
SanMateo
De riidz nap nu rniiñ nu nac
Jesuuz dub galmod numnii

Matew
De gyitoo bel ni Jesucrisht

1Nunii tub lisht ni de gyitoo bel ni Jesucr-
isht, biñ nu bruu lat nez gyitoo Dabi nu nez
gyitoo Abraham.

2Abraham guc yu uz Isaac. Zeꞌ Isaac guc
yu uz Jacob. Zeꞌ Jacob guc yu uz Judá nu deꞌ
zir de bicy yu. 3 Zeꞌ Judá guc yu uz Fares
nu Zara. Zeꞌ ñaa dey, mi zeꞌ lam Tamar.
Zeꞌ Fares guc yu uz Esrom. Zeꞌ Esrom guc
yu uz Aram. 4 Aram guc yu uz Aminadab.
Aminadab guc yu uz Naasón. Naasón guc
yu uz Salmón. 5 Salmón guc yu uz Booz. Zeꞌ
ñaay lam Rahab. Zeꞌ Booz guc yu uz Obed.
Zeꞌ ñaay lam Rut. Obed guc yu uz Isaí. 6 Isaí
guc yu uz rey Dabi. Zeꞌ Dabi guc yu uz
Salomoong. Zeꞌ ñaay, ndeꞌ biñ nu guc mñaa
Urías.

7 Salomoong guc yu uz Roboam. Zeꞌ
Roboam guc yu uz Abías. Zeꞌ Abías guc yu
uz Asa. 8Asa guc yu uz Josafat. Josafat guc
yu uz Joram. Joram guc yu uz Uzías. 9Uzías
gucyuuz Jotam. JotamgucyuuzAcaz. Acaz
guc yu uz Ezequías. 10 Ezequías guc yu uz
Manasés. Manasés guc yu uz Amón. Amón
guc yu uz Josías. 11 Josías guc yu uz Jeconías
nudebicyyu. Tiemzeꞌguadembecy Israeel
pres gashtal lo yu ni Babilonia.

12 Despuees ornu bri dey Babilonia, Je-
conías guc yu uz Salatiel. Salatiel guc yu uz
Zorobabel. 13 Zorobabel guc yu uz Abiud.
Abiud guc yu uz Eliaquim. Zeꞌ Eliaquim
guc yu uz Azor. 14 Azor guc yu uz Sadoc.
Sadoc guc yu uz Aquim. Aquim guc yu uz
Eliud. 15ZeꞌEliud guc yuuzEleazar. Eleazar
guc yu uz Matán. Matán guc yu uz Jacob.
16 Jacob guc yu uz See ñgyee Li. Fiñ zeꞌ guc
ñi ñaa Jesuuz, biñ nu rnii den nu nacMesías,
biñ nu ca lo cuen nu cyid nu co mbañ de
mbecy.

17 Orzeꞌ gush ñi nese tiem nu bzu Abra-
ham gashtal tiem nu bzu Dabi guc trotap
nac nez dey. Nunu gucaꞌ trotap nac nez dey,
gush ñi nese tiem nu bzu Dabi gashtal tiem
nu gua dey pres gal Babilonia. Nunu gucaꞌ
tub trotapaꞌ nac nez dey nese tiem nu gua
dey pres zeꞌ gashtal tiem nu gul Mesías, biñ
nu ca lo cuen nu cyid nu combañ dembecy.

Ornu gul Jesucrisht
18 Mod nu guc ornu gul Jesucrisht. Li,

fiñ nu guc ñaam, bi byaꞌ lo riidz nu chelaañ
See, tees anzir nu gyatublaazh dey, orzeꞌ bi
rabee nu secyi zuñ nu nac coz ily nu bicy
Espiriit Yon ni Ñgyoozh. 19 See, yu nu gac
ñgyeeñnacyu tubmbecynuricy coznuseꞌñ.

Orzeꞌ wangalagy yu coy gyel mbecy niñ lo
dela mbecy. Orzeꞌ mnii tooy nu tily yu trat
zeꞌdze ganuwachelaayñi. 20Lat nu rash yu
shcab nu nac ndeꞌ, orzeꞌ bruu zac tub anc ni
Ñgyoozh loy lat pcaal yu. Orzeꞌ anc zeꞌ nay:
―See nez Dabi, cueꞌ dzib ru nu gash ru Li

nu gac mñaar, gun secyi zuñ nu nac Espiriit
Yon ni Ñgyoozh. 21 Na gaal ñi tub mdoo
gyeey. Orzeꞌ co lar mi Jesuuz. Ni gruu lam
gunmi zeꞌ combañmi dembecy ledzmi nu
nac cyi dey―na anc zeꞌ.

22 Dela de coz ii ni guuc ñi par nu byuꞌ
niñ gal nu mnii Shuaan den lat de riidz nu
bzeeñ tub yu nu mnii por cuen nim ornu
nam:
23Tub fiñ feñ yon chuꞌ iꞌñ ñi.
Orzeꞌ gaal ñi tubmdoo gyeey.
Mi zeꞌ co la deymi Emanuel,
mniim. (Riidz Emanuel zeꞌ yaruuñ: Ñgyoozh
nac num de ub naa.)

24Na ornu See briish yu yaa ni pcaal zeꞌ,
orzeꞌbicy yu gal numnii ancni Shuaanden.
Orzeꞌ pchelaay Li. Byac ñi mñaay. 25 Tees
wangal dey losaꞌy gashtal bi bded nu gul iꞌñ
ñi. Nunu See bloo laymi Jesuuz.

2
De yu nu rsyaꞌ mod nu ricy bel baa gua

güii dey Jesuuz
1 Jesuuz gul mi tub gyedz nu ri lo yu

ni Judea nu la Beleeng. Gul mi tiem nu
Herodes nac yu rey. Orzeꞌ bri la be mbecy
nu bruu gashtal zeꞌ nu driib doo, briy
Jerusaleeng. De yu zeꞌ nac dey mbecy nu
rsyaꞌdemodnu ricy bel baa. 2Orzeꞌbdugyiꞌ
dey:
―¿Ca lugaar gul rey ni de mbecy Israeel?

Gun gashtal zeꞌ nu driib doo bzaac de ̱ bel
baa nu briic muesht nu bi gul yu. Ndeꞌ nu
yap de̱ nu griib zily de ̱ yu―na dey.

3 Na ornu güeñ rey Herodes ndeꞌ, orzeꞌ
tonaꞌ la guc deet nañ lardooy. Nunu ni ziꞌl
guc deet nañ lardoo deꞌ zir de mbecy gyedz
Jerusaleeng ornu güeñ yu de coz zeꞌ. 4Orzeꞌ
Herodes bredz yu de uz zub lo, nunu bredz
yu de yu nu rlyuu leey nu bzeeñMoisees nu
gyatublaazh dey. Orzeꞌ bdugyiꞌy lo dey ben
ca lugaar gal Mesías, biñ nu ca lo cuen nu
cyid nu combañ dembecy. 5Orzeꞌ de yu zeꞌ
nay:
―Galmi tub gyedz nu ri lo yu ni Judea nu

la Beleeng, gun ni pcaa tub yu nu mnii por
cuen ni Ñgyoozh ornu pcaay:
6Ru Beleeng, tub gyedz nu ri lo yu ni Judea,
ru walab tub gyedz nu ich zir zu
par deꞌ zir de gyedz ily nu yuꞌ lo de yu ni

Judea,
gun zeꞌ nu ri ru gruu zac tub biñ nu gyub ic.
Mi zeꞌ gyub ic mi de mbecy ne̱, de mbecy

Israeel.

Ni pcaa de yu nu mnii por cuen ni Ñgyoozh
―na dey.

7Orzeꞌ Herodes dze ga bredz yu de yu nu
rsyaꞌmodnuricybelbaa. Gazeꞌnubdugyiꞌy
lo dey la gaal tiem nu bruu zac bel baa zeꞌ.
8Orzeꞌ bzuu nez yu dey zay Beleeng. Orzeꞌ
nay:
―Gua der gal zeꞌ. Nap yub der mdoo zeꞌ.

Ornu gyap ru yu zeꞌ, orzeꞌ yeedaꞌ der laabaꞌ
par ii gun orzeꞌ gyoor rishlo̱. Gun niꞌ ya̱ cha̱
griib zilya̱ yu―na Herodes.

9Na ornu byaꞌ lo nu bee dey riidz nu rey
Herodes, orzeꞌ de yu nu rsyaꞌ mod nu ricy
bel baa zeꞌ bruu dey loy zay. Na ornu bi
zaab za dey zay, orzeꞌ bruu zacaꞌ bel baa nu
bi bzaac dey anzir par zeꞌ nu driib doo zeꞌ.
Za ma gashtal zeꞌ nu mbish mdoo zeꞌ. Zeꞌ
gucama. 10Ornubzaacdeybelbaazeꞌ, orzeꞌ
tonaꞌ la bet lagy yu. 11 Orzeꞌ ornu guꞌ dey
nañ yuꞌ, orzeꞌ bzaac dey mdoo zeꞌ nu ñaam
Li. Orzeꞌ gusu tib dey nunu briib zily dey
mdoo zeꞌ. Gazeꞌ nu tub ga la dey pshaal yu
ruꞌ cajo̱o ̱ niy. Orzeꞌ briic dey or ganim. Briic
dey tub lo yaal nap nu dzi ñgyup sac ganim.
Nunu briic dey tub lo gaꞌ bid nu zguul tiꞌ
nu la mirra ganim. 12Orzeꞌ despuees mnii
Ñgyoozh lat pcaal dey nu cueꞌ cush cyay ded
yu lo Herodes. Orzeꞌ reñaꞌ nez bish cya dey
yay par ledz yu.

See nuy Li za nu ngach dey mdoo par
Egipto

13Despuees ornubi ya de yunu rsyaꞌmod
nu ricy bel baa zeꞌ, orzeꞌ bruu zac tub anc ni
Ñgyoozh Shuaanden lat pcaal See. Orzeꞌnay
rab yuy:
―Wesh te. Gush mdoo ii nu ñaam. Orzeꞌ

na gua dze der gashtal lo de yu ni Egipto.
Zeꞌ cyiiñ ru gashtal ornu ya̱ ne ̱e̱ lor, gun
Herodes yub yu mdoo ii par nu cut yuy
―nay.

14 Orzeꞌ See lueg la wesh tey, nunu gush
yumdoozeꞌ, nunupteeyñaamdoozeꞌ. Orzeꞌ
gush nez yu zay laab nañ rel zeꞌ, za nuy
mdoo zeꞌ nu ñaam par Egipto. 15 Zeꞌ pcyiiñ
dey gashtal gut la Herodes. Ni guuc ñi par
nu byuꞌ niñ gal nu mnii Ñgyoozh Shuaan
den lat de riidz nu pcaa tub yu nu mnii por
cuen nim ornu nam: “Ya̱ bredza̱ iꞌña̱ par nu
gruum Egipto”, nam. Ni pcaa yu nu mnii
por cuen ni Ñgyoozh.

Herodes pcaay mbecy nu cut yu de yu
nguzhmiꞌ

16Na ornu gud lagy Herodes nu de yu nu
rsyaꞌ mod nu ricy bel baa zeꞌ nu bguu dey
yu, orzeꞌ tonaꞌ la guzi lagy yu. Orzeꞌ bicy
yu mandaar nu cut mbecy de yu nguzh miꞌ
nu yuꞌ ñaꞌn cyup par gash. Cut dey de yu
nguzhnuyuꞌBeleeng gal nude yunguzhnu
yuꞌ dub yub la gaab ga ruꞌñ. Ni mod bicy
yu gun gush yu tiem nu bruu zac bel baa

gal nu mnii de yu nu rsyaꞌ mod nu ricy ma
zeꞌ. 17Ni mod guc ñi par nu byuꞌ niñ gal nu
pcaa Jeremías, tub yu nu mnii por cuen ni
Ñgyoozh ornu pcaay:
18Lat gyedz nu la Ramá zaab tiꞌmbecy.
Tonaꞌ la ruun dey.
Tonaꞌ la ricy dey sentiir.
De yu nu ruun zeꞌ, ndeꞌ nez Raquel.
Ruun dey nu nac iꞌñ yu.
Tees walagy dey nu cuic mbecy consuel niy
gun dela de iꞌñ dey bi gut yu.
Ni pcaa Jeremías.

19 Despuees ornu gut Herodes, orzeꞌ tub
anc ni Ñgyoozh Shuaan den bruu zacaꞌy lat
pcaal See lat nu rcyiiñ yu Egipto. 20 Orzeꞌ
nay rab yuy:
―Wesh te. Gun gyar nu yu nguzh zeꞌ nu

ñaam. Yaa par lo de yu ni Israeel, gun na bi
gut yu nu rlagy cut yu nguzh zeꞌ ―nay.

21 Orzeꞌ See wesh tey ya nuy yu nguzh
zeꞌ nu ñaam Li. Yay par lo de yu ni Israeel.
22Tees ornu güeñ yu nu Arquelao byeeñ yu
lo uz yu Herodes nu riib ic yu Judea, orzeꞌ
gudzib yu ñgyay lugaar zeꞌ. Orzeꞌ laabaꞌ lat
pcaal yu mnii Ñgyoozh loy lac mod gyicy
yu. Orzeꞌ guay tub lugaar ni Galilea. 23Na
ornubriy zeꞌ, guaypcyiiñ yu tubgyedznu la
Nazaret. Ni guc de ndeꞌ par nu byuꞌ niñ gal
numnii tub yu numnii por cuen ni Ñgyoozh
ornumniiy numbecy niiy nu Jesuuz nacmi
tubmbecy Nazaret.

3
Waanubriibnismbecypshaal yu riidzni

Ñgyoozh tub lugaar uz zi
1Tiem zeꞌ briWaa nu briib nis mbecy tub

lugaar ub zi lo yu ni Judea. Orzeꞌ brugyiꞌ
rshaal yu riidz nu bruu lo Ñgyoozh. 2Orzeꞌ
nay:
―Mneꞌ der dela cyi nu ricy ru gun sñuu ga

cyid gyel gubier ni Ñgyoozh ―nay.
3 Gun Isaías, yu nu mnii por cuen ni

Ñgyoozh, laabWaa bzat yu ornu nay:
Zaab tiꞌ tubmbecy.
Rbish tiy tub lugaar ub zi.
Orzeꞌ nay:
“Nañ lardoo den nañ gal nu na tub nez.
Orzeꞌ bicy nap der nez zeꞌ par ornu cyid

Shuaan den.
Pshaal der tub nez nu li par nu dedmi”,
na Isaías, nay.

4 Shab Waa, ndeꞌ byaañ nu gyich camey.
Zeꞌ nañ yu ri tub sinch gyid. Coz nu bdow
yu, ndeꞌ gushagy nu dziñ doo ni bez gyish.
5Dembecynuyuꞌ Jerusaleeng, nudembecy
nu yuꞌ lo de yu nu la Judea, nu dembecy nu
yuꞌ gaab ga ruꞌ gyoow Jordaang, za dey nu
zuub gyidag yu coz nu rnii Waa. 6Na ornu
blazh pshuub ruꞌ dey dela cyiy, orzeꞌ Waa
briic yu nuwi nis dey gyoow Jordaang.

7 Tees ornu bzaac Waa nu dzi zigy de
mbecy fariseo gal numbecy saduceo bruꞌña
dey par nu cuic yu nu zu nis dey, orzeꞌ nay:
―De ru mbecy shiñ ricy, ¿cyumnii lo der

nu gac gla der lo cashtig ily ni Ñgyoozh nu
bi yad gaab ñi? 8 Bicy der tub mod nu nap
gabe nu bi mneꞌ der cyir. 9 Cueꞌ gnii too
der nu glar ni de cashtig zeꞌ nu nac nu rnii
der: “Nac naa nez gyitoo bel nin Abraham”,
rniir, gun rishli Ñgyoozh gac gyash mi gash-
tal de gyitaꞌ ii nu gyicy mi nu gyac ñi nez
Abraham. 10Gun cashtig ni Ñgyoozh nañ gal
na tub gyibag. Bi zu lily laañ par nu shiꞌñ ñi
dela yag gashtal lyu lañ. Dela yagnuwacuic
uugy nap, gyiꞌñ ñi nunu chañ lo gyi.

11 ’Ya̱ nu rishli drica̱ nu zu nis der nu nis
par nu gabe nu bi mneꞌ der cyir, tees biñ
nu cyid par lo ̱, mi zeꞌ cuic mi Espiriit Yon ni
Ñgyoozh ni mbecy, nunu cuic mi tub cashtig
nu nañ gal nu na gyi. Mi zeꞌ gya zir zum par
ya ̱. Ya̱ rilawangyapa̱ du ̱ni gyid labmi. 12Mi
zeꞌnamgal nu na tubmbecy nu bi zu lily nu
tub ya ruꞌ biiz par nu com dela mbigy trig,
nunugyicy tublaazhmiñiiparnucuꞌ choow
mi ñii nañ ye. Zeꞌ de gyid ich ñi zeed mi ñii
chañ lo tub gyi nu rila wayu―naWaa.

Jesuuzwinismi
13 Tiem zeꞌ Jesuuz bruum Galilea zam

gashtal ruꞌ gyoow Jordaang. Orzeꞌ bruꞌñam
lugaar zeꞌ nu riWaa gun orzeꞌ cuic yu nu zu
nismi. 14Nu loga la “Cueꞌ”, naWaa rabyum.
Orzeꞌ nay:
―Ya̱ rlagy ñi nu cuic ru nu zu nisa ̱. Zeꞌ ii

ca ru yad ru lo ̱ ―nay.
15Orzeꞌ na Jesuuz rabmi yu:
―Bzaan la nu ni gac ñii na, gun rlagy ñi

nu gyicy yac den nu de coz nu rlagyÑgyoozh
―nam.
Orzeꞌ Waa pshet ic yu. 16 Cuanzir nu wi

nis Jesuuz, orzeꞌ bruum lo nis. Orzeꞌ sij la
byaal gyibaa. Orzeꞌ Jesuuz bzaacmi Espiriit
Yon ni Ñgyoozh nu bet mi. Bet mi gal nu yet
tub begy gusubmi toom. 17Orzeꞌ zaab tiꞌ nu
rnii gashtal gyibaa. Orzeꞌ nam:
―Mi ii iꞌña,̱ biñ nu tonaꞌ la rca̱ nunu tonaꞌ

la yet lagya̱―nam gal baa.

4
Jesuuz guc prebmi

1GazeꞌnuEspiriit YonniÑgyoozhguanum
Jesuuz tub lugaar ub zi par nu gyicy nuras
prebmi.

2 Brim cyuu dzi nu cyuu rel nunu rila
wangow mi gyit. Orzeꞌ despuees byan mi.
3 Orzeꞌ bechaꞌ nuras lom par nu gyicy yu
prebmi. Orzeꞌ nay:
―Benu ru rishli gaal nac ru iꞌñ Ñgyoozh,

orzeꞌmnii lo de gyitaꞌ ii nu gyac ñi gyishtily
―nay.

4Orzeꞌ Jesuuz nam rabmi nuras:

―Lat de riidz ni Ñgyoozh rniiñ: “Walab
gyishtily ziꞌl gyicy ñi nu cui mbañ mbecy,
sinu niꞌ ziꞌl dela riidz nu rnii Ñgyoozh gyicy
ñi nu cui mbañ dey”, rniiñ―nam.

5Gazeꞌnuzanunurasmipar Jerusaleeng,
gyedz ni Ñgyoozh. Orzeꞌ pshup yu Jesuuz
zeꞌ nu gya zir ni yuꞌ nu driib zily de mbecy
Israeel Ñgyoozh. 6Orzeꞌ nay rab yum:
―Benu ru rishli gaal nac ru iꞌñ Ñgyoozh,

bzut yeñ gashtal lo yu re, gun ryat ru lat de
riidz ni Ñgyoozh ornu rniiñ:
Ñgyoozh cuꞌm riiñ yaa de anc nim nu ña dey

ru.
Orzeꞌ laagy yaa dey ru
gun orzeꞌ cueꞌ nu gad güii
par ni gyiꞌr lo de gyitaꞌ,
rniiñ―na nuras.

7Orzeꞌ Jesuuz nam rabmi nuras:
―Niꞌ ziꞌl rniiñ lat de riidz nim: “Cueꞌ

gyicy ruprebÑgyoozhShuaanru, biñnunac
Ñgyoozh nir”, rniiñ―na Jesuuz.

8Gazeꞌ nu za nu gaꞌ nuras mi gashtal too
tub bicy ily. Orzeꞌ blyuuy dela lugaar nu
yuꞌ gyishlombecy nu dela gyel lily niñ lom.
9Orzeꞌ nay rab yum:
―Ya̱ rica ̱delandenir benuzu tib ru lo̱ par

nu riib zily ru ya ̱ ―nay.
10Orzeꞌ Jesuuz nam rabmi nuras.
―Bruu chu lo ̱ ii nuras, gun lat de riidz ni

Ñgyoozh rniiñ: “Briib zily Shuaan ru biñ nu
nac Ñgyoozh nir, nunu coz nu rlagy ziꞌl mi
gyicy ru”, rnii riidz nim―na Jesuuz.

11Orzeꞌ nuras bruu chuy lo Jesuuz. Orzeꞌ
bruꞌña de anc par nu locyuub deymi.

Jesuuz brugyiꞌ ricymi riiñ Galilea
12 Ornu Jesuuz güeñ mi nu pshet lag

mbecy Waa pres, orzeꞌ zam par Galilea.
13 Tees wancyiiñ mi Nazaret sinu guam
pcyiiñ mi tub gyedz nu la Capernaum. Ca-
pernaum ndeꞌ garee riñ ruꞌ nisyudoo lo yu
ni de nez mbecy Zabulón nu ni nez Neftalí.
14Nimod guc ñi par nu gyuꞌ niñ gal nu pcaa
Isaías, yu numnii por cuen ni Ñgyoozh:
15 De yu ni nez Zabulón nu de yu ni nez

Neftalí
nu ri tub la gaꞌ ruꞌ gyoow Jordaang
garee ruꞌ nisyudoo,
gal nu de lo yu ni Galilea,
zeꞌ nu yuꞌmbecy nuwalabmbecy Israeel,
16dembecynuyuꞌ lugaar zeꞌ rdeddeyzeꞌnu

cow.
Gzac dey tub gyi ily nu cuic ñi yaa.
Gyi zeꞌ ndeꞌ cuic ñi yaa lat de mbecy nu yuꞌ

zeꞌ nu cow,
zeꞌnu yuꞌmbecy nuna gal nunambecy gut,
rniiñ.

17Nese tiem zeꞌ brugyiꞌ Jesuuz nu rshaal
mi de coz ni Ñgyoozh. Orzeꞌ nam:
―Mneꞌ der dela cyi nu ricy ru gun sñuu ga

cyid gyel gubier ni Ñgyoozh ―nam.

Jesuuz bredzmi tap de yu nu rub bel
18 Lat nu gusa Jesuuz de ruꞌ nisyudoo ni

Galilea, orzeꞌbzaacmi cyupmbecynuybicy
yu. Tub yu lay Simo̱o ̱, nunu laab yu zeꞌ rnii
dey Bed. Zeꞌ tuubaꞌy lay Ndrees. Rup laa
dey nac yumbecy rub bel. Yuꞌ dey nu rneꞌy
gyish niy lo nis. 19 Orzeꞌ na Jesuuz rab mi
dey:
―Dacader icha ̱. Orzeꞌya̱ gyicya̱nugalnu

rub der bel, niꞌ ziꞌl teꞌ der mbecy gun orzeꞌ
cyid ca dey icha ̱ ―nam.

20Orzeꞌ laab or la zeꞌ bzeeñ dey gyish niy
za ca dey ichmi.

21 Orzeꞌ bzam sñuu miiñ par lo. Zeꞌ bza-
acaꞌm tub cyupaꞌ dey nuy bicy yu: Santiag
nuy Waa. De yu zeꞌ nac yu iꞌñ Zebedeo. Yuꞌ
deynañ tubbarcnuyuzyu. Laabaꞌ gyishnu
rub bel ricy nap dey. Orzeꞌ Jesuuz bredz mi
dey. 22Orzeꞌ lueg la bzeeñ ga dey barc niy.
Bzeeñ ga la dey uz yu. Orzeꞌ za nu deymi.

Jesuuz rlyuum ni zigymbecy
23 Jesuuzgusamdutuub la lo yuniGalilea.

Tub ga la lugaar nu rded mi, rlyuum ni
de mbecy nañ de yuꞌ nu rsyaꞌ dey riidz ni
Ñgyoozh, nunu pshaal mi de riidz nu sac ni
gyel gubier nim, nunu bicy yac mi de lo la
güii nu rac ni de mbecy. 24 Orzeꞌ bzu laa
riidz dutuub la lo yu ni Siria de coz nu ricy
mi. Orzeꞌ brugyiꞌ rza nu dey dela mbecy
nu rat de lo la güii lom, nu dela mbecy nu
rzac de lo la coz deet. Rza nu dey de yu
nu bicy ni nuras. Rza nu gaꞌ dey de yu nu
nash bi. Nunu rza nu gaꞌ dey de yu nu nac
mbecy chi ̱. Orzeꞌ Jesuuz bicy yac mi dela
dey. 25 Nunu tonaꞌ la mbecy zigy bruuy
lo yu ni Galilea, bruu dey lat de tii gyedz
nu rnii dey Decápolis, nunu bruu gaꞌ dey
Jerusaleeng, nunu bruu gaꞌ dey de la lo yu
ni Judea, nunu bruu gaꞌ dey tub laꞌ gaꞌ lo yu
ni ruꞌ gyoow Jordaang. Orzeꞌ dela de yu zeꞌ
guay lo Jesuuz.

5
Jesuuz blyuum ni dembecy too tub bicy

1Na ornu Jesuuz bzaac mi de mbecy zigy
zeꞌ, orzeꞌ gup mi too tub bicy. Orzeꞌ gusub
mi. Orzeꞌ de yu nu rsyaꞌ lom byatublaazh
dey lom. 2 Orzeꞌ brugyiꞌ rlyuum ni dey.
Gazeꞌ nu nam:

Coz nu rishli nu dzi ni mbecy
3―Dzinidembecynurad lagynuricy falt

coz ni Ñgyoozh ni, gun de yu zeꞌ gzac dey lo
gyel gubier nim.

4 ’Dzi ni de mbecy nu ricy shni nu nac cyi
gun Ñgyoozh cuic mi consuel niy.

5 ’Dzi ni de mbecy nu wayicy gyel lily ni,
gun dutuub la gyishlombecy nu yad par lo
gyiyeeñ ñi yaa dey.

6 ’Dzi ni de mbecy nu ric la añ ni nu
gyanapyu loÑgyoozh, gunmizeꞌgyicyminu
gac yu gal nu rlagy yu.

7 ’Dzinidembecynurashni lagy losaꞌ, gun
Ñgyoozh gashnii gaꞌ lagymi dey.

8 ’Dzi ni dembecynu caacy lardoo, gunde
yu zeꞌ gzac dey lo Ñgyoozh.

9 ’Dzi ni de mbecy nu gyicy nu gyanap
mbecy nu losaꞌy, gun Ñgyoozh gniim: “De yu
zeꞌ iꞌña”̱, gniim.

10 ’Dzi ni de mbecy nu rzac zi nu nac de
coz nu seꞌñ, gun de yu zeꞌ gzac dey lo gyel
gubier ni Ñgyoozh.

11 ’Dzi ni de ru ornu mbecy nii ziy ni der,
ornumbecy griib dey de lo la gyidza too der
nu nac ya̱―nam―. 12Ornu gyeñ der de coz
zeꞌ, orzeꞌ bet lagy der, nunu bicy der nu nap
zu lagy rugungyibaagyad tub i dernu tonaꞌ
la coz ily. Gun niꞌ ziꞌl mod pshet zi dey de yu
nu mnii por cuen ni Ñgyoozh, de yu nu guꞌ
anzir nu chuꞌ de ru―nam―.

De ru na der gal na zed nunu na der gal
na yaa

13 ’De ru ricy der lat de mbecy ni gy-
ishlombecy ii gal nu ricy zed nu tub nac
beel. Tees benu zed gruu nu riꞌ niñ, orzeꞌ
¿lacmodgyicyderparnucushcyaꞌnuriꞌniñ
tuubaꞌ tir? Benu gruu nu riꞌ niñ, orzeꞌ se laꞌ
la cyiiñ ñi, sinu par nu duneꞌñ nunu par nu
zuub gyiꞌ cyu ziꞌl mbecy nu ded tooñ.

14 ’De ru na der gal nu na tub gyi lat de
mbecy nu yuꞌ gyishlombecy ii. Tub gyedz
nu riib too tub bicy rila wac cach loñ. 15Niꞌ
ziꞌl mbecy wacaa dey gyi tub candiil par nu
griiy ñi nañ tub cajo̱o ̱, sinu gzuub dey ñi tub
zeꞌ nu gya par nu cuic ñi yaa lo dela mbecy
nu yuꞌ nañ yuꞌ. 16 Niꞌ ziꞌl mod bicy de ru.
Gun mod nu gyicy der ndeꞌ nañ gal nu na
yaa ni candiil. Orzeꞌ bicy der mod nu nap,
gun ornu de mbecy gzac dey de coz nu ricy
der, orzeꞌ gyabic dey gyel mbecy ni Ñgyoozh
uz den nu zub gyibaa―nam―.

Jesuuz rlyuum ni de mbecy lac yaruu de
riidz ni leey

17 ’Cueꞌ saꞌ lagy der nu ya̱ yapa̱ nu tilya ̱
leey ni Moisees o nu tilya ̱ de riidz nu blyuu
de yu nu mnii por cuen ni Ñgyoozh. Gun
ya ̱ walab nu yapa̱ par nu tilya ̱ de leey zeꞌ
sinu par nu rica ̱ nu gad lagy der lac yaruuñ.
18Gun rishli rne ̱e̱ lo der nu lat nu zu gyibaa
nu gyishlombecy ii, wac nit lo ni tub riidz ni
de leey zeꞌ. Wanit loñ gashtal shuub la tiem
nu gac dela coz nu bi cañ nu gac ñii. 19Ndeꞌ
nu cyu ziꞌlmbecynuwayicy paanumas tub
coz miꞌ ni leey zeꞌ, nunu cyu ziꞌl mbecy nu
lyuu ni losaꞌ nu ni gyicy yu, orzeꞌ Ñgyoozh
niim nu yu zeꞌ gash zir zuy lat de mbecy nu
riib icmi par deꞌ zirmbecy. Zeꞌde yunu ricy
yacnude leey zeꞌ, nunu lyuuyni losaꞌynuni
gyicy dey, orzeꞌniimnuyu zeꞌnac yumbecy

zub lo lat de mbecy nu riib ic mi. 20Gun ya ̱
rne ̱e̱ lo de ru nu benu wayicy paa zir der
nu de leey zeꞌ gazeꞌ dembecy nu rlyuuñ, gal
nu dembecy fariseo, orzeꞌ rila wazac der lo
Ñgyoozh ―nam―.

Jesuuz rlyuum ni de mbecy nu nac gyel
dzaꞌ ic

21 ’De ru bi güeñ der numnii de gyitoo bel
nir: “Cueꞌ cut ru losaꞌr, guncyuziꞌlmbecynu
rut losaꞌ, yu zeꞌ rlagy ñi nu cuic de yu nu zu
riiñ cashtig niy”, mnii dey. 22Tees ya̱ rne ̱e̱ lo
der nu cyu ziꞌl mbecy nu rzi lagy lo losaꞌ, yu
zeꞌÑgyoozh gri beem niy. Nunu yu nu gab zi
losaꞌ, de mbecy ni junt zub lo gri beey niy.
Nunu yu nu gnii nu tub losaꞌ nu nac yu tub
mbecy ton, yununinii zeꞌyadñiniynugyay
lo gyi ni gabily.

23 ’Ndeꞌ nu benu cha nur gun nir zeꞌ nu
driib zily ruÑgyoozh, orzeꞌ zeꞌ gyezaꞌ lagy ru
nu tub losaꞌr ca ic yu lor, 24 orzeꞌ bzeeñ gun
nir zeꞌ nu driib zily ru Ñgyoozh zeꞌ. Nu loga
la gua bicy rishnap nu losaꞌr. Gazeꞌ nu cush
cyar zeꞌ nu driib zily ru Ñgyoozh par nu cuic
ru gun nir nim.

25 ’Benu ca na tub losaꞌr rlagy yu cuꞌy cyir
lo de fushtiz, orzeꞌ bzu altant nu gyicy ru
rishnap nur yu lat nu gabee cuic ñi tiem nir,
anzir nu guꞌy ru yaa de fushtiz. Gun ornu
bi bguꞌy ru yaa de fushtiz, orzeꞌ gyabic dey
ru yaa de yu nu riib ic roꞌ gyiib. Orzeꞌ shet
lag yu ru nañ. 26Gun rishli ya̱ rne̱e̱ lo der nu
waruur nañ gashtal cuaa lar dela tiñ nu nii
dey.

Jesuuz rlyuumni dembecy nu nacmbecy
nu ral losaꞌ nuwanchelaa

27 ’De ru bi güeñ der nu mnii de gyi-
too bel ornu nay: “Cueꞌ gal der losaꞌr nu
wanchelaar”, nay. 28 Tees ya̱ rne ̱e̱ lo der nu
cyuziꞌlmbecynugüii lo tubbiñmñaanurnii
ziꞌl tooy nu rlagy yu gal yum, orzeꞌ yu zeꞌ bi
bicy yu cyi nu bi gul yum nañ lardooy.

29 ’Orzeꞌ benu tub urlo beer gyicy ñi nu
gyicy ru cyi, orzeꞌ cor ñii nunu neꞌr ñii, gun
nap zir benu duneꞌ tub zi lugaar ni cuerp
nir, gazeꞌ nu dutuub la cuerp nir gyet lag
ñi gabily. 30 Nunu benu yaa beer gyicy ñi
nu gyicy ru cyi, orzeꞌ pshiꞌñ ñi nunu mneꞌñ
chañ zet, gun nap zir nu duneꞌ tub zi lugaar
ni cuerp nir, gazeꞌ nu dutuub la cuerp nir
gyet lag ñi gabily―nam―.

Jesuuz rlyuumni dembecy nu nacmbecy
nu rzaan losaꞌ

31 ’Niꞌ ziꞌl mnii dey gulas: “Cyu ziꞌl mbecy
nurlagyzaanmñaa,orzeꞌ rlagyñinucoy tub
gyicy ni rishbeey nu zaan yu losaꞌy”, na dey.
32 Tees ya̱ rne ̱e̱ lo der nu benu tub mbecy
zaan yu mñaay, benu walab nu nac nu byuꞌ
beem nu reñaꞌ yu gyeey, orzeꞌ ndeꞌ cyi na,
gun ricy yu nu gyicy mñaay coz cyi ornu
gash mi reñaꞌ yu gyeey. Nunu yu gyeey nu

gash biñ mñaa zeꞌ niꞌ ricy yu coz cyi nu nac
de coz zeꞌ.

Jesuuz rlyuum ni de mbecy nu nac riidz
nu rnii mbecy nu segur

33 ’Niꞌ bi güeñ der nu mnii de gyitoo bel:
“Cueꞌ gyicy der nu wayicy yac ru nu de coz
nu mniir lo Ñgyoozh, Shuaan na, nu segur
la gyicy ru, sinu gyicy yac ru nu de riidz
nu mniir lom nu segur la gyicy ru”, na dey.
34 Tees ya̱ rne̱e̱ lo der nu rila cueꞌ niir lo
mbecy nu segur la rishli tub riidz. Ornu nii
der tub riidz, orzeꞌ cueꞌ zat ru gyibaa par
nu gabe nu rishli rniir, gun gashtal zeꞌ zub
Ñgyoozh riib ic mi. 35 Nunu ornu niir tub
riidz cueꞌ zat ru gyishlombecy par nu gabe
nu rishli rniir, gun ii tub lugaar nu zu gyiꞌ
Ñgyoozh. Nicueꞌzat ru Jerusaleeng, gunndeꞌ
gyedz nu zu rey zub lo. 36Ni cueꞌ zat ru too
ub ru par nu gabe nu riidz nu rniir ndeꞌ coz
rishli, gun ni tub gyich toorwac gyicy caacy
ru ñii o nu gyicy caas ru ñii. 37Orzeꞌ tub zi
coz nu gac nii der, ndeꞌ “Laab ni” o “Walab
ni”, gun mas lac ruꞌ co ic ru nu niir par nu
gabenu rishli rniir, orzeꞌndeꞌ gruuñgashtal
lo nuras.

Jesuuz rlyuumni dembecy nu nacmbecy
nu ricy gal ga

38 ’De ru bi güeñ der nu mnii dey gulas:
“Benu tubmbecy cad güiiy urlo losaꞌy, orzeꞌ
losaꞌy cush cya gaꞌy cad güiiy urlo yu nu ni
bicy zeꞌ. Benu tubmbecy cadgüiiy lay losaꞌy,
orzeꞌ cush cya gaꞌy cad güiiy lay yu nu ni
bicy zeꞌ”, na dey. 39 Tees ya̱ rne ̱e̱ lo der:
Cueꞌ co yaa der lo mbecy nu shiñ ricy nu de
ru. Sinu lugaar nu co yaar, nap zir nu “O
la” mnii der. Benu tub mbecy shet yu zig
tub laꞌ yalor, orzeꞌ zaabaꞌr tub laꞌ gaꞌ loy nu
shet yu. 40 Benu tub mbecy shechaꞌy ru lo
de fushtiz par nu coy yaag ru, orzeꞌ briic la
niy nunu briicaꞌ la checyet nir niy. 41 Benu
mbecycaay runuchanur suuycyaal ornez,
orzeꞌ cha nu lar ñii tub or nez. 42 Benu ca
na mbecy cyiñ yu la coz lor cuic ru ñii niy.
Benu ca na mbecy rlagy yu coy la coz lor,
orzeꞌ cueꞌ zu ir nu wabic ru.

Jesuuz rlyuum ni de mbecy nu ca dey de
losaꞌ yuuy

43 ’Niꞌ bi güeñ der nu bi mnii dey gulas:
“Pca der de amig nir. Zeꞌ de losaꞌ yuur bicy
nu gazi lagy ru loy”, mnii dey. 44 Tees ya̱
rne̱e̱ lo der: Pca der de losaꞌ yuur, nunu
bdiiñ der loÑgyoozhni de yunu shiñ ricy nu
de ru. 45Gun orzeꞌ laab ricy der gal nu rlagy
ñi nu gyicy de mbecy nu nac iꞌñ Ñgyoozh, uz
den, biñ nu zub gyibaa. Gun mi zeꞌ ricy mi
nu driib doo par nu ca yaa too mbecy nap
nu mbecy a ̱ꞌ nap. Nunu ricy mi nu yet gyey
too mbecy nap nu too mbecy a ̱ꞌ nap. 46Gun
benu de ru ca der de mbecy nu rca ziꞌl ru,
orzeꞌ ¿la ñuu i der gyad? Gun mas de yu

nu rteꞌ tiñ par gubier Rom niꞌ ricy dey ndeꞌ.
47Nunu benu de bicy ziꞌl ru nap nii nu der
yu, ¿adzi coz ilyaꞌ ricyder rziir? Masgashtal
dembecynuwalabmbecyniÑgyoozhni ricy
yu. 48Guc dermbecy nu sac falt ni gal nu na
Ñgyoozh, Uz der nu zub gyibaa, nac mi biñ
nu sac falt ni.

6
Jesuuz rlyuumni dembecy nu nac de coz

nap nu ricy dey
1 ’Bzu der altant nu nac de coz nu gyicy

der parÑgyoozh. Cueꞌ glyuu der ñii lombecy
par nu gzac dey coz nu ricy der, gun benu ni
gyicy der, orzeꞌ Ñgyoozh, uz den, biñ nu zub
gyibaa rila wabic mi i der.

2 ’Ornu cuic ru gun ni tub mbecy nu ricy
falt ñi ni, orzeꞌ cueꞌ cuic ru nu gad lagy
mbecy. Gun ni ricy de mbecy rzuu lo nañ
de yuꞌ nu rsyaꞌ der riidz ni Ñgyoozh nu lat
de cay. Ni mod ricy dey par nu dela mbecy
gyabic dey gyel mbecy niy. Tees ya̱ rishli
rne ̱e̱ lo der nu gyel mbecy nu byabic ziꞌl
dey niy, ndeꞌ ziꞌl dela i dey. 3 Zeꞌ ornu ru
cuic ru gun ni mbecy nu ricy falt ñi ni, orzeꞌ
cueꞌ cuic ru nu gad lagy par ni tub amig nir.
4 Sinu dze ga gyicy ru ñii. Orzeꞌ Ñgyoozh uz
na zac mi de coz nu ricy de ru dze ga. Orzeꞌ
gyabic mi i der.

Jesuuz rlyuumnidembecy lacmodnii nu
dey Ñgyoozh

5 ’Na de ru ornu nii nu der Ñgyoozh, orzeꞌ
cueꞌ gyicy der gal nu ricy de mbecy rzuu lo,
gal nu ricy de mbecy nu yet lagy nu gyes su
nii nu Ñgyoozh nañ de yuꞌ nu rsyaꞌ den riidz
nim, nu de zeꞌ nu yacyup laꞌ nez. Ni ricy
dey par nu gzac dela mbecy de coz nu ricy
dey. Ya̱ rishli rne ̱e̱ lo der nu ndeꞌ ziꞌl dela i
dey. 6Tees ru ornu nii nur Ñgyoozh, guꞌ nañ
yuꞌ nir nunu soow ru roꞌ nir. Orzeꞌmnii nu
Ñgyoozh, uz ru, biñ nu zu lor. Orzeꞌ Ñgyoozh,
uz ru, biñ nu rad lagy de coz nu ricy mbecy
dze ga, mi zeꞌ gyabic mi i der.

7 ’Lat nu rnii nu der Ñgyoozh, cueꞌ zañ tir
gniir riidz nu wacyiiñ gal nu ricy de yu nu
a̱ꞌ yuꞌ lo Ñgyoozh. De mbecy zeꞌ rnii tooy nu
segur la cuicmi de coz nu rgyiiñ dey nu nac
nu dzi zañ riidz rnii dey, rziiy. 8Orzeꞌ cueꞌ
gyicy der gal nu ricy de yu zeꞌ, gun Ñgyoozh,
uz den, bi rad lagy mi ca na coz nu cyiiñ ni
der anzirnucyiñder lom. 9Deru, imodgnii
nu der Ñgyoozh ―nam―.
Ñgyoozh, Uz de ̱, ru biñ nu zub gyibaa. Rlagy

ñi ca lagy de̱ lor.
10 De̱ ya ̱ rdiñ de ̱ nu cyid gyel gubier nir lat

de ̱.
Rdiñ de ̱ lor nu gac ñii gyishlombecy ii gal nu

rlagy ru, nunu gal nu rac gyibaa.
11Dzi na doo coz nu rlagy ñi nu da̱w de̱.

12Bicy sulagy ne ̱ de ̱ ni de coz cyi nu ricy de ̱
gal nu de ̱ ya ̱, ricy sulagyaꞌ de ̱ ni de yu
nu shiñ ricy nu de ̱ ya̱.

13 Cueꞌ zaan ru nu gyet lag de̱ lo preb, sinu
bloo chu de ̱ ya̱ lat de coz a̱ꞌ nap.

Gun ru nac ru biñ nu riib ic
nunu ru nac ru biñ nu gac gyicy dela coz
nunu ru nac ru biñ nu lily na.
Ni nac ru par tub la. Ni gac ñii.

14 ’Se benu de ru gyicy sulagy der ni reñaꞌ
mbecy nu shiñ ricy nuy ru, orzeꞌ niꞌ ziꞌl
Ñgyoozh,uzden, biñnuzubgyibaa, gyicy su-
lagyaꞌmni der. 15Tees benuwagyicy sulagy
der ni reñaꞌmbecy, orzeꞌ niꞌ ziꞌl Ñgyoozh, uz
den, wayicy sulagymi ni de cyi nu ricy der.

Jesuuz rlyuumni dembecy lacmod gyicy
dey ornu ca dey ni ub yu nu cueꞌ goy gyit nu
nac Ñgyoozh

16 ’Ornu de ru ca der ni ub ru nu cueꞌ gow
ru gyit lat nu rzu bich der nu nac Ñgyoozh,
cueꞌ gyicy der nu gabe nu ricy shnir gal
nu ricy de mbecy rzuu lo. De yu zeꞌ rash
dey tub mod par nu gabe nu ni ricy dey lo
Ñgyoozh. Ya̱ rishli rne̱e̱ lo der nu ndeꞌ ziꞌl
dela i dey. 17De ru, ornu gyicy ru ndeꞌ par lo
Ñgyoozh, orzeꞌ bdaab lo der nunu bzu caacy
der, 18 gun orzeꞌ deꞌ zir mbecy wad lagy dey
ti ni ricy der. Tub zi la Ñgyoozh, Uz den, biñ
nu zu ngach nu de ru, rad lagy mi. Orzeꞌ
Ñgyoozh, Uz den, biñ nu rzac de coz nu ricy
der dze ga, orzeꞌmi zeꞌ gyabic mi i der.

Jesuuz rlyuum ni dembecy nu nap zir nu
gyicy dey de coz nu sac ñi gyibaa

19 ’Cueꞌ cyaañ der de gyel nap nir gy-
ishlombecy ii, gun de gyel nap nu yuꞌ gy-
ishlombecy ii gac gnit lo bigyichñi, gac griib
guul ñi, gac chuꞌ gubaan nañ yuꞌ coy ñi nu
cha nuy. 20Nap zir pcyaañ der gyel nap nir
gyibaa. Gun lugaar zeꞌwac nit lo bigyich ñi,
nunu warib guul ñi. Ni gubaan wac chuꞌy
nu cha nuy ñi. 21Gun zeꞌ nu rcyaañ ru gyel
nap nir, zeꞌ lugaar nu ric la añ nir lo.

Jesuuz rlyuum ni de mbecy nu urlo
mbecy, ndeꞌ nañ gal na tub candiil

22 ’Urlor, ndeꞌ nañ gal na tub candiil nu
rbic yaa nañ shcab nir. Orzeꞌ benu gyicy ru
coz nap nu urlor, orzeꞌ gzu yaa nañ dutuub
la shcab nir. 23 Tees benu gyicy ru coz cyi
nu urlor, cow la zu nañ shcab nir. Nunu
benu sac la yaa nañ shcab nir, orzeꞌ cow la
zu. Orzeꞌ tonaꞌ la shiñ zu nañ shcab nir.

Jesuuz rlyuum ni de mbecy nu wac zu
bich dey nu nac tiñ gal nu Ñgyoozh

24 ’Rila wac nu tub mbecy gyicy yu riiñ
ni cyup patro ̱o ̱ niy, gun benu ni, orzeꞌ gazi
lagy yu lo tub yu. Zeꞌ tuubaꞌy cay yu. O
nu gyicy paay nuy tub yu. Zeꞌ tuubaꞌy güii
naañ yu loy. Orzeꞌ wac zu bich mbecy nu
nac Ñgyoozh, nunu niꞌ ziꞌl wac zu bich yu nu

nac de gyel nap nu yuꞌ gyishlombecy ii laab
tub ziꞌl tiem.

Jesuuz rlyuum ni de mbecy nu Ñgyoozh
zum altant ni de iꞌñmi

25 ’Ndeꞌ nu ya ̱ rne ̱e̱ lo der: Cueꞌ sug ic der
nunacde coznugowderonugoꞌderparnu
cui mbañ ru gyishlombecy ii. Ni cueꞌ sug ic
der nu nac shab ru. ¿Awalab dzi zir sac nu
cuimbañder loÑgyoozh gazeꞌde coznugow
der? Nunu ¿awalab nu dzi zir sac cuerp ni
der gazeꞌ shab ru? 26Güii der de chigyiñ nu
rded lo bi. Ni wagnuuz ma. Ni wagteꞌ ma
cosech par nu cuꞌ choowmañiinañ ye. Tees
Ñgyoozh uz den, biñ nu zub gyibaa, rgoow
mi de ma. Zeꞌ yegar de ru. ¿Awalab sac zir
der gazeꞌ de chigyiñ? 27 ¿Ca na de ru nu nac
nu dzi rsug ic der, orzeꞌ gac tuuñ zir der lo
yurmas ñuu se tub or?

28 ’¿Lagu dzi rsug ic der nu nac shab ru?
Bduꞌ cuen der lac mod raly de ya gyee nu
nash ngush. Ni wagyicy ñi riiñ. Ni wagriꞌñ
iily. 29Teesya̱ rne ̱e̱ lo dernureySalomoong,
mas tonaꞌ la guaniꞌñ yu, tees wansuy tub
negy nu nsaap ñi gal nu na de gyee zeꞌ.
30 Benu Ñgyoozh rtiish mi de gyish, de nu
nash ngush na nunu ina gyañ lo gyi nañ
yo, ndeꞌ nu segur la tiish mi de ru, mbecy
nu a̱ꞌ ricy cup consuel lom. 31Ndeꞌ nu cueꞌ
dzi csug ic der. Orzeꞌ niir: “¿Ca gad de coz
nu dow na?”, o rnii gaꞌ der: “¿Ca gad de
coz nu doꞌn?” o rnii gaꞌ der: “¿Ca gad negy
cuish naa?” rnii der. 32Gun dela de coz zeꞌ
ricy ñi nu rsug ic mbecy nuwalabmbecy ni
Ñgyoozh. Tees de ru, zu Ñgyoozh uz der, biñ
nu zub gyibaa nunu mi zeꞌ bi rad lagy mi
nu de ndeꞌ coz nu galagy ñi ni der. 33Orzeꞌ
nu loga la bzub lo der nu nac gyel gubier ni
Ñgyoozh, nunu niꞌ bzub lo der ni nu rlagymi
nugyanapder lom. Orzeꞌubmi cuicmidela
coz nu galagy ñini der. 34Orzeꞌ cueꞌdzi gash
der shab par nu nac ina, gun yuꞌ gaꞌ coz par
ina nu gash der shcab. Tub dzi ga yuꞌ zir coz
nu gash der shcab―nam―.

7
Jesuuz rlyuumni dembecynu cueꞌnii dey

ti yuꞌ falt ni losaꞌy
1 ’Cueꞌnii der nuyuꞌ falt ni losaꞌr gunorzeꞌ

Ñgyoozh waniim nu yuꞌ falt ni der. 2 Gun
mod nu gyicy der nu losaꞌr, laabaꞌ mod zeꞌ
gyicy Ñgyoozh num de ru. Nunu laabaꞌ beey
nu tushpeederni losaꞌr, laabaꞌbeey zeꞌ tush
pee Ñgyoozh ni de ru. 3 De ru na der gal
nu na mbecy nu rguꞌ cuen toop miꞌ nu ri
urlo losaꞌ. Zeꞌ yabicy nu ri urlo ub ru, ndeꞌ
wagyicy cuen der ñii. 4 Zeꞌ benu ru ri tub
yabicy urlor, orzeꞌ ¿lagu rnii gaꞌr lo losaꞌr:
“Doourlor gun lo ̱o ̱ toopmiꞌ zeꞌ”, rnii gaꞌder?
5 ¡A mbecy rzuu lo! Bloo yabicy ily nu ri

urlor loga la, gun orzeꞌ nap zir zac ru toop
miꞌ nu ri urlo losaꞌr.

6 ’Yuꞌmbecynunadeygal nuna che ̱ꞌ. Cueꞌ
cuic der coz nap ni Ñgyoozh ni che ̱ꞌ nis cush
cya ma shet ruꞌ ma der. Yuꞌ gaꞌ mbecy na
dey gal nu na cuch. Orzeꞌ cueꞌ cuic der de
coz nu dzi sac nir ni cuch gun nis tab yuma
ñii.

Jesuuz rlyuumni dembecy nu cyiñ dey lo
Ñgyoozh

7 ’Bdiiñ der lo Ñgyoozh, gun Ñgyoozh cuic
mi de coz nu cyiñ der. Byubder ñii gunorzeꞌ
gad ñi ni der. Mnii nu der mi, gun orzeꞌ
shaal mi roꞌ ni der. 8Gun cyu ziꞌl mbecy nu
rgyiiñ, gad ñi niy. Cyu ziꞌl mbecy nu ryub,
gyad yuñ. Nunu cyu ziꞌlmbecy nu rnii num,
shaal mi roꞌ niy.

9 ’¿Walab gaal grusu tub mbecy lat der nu
cuic yu tub gyitaꞌ ni iꞌñ yu ornu rgyiiñ yu
tub gyishtily loy? 10 ¿O walab gaal cuic yu
tub bily ni iꞌñ yu ornu rgyiiñ yu tub bel loy?
11 Gunca de ru nac der mbecy a̱ꞌ nap rad
lagy der lac mod rbic ru coz nap ni iꞌñ ru,
zeꞌ yegarÑgyoozh,uz den, biñ nu zub gyibaa
wabicymi coz nap ni de yu nu rgyiiñ lom.

12 ’Ndeꞌ nu i mod bicy der: Gal mod nu
rlagy ub der nu gyicy numbecy ru, orzeꞌ niꞌ
ziꞌl mod bicy nu der dey. Gun ndeꞌ mod nu
yaruu leey nu bzeeñMoisees nu de riidz nu
bzeeñ de yu numnii por cuen ni Ñgyoozh.

Jesuuz rlyuum ni de mbecy nu ñuu zi
mbecy gash dey nez ni Ñgyoozh

13 ’Guꞌ der gyeroꞌ nu shii. Gun roꞌ nu gash
de mbecy nez nu gyay par gabily, ndeꞌ tub
roꞌ she nunundeꞌ tub nez zu. Nunu zigy dey
gash yu nez zeꞌ. 14 Tees roꞌ nu gash mbecy
nez nu gyay zeꞌ nu cuimbañ yu, ndeꞌ tub roꞌ
shii nunu tub nez las. Nunu ñuu zi dey gyap
yuñ―nam―.

Jesuuz rlyuumni dembecy nu dub gal nu
nambecy dub ni na coz nu ricy yu

15 ’Bzu der cuidad nu de mbecy rguu, de
yu nu ricy nu rnii por cuen ni Ñgyoozh. De
yu zeꞌ ruꞌña dey lat der. Rlyu nu na dey gal
nu na tub shily mazh. Tees nañ lardoo dey
nañ gal nu na tub lob dañ. 16De ru gac gyuꞌ
lo der dey nu nac de coz nu ricy yu. Gun
tub ya gyech wac cuic ñi urbyay. Niꞌ tub
ya gyech wac cuic ñi urlas mni. 17 Tees tub
yag benu nap nañ, orzeꞌ rbic ñi uugy nap.
Zeꞌ tuubaꞌ yag a̱ꞌ nap na, ndeꞌ rbic ñi uugy
wacyiiñ. 18Yagnunapna zeꞌ rilawac cuic ñi
uugy nu wacyiiñ. Zeꞌ yag a̱ꞌ nap na zeꞌ, rila
wac cuic ñi uugy nap. 19Dela yag nuwacuic
uugy nap gyiꞌñ ñi, nunu chañ lo gyi. 20Ndeꞌ
nu de ru gyuꞌ lo der de mbecy rguu zeꞌ nu
nacmod nu ricy dey.

Jesuuz rlyuumnidembecynuwalabdela
mbecy nu rnii nu nac mi Shuaan yu gzac dey
lo gyel gubier ni Ñgyoozh

21 ’Walab delambecy nu nii lo̱: “Shuaana ̱,
Shuaana ̱”, rniiy, walab dela de yu zeꞌ gzac
dey lo gyel gubier ni Ñgyoozh, sinu tub zi la
de yu nu ricy ziꞌl coz nu rlagy Ñgyoozh, uz
den, biñ nu zub gyibaa. 22Ornu shuub dzi
nu ri bee Ñgyoozh ni dela mbecy, orzeꞌ zigy
mbecy niiy lo ̱: “Shuaana ̱, Shuaana ̱, de ̱ ya̱
pshaal de ̱ riidz ni Ñgyoozh nu nac rishbeey
nir. Nunu nu nac rishbeey nir bloo chu̱ de̱
zañ nuras. Nunu nu nac rishbeey nir bicy
de ̱ zañ nusuriidz”, gnii dey. 23 Tees ya̱ gne̱e̱
lo dey: “Rila a̱ꞌ yuꞌ lo̱ de ru. Bruu chu der lo̱
ii, de rumbecy shiñ ricy”, gne ̱e̱ ―nam―.

Jesuuz rlyuum ni de mbecy nu rlagy ñi
gyicy yac dey nu riidz nim par nu zu fert dey

24 ’Orzeꞌ na, dela de mbecy nu rzuub
gyidag de riidz nu rne ̱e̱ nunu ricy yu gal nu
rne ̱e̱, de yu zeꞌ nac yu mbecy nu yuꞌ shcab
ni. Nay gal nu na tub mbecy nu bzaa tub
yuꞌ. Gush yu semient niñ nu gyitaꞌ. 25Orzeꞌ
bet gyey. Nunu bri nis yu. Nunu bded tub
gyey bi ily. Nunu bdugyiñ ich yuꞌ zeꞌ tees
wangyet lag ñi, gun lo gyitaꞌ zub ñi. 26 Tees
dela de yunu rzuub gyidagde riidz nu rne ̱e̱,
zeꞌwagyicy yu gal nu rne ̱e̱, de yu zeꞌ nay gal
nu na tub mbecy nu sac shcab ni nu bzaay
yuꞌy lo yu uzh. 27Orzeꞌ bet gyey. Nunu bri
nis yu. Nunu bded tub gyey bi ily. Bdugyiñ
ich yuꞌ zeꞌ. Orzeꞌ bduꞌ chuꞌñ yuꞌ zeꞌ. Nunu
coz ily guc―nam.

28Ornublazhmnii Jesuuz de coz zeꞌ, orzeꞌ
dembecy tonaꞌ la za nu ic dey nu nac de coz
nu blyuumni dey. 29Gun blyuumni dey gal
nu rlyuu tub mbecy nu ricy cup rishbeey,
walab gal nu na coz nu rlyuu de mbecy nu
rlyuu leey ni Moisees.

8
Jesuuz bicy yacmi tubmbecynu taꞌ tub lo

gyedz nu la lepra cuerp niy
1 Ornu Jesuuz bet mi nu bruum logyiꞌ,

orzeꞌ tonaꞌ la mbecy zigy gua ca dey ich mi.
2Orzeꞌ bruꞌña tub mbecy nu taꞌ gyedz nu la
lepra lom. Orzeꞌ gusu tib yu lom. Orzeꞌ nay
rab yum:
―Jesuuz, benu rlagy ru, orzeꞌ gac gyicy

yac ru ya̱ ni güii ne ̱ ―nay.
3Orzeꞌ Jesuuz gul yaamyu. Orzeꞌnamrab

mi yu:
―Rlagya̱. Na byac ru―nam rabmi yu.
Orzeꞌ lueg la byac yu. 4Orzeꞌna gaꞌ Jesuuz

rabmi yu:
―Na ne ̱e̱ lor nu cueꞌ la niir lo ni tub la

mbecy, sinu gua lo uz nu cha lyuur ub ru
loy. Orzeꞌ cuic ru gun nir nu rniiñ lo leey ni
Moisees par nu gad lagy dela mbecy nu bi
byac ru ni güii nir―nam.

Jesuuz bicy yac mi tub moz ni tub yu nu
riib ic tub gaynal soldad Rom

5Ornu Jesuuz guꞌmruꞌ gyedzCapernaum,
orzeꞌ bruꞌña tub yu nu riib ic tub gaynal
soldad lom. Orzeꞌ bdiiñ yu tub faboor lom.
6Orzeꞌ nay:
―Jesuuz, ya̱ zu tub moz ne ̱ yu̱ꞌmbish rat

yu. Na byac yu mbecy chi ̱ nunu dzi rzac yu
―nay.

7Orzeꞌ Jesuuz nam rabmi yu:
―Ya̱ cha̱ nu gyicy yaca ̱ yu―nam.
8Orzeꞌ na gaꞌ yu nu riib ic zeꞌ:
―Rila wangyapa̱ nu char yu̱ꞌ, nomaas

benu nii ziꞌl ru nu gyac moz ne̱, orzeꞌ gyac
yu. 9 Gun niꞌ ya̱ ricya ̱ de coz nu rnii de yu
nu gya zir zu par ya̱. Nunu niꞌ yuꞌ gaꞌ soldad
nu gash zir zu par ya̱ nu ricy yu de coz nu
rne ̱e̱. Ornu rne ̱e̱ lo tub yu nu “Char re”, ne ̱e̱,
orzeꞌ rzay. Zeꞌ tuubay, ornu dredza̱ yu nu
cyid yu, orzeꞌ ryiid yu. Nunu ornu rca̱a̱ moz
ne ̱ nu gyicy yu la coz, orzeꞌ ricy yuñ―nay.

10 Ornu güeñ Jesuuz de riidz zeꞌ, orzeꞌ
tonaꞌ la za nu ic mi. Orzeꞌ nam rabmi de yu
nu za ca ichmi:
―Ya̱ rishli rne ̱e̱ lo der nu lat de mbecy

Israeel rila nigul gyapa̱ ni tub la mbecy nu
ricy cup consuel lo ̱ gal nu na consuel nu
ricy cup yu ii ―nam―. 11 Ya̱ rne ̱e̱ lo der
nudubyub la gyishlombecy gruumbecynu
gzub dey goy gyit tublaazh la nu Abraham,
nu Isaac gal nu Jacob lugaar zeꞌ nu riib ic
Ñgyoozh. 12 Tees de yu nu rlyu nu gya cyiiñ
lo Ñgyoozh, de yu zeꞌ duneꞌ dey zeꞌ nu cow,
zeꞌ nu chuꞌmbecy nu gun yu nunu nu siigy
lay yu―nam.

13 Orzeꞌ Jesuuz nam rab mi yu nu riib ic
zeꞌ:
―Yaa la yuꞌr, gun gac ñii gal nu ru mnii

toor―nam.
Orzeꞌ laab or la zeꞌ byacmoz ni yu nu riib

ic zeꞌ.
Jesuuz bicy yacmi ñaa gud Bed

14 Orzeꞌ Jesuuz guam yuꞌ Bed. Orzeꞌ zeꞌ
bzaac mi ñaa gud yu riib rat mi. Pcaañ zig
nim. 15Orzeꞌ Jesuuz bduꞌ yaam yaa biñ rat
zeꞌ. Orzeꞌ lueg la bruu zig mi. Orzeꞌ wesh
tem brugyiꞌ rzu bichmi nu nac dey.

Jesuuz bicy yacmi zañmbecy rat
16 Na ornu bi yecheñ, orzeꞌ de mbecy

bruꞌña nu dey zigy mbecy nu bicy ni nuras
lo Jesuuz. Orzeꞌ bloo chum de nuras zeꞌ nu
tub zi riidz nim. Nunu bicy yac mi zañ de
mbecy rat. 17 Ni guuc ñi par nu gyuꞌ ni de
riidznupcaa Isaías, tubyunumnii por cuen
ni Ñgyoozh ornu bzat yuMesías ornumniiy:
“Mi zeꞌ co chum de güii gyidz nu yuꞌ nañ
cuerp nin, nunu gyicy yacmi de ub na ni de
güii.” Ni pcaa Isaías.

Dembecy nu ngulagy cha ca ich Jesuuz

18 Ornu bzaac Jesuuz nu dzi bdeꞌ mbecy
lom, orzeꞌmniim lo de yu rsyaꞌ lom nu cha
dey tub laꞌ gaꞌ ruꞌ nisyudoo. 19Orzeꞌ bruꞌña
tub yu nu rlyuu leey ni Ñgyoozh. Orzeꞌ nay:
―Masht, ya ̱ bi zu lilya̱ nu cha du ̱ ru ca ziꞌl

zeꞌ nu char―nay.
20Orzeꞌ na Jesuuz rabmi yu:
―De bez ricy cup ma blyuu ni ma. Zeꞌ de

chigyiñ ricy cupma teezma. Tees ya̱, biñ nu
byac mbecy, a̱ꞌ ricy cupa̱ ni tub lugaar miꞌ
par nu gabisha ̱ zu lagya̱―nam.

21 Orzeꞌ bruꞌña tuubaꞌ yu nu rsyaꞌ lom.
Orzeꞌ nay rab yum:
―Jesuuz, ¿awazaan runu leza ̱ gashtal gat

uza ̱? Orzeꞌ cacha ̱ yu―nay.
22Orzeꞌ na Jesuuz rabmi yu:
―Na la da ca icha ̱. Bzaan ndeꞌ par de

mbecy nu na gal na mbecy gut nu cach dey
losaꞌ gut yu―nam.

Jesuuzmniim lo gyey bi nu gariñ
23 Orzeꞌ Jesuuz guꞌm nañ barc nu de yu

nu rsyaꞌ lom. 24 Orzeꞌ lat nu za dey zeꞌ, sij
la bruꞌña tub gyey bi ily lo nisyudoo, nunu
tonaꞌ la coz ily bicy gyeybi zeꞌ. Orzeꞌdengu-
uly lo nisyudoo psoow lañ barc. Zeꞌ Jesuuz
mbishmi nasmi nañ barc zeꞌ. 25Orzeꞌ de yu
nu rsyaꞌ lom pcueeñ dey mi. Orzeꞌ na dey
rab yum:
―¡Shuaan de̱, bloo mbañ den! Gun bi rnit

lo den lo nis―na dey.
26Orzeꞌ Jesuuz nam rabmi dey:
―¿Lagu dzi rdzib der? ¡Dzi ga ñuu miꞌ

consuel ricy cup der lo ̱! ―nam.
Orzeꞌ wesh tem mniim lo bi nu lo nisyu-

doo nu gariñ. Orzeꞌ rup laañ gucañ. Se ri zu
la byac. 27Orzeꞌ za nu la ic dey. Orzeꞌ na dey
rab yu losaꞌy:
―¿Zeꞌ cyuꞌmbecy nacmi ii? Gashtal bi nu

nisyudoo rzuub gyidag ñi nim―na dey.
Jesuuz bicy yacmi cyupmbecy nu bicy ni

nuras
28 Ornu Jesuuz bruꞌñam tub laꞌ gaꞌ ruꞌ

nisyudoo, orzeꞌbruumnañbarcpar lo yuni
Gadara. Orzeꞌ bruꞌña cyup mbecy nu bruu
nañdeblyuunu rcachdey añ lom. De yu zeꞌ
yu nu bicy ni nuras. Nunu raloc dey. Ni tub
la mbecy wagac ded dey nez nu rded cyup
de yu zeꞌ par nu dzi tañ dey. 29Orzeꞌ brugyiꞌ
rbish ti dey:
―¿La ryub ru yad ru lo ̱ ii Jesuuz iꞌñ

Ñgyoozh? ¿A yad ru nu ted zir de ̱ ya̱ anzir nu
shuub tiem? ―na nuras.

30 Na sñuu miiñ par lo rded row tub nac
cuch zigy. 31 Orzeꞌ de nuras mnishbaa dey
lo Jesuuz. Orzeꞌ na dey:
―Zeꞌ benu co chur de̱ ya̱, bzaan nu chuꞌ

de ̱ nañ de cuch re―na dey.
32Orzeꞌ Jesuuz nam rabmi dey:
―Gua der―nam.
Orzeꞌ de nuras zeꞌ gua dey guꞌy nañ de

cuch zigy zeꞌ. Laab or la zeꞌ dela de cuch

zigy zeꞌ rzab la de ma carer bzu tiily ma
par gyoow. Orzeꞌ bet lag dema lo nisyudoo.
Orzeꞌ gut dema lo nis.

33Orzeꞌ de yu nu rña de cuch zeꞌ gush dey
carer yay par lat gyedz. Orzeꞌ brugyiꞌ ryoo
dey riidz de coz nu guc nudembecy nubicy
ni nuras zeꞌ. 34Orzeꞌ dela de mbecy nu yuꞌ
gyedz zeꞌ bruu dey zay lo Jesuuz. Na ornu
bzaac dey mi, orzeꞌ mnishbaa dey lom nu
gruum ledz dey.

9
Jesuuz bicy yacmi tubmbecy chi̱

1Orzeꞌ Jesuuz guꞌmnañ tub barc zam tub
laꞌ gaꞌ ruꞌ nisyudoo. Orzeꞌ brim gyedz nu
rcyiiñ mi. 2Orzeꞌ bruꞌña nu dey tub mbecy
chi̱ lom. Riib yu lo nuun. Na ornu Jesuuz
gud lagyminudzi ricy cupdey consuel lom,
orzeꞌ nam rabmi yu rat zeꞌ:
―Yu feñ, cueꞌ dzi gyicy shnir. Briic

baloor. Ya̱ bi ricy sulagya̱ de cyir―nam.
3Laab zeꞌ nguaa la be de yu nu rlyuu leey

ni Ñgyoozh. Orzeꞌ na dey nañ lardooy: “Coz
nu yu ii mniiy, ndeꞌ zañ contr ni Ñgyoozh”,
rnii dey nañ lardooy. 4Tees Jesuuz gud lagy
mi de coz nu mnii dey nañ lardooy. Orzeꞌ
nam rabmi dey.
―¿Lagu dzi shiñ rnii too der? 5 Dzi zir a̱ꞌ

biigy par nu ne ̱e̱ nu bi ricy sulagya ̱ de cyir
gazeꞌ nu ne̱e̱ nu wes su nunu bza. 6 Tees
na lyu̱u̱ lo der nu ya ̱, biñ nu byac mbecy,
ricy cupa̱ rishbeey nu gyicy sulagya ̱ de cyi
dembecy gyishlombecy ii―nam.
Orzeꞌ Jesuuz nam rabmimbecy chi ̱ zeꞌ:
―Weshte. Gush nuunnir yaa yuꞌr―nam.
7 Orzeꞌ mbecy chi̱ zeꞌ weshtey nunu yay

par yuꞌy.
8 Ornu de mbecy bzaac dey ndeꞌ, orzeꞌ

gudzib dey, nunu byabic dey gyel mbecy ni
Ñgyoozh. Byabic dey gyel mbecy nim gun
briic mi rishbeey ni mbecy nu gyicy yu coz
ily.

Jesuuz bzumMateo nu gac nuymi
9Orzeꞌ Jesuuz bruum lugaar zeꞌ zam. Na

nez nu zam bzaac mi ya̱, tub mbecy nu la
Mateo zuba ̱ rlo ̱o̱ tiñ tub lugaar zeꞌ nu rboo
dey tiñ por cuen ni gubier Rom. Gazeꞌ nu
nam rabmi ya ̱:
―Da ca icha ̱ ―nam.
Orzeꞌwes su̱ za ca̱ ichmi.
10Na despuees, ornu Jesuuz bruꞌñam yu̱ꞌ,

lat nu zub mi row mi gyit, orzeꞌ bruꞌña zigy
de mbecy nu rboo tiñ por cuen ni gubier
Rom, nu zigy de mbecy bduneꞌ bruꞌña dey.
Orzeꞌ gusub dey nuy mi tublaazh la lo tub
ziꞌl mez. 11Na ornu bzaac dembecy fariseo,
orzeꞌ bdugyiꞌ dey lo de yu nu rsyaꞌ lom:
―¿Lagu moscuel ni de ru row yu gyit

tublaazh nu dembecy nu rboo tiñ por cuen
ni gubier gal nudembecybduneꞌ? ―nadey.

12 Na ornu güeñ Jesuuz ndeꞌ, orzeꞌ nam
rabmi dey:
―Par de mbecy ruub walagy ñi doctoor

tees par de mbecy rat rlagy ñi. 13 Gua
der. Gash ñuur shcab ben lac yaruu riidz
ni Ñgyoozh zeꞌ nu rniiñ: “Ñgyoozh nam: Ya̱
rlagya̱ nu gashni lagy der losaꞌr. Walagya̱
nu cuic der gun bañcyug lo̱, nam.” Ni rniiñ
gun niꞌ ya ̱ a̱ꞌ yapa̱ nu redza̱ dembecy nu sac
cyi, sinudredza̱ dembecy cyi par nuneꞌdey
cyiy―nam.

De yu nu rsyaꞌ lo Waa bdugyiꞌ dey lo Je-
suuz lagu waca dey ni ub yu nu cueꞌ gow dey
gyit

14 Na de yu nu rsyaꞌ lo Waa nu briib nis
mbecy bruꞌña dey lo Jesuuz. Orzeꞌ na dey
rab yum:
―De̱ ya ̱ gal nu de mbecy fariseo rca ̱ de̱

ni uba ̱ nu cueꞌ da ̱w de ̱ gyit lat nu rzu bich
de ̱ nu nac Ñgyoozh. ¿Lagu de yu nu rsyaꞌ lor
wagyicy dey ndeꞌ? ―na dey.

15Orzeꞌ na Jesuuz nam rabmi dey:
―Ya̱ na gal nu na tub nob. ¿Walab gaal gac

gyicy shnidembecynuyuꞌ lo fandang latnu
gabee rded nob lat dey? Tees shuub dzi nu
combecy nob zeꞌ lat dey. Orzeꞌ gazeꞌ nu gac
ca dey ni ub yu nu cueꞌ goy gyit par nu gyicy
shni dey.

16 ’Gun mod nu bicy de gyitoo bel, ndeꞌ
nañ gal nu na tub negy gush. Ni tub la
mbecy wayicy mi rumien negy gush nu tub
laꞌ negy cub nu nigul gyoꞌ nis, gun nis gash
beñ negy cub zeꞌ. Orzeꞌ shaa ye zir negy
gush zeꞌ. 17Nunumod nu bicy de gyitoo bel,
ndeꞌ nañ gal nu na tub gyid gush nu rguꞌ
choow dey ñup ni urbyay. Ni tub la mbecy
wac cuꞌ choow yu ñup urbyay cub nañ gyid
gush gun nis cyich ñiñ. Orzeꞌ shu dela ñup
urbyay zeꞌ. Orzeꞌ nit lo gyid zeꞌ. Ndeꞌ nu
rlagy ñi cuꞌ choow dey ñup urbyay cub nañ
gyid cub, gun orzeꞌ rup laañ zu nap ñi ―na
Jesuuz.

Iꞌñ Jairo nu biñmñaa nu gul shab Jesuuz
18Lat nu Jesuuz gabee zum rniim de riidz

zeꞌ, orzeꞌ bruꞌña tub yu nu riib ic lat de
mbecy Israeel. Orzeꞌ gusu tib yu lom. Orzeꞌ
nay rab yum:
―Iꞌña̱ saa la gut ñi. Tees benu ru char gal

yaar ñii, orzeꞌ gyabañ ñi ―nay.
19 Orzeꞌ wes su Jesuuz nu za num yu.

Nunu de yu nu rsyaꞌ lom za nu deymi.
20Nazu tubbiñmñaa. Bibzaꞌ trocyupñaꞌn

nuratminu rshu reñmi. Orzeꞌbechaꞌmpar
ich Jesuuz. Gazeꞌ nu gul yaam ruꞌ shab mi,
21 gun mnii toom nu mas ñuu shab Jesuuz
gal yaam, orzeꞌ gyacmi. 22Orzeꞌ Jesuuz bish
cyam bgüiim lo biñmñaa zeꞌ. Orzeꞌ nam rab
mim:
―Cueꞌ dzib ru biñ mñaa. Nu nac nu bicy

cup ru consuel lo ̱, ndeꞌ nu byac ru―nam.
Orzeꞌ lueg la byac biñmñaa zeꞌ.

23 Na ornu bruꞌña Jesuuz yuꞌ mbecy nu
riib ic zeꞌ, orzeꞌ guꞌm nañ yuꞌ. Orzeꞌ bzaac
minubinguaademusiic, nunubzaacminu
dzi deet nguaa de mbecy nu ricy shni dey.
24Orzeꞌ nam:
―Bruu chu der ii, gun fiñ guzh ii nu nas

ziꞌl ñiwalab nu guut ñi ―nam.
Orzeꞌ de mbecy brugyiꞌ rigy nu naañ dey

mi. 25Cuanzir nu bruu dembecy ich yuꞌ zeꞌ,
orzeꞌ Jesuuz guꞌm nañ yuꞌ. Gazeꞌ nu bduꞌ
yaam yaa fiñ guzh gut zeꞌ. Orzeꞌ wesh teñ.
26 Orzeꞌ bzu laa riidz ni de coz nu guc zeꞌ
dutuub la de lugaar zeꞌ.

Jesuuz bicy yacmi cyupmbecy lo caꞌ
27 Ornu Jesuuz bruum lugaar zeꞌ zam,

orzeꞌ cyup mbecy lo caꞌ za cay ich mi. Orzeꞌ
brugyiꞌ rbish ti dey:
―Gushni ñuu lagy de ̱ ya ̱, Jesuuz, nez rey

Dabi―na dey.
28Ornu Jesuuz guꞌm nañ yuꞌ, orzeꞌ de yu

lo caꞌ zeꞌ bechaꞌ dey lom. Orzeꞌ bdugyiꞌm lo
dey:
―¿A rzeña lagy dernugac gyicya̱ nundeꞌ?

―nam.
Orzeꞌ na dey:
―Rzeña lagy de ̱ Jesuuz―na dey.
29 Orzeꞌ Jesuuz gul yaam urlo dey. Orzeꞌ

nam rabmi dey:
―Gac ñii gal nu rzeña lagy der―nam.
30Orzeꞌbyanapurlodey. Orzeꞌ Jesuuz fert

bduꞌm riiñ yaa dey. Orzeꞌ nam rabmi dey:
―Cueꞌ nii der lo ni tub la mbecy―nam.
31Tees, laaborbruudey lom, orzeꞌbrugyiꞌ

rtush las dey riidz dutuub la lugaar zeꞌ, de
coz nu bicy mi.

Jesuuz bicy yacmi tubmbecy gop
32 Lat nu bruu de mbecy nu guc lo caꞌ

zeꞌ lom, orzeꞌ bruꞌña la be mbecy nuy tub
mbecy nu byagop lom. Byagop yu nu bicy
ni nuras yu. 33Orzeꞌ cuanzir nu bloo chum
nuras zeꞌ, orzeꞌ gop zeꞌ brugyiꞌ rniiy. Orzeꞌ
tonaꞌ la za nu ic dembecy. Orzeꞌ na dey:
―Rila a̱ꞌ zac den coz nu na gal nu na nii lo

de yu ni dembecy Israeel―na dey.
34Tees dembecy fariseo na dey:
―Yu nu riib ic de nuras briic yu rishbeey

ni yu ii parnucochuydeꞌ zirnuras―nadey.
Jesuuz gushni lagymi dembecy

35 Jesuuz gusam dela lat gyedz nu dela
ranch. Tub ga la gyedz nu rded mi rlyuum
ni dembecy nañ yuꞌ nu rsyaꞌmbecy riidz ni
Ñgyoozh. Pshaal mi de riidz nu sac ni gyel
gubier ni Ñgyoozh, nunu bicy yac mi mbecy
ni de lo la güii. 36Ornu bzaac mi de mbecy
zigy, orzeꞌ tonaꞌ la gushni lagy mi dey, gun
shni yuꞌ dey, nunu rshiꞌñ dey baloor. Na dey
gal nu na shily nu sac cyu nu rña. 37 Orzeꞌ
nam rabmi de yu nu rsyaꞌ lom:
―Rishli gaal cosech tonaꞌ la sheñ ñi, tees

de yu nu ricy riiñ, ñuu zi dey. 38 Ndeꞌ nu,

bdiiñ der lo Shuaan cosech zeꞌ nu gzeed zir
mi mbecy nu teꞌ de cosech zeꞌ ―nam.

10
Jesuuz pcuim trocyup Aposht nim

1Orzeꞌ Jesuuz bredzmi zaꞌ trocyup laa yu
nu rsyaꞌ lom. Orzeꞌ briic mi rishbeey ni dey
par nu co chu dey de nuras, nunu briic mi
rishbeey nu gyicy yac dey mbecy nu rat de
lo la güii, nu dela coz shni nu rzac dembecy.

2Orzeꞌ nii nu la de trocyup Aposht. Gush
lañ yu loga la, ndeꞌ Simo̱o ̱, yu nu rnii dey
Bed, nu bicy yu Ndrees, nu Santiag nu bicy
yu Waa, de yu zeꞌ iꞌñ Zebedeo, 3Lip nu Bar-
tol, nu Tomaas nu ya ̱, Mateo, tub mbecy nu
pteꞌ tiñ por cuen ni gubier Rom, nu Santiag,
iꞌñ Alfeo, nu Tadeo, 4 nu Simo ̱o̱, yu nu nac
partidnu laCelote, nu Judas Iscariote, yunu
bish cya ichmi.

Jesuuz bzuunezmi de trocyupAposht nu
cha shaal yu riidz nu sac ni Ñgyoozh

5 Orzeꞌ Jesuuz bzuu nez mi de trocyup
Aposht. Orzeꞌ bduꞌm riiñ yaa dey. Orzeꞌ
nam:
―Cueꞌ cha der lat de mbecy nu walab

mbecy Israeel, nunu ni cueꞌ cha der de zeꞌ
nu yuꞌ mbecy Samaria. 6 Nap zir gua der
lat de mbecy Israeel, de yu nu na gal nu na
shily bduneꞌ. 7 Gua der lo dey, nunu mnii
der nu sñuu ga ri gyel gubier ni Ñgyoozh lat
dey. 8Bicy yac der de mbecy rat, nunu bicy
der nu gyabañ dembecy gut, nunu bicy der
nu gyacaacy de mbecy gubag nu nac gyedz
nu la lepra, nunu co chu der de nuras. Ya̱
leew la grica̱ mod zeꞌ ni der nu gac gyicy ru
de coz zeꞌ. Ndeꞌ nu cueꞌ co der ir ornu gyicy
der de ndeꞌ ―nam―.

9 ’Cueꞌ cha nu der tiñ or, ni tiñ plat, ni tiñ
corient. 10Ni cueꞌ cha nu dermoraal par nu
rir coz nu gow der nez. Ni cueꞌ cha nu der
cyup shab ru. Nomaas nu zu ziꞌl der zeꞌ gua
nu. Nunu cueꞌ cha nu der cyup nez gyid lab
ru. Ni cueꞌ cha nu der cyup yangar. Gun
mbecy nu ricy riiñ yadñinu cuic dey coz nu
gow yu.

11 ’Ornu gri der tub gyedz o tub ranch,
orzeꞌ yub der tub mbecy nap, nu cyiiñ der
loy gashtal gruu la der lugaar zeꞌ. 12 Ornu
chuꞌ der nañ yuꞌ zeꞌ, ornu nii nu der yu
ñgyoozh, orzeꞌ nii der nu Ñgyoozh gac num
dey. 13Benu mbecy guyuꞌ zeꞌ nac yu mbecy
nap, orzeꞌ gac ñii gal nu mnii der. Tees
benu a̱ꞌ nap yu, orzeꞌwac ñi gal numnii der.
14 Benu mbecy washet ic dey nu chuꞌr tub
yuꞌ o tub gyedz, ni wazuub gyidag dey ni
der, orzeꞌ gruu der lugaar zeꞌ nunu cyib der
yu gyedz ni gyid lab ru par nu gabe nu a̱ꞌ
napbicy dey. 15Ya̱ rishli rne ̱e̱ lo der nu ornu
shuubdzinugribeeÑgyoozhnidembecynu
yuꞌ gyedz zeꞌ, cashtig ily zir cuic mi ni dey

gazeꞌ cashtig nu cuic mi ni de mbecy nu guꞌ
gyedz nu la Sodoma nu Gomorra―nam―.

Gruꞌña nu gzac zi mbecy
16 ’Güii der na. Ya̱ zu neza ̱ der char. Nunu

nader gal nuna shilynucha lat lob. Gucder
mbecy nu dzach zu gal nu zu bily, tees guc
der mbecy gugy na gal nu na begy. 17 Bzu
der cuidad gun yuꞌ de mbecy nu guꞌy der
yaa de fushtiz nunu yuꞌ gaꞌ mbecy nu gaaz
dey de ru nañ yuꞌ nu rsyaꞌ den riidz ni
Ñgyoozh. 18 Gashtal lo gubier nu lo de rey
chanudeyde rununacya ̱, gunorzeꞌ gac zat
der ya̱ lo dey gal nu lo de mbecy nu walab
mbecy Israeel. 19 Tees ornu guꞌ dey de ru
yaa de fushtiz, cueꞌ sug ic der la na riidz nu
niir nunu cueꞌ sug ic der nu lac na riidz nu
gniir, gun ornu shuub tiem nu galagy ñi nu
gnii der, orzeꞌÑgyoozh cuicmi riidz nu gniir.
20Gun riidz nu de ru gniir, ndeꞌwalab riidz
ni ru ziꞌl, sinu ndeꞌ riidz ni Espiriit Yon ni
Ñgyoozh uz den. Orzeꞌ de ru gniir riidz nu
druu lo mi zeꞌ.

21 ’Tees yuꞌmbecy nu guꞌ dey bicy yu yaa
de mbecy nu rzi lagy par nu cut dey yu.
Nunu yuꞌ gaꞌ mbecy nu ni ziꞌl gyicy nu dey
iꞌñyu. Zeꞌ yu gaꞌdey cush cyay ichuz yu gun
orzeꞌ cut mbecy yu. 22 Dela de mbecy gazi
lagy dey lo der par nu nac ya ̱. Tees yu nu
gagye gashtal gat la, yu zeꞌ gruu mbañ yu.
23 Nunu ornu rted zi dey de ru tub gyedz,
orzeꞌ cha der tuubaꞌ gyedz. Tees ya̱ rishli
rne̱e̱ lo der nuwalazh chesa der de gyedz ni
de mbecy Israeel anzir nu yapa̱ tuubaꞌ tir,
ya̱, biñ nu byacmbecy.

24 ’Sac ni tub yu nguzh scuel nu zily zir
nac yu par moscuel niy. Nunu sac ni tub
moz nu zily zir nac yu par patro ̱o ̱niy. 25Beñ
benu tub yu nguzh scuel gyac yu gal nu na
moscuel niy. Nunu niꞌ ziꞌl beñ benu tub
moz gyac yu gal nu na patro ̱o̱ niy. Benu nii
mbecy nu ya̱, tub mbecy nu riib ic nañ tub
yuꞌ, naca ̱ tub nuras nu la Beelzebé, orzeꞌ dzi
zir rnii dey ni de ru, mbecy nu nac famil ne̱.

Cyu lo rlagy ñi nu dzib na
26 ’Ndeꞌ nu cueꞌ dzib der lo dembecy. Gun

sac ni tub coz ngach nuwaruu zac ñi. Nunu
dela coz nu wagad lagy mbecy, ndeꞌ gad
lagy dey. 27 De coz nu rne ̱e̱ lo der ngach,
ndeꞌ co zac der ñii lat dela mbecy. Nunu de
coz nu rne ̱e̱ lo der dze ga, ndeꞌ ye la nii der
lo dembecy. 28Cueꞌ dzib der lo dembecy nu
rut cuerp ni losaꞌ, tees wac cut dey lardoo
losaꞌy. Nap zir gudzib der lo Ñgyoozh biñ nu
gac nit lo cuerp nimbecy nu lardooy gabily.

29 ’¿A walab nu rut dey cyup chigyiñ miꞌ
par tubsentabmiꞌ? Teesni tubmawayet lag
ma lo yu benu Ñgyoozh uz der wazaan mi.
30 Zeꞌ yegar de ru, Ñgyoozh rad lagy mi la be
gyich too der. Delañ ngab ñi nim. 31Ndeꞌ nu

cue dzib der, gun de ru dzi zir sac der gazeꞌ
de chigyiñ zigy zeꞌ.

Gal nu gyicy nu mbecy Jesuuz lo losaꞌy,
orzeꞌ niꞌ ziꞌl gyicy num yu lo Ñgyoozh uzmi

32 ’Cyu ziꞌl mbecy nu gnii lo losaꞌ nu ya̱
naca̱ Shuaan yu, niꞌ ziꞌl ne ̱e̱ ya̱ lo Ñgyoozh
uza ̱ nu zub gyibaa nu nac yu ne ̱. 33Tees cyu
ziꞌl mbecy nu nii nu a̱ꞌ naca̱ Shuaan yu lo de
mbecy, orzeꞌ niꞌ ziꞌl gyicya̱ du̱ yu lo Ñgyoozh,
uza ̱, biñ nu zub gyibaa. Ne̱e̱ nu a̱ꞌ nac yu ne̱
―nam―.

Jesuuz ricymi nu rlaꞌ losaꞌmbecy
34 ’Cueꞌnii toodernuya̱ yapa̱nugyicya̱nu

nap chuꞌmbecy nu losaꞌy. Walab nu gyicya̱
nu nap chuꞌ dey, sinu nu chucoo dey nu
losaꞌy. 35 Ya̱ yapa̱ nu gyicya̱ nu de yu gyeey
chay contr ni uz yu. Zeꞌ fiñmñaa chañ contr
ni ñaañ. Tub fiñmñaa chañ contr ni ñaa gud
ñi. 36De yu nu gac losaꞌ yuu dey gruuy laab
lat famil ni dey.

37 ’Mbecy nu rca zir uz, o yu nu rca zir
ñaa gazeꞌ ya ̱, yu zeꞌ rila wangyap yu nu gac
yu ne ̱. Yu nu rca zir iꞌñ gyeey o iꞌñ yu fiñ
mñaa gazeꞌ ya ̱, yu zeꞌ niꞌ ziꞌl wangyap yu nu
gac yu ne ̱. 38 Cyu ziꞌl mbecy nu washet ic
nu gzac zi nu nac ya̱, yu zeꞌ niꞌ ziꞌl wangyap
yu nu gac yu ne ̱. 39 Yu nu rlagy co nap ub
gyishlombecy ii yu zeꞌwad nu cuimbañ yu.
Zeꞌ yu nu shet ic nu zac zi, nunumas gat yu
nu nac ya ̱, yu zeꞌ gruumbañ yu―nam―.

In nu gyabic Ñgyoozh
40 ’Cyu ziꞌl mbecy nu nap nii nu de ru, niꞌ

ziꞌl nap nii nuy ya̱ nunu niꞌ nap nii nuy biñ
nu bzuu nez ya̱. 41 Cyu ziꞌl mbecy nu nap
nii nu de yu numnii por cuen ni Ñgyoozh nu
nac nu chay loy por cuen nim, orzeꞌ laabaꞌ i
yu nu rnii por cuen ni Ñgyoozh zeꞌ gyad niy.
Cyuziꞌlmbecynunapnii nu tubmbecynap,
yu zeꞌ laaba imbecy nap zeꞌ gyad niy. 42Cyu
ziꞌlmbecynucuicmasñuu tub taznis raggoꞌ
yu nu blaazhaꞌ zirmbecy shni, yu nu yad ca
icha ̱, yu zeꞌ segur la gyad iy―nam.

11
Waa nu briib nis mbecy rzuu nez yu de

mbecy nu cha nuy raso̱o ̱ lo Jesuuz
1 Na ornu blazh bduꞌ Jesuuz riiñ yaa de

yu nu rsyaꞌ lom, orzeꞌ bruum zam. Za
lyuumnunu za shaal mi de riidz nu druu lo
Ñgyoozh lo de mbecy nu yuꞌ de gyedz gaab
ga ni de lugaar zeꞌ.

2 Na Waa nu briib nis mbecy bet lag yu
pres. Na ornu güeñ yu de coz nu ricy Crisht
na, orzeꞌ bzuu nez yu la be de yu nu rsyaꞌ
loynu cha tugyiꞌdey lom, 3bena laabmibiñ
nu ca lo cuen nu cyid, o ti cuez dey nu cyid
reñaꞌm.

4 Na ornu gua dey bdugyiꞌy lo Jesuuz,
orzeꞌ nam rabmi dey:

―Yaanii der loWaade coznu rzac der gal
nu de coz nu reñ der. 5Yaa nii der loy nu de
lo caꞌ bi rzac dey; de mbecy coj rac rza nap
la dey; de mbecy nu rat nu taꞌ gyedz nu la
lepra byac dey; de go ̱ꞌ bi reñ dey; de yu nu
bi gut byabañ yu tuubaꞌ tir; nunu rdunii de
riidz nu sac ni Ñgyoozh lo de mbecy zi. 6Dzi
ni dembecy nuwayeca nu ricy cup consuel
lo ̱ ―nam.

7Naornubi ya de yu zeꞌ, orzeꞌ Jesuuz bzat
miWaa lo dembecy zigy. Orzeꞌ nam:
―Ornu gua der gua güiir Waa tub lugaar

ub zi, ¿la nay guzii der? ¿Uti a guzii der nu
nac yu mbecy nu ricy cyup ic gal nu na tub
yagyinurguulbi par repar ii guzii der? 8Zeꞌ
benu walab, orzeꞌ ¿la na tub mbecy nu gua
güii der? ¿A gua güii der tub mbecy nu zu
tub negy cyit na? Walab ni, gun rad lagy
der nu yu nu zu negy cyit na, yu zeꞌ rcyiiñ
yu yuꞌ rey. 9 ¿Orzeꞌ la gaal na tub mbecy
gua güii der? ¿A gua güii der tub yu nu rnii
por cuen ni Ñgyoozh? Laab, nunu ya ̱ rne ̱e̱ lo
der nu zily zir nacWaa gazeꞌ de yu numnii
por cuen nim. 10Gun laabWaa rzat riidz ni
Ñgyoozh zeꞌ nu rniiñ:
Ñgyoozh nam rabmi biñ nu ca lo cuen nu co

mbañmbecy:
“Ya̱ zuu neza ̱ yu nu nii por cuen ne ̱ nu cha

gay lor,
gun orzeꞌ zu lily yu nez nu char”, nam.
Ni rnii riidz ni Ñgyoozh.

11 ’Gun ya ̱ rishli rne ̱e̱ lo der nu ni tub la
mbecy nu pcyiiñ gyishlombecy ii a̱ꞌ zily zir
nac yu gazeꞌWaa nu briib nis mbecy par lo
Ñgyoozh. Tees yu nu gash zir zu lat de yu nu
gyub ic Ñgyoozh, yu zeꞌ gya zir zuy par Waa
nu briib nis mbecy.

12 ’Gun nese tiem nu Waa brugyiꞌy nu
rshaal yu riidz ni Ñgyoozh, nunu gashtal dzi
na, za rii la rdeꞌ mbecy lo de yu nu riib ic
Ñgyoozh. Nunu fert lapshet yaadeyyubena
wazaꞌ lo dey yu. 13Gundela riidznumnii de
yu nu mnii por cuen ni Ñgyoozh nu de leey
nu bzeeñ Moisees bzat ñi gyel gubier nim
gal pshuub la dzi nu briWaa. 14Ndeꞌnu ne ̱e̱
lo der ben awayeña lagy der nuWaa nac yu
Elías, yu nu ca lo cuen nu cyid. 15Benu ca na
der zub gyidag ru, orzeꞌ bicy der nu gyet lag
ru cuen.

16 ’Na, ¿la ñuu tub coz nu saapa ̱ de mbecy
nu yuꞌ tiem na? Na dey gal nu na de yu
nguzh nu nguaa rgyit lat yagyiꞌ. Lat nu
rtub su losaꞌ dey, orzeꞌ ye ga la rbish ti dey
nguaay, orzeꞌ na dey rab yu losaꞌy: 17 “Bla̱a ̱
de ̱ di gyel cyit nu bdzi, tees wangul gyiꞌ der.
Na ornu bdul ru ̱ꞌ de ̱ tub di nu shni za, ni
wanguun der”, rnii dey nguaay. Gun de
mbecy nu yuꞌ tiem nawangalagy dey ni tub
la mod. 18GunWaa biid yu. Wangoow nap
yu nunuwangoꞌy ñup. Orzeꞌ rnii dey nu tub

nuras riib ic yuy. 19Zeꞌ ornu ya ̱, biñ nu byac
mbecy, bri ̱, orzeꞌ ya̱ rda ̱w la ziꞌl coz nunu
rdo ̱ꞌ la ziꞌl ñup. Orzeꞌ rnii deynunaca̱mbecy
row shaad nunu mbecy roꞌ ñup, nunu naca ̱
amig ni de mbecy bduneꞌ nunu naca ̱ amig
ni de yunu rboo tiñpor cuenni gubierRom.
Orzeꞌ ni tub la mod wangyet lagy dey. Tees
rabee nu de mod nu psaꞌ lagy Ñgyoozh ndeꞌ
mod nap nu nac nu gruu nap ñi ―nam.

De gyedz nu wansuub gyidag de riidz ni
Jesuuz

20 Orzeꞌ Jesuuz brugyiꞌ rshuu num de
mbecy nu yuꞌ gyedz zeꞌ nu bicy zir mi
nusuriidz, gunwanneꞌdeyde cyi nu ricy yu.
Orzeꞌ nam rabmi dey:

21 ―¡Cuaa de ru mbecy nu yuꞌ gyedz
Corazín! Nunu, ¡cuaa de ru mbecy gyedz
Betsaida! Gun benu ñgyicya̱ nusuriidz lat
de mbecy nu yuꞌ gyedz Tiro nu gyedz Sidón
gal nu bicya̱ lat de ru, orzeꞌ bi gulas nneꞌ
dey cyiy. Orzeꞌ nzu dey shab cuiñ yu nunu
ncoo dey diꞌñ tooy par nu gabe nu ñgyac
dey mbecy shni. 22 Tees ya̱ rne ̱e̱ lo der nu
dzi nu gri bee Ñgyoozh ni de mbecy, cashtig
ily zir cuic mi ni de ru gazeꞌ ni de mbecy
nu yuꞌ gyedz Tiro nu Sidón. 23 Zeꞌ de ru
mbecy nu yuꞌ gyedz Capernaum, ¿a rlagy
der chup ru gal gyibaa? Tees de ru gyet lag
der zeꞌ nu blaazhaꞌ zir gyi ni gabily. Gun zeꞌ
benu ñgyicya̱ nusuriidz gyedz Sodoma gal
nu bicya̱ lat de ru, orzeꞌ gabee ri ruꞌ gyedz
zeꞌ na. 24 Tees ya̱ rne̱e̱ lo der nu dzi zir
cashtig ily cuic Ñgyoozh ni de ru ornu shuub
dzi nu gri beemni der, gazeꞌ ni dembecy nu
guꞌ Sodoma―nam.

“Da der lo ̱, orzeꞌ gad nu zu lagy ru”, na
Jesuuz

25Orzeꞌ tiem zeꞌ Jesuuz nam:
―Ñgyoozh, uz de ̱, biñ nu nac Shuaan gy-

ibaa gal nu gyishlombecy ii, ya̱ drica̱ gras
nir gun bicy ru nu rad lagy de yu nu na gal
nu na mdoo de coz nu pcach ru lo de yu nu
rad lagy nu lo de yu nu yet lag cuen. 26 Ni
bicy ru gun ndeꞌ coz nu rlagy ub ru ―nam
rabmi Ñgyoozh.

27Orzeꞌ nam rabmi dembecy:
―Ñgyoozh, uza ̱, bguꞌm dela coz ya̱a̱, gun

ni tub la mbecy wagad lagy dey lac na ya̱,
iꞌñ mi sinu tub zi Ñgyoozh, uza ̱ rad lagy mi
lac na ya ̱ nim. Nunu se cyu la rad lagy lac
na Ñgyoozh. Sinu tub zi ya ̱, iꞌñ mi rad lagya̱
lac nam. Nunu cyu ziꞌl mbecy nu rlagya̱ gac
lyuum loy. 28Da der lo ̱, de ru mbecy nu na
gal nu na mbecy gutsiñ nunu de ru mbecy
nu na gal nu na mbecy nu nuu yuu, gun ya ̱
grica ̱ nu zu lagy der. 29 Gush der yug nu
grica ̱ nir nunu psyaꞌ der lo ̱ gun ya̱ pase̱za ̱
nunu gugy na ̱ nañ lardo̱o ̱, gun orzeꞌ gad nu
zu lagy der nañ lardoor. 30Gun yug nu grica ̱

ni der ndeꞌ a̱ꞌ fers cha nu der ñii nunu yuu
nu grica̱ gu der, ndeꞌ yuu dzach―na Jesuuz.

12
De yu nu rsyaꞌ lo Jesuuz rcyug dey zaꞌ ni

trig sab, dzi nu rzu lagymbecy
1 Na tiem zeꞌ, tub sab, dzi nu rzu lagy

mbecy Israeel, Jesuuz bded mi lat tub nac
trig. Orzeꞌ de yu nu rsyaꞌ lom briib nu ran
dey. Orzeꞌ brugyiꞌ rcyug dey zaꞌ ni trig.
Orzeꞌ bdow dey ñi. 2 Na ornu bzaac de
mbecy fariseo, orzeꞌ na dey rab yu Jesuuz:
―Güii de yu nu rsyaꞌ lor. Ricy dey tub coz

nu a̱ꞌ yad ñi nu gyicy den sab―na dey.
3Orzeꞌ nam rabmi dey:
―¿Walab gaal nigul syaꞌ der coz nu bicy

Dabi lat nu byan yu nu sac coz nu gow yu?
4 Orzeꞌ guꞌy nañ yuꞌ ni Ñgyoozh nu de yu
nu rded nuy. Nunu bdow dey gyishtily nu
bzeeñ mbecy zeꞌ. Ndeꞌ gyishtily nu zu riiñ
lo Ñgyoozh. Bdow dey ñimas a̱ꞌ yad ñi nu ni
gyicy dey. Gun gyishtily zeꞌ, de uz ziꞌl gac
gow yuñ. 5 ¿O a niꞌ nigul syaꞌ der leey ni
Moisees zeꞌnurniiñnudeuzricydeycoznu
zañ contr ni leey ni dzi nu rzu lagy mbecy;
tees ndeꞌ a walab nu cyi na nu ni ricy dey?
6 Ya̱ rne ̱e̱ lo der nu lat de ru na zu tub coz
nu zily zir nac gazeꞌ yuꞌ nu driib zily den
Ñgyoozh. 7 De ru wangyet lag der cuen lac
yaruu de riidz ni Ñgyoozh, zeꞌ nu rniiñ: “Ya̱
rlagya̱nugashni lagyder losaꞌr. Walagya̱nu
cut ru bañcyug nu cyid gun lo̱, na Ñgyoozh”,
rniiñ. Benu ñgyet lag der cuen, orzeꞌ wanii
der nu yuꞌ cyi mbecy ornu sac cyiy. 8 Gun
ya̱, biñ nu byac mbecy, riib ica ̱ dzi nu rzu
lagymbecy―nam.

Jesuuz bicy yac mi tub mbecy yaa gush
beñ

9Orzeꞌ bruu Jesuuz lugaar zeꞌ zam. Orzeꞌ
guꞌmnañ tub yuꞌ nu rsyaꞌ dembecy riidz ni
Ñgyoozh. 10 Zeꞌ nañ yuꞌ zeꞌ ri tub mbecy yaa
gush beñ. Nunu yuꞌ gaꞌ la bembecy nu ryub
dey tubmod par nu griib dey cyi too Jesuuz.
Orzeꞌ na dey rab yum:
―¿A gruu nap ñi par lo leey niMoisees nu

gyicy yac den tub mbecy rat sab, dzi nu rzu
lagymbecy? ―na dey.

11Orzeꞌ na gaꞌ Jesuuz rabmi dey:
―¿A grusu tub der lat ii benu yuꞌ shily ni

der, zeꞌ gyet lag tubma gyeryuu, awaya boo
dermadzinurzu lagymbecy? 12Teesdzi zir
sac tub mbecy gazeꞌ tub shily. Ndeꞌ nu nap
gruuñ par lo leey zeꞌ nu nap gyicy den sab,
dzi nu rzu lagymbecy―nam.

13Orzeꞌ nam rabmimbecy rat zeꞌ:
―Bzaab yaar lo ̱ ―nam.
Orzeꞌmbecy rat zeꞌbzaab yaay lom. Orzeꞌ

lueg la byanap ñi gal nu na tuubañ. 14Orzeꞌ
de mbecy fariseo bruu chu dey lom. Orzeꞌ

brugyiꞌ ro dey riidz nu lac mod gyicy dey
par nu cut yum.

Byuꞌ ni tub nac riidz nu mnii Isaías ni
Jesuuz

15Na ornu gud lagy Jesuuz nu ni rnii dey,
orzeꞌ bruum lugaar zeꞌ zam. Nunu zigy
mbecy za ca dey ich mi. Orzeꞌ bicy yac mi
delambecy rat nu yuꞌ lat dey. 16Nunupcach
mi ruꞌ dey nu cueꞌ nii dey lo de mbecy cyu
nac mi. 17 Ni bicy mi gun par nu gyuꞌ ni
de riidz nu pcaa Isaías ornu mniiy: Orzeꞌ
Ñgyoozh nam:
18 Ii zu biñ nu pcui̱ nu gyicy riiñ ne̱.
Mi zeꞌbiñnu rca ̱nunubiñnugyedzuꞌ lagya̱.
Ya̱ zeeda ̱ Espiriit Yon ne̱ nu gac nummi zeꞌ.
Orzeꞌmi zeꞌ cuic mi nu gad lagy delambecy

ni gyel fushtiz ne ̱,
gashtal de mbecy nuwalabmbecy Israeel.
19 Mi zeꞌ wo zim riidz nu de mbecy, nunu

wabish tim.
Nunu waya sam niim lat cay par nu gyeñ

mbecy.
20 Nunu waca chu lom lo ni tub la mbecy

shni.
Nunu niꞌ ziꞌl washiꞌñmi baloor shni nu ricy

cup dey.
Sinu rzu fert mi gashtal zu nap lam gyel

fushtiz nim.
21Nunu de lo la nezmbecy cyish lo dey lom,
na Ñgyoozh, na Isaías.

Mbecy rnii dey nu Jesuuz ricy mi coz ily
nu nac nuras

22Orzeꞌ bruꞌña nu de mbecy tub gop lom,
nunu caꞌ loy. Ni nay par nu bicy ni nuras yu.
Orzeꞌ Jesuuz bicy yac mi yu. Orzeꞌ byanap
urloy nunu brugyiꞌ rac rniiy. 23Orzeꞌ tonaꞌ
la za nu ic de mbecy nunu brugyiꞌ rgugyiꞌ
dey lo losaꞌy. Orzeꞌ na dey:
―¿Awalab gaal yu ii yu nu nac nez Dabi?

―na dey.
24Naornugüeñdembecy fariseo, orzeꞌna

dey:
―Beelzebé, yu nu riib ic de nuras, yu zeꞌ

bicy yu nu cyiiñ yu ii nu co chuy deꞌ zir de
nuras―na dey.

25Na ornu gud lagy Jesuuz de coz nu rnii
too dey, orzeꞌ nam rabmi dey:
―Benu tub nacmbecy dulew dey nu chu-

cooy laab nu losaꞌ ziꞌl yu, orzeꞌ nit lo dey.
O benu tub famil o de mbecy nu yuꞌ tub
gyedz chucooy laab nu losaꞌ ziꞌl yu, niꞌ ziꞌl
wazu dey. 26 Benu tub nuras co chuy laab
nu losaꞌ nuras yu, orzeꞌ gyach dey, nunu
wazu laa riiñ nu gyicy dey. 27De ru rnii der
nu Beelzebé bicy yu nu cyiiñ ya̱ nu loo chu̱
nuras. Zeꞌ benu ni, orzeꞌ ¿cyu briic rishbeey
ni de losaꞌr nu ni ricy yu? Ndeꞌ nu de losaꞌr
zeꞌ gac lyuu dey lo der nu de ru radza der.
28 Tees Espiriit Yon ni Ñgyoozh ricy mi nu
ya̱ rac rloo chu̱ nuras, nunu nu nac nu ndeꞌ

rabee nu bi bri gyel gubier ni Ñgyoozh lat
der.

29 ’Tees rlagy ñinu gyicymbecy gannuras
zub lo, gazeꞌ nu gac co chu dey deꞌ zir nuras
nu zaab ich. Gal nu ricy nu dey tub mbecy
fert. Benurlagydeychuꞌyyuꞌy, orzeꞌnu loga
la rlagy ñi cyiig dey yu. Gazeꞌ nu gac chuꞌ
dey yuꞌy par nu co dey suuy.

30 ’Gun yu nu waya faboor ne ̱, yu zeꞌ zay
contr ne ̱. Nunu yu nu walocyuub ya ̱ nu te ̱ꞌ
dembecy, yu zeꞌ tush las yu dey.

31 ’Ndeꞌ nu ya̱ rne ̱e̱ lo der nu Ñgyoozh gac
gyicy sulagy mi ni cyu ziꞌl mbecy ni de lo
la cyi nu ricy yu nunu de lo la riidz a̱ꞌ nap
nu driib ruꞌy. Tees cyu ziꞌl mbecy nu nii zi
ni Espiriit Yon nim, yu zeꞌwayicy sulagymi
niy. 32 Cyu ziꞌl mbecy nu nii zi ne ̱ ya ̱ biñ
nu byacmbecy, Ñgyoozh gac gyicy sulagymi
niy. Tees yu nu nii zi ni Espiriit Yon nim, de
yu zeꞌwayicy sulagymi ni dey tiem nu yuꞌn
na, gal nu tiem nu yad par lo.

Tubga la yag rabee la nañnunacmodnu
na uugy niñ

33 ’Benu tub yag nap nañ, orzeꞌ nap na
uugy rbic ñi. Zeꞌ benu tub yag a ̱ꞌ nap nañ,
orzeꞌ rbic ñi uugy shiñ na. Ndeꞌ nu gyuꞌ lo
der la na tub yag nu nac uugy nu rbic ñi.
34 ¡De ru, mbecy a ̱ꞌ nap! ¿Lac gyicy der gniir
coz nap, zeꞌ nac der mbecy a̱ꞌ nap? Gun nu
ruꞌmbecy rniiy lac na de coz nu dzi yuꞌ nañ
lardooy. 35Benu tubmbecy nap, yu zeꞌ rniiy
coz nap gun coz nap yuꞌ nañ lardooy. Benu
tub mbecy a̱ꞌ nap, rniiy coz a ̱ꞌ nap. Ni rniiy
gun yuꞌ coz a̱ꞌ nap nañ lardooy. 36Ya̱ rne ̱e̱ lo
der nu ornu shuub dzi nu ri bee Ñgyoozh ni
dela mbecy, orzeꞌ rlagy ñi nii der la gyiꞌ nu
mnii der tub ga de riidz ton nu briib ruꞌ der.
37Gun dub gal na riidz nu mnii der, dub ni
ri bee Ñgyoozh ni der, ben a nu gruu nap der
o nu gruu fals der―nam.

De mbecy fariseo rgyiiñ dey tub nusuri-
idz

38Orzeꞌ la be de mbecy fariseo gal nu de
yu nu rlyuu leey ni Ñgyoozh brugyiꞌ rnii dey.
Orzeꞌ na dey rab yu Jesuuz:
―Masht, de̱ ya ̱ rlagy de̱ nu zaca ̱ nu gyicy

ru tub nusuriidz par nu gad lagy de ̱ nu laab
ru―na dey.

39Orzeꞌ na Jesuuz rabmi dey:
―Par de mbecy a̱ꞌ nap, de yu nu wagyicy

paa nu yuꞌ tiem na, wadaꞌ muesht par nu
zac dey. Nomaas muesht ni Jonás, yu nu
mnii por cuen ni Ñgyoozh, ndeꞌ ziꞌl muesht
nu gad ni de yu zeꞌ. 40 Gal nu Jonás briy
chon dzi nu chon rel nañ tub bel ily, ndeꞌ
nu niꞌ ziꞌl ya̱, biñ nu byac mbecy cui ̱ chon
dzi nu chon rel zeꞌ nu yuꞌ añ. 41Ornu shuub
dzi nu ri bee Ñgyoozh ni dela mbecy nu yuꞌ
tiem na, orzeꞌ de mbecy gyedz Nínive gyes
su dey nu niiy nu yuꞌ cyi der. Gun dembecy

Nínivemneꞌ dey cyiy ornu güeñ dey de riidz
ni Ñgyoozh nu pshaal Jonás loy. Nunu na
la, zu tub mbecy lat der nu gya zir zuy par
Jonás. 42 Gun niꞌ ziꞌl biñ mñaa nu riib ic
tub nasyoong nu ri par yaa been ornu güiin
par zeꞌ nu driib doo, gazaꞌm gyes sum ornu
shuub dzi nu gri bee Ñgyoozh ni delambecy.
Orzeꞌ gazaꞌ biñmñaa zeꞌ gyes suum nu niim
nu yuꞌ cyi der, gun mi zeꞌ bruum tub lugaar
nu tonaꞌ la zetparnuguambzuubgyidagmi
shcab lily ni rey Salomoong, nunu na la zu
tub mbecy lat der nu gya zir zuy gazeꞌ rey
Salomoong.

Nuras nu rbish cya lugaar ni tuubaꞌ tir
43 ’De ru na der gal nu na tubmbecy ornu

druu chu nuras loy. Orzeꞌ nuras zeꞌ rzay
tub lugaar wach. Ryub yu tub lugaar nu zu
lagy yu. Na ornu wagad lugaar zeꞌ, orzeꞌ
rnii tooy: 44 “Nap zir cush cyan, laab zeꞌ
nu bruun”, rnii tooy. Na ornu griy, orzeꞌ
gyap yu mbecy zeꞌ nu nay gal nu na tub yuꞌ
nu nat laa nañ, nunu se cyudz la zu nañ ñi
nu bdulyuub. 45Orzeꞌ chay nu cha teꞌy tub
gagyaꞌ nuras nu shiñ zir ricy gazeꞌ ub yu.
Orzeꞌ chuꞌ dey nañ mbecy zeꞌ nu cyiiñ yu.
Orzeꞌ mbecy zeꞌ yashiñ zir na mod nu nay,
gazeꞌ nu loga. Ndeꞌ mod nu gzac de mbecy
a ̱ꞌ nap nu yuꞌ na―nam.

Bruꞌña de famil ni Jesuuz
46 Gabee rnii ruꞌ Jesuuz nu de mbecy,

ornu bruꞌña ñaam nu de bicy mi. Yuꞌ dey
gashtal ich la yuꞌnu rlagy yu nii nuy Jesuuz.
47Orzeꞌ tubmbecy byooy rishlom:
―Ñaar nu de bicy ru yuꞌ dey gashtal ich

yuꞌ re. Rlagy dey nii nuy ru―na dey.
48 Orzeꞌ Jesuuz nam rab mi yu nu byoo

rishlom zeꞌ:
―¿Cyu ñaa̱̱, cyu de bicya̱? ―nam.
49Orzeꞌ blyuu yaam lo de yu nu rsyaꞌ lom.

Orzeꞌ nam:
―Ii nguaa ñaa̱ ̱ nunu ii nguaa de bicya̱.

50 Cyu ziꞌl mbecy nu ricy coz nu rlagy
Ñgyoozh, uza ̱ nu zub gyibaa, de yu zeꞌ nac
dey bicya ̱ nu zana ̱ nu ñaa̱̱―nam.

13
Riidz tiily ni dembigy

1 Orzeꞌ laab dzi zeꞌ bruu Jesuuz nañ yuꞌ
nu rcyiiñ mi zam par ruꞌ nisyudoo. Orzeꞌ
zeꞌ gusub mi. 2 Orzeꞌ como tonaꞌ la mbecy
zigy byatublaazh dey lom, orzeꞌ guꞌm nañ
tub barc gusubmi. Zeꞌ dembecy zigy gucua
dey ruꞌ nisyudoo. 3 Zeꞌ blyuum zañ coz ni
dey nu riidz tiily.
Orzeꞌ nam rabmi dey:
―Tub mbecy bruuy zay za nuuz yu

mbigy. 4 Lat nu rtich yu de mbigy zeꞌ, yuꞌñ
bet lag ñi ruꞌ gyernez, orzeꞌ bruꞌña chigyiñ
bdowmañii. 5Zeꞌ yuꞌ gaꞌñbet lag ñi lo yu las
ruꞌ nu ri gyitaꞌ par nañ. Orzeꞌ dzach briib ñi

gun las ruꞌ yu zeꞌ. 6 Na ornu briib doo na,
orzeꞌ bziiñ. Orzeꞌ guwach ñi gun sac sheñ
yu nu shet nap ñi lyuñ. 7Zeꞌ yuꞌ gaꞌñ bet lag
ñi lat gyech. Orzeꞌ dzach guuly gyech zeꞌ.
Orzeꞌ pcyiig ñi de yamni zeꞌ. 8 Zeꞌ yuꞌ gaꞌñ
bet lag ñi lo yu nap. De ndeꞌ tonaꞌ la nap
na cosech briic ñi. Yuꞌñ briic ñi tub gaynal
mbigy. Yuꞌñ briic ñi gayon mbigy. Zeꞌ yuꞌ
gaꞌñ briic ñi gal rup tii mbigy―nam.

9Orzeꞌ na gaꞌm:
―Mbecy nu zub gyidag rlagy ñi gyicy yu

nu gyet lag yu cuen―nam.
La gyiꞌ rniim nu riidz tiily

10Na despuees de yu nu rsyaꞌ lom bechaꞌ
dey lom, orzeꞌ na dey rab yum:
―¿La gyiꞌ nu rniir nu riidz tiily lo de

mbecy? ―na dey.
11Orzeꞌ Jesuuz nam rabmi dey:
―Par de ru Ñgyoozh briic mi nu gad lagy

der coz ni gyel gubier nim, de coz nuwagad
lagy mbecy gulas. Tees de yu re wac gyet
lag dey cuen. 12 Gun mbecy nu ricy cup la
coz, sheñ zir gad niy. Orzeꞌ tonaꞌ la coz sheñ
gyicy cup yu. Tees yu nu sac ni, gashtal coz
miiñ nu ricy cup yu gruuñ niy. 13 Ndeꞌ nu
ya̱ rne̱e̱mod ni riidz tiily, gun orzeꞌ zac dey
teeswayuꞌ loy, nunugyeñdey teeswayet lag
yu cuen. 14 Gun orzeꞌ gyuꞌ niñ gal nu mnii
Isaías, yu numnii por cuen ni Ñgyoozh ornu
nay:
Ñgyoozh nam:
“Mas gyeñ der,
tees wayet lag der cuen.
Nunumasmbi la güii der,
tees wayuꞌ lo der.
15Gun shcab ni dembecy ii guton ñi,
nunu byoow gyidag dey,
nunu byoow urlo dey.
Gun orzeꞌwazac dey nu urloy,
nunuwayeñ dey nu gyidag yu,
nunuwayet lag dey cuen nu shcab niy,
nunu nis cush cya dey par lo̱,
nis gyicy napa̱ dey”,
na Ñgyoozh, na Isaías.

16 ’Tees de ru dzi ni der, gun rzac der nu
urlor, nunu reñder nu gyidag ru. 17Ya̱ rishli
rne̱e̱ lodernuzigydeyunumniiporcuenni
Ñgyoozh gal nu zigy de mbecy nap ngulagy
dey nzac yu de coz nu de ru rzac ru, tees
wansac dey. Nunu ngulagy dey ñgyeñ yu
de coz nu reñ de ru, tees wangyeñ dey―na
Jesuuz―.

Jesuuz rniim lac yaruu de riidz tiily zeꞌ
18 ’Bzuub gyidag der. Orzeꞌ gad lagy der

lac yaruu riidz ni mbecy nu mnuuz mbigy
zeꞌ. 19 De mbecy nu rzuub gyidag riidz ni
gyel gubier ni Ñgyoozh par wayet lag dey
cuen, de yu zeꞌ na dey gal nu na yu nu ri ruꞌ
gyernez. Rnii mbecy riidz zeꞌ lo dey, tees
orzeꞌ druꞌña nuras rbooy de riidz nap zeꞌ

nañ lardoo dey. 20 Zeꞌ yuꞌ mbecy nu na gal
nu na mbigy nu bet lag lo yu las ruꞌ nu ri
gyitaꞌ par ñañ. Ornu nu loga la reñ dey riidz
ni Ñgyoozh, orzeꞌ “O” rnii dey nunu yet lagy
yuñ. 21 Tees par nu las ruꞌ yu zeꞌ, wac shet
riidz zeꞌ sheñ lyuñ. Orzeꞌ la be ziꞌl dzi ragyee
dey. Tees despuees, ornu druꞌña nu zac ziy
o ornu druꞌñañ nu deet rzac yu nu nac riidz
zeꞌ, orzeꞌ druu chu dey lo riidz zeꞌ. 22Zeꞌ yuꞌ
mbecy nu na gal nu na mbigy nu bdunuuz
lat gyech zeꞌ. De yu zeꞌ rzuub gyidag dey
riidz ni Ñgyoozh. Tees de gyel rsug ic nu nac
de coz ni gyishlombecy ii nunu de gyel ye
rzac lo gyel nap, de ndeꞌ ricy ñi gan dey.
Gal nu ricy gyech nu wacsaan ñi nu cuic
ya mni cosech, ni ricy de coz zeꞌ. Wacsaan
ñi gyicy nap riidz ni Ñgyoozh shcab ni de
mbecy zeꞌ. 23 Zeꞌ yuꞌmbecy nu na gal nu na
mbigy nu bet lag lo yu nap. Orzeꞌ ornu reñ
dey riidz zeꞌ, orzeꞌ yet lag dey cuen, nunu
rbic ñi cosech nañ lardooy. Yuꞌñ briic ñi tub
gaynal mbigy. Yuꞌñ briic ñi gayon mbigy.
Yuꞌ gaꞌñ briic ñi gal rup tii mbigy―nam.

Riidz tiily ni gyish
24Orzeꞌ Jesuuz mniim tuubaꞌ riidz tiily lo

dey. Orzeꞌ nam:
―Mod nu ricy riidz ni gyel gubier ni

Ñgyoozh, nañ gal nu na mod nu bicy mbecy
nu gua nuuz mbigy bducui lo yu ni zeꞌ.
25Tees ornudela deynas yu rel, orzeꞌbruꞌña
losaꞌ yuuy. Orzeꞌmnuuz yu mbigy gyish lat
de mbigy nap zeꞌ. Orzeꞌ yay. 26 Na ornu
guuly ñi nunu pshuub tiem nu ca nan zaꞌ
niñ, orzeꞌ niꞌ ziꞌl guuly gyish nu bdunuuz lat
yamni zeꞌ. 27Orzeꞌ bruꞌña de yu nu ricy riiñ
nimbecyzeꞌ. Orzeꞌnadeyrabyuy: “¿Lacguc
briib de gyish zeꞌ? Zeꞌ ru mnuuz ru mbigy
bducui”, na dey. 28 Orzeꞌ na yu nu mnuuz
mbigy zeꞌ rab yu dey: “Ca ziꞌl na tub yu nu
rzi lagy gua nuuz yu ndeꞌ”, nay. Orzeꞌ na gaꞌ
de yunu ricy riiñ zeꞌ: “¿A rlagy ru cha̱ de̱ loo
lyu ̱ de ̱ de gyish zeꞌ?” na dey. 29Orzeꞌ na yu
nu mnuuz mbigy zeꞌ rab yu dey: “Walagya̱,
gun ornu co lyu der de gyish zeꞌ, orzeꞌ gyicy
ñinu gruu lyu gaꞌ yamni zeꞌ. 30Nap zir zaan
der galy ñi tublaazh la gashtal shuub tiem
nute ̱ꞌ cosech. Orzeꞌgyicya̱mandaar lodeyu
nuricy riiñne ̱nuco lyudeydegyish zeꞌ loga
la. Orzeꞌ gag yeñ ñi par nu chañ lo gyi. Orzeꞌ
gazeꞌ nu teꞌ dey cosech zeꞌ nunu cuꞌ choow
dey ñi nañ ye”, nay―nam.

Riidz tiily ni mbigy urnishtas
31Orzeꞌ Jesuuz mniim tuubaꞌ riidz tiily lo

dey. Orzeꞌ nam:
―Gyel gubier ni Ñgyoozh rac ñi gal nu rac

nu tubmbigy ya urnishtas nu rnuuzmbecy
lo yu niy, 32 gun ndeꞌ mbigy nu blazhaꞌ zir
mbigy miꞌ gazeꞌ deꞌ zir mbigy. Tees ornu
raly ñi zily zir ñi yac ñi gazeꞌ deꞌ zir de yag
miꞌ. Yac ñi gal nu na tub yag ily. Gashtal

de chigyiñ nu rded lo bi druꞌñama lat yaañ,
nunu rzaama teez ma―nam.

Riidz tiily ni Lebadur
33 Orzeꞌ mniim tuubaꞌ riidz tiily lo dey.

Orzeꞌ nam:
―Gyel gubier ni Ñgyoozh nañ gal nu na

lebadur nu gush tub biñ mñaa. Bduꞌm ñii
lat chon nac arin. Orzeꞌ ptub yaam ñii, gun
orzeꞌ lebadur zeꞌ cshup ñi dela cub zañ zeꞌ
―nam.

La gyiꞌ numnii Jesuuz de riidz tiily zeꞌ
34De la ndeꞌ mnii Jesuuz lo de mbecy nu

riidz tiily. Nunu waniim lo dey benu walab
nu riidz tiily. 35Ni bicy mi par nu gyuꞌ niñ
gal nu mnii tub yu nu mnii por cuen ni
Ñgyoozh ornu nay:
Biñ nu ca lo cuen nu cyid nam:
“Ya̱ gne ̱e̱ lo dey nu riidz tiily.
Ya̱ gne̱e̱ lodeydecoznuwangad lagymbecy

nese nu bzub gyiꞌ gyishlombecy”,
nam,

na yu numnii por cuen ni Ñgyoozh.
Jesuuz rshaal mi riidz tiily ni gyish nu

briib lat yamni zeꞌ
36 Orzeꞌ Jesuuz mnii num dey ñgyoozh,

orzeꞌ bzuu nez mi dey yay yuꞌy. Orzeꞌ guꞌm
nañ yuꞌ. Orzeꞌ bruꞌña de yu nu rsyaꞌ lom.
Orzeꞌ byatublaazh dey lom. Orzeꞌ na dey
rab yum:
―¿Lacyaruude riidz tiilyni gyishnubriib

lat yamni zeꞌ? ―na dey.
37Orzeꞌ Jesuuz nam rabmi dey:
―Mbecy nu mnuuz mbigy bducui zeꞌ,

ndeꞌ ya̱ biñ nu byac mbecy. 38 Na yu zeꞌ
ndeꞌ gyishlombecy ii. Zeꞌ de mbigy bducui
zeꞌ, ndeꞌ de mbecy nu rash gyel gubier ni
Ñgyoozh. Zeꞌ de gyish zeꞌ, ndeꞌ de mbecy
nu nac nu nuras. 39 Zeꞌ mbecy rzi lagy nu
mnuuz mbigy gyish zeꞌ, ndeꞌ nuras. Zeꞌ
cosech zeꞌ nu ndeꞌ ornu shuub dzi ni gy-
ishlombecy ii. Zeꞌ de mbecy nu teꞌ cosech
zeꞌ, ndeꞌ de anc ni Ñgyoozh. 40 Gal nu rteꞌ
dey de gyish nu neꞌ dey ñi lo gyi, niꞌ ziꞌl gac
ornu shuub dzi ni gyishlombecy ii. 41 Tiem
zeꞌ ya ̱ biñ nu byac mbecy zuu neza̱ de anc
ne ̱ nu cha teꞌ dey dela mbecy nu rlyuu coz
cyi lo losaꞌ, gal nu de mbecy nu a̱ꞌ nap ricy.
De anc zeꞌ coy de mbecy nu shiñ ricy zeꞌ lat
dembecy nu nac nu gyel gubier ne ̱. 42Orzeꞌ
zeed yu dey chay lo gyi. Zeꞌ nu chuꞌ dey gun
yu nunu siigy lay yu ―nam―. 43 Gazeꞌ nu
de mbecy ni Ñgyoozh ryal gabe dey gal nu
rabe doo güidz lugaar zeꞌ nu riib ic Ñgyoozh,
uz dey. De yu nu rzuub gyidag rlagy ñi nu
gyicy yu nu gyet lag yu cuen―nam―.

Riidz tiily ni gyel nap nu ri ngach
44 ’Gyel gubier ni Ñgyoozh nañ gal nu na

gyel nap nu ri ngach lo yu. Orzeꞌ tubmbecy



SanMateo 13:45 17 SanMateo 14:17

byap yu gyel nap zeꞌ. Orzeꞌ pcach yuñ tu-
ubaꞌ tir laab lugaar zeꞌ. Nunu tonaꞌ la bet
lagy yu. Orzeꞌ yay biit yu dela coz nu ricy
cup yu, gazeꞌ nu wiiy lugaar zeꞌ nu ri gyel
nap zeꞌ.

Riidz tiilyniurndubnu tonaꞌ la coz ily sac
45 ’Niꞌ ziꞌl mod ricy nu mbecy gyel gubier

ni Ñgyoozh gal nu ricy de mbecy nu ricy
dalje ̱z nu rded ryub dey urndub nu dzi cyit
na. 46Na ornu gyap yu tub urndub nu tonaꞌ
la ñgyup sac, orzeꞌ yay nu cut yu dela coz nu
ricy cup yu. Orzeꞌ cush cyay ziy urndub nu
dzi sac zeꞌ.

Riidz tiily ni gyish nu rub bel
47 ’Mod nu rac nu gyel gubier ni Ñgyoozh,

ndeꞌmod nu rac nu tub gyish nu rubmbecy
bel. Gyish zeꞌ rneꞌ dey ñi lo nisyudoo. Orzeꞌ
zañ lo bel rzuꞌ ma nañ ñi. 48Na ornu dzaa
nañ gyish zeꞌ, orzeꞌ co dey ñipar lo yuwach.
Orzeꞌ chesub dey nu cuiy de bel nu guꞌ nañ
gyish zeꞌ. Orzeꞌ de bañ nap cuꞌ choow dey
ma nañ chicyiw niy. Zeꞌ bañ wacyiiñ neꞌ
dey ma. 49Niꞌ ziꞌl mod gac ornu shuub dzi
ni gyishlombecy ii. De anc gruꞌña dey. Co
reñ yu de mbecy a̱ꞌ nap lat de mbecy nap.
50Orzeꞌ zeed yu dey chay lo gyi, zeꞌ nu chuꞌ
dey gun yu nunu siigy lay yu―nam.

Gyel nap cub nu gyel nap gush
51Orzeꞌ nam rabmi dey:
―¿A yet lag der cuen dela de riidz ii?

―nam.
―A ̱, yet lag de̱ cuen―na dey.
52Orzeꞌ na gaꞌm rabmi dey:
―Ornu tub mbecy nu rlyuu leey ni

Ñgyoozh rac yu de coz ni gyel gubier nim,
orzeꞌ yac yu gal nu na shuaan tub yuꞌ. Orzeꞌ
yu zeꞌ rbooy coz cub nu coz gush zeꞌ nu yuꞌ
choow de coz niy―nam.

Jesuuz yamNazaret
53 Ornu blazh mnii Jesuuz de riidz tiily

zeꞌ, orzeꞌ bruum zam. 54Orzeꞌ brim ledzmi.
Gazeꞌ nu brugyiꞌ rlyuum ni de mbecy nañ
yuꞌnu rsyaꞌdey riidz ni Ñgyoozh. Orzeꞌ tonaꞌ
la za nu ic dembecy. Orzeꞌ na dey:
―Zeꞌ ¿ca psyaꞌ gaꞌ yu ii de coz ily nu rniiy?

Zeꞌ ¿lacmodricy yunu rac ricy yudenusuri-
idz zeꞌ? 55 Zeꞌ ¿a walab yu ii iꞌñ biryag? Zeꞌ,
ñaay ndeꞌ Li nu de bicy yu Santiag, nu See,
nu Simo ̱o̱, nu Judas. 56Nunu ¿a walab laab
lat na ii rcyiiñ de zanyu? Zeꞌ ¿ca guudde coz
nu ricy yu beni? ―na dey.

57Orzeꞌwancheel reñ dey mi. Orzeꞌ nam
rabmi dey:
―Ca ziꞌl lugaar mbecy rca lagy dey lo yu

nu rnii por cuen ni Ñgyoozh. Nomaas ledz
yu, nude familniywaca lagydey loy―nam.

58 Orzeꞌ wangac gyicy mi zañ nusuriidz
par nu wangyicy cup de mbecy zeꞌ consuel
lom.

14
GutWaa nu briib nismbecy

1 Laab tiem zeꞌ rey Herodes, yu nu riib ic
lo de yu ni Galilea, güeñ yu de riidz nu zaab
ni Jesuuz. 2Orzeꞌnay rabyude yunuzu riiñ
loy:
―Yu zeꞌ, ndeꞌ Waa nu briib nis mbecy.

Byabañ yu. Ndeꞌnu rac ricy yu denusuriidz
ily zeꞌ ―nay.

3 Ni mniiy gun laab yu bicy yu mandaar
nu pcyiig dey Waa nu pshet lag dey yu nañ
yuꞌ gyiib. Ni bicy yu par nu nac Herodías,
mñaa bicy yu Lip. 4 Gun Waa nu briib nis
mbecy zaab rnii lay lo rey Herodes. Orzeꞌ
rniiy:
―Ru rach ñi nir lo Ñgyoozh nu gush ru biñ

mñaa zeꞌ ―rniiy.
5 Orzeꞌ rey Herodes ngulagy yu ñgyut yu

Waa, tees gudzib yu lo de mbecy Israeel.
Gun bicy dey Waa par tub yu nu mnii por
cuen ni Ñgyoozh. 6Tees ornu pshuub dzi nu
bicy dey saꞌ ni dzi nu gul rey Herodes, orzeꞌ
iꞌñ Herodías bilgyiꞌñ lo dela mbecy. Orzeꞌ
rey Herodes tonaꞌ la bet lagy yu. 7 Orzeꞌ
mniiy lofiñzeꞌnuwaded la cuic yu la ziꞌl coz
nu cyiñ ñi loy. 8Orzeꞌ nu loga la bdugyiꞌñ lo
ñaañ. Gazeꞌ nu nañ rab ñi rey Herodes:
―Rlagya̱ nu cuic ru too Waa ne ̱ nañ tub

gyaꞌn―nañ.
9 Orzeꞌ rey Herodes tonaꞌ la bicy shniy

ornu güeñ yu riidz zeꞌ, tees como lo rgüii la
de mbecy nu nguaa zeꞌ mniiy nu waded la
cuic yu la ziꞌl coz nu cyiñ fiñ feñ zeꞌ, 10orzeꞌ
bicy yu mandaar lo tub soldad nu cha shiꞌñ
yu tooWaa nañ yuꞌ gyiib. 11Orzeꞌ lueg la za
nuy ñi nañ tub gyaꞌn. Orzeꞌ briic yu ni fiñ
feñ zeꞌ. Orzeꞌ fiñ feñ zeꞌ gush ñi ndeꞌ. Orzeꞌ
byabic ñi ndeꞌ ni ñaañ.

12Orzeꞌ despuees bruꞌña de yu nu rsyaꞌ lo
Waa nu gua te dey cuerp niy. Orzeꞌ pcach
dey ñi. Orzeꞌ gua nii dey lo Jesuuz.

Jesuuz bgoowmi gaaymiilymbecy
13 Ornu güeñ Jesuuz coz nu bzac Waa,

orzeꞌ bruum lugaar zeꞌ. Zam tub lugaar ub
zi nañ tub barc. Na ornu gud lagy dembecy,
orzeꞌ bruu dey lat de gyedz za ca̱ dey ichmi
par lo yu bigy. 14 Orzeꞌ Jesuuz bruum nañ
barc. Na ornubzaacmi dembecy zigy, orzeꞌ
gushni lagy mi dey. Orzeꞌ bicy yac mi de
mbecy rat nu gua nu dey. 15Na or becheñ,
orzeꞌbruꞌñadeyunursyaꞌ lom. Orzeꞌnadey
rab yum:
―Na tonaꞌ la bi gudze nunu ii tub lugaar

ub zi. Bzuu nez de mbecy gyay, gun orzeꞌ
cha dey lat de gyedz nu yuꞌ gaab ga, gun
orzeꞌzideycoznugowyu―nadeyrabyum.

16Orzeꞌ na Jesuuz rabmi dey:
―Walagyñinugyadey. De rubriic coznu

gow dey―nam.
17Orzeꞌ na gaꞌ dey:

―Sac laꞌ zir coz nu ricy cup de̱ nomaas
gaay gyishtily nu cyup bel miꞌ ―na dey.

18Orzeꞌ na gaꞌm rabmi dey:
―Da nu der ñii lo̱ ii ben―nam.
19 Orzeꞌ Jesuuz mniim lo de mbecy nu

gzub dey lo gyizh. Orzeꞌ bduꞌ yaam gaay
gyishtily zeꞌ nu cyup bel zeꞌ. Orzeꞌ bgüiim
par baa. Orzeꞌ briic mi gras ni Ñgyoozh.
Orzeꞌ blew mi gyishtily zeꞌ. Orzeꞌ briic mi
ñii ni de yu nu rsyaꞌ lom. Orzeꞌ bleez dey ñi
lat dembecy zigy. 20Orzeꞌdelambecy bdow
gyel la dey. Ornu blazh nu bdow dey, orzeꞌ
brusub trocyup ruꞌ chicyiw de coz nguzh ni
gyishtily nu pteꞌ dey zeꞌ. 21De yu nu bdow
zeꞌ gaay miily dey nac yu: Zeꞌ reñ de biñ
mñaa nu de yu nguzh.

Jesuuz bzam lo nis
22 Orzeꞌ Jesuuz mniim lo de yu nu rsyaꞌ

lom nu chuꞌ dey nañ barc par nu cha ga
dey lo gashtal tub laꞌ gaꞌ ruꞌ nisyudoo. Orzeꞌ
Jesuuz byeeñ gampar nu nii numdembecy
ñgyoozh. Orzeꞌ bzuu nez mi dey yay yuꞌy.
23Na ornu blazh nu mnii num dey ñgyoozh
na, orzeꞌubzi lamzamtub logyiꞌnunii num
Ñgyoozh. Na or becheñ laab lugaar zeꞌ zum
ub zi lam. 24 Laab tiem zeꞌ zaab barc nu za
nu de yu nu rsyaꞌ lom gazel nisyudoo. Tees
tonaꞌ la ricy nu de nguuly lo nisyudoo barc
zeꞌ, gun par nez nu zañ druu bi. 25Na ornu
gabee cas ruꞌ zu, orzeꞌ rza la Jesuuz. Lo nis
zam lo dey. 26Na ornu bzaac dey nu yadmi
lo nis, orzeꞌ tonaꞌ la gudzib dey. Orzeꞌ rbish
ti la dey. Orzeꞌ na dey:
―¡Ndeꞌ tub bis! ―na dey.
Nunu rbish ti dey nu tantaꞌ gudzib dey.
27Tees orzeꞌ Jesuuz nam rabmi dey:
―¡Briic der baloor! ¡Ya̱ nu ndeꞌ! ¡Cueꞌ dzib

der! ―nam.
28Orzeꞌ Bed nay rab yum:
―Shuaan de ̱, zeꞌ benu laab ru, orzeꞌ bicy

nu ya̱ gza ̱ lo nis nu yapa̱ lor―nay.
29Orzeꞌ nam rabmi yu:
―Da―nam.
Orzeꞌ Bed bruuy nañ barc, nunu brugyiꞌ

nu rzay lo nis zay par lom. 30 Tees ornu
bduꞌ cuenyunudzidruubi, orzeꞌgudzibyu.
Orzeꞌ brugyiꞌ rzez ti̱y lo nis. Orzeꞌ brish tiy.
Orzeꞌ nay:
―¡Shuaan de ̱, bloombañ ya ̱! ―nay.
31 Orzeꞌ lueg la Jesuuz bduꞌ yaam yaay.

Orzeꞌ nam rabmi yu:
―¡Dzigañuumiꞌ consuel ricy cupru! ¿Lagu

bicy cyup ic ru? ―nam.
32 Na ornu guꞌy nañ barc nuy mi, orzeꞌ

lueg la guri bi. 33Orzeꞌdeyunuyuꞌnañbarc
zeꞌ gusutib dey lo Jesuuz. Orzeꞌ na dey rab
yum:
―¡Rishli gaal ru nac ru iꞌñ Ñgyoozh! ―na

dey.

Jesuuz bicy yac mi de mbecy rat Gene-
saret

34 Orzeꞌ bded dey lo nisyudoo zeꞌ. Orzeꞌ
bruꞌña dey lo de yu ni Genesaret. 35Ornu de
mbecy nu yuꞌ lugaar zeꞌ byuꞌ lo dey Jesuuz,
orzeꞌ ptush las dey riidz par dela lugaar zeꞌ.
Orzeꞌ za nu dey delambecy rat lom. 36Orzeꞌ
mnishbaa dey lom nu zaan mi gal dey mas
ñuu ruꞌ shabmi. Orzeꞌ dela yu nu gul yaa ruꞌ
shabmi byac dey.

15
De cushtom ni gyitoo bel

1 Orzeꞌ la be de mbecy fariseo, gal nu de
mbecy nu rlyuu leey ni Ñgyoozh bruu dey
Jerusaleeng za dey lo Jesuuz. Orzeꞌ bdugyiꞌ
dey lom. Orzeꞌ na dey:

2―¿Lagu de yu nu rsyaꞌ lo ru wagyicy yac
deynudecushtomnidegyitoobelnidennu
wagnaa dey anzir nu gow yu gyit gal mod
nu bzeeñ de gyitoo bel? ―na dey.

3Orzeꞌ Jesuuz nam rabmi dey:
―Zeꞌderu, ¿lagu rlagyderzuubyaarderi-

idz ni Ñgyoozhpar nu gyicy yac der cushtom
ni gyitoo bel nir? ―nam.

4 ―Gun Ñgyoozh nam: “Pca lagy lo uz ru
nunu pca lagy ru lo ñaar, gun yu nu nii zi
ni uz o yu nu nii zi ni ñaa, yu zeꞌ rlagy ñi
nu gat yu”, nam. 5 Tees de ru rniir nu benu
tub mbecy niiy lo uz yu o niiy lo ñaay nu la
ziꞌl coz nu rlagy ñi cuic yu ni dey, ndeꞌ bi
briic yuniÑgyoozh. Orzeꞌwalagyñi locyuub
yu uz yu nu ñaay. 6 Ndeꞌ nu par nu nac de
cushtom ni gyitoo bel ni der, orzeꞌ rzu chu
derderiidznurniiÑgyoozh. 7 ¡Aderumbecy
rzuu lo! Tonaꞌ la napmnii Isaías, yu numnii
por cuen ni Ñgyoozh, ornumniiy:
8Dembecy ii rzat dey ya̱ nu ruꞌ ziꞌl yu.
Tees nañ lardoo dey ricy zet lagy yu lo̱.
9 Se la la cyiiñ ñi nu driib zily dey ya̱ gun

driib zily ton dey ya̱.
Leey nu bloo ic mbecy, ndeꞌ ziꞌl rlyuu dey.
Ni na Ñgyoozh lat de riidz ni Isaías ―na
Jesucrisht.

10 Gazeꞌ nu bredz Jesuuz de mbecy zigy
nu gyatublaazh dey lom. Orzeꞌ nam rab mi
dey:
―Dela der bzuub gyidag der, nunu bicy

der nu gyet lag ru cuen. 11 Ndeꞌ nu walab
coz nu chuꞌ par ruꞌmbecy gyicy ñi nu gabag
yu, sinu coz nu driib ruꞌ dey, ndeꞌ gyicy ñi
nu gabag yu―nam.

12Orzeꞌdeyunursyaꞌ lombechaꞌdey lom.
Orzeꞌ na dey rab yum:
―¿Awangad lagy ru nu dembecy fariseo

guzi lagy dey ornu güeñyude coz numniir?
―na dey.

13Orzeꞌ na gaꞌm:
―Coz nu rlyuu mbecy, ndeꞌ nañ gal nu

na tub ya mni. Ca ziꞌl na tub ya mni nu

walab Ñgyoozh uza ̱mnuuz mi, ndeꞌ rlagy ñi
nu gruu lyuñ. 14 Cueꞌ gyicy cuen der dey,
gun na dey gal na mbecy locaꞌ. Benu tub lo
caꞌ lyuuy nez ni losaꞌ lo caꞌy, orzeꞌ rup laa
dey gyet lag yu tub ziꞌl gyegy―nam.

15Orzeꞌ Bed nay rab yu Jesuuz:
―Pshaal lo de̱ de riidz tiily nu mniir zeꞌ

―nay.
16Orzeꞌ na Jesuuz:
―¿Walab gaal niꞌ de ru wangyet lag der

cuen? 17 ¿A wagad lagy ru nu de coz nu
chuꞌ par ruꞌmbecy yaañ par nañ yu? Orzeꞌ
gruu gaꞌñ nañ yu. 18 Tees de coz nu driib
ruꞌmbecy, ndeꞌ druuñ gashtal nañ lardooy.
Orzeꞌ de coz zeꞌ ricy ñi nu rabag yu. 19Gun
nañ lardoo dey druu shcab a̱ꞌ nap. Zeꞌ druu
nu rut dey losaꞌy. Zeꞌ druu nu ral dey losaꞌy
nu wanchelaay. Zeꞌ druu nu ral dey losaꞌy
de lo la mod nu a̱ꞌ nap. Zeꞌ druu nu ricy dey
gubaan. Zeꞌ druu nu rguu dey. Zeꞌ druu nu
rnii dey rishcuen. 20De ndeꞌ coz nu ricy ñi
nu rabag mbecy. Tees benu mbecy wanaay
ornu gow yu gyit, walab ndeꞌ gyicy ñi nu
gabag yu―nam.

Tub biñ mñaa nu walab biñ guledz tonaꞌ
la bicy cupmi consuel lo Jesuuz

21Orzeꞌ Jesuuz bruum lugaar zeꞌ zam par
lo de yu ni gyedz Tiro nu Sidón. 22 Orzeꞌ
bruꞌña tub biñmñaa, biñ Cananea nu pcyiiñ
lugaar zeꞌ, lo Jesuuz. Orzeꞌ rbish ti num
Jesuuz. Orzeꞌ nam:
―¡Jesuuz, biñ nu nac nez Dabi, gushni ñuu

lagy ya̱! Fiñ guzh ne ̱ bicy ni nuras ñi nunu
tonaꞌ la rzac ñi ―nam.

23 Tees Jesuuz rila waniim. Orzeꞌ bruꞌña
de yu nu rsyaꞌ lom. Orzeꞌ na dey rab yum:
―Mnii lo biñ mñaa re nu gyam, gun yad

mi rbish tim par ich na―na dey.
24Orzeꞌ na Jesuuz:
―Ñgyoozh bzuu nez mi ya̱ nu yapa̱ lat de

mbecy Israeel, de yu nu na gal nu na shily
bduneꞌ ―nam.

25 Tees biñ mñaa zeꞌ bechaꞌm lo Jesuuz.
Orzeꞌ gusu tib mi. Orzeꞌ nam:
―Jesuuz, blocyuub ya̱―nam.
26Orzeꞌ na gaꞌ Jesuuz:
―Walab seꞌñ nu loon gyishtily yaa de yu

nguzh nin par nu neꞌn ñi lo che ̱ꞌ ―nam.
27Orzeꞌ na biñmñaa zeꞌ rabmi Jesuuz:
―Laab ni gal nu mniir. Tees mas de che̱ꞌ

gac gowma de coz nguzh nu gyet lag lomez
ni shuaanma―nam.

28Orzeꞌ Jesuuz nam rabmi biñmñaa zeꞌ:
―¡Dzi ga fert ricy cup ru consuel lo ̱! Na ya ̱

gyicya̱ gal nu rlagy ru―nam.
Orzeꞌ laab or la zeꞌ byac fiñ nguzh nim.
Jesuuz bicy yacmi zañmbecy rat

29 Orzeꞌ bruu Jesuuz lugaar zeꞌ zam dub
ruꞌ nisyudoo la ni Galilea. Orzeꞌ pcam tub
logyiꞌ zam. Orzeꞌ zeꞌ gusubmi. 30Orzeꞌ tonaꞌ
la mbecy zigy byatublaazh dey lugaar zeꞌ

nu zub mi. Gua nu dey mbecy coj, gal nu
mbecy lo caꞌ. Gua nu dey mbecy yaa bicy,
gal nu mbecy gop. Gua nu dey zañ zir lo de
mbecy rat. Gua tish dey de yu zeꞌ lom. Orzeꞌ
bicy yac mi dey. 31 Orzeꞌ tonaꞌ la za nu ic
de mbecy ornu bzaac dey nu de mbecy gop
brugyiꞌ rniiy; nu dembecy yaa bicy byanap
yaa dey; nu de mbecy coj brugyiꞌ rza nap
dey; nu de mbecy lo caꞌ brugyiꞌ rzac dey.
Orzeꞌ brugyiꞌ nu driib zily dey Ñgyoozh, biñ
nu driib zily dembecy Israeel.

Jesuuz bgoowmi tapmiilymbecy
32 Orzeꞌ Jesuuz bredz mi de yu nu rsyaꞌ

lom nu gyatublaazh dey. Orzeꞌ nam rab mi
dey:
―Ya̱ rashni lagya̱ de mbecy zigy ii gun bi

bzaꞌ chon dzi nu yuꞌ dey lo̱ ii, nunu blazh
coz nu gowdey. Walagya̱ zuuneza̱ dey gyay
yuꞌy gal ran ziꞌl yu, gun dzi ga suun ñi dey
nez nu yay―nam.

33Orzeꞌ na de yu nu rsyaꞌ lom:
―¿Tees lac gyicy na nu gad de coz nu gow

de mbecy zigy ii? Gun ii tub lugaar zeꞌ nu
sac la mbecy―na dey.

34Orzeꞌ na gaꞌ Jesuuz rabmi dey:
―¿La be gyishtily ricy cup der? ―nam.
Orzeꞌ na dey:
―Gagy gyishtily nu cyup chon bel miꞌ

―na dey.
35Orzeꞌ Jesuuz bicy mi mandaar nu gzub

dey lo yu. 36 Orzeꞌ gush mi gagy gyishtily
zeꞌ nu de bel zeꞌ. Orzeꞌ briic mi gras ni
Ñgyoozh. Orzeꞌ blewmi ñii briic mi ni de yu
nu rsyaꞌ lom. Orzeꞌ de yu zeꞌ bleez dey ñi lat
de mbecy zigy. 37Orzeꞌ dela dey bdow gyel
lay. Orzeꞌ blazh zeꞌ, pteꞌ dey gagy la chicyiw
de coz ngush nu brusub. 38De yu nu bdow
gyishtily zeꞌ tapmiilydeynacyu. Reñdebiñ
mñaa nu de yu nguzh. 39Despuees ni de nu
ndeꞌ, Jesuuz mnii num dey ñgyoozh. Orzeꞌ
bzuu nez mi dey yay. Orzeꞌ guꞌm nañ barc.
Orzeꞌ zam par lo yu ni Magadán.

16
De mbecy fariseo gal nu de mbecy sa-

duceo bdiiñ dey tub nusuriidz
1Orzeꞌ bruꞌña gaꞌ de mbecy fariseo nu de

mbecy saduceo lo Jesuuz. Brugyiꞌ rgugyiꞌ
dey lomparnugyicydeyprebmi. Bdiiñ dey
lom nu gyicy mi tub nusuriidz baa par nu
gabe nu Ñgyoozh nac nummi.

2Tees Jesuuz nam rabmi dey:
―Or nu bi za doo, orzeꞌ rnii der: “Nap

zu ina gun bi taꞌ za ña par zeꞌ nu za doo”,
rnii der. 3Nunu or zaꞌ yu rnii der: “Dzi na
gyet gyey gun zu cow de ruꞌ baa nunu taꞌ za
ña”, rnii der. ¡Mbecy rzuu lo! Rad lagy der
lac yaruu de muesht nu taꞌ baa, tees wagad
lagy der lac yaruu de muesht nu ricy nu
gabe la tiem. 4 Par de mbecy a̱ꞌ nap, de yu
nu wagyicy paa nu yuꞌ tiem na, rgyiiñ dey

tub nusuriidz, tees wad ñi ni dey; nomaas
nusuriidz ni Jonás, yu nu mnii por cuen ni
Ñgyoozh, ndeꞌ ziꞌl nusuriidz nu gad ni dey
―nam.
Orzeꞌ Jesuuz bruum lat dey zam.
Lebadur ni dembecy fariseo

5Naornudeyunursyaꞌ lombi gul dey tub
laꞌ gaꞌ ruꞌ nisyudoo, orzeꞌmnit lagy dey cha
nuy gyishtily. 6Orzeꞌ na Jesuuz rabmi dey:
―Bduꞌ cuen der nunu bicy cuidad der nu

lebadur ni de mbecy fariseo nu de mbecy
saduceo―nam.

7Orzeꞌ de yu nu rsyaꞌ lom brugyiꞌ ro dey
riidz nu losaꞌy. Gazeꞌ nu na dey:
―¿Tiwalab nu a̱ꞌ dun gyishtily, ndeꞌ nu ni

rniim? ―na dey.
8 Tees Jesuuz gud lagy mi de coz nu mnii

dey. Orzeꞌ nam rabmi dey:
―¿Lagu rnii der nu wangyiid nur gy-

ishtily? ¿A ndeꞌ nu ni rne ̱e̱ rzii der? ¡Dzi ga
consuelmiꞌ ricy cupder lo ̱! 9¿Agaal zi gabee
wagyet lag der cuen? ¿A wagyezaꞌ lagy der
ni gaay gyishtily nu bleza̱ lat gaay miily
mbecy? Zeꞌ ¿la be chicyiw pteꞌ der? 10Nunu
niꞌ ¿a wagyezaꞌ lagy der ni gagy gyishtily
nu bleeza̱ lat tap miily mbecy? Zeꞌ ¿la be
chicyiw de nu brusub pteꞌ der? 11 ¿Walab
gaal wangyet lag der cuen nu walab gy-
ishtily bzata̱ lo der ornumne ̱e̱ lo dernubicy
cuidad der nu lebadur ni de mbecy fariseo
nu dembecy saduceo? ―nam.

12Orzeꞌ bet lag dey cuen nu Jesuuz walab
nu bzat mi lebadur nu yuꞌ nañ gyishtily;
sinu bzat mi de riidz nu rlyuu de mbecy
fariseo nu dembecy saduceo.

Bedmniiy nu JesuuznacmiMesíasbiñ nu
ca lo cuen nu combañmbecy

13Ornubruꞌña Jesuuz lo de yunuyuꞌ gaab
ga Cesarea ni Felipo, orzeꞌnamrabmi de yu
nu rsyaꞌ lom:
―¿Cyu rnii de mbecy nu nac ya̱, biñ nu

byacmbecy? ―nam.
14Orzeꞌ na dey:
―Yuꞌmbecy nu rniiy nu ru Waa nu briib

nis mbecy. Zeꞌ yuꞌ gaꞌ dey rniiy nu ru Elías.
Zeꞌ yuꞌ gaꞌ dey rniiy nu ru Jeremías, o ca ziꞌl
na de yu nu mnii por cuen ni Ñgyoozh, rnii
dey―na dey.

15 ―Zeꞌ de ru ¿cyu rnii der nu naca̱?
―nam.

16Orzeꞌ na Bed rab yum:
―Laab ru Mesías, iꞌñ Ñgyoozh mbañ, biñ

nu ca lo cuen nu gzeed Ñgyoozh nu combañ
dembecy nim―na Bed.

17Orzeꞌ na Jesuuz:
―Dzi nir Simo ̱o ̱, iꞌñ Jonás, gun ni tub la

mbecy wancuic yu nu gad lagy ru, sinu
Ñgyoozh uza ̱ nu zub gyibaa briic mi nu gad
lagy ru. 18 Ya̱ ne̱e̱ lor nu ru Bed, tub mbecy
nuna gal nuna tub gyitaꞌ. Nunudelambecy

nunacnugyitaꞌ zeꞌnacdeymbecyne ̱. Nunu
de yu zeꞌmas gat dey teeswanit loy. 19Nunu
ya ̱ rica ̱ rishbeey nir par nu shaal ru nez
nu chuꞌ mbecy lat de yu nu riib ic Ñgyoozh.
La ziꞌl mod nu ricy mbecy, benu ru niir
nu walab ni rlagy ñi gyishlombecy ii, orzeꞌ
niꞌ ziꞌl gashtal gyibaa walab ni rlagy ñi nii
Ñgyoozh. Nunu la ziꞌl coz nu ru niir nu laab
ni gyishlombecy ii, orzeꞌ niꞌ ziꞌl laab ni nii
Ñgyoozh gashtal gyibaa―nam.

20 Orzeꞌ Jesuuz mniim lo de yu nu rsyaꞌ
lom nu cueꞌ nii dey lo ni tub la mbecy nu
nacmiMesías, biñnu ca lo cuennu combañ
mbecy.

Jesuuzmniim lode yunursyaꞌ lomnugat
mi

21 Nese tiem zeꞌ Jesuuz brugyiꞌ rniim lo
de yu nu rsyaꞌ lom nu rlagy ñi nu gyam
Jerusaleeng. Nunumniimnudeyubel ni de
mbecy Israeel, nu de uz zub lo, nu de yu nu
rlyuu leey niMoisees, de yu zeꞌ gyicy deynu
tonaꞌ la gzac zim. Orzeꞌmniimnucutdeymi
tees nañ chon dzi gyabañ mi. 22 Orzeꞌ Bed
gua nu reñ yu Jesuuz. Gazeꞌ nu fert mniiy
tub riidz lom. Orzeꞌ nay rab yum:
―¡Shuaande ̱, cueꞌzaanyaaÑgyoozhnurila

cueꞌ ni zac ru! ―nay.
23 Orzeꞌ Jesuuz bish cyam mniim loy.

Orzeꞌ nam:
―¡Bruu chu lo̱ ii nuras! Ricy ru nu yabiigy

zir coz nu rlagy ñi gyicya̱, gun shcab nir
wasaap ñi shcab ni Ñgyoozh; sinu shcab nir
ndeꞌ shcab nu ricy cupmbecy ziꞌl―nam.

24Orzeꞌ Jesuuz nam rabmi de yu nu rsyaꞌ
lom:
―Benu ca na mbecy rlagy yu nu gac yu

mbecy nu rsyaꞌ lo̱, orzeꞌ rlagy ñi nu cueꞌ
gyicy cuen yu coz nu rlagy ub yu. Nunu
rlagy ñi nu shet ic yu nu gzac ziy nu nac ya̱.
Orzeꞌ rlagy ñi gyicy yu gal nu rlagya ̱. 25Gun
yu nu rlagy co nap ub, yu zeꞌ nit loy. Tees
yu nu nit lo nu nac ya̱, yu zeꞌ rishli gruu
mbañ yu. 26 Gun ¿la rusub ni mbecy benu
gyicy yu gan dela coz nu yuꞌ gyishlombecy,
tees lardooy duneꞌñ? ¿Nunu la coz gac cyish
mbecy nu gyad lardooy? 27 Gun ya̱ biñ nu
byac mbecy sñuu ga yapa ̱ nu gyel lily ni
Ñgyoozh uza ̱ nu de anc nim. Orzeꞌ gazeꞌ nu
ya ̱ gyabica ̱ i tub ga la de mbecy dub gal nu
na coz nu bicy dey. 28Gun ya̱ rish li rne ̱e̱ lo
der nu la be dembecy nu yuꞌ lat der ii na la,
wat dey gashtal zac la dey ya̱, biñ nu byac
mbecy nu yapa̱ mod ni tub rey―nam.

17
Bdza nu na Jesuuz

1 Ornu bded tub shuup dzi, orzeꞌ Jesuuz
gua nu reñ mi Bed nu Santiag nuWaa, bicy
yu. Orzeꞌ gup mi too tub bicy nu dzi gya nu
de yu zeꞌ. 2Orzeꞌ bdza nu na Jesuuz lo rgüii

la dey. Orzeꞌ gal nu na doo güidz ni na lom
byac. Zeꞌ shab mi byacaacy ryal lañ. 3Orzeꞌ
sij la bruu zac ElíasnuMoisees, lo rgüii la de
yu nu rsyaꞌ lom, nu ro dey riidz nu Jesuuz.
4Orzeꞌ Bed nay rab yu Jesuuz:
―Shuaande ̱, ¡dzi ganapnuyu̱ꞌde ̱ ii! Benu

rlagy ru, orzeꞌ za ̱a̱ de ̱ chon ramad ni der:
tub par ru, tuubaꞌ par Moisees, tuubaꞌ par
Elías ―nay.

5 Orzeꞌ lat nu gabee rnii Bed, orzeꞌ bruu
zac tub za ryal too dey. Orzeꞌ psoow ñi dey.
Orzeꞌ zaab tiꞌmbecy lat za zeꞌ. Orzeꞌ nam:
―Mi ii iꞌña̱ nu tonaꞌ la rca̱, nunu tonaꞌ la

yet lagya̱. Bzuub gyidag der nim―nam.
6Na ornu güeñde yunu rsyaꞌ lomde riidz

zeꞌ, orzeꞌ gugyit tiily la dey lo yu. Nunu tonaꞌ
la gudzib dey. 7 Orzeꞌ bechaꞌ Jesuuz lo dey
nunu gul yaam dey. Orzeꞌ nam rabmi dey:
―Wes su der. Cueꞌ dzib der―nam.
8 Na ornu briꞌ lo dey, orzeꞌ wansacaꞌ dey

cyuꞌ zir mbecy. Se Jesuuz ziꞌl bzaac dey.
9 Gazeꞌ nu gush nez num dey bet mi par

gyiꞌ bicy zeꞌ. Na lat nu ya num dey, orzeꞌ
pcachmi ruꞌ dey. Orzeꞌ nam rabmi dey:
―Cueꞌ nii der lo ni tub la mbecy de coz

nu bruu zac lo der gashtal shuub la dzi nu
ya ̱, biñ nu byac mbecy, gata ̱ nunu gyabaña̱
tuubaꞌ tir―nam.

10Orzeꞌ de yu nu rsyaꞌ lom zeꞌ na dey rab
yum:
―¿Lagu de yu nu rlyuu leey ni Ñgyoozh

rniiy nu Elías rlagy ñi nu cyid yu loga la?
Gazeꞌ nu cyid Mesías, biñ nu ca lo cuen nu
combañmbecy―na dey.

11Orzeꞌ na Jesuuz rabmi dey:
―Rishli gaal nu Elías cyid yu loga la par

nu gzunap yude la coz. 12Tees ya̱ ne ̱e̱ lo der
nu Elías bi biid yu, nunu dembecy wangyuꞌ
lo dey yu, tees bicy nudey yudela coz a̱ꞌnap
numnii toodeynugyicynuyyu. Niꞌ ziꞌlmod
ted zi dey ya̱, biñ nu byacmbecy―nam.

13 Orzeꞌ de yu nu rsyaꞌ lom bet lag dey
cuen nu Waa nu briib nis mbecy rzat mi lo
dey.

Jesuuz bicy yac mi tub yu nguzh nu bicy
ni nuras

14Na ornu bruꞌñam zeꞌ nu byatublaazh de
mbecy, orzeꞌ tub mbecy bruꞌñay lo Jesuuz.
Gusu tib yu lom. Orzeꞌ nay rab yum:

15―Jesuuz, gushni ñuu lagy iꞌña̱ gun ricy
ñi bi rat caꞌ niy. Nunu tonaꞌ la rzac yu. Bi
guzañ tir yet lag yu lo gyi nu lo nis. 16 Bi
gua ̱ du ̱ yu lo de yu nu rsyaꞌ lor, tees wangac
gyicy yac dey yu―nay.

17Orzeꞌ na Jesuuz:
―¡A der mbecy nu yuꞌ na! Dzi ga wagyicy

cup der consuel lo̱. Dzi gamnu shcab ni der.
¿Laꞌ zir be tiem rlagy ñi nu chesa ̱ du ̱ der? Da
nu der yu nguzh rat zeꞌ lo̱―nam.

18Orzeꞌ Jesuuz bicy mi mandaar lo nuras
zeꞌ nu cueꞌ ni gyicy yu. Orzeꞌ bruu chuy lo

yu nguzh rat zeꞌ. Orzeꞌ laab or la zeꞌ byac yu
nguzh zeꞌ.

19Na ornu bded ndeꞌ, orzeꞌ de yu nu rsyaꞌ
lommnii nu reñ deymi. Orzeꞌ na dey:
―¿Laguwangac loo chu̱ de̱ nuras zeꞌ? ―na

dey.
20Orzeꞌ nam rabmi dey:
―Ndeꞌparnudzi ñuumiꞌ consuel ricy cup

der lo̱. Gun rishli rne ̱e̱ lo der benu ricy cup
der mas ñuu miiñ consuel, mas ñuu gal nu
na mbigy urnishtas, orzeꞌ gac nii der lo tub
bicy nu gruu chuñ nu chañ tuubaꞌ lugaar
nunu gac ñii gal nu nii der. Gun ni tub
coz warusuñ nu wac ñi benu ricy cup der
consuel lo ̱. 21 Tees de nuras nu ni na, yu zeꞌ
waruu chuy benu i ziꞌl, sinu rlagy ñinu cyiñ
der lo Ñgyoozh, nunu ca der ni ub ru nu cueꞌ
gow ru gyit lat nu rzu bich der nu nacmi.

Jesuuz rnii gaꞌm tuubaꞌ tir nu cut mbecy
mi

22Lat nu gabee rded mi tublaazh num de
yu nu rsyaꞌ lom lo de yu ni Galilea, orzeꞌ
Jesuuz nam rabmi dey:
―Ya̱, biñ nu byac mbecy, guꞌ dey ya̱ yaa

deꞌ zir mbecy. 23Orzeꞌ cut dey ya̱. Tees dzi
chon gyabaña̱ ―nam.
Orzeꞌ de yu nu rsyaꞌ lom, ornu güeñ dey

ndeꞌ, tonaꞌ la bicy shni dey.
Jesuuzcyishmi tiñnurboombecycuenni

yuꞌ nu driib zilymbecy Ñgyoozh
24Na ornu Jesuuz nu de yu nu rsyaꞌ lom

bri dey Capernaum, orzeꞌ de yu nu rboo tiñ
por cuen ni yuꞌ nu driib zily dey Ñgyoozh
bruꞌña dey lo Bed. Orzeꞌ na dey rab yuy:
―Zeꞌmasht nir, ¿a cuic yu tiñ nu dric den

par cuen ni yuꞌ nu riib zily den Ñgyoozh?
―nay.

25Orzeꞌ na Bed:
―Cuic mi ñii ―nay.
OrnuBedguꞌynañyu, orzeꞌ Jesuuzmniim

loga la. Orzeꞌ nam:
―¿La ñuu shcab rash ru Simo ̱o̱? ¿Ca na de

mbecy cyish yu tiñ ni de rey gyishlombecy
ii? ¿A de yu guledz cyish yu, uti de mbecy
yad? ―nam.

26Orzeꞌ na gaꞌ Bed:
―Laab dembecy yad―nay.
Orzeꞌ na Jesuuz:
―Orzeꞌ de mbecy guledz, ¿awalagy ñi nu

cyish dey beni? 27 Par nu cueꞌ gyicy na
nu gazi lagy ni tub la mbecy, orzeꞌ gua ruꞌ
nisyudoo. Shet lag ru duu gyedz nir nu rub
bel. Orzeꞌ bel loga la nu gad nir, orzeꞌ güiir
ruꞌma. Zeꞌ ri tub tiñ nu gal ñii nu griib ru lo
rup laa den. Orzeꞌ cha nur ñii cuic ru ni dey
―nam.

18
Cyu gacmbecy nu gya zir zu

1Laab tiem zeꞌ bruꞌña de yu nu rsyaꞌ lom.
Orzeꞌ na dey:
―¿Cyu nu gya zir zu lat de yu nu riib ic

Ñgyoozh? ―na dey.
2Orzeꞌ Jesuuz bredz mi tub yu nguzh miꞌ

nu chay lom. Orzeꞌ bzum yu lat dey. 3Orzeꞌ
nam rabmi dey:
―Ya̱ rishli rne̱e ̱ lo der, benu wachaa der

mod nu ricy ru, nunu benu wash der mod
nu na gal nu na yu nguzh ii, orzeꞌ wac chuꞌ
der lat de yu nu riib ic Ñgyoozh. 4Mbecy nu
gya zir zu lat de yu nu riib ic Ñgyoozh, yu zeꞌ
yu nu gyicy gyel gyidz ni. Nunu yu zeꞌ yu
nu gyac gal nu na yu nguzh miꞌ ii. 5 Ca ziꞌl
na mbecy nu shet ic yu nu gac nuy tub yu
nguzh miꞌ gal nu na yu ii, orzeꞌ niꞌ pshet ic
yu nu gac nuy ya̱―nam.

Cueꞌ lyuumbecy ni losaꞌy nu gyicy yu cyi
6Orzeꞌ na gaꞌ Jesuuz:
―Cyu ziꞌl mbecy nu gyicy nu gnu tub

mbecy shni nu ricy cup consuel lo̱, nap zir
nu cyiig dey tub gyitaꞌ gyech ily nu rdugu
yeñ yu. Gazeꞌnu shet lag dey yu lo nisyudoo
par nu gat yu. 7 ¡Dzi ga cuaa de mbecy
gyishlombecy ii nu ricy dey nu rnu losaꞌy!
Gunsegur layuꞌcoznuricyñinuricymbecy
cyi, tees ¡cuaa mbecy nu rlyuu coz cyi lo
losaꞌ!

8 ’Ndeꞌ nu benu tub yaar o tub gyiꞌr gyicy
ñinugyicyrucyi, orzeꞌnapzirnucyugruñii
nunu neꞌr ñii gun nap zir nu gzur nu tuꞌnc
tub yaar o nu tuꞌnc tub gyiꞌr, gazeꞌ nu shet
lag Ñgyoozh dutuub la cuerp nir lo gyi nu
rila wayu. 9 Nunu benu tub urlor gyicy ñi
nu gyicy ru cyi, orzeꞌ cor ñii, nunu neꞌr ñii,
gun nap zir nu gzur nu tub zi urlor gazeꞌ nu
gyet lag ru lo gyi ni gabily nu rup laa urlor
―nam.

Riidz tiily ni shily nu bduneꞌ
10Orzeꞌ na gaꞌm:
―Orzeꞌ cueꞌ güii naañ der lo de mbecy

nu na gal nu na de yu nguzh miꞌ ii. Gun
gyibaa zaab zu la de anc ni dey lo Ñgyoozh,
uz na, biñ nu zub gyibaa. 11Gun ya̱ biñ nu
byac mbecy, yapa ̱ nu loo mbaña̱ de mbecy
bduneꞌ.

12 ’¿Lac ñuu rzii der? Zeꞌ benu tub mbecy
zu tub gaynal shily niy, orzeꞌ duneꞌ tub ma
niy, ¿awalab nu zeeñ yu nobent zub gaama
logyiꞌ, orzeꞌ cha yub yu tub bañ nu bduneꞌ
zeꞌ? 13Gun ya̱ rishli rne̱e̱ lo der, benu gyicy
yu gannu gyadmaniy, orzeꞌ gyet zir lagy yu
nu nac tub ma zeꞌ, gazeꞌ nu nac nobent zub
gaa bañ nuwantuneꞌ zeꞌ. 14Niꞌ ziꞌl mod ricy
Ñgyoozh, uz den, biñ nu zub gyibaa. Walagy
minuduneꞌni tubmbecynunagal nunade
yu nguzhmiꞌ ii―nam.

Rlagy ñi gyicy sulagy na ni losaꞌn
15Orzeꞌ na gaꞌm:

―Zeꞌ benu ca na tub losaꞌr shiñ ricy nuy
ru, orzeꞌ guaub ziꞌl ru loy. Ornuub ziy, orzeꞌ
niir loy la na falt niy. Zeꞌ benu zuub gyidag
yu nir, orzeꞌ bicy ru gan bzu nap ruy. 16 Zeꞌ
benu wazuub gyidag yu nir, orzeꞌ cuedz ru
sa tub o sa cyup losaꞌr nu cha nur loy. Gun
orzeꞌ gac cyup o chon teshtig nu gyeñ dey
de coz nu gniir. 17Tees benuwazuub gyidag
yu ni de yu zeꞌ, orzeꞌ gua niir lo dembecy ni
Ñgyoozh ornu yuꞌ tublaazh dey. Orzeꞌ benu
wangyeñ yu ni dela mbecy zeꞌ, orzeꞌ gyicy
der yu par tub mbecy nu walab mbecy ni
Ñgyoozh, o par tub mbecy nu rteꞌ tiñ por
cuen ni gubier Rom.

18 ’Ya̱ rishli rne ̱e̱ lo der: lac ziꞌl mod nu
ricy mbecy, benu de ru niir gashtal gy-
ishlombecy ii nu walab ni rlagy ñi, orzeꞌ
niꞌ ziꞌl gashtal gyibaa walab ni rlagy ñi nii
Ñgyoozh. Nunu la ziꞌl coz nu de ru niir
gashtal gyishlombecy ii nu laab ni, orzeꞌ niꞌ
ziꞌ laab ni nii Ñgyoozh gashtal gyibaa.

19 ’Nunune ̱e̱ ga̱ꞌ lo der: benu cyup der tub
ziꞌl riidz nu gniir ornu cyiñ der lo Ñgyoozh,
uz der, biñ nu zub gyibaa, orzeꞌ gyicy mi
gal nu rlagy der. 20 Gun ca ziꞌl zeꞌ nu gy-
atublaazh cyup der o chon ru nu nac ya̱, zeꞌ
zu ̱ lat der―nam.

21 Orzeꞌ bruꞌña Bed lo Jesuuz. Orzeꞌ nay
rab yum:
―Shuaan de ̱, ¿la be tir rlagy ñi nu gyicy

sulagya ̱ ni losa̱ꞌ ornu shiñ gyicy nuy ya̱? ¿A
mas ñuu gagy tir? ―nay.

22Orzeꞌ na Jesuuz rabmi Bed:
―Walab nu rne ̱e̱ nu gagy ziꞌl tir gyicy

sulagy ru ni losaꞌr, sinu gashtal gagy tir nu
setent gyicy sulagy ru ni losaꞌr―nam―.

Riidz tiily ni tubmoz nuwagyicy sulagy
23 ’Ndeꞌ nu mod nu rac nu gyel gubier ni

Ñgyoozh, ndeꞌ nañ gal nu na mod nu rac nu
tub rey. Rey zeꞌ ngulagy yu nzaꞌ loy ni de
coz nu ca lo cuen ni de moz niy. 24 Saa
la brugyiꞌy nu rzaꞌ loy nu de moz niy ornu
bruꞌña nu dey tub yu nu zaab bee miyo̱o ̱ la
niy. 25Orzeꞌ como moz zeꞌ sac la tiñ niy par
nu gyabic yu ni rey zeꞌ, orzeꞌ rey zeꞌ mniiy
nu saꞌy moz zeꞌ nu mñaay nu de yu nguzh
niy nu dela suuy par nu gad tiñ nu cyish yu
dela diꞌñ yu. 26Orzeꞌmoz zeꞌ gusu tib yu lo
rey zeꞌ. Orzeꞌ nay rab yuy: “Cua ̱a̱ ya̱, bicy
cup ñuu pase̱z ne̱. Ya̱ grish gulya ̱ dela ndeꞌ
nir”, nay. 27 Orzeꞌ rey zeꞌ gushni lagy yuy.
Orzeꞌ bicy sulagy yu ni moz zeꞌ ni dela diꞌñ
yu. Orzeꞌ blaay yu.

28 ’Na ornu moz zeꞌ bruuy roꞌ rey zeꞌ yay,
orzeꞌ bdzeel yu losaꞌmoz yu, tub yu nu zaab
ñuu miꞌ tiñ niy. Orzeꞌ bduꞌ yaay ngüeẕ yu.
Orzeꞌ brugyiꞌ rsi ̱i̱y yeñ yu. Orzeꞌ nay rab
yuy: “Gyabic ru tiñ nu zaab ru zeꞌ ne ̱”, nay.
29 Orzeꞌ losaꞌ moz yu zeꞌ gusu tib yu loy.
Orzeꞌ nay: “Bicy cup ñuu pase ̱z ne ̱. Gazeꞌ

gyabica ̱ delañ nir”, nay. 30 Tees yu zeꞌ wan-
galagy yu gyicy cup yu pase̱z ni losaꞌy, sinu
mniiy nu cha yu zeꞌ nañ yuꞌ gyiib gashtal
cuaa lay dela nu zaab yu niy. 31 Na ornu
bzaac deꞌ zir moz de coz nu guc, orzeꞌ tonaꞌ
la deet guc nañ lardoo dey. Orzeꞌ gua too
dey rishlo rey dela coz nu guc. 32Orzeꞌ rey
zeꞌ bredz yu moz zeꞌ nu chay loy. Orzeꞌ nay
rab yuy: “¡Rumbecy a̱ꞌ nap! Ya̱ bicy sulagya ̱
nirnideladiꞌñrugunmnishbaar lo ̱. 33Orzeꞌ
niꞌ ru rlagy ñi nu ñgyashni lagy ru losaꞌr gal
nu ya̱ gushni lagya̱ ru”, nay. 34 Orzeꞌ tonaꞌ
la guzi lagy rey zeꞌ. Orzeꞌ bzeed yu moz zeꞌ
lo cashtig gashtal cuaa lay dela diꞌñ yu―na
Jesuuz.

35Orzeꞌ na gaꞌm:
―Niꞌ ziꞌl gyicy Ñgyoozh, uza ̱, biñ nu zub

gyibaa, nu de ru benu wayicy sulagy der ni
losaꞌr nañ lardoor―nam.

19
¿A gac zaan losaꞌmbecy?

1 Ornu blazh mnii Jesuuz de riidz zeꞌ,
orzeꞌ bruum lo de yu ni Galilea zam par lo
de yu ni Judea nu ri tub laꞌ gaꞌ dzu gyoow
Jordaang. 2Orzeꞌ tonaꞌ lambecy zigy gua ca
dey ichmi. Orzeꞌ zeꞌ bicy yac mi zañmbecy
rat.

3Orzeꞌ bruꞌña la be de mbecy fariseo par
nu gyicy dey preb mi. Gazeꞌ nu na dey rab
yum:
―¿Anap zuñpar lo leeyniMoisees nu gac

zaan mbecy mñaay nu nac la ziꞌl gyiꞌ? ―na
dey.

4Orzeꞌ na Jesuuz rabmi dey:
―¿Walab gaal nigul syaꞌ der de riidz ni

Ñgyoozh, zeꞌ nu rniiñ nu nese nu bzub gyiꞌ
gyishlombecy Ñgyoozh psaꞌ lagy mi tub yu
gyeey nu tub biñ mñaa? 5 Niꞌ ziꞌl rniiñ nu
de yu gyeey zeeñ dey uz yu nu ñaay par nu
gyatublaazh yu numñaay. Orzeꞌ lo cyup dey
gyac yu se tub zi mbecy, rniiñ. 6 Ndeꞌ nu
walabaꞌ cyup dey nac yu sinu se tub ziy.
Ndeꞌnuni tub lambecywac gyicy yunu glaꞌ
losaꞌ cyupmbecy, benubi nacdeymbecynu
bi bicy tublaazh Ñgyoozh ―nam.

7Orzeꞌ na dembecy fariseo zeꞌ rab yum:
―Benu ni, ¿lagu mnii Moisees nu co

mbecy gyicy rishbeey nu gzaan dey mñaay,
orzeꞌ gzu nez yum gyam? ―na dey.

8Orzeꞌ na Jesuuz rabmi dey:
―Laab par nu dzi zed lo der, ndeꞌ nuMoi-

sees briic yu rishbeey nu zaan der mñaar.
Tees nese nu bzub gyiꞌ gyishlombecy walab
ni mod rlagy ñi. 9 Ya̱ rne̱e̱ lo der nu cyu
ziꞌl mbecy nu coy gyicy nu zaan yu mñaay,
benuwalab nu nac nu shiñ bicymi nu reñaꞌ
yu gyeey, orzeꞌ chelaay tuubaꞌ biñ mñaa,
orzeꞌ yu zeꞌ ricy yu cyi nu wangyicy paay
numñaay. (Nunu cyu ziꞌlmbecy nu gash tub
biñmñaa nu bzaan ñgyee, orzeꞌ yu zeꞌ niꞌ ziꞌl

ricy yu cyi par lo Ñgyoozh nu gul yu mñaa
losaꞌy)―nam.

10Orzeꞌ de yu nu rsyaꞌ lom nay rab yum:
―Benu ni rac nu tub yu gyeey nu mñaay,

orzeꞌ nap zir nu cueꞌ chelaan―na dey.
11Orzeꞌ na Jesuuz rabmi dey:
―Par walab dela mbecy gac gyicy yac

yu de riidz nu mnii der zeꞌ, tees de yu nu
locyuub Ñgyoozh ziꞌl nu gac gzu laay ub ziy.
12 Gun zañ coz gyicy ñi nu wacyiiñ mbecy
nu chelaay. Gun yuꞌ mbecy nil nese nu gul
laay wacyiiñ yu nu chelaay. Zeꞌ yuꞌ gaꞌ dey,
mbecy bicy yu nu wacyiiñ yu nu chelaay.
Zeꞌ yuꞌ gaꞌ mbecy ricy yu nu wacyiiñ yu nu
chelaaynunac gyel gubierniÑgyoozh. Benu
ca na mbecy gac gyicy yu nu cueꞌ chelaay,
orzeꞌ gac gyicy yuñ―nam.

Jesuuz bdiiñ mi lo Ñgyoozh ni de yu nguzh
miꞌ

13Orzeꞌ la be mbecy bruꞌña nu dey de yu
nguzh lo Jesuuz par nu gal yaam dey nunu
cyiñ mi lo Ñgyoozh ni dey. Orzeꞌ de yu nu
rsyaꞌ lom bdzaꞌ dey ni de mbecy nu bruꞌña
nu de yu nguzh zeꞌ. 14 Orzeꞌ na Jesuuz rab
mi dey:
―Bzaan der gyechaꞌ de yu nguzh lo̱. Cueꞌ

niir lo dey nu ruu chuy. Gun lugaar zeꞌ nu
riib ic Ñgyoozh, ndeꞌ lugaar nu yuꞌmbecy nu
na gal nu na de yu nguzh ii―nam.

15Orzeꞌ gul yaam de yu nguzh zeꞌ. Orzeꞌ
bruum lugaar zeꞌ zam.

Tubmbecy guaniꞌñ guay lo Jesuuz
16 Tub tir gua tub yu feñ lo Jesuuz. Orzeꞌ

nay rab yum:
―Masht nap, ¿la ñuu coz nap rlagy ñi nu

gyicya̱ par nu cui mbaña̱ tub la? ―nay.
17Orzeꞌ na Jesuuz rabmi yu:
―¿Lagu rnii gaꞌ ru nu nap ya ̱? Se cyuꞌ zir

nu nap sinu tub zi la Ñgyoozh. Benu rlagy ru
gad gyel mbañ nir, orzeꞌ rlagy ñi gyicy yac
ru nu de riidz nu rnii Ñgyoozh lo de mbecy
nu gyicy yac dey―nam.

18Orzeꞌ na yu feñ zeꞌ:
―¿Ca na de riidz nu rzat ru zeꞌ? ―nay.
Orzeꞌ na Jesuuz:
―Cueꞌ cut ru losaꞌr. Cueꞌ gal ru mbecy nu

wanchelaar. Cueꞌ gyicy ru gubaan. Cueꞌ riib
rugyidza too losaꞌr. 19Pca lagy louz rununu
pca lagy lo ñaar, nunu pca losaꞌr gal nu rcar
ub ru―nam.

20Orzeꞌ na yu feñ zeꞌ:
―Dela ndeꞌ bi bicy yaca ̱ ñii. ¿Laꞌ zir coz

rlagy ñi nu gyicya̱? ―nay.
21Orzeꞌ na Jesuuz rabmi yu:
―Benu rlagy ru gac ru mbecy nu zu gal

mod nu rlagy Ñgyoozh, orzeꞌ yaa cut ru dela
coz nu yuꞌ nir. Gazeꞌ nu tiñ zeꞌ cuic ru ni de
mbecy zi. Orzeꞌ gyibaa gyad gyel nap nir.
Nunu cyid ru nu cyid car icha̱―nam.

22 Na ornu güeñ yu feñ zeꞌ de riidz zeꞌ,
orzeꞌ tonaꞌ la bicy shniy. Orzeꞌ yay. Gun
tonaꞌ la yuꞌ gyel nap niy.

23Orzeꞌ Jesuuz nam rabmi de yu nu rsyaꞌ
lom:
―Ya̱ rishli rne ̱e̱ lo der nu tonaꞌ la biigy

nu chuꞌ tub guaniꞌñ lat de mbecy nu riib ic
Ñgyoozh. 24Nunu ne ̱e̱ ga̱ꞌ lo der nu a̱ꞌ biigy
zir nu ded tub camey gyeegy gyiꞌ tub gy-
ishtiib gazeꞌ par nu chuꞌ tub mbecy guaniꞌñ
lat dembecy nu riib ic Ñgyoozh ―nam.

25Na ornu güeñ de yu nu rsyaꞌ lom ndeꞌ,
orzeꞌ tonaꞌ la za nu ic dey. Orzeꞌ brugyiꞌ rnii
dey:
―Zeꞌ benu ni, ¿cyu gac gruu mbañ? ―na

dey.
26 Orzeꞌ Jesuuz bgüiim lo dey. Orzeꞌ nam

rabmi dey:
―Par de mbecy, rila wac gyicy dey ndeꞌ.

Tees Ñgyoozh gac gyicy mi dela coz―nam.
27Orzeꞌ na Bed rab yum:
―Zeꞌ de̱ ya ̱ bzeeñ de ̱ dela coz nu yuꞌ ne ̱ de̱

nunu yap ca ̱ de̱ ich ru. Orzeꞌ ¿la ñuu coz gad
ne ̱ de ̱? ―nay.

28Orzeꞌ Jesuuz nam rabmi dey:
―Ya̱ rishli rne ̱e̱ lo der, ornu shuub tiem

nu bi zu nap dela coz, ornu ya ̱ biñ nu byac
mbecy, chesuba ̱ nu gyub ica ̱ zeꞌ nu yuꞌ gyel
lily ne ̱, orzeꞌ de ru mbecy nu yad ca icha ̱
niꞌ chesub der lo trocyup yashily par nu gri
beedernide trocyupnacnezmbecy Israeel.
29Nunu dela de mbecy nu bzeeñ coz ni nu
nac ya̱, de yu nu bzeeñ yuꞌ, de yu nu bzeeñ
bicy, de yunubzeeñ zan, de yunubzeeñ uz,
deyunubzeeññaa,deyunubzeeñ iꞌñ,deyu
nu bzeeñ yu ni, de yu zeꞌ tub gaynal tant nu
sheñ zir gyad niy nunu gad nu cui mbañ yu
lo Ñgyoozh tub la. 30 Tees zigy de mbecy nu
gya zir zu na, de yu zeꞌ gyac yu yu nu gash
zir zu par lo. Zeꞌ zigy de mbecy nu gash zu
na, de yu zeꞌ gyac dey mbecy nu gya zir zu
par lo―nam.

20
Riidz tiily ni mbecy ricy riiñ

1Orzeꞌ na gaꞌ Jesuuz:
―Mod nu rac nu gyel gubier ni Ñgyoozh,

ndeꞌ nañ gal nu na mod nu guc nu tub
mbecy nu bicy cup tub nac lyucy urbyay.
Tub or napor bruuy yuꞌy guay gua yub yu
moz nu gyicy yu riiñ lat lyucy urbyay niy.
2 Orzeꞌ bzaꞌ lo nuy dey nu cyish yu tub tiñ
plat ni dey tub dzi ga. Orzeꞌ bzeed yu dey
zay gyicy yu riiñ lat lyucy urbyay niy. 3Na
tub gyiib gaa or napor bruuy guay lat yagyiꞌ
tuubaꞌ tir. Orzeꞌ bzaac yu la bembecy nu zu
nat yu. 4Orzeꞌ nay rab yu dembecy zeꞌ: “Niꞌ
de ru gua der gyicy ru riiñ lat lyucy urbyay
ne ̱, nunugrisha ̱ꞌni der cananuyadñi”, nay.
Orzeꞌdeyuzeꞌguadey. 5Na tuborwidooniꞌ
ziꞌl bicy yu. Na tub gyiib chon or gudze, niꞌ

ziꞌl bicy yu. 6Na ornu sñuu ga gyap or gyiib
gaay, orzeꞌ bish cya gaꞌy lat yagyiꞌ. Orzeꞌ
byapaꞌy tub nacaꞌmoz yuꞌ nat yu. Orzeꞌ nay
rab yu dey: “Zeꞌ ¿lagu ni yuꞌ der ii? ¿Gua la
dzi wangyicy der riiñ?” nay. 7 Orzeꞌ na de
moz zeꞌ: “Ndeꞌ gun ni tub lambecywancuic
yu riiñ nu gyicy de ̱”, na dey. Orzeꞌ na gaꞌy
rab yu dey: “Niꞌ de ru gua der gyicy ru riiñ
lat lyucy urbyay ne̱”, nay.

8 ’Na or becheñ, orzeꞌ na yu nu guni lyucy
urbyay zeꞌ rab yu yu nu riib ic de moz:
“Bredz de moz nu gyatublaazh dey. Orzeꞌ
gyabic ru i dey. Nu loga la gyabic ru i de yu
nuguꞌ lo riiñ or gudze. Orzeꞌ gazeꞌnugyabic
ru i de yu nu guꞌ lo riiñ nese or napor”, nay.
9 Orzeꞌ brugyiꞌ rgyish yu ni de yu nu guꞌ lo
riiñ gyiib gaay or gudze nu tub ga tiñ plat.
10 Na ornu bdugyi de yu nu guꞌ lo riiñ or
napor nu gyash niy, orzeꞌ mnii too dey nu
sheñ zir gyad niy. Tees niꞌ ziꞌl byabic yu ni
dey tub ga ziꞌl tiñ plat. 11Naornu byad i dey,
orzeꞌ brugyiꞌ rnid ruꞌ dey nu rzat zi dey yu
nuguni lyucyurbyayzeꞌ. 12Orzeꞌnadey rab
yu yu nu guni lyucy urbyay zeꞌ: “De yu nu
bruꞌña or gudze se tub or zi bicy yu riiñ. Zeꞌ
de ̱ ya̱ gua la dzi gugye ̱e̱ de̱ lo riiñ, nunu gua
la dzi taꞌ de ̱ lo ba”, na dey. 13Tees yu nu guni
lyucy urbyay zeꞌ nay rab yu tub de yu zeꞌ:
“A ̱ cue, par ya̱ walab nu bicy ras du ̱ ru. ¿A
walab nu bzaꞌ lo du̱ ru nu grisha ̱ tub tiñ plat
nir par tub dzi?” nay. 14 “Nap zir O la mnii.
Yaa la, yaa nu ca na la nu bi guud nir, gun
ya ̱ rlagya̱ risha̱ ni yu nu bruꞌña or gudze niꞌ
ziꞌl gal nubrisha ̱ni ru. 15¿Awalab seꞌñbenu
ya ̱ gyicya̱ ca na la nu yad ica ̱ nu tiñ ne ̱? ¿O ti
rasaap lagy ru nu ya ̱naca̱mbecy nap lagy?”
nay.

16 ’Ndeꞌ nu de mbecy nu gash zu na, de
yu zeꞌ gyac yu mbecy nu gya zir zu. Zeꞌ
de mbecy nu gya zu na, de yu zeꞌ gyac yu
mbecy nu gash zir zu―nam.

Mnii gaꞌ Jesuuz nu cutmbecymi
17 Orzeꞌ lat nu rca Jesuuz zam par

Jerusaleeng, za nu reñ mi de trocyup yu
nu rsyaꞌ lom. Orzeꞌ nam rabmi dey:

18 ―Gal nu de ru rzac ru, rcan zan par
Jerusaleeng. Orzeꞌ guꞌ dey ya̱, biñ nu byac
mbecy, yaa de uz zub lo gal nu yaa de yu nu
rlyuu leey nu bzeeñ Moisees. Orzeꞌ nii dey
nu rlagyñinugata ̱nuyuꞌ falt ne ̱. 19Gazeꞌnu
guꞌdeyya̱ yaadembecyyadparnugubdzaa
dey ya ̱, nunu gaaz dey ya̱ nu cuart nunu
caa dey ya̱ lo cruuz. Tees dzi chon gyabaña̱
―nam.

Santiag nu Waa bdiiñ dey tub faboor lo
Jesuuz

20 Orzeꞌ bruꞌña ñaa de iꞌñ Zebedeo lom.
Bruꞌña num de iꞌñ mi. Orzeꞌ gusub tib mi
lo Jesuuz par nu bdiiñ mi tub faboor lom.
21Orzeꞌ na Jesuuz rabmi biñmñaa zeꞌ:
―¿La coz rlagy ru? ―nam.

Orzeꞌ na biñmñaa zeꞌ:
―Ya̱ rlagya̱ nu ornu bi riib ic ru, orzeꞌ

gyicy ru mandaar nu tub iꞌña̱ gzub ñi par
yaa beer, Zeꞌ tuubaꞌñ gzub ñi par yaa reg ru
―nam.

22Orzeꞌ na Jesuuz:
―De ruwagad lagy der la coz rgyiiñ ru lo̱.

¿A gagye de ru nu gzuub ruꞌr taz nu gzuub
dey ru ̱ꞌ? ―nam.
Orzeꞌ na dey:
―Gac gagye̱ de ̱ ―na dey.
23Orzeꞌ na gaꞌm rabmi dey:
―Rishli gaal taznuzuubdey ru ̱ꞌya̱, laabaꞌ

ndeꞌ zuub dey ruꞌ de ru. Tees par nu gzub
der par yaa be̱e̱ o par yaa rega ̱, ndeꞌ walab
cuen ne ̱ ya ̱ nu gyicya̱ ñii du ̱ der; sinu de
lugaar zeꞌ, ndeꞌpardeyunubipcuiÑgyoozh,
uz den―nam.

24 Na ornu güeñ se tii gaꞌ de yu nu rsyaꞌ
lomzeꞌ, orzeꞌbdzaꞌdeyni cyupdeyuzeꞌnuy
bicy yu. 25Orzeꞌ Jesuuz bredz mi dey. Orzeꞌ
nam:
―De ru rad lagy der nu de mbecy nu ricy

gyel gubier ni reñaꞌ lugaar, dzi ricy dey gyel
lily niy nu de mbecy shni. De mbecy zub lo
zaab ricy lay mandaar dey. 26 Tees lat de
ru walab ni mod rlagy ñi. Zeꞌ benu ca na
tub mbecy nu ri lat der rlagy yu nu gac yu
tub yu lily, orzeꞌ rlagy ñi nu gyicy yu coz nu
rlagy deꞌ zir losaꞌy. 27Nunu benu ca na tub
yunuri lat der rlagyyugacyumbecyzub lo,
orzeꞌ rlagy ñi nu gyicy yu de coz nu galagy
ñi ni deꞌ zir losaꞌy. 28Ndeꞌ nu niꞌ ziꞌl mod ya̱,
biñ nu byac mbecy, a̱ꞌ yapa̱ nu gyicy mbecy
coz nu rlagya̱, sinu par nu gyicya̱ coz nu
rlagy mbecy nunu par nu gata ̱, gun grisha ̱
nu gruu zigymbecy lo cashtig―nam.

Jesuuz bicy yacmi cyupmbecy lo caꞌ
29Naornubruumgyedz Jericó,orzeꞌ tonaꞌ

la zigymbecy za cadey ichmi. 30Nazu cyup
mbecy lo caꞌ gusub dey cuit nez nu zam.
Ornu güeñ dey nu yad mi, orzeꞌ brugyiꞌ
rbish ti dey. Orzeꞌ na dey:
―¡Jesuuz nez Dabi, gushni ñuu lagy de ̱ ya ̱!

―na dey.
31 Orzeꞌ de mbecy zigy bdzaꞌ dey niy,

nunu mnii dey nu cueꞌ cush ti dey. Tees de
yu zeꞌ rbish ti gaꞌ zir dey. Orzeꞌ na dey:
―¡Jesuuz nez Dabi, gushni ñuu lagy de ̱ ya ̱!

―na dey.
32Gazeꞌnugusu Jesuuz. Orzeꞌbredzmide

lo caꞌ zeꞌ. Orzeꞌ nam rabmi dey:
―¿La coz rlagy der nu gyicya̱ du̱ de ru?

―nam.
33Orzeꞌ na dey:
―De ̱ ya̱ rlagy de̱ nu gyanap urlo de ̱ ―na

dey.
34Orzeꞌ Jesuuz gushni lagy mi dey. Orzeꞌ

gul yaam urlo dey. Orzeꞌ laab or la zeꞌ
byanap urlo dey. Orzeꞌ za ca dey ichmi.

21
Jesuuz guꞌm Jerusaleeng

1 Ornu bruꞌña dey gyiꞌ bicy ni ya Oliva
gaab ga Betfagé, tub gyedz nu ri gaab ga
Jerusaleeng, orzeꞌ Jesuuz bzuu nez mi cyup
deyunursyaꞌ lomnuchagadey lom. 2Gazeꞌ
nu nam rabmi dey:
―Gua der gyedz nu ri gal dzu re. Orzeꞌ

re gyap der tub bur gus ca cuñ ma nu tub
burmiꞌnima. Orzeꞌ shaagyderma cyidnur
de ma lo ̱ ii. 3 Benu ca na mbecy niiy lo der
nu lagu, orzeꞌ nii der: “Shuaan na cyiiñ ma
nim. Gazeꞌ nu lueg la tush cya gaꞌmma”, nii
der―nam.

4 Ni guuc ñi par nu byuꞌ niñ gal nu pcaa
tub yu nu mnii por cuen ni Ñgyoozh ornu
pcaay:
5Mnii der lo dembecy gyedz Sión,
orzeꞌ nii der: “Güii, yad rey ni der lor.
Nacmi tubmbecy shni.
Riib mi tub burmiꞌ,
tub bañ nu nac iꞌñ tub bur yuu.”
Ni pcaa tub yu numnii por cuen ni Ñgyoozh.

6Orzeꞌ de yu nu rsyaꞌ lom gua dey bicy yu
gal numniim. 7Orzeꞌ gua nu dey bur gus zeꞌ
nu bur miꞌ ni ma lom. Orzeꞌ briib dey shab
yu ich bur miꞌ zeꞌ. Orzeꞌ gutib Jesuuz ma.
8Nunu tonaꞌ la mbecy zigy yuꞌ zeꞌ. Yuꞌ dey
pcuaay shab yu gyernez. Yuꞌ gaꞌ dey pshiñ
yu yaa yag nu pcuaay gyernez. 9Orzeꞌ dela
mbecy nu zub lo lom, gal nu de yu nu zaab
par ichmi brugyiꞌ rbish ti dey. Orzeꞌna dey:
―¡Dzi ga zily nac biñ nu bruu lat nez rey

Dabi! ¡Ñgyoozh nac num ru, biñ nu bzuꞌ nez
mi! ¡Dzi ga zily nac Ñgyoozh, biñ nu gya zir
zu! ―na dey.

10 Na ornu Jesuuz guꞌm lat gyedz
Jerusaleeng, orzeꞌ dela mbecy se nu ryach
ziꞌl dey. Orzeꞌ brugyiꞌ rgugyiꞌ dey lo losaꞌy:
―¿Zeꞌ cyu ndeꞌ? ―na dey.
11Orzeꞌ na dembecy:
―Yu zeꞌ Jesuuz, tub yunu rnii por cuenni

Ñgyoozh, yu nu bruu Nazaret, tub gyedz nu
ri lo yu ni Galilea―na dey.

Jesuuz guꞌm loliꞌ ni yuꞌ nu driib zily de
mbecy Ñgyoozh

12 Orzeꞌ Jesuuz guꞌm loliꞌ ni yuꞌ nu driib
zily mbecy Ñgyoozh. Orzeꞌ bloom de yu nu
nguaa rut zeꞌ gal nudeyunu rzii nañyuꞌ zeꞌ.
Orzeꞌ ptush cyammez ni de yu nu rtich tiñ,
gal nu yashily ni de yu nu rut begy. 13Orzeꞌ
nam rabmi dey:
―Ñgyoozh nam lat riidz nim: “Yuꞌ ne̱ gruu

lañ yuꞌ nu gnii nu mbecy ya̱”, nam. Zeꞌ de
ru ricy der ñii nu nañ gal nu na tub blyuu ni
gubaan―nam.

14 Orzeꞌ bruꞌña de mbecy lo caꞌ nu de
mbecy coj lo Jesuuz loliꞌni yuꞌ zeꞌ. Orzeꞌbicy
yacmi dey. 15Tees de uz zub lo gal nu de yu
nu rlyuu leey nu bzeeñ Moisees bzaac dey

de nusuriidz nu bicymi. Nunu güeñ dey nu
dzi rbish ti de yu nguzh nu yuꞌ zeꞌ. Orzeꞌ na
deyunguzhzeꞌ: “¡Dzigazilynacbiñnubruu
lat nez rey Dabi!” na dey. Orzeꞌ de uz zeꞌ nu
de yunu rlyuu leey zeꞌ tonaꞌ la guzi lagy dey.
16Orzeꞌ na dey rab yum:
―¿A wagyeñ ru de coz nu rbish ti de yu

nguzh zeꞌ? ―na dey.
Orzeꞌ na Jesuuz rabmi dey:
―A ̱, reña.̱ ¿A walab gaal nigul syaꞌ de ru

lat riidz ni Ñgyoozh zeꞌ nu rniiñ:
Ñgyoozh, ru bicy ru nu
ruꞌ de yu nguzh gal nu ruꞌ demdoo
driib nu rbish ti dey
nu ryabic dey gyel mbecy nir mod nu nap,
rniiñ? ―nam.

17Orzeꞌ bzeeñmi dey bruum zam gashtal
gyedz Betania. Zeꞌ bechem.

Jesuuz bzaa lagymi ni tub ya las
18 Na ornu bzaꞌ yu, orzeꞌ gush nez mi ya

gaꞌm par Jerusaleeng. Orzeꞌ briib nu ran
mi. 19Orzeꞌ bzaac mi tub ya las zub ñi cuit
nez. Orzeꞌgushnezmi zamlooñ. Teesni tub
uugy wangyapmi looñ. Nomaas lyag ziꞌl taꞌ
niñ. Orzeꞌ nam rabmi ya las zeꞌ:
―¡Beedzinapar lo rilawazacaꞌ lornucuic

ru uugy! ―nam.
Orzeꞌ lueg la guwach ya las zeꞌ. 20Naornu

bzaac de yu nu rsyaꞌ lom tonaꞌ la za nu ic
dey. Orzeꞌ bdugyiꞌ dey lo Jesuuz:
―¿Lagu nu dzi dzach guwach ya las re?

―na dey.
21Orzeꞌ nam rabmi dey:
―Ya̱ rishli rne ̱e̱ lo der benu ricy cup der

consuel lo ̱, nunu benu cueꞌ gyicy cyup ic
der, walab nu tub lo ziꞌl nu i gyicy nu der
ya las, sinu niꞌ gac nii der lo tub bicy re:
“Bruu chu. Gua gyet lag ru lo nisyudoo re”,
niir, nunu ni gac ñii. 22 Nunu benu de ru
gyicy cup der consuel ornu cyiñ der de coz
nu rlagy ru lo Ñgyoozh, orzeꞌ gad ñi ―nam.

Dembecy bdugyiꞌy lo Jesuuz nu ca bloom
rishbeey

23 Na ornu bri Jesuuz Jerusaleeng, orzeꞌ
guꞌm loliꞌ ni yuꞌ nu driib zily de mbecy
Ñgyoozh. Lat nu zum rlyuum ni de mbecy,
orzeꞌ bruꞌña de uz zub lo gal nu de yu bel
ni de mbecy Israeel. Orzeꞌ bdugyiꞌ dey lo
Jesuuz. Orzeꞌ na dey rab yum:
―¿Lana rishbeey ricy cup runu ricy rude

coz ii? ¿Cyu briic rishbeey zeꞌ nir? ―na dey.
24Orzeꞌ na Jesuuz rabmi dey:
―Niꞌ ya̱ dugyi ̱ꞌ tub coz lo der. Benu tush

cya der ñii, orzeꞌ niꞌ ya ̱ ne ̱e̱ lo der la na
rishbeey ricy cupa̱ nu ricya ̱ de coz ii. 25 ¿Cyu
bzuu nez Waa nu biid yu nu briib nis yu
mbecy? ¿A Ñgyoozh bzuu nez mi yu uti
mbecy? ―nam.
Gazeꞌ nu brugyiꞌ ro dey riidz nu losaꞌy.

Orzeꞌ na dey:

―Benu niin nu Ñgyoozh bzuu nez mi yu
biidyu, orzeꞌnii Jesuuzgabyudeubna: “Zeꞌ
¿lagu wancheña lagy der de riidz nu mniiy
beni?” gniiy. 26 Zeꞌ benu gniin nu mbecy
bzuunez yuy, orzeꞌdzibna lodembecy, gun
delambecy ricy deyWaapar tubyunumnii
por cuen ni Ñgyoozh ―na dey.

27Orzeꞌ na dey rab yu Jesuuz:
―Wagad lagy de ̱ ―na dey.
Orzeꞌ nam rabmi dey:
―Niꞌ ya ̱ wane̱e̱ lo der la na rishbeey ricy

cupa̱ nu ricya ̱ de coz ii―nam.
Riidz tiily ni cyup yu feñ nu bicy yu

28Orzeꞌ na Jesuuz rabmi dey:
―¿La ñuu shcab gash der ni tub riidz nu

gne ̱e̱ lo der na? Zu tub mbecy. Zu cyup iꞌñ
yu. Orzeꞌ guay lo iꞌñ yu, yu gush zeꞌ. Orzeꞌ
nay rab yuy: “Gua gyicy ru riiñ lat lyucy
urbyay ne ̱”, nay. 29 Orzeꞌ na yu feñ zeꞌ rab
yu uz yu: “¡Waya!̱” nay. Tees despuees bdza
shcab niy. Orzeꞌ guay. 30 Orzeꞌ mbecy zeꞌ
guay lo tuubaꞌ iꞌñ yu. Orzeꞌ niꞌ ziꞌl mniiy.
Orzeꞌna yu feñ zeꞌ rab yuUz yu: “O. Ya̱ cha ̱”,
nay. Teeswanchay. 31¿Orzeꞌ ca na lo cyup de
yu feñ zeꞌ bicy yu coz nu rlagy uz yu? ―na
Jesuuz.
Orzeꞌ na dey rab yum:
―Yu feñ loga zeꞌ bicy yu coz nu rlagy uz

yu―na dey.
Orzeꞌ na gaꞌ Jesuuz rabmi dey:
―Ya̱ rishli rne ̱e̱ lodergashtal deyunurteꞌ

tiñ por cuen ni gubier Rom, gal nu de biñ
congal, de yu zeꞌ chuꞌ dey lat de mbecy nu
riib ic Ñgyoozh anzir nu chuꞌ de ru. 32 Gun
Waa nu briib nis mbecy biid yu nu blyuuy
ni der nu lac gyicy der nu chuꞌr nu mod nu
seꞌñ, tees de ru wancheña lagy der niy. Zeꞌ
de yu nu rteꞌ tiñ por cuen ni gubier Rom, gal
nu de biñ congal guña lagy dey niWaa. Tees
de rumas bzaac der de nundeꞌ, teeswanneꞌ
der de cyi nu ricy ru par nu ñgyeña lagy der
de coz numniiy―nam―.

Riidz tiily ni demoz a ̱ꞌ nap
33 ’Bzuub gyidag der tuubaꞌ riidz tiily ii:

Tub shuaan tub nac yu mnuuz yu tub nac
lyucy urbyay. Gazeꞌ nu bduꞌy loꞌ dub yub
la ruꞌñ. Orzeꞌ bzaay tub zo nu dushu̱u̱ de
urbyay zeꞌ. Nunu bzaay tub zeꞌ nu gya.
Orzeꞌ too zeꞌ bzuub yu tub yuꞌ nu duña de
lyucy urbyay zeꞌ. Gazeꞌ nu bzeeñ yuñ yaa
mbecynunuuzdeycozcyaal. Gazeꞌnugush
nez yu zay tub lugaar zet. 34Na ornu byap
tiem nu dulag urbyay zeꞌ na, orzeꞌ shuaan
urbyay zeꞌ bzuu nez yu la be moz niy zay lo
de yu numnuuz coz cyaal zeꞌ nu gyabicy yu
ca na nu bdugyi yu nu guni yu zeꞌ. 35 Tees
de yu numnuuz coz cyaal zeꞌ pshet yaa dey
de moz zeꞌ. Tub yu bgaaz dey yu. Tuubaꞌy
biit dey yu. Zeꞌ tuubaꞌy bgoow gyitaꞌ dey yu.
36 Orzeꞌ shuaan lyucy urbyay zeꞌ bzeedaꞌy
tub nacaꞌ moz. Zañ zir yu bzeed yu byaj

cyup gazeꞌnu loga, tees de yu zeꞌniꞌ ziꞌlmod
bicy nu dey demoz zeꞌ.

37 ’Na despuees ni de nu ndeꞌ, orzeꞌ bzeed
lay ub la iꞌñ yu. Orzeꞌ mnii tooy: “Ca gaal
lagy dey lo iꞌñ na”, mnii tooy. 38 Tees ornu
bzaac dembecy numnuuz coz cyaal zeꞌ, iꞌñ
shuaan lyucy urbyay zeꞌ, orzeꞌ na dey rab
yu losaꞌy: “Yu re gyiyeeñ nuy gyel nap ni
uz yu. Na yaa der chan dut nay. Orzeꞌ de
ub na gyiyeeñ dun de gyel nap niy”, na dey.
39Orzeꞌ pshet yaa dey yu nunu bloo dey yu
lat lyucy urbyay zeꞌ. Orzeꞌ biit dey yu.

40 ’Zeꞌ na ornu cyid shuaan lyucy urbyay
zeꞌ, ¿la gyicy nuy de yu nu mnuuz coz cyaal
zeꞌ rsaꞌ lagy der? ―nam.

41Orzeꞌ na dey:
―Waded la cut yu de mbecy wagat lo zeꞌ.

Orzeꞌ cuic yu de lyucy urbyay zeꞌ ni reñaꞌ
mbecy, gun orzeꞌ tiem ni de nu ndeꞌ glew
dey ñi gal nu yad ñi ―na dey.

42Orzeꞌ na gaꞌm rabmi dey:
―¿A rila nigul syaꞌ de ru lat de riidz ni

Ñgyoozh zeꞌ nu rniiñ:
Gyitaꞌ numneꞌ de biryu
byac ñi gyitaꞌ nu ricy zir ñi presis;
nii tub coz nu ricy Ñgyoozh
nunu ndeꞌ tonaꞌ la cyit par de ub na,
rniiñ? 43Ndeꞌ nu ya̱ rne ̱e̱ lo der nu Ñgyoozh
gyicymi nu gruu gyel gubier nim yaa de ru.
Orzeꞌ gyuꞌñ yaa reñaꞌmbecy, de yu nu gyicy
paa. 44 Cyu ziꞌl mbecy nu gyes saa lo gyitaꞌ
zeꞌ, orzeꞌgzug lay. Zeꞌbenugyitaꞌ zeꞌgyet lag
ñi too ca na mbecy, orzeꞌ gyagyez la mbecy
zeꞌ ―nam.

45 Orzeꞌ de uz zub lo gal nu de mbecy
fariseo güeñ dey de riidz tiily numniim zeꞌ.
Orzeꞌ bet lag dey cuen nu lo dey pcaam.
46 Orzeꞌ ngulagy dey nguꞌ yaay mi, tees
gudzib dey lo dembecy gun bicy dey Jesuuz
par tub yu nu rnii por cuen ni Ñgyoozh.

22
Riidz tiily ni fandang

1Orzeꞌbrugyiꞌ gaꞌ rnii Jesuuz nu riidz tiily
lo dey tuubaꞌ tir. Orzeꞌ nam rabmi dey:

2―Mod nu rac nu gyel gubier ni Ñgyoozh,
ndeꞌmod nu guc nu tub rey. Rey zeꞌ bzu yey
tub saꞌ ni fandang par nu chelaa yu feñ niy.
3Orzeꞌmniiy lo demoz niy nu chay cha teey
de yu nu ca lo cuen nu cha fandang. Tees
de yu nu ca lo cuen nu cha zeꞌ, wangalagy
dey ñgyay. 4 Orzeꞌ bzeed yu reñaꞌ moz nu
chay. Orzeꞌmniiy lo dey: “Mnii lo de yu nu
ca lo cuen nu cyid zeꞌ nu bi bzu lilya̱ dela
coz nudowden. Nunubi bicya̱mandaar nu
gut chigud gal nu de bañ nu bi bicy reꞌña.̱
Delañ bi zu lily ñii nu cyid dey fandang”,
nay. 5 Tees de yu nu ca lo cuen nu cha
fandang zeꞌ, wangyicy cuen dey. Tub yu zay
lat naay. Zeꞌ tuubaꞌy zay gyicy yu dalje ̱z niy.
6 Zeꞌ tub nacaꞌ dey bduꞌ yaa dey de moz ni

rey zeꞌ. Orzeꞌ shiñ bicy nu dey yu gashtal
biit la dey yu. 7Orzeꞌ tonaꞌ la guzi lagy rey
zeꞌ. Orzeꞌ bicy yu mandaar lo de soldad niy
nu chay cut yu dembecy nubiitmoz niy zeꞌ,
nunu caay gyi ledz dey. 8Gazeꞌ nu bredz yu
demozniy. Orzeꞌnay: “Dela de coz bi zu lily
ñii par fandang, tees de yu nu ca lo cuen nu
ñgyiid,wangyap dey nu ñgyiid yu. 9Orzeꞌ na
gua der de nez zu. Orzeꞌ cuedz der cyu ziꞌl
mbecy nu gyap ru nu cyid yu fandang”, nay.
10Orzeꞌ de moz zeꞌ bruu dey zay de lat cay.
Nunu bicy tublaazh dey ca na la de mbecy
nu byap dey: tant mbecy a̱ꞌ nap nunu tant
mbecynap. Orzeꞌbdzaa lanañyuꞌ zeꞌnuyuꞌ
mbecy lo fandang.

11 ’Orzeꞌ rey zeꞌ guꞌy nañ yuꞌ zeꞌ nu bgüiiy
lo delambecynubruꞌña zeꞌ. Orzeꞌbduꞌ cuen
yu lo tubmbecynu a̱ꞌ zuynegypar fandang.
12 Orzeꞌ na rey zeꞌ rab yu mbecy zeꞌ: “¿Lac
guc guꞌr ii zeꞌ a ̱ꞌ zur negy par fandang?” nay.
Tees mbecy zeꞌ rila waniiy. 13Orzeꞌ rey zeꞌ
nay rab yu de moz niy: “Pcyiigy der gyiꞌy
nunu pcyiig der yaay. Nunu mneꞌ der yu
chay zeꞌ nu cow, zeꞌ nu gun yu nunu siigy
lay yu”, nay. 14 Gun Ñgyoozh rbedz mi zigy
mbecy teesñuuzimbecypcuim―na Jesuuz.

Riidz ni tiñ nu rteꞌ mbecy por cuen ni
gubier

15 Orzeꞌ de mbecy fariseo ya dey, nunu
orzeꞌ psaap dey riidz ben lac mod gac gyicy
deynugadzamnu riidz parnu cuꞌ zi deymi.
16Orzeꞌ bzuu nez dey la be dembecy nu nac
nu de mbecy fariseo nu la be gaꞌ de mbecy
ni Herodes nu cha nii dey lom. Orzeꞌ na dey
rab yum:
―Masht, de ̱ ya̱ rad lagy de ̱ nu ru rniir coz

rishli. Nunu ru wagyicy cuen ru de coz nu
rniimbecy, sinu rlyuur ni deymod nu rlagy
Ñgyoozh nu chuꞌ dey, gun ru a̱ꞌ nac rumbecy
nu rcui. 17Orzeꞌ mnii ñuu lo̱ de ̱ mod nu ru
rnii toor. ¿A gruu nap ñi nu griib den tiñ
nu rbic dey ni yu nu riib ic de nasyoong, uti
waruu nap ñi? ―na dey.

18 Tees Jesuuz gud lagy mi nu nac dey
mbecy rzi lagy. Orzeꞌ nam:
―Mbecy rzuu lo, ¿lagu rzu der caa zeꞌ lo̱?

19Blyuu der tiñ nu cyish ru zeꞌ lo̱―nam.
Orzeꞌ gua nu dey tub tiñ plat lom. 20Orzeꞌ

Jesuuz bdugyiꞌm lo dey:
―¿Cyu nab ca lo tiñ ii nunu cyu nu la ca

looñ? ―nam.
21Orzeꞌ na dey:
―Lo César, yu nu riib ic de nasyoong, gal

nu nu lay―na dey.
Orzeꞌ na gaꞌ Jesuuz rabmi dey:
―Benu ni, orzeꞌ briic der ni César, yu nu

riib ic zeꞌ, de coznunacniy, nunubriicaꞌder
ni Ñgyoozh de coz nu nac nim―nam.

22Na ornu güeñ dey de riidz zeꞌ, orzeꞌ za
nu la ic dey nunu zu ga lam gush nez dey
yay.

Lacmod chuꞌmbecy ornu bi gut yu
23Laabdzi zeꞌ gua labedembecy saduceo

gua güii dey Jesuuz. De mbecy saduceo rnii
dey nu ornu gat mbecy, orzeꞌ wagyabañaꞌ
dey. Ndeꞌ nu bdugyiꞌ dey lo Jesuuz. Orzeꞌ na
dey.

24 ―Masht, Moisees mniiy nu benu tub
mbecy gat yu, zeꞌ gyiyeeñ mñaay, zeꞌ sac la
iꞌñ yu, orzeꞌ gash bicy yu byud zeꞌ, gun orzeꞌ
cuic yumdoo ni byud zeꞌ por cuen ni gyitoo
bicy yu, naMoisees. 25Na lat de ub na ii bzu
gagymbecy nuy bicy yu. Orzeꞌ yu loga guud
mñaay. Orzeꞌ gut yu. Zeꞌmñaaywangaal lam
mdoo. Orzeꞌ byeeñ byud zeꞌ lo yu nu gul loy.
26Niꞌ ziꞌl bzac yu zeꞌ nu gut yu. Orzeꞌ niꞌ ziꞌl
bzac yu chon nu gul loy. Orzeꞌ niꞌ ziꞌl bzac
byudzeꞌnuzaꞌgagy ladeynuybicyyu. 27Na
ornu blazh dela dey gut yu, orzeꞌ niꞌ ziꞌl biñ
mñaa zeꞌ gutmi. 28Zeꞌ na ornu shuub dzi nu
gyabañ de mbecy gut zeꞌ, orzeꞌ ¿ca na de yu
zeꞌ lo gagy yu nuy bicy yu gac mñaa dey mi
zeꞌ? Gun dela dey pcyiiñ nuymi―na dey.

29Orzeꞌ Jesuuz nam rabmi dey:
―De ru radza der, gun de ru wagyet lag

der cuen de coz nu mniiñ lat de riidz ni
Ñgyoozh. Ni wagad lagy der la na coz nu gac
gyicymi. 30Ornudembecynubi gut gyabañ
dey, orzeꞌ wachelaa gaꞌ dey, sinu orzeꞌ chuꞌ
dey gal nu yuꞌ de anc nu yuꞌ gyibaa. 31 Zeꞌ
na ni nu gyabañ mbecy, ¿walab gaal wac-
syaꞌ der de riidz nu bzeeñ Ñgyoozh par de
ru? Laab mi nam: 32 “Ya̱ naca ̱ Ñgyoozh ni
Abraham, naca̱ Ñgyoozhni Isaac, nununaca̱
Ñgyoozh ni Jacob.” ¡Gun Ñgyoozh a ̱ꞌ nac mi
Ñgyoozh ni mbecy nu byaꞌ lo la sinu nac mi
Ñgyoozh ni mbecy nu mbañ mas bi gut yu!
―na Jesuuz.

33 Na ornu güeñ de mbecy de riidz zeꞌ,
orzeꞌ za nu la ic dey nu nac de coz nu
blyuum.

Leey zub lo zir par deꞌ zir leey
34 Orzeꞌ ornu gud lagy de mbecy fariseo

nu psoow mi ruꞌ de mbecy saduceo, orzeꞌ
byatublaazh dey. 35Orzeꞌ bruu su tub yu nu
rlyuu leey ni Ñgyoozh nu bdugyiꞌy lom par
nushet lagyumnañcaa. Orzeꞌnayrabyum:

36―Masht, ¿ca na leey ni Ñgyoozh nac ñii
leey zub lo zir? ―nay.

37Orzeꞌ na Jesuuz rabmi yu:
―“Pca Shuaan ru, biñ nu nac Ñgyoozh nir,

nu dutuub la lardoor, nu dela gyel mbañ
nir, gal nu nu dela shcab nir.” 38 Ndeꞌ leey
zub lo zir par deꞌ zir leey. Ndeꞌ leey nu gya
zir zu. 39 Zeꞌ leey cyup, ndeꞌ nu “Pca der
losaꞌr gal nu rcar ub ru.” Ndeꞌ saap ñi leey
loga zeꞌ. 40 Orzeꞌ lo cyup de leey zeꞌ nac ñi
cyong deꞌ zir leey nu bzeeñ Moisees, gal nu
deꞌ zir de riidz nu bzeeñ de yu nu mnii por
cuen ni Ñgyoozh ―nam.

¿Cyu nez nac Mesías, biñ nu ca lo cuen nu
combañmbecy?

41 Lat nu gabee yuꞌ tublaazh de mbecy
fariseo, 42orzeꞌ na Jesuuz rabmi dey:
―¿La ñuu shcab rash der nu nac Mesías,

biñ nu ca lo cuen nu co mbañ mbecy? ¿Cyu
nez nacmi? ―nam.
Orzeꞌ na dey:
―Nez Dabi nacmi―na dey.
43Orzeꞌ na Jesuuz rabmi dey:
―Benu ni, ¿lagu mnii Espiriit Yon ni

Ñgyoozh lo Dabi numniiy nu nacmi Shuaan
yu? Gun ub la Dabi nay:
44Ñgyoozh nam rabmi Shuaana ̱:
“Gzub ru lugaar nu gzub mbecy nu gya zir

zu par yaa be ̱e̱ ii,
gashtal gyicy la ̱ nu gyicy ru gan de losaꞌr

yuur”,
na Ñgyoozh, na Dabi.

45 ’Orzeꞌ ¿walab gaal gac gruu Mesías, biñ
nu ca lo cuen nu co mbañ mbecy lat nez
Dabi, benu Dabi mniiy nu nac mi Shuaan
yu? Gun bi guzañ naꞌñ gul Dabi anzir nu gal
mi. Orzeꞌ ¿walab gaal gac gruum lat nez yu?
―nam.

46 Orzeꞌ rila wangac tush cya dey ni tub
riidz. Nunu nese laab dzi la zeꞌ wancuicaꞌ
dey baloor nu ngugyiꞌy lom.

23
Jesuuz mniim nu gyicy cuidad dey nu

mbecy fariseo gal numbecy nu rlyuu leey
1 Gazeꞌ nu Jesuuz nam rab mi de mbecy

gal nu de yu nu rsyaꞌ lom:
2―De yu nu rlyuu leey ni Ñgyoozh gal nu

de mbecy fariseo zu dey riiñ nu rshaal dey
lac yaruu leey nu bzeeñ Moisees. 3Ndeꞌ nu
de ru rlagy ñi zuub gyidag der ni de coz nu
rnii dey, tees cueꞌ gyicy dermodnu ricy dey,
gun coz nu rlyuu dey, ndeꞌ walab mod nu
ricy de ub yu. 4Ndeꞌnañ gal nu na nu rzuub
dey yuu ich mbecy gashtal wagagyee gaꞌ la
dey. Zeꞌ de ub yu walagy yu gal yuñ ni nu
tubmbizyuparnu locyuubyu losaꞌynuguy
yuu zeꞌ. 5Dela coz nu ricy dey, tub lo ziꞌl ricy
deyparnugabenudzi rlyudey. Yet lagydey
rcaay tub nac riidz ni Ñgyoozh cyugay nu ic
chidz yu, nunu yet lagy dey gyicy tuñ zir
yu shab yu par nu gabe nu nac dey mbecy
da. 6 Yet lagy dey rzub yu lugaar nu gua de
mbecy lily lat gasht, nunu yet lagy dey rzub
yu lugaar nu gua de mbecy zub lo nañ yuꞌ
nursyaꞌdembecyriidzniÑgyoozh. 7Yet lagy
dey ornu rca lagy dembecy loy ornu rnii nu
dey yu lat yagyiꞌ. Nununiꞌ yet lagy dey ornu
rnii de mbecy yumasht.

8 ’Zeꞌ de ru walagy ñi nu nii de mbecy nu
nac der masht, gun dela de ru bicy ru losaꞌr
nunu tub zi masht ni der zum. Ndeꞌ ya̱ biñ
nu blosu Ñgyoozh. 9Nunu rila walagy ñi nii

der nu uz ru ni tub la mbecy gyishlombecy
ii, gun zu tub zi uz der. Ndeꞌ Ñgyoozh, biñ
nu zub gyibaa. 10Nunu cueꞌ shet ic der nu
nii dey nu nac ru tub yu nu riib ic ni dey,
gun tub zi ya̱, biñ nu ca lo cuen nu combañ
mbecy naca ̱ biñ riib ic de ru. 11Mbecy nu
ricy coz nu galagy ñi ni losaꞌ, yu zeꞌ yu nu
gya zir zu lat de ru. 12 Gun cyu ziꞌl mbecy
nu ricy zily ub, yu zeꞌ gruu gyel mbecy niy.
Zeꞌ yu nu ricy gyel gyidz ni, yu zeꞌ gyac yu
mbecy nu gya zir zu.

13 ’¡Cuaa de ru, mbecy nu rlyuu leey ni
Ñgyoozh, galnuderumbecy fariseo, gunnac
der mbecy rzuu lo! De ru rsoow der roꞌ nu
chuꞌ de mbecy lat de yu nu riib ic Ñgyoozh,
gunorzeꞌwac chuꞌmbecy lugaar zeꞌ. Gunni
de ub ru wayuꞌr lugaar zeꞌ, ni wacsaan der
nu chuꞌ deꞌ zir mbecy nu rlagy chuꞌ lugaar
zeꞌ.

14 ’¡Cuaa de ru mbecy nu rlyuu leey ni
Ñgyoozh nu de ru mbecy fariseo, gun nac
der mbecy rzuu lo! Nunu rboo der yuꞌ de
byudnude gyel napnim. Orzeꞌparnu rlagy
der nu soow sur lo de coz a̱ꞌ nap nu ricy ru,
orzeꞌ chi rnii nu der Ñgyoozh. Ndeꞌ nu de ru
cashtig ily zir gad ni der.

15 ’¡Cuaa de ru mbecy nu rlyuu leey ni
Ñgyoozh gal nu de rumbecy fariseo, gunnac
dermbecy rzuu lo! Tonaꞌ la rboo lo der rded
rudutuub la lugaar parnu gyicy ru ganmas
ñuu tub mbecy nu chetib ic leey ni der yu.
Nunu ornu bi bicy der gan tubmbecy, orzeꞌ
ricy der nu dub gal nu na cashtig nu yad ñi
nu gad ni der gabily, orzeꞌ de yu zeꞌ cyup tir
ni na cashtig yad ñi nu gad ni dey.

16 ’¡Cuaa de ru! Na der gal nu na mbecy
lo caꞌ. Zeꞌ rlyuu der nez ni losaꞌr. De ru
rniir: “Benu zat na yuꞌ ni Ñgyoozh par nu
gabe nu gyicy paa den nu riidz nu rniin,
orzeꞌ walagy ñi gyicy paan nu riidz zeꞌ. Zeꞌ
benu zat den or nu yuꞌ nañ yuꞌ ni Ñgyoozh
par nu gabe nu ricy paan nu riidz nu rniin,
orzeꞌ rlagy ñi gyicy paan”, rnii der. 17 ¡Der
mbecy ton! ¡Mbecy lo caꞌ! ¿Ca na nu ricy
zir ñi presis: a yuꞌ ni Ñgyoozh uti or nu taꞌ
nañ ñi? Gun yuꞌ ni Ñgyoozh, ndeꞌ ricy ñi nu
or zeꞌ nac ñii coz nim. Walab or zeꞌ ricy ñi
nu yuꞌ zeꞌ nac ñii yuꞌ ni Ñgyoozh. 18 Nunu
niꞌ ziꞌl rnii de ru: “Benu tub mbecy zat yu
mez nu zu zeꞌ nu rcaa dey gyi bañcyug par
nu gabe nu ricy paay nu riidz nu rniiy, orzeꞌ
walagy ñi gyicy paay nu riidz nu mniiy. Zeꞌ
benu zat yu bañcyugnu riib lomez zeꞌ, orzeꞌ
rlagy ñi nu gyicy paay”, rnii der. 19 ¡Mbecy
lo caꞌ! ¿Ca na coz ricy zir ñi presis: a mez
uti bañcyug nu riib loñ? Gunmez zeꞌ ricy ñi
nu bañcyug nu riib loñ,ma zeꞌ cyiiñ ma par
Ñgyoozh. Tees walab bañcyug zeꞌ gyicy ma
nu cyiiñ mez zeꞌ par Ñgyoozh. 20Mbecy nu
rzat mez zeꞌ rzat yuñ par nu gabe nu gyicy

yac yu riidz nu rniiy. Orzeꞌ niꞌ ziꞌl rzat yu
bañcyug nu riib loñ. 21 Mbecy nu rzat yuꞌ
ni Ñgyoozh, walab tub lo ziꞌl yuꞌ zeꞌ rzat yu,
sinu niꞌ rzat yu Ñgyoozh, biñ nu zu nañ ñi.
22Nunu mbecy nu rzat gyibaa walab tub lo
ziꞌl gyibaa rzat yu, sinu niꞌ rzat yu lugaar zeꞌ
nu riib ic Ñgyoozh, gal nu biñ nu zub lugaar
zeꞌ.

23 ’¡Dzi ga cuaa de ru mbecy nu rlyuu leey
ni Ñgyoozh gal nu de ru mbecy fariseo gun
nac der mbecy rzuu lo! Dela coz nu ricy
cup der, lo tii nac ñii, rbic der tub nac ñii
ni Ñgyoozh: gashtal de gyish loow comid, de
mushtily, de aniis, de comin rbic der nim.
Tub nac gaañ lo tii nac ga de gyish miꞌ zeꞌ
rbicdernim. Teeswagyicy cuenderderiidz
nu ricy ñi presis nu ca lo leey. Wagyicy
cuen der de riidz nu rniiñ nu chuꞌn nu seꞌñ.
Ni wagyicy cuen der de riidz nu rniiñ nu
gashni lagy na losaꞌn, nu de riidz nu rniiñ
nu nap chuꞌ den. Rlagy ñi gyicy yac der nu
de riidz zeꞌ, nunu cueꞌ checa der nu gyicy
ru deꞌ zir coz nu bi ricy ru zeꞌ. 24 Na der
gal nu na lo caꞌ nu rlyuu nez ni losaꞌ. De
ru rzeed der beꞌymiꞌ nu ibel tees camey rab
der dutuub la ma.

25 ’¡Cuaa de ru mbecy nu rlyuu leey ni
Ñgyoozh nu de ru mbecy fariseo! ¡Nac der
mbecy rzuu lo! Na der gal na tub taz uti tub
gyaꞌn. Par ich ziꞌl ñi tonaꞌ la nap rgyiib der.
Zeꞌ par nañ ñi dza la yuꞌ coz nu bicy gubaan
der, nu de coz nu ye rzac der lo. 26 ¡Mbecy
fariseo lo caꞌ! Rlagy ñi nu loga la cyib der
parnañ taz zeꞌ, nugyaꞌnzeꞌ. Orzeꞌniꞌ ziꞌl par
ich ñi gac ñii coz caacy.

27 ’¡Cuaa de ru mbecy nu rlyuu leey ni
Ñgyoozhgalnude rumbecy fariseo! ¡Nacder
mbecy rzuu lo! Na der gal nu na ruꞌ baa ni
añ nu dzi guzig par ich. Nap rabeeñ par ich
ñi. Zeꞌpar naññi yuꞌ rit nu beel guudz. 28Niꞌ
ziꞌl par lo de mbecy, rlyu nu nac der mbecy
nap, zeꞌ nañ lardoo der nac ru mbecy rzuu
lo, nunu nac der mbecy nu ricy de lo la cyi.

29 ’¡Cuaa de ru, mbecy nu rlyuu leey ni
Ñgyoozhgalnude rumbecy fariseo! ¡Nacder
mbecy rzuu lo! Nap ricy nap der ruꞌ baa
ni de yu nu mnii por cuen ni Ñgyoozh, nu
ruꞌ baa ni de yu nu guc mbecy nap par nu
gabe nu rca lagy der lo dey. 30Orzeꞌ rnii der:
“Bi bicy na nu de ub na ñcyiiñ na tiem nu
guꞌ de gyitoo bel nin, orzeꞌ de ub na waric
yaan ornu biit dey de yu nu mnii por cuen
ni Ñgyoozh”, rnii der. 31Nu nac de riidz nu
rnii der zeꞌ, ndeꞌ rabee nu rad lagy der nu
nac ru nez de yu nu biit de yu nu mnii por
cuen ni Ñgyoozh. 32Benu ni, orzeꞌ de ru bzaꞌ
lo la der laz nu bzuub de gyitoo bel ni der
gyiꞌ zeꞌ.

33 ’Na der gal na bily. Na der gal na nez
bily. ¿Lagu rnii too der nu glar lo cashtig

nu cuic Ñgyoozh? Cashtig zeꞌ, ndeꞌ gabily.
34Ndeꞌ nu ya̱ zeeda ̱ mbecy nu nii por cuen
ni Ñgyoozh, nunu zeeda ̱ mbecy nu rad lagy,
nunu zeeda̱ mbecy nu lyuu ni der. Tees yuꞌ
nu cut der dey. Yuꞌ gaꞌ nu caa der yu lo
cruuz. Yuꞌ gaꞌ nu gaaz der yu nañ yuꞌ nu
rsyaꞌ der riidz ni Ñgyoozh. Nunu yuꞌ gaꞌ nu
gzabder ich yugazaꞌ gyedz la. 35Ndeꞌnu too
de ru gzeed Ñgyoozh dela cashtig gyiꞌ nu biit
deydembecynapzeꞌ: nesenubiitdeyAbeel
gashtal nu biit dey Zacarí, iꞌñ Berequías, yu
nu biit der loliꞌni yuꞌni Ñgyoozh par gazel ni
mez nu rcuaa der gun lom nu yuꞌ yon nim.
36Ya̱ rishli rne ̱e̱ lodernudela cashtignunac
nu gut dembecy nap zeꞌ dugyiñ gazaꞌ de ru,
mbecy nu yuꞌ tiem na―nam―.

Jesuuz ricy mi sentiir nu nac de mbecy
Jerusaleeng

37 ’¡A̱ der mbecy Jerusaleeng! Rut der de
yunu rnii por cuenniÑgyoozh. Nunu rgoow
gyitaꞌ der de yu nu rzeed Ñgyoozh lat der.
Zañ tir ngulagya ̱ñgyicy tublaazha̱ der gal nu
ricy tub gyid ornu ricy tublaazh ma dzich
ni ma nañ loweꞌma. Tees de ru wangalagy
der. 38 Na ledz der gyiyeeñ ub ziñ. 39 Gun
ya̱ rne ̱e̱ lo der nu nese na la wazacaꞌ la der
ya̱ gashtal shuub la dzi ornu nii der: “Dzi ga
zily nac biñ nu bzuu nez Ñgyoozh, Shuaan
na, biñ nu cyid lo den”, nii der―na Jesuuz.

24
Jesuuz mniim nu dudily yuꞌ nu driib zily

dey Ñgyoozh
1Orzeꞌbruu Jesuuz loliꞌni yuꞌnudriib zily

de mbecy Ñgyoozh zam. Orzeꞌ bruꞌña de yu
nu rsyaꞌ lom. Orzeꞌ brugyiꞌ rlyuu dey de yuꞌ
zeꞌ lom. 2Orzeꞌ na Jesuuz rabmi dey:
―¿A rzac der dela coz ii? Ya̱ rishli rne̱e̱

lo der nu sac tub gyitaꞌ ii nu gyiyeeñ ñi too
losaꞌñ. Delañ dudily ñi ―nam.

Lac mod gad lagy mbecy ornu shuub dzi
nu gyaꞌ lo dela coz

3 Orzeꞌ za num dey par too bicy ni ya
Oliva. Orzeꞌ gusub mi. Orzeꞌ de yu nu rsyaꞌ
lom byatublaazh dey lom par nu cugyiꞌ reñ
dey lom. Orzeꞌ na dey:
―Mnii lo ̱ de ̱ nu gul gac de ndeꞌ. ¿La na

muesht gruu zac ornu cyid ru tuubaꞌ tir?
Nunu ¿gul shuub dzi ni tiem nu yuꞌn na?
―na dey.

4Orzeꞌ na Jesuuz rabmi dey:
―Bzuder cuidadnis guumbecyder, 5gun

tonaꞌ la zigymbecy grusac yu nu gash yunu
la ̱. “Ya̱Mesías, biñ nu ca lo cuen nu combañ
mbecy”, niiy. Orzeꞌ gyicy yu nu tonaꞌ la zigy
mbecy gadza ̱ dey. 6Ornu gyeñ der nu bi yuꞌ
gyel yuu gaab ga, gal nu de zeꞌ nu zet, tees
cueꞌ dzib der, gun ndeꞌ coz nu rlagy ñi nu
gac. Tees gabee nigul shuub dzi nu gyaꞌ lo

dela coz. 7 Gun tub nac mbecy chuꞌy gyel
yuu nu tub nacaꞌ mbecy. Nunu tub gubier
chuꞌy gyel yuu nu tuubaꞌ gubier. Nunu
cyid cubiñ. Nunu grib duru zañ lugaar ni
gyishlombecy. 8 Tees dela ndeꞌ nu gzub ziꞌl
gyiꞌñ nu gzac zi dembecy.

9 ’Orzeꞌ guꞌ dey de ru yaa mbecy par nu
shet zi dey de ru nunu par nu cut dey de
ru. Nunu dela dembecy gazi lagy dey lo der
par nu nac ya̱. 10Nunu tiem zeꞌ zigy de ru
checa der nu gyicy cup ru consuel lo̱. Nunu
gazi lagy der lo losaꞌr. Nunu cush cyaꞌ tub,
cush cya tub ziꞌl der ich losaꞌr. 11Nunu gruu
sac zigy mbecy rguu, mbecy nu nii nu nac
mbecy nu rnii por cuen ni Ñgyoozh. Nunu
gyicy dey nu gadza zigymbecy. 12Nunu par
nu tonaꞌ la gyañ nu shiñ gyicy de mbecy,
orzeꞌ checa dey nu rcay losaꞌy. 13 Tees yu
nu gagye gashtal gat la, yu zeꞌ yu nu co
mbañ Ñgyoozh. 14 Nunu de riidz nu sac ni
gyel gubier ni Ñgyoozh grush las ñi dutuub
la gyishlombecy par nu gad lagy de lo la
mbecy. Gazeꞌ nu shuub dzi zeꞌ.

15 ’Na Ñeel, yu nu mnii por cuen ni
Ñgyoozh, bzeeñ yu riidz ni coz bag nu gyicy
ñinunit lo. Ornu zac der nu chuꞌñ lugaar ni
Ñgyoozh, (Mbecy nu csyaꞌ de riidz ii rlagy ñi
nu gyicy yu nu gyet lag yu cuen.) 16orzeꞌ de
mbecy nu yuꞌ lo de yu ni Judea rlagy ñi nu
ruu chu dey chay par logyiꞌ. 17Nunumbecy
nuzub too yuꞌwalagyñinugyet yunu chuꞌy
nañ yuꞌy nu coy la coz anzir nu ruu chuy.
18 Mbecy nu ri ricy riiñ lat naa, walagy ñi
nu cush cyay cha gyiy shab yu. 19 ¡Tees cuaa
de biñ mñaa nu secyi zu tiem zeꞌ! ¡Cuaa de
biñ nu rgagy mdoo tiem zeꞌ! 20Bdiiñ der lo
Ñgyoozh nu cueꞌ nu ruu chu der tiem rag, ni
sab, dzi nu rzu lagy mbecy. 21Gun tiem zeꞌ
dzi zir zac zi mbecy gazeꞌ de tiem nu bded
gaal ziꞌl nu bzub gyiꞌ gyishlombecy, nunu
gazeꞌ deꞌ zir tiem nu yad par lo. 22 Nunu
benuÑgyoozhwayicy shubmi tiemzeꞌ, orzeꞌ
ni tub lambecywaruumbañ yu. Tees gyicy
shuub mi tiem zeꞌ par nu nac de mbecy nu
bi pcuim.

23 ’Orzeꞌ benu ca na mbecy niiy lo der:
“Güii ii zu Mesías, biñ nu ca lo cuen nu co
mbañ mbecy” o “Güii re rim”, niiy. Tees de
ru cueꞌ cheña lagy der. 24Gun grusu mbecy
rguu nu niiy nu nac yu Mesías. Nunu grusu
mbecy rguu nu niiy nu nac yu mbecy nu
rnii por cuen ni Ñgyoozh. Zañ muesht lyuu
dey, nunu zañ nusuriidz gyicy dey par nu
gad mod nu guu dey mbecy. Mas gashtal
de mbecy nu bi pcui Ñgyoozh guumbecy zeꞌ
dey, benu gac. 25Bzuub gyidag der, ya̱ tiem
bi mne̱e̱ lo der. 26Ndeꞌ nu benu mbecy niiy
lo der: “Güii der, tub lugaar ub zi ri Mesías”,
niiy, cueꞌ cha der loy. O benu nii gaꞌ dey:
“Guii der, re ri ngachmi”, nii dey, cueꞌ cheña

lagy der. 27 Gun ya̱, biñ nu byac mbecy, sij
ziꞌl gruꞌña̱ gal nu ricy yaa ni guzii ornu rzuñ
dutuub la baa. 28Gun zeꞌnunguaa de cuerp
gut, zeꞌ gyatublaazh dela lyash―nam―.

Cyid Jesuuz, biñnubyacmbecy, tuubaꞌ tir
29 ’Na ornu ded tiem nu zac zi de mbecy

zeꞌ, orzeꞌ gyet cow lo doo güidz, nunu beey
wabicaꞌ ma yaa. De bel nu taꞌ baa gyet lag
ma. Nunu dela fers nu nash baa cueñ ñii.
30Orzeꞌ gruu sac muesht ne ̱ ya ̱, biñ nu byac
mbecy, baa. Orzeꞌ de lo la mbecy nu yuꞌ
gyishlombecy gun yu. Orzeꞌ zac dey ya̱, biñ
nu byac mbecy, nu yapa̱ lat za baa. Zac
dey nu gac gyicya̱ coz ily, nunu zac dey nu
tonaꞌ la lily na ̱. 31Orzeꞌ ya ̱ zuu neza ̱ de anc
ne ̱, ornu fert dulaa trompet par nu cha teꞌ
dey dembecy nu bi bducui gashtal se tap la
scyiñ ni gyishlombecy: gash ñi gashtal zeꞌ
nu bzub gyiꞌ baa nu gashtal zeꞌ nu byaꞌ loñ
ni gyiꞌ baa.

32 ’Psyaꞌ der mod nu ricy ya las. Ornu bi
rgaꞌñ nu driib lyag niñ, orzeꞌ de ru bi rad
lagy der nu bi yad tiem zig. 33 Niꞌ ziꞌl mod
ornu zac der gac dela coz nu mne̱e̱ lo der,
orzeꞌ bi neñ der nu ya ̱, biñ nu byac mbecy,
bi zu ̱ la̱ nu yapa̱. 34 Ya̱ rishli rne ̱e̱ lo der nu
de mbecy nu yuꞌ tiem zeꞌ walazh dey gat
yu gal gac la dela de coz zeꞌ. 35 Baa nuñ
gyishlombecy ii delañ ded niñ, tees riidz nu
ya ̱ rne ̱e̱ ndeꞌ rila waded niñ.

36 ’Tees dzi zeꞌ, nu or zeꞌ, se cyu la rad lagy.
Ni de anc nu yuꞌ gyibaa, ni ya̱ iꞌñ Ñgyoozh
wagad lagya̱, sinu tub zi la Ñgyoozh uz den
rad lagymi.

37 ’Gal nu guc tiem ni Noé, niꞌ ziꞌl gac ornu
shuub dzi nu ya̱ yapa̱ tuubaꞌ tir. 38 Tiem
zeꞌ anzir nu gyet gyey ily nu mnit lo gy-
ishlombecy zeꞌ, orzeꞌ de mbecy pcyiiñ dey
gyishlombecy ii. Nu bdow ziꞌl dey, nunu
goꞌy, nunu pchelaa dey gashtal pshuub la
dzi nu guꞌ Noé nañ barc. 39 Tees ni wannii
la too dey ti ni gac ñii gashtal bruꞌña la gyey.
Orzeꞌ za nuñ dey. Niꞌ ziꞌl gac ornu shuub
dzi nu ya̱ biñ nu byac mbecy yapa̱ tuubaꞌ
tir. 40Orzeꞌ tiem zeꞌ cyup mbecy riy ricy yu
riiñ lat naay. Tub yu gruuy gyishlombecy ii
nu gyay. Zeꞌ tubaꞌy gyiyeeñ yu. 41 Cyup biñ
mñaa cam rom iiñ gyech. Tubmi gruum gy-
ishlombecy ii nu gyam. Zeꞌ tubaꞌm gyiyeeñ
mi.

42 ’Orzeꞌ bzu der altant gun wagad lagy
der ca dzi yap ya̱, biñ nu nac Shuaan der.
43Tees bicy der nu gad lagy ru tub coz. Benu
tub shuaan tub yuꞌ gad lagy yu la or cyid
gubaan, orzeꞌ zu lily yu nunuwazaan yu nu
chuꞌy nañ yuꞌy nu coy suuy. 44 Ndeꞌ nu de
ru rlagy ñi nu gyiyeeñ lily der, gun ya ̱ biñ
nubyacmbecy yapa̱ or nu rila a̱ꞌ saꞌ lagy der
―nam―.

Riidz ni cyupmoz

45 ’¿Ca na moz nu ricy paa nu moz nu yuꞌ
shcabni? Yuzeꞌbduꞌpatro ̱o ̱niy riiñyaaynu
gyub ic yudeꞌ zirmoznuyuꞌniy, par nu cuic
yu nu gow de yu zeꞌ or niñ. 46Dzi ni moz zeꞌ
benu gyap patro̱o ̱ niy yu ornu griy nu ricy
yu gal nu mniiy loy. 47 Ya̱ rishli rne ̱e̱ lo der
nu patro ̱o ̱ niy cuꞌy riiñ yaay nu gyub ic yu
dela coz niy. 48 Tees benu moz zeꞌ nac yu
mbecy a̱ꞌ nap, orzeꞌ nii tooy nu wari gyiily
patro ̱o̱ niy. 49 Orzeꞌ gyicy ras nuy de losaꞌ
moz yu. Gow yu, nunu goꞌy nu de mbecy
rzugy. 50 Orzeꞌ gri patro ̱o ̱ niy tub dzi nu a̱ꞌ
saꞌ la lagy yu. Griy tub or nuwagad lagy lay.
51Orzeꞌ tonaꞌ la cashtig ily cuicyunimozzeꞌ.
Gyicy nuy yu gal nu ricy nu dey de mbecy
rzuu lo. Orzeꞌ gun yu, nunu siigy lay yu.

25
Riidz tiily ni tii fiñ feñ

1 ’Mod nu rac nu gyel gubier ni Ñgyoozh,
ndeꞌnañ gal nu namodnu guc nu tii fiñ feñ.
Gush deñ candiil niñ gua cheel ñi nob. 2Na
gaay ñi nac ñii fiñ ndeja ̱d. Zeꞌ gaayaꞌ deñ
nac ñii fiñ cuidad. 3Orzeꞌ de fiñ ndeja̱d zeꞌ
za nu deñ candiil niñ. Teeswancha nu sheñ
deñ asecy par nu nchaa gaꞌ deñ nañ candiil
niñ tuubaꞌ tir. 4 Zeꞌ de fiñ cuidad zeꞌ za nu
deñ candiil niñ gal nu sheñ asecy. 5Na ornu
bded tiem nu wangri nob zeꞌ, orzeꞌ brugyiꞌ
nu ryeed pcaal deñ. Orzeꞌ gush pcaal delañ.
6 Na ornu bi yad razeel rel, orzeꞌ brugyiꞌ
rbish ti mbecy: “¡Bi yeed nob! ¡Bruu der nu
cha cheel ru nob!” rnii dey. 7 Orzeꞌ dela
de fiñ feñ zeꞌ wesh te deñ carer, nunu bzu
nap deñ candiil niñ. 8 Orzeꞌ de fiñ ndeja̱d
zeꞌ nañ rab ñi de fiñ cuidad zeꞌ: “Doo ñuu
asecy ni der ne ̱ de ̱, gun ryuu candiil ne ̱”,
naañ. 9 Orzeꞌ na de fiñ cuidad zeꞌ: “Waric
de̱ asecy. Gun ni par de ̱ ya̱ wal ñii, zeꞌ yegar
par de ru. Gua der lo mbecy nu rut asecy.
Orzeꞌ lo mbecy zeꞌ zi der ñii nir”, na deñ.
10Tees lat nu gua zii de fiñ ndeja ̱d zeꞌ asecy
niñ, lat zeꞌbri la nob. Orzeꞌdefiñnubzu lily
zeꞌ guꞌ deñ nu nob lo fandang. Orzeꞌ byoow
roꞌ. 11 Na ornu byoow roꞌ, orzeꞌ bri gaayaꞌ
de fiñ ndeja̱d zeꞌ. Orzeꞌ na deñ taꞌñ gyeroꞌ:
“Pshaal ñuu roꞌ ne ̱ de ̱”, na deñ. 12Tees orzeꞌ
na nob zeꞌ: “Ya̱ rishli a̱ꞌ yuꞌ lo ̱ de ru”, nay
―na Jesuuz.

13Orzeꞌ na gaꞌm:
―Orzeꞌ rlagy ñi gac der mbecy nu rzu

altant, gun ni wagad lagy der ni ca dzi ni ca
na or yap ya ̱, biñ nu byac mbecy, tuubaꞌ tir
―nam―.

Riidz tiily ni tiñ
14 ’Mod nu rac nu gyel gubier ni Ñgyoozh,

ndeꞌ nañ gal nu na mod nu bzac tub mbecy
nu gua biaj. Ornu bi zuu lay nu chay tub lu-
gaar, orzeꞌ bredz yu dela moz niy nu bduꞌy
riiñ yaay nu ñay dela suuy. 15 Orzeꞌ tub yu
briic yu gaay tant tiñ niy. Zeꞌ tuubaꞌy briic

yu cyup tant tiñ niy. Zeꞌ tuubaꞌy briic yu tub
tant tiñ niy. Dub gal mod nu rlyu nu cyiiñ
tub ga dey dub ni tiñ briic yu ni dey. Orzeꞌ
gush nez yu zay. 16 Na moz nu guud gaay
tant tiñ ni zeꞌ, lueg la guay bicy yu dalje ̱z nu
tiñ zeꞌ. Orzeꞌ bicy yu gan tub gaayaꞌ tant tiñ.
17Niꞌ ziꞌl bicy moz nu guud cyup tant tiñ ni
zeꞌ. Orzeꞌ bicy yu gan tub cyupaꞌ tant gal nu
guud niy. 18Tees yu nu guud tub tant ni zeꞌ,
orzeꞌ yay bduuñ yu gyegy nupcach yu tiñ ni
patro ̱o ̱ niy.

19 ’Na ornu bi rac zañ tiem, orzeꞌ bri pa-
tro̱o ̱ zeꞌ. Orzeꞌ bzaꞌ loy nu de moz zeꞌ niy.
20 Nu loga la bruꞌña yu nu guud gaay tant
tiñ ni zeꞌ. Orzeꞌ byabic yu gaay tant nu za
nuy zeꞌ gal nu tub gaayaꞌ tant iꞌñ ñi. Orzeꞌ
nay rabyupatro̱o ̱niy: “Rubriic ru gaay tant
ne ̱. Na ii gaꞌ tub gaayaꞌ tant nu bicya̱ gan”,
nay. 21 Orzeꞌ patro ̱o ̱ zeꞌ nay rab yuy: “Nap
tonaꞌ la. Ru nac ru tub moz nu ricy paa. Na
par nu bicy paar nuñuumiꞌnubriica ̱nir, na
riiñ ily zir grica̱ nu gyicy ru. Gyeed gun gyet
lagy ru nur ya ̱”, na patro ̱o ̱. 22 Orzeꞌ bruꞌña
gaꞌ yu nu guud cyup tant ni zeꞌ. Orzeꞌ nay
rab yu patro ̱o ̱niy: “Ru briic ru cyup tant ne ̱.
Ndeꞌ nu gyash ru ñii nir, gal nu cyupaꞌ tant
nu bicya ̱ gan”, nay. 23 Orzeꞌ na patro ̱o ̱ niy
rab yuy: “Nap tonaꞌ la. Ru nac ru tub moz
nu ricy paa. Na par nu bicy paar nu ñuumiꞌ
nu briica ̱ nir, ndeꞌ nu na riiñ ily zir grica ̱ nu
gyicy ru. Na gyeed gun gyet lagy ru nur ya ̱”,
na patro ̱o ̱.

24 ’Tees ornu bruꞌña gaꞌ yu nu guud tub
tant tiñ ni zeꞌ, orzeꞌ nay rab yu patro ̱o ̱ niy:
“Ya̱ rad lagya̱ nu ru nac ru tubmbecy nu dzi
cyigy lardoo. Gun ru wagyicy ru riiñ, tees
rboor gana ̱z ni demoz nir. 25Orzeꞌ gudziba ̱.
Ndeꞌ nu ya ̱ pcacha ̱ tiñ nir lo yu. Ndeꞌ nu ii
gyash ru ca na nu nir”, nay. 26Orzeꞌ patro ̱o̱
zeꞌ nay rab yuy: “Dzi ga mbecy zed nac ru.
Dzi ga a̱ꞌ nap ru, benu ru rad lagy ru nu ya̱
ryasha ̱ de gana ̱z ni demoz ne ̱, mas wagyicy
uba ̱ riiñ. 27 Orzeꞌ ¿lagu wanchar ñgya seeñ
ru tiñ zeꞌ nañ banc? Gun orzeꞌ ornu ndri̱
gyabic ru tiñ ne ̱ nu ñuu iꞌñ ñi”, nay. 28Orzeꞌ
na patro ̱o ̱ rab yu de yu nu yuꞌ zeꞌ: “Bloo der
tub tant tiñ nu ri yaay. Briic der ñii ni yu nu
ricy cup tii tant. 29Gunmbecynubi ricy cup
gad zir ñiniy nunu gashtal grusubaꞌ lañ niy.
Zeꞌmbecy nu sac ni gashtal cozmiiñ nu ricy
cup yu gruuñ niy. 30Zeꞌmozwacyiiñ ii, bloo
der yu chay ich yuꞌ, zeꞌ nu cow. Zeꞌ gun yu
nunu siigy lay yu”, nay―na Jesuuz―.

Ornu ribee Crisht ni delambecy
31 ’Ornu ya ̱, biñ nu byac mbecy, chuꞌ nu

gaca ̱ rey, orzeꞌ yapa̱ nu de anc ne ̱ nunu
chesuba ̱ nu gyub ica̱ de mbecy lugaar zeꞌ
nu yuꞌ gyel lily ne ̱. 32 Orzeꞌ dela mbecy ni
gyishlombecy gyatublaazh dey lo̱. Orzeꞌ ya̱
glewa̱ dey nu gyac cyup nac yu gal nu ricy
tub mbecy nu rña shily nu co reñ yu shily

lat de chiib. 33 Orzeꞌ ya ̱ zeeda ̱ de shily par
yaa be ̱e̱. Zeꞌ de chiib zeeda ̱mapar yaa rega ̱.
34Orzeꞌ ya̱ biñ nu nac rey, ne ̱e̱ lo de mbecy
nu yuꞌ par yaa be̱e̱: “Da der gun Ñgyoozh,
uz den, nap ricy num der. Gush der gyel
nap nu bi bzu ye Ñgyoozh ni der zeꞌ nu riib
ic mi nese anzir nu gzub gyiꞌ gyishlombecy.
35 Gun ya̱ byana̱, zeꞌ de ru briic ru coz nu
da ̱w. Ya̱ bigya̱ nis, zeꞌ de ru briic ru nis do̱ꞌ.
Ya̱ guca ̱mbecy zu nez, zeꞌ de ru bredz ru ya ̱
nu gua̱ yuꞌr. 36 Ya̱ bicy falt shaba̱, zeꞌ de ru
briic ru shaba ̱. Ya̱ gurata̱, zeꞌ de ru biid güii
der ya̱. Ya̱ bet laga ̱ nañ yuꞌ gyiib, zeꞌ de ru
biid zaab lo der ya ̱”, ne ̱e̱. 37Orzeꞌ de mbecy
nap nu yuꞌ par yaa be ̱e̱ nii dey: “Shuaan de ̱,
¿gul bzaac de ̱ ru nu ran ru, zeꞌ briic de̱ coz
nu gow ru? O ¿gul bzaac de ̱ ru nu rbigy ru
nis, zeꞌ briic de̱ nis goꞌr? 38O ¿gul bzaac de ̱
runuzunez ru, zeꞌbriicde ̱posadnir? O¿gul
bicy falt shab ru, zeꞌ bric de ̱ ñii nir? 39O ¿gul
bzaacde ̱ rugurat ru, ogulbzaacde ̱ ruriryuꞌ
gyiib, zeꞌ gua zaab lo de ̱ ru?” nii dey. 40Orzeꞌ
ya ̱, biñnunac rey, ne ̱e̱ lo dey: “Ya̱ rishli rne ̱e̱
lo dela de ru mbecy nu ni bicy nu de bicya ̱,
de mbecy nu blaazhaꞌ zir mbecy shni, orzeꞌ
niꞌ ziꞌl bicy nu der ya̱”, ne ̱e̱.

41 ’Orzeꞌ ya̱, biñ nu nac rey, ne ̱e̱ lo de
mbecy nu yuꞌ par yaa rega̱: “Bruu chu de ru
lo ̱ ii, de ru mbecy nu bzaa lagy Ñgyoozh ni.
Gua der lo gyi nu rila wayu: lo gyi nu bzu
ye Ñgyoozh par nuras nu de anc niy. 42Gun
ya ̱ byana̱, zeꞌ de ru wancuic der nu da̱w. Ya̱
bigya ̱ nis, zeꞌ de ru wancuic ru nis do̱ꞌ. 43Ya̱
guca ̱ mbecy zu nez, zeꞌ de ru wancuedz ru
ya ̱ nu cha̱ yuꞌr. Ya̱ bicy falt shaba ̱, zeꞌ de ru
wancuic der ñii ne ̱. Ya̱ gurata̱ nunu betlaga ̱
nañ yuꞌ gyiib, zeꞌ de ru wancyiid güii der
ya ̱”, ne ̱e̱. 44 Orzeꞌ nii dey lo̱: “Shuaan de ̱,
¿gul bzaac de ̱ ru nu ran ru, o nu bigy ru nis,
o nu zu nez ru, o nu sac shab ru, o nu rat
ru, o nu rir nañ yuꞌ gyiib, zeꞌ wanlocyuub
de ̱ ru?” nii dey. 45 Orzeꞌ ya̱, biñ nu nac
rey, ne ̱e̱ ga̱ꞌ lo dey: “Ya̱ rishli rne ̱e̱ lo der
nu la ziꞌl tiem nu wanlocyuub der mas ñuu
tub de mbecy nu blaazhaꞌ zir mbecy shni,
orzeꞌ niꞌ ziꞌl wanlocyuub der ya̱”, ne̱e̱ lo dey.
46Orzeꞌ de yu zeꞌ gyet lag dey lo cashtig nu
rila wayeca. Zeꞌ de mbecy nap gad nu cui
mbañ dey lo Ñgyoozh tub la―nam.

26
Mbecy bloo ic dey lacmod cut dey Jesuuz

1Na ornu blazh mnii Jesuuz dela de riidz
zeꞌ, orzeꞌ nam rabmi de yu nu rsyaꞌ lom:

2―De ru bi rad lagy der nu nañ cyup dzi
chuꞌ saꞌ ni Pas. Orzeꞌ ya̱, biñ nu byacmbecy,
guꞌ dey ya̱ yaa de mbecy par nu cut dey ya ̱
lo cruuz―nam.

3Orzeꞌ laab tiem zeꞌ de uz zub lo gal nu de
yu bel ni de mbecy Israeel byatublaazh dey
yuꞌ Caifás, yu nu riib ic de uz. 4Orzeꞌ bloo ic

dey tubmodpar nu shet lag dey Jesuuz pres
nu nac gyel rguu, gun orzeꞌ gyicy dey nu gat
mi. 5Tees na dey:
―Walagy ñi shet yaan yu lat saꞌ gun nis

gyach dembecy―na dey.

Tub biñmñaa pcoom asecy too Jesuuz
6 Na lat nu pcyiiñ Jesuuz Betania yuꞌ

Simo ̱o ̱, yu nu gurat gyedz nu la lepra, 7orzeꞌ
bruꞌña tub biñ mñaa lo Jesuuz nu tub lamet
nu byaa nu gyitaꞌ nu la alabastro. Dza laa
nañ ñi nu yuꞌ asecy zguul nu dzi ñgyup sac.
Orzeꞌ lat nu gabee zubmi romgyit, orzeꞌbiñ
mñaa zeꞌ pcoom asecy zguul zeꞌ too Jesuuz.
8 Na ornu bzaac de yu nu rsyaꞌ lom, orzeꞌ
guzi lagy dey. Orzeꞌ brugyiꞌ rnii dey:
―¿Lagu leew la mnit lom asecy zguul re?

9 Gun nde ñgyac nsaꞌy ñi par nu sheñ tiñ
ñgyaad. Orzeꞌ tiñ zeꞌmbic mi ni de mbecy zi
―na dey.

10Na ornu gud lagy Jesuuz de coz numnii
dey, orzeꞌ nam rabmi dey:
―¿Lagu ricy seed der biñ mñaa ii? Mi ii

tonaꞌ la nap bicy num ya ̱. 11 Gun mbecy zi
dub laa tiem yuꞌy lat der. Tees ya̱ walab
dub laa tiem cyiiña̱ lat der. 12 Coz nu bicy
biñmñaa ii numya ̱ ornupcoomasecy zguul
cuerpne ̱, ndeꞌparnu rzu lilymi ya̱ par ornu
cach dey ya̱. 13Ya̱ rishli rne ̱e̱ lo der nu ca ziꞌl
lugaar ni gyishlombecy nu shaal dey riidz
nu sac nu bruu lo Ñgyoozh, orzeꞌ nii gaꞌ dey
coz nu bicy nu biñ mñaa ii ya̱ par nu gyezaꞌ
lagymbecymi―na Jesuuz.

Judas bish cyay ich Jesuuz
14Orzeꞌ Judas Iscariote, tub yunubruu lat

trocyupdeyunublosu Jesuuz, guaniiy lode
yu nu riib ic de uz. 15Orzeꞌ nay rab yu dey:
―¿La be cyish der ne ̱, orzeꞌ ya̱ gyabica ̱

Jesuuz yaa der? ―nay.
Orzeꞌ bzaꞌ lo dey nu cyish yu gal rub tii tiñ

plat niy. 16Orzeꞌ nese or la zeꞌ brugyiꞌ ryub
Judas mod par nu guꞌy Jesuuz yaa dey.

Jesuuz bzeeñ mi mod nu gow nu dey
losaꞌy

17Dzi loga ni saꞌ nu row dey gyishtily nu
sac lebadur, orzeꞌ de yu nu rsyaꞌ lo Jesuuz
bruꞌña dey lom. Orzeꞌ na dey rab yum:
―¿Ca rlagy runucha ̱de̱ zuye̱ coznugyicy

na che dzi saꞌ ni Pas? ―na dey.
18Orzeꞌ nam rabmi dey:
―Yaa der lat gyedz. Orzeꞌ cha der lo i

mbecy. Orzeꞌ zeꞌ nii der: “Masht nam: Ya̱
byap or ne ̱, nunu ya̱ nu de yu nu rsyaꞌ lo ̱
ded de ̱ saꞌ ni Pas yuꞌr, nam.” Ni nii der―na
Jesuuz.

19Orzeꞌ de yunu rsyaꞌ lombicy dey gal nu
mniim. Orzeꞌbzuyedey tub comidni dzi saꞌ
ni Pas.

20 Na or biche, orzeꞌ gusub Jesuuz nu de
trocyup yu nu rsyaꞌ lom nu gyicy dey che.

21 Orzeꞌ lat nu ricy dey che, orzeꞌ nam rab
mi dey:
―Ya̱ rishli rne̱e̱ lo der nu lat de ru gruu su

tub ru nu cush cyar icha ̱ ―nam.
22 Orzeꞌ tonaꞌ la bicy shni de yu nu rsyaꞌ

lom. Orzeꞌ tub ga dey brugyiꞌ rgugyiꞌ dey
lom. Orzeꞌ na dey:
―Shuaana̱, ¿walab gaal ya̱? ―na dey.
23Orzeꞌ na Jesuuz rabmi dey:
―Tubyunurneꞌgyishtily laabnañ tubziꞌl

gyaꞌn nu ya̱, yu zeꞌ cush cyaꞌy icha ̱. 24 Gun
ya̱, biñ nu byac mbecy, rishli gata ̱ gal nu
pcaa de yu nu mnii por cuen ni Ñgyoozh.
¡Tees cuaa yu nu cush cya icha ̱! Nap zir
bi bicy na nu cueꞌ ñgyal yu nu ni gyicy zeꞌ
―nam.

25Orzeꞌ na Judas, yu nu bish cya ichmi:
―Masht, ¿walab gaal ya̱? ―nay.
Orzeꞌ na Jesuuz:
―Gal nu rumniir, ndeꞌ laab ni―nam.
26Na lat nu gabee nguaa dey row yu gyit,

orzeꞌ Jesuuz gush mi tub gyishtily. Orzeꞌ
briicmi gras ni Ñgyoozh nu nac ñii. Gazeꞌ nu
blew mi ñii. Orzeꞌ briic mi ñii ni de yu nu
rsyaꞌ lom. Orzeꞌ nam:
―Gush der gyishtily ii gow ru, gun nii

cuerp ne̱―nam.
27Gazeꞌ nu gusha ̱ꞌm tub taz nu yuꞌ ñup ur-

byay. Orzeꞌ briicaꞌm gras ni Ñgyoozh. Gazeꞌ
nu briic mi ñii ni dey. Orzeꞌ nam:
―Dela de ru goꞌ der nu yuꞌ nañ taz ii.

28 Gun nu nii reña̱ nu gzu nap ñi trat cub
nu bicy Ñgyoozh nu de mbecy. Nu nii reña̱
nu dushu par nu gruu mbañ zigy mbecy,
par nu gyicy sulagy Ñgyoozh ni dela cyi dey.
29Ya̱ rishli rne ̱e̱ lo der nu rila wadoꞌ ga̱ꞌ ñup
ni urbyay tuubaꞌ tir gashtal shuub la dzi nu
do̱ꞌ du ̱ de ru ñup cub lugaar zeꞌ nu riib ic
Ñgyoozh, uz den―nam.

Jesuuzmniim nu neꞌ Bedmi
30Na ornu blazh biil num dey tub Salmo,

orzeꞌ bruu num dey yuꞌ zeꞌ za num dey bicy
ni ya Oliva. 31Gazeꞌ nu nam rabmi dey:
―Rel nadela de ru checadernugyicy cup

ru consuel lo ̱ nu nac de coz nu gzaca ̱, gun ni
rniiñ lat de riidz ni Ñgyoozh. Orzeꞌ nam: “Ya̱
duta̱ biñ nu rña shily, orzeꞌ dela shily nim
grush las ma”, nam. 32 Tees despuees ornu
gyabaña,̱ orzeꞌ ya̱ gya ̱ ga̱ lo de ru par Galilea
―nam.

33Orzeꞌ na Bed rab yum:
―Mas dela dey checa dey nu gyicy cup

dey consuel lor nu nac de coz nu gzac ru,
tees ya̱ rila wane̱ꞌ ru―nay.

34Orzeꞌ na gaꞌm rabmi yu:
―Ya̱ rishli rne ̱e̱ lor nu laab rel na, anzir

nu cuedz ngüel ruꞌ loga ma, chon tir niir nu
a̱ꞌ yuꞌ lor ya̱―nam.

35Tees Bed bzu fert yu. Orzeꞌ nay:

―Mas gata ̱ du ̱ ru, tees ya̱ rila wane̱e̱ nu a̱ꞌ
yuꞌ lo̱ ru―nay.
Nunu niꞌ ziꞌl mnii deꞌ zir de yu nu rsyaꞌ

lom.

Jesuuzmnii numÑgyoozhGetsemaní
36Orzeꞌ Jesuuz gush nez mi zam nu de yu

nu rsyaꞌ lom tub lugaar nu la Getsemaní.
Orzeꞌ nam:
―Bzub der ii lat nu ya̱ cha̱ par re nu ne̱e̱

du ̱Ñgyoozh ―nam.
37 Orzeꞌ za nu reñ mi Bed nu rup laa iꞌñ

Zebedeo. Orzeꞌ brugyiꞌ ricy shnim, nunu
tonaꞌ la deet rac nañ lardoom. 38Orzeꞌ nam
rabmi dey:
―Ya̱ rlagy la ̱ gata̱ nu tantaꞌ shni rac nañ

lardo̱o ̱. Blez der ii nunu bzu der altant nu
ya̱―nam.

39 Gazeꞌ nu gua gaꞌm sñuu miiñ par lo.
Orzeꞌwes saa tiilymi lo yununubrugyiꞌ rnii
numÑgyoozh. Orzeꞌ nam:
―Uza̱, benu gac, ¿a wabo chur taz nu

gzuub ruꞌ? Tees cueꞌ gac ñii gal nu rlagya̱
sinu gal nu rlagy ru―nam.

40Naornubish cyam lodeyunursyaꞌ lom
zeꞌ, orzeꞌ byap mi dey nguaa nas yu. Orzeꞌ
nam rabmi Bed:
―¿Walabgaalniñuu tuborwangagyeeder

nu nzu der altant nu ya̱? 41 Bzu der altant
nunu mnii nu der Ñgyoozh, gun orzeꞌ cueꞌ
gyicy de coz cyi gander. Gunnañ lardooder
rlagy ru gyicy ru coz nap tees cuerp ni der
wacyiiñ ñi ―nam.

42Orzeꞌ nu cyup la nu rzam nu rnii num
Ñgyoozh, orzeꞌ nam:
―Uza̱, ben awac co chur taz nu gzuub ru ̱ꞌ

ogashtal do̱ꞌ lañii, tees gacñiigalnururlagy
ru―nam.

43 Orzeꞌ bish cya gaꞌm tuubaꞌ tir zam lo
dey. Orzeꞌ niꞌ ziꞌl byap mi dey nguaa nas
yu, gun rsuun la pcaal dey tantaꞌnu yeed ñi.
44 Orzeꞌ bzeeñ mi dey za gaꞌm nu nii num
Ñgyoozh tir chon la. Orzeꞌ mniim laab de
riidz nu mniim or loga. 45 Orzeꞌ bish cya
gaꞌm lo dey. Orzeꞌ nam rabmi dey:
―¿Walab gaal gabee nas ruꞌ der nunu

gabee rzu lagy der? Na bi ryap or nu ya̱, biñ
nubyacmbecy, guꞌdey ya̱ yaa dembecy cyi.
46Wes su der yaa na. Gun bi yad gaab yu nu
cush cya icha ̱ ―nam.

Za nu dey Jesuuz pres
47 Lat nu gabee rnii ruꞌm, lueg la bruꞌña

Judas, tub yu nu bruu lat trocyup de yu nu
rsyaꞌ lom. Bruꞌñay nu zigy mbecy nu nuu
mandzicy, nu yu nu nuu garot. Yad dey
par mandaar ni de yu nu zub lo ni de uz,
nunu parmandaar ni de yu bel ni dembecy
Israeel. 48 Zeꞌ Judas, yu nu bish cya ich mi,
bi mniiy lo dey lac mod gyicy yu par nu gad
lagy dey cyu Jesuuz. Orzeꞌmniiy:

―Yu nu da ̱wchit lo, yu zeꞌndeꞌ. Orzeꞌ gua
nu der yu pres―mniiy lo dey.

49 Na ornu bruꞌña Judas lo Jesuuz, orzeꞌ
bechaꞌy lom. Orzeꞌ nay rab yum:
―¡Masht, shnu ru! ―nay.
Orzeꞌbdowyuchit lom. 50Orzeꞌna Jesuuz

rabmi yu:
―Judas, bicy ca na la nu yad ru gyicy ru

―nam.
Orzeꞌ bechaꞌ de mbecy lom. Bduꞌ yaa dey

mi. Gazeꞌ nu za nu deymi pres.
51 Tees tub yu nu zu nu Jesuuz bloo zay

mandzicy niy nañ gyid yuꞌñ. Orzeꞌ pcyug
yu gyidag tub moz ni yu nu riib ic de uz.
52Orzeꞌ na Jesuuz:
―Bduꞌ choowmandzicy zeꞌ seꞌñ gun dela

yu nu rgyish lo lo mandzicy gat yu nu
mandzicy. 53 ¿A wagad lagy der nu ya̱ gac
ne ̱e̱ lo Ñgyoozh, uza ̱, nu zeed mi zigy zir anc
par trocyup nac soldad nu locyuub dey ya ̱?
54 Tees benu ni, ¿lac mod gac par nu gyuꞌ
ni de riidz ni Ñgyoozh gal nu rniiñ nu gac?
―nam.

55 Orzeꞌ na Jesuuz rab mi de mbecy zigy
zeꞌ:
―¿Lagu yad tub der ya ̱ gal nu rza tub dey

tub gubaan: numandzicy nu garot? Gun de
dzi labri̱blyu̱u̱nider loliꞌni yuꞌnudriib zily
mbecyÑgyoozh. Nunuwancuꞌ yaa der ya ̱nu
ñgya nu der ya ̱ pres. 56 Tees dela nii ni raac
ñiparnugyuꞌniñgal nubi cañ lat de riidzni
Ñgyoozh, gal numnii de yunumnii por cuen
nim―na Jesuuz.
Orzeꞌ laab or la zeꞌdela de yunu rsyaꞌ lom

bzeeñ deymi. Bruu chu dey lom zay.

Jesuuz zam lo junt zub lo
57 Orzeꞌ de yu nu gua tub Jesuuz gua nu

dey mi yuꞌ Caifás, yu nu riib ic de uz. Zeꞌ
byatublaazh de yu nu rlyuu leey ni Ñgyoozh,
nu de yu bel ni de mbecy Israeel. 58 Zeꞌ Bed
gua cay ich Jesuuz. Orzeꞌ zet zet ziꞌl zaab yu
ichmi gashtal bri lay loliꞌni yu nu riib ic zeꞌ.
Orzeꞌ guꞌy gusub yu loliꞌ zeꞌ nu de yu nu rña
yuꞌ zeꞌpar nu güiiyben lacmod zaꞌ lo deynu
Jesuuz.

59 Orzeꞌ de uz zub lo, nu dela de yu nu
zu riiñ lat junt zub lo byub dey mod par nu
griib dey cyi fals toom, gun orzeꞌ gad mod
nu cut dey mi. 60 Tees rila wangad ni tub la
mod ni dey mas zigy mbecy gua dey briib
dey gyidza toom. Orzeꞌ gal brusu gaal cyup
mbecy. 61Orzeꞌ na dey:
―Yu ii nay: “Ya̱ gac tilya̱ yuꞌ nu driib zily

den Ñgyoozh, nunu nañ chon dzi gac shes su ̱
ñii tuubaꞌ tir”, nay―na dey.

62Orzeꞌ yu nu riib ic zeꞌwes suy, orzeꞌ nay
rab yu Jesuuz:
―¿A waniir lagu sac falt nir? ¿La ñuu cyi

driib dey ic ru? ―nay.

63 Tees Jesuuz ri ziꞌl zum. Rila waniim.
Orzeꞌ na gaꞌ yu nu riib ic zeꞌ:
―Rishli gaal ni Ñgyoozhmbañ,mnii lo ̱ de ̱

benu nac ru Mesías, biñ nu nac iꞌñ Ñgyoozh
―nay.

64Orzeꞌ na Jesuuz rabmi yu:
―Laab gal nu ru mniir. Ya̱ rishli rne ̱e̱ lo

der nu gzac der ya̱, biñ nubyacmbecy, zuba ̱
par yaa bee Ñgyoozh, biñ nu rac ricy de lo la
coz ily. Nunu gzac der ya ̱ yapa̱ lat za―nam.

65 Orzeꞌ yu nu riib ic zeꞌ pshala lay shab
yu par nu gabe nu walab seꞌñmniim. Orzeꞌ
nay:
―Yu ii bzat ziy Ñgyoozh. ¿Laꞌ zir be teshtig

rlagy ñi par yu ii? Na bi güeñ der de riidz a̱ꞌ
nap numniiy. 66 ¿La ñuu rnii too der? ―nay.
―Yu ii yuꞌ falt niy nunu rlagy ñi gat yu

―na dey.
67 Orzeꞌ brugyiꞌ rcoo yeñ dey lom. Nunu

brugyiꞌ nu rgaaz dey mi. Zeꞌ yuꞌ gaꞌ dey
briich yaay lom.

68―Ru, Mesías, ¡mnii lo ̱ de ̱ cyu briich yaa
lor! ―na dey.

Bedmneꞌy Jesuuz
69NaBedgusubyu loliꞌni ichyuꞌzeꞌ. Orzeꞌ

bruꞌña tub criad loy. Orzeꞌ nañ rab ñiy:
―Niꞌ ru gusa nur Jesuuz, biñ nu bruu

Galilea, ¿shiñ? ―nañ.
70Tees Bedmniiy nuwalab lo rgüii la dela

mbecy. Orzeꞌ nay:
―Ya̱ wagad lagya̱ la coz rniir―nay.
71 Orzeꞌ zay par gyeroꞌ. Zeꞌ bzaac tuubaꞌ

criad yu. Orzeꞌ nañ rab ñi de mbecy nu yuꞌ
zeꞌ:
―Niꞌ mbecy ii gusa num Jesuuz, biñ nu

bruu Nazaret―nañ.
72Orzeꞌ niꞌ ziꞌl mnii Bed nu walab. Orzeꞌ

nay:
―Ñgyoozh shiñ gyicy num ya̱ benu ya ̱

walab rishli rne ̱e̱. ¡Ya̱ a̱ꞌ yuꞌ lo ̱ cyu mbecy
ndeꞌ! ―nay.

73 Na guchi gaꞌ sñuu ndeꞌ, orzeꞌ de yu nu
yuꞌ zeꞌ na dey rab yu Bed:
―Wanted la niꞌ ru nac ru tub yu nu bruu

lat dey, gun rabeenunacmodnuza riidznu
rniir―na dey.

74Orzeꞌ Bed nay:
―Ñgyoozh shiñ gyicy num ya̱ benu walab

rishli rne ̱e̱. ¡Ya̱ a̱ꞌ yuꞌ lo̱ cyu mbecy ndeꞌ!
―nay.
Orzeꞌ laab or la zeꞌ bredz ngüel. 75 Orzeꞌ

byezaꞌ lagy yu de coz nu mnii Jesuuz ornu
nam: “Anzir nu cuedz ngüel ruꞌ loga ma, ru
niir nu a̱ꞌ yuꞌ lor ya̱ chon tir” ―nam. Orzeꞌ
bruu Bed zay. Nunu tonaꞌ la zi ruun yu.

27
Jesuuz zam lo Pilato

1 Laab bzaꞌ yu la tuubaꞌ dzi, orzeꞌ de uz
zub lo gal nu de yu bel ni de mbecy Israeel

byatublaazh dey par nu go dey riidz ben lac
mod gyicy dey par nu gat Jesuuz. 2 Orzeꞌ
pcyiig dey mi za nuy mi. Orzeꞌ bguꞌ dey mi
yaa Poncio Pilato, yu nu riib ic por cuen ni
gubier Rom.

Gut Judas
3Naornu Judas, yunubish cya ich Jesuuz,

ornu gud lagy yu numnii dey nu gat Jesuuz,
orzeꞌ brugyiꞌ nu rnii tooy nu nap zir benu
cueꞌ ñlyuuy Jesuuz lo dey. Orzeꞌ bish cyay
gua zeeñ yu gal rub tii tiñ plat zeꞌ lo de uz
zub lo, nu lo de yu bel ni de mbecy Israeel.
4Orzeꞌ nay:
―Ya̱ shiñ bicya ̱nunac nu bish cya ̱ ich tub

mbecynu sac falt ni, nunugashtal cut la dey
yu―nay.
Tees de yu zeꞌ nay rab yuy:
―Par nu nac nu ndeꞌ se la la nu ricy ñi

ne̱ de ̱ ya ̱. ¡Ndeꞌ cuen ni ru! ―na dey rab yu
Judas.

5Orzeꞌmneꞌ la Judas tiñ zeꞌ loliꞌ ni yuꞌ nu
driib zily mbecy Ñgyoozh. Orzeꞌ bruuy zeꞌ
yay. Orzeꞌ bzaab gyi̱y ub yu.

6 Orzeꞌ de uz zub lo pteꞌ dey dela tiñ zeꞌ.
Orzeꞌ na dey:
―Wac zeeñ den tiñ ii nañ alcansi ni gun,

gun tiñ ii bicy ñi nu gut mbecy―na dey.
7 Orzeꞌ psaap dey riidz ben lac gyicy nu

dey tiñ zeꞌ. Orzeꞌ wii dey tub nac yu nu
la Yu ni Mbecy nu Rzaa Gyis. Orzeꞌ yu zeꞌ
wii dey ñi nu tiñ zeꞌ, par nu gac ñii tub
campyo̱o ̱ nu cach dey de mbecy yad. 8Ndeꞌ
nugashtal tiemna, yuzeꞌ lañYunuGuudnu
Nac Reñ. 9Nimod guc ñi par nu byuꞌ niñ gal
nu mnii Jeremías, tub yu nu mnii por cuen
ni Ñgyoozh, ornu nay:
Orzeꞌ gush dey gal rub tii tiñ plat zeꞌ,
pres numnii de mbecy Israeel nu cyish dey

nu nacmi.
10 Orzeꞌ nu tiñ zeꞌ wii dey tub nac yu nu la

Yu ni Mbecy nu Rzaa Gyis,
gal numnii Ñgyoozh lo ̱ nu gyicya̱,
na Jeremías.

Jesuuz zum lo Pilato
11Na Jesuuz zum lo yu nu riib ic por cuen

ni gubier par nu cugyiꞌy lom. Orzeꞌ nay:
―¿A ru nac ru rey ni de mbecy Israeel?

―nay.
Orzeꞌ na Jesuuz:
―Laab ni gal nu rumniir―nam.
12 Orzeꞌ de uz zub lo zeꞌ gal nu de yu bel

ni dembecy Israeel brugyiꞌ driib dey cyi too
Jesuuz, tees rila wanniim. 13 Orzeꞌ Pilato
bdugyiꞌy lom tuubaꞌ tir:
―¿A wagyeñ ru de cyi nu driib dey toor?

―nay.
14Tees Jesuuz ni tub riidzwanniim. Orzeꞌ

Pilato, yu nu riib ic zeꞌ, tonaꞌ la za nu ic yu.
Mnii dey nu Jesuuz rlagy ñi gatmi

15Na de ñaꞌn la, lat nu rzuꞌ saꞌni Pas, orzeꞌ
yu nu riib ic zeꞌ, rlaay tub pres: ca ziꞌl na yu
nu gnii mbecy nu dulaa. 16 Tees tiem zeꞌ ri
tub mbecy nu la Barrabás pres. Yu zeꞌ dela
mbecy yuꞌ lo dey yu par nu dzi coz ily bicy
yu. 17Orzeꞌ lat nu bi yuꞌ tublaazh dembecy,
orzeꞌ na Pilato rab yu dey:
―¿Ca nambecy rlagy der nu gla ̱a̱? ¿A gla ̱a̱

Barrabás o ti gla̱a ̱ Jesuuz, yu nu rnii der
Mesías? ―nay.

18 Ni mniiy gun nap gud lagy yu nu nac
gyel rasaap lagy, ndeꞌ nu bguꞌ dey Jesuuz
yaay.

19Na lat nu gusub Pilato lugaar zeꞌ nu dri
beey cyi, orzeꞌ bzeed mñaay tub raso ̱o̱ loy.
Orzeꞌnam: “Cueꞌneꞌ ic ru lat asuntnimbecy
nu sac falt ni zeꞌ, gun che tonaꞌ la shiñ bguu
pcaala̱ nu nacmi zeꞌ”, na mñaay.

20 Tees de uz zub lo zeꞌ gal nu de yu bel
zeꞌpcuugydey lardoodembecyzigynucyiñ
dey nu glaa Pilato Barrabás. Orzeꞌ cyiñ dey
nu gat Jesuuz. 21Tees ornu ni bicy dey, orzeꞌ
Pilato, yu nu riib ic zeꞌ, orzeꞌ bdugyiꞌy lo dey
tuubaꞌ tir. Orzeꞌ nay:
―¿Ca na dey lo cyup yu rlagy der nu gla ̱a̱

yu? ―nay.
Orzeꞌ na dembecy:
―¡Barrabás! ―na dey.
22Orzeꞌ na gaꞌ Pilato:
―Zeꞌ ¿la coz rlagydernugyicya̱du̱ Jesuuz,

yu nu rnii der Mesías? ―nay.
Orzeꞌ dela deymniiy:
―¡Cut ruy lo cruuz! ―na dey.
23Orzeꞌ na gaꞌ Pilato:
―¿La ñuu coz a̱ꞌ nap bicy yu? ―nay.
Tees dzi zir bish ti dey. Orzeꞌ na dey:
―¡Cut ruy lo cruuz! ―na dey.
24 Na ornu Pilato gud lagy yu nu wayicy

yu gan, sinu de mbecy zigy bi yuꞌ la dey nu
gyicy yu coz deet, orzeꞌmniiy lo tub mbecy
nu cha gyiiy nis par nu naay lo rgüii la dela
mbecy. Orzeꞌ nay:
―Ya̱ sac falt ne ̱. Benu cut der mbecy nap

ii, ndeꞌ falt ni de ru―nay.
25Orzeꞌ na gaꞌ dembecy zigy:
―Nu gat yu zeꞌ, ndeꞌ cuen ne ̱ de̱ ya̱, gal nu

ni de nez de̱ nu gruu zac par lo―na dey.
26 Orzeꞌ Pilato blaay Barrabás nu nac de

riidz numnii de mbecy. Orzeꞌ bicy yu man-
daar nu gaaz dey Jesuuz. Orzeꞌbguꞌymi yaa
dey par nu caa deymi lo cruuz.

27Orzeꞌ de soldad gua nu dey mi nañ yuꞌ
zeꞌ nu riib ic de gubier. Orzeꞌ dela soldad nu
yuꞌ zeꞌ byatublaazh dey lom. 28 Orzeꞌ bloo
dey shab mi. Orzeꞌ bzuu dey mi tub negy
ña. 29 Gazeꞌ nu bel dey ya gyech. Bzaa dey
tub coron nu bri dey toom. Orzeꞌ bzuu dey
tub yagyi yaa beem. Orzeꞌ gusu tib dey lom.
Nunu brugyiꞌ rguu bdzaa dey mi. Orzeꞌ na
dey:
―Shnu ru, rey ni de mbecy Israeel ―na

dey.

30 Orzeꞌ brugyiꞌ rco yeñ dey lom. Orzeꞌ
bloo dey yag nu zu yaam zeꞌ, nunu brugyiꞌ
rshetdeyñi toom. 31Ornublazhbguubdzaa
dey mi, orzeꞌ bloo dey negy ña zeꞌ yeñ mi.
Orzeꞌbzuudeymi laab shabmi. Orzeꞌ za nu
deymi par nu caaymi lo cruuz.

Pcaa dey Jesuuz lo cruuz
32 Orzeꞌ nez nu za dey bdzeel yu tub

mbecy Cirene, yu nu la Simo̱o ̱. Orzeꞌ por
fers la pcaa dey yu nu cha nuy cruuz ni
Jesuuz. 33Orzeꞌ bruꞌña dey tub lugaar nu la
Gólgota. Ndeꞌ tub riidznuyaruuñ: Lugaarni
cyug tooañ. 34Gazeꞌnubriicdeyñupurbyay
nu yuꞌ can nu tub lo coz lya nu goꞌm. Tees
ornu bicy mi preb ñi, orzeꞌ wangalagy mi
goꞌmñii.

35 Orzeꞌ pcaa dey mi lo cruuz. Orzeꞌ de
soldad bloo dey cuen ben ca na dey dugyiy
tub ga shab mi. 36 Despuees ni de nu ndeꞌ,
orzeꞌ gusub dey nu rñaymi. 37Orzeꞌ par too
cruuz nu pcaa dey mi, pcaa dey tub gyicy
cyim nu rniiñ de falt nim. Orzeꞌ rniiñ: “Yu
ii Jesuuz, rey ni dembecy Israeel”, rniiñ.

38 Orzeꞌ niꞌ ziꞌl pcaa dey cyup gubaan lo
cruuz cuit mi: tub yu par yaa beem, zeꞌ tu-
ubaꞌy par yaa reg mi. 39Orzeꞌ de mbecy nu
rded lom rgyib la ic dey nu gyel rgubdzaa,
nunu rab zi deymi. 40Orzeꞌ na dey:
―Ru mniir nu nit lor yuꞌ nu driib zily

mbecy Ñgyoozh, nunu nañ chon dzi mniir
nu shes sur ñii. ¡Na bloo mbañ ub ru na!
Benu rishli nac ru iꞌñÑgyoozh. ¡Bet lo cruuz!
―na dey.

41Niꞌ ziꞌl de uz zub lo, nu de yu nu rlyuu
leey ni Ñgyoozh, nu de yu bel ni de mbecy
Israeel bgubdzaa deymi.

42Orzeꞌ na dey:
―Bloo mbañ yu reñaꞌ mbecy, tees ub yu

wagac co mbañ yu. Nunu nac yu rey ni de
mbecy Israeel. Zeꞌ benu gyet yu lo cruuz,
orzeꞌ cheña lagy den niy. 43 Bicy cup yu
consuel lo Ñgyoozh. Na rlagy ñi co mbañ
Ñgyoozh yu benu rishli yet lagy mi mod nu
bicy yu, gun rniiy nu nac yu iꞌñmi―na dey.

44 Orzeꞌ niꞌ ziꞌl de gubaan nu ca num lo
cruuz brugyiꞌ nu rgubdzaa deymi.

Gut Jesuuz
45 Orzeꞌ tub or widoo bet cow dutuub la

lo yu gal tub gyiib chon or gudze, gazeꞌ nu
bzu yaa. 46Gazeꞌnu or zeꞌ ye brish ti Jesuuz.
Orzeꞌ nam:
―Elí, Elí, ¿lema sabactani? ―nam.
Riidz zeꞌ yaruuñ: “Ñgyoozhne̱, Ñgyoozhne ̱,

¿lagu bzaan ru ya̱?”
47Orzeꞌ la bembecy nu yuꞌ zeꞌ, ornu güeñ

dey nu brish tim, orzeꞌ na dey:
―Yu re rbedz yu Elías, yu nu mnii por

cuen ni Ñgyoozh ―na dey.
48 Orzeꞌ lueg la tub mbecy gush yu carer

gua gyiiy tub coz nu chayoꞌ nis. Orzeꞌ psal

yuñ lo ñup zii ni urbyay. Gazeꞌ nu bzuub
yuñ lo tub yagyi. Briic yuñ goꞌm. 49Tees deꞌ
zir mbecy na dey:
―Blez güiin, ben a cyid Elías nu co mbañ

yuy―na dey.
50Orzeꞌ tuubaꞌ tir ye brish tim. Orzeꞌ gut

mi. 51Orzeꞌ laab or zeꞌ negy nu zaab gyeroꞌ
ni lugaar yon nañ yuꞌ nu driib zily mbecy
Ñgyoozh pshala lañ gaal zi nu gush ñi gal ic
lañ nu gal lo yu la. Nunu briib duru. Nunu
de gyitaꞌ bet rich ñi. 52 Nunu de baa ni añ
byaal ruꞌñ. Nunu zigy mbecy ni Ñgyoozh
nu bi gut byabañ dey. 53 Orzeꞌ bruu dey
gyerbaa niy. Na despuees, ornu byabañ
Jesuuz, orzeꞌ bya dey Jerusaleeng, gyedz ni
Ñgyoozh. Orzeꞌ zeꞌ zigy mbecy bzaac dey de
yu zeꞌ.

54 Na ornu bzaac yu nu riib ic de soldad
gal nu deꞌ zir soldad nu briib duru zeꞌ nu
dela deꞌ zir coz nu guc, orzeꞌ gudzib dey.
Orzeꞌ na dey:
―¡Rishli gaal biñ ii guc mi iꞌñ Ñgyoozh!

―na dey.
55Orzeꞌ zet yuꞌ zigy biñ mñaa. Rgüii dem

lo Jesuuz. Laab de mi zeꞌ biñ nu gua ca
ich Jesuuz nese nu gusam Galilea, nunu
blocyuubdem Jesuuz. 56Lat de biñmñaa zeꞌ
ri Li nu bruu tub gyedz nu la Magadán, nu
tuubaꞌ Li, ñaa Santiag nu See, nu ñaa de iꞌñ
Zebedeo.

Pcach dey Jesuuz
57 Na or bi yecheñ, orzeꞌ bruꞌña See, tub

mbecy guaniꞌñnu bruuArimatea. Niꞌ yu zeꞌ
nac yu tub yu nu rsyaꞌ lo Jesuuz. 58 Orzeꞌ
guay lo Pilato, nu bdiiñ yu cuerp ni Jesuuz
loy. Orzeꞌ Pilato mniiy nu cuic dey cuerp ni
Jesuuz ni See. 59 Orzeꞌ gush yu cuerp nim,
nunu ptiish yuñ tub sab cacy fin. 60 Orzeꞌ
gua riy mi nañ tub gyerbaa cub ni ub yu.
Gyerbaa zeꞌ sa bicy yu mandaar nu bduuñ
dey ñi nañ gyitaꞌ. Orzeꞌ psoow yu ruꞌñ nu
tub gyitaꞌ ily. Orzeꞌ yay. 61 Tees Li nu bruu
Magadán, nu tuubaꞌ Li gucua dem ruꞌ baa
zeꞌ.

Mña dey gyerbaa ni Jesuuz
62 Na or bzaꞌ yu tuubaꞌ dzi, laab ndeꞌ dzi

nu rzu lagymbecy, orzeꞌ de uz zub lo, nu de
mbecy fariseo gua dey lo Pilato. 63Orzeꞌ na
dey:
―Shi Pilato, byezaꞌ lagy de ̱ nu lat nu

gabee mbañ mbecy rguu zeꞌ, orzeꞌ nay:
“Ornu bi bzaꞌ chon dzi nu guta̱, orzeꞌ
gyabaña”̱, nay. 64Ndeꞌnune ̱e̱ lornugyicy ru
mandaar lo dembecy nu cha ña dey ruꞌ baa
niy gashtal shuub la dzi chon, gun nis ruꞌña
deyunursyaꞌ loy rel. Orzeꞌ codzedey cuerp
niy. Gazeꞌ nu nii dey lo mbecy nu byabañ
yu. Orzeꞌ benu ni gac nu nac gyel rguu zeꞌ,
orzeꞌ shiñ zir gruuñ gazeꞌ gyel rguu numnii
Jesuuz nu loga―na dey.

65Orzeꞌ na Pilato:
―Gac cha nu der de soldad nu gña dey.

Gua der nu gyicy segur ru ruꞌ baa niy. Ca na
la benu gac―nay.

66 Orzeꞌ bruu dey zay. Nunu bicy segur
dey ruꞌ baa. Orzeꞌ pcaa dey beey lo gyitaꞌ
nu rsoow ruꞌ gyerbaa zeꞌ. Nunu bzeeñ dey
soldad zeꞌ nu rña dey.

28
Jesuuz byabañmi

1Na or bded sab, dzi nu rzu lagy mbecy,
ornu bzaꞌ yu noming napor, orzeꞌ Li nu
bruu Magadán, nu tuubaꞌ Li gua dem gal
ruꞌ baa ni Jesuuz. 2Orzeꞌ de repent la briib
tub duru ily. Orzeꞌ bruu tub anc ni Ñgyoozh
gashtal gyibaa. Bet yu lo yu. Orzeꞌ ptuyub
yu gyitaꞌ nu rsoow ruꞌ gyerbaa zeꞌ. Gazeꞌ
nu gusub yu tooñ. 3 Anc zeꞌ rabeey gal nu
rabee gyi ni guzii. Zeꞌ shabyu, ndeꞌ tubnegy
cacy iily laa. 4Na ornu bzaac de soldad anc
zeꞌ, orzeꞌ gush la bis deynu tantaꞌ gudzib yu.
Orzeꞌ bdzoꞌw la dey. 5Orzeꞌ anc zeꞌ nay rab
yu de biñmñaa zeꞌ:
―Cueꞌ dzib der. Ya̱ rad lagya ̱ nu de

ru ryub der Jesuuz, biñ nu gut lo cruuz.
6 Sacaꞌm ii. Bi byabañ mi gal nu mniim nu
gzac mi. Orzeꞌ da der da güiir lugaar zeꞌ nu
bri deymi.

7Orzeꞌ na gaꞌ anc zeꞌ:
―Dzach zi der yaa niir lo de yu nu rsyaꞌ

lom. Niir nu Jesuuz bi byabañ mi. Orzeꞌmi
zeꞌ bi ya gam lo der par Galilea. Re zac der
mi. Ni niir lo dey. Ndeꞌ coz nu ca lo cuen nu
ne̱e̱ lo der―na anc zeꞌ.

8 Orzeꞌ dzach bruu dem ruꞌ baa zeꞌ yam
carer. Gudzib dem tees niꞌ ziꞌl tonaꞌ la yet
lagy dem. Orzeꞌ ya dem carer ya num raso̱o ̱
lo de yunu rsyaꞌ lo Jesuuz. 9Orzeꞌ sij la bruu
zac Jesuuz lo dem. Orzeꞌ nam:
―Shnu ru―nam rabmi biñmñaa zeꞌ.
Orzeꞌ de mi zeꞌ bechaꞌm lo Jesuuz. Orzeꞌ

bduyaa dem yeñ gyiꞌm nunu pca dem mi.
10Orzeꞌ na Jesuuz rabmi de biñmñaa zeꞌ:
―Cueꞌ dzib der. Yaa nii der lo de bicya̱ nu

gya dey Galilea. Orzeꞌ zeꞌ zac dey ya̱―nam.
Rishtoo lo ni de soldad nu rña ruꞌ baa

11Na lat nu bi ya de biñ mñaa zeꞌ, orzeꞌ la
be de soldad numña ruꞌ baa zeꞌ byay nu bya
tooy riidz lo de uz zub lo dela de coz nu guc.
12Orzeꞌ de uz zub lo zeꞌ guay gua tooy rishlo
de yu bel ni de mbecy Israeel par nu gyicy
dey tub ziꞌl riidz. Orzeꞌ sheñ tiñ briic dey ni
de soldad. 13Orzeꞌ na dey rab yu de soldad
zeꞌ:
―Rlagy ñi nii der nu de yu nu rsyaꞌ lo

Jesuuz, guadey rel, orzeꞌbloodzedey cuerp
ni Jesuuz lat nu nas der. 14Nunu benu gyeñ
Pilato, yu nu riib ic, nu ni mod bzac der,
orzeꞌ de ̱ ya ̱ cyaag de ̱ ic yu, gun orzeꞌ de̱ ya̱
soow su ̱ de ru loy―na dey.

15Orzeꞌ de soldad zeꞌ gush dey de tiñ zeꞌ.
Orzeꞌ bicy dey gal nu mnii de uz zub lo zeꞌ.
Orzeꞌ riidz nu mnii de soldad zeꞌ, ndeꞌ riidz
nuzaab latdembecy Israeelmasgashtal dzi
na.

Jesuuz bduꞌmriiñ yaa de yu nu rsyaꞌ lom
16Orzeꞌ de trotub yu nu rsyaꞌ lom gua dey

Galilea gashtal logyiꞌ zeꞌ nu mnii Jesuuz nu
cha dey. 17 Orzeꞌ ornu bzaac dey mi, orzeꞌ
pca dey mi. Nomaas yuꞌ la be mbecy lat
dey nu wangad lagy dey ti laab mi. 18Orzeꞌ
Jesuuz byagaabmi lo dey. Orzeꞌnam rabmi
dey:
―Ñgyoozh briic mi rishbeey ne ̱ nu gyicya̱

dela coz gyibaa nu gyishlombecy ii. 19Gua
der lo dela mbecy nu yuꞌ dutuub la gy-
ishlombecy, nunu gyicy der nu gyac dey
mbecy nu rsyaꞌ lo ̱. Nunu briic der nu zu nis
dey par nu gabe nu nac nu dey Ñgyoozh uz
den, nunu par nu gabe nu nac nu dey ya̱ iꞌñ
mi, nunupar nu gabenunac nudeyEspiriit
Yon nim. 20Nunu lyuu der ni dey nu gyicy
paay nu dela coz nu mne̱e̱ lo der. Nunu
cueꞌ nit lagy der nu ya̱ nac du ̱ der dub laa
tiem gashtal shuub la dzi ni gyishlombecy ii
―nam.

SanMarcos
De riidz nap nu rniiñ nu nac
Jesuuz dub galmod numnii

Marc

Waa nu briib nis mbecy rniiy de riidz ni
Ñgyoozh tub lugaar ub zi

1 Nu loga la ni de riidz nu sac nu rnii de
coz ni Jesucrisht, iꞌñ Ñgyoozh. 2 Isaías, yu nu
mnii por cuen ni Ñgyoozh nil bi pcaay:
Ñgyoozh nam rabmiMesías:
Ya̱ zuuneza̱ tubmbecynu chanuy raso ̱o̱ ne̱.
Yu zeꞌ cha gay lo ru.
3 Zaab tiꞌ tub mbecy rbishtiy tub lugaar ub

zi.
Orzeꞌ nay:
“Nañ lardoo den nañ gal nu na tub nez.
Orzeꞌ bicy nap der nez zeꞌ par ornu cyid

Shuaan den.
Pshaal der tubnez nu li par nudedmi”, nay.

4 Orzeꞌ mbecy nu bzuu nez Ñgyoozh zeꞌ,
ndeꞌWaa nu briib nis mbecy. Pcyiiñ yu tub
lugaar ub zi nunu blyuuy ni de mbecy nu
rlagyñineꞌdeydela cyinuricyyu, nunugzu
nis dey. Orzeꞌ gyicy sulagy Ñgyoozh de cyi
dey. 5Orzeꞌ zigymbecy nu yuꞌ lo yu ni Judea
nunu zigy de mbecy nu yuꞌ Jerusaleeng rza
dey loy nu rzuub gyidag dey de riidz nu
rniiy. Na ornublazhpshuub ruꞌdeydela cyi
nu ricy dey na, orzeꞌWaa briic yu nu wi nis
dey gyoow Jordaang.

6 Na shab Waa, ndeꞌ byaañ nu gyich
camey. Zeꞌ nañ yu ri tub sinch gyid. Coz nu
bdow yu, ndeꞌ gushagy nu dziñ doo ni bez
gyish. 7Orzeꞌ nay rab yu dembecy:
―Par lo ya̱ bi yad la tuubaꞌmbecy nu gac

gyicy coz ily zir par ya̱. Ya̱ ni wayapa̱ nu
shaagya ̱gyidnuzubgyid labmi. 8Ya̱ rica ̱nu
zu nis der nu nis, teesmi zeꞌ cuicmi Espiriit
Yon ni der―naWaa.

Bzu nis Jesuuz
9 Orzeꞌ guc ñi tiem zeꞌ nu Jesuuz bruum

Nazaret, tub gyedz nu ri lo de yu ni Galilea.
Zam lo Waa gal ruꞌ gyoow Jordaang. Orzeꞌ
Waabriic yunuzunismi gyoowzeꞌ. 10Orzeꞌ
cuanzir nu bruum lo nis, bzaac mi byaal
baa. Orzeꞌ Espiriit Yon ni Ñgyoozh gal nu
na tub begy nam bet mi gusub mi toom.
11 Orzeꞌ zaab tiꞌ Ñgyoozh gal gyibaa rniim.
Orzeꞌ nam:
―Ru nac ru iꞌña,̱ biñ nu tonaꞌ la rca ̱, nunu

tonaꞌ la yet lagya̱―nam.

Jesuuz guc prebmi
12Gazeꞌ nu lueg la Espiriit Yon ni Ñgyoozh

gua num Jesuuz tub lugaar ub zi. 13 Orzeꞌ
cyuu dzi brim lugaar ub zi zeꞌ. Zeꞌ bicy

nuras preb mi. Zeꞌ brim lat de bañ gyish.
Tees de anc bzu bich dey nu nacmi.

14Na despuees nu guti Waa yuꞌ gyiib na,
Jesuuz bruum lo yu ni Judea, zam par lo
yu ni Galilea nu shaal mi riidz nu sac ni
Ñgyoozh. 15Orzeꞌ nam:
―Nabi pshuubdzi nunu sñuu ga cyid gyel

gubier ni Ñgyoozh. Orzeꞌ mneꞌ der dela cyi
nu ricy ru, nunu bicy cup der consuel lo de
riidz nu sac zeꞌ ―nam.

Jesuuz bredzmi tap de yu nu rub bel
16Na tub dzi na bded mi ruꞌ nisyudoo ni

Galilea. Orzeꞌ bzaac mi Simo ̱o ̱ nu Ndrees
bicy yu. Yuꞌ dey nu driy gyish nu rub bel lo
nisyudoo, gun ruplaa deynac yumbecy rub
bel. 17Orzeꞌ na Jesuuz rabmi dey:
―Dacader icha̱. Orzeꞌya̱ gyicya̱nugalnu

rub der bel, niꞌ ziꞌl teꞌ der mbecy gun orzeꞌ
cyid ca dey icha ̱ ―nam.

18Orzeꞌ lueg la bzeeñ dey gyish niy za cay
ichmi.

19Na ornu bza gaꞌm sñuu miiñ par lo, zeꞌ
bzaac mi Santiag, iꞌñ Zebedeo, nu bicy yu
Waa yuꞌ dey nañ barc. Laabaꞌ gyish nu rub
bel ricy nap dey. 20 Laab bzaac lam dey
bredzaꞌ lam yu. Orzeꞌ lueg la bzeeñ dey uz
yu Zebedeo nañ barc nu de moz niy. Orzeꞌ
za ca la dey ichmi.

Tubmbecy nu bicy ni nuras byac yu
21 Gazeꞌ nu bri num dey tub gyedz nu la

Capernaum. Sab, dzi nu rzu lagymbecy, guꞌ
num dey nañ yuꞌ nu rsyaꞌ de mbecy Israeel
riidz ni Ñgyoozh. 22 Tonaꞌ la za nu ic dey de
coz nu rlyuum, gun rlyuum ni dey gal nu
rlyuu tub mbecy nu riib ic zaꞌ la, walab gal
nu ricy de yu nu rlyuu leey ni Ñgyoozh. 23Na
nañ yuꞌ nu rsyaꞌ de mbecy riidz ni Ñgyoozh
zeꞌ, ri tub mbecy nu bicy ni nuras. Orzeꞌ
rbish tiy. 24Orzeꞌ nay rab yu Jesuuz:
―¿Lagu yad ru lat de ̱ Jesuuz Nazaret? ¿A

yad ru nu zaꞌ lor de ̱ ya ̱? Ya̱ rad lagya̱ nu ru
nac ru mbecy yon ni Ñgyoozh ―nay rab yu
Jesuuz.

25Orzeꞌ Jesuuz bdzaꞌmni nuras zeꞌ. Orzeꞌ
nam rabmi yu:
―Dzi chel nunu bruu chu lo yu ii―nam.
26Orzeꞌ nuras zeꞌ bicy yu nu bicy ñi bi ni

mbecy zeꞌ. Nunu rbish tiy. Gazeꞌ nu bruu
chuy loy. 27Orzeꞌ dela dembecy zeꞌ za nu la
ic dey nunu brugyiꞌ rnii dey lo losaꞌy:
―¿Lac yaruu nii? Rlyuuy tub leey cub,

nunu rlyuuy gal nu ricy mbecy nu riib ic
zaꞌ la. ¡Gazaꞌ nuras ricy yu mandaar, nunu
rzuub gyidag dey niy! ―na dey.

28Orzeꞌ lueg la brush las de riidz ni de coz
nu bicy Jesuuz dela lugaar nu yuꞌ gaab ga
Galilea.

Jesuuz bicy yacmi ñaa gud Bed
29Cuanzir bruumnañ yuꞌ nu rsyaꞌmbecy

riidz ni Ñgyoozh zeꞌ, orzeꞌ guam yuꞌ Simo̱o ̱

nu Ndrees. Gua num Santiag nu Waa.
30Tees ñaa gud Simo ̱o ̱ riib rat mi. Pcaañ zig
nim. Cuanzir bruꞌña Jesuuz, mnii dey lom
nu ratmi. 31Gazeꞌ nu gua Jesuuz bduꞌ yaam
yaa biñ rat zeꞌ pshes sum mi. Orzeꞌ lueg la
bruu zigy mi, nunu brugyiꞌ rzu bich mi nu
nac dey.

Jesuuz bicy yacmi zañmbecy rat
32Naornubi zadoo, ornubi yecheñ,orzeꞌ

de mbecy bruꞌña nu dey dela mbecy rat
nunudelambecynubicyni nuras lo Jesuuz.
33Nunu delambecy gyedz byatublaazh dey
roꞌ Simo ̱o ̱ nu Ndrees. 34 Orzeꞌ zigy mbecy
bicyyacmi, nunuzañ logüiibicyminumnit
ni dey. Nunu bloo chum zañ nuras. Tees
wansaan mi nu nii de nuras, gun yuꞌ lo dey
mi.

Jesuuz rshaal mi riidz ni ÑgyoozhGalilea
35Na tuubaꞌ dzi, or napor, gabee caas ruꞌ

zu, orzeꞌ weshtem. Bruum lat gyedz. Zam
tub lugaar ub zi nu nii num Ñgyoozh. 36 Zeꞌ
Simo ̱o̱ nu de losaꞌy gua yub dey mi. 37 Na
ornu byadmi na, orzeꞌ na dey rab yum:
―Dela mbecy ryub dey ru―na dey.
38Orzeꞌ nam rabmi dey:
―Yaa chan deꞌ zir gyedz nu yuꞌ gaab

ga, gun orzeꞌ shaal na de riidz nu bruu lo
Ñgyoozh, gun par ndeꞌ yapa̱―nam.

39Orzeꞌ gusam dela gyedz nu yuꞌ Galilea.
Pshaal mi de riidz nu bruu lo Ñgyoozh nañ
de yuꞌ nu rsyaꞌ de mbecy riidz ni Ñgyoozh.
Nunu bloo chum zañ nuras nu bicy ni
mbecy.

Jesuuz bicy yacmi tubmbecynu taꞌ tub lo
gyedz nu la lepra cuerp ni

40 Orzeꞌ bruꞌña tub mbecy nu rat tub lo
gyedz nu la lepra. Orzeꞌ gusu tib yu lo
Jesuuz bdiiñ yu lom nu gyicy yac mi yu.
Gazeꞌ nu nay rab yum:
―Ru gac gyicy yac ru ya ̱ benu rlagy ru

―nay.
41 Orzeꞌ Jesuuz gushni lagy mi yu. Orzeꞌ

gul yaam yu. Gazeꞌ nu nam rabmi yu:
―Rlagya̱. ¡Na byac ru! ―nam rabmi yu.
42 Orzeꞌ lueg la mnit la gyedz zeꞌ, nunu

byacyudz dutuub la cuerp niy. 43Orzeꞌ fert
pcachmi ruꞌy. Gazeꞌ nu nam rabmi yu:

44 ―Na ne ̱e̱ lor nu cueꞌ la niir lo ni tub
la mbecy, sinu gua lo uz cha lyuur ub ru
loy. Orzeꞌ cuic ru gun nu rlagy ñi par nu
gyacaacy ru par lo Ñgyoozh gal nu rniiñ lo
leey ni Moisees, gun orzeꞌ gad lagy dela
mbecy nu bi byac ru ni güii nir―nam.

45 Tees yu zeꞌ guay mniiy lo ti cyuꞌ la
mbecy. Orzeꞌ brush las riidz zeꞌ gal wan-
gacaꞌ la chuꞌm nu suelt la lat gyedz. Zeꞌ
ngush ziꞌl gusam. Tees de mbecy nu bruu
gal reñ ga la lugaar druꞌña ruꞌ dey lom.

2
Jesuuz bicy yacmi tubmbecy chi ̱

1Or bzaꞌ la be dzi bish cya gaꞌ Jesuuz yam
par Capernaum. Orzeꞌ brush las riidz nu
zum yuꞌm. 2Orzeꞌ byatublaazh mbecy lom
gal wagadaꞌ la lugaar nu gzu dey mas par
ich zeꞌ nu zub gyeroꞌ. Nunu pshaal mi riidz
ni Ñgyoozh lo dey. 3Orzeꞌ bruꞌña tap mbecy.
Bruꞌña nu dey tub mbecy chi ̱. 4 Na ornu
tantaꞌ nu wangac chuꞌ dey lo Jesuuz na nu
nac dembecy zigy zeꞌ, orzeꞌ gup dey par too
yuꞌ. Gazeꞌ nu pshaal dey par too yuꞌ nañ zeꞌ
nu zub Jesuuz. Orzeꞌpshet deynuunnu riib
mbecy rat zeꞌ lom. 5Orzeꞌ ornu Jesuuz gud
lagy mi nu ricy cup dey consuel lom, orzeꞌ
nam rabmimbecy chi ̱ zeꞌ:
―Yu feñ, ya ̱bi ricy sulagya ̱de cyir―nam.
6 Laab zeꞌ nguaa la be de yu nu rlyuu

leey ni Ñgyoozh. Orzeꞌ de yu zeꞌ na dey nañ
lardooy: 7 “¿Lagu ni rniiy? Coz nu rniiy, ndeꞌ
zañ contr ni Ñgyoozh. Tub zi la Ñgyoozh gac
gyicy sulagy mi de cyi nu ricy mbecy”, na
dey.

8 Orzeꞌ lueg la gud lagy Jesuuz nañ lar-
doom nu ni rnii too dey. Orzeꞌ nam rab mi
dey:
―¿Lagu ni rnii too der? 9 Dzi zir a̱ꞌ biigy

par nu ne ̱e̱ nu bi ricy sulagya ̱ de cyir gazeꞌ
nune ̱e̱ nuwes zu, byashnuunnirnunubza.
10Tees ya ̱ ne ̱e̱ lo yu re nu gyes suy gzay par
nu gad lagy der nu ya̱, biñ nu byac mbecy,
ricy cupa̱ rishbeey nu gyicy sulagya ̱ de cyi
de mbecy gyishlombecy ii. Gazeꞌ nu nam
rabmimbecy rat zeꞌ:

11 ―Ya̱ ne̱e̱ du ̱ ru wes su, gush nuun nir,
yaa yuꞌr―nam.

12Orzeꞌ wes suy, nunu lueg la pshet yaay
nuun niy. Orzeꞌ gush nez yu yay lo rgüii la
dela mbecy zeꞌ. Nu nac ndeꞌ, ndeꞌ nu za nu
ic dela dey nunu byabic dey gyel mbecy ni
Ñgyoozh. Gazeꞌ nu na dey:
―Rila nigul zac na coz nu na gal na nii

―na dey.

Jesuuz bzumLeví nu gac nuymi
13Gazeꞌnu za gaꞌ Jesuuz par ruꞌnisyudoo.

Zeꞌ dela mbecy zigy bruꞌña dey lom, nunu
rlyuum ni dey. 14 Na nez nu zam, orzeꞌ
bzaac mi Leví, iꞌñ Alfeo. Zub yu zeꞌ nu rboo
mbecy tiñ por cuenni gubier Rom. Gazeꞌnu
nam rabmi yu:
―Da ca icha ̱ ―nam.
Orzeꞌwes suy za cay ichmi.
15 Na despuees, lat nu zub Jesuuz rom

gyit yuꞌ Leví, zeꞌ nguaa zigy mbecy nu rboo
tiñ por cuen ni gubier, nu zigy de mbecy
bduneꞌ. Nguaa dey zeꞌ nu Jesuuz nu de yu
nu rsyaꞌ lom, gun yuꞌ zigy mbecy bduneꞌ lat
de mbecy nu rdeꞌ lom. 16Na ornu bzaac de
mbecy fariseo nu dembecy nu rlyuu leey ni

Ñgyoozhnu Jesuuz romgyit nudembecy zeꞌ,
orzeꞌ bdugyiꞌ dey lo de yu nu rsyaꞌ lom:
―¿Lagu moscuel ni de ru row yu gyit

tublaazh nu dembecy nu rboo tiñ por cuen
ni gubier nu dembecy bduneꞌ? ―na dey.

17 Ornu güeñ Jesuuz ndeꞌ, orzeꞌ nam rab
mi dey:
―Par de mbecy ruub walagy ñi doctoor,

tees par de mbecy rat rlagy ñi. Gal nu
doctoorwagyicy nuymbecy ruub guñaa, niꞌ
ya ̱ a̱ꞌ yapa̱ nu redza̱ mbecy nu sac cyi, sinu
dredza ̱ de mbecy cyi par nu neꞌ dey cyiy
―nam.

De yu nu rsyaꞌ lo Waa bdugyiꞌ dey lo Je-
suuz laguwacade yunu rsyaꞌ lomni ub yunu
cueꞌ gow dey gyit

18 De yu nu rsyaꞌ lo Waa nu briib nis
mbecy, nu de yu nu rsyaꞌ lo de mbecy
fariseo rca deyni ub yunu cueꞌ gowdey gyit
lat nu rzu bich dey nu nac Ñgyoozh. Orzeꞌ
guambecy lo Jesuuz. Orzeꞌ na dey rab yum:
―¿Lagu de yu nu rsyaꞌ lo Waa nu de yu

nu rsyaꞌ lo de mbecy faraseo rca dey ni ub
yu nu cueꞌ goy gyit lat nu rzu bich dey nu
nac Ñgyoozh, tees de mbecy nu rsyaꞌ lo ru
wagyicy dey ndeꞌ? ―na dey.

19Orzeꞌ na Jesuuz rabmi dey:
―Ya̱ na gal nu na tub nob. ¿Walab gaal gac

ca de yu nu yuꞌ lo fandang ni ub yu nu cueꞌ
goy gyit lat nu gabee rded nob lat dey? Lat
nu gabee rded nob lat dey, wac ca dey ni ub
yu nu cueꞌ goy gyit. 20Tees shuub tub dzi nu
co mbecy nob zeꞌ lat dey. Orzeꞌ tiem zeꞌ ca
dey ni ub yu nu cueꞌ goy gyit par nu gyicy
shni dey.

21 ’Gun mod nu bicy de gyitoo bel, ndeꞌ
nañ gal nu na tub negy gush. Ni tub la
mbecy wayicy mi rumien negy gush nu tub
laꞌ negy cub nu nigul gyoꞌ nis, gun nis gash
beñ negy cub zeꞌ. Orzeꞌ shaa ye zir negy
gush zeꞌ. 22Nunumod nu bicy de gyitoo bel,
ndeꞌnañ gal na tub gyid gushnu rguꞌ choow
dey ñup ni urbyay. Ni tub la mbecy wac
cuꞌ choow yu ñup ni urbyay cub nañ gyid
gush, gun nis cyich ñiñ. Orzeꞌ shu dela ñup
ni urbyay zeꞌ, nunu nit lo gyid zeꞌ. Ndeꞌ nu
rlagy ñi cuꞌ choow dey ñup urbyay cub nañ
gyid cub―nam rabmi dey.

De yu nu rsyaꞌ lo Jesuuz rcyug dey zaꞌ ni
trig sab, dzi nu rzu lagymbecy

23 Na tub sab, dzi nu rzu lagy de mbecy
Israeel, Jesuuz bded mi lat tub nac trig nu
de yu nu rsyaꞌ lom. Orzeꞌ lat nu bded dem,
orzeꞌ de yu nu rsyaꞌ lom zeꞌ brugyiꞌ rcyug
dey zaꞌ nu gow dey. 24 Na ornu gud lagy
de mbecy fariseo na, orzeꞌ na dey rab yu
Jesuuz:
―Güii, ¿lagude yunu rsyaꞌ lor ricy dey tub

coz nu a̱ꞌ yad ñi nu gyicy dey dzi nu rzu lagy
den? Ndeꞌwalab seꞌñ par lo leey ni den―na
dey.

25Orzeꞌ na Jesuuz rabmi dey:
―¿Walab gaal nigul syaꞌ der coz nu bicy

Dabi tiemnubicy falt coz nu cyiiñ niy lat nu
byan yu nu de mbecy nu gusa nuy? 26Laab
de yu zeꞌ guꞌy nañ yuꞌ ni Ñgyoozh tiem nu
Abiatar bzuy riiñ ni yu nu riib ic de uz.
Orzeꞌ Dabi bdow yu gyishtily nu bzeeñ de
mbecy nañ yuꞌ zeꞌ. Ndeꞌ gyishtily nu zu
riiñ lo Ñgyoozh. Nunu de uz nu zu riiñ ni
Ñgyoozh ziꞌl gac gow yuñ. Tees Dabi bdow
yu gyishtily zeꞌ, nunu briic yuñ gow de yu
nu gusa nuy―nam.

27Gazeꞌ nu naꞌm rabmi dey:
―Ñgyoozh psaꞌ lagy mi sab, dzi nu zu lagy

mbecy par dembecy. Walab nu psaꞌ lagymi
dembecy par leey ni dzi nu rzu lagymbecy.
28 Ndeꞌ nu ya̱, biñ nu byac mbecy, riib ica ̱
sab, dzi nu rzu lagymbecy―nam.

3
Jesuuz bicy yac mi tub mbecy yaa gush

beñ
1Orzeꞌ tuubaꞌdzi, orzeꞌguagaꞌ Jesuuznañ

tub yuꞌ nu rsyaꞌmbecy riidz ni Ñgyoozh. Zeꞌ
ri tubmbecy yaa gush beñ. 2Orzeꞌ de yu nu
rzi lagy lom psiiñ dey nim ben a gyicy yac
mimbecy rat zeꞌ sab, dzi nu rzu lagymbecy,
gun dzi ga ñgyaad tub mod nu riib dey cyi ic
mi. 3Orzeꞌ nam rabmimbecy yaa gush beñ
zeꞌ:
―Wes su. Da lo̱ gashtal gazel ii―nam.
4 Gazeꞌ nu nam rab mi de yu nu rzi lagy

lom:
―¿Anap zuñ par lo leey niMoisees nu gy-

icy den coz nap sab, dzi nu rzu lagymbecy?
¿A nap nu gyicy den coz nap uti nu gyicy
den coz a̱ꞌ nap? ¿A nii tub dzi nu gloo mbañ
naa mbecy uti tub dzi nu gnit lon mbecy?
―nam.
Tees wannii la dey. 5 Orzeꞌ bgüii tañ mi

lo dey, nunu bicy mi sentiir, gun sac gyel
rashni lagy ni dey. Gazeꞌ nu nam rab mi
mbecy rat zeꞌ:
―Bzaab yaar lo ̱ ―nam.
Orzeꞌ mbecy zeꞌ bzaab yaay lom. Orzeꞌ

byanap lañ. 6 Gazeꞌ nu lueg la bruu chu
de mbecy fariseo. Byatublaazh dey nu de
mbecy ni Herodes nu bee dey riidz ben lac
mod zaꞌ lo dey Jesuuz.

Tonaꞌ la byawiiñmbecy ruꞌ nisyudoo
7 Tees Jesuuz za num de mbecy nu rsyaꞌ

lom gal ruꞌ nisyudoo. Nunu tonaꞌ la mbecy
zigy za ca dey ich mi. Yuꞌ mbecy nu bruu
de lo yu ni Galilea. Yuꞌ mbecy nu bruu
de lo yu ni Judea. 8 Yuꞌ mbecy nu bruu
Jerusaleeng. Yuꞌmbecy nu bruu lo de yu nu
la Idumea. Yuꞌ mbecy nu bruu tub laꞌ gaꞌ
ni gyoow Jordaang. Nunu yuꞌ gaꞌmbecy nu
bruu lo de yuni Tiro nu Sidón. Dela zeꞌbruu
dey za güii dey Jesuuz gun güeñ dey de coz

ily nu bicy mi. 9 Gazeꞌ nu mniim lo de yu
nu rsyaꞌ lom nu zu lily dey tub barc nu ruu
chumnu nac dembecy zigy nis cyiꞌñ zu dey
mi. 10Gun dela mbecy rat byatublaazh dey
lom nu rlagy dey gal yaa dey mi nu nac nu
bi bicy yac mi zigy mbecy. 11Nunu dela de
yu nu bicy ni nuras, ornu rzac dey mi, yes
saa la dey lom. Orzeꞌ dub ruꞌ la dey rbish ti
nuymi. Orzeꞌ rnii dey:
―¡Ru nac ru iꞌñ Ñgyoozh! ―rnii dey.
12Orzeꞌ tonaꞌ la fert mniim lo dey nu cueꞌ

nii dey lo mbecy cyu nacmi.

Jesuuz pcuim trocyup aposht nim
13 Despuees ndeꞌ gazeꞌ nu za Jesuuz tub

logyiꞌ. Orzeꞌ bredz mi ca na de yu nu rlagy
mi. Orzeꞌ gua dey lom. 14Gazeꞌ nu bloo zum
trocyup dey par nu chesa num yu nunu par
nu zuu nezmi dey chay cha shaal dey de ri-
idz ni Ñgyoozh. 15Nunu briic mi rishbeey ni
dey par nu co chu dey de nuras. 16Orzeꞌ nii
nu la de trocyup yu nu pcuim zeꞌ. Gush lañ:
Simo ̱o̱, yu nu bloo lam Bed, 17 nu Santiag
nu bicy yu Waa, de iꞌñ Zebedeo. De yu zeꞌ
bloo lam Boanerges. Riidz zeꞌ yaruuñ: De
Iꞌñ guzii. 18 Zeꞌ tuubaꞌy Ndrees, nu Lip, nu
Bartol, nuMateo, nuTomaas, nuSantiag, iꞌñ
Alfeo, nu Tadeo, nu Simo ̱o ̱, yu nu nac partid
nu laCelote, 19nu Judas Iscariote, yunubish
cya ichmi.

Mbecy rnii dey nu Jesuuz ricy mi coz ily
nu nac nuras

20 Orzeꞌ Jesuuz guꞌm nañ yuꞌ. Orzeꞌ zeꞌ
byatublaazhaꞌ dembecy zigy lom tuubaꞌ tir
gal wangacaꞌ la ñgyow mi gyit nu de yu nu
rsyaꞌ lom. 21Orzeꞌ de famil nim güeñ dey de
coz nu guc. Orzeꞌ za dey lomnu ricy pee dey
cha nu dey mi por fers la, gun mnii mbecy
nu guton mi. 22 Tees de mbecy nu bruu
Jerusaleeng, de yu nu rlyuu leey ni Ñgyoozh,
mnii deynuBeelzebé, yunuriib ic denuras,
bicyniymi, nunubicyyunucyiiñyu ii nuco
chuy deꞌ zir nuras, na dey. 23 Orzeꞌ Jesuuz
bredz mi dey nu gyechaꞌ dey lom. Gazeꞌ nu
mniim lo dey nu riidz tiily. Orzeꞌ nam:
―¿Walab gaal gac co chu nuras laab losaꞌ

nuras yu? 24Benu tubnacmbecy dulewdey
nu chucoodey laabnu losaꞌ ziꞌl yu, orzeꞌ rila
wazu dey. 25Nunu benu tub famil chu cooy
laab nu losaꞌ ziꞌl yu, orzeꞌ niꞌ ziꞌl wazu dey.
26Nunu benu de nuras dulewdey nunu chu
coo dey laab nu losaꞌ dey, orzeꞌ niꞌ ziꞌl wazu
dey, sinu nit lo dey―nam―.

27 ’Tees rlagy ñi nu gyicy mbecy gan yu
nu riib ic de nuras zub lo. Gazeꞌ nu gac co
chuydeꞌ zir nuras nu zaab ich. Gunni tub la
mbecy wac chuꞌy yuꞌ tub mbecy fert nu coy
suuy benu wacyiigy dey yu loga. Tees benu
nu loga la cyiig dey yu, gazeꞌnu gac chuꞌdey
yuꞌy nu coy suuy.

28 ’Rishli, ya ̱ ne ̱e̱ lo der nu Ñgyoozh gac
gyicy sulagy mi ni de mbecy ni de lo la cyi
nu ricy yununude lo la riidz a ̱ꞌnapnu rniiy,
29 tees cyu ziꞌl mbecy nu nii zi ni Espiriit
Yon nim, yu zeꞌ wayicy sulagy mi niy. Ndeꞌ
cyi nu rila wac gyecy―na Jesuuz rab mi de
mbecy nu shiñmnii zeꞌ.

30Ni mniim lo dey gun mnii dey nu bicy
ni nuras mi.

Bruꞌña de famil ni Jesuuz
31 Orzeꞌ bruꞌña ñaam nu de bicy mi. Yuꞌ

dey gashtal ich yuꞌ. Gazeꞌ nu bzeed dey
raso̱o ̱ lo Jesuuz nu cham lo dey. 32Orzeꞌ na
dembecy zigy nu nguaa lom zeꞌ rab yum:
―Gal ich yuꞌ re zu ñaar nu de bicy ru ryub

dey ru―na dey.
33Orzeꞌ nam rabmi dey:
―¿Cyu ñaa̱̱ nunu cyu de bicya ̱? ―nam.
34Gazeꞌ nu bgüiim dub yub la lom. Orzeꞌ

nam rabmi dey:
―Ii nguaa ñaa̱̱, nunu ii nguaa bicya ̱.

35 Cyu ziꞌl mbecy nu ricy coz nu rlagy
Ñgyoozh, de yu zeꞌ nac dey bicya ̱, zana̱, nu
ñaa̱̱―nam.

4
Riidz tiily ni dembigy

1Orzeꞌ Jesuuz brugyiꞌ gaꞌm rlyuum ni de
mbecy ruꞌ nisyudoo, nunu tonaꞌ la mbecy
zigy byatublaazh dey lom. Orzeꞌ ndeꞌ nu
guꞌm, nañ tub barc gusubmi gal zaab ziꞌl ñi
lo nis. Zeꞌ dembecy zigy gucua dey lo yu ruꞌ
nisyudoo. 2 Zeꞌ blyuum zañ coz ni dey nu
riidz tiily.
Na lat nu rlyuum ni dey, orzeꞌ nam:
3―Bzuub gyidag der: Tub mbecy bruuy

zay za nuuz yu mbigy. 4 Lat nu rtich yu
mbigy zeꞌ, yuꞌñ bet lag ñi ruꞌ gyernez. Orzeꞌ
bruꞌñachigyiñbdowmañii. 5Zeꞌyuꞌgaꞌñbet
lag ñi lo yu las ruꞌ nu ri gyitaꞌ par nañ. Orzeꞌ
dzach briib ñi gun las ruꞌ yu zeꞌ. 6Na ornu
briib doo na, orzeꞌ bziiñ. Orzeꞌ guwach ñi
gun sac sheñ yu nu shet nap ñi lyuñ. 7 Zeꞌ
yuꞌñ bet lag ñi lat gyech. Orzeꞌ dzach guuly
gyechzeꞌ. Orzeꞌpcyiigñideyamni zeꞌ. Orzeꞌ
wancuicñi cosech. 8Zeꞌyuꞌgaꞌñnubet lagñi
loyunap. Briibñinunuguulyñi. Orzeꞌ tonaꞌ
la cosech nap briic ñi. Yuꞌñ briic ñi gal rub
tii mbigy. Yuꞌñ briic ñi gayon mbigy. Yuꞌñ
briic ñi tub gaynal mbigy―nam.

9Orzeꞌ na gaꞌm:
―Yu nu zub gyidag rlagy ñi gyicy yu nu

gyet lag yu cuen―nam.
La gyiꞌ rniim nu riidz tiily

10Naornubyaubzim, deyunuyuꞌ lomnu
de trocyup yu nu bloo sum zeꞌ bdugyiꞌ dey
lom lac yaruu de riidz tiily zeꞌ. 11 Gazeꞌ nu
nam rabmi dey:
―Ñgyoozh briic mi nu gad lagy de ru coz

ni gyel gubier nim, de coz nu wangad lagy

mbecy gulas. Zeꞌ de mbecy nu a ̱ꞌ riib ic mi,
ya ̱ rshaala ̱ lo dey nu riidz tiily. 12Gun orzeꞌ
mas zac dey, tees wayuꞌ loy, nunumas gyeñ
dey, tees wayet lag dey cuen, nunu nis cush
cya dey par lom. Orzeꞌ gyicy sulagy mi ni
dey―nam.

Jesuuz rniim lac yaruu de riidz tiily zeꞌ
13Gazeꞌ nu naꞌm rabmi dey:
―Benuwagyet lag der cuen riidz tiily zeꞌ,

¿lac mod gyet lag der cuen deꞌ zir ñi? 14 Yu
nu gua nuuz mbigy zeꞌ, ndeꞌ yu nu rshaal
riidz nubruu loÑgyoozh. 15Yuꞌmbecynuna
gal nu na mbigy nu nguaa ruꞌ gyernez, lu-
gaar zeꞌ nu bdunuuz riidz ni Ñgyoozh. Orzeꞌ
cuanzir nu reñ dey riidz zeꞌ, orzeꞌ lueg la
druꞌña nuras nu rbooy ñi nañ lardoo dey.
16 Zeꞌ yuꞌ gaꞌ mbecy nu na gal nu na mbigy
nunguaa loyu las ruꞌnuri gyitaꞌparnañzeꞌ.
Ornu nu loga la reñ dey riidz ni Ñgyoozh zeꞌ,
orzeꞌ “O” rnii dey, nunu yet lagy dey. 17Tees
par nu las ruꞌ yu zeꞌ, orzeꞌ wac shet riidz
zeꞌ sheñ lyuñ. Orzeꞌ ragyee dey la be ziꞌl
tiem. Tees despuees, ornu druꞌñañ nu rzac
zi dey o nu rzac deet dey nu nac riidz zeꞌ,
orzeꞌ druu chu dey lo riidz zeꞌ. 18 Zeꞌ yuꞌ gaꞌ
mbecy nu na gal na de mbigy nu bdunuuz
lat gyech zeꞌ. De yu zeꞌ rzuub gyidag dey
riidz ni Ñgyoozh. 19 Tees de gyel rsug ic nu
nac de coz ni gyishlombecy ii, nunu de gyel
ye rzac lo gyel nap, nunu de gyel rzaab lagy
reñaꞌ coz, dendeꞌ ricy ñi gandey. Gal nu ricy
gyech nu wacsaan ñi cuic yamni cosech, ni
ricyde coz zeꞌ. Wacsaanñigyicynapriidzni
Ñgyoozh shcab ni de mbecy zeꞌ. 20Zeꞌ yuꞌ gaꞌ
mbecy nu na gal nu na de mbigy nu bet lag
lo yunap zeꞌ. De yu zeꞌ “O” rniiy ornu reñyu
de riidz ni Ñgyoozh, nunu rbic ñi cosech nañ
lardoo dey. Yuꞌñ rbic ñi gal rub tii. Yuꞌñ rbic
ñi gayon. Yuꞌ gaꞌñ rbic ñi tub gaynal. Ni ricy
riidz ni Ñgyoozh numbecy zeꞌ ―nam.

Riidz tiily ni candiil
21Gazeꞌ nu na gaꞌm:
―¿Walab gaal ri de mbecy tub candiil nañ

tub cajo ̱o̱ o nañ tub nuun? ¿A walab nu
rzuub dey ñi seꞌñ? Gun orzeꞌ cuic ñi yaa.
22 Sac ni tub coz ngach nu waruu zac ñi.
Nunu dela coz nu wagad lagy mbecy, ndeꞌ
gad lagy dey. 23 De mbecy nu zub gyidag
rlagy ñi gyicy yu nu gyet lag yu cuen―nam.

24Gazeꞌ nu na gaꞌm:
―Orzeꞌ nap bduꞌ cuen der de riidz nu reñ

ru nim, gun dub gal nu ricy yac der de riidz
zeꞌ, dub ñi gyet lag zir ru cuen. 25Gun yu nu
ricy yac de riidz zeꞌnay gal na tubmbecynu
ricy cup la coz. Yunu ricy cup sheñ, sheñ zir
gadniy. Zeꞌ yunu sacni, gashtal cozmiiñnu
ricy cup yu gruuñ niy―nam.

Riidz tiily ni mbigy nu briib
26Orzeꞌ naꞌm:

―Gyel gubier ni Ñgyoozh rac ñi gal nu rac
nu tub mbecy nu rnuuz mbigy. Mbecy rza
nuuz yu mbigy zeꞌ. 27Orzeꞌ raas yu. Or zaꞌ
yu yeshtey. Lat nu zaab za la dzi niy, mbigy
zeꞌ driib ñi. Gazeꞌ nu raly ñi. Nunu wagad
lagyyu lacmoddriibñinununi lacmodraly
ñi. 28 Gun ub la yu ricy ñi nu driib mbigy
zeꞌ. Orzeꞌ nu loga la raly tub gyizh. Orzeꞌ
gazeꞌ nu daꞌ zaꞌ niñ. Orzeꞌ lat zeꞌ raly de
mbigy nu daꞌ nañ gyez zeꞌ. 29Orzeꞌ ornu bi
gul de mbigy zeꞌ, lueg la shiꞌñ yuñ gun bi
pshuub dzi nu dudeꞌñ. Niꞌ ziꞌl mod rac nu
gyel gubier ni Ñgyoozh ―nam.

Riidz tiily ni mbigy urnishtas
30Gazeꞌ nu na gaꞌm:
―¿La ñuu coz nu rac gal nu rac nu gyel

gubierniÑgyoozh? ¿Lañuu coz saapa̱ nugyel
gubier nim? 31Gyel gubier ni Ñgyoozh rac ñi
gal nu rac nu tubmbigy ya urnishtas. Ornu
rdunuuz ñi, miiñ zir ñi par dela mbigy nu
yuꞌ gyishlombecy. 32 Tees ornu dunuuz ñi,
orzeꞌ raly ñi. Orzeꞌ zily zir ñi yac ñi gazeꞌ
deꞌ zir yag miꞌ. She rgyich yaañ mas gal
de chigyiñ rzaa ma teez ma lat gaꞌl nu rbic
de yaañ zeꞌ. Ni mod rac nu gyel gubier ni
Ñgyoozh ―nam.

33 Zañ riidz tiily nu na gal nu na de ndeꞌ
mniim. Ni mod blyuum de riidz ni gyel
gubier ni Ñgyoozh ni dey. Dub gal mod nu
gac gyet lag dey cuen, dub ni mniim lo dey.
34 Tees wanniim lo dey benu walab nu de
riidz tiily zeꞌ. Nunu ornu ub zim nu de yu
nu rsyaꞌ lom, orzeꞌ pshaal mi dela riidz zeꞌ
lo dey.

Jesuuzmniim lo gyey bi nu gariñ
35 Laab dzi zeꞌ, or becheñ, orzeꞌ Jesuuz

nam rabmi dey:
―Yaa der chan gal naa tub laꞌ gaꞌ dzu ruꞌ

nisyudoo―nam.
36 Orzeꞌ bzeeñ dey dela mbecy zigy, za

nu dey Jesuuz laab nañ barc nu bi rim zeꞌ.
Nunu za gaꞌ reñaꞌ barc zeꞌnu za barc nu rim
zeꞌ. 37 Tees lat nu za dey zeꞌ, sij la bruꞌña
tub gyey bi ily. Orzeꞌ de nguuly lo nisyudoo
rzuꞌñ nañ barc zeꞌ se nu dzaa ziꞌl ñi. 38 Zeꞌ
Jesuuz mbish mi nas mi par iiñ barc zeꞌ lo
tub almad. Gazeꞌ nu pcueeñ dey mi. Orzeꞌ
na dey rab yum:
―¡Masht! ¿A se la la nu ricy ñi nir nu nit lo

den lo nis? ―na dey.
39 Gazeꞌ nu weshtem nunu bicy mi man-

daar lo bi. Orzeꞌ nam rabmi nisyudoo:
―¡Guri! ―nam.
Orzeꞌ guri bi nunu se ri zu labyac. 40Gazeꞌ

nu nam rabmi dey:
―¿Lagu dzi rdzib der? ¿Walab gaal gabee

wagyicy cup der consuel lo ̱? ―nam.
41Orzeꞌ tonaꞌ la gudzib dey. Orzeꞌ na dey

rab yu losaꞌy:

―Zeꞌ ¿cyu mbecy nac mi ii? Gal bi nunu
gal nisyudoo rzuub gyidag ñi nim―na dey.

5
Jesuuz bicy yac mi tub mbecy rat nu bicy

ni nuras
1Orzeꞌ bruꞌña dey tub laꞌ gaꞌ ruꞌ nisyudoo

lo yu ni Gerasa. 2 Orzeꞌ cuanzir nu bruu
Jesuuz nañ barc zeꞌ, orzeꞌ lueg la bdzeel mi
tub mbecy nu bruu lat de blyuu nu rcach
de mbecy añ. Yu zeꞌ tub mbecy nu bicy ni
nuras. 3 Nunu lat de blyuu zeꞌ rcyiiñ yu.
Nunu ni tub la mbecy wagac cyiig yuy. Mas
nu caden wagac gag yu, 4 gun zañ tir pcyiig
dey gyiꞌy nu yaay nu caden. Tees rsug yu
caden zeꞌ. Nunu ni tub la mbecy wagac
gyicy yu nu cuez seꞌy. 5Zaab za lay dzi rel la
rded yu de logyiꞌ nu lat de blyuu zeꞌ. Rbish
tiy, nunu rshiꞌñ yu ub yu nu gyitaꞌ. 6 Tees
ornu bzaac yu Jesuuz zet ruꞌ nu zam, orzeꞌ
gush yu carer zay lom. Orzeꞌ gusu tib yu
lom. 7-8Gazeꞌ nu na Jesuuz rabmi yu:
―Bruu chu lo mbecy ii nuras―nam.
Orzeꞌ dub ruꞌ la nuras zeꞌ rbish tiy. Gazeꞌ

nu nay rab yu Jesuuz.
―¿La ryub ruyad ru lo̱ Jesuuz, iꞌñÑgyoozh,

biñnuzily zirnac? ¡Cyoozh cueꞌ sheedzir ya̱!
―nay.

9Orzeꞌ na Jesuuz rabmi yu:
―¿La lar? ―nam.
Gazeꞌ nu nay rab yum:
―Ya̱ la ̱ beemiily gun zigy de ̱ naca̱―nay.
10 Orzeꞌ tonaꞌ mnishbaay lom nu cueꞌ co

chum yu lugaar zeꞌ. 11 Na par gyiꞌ bicy
zeꞌ tonaꞌ la cuch zigy rded ma row ma.
12 Orzeꞌ dela nuras zeꞌ mnishbaa dey lo Je-
suuz. Gazeꞌ nu na dey:
―Bzuu nez de ̱ ya̱ lo de cuch re gun orzeꞌ

chu̱ꞌ de ̱ nañma―na dey.
13 Orzeꞌ briic Jesuuz rishbeey nu gruu

dey. Gazeꞌ nu bruu dey lo mbecy zeꞌ. Guꞌy
nañ de cuch zigy zeꞌ. Orzeꞌ rzab la de ma
bzu tiily ma par gyoow. Bet lag de ma lo
nisyudoo. Gut de ma lo nis. Cyup la miily
cuch zeꞌ gut ma lo nis.

14Orzeꞌ de yu nu rña de cuch zeꞌ gush dey
carer ya niiy de coz nu guc lo de mbecy nu
yuꞌ lat gyedz nu lo de mbecy nu yuꞌ ngush.
15 Na ornu bruꞌña de mbecy zeꞌ lo Jesuuz
nunu ornu bzaac dey mbecy nu bicy ni de
nuras zeꞌ, zubyu, zuy shabyu, nunubyanap
shcab niy, orzeꞌ tonaꞌ la gudzib dey. 16Orzeꞌ
deladembecynubzaaccoznuguczeꞌmniiy
lo dembecy zigy zeꞌ lacmod guc nu de cuch
zeꞌ nunu lac mod guc nu mbecy nu bicy ni
nuras zeꞌ. 17 Orzeꞌ brugyiꞌ rnishbaa dey lo
Jesuuz nu ruum ledz dey.

18 Na ornu guꞌ Jesuuz nañ barc zeꞌ, orzeꞌ
yu nu bicy ni nuras zeꞌ mnishbaay lom nu
cha num yu. 19 Tees Jesuuz wansaan mi.
Orzeꞌ nam rabmi yu:

―Yaa lo de famil nir nunu niir de coz ily
nu bicy Ñgyoozh num ru. Niir nu Ñgyoozh
gushni lagymi ru―nam.

20 Gazeꞌ nu mbecy zeꞌ gush nez yu zay.
Orzeꞌ brugyiꞌ rniiy lo dela mbecy nu yuꞌ lo
de yu ni Decápolis de coz ily nu bicy Jesuuz
numyu. Orzeꞌ tonaꞌ la za nu ic dembecy zeꞌ.

Iꞌñ Jario nu biñmñaa nu gul shab Jesuuz
21Orzeꞌ Jesuuz guꞌm nañ barc gulaꞌm tub

laꞌ gaꞌ dzu ruꞌ nisyudoo. Orzeꞌ tonaꞌ la
mbecy zigy byatublaazh dey lom. Laab ruꞌ
nisyudoozeꞌzum. 22Orzeꞌbruꞌña tubmbecy
nu la Jairo, yu nu riib ic nañ tub yuꞌ nu
rsyaꞌmbecy riidzniÑgyoozh. Laabbzaac lay
Jesuuz, orzeꞌwes saay lom. 23Nunu tonaꞌ la
mnishbaay lom. Orzeꞌ nay rab yum:
―Iꞌña̱ se nu gat ziꞌl lañ. Cua ̱a̱ ya ̱ chan gal

yaarñii gun, orzeꞌ gyacñi,nunu cuimbaññi
―nay.

24Orzeꞌ Jesuuz zanumyu. Tonaꞌ lambecy
zigy za ca dey ich mi gal rcyiꞌñ su la dey
mi. 25Orzeꞌ lat dembecy zeꞌ ri tub biñmñaa
nu bzaꞌ trocyup ñaꞌn rshu reñ mi. 26 Zigy
doctoor bicy nuy mi zañ lo guñaa. Mnit lo
dela tiñ nim, nunu wangyac mi. Ca nu bicy
ye zir ñi. 27 Na ornu guꞌ gyidag mi de coz
nu bicy Jesuuz na, orzeꞌ bechaꞌm par ich
Jesuuz lat dembecy zigy zeꞌ, nunu gul yaam
shabmi. 28Gunmnii toomnumas ñuu shab
Jesuuz gal yaam, orzeꞌ gyacmi. 29Orzeꞌ laab
or la zeꞌ guca reñ zeꞌ, nunu gud lagy lam nu
byacmini güii zeꞌ. 30Lueg la gud lagy Jesuuz
nañ lardoom nu bruu fers nim. Orzeꞌ bish
cyam bgüiim par ich mi lat de mbecy zigy.
Gazeꞌ nu nam:
―¿Cyu gul shaba ̱? ―nam.
31 Orzeꞌ de yu nu rsyaꞌ lom na dey rab

yum:
―Ru rzac ru nu de mbecy zigy rcyiꞌñ su

dey ru. Zeꞌ ii nar: “¿Cyu gul ya̱?” nar ―na
dey.

32 Tees gabee rgüii ruꞌm dub yub la lom
par nu zac mi cyu gul mi. 33 Orzeꞌ bruꞌña
biñ mñaa zeꞌ. Tonaꞌ la gudzib mi, nunu
rash la bis mi, gun gud lagy mi coz nu bzac
mi. Orzeꞌ wes saam yeñ gyiꞌ Jesuuz, nunu
mniim dela coz nu rishli. 34 Gazeꞌ nu na
Jesuuz rabmi biñmñaa zeꞌ:
―Biñ mñaa, ru byac ru gun bicy cup ru

consuel lo ̱. Orzeꞌ dub gusht la yaa, nunu bi
mnit güii nu rat ru―nam.

35 Lat nu gabee rnii nu ruꞌ Jesuuz biñ
mñaa zeꞌ, orzeꞌ bruꞌña tub mbecy nu bruu
yuꞌmbecy nu riib ic zeꞌ. Orzeꞌ nay rab yu yu
nu riib ic zeꞌ:
―Iꞌñ ru bi guut ñi. Cueꞌ gaꞌ gyicy seed zir

ruMasht―nay.
36Tees Jesuuzwangyicy cuen lamde riidz

nu rniiy. Orzeꞌ nam rabmi yu nu riib ic zeꞌ:
―Cueꞌ dzib ru. Bicy cup ziꞌl consuel lo ̱

―nam.

37Orzeꞌwansaanaꞌmcha ca zirmbecy ich
mi nomaas Bed, nu Santiag, nu Waa, bicy
yu za num. 38Gazeꞌ nu ornu bruꞌñam yuꞌ yu
nu riib ic zeꞌ, orzeꞌ bzaacmi nu se byach ziꞌl
mbecy yuꞌy. Yuꞌ mbecy ruun yu. Yuꞌ gaꞌy
rbish tiy. 39Na ornu guꞌm nañ yuꞌ na, orzeꞌ
nam rabmi dey:
―¿Lagudzi rdeddeetder? ¿Lagu ruunder?

Zeꞌ fiñ nguzh ii nu nas ñi; walab nu guut ñi
―nam.

40Orzeꞌbrugyiꞌ rigynunaañdeymi. Orzeꞌ
bloom dela dey par ich yuꞌ zeꞌ. Orzeꞌ guꞌm
nu uz fiñ nguzh zeꞌ nu ñaañ nu chon de yu
nu rsyaꞌ lom zeꞌ par zeꞌnumbish ñi. 41Orzeꞌ
bduꞌ yaam yaañ. Gazeꞌ nu nam rabmi ñii:
―Talita cum―nam.
Benu gyal riidz zeꞌ, orzeꞌ nam: Fiñ nguzh,

ya ̱ rne ̱e̱ du ̱ ru weshte, nam. 42Orzeꞌ laab or
la zeꞌ weshte fiñ nguzh zeꞌ brugyiꞌ rded ñi.
Na fiñ zeꞌ bi yuꞌñ tub ñaꞌn trocyup. Orzeꞌ
tonaꞌ la za nu ic de mbecy. 43 Tees Jesuuz
pcach mi ruꞌ dey nu cueꞌ la cuic dey nu gad
lagy mbecy nu ni bicy mi. Nunu mniim nu
cuic dey coz nu gow fiñ nguzh zeꞌ.

6
Jesuuz yamNazaret

1 Orzeꞌ bruu Jesuuz lugaar zeꞌ yam par
ledz mi, Nazaret. Nunu de yu nu rsyaꞌ lom
ya nu dey mi. 2Na ornu pshuub sab, dzi nu
rzu lagy mbecy na, orzeꞌ brugyiꞌ rlyuum ni
dey nañ yuꞌ nu rsyaꞌ dey riidz ni Ñgyoozh.
Ornu de mbecy zigy güeñ dey de coz nu
rlyuum, orzeꞌ tonaꞌ la za nu ic dey. Orzeꞌ na
dey:
―Zeꞌ ¿ca guud de riidz re niy? Zeꞌ ¿ca

guud shcab niy? Zeꞌ ¿lac mod rac ricy yu
nusuriidz ily zeꞌ? 3 Zeꞌ ¿awalab yu ii biryag
zeꞌ? Ñaay Li. Bicy yu Santiag, nu See, nu
Judas, nu Simo ̱o ̱. Nunu ¿awalab laab lat na
ii rcyiiñ de zan yu? ―na dey.
Orzeꞌ wancheel reñ dey mi. 4 Orzeꞌ nam

rabmi dey:
―Ca ziꞌl lugaar mbecy rca lagy dey lo yu

nu rnii por cuen ni Ñgyoozh, nomaas de
mbecy ledz yu, nu de famil niy, nu de famil
nuyuꞌnuynañyuꞌy, deladeyuzeꞌwaca lagy
dey loy―nam.

5Orzeꞌ zeꞌwangac gyicymi nusuriidz, no-
maas la be ziꞌl mbecy rat gul yaamdey. Bicy
yacmi yu. 6Orzeꞌ zanu la icminuwangyicy
cup dey consuel lom. Orzeꞌ bruumNazaret,
gusam deꞌ zir gyedz nu yuꞌ gaab. Blyuumni
dembecy.

Jesuuz bzuu nezmi de trocyup aposht nu
cha shaal yu riidz nu sac ni Ñgyoozh

7Orzeꞌ bredz mi de trocyup yu nu bi bloo
sum zeꞌ nu gyatublaazh dey. Gazeꞌ nu bru-
gyiꞌ rzuunezmi dey rzay cyup ga dey tub ga
nez. Nunu briic mi rishbeey nu co chu dey

nuras. 8 Nunu bicy mi mandaar lo dey nu
cueꞌ cha nuy ni tub la coz par nez. Nomaas
tub yanga ziꞌl dey cha nuy. Ni cueꞌ cha nu
dey moraal, ni cueꞌ cha nu dey gyishtily,
nunu cueꞌ cha nu dey tiñ nañ nerbid niy.
9Nomaas gyidlab ziꞌl caa gyiꞌdey. Nunucueꞌ
cha nu dey cyup yaag yu. 10Orzeꞌ naꞌm rab
mi dey:
―Ca zeꞌ nu cha der, guꞌ der nañ tub yuꞌ.

Orzeꞌ zeꞌ cyiiñder gashtal gruu lader lugaar
zeꞌ. 11Caziꞌl zeꞌnuwashet ic deynuchuꞌder,
ni wazuub gyidag dey riidz nu nii der, orzeꞌ
ornu gruu der lugaar zeꞌ, cyib der yu gyedz
nu taꞌ gyidlab ru par nu gabe nu a ̱ꞌ nap bicy
dey.

12Orzeꞌ bruu dey zay nunumnii dey lo de
mbecy nu rlagy ñi neꞌ dey dela cyi nu ricy
yu. 13Nunu bloo chu dey zañ nuras. Nunu
briily dey asecy zigy mbecy rat. Nunu byac
dey.

GutWaa nu briib nismbecy
14 Bzu laa riidz de coz nu ricy Jesuuz.

Orzeꞌ reyHerodesgüeñyuderiidz zeꞌ. Orzeꞌ
nay:
―Byabañ Waa nu briib nis mbecy. Ndeꞌ

nu cyiiñ yu nu gyicy yu de nusuriidz zeꞌ
―nay.

15 Yuꞌ mbecy rnii dey nu Jesuuz nac mi
Elías. Nunu yuꞌ gaꞌ mbecy rniiy nu Je-
suuz nac mi tub mbecy nu rnii por cuen ni
Ñgyoozhgalnunadeyunuguꞌgulas. 16Ornu
Herodes güeñ yu de coz nu mnii mbecy,
orzeꞌ nay:
―Laab yu zeꞌWaa, yu nu bicya ̱mandaar

nu pcyug dey too. Na byabañ yu―nay.
17Ni mniiy gun laab yu bicy yu mandaar

nu pcyiig dey Waa, nunu pshet lag dey yu
nañ yuꞌ gyiib nu nacHerodías,mñaa bicy yu
Lip, gunHerodes gush yum. Bicymñaaymi.
18 Zeꞌ Waa mniiy lo Herodes nu rach ñii lo
Ñgyoozh nu gush yumñaa bicy yu.

19 Orzeꞌ Herodías guzi lagy mi lo Waa.
Ngulagymi ñgyutmi yu tees wangac, 20 gun
Herodes gudzib yu loy. Gud lagy yu nuWaa
nac yu mbecy nap par lo mbecy, nunu tant
par lo Ñgyoozh. Orzeꞌ wansaan yu nu shiñ
gyicy numbecyWaa. Nunu ornumnii Waa
loy, bet lagy yu mas pcan shcab niy. 21 Tees
orzeꞌ pshuub tub dzi nu guudmod nu gyicy
Herodías nu gat Waa. Dzi zeꞌ, ndeꞌ dzi nu
bicy dey saꞌ ni dzi nu gul Herodes. Orzeꞌ
bredz yu de fushtiz, nu de yu nu riib ic de
soldad, nu de yu nu ricy ñi presis nu yuꞌ lo
de yu ni Galilea. 22 Orzeꞌ ornu bruꞌña iꞌñ
Herodías zeꞌ nu nguaa dey, orzeꞌ bily gyiꞌñ.
Orzeꞌ tonaꞌ la bet lagy Herodes gal nu de
mbecy nu nguaa nuy lo mez. Orzeꞌ nay rab
yu fiñ zeꞌ:
―Bdiiñ la ziꞌl coz nu rlagy ru lo ̱. Orzeꞌ ya̱

rica ̱ ñii nir―nay.

23Orzeꞌ mniiy nu waded la cuic yu la ziꞌl
coz nu cyiñ ñimas gal cyaal de coz nu riib ic
yu cuic yu niñ. 24Ornu bruuñ, orzeꞌ zañ lo
ñaañ. Gazeꞌ nu nañ rab ñim:
―¿La coz diña?̱ ―naañ.
Orzeꞌ na Herodías rabmi ñii:
―Gua cyiñ ru tooWaa―nam.
25 Orzeꞌ fiñ zeꞌ rlal dza lañ lueg la zañ lo

Herodes bdiiñ ñi tooWaa. Gazeꞌ nu nañ:
―Ya̱ rlagya̱ nu lueg la cuic ru tooWaa nu

driib nis mbecy nañ tub gyaꞌn―nañ.
26 Herodes tonaꞌ la bicy shniy. Tees gun

bi mniiy nu waded la cuic yu la ziꞌl coz
nu cyiñ ñi nunu bi güeñ dela mbecy nu
nguaa nuy zeꞌ, orzeꞌwangacaꞌ gyicy cyup ic
yu. 27Orzeꞌ lueg la bzuu nez yu tub soldad
bicy yu mandaar loy nu cyid nuy too Waa.
28 Orzeꞌ gua soldad zeꞌ, pshiñ yu too Waa
nañ yuꞌ gyiib. Orzeꞌ biid nuy ñi nañ tub
gyaꞌn. Briic yu ni fiñ feñ zeꞌ. Orzeꞌ fiñ feñ
zeꞌ byabic ñi ndeꞌ ni ñaañ.

29Na ornu gud lagy de yu nu rsyaꞌ loWaa
na, orzeꞌ gua te dey cuerp niy. Pcach dey ñi.

Jesuuz bgoowmi gaaymiilymbecy
30 Zeꞌ de trocyup aposht nu bzuu nez Je-

suuz zeꞌ bi byatublaazhaꞌ dey nuymi. Orzeꞌ
mnii dey lomdela coznubicyyunudela coz
nu blyuuy. 31Orzeꞌ Jesuuz nam rabmi dey:
―Yaa der chan tub lugaar ub zi. Zu lagy

ñuu der―nam.
Nimniim gun tonaꞌ la zigymbecy ya yeed

la dey gashtalwacuicaꞌ lañ tiemnu gowdey
gyit. 32Orzeꞌ guꞌ num dey nañ tub barc. Za
dey tub lugaar ub zi. 33Tees dembecybzaac
dey bruum zam, nunu byuꞌ lo deymi. Orzeꞌ
zigy mbecy nu bruu dela gyedz nu yuꞌ ruꞌ
nisyudoo zeꞌ, bicy lal dey zay gyiꞌ lay tub
laꞌ gaꞌ ruꞌ nisyudoo. Orzeꞌ bruꞌña dey anzir
nu ruꞌñam. 34Na ornu bruum nañ barc zeꞌ,
orzeꞌ bzaac mi dela mbecy zigy zeꞌ. Orzeꞌ
gushni lagy mi dey, gun na dey gal na shily
nusac cyurña. Zeꞌbrugyiꞌ rlyuumzañ lo coz
ni dey. 35Ornu bi rdze, orzeꞌ de yu nu rsyaꞌ
lom nay rab yum:
―Ii tub lugaar ub zi nunu tonaꞌ la gudze.

36Orzeꞌbzuunezmbecychayde lugaar ii nu
de gyedz nu yuꞌ gaab. Orzeꞌ zi dey coz nu
gow yu, gun ii sac coz nu gow dey―na dey.

37Orzeꞌ na Jesuuz rabmi dey:
―De ru, briic coz nu gow dey―nam.
Orzeꞌ na dey rab yum:
―¿Walabgaal galagy runugzi ̱de ̱beemiily

la tiñ gyishtily nu ricy na gow dey? ―nay.
38Orzeꞌ na Jesuuz:
―¿La be gyishtily ricy cup der? Gua güii

der ben―nam.
Ornu gud lagy dey la be, orzeꞌ na dey:
―Gaay gyishtily nu cyup bel―na dey.
39 Orzeꞌ Jesuuz mniim lo dela mbecy nu

zub yu lo de gyizh caꞌ bee nac gay. 40Orzeꞌ
gucua bee nac ga mbecy. Lo tub nac ga

dey bee tub gaynal yu o bee cyaal gaynal yu
gucuay. 41 Orzeꞌ bduꞌ yaam gaay gyishtily
zeꞌ nu cyup bel zeꞌ. Bgüiim par baa. Nunu
briic mi gras ni Ñgyoozh nu nac de ndeꞌ.
Gazeꞌ nu blew mi gyishtily zeꞌ briicaꞌm ñii
ni de yu nu rsyaꞌ lom nu cyez dey ñi ni
de mbecy zigy. Orzeꞌ blewaꞌm cyup bel zeꞌ
briicaꞌm ñii ni de yu nu rsyaꞌ lom par nu
cyez dey. 42Orzeꞌ dela de mbecy bdow gyel
la dey. 43 Ornu bded nu bdow dey, orzeꞌ
brusub trocyup ruꞌ chicyiw de coz nguzh ni
gyishtily zeꞌnuni debel zeꞌnupteꞌdey. 44Lo
dela yu gyeey nubdowde gyishtily zeꞌ, gaay
miily dey nac yu.

Jesuuz bzam lo nis
45Cuanzir blazh ndeꞌ, orzeꞌ Jesuuzmniim

lo de yu nu rsyaꞌ lom nu chuꞌ dey nañ barc
nu cha ga dey lom gal tub gyedz nu ri tub laꞌ
gaꞌ ruꞌ nisyudoo nu la Betsaida. Ub mi by-
eeñ gam par nu nii num de mbecy ñgyoozh.
46Na or blazh numnii num dey ñgyoozh na,
orzeꞌ pcam par tub logyiꞌ. Zam nu nii num
Ñgyoozh. 47Naornubecheñna, barc zeꞌ rinu
dey ñi laab gazel nisyudoo. Zeꞌ Jesuuz ub zi
lam byeeñ mi par lo yu bigy. 48Orzeꞌ bzaac
mi nu tonaꞌ la fers za barc ni dey, gun par
nez nu zañ druu bi. Na ornu gabee caas ruꞌ
zu, orzeꞌ rza la Jesuuz. Lo nis zam lo dey.
Orzeꞌ ricy peem nu ded lom lo dey. 49 Na
ornu bzaac dey nu yad mi lo nis, orzeꞌ bis
guzii dey mi. Orzeꞌ bish ti dey. 50Gun dela
dey bzaac yum, nunu tonaꞌ la gudzib dey.
Tees Jesuuz lueg la mnii num dey. Orzeꞌ
nam rabmi dey:
―¡Briic der baloor! ¡Ya̱ ndeꞌ! ¡Cueꞌ dzib

der! ―nam.
51 Orzeꞌ guꞌm nañ barc zeꞌ nu yuꞌ dey,

nunugucanudruubi. Orzeꞌ tonaꞌ la zanu ic
dey, 52gunwangyet lagdey cuencoznubicy
mi nu de gyishtily zeꞌ. Gun noow na shcab
ni dey.

Jesuuz bicy yacmi dembecy Genesaret
53 Ornu blazh bded dey lo nisyudoo,

bruꞌña dey lo de yu ni Genesaret. Ruꞌ zeꞌ
bzeeñ dey barc niy. 54 Orzeꞌ cuanzir nu
bruu Jesuuz nañ barc zeꞌ, lueg la byuꞌ lo
de mbecy mi. 55 Orzeꞌ dzach la gusa dey
dutuub la lugaar, nunu brugyiꞌ druꞌña nu
deymbecy rat lo nuun ca ziꞌl lugaarnu güeñ
dey nu zum. 56 Ca ziꞌl zeꞌ nu rded mi, de
ranch, de lat gyedz, o ngush, pcuaa dey de
mbecy rat de lat yagyiꞌ, nunumnishbaa dey
lomnuzaanmi gal deymasñuu ruꞌ shabmi.
Orzeꞌ dela de yu nu gul mi byac dey.

7
De cushtom ni de gyitoo bel

1 Orzeꞌ la be de mbecy fariseo nu la be
de mbecy nu rlyuu leey ni Ñgyoozh bruu
dey Jerusaleeng gua dey lo Jesuuz. 2 Dey

zeꞌ bzaac yu nu la be de mbecy nu rsyaꞌ lo
Jesuuz a ̱ꞌ caacy yaa dey row yu gyit, gun
wannaa dey gal nu rlagy ñi par lo leey ni
dey. 3 Gun dela mbecy fariseo nu dela
mbecy Israeelwowdeybenuwanaadey gal
nu rlagy ñi nu ricy yac dey de cushtom ni
gyitoo bel niy. 4Nunu ornu rza dey yagyiꞌ,
ornu cush cya dey driy, benu wanaa dey,
wagow yu. Nunu zañ zir cushtom rlagy ñi
gyicy yac dey. Gush lañ: mas ñuu nu rgyiib
dey de coz. Yuꞌ mod nu rgyiib dey taz, de
gyaꞌn, de gyiib nu ray de coz, de nuun, de.
Dela ndeꞌ rlagy ñi gyicy yac dey. 5Orzeꞌ de
mbecy fariseo nu dembecy nu rlyuu leey ni
Ñgyoozh bdugyiꞌ dey lo Jesuuz. Orzeꞌna dey:
―¿Lagu de yu nu rsyaꞌ lo ru wagyicy yac

dey cushtomnidegyitoobelnuwagnaadey
row yu gyit? ―na dey.

6Orzeꞌ nam rabmi dey:
―Tonaꞌ la nap mnii Isaías lac na de ru,

mbecy nu rzuu lo, ornu pcaay:
Dembecy ii rzat dey ya̱ nu ruꞌ ziꞌl yu,
tees nañ lardoo dey ricy zet lagy yu lo̱.
7Se la la cyiiñ nu driib zily dey ya̱, gun driib

zily ton dey ya̱.
Leey nu bloo ic mbecy, ndeꞌ ziꞌl rlyuu dey.
Ni na Ñgyoozh lat de riidz ni Isaías. 8 Rzu
chu der leey ni Ñgyoozh par nu rzu fert der
cushtom ni mbecy―na Jesuuz.

9Orzeꞌ na gaꞌm:
―Dzi ga nap nu rzu chu der leey ni

Ñgyoozh par nu gyicy yac der leey ni gyitoo
bel ni der, 10gunÑgyoozh pcaamMoisees nu
caay: “Pca lagy lo uz ru nunu pca lagy lo
ñaar. Yu nu nii zi ni uz, o yu nu nii zi ni ñaa,
rlagy ñi nu gat yu”, pcaa Moisees. 11-12 Tees
de ru rniir nu benu tubmbecy niiy lo uz yu
oniiy lo ñaaynu la ziꞌl coznu rlagyñi cuic yu
ni dey, ndeꞌ corbán, orzeꞌwalagy ñi locyuub
yu uz yu nu ñaay. (Corbán ndeꞌ yaruuñ gun
nu rbic dey lo Ñgyoozh.) 13 Orzeꞌ ricy der
nu se la la cyiiñ riidz ni Ñgyoozh par nu nac
de cushtom nu bzeeñ de gyitoo gush ni der.
Nunu zañ zir coz nu na gal na ndeꞌ ricy der
―na Jesuuz.

14 Gazeꞌ nu bredz mi de mbecy zigy nu
gyatublaazh dey lom. Orzeꞌ nam rab mi
dey:
―Dela der bzuub gyidag der nunu bicy

der nu gyet lag ru cuen. 15 Sac ni tub la coz
par ich mbecy nu ornu chuꞌñ nañ yu gyicy
ñi nu gabag yu. Tees de coz nu druu nañ
lardoombecy, dela ndeꞌ ricy ñi nu rabag yu.
16 Benu zub gyidag der, orzeꞌ rlagy ñi nu
zuub gyidag der―nam.

17Orzeꞌ bruum lo de mbecy zigy zeꞌ yam.
Ornu guꞌmnañ yuꞌ, orzeꞌ de yu nu rsyaꞌ lom
bdugyiꞌ dey lac za de riidz nu mniim zeꞌ.
18Orzeꞌ nam rabmi dey:
―¿Walab gaal niꞌ de ru wagyet lag der

cuen? ¿Walab gaal wagad lagy der nu coz nu

chuꞌ nañ mbecy wac gyicy ñi nu gabag yu?
19 Gun de coz zeꞌ walab nañ lardooy rzuꞌñ,
sinu nañ yu, nunu ruu gaꞌñ―nam.
Ndeꞌ yaruuñ nu dela coz nu gow mbecy

nac ñii coz cacy. 20Orzeꞌ na gaꞌm:
―Gun de coz nu druu nañ lardoo mbecy,

de ndeꞌ ricy ñi nu rabag yu. 21 Gun nañ
lardoo dey druu shcab a̱ꞌ nap. Zeꞌ druu nu
ral dey losaꞌy nu wanchelaay. Zeꞌ druu nu
ricy dey gubaan. Zeꞌ druu nu rut dey losaꞌy.
22 Zeꞌ druu nu ral dey mñaa losaꞌy. Zeꞌ druu
nu ye rzac dey lo coz ni losaꞌy. Zeꞌ druu nu
shiñ ricy dey. Zeꞌ druu nu rguu dey. Zeꞌ
druu de lo la bis nu ricy cup dey. Zeꞌ druu
nu ricy saap lagy dey. Zeꞌ druu nu rnii dey
rishcuen. Zeꞌ druu nu ricy leꞌ dey. Zeꞌ druu
nu ricy dey de lo la coz ton. 23 Dela coz a̱ꞌ
nap zeꞌ druuñ nañ lardoombecy, nunu ricy
ñi nu rabag yu―na Jesuuz.

Tub biñ mñaa nu walab biñ guledz tonaꞌ
la ricy cupmi consuel lo Jesuuz

24 Orzeꞌ bruum lugaar zeꞌ zam par lo de
yu ni gyedz Tiro. Orzeꞌ guꞌm nañ tub yuꞌ.
Wangalagy mi nzac mbecy mi tees wangac
ngach lom. 25 Orzeꞌ lueg la güeñ tub biñ
mñaa nu gu iꞌñ tub fiñ feñ nu bicy ni nuras
nu zu Jesuuz. Orzeꞌ bruꞌñam wes saam yeñ
gyiꞌm, nunu mnishbaam lom. 26 Biñ mñaa
zeꞌ walab mbecy guledz tees nac mi mbecy
sirofenicia. Orzeꞌ mnishbaam lo Jesuuz nu
co chum nuras nu bicy ni iꞌñmi zeꞌ. 27Orzeꞌ
Jesuuz nam rabmi biñmñaa zeꞌ:
―Nu loga la rlagy ñi locyuuba ̱ de neza̱,

de mbecy Israeel. Gun de yu zeꞌ nac yu iꞌñ
Ñgyoozh. Gun walab seꞌñ nu gruu gyishtily
yaa de yu nguzh duneꞌñ lo che ̱ꞌ ―nam.

28Orzeꞌ na biñmñaa zeꞌ:
―Tees mas de che ̱ꞌ nu rded nañ mez gow

ma nguzh ruꞌ de fiñ nguzh nu gyet lag lo yu
―nam.

29Orzeꞌ na gaꞌ Jesuuz rabmim:
―Nu nac nu nimniir, gya lar. Bi bruu chu

nuras lo iꞌñ ru―nam.
30Orzeꞌ gush nez biñmñaa zeꞌ yam. Na or

brimyuꞌmna, bzaacmi iꞌñmi, nunubi bruu
chu nuras loñ riib ñi lo nuun.

Jesuuz bicy yacmi tubmbecy go̱ꞌ nu gop
31 Zeꞌ Jesuuz bruum de lugaar garee Tiro

zampar gyedz Sidón. GazeꞌnubruumSidón
zam par de lugaar nu la Decápolis. Orzeꞌ
bruumDecápolis. Gazeꞌnuzampar lonisyu-
doo ni Galilea. 32 Orzeꞌ zeꞌ bruꞌña nu dey
tub mbecy go ̱ꞌ. Nunu wagac nii nap yu.
Mnishbaa dey lom nu gal yaam yu par nu
gyicy yac mi yu. 33Orzeꞌ Jesuuz bruu num
mbecy rat zeꞌ lat dembecy zigy. Gua nu reñ
mi yu. Gazeꞌ nu mneꞌ mbiz mi gyidag yu.
Pcoom nis yeñ mi yaam. Gazeꞌ nu gul mi
lyudz yu. 34Gazeꞌ nu bgüiim par baa. Byash
lagymi. Orzeꞌ nam rabmi yu:
―¡Efata! ―nam.

Benu gyal riidz nu mniim zeꞌ, orzeꞌ nam:
¡Byaal!, nam.

35 Orzeꞌ lueg la byaal la gyidag yu nunu
byachi̱ lyudz yu. Nunu byanap la rniiy.
36 Gazeꞌ nu bicy mi mandaar nu cueꞌ la nii
dey lo ni tub la mbecy. Dub gal nu fert
zir rcach mi ruꞌ dey dub ni mnii zir dey lo
mbecy. 37 Tonaꞌ la za nu ic mbecy. Orzeꞌ na
dey:
―Dela coz nu ricy yu nap ricy yu. ¡Ricy

yu nu reñ mbecy go ̱ꞌ nunu ricy yu nu rnii
mbecy gop! ―na dey.

8
Jesuuz bgoowmi tapmiilymbecy

1 Tiem zeꞌ, ornu byatublaazhaꞌ dela
mbecy zigy nunu wangad coz nu gow dey,
orzeꞌ Jesuuz bredz mi de yu nu rsyaꞌ lom.
Orzeꞌ nam rabmi dey:

2―Ya̱ rashni lagya̱ de mbecy zigy, gun bi
bzaꞌ chondzinuyuꞌdey lo ̱ ii, nunublazhcoz
nu gow dey. 3Benu zuu neza ̱ dey gyay yuꞌy
gal ran ziꞌl yu, orzeꞌ suunñi dey nez, gun yuꞌ
dey zet bruuy―nam.

4Orzeꞌ na de yu nu rsyaꞌ lom rab yum:
―¿Lac gyicyaꞌ de ub na goow na dela

mbecy zigy lugaar ub zi ii? ―na dey.
5Orzeꞌ nam rabmi dey:
―¿La be gyishtily ricy cup der? ―nam.
Orzeꞌ na dey:
―Gagy―nay.
6 Gazeꞌ nu bicy mi mandaar lo de mbecy

zigy nu checua dey. Orzeꞌ gush mi gagy
gyishtily zeꞌ. Orzeꞌ briic mi gras ni Ñgyoozh.
Gazeꞌ nu blew mi ñii. Briic mi ni de yu
nu rsyaꞌ lom nu cuic dey ni de mbecy zigy.
Gazeꞌ nu bleez dey ñi ni dela mbecy zigy.
7Ricy cupaꞌ dey la be belmiꞌ. Orzeꞌ briicaꞌm
gras ni Ñgyoozh nunu pcaa gaꞌm de yu nu
rsyaꞌ lom nu cuic dey ma gow de mbecy
zigy. 8 Orzeꞌ dela mbecy zigy bdow gyel la
dey. Orzeꞌblazh zeꞌ, pteꞌdey gagy la chicyiw
coz nguzh nu brusub. 9De yu nu bdow zeꞌ,
tap miily dey nac yu. Orzeꞌ Jesuuz ptush
las mi dey yay. 10Gazeꞌ nu lueg la guꞌ num
de yu nu rsyaꞌ lom nañ tub barc. Bruum
lugaar zeꞌ. Gazeꞌ nu bruꞌñam lo yu nu la
Dalmanuta.

Dembecy fariseo bdiiñ dey tub nusuriidz
11 Orzeꞌ bruꞌña de mbecy fariseo brugyiꞌ

rgugyiꞌ dey lom par nu gyicy dey preb mi.
Bdiiñ dey lom nu gyicy mi tub nusuriidz
baa par nu gabe nu Ñgyoozh nac num mi.
12Gazeꞌ nu gyi la byash lagy mi. Orzeꞌ nam
rabmi dey:
―Ya̱ warica ̱ nusuriidz. ¿Lagu rgyiiñaꞌ de

mbecy nu yuꞌ na nusuriidz? Ya̱ rishli rne̱e̱
lo der nu wadaꞌ nusuriidz par de mbecy nu
yuꞌ na―nam.

13 Orzeꞌ bruum lugaar zeꞌ. Guꞌ gaꞌm nañ
barc zam tub laꞌ gaꞌ ruꞌ nisyudoo.

Lebadur ni dembecy fariseo
14Na de yu nu rsyaꞌ lom namnit lagy dey

cha nuy gyishtily. Nomaas tub zi gyishtily
ricy cup dey nañ barc zeꞌ. 15 Orzeꞌ Jesuuz
mniim lo dey nu gyicy cuidad dey. Gazeꞌ nu
nam rabmi dey:
―Bduꞌ cuen der nunu bicy cuidad der nu

lebadur ni de mbecy fariseo nu lebadur ni
Herodes―nam.

16Orzeꞌ de yu nu rsyaꞌ lom bee dey riidz
nu losaꞌy. Gazeꞌ nu na dey:
―¿Tiwalab nu a̱ꞌ dun gyishtily, ndeꞌ nu ni

rniim? ―na dey.
17Ornu gud lagy Jesuuz coz nu mnii dey,

orzeꞌ nam rabmi dey:
―¿Lagu rnii der nu wancyiid nu der gy-

ishtily, ndeꞌnunimne̱e̱? ¿Walab gaalwagyet
lag der cuen? ¿Walab gaal noow na shcab ni
der? 18Zuburlo der, ¿walab gaalwacsac der?
Nunu zub gyidag der ¿walab gaal wagyeñ
der? Nunu ¿walab gaal wagyezaꞌ lagy der?
19Ornu blewa ̱ gyishtily nu bdow gaaymiily
mbecy, ¿la be la chicyiw gyishtily nu brusub
pteꞌ der? ―nam.

20Orzeꞌ na dey:
―Trocyup―nay.
Orzeꞌ nam:
―Zeꞌ ornu blewa ̱ gyishtily nu bdow tap

miily mbecy, ¿la be chicyiw gyishtily nu
brusub pteꞌ der? ―nam.
Orzeꞌ na dey:
―Gagy―nay.
21Gazeꞌ nu nam rabmi dey:
―¿A walab gaal gabee wagyet lag ruꞌ der

cuen? ―nam.
Jesuuz bicy yacmi tubmbecy lo caꞌ

22 Gazeꞌ nu bruꞌñam Betsaida. Zeꞌ bruꞌña
nu dey tubmbecy lo caꞌ lom. Mnishbaa dey
lom nu gal yaam yu. 23 Orzeꞌ bduꞌ yaam
yaa mbecy lo caꞌ zeꞌ. Gua num yu par ruꞌ
gyedz. Orzeꞌ pcoom nis yeñ mi urloy nunu
gul yaam yu. Gazeꞌ nu bdugyiꞌm loy ben
a rzac yu mas ñuu ga. 24 Gazeꞌ nu brugyiꞌ
rgüiiy. Orzeꞌ nay rab yum:
―Ya̱ rzaca ̱mbecy gal na yag nay rded yu

―nay.
25 Bdaabaꞌ yaam urloy. Orzeꞌ mbi la

bgüiiy. Orzeꞌ byac yu nunu byanap la rzac
yudela coz. 26Gazeꞌnubzuunezmi yu gyay
yuꞌy. Orzeꞌ nam rabmi yu:
―Cueꞌ chuꞌr lat gyedz ii―nam.
Bedmniiy nu JesuuznacmiMesíasbiñnu

ca lo cuen nu combañmbecy
27 Despuees orzeꞌ bruu Jesuuz Galilea za

num de yu nu rsyaꞌ lom par de gyedz nu
yuꞌ lo yu ni Cesarea ni Filipo. Nez zam
bdugyiꞌm lo de yu nu rsyaꞌ lom. Orzeꞌ nam
rabmi dey:
―¿Cyu rnii mbecy nu nac ya̱? ―nam.
28Orzeꞌ na dey:



SanMarcos 8:29 49 SanMarcos 9:19

―Yuꞌmbecy rniiy nu ruWaa nu briib nis
mbecy. Zeꞌ yuꞌ gaꞌ dey rniiy nu ru Elías. Zeꞌ
yuꞌ gaꞌdey rniiynu ru tubyunuguꞌ gulasnu
mnii por cuen ni Ñgyoozh ―na dey.

29Orzeꞌ nam rabmi dey:
―Zeꞌ de ru, ¿cyu rnii der nu naca ̱? ―nam.
Orzeꞌ na Bed rab yum:
―Ru nac ru Mesías, biñ nu ca lo cuen nu

combañ dembecy―nay.
30Orzeꞌ Jesuuz mniim lo dey nu cueꞌ niiy

lo ni tub la mbecy cyu nacmi.
Jesuuzmniim lode yunursyaꞌ lomnugat

mi
31 Gazeꞌ nu brugyiꞌ rlyuum ni dey nu ub

mi, biñ nu byacmbecy, rlagy ñi gzacmi zañ
lo coz deet. Nunu de yu bel ni de mbecy
Israeel, nu de uz zub lo, nu de yu nu rlyuu
leey ni Ñgyoozh, de yu zeꞌ rlagy ñi neꞌ dey
mi. Nunu rlagy ñi nu cut dey mi. Tees
nañ chon dzi gyabañ mi. 32 Orzeꞌ naal la
mniimdecozzeꞌ. OrzeꞌBedguanureñyum.
Gazeꞌ nu mniiy lom nu cueꞌ ni niim. 33 Tees
Jesuuz bish cyam bgüiim lo de yu nu rsyaꞌ
lom. Orzeꞌ fert mniim lo Bed. Orzeꞌ nam:
―¡Bruu chu lo ̱ ii nuras! Gun shcab nir

wasaap ñi shcab ni Ñgyoozh, sinu shcab nir,
ndeꞌ shcab ni mbecy ziꞌl―nam.

34Orzeꞌ bredzmi delambecy nu de yu nu
rsyaꞌ lom. Orzeꞌ nam rabmi dey:
―Benu ca na mbecy rlagy yu gac yu

mbecy nu rsyaꞌ lo, orzeꞌ rlagy ñi cueꞌ gyicy
cuen yu coz nu rlagy ub yu. Nunu rlagy ñi
shet ic yu nu gzac ziy nu nac ya̱. Orzeꞌ rlagy
ñi gyicy yu gal nu rlagya̱. 35Gun yu nu rlagy
co nap ub, yu zeꞌ gnit loy. Tees yu nu nit lo
nunac ya̱, nunununac riidz nu sac nubruu
lo Ñgyoozh, yu zeꞌ yu nu rishli gruu mbañ.
36Gun ¿la rusubnimbecybenugyicy yu gan
dela coz nu yuꞌ gyishlombecy tees lardooy
duneꞌñ? 37Nunu ¿la coz gac cyishmbecy nu
gyad lardooy? 38Tees cyu ziꞌl mbecy nu gat
lo nu nac ya̱ nunu gat lo gaꞌy nu nac de riidz
nu rne ̱e̱ lo rgüii lambecy nuwagyicy paa ni
Ñgyoozh nunu de mbecy cyi nu yuꞌ na, orzeꞌ
niꞌ ya̱, biñ nu byac mbecy, gat lo ̱ nu nac de
yu zeꞌ ornu shuub dzi nu yapa ̱ nu gyel lily
ni uza ̱ gal nu de anc yon―nam.

9
1Orzeꞌ naꞌ Jesuuz rabmi dey:
―Ya̱ rishli rne ̱e̱ lo der nu yuꞌ ca nambecy

nu yuꞌ ii na la nu wat dey gal zac la dey nu
cyid gyel gubier ni Ñgyoozh, nunu gabe nu
dzi coz ily gac―nam.

Bdza nu na Jesuuz
2 Ornu bded tub shuup dzi, orzeꞌ Jesuuz

gua nu reñ mi Bed, nu Santiag, nu Waa.
Orzeꞌ gup mi too tub bicy gya num dey.
Orzeꞌ zeꞌ bdza nu nam lo dey. 3 Shab mi
byaryal ñi. Tonaꞌ la byacaacy ñi. Caacy zir

ñi byac ñi gazeꞌ nu caacy nu ricy de lo la
yashtily nu yuꞌ gyishlombecy. 4 Orzeꞌ zeꞌ
bruu zac Elías nu Moisees lo rgüii la de yu
nu rsyaꞌ lom. Orzeꞌ bee dey riidz nu Jesuuz.
5Orzeꞌ na Bed rab yu Jesuuz:
―Masht, ¡dzi ga nap nu yu̱ꞌ de ̱ ii! Na za ̱a̱

de̱ chon ramad ni der: tub par ru nu tuubaꞌ
par Moisees nu tuubaꞌ par Elías ―nay.

6Nimniiy, gunwagad lagy yu coz nu niiy,
gun tonaꞌ la gudzib dey. 7 Orzeꞌ bruu zac
tub za psoow ñi dey. Nunu lat za zeꞌ zaab
tiꞌmbecy. Orzeꞌ nam:
―Mi ii iꞌña̱ nu tonaꞌ la rca̱. Bzuub gyidag

der nim―nam.
8 Orzeꞌ sij ziꞌl ornu briꞌ lo dey wansacaꞌ

dey cyuꞌ zirmbecy. Zeꞌ Jesuuz ziꞌl bzaac dey.
9 Gazeꞌ nu gush nez num dey bet mi par

gyiꞌ bicy zeꞌ. Na lat nu ya num dey, orzeꞌ
pcach mi ruꞌ dey nu cueꞌ nii dey lo ni tub la
mbecy de coz nu bzaac yu. Sinu gal ornu
gyabañ Jesuuz, biñ nu byac mbecy, gazeꞌ
nu nii dey. 10 Orzeꞌ bicy yac dey pcach ruꞌ
dey. Tees bdugyiꞌ dey lo losaꞌy lac yaruu nu
gyabañmi zeꞌ. 11Orzeꞌ na dey rab yum:
―¿Lagu de yu nu rlyuu leey ni Ñgyoozh

rniiy nu Elías rlagy ñi cyid yu loga la? Gazeꞌ
nucyidMesías,biñnuca locuennucombañ
mbecy―na dey.

12Orzeꞌ na Jesuuz rabmi dey:
―Laab rlagy ñi cyid Elías loga nu gzu nap

yu dela coz. Nunu bi cañ nu ya̱, biñ nu byac
mbecy, rlagy ñi gzac zi̱ nu zañ lo coz, nunu
rlagy ñi gyicy ñgya dey lo̱. 13Tees ya̱ rne̱e̱ lo
der nu Elías rishli bi biid yu nunu bicy nu
dey yu dela coz a̱ꞌ nap nu mnii too dey nu
gyicynuyyugalnubi cañnugzacyu―nam.

Jesuuz bicy yac mi tub yu nguzh nu bicy
ni nuras

14Na ornu bruꞌñam gyiꞌ bicy zeꞌ, zeꞌ nu by-
eeñdeꞌzirdeyunursyaꞌ lom, orzeꞌzeꞌbzaac
mi nu tonaꞌ lambecy zigy byatublaazh lo de
yu zeꞌ. Nunu gazaꞌ de yu nu rlyuu leey ni
Ñgyoozhyuꞌyzi rodey riidznudeyunursyaꞌ
lom. 15Na cuanzir nu bzaac deymi, orzeꞌ za
nu la ic dey, nunubechaꞌdey lomcarermnii
nuy mi ñgyoozh. 16Orzeꞌ nam rab mi de yu
nu rlyuu leey ni Ñgyoozh:
―¿La coz rgugyiꞌ der lo dey? ―nam.
17 Orzeꞌ brusu tub mbecy lat de mbecy

zigy zeꞌ nay rab yum:
―Masht, ya̱ yap du ̱ iꞌña̱ nu bicy ni nuras

lor. Bicy yu nu byagop yu. 18 Ca ziꞌl nu shet
yaay yu ricy yu nu ricy ñi bi niy. Bdziñ la
driib ruꞌy, nunu row yu lay yu, nunu rgyigy
yu. Ya̱ mne̱e̱ lo de yu nu rsyaꞌ lor nu co chu
dey yu, tees wangac ni dey―nay.

19Orzeꞌ na Jesuuz rabmi dey:
―¡A̱ der mbecy nu yuꞌ na! Dzi ga wagyicy

cup der consuel lo̱. ¿Laꞌ zir be tiem rlagy ñi
chesa̱ du̱ der? ¿Laꞌ zir be tiem rlagy ñi nu

gagye̱ lo der? Da nu der yu nguzh rat zeꞌ lo̱
―nam.

20Gazeꞌ nu gua nu dey yu nguzh zeꞌ lom.
Orzeꞌ ornu bzaac yu Jesuuz, orzeꞌ lueg la
bicy nuras zeꞌ nu bicy ñi bi niy. Wes saa
lay rdudub lay mbish yu. Nunu driib bdziñ
ruꞌy. 21Gazeꞌ nu na Jesuuz rabmi uz yu:
―¿La be la tiem rac nu ni rzac yu? ―nam.
Orzeꞌ nay rab yum:
―Nese miiñ lay ni rzac yu. 22Nunu zaab

cyaꞌ la rshes saa nuras yu lo boo nunu rshet
lag yuy lo nis par nu cut yuy. Tees benu gac
gyicy ru la ñuu nur yu, gushni ñuu lagy de ̱.
Blocyuub de ̱ benu gac―nay.

23Orzeꞌ na Jesuuz rabmi yu:
―Yadaꞌnunaꞌr: “Benugac”, naꞌr. Dela coz

gac gyicya̱ du ̱ yunu ricy cup consuel―nam.
24 Orzeꞌ lueg la brish ti uz yu nguzh zeꞌ.

Orzeꞌ nay:
―Ya̱ ricy cupa̱ consuel lor. Nunu blo-

cyuub ya ̱ nu gyicy cup zira ̱ consuel―nay.
25 Orzeꞌ ornu Jesuuz bzaac mi nu by-

atublaazh de mbecy zigy lom, gazeꞌ nu
rdzaꞌmni nuras zeꞌ. Orzeꞌ nam rabmi yu:
―Nuras nu ricy go ̱ꞌ nunu nu ricy gop, ya̱

ricya ̱mandaar lor nu bruu chu loy ii. Nunu
cueꞌ gaꞌ cush cyar cyid ru loy―nam.

26Orzeꞌbrish ti nuras zeꞌ, nunubicy yunu
tonaꞌ la bi ily bicy ñi ni yu nguzh zeꞌ. Gazeꞌ
nu bruu chuy. Bya añ la yu nguzh zeꞌ bzeeñ
yu gal mnii la de mbecy nu gut yu. 27 Tees
Jesuuz bduꞌ yaam yaay bles sum yu. Orzeꞌ
wes suy.

28 Despuees ornu Jesuuz brim yuꞌ, gazeꞌ
nu de yu nu rsyaꞌ lom bdugyiꞌ reñ la dey
lom. Orzeꞌ na dey:
―¿Laguwangac loo chu̱ denuras zeꞌ? ―na

dey.
29Orzeꞌ nam rabmi dey:
―Nuras nu ni na wac ruu chuy i ziꞌl, sinu

rlagy ñi cyiñ mbecy lo Ñgyoozh nunu rlagy
ñi nu ca dey ni ub yu nu cueꞌ goy gyit lat nu
zu bich dey nu nac Ñgyoozh. Orzeꞌ gazeꞌ nu
gac co chu dey nuras zeꞌ ―nam.

Jesuuzmnii gaꞌm tuubaꞌ tir nu cutmbecy
mi

30Gazeꞌ nu bruum lugaar zeꞌ gusam dela
lo yu ni Galilea, nunuwangalagymi nu gad
lagy mbecy ca chesam, 31 gun blyuum ni de
yu nu rsyaꞌ lom. Orzeꞌ nam rabmi dey:
―Ya̱, biñ nu byac mbecy, guꞌ dey ya ̱ yaa

de mbecy. Orzeꞌ cut dey ya̱. Tees nu zaꞌ dzi
chon gyabaña̱ ―nam.

32 Tees wangyet lag dey cuen lac yaruu
riidz zeꞌ. Nunu gudzib dey nu cugyiꞌy lom.

Cyu gacmbecy nu gya zir zu
33Gazeꞌnu brim gyedz Capernaum. Ornu

guꞌm nañ yuꞌ, orzeꞌ bdugyiꞌm lo dey. Orzeꞌ
nam rabmi dey:
―¿La ridz ro der nu losaꞌr ornu yap na

nez? ―nam.

34Teeswannii la dey gun gyernez bee dey
riidz nu losaꞌynu canadey gac yuyunugya
zir zu. 35Gazeꞌ nu gusub mi nunu bredz mi
zaꞌ trocyup laa dey. Orzeꞌ nam rabmi dey:
―Benu canambecy rlagy yu gac yu yunu

gya zir zu, orzeꞌ rlagy ñi gyicy yu nu nac yu
mbecy nu wagyicy ñi presis nunu gyicy yu
de coz nu rlagy dela losaꞌy―nam.

36 Orzeꞌ bduꞌ yaam tub yu nguzh miꞌ.
Bzum yu lat dey. Gazeꞌ nu bri yaam yu.
37Orzeꞌ nam rabmi dey:
―Cyu ziꞌl yu nu shet ic nu gac yu tub yu

nu na gal na yu nguzhmiꞌ ii nu nac ya ̱, orzeꞌ
niꞌ ziꞌl shet ic yu nu gac nuy ya̱. Nunu yu nu
shet ic nu gac nu ya̱, walab ne ̱ ya ̱ ziꞌl shet ic
yu, sinu niꞌ shet ic yu ni biñ nu bzuu nez ya ̱
―nam.

Yu nu wacha contr nin, yu zeꞌ yu nu rza
faboor ni den

38Orzeꞌ naWaa rab yum:
―Masht, de ̱ ya̱ bzaac de ̱ tub mbecy bloo

chuy nuras nu nac rishbeey nu bruu lor,
tees mne ̱e̱ de̱ nu cueꞌ nu ni gyicy yu gun
wachesa nuy de ub na―nay.

39Orzeꞌ na Jesuuz:
―Cue ca der niy, gun sac ni tub la mbecy

nugyicynusuriidz nunac rishbeeynubruu
lo ̱, se lueg la gac shiñ niiy ne ̱. 40Gun yu nu
wacha contr nin, yu zeꞌ yu nu rza faboor ni
den. 41Nunu cyu ziꞌlmbecynu cuicmasñuu
tub taz nis goꞌ der nu nac ru ne̱, biñ nu ca lo
cuen nu co mbañ mbecy, rishli rne ̱e̱ lo der
nu yu zeꞌ segur la gyad iy―nam―.

Cueꞌ lyuumbecy ni losaꞌy nu gyicy yu cyi
42 ’Cyu ziꞌl yunu gyicy nu gnuyununa gal

na tub yu nguzh nu ricy cup consuel lo ̱, nap
zir benu cyiigy dey tub gyitaꞌ ily nu rdugu
yeñ yu. Gazeꞌnu shet lag dey yu lo nisyudoo
par nu gat yu. 43 Benu tub yaar gyicy ñi nu
gnur, nap zir pcyug ñi, gun nap zir nu gzur
nu tuꞌncyaargazeꞌnugyargabilynurup laa
yaar lo gyi nu rila wayu. 44 Lugaar zeꞌ wat
byaꞌ nunu rila wayu gyi. 45Nunu benu gyiꞌr
gyicy ñi nu gnur, nap zir pcyug ñi, gun nap
zir nu gzur nu tuꞌnc tub gyiꞌr, gazeꞌ nu gyet
lag ru gabily nu rup laa gyiꞌr lo gyi nu rila
wayu. 46Lugaar zeꞌwatbyaꞌnunurilawayu
gyi. 47Nunubenu tuburlor gyicyñinugnur,
orzeꞌ cor ñii, gun nap zir nu chuꞌr zeꞌ nu riib
ic Ñgyoozh nu tub zi urlor, gazeꞌ nu gyet lag
ru gabily nu rup laa urlor. 48 Lugaar zeꞌ nu
wat byaꞌ nunu rila wayu gyi.

49 ’Gun dela mbecy go gyi too dey gal nu
ricy zed nu rgoñ too la coz. 50Tees benu zed
ruu nu riꞌ niñ, orzeꞌ wacyiiñ ñi. Cueꞌ zaan
der nu ruu nu riꞌ ni zed zeꞌ nañ lardoo der.
Nunu nu gyel ri zu guꞌ der nu losaꞌr―nam.

10
¿A gac zaan losaꞌmbecy?

1 Orzeꞌ bruu Jesuuz Capernaum zam lo
de yu nu la Judea nunu lo de yu nu ri tub
laꞌ gaꞌ dzu gyoow Jordaang. Orzeꞌ tonaꞌ la
mbecy zigy byatublaazh dey lom. Gazeꞌ nu
blyuumni dey tuubaꞌ tir laab gal nu nil ricy
mi. 2Orzeꞌ bruꞌña la be dembecy fariseo nu
gyicydeyprebmi. Gazeꞌnunadey rabyum:
―¿A nap zuñ par lo leey ni Moisees nu

zaanmbecymñaay? ―na dey.
3Orzeꞌ na Jesuuz rabmi dey:
―¿La coz mnii Moisees nu gyicy mbecy?

―nam.
4Orzeꞌ na dey:
―Moisees bzaan yu nu combecy gyicy ni

rishbeey. Orzeꞌ cyuu nuymi―na dey.
5Gazeꞌ nu na Jesuuz:
―Moisees ni pcaay leey zeꞌ nu nac nu

zed lo der. 6 Tees nese nu bzub gyiꞌ gy-
ishlombecy “Ñgyoozh psaꞌ lagy mi tub yu
gyeey nu tub biñ mñaa. 7 Ndeꞌ nu de yu
gyeey zeeñ yu uz yu nunu zeeñ yu ñaay par
nu gyatublaazh yu nu mñaay. 8Orzeꞌ lo rup
laa dey gyac dey se tub ziꞌl mbecy”, rniiñ.
Ndeꞌ nu walabaꞌ cyup dey nac yu, sinu se
tub zi dey. 9Nunu ndeꞌ nu ni tub la mbecy
wac gyicy yu nu glaꞌ losaꞌ cyupmbecy, benu
bi nac dey mbecy nu bicy tublaazh Ñgyoozh
―nam.

10Despuees ornuubzi lamrimnañyuꞌnu
de yu nu rsyaꞌ lom, orzeꞌ mnii dey lom nu
shaal mi riidz zeꞌ. 11 Gazeꞌ nu nam rab mi
dey:
―Cyu ziꞌl la mbecy nu coy gyicy nu zaan

yu mñaay, zeꞌ chelaay nu tuubaꞌ biñ mñaa,
orzeꞌ yu zeꞌ ricy yu cyi nuwangyicy paay nu
mñaa logay. 12Nunu benu biñmñaa com gy-
icynuzaanmiñgyeemnunuchelaamtuubaꞌ
yu gyeey, mi zeꞌ ricy mi cyi nu wangyicy
paam nu ñgyee logam―nam.

Jesuuz bdiiñ mi lo Ñgyoozh ni de yu nguzh
miꞌ

13Orzeꞌ la be mbecy bruꞌña nu dey de yu
nguzh lo Jesuuz nu gal yaam dey. Orzeꞌ de
yu nu rsyaꞌ lom rdzaꞌ dey ni de mbecy nu
yad nu de yu nguzh zeꞌ. 14 Tees ornu bzaac
Jesuuz nu rdzaꞌ dey, orzeꞌwangyuꞌ lagy mi.
Gazeꞌ nu nam rabmi dey:
―Bzaan der gyechaꞌ de yu nguzh lo ̱. Cueꞌ

niir lo dey nu ruu chuy, gun lugaar zeꞌ nu
riib ic Ñgyoozh, ndeꞌ lugaar nu yuꞌmbecy nu
na gal nu na de yu nguzh ii. 15Ya̱ rishli rne ̱e̱
lo der nu yu nu wazaan nu gyub ic Ñgyoozh
gal nu ricy de yu nguzh ii, orzeꞌ wac chuꞌy
zeꞌ nu riib ic mi―nam.

16Gazeꞌnubduꞌyaamdeyunguzh zeꞌ. Bri
yaam yu. Bdiiñ mi lo Ñgyoozh niy.

Tubmbecy guaniꞌñ guay lo Jesuuz
17Lat nu rash nez Jesuuz zam, bruꞌña tub

mbecy gusu tib yu lom. Orzeꞌ nay rab yum:

―Masht nap, ¿la ñuu coz rlagy ñi nu gyi-
cya̱ par nu cui mbaña̱ tub la? ―nay.

18Orzeꞌ na Jesuuz rabmi yu:
―¿La gu rnii gaꞌ ru nu nap ya̱? Se cyuꞌ zir

nu nap sinu tub zi la Ñgyoozh. 19Ru rad lagy
rudecoznurcaaÑgyoozhdembecynugyicy
yac dey. Cueꞌ cut ru losaꞌr. Cueꞌ gal rumbecy
nu wanchelaar. Cueꞌ gyicy ru gubaan. Cueꞌ
riib ru gyidza too losaꞌr. Cueꞌ gyicy ru gan
tiñ nu nac gyel rguu. Pca lagy lo uz ru nunu
pca lagy lo ñaar ―nam.

20Orzeꞌmbecy zeꞌ nay rab yum:
―Tees masht, dela ndeꞌ bi bicy yaca ̱ ñii

nesemiiñ la―nay.
21Gazeꞌ nu Jesuuz bgüiim loy nunu pcam

yu. Orzeꞌ nam rabmi yu:
―Ru ricy falt tub coz nir. Yaa cut ru dela

coz nu yuꞌ nir. Gazeꞌ nu tiñ zeꞌ cuic ru ni de
mbecy zi. Orzeꞌ gyibaa gyad gyel nap nir.
Nunu cyid ru cyid car icha ̱ ―nam.

22 Tees ornu güeñ mbecy zeꞌ nu ni mnii
Jesuuz, orzeꞌ byashni bgüiiy. Orzeꞌ gush nez
yu yay, gun tonaꞌ la yuꞌ gyel nap niy. 23Orzeꞌ
Jesuuz bgüiim dub yub la lom. Gazeꞌ nu
naꞌm rabmi de yu nu rsyaꞌ lom:
―¡Dzi ga biigy nu chuꞌ mbecy guaniꞌñ lat

dembecy nu riib ic Ñgyoozh! ―nam.
24Ornu de yu nu rsyaꞌ lom güeñ dey nu ni

mniim, za nu la ic dey. Gazeꞌ nu naꞌm rab
mi dey:
―¡Tonaꞌ la biigy nu chuꞌ mbecy lat de

mbecy nu riib ic Ñgyoozh! 25A ̱ꞌ biigy zir ded
tub camey gyeegy gyiꞌ tub gyishtiib gazeꞌnu
chuꞌ tubmbecy guaniꞌñ lat dembecynu riib
ic Ñgyoozh ―nam.

26Orzeꞌ dzi zir za nu ic de yu nu rsyaꞌ lom.
Gazeꞌ nu na dey:
―Benuni, ¿cyu gac gruumbañbeni? ―na

dey.
27 Orzeꞌ Jesuuz bgüiim lo dey. Gazeꞌ nu

nam rabmi dey:
―Par de mbecy ndeꞌ coz nu rila wac, tees

parÑgyoozhwalabni, gunÑgyoozh gac gyicy
mi dela coz―nam.

28Orzeꞌ na Bed rab yum:
―Zeꞌ de ̱ ya̱ bzeeñ de ̱ dela coz nu yuꞌ ne ̱ de ̱

nu yap ca̱ de ̱ ich ru―nay.
29Orzeꞌ na gaꞌ Jesuuz:
―Ya̱ rishli rne ̱e̱ lo der nu dela de yu nu

bzeeñ yuꞌ, yu nu bzeeñ bicy, yu nu bzeeñ
zan, yu nu bzeeñ ñaa, yu nu bzeeñ uz, yu nu
bzeeñ iꞌñ, yu nu bzeeñ yuni nu nac ya̱ nunu
nu nac de riidz nu sac nu bruu lo Ñgyoozh,
30 orzeꞌ sac ni tub la dey zeꞌ nu wayicy yu
gan mas tub gaaynal tir sheñ zir de coz zeꞌ
gyishlombecy ii. Dey zeꞌ gyicy yu gan mas
tub gaaynal tir sheñ zir de yuꞌy, bicy yu, zan
yu, ñaay, iꞌñ yu, yu niy, nunu niꞌ gyicy yu gan
nu gzac ziy. Nunu tiemnu yad par lo gad nu
cui mbañ dey tub la. 31 Tees zigy de mbecy
nu gya zir zu na, dey zeꞌ gyac yu mbecy nu

gash zir zu par lo. Zeꞌ zigy mbecy nu gash
zir zu na, de yu zeꞌ gac dey yu nu gya zir zu
par lo―nam.

Mnii gaꞌ Jesuuz nu cutmbecymi
32Orzeꞌ Jesuuz rcamzampar Jerusaleeng.

Ub mi zub lom. Zeꞌ par ich mi zaab de yu
nu rsyaꞌ lom. Za nu la ic dey nunu rdzib
dey lat nu za cay ich mi. Orzeꞌ gua nu reñ
mi de trocyup de yu nu bloo sum zeꞌ. Gazeꞌ
nu brugyiꞌ rniim lo dey de coz nu gzac mi.
33Orzeꞌ nam:
―De ru rzac der nu na rcan zan par

Jerusaleeng. Orzeꞌ zeꞌ guꞌ dey ya ̱, biñ nu
byac mbecy, yaa de uz zub lo, nu yaa de
mbecy nu rlyuu leey nu bzeeñ Moisees. Nii
dey nu rlagy ñi nu gata ̱ nu yuꞌ falt ne ̱. Gazeꞌ
nu guꞌ dey ya ̱ yaa de mbecy yad. 34 Orzeꞌ
gubdzaa dey ya̱, nunu coo yeñ dey lo̱, nunu
gaaz dey ya̱ nu cuart. Gazeꞌ nu cut dey ya̱.
Tees dzi chon gyabaña̱ ―nam.

Santiag nu Waa bdiiñ dey tub faboor lo
Jesuuz

35 Orzeꞌ bechaꞌ Waa nu Santiag, de iꞌñ
Zebedeo lom. Gazeꞌ nu na dey rab yum:
―Masht, de ̱ ya̱ rlagy de̱ nu gyicy ru ca na

coz nu diñ de̱ lor―na dey.
36Orzeꞌ na Jesuuz rabmi dey:
―¿La coz rlagy der gyicya̱ du ̱ ru? ―nam.
37Gazeꞌ nu na dey rab yum:
―Bicy ñuu nu zub de ̱ cuit ru zeꞌ nu gzub

ru nu gyel lily nir: tub de̱ par yaa beer, zeꞌ
tuubaꞌ de ̱ par yaa reg ru―na dey.

38Orzeꞌ na Jesuuz rabmi dey:
―De ru wagad lagy der la coz rgyiiñ ru.

¿A gagye der gzuub ruꞌr taz nu gzub dey
ru ̱ꞌ? Nunu ¿a gagye der ded ru gyoow nu ya̱
deda̱? ―nam.

39Orzeꞌ na dey:
―Gagye ̱ de ̱ ―nay.
Gazeꞌ nu nam rabmi dey:
―Rishli gaal zuub ruꞌ der taz nu ya ̱ zuub

ru ̱ꞌ nunu ded der gyoow nu ya̱ deda ̱. 40Tees
parnugzuubderparyaabe ̱e̱oparyaarega̱,
ndeꞌwalab cuen ne̱ ya̱ nu ni gyicya̱ du̱ der;
sinu de lugaar zeꞌ, ndeꞌ par de yu nu pcui
Ñgyoozh ―nam.

41Na ornu güeñ zaꞌ tii gaꞌ de yu nu rsyaꞌ
lom zeꞌ, orzeꞌ bdzaꞌ dey ni Santiag nu ni
Waa. 42Orzeꞌ Jesuuz bredzmi dey. Gazeꞌ nu
nam:
―De ru rad lagy der nu de mbecy nu ricy

gyel gubier ni reñaꞌ lugaar, dzi ricy dey gyel
lily niy nu de mbecy shni. De mbecy zub lo
zaab ricy lay mandaar dey. 43 Tees lat de
ru walab ni mod rlagy ñi. Zeꞌ benu ca na
der rlagy ru gac ru yu lily, orzeꞌ rlagy ñi nu
gyicy ru coz nu rlagy deꞌ zir losaꞌy. 44Nunu
benu ca na tub yu nu ri lat der rlagy yu gac
yu mbecy zub lo, orzeꞌ rlagy ñi gyicy yu de
coz nu galagy ñi ni deꞌ zir losaꞌy. 45Gun ya̱,
biñ nu byac mbecy, a̱ꞌ yapa̱ nu gyicy mbecy

coz nu rlagya̱, sinu par nu gyicya̱ coz nu
rlagy mbecy nunu par nu gata ̱, gun grisha ̱
nu gruu zigymbecy lo cashtig―nam.

Jesuuz bicy yacmi tubmbecy lo caꞌ
46 Gazeꞌ nu bruꞌña dem tub gyedz nu la

Jericó. Ornubruum Jericó nu de yunu rsyaꞌ
lom nu dembecy zigy, orzeꞌ gyernez zeꞌ zub
tub lo caꞌ rgyiiñ yu gun. Bartimeo lay. Zeꞌ
uz yu lay Timeo. 47 Ornu güeñ yu nu laab
Jesuuz Nazaret rded mi, orzeꞌ brugyiꞌ rbish
tiy. Orzeꞌ nay:
―¡Jesuuz nez Dabi, gushni ñuu lagy ya̱!

―nay.
48 Orzeꞌ zigy mbecy bdzaꞌ dey niy, nunu

mnii dey nu cueꞌ cush tiy. Tees orzeꞌ rbish
ti gaꞌ zir yu. Orzeꞌ nay:
―¡Jesuuz nez Dabi, gushni ñuu lagy ya̱!

―nay.
49Gazeꞌ nu gusu Jesuuz. Orzeꞌ nam:
―Bredz der yu―nam.
Gazeꞌ nu bredz dey lo caꞌ zeꞌ. Orzeꞌ na dey

rab yuy:
―Briic baloor. Wes su gun rbedz mi ru

―na dey.
50 Orzeꞌ gush za laay shab yu par ich yu.

Wes suy carer zay lo Jesuuz. 51 Orzeꞌ nam
rabmi yu:
―¿La coz rlagy ru gyicya̱ du ̱ ru? ―nam.
Orzeꞌ na lo caꞌ zeꞌ rab yum:
―Masht, ya̱ rlagya̱ nu zac nap la̱―nay.
52Orzeꞌ na Jesuuz:
―Yaa la ru na gun ru bicy cup ru consuel

lo ̱. Ndeꞌ nu byac ru―nam.
Orzeꞌ laab or la zeꞌ byanap rzac yu nunu

za cay ich Jesuuz par nez nu zam.

11
Jesuuz guꞌm Jerusaleeng

1 Orzeꞌ bruꞌña dey gyiꞌ bicy ni ya Oliva.
Bicy zeꞌ, ndeꞌ gaab ga Betfagé nu Betania,
cyup gyedz nu ri gaab ga Jerusaleeng. Orzeꞌ
Jesuuz bzuu nezmi cyup de yu nu rsyaꞌ lom
nu cha ga dey lom. 2 Gazeꞌ nu nam rab mi
dey:
―Gua der gyedz nu ri gal dzu re. Laab

chuꞌ la der lat gyedz zeꞌ, orzeꞌ gyap der tub
bur feñ ca cuñ ma: bañ nu nigul gyub la
mbecy. Orzeꞌ shaagy der ma, cyid nur ma
par ii. 3Benu ca nambecy niiy lo der: “¿Lagu
rshaagy der bur zeꞌ?” niiy, orzeꞌ nii der nu
“Shuaan na cyiiñ ma nim. Gazeꞌ nu lueg la
tush cya gaꞌmma”, nii der―nam.

4Gazeꞌ nu gush nez dey zay. Byap dey bur
feñ zeꞌ ca cuñ ma gyernez, roꞌ ni tub yuꞌ.
Gazeꞌ nu pshaagy deyma.

5Orzeꞌ na de mbecy nu yuꞌ lugaar zeꞌ rab
yu dey:
―¿Lagu rshaagy der bur zeꞌ? ―nay.
6Orzeꞌmnii dey lo mbecy zeꞌ gal nu mnii

Jesuuz. Gazeꞌ nu bzaan dey nu cha nu dey
bur zeꞌ. 7 Orzeꞌ gua nu dey ma lo Jesuuz.

Orzeꞌbriibdeyshabyu ichbur feñzeꞌ. Gazeꞌ
nu gutib Jesuuz ma. 8 Tonaꞌ la zigy mbecy
pcuaay shab yu gyernez. Nunu yuꞌ gaꞌ dey
pshiꞌñ yu yaa yag nu nash ngush pcuaay
gyernez. 9 Orzeꞌ dela de mbecy nu zub lo
lomnunu dela dembecy nu zaab par ichmi
brugyiꞌ rbishti dey. Orzeꞌ na dey:
―¡Dzi ga zily nac ru! ¡Ñgyoozh nac num

ru biñ nu bzuu nez mi! 10 ¡Ñgyoozh nap ricy
num gyel gubier nu yad ni biñ nu bruu lat
nez gyitoo bel nin Dabi! ¡Dzi ga zily nac biñ
nu gya zir zu! ―na dey.

11Ornu guꞌ Jesuuz lat gyedz Jerusaleeng,
orzeꞌ guꞌm loliꞌ ni yuꞌ nu driib zily mbecy
Ñgyoozh. Orzeꞌ briꞌ lom dutuub la loliꞌ zeꞌ.
OrzeꞌbruumzamparBetanianude trocyup
yu nu bi bloo sum zeꞌ, gun bi gudze.

Jesuuz bzaa lagymi ni tub ya las
12 Tuubaꞌ dzi, ornu bruum Betania, orzeꞌ

briib nu ranmi. 13Orzeꞌ bzaacmi tub ya las
zub ñi zet. Taꞌ lyag niñ. Gazeꞌ nu gua güiim
benawaduugyniñgom. Teesornubruꞌñam
looñ se la la cozbyapmi. Nomaas lyagziꞌl taꞌ
niñ, gunwalab tiemnu rbic ñiuugy. 14Orzeꞌ
nam rabmi ñii:
―¡Laab ru rila wowaꞌ mbecy uugy nir!

―nam.
Nunu güeñ de yu nu rsyaꞌ lom nu ni

mniim.
Jesuuzguꞌmloliꞌni yuꞌnudriib zilymbecy

Ñgyoozh
15 Gazeꞌ nu brim Jerusaleeng. Orzeꞌ guꞌ

gaꞌm loliꞌ ni yuꞌ nu driib zilymbecy Ñgyoozh
brugyiꞌ rboom de yu nu nguaa rut gal nu
de yu nu rzii nañ yuꞌ zeꞌ. Nunu ptush cyam
mez ni de yu nu rtich tiñ. Nunu ptush cya
gaꞌm yashily ni de yu nu rut begy. 16Nunu
wansaanaꞌmnu chesa nu mbecy la coz loliꞌ
ni yuꞌ zeꞌ. 17Blyuumni dembecy. Orzeꞌnam
rabmi dey:
―Ñgyoozh nam lat riidz nim: “Yuꞌ ne ̱ gruu

lañ yuꞌ nu gnii nu de lo la mbecy ya̱”, nam.
Zeꞌde ru ricydernunañgal nuna tubblyuu
ni gubaan―nam.

18 Orzeꞌ güeñ de uz zub lo nu de yu nu
rlyuu leey ni Ñgyoozh. Orzeꞌ brugyiꞌnu ryub
dey tub mod nu cut dey mi, gun rdzib dey
lom, gun dela de mbecy zigy za nu ic dey
de coz nu rlyuum. 19 Tees or becheñ, orzeꞌ
bruu gaꞌ Jesuuz gal nu de yu nu rsyaꞌ lom
Jerusaleeng.

20 Na or bzaꞌ yu tuubaꞌ dzi bdedaꞌ dey lo
ya las zeꞌ. Bzaac dey nu guwach ñi gashtal
lyu lañ. 21Orzeꞌ byezaꞌ lagy Bed coz numnii
Jesuuz. Gazeꞌ nu nay rab yum:
―Masht, ¡güii la! Guwach ya las nu bzaa

lagy ru ni re―nay.
22Orzeꞌ nam rabmi dey:
―Bicy cup der consuel lo Ñgyoozh. 23 Ya̱

rishli rne ̱e̱ lo der nu cyu ziꞌl mbecy nu nii

lo bicy ii: “Bruu chu. Gua gyet lag ru lo
nisyudoo”, niiy, nunu cueꞌ gyicy cyup ic yu
sinugyicy cupyuconsuelnugac coznuniiy,
orzeꞌ gac ñii. 24Ndeꞌ nu ya ̱ rne ̱e̱ lo der nu la
ziꞌl coznu cyiñder ornu rnii nuderÑgyoozh,
bicy cup der consuel nu gad ñi, gun orzeꞌ
gad ñi. 25 Nunu lat nu zu der rnii nu der
Ñgyoozh, bicy sulagy der ni losaꞌr benu rzi
lagy ru loy, gun orzeꞌ niꞌ Ñgyoozh, uz der
nu zub gyibaa, gyicy sulagy mi de coz a̱ꞌ
nap nu ricy der. 26 Tees benu de ru wayicy
sulagy der ni losaꞌr, niꞌ Ñgyoozh uz der nu
zub gyibaa wayicy sulagy mi de coz a̱ꞌ nap
nu ricy der―nam.

De mbecy bdugyiꞌy lo Jesuuz ca bloom
rishbeey

27 Gazeꞌ nu brii gaꞌm Jerusaleeng. Lat
nu rded mi loliꞌ ni yuꞌ nu driib zily mbecy
Ñgyoozh, de uz zub lo gal nu de yu nu rlyuu
leey ni Ñgyoozh nu de yu bel ni de mbecy
Israeel bruꞌña dey lom. 28Orzeꞌ na dey rab
yum:
―¿La na rishbeey ricy cup ru nu ricy ru

de coz ii? ¿Cyu briic rishbeey nu ni ricy ru?
―na dey.

29Orzeꞌ na Jesuuz rabmi dey:
―Niꞌ ya ̱ dugyiꞌ tub coz lo der. Benu tush

cya der ñii, orzeꞌ niꞌ ya̱ ne ̱e̱ lo der nu la
na rishbeey ricy cupa ̱ nu ricya ̱ de coz ii.
30 ¿Cyu bzuu nezWaa nu biid yu nu briib nis
yu mbecy? ¿A Ñgyoozh bzuu nez mi yu uti
mbecy?

31 Gazeꞌ nu brugyiꞌ ro dey riidz nu losaꞌy
yuꞌy. Orzeꞌ na dey:
―Benu niin nu Ñgyoozh bzuu nez mi yu

biidyu, orzeꞌnii Jesuuzgabyudeubna: “Zeꞌ
¿lagu wancheña lagy der de riidz nu mniiy,
beni?”, gniiy. 32 Tees wac niin nu mbecy
bzuu nez yuy biid yu―na dey.
Ni mnii dey, gun rdzib dey lo mbecy, gun

dela mbecy bicy dey Waa par tub yu nu
rishli rnii por cuen ni Ñgyoozh. 33 Orzeꞌ na
dey rab yu Jesuuz:
―Wagad lagy de̱―na dey.
Orzeꞌ na Jesuuz rabmi dey:
―Niꞌ ya̱ wane̱e̱ lo der la na rishbeey ricy

cupa̱ nu ricya ̱ de coz ii―nam.

12
Riidz tiily ni moz a ̱ꞌ nap

1Orzeꞌ brugyiꞌ rnii Jesuuz lo dembecy nu
riidz tiily. Gazeꞌ nu nam rabmi dey:
―Tub mbecy mnuuz yu tub nac lyucy

urbyay. Bduꞌy loꞌ dub yub la ruꞌñ. Orzeꞌ
bzaay tub zo nu dushi̱i ̱ de urbyay zeꞌ. Nunu
bzaay tub zeꞌ nu gya bzuub yu tub yuꞌ nu
bduñañ. Gazeꞌ nu bzeeñ yuñ yaa mbecy nu
nuuz dey coz cyaal. Gazeꞌ nu gush nez yu
zay tub lugaar zet. 2Na ornu byap tiem nu
dulag urbyay zeꞌ na, orzeꞌ bzuu nez yu tub

moz lo de yu numnuuz coz cyaal zeꞌ par nu
cha gyiy ca na de coz nu bruu lo de lyucy zeꞌ
nu bdugyiy. 3 Tees de yu zeꞌ bduꞌ yaa dey
moz zeꞌbgaaz dey yu, nunu se la la briic dey
niy yay. 4Orzeꞌ yu nu guni lyucy urbyay zeꞌ
bzeed yu tuubaꞌmoz, tees niꞌ ziꞌl yu zeꞌ tonaꞌ
la shiñ bicy nu dey yu. Pcad güii dey tooy.
Orzeꞌ gud güiiy bish cyay. 5 Zeꞌ bzeedaꞌ yu
nu guni lyucy urbyay zeꞌ tuubaꞌmoz. Orzeꞌ
yu zeꞌ biit dey yu. Ga ub ni laa bzeed yu
zigy moz, nunu dela dey shiñ bicy nu dey
yu. Yuꞌy bgaaz dey yu. Yuꞌy biit dey yu.

6 ’Sacaꞌ zir mbecy nu rcyiiñ loy. Zeꞌ iꞌñ ziꞌl
yu nu dzi rcay zu. Por f̱ii ̱ gazeꞌ nu bzeed yu
iꞌñ yu. Orzeꞌmnii tooy: “Ca gaal lagy dey lo
iꞌñ na”, mnii tooy. 7 Na ornu bruꞌña iꞌñ yu
zeꞌ nu nash lyucy urbyay zeꞌ, orzeꞌ na de yu
numnuuz coz cyaal zeꞌ rab yu losaꞌy: “Yu re
gyiyeeñ nuy de gyel nap ni uz yu. Yaa der
chan dut nay, gun orzeꞌ gyiyeeñ gyel nap
nin”, na dey. 8Orzeꞌ bduꞌ yaa dey yu zeꞌ. Biit
yuy. Bloo dey yu lat lyucy urbyay zeꞌ.

9 ’Na ¿la coz gyicy yunuguni lyucyurbyay
zeꞌ nu de yu nu mnuuz coz cyaal zeꞌ? Chay
cut yudela yunumnuuz coz cyaal zeꞌ. Orzeꞌ
zeeñ yu lyucy urbyay zeꞌ yaa reñaꞌ moz.
10 Walab gaal gabee wacsyaꞌ der riidz ni
Ñgyoozh zeꞌ nu rniiñ:
Gyitaꞌ nu mneꞌ de biryu byac ñi gyitaꞌ nu

ricy zir ñi presis.
11Nii tub coz nu ricy Ñgyoozh nunu tonaꞌ la

cyit par de ub na,
rniiñ, ―nam.

12 Orzeꞌ ngulagy dey nguꞌ yaay mi, gun
psaꞌ lagy dey nu loy pcaam ornu mniim
riidz tiily zeꞌ. Tees rdzib dey lo de mbecy
zigy. Orzeꞌ bruu chu dey lom. Gush nez dey
zay.

Riidz ni tiñ nu rteꞌ mbecy por cuen ni
gubier

13 Gazeꞌ nu bzuu nez dey la be mbecy
fariseo nu la be mbecy ni Herodes par nu
gyicy dey nu gadzam nu riidz gun orzeꞌ gad
mod nu cuꞌ zi dey mi. 14Bruꞌña dey lom na.
Gazeꞌ nu na dey rab yum:
―Masht, de̱ ya̱ rad lagya̱ nu rniir nu

rishli. Nunu ru wagyicy cuen ru de coz nu
rnii mbecy, gun a ̱ꞌ nac ru mbecy nu rcui,
sinu rniir mod nu rlagy Ñgyoozh nu chuꞌ
den. Mnii lo de̱: ¿A gruu nap ñi nu riib
na tiñ nu rbic dey ni César, yu nu riib ic de
nasyoong, uti waruu nap ñi? ¿A rish na uti
warish na? ―na dey.

15 Tees Jesuuz gud lagy mi nu nac dey
mbecy rzuu lo. Orzeꞌ nam rabmi dey:
―¿Lagu rzu der caa zeꞌ lo̱? Da nu der tub

tiñ güii̱̱―nam.
16Gazeꞌ nu gua nu dey tub tiñ lom. Orzeꞌ

nam rabmi dey:
―¿Cyu nab ca lo tiñ ii nunu cyu nu la ca

looñ? ―nam.

Orzeꞌ na dey:
―Lo César, yu nu riib ic de nasyoong, gal

nu nu lay―na dey.
17Gazeꞌ nu nam rabmi dey:
―Beni briic der ni Césarde coz nunac niy,

nunubriic der niÑgyoozhde coz nunac nim
―nam.
Orzeꞌ tonaꞌ la za nu ic dey.
Lacmod chuꞌmbecy ornu bi gut yu

18Gazeꞌnubruꞌña tub nacmbecy saduceo
lom, de yu nu rnii nu wagyabañ de mbecy
gut. Orzeꞌ na dey rab yum:

19 ―Masht, Moisees pcaay par dela den
nu benu tub mbecy gat bicy yu nunu zeeñ
yu mñaay, zeꞌ sac iꞌñ mi, orzeꞌ yu zeꞌ rlagy
ñi chelaay mñaa bicy yu par nu cuic yu iꞌñ
mi nu gyac ni bicy yu nu bi gut zeꞌ. Orzeꞌ
guul yuy. 20 Bzu gagy mbecy nuy bicy yu.
Orzeꞌ yu loga la pchelaay. Orzeꞌ gut yununu
wancuic yu iꞌñ mñaay. 21 Orzeꞌ bicy cyup
yu zeꞌ pchelaa gaꞌy mi. Zeꞌ gutaꞌy nunu niꞌ
ziꞌl wancuic yu iꞌñ mi. Orzeꞌ niꞌ ziꞌl yu chon
pchelaa gaꞌy nu biñ mñaa zeꞌ. 22 Orzeꞌ niꞌ
ziꞌl zaꞌ gagy laa dey pchelaay mi. Tees ni
tub la dey wancuic yu iꞌñ mi. Por f̱ii̱ gutaꞌ
la biñmñaa zeꞌ. 23Or shuub dzi nu gyabañaꞌ
de mbecy gut, ¿ca na dey zeꞌ gac mñaay biñ
mñaa zeꞌ, gun zaꞌ gagy laa dey pchelaaymi?
―na dey.

24Orzeꞌ na Jesuuz rabmi dey:
―De ru radza der gun wagyet lag der

cuen de coz nu rniiñ lat riidz ni Ñgyoozh.
Ni wagad lagy der la na coz nu gac gyicy
mi. 25 Gun ornu gyabañ de mbecy nu bi
gut, orzeꞌ wachelaa gaꞌ dey, sinu chuꞌ dey
gal nu yuꞌ de anc nu yuꞌ gyibaa. 26 Zeꞌ ni
nu gyabañ mbecy, ¿walab gaal wacsyaꞌ der
gyicy nu bzeeñ Moisees lac mod mnii nu
Ñgyoozh yu ornu mniim lat tub yag nu rca
gyi? Orzeꞌ nam rabmi yu: “Ya̱ naca ̱Ñgyoozh
ni Abraham, naca̱ Ñgyoozh ni Isaac, nunu
naca ̱Ñgyoozhni Jacob”, nam. 27 ¡GunÑgyoozh
a̱ꞌ nac mi Ñgyoozh ni mbecy nu byaꞌ lo la,
sinunacmiÑgyoozhnimbecynumbañ,mas
bi gut yu! Ndeꞌ nu de ru radza der ―na
Jesuuz.

Leey zub lo zir par deꞌ zir leey
28 Orzeꞌ bruꞌña tub mbecy nu rlyuu leey

ni Ñgyoozh. Yu zeꞌ güeñ yu de riidz nu
bee Jesuuz nu dembecy saduceo nunu bduꞌ
cuen yu nu napmniim. Orzeꞌ nay rab yum:
―¿Cana leeyniÑgyoozhnacñii leey zub lo

zir? ―nay.
29Orzeꞌ na Jesuuz rabmi yu:
―Leey nu zub lo zir, ndeꞌ: “De mbecy

Israeel nap bzuub gyidag der. Ñgyoozh,
Shuaan na, tub zi lam nac mi Ñgyoozh.
30 Orzeꞌ pca der Shuaan ru, biñ nu nac
Ñgyoozh nir nu dutuub la lardoor, nu dela

gyel mbañ nir, nu dutuub la shcab nir, nu
dela fers nir.” 31 Ndeꞌ nu loga la. Zeꞌ leey
cyupndeꞌ: “Pcader losaꞌr gal nu rcarub ru.”
Sacaꞌzir leeynuzily zirnacparcyup leeyzeꞌ
―na Jesuuz.

32Orzeꞌmbecy zeꞌ nay rab yum:
―Rishli, masht, dzi nap mniir nu zu tub

zi Ñgyoozh. Sac cyuꞌ zir Ñgyoozh. 33 Nunu
nu caan Ñgyoozh nu dutuub la lardoon, nu
dutuub la shcabnin, nu dela gyelmbañnin,
nu dela fers nin, nunu caan losaꞌn gal nu
rcaan ub na. De ndeꞌ ricy zir ñi presis gazeꞌ
de gun nu rzaay na lo Ñgyoozh gal nu dela
deꞌ zir gun nu ricy na lom―nay.

34Ornu güeñ Jesuuz nu dzi nap mniiy gal
nu rnii mbecy nu nap rad lagy, orzeꞌ nam
rabmi yu:
―Ru walabaꞌ nu dzi ricy falt par nu gyub

ic Ñgyoozh ru―nam.
Orzeꞌ ni tubaꞌ la mbecy wangash lagy yu

nu ngugyiꞌy lom.
Cyu nez nacMesías

35Lat nu blyuu Jesuuz loliꞌ ni yuꞌ nu driib
zily mbecy Ñgyoozh, orzeꞌ nam rabmi dey:
―¿Lagu rnii de yunu rlyuu leeyniÑgyoozh

nu Mesías, biñ nu ca lo cuen nu co mbañ
mbecy, gruum lat nez Dabi? 36Gun Espiriit
Yon ni Ñgyoozh pcaam uub la Dabi nu niiy
ornu nay:
Ñgyoozh nam rabmi Shuaan na:
“Gzub ru lugaar nimbecy nu gya zir zu, par

yaa be ̱e̱ ii
gashtal gyicy la ̱ nu gyicy ru gan losaꞌ yuur”,
nam, na Dabi. 37 Orzeꞌ ub la Dabi mniiy
nu nac mi Shuaan yu. ¿Walab gaal gac gruu
Mesías lat nez Dabi? ―na Jesuuz.
Orzeꞌ dela de mbecy zigy yet lagy dey

rzuub gyidag yu coz nu rniim.
Jesuuz mniim nu gyicy cuidad dey nu de

mbecy fariseo gal nu dembecy nu rlyuu leey
38Lat nu rlyuum ni dey, orzeꞌ nam:
―Cuidad der nu de mbecy nu rlyuu leey

ni Ñgyoozh. Gun dey re yet lagy dey chesay
nu shab duñ yu, nunu yet lagy dey nu rca
lagy mbecy loy ornu rnii nu dey yu lat
yagyiꞌ. 39Nunu gusht ni dey nu gzub yu lo
yashilynimbecynuricyñipresisnañyuꞌnu
rsyaꞌmbecy riidz ni Ñgyoozh, nunu yet lagy
dey lugaar ni mbecy lily lat saꞌ. 40Tees rboo
dey yuꞌ byud gal nu gyel nap nim. Orzeꞌ par
nu rsoow su dey lo de coz a̱ꞌ nap nu ricy nu
dey byud zeꞌ, chi rnii nu dey Ñgyoozh. Ndeꞌ
nu dey zeꞌ cashtig ily zir gad ni dey―nam.

Gun nu briic tub byud
41 Jesuuz zub mi roꞌ ni yuꞌ nu driib zily

mbecy Ñgyoozh, gaab zeꞌ nu ca alcansi nu
rguꞌ dey gun. Zub mi rgüiim lo de mbecy
nu rguꞌ tiñ nañ alcansi zeꞌ. Orzeꞌ zigy de
guaniꞌñ nu druꞌña zeꞌ sheñ tiñ rguꞌ dey.

42 Orzeꞌ bruꞌña tub byud nu dzi gyel zi zu.
Pshet lagmi cyup sentabmiꞌnañalcansi zeꞌ,
tiñ nu dzi a̱ꞌ sac. 43Orzeꞌ bredz Jesuuz de yu
nu rsyaꞌ lom. Gazeꞌ nu nam rabmi dey:
―Rishli gaal coz ily zir bicy byud re gazeꞌ

dela deꞌ zirmbecy nu rguꞌ tiñ nañ alcansi ii.
44Gundela de guaniꞌñ, de coz nu brusub ziꞌl
ni deybriic yu. Zeꞌbyudregyel zi zum. Briic
mi dela tiñ nim. Dela tiñ nu rcyiiñ nim briic
mi―nam rabmi dey.

13
Jesuuz mniim nu dudily yuꞌ nu driib zily

mbecy Ñgyoozh
1 Lat nu druu Jesuuz loliꞌ ni yuꞌ nu driib

zilymbecy Ñgyoozh, orzeꞌ na tub yu nu rsyaꞌ
lom rab yum:
―¡Masht, güiidzi ga coz ilydegyitaꞌnugup

yuꞌ ii, nunu dzi ga coz ily de yuꞌ ii! ―nay.
2Orzeꞌ na Jesuuz rabmi yu:
―¿A rzac ru de yuꞌ ily ii? Tees ii sac ni tub

gyitaꞌnugyeeññi too losaꞌñ. Delañdudilyñi
―nam.

Lac mod gad lagy mbecy ornu shuub dzi
nu gyaꞌ lo dela coz

3Gazeꞌnubruumzamtoobicyni yaOliva,
tub laꞌ gaꞌ dzu ni yuꞌ nu driib zily mbecy
Ñgyoozh. Naornugusubmina, orzeꞌBed, nu
Santiag, nuWaa, nuNdrees, bdugyiꞌ reñdey
lom. Gazeꞌ nu na dey:

4―Mnii lo̱ de ̱, ¿gul gacde coznumniir zeꞌ?
Nunu ¿la na muesht gruu zac ornu gac dela
coz zeꞌ? ―na dey.

5Orzeꞌ Jesuuz brugyiꞌ rniim lo dey. Gazeꞌ
nu nam:
―Bzuder cuidadnis guumbecyder, 6gun

tonaꞌ la zigy mbecy gruu zac yu nu gash yu
nu la ̱. “Ya̱ Mesías, biñ nu ca lo cuen nu co
mbañ mbecy”, niiy. Orzeꞌ gyicy yu nu tonaꞌ
la zigy mbecy gadza dey.

7 ’Na ornu gyeñ der nu bi yuꞌ gyel yuu
gaab ga gal nu de zeꞌ nu zet, cueꞌ dzib der,
gun ndeꞌ coz nu rlagy ñi nu gac. Tees gabee
nigul shuub dzi nu gyaꞌ lo dela coz. 8 Gun
tub nac mbecy chuꞌy gyel yuu nu tub nacaꞌ
mbecy. Nunu tub gubier chuꞌy gyel yuu nu
tuubaꞌ gubier. Grib duru zañ lugaar. Cyid
cubiñ. Tees dela de ndeꞌ nu gzub ziꞌl gyiꞌñ
nu gzac zi dembecy.

9 ’Tees de ru bzu der cuidad nu ub ru,
gun guꞌ dey der yaa de fushtiz. Nunu gaaz
dey der nañ de yuꞌ nu rsyaꞌ mbecy riidz ni
Ñgyoozh. Nunu cuꞌ cyi dey der lo de mbecy
nu riib ic nu lo de rey nu nac ya̱, gun orzeꞌ
lyuu der de coz rishli ne ̱ lo dey. 10 Nunu
rlagy ñi nu gyal de riidz nu sac ne ̱ lat de
lo la nac mbecy anzir nu gyaꞌ lo dela coz.
11Tees ornu cha nu dey der guꞌ dey der yaa
de fushtiz, cueꞌ sug ic der lac na riidznuniir,
sinu nii der de riidz nu rbic Espiriit Yon ni

Ñgyoozh laab or la zeꞌ, gun riidz nu nii der,
ndeꞌwalab riidz ni ub der, sinu riidz nu cuic
Espiriit Yon ni Ñgyoozh, nii der. 12Nunu de
mbecy cush cyay ich bicy yu gyicy yu nu gat
yu. Zeꞌ dembecy nu yuꞌ iꞌñ cush cyay ich iꞌñ
yu. Nunu de yu feñ cush cya dey ich uz yu.
Gyicy yunu gat yu. 13Nunudelambecy gazi
lagy dey lo der nu nac ya ̱. Tees yu nu gagye
gashtal gat la, yu zeꞌ yunu combañÑgyoozh.

14 ’Na Dañeel, yu nu mnii por cuen ni
Ñgyoozh, bzeeñ yu riidz ni coz bag nu gyicy
nu nit lo. Ornu zac der coz bag zeꞌ chuꞌñ zeꞌ
nuwalab seꞌñ,orzeꞌdembecynuyuꞌ lo yuni
Judea rlagy ñi ruu chu dey chay par logyiꞌ.
(Yu nu csyaꞌ de riidz ii rlagy ñi gyet lag yu
cuen.) 15Orzeꞌ yu nu zub too yuꞌ, walagy ñi
nu gyet yu chuꞌy nañ yuꞌ nu chagyiy coz nu
cha nuy. 16 Yu nu ricy riiñ lat naa, cueꞌ gaꞌ
cush cyay cha gyiy shab yu. 17 ¡Tees cuaa de
biñmñaanusecyi zu! ¡Cuaadebiñnurgaagy
mdoo tiem zeꞌ! 18 Bdiiñ der lo Ñgyoozh nu
cueꞌ nu tiem rag shuub dzi nu ruu chu der.
19Gun tiemzeꞌ zaczi zirmbecygazeꞌde tiem
nu bded, gaal ziꞌl nu bzub gyiꞌ dela coz nu
psaꞌ lagy Ñgyoozh. Nunu gzac zi zir dey tiem
zeꞌ gazeꞌ deꞌ zir tiem nu yad par lo. 20Nunu
benu Ñgyoozh wayicy shub mi tiem zeꞌ, ni
tub la mbecy waruu mbañ yu. Tees gyicy
shub mi tiem zeꞌ par nu nac de mbecy nim
nu bi pcuim.

21 ’Orzeꞌ benu ca na mbecy niiy lo der:
“Güii ii zuMesías, o güii re rim”, nii dey, cueꞌ
cheña lagy der. 22Gun gruu zacmbecy rguu
nu niiy nu nac yu Mesías nunu gruu zac
mbecy rguununiiynunacyumbecynurnii
por cuen ni Ñgyoozh. Lyuu dey zañ muesht,
nunu gyicy dey zañ nusuriidz nu cha nu ic
mbecy par nu gad mod nu guu dey mbecy.
Mas gashtal de mbecy nu bi pcui Ñgyoozh
guu dey benu gac. 23 ¡Tees de ru cuidad der!
Gun tiem bi bzata̱ ñii lo der.

Cyid Jesuuz, biñnubyacmbecy, tuubaꞌ tir
24 ’Na ornu ded tiem nu zac zi de mbecy

zeꞌ, orzeꞌ gyet cow lodoonunubeeywabicaꞌ
ma yaa. 25 De bel nu taꞌ baa gyet lag
ma, nunu de fers nu nash baa cueñ ñii.
26 Orzeꞌ despuees ndeꞌ zac dey ya̱, biñ nu
byac mbecy, yapa̱ lat za. Zac dey nu gac
gyicya̱ coz ily nunu tonaꞌ la lily na ̱. 27Gazeꞌ
nu zuu neza ̱ de anc ne ̱ nu cha teꞌy dembecy
nubi bducui nu yuꞌ gashtal se tap la scyiñ ni
gyishlombecy: gash ñi nese zeꞌ nu blaazhaꞌ
la nu zet ni gyishlombecy gashtal baa la.

28 ’Psyaꞌ der mod nu ricy ya las. Ornu bi
rgaꞌñnudriib lyagniñ,orzeꞌbineñdernubi
yad tiem zig. 29Niꞌ ziꞌl mod ornu zac der nu
gac dela coz numne ̱e̱ lo der, orzeꞌbi neñ der
nu ya ̱, biñ nu byac mbecy, bi zu̱ la ̱ nu yapa̱.
30 Ya̱ rishli rne ̱e̱ lo der nu de mbecy nu yuꞌ
tiem zeꞌ walazh dey gat yu gal gac dela coz

zeꞌ. 31 Baa nuñ gyishlombecy ii, delañ ded
niñ, tees riidz nu ya̱ rne ̱e̱, ndeꞌ rila waded
niñ.

32 ’Tees dzi zeꞌ, nu or zeꞌ, se cyu la rad lagy.
Ni de anc nu yuꞌ gyibaa, ni ya̱, iꞌñ Ñgyoozh,
wagad lagya̱, sinu tub zi la Ñgyoozh, uz den
rad lagymi.

33 ’Bicy cuidad der. Bzu der altant, gun
wagad lagy der gul cyid tiem zeꞌ. 34 Dela
ndeꞌ nañ gal na tub mbecy nu bi zuu lay nu
chay byaj. Anzir nu chay, bduꞌy riiñ yaa de
moz niy, nunu tub ga la dey nu tub ga riiñ
nu gyicy yu. Orzeꞌ pcaay yu nu rña gyeroꞌ
nu zuy altant par ornu griy. 35Ndeꞌ nu ni de
ru bzu der altant, gun wagad lagy der gul
yapa̱: ti or bi becheñ, ti or guzeel rel, ti or
gabee caas ruꞌ zu, ti or zaꞌ yu. Wagad lagy
der. 36 Cuidad nis gac der gal na tub mbecy
nu nas. Wansu lily yu ornu gri shuaan
yu. Cuidad der nis ni na der ornu ya̱ yapa̱.
37 Nunu coz nu rne ̱e̱ lo der, rne ̱e̱ lo dela
mbecy: nu zu der altant―na Jesuuz.

14
Mbecy bloo ic dey lacmod cut dey Jesuuz

1 Ornu ricy falt ruꞌ cyup dzi par nu chuꞌ
saꞌ ni Pas, saꞌ nu row dey gyishtily nu sac
lebadur, orzeꞌdeuz zub lonudeyunurlyuu
leey ni Ñgyoozh byub dey tub mod nu shet
lag dey Jesuuz pres nu nac gyel rguu, gun
orzeꞌ gyicy dey nu gatmi. 2Orzeꞌ na dey rab
yu losaꞌy:
―Walagy ñi nu shet yaan yu lat saꞌ, gun

nis gyach dembecy―na dey.

Tub biñmñaa pcoom asecy too Jesuuz
3 Lat nu rcyiiñ Jesuuz Betania nañ yuꞌ ni

Simo ̱o ̱, yu nu gurat gyedz nu la lepra, lat nu
zubmi lomez, orzeꞌ bruꞌña tub biñmñaa nu
tub lamet nu byaa nu gyitaꞌ nu la alabastro.
Dza laa nañ ñi yuꞌ asecy zguul. Du uub la
asecy nu bruu nu tub lo gyish nu la nardo.
Tonaꞌ la ñgyup sac ñi. Gazeꞌ nu pcyug mi
yeñ lamet zeꞌ. Pcoom asecy zeꞌ too Jesuuz.
4Orzeꞌ yuꞌmbecy rdzaꞌ dey. Gazeꞌnuna dey
rab yu losaꞌy:
―¿Lagu leew la mnit lom asecy zguul re?

5Gun nde ñgyac nsaꞌy ñi ñgyup zir par chon
gaaynal tiñ denario. Orzeꞌ tiñ zeꞌmbicmi ni
dembecy zi―na dey.
Nunu rdzaꞌ dey ni biñmñaa zeꞌ.
6Tees Jesuuz nam rabmi dey:
―Zaan der. ¿Lagu ricy seed der mi? Mi

ii tonaꞌ la nap bicy num ya̱. 7 Gun mbecy
zi dub laa tiem yuꞌy lat der. La ziꞌl tiem nu
galagy der gac gyicy ru coz nap nur dey.
Tees ya̱ walab dub laa tiem cyiiña̱ lat der.
8Mi ii ricy mi coz nu rac ricy mi. Driily ga
lam asecy cuerp ne ̱ gun orzeꞌ zu lily mi ñii
anzir nu cach dey ñi. 9 Ya̱ rishli rne ̱e̱ lo der
nu ca ziꞌl lugaar ni gyishlombecy nu shaal

dey riidz nu sac nu bruu lo Ñgyoozh, nii gaꞌ
dey coz nu bicy nu biñ mñaa ii ya ̱ par nu
gyezaꞌ lagymbecymi―na Jesuuz.

Judas bish cyay ich Jesuuz
10 Orzeꞌ Judas Iscariote, tub yu nu bruu

lat de trocyup yu nu bloo su Jesuuz, bruuy
zeꞌ zay lo de uz zub lo par nu guꞌ dzey mi
yaa dey. 11Na ornu güeñ de uz zub lo zeꞌ nu
mnii Judas nuni gyicy yu, orzeꞌbet lagy dey.
Gazeꞌ nu mnii dey nu segur la cyish yu niy.
Orzeꞌ Judas byubyumodnuguꞌdzeymi yaa
dey.

Jesuuz bzeeñ mi mod nu gow nu dey
losaꞌy

12Dzi loga lani saꞌnurowdeygyishtilynu
sac lebadur, dzi nu rut dey shily ni saꞌni Pas,
orzeꞌ na de yu nu rsyaꞌ lom rab yum:
―¿Ca rlagy runucha ̱de̱ zuye̱ coznugyicy

na che saꞌ ni Pas? ―na dey.
13 Gazeꞌ nu bzuu nez mi cyup dey. Orzeꞌ

nam rabmi yu:
―Yaa der lat gyedz. Re dzeel der tub

mbecy nu ya nu tub reꞌ nis. Yu zeꞌ cha ca
der ich yu. 14Zeꞌnu chuꞌynañyuꞌ, zeꞌnii der
lo shuaan yuꞌ zeꞌ: “Masht namnu yap tugyi ̱ꞌ
lor ben ca na cuart zeꞌ nu gow mi gyit nu
gyicymi cheni saꞌni Pasnude ̱ya̱,mbecynu
rsyaꞌ lom”, nii der. 15Gazeꞌ nu yu zeꞌ lyuuy
tub cuart ily nu zub gya. Bi nguaa dela coz
nu cyiiñ nañ ñi nunu bi zu lily ñii. Zeꞌ zu ye
der nu dow den comid ni saꞌ ni Pas ―nam
rabmi dey.

16Gazeꞌ nu bruu dey zeꞌ ya dey lat gyedz.
Guc ñi gal nu mnii Jesuuz. Gazeꞌ nu zeꞌ bzu
ye dey comid ni saꞌ ni Pas.

17 Na ornu becheñ na, orzeꞌ brim nu de
trocyup yu nu bloo sum zeꞌ. 18 Lat nu zub
nu Jesuuz dey lo mez row num dey comid
zeꞌ, orzeꞌ nam:
―Ya̱ rishli rne̱e̱ lo der nu lo dela der gal

nu nguaa der nu row nur ya̱ ii, rusu tub der
nu cush cyar icha ̱ ―nam.

19 Orzeꞌ brugyiꞌ ricy shni de yu nu rsyaꞌ
lom zeꞌ. Orzeꞌ tub ga la dey brugyiꞌ rgugyiꞌ
dey lom. Orzeꞌ nay:
―¿Walab gaal ya̱? ―nay.
20Orzeꞌ nam rabmi dey:
―Lo trocyup der nu rneꞌr gyishtily nir

nañ tub ziꞌl gyaꞌn nu ya̱, grusu tub der nu
cush cyar icha ̱. 21 Gun ya ̱, biñ nu byac
mbecy, rishli gata ̱ gal nu pcaa de yu numnii
por cuen ni Ñgyoozh. ¡Tees cuaa yu nu cush
cya ich ya̱, biñnubyacmbecy! Nap zir benu
cueꞌ ñgyal yu nu ni gyicy zeꞌ ―nam.

22Na lat nu gabee nguaa dey row yu gyit,
orzeꞌ Jesuuz gush mi tub gyishtily. Orzeꞌ
briicmi gras ni Ñgyoozh nu nac ñii. Gazeꞌ nu
blew mi ñii briic mi ni dey. Orzeꞌ nam rab
mi dey:
―Gush der nii, gun nii cuerp ne ̱ ―nam.

23Gazeꞌ nu gushaꞌm tub taz nu yuꞌ ñup ur-
byay. Orzeꞌ briicaꞌm gras ni Ñgyoozh. Gazeꞌ
nu briicaꞌm ñi nu goꞌ dela dey. 24 Gazeꞌ nu
nam rabmi dey:
―Nunii reña̱nudushuparnugruumbañ

zigy mbecy. Nii reña̱ nu bzu nap ñi trat nu
bicy nu Ñgyoozh mbecy. 25 Ya̱ rishli rne ̱e̱ lo
der nu rila wado ̱ꞌ ga̱ꞌ ñup ni urbyay gal do̱ꞌ
la ̱ ñup cub zeꞌ nu riib ic Ñgyoozh ―nam.

Jesuuzmniim nu neꞌ Bedmi
26 Ornu blazh biil num dey tub salmo,

gazeꞌ nu bruu num dey yuꞌ zeꞌ za num dey
bicyni yaOliva. 27Gazeꞌnunamrabmidey:
―Dela der checa der nu gyicy cup ru con-

suel lo ̱, gun ni rniiñ lat de riidz ni Ñgyoozh.
Orzeꞌ nam: “Ya̱ duta̱ biñ nu rña shily. Orzeꞌ
dela shily nim grush las ma”, nam. 28 Tees
despuees nu gyabaña,̱ orzeꞌ ya ̱ gya̱ ga̱ lo der
par Galilea―nam.

29Orzeꞌ na Bed rab yum:
―Mas dela dey checa dey nu gyicy cup

dey consuel lor, tees ya̱ rila wayeca̱―nay.
30Orzeꞌ na Jesuuz rabmi yu:
―Ya̱ rishli rne ̱e̱ lor nu laab rel na, anzir

nu cuedz ngüel ruꞌ cyupma, ru chon tir niir
nu a̱ꞌ yuꞌ lor ya̱―nam.

31Tees Bed fert la zuy. Orzeꞌ nay:
―Mas gata̱ du̱ ru, tees ya̱ rila wane̱e̱ nu a̱ꞌ

yuꞌ lo̱ ru―nay.
Orzeꞌ dela dey niꞌ ziꞌl mniiy.
Jesuuzmnii numÑgyoozhGetsemaní

32Orzeꞌ bruu num dey bicy ni ya Oliva za
num dey tub lugaar nu la Getsemaní. Orzeꞌ
nam rabmi dey:
―Bzub der ii lat nu ya̱ cha ne ̱e̱ du ̱Ñgyoozh

―nam.
33Gazeꞌnu guanu reñmi Bed, nu Santiag,

nu Waa. Orzeꞌ brugyiꞌ ricy shnim, nunu
tonaꞌ la deet rac nañ lardoom. 34 Gazeꞌ nu
nam rabmi dey:
―Ya̱ rlagy la̱ gata ̱ nu shni rac nañ lardo ̱o̱.

Blez der ii, nunu bzu der altant nu ya̱
―nam.

35Gazeꞌ nu gua gaꞌm sñumiiñ par lo. Wes
saa tiily mi lo yu. Orzeꞌ mnii num Ñgyoozh
ben a wac gyicy mi nu cueꞌ shuub or nu zac
zim zeꞌ. 36Gazeꞌ nu nam rabmi Ñgyoozh:
―Uza̱, ru gac gyicy ru dela coz. Orzeꞌ bloo

chu taznurlagyñi zuubru ̱ꞌ. Tees cueꞌgacñii
gal nu rlagya̱, sinu gal nu rlagy ru―nam.

37 Na ornu bish cyam lo dey, nguaa nas
dey. Orzeꞌ nam rabmi Bed:
―Simo̱o ̱, ¿walab gaal nas ru? ¿Walab gaal

ni tub or wangagyeer nzur altant? 38 Bzu
der altant nunu mnii nu der Ñgyoozh, gun
orzeꞌ cueꞌ gyicy de coz cyi gan der. Gun nañ
lardoo der rlagy der gyicy ru coz nap, tees
cuerp ni der waccyiiñ ñi ―nam.

39 Gazeꞌ nu guam tuubaꞌ tir mnii num
Ñgyoozh gal nu mnii gaꞌ ziꞌl mi nu loga.

40Orzeꞌ bish cya gaꞌm tuubaꞌ tir zam lo dey.
Orzeꞌ niꞌ ziꞌl byapmi dey nguaa nas yu, gun
rsuun lapcaaldey tantaꞌnuyeedñi. Orzeꞌni
wangash lagy dey nu nii nu deymi. 41Gazeꞌ
nuguam tuubaꞌ tirmnii numÑgyoozh. Ornu
bish cya gaꞌm byaj chon, orzeꞌ nam rab mi
dey:
―¿Walab gaal gabee nas ruꞌ der? ¿Walab

gaal gabee zu lagy ruꞌ der? Bi bded ni nu
gas der na. Na byap or nu ya̱, biñ nu byac
mbecy guꞌ dey ya̱ yaa de mbecy cyi. 42Wes
su der yaa na, gun bi yad gaab yu nu cush
cya icha ̱ ―nam.

Za nu dey Jesuuz pres
43 Lat nu gabee rnii ruꞌm lueg la bruꞌña

Judas, tub yu nu bruu lat trocyup yu nu bi
bloo sum zeꞌ. Bruꞌñay nu zigy mbecy, nu
nuumandzicy, nu yu nu nuu garot, nu. Yad
dey par mandaar ni de yu zub lo ni de uz,
nu par mandaar ni de yu nu rlyuu leey ni
Ñgyoozh, nu par mandaar ni de yu bel ni de
mbecy Israeel. 44 Zeꞌ Judas, yu nu bish cya
ichmi, briic yu tubmodnu gad lagy dey cyu
Jesuuz. Anzir bi mniiy: “Yu nu da ̱w chit lo
zeꞌ, yu zeꞌ ndeꞌ. Bduꞌ yaa der yu nunu nap
ña der yu lat nu cha nu der yu”, nay.

45 Na ornu bruꞌña Judas lo Jesuuz, orzeꞌ
bechaꞌy lom. Orzeꞌ nay rab yum:
―¡Masht! ―nay.
Orzeꞌ bdow yu chit lom. 46 Orzeꞌ bduꞌ la

yaa deymi nu cha nu deymi pres.
47 Tees tub yu nu zu lat zeꞌ bloo zay

mandzicy niy nañ gyid yuꞌñ. Orzeꞌpcyug yu
gyidag tub moz ni yu nu riib ic de uz. 48 Zeꞌ
Jesuuz nam rabmi dembecy:
―¿Lagu yad tub der ya̱ gal nu rza tub dey

tub gubaan: nu mandzicy nu garot? 49Gun
de dzi la bri ̱ blyu̱u̱ ni der loliꞌ ni yuꞌ nu driib
zilymbecyÑgyoozh,nunuwancuꞌyaaderya̱
nu ñgya nu der ya̱ pres. Tees ni raac ñi par
nu gyuꞌ niñ gal nu bi pca lat riidz ni Ñgyoozh
―nam.

50Orzeꞌ dela de yu nu rsyaꞌ lombzeeñ dey
mi, bruu chu dey lom zay. 51Tees tub yu feñ
gua cay ich mi. Tub laꞌ li la negy mbish yu.
Orzeꞌbduꞌyaa gaꞌdeyyu. 52Tees yu zeꞌbruu
za laay nañ negy zeꞌ gush yu carer zay gyid
yaagy lay.

Jesuuz zam lo junt zub lo
53Gazeꞌnuguanudey Jesuuz lo yunu riib

ic de uz. Zeꞌ byatublaazh dela de uz zub lo,
nu de yu bel ni de mbecy Israeel, nu de yu
nu rlyuu leey ni Ñgyoozh. 54 Zeꞌ Bed gua cay
ich Jesuuz. Orzeꞌ zet zet ziꞌl zaab yu ich mi
gashtal bri lay loliꞌ ni uz nu riib ic zeꞌ. Gal
nañ zeꞌ guay zub nuy de yu nu rña zeꞌ bidz
nuy dey gyi.

55 De uz zub lo, nu de yu nu zu riiñ lo
junt zub lo byub dey mod nu riib dey cyi
too Jesuuz, gun orzeꞌ gad mod nu cut dey

mi, tees rila wangad ni tub la mod ni dey.
56 Gun zañ mbecy briib dey gyidza toom.
Tees walab tub ziꞌl na riidz nu mnii dey.
57Orzeꞌ yuꞌ mbecy wes suy briib yu gyidza
toom. Orzeꞌ nay:

58―De̱ ya ̱ güeñ de̱ nu nay: “Ya̱ tilya ̱ yuꞌ nu
driibzilymbecyÑgyoozh,yuꞌnubyaanuyaa
mbecy. Orzeꞌ nañ chon dzi shes su̱ tuubaꞌ
yuꞌ nu gya nu walab nu yaa mbecy”, nay
―na dey.

59 Tees mas ni par walab tub ziꞌl na riidz
nu rnii dey.

60Orzeꞌ yu nu riib ic de uz wes suy lat de
mbecy. Gazeꞌ nu nay rab yu Jesuuz:
―¿A waniir lagu sac falt nir? ¿La ñuu cyi

driib dey ic ru? ―nay.
61 Tees Jesuuz ri ziꞌl zum. Rila wanii lam.

Zeꞌ bdugyiꞌ gaꞌ yu riib ic zeꞌ lom. Orzeꞌ naꞌy
rab yum:
―¿A ru nac ru Mesías, iꞌñ Ñgyoozh Yon?

―nay.
62Orzeꞌ na Jesuuz rabmi yu:
―Laab ya̱ ndeꞌ. Nunu ru zac ru ya̱, biñ nu

byac mbecy, zuba̱ yaa bee Ñgyoozh, biñ nu
rac ricy de lo la coz ily. Nunu gzac der ya ̱
yapa̱ lat za―nam.

63 Orzeꞌ yu nu riib ic de uz zeꞌ pshaa lay
shab yu par nu gabe nu walab seꞌñ mniim.
Gazeꞌ nu nay:
―¿Laꞌ zirbe teshtig rlagyñiparyu ii? 64De

ru güeñ ru nu rzat ziy Ñgyoozh. ¿La ñuu rnii
too der? ―nay.
Orzeꞌ dela deymniiy nu rlagy ñi gat mi.
65 Orzeꞌ yuꞌ mbecy brugyiꞌ rcoo yeñ yu

lom. Nunu yuꞌ dey psoow yu lom. Gazeꞌ nu
bdi deymi. Orzeꞌ nay rab yum:
―¡Briic raso̱o ̱! ¿Cyu bdi ru? ―rnii dey.
Nunu de yu nu rña yuꞌ ni Ñgyoozh briich

yaa dey lom.
Bedmneꞌy Jesuuz

66 Zeꞌ Bed byeeñ yu loliꞌ par gyiꞌ. Orzeꞌ
bruꞌña tub criad ni yu riib ic de uz zeꞌ.
67OrnubzaacñiBedzuy rbidzyugyi, bgüiiñ
loy. Gazeꞌ nu nañ rab ñiy:
―Niꞌ ru rded nur Jesuuz Nazaret, ¿shiñ?

―nañ.
68Tees Bedmniiy nu walab. Orzeꞌ nay:
―A ̱ꞌ yuꞌ lo̱ ya̱ yu zeꞌ. Niwagad lagya̱ la coz

rniir―nay.
Gazeꞌnubruuy loliꞌguaypargyeroꞌ. Orzeꞌ

bredz la ngüel. 69 Zeꞌ criad zeꞌ bgüiiñ loy
tuubaꞌ tir. Gazeꞌ nu brugyiꞌ rniiñ lo de
mbecy nu yuꞌ zeꞌ. Orzeꞌ nañ:
―Mi re tub biñ nu bruu lat de mbecy zeꞌ

―nañ.
70 Tees Bed mnii gaꞌy nu walab. Na or

guchi gaꞌ sñuundeꞌ, zeꞌ, orzeꞌdeyununguaa
zeꞌ nay rab yuy:
―Wanted la nu ru bruur lat dembecy zeꞌ,

gun ru nac rumbecy Galilea―na dey.

71Orzeꞌ Bed mniiy nu Ñgyoozh shiñ gyicy
num yu benuwalab rishli rniiy. Orzeꞌ nay:
―¡Ñgyoozh rad lagy mi nu ya̱ a̱ꞌ yuꞌ lo ̱ cyu

mbecy nu rnii der zeꞌ! ―nay.
72Nunu lueg la bredzaꞌ la ngüel ruꞌ cyup

ma. Orzeꞌbyezaꞌ la lagyBedderiidznumnii
Jesuuz ornu nam: “Anzir cuedz ngüel ruꞌ
cyup ma, ru niir nu a ̱ꞌ yuꞌ lor ya ̱ chon tir”,
nam. Byezaꞌ lagy yundeꞌ, orzeꞌbrugyiꞌ ruun
yu.

15
Jesuuz zum lo Pilato

1 Laab bzaꞌ yu la tuubaꞌ dzi, de uz zub lo,
gal nu de yu bel ni de mbecy Israeel, nu
de yu nu rlyuu leey ni Ñgyoozh, nu dela de
mbecy nu zu riiñ ni junt zub lo byatublaazh
dey beey riidz nu la gyicy nu dey Jesuuz.
Gazeꞌ nu pcyiig dey mi za nuy mi. Bguꞌ dey
mi yaa Poncio Pilato. 2 Orzeꞌ na Pilato rab
yum:
―¿A ru nac ru rey ni de mbecy Israeel?

―nay.
Orzeꞌ na Jesuuz rabmi yu:
―Laab ni gal nu rumniir―nam.
3 Orzeꞌ de uz zub lo zeꞌ briib dey zañ cyi

toom. 4Gazeꞌ nu na gaꞌ Pilato rab yum:
―¿Awagniir? Güiiñuu la zañ cyi driib dey

toor―nay.
5Tees Jesuuz rila wanniim. Orzeꞌ za nu la

ic Pilato zuy.
Mnii dey nu Jesuuz rlagy ñi gatmi

6Na de ñaꞌn la lat nu rzuꞌ saꞌ ni Pas, orzeꞌ
Pilato rlaay tub ga pres, ca ziꞌl na yu nu gnii
mbecy nu dulaa. 7 Zeꞌ yuꞌ la be mbecy nañ
yuꞌ gyiib nu rboo lo lo gubier. De yu zeꞌ
biit dey mbecy lat nu guꞌ dey gyel yuu nu
bish cyay ich gubier. Lat dembecy zeꞌ ri tub
mbecy nu la Barrabás. 8 Orzeꞌ bruꞌña dela
de mbecy zigy, nunu mnii dey lo Pilato nu
gyicy yu gal nu ricy ziꞌl yu lat saꞌ zeꞌ de ñaꞌn
la. 9Orzeꞌ na Pilato rab yu dey:
―¿A rlagy der la̱a ̱ yu nu nac rey ni de

mbecy Israeel? ―nay.
10 Gun Pilato gud lagy yu nu de uz zub

lo bguꞌ dey Jesuuz yaay nu nac gyel saap
lagy. 11 Tees de uz zub lo zeꞌ bduꞌ dey lagy
de mbecy zigy gun orzeꞌ laa dey Barrabás
lugaar nu laa dey Jesuuz. 12Orzeꞌ Pilato nay
rab yu dey:
―Beni, ¿la coz rlagy der gyicy du ̱ yu nu

rnii der rey ni dembecy Israeel? ―nay.
13Orzeꞌ dub ruꞌ la dey rbish tiy:
―¡Cut ruy lo cruuz! ―na dey.
14Gazeꞌ nu na Pilato rab yu dey:
―¿La ñuu coz a̱ꞌ nap bicy yu? ―nay.
Tees dzi zir rbish ti dey. Orzeꞌ na dey:
―¡Cut ruy lo cruuz! ―na dey.
15GazeꞌnublaaPilatoBarrabás, gunrlagy

yu ganap lagy de mbecy zigy loy. Orzeꞌ

despuees bicy yu mandaar nu gaaz dey Je-
suuz. Gazeꞌ nu bguꞌy mi yaa de soldad nu
caa deymi lo cruuz.

16 Orzeꞌ de soldad gua nu dey mi loliꞌ ni
yuꞌ zeꞌ nu riib ic gubier. (Ndeꞌ tub yuꞌ nu
la pretorio.) Orzeꞌ zeꞌ bicy tublaazh dey
dela de soldad. 17 Orzeꞌ bzuu dey mi tub
negy bizat. Gazeꞌ nu bel dey ya gyech bzaa
dey tub coron nu bri dey toom. 18Gazeꞌ nu
brugyiꞌ ricy dey nu rnii nuymi ñgyoozh:
―¡Shnur, rey ni de mbecy Israeel! ―rnii

dey.
19 Nunu rshet dey toom nu tub yagyi,

nunu rcoo yeñ dey lom, nunu rzu tib dey
lomricydeynudzi rca lagydey lom. 20Orzeꞌ
despuees nu bguu bdzaa dey mi, bloo dey
negy bizat nu zu yeñmi zeꞌ. Orzeꞌ bzuu dey
mi laab shab mi. Gazeꞌ nu bruu nu dey mi
lugaar zeꞌ, za nu dey mi par nu caay mi lo
cruuz.

Pcaa dey Jesuuz lo cruuz
21Nez za dey bdzeel yu tubmbecy Cirene

nu la Simo ̱o ̱. Yu zeꞌ uz Alejandro nu Rufo.
Bruuy ngush yeed yu. Ornu bdzeel yu de
soldad, orzeꞌ por fers la pcaa dey yu nu cha
nuy cruuz ni Jesuuz.

22Gazeꞌ nu za nu dey mi tub lugaar nu la
Gólgota. Ndeꞌ tub riidznuyaruuñ: Lugaarni
cyug too añ. 23Gazeꞌ nu briic dey ñup urbay
nu yuꞌ can nu tub lo asecy nu lamirra goꞌm.
Teeswangoꞌmñii. 24Gazeꞌnupcaa deymi lo
cruuz. Orzeꞌ de soldad bloo dey cuen ben ca
na dey dugyiy tub ga shabmi. Nimod bleez
dey shabmi.

25 Tub gyiib gaa or napor pcaa dey mi lo
cruuz. 26 Lo gyicy cyim pcaa dey: “Rey ni
de mbecy Israeel”, pcaa dey. 27Pcaa dey mi
lo cruuz nu cyup gubaan, tub yu par yaa
beem, zeꞌ tuubaꞌy par yaa reg mi. 28 Orzeꞌ
byuꞌ niñ gal nu pcaañ lat de riidz ni Ñgyoozh
zeꞌnurniiñ: “Bicydeymiparmbecy a̱ꞌnap”,
rniiñ.

29Orzeꞌ dembecy nu rded zeꞌ rguu bdzaa
dey mi. Rgyib la ic dey nu gyel rguu bdzaa.
Orzeꞌ na dey:
―¡Jaj̱! Rumniir nu nit lor yuꞌ nu driib zily

mbecy Ñgyoozh nunu nañ chon dzi shes sur
ñii. 30Na bloo mbañ ub ru na. Bet lo cruuz
―na dey.

31Niꞌ de yu zub lo ni uz nu de yu nu rlyuu
leey ni Ñgyoozh rguu bdzaa dey mi. Rnii zi
dey nim nu losaꞌy. Orzeꞌ na dey:
―Bloo mbañ yu reñaꞌ mbecy. Tees ub

yu wagac co mbañ yu. 32 Rlagy ñi nu gyet
Mesías, biñ nu nac rey ni de mbecy Israeel,
lo cruuz, gun orzeꞌ gzac na nunu cheña lagy
na nu laabmi―na dey.
Orzeꞌ niꞌ ziꞌl de yu nu ca num lo cruuz

rguu bdzaa deymi.
Gut Jesuuz

33 Orzeꞌ tub gyiib trocyup or widoo, bet
cow dutuub la lo yu gal tub gyiib chon or
gudze. Gazeꞌ nu bzu yaa. 34 Gazeꞌ nu laab
or zeꞌ ye brish ti Jesuuz. Orzeꞌ nam:
―Eloi, Eloi, ¿lema sabactani? ―nam.
Riidz zeꞌ yaruuñ: Ñgyoozh ne̱, Ñgyoozh ne ̱,

¿lagu bzaan ru ya̱?
35 Orzeꞌ la be de mbecy nu yuꞌ zeꞌ, ornu

güeñ dey nu brish tim, orzeꞌ na dey:
―Güii,yure rbedzyuElías,yunumniipor

cuen ni Ñgyoozh ―na dey.
36Orzeꞌ tub mbecy gush yu carer, psal yu

tub coz nu chayoꞌ nis lo ñup zii ni urbyay.
Gazeꞌ nu bzuub yuñ lo tub yagyi. Briic yuñ
goꞌm. Orzeꞌ nay rab yu losaꞌy:
―Blez güiin ben a cyid Elías shet yuy lo

cruuz―nay.
37Tees Jesuuz brish tim stub nu ye. Orzeꞌ

gut mi. 38 Gazeꞌ nu negy nu zaab gyeroꞌ
ni lugaar yon nañ yuꞌ nu driib zily mbecy
Ñgyoozh pshaa la lañ gaal ziꞌl nu gush ñi gal
ic lañ gal lo yu la. 39 Orzeꞌ yu nu riib ic de
soldad, yu nu zu par lo Jesuuz, ornu bzaac
yu nu lac gut mi, orzeꞌ nay:
―Rishli gaal biñ ii guc mi iꞌñ Ñgyoozh

―nay.
40Niꞌ yuꞌ gaꞌ la be biñ mñaa. Zet rgüii dem

lo Jesuuz. Lat zeꞌ riLi, biñnubruuMagadán,
nu Li ñaa Santiag miꞌ nu See, nu Salomé.
41Demi zeꞌ gua cadem ich Jesuuz, nunubzu
bich dem nu nac mi lat nu gusam Galilea.
Demi zeꞌ nu zigy zir biñmñaa bruu nummi
Galilea bri nu demmi gal Jerusaleeng.

Pcach dey Jesuuz
42Na dzi zeꞌ, ndeꞌ dzi nu zu lilymbecy par

saꞌ ni Pas. Ndeꞌ dzi birs anzir sab dzi nu zu
lagy mbecy. Orzeꞌ or gudze 43 bruꞌña See lo
Pilato. Yad nu See yu nu guledz Arimatea.
Nac yu tubmbecy lily nu zu riiñ lat junt zub
lo. Nunu nac yu tub yu nu rcyish lo lo gyel
gubier ni Ñgyoozh. Orzeꞌ See guay lo Pilato
bdiiñ yu cuerp ni Jesuuz loy. 44 Pilato za nu
ic yu nu güeñ yu nu bi gut Jesuuz. Orzeꞌ
bredz yu yu nu riib ic de soldad zeꞌ. Orzeꞌ
bdugyiꞌy loy ben a bi gut mi. 45Orzeꞌ ornu
mnii yu nu riib ic zeꞌ nu bi gut mi, orzeꞌ
briic Pilato rishbeey nu cha nu See cuerp
nim. 46Orzeꞌ See wiiy tub sab fin. Gazeꞌ nu
pshet yu cuerp ni Jesuuz lo cruuz. Gazeꞌ nu
ptiishyusabzeꞌ cuerpnim. Gazeꞌnubriymi
gyerbaa nu bduguuñ nañ gyitaꞌ. Gazeꞌ nu
psoow yu ruꞌ baa zeꞌ nu tub gyitaꞌ ily. 47 Li,
biñ nu bruu Magadán, nu Li ñaa See bzaac
dem zeꞌ nu briy cuerp ni Jesuuz.

16
Jesuuz byabañmi

1 Na ornu bded sab, dzi nu rzu lagy
mbecy, orzeꞌ Li biñ nu bruuMagadán, nu Li
ñaa Santiag, nu Salomé wii dem coz zguul

nu cha coo dem cuerp ni Jesuuz. 2 Orzeꞌ
noming napor, briib ziꞌl doo za dem ruꞌ baa
zeꞌ. 3 Orzeꞌ lat nu za dem, ro dem riidz nu
losaꞌm. Orzeꞌ na dem:
―¿Cyu ctuyub gyitaꞌ nu noow ruꞌ baa par

nu chuꞌn? ―na dem.
4 Tees ornu bruꞌña dem ruꞌ baa zeꞌ, bzaac

demnu bi bruu yub gyitaꞌ nu noow ruꞌñ zeꞌ.
Zeꞌ ndeꞌ tonaꞌ la gyitaꞌ ily. 5 Ornu guꞌ dem
nañ gyerbaa zeꞌ, orzeꞌ bzaac dem tub yu feñ
zub yu par yaa bee. Zuy tub negy cacy duñ.
Orzeꞌ tonaꞌ la gudzib dem. 6Orzeꞌ yu feñ zeꞌ
nay rab yu dem:
―Cueꞌdzib der. De ru ryub der Jesuuz biñ

nu bruu Nazaret, biñ nu biit dey lo cruuz.
Na bi byabañ mi. Sacaꞌm ii. Bgüii der zeꞌ
nu bri dey mi. 7 Tees gua der gua niir lo de
yu nu rsyaꞌ lom nu lo Bed nu bi ya gam lo
dey par Galilea. Re zac dermi gal numniim
―nay.

8Orzeꞌdemizeꞌgushdemcarerbruudem
ruꞌ baa zeꞌ yam. Nunu gush la bis nim nu
gudzib mi. Ni wannii la dem lo ni tub la
mbecy gun gudzib dem.

Jesuuz bruu zac mi lo Li, biñ nu bruu
Magadán

9 Na ornu byabañ Jesuuz noming napor
la, nu loga la bruu zac mi lo Li, biñ nu bruu
Magadán, biñ nu bloo chum gagy nuras lo.
10 Orzeꞌ mi zeꞌ gush nez mi za toom riidz
lo deꞌ zir de yu nu gusa nu Jesuuz. Zam lo
dey lat nu yuꞌdey ruundey nunu ricy shniy.
11Tees ornu güeñ dey numnii Li nu byabañ
Jesuuz nunu bzaac mim, orzeꞌ wancheña
lagy dey.

Jesuuz bruu zacaꞌm lo de yu nu rsyaꞌ lom
12 Despuees ndeꞌ, orzeꞌ bruu sacaꞌm lo

cyup dey lat nu za dey ngush. Reñaꞌ nam
byacmi. 13Orzeꞌ bish cya dey gua nii dey lo
deꞌ zir de losaꞌy. Tees niꞌ de yu zeꞌwancheña
lagy dey.

Jesuuz bduꞌm riiñ yaa de mbecy nu rsyaꞌ
lom

14Despuees ndeꞌ, orzeꞌ bruu zac mi lo de
trotub yu nu bloo sum zeꞌ lat nu nguaa dey
lomez rowyugyit. Orzeꞌpshuunumdeynu
nac nu wancheña lagy dey nunu bicy cyigy
lardoo dey, gun wacheña lagy dey ni de yu
nu bzaac nu bi byabañmi. 15Orzeꞌ nam rab
mi dey:
―Gua der dutuub la gyishlombecy. Mnii

der riidz nu sac nu bruu lo Ñgyoozh lo dela
mbecy. 16 Yu nu gyicy cup consuel lo de
riidz nu sac zeꞌ nunu gzu nis yu, yu zeꞌ gruu
mbañyu. Zeꞌ yunuwagyicy cup consuel, yu
zeꞌ waruu nap yu ornu ri beem niy nu nac
cyiy. 17Nunu de yu nu ricy cup consuel gac
gyicy dey zañ coz par nu gabe nu laab coz
ni Ñgyoozh rnii dey. Nu nac ya̱ co chu dey
nuras. Gnii dey riidz reñaꞌ mbecy. 18 Benu

gan dey bily se la la gzac yu. Nunu mas goꞌ
dey benen se la la gyicy nuñ dey. Ornu griib
yaa deymbecy rat, orzeꞌ gyac dey―nam.

Jesuuz gupmi gyibaa
19 Orzeꞌ Shuaan na Jesuuz despuees nu

mnii num dey, orzeꞌ pshup Ñgyoozh mi gy-
ibaa. Orzeꞌ gusubmi par yaa beem. 20Orzeꞌ
de yu zeꞌ bruu dey gusay, pshaal dey de
riidz nu sac nu bruu lo Ñgyoozh dela lugaar.
Nunu Shuaan na blocyuub mi dey, nunu
bicy fert mi de riidz nu rnii dey nu nac de
nusuriidz ily nu ricy dey. Ni gac ñii.

San Lucas
De riidz nap nu rniiñ nu nac
Jesuuz dub galmod numnii

Luc

Riidz nu loga la ni Luc
1Zigymbecy gush dey riiñ nu caay de coz

nu guc lat den 2 dub gal nu na de riidz nu
bzeeñ de yu nu bzac urlo la de coz zeꞌ nese
nu bzub la gyiꞌñ, de riidz nu bzeeñ de yu nu
bzu riiñ nu tush las yu de riidz zeꞌ. 3 Ndeꞌ
nu ru, shi Tioj, como ya̱ nap bdugyi ̱ꞌ nu nac
dela coz zeꞌ, orzeꞌ ya̱ rze ̱e̱ nu nap benu ca̱a̱
dela coz zeꞌ lo gyicy, tub ga la riidznu lugaar
niñ. Orzeꞌ zeeda̱ ñii nir. 4Gun orzeꞌ gad lagy
ru nu rishli dela coz nu bdulyuu nir.

TubancniÑgyoozhbiidniiynugalWaanu
griib nismbecy

5 Orzeꞌ tiem nu guc Herodes rey ni de
gyedz nu yuꞌ lo yu ni Judea, bzu tub uz nu la
Zacarí. Orzeꞌ yu zeꞌ byeeñ yu lo tub nac uz
nu rnii dey uz ni Abías. Zeꞌ mñaay lam Bee.
Gazaꞌmi zeꞌ nac mi nez Aroong. 6Orzeꞌ rup
laa dey bicy dey coz nu seꞌñ par lo Ñgyoozh.
Bicy dey dela coz nu mniim lo leey nim.
Orzeꞌ ni tub lambecywangac nii dey nu yuꞌ
falt niy. 7 Tees sac iꞌñ dey, gun Bee wangac
chuꞌ iꞌñmi. Nunu rup laa dey bi gubel yu.

8 Orzeꞌ tub tiem de uz nu nac nu Zacarí
briic dey sman niy. Orzeꞌ gazaꞌ Zacarí
bzuy riiñ lo Ñgyoozh. 9 Orzeꞌ de uz blooy
cuen ich cushtomni dey, nunu laabaꞌZacarí
bdugyiy nu chuꞌy nañ yuꞌ nu driib zily
mbecyÑgyoozh, Shuaanna, par nu zudzeeñ
yaal yu. 10 Na lat nu rzu dzeeñ yaal yu,
orzeꞌ dela mbecy nu rca Ñgyoozh lugaar zeꞌ
byatublaazhdey ichyuꞌ zeꞌnunii nudeymi.
11Orzeꞌ lat zeꞌbruu zac tub ancniÑgyoozh lo
Zacarí gusuy par bee mez zeꞌ nu zub psiꞌñ
yaal. 12 Orzeꞌ ornu bzaac Zacarí anc zeꞌ,
orzeꞌ lorgut lay. Orzeꞌ tonaꞌ la gudzib yu.
13Tees anc zeꞌ nay rab yu Zacarí:
―Cueꞌ dzib ru Zacarí, gun Ñgyoozh “O”

mniim gushmi de riidz numniir lom, nunu
mñaar, Bee, gaal mi tub mdoo. Zeꞌmdoo zeꞌ
co lar yu Waa. 14 Orzeꞌ tonaꞌ la chesu cyit
lagy ru nu nac yu, nunu zigy mbecy gyet
lagy yu nu nac nu gal mdoo zeꞌ. 15 Gun yu
zeꞌ gac yu tub yu lily par lo Ñgyoozh. Orzeꞌ
rila woꞌy ñup ni urbyay. Ni woꞌy mashcaly.
Ni woꞌy ni tub la loñ. Nunu Espiriit Yon ni
Ñgyoozh bi riib ic zaꞌ lam nañ lardooy nese
anzir nu gal yu. 16Orzeꞌ yu zeꞌ gyicy yu nu
zigy mbecy Israeel ca dey Ñgyoozh, Shuaan
dey. 17 Orzeꞌ yu zeꞌ chay riiñ ni Ñgyoozh
anzir nu cyid Shuaan na. Fert gyicy yu riiñ
nim gal nu bicy Elías, yu nu mnii por cuen

nim. Gun orzeꞌ gyicy yu nu gyanap riidz ni
de mbecy nuy iꞌñ yu, nunu gyicy yu nu syaꞌ
dembecynurnid ruꞌ lo dembecynap. Orzeꞌ
ni mod gac par nu zu lily yu de mbecy par
ornu cyid Shuaan na―na anc zeꞌ.

18Orzeꞌ na Zacarí rab yu anc zeꞌ:
―¿Lac mod gad lagya̱ nu gac ñii gal nu

mniir? Gun ya̱ dzi byabela̱. Nunu niꞌ ziꞌl
mñaa̱̱―nay. 19Orzeꞌ na gaꞌ anc zeꞌ:
―Ya̱ naca ̱ Gabrieel. Ya̱ zu ̱ lo Ñgyoozh.

Nunu mi zeꞌ bzuu nez mi ya̱ nu yap ne̱e̱ du ̱
ru nunu rica ̱ nu gad lagy ru de riidz nap nu
mne ̱e̱ zeꞌ. 20Orzeꞌ na, como wancheña lagy
ru de riidz numne̱e̱ lor, de riidz nu segur la
gac, orzeꞌ ndeꞌ nu gyac ru mbecy gop. Wac
niir gashtal shuub la dzi nu gyuꞌ ni de riidz
numne ̱e̱ ―na anc zeꞌ.

21Lat zeꞌ yuꞌ de mbecy rbez yu Zacarí ich
yuꞌ. Gush dey shcab ben lagu dzi blaay nañ
yuꞌniÑgyoozh. 22Naornu bruuy nañ yuꞌ zeꞌ,
wangacaꞌ niiy. Orzeꞌ gud lagy dey nu bdeꞌ
loy nañ yuꞌ zeꞌ, gun bicy yaay lo dey. Nunu
ni la mod nay byeeñ yu. Wangacaꞌ niiy.

23 Na ornu pshuub dzi niy bruuy sman,
orzeꞌ yay yuꞌy. 24 Orzeꞌ despuees ni de nu
ndeꞌ, orzeꞌ guꞌ iꞌñmñaayBee. Orzeꞌnañ gaay
beey wancyuu lam yuꞌm. Orzeꞌmnii toom:
25 “Ni bicy nu Ñgyoozh ya̱, gun orzeꞌ na cueꞌ
güii naañ mbecy lo ̱ par nu sac iꞌña”̱, mnii
toom.

Tub ancmniim nu gal Jesuuz
26 Na ornu bi bzaꞌ shuup beey nu yuꞌ iꞌñ

Bee, orzeꞌÑgyoozh bzeedmi Gabrieel, yu nu
nac anc nim, zay Nazaret, tub gyedz nu ri lo
yu ni Galilea. 27 Zay lo tub fiñ feñ nu nigul
dzeel yu gyeey. Fiñ zeꞌ lañ Li. Fiñ zeꞌ bi guc
nap niñ nu chelaañ See, tubmbecy nu bruu
lat nez rey Dabi. 28Orzeꞌ guꞌ anc zeꞌ zeꞌ nu
zub ñi. Orzeꞌ nay rab yuñ:
―¡Shnur! ―nay―. Ñgyoozh nac num ru,

nunu tonaꞌ la nap gyicy mi num ru―nay.
29 Orzeꞌ ornu bzaac ñi anc zeꞌ, tonaꞌ la

deet guc nañ lardooñ nu nac riidz numniiy.
Orzeꞌ gush ñi shcab ben lacmod yaruu riidz
numniiy loñ. 30Orzeꞌ na anc zeꞌ rab yuñ:
―Li, cueꞌ dzib ru, gunÑgyoozh bi psaꞌ lagy

mi nu nap gyicy num ru. 31 Ru chuꞌ iꞌñ ru.
Orzeꞌ gaal ru tub mdoo gyeey. Orzeꞌ co lar
mi Jesuuz. 32Mi zeꞌ gac mi tub biñ lily. Nii
dey nu “Mi zeꞌ iꞌñ Ñgyoozh biñ nu gya zir
zu”, nii dey. Orzeꞌ Ñgyoozh gyicy mi nu gac
mdoo zeꞌ nir rey lugaar ni gyitoo bel nim
Dabi, 33 gun orzeꞌ gyub ic mi de nez Israeel
tub la, nunu rila wayeca nu gyub ic mi den
―na anc zeꞌ.

34Orzeꞌ na gaꞌ Li:
―¿Lac mod chuꞌ iꞌña̱ zeꞌ rila nigul dzeela ̱

biñ gyeey? ―nañ.
35Orzeꞌ na gaꞌ anc zeꞌ:

―Espiriit Yon ni Ñgyoozh gyet mi nu gac
num ru. Nunu Ñgyoozh, biñ nu gya zir zu,
tonaꞌ la coz ily gyicy mi lat nu gac num ru.
Ndeꞌ numdoo nir nu gal gac mi mbecy yon,
tub mbecy nu nii dey “Iꞌñ Ñgyoozh”, nii dey.
36 Niꞌ nis ru, Bee, gaal mi tub mdoo mas
byabel mi. Biñ nu rnii dey nu wagac chuꞌ
iꞌñ, mi zeꞌ bi bzaꞌ shuup beey nu yuꞌ iꞌñ mi,
37 gun Ñgyoozh gac gyicy mi dela coz ―na
anc zeꞌ.

38Orzeꞌ na Li:
―Ya̱ naca ̱ tub fiñ feñ nu ricy de coz nu

rlagy Ñgyoozh. Orzeꞌ Ñgyoozh gyicy num ya ̱
gal numniir―naañ.
Orzeꞌ laab ndeꞌ la bruu anc zeꞌ yay.
Li chañ cha güiiñ Bee

39 Laab tiem zeꞌ bruu Li zeꞌ nu rcyiiñ
ñi zañ carer tub gyedz nu ri tub logyiꞌ ni
Judea. 40 Na ornu bruꞌñañ, orzeꞌ guꞌñ nañ
yuꞌ Zacarí. Orzeꞌ mnii nuñ Bee ñgyoozh.
41Na ornu güeñ Bee riidz nu mnii Li, orzeꞌ
pcueñ mdoo nañ mi. Orzeꞌ briib ic zaꞌ la
Espiriit Yon ni Ñgyoozh mi. 42 Orzeꞌ ye la
mniim:
―¡Nap zir gyicy nu Ñgyoozh ru gazeꞌ deꞌ

zir biñ mñaa! ¡Nunu niꞌ ziꞌl nap gyicy num
mdoo nir! 43 ¿Cyu guc ya̱ par nu cyid güiiñaa
Shuaana ̱ ya̱? 44 Cuanzir nu güeña̱ nu mnii
nur ya ̱, orzeꞌ pcueñ mdoo naña̱ nu dzi bet
lagyñi. 45Dzinirnuguña lagy runugyuꞌniñ
gal numnii Ñgyoozh, Shuaan na―na Bee.

46Orzeꞌ na Li:
Ya̱ gyabica ̱ gyel mbecy ni Ñgyoozh nu du-

tuub la lardo̱o ̱.
47 Tonaꞌ la yet lagya̱ nañ lardo̱o ̱ nu nac

Ñgyoozh, biñ nu combañ ya̱.
48Gunmi zeꞌ bduꞌ cuenmi ya̱, tub fiñ feñ nu

ricy coz nu rlagymi.
Bzaac mi nu naca̱ tubmbecy shni.
Orzeꞌ zigy mbecy nu yad par lo nii dem nu

ya̱ naca ̱ tub fiñ feñ nu dzi ni.
49GunÑgyoozh,biñnugac gyicydela coz,mi

zeꞌ tonaꞌ la coz ily ricy num ya̱.
¡Mi zeꞌ tonaꞌ la yonmi!
50Dub laa tiem nap ricy num de mbecy nu

rca lagy lom.
Tant de mbecy zeꞌ nap ricy num, tant iꞌñ

dem nu gruu zac par lo nap gyicy
num.

51Coz ily ricy mi nu nac nu dzi fert mi.
Mas la ziꞌl coz nu rboo ic mbecy leꞌ,
tees ptush las mi dem.
52Mi zeꞌ bloom riiñ nu zu biñ nu nac rey.
Tees laagy nañmi dembecy shni.
53 Cuic mi coz nap gow mbecy ran gashtal

dzaa la nañ dem.
Zeꞌmbecy guaniꞌñ,
zuu nezmi dem gyam ñgyiꞌñ yaam.
Ni wabic lam coz nu gow dem.

54Blocyuub mi de mbecy Israeel, de biñ nu
ricy coz nu rniim.

Nunuwanit lagymi nu nap gyicy num dem
par nu rashni lagymi dem.
55Bicy numAbrahamgal nu dela nezmi gal

nu mniim lo de gyitoo bel ni den nu
segur la gyicy mi.

Ni mnii Li.
56Orzeꞌ Li pcyiiñ nuñ Bee tub chon beey.

Orzeꞌ bruuñ yaañ yuꞌñ.
GulWaa nu griib nismbecy

57Na ornu pshuub dzi nu gaal Bee mdoo,
orzeꞌ gul tub mdoo gyeey. 58Orzeꞌ ornu de
mbecy nu rcyiiñ num garee ga, gal nu dela
famil nimbzaacdeynunapbicynuÑgyoozh
mi, orzeꞌ bet lagy dey nuy mi. 59Orzeꞌ ornu
bzaꞌ shuñ dzi nu gul mdoo zeꞌ, orzeꞌ pcaa
dey beey sircunsision cuerp ni mdoo zeꞌ.
Orzeꞌ bicy pee dey mboo la dey yu laabaꞌ
gal nu la uz yu, Zacarí. 60Tees ñaamdoo zeꞌ
nam:
―¡Cueꞌ! Rlagy ñi loo lan ñiWaa―nam.
61Orzeꞌ na dey rab yum:
―Sacni tub la famil nir nuni lay―nadey.
62 Orzeꞌ bicy yaa dey lo Zacarí par nu

gad lagy dey lac rlagy yu gruu la mdoo niy.
63 Orzeꞌ bdiiñ yu tub laꞌ yala nu caay loñ.
Orzeꞌ dela mbecy tonaꞌ la za nu ic dey ornu
bzaac dey nu pcaay: “Yu zeꞌ gruu lay Waa”,
pcaay. 64 Orzeꞌ laab or la zeꞌ briib rishniiy
tuubaꞌ tir. Orzeꞌ brugyiꞌ ryabic yu gyel
mbecy ni Ñgyoozh. 65 Orzeꞌ dela de mbecy
nu yuꞌ nuy garee tonaꞌ la gudzib dey. Orzeꞌ
dutuub la logyiꞌni Judea bzu riidz de coz nu
guc. 66 Orzeꞌ dela mbecy nu güeñ riidz zeꞌ
gush dey shcab nu nac ñii. Orzeꞌ na dey rab
yu losaꞌy:
―¿Ben cyu gac yu nguzh zeꞌ? ―na dey―.

Gun rishli gaal rabee nu ricy Ñgyoozh coz ily
num yu―na dey.

67OrzeꞌEspiriit Yonbriib ic zaꞌ lamZacarí,
uzmdoo zeꞌ. Orzeꞌ brugyiꞌ rniiy por cuen ni
Ñgyoozh. Orzeꞌ nay:
68 ¡Rlagy ñi gyabic na gyel mbecy ni Shuaan

na, biñ nu nac Ñgyoozh ni de mbecy
Israeel!

Gunbiidminucombañmidelambecynim.
69 Bzuu nez mi tub biñ fert nu co mbañ de

ub na.
Mi zeꞌ laabaꞌ nez Dabi, yu nu bicy de coz nu

rlagymi.
70 Gulas mniim nu ni gyicy mi nu nac de

riidz nu bzeeñ de yu nu mnii por
cuen nim.

71 Nunu mniim nu com de ub na yaa losaꞌ
yuun nu yaa de yu nu rzi lagy lon.

72 Ni bicy mi par nu mniim nu nap gyicy
num de too bel ni den.

Gunwannit lagymi trat yon nim.

73 Nunu trat zeꞌ, ndeꞌ riidz nu mniim lo
gyitoo bel ni den Abraham nu segur
la gyicy mi.

74 Riidz zeꞌ rniiñ nu gyicy mi nu glan lo de
losaꞌ yuun,

gun orzeꞌ wadzib la den gyicy den coz nu
rniim,

75 nunu gun orzeꞌ cuin lom como nac naa
mbecy nu nac nim,

nunumbecy nu bi byanap lom.
Orzeꞌ cuin lom dutuub la lo yun.
76 Zeꞌ ru, iꞌña,̱ mbecy gnii dey nu ru nac ru

tub yu nu gnii por cuen ni Ñgyoozh,
biñ nu gya zir zu,

gun ru cha gar par lo Shuaan na.
Gyicy nap ru nañ lardoo dembecy
gal nu ricy nap dey tub nez ornu ded tub yu

lily.
77Gun orzeꞌ gad lagy delambecy ni Ñgyoozh

nu gyicy sulagymi de cyi dey.
Nunu combañmi dey.
78 Gun Ñgyoozh ni den, nu nac nu tonaꞌ la

rashni lagymimbecy nim, ndeꞌ nu ni
gyicy num dey.

Gyicymi nu cyid biñ nu combañmbecy gal
nu driib doo.

79Orzeꞌ dzi zeꞌ cuic mi yaa ni de mbecy nu
yuꞌ zeꞌ nu cow, de mbecy nu ca lo
cuen nu gat,

gunorzeꞌ lyuuñni dey capar gashyuparnu
che ti ri añ ni dey,

na Zacarí.
80 Orzeꞌ yu nguzh zeꞌ zaab raly yu, nunu

byafert yu nu nac de coz ni Ñgyoozh. Orzeꞌ
pcyiiñ yu tub lugaar ub zi gashtal pshuub la
dzi nu blyuuy ub yu lo dembecy Israeel.

2
Gul Jesuuz

1 Tiem zeꞌ Augusto, yu nu riib ic de nasy-
oong, pshes nañ yu tub acta numniiy lo dey
nuchaboodeyñaꞌnmbecydutuub la lugaar
nu riib ic yu. 2 Ndeꞌ tir loga la gua loo dey
ñaꞌn mbecy lat nu zu Cirenio riiñ nu riib ic
yu de gyedznu yuꞌ lo yuni Siria. 3Orzeꞌdela
mbecy bya dey ledz yu nu cuic yu ñaꞌn yu.

4Ndeꞌ nu See bruuy tub gyedz ni Galilea
nu la Nazaret. Orzeꞌ yay Beleeng, tub gyedz
ni Judea, gun gyedz zeꞌ gul rey Dabi, nunu
See nac yu nez Dabi. 5 Orzeꞌ zeꞌ yay nu
cuic yu ñaꞌn yu. Nunu ya nuy Li, fiñ nu
bi ca lo cuen nu chelaay. Nunu fiñ zeꞌ bi
yuꞌ iꞌñ ñi. 6Orzeꞌ lat nu rcyiiñ dey Beleeng,
orzeꞌ pshuub dzi nu gal mdoo. 7 Orzeꞌ zeꞌ
gul mdoo loga niñ. Orzeꞌ ptiish ñimdoo zeꞌ
negy. Orzeꞌ briñ mdoo zeꞌ nañ tub cano, zeꞌ
nu rowbañcyug gyizh, gunwangadaꞌ lugaar
nu ndri dey nañ yuꞌ ni mbecy.

De anc gal nu dembecy nu rña shily

8Na gaab ga Beleeng yuꞌ la be mbecy nu
rña shily. Gua la rel rña dey shily niy lat
gyish. 9Orzeꞌ bruu zac tub anc ni Ñgyoozh lo
dey. Orzeꞌ pca yaa nu bruu lo Ñgyoozh dub
yub la zeꞌ nu yuꞌ dey. Orzeꞌ tonaꞌ la gudzib
dey. 10Orzeꞌ na anc zeꞌ rab yu dey:
―Cueꞌ dzib der. Ya̱ yap ne̱e̱ tub riidz nu

tonaꞌ la nap. Nu nac riidz zeꞌ tonaꞌ la gyet
lagy dela mbecy. 11Dzi na la gul tub mdoo
ledz Dabi. Nunumi zeꞌ biñ nu co mbañ der.
Mi zeꞌ nac mi Mesías, Shuaan na, biñ nu ca
lo cuen nu cyid. 12Mod nu gad lagy der nu
laab mi, ndeꞌ nu gyap der mdoo zeꞌ mbish
mi negy rim nañ cano zeꞌ nu row bañcyug
gyizh―na anc zeꞌ.

13 Orzeꞌ laab or la zeꞌ bruu zac tub nac
anc zigy nu bruu gal gyibaa lo tuubaꞌ anc
zeꞌ. Orzeꞌ ryabic dey gyel mbecy ni Ñgyoozh.
Orzeꞌ na dey:
14 Rlagy ñi gyabic mbecy gyel mbecy ni

Ñgyoozh gal gyibaa lugaar nu gya zir
zu.

Zeꞌ gyishlombecy ii rlagy ñi nu chuꞌ dela
mbecy nu gyel ri zu, de mbecy nu
gyedzuꞌ lagymi,

na de anc zeꞌ.
15Na ornu de anc zeꞌ ya dey gyibaa, orzeꞌ

de yu rña shily zeꞌ na dey rab yu losaꞌy:
―Yaa chan Beleeng, cha güiiñ de coz nu

guc, de coz nu mnii Ñgyoozh Shuaan den
―na dey.

16Orzeꞌ bicy lal la dey zay. Na ornu bruꞌña
dey, orzeꞌ bzaac dey Li, nu See, gal numdoo
zeꞌ rim nañ cano. 17 Orzeꞌ ornu bzaac de
yu nu rña shily zeꞌmdoo zeꞌ, orzeꞌ byoo dey
rishlo dela mbecy de coz nu mnii anc zeꞌ.
18 Orzeꞌ dela mbecy nu güeñ riidz nu mnii
de yunu rña shily zeꞌ gush dey shcabnunac
ñii. 19Orzeꞌ Li pcaa ic ñi dela riidz zeꞌ nunu
gush ñi shcab nu nac ñii. 20Orzeꞌ de yu nu
rña shily zeꞌ yay ryabic dey gyel mbecy ni
Ñgyoozh nu nac de coz nu güeñ dey nunu nu
nac de coz nu bzaac dey. Gun guc ñi gal nu
mnii de anc zeꞌ lo dey.

Gua nu dey Jesuuz nañ yuꞌ nu driib zily
mbecy Ñgyoozh

21Na ornu bzaꞌ shuñ dzi nu gul mi, orzeꞌ
pcaa dey beey nu la sircunsision cuerp nim.
Orzeꞌ bloo la dey mi Jesuuz. Bloo la dey mi
gal numnii anc zeꞌ lo Li anzir nu chuꞌ iꞌñ ñi.

22 Na ornu pshuub dzi nu gyicy dey gal
nu rnii leey ni Moisees par nu gyacaacy
mbecy lo Ñgyoozh, orzeꞌ za nu dey mdoo zeꞌ
Jerusaleeng par nu lyuu dey mi lo Ñgyoozh,
Shuaan na. 23 Ni bicy dey gun lat de riidz
ni leey ni Ñgyoozh Shuaan na bi cañ: “Dela
de iꞌñ gyeey dey, benu mdoo loga la, orzeꞌ
rlagy ñi zu chu dey yu nu gac yu ni Ñgyoozh,
Shuaan na.” 24 Orzeꞌ briic dey tub gun gal

nubi cañ lo leeyniÑgyoozh, Shuaanna. Gun
zeꞌ, ndeꞌ cyup begy o cyup culmbu feñ.

25Na tiem zeꞌ zu tub mbecy nu la Simyo̱o ̱
Jerusaleeng. Yu zeꞌ tub mbecy nap, nunu
tonaꞌ la rca lagy yu lo Ñgyoozh, nunu blez yu
parornu shuubdzinugruumbañdembecy
Israeel. Nunu Espiriit Yon ni Ñgyoozh guc
num yu, 26nunumniim loy nuwat yu anzir
nu gzac yu Mesías, biñ nu zuu nez Ñgyoozh
nu cyid. 27Orzeꞌmniim loy nu chay nañ yuꞌ
nu driib zily mbecy Israeel Ñgyoozh. Orzeꞌ
ornu de mbel ni Jesuuz bruꞌña nu dey mi
nañ yuꞌ zeꞌ par nu gyicy dey gal nu rniiñ
lo leey, 28 orzeꞌ Simyo̱o ̱ bduꞌ yaay mdoo zeꞌ.
Orzeꞌ briic yu gras ni Ñgyoozh. Orzeꞌ nay:
29Ñgyoozh, Shuaan de̱, na bi bicy yac ru nu

de riidznumniir nu segur la gyicy ru.
Na ya̱, yu nu ricy coz nu rniir, bi guti ye

lagya̱ nu gata ̱.
30 Gun ya̱ bi bzaac urlo ̱ la ̱ biñ nu bzuu nez

ru nu combañmbecy,
31biñ nu bzur nu bzaac lo de lo la mbecy.
32Mi zeꞌ nam gal nu na tub yaa nu gyicy nu

nap zac de mbecy nu walab mbecy
Israeel.

Nunu nu nac mi zeꞌ gabe gyel lily ni de
mbecy nir, de mbecy Israeel,

na Simyo̱o ̱.
33Orzeꞌ uz Jesuuz nu ñaam za nu la ic dey

coz nu mnii Simyo̱o̱ nu nac mi. 34 Orzeꞌ
Simyo̱o ̱bdiiñyu loÑgyoozhnidey. Orzeꞌnay
rab yu Li, ñaa Jesuuz:
―Mdoo ii bi zuu lamnu gyicymi nu nit lo

zigy mbecy Israeel nunu gyicyaꞌm nu zigy
dey gruu mbañ yu. Mi ii tub muesht nu
bruu lo Ñgyoozh. Nunu zigy mbecy cha dey
contr nim. 35 Gun orzeꞌ gabe coz nu rlagy
zigy dey gyicy yu nañ lardooy. Tees de nu
ndeꞌ gyicy nuñ ru gal nu ricy tub mandzicy
riꞌñ nu gzub ñi gashtal nañ lardoor ―na
Simyo̱o ̱.

36Nunu bzu gaꞌ tub biñ mñaa nu rnii por
cuen ni Ñgyoozh nu la An. Mi zeꞌ iꞌñ Fanuel,
tub mbecy nez Aser. Mi zeꞌ tonaꞌ la gubel
mi. Dzi feñ mi pchelaam. Nunu gagy zi
ñaꞌn pcyiiñ num ñgyeem. 37 Orzeꞌ gut yu.
Zeꞌ ochent zub tap ñaꞌn rac nu byeeñ byud
mi. Orzeꞌmi zeꞌ rila wancyuum nañ yuꞌ nu
driib zily de mbecy Israeel Ñgyoozh. Sinu
dzi rel la briib zily mi Ñgyoozh. Nunu pcam
ni ub mi nu wangow mi gyit nu rnii num
Ñgyoozh. 38 Orzeꞌ laab or la zeꞌ briic mi
gras ni Ñgyoozh. Nunu bzat mi Jesuuz lo
dela mbecy nu rbez nu combañ Ñgyoozh de
mbecy Jerusaleeng.

Bish cya dey Nazaret
39Na ornu bi bicy yac dey leey ni Ñgyoozh

Shuaan na na, orzeꞌ bish cya dey yay
Galilea. Ya dey gal ledz gaal yu, tub gyedz

nu la Nazaret. 40Orzeꞌ Jesuuz zaab raly zir
mi, nunu yafert zir mi, nunu ral zir shcab
nim. Nunu Ñgyoozh nap guc nummi.

Jesuuz rim lugaar zeꞌ nu driib zily mbecy
Israeel Ñgyoozh

41 Na de mbel ni Jesuuz de ñaꞌn la rza
dey Jerusaleeng rza dey saꞌ ni Pas. 42Orzeꞌ
ornu bi yuꞌ Jesuuz tub ñaꞌn trocyup, gua
dey saꞌ zeꞌ gal mod nu nil ricy dey. 43 Na
ornu bi bded saꞌ zeꞌ, orzeꞌ gush nez dey yay.
Zeꞌ Jesuuz byeeñ gam Jerusaleeng. Nunu
wangad lagy de mbel nim. 44 Guzii dey nu
ya Jesuuz lat deꞌ zir mbecy. Bi bzaꞌ tub dzi
nu zu dey nez. Orzeꞌ brugyiꞌ nu ryub dey
mi lat de famil nim, nunu lat de mbecy nu
yuꞌ lom. 45 Tees wangyad mi ni dey. Orzeꞌ
bish cya gaꞌ dey yay laabaꞌ Jerusaleeng nu
yub deymi.

46 Na ornu bzaꞌ dzi chon, orzeꞌ byad mi
ni dey zub mi nañ yuꞌ nu driib zily mbecy
Ñgyoozh nu de yu nu rlyuu leey ni dembecy
Israeel. Rzuub gyidag mi ni dey, nunu rgu-
gyiꞌm lo dey. 47Nunu dela de yu nu reñ de
riidz nu rniim za nu la ic dey nu nac nu dzi
lily rniim. 48Ornubzaac dembel nimmi, za
nu la ic dey. Orzeꞌ ñaam nañ rab ñim:
―Fiñ nguzh, ¿lagu ni bicy nur de̱? Uz ru

nu ya̱ tonaꞌ la deet guc nañ lardo̱o ̱ de ̱ nu
ryub de̱ ru―nam.

49Orzeꞌ na Jesuuz rabmi ñaam:
―¿Lagu ryubderya ̱? ¿Awagad lagydernu

ya̱ rlagy ñi nu cui̱ nañ yuꞌ ni Ñgyoozh uza ̱?
―nam.

50 Tees wangyet lag dey cuen de coz nu
mniim.

51 Orzeꞌ Jesuuz bish cya gaꞌm num dey
yam Nazaret. Zeꞌ pcyiiñ mi nunu bzuub
gyidag mi dela coz nu mnii dey. Orzeꞌ ñaam
pcaa ic ñidela coznu guc zeꞌ. 52Orzeꞌ Jesuuz
zaab raly zir mi. Raly cuerp nim, nunu ral
shcabnim. OrzeꞌÑgyoozhbet lagyminunac
mi, nunu niꞌ ziꞌl mbecy bet lagy dey nu nac
mi.

3
Waa nu griib nis mbecy pshaal yu riidz

nu bruu lo Ñgyoozh
1 Na bi bzaꞌ tiiñ ñaꞌn nu riib ic yu nu

la Tiberio de nasyoong. Zeꞌ Poncio Pilato
byub ic yu Judea por cuen ni gubier. Nunu
Herodes byub ic yu por cuen ni gubier
Galilea. Nunu bicy yu, Lip, byub icaꞌy por
cuen ni gubier Iturea nu Traconite. Nunu
Lisanias byub ic yu por cuen ni gubier
Abilinia. 2Orzeꞌ Anás nu Caifás byub ic dey
de uz Israeel. Orzeꞌ tiem zeꞌ Ñgyoozhmniim
lo Waa, iꞌñ Zacarí, tub lugaar ub zi. 3Orzeꞌ
Waa gusay dela lugaar nu ri gaab ga gyoow
Jordaang. Orzeꞌ nay rab yu dembecy:

―Mneꞌ der dela cyi nu ricy ru nunu bzu
nis der, gunorzeꞌÑgyoozh gyicy sulagymide
cyi der―nay.

4 Gun Isaías, yu nu mnii por cuen ni
Ñgyoozh, laabWaa bzat yu ornu pcaay:
Zaab tiꞌ tubmbecy rbish tiy tub lugaar ub zi.
Orzeꞌ nay:
“Nañ lardoo der nañ gal nu na tub nez.
Orzeꞌ bicy nap der nez zeꞌ par ornu cyid

Shuaan ru.
Pshaal der tub nez nu li par nu dedmi.
5Dela nez nu a̱ꞌ tub ruꞌ gyicy tub ruꞌ der ñii.
Nunudezeꞌnuzubbicy ily gyicy lacyderñii.
Nunu de nez nu a ̱ꞌ li guꞌ li der ñii.
Nunu dela de nez nu dzi wech zu, gyicy tub

ruꞌ der ñii.
6Orzeꞌ de lo la mbecy gzac dey biñ nu bzuu

nez Ñgyoozh nu combañ den”,
nay, na Isaías.

7 Orzeꞌ tonaꞌ la mbecy zigy bruu dey nu
yad yu par nu rlagy dey nu griib nis Waa
dey. OrzeꞌWaa nay rab yu dey:
―¡Der mbecy shiñ ricy! ¿Cyu mnii lo der

nu gac gla der lo cashtig ily ni Ñgyoozh nu bi
yad gaab? 8 Bicy der tub mod nu nap gabe
nu bi mneꞌ der de cyi nu ricy ru. Cueꞌ gnii
too der nu gla der ni de cashtig zeꞌ nu nac
nurnii der: “Deubnanacnaanezgyitoobel
nin Abraham”, rnii der, gun ya̱ rishli rne̱e̱ lo
der nu Ñgyoozh gac gyicymi numas gashtal
de gyitaꞌ ii gyac ñi nez Abraham. 9 Gun
cashtig ni Ñgyoozh nañ gal na tub gyibag. Bi
zu lily ñiiparnu shiꞌññidela yag gashtal lyu
lañ. Dela yag nu wacuic uugy nap gyiꞌñ ñi.
Orzeꞌ chañ lo gyi―naWaa.

10Orzeꞌ na dembecy rab yuWaa:
―¿Lacmod gyicy de̱ beni? ―na dey.
11Orzeꞌ naWaa rab yu dey:
―Benu tub mbecy mbish cyup shab yu,

orzeꞌ rlagy ñi cuic yu tub ni yu nu sac ni,
nunu benu yuꞌ nu row tub mbecy, orzeꞌ
rlagyaꞌñ nu cuicaꞌy ñuu gow yu nu sac nu
row―naWaa.

12 Gazaꞌ de yu nu rboo tiñ por cuen ni
gubier Rom za gaꞌ dey lo Waa par nu griib
nis yu dey. Orzeꞌ na dey rab yuWaa:
―Masht, zeꞌde ̱ya̱, ¿la coz rlagyñinugyicy

de ̱? ―na dey.
13OrzeꞌWaa nay:
―Rlagy ñi nu co der tiñ gal nu ca lo cuen

nu co der, nunu cueꞌ nu sheñ zir co der
―nay rab yu dey.

14Niꞌ ziꞌl de soldad nu yuꞌ zeꞌ bdugyiꞌ gaꞌ
dey loWaa. Orzeꞌ na dey:
―Zeꞌ de ̱ ya̱, ¿lacmod gyicy de ̱? ―na dey.
Orzeꞌ naWaa rab yu dey:
―Cueꞌ co der tiñ ni mbecy por fers la,

nunu cueꞌ riib der gyidza too dey. Bzu la der
conform ca na la i der nu ricy ru gan ―na
Waa rab yu dey.

15Orzeꞌdembecy brugyiꞌ rgyish lo dey nu
zac lo dey tub coz ily, nunu brugyiꞌ rgugyiꞌ
dey lo losaꞌybenawalabWaanacyuMesías,
biñ nu ca lo cuen nu cyid. 16OrzeꞌWaa nay
rab yu dey:
―Ya̱ rishli griib nisa ̱ der nu nis, tees cyid

tub biñ nu cuic Espiriit Yon ni Ñgyoozh ni
mbecy, nunu cuic mi cashtig nu na gal nu
na gyi ni dey. Mi zeꞌ tub biñ nu gya zir zu
par ya̱. Ya̱ niwayapa̱ nu shagya ̱ gyid nu zub
gyid lab mi. 17Mi zeꞌ nam gal na tub mbecy
nu bi zu lily nu tub yag ruꞌ biiz par nu com
dela mbigy trig, nunu gyicy tublaazh mi ñii
par nu cuꞌ choowmi nañ ye. Zeꞌ de gyid ich
ñi zeed mi ñii chañ lo tub gyi nu rila wayu
―naWaa.

18 Orzeꞌ ni mod nunu zañ zir mod Waa
pshaal yude riidz nu sac nubruu loÑgyoozh
lo de mbecy. 19 Orzeꞌ pshuu nuy Herodes,
yu nu riib ic por cuen ni gubier nu nac nu
gush yu Herodías, mñaa bicy yu Lip. Nunu
yuꞌ zir coz a ̱ꞌ nap nu bicy yu. 20Nunu shiñ
zir bicy yu ornu bicy yu mandaar nu pshet
lag mbecyWaa nañ yuꞌ gyiib.

Bzu nis Jesuuz
21 Tiem zeꞌ ornu Waa griib nis yu de

mbecy, orzeꞌ niꞌ ziꞌl Jesuuz briic yu nuwinis
mi. Na lat nu rnii num Ñgyoozh, orzeꞌ byaal
la baa. 22 Orzeꞌ bruu zac Espiriit Yon ni
Ñgyoozh nu na gal na tub beg. Orzeꞌ bet mi
toom. Orzeꞌ zaab tiꞌ Ñgyoozh. Gal gyibaa
rniim. Orzeꞌ nam:
―Runacru iꞌña̱nutonaꞌ la rca̱, nunu tonaꞌ

la yet lagya̱―na Ñgyoozh gashtal gyibaa.
De gyitoo bel ni Jesuuz

23Ornu bzuub Jesuuz gyiꞌ riiñ nu ricy mi,
orzeꞌ yuꞌm ñaꞌn gal rup tii. Orzeꞌ de mbecy
guzii dey nu mi zeꞌ iꞌñ See. Zeꞌ See yu zeꞌ
iꞌñ Elí. 24 Orzeꞌ Elí guc yu iꞌñ Matat. Orzeꞌ
Matat guc yu iꞌñ Leví. Orzeꞌ Leví guc yu
iꞌñ Melqui. Orzeꞌ Melqui guc yu iꞌñ Janai.
Orzeꞌ Janai guc yu iꞌñ See. 25Orzeꞌ See guc
yu iꞌñ Matatías. Orzeꞌ Matatías guc yu iꞌñ
Amós. Orzeꞌ Amós guc yu iꞌñ Nau. Orzeꞌ
Nau guc yu iꞌñ Esli. Orzeꞌ Esli guc yu iꞌñ
Nagai. 26Orzeꞌ Nagai guc yu iꞌñMaat. Orzeꞌ
Maat guc yu iꞌñMatatías. OrzeꞌMatatías guc
yu iꞌñ Semei. Orzeꞌ Semei guc yu iꞌñ Josec.
Orzeꞌ Josec guc yu iꞌñ Judá. 27 Orzeꞌ Judá
guc yu iꞌñ Joanán. Orzeꞌ Joanán guc yu iꞌñ
Resa. OrzeꞌResa guc yu iꞌñZorobabel. Orzeꞌ
Zorobabel guc yu iꞌñ Salatiel. Orzeꞌ Salatiel
guc yu iꞌñ Neri. 28 Orzeꞌ Neri guc yu iꞌñ
Melqui. Orzeꞌ Melqui guc yu iꞌñ Adi. Orzeꞌ
Adi guc yu iꞌñ Cosam. Orzeꞌ Cosam guc yu
iꞌñ Elmadam. Orzeꞌ Elmadam guc yu iꞌñ Er.
29 Orzeꞌ Er guc yu iꞌñ Jesuuz. Orzeꞌ Jesuuz
guc yu iꞌñ Eliezer. Orzeꞌ Eliezer guc yu iꞌñ
Jorim. Orzeꞌ Jorim guc yu iꞌñMatat. 30Orzeꞌ
Matat guc yu iꞌñ Leví. Orzeꞌ Leví guc yu iꞌñ

Simyo̱o ̱. Orzeꞌ Simyo̱o ̱ guc yu iꞌñ Judá. Orzeꞌ
Judá guc yu iꞌñ See. Orzeꞌ See guc yu iꞌñ
Jonam. Orzeꞌ Jonam guc yu iꞌñ Eliaquim.
31 Orzeꞌ Eliaquim guc yu iꞌñ Melea. Orzeꞌ
Melea guc yu iꞌñ Mena. Orzeꞌ Mena guc yu
iꞌñ Matata. Orzeꞌ Matata guc yu iꞌñ Natán.
32 Orzeꞌ Natán guc yu iꞌñ Dabi. Orzeꞌ Dabi
guc yu iꞌñ Isaí. Orzeꞌ Isaí guc yu iꞌñ Obed.
Orzeꞌ Obed guc yu iꞌñ Booz. Orzeꞌ Booz guc
yu iꞌñ Sala. Orzeꞌ Sala guc yu iꞌñ Naasón.
33Orzeꞌ Naasón guc yu iꞌñ Aminadab. Orzeꞌ
Aminadab guc yu iꞌñ Admin. Orzeꞌ Admin
guc yu iꞌñArni. OrzeꞌArni guc yu iꞌñ Esrom.
Orzeꞌ Esrom guc yu iꞌñ Fares. Orzeꞌ Fares
guc yu iꞌñ Judá. 34 Orzeꞌ Judá guc yu iꞌñ
Jacob. Orzeꞌ Jacob guc yu iꞌñ Isaac. Orzeꞌ
Isaac guc yu iꞌñ Abraham. Orzeꞌ Abraham
guc yu iꞌñ Taré. Orzeꞌ Taré guc yu iꞌñ Nacor.
35OrzeꞌNacor guc yu iꞌñ Serug. Orzeꞌ Serug
guc yu iꞌñ Ragau. Orzeꞌ Ragau guc yu iꞌñ
Peleg. Orzeꞌ Peleg guc yu iꞌñ Heber. Orzeꞌ
Heber guc yu iꞌñ Sala. 36 Orzeꞌ Sala guc yu
iꞌñ Cainán. Orzeꞌ Cainán guc yu iꞌñ Arfaxad.
Orzeꞌ Arfaxad guc yu iꞌñ Sem. Orzeꞌ Sem
guc yu iꞌñ Noé. Orzeꞌ Noé guc yu iꞌñ Lamec.
37Orzeꞌ Lamec guc yu iꞌñ Matusalén. Orzeꞌ
Matusalén guc yu iꞌñ Enoc. Orzeꞌ Enoc guc
yu iꞌñ Jared. Orzeꞌ Jared guc yu iꞌñ Maha-
laleel. Orzeꞌ Mahalaleel guc yu iꞌñ Cainán.
38Orzeꞌ Cainán guc yu iꞌñ Enós. Orzeꞌ Enós
guc yu iꞌñ Set. Orzeꞌ Set guc yu iꞌñ Adaang.
Orzeꞌ Adaang guc yu iꞌñ Ñgyoozh.

4
Jesuuz guc prebmi

1Orzeꞌ Jesuuz brugyiꞌ riib ic zaꞌ la Espiriit
Yon ni Ñgyoozhmi. Gazeꞌ nu bruum gashtal
gyoow Jordaang zam. Orzeꞌ Espiriit Yon ni
Ñgyoozh za num mi tub lugaar ub zi. 2 Zeꞌ
brim cyuu dzi. Orzeꞌ zeꞌ bicy nuras prebmi.
Dub laa latnubrimzeꞌwangow lamgyit. Na
despuees, orzeꞌ briib nu ran mi. 3Orzeꞌ na
nuras rab yum:
―Benu ru rishli gaal nac ru iꞌñ Ñgyoozh,

orzeꞌmnii lo de gyitaꞌ ii nu gyac ni gyishtily
―nay.

4Orzeꞌ Jesuuz nam rabmi nuras:
―Lat de riidz ni Ñgyoozh rniin: “Walab

gyishtily ziꞌl gyicy ñi nu cui mbañ mbecy”,
rniiñ―nam.

5 Gazeꞌ nu nuras gua nuy mi tub zeꞌ nu
gya. Orzeꞌ nañ tub miiñ ziꞌl blyuuy dela
lugaar ni gyishlombecy lom. 6Orzeꞌ nay:
―Ya̱ gyicya̱ nu gac gyub ic ru dutuub la

gyishlombecy ii, nunu grica ̱ dela gyel nap
nu yuꞌ loñ nir. Ya̱ bi guud ñi ne ̱, nunu gac
grica ̱ ñii ni cyu ziꞌl mbecy nu rlagya ̱. 7 Ya̱
grica ̱ ndeꞌ nir benu zu tib ru lo ̱ nu griib zily
ru ya̱―nay.

8Orzeꞌ Jesuuz nam rabmi nuras:

―Gun lat de riidz ni Ñgyoozh rniin: “Briib
zily Shuaan ru, biñ nu nac Ñgyoozh nir,
nunu se coz nu rlagy ziꞌl mi gyicy ru”, rnii
riidz nim―na Jesuuz.

9Gazeꞌnuzanunurasmipar Jerusaleeng.
Orzeꞌ pshup yum zeꞌ nu gya zir ni yuꞌ nu
driib zily de mbecy Israeel Ñgyoozh. Orzeꞌ
nay rab yu Jesuuz:
―Benurishli gaalnac ru iꞌñÑgyoozh,orzeꞌ

bzut yeñ gashtal lo yu la re. 10 Gun lat de
riidz ni Ñgyoozh rniiñ:
Ñgyoozh cuꞌm riiñ yaa de anc nim nu ña dey

ru,
nunuwazaan dey nu shiñ gzac ru.
11Orzeꞌ lagy yaa dey ru,
gun orzeꞌ cueꞌ nu gad güii
par ni gyiꞌr lo de gyitaꞌ,
rniiñ, nay.

12Orzeꞌ Jesuuz nam rabmi yu:
―Niꞌ ziꞌl rniiñ lat de riidz nim: “Cueꞌ gyicy

ru preb Ñgyoozh, Shuaan ru”, rniiñ ―na
Jesuuz.

13Orzeꞌnuraswangadaꞌmodnuñgyicy yu
preb Jesuuz. Orzeꞌ bruu chuy lom par la be
tiem.

Jesuuz brugyiꞌ ricymi riiñ Galilea
14 Orzeꞌ Jesuuz ya gaꞌm par lo de yu ni

Galilea, nunu riib ic zaꞌ la Espiriit Yon ni
Ñgyoozh mi. Orzeꞌ brush las riidz ni de
coz nu bicy mi dela lugaar nu yuꞌ gaab ga
zeꞌ. 15 Orzeꞌ rlyuum nañ de yuꞌ nu rsyaꞌ
de mbecy Israeel riidz ni Ñgyoozh de ga la
lugaar zeꞌ nu rded mi. Nunu dela mbecy
ryabic dey gyel mbecy nim.

Jesuuz yamNazaret
16Orzeꞌ Jesuuz yamNazaret, gyedz zeꞌ nu

guul mi. Na ornu pshuub sab, dzi nu rzu
lagy dembecy Israeel, orzeꞌbicymi galmod
nu nil ricy mi. Orzeꞌ guꞌm nañ yuꞌ zeꞌ nu
rsyaꞌdey riidzniÑgyoozh. Gazeꞌnuwes sum
nu lab mi riidz ni Ñgyoozh. 17 Orzeꞌ briic
dey libr ni Isaías, tub yu nu rnii por cuen ni
Ñgyoozh, par nu lab mi. Na ornu pshaal mi
looñ, orzeꞌ byapmi zeꞌ nu cañ nu rniiñ:
18Espiriit Yon ni Ñgyoozh Shuaana ̱ riib icmi

ya̱,
gun bzum ya̱ nu cha̱ ne ̱e̱ de riidz nu sac lo

dembecy zi.
Nunu bzuu nez mi ya̱ par nu gyicya̱ nu

cueꞌ gyub ic reñaꞌ coz nañ lardoo de
mbecy.

Nunu bzuu nez mi ya̱ nu gyicya̱ nu zac de
mbecy nuwacsac.

Nunubzuunezmi ya̱ par nu gyicya̱ nu gruu
nap de mbecy nu rzac zi nu nac nu
shiñ ricy nu de losaꞌy yu.

19 Nunu bzuu nez mi ya̱ nu ne̱e̱ lo dela
mbecy nu bi pshuub ñaꞌn nu nap gy-
icy nu Ñgyoozh dela mbecy,

rniiñ, nam.
20Laabndeꞌ la. Orzeꞌ Jesuuzptubmigyicy

zeꞌ. Orzeꞌ byabic mi ñii ni yu nu zu riiñ nañ
yuꞌ zeꞌ. Orzeꞌ gusub mi. Orzeꞌ mbi la bgüii
de yunuyuꞌnañyuꞌ zeꞌ lom. 21Orzeꞌbrugyiꞌ
rniim. Orzeꞌ nam rabmi dey:
―Lat nu blaba ̱ de riidz zeꞌ lo der, orzeꞌ

byuꞌ niñ―nam.
22Orzeꞌ dela mbecy nap mnii dey nu nac

Jesuuz, nunubet lagy deyde riidz cyit nanu
mniim. Orzeꞌ na dey rab dey losaꞌy:
―Zeꞌ, ¿awalab yu ii iꞌñ See? ―na dey.
23Orzeꞌ na Jesuuz rabmi dey:
―Ya̱ rad lagya̱ nu segur la nii der tub riidz

cyit. Riidz zeꞌ, ndeꞌ: “Ru nac ru tub mbecy
nu ricy guñaa. Orzeꞌ gyicy yac ru ub ru.
Orzeꞌ gal nu bicy ru gyedz Capernaum, niꞌ
ziꞌl gyicy ru ledz ru ii”, nii der lo̱. 24Ya̱ rishli
rne ̱e̱ lo der nu ni tub la mbecy nu rnii por
cuen ni Ñgyoozh, de mbecy ledz yu wagyicy
cuen dey yu. 25 Gun rishli gaal tonaꞌ la yuꞌ
byud Israeel tiem ni Elías, yu nu mnii por
cuenniÑgyoozh, tiemnuwangyet gyeychon
naꞌñ nu. Nunu tonaꞌ la byan mbecy dutuub
la lugaar zeꞌ. 26Tees Elíaswanchay lo ni tub
la byudnuyuꞌ Israeel, sinu guay lo tub byud
nu rcyiiñ Sarepta. Ndeꞌ tub gyedznu ri gaab
ga Sidón. 27Niꞌ ziꞌl tiemni Eliseo, yu numnii
por cuen ni Ñgyoozh, tonaꞌ la zigy de mbecy
Israeel gurat yu gyedz nu la lepra. Tees ni
tub la dey wangyac yu. Nomaas byac tub
mbecy nu la Naamán. Yu zeꞌ tub mbecy nu
bruu lo yu ni Siria―nam.

28 Ornu güeñ dela mbecy nu nguaa nañ
yuꞌzeꞌderiidznumniim, orzeꞌ tonaꞌ lapchaꞌ
ic dey. 29Orzeꞌwes su dey, nunu gua nu dey
Jesuuz por fers la par ruꞌ gyedz zeꞌ. Gazeꞌnu
pshupdeymi too tubbicy zeꞌnuri gyedz zeꞌ,
gun bicy pee dey nu nshet lag deymi gal zeꞌ
nu gya ni bicy zeꞌ, gal lo yu la. 30Orzeꞌ bded
mi lat dey yam.

Tubmbecy nu bicy ni nuras byac yu
31Orzeꞌ Jesuuz yam tub gyedz nu ri lo yu

ni Galilea nu la Capernaum. Orzeꞌ sab, dzi
nu rzu lagy mbecy Israeel, guꞌmnañ yuꞌ zeꞌ
nu rsyaꞌ de mbecy Israeel riidz ni Ñgyoozh
par nu lyuum ni dey. 32 Orzeꞌ de mbecy
za nu la ic dey nu nac coz nu rniim, gun
rlyuum ni dey gal nu rlyuu tub mbecy nu
riib ic zaꞌ la.

33Na nañ yuꞌ zeꞌ ri tub mbecy nu bicy ni
nuras. Orzeꞌ ye la rbish tiy. 34Orzeꞌ nay rab
yu Jesuuz:
―Bruu chu. ¿Lagu yad ru lat de̱, Jesuuz,

biñ nu bruu Nazaret? ¿A yad ru par nu zaꞌ
lor de ̱ ya̱? Ya̱ rad lagya̱ nu ru nac ru mbecy
yon ni Ñgyoozh ―nay rab yu Jesuuz.

35Orzeꞌ Jesuuz bdzaꞌmni nuras zeꞌ. Orzeꞌ
nam rabmi yu:
―Dzi chel, nunu bruu chu lo yu ii―nam.

Orzeꞌ nuras zeꞌ mneꞌy mbecy zeꞌ lo yu lo
rgüii la dela mbecy. Orzeꞌ gazeꞌ nu bruu
chuy lo mbecy zeꞌ, nunu se la la bicy yu.
36 Orzeꞌ dela mbecy nu yuꞌ zeꞌ gudzib dey.
Orzeꞌ na dey rab dey losaꞌy:
―¿Lac yaruu nu nii? ¡Mbecy ii ricy cup

yu rishbeey, nunu ricy cup yu mod nu ricy
yumandaar gashtal nuras, nunu orzeꞌdruu
chu dey lo mbecy! ―na dey.

37Orzeꞌ lueg la bzu riidz ni de coz nu bicy
Jesuuz dela lugaar nu yuꞌ gaab ga.

Jesuuz bicy yacmi ñaa gud Bed
38Orzeꞌ Jesuuz bruumnañyuꞌ zeꞌnu rsyaꞌ

de mbecy riidz ni Ñgyoozh. Orzeꞌ yam yuꞌ
Simo ̱o ̱. Zeꞌ ñaa gud Simo̱o ̱ riib rat mi. Tonaꞌ
la pcaañ zig nim. Orzeꞌ mnishbaa dey lo
Jesuuz nu nac mi. 39 Orzeꞌ gazeꞌ nu gua
Jesuuz bzaab tily mi lom. Orzeꞌ bicy mi
mandaar nu gruu zig zeꞌ. Orzeꞌ bruu zigmi.
Gazeꞌ nu lueg la weshtem, nunu brugyiꞌ rzu
bichmi nu nac dey.

Jesuuz bicy yacmi zañmbecy rat
40Na ornu bi za doo na, orzeꞌ dela mbecy

nu ricy cup famil ni nu rat zañ lo güii, orzeꞌ
gua nu dey yu lo Jesuuz. Orzeꞌ mi zeꞌ briib
yaam too tub ga la dey. Gazeꞌ nu byac
dey. 41 Nunu bruu chu zañ nuras nu bicy
ni mbecy nu yuꞌ lat de mbecy rat zeꞌ. Orzeꞌ
nuras zeꞌ rbish ti dey. Orzeꞌ na dey rab yu
Jesuuz:
―¡Ru nac ru iꞌñ Ñgyoozh! ―na dey.
Orzeꞌ Jesuuzbdzaꞌmnidenuras zeꞌ. Orzeꞌ

wansaanmi nunii zir dey, gun yuꞌ lo deymi
nu nacmiMesías, biñ nu ca lo cuen nu cyid.

Jesuuz pshaal mi riidz ni ÑgyoozhGalilea
42Naor bzaꞌ yu tuubaꞌdzi na, orzeꞌ Jesuuz

bruum lat gyedz zam tub lugaar ub zi. Orzeꞌ
de mbecy brugyiꞌ nu ryub dey mi. Orzeꞌ
bruꞌñadeyzeꞌnuzum. Orzeꞌbicypeedeynu
wazaan yu nu gruum lat dey. 43Orzeꞌ nam
rabmi dey:
―Tees niꞌ ziꞌl rlagy ñi cha shaala ̱ de riidz

napni gyel gubierniÑgyoozhde reñaꞌgyedz,
gun par ndeꞌ bzuu nez Ñgyoozh ya̱―nam.

44Orzeꞌ Jesuuz gusam pshaal mi de riidz
nu bruu lo Ñgyoozh nañ de yuꞌ nu rsyaꞌ de
mbecy riidz ni Ñgyoozh nu yuꞌ de lo yu ni
Judea.

5
Jesuuz bredzmi tap de yu nu rub bel

1 Guc ñi tub tiem nu Jesuuz brim ruꞌ
nisyudoo tub gyedz nu la Genesaret. Orzeꞌ
de mbecy rcyiꞌñ su laa dey mi, gun rlagy
dey gyeñ dey de riidz ni Ñgyoozh nu rniim.
2 Orzeꞌ Jesuuz bzaac mi cyup barc zuñ ruꞌ
nisyudoo. Nat laa nañ ñi, gun de yu nu rub
bel bruu dey nañ ñi nu za tiib dey gyish
niy. 3 Orzeꞌ Jesuuz guꞌm nañ tub barc zeꞌ.

Orzeꞌ barc zeꞌ, ndeꞌ barc ni Simo ̱o̱. Gazeꞌ
nu mniim lo Simo̱o ̱ nu gyicy zet zir yu barc
zeꞌ par ruꞌ nisyudoo. Orzeꞌ gusub mi, nunu
brugyiꞌ rlyuum ni mbecy gal nañ barc zeꞌ.
4 Na ornu blazh blyuum ni dey na, orzeꞌ
nam rabmi Simo ̱o̱:
―Gua nu barc nir zeꞌ nu gyi ni nisyudoo.

Orzeꞌ neꞌr gyish nir lo nis par nu cub ru bel
―nam.

5Orzeꞌ na Simo̱o ̱ rab yum:
―Masht, gua la rel ricy de̱ riiñ nu rdub

de ̱ bel. Zeꞌ ii rila wangad la ma ni de ̱. Tees
na como ru mniir, orzeꞌ ya̱ ne̱ꞌ gyish ne ̱ lo
nisyudoo―nay.

6Na ornu mneꞌ dey gyish niy lo nisyudoo
na, orzeꞌ tonaꞌ la guud bel ni dey. Gashtal
riꞌñ la gyish ni dey tantaꞌ nu yuꞌ bel nañ ñi.
7 Gazeꞌ nu bicy yaa dey lo losaꞌy, de yu nu
yuꞌ nañ reñaꞌ barc par nu cha locyuub dey
yu. Gazeꞌnu guanude yu zeꞌbarc niy. Orzeꞌ
bdzaa la nañ rup laa barc ni dey nu yuꞌ bel.
Se nu ches ti ziꞌl barc ni dey lo nisyudoo
tantaꞌnuyuꞌmanaññi. 8NaornuBedbzaac
yu de nu ndeꞌ, orzeꞌ gusu tib yu lo Jesuuz.
Orzeꞌ nay rab yum:
―Bruu chu lo ̱ Shuaana ̱, gun ya̱ naca ̱

mbecy cyi―nay.
9 Ni mniiy gun gudzib yu, nunu niꞌ ziꞌl

gudzibaꞌ deꞌ zirmbecy nu nac de bel zañ nu
guud zeꞌ. 10 Gazaꞌ Santiag nu Waa, de iꞌñ
Zebedeo, gudzib dey. De yu zeꞌ losaꞌ Simo̱o ̱.
Orzeꞌ Jesuuz nam rabmi Simo ̱o̱:
―Cueꞌ dzib der, gun nese na la gal nu rub

der bel, niꞌ ziꞌl teꞌ der de mbecy, gun orzeꞌ
cyid ca dey icha ̱ ―nam.

11Gazeꞌnuguazeeñdeydebarcniypar lo
yu bigy. Orzeꞌ zeꞌ bzeeñ dey barc niy. Orzeꞌ
za ca ̱ dey ichmi.

Jesuuz bicy yacmi tubmbecynu taꞌ tub lo
gyedz nu la lepra cuerp ni

12 Tub dzi Jesuuz zam tub gyedz. Orzeꞌ
zeꞌ bruꞌña tub mbecy nu rat tub lo gyedz
nu la lepra. Na ornu bzaac yu Jesuuz, orzeꞌ
wes saa tiily yu gashtal lo yu la. Orzeꞌ
mnishbaay lo Jesuuz. Orzeꞌ nay rab yum:
―Benu rlagy ru, ru gac gyicy yac ru ya ̱

―nay.
13Orzeꞌ Jesuuz gul yaam yu. Orzeꞌ nam:
―Rlagya ̱. Orzeꞌ na byac ru―nam.
Orzeꞌ lueg la mnit la gyedz zeꞌ cuerp niy.

14Orzeꞌ na gaꞌ Jesuuz rabmi yu:
―Cueꞌ niir lo ni tub la mbecy, sinu gua lo

uz cha lyuur ub ru loy. Orzeꞌ cuic ru gun nu
rlagy ñi par nu gyacaacy ru par lo Ñgyoozh
gal nu mnii Moisees nu gyicy na, gun orzeꞌ
gad lagy delambecy nu bi byac ru ni güii nu
rat ru―nam.

15 Mas ni mniim, tees de coz nu bicy mi
bzu zir ñi. Nunu tonaꞌ la mbecy zigy by-
atublaazh dey lom par nu zuub gyidag dey
nim, nunupar nu gyicy yacmi de güiinu rat

dey. 16 Tees Jesuuz bruu chum lo dey zam
tub lugaar ub zi nu nii numÑgyoozh.

Jesuuz bicy yacmi tubmbecy chi̱
17Tubdzi zub Jesuuz rlyuumnidembecy.

Lat zeꞌ nguaa la be mbecy fariseo nu de yu
nu rlyuu leey ni Ñgyoozh. De yu zeꞌbruudey
dela lugaarniGalilea, nude lugaarni Judea,
gal nude lugaarni Jerusaleeng. Nunurabee
nu Ñgyoozh ricy mi coz ily nu nac Jesuuz nu
nac nu bicy yac mi de mbecy rat. 18 Orzeꞌ
bruꞌña nu dey tub mbecy chi ̱ lom riib yu
lo tub nuun. Bicy pee dey nu chuꞌ nu dey
mbecy chi ̱ zeꞌ nañ yuꞌ zeꞌ nu zub Jesuuz par
nu cyish dey yu lom. 19 Tees wangad mod
nu chuꞌ nu dey mbecy chi̱ zeꞌ, gun dzi yuꞌ
mbecy. Gazeꞌ nu gup dey par too yuꞌ. Gazeꞌ
nu blaat dey tub gyeegy lat de tej. Gazeꞌ nu
pshet dey nuun nu riib mbecy rat zeꞌ lat de
mbecy zigy zeꞌ nu zub Jesuuz. 20 Na ornu
gud lagymi nu ricy cup dey consuel lomna,
orzeꞌ nam rabmimbecy chi ̱ zeꞌ:
―Ru, de cyir bi byecy ñi ―nam.
21 Orzeꞌ de yu nu rlyuu leey ni Ñgyoozh,

nu dembecy fariseo brugyiꞌnu rnii too dey:
“¿Cyu mbecy yu ii? ¿Lagu rniiy coz nu za
contrniÑgyoozh? Tubzi laÑgyoozhgacgyicy
sulagy mi de cyi nu ricy mbecy”, rnii too
dey.

22 Tees Jesuuz gud lagy mi nu ni rnii too
dey. Gazeꞌ nu nam rabmi dey:
―¿Lagu ni rnii too der? 23Dzi zir a ̱ꞌ biigy

par nu ne ̱e̱ nu bi bicy sulagya ̱ de cyir gazeꞌ
nu ne ̱e̱ wes su nunu bza ―nam―. 24 Tees
ya̱ ne ̱e̱ lo yu re nu gyes suy nunu gzay, gun
orzeꞌ gad lagy der nu ya̱, biñ nubyacmbecy,
ricy cupa̱ rishbeey nu gyicy sulagya ̱ de cyi
mbecy gyishlombecy ii―nam.
Gazeꞌ nu nam rabmimbecy chi̱ zeꞌ:
―Ya̱ ne ̱e̱ du̱ ru wes su, gush nuun nir

nunu yaa yuꞌr―nam.
25 Orzeꞌ lueg la wes suy lo rgüii la de

mbecy zigy zeꞌ. Orzeꞌ bduꞌ yaay nuun nu
byub yu lo zeꞌ. Orzeꞌ yay yuꞌy. Nunu ryabic
yu gyel mbecy ni Ñgyoozh. 26 Orzeꞌ dela yu
nu nguaa zeꞌ za nu la ic dey. Orzeꞌ byabic
dey gyel mbecy ni Ñgyoozh, nunu tonaꞌ la
gudzib dey. Orzeꞌ na dey:
―Dzi na bzaac na tub nusuriidz ily ―na

dey.
Jesuuz bzumLeví nu gac nuymi

27 Ornu bded ni de nu ndeꞌ, orzeꞌ bruu
Jesuuz zam. Orzeꞌ bzaac mi tub yu nu rboo
tiñ por cuen ni gubier Rom. Yu zeꞌ lay Leví.
Zub yu zeꞌ nu rboo dey tiñ. Orzeꞌ na Jesuuz
rabmi yu:
―Da ca icha ̱ ―nam.
28 Orzeꞌ wes suy. Bzeeñ ga lay de yu nu

nguaa nuy zeꞌ za cay ichmi.
29Na despuees, orzeꞌ Leví bicy yu tub saꞌ

ily yuꞌy nu nac Jesuuz. Nunu zeꞌ nguaa gaꞌ

de yu nu rboo tiñ por cuen ni gubier Rom,
gal nu zigy zir dembecy. Tublaazh la nguaa
dey lo mez row dey gyit. 30 Tees de mbecy
fariseo, gal nudeyunu rlyuu leyniÑgyoozh,
brugyiꞌ nu zi ga la rnii dey nu de yu nu rsyaꞌ
lo Jesuuz. Orzeꞌ na dey:
―¿Lagu row der, nunu lagu roꞌ der nis nu

de mbecy nu rboo tiñ por cuen ni gubier
Rom, gal nu nu dembecy cyi? ―na dey.

31Orzeꞌ Jesuuz nam rabmi dey:
―Par de mbecy ruub walagy ñi doctoor,

tees par de mbecy rat rlagy ñi. 32 Gal nu
doctoorwagyicy nuymbecy ruub guñaa, niꞌ
ya̱ a̱ꞌ yapa̱ nu redza ̱ mbecy nu sac cyi, sinu
dredza̱ de mbecy cyi par nu neꞌ dey de cyiy
―nam.

Deyunursyaꞌ lo Jesuuzwacadeyniubyu
nu goy gyit

33Orzeꞌ na dey rab yu Jesuuz:
―De yu nu rsyaꞌ lo Waa rca dey ni ub yu

nu cueꞌ goy gyit lat nu rzu bich dey nu nac
Ñgyoozh. Nunu cyaꞌ rnii nu deymi. Nununiꞌ
ziꞌl ricy de yu nu rsyaꞌ lo de mbecy fariseo.
Zeꞌ de yu nu rsyaꞌ lo ru de dzi la row dey
nunu roꞌ dey―na dey.

34Orzeꞌ Jesuuz nam rabmi dey:
―Ya̱ na̱ gal nu na tub nob. ¿Walab gaal

gac ca de yu nu yuꞌ lo fandang ni ub yu nu
cueꞌ goy gyit lat nu gabee rded nob lat dey?
35 Tees shuub tub dzi nu co mbecy nob zeꞌ
lat dey. Orzeꞌ gazeꞌ nu gac ca dey ni ub yu
nu cueꞌ goy gyit par nu gyicy shni dey.

36 Orzeꞌ Jesuuz mniim tub riidz tiily lo
dey. Orzeꞌ nam:
―Gunmodnubicydegyitoobel, ndeꞌnañ

gal nu na tub negy gush. Ni tub la mbecy
washiꞌñmi tub negy cub nu gad tub laꞌnegy
nu gyicymi rumien negy gush, gun nis gash
beñ negy cub zeꞌ. Orzeꞌ gyicy ñi nu shaa
negy cub zeꞌ. Nunu negy cub zeꞌ wagyap
ñi negy gush zeꞌ. 37 Nunu mod nu ricy de
gyitoo bel, ndeꞌ nañ gal nu na tub gyid gush
nu rguꞌ choow dey ñup ni urbyay. Ni tub
la mbecy wac cuꞌ choow dey ñup ni urbyay
cub nañ gyid gush, gun nis cyich ñiñ. Orzeꞌ
shu dela ñup ni urbyay zeꞌ, nunu nit lo gyid
zeꞌ. 38 Ndeꞌ nu rlagy ñi cuꞌ choow dey ñup
ni urbyay cub nañ gyid cub, gun orzeꞌ rup
laañ wanit lom. 39Nunu ni tub la yu nu roꞌ
ñup ni urbyay gush walagy yu goꞌy ñup ni
urbyay cub, gun rnii dey nu “Nap zir roꞌñup
ni urbyay gush”, rnii dey―nam.

6
De yu nu rsyaꞌ lo Crisht rcyug dey zaꞌ ni

trig sab, dzi nu rzu lagymbecy
1 Na tub dzi sab, dzi nu rzu lagy mbecy

Israeel, orzeꞌ Jesuuz bded mi nu de yu nu
rsyaꞌ lom lat tub nac trig. Orzeꞌ de yu nu
rsyaꞌ lombrugyiꞌnu rcyug dey zaꞌni trig zeꞌ.
Gazeꞌ nu brugyiꞌ nu rzuub dey ñi nu yaay.

Orzeꞌ gazeꞌ nu bdow dey ñi. 2 Orzeꞌ la be
mbecy fariseo na dey rab yu Jesuuz:
―¿Lagu ricyde ru riiñnua ̱ꞌyadñinugyicy

mbecy dzi nu rzu lagy den? ―na dey.
3Orzeꞌ na Jesuuz rabmi dey:
―¿Walab gaal nigul syaꞌ der lat de riidz ni

Ñgyoozh zeꞌ nu rniiñ de coz nu bicy Dabi lat
nubyanyunude losaꞌynugusanuy? 4Orzeꞌ
guꞌ dey nañ yuꞌ ni Ñgyoozh. Bloo dey de
gyishtily nu nguaa zeꞌ. Ndeꞌ de uz nu zu riiñ
lo Ñgyoozh ziꞌl gac gow yuñ. Tees Dabi bdow
yu gyishtily zeꞌ, nunu briicaꞌy gow de yu nu
gusa nuy ―nam―. 5 Gun ya ̱, biñ nu byac
mbecy, riib ica ̱ sab, dzi nu rzu lagy mbecy
―nam.

Jesuuz bicy yac mi tub mbecy yaa gush
beñ

6Na tuubaꞌdzi sab, dzi nu rzu lagymbecy,
orzeꞌ guꞌm nañ yuꞌ zeꞌ nu rsyaꞌmbecy riidz
ni Ñgyoozh. Orzeꞌ brugyiꞌ rlyuum ni dey,
nunu nañ yuꞌ zeꞌ ri tub mbecy nu gush beñ
tub laꞌ yaa beey. 7Orzeꞌ la be de yu nu rlyuu
leey ni Ñgyoozh, gal nu la be mbecy fariseo
psiiñ dey nim, ben a gyicy yacmimbecy rat
zeꞌ sab, dzi nu rzu lagy mbecy, gun dzi ga
gad tub mod nu riib dey cyi ic mi. 8 Tees
Jesuuz gud lagymi la coz rnii too dey. Orzeꞌ
nam rabmimbecy nu gush beñ yaa zeꞌ:
―Wes su. Da lo ̱ gashtal gazel ii―nam.
Orzeꞌmbecy nu gush beñ yaa zeꞌwes suy.

9Orzeꞌ Jesuuz nam rabmi deꞌ zir dembecy:
―Na ya̱ dugyi̱ꞌ tub coz lo der. ¿Ca na coz

nu nap zuñ par lo leey ni Moisees nu gyicy
na sab, dzi nu rzu lagy mbecy? ¿A nap nu
gyicy na coz nap, o ti nap nu gyicy na coz
a̱ꞌ nap? ¿A nii tub dzi nu gloo mbañ naa
mbecy, o ti nii tub dzi nu gnit lon mbecy?
―nam.

10Orzeꞌ bgüiim lo de yu nu yuꞌ lom. Gazeꞌ
nu nam rabmimbecy yaa gush beñ zeꞌ:
―Bzaab yaar lo ̱ ―nam.
Orzeꞌ mbecy zeꞌ bzaab yaay lom. Orzeꞌ

byanap la yaay. 11Zeꞌ deꞌ zir dembecy tonaꞌ
la pchaꞌ ic dey. Orzeꞌ brugyiꞌ nu ro dey riidz
ben lac mod gyicy nu deymi.

Jesuuz pcuim trocyup aposht nim
12Orzeꞌ laab tiemzeꞌ Jesuuzzamtub logyiꞌ

nu nii numÑgyoozh. Orzeꞌ gua la rel nu rim
zeꞌ rnii numÑgyoozh. 13Na ornu bzaꞌ yu na,
orzeꞌ bredz mi de yu nu rsyaꞌ lom. Orzeꞌ lat
de yu zeꞌ bloo sum trocyup dey. Orzeꞌ bloo
lamdey aposht. 14Orzeꞌnii nu la de trocyup
de yu nu bloo sum zeꞌ. Gush lañ: Simo̱o ̱,
yu nu bloo lam Bed, nu bicy yu Ndrees, nu
Santiag, nu Waa, nu Lip, nu Bartol, 15 nu
Mateo, nu Tomaas, nu Santiag, iꞌñ Alfeo, nu
Simo ̱o ̱, yu nu nac partid nu la celote, 16 nu
Judas, bicy Santiag, nu Judas Iscariote, yu
nu bish cya ichmi.

Jesuuz rlyuum ni zigymbecy



San Lucas 6:17 71 San Lucas 6:45

17Orzeꞌ Jesuuz bruum logyiꞌ bet mi nu de
yu nu bloo sumzeꞌ. Gazeꞌnu gucua dem tub
zeꞌ nu lacy. Orzeꞌ zeꞌ bi nguaa zigy de yu nu
rsyaꞌ lom. Nunu nguaa zigy zir mbecy, de
yu nu bruu lo yu ni Judea, nu de yu nu bruu
Jerusaleeng, nu yu nu bruu Tiro nu Sidón,
cyup gyedz nu ri ruꞌ nisyudoo. Dela dey zeꞌ
yad dey par nu zuub gyidag dey de riidz nu
rnii Jesuuz, nunu par nu gyicy mi nu nit de
güiinu rat dey. 18Nununiꞌ ziꞌl bicy yacmide
mbecy nu bicy ni nuras. 19Ndeꞌ nu dela de
mbecy rlagy dey nu gal yaa dey Jesuuz, gun
gyicy yac mi dey nu nac fers nu gruu nim.

Dzi ni dembecy
20Gazeꞌnu Jesuuz bgüiim lo de yunu rsyaꞌ

lom. Gazeꞌ nu nam rabmi dey:
―Dzi ni de rumbecy nu gyel zi zu, gun de

ru gzac ru lo gyel gubier ni Ñgyoozh.
21 ’Dzi ni de rumbecynu ranna, gun orzeꞌ

gad nu gyel ni der.
’Dzi ni de ru mbecy nu ruun na, gun par

lo orzeꞌ gyigy der.
22 ’Dzi ni der ornu rzi lagy mbecy lo der,

nunu ornu cyuu nu dey der, nunu ornu rnii
zi dey ni der, nunu ornu rnii dey nu nac der
mbecy a̱ꞌ nap nu nac ya̱, biñ nu byacmbecy.
23Orzeꞌ tonaꞌ la bet lagyder dzi zeꞌ, nunugal
briich la gyiꞌ der lo yu, gun gyibaa gyad tub
i der nu tonaꞌ la coz ily, gun niꞌ ziꞌl mod de
gyitoo bel ni den pshet zi dey de mbecy nu
rnii por cuen ni Ñgyoozh.

24 ’¡Tees cuaa de ru mbecy guaniꞌñ, gun bi
bicy der gusht ni der!

25 ’¡Nunu cuaa de ru mbecy nu dza nañ,
gun par lo gyan der!
’¡Nunu cuaa de ru mbecy nu dzi rigy na,

gun par lo gun der nu gyicy shnir!
26 ’¡Cuaa gaꞌ der ornu dela mbecy ryabic

dey gyel mbecy nir, gun niꞌ ziꞌl de too bel ni
dey byabic dey gyel mbecy ni de mbecy nu
mnii fals por cuen ni Ñgyoozh gulas!

Jesuuz rlyuum ni de mbecy nu ca dey de
losaꞌ yuuy

27 ’Tees ya̱ rne ̱e̱ lo der mbecy nu rzuub
gyidag ne ̱ ya ̱: Pca der losaꞌ yuur, nunu nap
bicy nu der de yu nu rzi lagy lor. 28 Nunu
napmnii der ni de yu nu shiñ rnii rab de ru.
Nunubdiiñ der loÑgyoozhni de yunu rnii zi
ni der. 29Benu tubmbecy shet yu zig tub laꞌ
ya lor, orzeꞌ zaabaꞌ der tub laꞌ gaꞌ loy nu shet
yu. Nunu benu ca na mbecy rbooy chicyet
ni der, orzeꞌ briic la niy, nunu briicaꞌ yaag
ru niy. 30Nunu benu ca nambecy cyiñ yu la
coz lor, orzeꞌ cuic ru ñii niy. Nunu benu ca
nambecy rbooy la coz nir, orzeꞌ cueꞌniir loy
nu gyabic yu nir. 31Nunu bicy nu der deꞌ zir
mbecy gal mod nu rlagy ub der nu gyicy nu
dey der.

32 ’Nunubenuderucaziꞌl derdeyunurca
ziꞌl ru, ¿adzi coz ilyaꞌ ricyder rziir? Gunmas

gashtal dembecy cyi rca dey losaꞌy benu niꞌ
rca losaꞌyubyu. 33Nunubenunapgyicyder
nu dembecy nu nap ziꞌl gyicy nu ru, ¿a ndeꞌ
la nu dzi coz ilyaꞌ ricy der, rziir? Gun mas
gashtal de mbecy cyi ni ricy dey. 34 Nunu
benu rbic der de coz nu rboo mbecy nu rzii
der nu gyabicaꞌy nir, ¿a dzi coz ilyaꞌ ricy der
rziir? Gun niꞌ ziꞌl de mbecy cyi rbicaꞌ dey
de coz rboo losaꞌy. Nunu rgyish lo dey nu
gyabicaꞌ losaꞌy niy. 35 Orzeꞌ pca der losaꞌ
yuur, nunu nap bicy nu der dey, nunu briic
der coz nu co losaꞌr. Nunu cueꞌ cyish lo der
nu gyabic yu ni tub la coz nir. Orzeꞌ gyad
tub i der nu tonaꞌ la coz ily. Nunu orzeꞌ gyac
der iꞌñ Ñgyoozh, biñ nu gya zir zu. Gun mi
zeꞌ nap mi num de mbecy nu sac graseer,
gal nu de mbecy a̱ꞌ nap. 36 Guc der mbecy
nu rashni lagy losaꞌ, gal nu Ñgyoozh uz der
rashni lagymimbecy.

Cueꞌ nii mbecy nu yuꞌ falt ni losaꞌy
37 ’Cueꞌ nii der nu yuꞌ falt ni losaꞌr, gun

orzeꞌ Ñgyoozh waniim ti yuꞌ falt ni der.
Cueꞌ nii der nu rlagy ñi nu cha losaꞌr lo
cashtig, gun orzeꞌ Ñgyoozhwaniim nu de ru
rlagy ñi char lo cashtig. Bicy sulagy der ni
losaꞌr. OrzeꞌÑgyoozh gyicy sulagyaꞌmni der.
38 Briic der coz nu galagy losaꞌr, gun orzeꞌ
Ñgyoozh cuicaꞌmde coz nu galagy der. Nunu
cuic zaꞌ lam ñii ni der. Gun dub gal nu gyicy
nuder losaꞌr, dubni gyicynumde ru―nam.

39 Orzeꞌ Jesuuz mniim tub riidz tiily lo
dey. Orzeꞌ nam:
―¿Walab gaal gac tub lo caꞌ lyuuy nez ni

tuubaꞌmbecy lo caꞌ? ¿Awalab orzeꞌ rup laa
dey gyet lag yu nañ tub ziꞌl gyeegy? 40 Sac
ni tub yu nguzh scuel nu zily zir nac yu par
moscuel niy. Tees ornu lazh syaꞌ dey, orzeꞌ
gazeꞌ nu saap yumoscuel niy.

41 ’De runa der gal nambecy nu rguꞌ cuen
toop miꞌ nu ri urlo losaꞌ, zeꞌ yabicy nu ri
urlo ub der, ndeꞌwagyicy cuen der ñii. 42Zeꞌ
benu ri tub yabicy urlo der, zeꞌwayicy cuen
ru ñii, ¿orzeꞌ lagu rnii gaꞌ der lo losaꞌr: “Doo
urlor, gun lo̱o ̱ toop miꞌ zeꞌ”, rnii gaꞌ der? ¡A
mbecy rzuu lo! Bloo yabicy ily nu ri urlor
loga la, gun orzeꞌ nap zir zac ru cor toopmiꞌ
nu ri urlo losaꞌr.

Jesuuz rlyuumni dembecy nu dub gal nu
nambecy dub ni na coz nu ricy yu

43 ’Sac ni tub la yag nap nu cuic ñi uugy
shiñ na, nunu niꞌ sac tub yag a̱ꞌ nap na nu
cuic ñi uugy nap. 44 Tub ga la yag rad lagy
den la nañ nu nac de uugy nu rbic ñi, gun
tubyagyechwac cuicñiurlasmni. Nununiꞌ
tub gyish gyech wac cuic ñi urbyay. 45Benu
tub mbecy nap, yu zeꞌ rniiy coz nap, gun
coz nap yuꞌ nañ lardooy. Benu tub mbecy
a̱ꞌ nap, rniiy coz a̱ꞌ nap, gun yuꞌ coz a̱ꞌ nap
nañ lardooy. Dub gal lac na coz nu yuꞌ nañ
lardooy dub ni na coz nu rniiy.

Jesuuz rlyuum ni de mbecy nu rlagy ñi
gyicy yac dey nu de riidz ni Jesuuz par nu zu
fert dey

46 ’¿Lagu rnii der ya̱, “Shuaana ̱, Shuaana ̱”,
rnii der zeꞌwagyicydergalnurne̱e̱? 47Benu
tubmbecy cyid yu lo ̱, nunu gyeñ yu riidz nu
rne ̱e̱, nunu gyicy yac yuñ, orzeꞌ ya̱ rne ̱e̱ lor
la nay. 48Orzeꞌ yu zeꞌ nay gal na tub mbecy
nu bzaa tub yuꞌ. Gyi bduuñ yu simient niñ.
Orzeꞌ bzuub yu simient niñ lo gyitaꞌ. Na
ornu bet gyey, orzeꞌ guuly gyoow. Orzeꞌ
bdugyiñ ich yuꞌ zeꞌ. Teeswangyes saañ, gun
nap byaañ. 49 Tees dela mbecy nu rzuub
gyidag coz nu rne ̱e̱, zeꞌ wayicy dey gal nu
rne ̱e̱, de yu zeꞌ nay gal na tub mbecy nu
bzaa tub yuꞌ. Zeꞌ ni wansu lay simient niñ.
Na ornu bet gyey, orzeꞌ guuly gyoow. Orzeꞌ
bdiñ yeeñ yuꞌ zeꞌ. Orzeꞌ wes saañ. Orzeꞌ
mnit lo dutuub la yuꞌ zeꞌ ―na Jesuuz.

7
Jesuuz bicy yac mi tub moz ni tub yu nu

riib ic tub gaynal soldad Rom
1Na ornu blazhmniim lo de mbecy, orzeꞌ

zam tub gyedz nu la Capernaum. 2 Orzeꞌ
zeꞌ rcyiiñ tub mbecy nu riib ic tub gaynal
soldad Rom. Zeꞌ zu tubmoz niy nu dzi rcay.
Orzeꞌ moz zeꞌ mbish rat yu. Se nu gat ziꞌl
yu. 3Na ornu mbecy nu riib ic zeꞌ güeñ yu
riidz nu rniimbecy ni de coz nu ricy Jesuuz,
orzeꞌ bzuu nez yu la be yu bel ni de mbecy
Israeel nu cha nishbaa dey lo Jesuuz, gun
orzeꞌ cham gyicy yac mi moz niy. 4Orzeꞌ de
yu bel zeꞌ gua dey mnishbaa dey lo Jesuuz.
Orzeꞌ na dey rab yum:
―Yad ñi nir nu locyuub ru mbecy zeꞌ,

5 gun dzi rcay de mbecy Israeel. Nunu laab
yu bicy yu nu byaa yuꞌ nu rsya̱ꞌ de̱ riidz ni
Ñgyoozh ―na dey.

6Orzeꞌ Jesuuz za num dey par yuꞌmbecy
nu riib ic zeꞌ. Na ornu bi ya gaab dem zeꞌ nu
zub yuꞌy, orzeꞌ yu nu riib ic zeꞌ bzuu nez yu
amig niy nu cha nii dey lo Jesuuz. Orzeꞌ na
dey rab yu Jesuuz:
―Jesuuz, yu nu riib ic de soldadmniiy nu

yap ne̱e̱ lor nu walagy yu gyicy seed yu ru,
gun wangyap yu nu char yuꞌy. 7Nunu ndeꞌ
nu ni wancyiid cheel ub yu ru. Nomaas nu
nii ziꞌl ru nu gyac moz niy. Orzeꞌ gyac yu
nay. 8 Gun niꞌ yu zeꞌ ricy yu de coz nu rnii
de yu nu gya zir zu par ub yu, nay. Nunu niꞌ
yuꞌ gaꞌ soldad nu gash zir zu par ub yu, nay.
Na ornu niiy lo tub yu nu chay, orzeꞌ chay.
Na ornu rbedz yu tuubaꞌy nu chay loy, orzeꞌ
rzay. Na ornu rniiy lo moz niy nu gyicy yu
tub riiñ niy, orzeꞌ ricy yuñ ―na amig ni yu
nu riib ic zeꞌ.

9 Na ornu güeñ Jesuuz de riidz zeꞌ, tonaꞌ
la za nu ic mi. Orzeꞌ bish cyam bgüiim lo de
mbecy nu za ca ich mi. Orzeꞌ nam rab mi
dey:

―Ya̱ rishli rne ̱e̱ lo der nu lat de mbecy
Israeel nigul gyapa̱ ni tub la mbecy nu ricy
cup consuel lo ̱ gal nuna consuel nu ricy cup
yu ii―nam.

10Orzeꞌ de amig zeꞌ niy bish cyay yay. Na
ornu bri dey na, orzeꞌ bi byac moz ni yu nu
riib ic tub gaynal soldad zeꞌ.

Jesuuz bicymi nu byabañ iꞌñ tub byud
11 Na ornu bded de nu ndeꞌ na, orzeꞌ Je-

suuz zam tub gyedz nu la Naíñ. Orzeꞌ de
yu nu rsyaꞌ lom, gal nu zigy de mbecy za
nu dey mi. 12Na cuanzir nu brim ruꞌ gyedz
na, orzeꞌ bzaac mi nu yad de mbecy nu yad
cach dey añ. Añ zeꞌ, yu zeꞌ tub zi lay zuy ni
ñaay. Nunu ñaay,mi zeꞌ tub byud. Orzeꞌ zigy
mbecy gyedz zeꞌ yad nu dey añ zeꞌ. 13 Na
ornu Shuaan na bzaacmi, orzeꞌ gushni lagy
mim. Orzeꞌ nam rabmim:
―Cueꞌ gun ru―nam.
14 Orzeꞌ bechaꞌm lo gyiñ ni añ zeꞌ. Orzeꞌ

gul yaam ñii. Orzeꞌ de mbecy nu za nu gyiñ
zeꞌ guchuꞌ ri la dey. Orzeꞌ na Jesuuz rab mi
añ zeꞌ:
―Yu feñ, ya̱ rne̱e̱ du ̱ ru: “¡Wes su!” ―nam.
15 Orzeꞌ mbecy nu gut zeꞌ gusub yu nañ

gyiñ zeꞌ. Orzeꞌ brugyiꞌ rniiy. Orzeꞌ Jesuuz
byabicmi yu ni ñaay. 16Orzeꞌ delambecy nu
bzaac dendeꞌ tonaꞌ la gudzib dey. Orzeꞌbru-
gyiꞌ nu ryabic dey gyel mbecy ni Ñgyoozh.
Orzeꞌ na dey:
―Bi bruu zac tub yu lily nu rnii por cuen

ni Ñgyoozh lat de ub na―na dey.
Orzeꞌ rnii gaꞌ dey:
―Ñgyoozh yad mi nu locyuub mi de

mbecy nim―na dey.
17 Orzeꞌ brush las de coz nu bicy Jesuuz

par dutuub la lo de yu ni Judea gal nu de
lugaar nu yuꞌ gaab ga.

Waa nu driib nis mbecy rzuu nez yu
mbecy nu cha nuy raso̱o ̱ lo Jesuuz

18 Orzeꞌ mnii de yu nu rsyaꞌ lo Waa nu
driib nis mbecy dela coz nu ricy Jesuuz.
Orzeꞌ bredz yu cyup de yu zeꞌ. 19Orzeꞌ bzuu
nez yu de yu zeꞌ nu cha tugyiꞌ dey lo Shuaan
na Jesuuzben a laabmi biñnu ca lo cuennu
cyid, o ti cuezdeynucyid reñaꞌm. 20Orzeꞌde
yu zeꞌ za dey lo Jesuuz. Na ornu bruꞌña dey
na, orzeꞌ na dey rab yum:
―Waa nu driib nismbecy bzuu nez yu de ̱

ya ̱nuyap tugyi ̱ꞌ lorbena laabrubiñnuca lo
cuen nu cyid, o ti lez de ̱ nu cyid reñaꞌm―na
dey.

21 Orzeꞌ laab or la zeꞌ bicy yac mi zigy
mbecy rat. Ricy yacmimbecy nu rzac zi nu
nac güii. Nunu ii rboo chum nuras nu bicy
ni mbecy. Nunu ricy mi nu zigy lo caꞌ rzac
yu. 22Gazeꞌ nu lueg la mniim lo cyup yu nu
bzuu nezWaa zeꞌ. Orzeꞌ nam:
―Yaa nii der lo Waa dela coz nu bzaac

der, gal nu dela coz nu güeñ der. Nii der nu

de lo caꞌbi rzac dey. Zeꞌdembecy coj rac rza
nap la dey. Zeꞌ dembecy rat nu taꞌ gyedz nu
la lepra bi byac dey. Zeꞌ dembecy go ̱ꞌ bi reñ
dey. Nunu de mbecy nu bi gut byabañ dey.
Nunu dunii de riidz nu sac ni Ñgyoozh lo de
mbecy zi. 23Dzi nimbecynuwayecanu ricy
cup consuel lo̱―nam.

24Na ornu bi ya de yu zeꞌ na, orzeꞌ Jesuuz
bzat miWaa lo dembecy zigy. Orzeꞌ nam:
―Ornu gua der gua güiir Waa tub lugaar

ub zi, ¿la nay guzii der? ¿O ti guzii der nu
nac yumbecy nu ricy cyup ic, gal nu na tub
yagyi nu rguul bi par re par ii la guzii der?
25 Zeꞌ benu walab, orzeꞌ ¿la na tub mbecy
gua güii der? ¿A gua güii der tub mbecy nu
zu negy cyit na? Walab, gun rad lagy der
nu yu nu zu negy cyit na, nunu zu baay, yu
zeꞌ rcyiiñ yu yuꞌ rey. 26 ¿Orzeꞌ la gaal na tub
mbecy nu gua güii der? ¿A gua güii der tub
yu nu rnii por cuen ni Ñgyoozh? Laab, como
ya ̱ rne ̱e̱ lo der nu gua güii der tubmbecy nu
zily zir nac gazeꞌ de yu nu mnii por cuen
ni Ñgyoozh. 27 Gun laab Waa rzat riidz ni
Ñgyoozh zeꞌ nu rniiñ:
Ñgyoozh nam rab mi biñ nu ca lo cuen nu

cyid:
Ya̱ zuu neza ̱ yu nu nii por cuen ne ̱ nu cha

gay lor,
gun orzeꞌ zu lily yu nez nu char, nam.
Ni rnii riidz ni Ñgyoozh. 28Gunya̱ rishli rne ̱e̱
lo der nu ni tub la mbecy a̱ꞌ zily zir nac yu
gazeꞌ Waa par lo Ñgyoozh. Tees yu nu gash
zir zu lat deyunugyub icÑgyoozh, yuzeꞌgya
zir zuy parWaa―nam.

29 Orzeꞌ dela mbecy mas mbecy nu rboo
tiñ por cuen ni gubier Rom, ornu güeñ dey
de riidz nu mnii Jesuuz, orzeꞌ mnii dey nu
mod nu rlagy Ñgyoozh, ndeꞌmod nu laab ñi.
GunanzirWaabriic yunuzunisdey. 30Tees
de mbecy Fariseo, gal nu de yu nu rlyuu
leey ni Ñgyoozh, wangalagy dey nu ndriib
nis Waa dey, ca nu bzu chu dey mod nu
rlagy Ñgyoozh nu gyicy num dey.

31Orzeꞌ na gaꞌ Jesuuz:
―¿La ñuu tub coz nu saapa ̱ de mbecy nu

yuꞌ tiem na? ¿La ñuu na dey? 32Na dey gal
nu na yu nguzh nu nguaa rgyit lat yagyiꞌ.
Orzeꞌ ye la rbish ti dey nguaay. Orzeꞌ na
dey rab yu losaꞌy: “Bla ̱a̱ de ̱ di gyel cyit nu
bdzi. Tees wangulgyiꞌ der. Na ornu bdulruꞌ
de ̱ tub di nu shni za, ni wanguun der”, na
dey. 33Gun de mbecy nu yuꞌ na wangalagy
deyni tub lamod. GunWaabiid yuwangow
nap yu. Nunuwangoꞌy ñup. Orzeꞌ de ru rnii
der nu tub nuras bicy niy yu. 34 Zeꞌ ornu
ya ̱, biñ nu byac mbecy bri ̱, orzeꞌ ya̱ rda ̱w
la ziꞌl coz, nunu rdo̱ꞌ la ziꞌl ñup. Orzeꞌ rnii
der nu naca ̱ mbecy row shaad, nunu naca ̱
mbecy roꞌñup,nununaca̱ amig ni dembecy
bduneꞌ, nunu naca ̱ amig ni de yu nu rboo

tiñ por cuen ni gubier Rom. 35Ni tub lamod
wangyet lagy der. Tees rabee nu de mod nu
psaꞌ lagy Ñgyoozh, ndeꞌmod nap, nu nac nu
gruu nap ñi ―nam.

Jesuuz zam yuꞌ tub mbecy fariseo nu la
Simo̱o ̱

36 Orzeꞌ tub mbecy fariseo bredz yu Je-
suuz nu cha tom gyit yuꞌy. Orzeꞌ guam yuꞌy.
Na ornu bi zubmi lo mez na, 37orzeꞌ bruꞌña
tub biñ mñaa lom. Orzeꞌ mi zeꞌ tub biñ nu
rcyiiñ gyedz zeꞌ, nunu nacmimbecy a̱ꞌ nap.
Orzeꞌ gud lagy mi nu Jesuuz za tom gyit yuꞌ
mbecy fariseo zeꞌ. Orzeꞌbruꞌñanum tubbas
nu byaa nu gyitaꞌ nu la alabastro. Zeꞌ nañ
bas zeꞌ dza laa nu yuꞌ nis zguul. 38 Orzeꞌ
gusub tiily mi yeñ gyiꞌ Jesuuz. Ruun mi.
Gazeꞌ nu rcoomnis urlom gyiꞌ Jesuuz. Orzeꞌ
gazeꞌ nu rcuiigy mi ñii nu gyich ic mi. Lat
zeꞌ pca ruꞌ biñ mñaa zeꞌ gyiꞌm. Orzeꞌ pcoo
gaꞌm asecy zguul zeꞌ gyiꞌ Jesuuz. 39Na ornu
mbecy fariseo, yu nu bredz Jesuuz nu guam
yuꞌ zeꞌ, bzaac yu de coz nu bicy biñ mñaa
zeꞌ, orzeꞌ nay nañ lardooy: “Benu rishli gaal
mbecy ii nac yu tub yu nu rnii por cuen ni
Ñgyoozh, orzeꞌ gad lagy yu la na biñ mñaa
nu gul mi yu. Mi re tub biñ mñaa a̱ꞌ nap”,
rnii tooy. 40 Orzeꞌ na Jesuuz rab mi mbecy
fariseo zeꞌ:
―Simo̱o ̱, ya ̱ rlagya̱ ne ̱e̱ tub coz lor―nam.
Orzeꞌ nambecy fariseo zeꞌ rab yu Jesuuz:
―Mnii lo ̱, masht―nay.
41Orzeꞌ na Jesuuz:
―Cyup mbecy zaab yu tiñ ni tub mbecy

nu rbic tiñ nu rboo losaꞌ. Tub yu zaab yu
gaay gaynal tiñ plat. Zeꞌ tuubaꞌy zaab yu
cyaal gaynal tiñ plat. 42Orzeꞌ como rup laa
dey wangac gyabic yu tiñ zeꞌ, orzeꞌ yu nu
rbic tiñ zeꞌ bicy sulagy yu diꞌñ rup laa dey.
Namnii lo ̱Simo ̱o ̱: ¿canadeyuzeꞌ rca zir dey
yu nu rbic tiñ zeꞌ? ―nam.

43Orzeꞌ na Simo ̱o ̱:
―Ya̱ rze ̱e̱ nu mbecy nu coz ily zir bicy

sulagy yu ni zeꞌ, yu zeꞌ rca zir yu yu nu briic
tiñ zeꞌ co dey―nay.
Orzeꞌ na Jesuuz rabmi yu:
―Laab ni gal numniir―nam.
44Orzeꞌ lat nu rgüiim lo biñmñaa zeꞌ, orzeꞌ

na Jesuuz rabmi Simo ̱o ̱:
―¿A rzac ru biñ ii? Ya̱, ornu gu ̱ꞌ nañ yuꞌr,

orzeꞌ wancuic ru nis nu diba ̱ gyi̱ꞌ. Zeꞌ biñ
mñaa ii bdiib mi gyi ̱ꞌ nu nis urlom, nunu
pcuiigymiñiinugyich toom. 45Runiwanca
ruꞌr ya ̱, tees biñ mñaa ii nese nu guꞌm nañ
yuꞌ ii wanchecamnu rca ruꞌmgyi̱ꞌ ―nam―.

46 ’Ni wancoor asecy to ̱o̱, teesmi ii pcoom
asecy zguul gyi̱ꞌ. 47 Ndeꞌ nu ya̱ rne̱e̱ lor nu
Ñgyoozh gyicy sulagymi dela cyi zañnubicy
mi, gun tonaꞌ la rcam ya̱. Tees benuÑgyoozh
gyicy sulagy mi de cyi ñuu zi ni tub mbecy,
orzeꞌ yu zeꞌ beñ zi rcay ya̱―nam.

48Orzeꞌ nam rabmi biñmñaa zeꞌ:

―Ñgyoozhbibicy sulagymidecyir―nam.
49Orzeꞌ de yu nu nguaa num lo mez bru-

gyiꞌ nu ro dey riidz nu losaꞌy. Orzeꞌ na dey:
―¿Cyu mbecy yu ii? Mas gashtal cyi

mbecy ricy sulagy yu―na dey.
50Orzeꞌ nam rabmi biñmñaa zeꞌ:
―Ru bruumbañ ru nu nac nu bicy cup ru

consuel lo ̱. Na yaa nu dub gusht la―nam.

8
De biñmñaa nu rlocyuub Jesuuz

1Naornubdeddenundeꞌna, orzeꞌ Jesuuz
gusam de gyedz, gal nu de ranch. Orzeꞌ
pshaal mi de riidz nu sac ni gyel gubier ni
Ñgyoozh. Nunu de trocyup de aposht gusa
nudeymi. 2Nununiꞌ la be de biñmñaa gusa
nummi. Lat zeꞌ ri Li nu bruu tub gyedz nu
la Magadán. Jesuuz bloo chum gagy nuras
lo mi zeꞌ. 3Nunu niꞌ ziꞌl ri Wan, mñaa Cuza.
Cuza yu zeꞌ yu nu riib ic asunt ni Herodes.
Nunu ri gaꞌ Susan lat zeꞌ, gal nu zañ zir biñ
mñaa. Orzeꞌ de biñ mñaa zeꞌ rlocyuub dem
Jesuuz, gal nu de yu nu rsyaꞌ lom. Rlocyuub
dem Jesuuz nu nac de coz nu rad ni dem.

Riidz tiily ni dembigy
4 Tonaꞌ la zañ mbecy bruu dey ledz yu

za dey lo Jesuuz. Orzeꞌ tonaꞌ la mbecy zigy
byatublaazh dey lom. Orzeꞌ brugyiꞌ rniim
nu riidz tiily. Orzeꞌ nam:

5 ―Tub mbecy bruuy zay za nuuz yu
mbigy. Lat nu rtich yu de mbigy zeꞌ, yuꞌñ
bet lag ñi ruꞌ gyernez. Orzeꞌ mbecy bded
yu bzuub gyiꞌy tooñ. Nunu bruꞌña chigyiñ
bdow ma ñii. 6 Zeꞌ yuꞌ gaꞌñ bet lag ñi lo
yu las ruꞌ nu ri gyitaꞌ par nañ. Orzeꞌ ornu
briib ñi na, orzeꞌ guwach ñi, gun a̱ꞌ lyup lo
yu. 7 Zeꞌ yuꞌ gaꞌñ bet lag ñi lat gyech. Orzeꞌ
gyech tublaazh la guuly ñi nu de ya mni
zeꞌ. Orzeꞌ pcyiig ñi de ya mni zeꞌ. 8 Zeꞌ yuꞌ
gaꞌñ bet lag ñi lo yu nap. Briib ñi nunu
guuly ñi. Orzeꞌ tonaꞌ la cosech nap briic ñi.
Gashtal tubgaynalmbigybriic tubgambigy
nu bdunuuz―nam.
Orzeꞌ na gaꞌm:
―¡Mbecy nu zub gyidag rlagy ñi gyicy yu

nu gyet lag yu cuen! ―nam.
La gyiꞌ rniim nu riidz tiily

9Orzeꞌde yunu rsyaꞌ lombdugyiꞌdey lom
lac yaruu de riidz tiily zeꞌ. 10Gazeꞌ nu nam
rabmi dey:
―Ñgyoozh briic mi nu gad lagy de ru de

cozni gyel gubiernim, de coznuwagad lagy
mbecy gulas. Zeꞌ deꞌ zir mbecy ya ̱ shaala ̱ lo
dey nu riidz tiily. Gun orzeꞌ mas zac dey,
tees wayuꞌ loy, nunu mas gyeñ dey, tees
wayet lag dey cuen―nam.

Jesuuz rniim lac yaruu de riidz tiily zeꞌ
11Orzeꞌ nam:
―Orzeꞌna ya̱ ne ̱e̱ lo der lac yaruu de riidz

tiily zeꞌ. Orzeꞌ de mbigy zeꞌ nañ gal na

riidz ni Ñgyoozh. 12 Orzeꞌ de mbigy nu bet
lag ruꞌ gyernez, ndeꞌ nañ gal nu na mbecy
nu reñ de riidz ni gyel gubier ni Ñgyoozh.
Rnii mbecy riidz zeꞌ lo dey, tees orzeꞌ druꞌña
nuras rbooy de riidz zeꞌnañ lardoo dey, gun
orzeꞌ cueꞌ nu cheña lagy dey niñ. Orzeꞌ cueꞌ
nu gruu mbañ dey. 13 Zeꞌ mbigy nu bet
lag lo yu las ruꞌ nu ri gyitaꞌ par nañ, ndeꞌ
nañ gal nu na de mbecy nu reñ de riidz
zeꞌ. Orzeꞌ lueg la “O” rniiy nunu yet lagy
yu. Tees a̱ꞌ fert yu par nu wacshet riidz zeꞌ
sheñ lyuñ nañ lardooy. Orzeꞌ la be ziꞌl dzi
ragyeey. Tees ornu shuub dzi nu gac preb
dey, orzeꞌ wagyee dey. 14 Zeꞌ de mbigy nu
bet lag lat de ya gyech zeꞌ, ndeꞌ nañ gal nu
nambecy nu rzuub gyidag de riidz zeꞌ. Tees
como mbecy zeꞌ dzi zuy shcab ni de coz ni
gyishlombecy, nunu como rlagy yu gyicy yu
gusht niy, orzeꞌ de ndeꞌ rsoow ñi lo de riidz
zeꞌ. Orzeꞌ ndeꞌ nu wacuic riidz zeꞌ cosech
nañ lardoo mbecy zeꞌ. 15 Zeꞌ de mbigy nu
bet lag lo yu nap zeꞌ, ndeꞌ mbecy nu rzuub
gyidag de riidz zeꞌ nu lardooy. Orzeꞌ bicy
yac dey niñ. Orzeꞌ briic ñi cosech nap nañ
lardoo dey―nam.

Riidz tiily ni candiil
16Orzeꞌ na gaꞌ Jesuuz:
―Ni tub la mbecy wacaa dey gyi tub can-

diil nu riiy ñinañ tub la coz, o nañ tubnuun,
sinu zuub dey ñi seꞌñ, gun orzeꞌ cuic ñi yaa
lo de yu nu chuꞌ nañ yuꞌ. 17Niꞌ ziꞌl rac nu de
riidz nu bruu lo Ñgyoozh. Gun dela de riidz
ngach nim gyicy mi nu gad lagy de mbecy,
nunu dela de riidz nuwagad lagy dey, shaal
mi ñii lo dey.

18 ’Orzeꞌ nap bzuub gyidag der, gun yu nu
ricy cup sheñ, sheñ zir gad niy. Zeꞌ yu nu
sacni, gashtal cozmiiñnu rnii tooynugyicy
cup yu gruuñ niy―nam.

Bruꞌña de famil ni Jesuuz
19Orzeꞌ bruꞌña ñaam, nu de bicy mi. Tees

wangac ñgyechaꞌ dey lo Jesuuz, gun dzi yuꞌ
mbecy lom. 20Orzeꞌ tubmbecy byooy rishlo
Jesuuz. Orzeꞌ nay rab yum:
―Ñaar nu de bicy ru yuꞌ dey gashtal ich

yuꞌ re, nunu rlagy dey zac yu ru―nay.
21 Orzeꞌ na Jesuuz rab mi yu nu byoo

rishlom zeꞌ:
―Yu nu reñ de riidz ni Ñgyoozh nunu “O”

rniiy nu rzuub gyidag yuñ, orzeꞌ de yu zeꞌ
nac dey bicya ̱ nu ñaa̱̱―nam.

Jesuuzmniim lo gyey bi nu gariñ
22Tub dzi Jesuuz guꞌmnañ tub barc nu de

yu nu rsyaꞌ lom. Orzeꞌ nam rabmi dey:
―Yaa der chan gal naa tub laꞌ gaꞌ dzu ruꞌ

nisyudoo―nam.
Orzeꞌ guꞌ dey nañ barc zeꞌ za dey. 23 Na

lat nu za dey na, orzeꞌ Jesuuz gugyit mi
nas mi. Orzeꞌ sij la bruꞌña tub gyey bi ily.
Orzeꞌ brugyiꞌ nu rzuꞌ nis nañ barc zeꞌ. Orzeꞌ

byarishdzidz nañ barc zeꞌ. 24 Gazeꞌ nu gua
cueeñ deymi. Orzeꞌ na dey rab yum:
―¡Masht,masht, bi rnit lo den lo nis! ―na

dey.
Gazeꞌnuweshtem. Gazeꞌnubicymiman-

daar lo bi, nu lo de nguuly lo nis. Orzeꞌ guri
bi. Nunu se ri zu la byac. 25 Gazeꞌ nu nam
rabmi de yu nu rsyaꞌ lom:
―¿La bzaac der? ¿Lagu wagyicy cup der

consuel lo̱? ―nam.
Orzeꞌ tonaꞌ la za nu ic dey nunu gudzib

dey. Orzeꞌ na dey rab yu losaꞌy:
―¿Zeꞌ cyu mbecy nac mi ii? Mi ii ricy mi

mandaar mas gashtal lo bi nu lo nisyudoo,
nunu rzuub gyidag ñi nim―na dey.

Jesuuz ricy yac mi tub mbecy nu bicy ni
nuras

26 Orzeꞌ bri dem tub laꞌ gaꞌ ruꞌ nisyudoo,
tub lugaar nu la Gerasa nu ri par lo Galilea.
27Na laab bruu la Jesuuz nañ barc na, orzeꞌ
bruu za la tub mbecy yad yu. Bruuy par lat
gyedz. Yu zeꞌ tub mbecy nu bicy ni nuras.
Orzeꞌ bechaꞌy lo Jesuuz. Nunu dzi bi rac
tiem nu wacsuy shab yu. Nunu walab nañ
yuꞌ rcyiiñ yu, sinu lat de blyuu nu rcach dey
añ rcyiiñ yu. 28 Na ornu bzaac yu Jesuuz,
orzeꞌ gusu tib yu lom. Orzeꞌ dub ruꞌ la nuras
zeꞌ rbish tiy. Gazeꞌ nu nay rab yu Jesuuz:
―¿La ryub ruyad ru lo ̱ Jesuuz, iꞌñÑgyoozh,

biñ nu zily zir nac? ¡Ya̱ rnishba̱a ̱ lor nu cueꞌ
shet zir ya̱! ―nay.

29Nimniiy, gun Jesuuzmniim lo nuras zeꞌ
nu gruchuy lo mbecy zeꞌ. Yad nu tonaꞌ la
guzañ ñaꞌn nu ni ricy nuy mbecy zeꞌ. Nunu
dembecy rcyiig dey gyiꞌy nu yaay nu caden.
Tees rshiꞌñ rshiꞌñ lay caden. Orzeꞌ nuras
zeꞌ ricy yu nu rza mbecy zeꞌ lugaar ub zi.
30Orzeꞌ na Jesuuz rabmi nuras zeꞌ:
―¿La lar? ―nam.
Gazeꞌ nu nay rab yum:
―Ya̱ la ̱ beemiily―nay.
Ni mniiy gun dzi zigy yu bicy niy mbecy

zeꞌ. 31Orzeꞌ de nuras zeꞌmnishbaa dey lom
nu cueꞌ zeed mi dey zeꞌ nu cow. 32 Gun
lugaar zeꞌ rded row tub nac cuch zigy. Orzeꞌ
nuras zeꞌmnishbaadey lo Jesuuznu cuicmi
rishbeey nu chuꞌ dey nañ de cuch zeꞌ. Orzeꞌ
gazeꞌnubriicmi rishbeeynideynuchuꞌdey
nañ de cuch zeꞌ. 33 Gazeꞌ nu bruu chu dey
lo mbecy zeꞌ. Orzeꞌ guꞌ dey nañ de cuch zeꞌ.
Orzeꞌ de cuch zeꞌ rzab la de ma bzu tiily ma
par gyoow. Orzeꞌ bet lag dema lo nisyudoo.
Orzeꞌ gut dema lo nis.

34 Orzeꞌ de yu nu rña de cuch zeꞌ gush
dey carer ya niiy de coz nu guc lo dembecy
nu yuꞌ lat gyedz, gal nu lo de mbecy nu yuꞌ
ngush. 35 Gazeꞌ nu bruu dey yad güiiy de
coz nu guc. Na ornu bruꞌña dey zeꞌ nu zub
Jesuuz na, orzeꞌ bzaac deymbecy nu bicy ni
nuras zeꞌ zub yu yeñ gyiꞌm. Zuy shab yu,
nunu byanap la shcab niy. Orzeꞌ tonaꞌ la

gudzib dey. 36Orzeꞌdela dembecy nubzaac
coz nu guc zeꞌ mnii dey lo de mbecy zigy
zeꞌ lac mod byac mbecy nu bicy ni nuras
zeꞌ. 37 Orzeꞌ dela de mbecy nu yuꞌ lo yu ni
Gerasa brugyiꞌ rnishbaa dey lo Jesuuz nu
ruum ledz dey, gun tonaꞌ la rdzib dey lom.
Orzeꞌ Jesuuz guꞌmnañbarc zam. 38Orzeꞌ yu
nu bicy ni nuras zeꞌmnishbaay lom nu cha
num yu. Orzeꞌ Jesuuz nam rabmi yu:

39―Yaa lo de famil nir. Orzeꞌ gyoor rishlo
dey de coz nu bicy Ñgyoozh num ru―nam.
Orzeꞌ mbecy zeꞌ gush nez yu yay. Byooy

rishlo delambecynuyuꞌ gyedz zeꞌde coznu
bicy Ñgyoozh num yu.

Iꞌñ Jairo nu biñmñaa nu gul shab Jesuuz
40 Na ornu Jesuuz bruꞌñam tub laꞌ gaꞌ ruꞌ

nisyudoo na, orzeꞌ de mbecy zigy nu yuꞌ zeꞌ
tonaꞌ la bet lagy dey ornu bruꞌñam lo dey.
Gun dela dey yuꞌ dey rbez yum. 41 Orzeꞌ
bruꞌña tub mbecy nu la Jairo. Yu zeꞌ riib ic
yu nañ yuꞌ nu rsyaꞌmbecy riidz ni Ñgyoozh.
Orzeꞌ gugyit tiily yu yeñ gyiꞌ Jesuuz. Gazeꞌ
numnishbaay lom nu cham yuꞌy. 42Gun zu
tub zi la iꞌñ yu, tub fiñ mñaa ñaꞌn trocyup.
Orzeꞌ fiñ zeꞌ rat ñi. Se nu gat ziꞌl lañ. Orzeꞌ
rlagy yu nu gyicy yac mi ñii.
Orzeꞌ Jesuuz za num yu, nunu tonaꞌ la

mbecy zigy za nu dey mi gal rcyiꞌñ su la
dey mi. 43Orzeꞌ lat de mbecy zeꞌ ri tub biñ
mñaa nu bi bzaꞌ trocyup ñaꞌn nu rshu reñ
mi. Nunu mniit mi dela tiñ nim lo doctoor,
tees ni tub la dey wangac ñgyicy yac dey
mi. 44 Orzeꞌ biñ mñaa zeꞌ bechaꞌm par ich
Jesuuz. Orzeꞌ gul yaam ruꞌ shab mi. Orzeꞌ
laab or la zeꞌ guca reñ zeꞌ. 45 Orzeꞌ Jesuuz
nam:
―¿Cyu gul yaa ya̱? ―nam.
Orzeꞌ dela mbecy mnii dey nu walab dey

gul yaaymi. Orzeꞌ na Bed rab yum:
―Masht, de mbecy dub yub la rcyiꞌñ su

dey ru―nay.
46Tees Jesuuz bzu fert mi. Orzeꞌ nam:
―Ca zi na mbecy gul yaa ya ̱. Gun gud

lagya̱, nu nac nu bruu fers ne ̱ ―nam.
47 Orzeꞌ ornu gud lagy biñ mñaa zeꞌ nu

wacaꞌ cach lom lo Jesuuz, orzeꞌ za laamgusu
tib mi lom. Nunu rash la bis mi. Orzeꞌ
mniim lo de mbecy zigy zeꞌ la gyiꞌ nu gul
yaamshab Jesuuz. Nunumnii gaꞌmnubyac
mi laab or la zeꞌ. 48Gazeꞌ nu na Jesuuz rab
mi biñmñaa zeꞌ:
―Biñ mñaa, ru byac ru gun bicy cup ru

consuel lo̱. Orzeꞌ dub gusht la yaa―nam.
49 Lat nu gabee rnii ruꞌ Jesuuz nu biñ

mñaa zeꞌ, orzeꞌ bruꞌña tubmbecy nu biid nu
raso ̱o̱, yu nu bruu gashtal yuꞌ Jairo, yu nu
riib ic zeꞌ. Orzeꞌ nay rab yu Jairo:
―Iꞌñ ru bi guut ñi. Orzeꞌ cueꞌ gaꞌ gyicy

seed zir rumasht―nay.
50 Tees Jesuuz güeñ mi nu ni mniiy lo

Jairo. Orzeꞌ nam rabmi Jairo:

―Cueꞌ dzib ru. Bicy cup ziꞌl consuel lo ̱.
Orzeꞌ iꞌñ ru gyac ñi ―nam.

51 Na ornu bruꞌñam yuꞌ Jairo na, orzeꞌ
wansaanaꞌm nu chuꞌ zir mbecy nañ yuꞌ zeꞌ
nu mbish fiñ nguzh zeꞌ. Nomaas guꞌ num
Bednu Santiag, nuWaa, gal nu uz fiñnguzh
zeꞌ gal nu ñaañ. 52 Orzeꞌ dela mbecy nu
nguaa zeꞌ ricy shni dey, nunu ruun dey nu
nac fiñ nguzh zeꞌ. Orzeꞌ nam rabmi dey:
―Cueꞌ gun der. Fiñ nguzh ii nu nas ziꞌl ñi.

Walab nu guut ñi ―nam.
53 Orzeꞌ brugyiꞌ nu rigy nu ñaañ dey mi,

gun gud lagy dey nu gut fiñ nguzh zeꞌ.
54 Orzeꞌ bduꞌ yaam yaañ. Gazeꞌ nu ye la
mniim. Orzeꞌ nam rabmi ñii:
―¡Fiñ nguzh, weshte! ―nam.
55Orzeꞌ byabañ fiñ nguzh zeꞌ. Orzeꞌ lueg

la weshteñ. Orzeꞌ Jesuuz bicy mi mandaar
nu cuic dey coz nu goñ. 56Orzeꞌ de mbel ni
fiñ nguzh zeꞌ za nu la ic dey. Tees Jesuuz
bduꞌm riiñ yaa dey nu cueꞌ la nii dey lo ni
tub la mbecy de coz nu guc zeꞌ.

9
Jesuuz bzuu nezmi de trocyup aposht nu

cha shaal yu de riidz nu sac ni Ñgyoozh
1Orzeꞌ Jesuuz bredz mi trocyup de yu nu

rsyaꞌ lom nu gyatublaazh dey lom. Orzeꞌ
briicmi rishbeeynuco chudeynuras, nunu
gyicy yac dey mbecy rat. Nunu bicy mi nu
cyiiñ dey nu gyicy dey ñi. 2Orzeꞌ bzuu nez
mi dey nu cha dey cha shaal yu de riidz ni
gyel gubier ni Ñgyoozh, nunu par nu gyicy
yac dey de mbecy rat. 3 Orzeꞌ nam rab mi
dey:
―Cueꞌ cha nu der ni tub la coz nu cyiiñ ni

der par nez. Cueꞌ cha nu der yangar. Cueꞌ
cha nu der moraal. Ni cueꞌ cha nu der gyit.
Ni cueꞌ cha nu der tiñ. Shab nu zu ziꞌl der
cha nur. Cueꞌ cha nu der reñaꞌ shab ru. 4Ca
ziꞌl zeꞌnuchuꞌdernañyuꞌ, orzeꞌ zeꞌ cyiiñder
gashtal gruu la der lugaar zeꞌ. 5 Ca ziꞌl zeꞌ
nu washet ic dey nu chuꞌ der nañ yuꞌ, orzeꞌ
ornu gruu der lugaar zeꞌ, orzeꞌ cyib der yu
gyedz nu taꞌ gyid lab ru par nu gabe nu a̱ꞌ
nap bicy dey―nam.

6Orzeꞌ gush nez dey zay de lugaar nu yuꞌ
gaab ga zeꞌ. Pshaal dey riidz ni Ñgyoozh,
nunu bicy yac dey dembecy rat.

GutWaa nu driib nismbecy
7Orzeꞌ reyHerodes güeñyu coz nu gucnu

nac Jesuuz. Orzeꞌ tonaꞌ la pcan shcab niy.
Gun yuꞌmbecy nu rniiy nuWaanu driib nis
mbecy byabañ yu. 8 Zeꞌ yuꞌ gaꞌy rniiy nu yu
zeꞌElías, yunumnii por cuenniÑgyoozh. Zeꞌ
yuꞌ gaꞌ dey rniiy nu yu zeꞌ ca zi na de yu nu
mnii por cuen ni Ñgyoozh nu guꞌ gulas. Na
byabañ yu, rnii dey. 9Tees Herodes nay:
―Gunca laab ya ̱bicya̱mandaar nupcyug

dey too Waa. ¿Zeꞌ cyu mbecy nac yu zeꞌ

beni? Ya̱ reña̱nu rniimbecy zañ coz nu ricy
yu―nay.
Ndeꞌ nuHerodes byub yu zañmod nu gac

zac yu Jesuuz.
Jesuuz bgoowmi gaaymiilymbecy

10 Na ornu bi bri de yu nu rsyaꞌ lom na,
orzeꞌmnii dey lomde coz nu bicy dey. Gazeꞌ
nu gua nu reñ mi dey tub gyedz nu la Bet-
saida. 11Naornugud lagydembecy zigyna,
orzeꞌ za ca dey ich mi. Orzeꞌ Jesuuz pcueez
mi dey. Orzeꞌmniim riidz ni gyel gubier ni
Ñgyoozh lo dey. Nunubicy yacmi zañmbecy
rat.

12Na ornu bi rdze na, orzeꞌ de trocyup de
yu nu rsyaꞌ lom bechaꞌ dey lom. Orzeꞌ na
dey rab yum:
―Bzuu nez de mbecy ii nu cha yub dey

posad niy, nunu cha yub dey coz nu goy.
Cha dey de gyedz gal nu de ranch nu yuꞌ
gaab ga ii, gun ii tub lugaar ub zi―na dey.

13Orzeꞌ na Jesuuz rabmi dey:
―Briic de ru coz nu gow dey―nam.
Orzeꞌ na dey rab yum:
―A ̱ꞌ ricy cup de̱ sheñ. Nomaas ricy cup de ̱

gaay zi gyishtily nu cyup bel. ¿A rlagy ru nu
cha ̱ zi̱ zir de ̱ de coz nu gow dey? ―na dey.

14Gun nac gaaymiily dembecy zeꞌ. Orzeꞌ
na gaꞌ Jesuuz rabmi dey:
―Mnii der lo de mbecy nu gzub dey bee

cyaal gaynal ga dey tub ga seꞌ ―nam.
15Orzeꞌni bicy dey. Orzeꞌdembecy gucua

dey. 16 Orzeꞌ bduꞌ yaam gaay gyishtily zeꞌ
nu cyup bel zeꞌ. Orzeꞌ bgüiim par baa nunu
briic mi gras ni Ñgyoozh nu nac ñii. Gazeꞌ
nu blew mi ñii. Nunu briicaꞌm ñii ni de yu
nu rsyaꞌ lom nu cyez dey ni de mbecy zigy.
17Orzeꞌ dela mbecy bdow gyel la dey. Nunu
ii pteꞌ dey trocyup ruꞌ chicyiw de coz nguzh
nu brusub zeꞌ.

Bedmniiy nu Jesuuz nacmiMesías
18Tubdzibzub Jesuuzubzi lammniinum

Ñgyoozh. Nomaas de yu nu rsyaꞌ lom yuꞌ nu
deymi. Orzeꞌ nam rabmi dey:
―¿Cyu rnii mbecy nu nac ya̱? ―nam.
19Orzeꞌ na dey:
―Yuꞌmbecy nu rniiy nu ru Waa nu driib

nis mbecy. Zeꞌ yuꞌ gaꞌ dey rniiy nu ru Elías.
Zeꞌ yuꞌ gaꞌ dey rniiy nu ru tub yu nu mnii
por cuenniÑgyoozhgulas. Zeꞌnabyabañyu,
rnii dey―nay.

20Orzeꞌ nam rabmi dey:
―Zeꞌ de ru, ¿cyu rnii der nu naca ̱? ―nam.
Orzeꞌ na Bed rab yum:
―Ru nac ru Mesías, biñ nu bzuu nez

Ñgyoozh nu cyid―nay.
Jesuuzmniim lode yunursyaꞌ lomnugat

mi
21Tees Jesuuz tonaꞌ la nap bduꞌm riiñ yaa

dey nu cueꞌ nii dey de riidz zeꞌ lo ni tub la
mbecy. 22Gazeꞌ nu nam rabmi dey:

―Ya̱, biñnubyacmbecy, rlagyñinuzac zi̱
zañ lo coz deet. Nunu de yu bel ni dembecy
Israeel, nu de uz zub lo, nu de yu nu rlyuu
leeyniÑgyoozh gneꞌdey ya̱. Orzeꞌ cutmbecy
ya ̱. Orzeꞌdzi chon, orzeꞌ gyabaña̱―namrab
mi de yu nu rsyaꞌ lom.

23Orzeꞌ na Jesuuz rabmi dela mbecy:
―Benu ca na mbecy rlagy yu nu gac yu

mbecy nu rsyaꞌ lo̱, orzeꞌ rlagy ñi nu cueꞌ
gyicy cuen yu coz nu rlagy ub yu. Nunu
rlagy ñi nu shet ic yu nu zac ziy de dzi la
nu nac ya̱. Orzeꞌ rlagy ñi nu gyicy yu gal
nu rlagya̱. 24 Gun yu nu rlagy co nap ub,
yu zeꞌ gnit loy. Tees yu nu nit lo nu nac ya̱,
yu zeꞌ yu nu rishli gruu mbañ. 25 ¿Gun la
rusub ni mbecy, benu gyicy yu gan dela coz
ni gyishlombecy, zeꞌ ub yu gnit loy? 26 Tees
cyu ziꞌl mbecy nu gat lo nu nac ya̱, nunu
gat loo gaꞌy nu nac de riidz nu rne̱e̱ lo dey,
orzeꞌniꞌya ̱, biñnubyacmbecy, gat lo ̱nunac
de yu zeꞌ, ornu shuub dzi nu yapa̱ nu gyel
lily ne ̱, gal nu gyel lily ni Ñgyoozh uza ̱, gal
nu gyel lily ni de anc yon. 27 Gun ya̱ rishli
rne ̱e̱ lo der nu la be dembecy nu yuꞌ lat der
ii na wat dey gashtal zac la dey gyel lily ni
Ñgyoozh ―nam.

Bdza nu na Jesuuz
28Na ornu bded shuñ dzi na, orzeꞌ Jesuuz

gua nu reñ mi Bed, nu Santiag, nu Waa.
Orzeꞌ gup mi num dey too tub bicy nu nii
numÑgyoozh. 29Na lat nu rnii numÑgyoozh
na, orzeꞌ bdza nu na lom. Nunu shab mi
byacaacy ñi. Ryal lañ tantaꞌ nu caacy ñi.
30 Orzeꞌ sij la bruu zac cyup mbecy bee nu
dey mi riidz. De yu zeꞌ Moisees gal nu
Elías. 31 Nunu bzu yaa lo dela dey. Orzeꞌ
bee nu dey Jesuuz riidz nu lac mod gat mi
Jerusaleeng. 32Orzeꞌ lat zeꞌBednudeꞌ zir de
losaꞌy gush pcaal dey. Tees orzeꞌ briish dey
yaa. Nunu bzaac dey gyel lily ni Jesuuz gal
nu cyup de yu nu yuꞌ num zeꞌ. 33Ornu bruu
chu cyup de yu zeꞌ lo Jesuuz, orzeꞌ Bed nay
rab yum:
―¡Masht, dzi ga napnu yu̱ꞌde ̱ ii! Na za ̱a̱ de ̱

chon ramad ni der: tub par ru, tuubaꞌ par
Moisees, nu tuubaꞌ par Elías ―nay.
Gun Bedwangad lagy yu la coz niiy. 34Na

lat nu rniiy na, orzeꞌ bruu zac tub za. Orzeꞌ
psoowñidey. Orzeꞌ tonaꞌ la gudzibdeyornu
psoow za zeꞌ dey. 35Orzeꞌ lat za zeꞌ zaab tiꞌ
mbecy nu rnii. Orzeꞌ nam:
―Mi ii iꞌña̱ nu bzu chu̱. Bzuub gyidag der

nim―nam.
36 Na ornu bi bded nu güeñ dey nu mnii

mbecy zeꞌ na, orzeꞌ bzaac dey Jesuuz ub zi
lam zum. Orzeꞌ guchuꞌ ri la dey. Orzeꞌwanii
la dey lo ni tub la mbecy de coz nu bzaac
dey.

Jesuuz bicy yac mi tub yu nguzh nu bicy
ni nuras

37Naorbzaꞌyu tuubaꞌdzina, orzeꞌbruum
par too bicy, bet mi par gyiꞌ. Orzeꞌ bruu zac
zigymbecy nu gua cheel deymi. 38Orzeꞌ lat
de mbecy zigy zeꞌ ri tub mbecy. Orzeꞌ ye la
rbish tiy. Orzeꞌ nay:
―Masht, gyicy ru tub faboor nur ya̱ nu

güiir iꞌña,̱ gun tub zi yu ii ne̱ zuy. 39 Gun
nuras rguꞌ yaay yu, nunu ricy yu nu rbish
tiy. Nunu ii ricy yu nu ricy ñi bi niy. Nunu
driib bdziñ ruꞌy. Tonaꞌ la shiñ ricy nuy yu,
nunu walagy yu nu ruu chuy loy ne ̱. 40 Ya̱
mnishba̱a̱ lodeyunursyaꞌ lornuco chudey
yu, tees wangac ni dey―nay.

41Orzeꞌ na Jesuuz rabmi dey:
―¡A dermbecy nu yuꞌ na! ¡Dzi ga wagyicy

cupderconsuel lo ̱! ¡Dzigamnushcabnider!
¿Laꞌ zir be tiemrlagyñinuchesa ̱du ̱der? ¿Laꞌ
zir be tiem rlagy ñi nu gagye̱ lo der? ―nam.
Gazeꞌ nu nam rabmi uz yu nguzh zeꞌ:
―Da nu yu nguzh nir lo ̱ ―nam.
42Na ornu yu nguzh zeꞌ zay lo Jesuuz na,

orzeꞌ nuras zeꞌ mneꞌy yu nguzh zeꞌ lo yu.
Orzeꞌ bicy yu nu ricyaꞌñ bi niy. Tees Jesuuz
bdzaꞌm ni nuras zeꞌ. Orzeꞌ bicy yac mi yu
nguzh zeꞌ. Orzeꞌ byabic mi yu ni uz yu.
43Orzeꞌ dela mbecy tonaꞌ la za nu ic dey nu
nac de coz ily nu ricy Ñgyoozh.

Jesuuz rnii gaꞌm tuubaꞌ tir nu cut mbecy
mi
Lat nu yuꞌ dey za nu ic yu nu nac de coz

nu bicy mi, orzeꞌ nam rabmi de yu nu rsyaꞌ
lom:

44 ―Bzuub gyidag der coz nu ne ̱e̱ lo der,
nunu cueꞌ nit lagy der ñii. Ya̱, biñ nu byac
mbecy, guꞌ dey ya ̱ yaa dembecy―nam.

45Tees de yu zeꞌwangyet lag dey cuen de
coz nu mniim. Gun Ñgyoozh wansaan mi
nu ñgyet lag dey cuen. Nunu gudzib dey nu
ñgugyiꞌy lom lac yaruu de riidz zeꞌ.

Cyu gacmbecy nu gya zir zu
46Na de yu nu rsyaꞌ lom brugyiꞌ nu ro zi

dey riidz ben ca na dey gyac yu yu nu gya
zir zu. 47Naornugud lagy Jesuuznunimnii
dey na, orzeꞌ bduꞌ yaam tub yu nguzh bzum
yu lat dey. 48Orzeꞌ nam rabmi dey:
―Cyu ziꞌl yu nu shet ic nu gac tub mbecy

nu na gal nu na yu nguzh ii nu nac ya̱, orzeꞌ
niꞌ ziꞌl shet ic yu nu gac nuy ya̱. Nunu yu nu
shet ic nu gac nu ya̱, walab ne ̱ ya̱ ziꞌl shet
ic yu nu gac nuy, sinu niꞌ ziꞌl shet ic yu nu
gac nuy Ñgyoozh, biñ nu bzuu nez ya̱. Gun
mbecy nu gash zir zu lat de ru, yu zeꞌ yu nu
ricy zir ñi presis―nam.

Yunuwacha contr ni Jesuuz, yu zeꞌ yu nu
rza faboor nim

49Orzeꞌ naWaa rab yum:
―Masht, de ̱ ya̱ bzaac de ̱ tub mbecy nu

bloo chuy nuras nu nac rishbeey nu bruu
lor, teesmne̱e̱ de ̱ nu cueꞌ nu ni gyicy yu, gun
wachesa nuy de ub na―nay.

50Orzeꞌ na Jesuuz rabmi yu:
―Cueꞌ ca der niy, gun yu nu wacha contr

nin, yu zeꞌ yu nu rza faboor nin―nam.
Jesuuz bdzaꞌmni Santiag nuWaa

51Na ornu bi rgaab nu shuub dzi nu chup
Jesuuz gyibaa, orzeꞌ Jesuuz bi zuu lam ca
na nu zum. Orzeꞌ gush nez mi zam par
Jerusaleeng. 52 Orzeꞌ bzuu nez mi mbecy
nu cha ga dey lom nu cha nu dey raso ̱o̱
tub lugaar ni Samaria. Gun orzeꞌ gzu lily
dey ornu grim. 53 Tees de mbecy Samaria
wangalagy dey nu cuez mi lat dey, gun gud
lagy dey nu par Jerusaleeng rsaap mi nu
zam. 54 Na ornu bzaac Santiag nu Waa nu
ni ricy dey na, orzeꞌ na dey:
―Shuaana ̱, ¿a walagy ru gyicy na man-

daar nu gyet gyi nu gruuñ baa, gun orzeꞌ
gnit loñ de yu zeꞌ? ―na dey.

55 Orzeꞌ bish cya Jesuuz bdzaꞌm ni dey.
56Orzeꞌ lueg la za dey tuubaꞌ gyedz.

Dembecy nu ngulagy cha ca ich Jesuuz
57Na lat nu zaab za dem nez na, orzeꞌ na

tubmbecy rab yum:
―Shuaana ̱, ya̱ rlagya̱ cha du̱ ru ca ziꞌl zeꞌ

nu char―nay.
58Orzeꞌ na gaꞌ Jesuuz rabmi yu:
―De bez ricy cup ma blyuu ni ma. Zeꞌ de

chigyiñ ricy cupma teezma. Tees ya̱, biñ nu
byac mbecy, a̱ꞌ ricy cupa̱ ni tub lugaar miꞌ
par nu gabisha ̱ zu lagya̱―nam.

59Orzeꞌ Jesuuz nam rabmi tuubaꞌy:
―Da ca icha ̱ ―nam.
Orzeꞌ yu zeꞌ nay rab yum:
―Shuaana ̱, ¿awazaan ru leza̱ gashtal gat

uza ̱? Orzeꞌ gazeꞌ nu cha ca ̱ ich ru―nay.
60Orzeꞌ na Jesuuz rabmi yu:
―Bzaan ndeꞌ par de mbecy nu na gal nu

na mbecy gut nu cach dey losaꞌ gut yu. Zeꞌ
ru char cha shaal ru riidz ni gyel gubier ni
Ñgyoozh ―nam.

61Orzeꞌ tuubaꞌy nay rab yum:
―Shuaana ̱, ya ̱ rlagya̱ cha ca ̱ ich ru. No-

maas ¿awazaan ru nu gya̱ yu̱ꞌ gya̱ ne ̱e̱ du ̱ de
famil ne ̱ ñgyoozh? ―nay.

62Orzeꞌ na Jesuuz rabmi yu:
―Yu nu bi driib yaa ich yaa arad, zeꞌ

despuees cushcyaygüiiypar ichyu, orzeꞌyu
zeꞌwac chuꞌy zeꞌ nu riib ic Ñgyoozh ―nam.

10
Jesuuz bzuu nez mi setent zub cyup

mbecy
1 Na despuees ni de nu ndeꞌ na, orzeꞌ

Shuaan na Jesuuz pcuim setent zub cyup
mbecy. Orzeꞌ bzuu nez mi dey nu cha ga
dey lom cyup ga dey tub ga gyedz o tub ga
lugaar, zeꞌ nu rlagy ñi nu cham. 2Orzeꞌ nam
rabmi dey:
―Dembecy nu yuꞌ ii na na dey gal na tub

cosech. Rishli cosech tonaꞌ la sheñ ñi. Tees

de mbecy nu gyicy riiñ loñ ñuu zi dey. Ndeꞌ
nu bdiiñ der lo Ñgyoozh Shuaan cosech zeꞌ
nu gzeed zir mi de mbecy nu teꞌ cosech zeꞌ.
3 Orzeꞌ gua der. Na der gal nu na shily nu
zuu neza ̱ nu cha lat lob. 4 Cueꞌ cha nu der
gyish gyit nir, nunu cueꞌ cha nu der bay tiñ
nir. Ni cueꞌ cha nu reñ der gyid lab ru. Nu
ca gyiꞌ ziꞌl der cha nur. Nunu cueꞌ chi glaa
der nez nu nii nur losaꞌr ñgyoozh. 5Na ornu
chuꞌ der nañ tub yuꞌ, orzeꞌ nii nur dembecy
zeꞌ ñgyoozh. Orzeꞌ nii der: “Ñgyoozh zeed mi
gyel ri zu lat der”, niir. 6 Benu nañ yuꞌ zeꞌ
rcyiiñmbecy nuwagyet lagy gyel yuu, orzeꞌ
gyuꞌ niñ gal nu mnii der. Tees benu walab
ni, orzeꞌ wayuꞌ niñ gal nu mnii der. 7Orzeꞌ
laab yuꞌ la zeꞌ gri der. Orzeꞌ la ziꞌl coz nu
yuꞌ ni de mbecy nu yuꞌ zeꞌ gow der nunu
goꞌ der. Gun yu nu ricy riiñ yad ñi niy nu
gyad iy. Nunu cueꞌ gri der reñ reñ la yuꞌ.
8 Na ornu gruꞌña der tub gyedz zeꞌ nu shet
ic dey nu cyiiñ der na, orzeꞌ gow der la ziꞌl
coz nu cuic dey. 9 Orzeꞌ gyicy yac der de
mbecy rat nu yuꞌ zeꞌ. Orzeꞌ nii der lo dey:
“Sñuuga cyid gyel gubierniÑgyoozh lat der”,
nii der. 10 Zeꞌ benu gruꞌña der tub gyedz zeꞌ
nu washet ic dey nu cyiiñ ru, orzeꞌ cha der
lat cay. Orzeꞌ nii der: 11 “¡Mas gashtal de yu
gyedz nu yuꞌ gyedz ni der nu taꞌ gyid lab de ̱
dib de ̱ ñii par nu gabe nu a̱ꞌ nap bicy der!
Tees nap gad lagy der nu sñuu ga cyid gyel
gubier ni Ñgyoozh lat der”, niir. 12 Ya̱ ne ̱e̱ lo
der nu ornu shuub dzi nu gri beeÑgyoozhni
dela mbecy, dzi zir cashtig ily cuic mi ni de
mbecy gyedz zeꞌ gazeꞌ ni dembecy Sodoma.

De gyedz nuwansuub gyidag ni Jesuuz
13 ’¡Cuaade rumbecy gyedz Corazín! ¡Nunu

cuaa gaꞌ de ru mbecy Betsaida! Gun benu
ñgyicy ya̱ nusuriidz lat de mbecy nu yuꞌ
gyedz Tiro nu lat de mbecy nu yuꞌ gyedz
Sidón gal nu bicya ̱ lat de ru, orzeꞌ bi gulas
mneꞌ dey de cyi nu ricy yu. Orzeꞌ nzu dey
shab cuiñ yu, nunu ncoo dey diꞌñ tooy par
nu gabe nu ñgyac dey mbecy shni. 14 Tees
ya ̱ rne̱e̱ lo der ornu shuub dzi nu gri bee
Ñgyoozh ni de mbecy, cashtig ily zir cuic mi
ni de ru gazeꞌ ni de mbecy nu yuꞌ gyedz
Tiro nu Sidón. 15 Zeꞌ de ru mbecy gyedz Ca-
pernaum, ¿a rlagy der chup der gal gyibaa?
Tees gyet lag der gal zeꞌ nu blaazhaꞌ zir gyi
ni gabily.

16 ’Yu nu rzuub gyidag ni de ru niꞌ ziꞌl
rzuub gyidag yu ne ̱ ya ̱. Nunu yu nu rzu chu
de ru niꞌ ziꞌl rzu chuy ya ̱. Nunu yu nu rzu
chuya̱, niꞌ ziꞌl rzu chuyÑgyoozh,biñnubzuu
nez ya̱―nam.

Orzeꞌ bish cya de setent zub cyup mbecy
zeꞌ

17Orzeꞌ setent zubcyupmbecyzeꞌguadey
riiñ. Na ornu bish cya dey na, orzeꞌ tonaꞌ la
bet lagy dey. Orzeꞌ na dey:

―¡Shuaan de ̱, gashtal de nuras rzuub
gyidag yu ni de̱ ornu rne ̱e̱ du ̱ de ̱ yu nu nac
ru! ―na dey.

18Orzeꞌ na Jesuuz:
―Tees ya ̱ bzaaca̱ nuras nu nay gal nu na

tub gyi ni guzii nu bruuy gyibaa bet lag yu.
19Ya̱ bicya ̱ nu de ru cyiiñ der nu zar too bily
nu too gune, nunu se la la zac der. Nunu
bicya ̱ nu gyicy der gan dela losaꞌ yuur mas
tonaꞌ la fert yu. Nunu se la la coz zac der.
20Orzeꞌ cueꞌ gyet lagy der nu nac nu rzuub
gyidag de nuras ni der, sinu bet zir lagy der
gun bi ca nu la der lat de mbecy nu bi ya
gyibaa―nam.

Jesuuz yet lagymi
21Laab or la zeꞌ Jesuuz tonaꞌ la yet lagymi

nu nac Espiriit Yon ni Ñgyoozh. Orzeꞌ nam:
―Ñgyoozh uza ̱, biñ nu nac Shuaan gyibaa

gal nu gyishlombecy, ya̱ drica ̱ gras nir gun
ru bicy ru nu gad lagy de yu nu na gal nu
namdoo de coz nu pcach ru lo de yu nu yuꞌ
shcabni, nu lo de yunuyet lag cuen. Ni bicy
ru gun ndeꞌ coz nu rlagy ru ―nam rab mi
Ñgyoozh.

22Orzeꞌ nam:
―Ñgyoozh uza ̱ bduꞌmriiñ ya ̱a̱ nu gyub ica ̱

dela coz. Nunu ni tub lambecywad lagy yu
cyuya̱, iꞌñÑgyoozh. NomaasÑgyoozhuza ̱,mi
zeꞌ rad lagymi. Nununiꞌ ziꞌl wagad lagy dey
cyu nac Ñgyoozh, uza ̱. Nomaas ya ̱ iꞌñmi rad
lagya ̱. Nunu niꞌ ziꞌl dembecy nu rica ̱nu gad
lagy cyu nac mi, de yu zeꞌ gad lagy dey cyu
nacmi―nam.

23 Orzeꞌ gazeꞌ nu bish cyam lo de yu nu
rsyaꞌ lom. Orzeꞌ mnii gareñ lam lo dey.
Orzeꞌ nam:
―Dzinidembecynuzacdela coznuderu

rzac ru. 24Gun zigy de mbecy nu mnii por
cuen ni Ñgyoozh, gal nu zigy de rey ngulagy
dey nzac yu de coz nu de ru rzac ru, tees
wansac dey. Nunu ngulagy dey ñgyeñ yu de
coz nu reñ de ru, tees wangyeñ dey―nam.

Riidz tiily ni mbecy nap nu guledz
Samaria

25 Orzeꞌ tub mbecy nu rlyuu leey ni
Ñgyoozh gua niiy lo Jesuuz ben a wad tub
modnu riib yu cyi icmi. Orzeꞌnay rab yum:
―Masht, ¿lac mod rlagy ñi gyicya̱ par nu

gad nu cui mbaña̱ tub la? ―nay.
26Orzeꞌ Jesuuz nam rabmi yu:
―¿La coz ca lo leey ni Moisees? ¿Lacmod

yaruu leey zeꞌ rziir? ―nam.
27Orzeꞌ nambecy zeꞌ rab yum:
―Pca Shuaan ru, biñ nu nac Ñgyoozh nir,

nu dutuub la lardoor nu dela gyelmbañnir,
nu dela fers nir, gal nu dela shcab nir. Nunu
pca losaꞌr gal nu rcar ub ru―nay.

28Orzeꞌ na Jesuuz rabmi yu:
―Nap rnii ru. Benu ni gyicy ru, orzeꞌ gad

nu cui mbañ ru―nam.

29Orzeꞌmbecy zeꞌ, como rlagy yu gyicy yu
nu gabe nu nap yu par lo Ñgyoozh, orzeꞌ nay
rab yu Jesuuz:
―¿Cyu nac losa̱ꞌ? ―nay.
30Orzeꞌ na Jesuuz rabmi yu:
―Bzu tub mbecy. Orzeꞌ bruuy gyedz Jer-

icó yay par Jerusaleeng. Orzeꞌ nez nu yay
bdzeel yu gubaan. Orzeꞌ de gubaan zeꞌ bgo
la dey tooy. Orzeꞌ bloo dey dela suuy. Dela
shab yu, dela bloo dey. Gazeꞌ nu bdi su
dey yu. Orzeꞌ gazeꞌ nu ya dey. Se nu gat
ziꞌl yu bzeeñ de gubaan zeꞌ ya dey. 31 Zeꞌ
yad nu laab ziꞌl nez zeꞌ bded tub uz. Tees
ornubzaac yumbecynumbish zeꞌ, orzeꞌ zet
byach yu zeꞌ nu mbish mbecy nu guud güii
zeꞌ. Orzeꞌ yaa lay. 32Orzeꞌ niꞌ ziꞌl bruꞌña tub
mbecy nez Leví lugaar zeꞌ. Niꞌ yu zeꞌ nac
yu tub yu nu ricy riiñ nañ yuꞌ nu driib zily
mbecyÑgyoozh. Naornubzaacyumbecynu
mbish zeꞌ, orzeꞌ zetaꞌ byach yu zeꞌ numbish
yu zeꞌ. Orzeꞌ yaa gaꞌ lay. 33 Tees ornu bded
tub mbecy Samaria nez zeꞌ, orzeꞌ bzaac yu
numbish mbecy zeꞌ. Orzeꞌ gushni lagy yuy.
34Orzeꞌ bechaꞌy lo mbecy zeꞌ. Gazeꞌ nu bicy
nuy mbecy zeꞌ guñaa. Orzeꞌ briily yu asecy
nu ñup ni urbyay zeꞌ nu guud güii ni mbecy
zeꞌ. Gazeꞌ nu ptiish yu negy zeꞌ nu guud güii
ni mbecy zeꞌ. Orzeꞌ briib yu mbecy zeꞌ ich
bañcyugniy. Orzeꞌ ya nuy yunañ tub yuꞌ, zeꞌ
nu rgyiiñmbecy posad. Orzeꞌ laab yu bgüiiy
yu. 35Natuubaꞌdzina, orzeꞌmbecySamaria
zeꞌ blooy cyup tiñ briic yu ni shuaan yuꞌ zeꞌ.
Orzeꞌ nay rab yuy: “Nap ziꞌl güiir mbecy ii.
Nunu benu gyicy zir yu gasht, orzeꞌ ya ̱ risha̱
ornu cush cya ̱”, nay. 36Zeꞌ orzeꞌ na, ¿ca na lo
chon dembecy zeꞌ bicy nuy yu nu guud güii
zeꞌ gal mod nu rlagy ñi nu gyicy mbecy nu
losaꞌy? ―nam.

37 Orzeꞌ na yu nu rlyuu leey zeꞌ rab yu
Jesuuz:
―Yu nu gushni lagy mbecy nu guud güii

zeꞌ ―nay.
Orzeꞌ na Jesuuz rabmi yu:
―Orzeꞌ gua nunu niꞌ ziꞌl gyicy ru―nam.

Jesuuz guam yuꞌMart nu Li
38Orzeꞌ ya Jesuuz. Gazeꞌ nu bruꞌñam tub

gyedz. Gyedz zeꞌ rcyiiñ tub fiñ mñaa nu la
Mart. Orzeꞌ mniiñ lo Jesuuz nu chuꞌm nañ
yuꞌ niñ. 39 Zeꞌ bily ñii lañ Li. Orzeꞌ gusub
ñi yeñ gyiꞌ Jesuuz par nu zuub gyidag ñi de
riidz nu rlyuum. 40OrzeꞌMart rchaꞌ ic ñi nu
nac nu dzi yuꞌ riiñ ricy ñi. Orzeꞌ bechaꞌñ lo
Jesuuz. Orzeꞌ nañ:
―Shuaana̱, ¿a wagyicy cuen ru nu bilya̱

dela riiñ bzeeñ ñi nu gyicya̱ ub zi̱? Mnii loñ
nu locyuub ñi ya̱―naañ.

41Orzeꞌ na Jesuuz rabmiMart:
―Mart, Mart tonaꞌ la rsug ic ru nunu deet

rac nañ lardoor nu nac zañ coz. 42 Tees tub
zi coz nu ricy ñi presis. Zeꞌ Li pcuiñ tub coz

nu nap zir par nu gyicy ñi. Nunu se cyu la
gac co niñ―nam.

11
Jesuuz rlyuumnidembecy lacmodnii nu

dey Ñgyoozh
1 Tub tir Jesuuz zub mi rnii num Ñgyoozh

tub lugaar. Na ornu blazh mnii num
Ñgyoozh na, orzeꞌ na tub yu nu rsyaꞌ lom:
―Shuaan de ̱, blyuu ne ̱ de ̱ lac mod ne ̱e̱ du̱

de ̱ Ñgyoozh gal nu Waa blyuuy ni de yu nu
rsyaꞌ loy―nay rab yum.

2Orzeꞌ Jesuuz nam rabmi yu:
―Ornu nii nu der Ñgyoozh, orzeꞌ i mod nii

der:
Ñgyoozh, uz de ̱, rlagy ñi ca lagy de ̱ lor.
De̱ ya ̱ rdiñ de̱ nu cyid gyel gubier nir lat de̱.
3Tubdzi gacuic rudecoznurlagyñinuda ̱w

de ̱.
4Bicy sulagy ne ̱ de̱ ni de coz cyi nu ricy de ̱,
gal nude ̱ya̱ ricy sulagyaꞌde ̱ni de yunu shiñ

ricy nu de ̱ ya̱.
Nunu cueꞌ zaan ru nu gyet lag de̱ lo preb
―nam.

5Orzeꞌ na gaꞌ Jesuuz rabmi dey:
―Gyicy peen zu tub amig ni ca na de ru.

Orzeꞌ char loy tub guzeel rel. Orzeꞌ niir
loy: “¿A zu ru? Ya̱ yapa̱ lor ben a sac chon
gyishtily nir cuic ru lo̱. 6Gun saa la bri tub
amig ne̱ nu guay byaj. Zeꞌ ya ̱ rila sac coz
ne ̱ nu rica ̱ gow yu”, niir. 7 Orzeꞌ amig zeꞌ
nir nii gaꞌy gab yu ru gal ri ziꞌl yu nañ yuꞌ.
Orzeꞌniiy: “Cueꞌ gyicy seed ru ya̱, gun roꞌne̱
noow ñi, nunu ya ̱ nu de yu nguzh ne̱ bi rib
das de ̱ lo nuun. Ndeꞌ nu wayeshte̱ nu rica ̱
la coz nir”, niiy. 8 Orzeꞌ ya̱ ne ̱e̱ lor nu mas
wayeshtey nu cuic yu coz nu rlagy ru par
nu nac yu amig nir, tees ca ni gaal cuic yu
dela coz nu cyiiñ nir nu nac nu zaab rgyiiñ
lar loy. 9Ndeꞌ nu ya̱ rne ̱e̱ lo der: Bdiiñ der
lo Ñgyoozh, gun Ñgyoozh cuic mi de coz nu
cyiiñ ni der. Byub der ñii, gun orzeꞌ gyad ñi
nider. Mnii nudermi, gunorzeꞌ shaalmi roꞌ
ni der. 10Guncyu ziꞌlmbecynu rgyiiñ gadñi
niy. Nunu cyu ziꞌl mbecy nu ryub gyad yuñ.
Nunu cyu ziꞌl mbecy nu rnii num shaal mi
roꞌ niy.

11 ’¿Walab gaal grusu tubmbecy lat der nu
cuic yu tub bily ni iꞌñ yu ornu rgyiiñ yu tub
bel loy? 12 O ¿walab gaal grusu tub mbecy
nu cuic yu tub gune ni iꞌñ yu ornu rgyiiñ
yu nguu gyid loy? 13 Gunca de ru nac der
mbecy a ̱ꞌ nap rad lagy der lac mod rbic ru
coz nap ni iꞌñ ru, zeꞌ yegar Ñgyoozh, uz den,
biñ nu zub gyibaa, wabic mi Espiriit Yon ni
de yu rgyiiñ lom ―na Jesuuz rab mi de yu
nu rsyaꞌ lom.

Mbecy rnii dey nu Jesuuz ricy mi coz ily
nu nac nuras

14 Tub tiem Jesuuz bloo chum nuras, gun
nuras zeꞌ bicy yu nu byagop tub mbecy. Na
ornu nuras bruu chuy lo yu nu byagop zeꞌ,
orzeꞌ yu zeꞌbrugyiꞌ rniiy. Orzeꞌdembecynu
yuꞌ zeꞌ za nu la ic dey nu nac ndeꞌ. 15 Zeꞌ yuꞌ
gaꞌmbecy nu rniiy:
―Beelzebé, yu nu riib ic de nuras, yu zeꞌ

bicy yu nu cyiiñ yu ii nu co chuy deꞌ zir de
nuras―na dey.

16 Zeꞌ yuꞌ gaꞌ mbecy nu byub yu tub mod
par nu gyicy yu nu gadzam. Mniiy lom nu
cuic mi tubmuesht baa. 17Tees gud lagymi
de coz nu rnii too dey. Orzeꞌ nam rab mi
dey:
―Benu tub nacmbecy dulew dey nu chu-

cooy laab nu losaꞌ ziꞌl yu, orzeꞌ rila wazu
dey. Nunu benu tub famil chucooy laab nu
losaꞌ ziꞌl yu, orzeꞌ niꞌ ziꞌl wazu dey. 18Nunu
benu de nuras dulew yu nunu chucoo dey
laab nu losaꞌ ziꞌl yu, orzeꞌ niꞌ ziꞌl wazu dey,
sinu nit lo dey. Ni rne̱e̱ gun de ru rnii der
nu ya ̱ rlo̱o ̱ chu ̱ nuras nu nac rishbeey ni
Beelzebé, yu nu riib ic de nuras. 19 Tees
benu ni, orzeꞌ cyu briic rishbeey ni de losaꞌr
nu ni ricy yu. Ndeꞌ nu de losaꞌr ricy dey
nu rabee nu radza der. 20Gun benu ya ̱ gac
loo chu̱ nuras nu nac coz ily nu ricy Ñgyoozh
nu nac ya̱, orzeꞌ ndeꞌ yaruuñ nu bi bri gyel
gubier ni Ñgyoozh lat der.

21 ’Gun benu tub mbecy fert zu tañ yu nu
rñay yuꞌy, orzeꞌ de coz nu yuꞌ choow nañ
yuꞌy nguaa segur ñi. 22 Tees benu ruꞌña
tuubaꞌ mbecy nu fert zir, orzeꞌ yu zeꞌ gyicy
yu gan yu. Orzeꞌ coy dela gyiib dañ nu
rgyish loy lo zeꞌ. Nunu gyash yu dela coz nu
ricy cup yu.

23 ’Gun yu nu waya faboor ne ̱, yu zeꞌ zay
contr ne ̱. Nunu yu nu walocyuub ya ̱ nu te ̱ꞌ
dembecy, yu zeꞌ tush las yu dey―nam―.

Nuras nu bish cya lugaar ni tuubaꞌ tir
24 ’De ru na der gal na tub mbecy ornu

druu chu nuras loy. Orzeꞌnuras zeꞌ rzay tub
lugaar wach. Rded yu ryub yu tub lugaar
zeꞌ nu zu lagy yu. Na ornu wagad lugaar
zeꞌ, orzeꞌ rnii tooy: “Napzir cushcyan laabaꞌ
zeꞌ nu bruun”, rnii tooy. 25Na ornu griy na,
orzeꞌ gyap yu mbecy zeꞌ nay gal nu na tub
yuꞌ nu nat laa nañ. Nunu se cyudz la zu nañ
ñi nu bdulyuub. 26 Orzeꞌ chay nu cha teꞌy
tubgagyaꞌnurasnushiñzir ricygazeꞌubyu.
Orzeꞌ chuꞌdeynañmbecy zeꞌ cyiiñ yu. Orzeꞌ
mbecyzeꞌyashiñzirnamodnunaygazeꞌnu
loga―nam.

Chesu cyit lagy na nu rishli
27 Lat nu mnii Jesuuz de riidz zeꞌ, orzeꞌ

bruu zac tub biñmñaa lat dembecy zigy zeꞌ.
Orzeꞌ nam rabmi Jesuuz:
―¡Dzi ni biñ mñaa, biñ nu bgaal ru, nunu

briic mi nu gugy ru! ―nam.
28Orzeꞌ na Jesuuz:

―¡Dzi zir dzi ni mbecy benu zuub gyidag
yu de coz nu rnii Ñgyoozh nunu gyicy yac yu
niñ! ―nam.

De mbecy fariseo rgyiiñ dey tub nusuri-
idz

29Na lat nu rdeꞌ de mbecy zigy lo Jesuuz
na, orzeꞌ brugyiꞌ rniim lo dey. Orzeꞌ nam:
―Dzi ga a̱ꞌ nap de mbecy nu yuꞌ na.

Rgyiiñaꞌdey tubmueshtninusuriidz lo ̱, tees
ya ̱ warica̱ ñii ni dey. Nomaas muesht ni
Jonás, yu nu mnii por cuen ni Ñgyoozh, ndeꞌ
ziꞌlmuesht nugadni de yu zeꞌ. 30Tees gal nu
Jonás guc yu tubmuesht ni dembecy gyedz
Nínive,ndeꞌnuniꞌ ziꞌl ya ̱, biñnubyacmbecy,
gaca ̱ tub muesht ni de mbecy nu yuꞌ tiem
na. 31Ornu shuub dzi nu ri bee Ñgyoozh ni
dela mbecy nu yuꞌ tiem na, orzeꞌ biñ mñaa
nu riib ic tub nasyoong nu ri par yaa been,
ornu güiin par zeꞌ nu driib doo, gazaꞌmgyes
sum niim nu yuꞌ cyi der, mbecy nu yuꞌ na.
Gun mi zeꞌ zet zir bruum biid mi nu bzuub
gyidagmi de coz numnii Salomoong. Nunu
ya ̱, biñ nu zu ii na, gya zir zu ̱ gazeꞌ Salo-
moong. 32 Nunu ornu shuub dzi nu ri bee
Ñgyoozh ni dela mbecy, orzeꞌ delambecy nu
yuꞌ gyedz Nínive gyes su gaꞌ dey nu nii dey
nu yuꞌ cyi der mbecy nu yuꞌ tiem na. Gun
de mbecy Nínive mneꞌ dey cyiy ornu güeñ
dey de riidz ni Ñgyoozh nu pshaal Jonás lo
dey. Nunuya̱ biñnu zu ii na, gya zir zu ̱ gazeꞌ
Jonás ―nam―.

Jesuuz rlyuum ni de mbecy nu urlo
mbecy, ndeꞌ nañ gal nu na tub candiil

33 ’Ni tub lambecy wacaay gyi tub candiil
nu riiy ñi tub lugaar ngach. Niwariiy ñinañ
tub cajo̱o ̱, sinu zuub yuñ seꞌñ, gun orzeꞌ cuic
ñi yaa lo de mbecy nu rzuꞌ nañ yuꞌ. 34Urlor,
ndeꞌ nañ gal na tub candiil nu rbic yaa nañ
shcab nir. Orzeꞌ benu gyicy ru coz nap nu
urlor, orzeꞌ gzu yaa nañ dutuub la shcab
nir. Tees benu gyicy ru coz cyi nu urlor,
orzeꞌ cow la zu nañ shcab nir. 35Orzeꞌ bicy
cuidad, gun dzi ga walab yaa yuꞌ nañ shcab
nir, sinu zu cow la nañ shcab nir. 36 Tees
benu dutuub la nañ shcab nir yuꞌ yaa nunu
benu sac ni ñumiiñ zeꞌ nu cow, orzeꞌ naal
la zac ru dela coz, gal nu rzac ru ornu tub
candiil rbic ñi yaa―nam.

Jesuuz rniim nu gyicy cuidad dey nu de
mbecy fariseo gal nu de mbecy nu rlyuu leey
ni Ñgyoozh

37 Na ornu blazh mnii Jesuuz de nu ndeꞌ
na, orzeꞌ tubmbecy fariseo bredz yu Jesuuz
nu cham yuꞌy nu gow mi gyit. Orzeꞌ guꞌm
nañ yuꞌ gusub mi lo mez. 38Na ornu bzaac
yu nu wanaam gal mod nu rnii leey ni dey
anzir nu gom gyit, orzeꞌ za nu la ic yu.
39Orzeꞌ nam rabmi yu:
―De ru mbecy fariseo ich ziꞌl taz rgyiib

der, nunu niꞌ ziꞌl ricy der nu gyaꞌn. Zeꞌ par

nañ lardoo der dza laa yuꞌ coz a̱ꞌ nap nu
ricy der. Yuꞌ gaꞌ gyel gubaan nu ricy der.
40 ¡Mbecy ton! ¿A wagad lagy der laab biñ
nu bzaa nañ ñi, laab mi bzaam par ich ñi?
41Benu cuic der coz nu yuꞌ nir ni de mbecy
zi, orzeꞌ caacy nañ lardoor.

42 ’¡Cuaa de ru mbecy fariseo! Gun mas lo
tii nac loow comid, rboo reñ der tub nac ñii
nurbicderniÑgyoozh. Ni ricydernumenta,
nu rud, nunu nu deꞌ zir gyish loow comid.
Tees wagyicy cuen der mod nu rlagy ñi par
nu chuꞌ den par lo Ñgyoozh, nunu ni waca
der mi. De ndeꞌ rlagy ñi gyicy der, nunu
walagy ñi laa yaa der deꞌ zir coz nap nu bi
ricy der.

43 ’¡Cuaade rumbecy fariseo! Gun yet lagy
der gzub der lo yashily nimbecy zub lo nañ
yuꞌ nu rsyaꞌ mbecy riidz ni Ñgyoozh. Nunu
yet lagy der ornu mbecy ca lagy dey lo der
ornu nii nu dey der lat yagyiꞌ.

44 ’¡Cuaa de ru! Na der gal nu na baa ni añ
nu wacabee ca ri. Orzeꞌ de mbecy rded dey
par ich ñi, tees wagad lagy dey ti rded dey
tooñ―nam.

45Orzeꞌna tubyunu rlyuu leeyniÑgyoozh
rab yum:
―Masht, ornu ni rniir, orzeꞌ niꞌ ziꞌl rnii zi

gaꞌr ni de̱ ya̱―nay.
46Orzeꞌ nam rabmi yu:
―¡Niꞌ ziꞌl cuaa de ru mbecy nu rlyuu leey

ni Ñgyoozh! Gun rzuub der yuu ich mbecy.
Ni wagyee ni tub la mbecy nu guy yuu zeꞌ.
Zeꞌ de ru walagy der locyuub der losaꞌr nu
guy yuu zeꞌ ni nu tubmbiz ru.

47 ’¡Cuaa de ru! Ricy zig der ruꞌ baa ni de
yunumnii por cuenniÑgyoozh,deyunuguꞌ
gulas. Tees na der gal nu na de gyitoo bel ni
der, gun de yu zeꞌ biit dey de yu numnii por
cuen ni Ñgyoozh. 48Orzeꞌ rabee nu gal gaa la
na der gal nu na gyitoo bel ni der. Gun de yu
zeꞌbiit yudeyunumniiporcuenniÑgyoozh.
Zeꞌ de ru ricy zig der ruꞌ baa ni dey.

49 ’Ndeꞌ nu comoÑgyoozh rad lagymi dela
coz, orzeꞌmniim: “Ya̱ gzuu neza ̱ yu nu gnii
por cuen ne ̱, nunu gzuu neza ̱ de aposht.
Tees yuꞌ nu cut dey yu. Nunu yuꞌ gaꞌ nu shet
zi dey yu”, nam. 50Ndeꞌ nu Ñgyoozh zeedmi
cashtig too de mbecy nu yuꞌ na nu nac dela
yunumnii por cuennimnubiitmbecynese
nu bzub gyiꞌ gyishlombecy. 51Nese nu biit
dey Abeel, gashtal nu biit dey Zacarí, yu nu
biit dey loliꞌ ni yuꞌ ni Ñgyoozh par gazel ni
mez nu rcuaa der gun lom nu yuꞌ yon nim.
Orzeꞌ Ñgyoozh zeed mi cashtig ni de mbecy
nu yuꞌ tiem na nu nac nu gut dela de yu zeꞌ.

52 ’¡Cuaa de ru, mbecy nu rlyuu leey ni
Ñgyoozh! De ru ricy cup dermodnu cuic der
nu gad lagy de mbecy de coz nu rishli. Per
walab tub lo ziꞌl nu walagy der gad lagy ru

de coz nu rishli, sinu niꞌ ziꞌl wazaan der nu
gad lagy deꞌ zir mbecy―nam.

53Na ornu mniim de nu ndeꞌ, orzeꞌ de yu
nu rlyuu leey, nu de mbecy fariseo tonaꞌ la
bdzaꞌ dey. Orzeꞌ brugyiꞌ nu ricy seed deymi
nu rgugyiꞌ dey zañ lo coz lom. 54 Bicy dey
prebmibenawadmodnuriibdeycyi toom.

12
Jesuuz rlyuum ni de mbecy nu gyicy

cuidad dey nu dembecy rzuu lo
1Orzeꞌ tonaꞌ la mbecy zigy bdeꞌ dey lo Je-

suuz. Bee miily la dey bdeꞌ dey lom gashtal
rzuub la gyiꞌdey losaꞌy. Orzeꞌ Jesuuznu loga
la brugyiꞌ rniim lo de yu nu rsyaꞌ lom. Orzeꞌ
nam rabmi dey:
―Cuidad der nu lebadur ni de mbecy

fariseo. Lebadur zeꞌ, ndeꞌ gyel rzuu lo ni
dey. 2 Gun dela coz nu walagy dey nu gad
lagy mbecy, ca ni gaal gad lagy mbecy par
lo. Nunu sac ni tub coz nu cach dey nu wad
lagy mbecy par lo. 3 Gun la ziꞌl riidz nu ro
der rel gyeñ mbecy ñi or widoo. Nunu la
ziꞌl riidz dze ga nu ro der nañ yuꞌ nir, gyeñ
de mbecy nu zaab tiꞌ riidz zeꞌ gal too yuꞌ
―nam―.

Cyu lo rlagy ñi nu dzib na
4 ’De rumbecy, ya̱ rne ̱e̱ lo der nu cueꞌ dzib

der lo de mbecy nu rut cuerp ni losaꞌ, tees
wac nu laꞌ zir gyicy yu. 5Tees ya̱ rne ̱e̱ lo der
nu cyu lo rlagy ñi nu dzib der. Rlagy ñi nu
dzib der lo biñ nu gac cut cuerpni der, nunu
despuees orzeꞌneꞌmñii gabily. Orzeꞌ gudzib
zir der lo mi zeꞌ.

6 ’¿Awalabnurutdeygaaychigyiñmiꞌpar
cyup sentab miꞌ? Nunu Ñgyoozh ni wagnit
lagymi ni tubma. 7Zeꞌ yegar de ru. Ñgyoozh
rad lagy mi la be gyich too der. Delañ ngab
ñi nim. Ndeꞌ nu cueꞌ dzib der, gun de ru sac
zir der gazeꞌ de chigyiñ zigy zeꞌ.

Benu mbecy cach ruꞌy Jesuuz lo losaꞌy,
orzeꞌ niꞌ ziꞌl mi zeꞌ cach ruꞌmyu lo Ñgyoozh

8 ’Ya̱ ne ̱e̱ lo der nubenu tubmbecyniiy nu
naca̱ Shuaan yu lo losaꞌy, orzeꞌniꞌ ziꞌl ya̱, biñ
nubyacmbecy, ne ̱e̱ lo deanc zigyniÑgyoozh
nu yuꞌ gyibaa nu nac yu ne̱. 9Tees dembecy
nu rcach ruꞌya ̱ lo dembecy, orzeꞌniꞌya ̱ cach
ru ̱ꞌ ga̱ꞌ dey lo de anc ni Ñgyoozh.

10 ’Orzeꞌ cyu ziꞌl mbecy nu nii zi ne ̱ ya̱, biñ
nu byac mbecy, orzeꞌ Ñgyoozh gyicy sulagy
mi niy. Tees de yu nu nii zi ni Espiriit Yon
nim, de yu zeꞌwayicy sulagymi ni dey.

11 ’Yuꞌ nu guꞌ dey der yaa de yu nu riib ic
nañ yuꞌ nu rsyaꞌ de mbecy Israeel riidz ni
Ñgyoozh. Zeꞌ yuꞌ gaꞌ nu guꞌ dey der yaa feez.
Nunu yuꞌ gaꞌ nu guꞌ dey der yaa de fushtiz.
Ornu ni gyicy nu dey der, orzeꞌ cueꞌ sug ic
der nu lac mod gyicy ru par nu gabe nu sac
falt nir. Ni cueꞌ sug ic der la na riidz nu niir.
12 Gun ornu shuub or nu nii der zeꞌ, orzeꞌ

Espiriit YonniÑgyoozh lyuumnider lacmod
niir―nam.

Gyel nap dzi cyup riidz niñ
13Orzeꞌ bruu su tub mbecy lat de mbecy

zigy. Orzeꞌ nay rab yu Jesuuz:
―Masht,mnii lo bicya ̱nucuic yugyel nap

nu ya̱ bdugyi̱ ornu gut uza ̱ ―nay.
14Orzeꞌ na Jesuuz rabmi yu:
―Ru mbecy, ¿cyu bicy nu ya̱ naca̱ feez nu

lewa̱ gyel nap ni de ru? ―nam.
15Orzeꞌ nam rabmi dembecy:
―Bicy cuidad der nu nac de lo la gyel ye

rzac. Gun mbecy walab nu nac nu ricy cup
dey zañ lo coz, ndeꞌ gyicy ñi nu cuimbañ yu
―nam.

16Orzeꞌmniim tub riidz tiily lo dey. Orzeꞌ
nam:
―Bzu tub mbecy guaniꞌñ. Tonaꞌ la sheñ

cosech rteꞌy lo yu niy. 17 Orzeꞌ brugyiꞌ nu
rnii tooy: “¿Zeꞌ na lac mod gyicya̱? Sacaꞌ la
ca lugaar nu duꞌ choowa̱ cosech ne̱”, mnii
tooy. 18 Orzeꞌ mnii gaꞌ tooy: “Ya̱ bi gud
lagya̱ lac mod gyicya̱. Tilya̱ de ye ne ̱. Orzeꞌ
za ̱a̱ zira̱ nu zily zir. Gun orzeꞌ nañ zeꞌ duꞌ
choowa̱ dela cosech ne ̱, nunu dela coz nu
ricy cupa ̱. 19 Orzeꞌ ne ̱e̱ nañ lardo̱o ̱: Dzi ga
nap. Bduꞌ choowa̱ zañ coz nu cyiiñ ne ̱ par
zañ ñaꞌn. Na gac zu lagya ̱. Gac da ̱w. Gac do̱ꞌ.
Nunu gac gyicya̱ gusht ne̱.” Ni mnii tooy.
20Orzeꞌ na Ñgyoozh rab mi yu: “¡Mbecy ton!
Laab rel na gat ru. Zeꞌ de coz nu bduꞌ choow
ru, orzeꞌ ¿cyuni gyeññi?” 21Orzeꞌnimodzac
mbecy benu cyaañ yu gyel nap niy par ub
ziꞌl yu, tees sac coz nu sac niy par lo Ñgyoozh
―nam.

Jesuuz rlyuum ni de mbecy nu Ñgyoozh
zum altant ni de iꞌñmi

22 Despuees orzeꞌ Jesuuz nam rab mi de
yu nu rsyaꞌ lom:
―Cueꞌ sug ic dernunacde coznugowder

par nu cui mbañ der. Ni cueꞌ csug ic der nu
nac shab ru. 23Gun dzi zir sac nu cui mbañ
der gazeꞌ de coz nu gow der. Nunu cuerp ni
der sac zir ñi gazeꞌ shab ru. 24Güii der mod
nu ricy de byac. Ni wagnuuz ma. Nunu ni
wagteꞌma. Nunu sac ye ni ma. Mas ni, tees
Ñgyoozh rgoow mi de ma. ¡Zeꞌ yegar de ru
sac zir der gazeꞌ de chigyiñ! 25 ¿Ca na de ru
nu nac nu dzi rsug ic der gac tuuñ zir der
lo yur, mas ñuu se tub or? 26 Zeꞌ benu wac
gyicy der de coz miꞌ zeꞌ, ¿lagu dzi rsug ic der
nu nac deꞌ zir coz?

27 ’Güii lac mod raly de ya gyee. Ni wagy-
icy ñi riiñ. Ni wagriꞌñ iily. Mas ni, tees ya ̱
rne ̱e̱ lo der nu rey Salomoong, mas tonaꞌ la
guaniꞌñ yu, tees wansuy negy nu nsaap ñi
gal nu na de gyee zeꞌ. 28Benu Ñgyoozh rtiish
mi de gyish nu nash ngush na, zeꞌ ina gyañ
lo gyi nañ yo, ndeꞌ nu segur la tiishmi de ru
mbecy nuwagyicy cup consuel lom. 29Ndeꞌ

nu cueꞌ dzi csug ic der chesar nu yub ru de
coz nu gow der o nu goꞌr. 30Gun dela de coz
zeꞌ rsug ic de mbecy ni gyishlombecy. Tees
de ru zu Ñgyoozh, uz der. Nunumi zeꞌ bi rad
lagymi la coz galagy ñi ni der. 31Orzeꞌ bzub
lo der nu nac gyel gubier ni Ñgyoozh. Orzeꞌ
mi zeꞌ cuic mi dela coz nu galagy ñi ni der
―nam―.

Jesuuz rlyuum ni dembecy nu nap zir nu
gyicy dey de coz nu sac ñi gyibaa

32 ’Der mbecy nu na gal nu na shily ne̱,
cueꞌ dzib der. Sac zig der. Tees Ñgyoozh, uz
na, yet lagy mi nu gyicy mi nu gyub ic nu
der mi lugaar zeꞌ nu riib ic mi. 33Orzeꞌ biit
der de coz nu yuꞌ nir. Orzeꞌ nu tiñ nu gad ni
der zeꞌ cuic der ni mbecy zi. Orzeꞌ bicy der
nu gad tub nerbid tiñ nu yuꞌ gyibaa ni der,
gun wayaguush ñi. Pcyaañ der gyel nap nir
gyibaa zeꞌ nu rila walaazh ñi. Zeꞌ ni wayuꞌ
gubaan nu coy ñi, ni bigyich wac nit lo ma
ñii. 34Gun lugaar zeꞌnu rcyaañ der gyel nap
nir, zeꞌ lugaar nu ric la añ ni der lo―nam―.

Rlagy ñi nu zu lily der
35 ’Rlagy ñi nu gac der tub mbecy nu lily

gaa la zu. Na der gal na tub mbecy nu bi
bzu lily yu. Bzuy shab yu, nunu bi pcaay gyi
candiil niy. 36Nunu rlagy ñi gyicy der gal nu
ricy de moz nu rbez yu patro ̱o ̱ niy nu griy
nu guay lo fandang. Na ornu griy, gnii nuy
de moz niy. Orzeꞌ lueg la shaal dey roꞌ niy.
37 Dzi ni de moz benu patro ̱o̱ niy gyap yu
dey zu ga lagy yu ornu griy. Ya̱ rishli rne̱e ̱ lo
der nu laab patro ̱o ̱ zeꞌ gyicy yu nu gzub dey
lo mez. Orzeꞌ patro ̱o̱ niy zu lily yu nu saay
gyaꞌn nu gow dey gyit. 38Dzi ni de moz zeꞌ
benu patro ̱o ̱ niy gyap yu dey zu ga lagy yu
mas guzeel rel riy, omas bi rzaꞌ yu riy. 39Na
gad lagy der de nu nii. Benu shuaan tub yuꞌ
gad lagyyu laor ruꞌñagubaan, orzeꞌwazaan
yu nu chuꞌy nañ yuꞌy nu coy suuy. 40Orzeꞌ
niꞌ ziꞌl de ru rlagy ñi nu gac der tub mbecy
nu lily zu. Gun ya̱, biñ nu byacmbecy, yapa̱
or nu a̱ꞌ saꞌ la lagy der ya ̱ ―nam.

Riidz ni cyupmoz
41Orzeꞌ Bed nay rab yu Jesuuz:
―Shuaan de ̱, riidz tiily nu mniir lo̱ de ̱

zeꞌ, ¿a ndeꞌ par de ̱ ya ̱ ziꞌl, uti ndeꞌ par dela
mbecy? ―nay.

42Orzeꞌ Jesuuz nam rabmi yu:
―¿Ca na moz nu ricy paa, nu moz nu yuꞌ

shcabñi? Yuzeꞌbduꞌpatro ̱o̱ niy riiñ yaaynu
gyub ic yudeꞌ zirmoznuyuꞌniy, par nu cuic
yu nu gow de yu zeꞌ or niñ. 43Dzi ni moz zeꞌ
benu gyap patro ̱o ̱ niy yu ornu griy nu ricy
yu gal nu mniiy loy. 44 Ya̱ rishli rne̱e̱ lo der
nu patro ̱o ̱ niy cuꞌy riiñ yaay nu gyub ic yu
dela coz niy. 45 Tees benu moz zeꞌ nac yu
mbecy a ̱ꞌ nap, orzeꞌ nii tooy nu wari gyiily
patro ̱o ̱ niy. Orzeꞌ cugyiꞌ gyicy ras nuy de
losaꞌ moz yu. Mñaa gyeey la gyicy ras nuy.

Gow yu nunu goꞌy, nunu gzugy yu. 46Orzeꞌ
gri patro̱o̱ niy tub dzi nu a̱ꞌ saꞌ la lagy yu.
Griy tub or nu wagad lagy lay. Orzeꞌ tonaꞌ
la cashtig ily cuic yu nimoz zeꞌ. Gyicy yu gal
nu ricy nu deymbecy wagyicy paa.

47 ’De moz nu rad lagy de coz nu rlagy
patro ̱o̱ ni, tees wacsu lily yu de coz nu rniiy,
ni wacsuub gyidag yu niy, orzeꞌ yu zeꞌ, cuic
dey cashtig niy. Orzeꞌ zañ golp gad niy.
48Zeꞌ demoz nuwagad lagy de coz nu rlagy
patro ̱o̱ ni, niꞌ ziꞌl yad ñi nu gad cashtig niy,
orzeꞌ ornu cuic dey cashtig niy, orzeꞌ ñuu
zi zir golp gad niy. Gun de mbecy nu briic
Ñgyoozh sheñ ni, orzeꞌ niꞌ ziꞌl niim nu gyabic
yu sheñ. Nunuyunu sheñbguꞌÑgyoozh yaa,
orzeꞌ yu zeꞌ cyish lo zir Ñgyoozh loy nu gyicy
yu zañ zir coz.

Jesuuz ricymi nu rlaꞌ losaꞌmbecy
49 ’Ya̱ yapa̱ nu gyicya̱ nu ri bee Ñgyoozh ni

dela mbecy nu yuꞌ gyishlombecy. Gyicy mi
gal nu ricy gyi. Bicy na nu bi rca gyi zeꞌ,
orzeꞌ tonaꞌ la gyet lagya̱. 50 Nunu ya̱ rlagy
ñi nu tonaꞌ la gzac zi̱. Nunu tonaꞌ la deet gac
nañ lardo̱o ̱ gashtal gded la nu gzac zi ̱. 51 ¿A
rnii too der nu ya̱ yapa̱ nu gyicya̱ nu nap
chuꞌmbecy nu losaꞌy gyishlombecy? Walab
nu gyicya̱ nu nap chuꞌ dey, sinu gyicya̱ nu
chucoo dey nu losaꞌy. 52Gun na par lo gaay
mbecy laab nu famil ziꞌl ni dey chucooy.
Chon yu chay contr ni cyup yu. Zeꞌ cyup
yu chay contr ni chon yu. 53Gun yuꞌmbecy
gush nu chay contr ni iꞌñ yu yu gyeey. Zeꞌ yu
zeꞌ chay contr ni uz yu. Zeꞌ yuꞌ gaꞌ biñ mñaa
nu cham contr ni iꞌñmi fiñmñaa. Zeꞌ fiñ zeꞌ
chañ contr ni ñaañ. Zeꞌ yuꞌ gaꞌ biñ mñaa nu
cham contr ni shis mi. Zeꞌ fiñ zeꞌ chañ contr
ni ñaa gud ñi ―nam.

Demuesht ni tiem
54Orzeꞌ na gaꞌ Jesuuz rabmi dembecy:
―Ornude ru rzacdernuyadzapar zeꞌnu

rza doo, orzeꞌ rnii der nu gyet gyey. Nununi
raac ñi. 55 Zeꞌ ornu bi druuñ par yaa reg na
ornu güiin par zeꞌ nu rza doo, orzeꞌ rnii der
nubi yad tiemzig. Nununi raacñi. 56 ¡Mbecy
rzuꞌ lo! Benurad lagydermueshtnu taꞌbaa,
gal nu muesht nu yuꞌ lo yu, ¿se lagu wagad
lagy der la tiem yuꞌ der beni? ―nam rabmi
dey.

Bicy der rishnap nu losaꞌr
57Orzeꞌ na gaꞌm rabmi dey:
―¿Laguwagnii tooderparub ruben cana

nu nap? 58Orzeꞌ benu ca na tub losaꞌr rlagy
yucuꞌycyirnuchanuyru lode fushtiz, orzeꞌ
bzu altant nu gyicy ru rishnap nur yu lat nu
gabee cuic ñi tiem nir. Gun orzeꞌ cueꞌ cha
nuy ru lo feez. Gun benu wayicy ru ndeꞌ,
orzeꞌ feez zeꞌ guꞌy ru yaa de yu nu rña yuꞌ
gyiib. Orzeꞌ de yu nu rña yuꞌ gyiib shet lag
dey ru nañ. 59 Ya̱ rne ̱e̱ lor nu waruur nañ
gashtal cuaa lar dela tiñ nu nii dey―nam.

13
Tonaꞌ la ricy ñi presis nu neꞌmbecy cyi nu

ricy yu
1 Orzeꞌ laab tiem zeꞌ la be mbecy gua

güii dey Jesuuz. Orzeꞌ byoo dey rishlom
nu Pilato bicy yu nu gut la be mbecy
Galilea. Orzeꞌ gucan reñ de mbecy zeꞌ nu
reñ bañcyug nu briic dey gun lo Ñgyoozh.

2Orzeꞌ na Jesuuz rabmi dey:
―¿A rnii too der nu de mbecy nu gut zeꞌ

dzi zir nac yu mbecy cyi par deꞌ zir mbecy
Galilea, nunu ndeꞌ nu ni bzac dey? 3Ya̱ rne̱e̱
lodernuwalab. Nunubenude ruwaneꞌder
dela cyi nu ricy der, orzeꞌ niꞌ de ru gat der.
4 ¿La coz rnii der nu nac tiiñ zu chonmbecy
nu gut ornu bet lag tub yuꞌ gya too dey tub
gyedz nu la Siloé? ¿A rash der shcab nu de
yu zeꞌ dzi zir bicy dey coz cyi gazeꞌ deꞌ zir
mbecy nu rcyiiñ Jerusaleeng? 5 Ya̱ rne ̱e̱ lo
der nu walab, nunu benu de ru waneꞌ der
de cyi nu ricy ru, orzeꞌ niꞌ ziꞌl gat der―nam.

Riidz tiily ni ya las nuwacuic uugy
6Orzeꞌ Jesuuzmniim tub riidz tiily lo dey.

Orzeꞌ nam:
―Bzu tub mbecy. Bzub tub ya las niy.

Bzub ñi lat lyucy urbyay niy. Orzeꞌ gua güiiy
ben a taꞌ uugy niñ. Tees wangyap yu ni tub
uugy niñ. 7 Orzeꞌ nay rab yu moz niy nu
ricy riiñ lat naa zeꞌ: “Güii. Bzaꞌ chon ñaꞌn
zaab ryap la ̱ rgüii̱ ̱ ya las ii nu ryuba ̱ uugy
niñ. Tees rila wagyapa ̱ uugy niñ. Orzeꞌ na
pshiꞌñ ñi. ¿Gun lagu leew la ricy seed ñi lat
naa?” nay. 8Tees yu nu ricy riiñ zeꞌ nay rab
yu patro ̱o̱ niy: “Patro̱o ̱, bzaan zub ñi stub
ñaꞌn. Orzeꞌ gla ̱a̱ yu gyiꞌñ. Gazeꞌ nu du̱ꞌ abon
gyiꞌñ. 9Benuni, orzeꞌ cyup ridz cuic ñiuugy.
Zeꞌ benu wabic ñi uugy, orzeꞌ nap zir gyiꞌñ
ñi”, nay―nam.

Jesuuz bicy yacmi tub biñmñaa sab
10 Tub tiem, tub sab, dzi nu rzu lagy

mbecy, orzeꞌ Jesuuz rimnañ tubyuꞌnursyaꞌ
dembecy Israeel riidz ni Ñgyoozh rlyuumni
de mbecy. 11Nunu zeꞌ ri tub biñ mñaa nu bi
bzaꞌ tiiñ zu chon ñaꞌn rat mi. Gun bi bicy ni
nuras mi, nunu bicy yu nu brong mi. Orzeꞌ
rila wangac ñgyuꞌ lim. 12 Na ornu Jesuuz
bzaac mi biñ mñaa zeꞌ, orzeꞌ bredz mi biñ
mñaa zeꞌ. Orzeꞌ nam:
―Biñ mñaa, bi byac ru ni güii nu rat ru

―nam.
13 Orzeꞌ gazeꞌ nu gul yaam biñ mñaa zeꞌ.

Orzeꞌ laab or la zeꞌ byuꞌ li cuerp ni biñmñaa
zeꞌ. Orzeꞌ brugyiꞌ nu ryabic mi gyel mbecy
ni Ñgyoozh. 14 Tees yu nu riib ic nañ yuꞌ
zeꞌ guzi lagy yu, gun Jesuuz bicy yac mi biñ
mñaa zeꞌ sab, dzi nu rzu lagy mbecy. Orzeꞌ
nay rab yu deꞌ zir dembecy nu yuꞌ zeꞌ:
―Yuꞌ tub shuup dzi nañ tub sman par nu

gyicyna riiñ. Orzeꞌ lat dedzi zeꞌ cyidderpar
nugyicy yacmbecyder. Tees dzi nu rzu lagy

mbecy, cueꞌ cyidderparnugyicyyacmbecy
der―nay.

15Orzeꞌ na Jesuuz rabmi dey:
―Der mbecy rzuu lo, ¿de ru walab gaal

washaagy der tor nir o bur nir sab, dzi nu
rzu lagy mbecy, par nu cha nu der ma nu
goꞌ ma nis? 16 Zeꞌ biñ mñaa ii, mi ii nez
Abraham, nunu bi bzaꞌ tiiñ zu chon ñaꞌn
nu pcyiig nuras biñ mñaa ii nu güii nu rat
mi. Orzeꞌ beni ¿a wac gyagy biñ mñaa ii ni
güii nu rat mi sab, dzi nu rzu lagy mbecy?
―nam.

17 Ornu ni mnii Jesuuz, orzeꞌ de losaꞌ
yuum tonaꞌ la gut lo dey. Tees deꞌ zir de
mbecy tonaꞌ la bet lagy dey nunac de coz ily
nu ricy mi.

Riidz tiily ni mbigy urnishtas
18Orzeꞌ na gaꞌ Jesuuz:
―¿La na gyel gubier ni Ñgyoozh? ¿La ñuu

coz saapa ̱ nu gyel gubier nim? 19 Gyel
gubier ni Ñgyoozh rac ñi gal nu rac nu tub
mbigy ya urnishtas nu rnuuz mbecy lo yu
niy. Orzeꞌ gazeꞌ nu raly ñi gashtal gyac lañ
tub yag ily mas gashtal de chigyiñ rzaa ma
teez ma lat yaañ―nam.

Riidz tiily ni lebadur
20Gazeꞌ nu na gaꞌm:
―¿La ñuu coz saapa ̱ nu gyel gubier ni

Ñgyoozh? 21 Gyel gubier ni Ñgyoozh nañ gal
nuna lebadur nu gush tub biñmñaa. Bduꞌm
ñii lat chon nac arin, gun orzeꞌ lebadur zeꞌ
cshup ñi dela cub zañ zeꞌ ―nam.

Jesuuz rlyuum ni de mbecy nu ñuu zi
mbecy gash dey nez ni Ñgyoozh

22 Na nez nu yam par Jerusaleeng na,
orzeꞌ blyuumni dembecy dela gyedz gal nu
dela ranch nu yuꞌ nez nu zam. 23Orzeꞌ gazeꞌ
nu bruu su tubmbecy. Orzeꞌ nay rab yum:
―Shuaana̱, ¿a ñuu zi zi mbecy gruumbañ

yu? ―nay.
Gazeꞌ nu nam rabmi yu:
24―Bicy der fers nu chuꞌ der roꞌ shii, gun

ya ̱ ne ̱e̱ lor tonaꞌ la zigy mbecy galagy dey
chuꞌy, tees wac chuꞌ dey. 25 Orzeꞌ yu guyuꞌ
gyeshtey nunu soow yu roꞌ. Orzeꞌ de ru, de
mbecy nu yuꞌ par ich gnii der: “Shuaana ̱,
pshaal roꞌ ne̱”, nii der. Tees yu guyuꞌ zeꞌ gnii
gaꞌy gab yu de ru: “Ya̱ wagad lagya̱ ca bruu
der”, niiy. 26Gazeꞌ nu nii gaꞌ de ru: “Zeꞌ ¿lagu
ni rnii ru? Zeꞌ de ̱ ya̱ tublaazh la bda ̱w du ̱
de ̱ ru gyit. Nunu tublaazh la bdoꞌ du ̱ de̱ ru.
Nunu laab ru blyuur ne ̱ de̱ lat cay ledz de ̱”,
nii der. 27Orzeꞌ yu guyuꞌ zeꞌ nii gaꞌy gab yu
der: “Ya̱ bi mne ̱e̱ lo der nu wagad lagya ̱ ca
bruu der. Orzeꞌ bruu chu der lo̱, der mbecy
nu shiñ ricy”, niiy gab yu de ru. 28 Orzeꞌ
zeꞌ gun der nunu siigy lay der ornu zac der
Abraham, nu Isaac, nu Jacob, gal nu deꞌ zir
de yu nu mnii por cuen ni Ñgyoozh yuꞌ dey
zeꞌ nu riib ic mi. Zeꞌ ii de ru bi zu chu der

par ich. 29 Gun cyid mbecy nu gruu gazaꞌ
dela lugaar ni gyishlombecy nu gzub dey lo
mez nu gow dey gyit zeꞌ nu riib ic Ñgyoozh.
30Orzeꞌ la be dembecy nu gash zir zu na, de
yu zeꞌ gyac yu yu nu gya zir zu par lo, nunu
la be de mbecy nu gya zir zu na, de yu zeꞌ
gyac yu yu nu gash zir zu par lo―nam.

Jesuuz ricy mi sentiir nu nac mbecy
Jerusaleeng

31Gazeꞌ nu bruꞌña la be dembecy fariseo.
Orzeꞌ na dey rab yu Jesuuz:
―Gua la ru, gun Herodes rlagy yu cut yu

ru―na dey.
32Gazeꞌ nu nam rabmi dey:
―Gua der gua niir lo mbecy rguu zeꞌ nu

na gal nu ina ya ̱ lo ̱o̱ chu̱ nuras nu bicy ni
mbecy, nunu gyicy yaca̱ mbecy rat. Orzeꞌ
widz na, gyaꞌ lo de riiñ nu ricya ̱. 33 Rlagy
ñi zab za ̱ la̱ nez dzi na, nu ina, nu widz
na. Gun walab seꞌñ nu gat tub mbecy nu
rnii por cuen ni Ñgyoozh reñaꞌ lugaar par
Jerusaleeng.

34 ’¡A der mbecy Jerusaleeng! Rut der de
mbecy nu rnii por cuen ni Ñgyoozh. Nunu
rgoowgyitaꞌderdembecynurzeedÑgyoozh
lat der. Zañ tir ngulagya ̱ ñgyicy tublaazha̱
der gal nu ricy tub gyid ornu ricy tublaazh
ma dzich ni ma nañ loweꞌ ma. Tees de ru
wangalagy der. 35 Na ledz der gyiyeeñ ub
ziñ. Gun ya̱ ne ̱e̱ lo der nu wazacaꞌ la der ya ̱
gashtal shuub la dzi nu nii der: “Dzi ga zily
nacbiñnubzuunezÑgyoozh Shuaanna, biñ
nu cyid lo den”, nii der―na Jesuuz.

14
Jesuuz bicy yacmi tubmbecy nu guꞌ gyi

1Guc ñi tub tiem, tub sab, dzi nu rzu lagy
mbecy, orzeꞌ Jesuuz guam gua tom gyit yuꞌ
tub yu zub lo ni de mbecy fariseo. Nunu zeꞌ
yuꞌ la be mbecy fariseo nu rguꞌ cuen ga dey
mi ben lac mod gyicy mi. 2Nunu ri gaꞌ tub
mbecy nu yuꞌ gyi. 3 Orzeꞌ Jesuuz bdugyiꞌm
lo de yu nu rlyuu leey ni Ñgyoozh gal nu lo
dembecy fariseo. Orzeꞌ nam rabmi dey:
―¿A nap zuñ lo leey ni Moisees nu gyicy

yacnambecy rat sab, dzi nu rzu lagymbecy,
uti a̱ꞌ nap? ―nam.

4Teesdey zeꞌwanii lay. Gazeꞌnugul yaam
mbecy rat zeꞌ. Orzeꞌ gazeꞌ nu bicy yac mi
yu. Orzeꞌ gazeꞌ nu bzuu nez mi yu yay yuꞌy.
5Gazeꞌ nu nam rabmi dembecy fariseo:
―Benu canade ru gyet lag tub iꞌñdernañ

tub zo, o tub tor ni der gyet lag ma, orzeꞌ ¿a
walab co der ma, mas sab, dzi nu rzu lagy
mbecy? ―nam.

6Orzeꞌ de yu zeꞌ rila wannii dey.
De yu nu ca lo cuen nu cha lo fandang

7 Ornu Jesuuz bzaac mi de mbecy nu ya
tow gyit ryub dey lugaar ni mbecy zub lo

lo mez nu zub dey, orzeꞌ gazeꞌ nu briic mi
consef ni dey. Orzeꞌ nam rabmi dey:

8―Ornu cuedzmbecy de ru nu cha der lo
fandang, orzeꞌ cueꞌ zub der seꞌ mbecy zub
lo, gun dzi ga gruꞌña tub mbecy nu lily zir
na gazeꞌ ru. 9Orzeꞌ gruꞌña mbecy nu bredz
rup laa der gal nu mbecy lily zeꞌ. Orzeꞌ niiy
gab yu ru: “Zeꞌ nu zub ru gac cuic ru nu
zub yu lily ii”, niiy gab yu ru. Orzeꞌ ru gruu
gyel mbecy nir, nunu chesub ru seꞌ mbecy
zaab ich zir. 10 Lugaar nu gyicy ru ndeꞌ,
orzeꞌ i mod gyicy ru: Ornu cuedz dey ru nu
char fandang, orzeꞌornuruꞌñar,orzeꞌzubru
seꞌ mbecy nu zaab ich zir. Gun ornu ruꞌña
mbecy nu bredz ru zeꞌ, orzeꞌ niiy gab yu ru:
“Mbecy, ru char zub ru seꞌ mbecy zub lo
zir”, niiy gabyuru. Orzeꞌornugyicy rundeꞌ,
orzeꞌ deꞌ zir mbecy nu nguaa lo mez zeꞌ ca
lagy dey lor. 11 Gun yu nu ricy zily ub, yu
zeꞌ gruu gyel mbecy niy. Zeꞌ yu nu ricy gyel
gyidz ni, yu zeꞌ gyed gyel mbecy niy―nam.

12 Orzeꞌ nam rab mi mbecy nu bredz mi
nu cha tom gyit yuꞌ zeꞌ:
―Ornu cuic ru cui o che nu gow mbecy,

orzeꞌ cueꞌ cuedz ru amig nir. Ni cueꞌ cuedz
ru de bicy ru. Ni cueꞌ cuedz ru de uz ru.
Ni cueꞌ cuedz ru de yu guaniꞌñ lat losaꞌr.
Gun benu ni gyicy ru, orzeꞌ niꞌ ziꞌl de yu zeꞌ
cuedz dey ru nu cha tor gyit yuꞌy. Orzeꞌ ni
mod gyad ir. 13 Lugaar nu gyicy der ndeꞌ,
orzeꞌ i mod gyicy ru. Ornu gyicy ru tub saꞌ,
orzeꞌ cuedz ru de mbecy zi nu cyid dey lor.
Cuedz ru mbecy nu wagac za, nunu cuedz
ru mbecy coj, nunu cuedz ru mbecy lo caꞌ.
De yu zeꞌ cuedz ru. 14 Dzi ni der benu ni
gyicy ru. Gun de yu zeꞌwacaꞌ gyabic dey ir.
Tees rugyad irornushuubdzinugyabañde
mbecy nap.

Riidz tiily ni fandang
15Na ornu güeñ tub yu nu bzub nu Jesuuz

lo mez de coz zeꞌ, orzeꞌ nay rab yum:
―¡Dzi ni de mbecy nu cha tow gyit lo saꞌ

zeꞌ nu riib ic Ñgyoozh! ―nay.
16Orzeꞌ Jesuuz nam:
―Bzu tub mbecy. Orzeꞌ bicy yu tub saꞌ

ily. Orzeꞌ bredz yu zigy mbecy nu chay lo
saꞌ zeꞌ. 17Na ornu pshuub or na, orzeꞌ bzuu
nez yu tubmoz niy nu cha niiy lo de mbecy
nu ca lo cuen nu cha lo saꞌ zeꞌ. Orzeꞌ nay:
“Da der, gun dela coz bi zu lily ñii”, nay.
18 Orzeꞌ dela dey mnii dey rishtoꞌ lo. Orzeꞌ
mbecy nu guay lo loga la zeꞌ nay: “Ya̱ wac
cha̱, gun saa la wi tub nac yu. Ndeꞌ nu ya̱
cha güii̱ ̱ ñii. Orzeꞌ bicy sulagy ne ̱, gun wac
cha̱”, nay. 19Zeꞌ tuubaꞌy nay: “Wac cha̱, gun
saa la wi ̱ gaay nez tor. Orzeꞌ na cha ̱ gyicya̱
preb ma ben a nap ricy ma riiñ. Orzeꞌ bicy
sulagy ne ̱, gun wac cha̱”, nay. 20 Zeꞌ tuubaꞌy
nay: “Wac cha̱, gun saa la pchela ̱a̱. Ndeꞌ nu
wac cha̱”, nay. 21Orzeꞌ gazeꞌnumoz zeꞌ bish
cyay yay. Ornu briy na, orzeꞌ mniiy dela

ndeꞌ lo patro ̱o ̱ niy. Orzeꞌ patro ̱o̱ niy tonaꞌ la
guzi lagy yu. Gazeꞌ nu nay rab yu moz niy
zeꞌ: “Dzach ru gua lat cay, gal nu de nez miꞌ
nu riib lat gyedz. Orzeꞌ cyid nur de mbecy
zi, nu de mbecy nu wagac za, nu mbecy lo
caꞌ, gal nu mbecy coj”, nay. 22 Na ornu bi
rac la be or, orzeꞌmoz zeꞌ nay rab yu patro ̱o̱
niy: “Na bi bicya̱ dela coz nu mniir, nunu
gabee gad ruꞌ lugaar nu gzub mbecy benu
cyid yu”, nay. 23Orzeꞌ patro ̱o ̱ zeꞌ nay rab yu
moz niy: “Gua de nez zu gal nu de nez las
nu riib ngush. Orzeꞌ niir lo reñaꞌmbecy nu
cyid dey, gun orzeꞌ chuꞌ zir mbecy gashtal
dzaa la nañ yuꞌ ne ̱. 24Gun ya ̱ rne̱e̱ nu ni tub
la mbecy nu mne ̱e̱ nu cyid nu loga la wow
yu de coz nu bzu ye ̱”, nay―nam.

Lacmod cha cambecy ich Crisht
25Orzeꞌ tonaꞌ la zigy mbecy za ca dey ich

Jesuuz. Orzeꞌbish cyambgüiim lo dey. Orzeꞌ
nam rabmi dey:

26 ―Benu ca na mbecy cyid cay icha ̱, zeꞌ
benu rca zir yu uz yu, o ñaay, o mñaay, o iꞌñ
yu, obicyyu, o zanyu, oubyugazeꞌya̱, orzeꞌ
yu zeꞌ rila wangyap yu nu gac yu mbecy nu
rsyaꞌ lo ̱. 27 Cyu ziꞌl mbecy nu washet ic nu
gzac zi nu nac ya ̱, nunu benu washet ic yu
nu gyicy yu gal nu ya̱ rlagya̱, orzeꞌ yu zeꞌ niꞌ
ziꞌl wangyap yu nu gac yu mbecy nu rsyaꞌ
lo̱. 28Orzeꞌ benu ca na de ru rlagy der zaar
tub yuꞌ gya, orzeꞌ ¿a walab nu loga la rlagy
ñi nu zub ru cor cuen ben a gal tiñ nir par
nu gyaꞌ lo yuꞌ zeꞌ? 29 Tees benu de ru gzu
ziꞌl der simient niñ, zeꞌwazaꞌ lo der ñii, orzeꞌ
ornu gzac de mbecy, orzeꞌ cugyiꞌ gubdzaa
dey der. 30 Orzeꞌ nii dey: “Yu re nu bzuub
ziꞌl yu gyiꞌ yuꞌ niy per wangac nzaꞌ loy ñi”,
nii dey. 31 O benu tub rey chay nu chuꞌy
gyel yuu nu tuubaꞌ rey, orzeꞌ ¿a walab nu
loga la rlagy ñi nu nii tooy ben a zu tii miily
soldad niy lo tub galmiily soldad nu chucoo
nuy zeꞌ? 32 Zeꞌ benu wazuy lo gyel yuu zeꞌ,
orzeꞌ ornu gabee zet ruꞌ zu tuubaꞌ rey nu
chucoo nuy zeꞌ, orzeꞌ gzuu nez yu tub moz
niy nu niiy lo tuubaꞌ losaꞌy nu cueꞌ gyicy yu
gyel yuu. 33Orzeꞌ niꞌ ziꞌl de ru. Benuwashet
ic der nu zeeñ der de coz nu ricy cup der,
orzeꞌwangyap der gac rumbecy nu rsyaꞌ lo̱
―nam―.

Ornu zed ruu nu riꞌ niñ, orzeꞌwacyiiñ ñi
34 ’Zed, ndeꞌnap ricyñibenuyuꞌnuriꞌniñ.

Tees benu zed zeꞌ ruu nu riꞌ niñ, ¿orzeꞌ lac
mod chuꞌ gaꞌ nu riꞌ niñ tuubaꞌ tir? 35 Orzeꞌ
rilawacyiiññi. Niwacyiiññinugyicynapñi
yu. Nunu ni wacyiiñ ñi par abon. Orzeꞌ nap
zir nu neꞌ dey ñi. Yu nu zub gyidag, rlagy ñi
gyicy yu nu gyet lag yu cuen―nam.

15
Riidz tiily ni shily nu bduneꞌ

1 Dela yu nu rboo tiñ por cuen ni gubier
Rom, gal nu reñaꞌmbecy bduneꞌ bechaꞌ dey

lo Jesuuz par nu zuub gyidag dey de coz nu
rniim. 2 Zeꞌ de mbecy fariseo gal nu de yu
nu rlyuu leey ni Ñgyoozh rnid ruꞌ dey nunac
mi. Orzeꞌ na dey:
―Yu re rnii nuymbecy cyi nunu row nuy

dey gyit―na dey.
3 Orzeꞌ Jesuuz mniim riidz tiily lo dey.

Orzeꞌ nam:
4 ―Benu ca na de ru zu tub gaynal shily

nir, seꞌ duneꞌ tub ma, orzeꞌ ¿a walab zeeñ
der nobent zuub gaama ngush? Orzeꞌ gazeꞌ
nu cha der cha yub der tub bañ nu bduneꞌ
zeꞌ gashtal gyad la ma. 5 Na ornu gyad
ma na, orzeꞌ tonaꞌ la gyet lagy der. Orzeꞌ
riib yeñ der ma gya nur ma. 6Na ornu rir
yuꞌr na, orzeꞌ cha teꞌr de amig nir gal nu de
mbecy nu yuꞌ gaab ga. Orzeꞌ nii der gab ru
dey: “Bet lagydernurya̱, gunya̱byada̱ shily
ne ̱, bañ nu bduneꞌ”, nii der. 7 Ya̱ rishli rne ̱e̱
lo der, cyit zir rac gyibaa nu nac tub mbecy
cyi ornu rneꞌy dela cyi nu ricy yu, gazeꞌ nu
nac nobent zub gaa mbecy nap nu walagy
ñi nu neꞌ cyi nu ricy yu.

Riidz tiily ni biñ mñaa nu byad tiñ nu
bduneꞌ ni

8 ’Gyicy peen nu tub biñmñaa nu ricy cup
tii tiñ plat. Orzeꞌ duneꞌ tub ñi nim. Orzeꞌ ¿la
coz gyicy mi? Nu loga la caam gyi candiil
nim. Orzeꞌ gazeꞌ nu lyuub mi nañ yuꞌ nim.
Orzeꞌ nap yub mi ñii gashtal gyad lañ. 9Na
ornu gyad ñi nim na, orzeꞌ cuedz mi dela
amignim, gal nudelambecynuyuꞌ gaab ga.
Orzeꞌ niim gab mi dey: “Tonaꞌ la yet lagya ̱
gun bi byada̱ de tiñ nu bduneꞌ ne ̱”, niim.
10 Orzeꞌ ya̱ rne ̱e̱ lo der nu tonaꞌ la yet lagy
de anc ni Ñgyoozh nu nac tub mbecy cyi nu
rneꞌy de cyi nu ricy yu―nam.

Riidz tiily ni yu feñ nu gudza
11Orzeꞌ Jesuuz mniim tuubaꞌ riidz tiily lo

dey. Orzeꞌ nam:
12―Zu tub mbecy. Zu cyup iꞌñ yu. Orzeꞌ

yumiꞌ zeꞌnay rabyuuzyu: “Tat, cuic ru gyel
nap nir nu ya̱ dugyi̱”, nay. Orzeꞌ yu zeꞌ blew
yu gyel nap zeꞌ niy lat de iꞌñ yu. 13Na ornu
bi rac la be tiem, orzeꞌ yumiꞌ zeꞌ biit yu dela
coznubdugyiy. Orzeꞌgushnezyuzanuy tiñ
zeꞌ tub lugaar zet. Gashtal tuubaꞌ nasyoong
zay. Orzeꞌ zeꞌmniit ton yu dela tiñ niy. 14Na
ornu blazh mniit yu dela tiñ niy, orzeꞌ biid
tub cubiñ ily lugaar zeꞌ. Orzeꞌ brugyiꞌ rded
yu gyel ran. 15Orzeꞌ gua yub yu riiñ lo tub
mbecy guledz. Orzeꞌ yu zeꞌ bzuu nez yuy
chay ranch niy nu cha ñay cuch. 16Orzeꞌ yu
miꞌ zeꞌ ngulagy yu ñgyow yu gyid ich zaa nu
rowcuchzeꞌparnudzaanañyu. Teesni tub
la mbecy wancuic yu ndeꞌ gow yu. 17 Laab
ndeꞌ la orzeꞌ mnii tooy: “De moz nu rcyiiñ
lo uza ̱ rad nu row dey gashtal drusubaꞌ lañ.
Zeꞌ ya ̱ se nu gat ziꞌla ̱ gyel ran. 18Ndeꞌ nu na
nap zir cush cya ̱ gya̱ yuꞌ uza̱. Orzeꞌ ne ̱e̱ loy:

Tat, ya̱ guch ñii ne̱ lo Ñgyoozh, nunu guch ñii
ne ̱ lo ru. 19A ̱ꞌ yadaꞌñ nu nii dey nu naca̱ iꞌñ
ru. Orzeꞌ na bicy nu ya ̱ gal nu ricy nur de
moz nir, ne ̱e̱ lo uza ̱”, rnii tooy. 20Orzeꞌ gazeꞌ
nu gush nez yu yay lo uz yu.
’Na ornu gabee zet yay, orzeꞌ uz yu bzaac

yuy. Orzeꞌ gushni lagy yuy. Gazeꞌ nu gush
nez yu zay za cheel yuy. Orzeꞌ bduꞌ yaay
yeñ yu. Orzeꞌ bdoy chit loy. 21Orzeꞌ yu feñ
zeꞌ nay rab yu uz yu: “Tat, guch ñii ne ̱ lo
Ñgyoozh, nunu guch ñii ne ̱ lo ru. A ̱ꞌ yadaꞌñ
ne ̱ nu nii dey nu naca ̱ iꞌñ ru”, nay. 22Gazeꞌ
nu uz yu bicy yu mandaar lo de moz niy.
Orzeꞌ nay rab yu de moz niy: “Dzach der,
gua gyii der negy nu cyit zir na. Orzeꞌ zuu
deryunegy zeꞌ. Nunurii gaꞌder tubbiꞌyaay.
Nunu caa der gyid lab gyiꞌy. 23Orzeꞌ gua tee
der chigud, bañ feñ nu reꞌñ zir par lo dela
ma. Orzeꞌ gyicy na saꞌ. 24Gun iꞌña̱ ii nay gal
nu na tub mbecy nu bi gut. Tees na byabañ
yu. Guc yumbecy bduneꞌ. Tees na byad yu”,
nay. ¡Orzeꞌ brugyiꞌ nu ricy dey saꞌ!

25 ’Orzeꞌ lat zeꞌ iꞌñ yu yu gush zeꞌ riy lat
naay. Orzeꞌ bish cyay yay. Na ornu yay bi
rgaab roꞌ na, orzeꞌ güeñ yu nu rlaa musiic.
Nunu rulgyiꞌ mbecy. 26 Orzeꞌ bredz yu tub
moz nu ri lo saꞌ zeꞌ. Orzeꞌ bdugyiꞌy loy la
coz rac. 27 Orzeꞌ moz zeꞌ nay rab yuy: “Bi
bri bicy ru. Orzeꞌ uz ru bicy yumandaar nu
cut dey tub chigud, bañ feñ nu reꞌñ zir par
lo dela ma. Gun bicy ru bri nap yu, nunu
bri ruub yu”, na moz zeꞌ rab yu yu gush
zeꞌ. 28 Orzeꞌ yu gush zeꞌ tonaꞌ la guzi lagy
yu. Orzeꞌ wangalagy yu ñgyuꞌy yuꞌ. Orzeꞌ
gazeꞌ nu uz yu bruuy nu mnishbaay loy nu
chuꞌy yuꞌ. 29 Orzeꞌ nay rab yu uz yu: “Ru
rad lagy ru nu bi guzañ ñaꞌn nu ya̱ ricya ̱
riiñ nir. Nunu rila wangyicya̱ nu wazuub
gyidaga ̱ nir. Tees ru rila wancuic ru ni tub
chiib feñ par nu ñgyicya̱ saꞌ nu de amig ne̱.
30Tees lugaar nu ni ñgyicy nur ya̱, per ca yu
re biit ru chigud, bañ feñ nu reꞌñ zir par nu
gyicy ru saꞌ nu briy. Zeꞌ yu re mniit ton yu
tiñ nir lo de biñ congal”, nay.

31 ’Orzeꞌ na gaꞌ uz yu rab yuy: “A uza, ru
dub laa tiem nac nur ya̱, nunu dela coz nu
ricy cupa̱, ndeꞌ coz nir. 32 Tees na dzi nap
nu gyicy na saꞌ nu gyet lagy na, gun bicy ru
nay gal nu na tub mbecy nu bi gut. Tees
na byabañ yu. Bi bduneꞌy, tees na byadaꞌy”,
nay.

16
Riidz tiily ni moz nu shiñ bicy

1Orzeꞌ na gaꞌ Jesuuz rabmi de yu nu rsyaꞌ
lom:
―Bzu tub mbecy guaniꞌñ. Nunu bzu tub

moz nu byub ic de coz niy. Orzeꞌ bruu zu
tub mbecy briib yu cyi ic moz zeꞌ nu rniit
ton yu gyel nap ni patro ̱o ̱ niy. 2Orzeꞌ gazeꞌ
nu patro ̱o ̱ niy zeꞌ bredz yu moz niy. Orzeꞌ

nay rab yuy: “¿La ñuu riidz zaab nu rnii dey
nir? Zeed cuen ru lo ̱ de riiñ nu ricy ru, gun
na wacaꞌ gac ru moz ne̱”, nay. 3 Orzeꞌ moz
zeꞌ bzub yu gush yu shcab: “¿Lacmod gyicy
na? Gun patro̱o ̱ nin blooy riiñ yaan. Zeꞌ sac
fers nin nu gyicy na riiñ ngush, nunu gat
loon benu chesan diñ na gun. 4Na la bi rad
lagyna la coz gyicyna. Gunorzeꞌgadcyunu
cuic yuꞌ chuꞌn ornu shuub dzi nuwayicyaꞌn
riiñ.” Ni mnii tooy. 5Orzeꞌ bredz yu tub ga
yu nu zaab tiñ ni patro̱o ̱ niy. Gazeꞌ nu nay
rab yu yu nu bruꞌña loga la: “¿La be zaab
ru ni patro ̱o ̱ ne̱?”, nay. 6Orzeꞌ yu nu bruꞌña
loga la zeꞌ nay rab yuy: “Ya̱ zaaba ̱ gal rub
tii zu tap gaynal litr asecy niy”, nay. Orzeꞌ
na moz nu riib ic zeꞌ nay rab yuy: “Ii gyicy
nu taꞌ de nu zaab ru. Gazeꞌ nu zub ru zaar
tuubaꞌ nu niiñ nu zaab ru tiiñ zu tub gaynal
litr asecy”, nay. 7Na ornu blazhmniiy lo yu
zeꞌna, orzeꞌnay rab yu tuubaꞌ yu nu zaab ni
patro ̱o̱ niy zeꞌ: “Zeꞌ ru, ¿la be zaab ru?”, nay.
Orzeꞌyuzeꞌnay rabyuyunuriib ic zeꞌ: “Tub
gaynal bult trig”, nay. Orzeꞌ na moz nu riib
ic zeꞌ: “Ii gyicy nu taꞌ de nu zaab ru. Orzeꞌ
zaar tuubaꞌ gyicy nu niiñ nu zaab ru ochent
bult trig”, nay. 8Orzeꞌ patro ̱o ̱ niy zeꞌ mniiy
nudzi lilynamozniyparnudzibzuyaltant.
Gun de mbecy nu ricy mod ni cualcyer la
mbecy gyishlombecy ii, de yu zeꞌ dzi zir zu
dey altant gazeꞌ de mbecy nu ricy mod nu
rishli.

9 ’Ya̱ do̱o ̱ rishlor lacmod gyicy nur de gyel
nap nir nu yuꞌ gyishlombecy ii. Gyicy nur
ñii tub mod par nu gad amig nir. Gun orzeꞌ
ornu lazh de gyel nap nir, orzeꞌ gad mbecy
nu nap nii nuy ru zeꞌ nu cyiiñ ru tub la.

10 ’Gun yu nu ricy paa nu ñumiiñ, orzeꞌ niꞌ
ziꞌl ricy paay nu sheñ. Nunu yu nu wagyicy
paanuñumiiñ,niꞌ ziꞌlwagyicypaaynu sheñ.
11Orzeꞌ benu wac gyicy cup mbecy consuel
lo der nu nac gyel nap ni gyishlombecy
ii, ¿orzeꞌ walab gaal gac gyicy cup Ñgyoozh
consuel lo der nu nac gyel nap nu rishli?
12Nunu benu wayicy paa der nu suu reñaꞌ
mbecy, orzeꞌ se cyu la cuic la coz nir.

13 ’Gun ni tub la mbecy nu ricy riiñ wagy-
icy yu riiñ ni cyup patro ̱o ̱ niy. Gun benu
ni, orzeꞌ ga zi lagy yu lo tub yu. Zeꞌ tuubaꞌy
cay yu. O nu gyicy paay nuy tub yu. Zeꞌ
güii naañ yu lo tuubaꞌy. Orzeꞌ wac zu bich
mbecy nu nac Ñgyoozh, nunu niꞌ ziꞌl wac
zu bich yu nu nac de gyel nap nu yuꞌ gy-
ishlombecy ii laab tub ziꞌl tiem―nam.

14Na ornu güeñ de mbecy fariseo de coz
zeꞌ na, como dzi rca dey tiñ, orzeꞌ bgubdzaa
dey Jesuuz. 15Orzeꞌ na Jesuuz:
―De ru lo mbecy ziꞌl ricy der nu dzi nap

ru. Tees Ñgyoozh rad lagy mi la coz yuꞌ nañ
lardoo der. Gun de coz nu rzii mbecy nu
tonaꞌ la sac, par lo Ñgyoozh rila a̱ꞌ sac ñi
―nam―.

Riidz ni gyel gubier ni Ñgyoozh
16 ’Nese gulas gashtal pshuub la tiem ni

Waa nu driib nis mbecy, de mbecy rshaal
dey de riidz ni leey ni Moisees, gal nu de
riidz ni de yu nu mnii por cuen ni Ñgyoozh.
Tees nese tiem zeꞌ rshaal dey de riidz nu sac
ni gyel gubier ni Ñgyoozh. Ndeꞌ nu na zigy
mbecy ricy dey fers par nu chuꞌy zeꞌ nu riib
ic Ñgyoozh.

17 ’Tees a̱ꞌ biigy zir nit lo baa nu gy-
ishlombecy ii, gazeꞌ nu ricy falt nu gyuꞌ ni
tub cozmiꞌ ni leey.

¿A gac zaan losaꞌmbecy?
18 ’Benu tubmbecy coy gyicy rishbeey nu

zaan yumñaay, zeꞌ chelaay tuubaꞌ biñmñaa,
orzeꞌ yu zeꞌ ricy yu cyi. Nunu yu nu chelaa
biñ mñaa nu bzaan ñgyee zeꞌ niꞌ ziꞌl ricy yu
cyi.

Riidz ni mbecy guaniꞌñ gal nu Lázaro
19 ’Bzu tub mbecy guaniꞌñ. Nunu tonaꞌ la

negy ñgyup rzuy. Nunu de dzi la rzu baay.
20Zeꞌ bzu gaꞌ tub mbecy zi nu la Lázaro. Bzu
laa gyedz dutuub la cuerp niy. Nunu rzub
yu roꞌ ni guaniꞌñ zeꞌ. 21 Yu zeꞌ rgyish loy nu
mas ñuu de coz nguzh nu yet lag lo yu nu
goy. Nunu gal de che ̱ꞌ yechaꞌma rleꞌma zeꞌ
nu taꞌ gyedz niy. 22Orzeꞌ pshuub dzi nu gut
mbecy zi zeꞌ. Orzeꞌ anc ya nuy yu zeꞌ nu ri
gyitoo Abraham. Niꞌ ziꞌl yu guaniꞌñ zeꞌ gut
yu. Orzeꞌ pcach dey yu.

23 ’Orzeꞌ lat nu ri mbecy guaniꞌñ zeꞌ, zeꞌ
nu rza mbecy gut, orzeꞌ pshes nañ ic yu
bgüiiy zet. Orzeꞌ bzaac yu Abraham nu
Lázaro yuꞌ dey tublaazh. 24 Orzeꞌ brish ti
nuy Abraham. Orzeꞌ nay: “¡Uza̱ Abraham,
gushni ñuu lagy ya ̱! Orzeꞌ zuu nez ru Lázaro
nu cyid yu lo̱, gun sal yu too mbiz yu lo nis.
Orzeꞌ gyicy yu nu gyag lyudza̱, gun tonaꞌ la
rzac zi̱ lo gyi ii”, nay. 25 Orzeꞌ na Abraham
rab yuy: “Uza̱, bicy nu gyezaꞌ lagy nu ru
dzi gusht bzur lat nu gabee mbañ ru. Zeꞌ
Lázaro ii dzi shni pcyiiñ yu. Orzeꞌ na ya̱ rica ̱
consuel niy ii. Zeꞌ ru rzac zir. 26 Zeꞌ tuubaꞌ
coz, ri tub gyerlas ily cyaal nez par zeꞌ nu
ru rir. Orzeꞌ benu ca na tub mbecy nu ri ii
galagy yu chay par zeꞌ nu ru rir, orzeꞌ wac.
Nunu niꞌ ziꞌl de yu nu ri zeꞌ nu ru rir wacaꞌ
cyid dey par ii”, na Abraham.

27 ’Orzeꞌ na yu guaniꞌñ zeꞌ: “Beni orzeꞌ
ya̱ nishba̱a̱ lor uza ̱ Abraham nu zuu nez ru
Lázaro chay yuꞌ uza ̱. 28 Gun zu gaay bicya ̱.
Orzeꞌ nii Lázaro lo dey nu gyicy cuidad dey
ub yu, gun orzeꞌ cueꞌ nu gyed dey lugaar
ii zeꞌ nu rzac zi mbecy”, nay. 29 Orzeꞌ na
Abraham: “De yu zeꞌbi ricy cup dey de riidz
nu bzeeñ Moisees, nu de riidz nu bzeeñ
de yu nu mnii por cuen ni Ñgyoozh. Orzeꞌ
rlagy ñi nu gyicy cuen dey ñi”, nay. 30Orzeꞌ
na yu guaniꞌñ zeꞌ: “Laab ni uza ̱ Abraham,
tees benu tub mbecy gut gyabañ yu nunu

gruu zac yu lat dey, orzeꞌ neꞌ dey dela cyi
nu ricy yu”, nay. 31 Tees Abraham nay:
“Benu wayicy cuen dey de riidz ni Moisees
gal nu de riidz ni de yu nu mnii por cuen
ni Ñgyoozh, orzeꞌniꞌ ziꞌl waguugy lardoo dey
mas tub mbecy gut gyabañ yu”, nay ―na
Jesuuz.

17
Cueꞌ lyuumbecy ni losaꞌy nu gyicy yu cyi

1Orzeꞌ Jesuuz nam rab mi de yu nu rsyaꞌ
lom:
―Dub laa tiemyuꞌ coz a ̱ꞌnapnu ricy ñinu

ricymbecy cyi. ¡Tees cuaambecy nu ricy yu
nu gyicy de losaꞌy cyi! 2Nap zir benu cyiig
dey tub gyitaꞌ gyech yeñ yu. Orzeꞌ shet lag
dey yu lo nisyudoo. Nap zir ndeꞌ gazeꞌ nu
gyicy yu nu gyicy tub yu shni cyi. 3 ¡Orzeꞌ
bicy cuidad der!
’Benu tub losaꞌr ricyyucyi, orzeꞌ shuunur

yu. Tees benu neꞌy de cyi nu ricy yu, gyicy
sulagy ru niy. 4 Mas tub gagy tir gyicy yu
coz nu walab seꞌñ nuy ru nañ tub dzi, nunu
benu tub ga gaꞌ tir cyid yu lor nunu niiy nu
wayicyaꞌy de coz nu bicy nuy der zeꞌ, orzeꞌ
gyicy sulagy der niy―nam.

Coz ily gac gyicy na nu nac nu gyicy cup
na consuel

5Orzeꞌ de yu nu bloo su Shuaan na Jesuuz
na dey rab yum:
―Locyuub ru de ̱ nu fert zir gyicy cup de ̱

consuel lor―na dey.
6Orzeꞌ Shuaan na Jesuuz nam:
―Benu de ru ricy cup der consuel lo̱ mas

ñuu miꞌ, gal nu na mbigy urnishtas, orzeꞌ
gac nii der lo yag ily ii nu gruu lyuñ nu
chañ gal lo nisyudoo. Orzeꞌ zeꞌ gzub ñi, gnii
der. Orzeꞌ yag ii gyicy ñi gal nu de ru niir
―nam―.

Mod nu yad ñi nu gyicymoz
7 ’Gyicy pee lan nu zu tub moz ni ca na

tub de ru. Orzeꞌ ricy yu riiñ rlaꞌy yu, o nu
rñay shily. Na ornu riy yuꞌ or gudze nu guay
lat naay, wanii gaal der: “Gyeed zub ru gor
gyit”, niir. 8Walab nu ni nii der, sinu niir:
“Bzu lily, gun gyicya̱ che. Orzeꞌ zu bich ru
nu nac ya ̱ lat nu rda̱w nunu rdo ̱ꞌ. Ornu lazh
da ̱w ya̱, orzeꞌ gow ru, nunu goꞌr”, niir. 9Niꞌ
ziꞌl waric na gras ni moz benu gyicy ziꞌl yu
gal nu yad ñi nu gyicy yu. 10 Niꞌ ziꞌl de ru,
ornu glazh gyicy der gal numnii Ñgyoozhnu
gyicy der, orzeꞌ niir: “Gur moz ziꞌl nac de ̱.
Wangyicy de ̱ coz ily. Nomaas bicy de ̱ gal nu
yad ñi nu gyicy de ̱”, nii der―nam.

Jesuuz bicy yacmi tiimbecy nu gurat güii
lepra

11Orzeꞌnez nu ya Jesuuz par Jerusaleeng,
bded mi lo de yu nu ri ruꞌ bzaa ni Samaria,
gal nu lo de yu ni Galilea. 12Ornu brim ruꞌ
tub gyedz miꞌ, orzeꞌ bdzeel mi tii mbecy nu

rat tub lo güii nu la lepra. Orzeꞌ zet yuꞌ dey
13 rbish ti nu deymi. Orzeꞌ na dey:
―¡Jesuuz, masht, gushni ñuu lagy de̱ ya ̱!

―na dey.
14 Orzeꞌ ornu Jesuuz bzaac mi dey, orzeꞌ

nam:
―Gua der lo uz rlyuur ub ru, gun orzeꞌ

gad lagy yu nu bi byac der―nam.
Orzeꞌ nez nu za dey byac dey ni güii zeꞌ.

15 Orzeꞌ tub yu nu gurat zeꞌ, ornu gud lagy
yu nu byac yu, orzeꞌ bish cyay gua gaꞌy lo
Jesuuz. Orzeꞌ ye la rniiy nu ryabic yu gyel
mbecy ni Ñgyoozh. 16 Orzeꞌ gugyit tiily yu
gal lo yu la yeñ gyiꞌ Jesuuz nu rbic yu gras
nim. Yu zeꞌ nac yu mbecy Samaria. 17Orzeꞌ
Jesuuz nam:
―¿Walab gaal walab tii mbecy byac yu?

¿Ca za se gaa dembecy zeꞌ? 18 ¿A sacaꞌ zir yu
nu rbic gras ni Ñgyoozh gazeꞌmbecy ii? Ni a̱ꞌ
nac yumbecy guledz―nam.

19Orzeꞌ nam rabmimbecy zeꞌ:
―Wes su, nunu yaa. Ru bi byac ru par nu

bicy cup ru consuel lo ̱ ―nam.

¿Lacmod cyid gyel gubier ni Ñgyoozh?
20Orzeꞌ la bembecy fariseo bdugyiꞌdey lo

Jesuuz ben gul cyid gyel gubier ni Ñgyoozh.
Orzeꞌ nam rabmi dey:
―Mod nu cyid gyel gubier ni Ñgyoozh,

ndeꞌ walab mod nu zac mbecy. 21 Wac nii
mbecy nu par ii zuñ, o par re zuñ. Gun bi zu
gyel gubier ni Ñgyoozh lat de ru―nam.

22Orzeꞌ nam rabmi de yu nu rsyaꞌ lom:
―Shuub dzi ornu de ru galagy der gzac

der tub dzi nu ya ̱, biñ nu byac mbecy, gzu ̱
lat der, tees or la zeꞌwazacaꞌ der ya̱. 23Gun
gruu zac mbecy nu nii dey: “Ii zum”, o “Re
zum”, nii dey. Tees cueꞌ cha güii der, nunu
ni cueꞌ cha ca der ich dey. 24 Gun gal nu
rzu gyi ni guzii baa nu ricy ñi nu rzu yaa
rup chu laꞌ gaa la, orzeꞌ ni mod gyicy ya̱,
biñnubyacmbecy, ornu shuubdzi nuyapa̱.
25 Tees nu loga la rlagy ñi nu gzac zi̱. Nunu
rlagy ñinu gzu chu dembecy nu yuꞌ tiemna
ya ̱. 26 Gal nu guc tiem ni Noé, orzeꞌ niꞌ ziꞌl
mod gac ornu ya̱, biñ nu byac mbecy, yapa̱
tuubaꞌ tir. 27 Tiem zeꞌ de mbecy nu bdow
ziꞌl dey, nunu goꞌy, nunu pchelaa dey. Ni
bicydeygashtal ornupshuubdzinuguꞌNoé
nañ barc. Na ornu bruꞌña gyey, orzeꞌ dela
dey gut yu. 28Nunu niꞌ ziꞌl guc tiem ni Lot.
De mbecy row dey, nunu roꞌ dey. Rzii dey
la coz, nunu rut dey la coz. Rnuuz dey la
coz, nunu rzaa dey yuꞌ. 29 Tees ornu bruu
Lot lat gyedz Sodoma, orzeꞌ bet gyey gyi gal
nu asufre. Orzeꞌ dela dey gut yu. 30Niꞌ ziꞌl
gac ornu ya ̱, biñ nu byac mbecy, gruu zaca ̱
tuubaꞌ tir.

31 ’Orzeꞌ dzi zeꞌ yu nu zub too yuꞌ, cueꞌ nu
gyet yu nu coy suuy nu yuꞌ nañ yuꞌ anzir nu
ruu chuy. Nunu niꞌ ziꞌl yu nu ricy riiñ lat

naa, cueꞌ gaꞌ cush cyay gyay yuꞌy. 32 Byezaꞌ
lagydermñaaLot. 33Gunyunu rlagy conap
ub, yu zeꞌ gnit loy. Tees yu nu shet ic nu gat,
yu zeꞌ gruu nap yu.

34 ’Tees ya ̱ rne ̱e̱ lo der nu rel zeꞌ cyup
mbecy riib yu laab lo tub ziꞌl nuun nas
yu. Orzeꞌ tub yu gruuy gyishlombecy ii nu
gyay. Orzeꞌ tuubaꞌy gyiyeeñ yu. 35Na cyup
biñ mñaa cam rom iiñ gyech. Orzeꞌ tub
mi gruum gyishlombecy ii nu gyam. Zeꞌ
tuubaꞌm gyiyeeñ mi. 36Na cyup mbecy riy
ricy yu riiñ lat naay. Orzeꞌ tub yu gruuy gy-
ishlombecy ii nu gyay. Zeꞌ tuubaꞌy gyiyeeñ
yu―nam.

37Orzeꞌ na de yu nu rsyaꞌ lom rab yum:
―¿Ca gac de coz zeꞌ Shuaan de̱? ―na dey.
Gazeꞌ nu nam rabmi dey:
―Zeꞌ nu nguaa de cuerp gut, zeꞌ gy-

atublaazh dela lyash―nam.

18
Riidz tiily ni byud nu guam lo feez

1Orzeꞌ Jesuuzmniim tub riidz tiily lo dey,
gun orzeꞌ glyuum ni dey nu zaab nii nu laa
dey Ñgyoozh, nunu cueꞌ shiꞌñ dey baloor.
2Orzeꞌ nam:
―Tub gyedz bzu tub feez. Orzeꞌ ni

wanchib lay lo Ñgyoozh, ni wanca lagy yu lo
mbecy. 3Nunu laab gyedz zeꞌ bzu tub byud.
Orzeꞌ bicy cup mi tub gyel chaꞌ ic. Orzeꞌ
zaab rza lam lo feez zeꞌ nu rgyiiñ mi loy nu
gyicynuy losaꞌyuumgalnuyadñi. 4Orzeꞌbi
guzañ tiem feez zeꞌ wangalagy yu locyuub
yum. Orzeꞌ despuees mnii tooy: “Mas ya̱
wacchiba̱ lo Ñgyoozh nunu ni waca lagya̱ lo
mbecy, 5 tees como byud ii wachecam nu
ricy seed mi ya ̱, orzeꞌ ya ̱ locyuuba ̱mnu gad
gyel fushtiz nim, gunorzeꞌ cueꞌnuzaab cyid
lam. Gunbenuzaab cyid lam, orzeꞌ gyicymi
nu lazh fers ne ̱”, mnii tooy―na Jesuuz.

6Orzeꞌ na gaꞌ Jesuuz:
―De ru zuub gyidag der de coz nu mnii

feez a̱ꞌ nap zeꞌ. 7 Beni, ¿walab gaal wabic
Ñgyoozh gyel fushtiz ni de mbecy nu bi
pcuim, de mbecy nu dzi rel la rnii num?
Walab nu dzi tuñ laam. 8 Ya̱ rne ̱e̱ lor nu
dzach cuic mi gyel fushtiz ni dey. Tees
ornu ya ̱, biñ nu byac mbecy, yapa̱ tuubaꞌ
tir, ¿a gyapa̱ mbecy nu ricy cup consuel lo̱
gyishlombecy ii? ―nam.

Riidz tiily ni mbecy fariseo gal nu mbecy
nu rboo tiñ por cuen ni gubier Rom

9Orzeꞌ mniim tuubaꞌ riidz tiily ii lo la be
mbecy nu ricy nu nac mbecy nap, zeꞌ rgüii
naañ yu lo deꞌ zir losaꞌy. 10Orzeꞌ nam:
―Cyup mbecy guay nañ yuꞌ zeꞌ nu driib

zily mbecy Ñgyoozh par nu nii nu dey mi.
Tub yu nac yu tub mbecy fariseo. Zeꞌ tu-
ubaꞌy nac yu tub mbecy nu rboo tiñ por
cuen ni gubier Rom. 11Orzeꞌmbecy fariseo

zeꞌ bzuy mnii nuy Ñgyoozh. Orzeꞌ nay:
“Ñgyoozh, ya ̱ rica ̱ gras nir, gun ya ̱ walab nu
na ̱ gal nu na deꞌ zir mbecy. A ̱ꞌ naca̱ gubaan.
A ̱ꞌ naca ̱ mbecy shiñ ricy. A ̱ꞌ naca ̱ mbecy
nu ricy cyi nu biñ mñaa. Ni a̱ꞌ naca̱ mbecy
nu na gal nu na mbecy ii, yu nu rboo tiñ
por cuen ni gubier. 12 Ya̱ rca̱ ne ̱ nu cueꞌ
da ̱w gyit cyup tir nañ tub sman par nu rzu
bicha ̱ nu nac ru. Nunu lo tii coz nu ricya ̱
gan, rlo ̱o ̱ tuub ñi nu drica ̱ nir”, nay. 13 Tees
mbecynu rboo tiñ por cuenni gubier zeꞌ zet
bzuy. Niwangalagy yu shes nañ loy nu güiiy
par baa, sinu pshet yu lyush yu. Orzeꞌ nay:
“¡Ñgyoozh, gushni ñuu lagy ya̱, gun ya ̱ naca̱
mbecy cyi!” nay.

14Orzeꞌ na gaꞌ Jesuuz:
―Ya̱ rne ̱e̱ lo der nu mbecy nu rboo tiñ

por cuen ni gubier zeꞌ, Ñgyoozh bicy sulagy
mi niy. Orzeꞌ yay. Zeꞌ mbecy fariseo zeꞌ,
Ñgyoozh wangyicy sulagy mi niy. Gun cyu
ziꞌlmbecynuricyzilyubyu, yuzeꞌgruugyel
mbecy niy. Zeꞌ yu nu ricy gyel gyidz ni, yu
zeꞌ gyed gyel mbecy niy―nam.

Jesuuz bdiiñ mi lo Ñgyoozh ni de yu nguzh
miꞌ

15 Orzeꞌ la be mbecy bruꞌña nu dey yu
nguzh miꞌ lo Jesuuz par nu gal yaam dey.
Na ornu bzaac de yu nu rsyaꞌ lom, orzeꞌ
brugyiꞌ rdzaꞌ dey ni de mbecy nu yad nu de
yu nguzh miꞌ zeꞌ. 16 Orzeꞌ Jesuuz bredz mi
dey. Orzeꞌ nam rabmi dey:
―Bzaan der nu gyechaꞌ de yu nguzh miꞌ

lo̱. Cueꞌ niir lo dey nu ruu chuy. Gun lugaar
zeꞌ nu riib ic Ñgyoozh, ndeꞌ lugaar nu yuꞌ
mbecy nu na gal nu na de yu nguzh ii. 17Ya̱
rishli rne ̱e̱ lo der nu yu nu wazaan nu gyub
ic Ñgyoozh gal nu ricy de yu nguzh ii, orzeꞌ
wac chuꞌy zeꞌ nu riib ic mi―nam.

Tubmbecy guaniꞌñ guay lo Jesuuz
18 Orzeꞌ tub yu nu riib ic lat de mbecy

Israeel nay rab yu Jesuuz:
―Masht nap, ¿la ñuu coz rlagy ñi nu gyi-

cya ̱ par nu cui mbaña̱ tub la? ―nay.
19Orzeꞌ na Jesuuz rabmi yu:
―¿Lagu rnii gaꞌ ru nu nap ya̱? Zeꞌ cyu zir

nu nap, sinu tub zi la Ñgyoozh. 20 Ru bi rad
lagy ru de coz nu rnii Ñgyoozh nu gyicy yac
ru. Cueꞌ gal ru mbecy nu wanchelaar. Cueꞌ
cut ru losaꞌr. Cueꞌ gyicy ru gubaan. Cueꞌ riib
ru gyidza too losaꞌr. Pca lagy lo uz ru, nunu
pca lagy lo ñaar ―nam.

21Orzeꞌ yu nu riib ic zeꞌ nay rab yum:
―Dela ndeꞌ bi bicy yaca ̱ ñi nese miiñ la ̱

―nay.
22Naornu güeñmi ndeꞌ, orzeꞌnamrabmi

yu:
―Tees ru ricy falt se tub coz nir nu gyicy

ru. Yaa cut ru dela coz nu yuꞌ nir. Gazeꞌ nu
tiñ zeꞌ cuic ru ni de mbecy zi. Orzeꞌ gyibaa

gyad gyel nap nir. Gazeꞌ nu cyid ru cyid car
icha ̱ ―nam.

23 Tees ornu güeñ mbecy zeꞌ nu ni mnii
Jesuuz, orzeꞌ tonaꞌ la bicy shniy, gun tonaꞌ la
guaniꞌñ yu. 24Na ornu bzaac Jesuuz nu dzi
ricy shniy, orzeꞌ nam:
―¡Dzi ga biigy nu chuꞌ mbecy guaniꞌñ lat

de mbecy nu riib ic Ñgyoozh! 25 A ̱ꞌ biigy
zir ded tub camey gyeegy gyiꞌ tub gyishtiib,
gazeꞌ nu chuꞌ tub mbecy guaniꞌñ lat de
mbecy nu riib ic Ñgyoozh ―nam.

26Orzeꞌ de mbecy nu güeñ zeꞌ na dey rab
yum:
―Beni, ¿cyu gac gruu mbañ, beni? ―na

dey.
27Gazeꞌ nu nam rabmi dey:
―Coznuwagac gyicymbecy, teesÑgyoozh

gac gyicy mi ñii ―nam.
28Orzeꞌ na Bed rab yum:
―Shuaan de̱, de ̱ ya̱ bzeeñ de̱ dela coz nu

yuꞌ ne ̱ de ̱ nu yap ca̱ de ̱ ich ru―nay.
29Orzeꞌ na gaꞌm rabmi yu:
―Ya̱ rishli rne ̱e̱ lo der nu cyu ziꞌl mbecy

nu bzeeñ la coz ni nu nac gyel gubier ni
Ñgyoozh, orzeꞌ de yu zeꞌ sheñ zir gyad niy.
De yu nu bzeeñ yuꞌ, yu nu bzeeñ mñaa, yu
nu bzeeñ bicy, yu nu bzeeñ uz, yu nu bzeeñ
iꞌñ, o la ziꞌl coz nu bzeeñ dey, 30 tees sheñ zir
gad niy gyishlombecy ii, nunu tuubaꞌ lo yu
zeꞌ gad nu cui mbañ yu tub la―nam.

Mnii gaꞌ Jesuuz nu cutmbecymi
31Orzeꞌ Jesuuz gua nu reñ mi trocyup de

yu nu rsyaꞌ lom. Orzeꞌ nam rabmi dey:
―Na gyan par gyedz Jerusaleeng, gun

orzeꞌ gyuꞌ niñ ni dela coz nu pcaa de yu nu
mnii por cuen ni Ñgyoozh nu gzac ya̱, biñ nu
byac mbecy. 32 Gun guꞌ dey ya̱ yaa mbecy
yad. Nunu de yu zeꞌ gubdzaa dey ya̱. Nunu
gab zi dey ya̱. Nunu co yeñ dey lo̱. 33Orzeꞌ
gaaz dey ya̱ nu cuart. Gazeꞌ nu cut dey
ya ̱. Tees ornu zaꞌ dzi chon, orzeꞌ gyabaña̱
―nam.

34 Orzeꞌ de yu zeꞌ rila wangyet lag dey
cuen de nu ndeꞌ. Ni wangad lagy dey de
coz nu mniim. Tees de coz zeꞌ, ndeꞌ coz nu
wangac gyet lag dey cuen.

Jesuuz bicy yacmi tubmbecy lo caꞌ
35 Ornu bi rgaab Jesuuz tub gyedz nu la

Jericó, orzeꞌ nez nu zam, zeꞌ zub tub mbecy
lo caꞌ nu rgyiiñ yu gun. 36Na ornu güeñ yu
nu dzi rded mbecy zigy loy, orzeꞌ bdugyiꞌy
ben la coz rac. 37Orzeꞌmnii dey nu Jesuuz,
biñ nu bruu Nazaret, yad mi lugaar zeꞌ.
38Orzeꞌ brugyiꞌ rbish tiy. Orzeꞌ nay:
―¡Jesuuz, nez Dabi, gushni ñuu lagya̱!

―nay.
39Orzeꞌ dembecy nu yad lo bdzaꞌ dey niy,

gun orzeꞌ gariy. Tees orzeꞌ rbish ti gaꞌ zir yu.
Orzeꞌ na gaꞌy:

―¡Jesuuz, nez Dabi, gushni ñuu lagya̱!
―nay.

40Gazeꞌ nu gusum. Orzeꞌmniim lo dey nu
cha tee dey lo ca zeꞌ. Na ornu bruꞌñay lom
na, orzeꞌ nam rabmi yu:

41―¿La coz rlagy ru gyicy du ̱ ru? ―nam.
Orzeꞌ na lo caꞌ zeꞌ rab yum:
―Shuaana ̱, rlagya̱ nu zac nap la ̱ ―nay.
42Orzeꞌ na Jesuuz rabmi yu:
―¡Na gac gzac ru! Byac ru nu nac nu bicy

cup ru consuel lo̱―nam.
43Orzeꞌ laab or la zeꞌ lo caꞌ zeꞌ brugyiꞌ rzac

yu. Orzeꞌ za cay ich Jesuuz, nunu ryabic yu
gyel mbecy ni Ñgyoozh. Nunu niꞌ ziꞌl dela
mbecynubzaacde coznuguc zeꞌ ryabicdey
gyel mbecy ni Ñgyoozh.

19
Jesuuz bdzeel mi Zaqueo

1 Orzeꞌ Jesuuz guꞌm gyedz Jericó. Orzeꞌ
brugyiꞌ nu rded mi gyedz zeꞌ. 2 Laab gyedz
zeꞌ zu tubmbecy nu la Zaqueo. Yu zeꞌ riib ic
yu dembecy nu rboo tiñ por cuen ni gubier
Rom. Nunu tonaꞌ la guaniꞌñ yu. 3 Orzeꞌ yu
zeꞌ rlagy yu zac yu Jesuuz, tees wangac gun
dzi yuꞌ mbecy. Nunu Zaqueo dzi shub yu.
4Ndeꞌnu gush yu carer zay par lo. Orzeꞌ par
nu rlagy yu gadmodnu gzac yum, orzeꞌ gup
yu lo tub yag garee zeꞌ nu dedmi. 5Na ornu
bded Jesuuzgyiꞌyagzeꞌ, orzeꞌpshesnañ lom
bgüiim par ic. Orzeꞌ nam:
―Zaqueo, dzach ru bet, gun na rlagya̱

gyeche ̱ yuꞌr―nam.
6OrzeꞌZaqueodzachbet yu. Orzeꞌdubgal

rii la lagy yumniiy nu gyam yuꞌy. 7Na ornu
bzaac de mbecy na, orzeꞌ dela dey brugyiꞌ
rnii zi dey ni Jesuuz. Orzeꞌ mnii dey nu a̱ꞌ
nap ricy mi, gun cyiiñ mi lo tub mbecy cyi.
8 Orzeꞌ Zaqueo wes suy. Orzeꞌ nay rab yu
Shuaan na Jesuuz:
―Shuaana ̱, lo dela coz nu yuꞌ ne ̱, ya̱ grica ̱

cyaal ni de mbecy zi, nunu benu ya̱ bicy
gubaana ̱ coz ni ca na tub mbecy, orzeꞌ tap
tant gyabica ̱ niy―nay.

9Orzeꞌ na Jesuuz:
―Dzi na gruu mbañ de mbecy nu yuꞌ

yuꞌ ii. Nunu gazaꞌ mbecy ii nac yu nez
Abraham. 10 Gun ya̱, biñ nu byac mbecy,
yapa ̱ gyishlombecy par nu yuba ̱ de mbecy
nu bduneꞌ, nunu par nu gloo mbaña̱ dey
―nam.

Riidz tiily ni tiñ
11 Orzeꞌ de mbecy zeꞌ rzuub gyidag dey

de coz nu rnii Jesuuz. Orzeꞌ brugyiꞌ rniim
tub riidz tiily lo dey, gun lugaar zeꞌ gaab
ga Jerusaleeng, nunu dembecy zeꞌmnii too
dey nu laab or la zeꞌ cyid gyel gubier ni
Ñgyoozh. 12Orzeꞌ nam rabmi dey:
―Bzu tub mbecy. Orzeꞌ yu zeꞌ famil ni

rey. Orzeꞌ mbecy zeꞌ bruuy zay tub lugaar
zet. Zay gashtal tuubaꞌnasyoong par nu gac

yu rey ni de mbecy nu yuꞌ lugaar zeꞌ. Orzeꞌ
grii gaꞌy ledz yu zeꞌ nu bruuy. 13Orzeꞌ anzir
nu chay, orzeꞌ bredz yu tii moz niy. Orzeꞌ
bzeeñ yu tub nac gaa la tiñ yaa tub ga dey.
Orzeꞌ nay rab yu dey: “Gyicy der dalje ̱z nu
de tiñ nu brica ̱ ni der ii gal shuub la dzi nu
cush cya ̱ tuubaꞌ tir”, nay rab yu de moz niy.
14Na lugaar zeꞌ nu zay nu gac yu rey zeꞌ, de
mbecy zeꞌwangyet lagy dey yu. Orzeꞌ bzuu
nez dey la be mbecy nu chay lo rey zeꞌ nu
cha niiy: “De ̱ ya̱ walagy de ̱ nu mbecy ii gac
yu rey ne ̱ de ̱”, na dey.

15 ’Tees yu zeꞌ guꞌy nu gac yu rey. Gazeꞌ nu
bish cya gaꞌy briy ledz yu. Na ornu briy na,
orzeꞌ bredz yu de moz niy, de yu nu bzeeñ
yu tiñ yaa zeꞌ, par nu gad lagy yu la be bicy
tub ga dey gan. 16Orzeꞌ bruꞌña mbecy loga
la. Orzeꞌnay: “Tiñ nu bzeeñ ru lo̱, ndeꞌ byañ
ñii. Byac ñi tii tant”, nay. 17 Orzeꞌ rey zeꞌ
nay rab yuy: “Nap tonaꞌ la bicy ru. Ru nac
ru tub moz nap. Par nu ru bicy paar nur
ñumiiñ, orzeꞌndeꞌnugyicya̱nu ru gyub ic ru
tii gyedz”, na rey zeꞌ. 18Orzeꞌbruꞌña tuubaꞌy.
Orzeꞌ nay: “Shuaana̱, byañ tiñ nir. Byac ñi
gaay tant”, nay. 19 Orzeꞌ na rey zeꞌ rab yu
moz niy: “Ya̱ gyicya̱ nu ru gyub ic ru gaay
gyedz”, nay.

20 ’Orzeꞌ bruꞌña tuubaꞌy. Orzeꞌ nay:
“Shuaana̱, ii yap du ̱ tiñ nir. Bduꞌ choowa̱
ñii nañ tub bay. 21 Gun ya̱ gudziba ̱ lor, gun
ru nac rumbecy cyigy lardoo, gun ru gyash
ru coz nu walab nir, nunu ru rteꞌr zeꞌ nu
walab ru rnuuz ru”, nay. 22 Orzeꞌ rey zeꞌ
nay: “Moz a̱ꞌ nap, nu nac riidz nu rniir ya̱
ne̱e̱ nu yuꞌ falt nir. Benu rad lagy ru nu
naca̱ mbecy cyigy lardoo, benu rad lagy ru
nu gyasha ̱ coz nu walab ne ̱, benu rad lagy
ru nu rte ̱ꞌ zeꞌ nu walaba̱ mnuuza̱, 23 ¿orzeꞌ
lagu wancha nur tiñ ne ̱ nañ banc? Orzeꞌ
ornu ya̱ nri̱ yu̱ꞌ, orzeꞌ ñgyabic ru ne ̱ nu iꞌñ
ñi”, na rey zeꞌ. 24Orzeꞌ na gaꞌ rey zeꞌ rab yu
deꞌ zirmbecynuyuꞌ lugaar zeꞌ: “Blooder tiñ
niy. Orzeꞌ briic der ñii ni yu nu bicy gan tii
tant”, nay. 25Orzeꞌ na dey: “Shuaan de ̱, yu
zeꞌbi ricy cup yu tii tant”, na dey. 26Orzeꞌna
rey zeꞌ rab yu dey: “Tees ya̱ rne ̱e̱ lo der nu
yu nu ricy cup sheñ, sheñ zir gad niy. Tees
yu nu sac ni, gashtal coz miiñ nu ricy cup
yu gruuñ niy. 27 Na de losaꞌ yu̱u̱, de yu nu
wangalagy nu gaca̱ rey ni zeꞌ, da nu der yu
ii. Orzeꞌ biit der yu ii lo rgüii̱̱ la ̱”, nay ―na
Jesuuz.

Jesuuz guꞌm Jerusaleeng
28 Na ornu blazh mniim de coz zeꞌ na,

orzeꞌ gush nezaꞌm zam par Jerusaleeng.
29 Orzeꞌ bruꞌñam tub lugaar gaab ga tub
gyedz nu la Betfagé nu tuubaꞌ gyedz nu la
Betania. Lugaar zeꞌ gaab ga bicy ni YaOliva.
Orzeꞌ zeꞌ bzuu nez mi cyup de yu nu rsyaꞌ
lom nu cha ga dey lom. 30Orzeꞌ nam rabmi
dey:

―Gua der gal gyedz miꞌ nu ri par lo zeꞌ.
Orzeꞌ ornu gruꞌña der lugaar zeꞌ, orzeꞌ gyap
der tub bur ca cuñ ma, bañ nu nigul gyub
la mbecy. Orzeꞌ shaagy der ma. Gazeꞌ nu
cyid nu derma. 31Benu ca nambecy niiy lo
der: “¿Lagu rshaagy der bur zeꞌ?” niiy, orzeꞌ
nii der, “Shuaan na cyiiñ ma nim”, nii der
―nam.

32Orzeꞌ de yu nu rsyaꞌ lom gua dey, nunu
byapdeyburzeꞌgalnumnii Jesuuz. 33Na lat
nu rshaagy dey bur zeꞌ, orzeꞌ na yu nu guni
ma rab yu dey:
―¿Lagu rshaagy der bur zeꞌ? ―nay.
34Orzeꞌ de yu zeꞌ nay:
―Shuaana ̱ cyiiñ ma nim. Ndeꞌ nu

rshaagy de ̱ma―na dey.
35Orzeꞌ gazeꞌ nu za nu dey ma lo Jesuuz.

Gazeꞌ nu briib dey shab yu ich ma. Orzeꞌ
pshup dey mi ich ma. 36 Orzeꞌ lat nu zaab
za lam, orzeꞌ de mbecy rcuaa dey shab yu
nez nu zam. 37Na ornu bruꞌñam gaab ga zeꞌ
nu gyet nez par gyiꞌ bicy ni Ya Oliva, orzeꞌ
delambecy nu za ca ichmi brugyiꞌ nu rbish
ti deynuyet lagy yu. Nunu ii ryabic dey gyel
mbecy ni Ñgyoozh nu nac de nusuriidz nu
bzaac dey nu bicy mi. 38Orzeꞌ na dey:
―¡Dzi ni biñ nu bzuu nez Ñgyoozh nu gac

rey ni den! ¡Dela anc nu yuꞌ gyibaa nap zu
lagy dey! ¡Rlagy ñi gyabic den gyel mbecy ni
Ñgyoozh, biñ nu gya zir zu! ―na dey.

39Orzeꞌ la be mbecy fariseo nu yuꞌ lat de
mbecy zigy zeꞌ na dey rab yu Jesuuz:
―Masht, bdzaꞌ ni de mbecy nu yad ca ich

ru―na dey.
40Orzeꞌ nam rabmi dey:
―Ya̱ ne ̱e̱ lo der nu benu de yu ii gari dey

nu cush tiy, orzeꞌ gashtal de gyitaꞌ ii cush tiñ
―nam.

41Naornubi rgaab rim Jerusaleeng, orzeꞌ
bgüiim par lat gyedz. Orzeꞌ ruun mi nu nac
dembecy zeꞌ. 42Orzeꞌ nam:
―¡Dzi ga nap bicy na nu ru gyet lag ru

cuen ni de riidz nu cuic gyel ri zu dzi na!
Teeswagyet lag ru cuenni de riidz zeꞌ. Orzeꞌ
wac zac ru gyel ri zu. 43Na cyid tub dzi nu
gri loꞌde losaꞌ yuur. Orzeꞌ soowdey dela nez
nu ruu der. Orzeꞌ dub yub la shet yaa dey
ru. 44Orzeꞌ gnit lo zaꞌ la dey ru. Cut dey de
mbecy ledz ru. Nunu ni tub gyitaꞌwazeeñaꞌ
dey ñi too losaꞌñ. Ni zac ru, gun wancuꞌ lor
Ñgyoozhornubiidminu combañmi ru―na
Jesuuz.

Jesuuz bzu nap mi yuꞌ nu driib zily de
mbecy Israeel Ñgyoozh

45 Na ornu blazh ndeꞌ na, orzeꞌ gazeꞌ nu
guꞌ Jesuuz nañ yuꞌ nu driib zily mbecy
Israeel Ñgyoozh. Orzeꞌ brugyiꞌ rboom de
mbecy nu nguaa rut nañ yuꞌ zeꞌ. 46 Orzeꞌ
nam rabmi dey:

―Lat de riidz ni Ñgyoozh rniiñ: “Yuꞌ ne ̱
gruu lañ yuꞌ nu gnii nu mbecy ya̱. Zeꞌ de
ru ricy der ñii nu nañ gal na tub blyuu ni
gubaan”, rniiñ―nam.

47 Orzeꞌ de dzi la Jesuuz rlyuum ni de
mbecy nañ yuꞌ nu driib zily dey Ñgyoozh.
Orzeꞌ de yu zub lo ni uz, gal nu de yu nu
rlyuu leey, gal nu de yu zub lo ni de mbecy
gyedz, gusadeynuryubdey lacmodcutdey
mi. 48 Tees wangad mod nu ni ñgyicy dey,
gun delambecy nap rzuub gyidag dey ni de
coz nu rniim.

20
De mbecy bdugyiꞌy lo Jesuuz ca bloom

rishbeey
1Tub dzi Jesuuz rim nañ yuꞌ nu driib zily

mbecy Ñgyoozh. Rlyuum ni de mbecy nunu
rshaal mi de riidz nu rbic gyel mbañ. Gazeꞌ
nu bruꞌña de yu nu riib ic de uz, nu de yu nu
rlyuu leey ni Ñgyoozh, gal nu de yu bel ni de
mbecy Israeel. 2Gazeꞌ nu na dey rab yum:
―¿Lana rishbeey ricy cup runu ricy rude

coz ii? ¿Cyu briic rishbeey zeꞌ nir? ―na dey.
3Orzeꞌ na gaꞌ Jesuuz:
―Niꞌ ziꞌl ya̱ dugyi̱ꞌ ga ̱ꞌ tub coz lo der. Mnii

lo ̱: 4 ¿Cyu bzuu nez Waa nu guay briib nis
yu mbecy? ¿A Ñgyoozh bzuu nez mi yu, uti
mbecy? ―nam.

5 Orzeꞌ brugyiꞌ nu ro dey riidz nu losaꞌy.
Orzeꞌ na dey: “Benu niin nu Ñgyoozh
bzuu nez mi yu biid yu, orzeꞌ niiy: ¿Lagu
wancheña lagy der de riidz numniiy, beni?,
niiy. 6 Nunu wac niin nu mbecy bzuu nez
dey yu, gun dzi ga cut mbecy de ub na nu
gyitaꞌ, gun dela dey rzu fert dey nu Waa
mniiy por cuen ni Ñgyoozh”, na dey. 7Orzeꞌ
ndeꞌ nu mnii dey nu wangad lagy dey cyu
bzuunezWaanu griib nis yumbecy. 8Orzeꞌ
Jesuuz nam rabmi dey:
―Benu ni, niꞌ ya ̱ wane̱e̱ la rishbeey ricy

cupa̱ nu ricya ̱ de nu nii―nam.
Riidz tiily ni moz a̱ꞌ nap

9Gazeꞌ nu lueg la Jesuuz brugyiꞌ rniim nu
riidz tiily lo de mbecy. Orzeꞌ nam rab mi
dey:
―Bzu tubmbecy numnuuz tub nac lyucy

urbyay. Gazeꞌ nu briic yu nu ndeꞌ par coz
cyaal ni tuubaꞌ mbecy. Gazeꞌ nu gush nez
yu zay byaj tuñ tiem. 10Na ornu byap tiem
nu dulag urbyay zeꞌ na, orzeꞌ bzuu nez yu
tub moz niy lo de yu nu gush coz cyaal zeꞌ
par nu cha gyiy ca na de coz nu bruu lo
de lyucy urbyay zeꞌ, ca na nu dugyiy. Tees
de yu zeꞌ bgaaz dey moz zeꞌ nunu dzi lay
bzuu nez dey yu yay. 11Orzeꞌ gazeꞌ nu yu nu
guni lyucy urbyay zeꞌ bzeed yu tuubaꞌmoz
niy. Tees niꞌ ziꞌl yu zeꞌmnii zi dey niy, nunu
bgaaz dey yu, nunu niꞌ ziꞌl dzi lay bzuu nez
dey yu yay. 12Gazeꞌ nu bzeedaꞌ yu nu guni

lyucy urbyay zeꞌ tuubaꞌ moz. Orzeꞌ yu zeꞌ
pcad güii dey yu, nunu bloo dey yu lat lyucy
urbyay zeꞌ.

13 ’Laab ndeꞌ la, orzeꞌ na yu nu guni lyucy
urbyay zeꞌ: “Zeꞌ na, ¿lac gyicya̱? Orzeꞌ ya ̱
zeeda ̱ iꞌña̱ nu dzi rca̱ nu chay lo dey. Ca gaal
lagy dey loy, gun yu re iꞌña”̱, nay. 14 Tees
ornudeyuzeꞌbzaacdey iꞌñyunuguni lyucy
urbyay zeꞌ, orzeꞌnadey rabyu losaꞌy: “Yu re
gyeñnuygyelnapniuzyu. Yaaderchandut
nay, gun orzeꞌ gyeñ gyel nap zeꞌ ni den”, na
dey. 15Orzeꞌ bduꞌ yaa dey yu zeꞌ. Bloo dey
yu lat lyucy urbyay zeꞌ. Orzeꞌ biit dey yu.
’¿Na lac gyicy yu nu guni lyucy urbyay zeꞌ

nu de yu nu mnuuz coz cyaal zeꞌ rsaꞌ lagy
der? 16Nachay cut yudela yunumnuuz coz
cyaal zeꞌ. Orzeꞌ zeeñyu lyucyurbyay zeꞌyaa
reñaꞌmbecy―nam rabmi dey.
Na ornu güeñ dey de coz nu mniim zeꞌ,

orzeꞌ na dey:
―¡Cueꞌ nu ni gac ñii! ―na dey.
17 Orzeꞌ Jesuuz bgüiim lo dey. Orzeꞌ nam

rabmi dey:
―Beni lac mod yaruu de riidz ni Ñgyoozh

zeꞌ nu rniiñ:
Gyitaꞌ numneꞌ biryu,
byac ñi gyitaꞌ nu ricy zir ñi presis
rniiñ. 18Cyu ziꞌl mbecy nu gyes saa lo gyitaꞌ
zeꞌ, orzeꞌgzug lay. Zeꞌbenugyitaꞌ zeꞌgyet lag
ñi too ca na mbecy, orzeꞌ gyagyez la mbecy
zeꞌ ―nam.

19Orzeꞌ de uz zub lo gal nu de yu nu rlyuu
leey ni Ñgyoozh ngulagy dey nguꞌ yaa dey
Jesuuz laab or la zeꞌ, gun gud lagy dey nu lo
dey pcaam ornu mniim riidz tiily zeꞌ. Tees
wancuꞌ yaa dey mi, gun rdzib dey lo de
mbecy.

Riidz ni tiñ nu rteꞌ mbecy por cuen ni
gubier

20 Orzeꞌ psiiñ dey ni Jesuuz. Orzeꞌ bzuu
nez dey la be mbecy nu chay lom. Orzeꞌ
mbecy zeꞌ bicy dey tub mod nap par lo
Jesuuz, tees gal nu bduꞌ cuen ziꞌl deymi ben
awadmodnuguꞌdeymi yaade yunu riib ic
por cuen ni gubier. 21Orzeꞌ na dey rab yum:
―Masht, de ̱ ya̱ rad lagy de ̱ nu de coz nu

rniir gal nu de coz nu rlyuur, ndeꞌ coz rishli,
nunu wagyicy cuen ru la na tub ga mbecy,
sinu rlyuur mod nu rlagy Ñgyoozh nu chuꞌ
den nu rishli. 22 ¿A gruu nap ñi nu griib den
tiñ nu rbic dey ni yu nu riib ic de nasyoong,
uti waruu nap ñi? ―na dey.

23 Tees Jesuuz bi gud lagy mi nu walab
nu dutuub la lardoo dey rniiy lom. 24Orzeꞌ
nam rabmi dey:
―Blyuu der tub tiñ lo̱. ¿Cyu nab ca lo tiñ

ii? Nunu ¿cyu nu la ca looñ? ―nam.
Orzeꞌ na dey:
―Lo César, yu nu riib ic de nasyoong, gal

nu nu lay―na dey.
25Gazeꞌ nu nam rabmi dey:

―Briic der ni yu nu riib ic de nasyoong
coz nu nac niy. Nunu briicaꞌ der ni Ñgyoozh
coz nu nac nim―nam.

26Orzeꞌwangadmod nu riib dey cyi ic mi
nu nac de coz numniim lo delambecy, sinu
se za nu ziꞌl ic dey yuꞌy. Orzeꞌ wannii gaꞌ la
dey.

Lacmod chuꞌmbecy ornu bi gut yu
27Gazeꞌ nu gua la be mbecy saduceo gua

güii dey Jesuuz. Na de mbecy saduceo rnii
dey nu ornu gat mbecy, orzeꞌwayabañ dey.
Orzeꞌ ndeꞌ nu bdugyiꞌ dey lo Jesuuz. Orzeꞌ
na dey rab yum:

28 ―Masht, Moisees pcaay par dela den
nu benu tub mbecy gat bicy yu, nunu zeeñ
yu mñaay, zeꞌ sac iꞌñ mi, orzeꞌ mbecy zeꞌ
rlagy ñi chelaaymñaa bicy yu nu gut zeꞌ par
nu cuic yu iꞌñ mi por cuen ni bicy yu yu
nu gut zeꞌ, na Moisees. 29 Orzeꞌ bzu gagy
mbecy nuy bicy yu. Orzeꞌ yu loga la guud
mñaay. Orzeꞌ gut yu nunu wangyeeñ iꞌñ yu
ni mñaay. 30Orzeꞌ yu cyup zeꞌ pchelaa gaꞌy
mi. Orzeꞌ niꞌ ziꞌl gutaꞌy, nunu wangyeeñ iꞌñ
yu ni biñ mñaa zeꞌ. 31Orzeꞌ niꞌ ziꞌl yu chon
pchelaa gaꞌy nu biñmñaa zeꞌ. Orzeꞌ zaꞌ gagy
laa dey pchelaay mi. Tees wangyeeñ iꞌñ ni
tub la dey nim. 32 Laab ndeꞌ la, orzeꞌ biñ
mñaa zeꞌ gutaꞌm. 33 Na ornu shuub dzi nu
gyabañ de mbecy gut, ¿ca na dey zeꞌ gac
mñaay biñ mñaa zeꞌ? Gun zaꞌ gagy laa dey
pchelaaymi―na dey.

34Orzeꞌ na Jesuuz rabmi dey:
―Gyishlombecy ii de yu gyeey, nu de biñ

mñaa rchelaa dey losaꞌy. 35Tees de yu gyeey
nu de biñ mñaa nu yad ñi nu gyabañ gri
dey tuubaꞌ lo yu, de yu zeꞌwachelaa gaꞌ dey.
36Gun orzeꞌwataꞌ dey, sinu chuꞌ dey gal nu
yuꞌdeanc, nunugyacdey iꞌñÑgyoozhnunac
nu gyabañ dey. 37 Gun laab Moisees bicy
yu nu bi gud lagy na nu gyabañ de mbecy
nu bi gut lat de riidz nu bzeeñ yu ni yag nu
rca gyi zeꞌ. Lat de riidz zeꞌmnii Moisees nu
Shuaan na nacmi Ñgyoozh ni Abraham, nac
mi Ñgyoozh ni Isaac, nunu nac mi Ñgyoozh
ni Jacob, rniiñ. 38 Gun Ñgyoozh a̱ꞌ nac mi
Ñgyoozh ni mbecy nu bi byaꞌ lo la, sinu nac
mi Ñgyoozh ni mbecy nu gabee zu, gun par
mi zeꞌdelambecy gabee zudey―na Jesuuz.

39 Orzeꞌ la be de mbecy nu rlyuu leey ni
Ñgyoozh nu yuꞌ zeꞌ na dey:
―Masht, tonaꞌ la napmniir―na dey.
40 Gun wancuicaꞌ dey baloor nu ngugyiꞌ

zir yu lom.
Cyu nez nacMesías

41Orzeꞌ Jesuuz nam rabmi dey:
―¿Lagu rnii dey nu Mesías, biñ nu ca lo

cuen nu cyid, gruum lat nez Dabi? 42 Gun
laab Dabi mniiy tub riidz lo libr ni Salmos.
Orzeꞌ nay:
Ñgyoozh nam rabmi Shuaana ̱,

Gzub ru lugaar ni mbecy nu gya zir zu, par
yaa be ̱e̱ ii,

43 Gashtal gyicy la ̱ nu gyicy ru gan losaꞌ
yuur, nam,

na Dabi. 44 Orzeꞌ ¿lac mod gruu Mesías lat
nez Dabi, benu ub la Dabi rniiy rab yum:
“Shuaana ̱”, rniiy?

Jesuuz mniim nu gyicy cuidad dey nu de
mbecy nu rlyuu leey

45 Orzeꞌ dela de mbecy yuꞌ dey rzuub
gyidag yuni Jesuuz. Orzeꞌnamrabmi de yu
nu rsyaꞌ lom:

46 ―Cuidad der nu de mbecy nu rlyuu
leey ni Ñgyoozh. Gun de yu zeꞌ yet lagy dey
chesay nu shab duñ yu, nunu yet lagy dey
nu rca lagy mbecy loy ornu rnii nu dey yu
lat yagyiꞌ. Nunu gusht ni dey nu gzub yu lo
yashilyni dembecynuricyñipresis nañyuꞌ
nu rsyaꞌ mbecy riidz ni Ñgyoozh. Nunu yet
lagy dey lugaar ni de mbecy lily zeꞌ nu yuꞌ
saꞌ. 47 Tees rboo dey yuꞌ byud. Orzeꞌ par nu
rsoow su dey lo de coz a̱ꞌ nap nu ricy nu dey
byud zeꞌ, orzeꞌ chi rnii nu dey Ñgyoozh. Ndeꞌ
nu cashtig ily zir gad ni dey―nam.

21
Gun nu briic tub byud

1 Orzeꞌ Jesuuz zum rgüiim lo de mbecy
guaniꞌñ lat nu rguꞌ dey tiñ gun nañ alcansi.
2 Gazeꞌ nu bzaac mi nu pshet lag tub byud
nudzi gyel zi zu cyup sentabmiꞌnañalcansi
zeꞌ. 3Orzeꞌ nam:
―Ya̱ rishli rne ̱e̱ lo dernubyudremasgyel

zi zum, tees sheñ zir briic mi gazeꞌ deꞌ zir
mbecy. 4 Gun dela mbecy rbic yu tiñ nu
drusub ziꞌl niy. Zeꞌbyud re gyel zi zum. Tees
briic mi dela tiñ nu rcyiiñ nim par nu cui
mbañmi―na Jesuuz.

Jesuuz mniim nu dudily yuꞌ nu driib zily
mbecy Ñgyoozh

5 Orzeꞌ la be de yu nu rsyaꞌ lo Jesuuz ro
dey riidz nu losaꞌy nu nac yuꞌ nu driib zily
mbecy Ñgyoozh. Rnii dey nu tonaꞌ la cyit na
de gyitaꞌ nu gup ñi, nunu rnii gaꞌ dey nu
cyit na lo gyitaꞌ nu bdudii nu gun nu briic
mbecy. Orzeꞌ na Jesuuz rabmi dey:

6―Shuub tub dzi nu de yuꞌ nu rzac der ii
dudily ñi. Ni tub gyitaꞌ wayeñ ñi too losaꞌñ,
sinu delañ nit loñ―nam.

Jesuuz mniim lac mod gad lagy mbecy
ornu shuub dzi ni gyishlombecy

7Orzeꞌdeyunursyaꞌ lombdugyiꞌdey lom.
Orzeꞌ na dey rab yum:
―Masht, mnii lo ̱ de̱. ¿Gul gac de coz nu

mniir zeꞌ? Nunu ¿la na muesht gruu zac
ornu bi zuu lañ nu gac de coz zeꞌ? ―na dey.

8Orzeꞌ na Jesuuz rabmi dey:
―Bzu der cuidad nis guu mbecy der, gun

tonaꞌ la zigy mbecy gruu zac yu nu gash yu
nu la ̱. Nii dey nu “Ya̱ naca ̱ mi zeꞌ”, niiy.

Nunu nii gaꞌ dey nu “Na bi pshuub tiem”,
niiy. Tees cueꞌ cha ca der ich yu. 9Na ornu
gyeñder nu yuꞌ gyel yuu, orzeꞌ cueꞌdzib der,
gun ndeꞌ coz nu rlagy ñi nu gac nu loga la.
Mas ni, tees walab nu bi pshuub la dzi zeꞌ
―nam.

10Orzeꞌ na gaꞌm:
―Gun tub nac mbecy chuꞌy gyel yuu nu

tub nacaꞌ mbecy. Nunu tub gubier chuꞌy
gyel yuu nu tuubaꞌ gubier. 11Grib duru ily.
Nunu cyid cubiñ. Nunu chuꞌ güii zañ lugaar
ni gyishlombecy. Nunu baa gruu zac coz nu
dzib mbecy. Nunu tonaꞌ la muesht ily gruu
zac.

12 ’Tees anzir nu gac de coz zeꞌ, orzeꞌ shet
yaa dey de ru. Nunu shet zi dey der. Orzeꞌ
cha nu dey der nañ yuꞌ nu rsyaꞌ de mbecy
riidz ni Ñgyoozh. Orzeꞌ zeꞌ gri bee dey ni der.
Gazeꞌnuneꞌdey der nañ yuꞌ gyiib. Nunu cuꞌ
cyideyder loyunuriib icporcuennigubier
gal nu lo de rey nu nac ya ̱. 13Gun orzeꞌ gad
mod nu gzat der ya̱ lo dey. 14Orzeꞌ bicy der
tubmod nu cueꞌ zu lily der ben lacmod niir
anzir nu char lo dey. 15Gunya̱ grica ̱ riidznu
gnii der. Orzeꞌ par nu dzi nap gnii der, orzeꞌ
rila wad mod nu gnii de losaꞌ yuu der nu
walab ni gal nu nii der. 16 Tees zigy mbecy
cush cya dey ich der. Gazaꞌ uz der, nu bicy
ru, nu de famil ni der, nu de amig nir, dela
de yu zeꞌ cush cya dey ich ru. Orzeꞌ cut dey
ca na de ru. 17 Nunu dela mbecy gazi lagy
dey lo der nu nac ya̱. 18 Tees de ru ni tub
gyich too der waduneꞌñ. 19 Orzeꞌ bzu fert
der, gun orzeꞌ ni mod gad nu gruu mbañ
der.

20 ’Ornu gzac der nu dub yub la ruꞌ gyedz
Jerusaleeng bi bri loꞌ soldad, orzeꞌ gad lagy
der nu sñuu ga gnit loñ. 21 Orzeꞌ de yu nu
yuꞌ lo yu ni Judea, rlagy ñi nu ruu chu dey
par logyiꞌ. Nunu de yu nu yuꞌ lat gyedz
Jerusaleeng rlagy ñi nu ruu dey lat gyedz
zeꞌ. Zeꞌ de yu nu ricy riiñ lat naa walagy ñi
nu gyay par lat gyedz. 22Gun tiem zeꞌ, ndeꞌ
tub tiem nu cuic Ñgyoozh cashtig, gun orzeꞌ
gyuꞌniñ gal nu bi cañ lat de riidz ni Ñgyoozh.
23 ¡Cuaa de biñ mñaa nu segyi zu tiem zeꞌ!
Nunu, ¡cuaa gaꞌ de biñ nu rgaagymdoo tiem
zeꞌ! Gun tonaꞌ la gzac zi mbecy lugaar ii.
Nunu Ñgyoozh tonaꞌ la cashtig ily cuic mi
ni de mbecy ii. 24 Yuꞌ mbecy nu gat nu
mandzicy. Nunu yuꞌ gaꞌ mbecy nu cha nu
dey pres de ga la zeꞌ ni gyishlombecy. Orzeꞌ
de mbecy nu walab mbecy Israeel gzuub
gyiꞌ dey gyedz Jerusaleeng gal shuub la dzi
nu gyaꞌ lo tiem nu briic Ñgyoozh ni dey.

Cyid Jesuuz tuubaꞌ tir
25 ’Orzeꞌ gruu zac muesht lo doo, nu lo

beey, gal nu lo de bel nu taꞌ baa. Nunu dela
mbecy nu yuꞌ lo yu lazh la consuel ni dey.
Nunu dzib dey nu dzi siigy nisyudoo gal nu
de nguuly loñ. 26 Orzeꞌ de mbecy csuun ñi

dey nu dzib dey ornu gash dey shcab de coz
nu gac gyishlombecy. Nunu gashtal dela
fers nu nash baa cueñ ñii. 27Orzeꞌ gazeꞌ nu
gzac dey ya̱ biñ nu byac mbecy yapa̱ lat za.
Gzac dey nu gac gyicya̱ coz ily. Nunu tonaꞌ
la lily na. 28Ornu cugyiꞌ nu gac dela coz zeꞌ,
orzeꞌ briic der baloor, nunu pshes nañ too
der, gun sñuu ga bi gla der lo de coz a ̱ꞌ nap
―nam.

29 Orzeꞌ gazeꞌ nu Jesuuz mniim tub riidz
tiily lo dey. Orzeꞌ nam:
―Bduꞌ cuendermodnuricyya laso caziꞌl

na yag. 30 Ornu bi rgaꞌñ nu driib lyag niñ,
orzeꞌ de ru bi rad lagy der nu bi yad tiem
zig. 31 Orzeꞌ niꞌ ziꞌl mod, ornu gzac der nu
gac de coz zeꞌ, orzeꞌ gad lagy der nu sñuu ga
cyid gyel gubier ni Ñgyoozh.

32 ’Ya̱ rishli rne ̱e̱ lo der nu dela coz zeꞌ gac
ñii anzir nu gat dela mbecy nu yuꞌ tiem zeꞌ.
33 Baa nuñ gyishlombecy ii, delañ ded niñ,
tees riidz nu ya̱ rne ̱e̱, ndeꞌ rila waded niñ.

34 ’Bicy cuidad der nis zaan der nu gya-
cyigy lardoo der nu nac de bis, nu nac nu
gzugy der, nu nac nu sug ic der, nu nac coz
ni gyishlombecy ii. Gun orzeꞌ sij ziꞌl gruu
zac dzi zeꞌ 35 gal nu ricy tub caa. Gun gruu
zac ñi lo dela mbecy nu yuꞌ gyishlombecy.
36 Orzeꞌ bzu der altant, nunu mnii nu der
Ñgyoozhdub laa tiem, gunorzeꞌgad tubmod
nu cueꞌ gzac der lo dela coz nu gac zeꞌ, nunu
orzeꞌ gac gyechaꞌ der lo ya̱, biñ nu byac
mbecy―nam.

37Orzeꞌ Jesuuz rlyuum ni de mbecy orwi
doo nañ yuꞌ nu driib zily dey Ñgyoozh. Zeꞌ
or yecheñ, orzeꞌ rzam too bicy nu la bicy ni
Ya Oliva. 38 Orzeꞌ ornu rzaꞌ yu, orzeꞌ dela
mbecy rza dey nañ yuꞌ nu driib zily dey
Ñgyoozh par nu rzuub gyidag dey de coz nu
rniim.

22
Mbecy bloo ic dey lacmod cut dey Jesuuz

1 Orzeꞌ tiem zeꞌ bi rgaab chuꞌ saꞌ nu gow
dey gyishtily nu sac lebadur. Saꞌ zeꞌ, ndeꞌ
rnii dey saꞌ ni Pas. 2Orzeꞌ de uz zub lo, gal
nu de yu nu rlyuu leey ni Ñgyoozh ryub dey
mod nu cut dey Jesuuz, tees rdzib dey lo
mbecy.

3 Orzeꞌ nuras guꞌy nañ lardoo Judas, tub
yu nu bruu laab lat de trocyup yu nu bloo
sum zeꞌ. Yu zeꞌ lay Judas Iscariote. 4 Orzeꞌ
yu zeꞌ guay lo deuz zub lo, gal nu lo de yunu
riib ic nañ yuꞌ nu driib zily mbecy Ñgyoozh.
Orzeꞌ mniiy lo dey nu lac mod gyicy yu nu
guꞌy Jesuuz yaa dey. 5Orzeꞌde yu zeꞌ tonaꞌ la
bet lagy dey. Orzeꞌmnii dey nu cyish dey tiñ
ni Judas. 6Orzeꞌ Judas “O”nay. Orzeꞌbrugyiꞌ
ryub yu tubmod nu nap nu guꞌy Jesuuz yaa
de yu nu rzi lagy lom. Byub yu tub mod nu
cueꞌ nu gad lagy dembecy zigy.

Jesuuz bzeeñ mi mod nu gow nu dey
losaꞌy

7 Orzeꞌ pshuub dzi ni saꞌ nu row dey gy-
ishtily nu sac lebadur. Dzi zeꞌ rut dey shily
ni saꞌniPas. 8OrzeꞌbzuunezmiBednuWaa
nu cha dey tub riiñ. Orzeꞌ nam rabmi dey:
―Gua der gun zu lily ru nu gyicy den che

ni saꞌ ni Pas―nam rabmi dey.
9Orzeꞌ na dey rab yum:
―¿Ca rlagy ru nu cha̱ de ̱ nu gzu lily de̱?

―na dey.
10Orzeꞌ nam rabmi dey:
―Ornu chuꞌ der lat gyedz, orzeꞌ zeꞌ dzeel

der tubmbecynuyanu tub reꞌnis. Orzeꞌ ich
yu zeꞌ cha ca der gal grii lay yuꞌ zeꞌ nu chuꞌy.
11 Orzeꞌ niir gab ru shuaan yuꞌ zeꞌ: “Masht
mniim nu yap tugyi̱ꞌ lor ben ca na cuart nu
gowmi gyit nu gyicy mi che ni saꞌ ni Pas nu
de̱ ya̱, mbecy nu rsyaꞌ lom”, niir. 12 Orzeꞌ
gazeꞌ nu yu zeꞌ lyuuy tub cuart ily nu zub
gya. Orzeꞌ zeꞌbi nguaadela coznu cyiiñnañ
ñi. Orzeꞌ zeꞌ zu ye der nu dow den comid ni
saꞌ ni Pas―nam rabmi dey.

13 Gazeꞌ nu de yu zeꞌ gua dey lat gyedz.
Orzeꞌ bzaac dey nu guc ñi gal nu mnii Je-
suuz. Orzeꞌ zeꞌ bzu ye dey nu gyicy dey che
ni saꞌ ni Pas.

14 Na ornu byap or nu gyicy mi che na,
orzeꞌ gusub mi lo mez nu de aposht nim.
15Orzeꞌ nam rabmi dey:
―¡Ya̱ tonaꞌ la rlagya̱ nu gyicy du ̱ de ru che

ni saꞌ ni Pas ii anzir nu ya̱ gata ̱! 16Ya̱ rne ̱e̱ lo
der nu ya̱ rila wayicaꞌ che du ̱ de ru gashtal
shuub la dzi nu gyicya ̱ ñii mod nu rlagy ñi
zeꞌ nu riib ic Ñgyoozh ―nam.

17Gazeꞌ nu gush mi tub taz. Orzeꞌ brugyiꞌ
rbic mi gras ni Ñgyoozh nu nac ñii. Orzeꞌ
nam rabmi de yu nu rsyaꞌ lom:
―Gush der nu nii, nunu briic der nu goꞌ

tub ga losaꞌr. 18 Ya̱ rishli rne̱e̱ lo der nu rila
wado̱ꞌga̱ꞌñupniurbyaygal do̱ꞌ la ̱ñup cubzeꞌ
nu riib ic Ñgyoozh ―nam.

19 Gazeꞌ nu gushaꞌm tub gyishtily. Orzeꞌ
briicmi gras ni Ñgyoozh nu nac ñii. Gazeꞌ nu
blew mi ñii briic mi ni dey. Orzeꞌ nam rab
mi dey:
―Nii cuerp ne̱ nu rica ̱ nu gat par nu gruu

mbañ der. Mod ii gyicy der par nu gyezaꞌ
lagy der ya ̱ ―nam.

20Orzeꞌ ornu blazh nu bdow dey, orzeꞌ niꞌ
ziꞌl bicy mi nu tub taz ñup urbyay. Orzeꞌ
nam rabmi dey:
―Nii tub trat cub nu gyicy Ñgyoozh nu de

mbecy nu nac nu shu reña.̱ Nunu shu reña̱
par nu gruu mbañ de ru. 21 Tees laab lo
mez nu zuba ̱ ii na, zub yu nu cush cya icha̱.
22Tees ya̱, biñnubyacmbecy, gata̱, gunndeꞌ
coz nu rlagyÑgyoozhnu gzaca̱. Tees ¡cuaa yu
nu cush cya icha ̱!

23 Orzeꞌ de yu nu rsyaꞌ lom brugyiꞌ nu
rgugyiꞌdey lo losaꞌyben canadey cush cyay
ichmi.

Cyu yu nu gya zir zu
24Orzeꞌ de yu nu rsyaꞌ lom bee dey riidz

nu losaꞌy ben ca na yunu gya zir zu. 25Orzeꞌ
na Jesuuz rabmi dey:
―Lat de mbecy nu a̱ꞌ yuꞌ lo Ñgyoozh, de

rey ricy yu mandaar de mbecy ledz yu,
nunu rnii dey “Patro̱o ̱” par mbecy nu ricy
mandaar, rnii dey. 26 Tees lat de ru walab
ni mod rlagy ñi gyicy der, sinu lat de ru yu
nu gya zir zu gal gaa la zuy nu de yu feñ.
Nunu yu nu riib ic rlagy ñi gyicy yu gal nu
ricy demoz. 27Orzeꞌ ¿ca na yu nu gya zir zu:
yu nu gzub lo mez o ti yu nu csaa gyaꞌn? Yu
nu gzub lo mez, yu zeꞌ gya zir zuy. Tees ya̱
rdeda̱ lat der rzu bicha̱ nu nac der.

28 ’De ru guc nur ya̱ lat nu bzac deeta ̱.
29Ndeꞌ nu ya̱ gyicya̱ nu gyub ic de ru gal nu
gyicy Ñgyoozh nu gyub ic ya̱. 30Nunu de ru
gow der gyit nunu goꞌ der nis zeꞌ nu gyub
ica ̱. Nunu gzub der lo yashily nu gri bee der
ni trocyup nac nezmbecy Israeel―nam.

Jesuuzmniim nu neꞌ Bedmi
31Gazeꞌ nu nam rabmi Simo ̱o ̱:
―Simo ̱o̱, nuras bdiiñ yu rishbeey nu gy-

icy yu preb de ru. Cyib yu der gal nu rgyib
dey trig. 32Tees ya̱ mnishba ̱a̱ lo Ñgyoozh nu
nac ru, gun orzeꞌ cueꞌ nu checar nu gyicy
cup ru consuel lo ̱. Nunu ru ornu cush cyar
lo̱, orzeꞌ locyuub ru deꞌ zir de bicy ru nu fert
zir gyicy cup dey consuel lo ̱ ―nam.

33Orzeꞌ Simo̱o ̱ nay rab yum:
―Shuaana ̱, ya̱ bi zu̱ la ̱ ca na nu zu ̱. Cha ̱

du ̱ ru nañ yuꞌ gyiib. Mas gashtal gata ̱ du ̱ ru
―nay.

34Orzeꞌ Jesuuz nam rabmi yu:
―Bed, ya ̱ ne ̱e̱ lor nu laab rel na anzir nu

cuedz ngüel, orzeꞌ ru niir nu a̱ꞌ yuꞌ lor ya̱
chon tir―nam.

Bi yad gaab tiem nu zac zim
35Orzeꞌ gazeꞌ nu Jesuuz bdugyiꞌm lo dey.

Orzeꞌ nam:
―Ornu ya̱ bzuu neza ̱ de ru nu char riiñ,

mas sac gyish gyit ni der, mas sac nerbid tiñ
ni der, mas sac reñaꞌ gyid lab der, tees ¿a yuꞌ
coz nu bicy falt ni der? ―nam.
Orzeꞌ na dey:
―Se la la coz bicy falt ne ̱ de̱―na dey.
36Orzeꞌ nam:
―Tees na reñaꞌ mod gyicy der. Benu

mbecy ricy cup yu gyish gyit niy, orzeꞌ cha
nuy ñi. Niꞌ ziꞌl benu ricy cup yu nerbid tiñ,
orzeꞌ cha nuy ñi. Nunu benu tubmbecy sac
mandzicy niy, orzeꞌ rlagy ñi cut yu chacyet
niy. Orzeꞌ gad tiñ nu ziy mandzicy niy.
37Gun ya̱ rne̱e̱ lo der nu rlagy ñi nu gyuꞌ niñ
gal nu bi cañ lat de riidz ni Ñgyoozh nu nac
ya̱. Rniiñ: “Briib cuen dey mi lat de mbecy

a̱ꞌnap”, rniiñ. Teesdela coznubi cañnunac
ya ̱ rlagy ñi nu gyuꞌ niñ―nam.

38Orzeꞌ na dey:
―Shuaan de ̱, ii mbish cyup mandzicy

―na dey.
Orzeꞌ nam rabmi dey:
―Beñ ndeꞌ ―nam.
Jesuuzmnii numÑgyoozhGetsemaní

39Orzeꞌ gazeꞌ nu Jesuuz gush nezmi zam.
Laab gal mod nu nil ricy mi, zam bicy ni Ya
Oliva. Orzeꞌ de yu nu rsyaꞌ lom za ca dey ich
mi. 40Naornubruꞌñam lugaar zeꞌ, orzeꞌnam
rabmi dey:
―Mnii nu der Ñgyoozh, gun orzeꞌ cueꞌ nu

gyicy de coz cyi gan der―nam.
41 Orzeꞌ bruu chum lo dey. Nu rnii gal

nu tuñ nu zaan na tub gyitaꞌ ni tuñ bruu
chum lo dey. Orzeꞌ gusu tibmi numnii num
Ñgyoozh. 42Orzeꞌ nam:
―Ñgyoozh uza ̱, benu gac, bloo chu taz nu

rlagy ñi nu gzuub ru ̱ꞌ. Tees cueꞌ gac ñii gal
nu rlagy ya̱, sinu gal nu rlagy ru―nam.

43Orzeꞌ lat nu rnii numÑgyoozh, orzeꞌ bet
tub anc nu bruu gyibaa par nu cuic yu fers
nim. 44 Orzeꞌ par nu tonaꞌ la deet rac nañ
lardoom, orzeꞌ fert zir mnii num Ñgyoozh.
Orzeꞌ nis nu rlag lom, ndeꞌ nañ gal nu na
ndzuj reñ yet ñi lo yu.

45Na ornu blazhmnii numÑgyoozh, orzeꞌ
zam zeꞌ nu nguaa de yu nu rsyaꞌ lom. Na
ornu bruꞌñam lo dey, orzeꞌ nguaa nas dey,
gun rsuun lañ dey nu dzi ricy shni dey.
46Orzeꞌ nam rabmi dey:
―¿Walab gaal nguaa nas der? Wesh te der

nunumniinuderÑgyoozh, guncueꞌnugyicy
de coz cyi gan der―nam.

Za nu dey Jesuuz pres
47 Lat nu gabee rnii Jesuuz zum, orzeꞌ

bruꞌña mbecy zigy. Orzeꞌ Judas, tub yu nu
bruu lat trocyup de yu nu bloo sum zeꞌ, yu
zeꞌ zub loy lo dey. Orzeꞌ bechaꞌy lom nu
bdoychit lom. 48Tees Jesuuznamrabmiyu:
―Judas, ¿a nu nac tub chit guꞌr ya̱, biñ

nu byac mbecy, yaa de yu nu rzi lagy lo ̱?
―nam.

49Na ornu bzaac de yu nu yuꞌ nu Jesuuz
de coz nu bicy nu dey mi, orzeꞌ na dey rab
yum:
―Shuaan de̱, ¿a shet yaa de ̱ yu numandz-

icy? ―na dey.
50 Orzeꞌ tub de yu zeꞌ pcad güiiy tub moz

ni yu nu riib ic de uz. Orzeꞌ pcyug yu gyidag
beey. 51Orzeꞌ na Jesuuz:
―Bzaan nu ndeꞌ ―nam rabmi yu.
Gazeꞌ nu gul yaam gyidag nu guud güii

ni moz zeꞌ. Orzeꞌ bicy mi nu byanapaꞌñ.
52Orzeꞌ gazeꞌ nu nam rabmi de yu zub lo ni
uz, gal nu de yu nu rña nañ yuꞌ nu driib zily
mbecyÑgyoozh, gal nudeyubelni dembecy
Israeel, de yu nu yad teem zeꞌ. Orzeꞌ nam:

―¿Lagu yad tub der ya ̱ gal nu rza tub dey
tub gubaan: nu mandzicy nu garot? 53Gun
de dzi la bri ̱ du ̱ der nañ yuꞌ nu driib zily
mbecy Ñgyoozh. Tees ni wancuꞌ yaa der ya̱.
Tees na pshuub or nu gyicy der gal nu rlagy
ru, tub or nu riib ic nuras―nam rabmi dey.

Bedmniiy nu a ̱ꞌ yuꞌ loy Jesuuz
54Gazeꞌ nu za nu dey Jesuuz pres par yuꞌ

yunu riib ic deuz. OrzeꞌBed zet zet ziꞌl zaab
yu za cay ichmi. 55Na gazel la loliꞌ ni yuꞌ zeꞌ
nguaa gyi. Orzeꞌ zeꞌ nguaa de mbecy rbidz
dey gyi. Na ornu bruꞌña Bed, orzeꞌ gusubaꞌy
lat dey. 56Na ornu bzaac tub criad nu zub
yu rbidz yu gyi zeꞌ, orzeꞌ mbi la bgüiim loy.
Orzeꞌ nam:
―Fiñ ii laabaꞌ Jesuuz re rded nuñ―nam.
57Tees Bedmniiy nuwalab. Orzeꞌnay rab

yu criad zeꞌ:
―Biñmñaa, ni a̱ꞌ yuꞌ lo ̱ ya̱ yu zeꞌ ―nay.
58Na guchi gaꞌ ziꞌl numnii criad zeꞌ, orzeꞌ

bzaac tuubaꞌy Bed. Orzeꞌ nay rab yu Bed:
―Ru laab losaꞌr yu re―nay.
Orzeꞌ Bed nay:
―Walab. Walab losa̱ꞌ ya ̱ yu re―nay.
59 Tub or gaal guc nu ni mniiy nu Bed,

orzeꞌ na tuubaꞌy:
―Wanted la nu yu ii nac nuy yu re. Gun

gazaꞌ yu ii nac yumbecy Galilea―nay.
60Orzeꞌ Bed nay:
―Walab. Ni wagad lagya̱ la coz rniir

―nay rab yuy.
Orzeꞌ laab or la zeꞌ, lat nu gabee rnii ruꞌ

Bed, orzeꞌ bredz ngüel. 61 Orzeꞌ Shuaan na
Jesuuz bish cyam bgüiim lo Bed. Orzeꞌ Bed
byezaꞌ lagy yu de riidz nu mnii Jesuuz loy
ornu nam: “Dzi na, anzir nu cuedz ngüel,
orzeꞌ runiir nu a̱ꞌyuur lor ya ̱ chon tir”, nam.
62Gazeꞌ nu bruu Bed zeꞌ zay. Nunu tonaꞌ la
zi ruun yu zay.

Dembecy bgubdzaa dey Jesuuz
63Orzeꞌde yunu rña Jesuuz rgubdzaa dey

mi, nunu ii rgyi su dey mi. 64 Orzeꞌ psoow
dey lom. Orzeꞌ na dey rab yum:
―¡Mnii ben cyu bdi ru! ―na dey.
65Nunuzañzir cozmniideynurabzii dey

mi.
Jesuuz zam lo junt zub lo

66 Na ornu bzaꞌ yu tuubaꞌ dzi na, orzeꞌ
byatublaazh de yu bel ni de mbecy Israeel,
gal nu de yu zub lo ni uz, gal nu de yu nu
rlyuu leey ni Ñgyoozh. Gazeꞌ nu za nu dey
Jesuuz lat junt zub lo. Orzeꞌbdugyiꞌdey lom.
Gazeꞌ nu na dey rab yum:

67 ―Mnii lo de̱, ¿a laab ru Mesías? ―na
dey.
Orzeꞌ nam:
―Zeꞌ benu ne ̱e̱ nu laaba ̱, zeꞌ de ruwayeña

lagyder. 68Nunubenudugyi̱ꞌ lo derniwanii
der. 69Tees na bi yad shuub or nu ya̱, biñ nu

byac mbecy, chesuba ̱ par yaa bee Ñgyoozh,
biñ nu gac gyicy dela coz―nam.

70 Orzeꞌ dela dey bdugyiꞌy lom. Orzeꞌ na
dey rab yum:
―Orzeꞌ ¿a laab runac ru iꞌñÑgyoozhbeni?

―na dey rab yum.
Orzeꞌ nam rabmi dey:
―Laab der rniir nu ya ̱ naca̱―nam.
71Gazeꞌ nu na dey:
―¿Laꞌ zir be teshtig rlagy ñi par yu ii? Gun

de ub na güeñ gyidag lan de riidz nu briib
ruꞌ ub yu―na dey.

23
Jesuuz zum lo Pilato

1 Orzeꞌ dela mbecy wes su dey. Gazeꞌ nu
za nu dey Jesuuz lo Pilato. 2Na ornu bruꞌña
dey loy, orzeꞌ brugyiꞌ nu driib dey cyi toom.
Orzeꞌ na dey:
―De̱ ya̱ byap de ̱ yu ii ricy yu nu radza de

mbecy ledza̱. Nunu rniiy nu walagy ñi nu
rish de ̱ tiñ nu rboo dey por cuen ni yu nu
riib ic de nasyoong. Nunu ricy yu ub yu nu
nac yuMesías. Nununac yu rey ricy yu―na
dey.

3Orzeꞌ Pilato nay rab yum:
―¿A ru nac ru rey ni de mbecy Israeel?

―nay.
Orzeꞌ nam rabmi yu:
―Laab ni gal nu rumniir―nam.
4Orzeꞌ gazeꞌ nu Pilato mniiy lo de yu zub

lo ni uz, gal nu lo dembecy. Orzeꞌ nay:
―Ya̱ wangyap la ̱ ni tub la falt ni mbecy ii

―nay.
5 Tees de mbecy fert la zu dey. Orzeꞌ na

dey:
―Yu ii ricy yu nu deet rac ledz de ̱ nu nac

coz nu rlyuuy. Nu loga la ni bicy yu Galilea.
Na gaꞌniꞌ ziꞌl ricy yu lo de yu ni Judea ii―na
dey.

Jesuuz zam loHerodes
6 Ornu Pilato güeñ yu de nu ndeꞌ, orzeꞌ

bdugyiꞌy lo dey ben a nacmimbecy Galilea.
7 Na ornu gud lagy yu nu laab mi mbecy
Galilea, orzeꞌbzuunezyumzamloHerodes,
gun yu zeꞌ riib ic yu Galilea por cuen ni
gubier Rom, nunu tiem zeꞌ riy Jerusaleeng.
8 Orzeꞌ Herodes tonaꞌ la bet lagy yu ornu
bzaac yu Jesuuz, gun bi rac tiem rlagy yu
gzac yum, gun güeñyude coz nu rniimbecy
nu ricy mi. Orzeꞌ rgyish loy nu rlagy yu zac
yu tub nusuriidz nu gyicy mi. 9 Orzeꞌ zañ
cozbdugyiꞌy lom. Tees Jesuuz rilawanniim.
10 Niꞌ ziꞌl zeꞌ yuꞌ de uz zub lo gal nu de yu
nu rlyuu leey ni Ñgyoozh. Orzeꞌ bzu fert
dey, nunu briib zir dey cyi toom. 11 Orzeꞌ
Herodes gal nu de soldad niy shiñ bicy nu
dey mi. Orzeꞌ bigy nu naañ dey mi. Orzeꞌ
ptiish dey mi tub negy fin. Orzeꞌ bzuu nez
dey mi tub tiraꞌ nu zam lo Pilato. 12 Orzeꞌ

dzi zeꞌ Herodes nu Pilato bicy dey rishnap
nu losaꞌy. Zeꞌ anzir rzi lagy dey lo losaꞌy.

Mnii dey nu Jesuuz rlagy ñi gatmi
13Orzeꞌ Pilato bicy tublaazh yu de uz zub

lo, gal nu de yu bel ni de mbecy Israeel, gal
nu dembecy gyedz zeꞌ. 14Orzeꞌ nay:
―De ru yad nu der mbecy ii lo ̱, nunu

mnii der nu ricy yu nu radza mbecy. Tees
ya̱ bdugyiꞌ biigya ̱ loy lo rgüii la der, nunu
wangyapa̱ ni tub la falt niy nu nac cyi nu
briib der tooy. 15 Nunu niꞌ ziꞌl Herodes
wangyap yu falt niy. Ndeꞌ nu ptush cyay yu
yad yu lo ̱. Gun yu ii sac la cyi nu bicy yu nu
gyicy ñinu yad ñinu gat yu. 16Orzeꞌndeꞌnu
ya̱ grica ̱ cashtig niy. Orzeꞌ gazeꞌ nu gla ̱a̱ yu
―nay rab yu dembecy.

17Nadeñaꞌn la, latnurzuꞌ saꞌniPas, Pilato
rlagy ñi laay tub pres par nu gyicy yu nu
gyet lagy de mbecy. 18 Tees orzeꞌ dela dey
dub ruꞌ lay rbish tiy. Orzeꞌ na dey:
―¡Biit yu! ¡Orzeꞌ glaar Barrabás! ―na dey.
19GunBarrabásmneꞌdeyyunañyuꞌ gyiib

par nu bicy yu nu byach mbecy, nunu par
nu biit yu mbecy. 20 Tees Pilato rlagy yu
nu glaay Jesuuz. Orzeꞌ gazeꞌ nu mniiy lo de
mbecy tuubaꞌ tir. 21Tees orzeꞌ dembecy dzi
zir ye rbish ti dey. Orzeꞌ na dey:
―¡Cut ruy lo cruuz! ¡Cut ruy lo cruuz! ―na

dey rab yu Pilato.
22 Orzeꞌ Pilato tir chon la mniiy lo de

mbecy. Orzeꞌ nay:
―¿Lañuu coz a̱ꞌnapbicyyu? Ya̱wangyapa̱

ni tub la cyi nu bicy yu nu gyicy ñi nu yad ñi
nu gat yu. Orzeꞌ ya ̱ grica ̱ cashtig niy. Orzeꞌ
gazeꞌ nu gla ̱a̱ yu―nay.

23 Tees de mbecy zeꞌ rzaab rbish ti la dey
nu rnii dey nu gat mi lo cruuz. Orzeꞌ par
nu tantaꞌ rbish ti dey, orzeꞌ ndeꞌ nu “O”mnii
Pilato. 24Orzeꞌ Pilato pshet ic yu nu gyicy yu
gal mod nu mnii dey. 25 Gazeꞌ nu blaay yu
nu mnii mbecy. Yu zeꞌ yu nu bicy nu byach
mbecy nunu yu nu biit mbecy. Orzeꞌ bguꞌy
Jesuuz yaa dey par nu gyicy dey ca na nu
rlagy dey.

Pcaa dey Jesuuz lo cruuz
26 Na ornu za nu dey Jesuuz nu caa dey

mi lo cruuz, orzeꞌ nez nu za dey bdzeel dey
tubmbecy Cirene nu la Simo ̱o ̱. Yu zeꞌ bruuy
ngush yeed yu. Orzeꞌ pshet yaa dey yu.
Orzeꞌbriibdey cruuznimyeñyu. Orzeꞌbicy
dey nu guy cruuz zeꞌ cha cay ich Jesuuz.

27Nunu tonaꞌ la mbecy zigy za ca ich mi.
Nunu lat dey yuꞌ zigy biñ mñaa. Ruun dem
nunu rbish tim za ca dem ich mi nu nac
nu tonaꞌ la ricy shni dem nu nac Jesuuz.
28 Orzeꞌ Jesuuz bgüiim lo de biñ mñaa zeꞌ.
Orzeꞌ nam:
―Der biñ mñaa Jerusaleeng, cueꞌ gun der

nu nac ya̱, sinu biiñ der nu nac ub der nunu
nu nac iꞌñ der. 29 Gun shuub dzi nu nii
mbecy: “Dzinibiñmñaanuwanchuꞌ iꞌñ. Dzi

ni biñ mñaa nu wangaal mdoo. Nunu niꞌ
ziꞌl dzi ni biñmñaa nuwangaagymdoo”, nii
dey. 30Orzeꞌ cugyiꞌ dembecy nu niiy gab yu
de bicy: “¡Bish cya to ̱o̱ de ̱!”, niiy, nunu nii gaꞌ
dey gab yu de bicy miiñ: “¡I pcach de ̱ ya̱!”
niiy. 31 Gun benu ni mod ricy dey nu yag
caꞌ, orzeꞌ dzi zir gyicy dey ornu cha wach ñi
―nam.

32Nunu za nu gaꞌ dey cyupmbecy nu bicy
cyi par nu caa dey yu tublaazh nu Jesuuz
lo cruuz. 33 Na ornu bruꞌña dey lugaar nu
la Calavera, orzeꞌ pcaa dey Jesuuz lo cruuz.
Nunu pcaa gaꞌ dey cyup mbecy cyi zeꞌ lo
cruuz. Tub yu pcaa dey yu par yaa beem.
Zeꞌ tuubaꞌy pcaa dey yu par yaa reg mi.
34Orzeꞌ na Jesuuz rabmi Ñgyoozh:
―Ñgyoozh uza ̱, bicy sulagy ni dey, gun

wagad lagy dey de coz nu ricy yu―nam.
Orzeꞌde soldadbloodey suert parnucyez

dey shab mi lat losaꞌy. 35 Orzeꞌ de mbecy
yuꞌ dey rgüiiy lom. Nunu gal de fushtiz
bgubdzaa deymi. Orzeꞌ na dey:
―Bloombañ yu reñaꞌmbecy. Na rlagyaꞌñ

nu combañyuubyubenu rishli gaal nac yu
Mesías, biñ nu bloo zu Ñgyoozh ―na dey.

36 De soldad niꞌ ziꞌl bgubdzaa dey mi.
Orzeꞌ bechaꞌ dey lom nunu briic dey ñup zii
goꞌm. 37Orzeꞌ na dey rab yum:
―¡Benu ru nac ru rey ni dembecy Israeel,

bloombañ ub ru! ―na dey.
38 Zeꞌ par too cruuz zeꞌ pcaa dey tub yala

nu taꞌ letr. Orzeꞌ rniiñ: “Yu ii rey ni de
mbecy Israeel”, rniiñ.

39 Na tub yu nu ca cuit mi mnii ziy nim.
Orzeꞌ nay rab yum:
―Benu runac ruMesías,biñnu ca lo cuen

nu cyid, orzeꞌ bloo mbañ ub ru, nunu bloo
mbañaꞌ de ̱ ya ̱ ―nay.

40Tees tuubaꞌ losaꞌy bdzaꞌy niy. Orzeꞌ nay
rab yuy:
―¿Awacchibru loÑgyoozh? Gunbi taꞌden

laabaꞌ lo cashtig. 41Gun de ub na yad ñi nu
gzac zin, gun na drish na de coz nu bicy na.
Tees yu ii rila wangyicy yu coz a̱ꞌ nap―nay
rab yu losaꞌy.

42Orzeꞌ na gaꞌy rab yu Jesuuz:
―Jesuuz, gyezaꞌ lagy ruya̱, ornu cugyiꞌnu

gyub ic ru dembecy nir―nay.
43Orzeꞌ Jesuuz nam rabmi yu:
―Ya̱ rishli rne ̱e̱ lor nu dzi na bi ri nur ya

gyibaa―nam.
Gut Jesuuz

44Orzeꞌ tub gyiib trocyup or widoo, orzeꞌ
bet cow dutuub la lo yu gashtal gyiib chon
or gudze. Orzeꞌ bzu yaa. 45Ni doo wancuic
ñi yaa. Zeꞌ negy nu zaab lugaar yon ni yuꞌ
nu driib zilymbecy Ñgyoozh pshelañ. Cyaal,
cyaal lañ guc ñi. 46Orzeꞌ Jesuuz ye la brish
tim. Orzeꞌ nam rabmi Ñgyoozh:
―¡Uza,̱ byash lardo̱o ̱! ―nam.

Na ornu blazhmniim ndeꞌ, orzeꞌ gut mi.
47 Na ornu bzaac yu nu riib ic de soldad

Rom de coz nu guc na, orzeꞌ brugyiꞌ ryabic
yu gyel mbecy ni Ñgyoozh. Orzeꞌ nay:
―Rishli gaal yu ii nacyumbecynusac falt

ni―nay.
48Orzeꞌ delambecy zigy nu yuꞌ lugaar zeꞌ,

ornubzaacdeynuniguc, orzeꞌgushnezdey
zay. Rgyich yaa dey lyush yu. 49 Tees dela
mbecy nu yuꞌ lo Jesuuz, nunu gazaꞌ de biñ
mñaa, biñ nu za ca ich mi nese nu bruum
Galilea, orzeꞌ de yu zeꞌ byeeñ gay lugaar zeꞌ.
Orzeꞌ zet yuꞌ dey rgüiiy de coz nu guc zeꞌ.

Pcach dey Jesuuz
50Bzu tub mbecy nu la See. Yu zeꞌ bruuy

tub gyedz ni Judea nu la Arimatea. Nunu
nac yu tub mbecy nap. Nunu ricy yu mod
nu seꞌñ. Nunu yu zeꞌ nac yu tub yu nu zu
riiñ lat de junt zub lo ni de mbecy Israeel.
51Yu zeꞌ rgyish loy lo gyel gubier ni Ñgyoozh,
nunu wangyicy yu tub ziꞌl riidz nu de yu
nu guꞌ junt zeꞌ ben lac mod ñgyicy nu dey
Jesuuz. 52 Orzeꞌ gush nez yu guay lo Pilato
bdiiñyucuerpni Jesuuz. 53Naornubipshet
yu cuerp nim lo cruuz, orzeꞌ ptiish yu cuerp
nim zeꞌ tub sab nu byaa nu lino. Gazeꞌ nu
briy ñi nañ tub gyerbaa cub nu bduguuñ
nañ tub gyitaꞌ. Gyerbaa zeꞌ nigul cui la añ.
54Ndeꞌ guc ñi dzi byer or gudze. Dzi zeꞌ rzu
lily dey par nu zu lagy dey sab.

55 Orzeꞌ de biñ mñaa nu guca ich Jesuuz
nese nu bruum Galilea gua nu dem See par
ruꞌ baa ni Jesuuz. Orzeꞌ bzaac dem lac mod
briy cuerp nim. 56Na ornu bri dem yuꞌ na,
orzeꞌ bzu lily dem coz zguul gal nu coz nu
coo dem cuerp ni Jesuuz.
Orzeꞌ ornu pshuub dzi sab, orzeꞌ bzu lagy

dem gal nu rniiñ lo leey nu gyicy dem.

24
Jesuuz byabañmi

1 Noming, dzi loga ni sman, orzeꞌ de biñ
mñaa zeꞌ napor la za dem ruꞌ baa ni Jesuuz.
Za nu dem coz zguul nu bzu lily dem zeꞌ.
2 Na ornu bruꞌña dem ruꞌ baa zeꞌ na, orzeꞌ
bzaac dem nu sacaꞌ gyitaꞌ nu noow ruꞌ baa
zeꞌ seꞌñ. 3 Orzeꞌ guꞌ dem gyeegy ni baa zeꞌ.
Orzeꞌ bzaac dem nu sacaꞌ cuerp ni Shuaan
na Jesuuz. 4Orzeꞌ pcan shcab ni dem yuꞌm.
Orzeꞌ wagad lagy dem lac gyicy mi. Orzeꞌ
sij la bruu zac cyup mbecy. Orzeꞌ gusu dey
garee lom. Zeꞌ zu dey negy cacy iily la.
5 Tonaꞌ la gudzib dem. Orzeꞌ gusab tiily la
dem gal lo yu la. Orzeꞌ dembecy zeꞌ nay rab
yu dem:
―¿Lagu ryub der tub biñ mbañ lat de añ

ii? 6Gunmi zeꞌ sacaꞌm ii, sinu bi byabañmi.
Bicy der nu gyezaꞌ lagy der de coz numniim
lat nu gusam Galilea. 7 Mniim nu rlagy ñi
nu guꞌ dey ub mi, biñ nu byac mbecy, yaa
de mbecy cyi. Orzeꞌ de yu zeꞌ rlagy ñi caa

deymi lo cruuz. Orzeꞌ nu zaꞌ dzi chon, orzeꞌ
gyabañ mi, nam ―na de mbecy shab cacy
zeꞌ.

8Orzeꞌ gazeꞌ nu demi zeꞌ byezaꞌ lagy dem
de riidz nu mnii Jesuuz. 9 Orzeꞌ bruu dem
ruꞌ baa zeꞌ bish cya dem yam. Orzeꞌ byoo
dem rishlo de trotub de aposht, gal nu lo deꞌ
zir mbecy de coz nu guc. 10 De biñ nu bya
too riidz zeꞌ,mi zeꞌLi, biñnubruuMagadán,
nuWan, gal nu Li ñaa Santiag, gal nu deꞌ zir
de biñ mñaa. Orzeꞌmnii dem riidz zeꞌ lo de
aposht. 11 Tees de yu zeꞌ guzii dey nu riidz
ton ziꞌl rnii dem. Orzeꞌwancheña lagy dey.

12Orzeꞌmasni, tees Bed gush yu carer zay
ruꞌ baa ni Jesuuz. Na ornu bruꞌñay na, orzeꞌ
bgüiiy nañ gyerbaa zeꞌ. Orzeꞌ bzaac yu se
sab ziꞌl nim mbish ñi. Orzeꞌ bish cyay yay
par yuꞌ. Nunu za nu la ic yu nu nac de coz
nu guc.

Jesuuzbruuzacaꞌmlocyupdeyunursyaꞌ
lom

13 Orzeꞌ laab dzi zeꞌ cyup de yu nu rsyaꞌ
lom za dey tub gyedz nu la Emaés. Gyedz
zeꞌ riñ tubnu rnii trotubmiilymetr nu ruun
Jerusaleeng ruꞌñan gyedz zeꞌ. 14Na nez nu
za dey, orzeꞌ ro dey riidz nu nac dela coz nu
guc. 15Na lat nu ro dey riidz na, orzeꞌ laab
Jesuuz bechaꞌm lo dey. Orzeꞌ gazeꞌ nu za
num dey tublaazh. 16Orzeꞌ mas bzaac dey
mi, teeswangyuꞌ lo deymi. 17Orzeꞌnamrab
mi dey:
―¿La riidz ro der yad ru? ―nam.
Orzeꞌ guca dey nu ricy shniy. 18Orzeꞌ tub

yunursyaꞌ lomzeꞌ layCleofas. Orzeꞌnayrab
yum:
―¿A tub zi la ru mbecy nu pcyiiñ

Jerusaleeng nuwagad lagy de coz nu sa guc
zeꞌ? ―nay.

19Orzeꞌ na gaꞌ Jesuuz:
―¿La coz guc? ―nam.
Orzeꞌ na gaꞌy:
―De coz ni Jesuuz, biñ nu bruu Nazaret.

Mi zeꞌ guc mi tub biñ nu rnii por cuen ni
Ñgyoozh. Ñgyoozh, gal nu dela mbecy bicy
dey Jesuuz par tubmbecy nu tonaꞌ la coz ily
ricy nunu tonaꞌ la coz ily rnii. 20Orzeꞌ de uz
zub lo gal nu de fushtiz ledz na bguꞌ dey mi
yaa mbecy, gun orzeꞌ gyicy dey nu gat mi lo
cruuz. 21Tees de ̱ ya̱ brish lo̱ de ̱numi zeꞌnac
mi biñ nu co mbañ de mbecy Israeel. Tees
na bi bzaꞌ chon dzi nu gut mi. 22 Tees la be
de biñ mñaa nu nac nu de ̱ ya̱ bicy mi nu za ̱
du̱ la ic de̱. Gun cas ruꞌ zu gua dem ruꞌ baa
ni Jesuuz. 23Naornuwangyapdemcuerpni
Jesuuz, orzeꞌ bish cya dem yam. Orzeꞌmnii
demnubruu zac la be anc lo dem. Orzeꞌ anc
zeꞌmniiy nu Jesuuzmbañmi. 24Orzeꞌ gazeꞌ
nu gua la be de losa ̱ꞌ gal ruꞌ baa zeꞌ. Orzeꞌ
bzaac yu nu ni gaal ni zu, gal nu mnii de
biñmñaa zeꞌ. Teeswansacaꞌdey Jesuuz―na
dey.

25Orzeꞌ na Jesuuz:
―¡Dzi ga cyigy too der! ¡Dzi ga gyee cheña

lagy der de riidz ni de yu nu mnii por cuen
ni Ñgyoozh! 26 ¿Walab gaal walagy ñi nu zac
zi Mesías anzir nu gyam lo gyel lily nim?
―nam rabmi dey.

27Orzeꞌ gazeꞌnubrugyiꞌnu rshaalmi dela
seꞌ lat riidz ni Ñgyoozh zeꞌ nu rzat ñi ub mi.
Gush lam de riidz nu bzeeñ Moisees. Orzeꞌ
yad mi dela libr nu pcaa de yu nu mnii por
cuen ni Ñgyoozh rshaal mi lo dey.

28Na ornu bri dey gyedz nu rsaap dey zeꞌ,
orzeꞌ Jesuuzbicy lamnuzuga ziꞌlmi. 29Tees
de yu zeꞌ pcueez dey mi nu gyeeñ mi num
dey. Orzeꞌ na dey rab yum:
―Byeeñ lanude̱ya ̱, gunnabigudze. Sñuu

ga gyecheñ―na dey.
Orzeꞌ Jesuuz guꞌm nañ yuꞌ par nu gyeñ

num dey. 30Na ornu bi nguaa dem lo mez
na, orzeꞌ bduꞌ yaam gyishtily. Orzeꞌ briic mi
gras ni Ñgyoozh nu nac ñii. Orzeꞌ blewmi ñii
briic mi ni dey. 31 Orzeꞌ or la zeꞌ de yu zeꞌ
byaal la urlo dey. Orzeꞌbyuꞌ lo deymi. Orzeꞌ
mi zeꞌmnit mi lo dey. 32Orzeꞌ na dey rab yu
losaꞌy:
―¿Awalab nu nap zu lagy na nez nu yap

naornumniim loden, nunuornupshaalmi
riidz ni Ñgyoozh lon? ―na dey.

33Orzeꞌ wancuez la dey, sinu gush nez la
dey yay Jerusaleeng. Na ornu bri dey na,
orzeꞌzeꞌbyapdeyzaꞌ trotub ladeyunursyaꞌ
lom yuꞌ tublaazh dey nu deꞌ zir de losaꞌy.
34Orzeꞌ na de yu nu rsyaꞌ lom rab yu de yu
nu bri zeꞌ:
―Rishlini gaal Shuaannabyabañmi, gun

bruu zacmi lo Simo ̱o̱―na dey.
35 Orzeꞌ de yu nu bri zeꞌ byoo dey rishlo

dey nu la coz bzaac dey nez. Nunumnii gaꞌ
dey lac mod byuꞌ lo dey mi ornu psug mi
gyishtily.

Jesuuz bruu zacmi lo de yu nu rsyaꞌ lom
36Na lat nu gabee yuꞌ dey rniiy de coz zeꞌ,

orzeꞌ bruu zacaꞌ Jesuuz lat dey. Orzeꞌ mnii
num dey ñgyoozh. Orzeꞌ nam:
―Gyel ri zu briñ lat der―nam.
37Orzeꞌ de yu nu rsyaꞌ lom tonaꞌ la gudzib

dey. Bis guzii dey mi. 38 Orzeꞌ Jesuuz nam
rabmi dey:
―¿Lagu rdzibder? ¿Laguwacheña lagyder

nu ya̱ nu ndeꞌ? 39Güii der ya̱a ̱ nunu güii der
gyi̱ꞌ. Laab ya̱ nu ndeꞌ. Güii der ya ̱, nunu gul
yaa der ya̱. Bis a ̱ꞌ ricy cup ñi cuerp niñ gal
nu rzac der nu na ya̱―nam.

40 Orzeꞌ ornu blazh mniim de ndeꞌ, orzeꞌ
blyuum yaam lo dey gal nu gyiꞌm. 41Orzeꞌ
de yu zeꞌ gabeewacheña lagy dey ti laabmi,
tantaꞌ nu yet lagy dey, nunu tantaꞌ nu za nu
ic dey. Orzeꞌ Jesuuz nam rabmi dey:
―¿A yuꞌ ñuu la coz ni der don? ―nam rab

mi dey.

42Orzeꞌbriic dey tub laꞌbelnuguuy loboo
gom. 43Orzeꞌ gush mi ñii. Orzeꞌ bdom ñii lo
rgüii dela dey. 44Orzeꞌ gazeꞌ nu nam rab mi
dey:
―Coz nu bzaca̱, ndeꞌ mne̱e̱ lo der lat nu

gabee gusa du ̱ der. Orzeꞌ dela coz nu cañ
lo leey ni Moisees, nu dela coz nu cañ lat de
riidz ni de yu nu mnii por cuen ni Ñgyoozh,
gal nu dela coz nu cañ lo libr ni salmos nu
nac ya̱, dela riidz zeꞌ byuꞌ niñ―nam.

45 Orzeꞌ bicy mi nu gyet lag dey cuen de
riidz ni Ñgyoozh. 46Orzeꞌ nam rabmi dey:
―Bi cañ nu ya ̱, Mesías, biñ nu ca lo cuen

nu cyid. Cañ nu rlagy ñi gata ̱. Tees ornu
zaꞌ dzi chon, orzeꞌ gyabañaꞌ̱. 47Nunu rniiñ
nu de mbecy rlagy ñi cha shaal dey riidz ni
Ñgyoozh lo dela mbecy nu nac ya̱. Nii dey
nu rlagy ñi neꞌ mbecy dela cyi nu ricy yu,
gun orzeꞌ Ñgyoozh gyicy sulagy mi ni dey.
Gashdey Jerusaleeng. Orzeꞌ chadeydutuub
la gyishlombecy nu cha shaal dey riidz zeꞌ.
48 Orzeꞌ de ru nac der teshtig ni de coz nu
guc zeꞌ. 49 Orzeꞌ ya̱ gzuu neza ̱ Espiriit Yon
ni Ñgyoozh nu cyidmi lat der gal nu Ñgyoozh
uz na bimneꞌ ic mi nu cuicmim ni der. Tees
de ru gyeñ der gyedz Jerusaleeng ii gashtal
gyicy la Ñgyoozh gyibaa nu cyiiñ der. Orzeꞌ
gazeꞌ nu gruu der char―nam.

Jesuuz gupmi gyibaa
50 Orzeꞌ gazeꞌ nu Jesuuz bruu num dey

gyedz Jerusaleeng. Guam num dey gal Be-
tania. Orzeꞌ zeꞌ pshes nañ yaam bdiiñ mi
lo Ñgyoozh nu locyuub mi dey. 51 Orzeꞌ lat
nu ni bicy mi bruu chum lo dey. Gazeꞌ nu
gup mi gyibaa yam. 52 Na ornu blazh nu
briib zily dey mi, orzeꞌ bish cya dey yay par
Jerusaleeng. Nunu tonaꞌ la bet lagy dey yay.
53 Nunu de dzi la yuꞌ dey nañ yuꞌ nu driib
zily de mbecy Ñgyoozh nu ryabic dey gyel
mbecy nim.

San Juan
De riidz nap nu rniiñ nu nac
Jesuuz dub galmod numnii

Waa

Biñ nu la riidz ni Ñgyoozh byac mi mbecy
gyishlombecy

1 Nese anzir nu gya gyishlombecy, biñ
nu la riidz ni Ñgyoozh nil bi zum. Mi zeꞌ
nac num Ñgyoozh, nunu nac mi Ñgyoozh.
2Nunu nil bi zum nu Ñgyoozh nese anzir nu
gya gyishlombecy. 3 Dela coz nu psaꞌ lagy
Ñgyoozh, mi zeꞌ bicy mi ñii. Nunu ni tub la
cozwansaꞌ lagy Ñgyoozh benuwalab nu nac
mi zeꞌ. 4Mi zeꞌnacmi biñ nu rbic gyelmbañ
nu rishli. Nunu gyel mbañ zeꞌ nañ gal nu
na tub yaa nu ricy ñi nu gyal shcab ni de
mbecy. 5 Zeꞌ yaa zeꞌ bzu laañ zeꞌ nu cow,
nunu de zeꞌ nu cow zeꞌ rila wangyicy ñi gan
nu nsoow ñi lo yaa zeꞌ.

6Bzu tubmbecy, yu nu bzuu nez Ñgyoozh.
Yu zeꞌ lay Waa nu driib nis mbecy. 7Biid yu
par nu cuic yu nu gad lagy dembecy nu cyu
biñ nu na gal nu na yaa zeꞌ, gun orzeꞌ de yu
nu gzuub gyidag de riidz nu niiy, orzeꞌ de
yu zeꞌ gyicy cup dey consuel lom nu nac de
riidz nu mniiy. 8Yu zeꞌwalab biñ nu na gal
nu na yaa zeꞌ, sinu Ñgyoozh bzuu nez mi yu
biid yu par nu cuic yu nu gad lagy mbecy
cyu nac mi zeꞌ. 9 Gun biñ nu nac yaa nu
rishli zeꞌ bi yad mi par nu cuic mi nu gad
lagy dela mbecy.

10Laab biñ nu la riidz ni Ñgyoozh zeꞌ brim
gyishlombecy. Nunu mas Ñgyoozh psaꞌ lagy
mi dela coz ni gyishlombecy nu nacmi, tees
de mbecy ni gyishlombecy wangyuꞌ lo dey
mi. 11 Brim ledz mi tees de mbecy nu yuꞌ
ledz mi wannii dey “O” nim. 12Dela mbecy
nu “O”mnii nim nunu bicy cup dey consuel
lom, orzeꞌ de yu zeꞌ briic mi mod ni dey nu
gyac yu iꞌñ Ñgyoozh. 13Walab nu byac dey
iꞌñ Ñgyoozh par nu gul dey ni tub biñ mñaa,
nunuwalab nu byac dey iꞌñ Ñgyoozh par nu
nac coz nu rlagy ca na tubmbecy, sinu byac
dey iꞌñ Ñgyoozh gal nu ubmi bicy mi.

14Nunubiñ nu la riidz ni Ñgyoozh zeꞌ byac
mimbecy gyishlombecy, nunu pcyiiñmi lat
den. Nunu tonaꞌ la gugy namnumde ub na.
Nunurniimdubub la coz rishli. Nunudeub
na bi bzaac na gyel lily nim, gyel lily nu yad
ñi nu gad ni biñ nu tub zi zu ni uz. 15Waa
bzat yum. Orzeꞌ ye la mniiy:
―Mi zeꞌ biñ nu bzata̱ ornu mne ̱e̱ lo der

nu biñ nu yad par icha ̱ gya zir zum gazeꞌ ya̱,
gunmi zeꞌ nil bi zum anzir nu gal ya̱―nay.

16Parnunacnudzi gugynam, zaabnap la
ricy numdeubna. 17Gunbriic Ñgyoozh leey

ni den nu nac Moisees. Zeꞌ nu nac Jesuuz,
nap ricy numde ub na nunu blyuumde coz
rishli nim lo den. 18Ni tub la mbecy wacsac
dey Ñgyoozh. Tees iꞌñ mi, biñ nu tub zi zu
nim, nacnummi. Mi zeꞌbriicminugad lagy
na la nam.

Waa nu driib nis mbecy rniiy cyu nac
Jesucrisht

19Nii de coz numnii Waa ornu de fushtiz
ni de mbecy Israeel bzuu nez dey de uz gal
nu la be dembecy nu bruu lat nez Levita nu
yuꞌ Jerusaleeng nu cha dey cugyiꞌy lo Waa.
Orzeꞌ na dey rab yuWaa:
―¿Cyu nac ru? ―na dey.
20OrzeꞌWaa naal la mniiy lo dey cyu nac

yu. Orzeꞌ nay:
―Ya̱walabMesías,biñnu ca lo cuennu co

mbañmbecy―nay.
21Orzeꞌ bdugyiꞌ gaꞌ dey loy:
―¿Zeꞌ cyu gaal nac ru beni? ¿A walab

Elías, yunumnii por cuenniÑgyoozh,nac ru
beni? ―na dey.
Orzeꞌ na gaꞌWaa:
―Walab yu zeꞌ naca̱―nay.
Orzeꞌ na gaꞌ dey:
―¿A walab ru yu nu rnii por cuen ni

Ñgyoozh nu ca lo cuen nu cyid? ―na dey.
Orzeꞌ naWaa:
―Walab―nay.
22Orzeꞌ na gaꞌ dey:
―¿Cyu nac ru beni? Gun rlagy ñi nu gya

du̱ de ̱ raso̱o ̱ lo deyu nu bzuu nez de ̱ ya ̱ nu
yapa̱. ¿Cyu nac ub ru? Mnii beni―na dey.

23Orzeꞌ naWaa rab yu dey:
―Ya̱ naca̱ tub mbecy, tub yu nu bzat

Isaías, yu numnii por cuen ni Ñgyoozh ornu
nay: “Zaab tiꞌ tubmbecy rbish tiy tub lugaar
ub zi. Orzeꞌ nay: Bicy nap der nañ lardoor
gal nu ricy nap der tub nez nu ded tub yu
lily, gun bi cyid Shuaan den”, na Isaías ―na
Waa.

24Na de yu nu bzuu nez dembecy fariseo
nu gua tugyiꞌy loWaa, 25orzeꞌ na dey rab yu
Waa:
―Zeꞌ benu a ̱ꞌ nac ru Mesías, biñ nu ca lo

cuen nu co mbañ mbecy, ni a ̱ꞌ nac ru Elías,
ni a̱ꞌ nac ru yu nu rnii por cuen ni Ñgyoozh,
zeꞌ ¿lagu rbic ru nu zu nis mbecy beni? ―na
dey.

26Orzeꞌ naWaa rab yu dey:
―Ya̱ driib nisa ̱ mbecy nu nis, tees lat de

ub na zu tub mbecy nu a ̱ꞌ yuꞌ lo der. 27Mi
zeꞌ cyid mi par lo ya̱, tees ya̱ wangyapa̱ nu
shaagya̱ ni gyid nu zub gyid labmi―nay.

28 Dela de coz ii guc ñi tub lugaar ni tub
gyedz nu la Betania, par tub laꞌ gaꞌ ruꞌ gy-
oow Jordaang. Ndeꞌ lugaar zeꞌ nu driib nis
Waa dembecy.

Jesuuznamgalnunatubshilynugacgun
lo Ñgyoozh

29 Na tuubaꞌ dzi orzeꞌ bzaac Waa Jesuuz
nu yadmi loy. Orzeꞌ nay:
―Güii der, re yad tubmbecy nu na gal nu

na tub shily nu gac gun lo Ñgyoozh. Mi zeꞌ
cyib mi cyi de mbecy nu yuꞌ gyishlombecy.
30Mi zeꞌ biñ nu bzata̱ lo der ornu ya̱ mne ̱e̱:
“Biñ nu yad par ich ya̱, gya zir zumgazeꞌ ya̱,
gunmi zeꞌnil bi zumanzir nu gal ya̱”, mne ̱e̱.
31Wangad lagya̱ cyunacmi, tees ya̱ yapa̱ nu
griib nisa ̱mbecy nu nis gun par nu cuꞌ lo de
mbecy Israeel mi cyu nacmi―nay.

32Nii riidz numnii Waa ornu nay:
―Ya̱ bzaaca̱ Espiriit Yon ni Ñgyoozh nam

gal nu na tub begy bet mi. Bruum gal
gyibaa. Gusub mi too mi zeꞌ. 33 Ya̱ gabee
wangyuꞌ lo̱m cyu nac mi. Tees Ñgyoozh, biñ
nu bzuu nez ya̱ nu griib nisa ̱ mbecy nu
nis, nam rab mi ya̱: “Ornu gzac ru nu gyet
Espiriit Yon ne ̱ too tub mbecy, orzeꞌ mi zeꞌ
biñ nu cuic Espiriit Yon zeꞌ ne ̱ ni dembecy”,
nam. 34 Ya̱ bi bzaaca ̱ de coz zeꞌ. Ndeꞌ nu
ya̱ naca ̱ teshtig numi zeꞌ nac mi iꞌñ Ñgyoozh
―naWaa.

De yu nu psyaꞌ loga la lo Jesuuz
35Na orzeꞌ tuubaꞌ dzi, orzeꞌ Waa laab lu-

gaar zeꞌ zuynu cyupdeyunu rsyaꞌ loy. 36Na
ornu bzaac yu nu bded Jesuuz, orzeꞌ nay:
―Güii der. Re rded tub mbecy nu na gal

na tub shily nu gac gun lo Ñgyoozh ―nay.
37 Na ornu güeñ cyup de yu nu rsyaꞌ loy

de riidz zeꞌ, orzeꞌ za dey za cay ich Jesuuz.
38Orzeꞌ Jesuuzbishcyam,nunubzaacminu
yad dey. Orzeꞌ nam rabmi dey:
―¿La coz ryub der? ―nam.
Orzeꞌ na dey rab yum:
―Masht, ¿ca rcyiiñ ru? ―na dey.
39Orzeꞌ na Jesuuz rabmi dey:
―Yaa der chan gun cha güiir ca rcyiiña̱

―nam.
Orzeꞌ gushnezdey zanuymi. Orzeꞌbzaac

dey ca rcyiiñmi. Orzeꞌ byeeñ nu deymi gua
la nu gudze zeꞌ, gun bi yuꞌn tub gyiib tap or
gudze ornu bri num dey zeꞌ.

40 Tub de yu nu güeñ ni Waa, yu nu gua
ca ich Jesuuz, layNdrees bicy yu Simo̱o ̱Bed.
41 Orzeꞌ lueg la gua yub yu bicy yu Simo ̱o ̱.
Orzeꞌ nay rab yuy:
―De̱ ya̱ bi bdzeel de ̱ Mesías, bin nu ca lo

cuen nu combañ den―nay.
(Mesías, ndeꞌ tub ziꞌl yaruuñ nu Crisht.)
42 Orzeꞌ lueg la za nuy Simo̱o ̱ lo Jesuuz.

Orzeꞌ Jesuuz mbi la bgüiim loy. Orzeꞌ nam
rabmi yu:
―Ru lar Simo̱o ̱ iꞌñ Waa. Tees na loo la ̱ ru

Cefas. (Cefas nu Bed tub ziꞌl nu yaruu riidz
zeꞌ. Ndeꞌ gyitaꞌ.)

Jesuuz bredzmi Lip nuNatanael
43 Na tuubaꞌ dzi, orzeꞌ Jesuuz mnii ic mi

gyam tub lugaar ni Galilea. Orzeꞌ zeꞌ bdzeel
mi Lip. Orzeꞌ nam rabmi yu:

―Da, da ca icha ̱ ―nam.
44 Na Lip nac yu tub mbecy gyedz nu

la Betsaida. Laab zeꞌ ledz Ndrees nu Bed.
45Orzeꞌ Lip guay gua yub yu Natanael. Na
ornu bdzeel yuy, orzeꞌ nay rab yuy:
―Na bi bdzeel de ̱ biñ nu bzat Moisees lo

de gyicy zeꞌ nu ca leey ni Ñgyoozh. Laab mi
zeꞌ biñ nu bzat de yu nu mnii por cuen ni
Ñgyoozh. Mi zeꞌ Jesuuz iꞌñ See. Zeꞌ ledz mi,
ndeꞌNazaret―na Lip.

46Orzeꞌ na gaꞌNatanael:
―¿Walab gaal gac gruu ñuu la coz nap

gyedz Nazaret? ―na Natanael.
Orzeꞌ na Lip rab yuy:
―Da güiir ben a walab―nay.
47 Na ornu Jesuuz bzaac mi nu byagaab

Natanael lom, Orzeꞌ nam:
―Güii, ii yad tubmbecy nu rishli gaal nac

mbecy Israeel, tub yu nu sac gyel rguu nañ
lardoo―nam.

48OrzeꞌNatanael bdugyiꞌy lom:
―¿Lac bicy ru? ¿Lagu nu gud lagy ru lac

mbecy na ̱? ―nay.
Orzeꞌ na Jesuuz rabmi yu:
―Ya̱ bzaaca ̱ ru lat nu gusub ru gyiꞌ yalas

anzir nu cuedz Lip ru―nam.
49Orzeꞌ na Natanael rab yum:
―Masht, ru nac ru iꞌñ Ñgyoozh. Ru nac ru

rey nu nac Shuaan dembecy Israeel―nay.
50Orzeꞌ Jesuuz nam rabmi yu:
―¿A ricy cup ru consuel lo̱ nu nac ziꞌl nu

mne ̱e̱ nu bzaaca ̱ ru nu gusub ru gyiꞌ yalas?
Coz ily zir gzac ru par lo gazeꞌ coz nu bzaac
ru na―nam.

51Orzeꞌ na gaꞌm rabmi dey:
―Ya̱ rishli rne̱e̱ lo der nu gzac der nu gyal

gyibaa, nunu gzac der nu chup gyet la de
anc ni Ñgyoozh lo̱ ya ̱, biñ nu byac mbecy
―nam.

2
Guꞌ tub fandang tub gyedz nu la Caná

1Na ornu bi bzaꞌ chon dzi nu yuꞌ fandang
tub gyedz nu la Caná lo yu ni Galilea. Laab
lat zeꞌ ri ñaa Jesuuz. 2Nunu niꞌ ziꞌl mnii gaꞌ
dey lo Jesuuznu lodeyunursyaꞌ lomnucha
dey lo fandang zeꞌ. 3Na ornu blazh ñup ni
urbyay nu goꞌ dey, orzeꞌ na ñaa Jesuuz rab
mim:
―Blazh ñup ni urbyay―nam.
4Orzeꞌ na gaꞌ Jesuuz rabmi ñaam Li:
―Ña, ¿lagu rniir riidz zeꞌ lo ̱? Nigul shuub

dzi nu gzac mbecy de gyel lily ne ̱ ―nam.
5Orzeꞌ na gaꞌ ñaam rab mi de moz nu yuꞌ

lo fandang zeꞌ:
―Bicy der la ziꞌl coz nu gniiñ―nam.
6Na, zeꞌ nguaa gaꞌ shuup reꞌ nu byaa nu

gyitaꞌ. Nañ reꞌ zeꞌ rguꞌ de mbecy Israeel nis
par nu rnaa dey nunu par nu rgyiib dey la
coz gal nu rnii leey ni dey. Zeꞌ tub ga de reꞌ

zeꞌ rzuꞌ tub cyaal gaynal, o tub setent litr nis
nañ ñi. 7Orzeꞌ na Jesuuz rabmi demoz zeꞌ:
―Bduꞌ der nis nañ de reꞌ re gal dzaa lañ

―nam.
Orzeꞌ de yu zeꞌ pchaa dey ñi gal ruꞌ lañ.

Orzeꞌ nis zeꞌ byac ñi ñup ni urbyay. 8 Orzeꞌ
na gaꞌm rabmi dey:
―Na bdaꞌ der nis ii gua nu der goꞌ yu nu

riib ic lo fandang―nam.
Orzeꞌ gua nu dey ñi goꞌ yu nu riib ic zeꞌ.

9Orzeꞌ yu nu riib ic zeꞌ bicy yu preb nis nu
byacñupniurbyayzeꞌ, sinuwangad lagy lay
ca bruuñ. Tees de moz nu bdaꞌ nis zeꞌ gud
lagy dey ca bruuñ. Orzeꞌ yu nu riib ic zeꞌ
bredz yu yu nu nac nob zeꞌ. 10Orzeꞌ nay rab
yuy:
―Dela mbecy nu loga la rbic dey ñup nap

ni urbyay goꞌ de mbecy nu rdeꞌ lo fandang.
Na ornu dzi bi goꞌ shaad dey ñup nap zeꞌ,
orzeꞌ rbic dey de ñup corient goꞌ dey. Zeꞌ ru
bzeeñ ru ñup nap gashtal na rbic ru goꞌ dey
―nay.

11 Ndeꞌ nusuriidz nu bicy mi nu loga la
tub gyedz nu ri lo yu ni Galilea nu la Caná.
Zeꞌ blyuum gyel lily nim lo de mbecy, nunu
de yu nu rsyaꞌ lom bicy cup zir dey consuel
lom.

12 Na ornu bded zeꞌ, orzeꞌ bruum Caná
gush nezmi zamnuñaam, gal nu de bicymi,
gal nu de yu nu rsyaꞌ lom za num dey par
Capernaum. Zeꞌ pcyiiñ mi la be dzi.

Jesuuz bzu nap mi yuꞌ nu driib zily de
mbecy Israeel Ñgyoozh

13 Na ornu sñuu ga shuub dzi nu chuꞌ
de mbecy Israeel saꞌ ni Pas, orzeꞌ Jesuuz
yam par Jerusaleeng. 14 Na ornu brim
Jerusaleeng, orzeꞌ guꞌm loliꞌ ni yuꞌ nu driib
zily de mbecy Israeel Ñgyoozh. Orzeꞌ byap
mi dembecy nu rut tor, nu shily, gal nu begy
ni de mbecy. Nunu byapaꞌm de mbecy nu
nguaa lo mez nu rchaa tiñ ni de mbecy nu
bruu reñaꞌ lugaar. 15 Na ornu bzaac mi de
coz zeꞌ, orzeꞌbzaam tub chicot nuduu lyaar.
Orzeꞌ nu ndeꞌ pcyuu num dey, nu tor niy,
gal nu shily niy. Bloom dey ich loꞌ ni yuꞌ
zeꞌ. Orzeꞌ ptush las mi tiñ ni de yu nu rchaa
tiñ zeꞌ nunu blaagy yaammez ni dey. Orzeꞌ
brush las tiñ ni dey. 16Zeꞌ de yu nu rut begy
zeꞌ nam rabmi dey:
―Bloo der de bañcyug ii lugaar ii. Cueꞌ

gyicy der yuꞌ ni Ñgyoozh uza ̱ par tub yagyiꞌ
―nam.

17Orzeꞌde yunu rsyaꞌ lombyezaꞌ lagy dey
zeꞌnurniiñ lat riidzniÑgyoozh: “Ya̱ rzu ferta ̱
nu nac yuꞌr gashtal wagagye̱e̱ ga̱ꞌ la ̱”, rniiñ.

18Orzeꞌ de yu zub lo ni de mbecy Israeel
bdugyiꞌ dey lom:
―¿La ñuumuesht lyuur lo̱ de̱ par nu gabe

nu ricy cup ru rishbeey nu ricy ru de coz ii?
―na dey.

19Orzeꞌ na gaꞌm rabmi dey:

―Ptily der yuꞌ ni Ñgyoozh ii. Orzeꞌ ya̱ zu
napa̱ ñii nañ chon dzi tuubaꞌ tir gal nu nañ
―nam.

20Orzeꞌ na dembecy Israeel rab yum:
―Cyuu zub shuup ñaꞌn guꞌ dey bicy yu

riiñ, gazeꞌ nu byaꞌ lo yuꞌ ni Ñgyoozh ii. Zeꞌ ru
naꞌrnunañchonzidzi bi gzunapruñii―na
dey.

21 Tees yuꞌ ni Ñgyoozh nu bzat Jesucrisht,
ndeꞌ cuerp nim. 22 Tees ornu byabañ mi,
orzeꞌ de yu nu rsyaꞌ lom byezaꞌ lagy dey nu
bi mniim nu ni gac ñii. Orzeꞌ guña lagy dey
de riidz ni Ñgyoozh gal nu de riidz nu mnii
Jesuuz.

Jesuuz rad lagy mi la na nañ lardoo dela
mbecy

23 Lat nu Jesuuz rded mi Jerusaleeng, lat
saꞌ ni Pas, tonaꞌ la zigy mbecy bicy cup dey
consuel lomnunacdenusuriidznubicymi.
24 Tees Jesuuz wangyicy cup mi consuel lo
dey gun gud lagymi lacmodna delambecy.
25Ni tub la mbecy walagy ñi nu nii dey lom
mod nu na dembecy, gun ubmi rad lagymi
la na nañ lardoo dela dey.

3
Nicodemo beey riidz nu Jesuuz

1 Bzu tub mbecy fariseo lay Nicodemo.
Nac yu tub mbecy nu zu riiñ lat de mbecy
Israeel. 2Orzeꞌ tub rel guay gua güiiy Jesuuz.
Orzeꞌ nay rab yum:
―Masht, de̱ ya̱ rad lagy de ̱ nu Ñgyoozh

bzuu nez mi ru yad ru par nu lyuur ni
de mbecy, gun ni tub la mbecy wac gyicy
dey de nusuriidz nu ricy ru zeꞌ benu walab
Ñgyoozh nac num yu.

3Orzeꞌ na Jesuuz rabmi yu:
―Ya̱ rishli rne̱e̱ lor nu ni tub la mbecy

wazac yu lo gyel gubierniÑgyoozhbenuwal
yu tuubaꞌ tir―nam.

4Orzeꞌ bdugyiꞌNicodemo lom:
―¿Par lac mod gyicy tub mbecy gush nu

gal yu tuubaꞌ tir? ¿Walab gaal gac chuꞌ tub
mbecy gush nañ ñaay par nu gal yu tuubaꞌ
tir? ―nay.

5Orzeꞌ na gaꞌ Jesuuz rabmi yu:
―Ya̱ rishli rne̱e̱ lor nu ni tub la mbecy

wazac yu lo gyel gubierniÑgyoozhbenuwal
yu lat nis, nunu benuwal yu nu nac Espiriit
Yon ni Ñgyoozh. 6Ornu tub mbecy ral yu ni
ñaay, orzeꞌmbecy ziꞌl nac yu. Tees benu tub
mbecy gal yununac Espiriit YonniÑgyoozh,
orzeꞌ ni Ñgyoozh nac yu. 7 Cueꞌ cha nu ic ru
nu rne ̱e̱ lor nu rlagy ñi nu gal der tuubaꞌ
tir. 8Gush ñuu shcab mod nu ricy bi. Ca ziꞌl
lugaar druuñ. Reñ ru rsiigy ñi, tees wagad
lagy der ca druuñ, nunu wagad lagy der ca
par chañ. Niꞌ ziꞌl wagad lagymbecy lacmod
rac nu ral yu nu nac Espiriit Yon ni Ñgyoozh.

9Orzeꞌ na gaꞌNicodemo rab yu Jesuuz:

―¿Zeꞌ lac mod gac de coz nu rniir zeꞌ?
―nay.

10Orzeꞌ na Jesuuz:
―Gunca ru nac ru tub moscuel zub lo ni

dembecy Israeel, ¿zeꞌawagad lagy rudecoz
zeꞌ? 11Ya̱ rishli rne ̱e̱ loderdecoznurad lagy
de ̱, nunu dric de ̱ raso̱o ̱ ni de coz nu bzaac
de ̱. Zeꞌ ni tub la der wagnii der “O” nu de
riidz nu rne ̱e̱ de̱. 12 Zeꞌ benu wacheña lagy
derornurne̱e̱ de coznuracgyishlombecy ii,
zeꞌ yegar benu ne ̱e̱ ga ̱ꞌ de coz nu rac gyibaa
cheña gaꞌ lagy der.

13 ’Ni tub la mbecy nigul chup yu gyibaa,
sinu tub zi ya ̱, biñ nu byac mbecy, bru ̱u̱ gy-
ibaa bri ̱ gyishlombecy ii. 14Gal nu Moisees
pcaay tub bily gyiib lo tub yag. Orzeꞌ pshes
su dey yag zeꞌ lat nu gusa de too bel nin tub
lugaar ub zi, niꞌ ziꞌl ya ̱, biñ nu byac mbecy,
rlagy ñi nu caa dey ya ̱ lo tub yag nu she
su dey ñi. 15 Gun orzeꞌ de yu nu gyicy cup
consuel lo̱, orzeꞌ de yu zeꞌ gad gyelmbañ nu
tub la ni dey―nam―.

Ñgyoozh rcam delambecy
16 ’GunÑgyoozh tonaꞌ la rcamde rumbecy

nu yuꞌ gyishlombecy ii. Ndeꞌ nu gal briic
lam ya ̱ iꞌñ mi nu tub zi zu nim ni der. Gun
orzeꞌ de mbecy nu gyicy cup consuel lo ̱, de
yu zeꞌ wanit lo dey, sinu gad nu cui mbañ
dey tub la. 17 Gun Ñgyoozh wanseed mi ya̱,
biñ nu nac iꞌñ mi, gyishlombecy ii par nu
niim nu yuꞌ falt ni de mbecy, sinu par nu co
mbañmi dey nu nac ya̱.

18 ’Cyu ziꞌl mbecy nu gyicy cup consuel
lo̱ ya̱, iꞌñ Ñgyoozh, de yu zeꞌ wanii Ñgyoozh
ti yuꞌ falt niy. Tees de yu nu wayicy cup
consuel lo̱, Ñgyoozh bi mniim nu yuꞌ falt ni
dey nu nac nu wangyicy cup dey consuel lo̱
ya̱, iꞌñ mi nu tub zi zu nim. 19 Rnii Ñgyoozh
nu yuꞌ falt ni dey gun ya̱, biñ nu lyuu yaa ni
coz rishli lo de mbecy, yapa̱ gyishlombecy
ii, tees dembecy bet zir lagy dey zeꞌ nu cow,
gazeꞌ zeꞌ nu yuꞌ yaa ni coz rishli par nu nac
nu shiñ ricy dey. 20Ca ziꞌl nambecy nu shiñ
ricy, yu zeꞌwagyet lagy yu zeꞌ nu yuꞌ yaa ni
coz rishli, nunu wagyechaꞌy zeꞌ nu yuꞌ yaa
ni coz rishli par nu walagy dey gyuꞌ bee de
coz cyi nu ricy dey. 21 Tees ca ziꞌl na mbecy
nu ricy coz nu laab ñi, yu zeꞌ yechaꞌy zeꞌ nu
yuꞌ yaa ni coz rishli, gun de coz nap nu ricy
yu, ndeꞌ coz nu bruu loÑgyoozh―na Jesuuz.

Waa nu driib nis mbecy bdzeelaꞌy Jesuuz
tuubaꞌ tir

22 Na, despuees ornu bded de nu ndeꞌ,
orzeꞌ Jesuuz gush nez mi za num de yu nu
rsyaꞌ lom par de lo yu ni Judea. Zeꞌ pcyiiñ
mi num dey la be dzi. Orzeꞌ briic mi nu
bzu nis mbecy. 23Niꞌ ziꞌl Waa rded yu driib
nis yu mbecy tub gyedz nu la Enín garee ga
gyedz nu la Salim, gun lugaar zeꞌ yuꞌ sheñ
nis. Orzeꞌ de mbecy rza dey loy. Orzeꞌ rbic

yu nu zu nis dey. 24Gun tiem zeꞌWaa nigul
gyet lag yu nañ yuꞌ gyiib.

25Na, la be de yu nu rsyaꞌ lo Waa, bee zi
dey riidz nu tuubaꞌ mbecy Israeel gyiꞌ nu
nac nu lac mod gyacaacy de mbecy par lo
Ñgyoozh. 26 Orzeꞌ gua too dey rishlo Waa.
Orzeꞌ na dey rab yuy:
―Masht, yunubyeeñnu ru tub laꞌ gaꞌdzu

ruꞌ gyoow Jordaang, laab yu nu bzat ru lo ̱
de ̱, yu zeꞌ driib nis yu mbecy. Nunu dela
mbecy rza dey loy―na dey.

27Orzeꞌ na gaꞌWaa rab yu dey:
―Ni tub lambecywac gyicy yu tub riiñ ni

ÑgyoozhbenuwalabÑgyoozhbduꞌmñii yaay
nu gyicy yuñ. 28De ru bi güeñ der nu naal la
mne ̱e̱ lo der nu ya̱ walab Mesías, biñ nu ca
lo cuennu combañmbecy, sinu ya ̱naca̱ tub
yu nu bzuu nez Ñgyoozh nu cha̱ ga̱ lo parmi
zeꞌ. 29Ya̱ na gal nu na tub amig ni tub yu nu
nac nob. Biñ nu nac ni nob zeꞌ, mi zeꞌ par yu
nu nac nob zeꞌ. Mi zeꞌ walab par amig niy.
Zeꞌ yu nu nac amig niy, tonaꞌ la yet lagy yu
ornu reñ yu nu zaab tiꞌy rniiy. Niꞌ ziꞌl na ya ̱
tonaꞌ la yet lagya̱ nu nac de coz nu rniir lo̱,
gal nu yet lagy de amig ni nob zeꞌ. 30Gunmi
zeꞌ yagya zir zum. Zeꞌ ya̱ nu yagash zir zu ̱
―naWaa―.

Biñ nu bruu gyibaa
31 ’Biñ nu bruu lo Ñgyoozh, mi zeꞌ gya

zir zum par dela mbecy. Zeꞌ de ub na,
mbecy nu bruu gyishlombecy ii, nac naa ni
gyishlombecy. Orzeꞌ rnii den de coz nu rac
gyishlombecy. Tees biñ nu bruu gyibaa, mi
zeꞌ gya zir zum par dela mbecy. 32 Mi zeꞌ
rniim de coz nu bzaac mi, gal nu de coz nu
güeñ mi, tees se ñuu zi zi mbecy “O” rnii
nu nac de coz nu rniim. 33 Tees de mbecy
nu “O” rnii ni de coz nu rniim, yu zeꞌ ricy
dey nu gabe nu par ub yu, de riidz nu rnii
Ñgyoozh, ndeꞌ riidz rishli. 34Zeꞌ biñ nu bzuu
nez Ñgyoozh, mi zeꞌ rniim riidz ni Ñgyoozh,
gun Ñgyoozh briic zaꞌ lam Espiriit Yon nim
ni mi zeꞌ. 35Ñgyoozh, uz na, tonaꞌ la rcam iꞌñ
mi, Jesuuz, nunu bicy mi nu mi zeꞌ gyub ic
mi dela coz. 36De yunu gyicy cup consuel lo
iꞌñmi, de yu zeꞌ cuimbañdey tub la. Tees de
yu nuwazuub gyidag nim, de yu zeꞌwadnu
cui mbañ dey. Sinu Ñgyoozh zeedmi cashtig
ily nim too dey―naWaa.

4
Jesuuz bdzeel mi tub biñmñaa Samaria

1Dembecy fariseo güeñdeynu zigy zir de
mbecy nu za ca ich Jesuuz, gazeꞌ de yu nu
za ca ich Waa. Nunu rbic zir mi nu zu nis
mbecy gazeꞌWaa. 2Mas walab ub la Jesuuz
driib nis mi mbecy, sinu de yu nu rsyaꞌ lom
rbic dey nu zu nis mbecy. 3 Na ornu gud
lagy Jesuuz de nu ndeꞌ, orzeꞌ bruum lo yu ni
Judea, orzeꞌ yam par de lo yu ni Galilea.

4Na zeꞌ nu yam rlagy ñi nu ded mi lo de
yu ni Samaria. 5 Orzeꞌ bruꞌñam tub gyedz
nu la Sicar nu ri lo yu ni Samaria. Gyedz
zeꞌ gare ga ri tub nac yu nu briic Jacob ni
iꞌñ yu See. 6 Lugaar zeꞌ zub zo nu rnii dey,
“Zo ni Jacob.” Zeꞌ gusub Jesuuz nu rzu lagy
mi gun gutsiñmi nu tuñ bzamnez. Ndeꞌ tub
or widoo. 7-8Orzeꞌ de yu nu rsyaꞌ lom bzeeñ
dey mi. Orzeꞌ za dey lat gyedz nu za zii dey
coz nu gow yu. Orzeꞌ bruꞌña tub biñ mñaa
Samaria, bruꞌñam ruꞌ zo zeꞌ nu za gyiim nis.
Orzeꞌ na Jesuuz rabmi biñmñaa zeꞌ:
―Doo ñuu nis nir do ̱ꞌ ―nam.
9Orzeꞌ na biñmñaa zeꞌ rabmi Jesuuz:
―Ru nac ru tub mbecy Israeel. Zeꞌ ya ̱

naca ̱ tub biñ mñaa Samaria. Orzeꞌ ¿lagu
rgyiiñ ru nis goꞌr lo ̱? ―nam.
Gun de mbecy Israeel wagac gyicy dey ni

tub la coz numbecy Samaria, gun a̱ꞌnap yuꞌ
dey.

10Orzeꞌ na gaꞌ Jesuuz rabmi biñmñaa zeꞌ:
―Bi bicy na nu ru gad lagy ru la na coz nu

rbic Ñgyoozh, nunu bicy na nu gad lagy ru
cyu nac ya̱, nu rdiña̱nis do̱ꞌ lor, orzeꞌ ru cyiñ
runis lo ̱ya̱ goꞌr. Orzeꞌya̱ rica̱ nisnurbic gyel
mbañ nu rishli nu goꞌr.

11Orzeꞌ biñmñaa Samaria zeꞌ nam rabmi
Jesuuz:
―Zeꞌ ru, ni a̱ꞌnur la nupar nu cor nis, gun

zo ii gyi ri nis nañ ñi. Zeꞌ ru, ¿ca cor nis nu
cuic gyel mbañ zeꞌ ne̱? 12 Gyitoo bel ne ̱ de ̱
Jacob bzeeñ mi zo ii ne ̱ de̱ ya̱. Nunu laab ii
goꞌmnis gal nu de iꞌñmi nu de bañcyugnim.
¿Walab gaal lily zir na ru gazeꞌ gyitoo bel ne ̱
de ̱ zeꞌ? ―na biñmñaa zeꞌ.

13Orzeꞌ na Jesuuz:
―Dela de mbecy nu goꞌ nis ii, wayeca nu

cuigy zir dey nis. 14 Zeꞌ de mbecy nu goꞌ nis
nu ya̱ grica ̱, de mbecy zeꞌ rila wabigyaꞌ dey
nis. Gun nis nu ya̱ grica̱, ndeꞌ gyicy ñi nu
gyac nañ lardoo dey gal na tub zeꞌ nu driib
nis. Nis zeꞌ gyicy ñi nu cui mbañ dey tub la
―nam.

15Orzeꞌ na biñmñaa zeꞌ rabmi Jesuuz:
―Beni, orzeꞌ cuic runis zeꞌdo ̱ꞌguncueꞌgaꞌ

nu cuigya ̱ꞌ ñii nunu cueꞌ gaꞌ gyap gyi ̱i̱ ñii ii
―na biñmñaa zeꞌ.

16Orzeꞌ na gaꞌ Jesuuz:
―Yaa, ya te ñgyeer, nunu cyid nur yu ii

―na Jesuuz.
17Orzeꞌ na gaꞌ biñmñaa̱̱ zeꞌ:
―Sac ñgyee̱̱ ya̱―nam.
Orzeꞌ na gaꞌ Jesuuz:
―Ru gaal rishli rniir nu sac ñgyeer, 18Gun

bi bzu gaay ñgyeer. Zeꞌ yu nu zu gaꞌ na, yu
zeꞌ walab ñgyeer. Ru rishli mniir lo̱ nu sac
ñgyeer ―nam.

19 Ornu biñ mñaa zeꞌ güeñ mi nu ndeꞌ,
orzeꞌ nam rabmi Jesuuz:
―Na bet laga ̱ cuen nu ru nac ru tub biñ

nu rnii por cuen ni Ñgyoozh. 20 De gyitoo

bel ne ̱ de ̱, de biñ Samaria, briib zily dem
Ñgyoozh too bicy ii. Zeꞌ de ru rnii der nu
gal Jerusaleeng rlagy ñi nu riib zily mbecy
Ñgyoozh, rnii der―na biñmñaa zeꞌ.

21Orzeꞌ na Jesuuz rabmi biñmñaa zeꞌ:
―Biñ mñaa, guña ñuu lagy riidz nu rne̱e̱.

Shuub tub dzi nu de mbecy griib zily dey
Ñgyoozh, uz den. Orzeꞌ walagyaꞌñ nu cyid
dey too bicy ii, ni nu gya dey Jerusaleeng.
22 De ru mbecy Samaria wagad lagy der la
na biñ nu driib zily ru. Tees de ̱ ya̱ mbecy
Israeel rad lagy de ̱ la na biñ nu driib zily de̱,
gun lat de mbecy Israeel gruu mod par nu
gruu mbañ mbecy. 23 Tees shuub dzi, nunu
na landeꞌornudembecynu rishli gaal griib
zily Ñgyoozh uz na gyicy dey ñi tub mod nu
rishli, mod nu rlagy Espiriit Yon ni Ñgyoozh,
gun ndeꞌmod nu rlagy Ñgyoozh uz na. Ndeꞌ
modnu rlagymi nu gyicy de yunu griib zily
mi. 24Gun Ñgyoozh nac mi Espiriit, nunu de
yu nu griib zily mi rlagy ñi nu gyicy dey ñi
tubmod nu rishli, tubmod nu rlagy Espiriit
Yon nim―nam.

25Orzeꞌ na biñmñaa zeꞌ rabmi Jesuuz:
―Rad lagya̱ nu cyid Mesías, biñ nu pcui

Ñgyoozhnucombañmiden. Laabmizeꞌ lam
Crisht. Ornu mi zeꞌ cyid mi, orzeꞌ shaal mi
dela coz lo ̱ de ̱ ―nam.

26Orzeꞌ na gaꞌ Jesuuz:
―Mi zeꞌ nac ya ̱, biñ nu rnii nu ru na la

―nam.
27 Laab or la zeꞌ bri de yu nu rsyaꞌ lom.

Orzeꞌ za nu la ic dey nu Jesuuz rom riidz nu
tub biñ mñaa. Tees ni tub la dey wancuic
yu baloor nu ngugyiꞌy lo biñmñaa zeꞌ la coz
rlagymi, onungugyiꞌdey lo Jesuuzben lagu
ro numbiñmñaa zeꞌ riidz. 28Orzeꞌ biñmñaa
zeꞌ bzeeñ ga lam reꞌ nim. Yam lat gyedz.
Orzeꞌ nam rabmi dembecy:

29―Da der gun cha güiir tub biñ gyeey nu
mniim dela coz nu bicya ̱. ¿Ben a chii la a
walabmi zeꞌMesías? ―na biñmñaa zeꞌ.

30 Orzeꞌ bruu de mbecy lat gyedz zeꞌ za
dey lo Jesuuz. 31Latnuyabiñmñaazeꞌ, orzeꞌ
de yu nu rsyaꞌ lo Jesuuz rnishbaa dey lom
nu gowmi gyit. Orzeꞌ na dey:
―Masht, bdowmas ñuumiꞌ ―na dey.
32Orzeꞌ nam rabmi dey:
―Ya̱ ricy cupa̱ coz nu da ̱w. Tees de ru

wagad lagy der la coz ndeꞌ ―nam.
33Orzeꞌ de yu nu rsyaꞌ lombrugyiꞌ rgugyiꞌ

dey lo losaꞌy. Orzeꞌ na dey:
―¿Walab gaal bi biid nu ca na mbecy coz

nu gowmi? ―na dey.
34Orzeꞌ na gaꞌ Jesuuz rabmi dey:
―Ornu gyicya̱ coz nu rlagy Ñgyoozh, biñ

nu bzuu nez ya̱, nunu ornu gzaꞌ lo ̱ riiñ nim,
orzeꞌndeꞌnañ gal na de coz nuda ̱w. 35De ru
mbish tub riidz nu rnii der: “Gabee ricy falt
ruꞌ tap beey par nu teꞌn cosech”, rnii der. Zeꞌ
ya̱ rne̱e̱ lo der nu güiir lo dembecy nu yad ii.

Na dey gal nu na tub nac gyel. Güii la nañ.
Bi guc niñ nu dudeꞌ cosech, gun bi zu lily
dey nañ lardooy nu gyicy cup dey consuel
lo̱―na Jesuuz―.

36 ’Gun de yu nu cha teꞌ cosech zeꞌ, bi
gyad iy, nunu cosech nu rteꞌ dey zeꞌ, ndeꞌ
de mbecy par nu cui mbañ dey tub la, gun
orzeꞌ de yu nu rnuuz, gal nu de yu nu rteꞌ
tublaazh la gyet lagy dey. 37Nii tub riidz nu
rishli nu rnii mbecy: “Tub yu rnuuz yu. Zeꞌ
tuubaꞌy rteꞌy.” 38 Ya̱ bzuu neza̱ der nu gua
teꞌr lat tub nac gyel zeꞌ nu wangyicy la der
riiñ. Zeꞌ reñaꞌdeybicy yu riiñ lat gyel zeꞌ. Zeꞌ
de ru byash der cosech nu nac riiñ nu bicy
reñaꞌ dey―nam rabmi de yu nu rsyaꞌ lom.

39Na, tonaꞌ la zigy de mbecy Samaria nu
yuꞌ gyedz zeꞌ bicy cup dey consuel lo Jesuuz
nu nac nu mnii biñ mñaa zeꞌ lo dey. Orzeꞌ
nam: “Mi zeꞌ mniim lo̱ dela coz nu bicya ̱”,
nam. 40Na ornu bruꞌña de mbecy Samaria
lom, orzeꞌmnishbaa dey lomnu gyiyeeñmi
num dey. Orzeꞌ byeeñ num dey cyup dzi.
41Orzeꞌ zigy zirmbecy bicy cup dey consuel
lo Jesuuz nu nac de riidz numniim. 42Orzeꞌ
na dey rab yu biñmñaa zeꞌ:
―Na ricy cup de ̱ consuel lo Jesuuz walab

nu nac riidz nu mnii ziꞌl ru, sinu nu nac nu
güeñ gyidag la de ̱. Nunu rishli gud lagy de̱
numi ii nacmi biñnu combañdembecynu
yuꞌ gyishlombecy―na dey rab yu biñmñaa
zeꞌ.

Jesuuz bicy yacmi iꞌñ tub yu nu zu riiñ ni
gubier

43 Na ornu bded ni cyup dzi zeꞌ, orzeꞌ
bruu Jesuuz Samaria nu yam par lo de yu
ni Galilea. 44Gun laab ub mi mniim nu tub
yu nu rnii por cuen ni Ñgyoozhwaca lagy de
mbecy ledz yu loy, nam. 45Na ornu brim lo
de yu ni Galilea, orzeꞌ de mbecy nu yuꞌ de
lugaar zeꞌ nap bicy nu dey mi, gun bi bya
dey saꞌniPas Jerusaleeng. Ndeꞌbibzaacdey
de coz nu bicy mi lat saꞌ zeꞌ.

46 Orzeꞌ Jesuuz bish cyam zam Caná, tub
gyedz nu ri lo yu ni Galilea. Laab lugaar zeꞌ
nu bicy mi nu byac nis ñup ni urbyay. Na
zu tub mbecy nu zu riiñ ni gubier. Zeꞌ iꞌñ
yumbish rat yu Capernaum. 47Yu zeꞌ, ornu
güeñ yu nu bruum Judea nu brim Galilea,
orzeꞌ guaymnishbaay lomnu chamyuꞌy nu
gyicy yacmi iꞌñ yu, gun bi zuu lay nu gat yu.
48Orzeꞌ Jesuuz nam rabmi yu nu zu riiñ zeꞌ:
―De ru wagyicy cup der consuel lo̱ benu

wazac der muesht o nusuriidz―nam.
49Orzeꞌna yu nu zu riiñ zeꞌ rab yu Jesuuz:
―Jesuuz, yaa chan gun nis gat iꞌña̱ ―nay.
50Orzeꞌ na Jesuuz rabmi yu:
―Yaa la gun iꞌñ rumbañ yu―nam.
Orzeꞌ mbecy zeꞌ guña lagy yu de riidz nu

mnii Jesuuz. Orzeꞌ yay. 51 Na nez nu yay,
orzeꞌ gua cheel demoz niy yu. Orzeꞌ na dey:
―¡Iꞌñ rumbañ yu! ―na dey.

52Orzeꞌ bdugyiꞌy lo dey ben la or brugyiꞌ
nu zesu nap lagy iꞌñ yu. Orzeꞌ na dey rab
yuy:
―Naag, tub gyiib tub or gudze, orzeꞌ bruu

zig yu―na dey.
53Orzeꞌ byezaꞌ lagy yu nu laab or zeꞌmnii

Jesuuz loy. Ornu nam: “Iꞌñ ru gruu mbañ
yu”, nam.
Orzeꞌ bicy cup dey consuel lom nu dela

famil niy.
54Ndeꞌ nusuriidz cyup nu bicy Jesuuz de-

spuees nu bruum lo yu nu la Judea ornu
zam par lo de yu ni Galilea.

5
Jesuuz bicy yacmi tubmbecy chi ̱Betzata

1Despuees ni de nu ndeꞌ, orzeꞌ de mbecy
Israeel guꞌ dey tub saꞌ. Orzeꞌ Jesuuz yaa
gaꞌm par Jerusaleeng. 2 Na Jerusaleeng,
garee ga zeꞌ nu ca tub gyeroꞌ ily nu la roꞌ ni
shily, zeꞌ ri tub gyel. Gyel zeꞌ lañ benu nu
riidz hebreo, orzeꞌ lañ Betzata. Zeꞌ ruꞌ gyel
zeꞌ ca gaay coredoor. 3 Zeꞌ nañ de coredoor
zeꞌ nguaa zigy mbecy rat. Zeꞌ nguaa lo caꞌ,
nguaa mbecy coj, nguaa gaꞌ mbecy chi̱. Zeꞌ
nguaadey loyuzeꞌ. 4Zeꞌnguaarbezdeygun
gul gul yet tub anc ni Ñgyoozh nu rcueñ suy
nis ni gyel zeꞌ, gun yu rat nu gyicy gan nu
gyet loñ loga la, ornu rcueñ ñii, orzeꞌ yu zeꞌ
gyac yu ni cualcyer la güii nu ricy cup yu.
5Lat de yu rat zeꞌ ri tub yu nu bi bzaꞌ gal rub
tiiñ zu chon ñaꞌn nu rat yu. 6 Ornu Jesuuz
bzaac mi yu, orzeꞌ como gud lagy mi nu bi
rac ñaꞌnmbish rat yu, orzeꞌ nam rabmi yu:
―¿A rlagy ru gyac ru? ―nam.
7Orzeꞌ na yu rat zeꞌ:
―Wagad cyu nu locyuub ya ̱ nu gyeta ̱ lo

nis re ornu rcueñ suñ. De tir la ornu rcueñ
suñ, ornu ricy pe ̱e̱ nu gyeta̱, orzeꞌ ricy reñaꞌ
dey gan ya̱ nu yet yu loñ―nay.

8Orzeꞌ na Jesuuz rabmi yu:
―Wesh te nunu byash daꞌ nir nunu bza

―nam.
9Orzeꞌ lueg la byac yu, nunu byash yu daꞌ

niy, nunu brugyiꞌ rzay. Zeꞌ dzi zeꞌ, ndeꞌ sab
dzi nu rzu lagy mbecy. 10 Orzeꞌ de yu zub
lo ni de mbecy Israeel na dey rab yu yu nu
byac zeꞌ:
―Na dzi sab, dzi nu rzu lagy mbecy. Zañ

contrni leeyninnugyanurdaꞌnir―nadey.
11Orzeꞌ na yu nu gurat zeꞌ rab yu dey:
―Yunu bicy yac ya̱ nay rab yu ya ̱: “Byash

daꞌ nir nunu bza”, nay rab yu ya̱―na yu rat
zeꞌ.

12Orzeꞌ na gaꞌ dey rab yu yu nu gu rat zeꞌ:
―¿Cyumbecy numnii lor nu gyash ru daꞌ

nir, nunu bza? ―na dey rab yu yu gurat zeꞌ.
13Tees yunugurat zeꞌwangad lagyyu cyu

nac biñ nubicy nubyac yu, gun Jesuuzmnit
mi lat dembecy zigy nu yuꞌ lugaar zeꞌ.

14 Na despuees, orzeꞌ byap Jesuuz yu nu
gurat zeꞌ loliꞌ ni yuꞌ nu driib zily de mbecy
Israeel Ñgyoozh. Orzeꞌ nam rabmi yu:
―Güii na, ru bi byac ru. Cueꞌ gaꞌ gyicy ru

coz cyi, nis shiñ zir gzac ru par lo―namrab
mi yu.

15Orzeꞌ yu gurat zeꞌ bruu chuy lo Jesuuz
nu za tooy rishlo de yu zub lo ni de mbecy
Israeel nu Jesuuz bicy yacmi yu. 16Gyiꞌndeꞌ
brugyiꞌ nu zaab mbecy ich Jesuuz: gyiꞌ nu
bicy yac mi tub mbecy sab, dzi nu rzu lagy
mbecy Israeel. 17Orzeꞌ Jesuuz nam rab mi
dey:
―Ñgyoozh, uza ̱, zaab ricy lam riiñ. Ndeꞌ

nu niꞌ ya ̱ ricya ̱ riiñ―nam.
18Nu nac riidz zeꞌ, orzeꞌ dembecy Israeel

bzu fert zir dey nu cut yu Jesuuz, gunwalab
tub lo ziꞌl nu nac nu zam contr ni leey ni dzi
sab, dzi nu rzu lagy mbecy, sinu niꞌ ziꞌl nu
bicyminugal gaa lanacminuÑgyoozhornu
mniim nu Ñgyoozh nacmi uzmi.

Gyel fushtiz ni Jesuuz
19Orzeꞌ na Jesuuz rabmi dey:
―Ya̱ rishli rne ̱e̱ lo der nu ya̱ biñ nu nac

iꞌñ Ñgyoozh wac gyicya̱ ni tub la coz nu nac
shcab ziꞌl ne ̱, sinu ricya ̱ coz nu rzaca̱ nu ricy
Ñgyoozh uza̱. Gun la ziꞌl coz nu ricy Ñgyoozh
uza ̱ niꞌ ziꞌl ricy ya ̱ iꞌñmi. 20GunÑgyoozh uza ̱
rcam ya̱, biñ nu nac iꞌñ mi, nunu rlyuum lo ̱
de coz nu ricy mi; nunu coz ily zir lyuum
nu gyicya̱ gun orzeꞌ cha nu ic der. 21Gal nu
Ñgyoozh uza ̱ gyicymi nu gyabañ de añ nu bi
gut nunucuicminu cuimbañdey, niꞌ ziꞌl ya̱,
iꞌñmi, rica ̱ gyelmbañ ni cyu ziꞌl nu galagya̱.
22Gun Ñgyoozh, uza ̱, wari beem ni ni tub la
mbecy ni de cyi nu ricy dey, sinu ndeꞌ bzeeñ
mi yaa ya̱, iꞌñ mi, nu gri be ̱e̱ ni de mbecy.
23 Gun orzeꞌ dela mbecy ca lagy dey lo ̱ ya̱,
gal nu rca lagyaꞌ dey lo Ñgyoozh uza ̱. De yu
nu waca lagy lo ya ̱, niꞌ ziꞌl waca lagy dey lo
Ñgyoozh uza ̱, biñ nu bzuu nez ya ̱.

24 ’Ya̱ rishli rne ̱e̱ lo der nu de yu nu gzuub
gyidag de riidz nu ya̱ rne ̱e̱, nunu gyicy cup
dey consuel lo biñ nu bzuu nez ya̱, orzeꞌ de
yu zeꞌ cui mbañ yu tub la. Wane̱e̱ nu yuꞌ
falt niy, sinu bi bded loy lo lugaar zeꞌ nu yuꞌ
mbecy gut. Bi guud nu cui mbañ dey tub la.
25 Ya̱ rishli rne ̱e̱ lo der nu shuub tub tiem,
nunu tiem zeꞌ, ndeꞌ bi guush ñi nese na la,
ornu gyeñ gyidag de yu nu na gal nu na añ
de riidz nu ne ̱e̱ ya ̱, iꞌñ Ñgyoozh, orzeꞌ de yu
nu gyeñ de riidz zeꞌ gad nu cui mbañ dey.
26 Gun gal nu Ñgyoozh uza ̱ ricy mi nu cui
mbañ de mbecy, ndeꞌ nu niꞌ ziꞌl ya̱, iꞌñ mi
bicy mi nu gyicya ̱ nu cui mbañ de mbecy.
27 Nunu briic mi rishbeey ne ̱ nu gri be ̱e̱ ni
de mbecy, gun ya̱ naca̱ biñ nu byac mbecy.
28 Cueꞌ cha nu ic der nu nac de riidz ii, gun
shuub dzi nu dela de añ gyeñ dey nu zaab
ti ̱ꞌ ornu gne ̱e̱. 29Orzeꞌ gruu dey gyerbaa niy.

Orzeꞌ de yu nu nap bicy, gyabañ dey par nu
cui mbañ yu. Zeꞌ de yu nu shiñ bicy gyabañ
dey par nu gyay lo cashtig.

Jesuuz gri beem nimbecymod nu seꞌñ
30 ’Wacgyicya̱ ni tub la coznugruu ic ziꞌla̱.

Tees gri be ̱e̱ ni mbecy gal nu reña̱ nu rnii
Ñgyoozh, uza ̱. Nunu coz nu gne ̱e̱ ornu gri
be̱e̱, ndeꞌ coz nu seꞌñ, gun ya̱ walab nu ricya ̱
coz nu rlagy uba ̱, sinu ricya ̱ coz nu rnii uza̱,
biñ nu bzuu nez ya̱ nu yapa̱. 31 Benu laab
uba ̱ cha ̱ faboor ne ̱, orzeꞌ wacyiiñ riidz nu
rne̱e̱. 32 Tees zu tuubaꞌ biñ nu rza faboor
ne̱, nunu rad lagya ̱ nu riidz nu rniim, ndeꞌ
coz rishli. 33Na de ru bzuu nez der mbecy
nu cha tugyiꞌy lo Waa nu driib nis mbecy,
nunu de riidz numnii yu zeꞌ, ndeꞌ coz rishli.
34 Zeꞌ ya̱, walab nu rlagy ñi tub mbecy nu
chay faboor ne ̱, tees ya ̱ rzata̱Waa lo der gun
dzi ga gruu mbañ der. 35 Yu zeꞌ nay gal nu
na tub candiil par nu cuic ñi yaa. De ru bet
lagy der yaa zeꞌ la be ziꞌl dzi. 36 Tees yuꞌ
coz nap zir cuic ñi nu gad lagy der cyu naca̱
gazeꞌ de riidz numniiWaa. De coz nu ricya̱,
laab de coz numnii Ñgyoozh lo ̱nu gyicya̱, de
ndeꞌ ricy ñi nu gabe cyu naca̱, nunu gyicy ñi
nu gabe nu mi zeꞌ bzuu nez mi ya̱ nu yapa̱.
37NununiꞌÑgyoozh, uza ̱, biñ nu bzuunez ya̱
rniim cyu naca̱. Zeꞌ de ru rila wangyeñ der
de riidz nu rniim, nunu rila wanchuꞌ lo der
mi. 38Nunu wancheti riidz nim nañ lardoo
der, gunwangyicy cupder consuel lo ya̱, biñ
nu bzuu nezmi. 39De ru nap rsyaꞌ der riidz
niÑgyoozh gunrashder shcabnu lat de riidz
zeꞌ gyap der riidz nu gyicy ñi nu cui mbañ
der tub la. Zeꞌ lat de riidz zeꞌ rzat ñi ya̱. 40Zeꞌ
de ru walagy der cyid ru lo ̱ par nu gad gyel
mbañ zeꞌ ni der.

41 ’A ̱ꞌ ricy ñi presis ne ̱ nu gyabic mbecy
gyel mbecy ne̱. 42 Tees rad lagya ̱ la na der
nunu rad lagya̱ nu waca der Ñgyoozh nañ
lardoor. 43 Gun ya̱ yapa̱ por mandaar ni
Ñgyoozh uza ̱. Zeꞌ de ru wacshet ic der nu
chu̱ꞌ lat der. Tees benu ruꞌña reñaꞌ mbecy
nu mandaar ni ub ziꞌl yu, orzeꞌ rshet ic der
nu chuꞌy lat der. 44 De ru, lat de ub ziꞌl ru,
driib zily der losaꞌr. Rila wagyub der mod
par nu Ñgyoozh ziꞌl griib zily mi der. Benu
ni gyicy der, ¿lacmod gyicy cup der consuel
lo̱? 45 Cueꞌ nii too der nu ya̱ du ̱ꞌ cyi̱ der lo
Ñgyoozh uza ̱. Yu nu rguꞌ cyi der lo Ñgyoozh,
ndeꞌMoisees, yu nu bzeeñ leey nu rgyish lo
der lo. 46Gun benu de ru ñgyeña lagy der ni
de riidz nu bzeeñ Moisees zeꞌ, orzeꞌ niꞌ ziꞌl
ñgyeña lagy der ne ̱. 47Tees como wancheña
lagy der ni de riidz nu bzeeñ Moisees, orzeꞌ
lac mod cheña gaꞌ lagy der de riidz nu rne ̱e̱
ya̱―nam.

6
Jesuuz briic mi nu gow gaaymiilymbecy

1 Na despuees ni de nu ndeꞌ, orzeꞌ Je-
suuz zam tub laꞌ gaꞌ ruꞌ nisyudoo ni Galilea.
Laab ndeꞌ nisyudoo ni Tiberias. 2Orzeꞌ zigy
mbecy za ca dey ich mi, gun bzaac dey de
nusuriidz ily nu bicy mi nu de mbecy rat
zeꞌ. 3Orzeꞌ Jesuuz gupmi too tub bicy. Orzeꞌ
gusub mi nu de yu nu rsyaꞌ lom. 4Na tiem
zeꞌ bi rgaab tub saꞌni dembecy Israeel nu la
saꞌ ni Pas. 5Na ornu briꞌ lom, orzeꞌ bzaacmi
nu tonaꞌ la zigy mbecy bdeꞌ dey lom. Orzeꞌ
nam rabmi Lip:
―¿Ca chan cha gyiin coz nu gric na gow

dela dembecy ii? ―nam.
6 Ni mniim ben la gnii Lip, gun ub mi bi

rad lagymi la na coz nu gyicymi. 7Orzeꞌ na
Lip rab yum:
―Ni nu sac i moz ni cyup gaynal dzi wal

ñii nu gad coz nu gowdeymas ñuu ga―nay.
8 Orzeꞌ brusu tub dey lat de yu nu rsyaꞌ

lom, yu nu la Ndrees, yu zeꞌ laab bicy Simo ̱o̱
Bed. Orzeꞌ nay rab yu Jesuuz:

9―Ii zu tub yu nguzh nuuy gaay gyishtily
nu byaa nu arin ni sebada, nunu nuuy cyup
bel. ¿Par ca gal laa ndeꞌ lat de mbecy zigy?
―nay.

10Orzeꞌ na gaꞌm rabmi yu:
―Mnii der lo dela mbecy nu gzub dey

―nam.
Lugaar zeꞌ tonaꞌ la nash gyizh caꞌ. Orzeꞌ

gucua dey loñ. Nac tub gaay miily yu gyeey
lat de mbecy nu gucua lugaar zeꞌ. 11 Orzeꞌ
Jesuuz gush mi de gyishtily zeꞌ. Orzeꞌ briic
mi gras ni Ñgyoozh. Orzeꞌ briic mi ñii nu
dugyeez ñi lat de mbecy nu nguaa zeꞌ. Niꞌ
ziꞌl bicy mi nu de bel zeꞌ nu dugyeez ma lat
dey dub gal nu galagy ñi ni tub ga dey. 12Na
ornu blazh bdow dey, orzeꞌ na Jesuuz rab
mi de yu nu rsyaꞌ lom:
―Gua teꞌ der de coz nu brusub gun cueꞌ

nu nit loñ―nam.
13 Orzeꞌ de yu zeꞌ brugyiꞌ rteꞌ dey de gy-

ishtily nguzh nu brusub ni gaay gyishtily
sebada zeꞌ. Orzeꞌ bduꞌ dey ñi nañ trocyup
chicyiw nunu bdzaa lañ. 14 Ornu bzaac
de mbecy nu nguaa zeꞌ nusuriidz nu bicy
Jesuuz nu de gyishtily zeꞌ, orzeꞌ na dey rab
yu losaꞌy:
―Rishli gaal mi ii nac mi tub biñ nu rnii

por cuen ni Ñgyoozh. Mi ii nacmi biñ nu rnii
por cuen ni Ñgyoozh nu ca lo cuen nu cyid
gyishlombecy―na dey.

15Tees Jesuuz gud lagyminu rlagy deynu
zeeñ yum rey por fers la. Orzeꞌ bruum lat
dey zam ub zim too tub bicy.

Jesuuz bzam lo nis
16 Na ornu becheñ, orzeꞌ de yu nu rsyaꞌ

lo Jesuuz bet dey par ruꞌ nisyudoo. 17Orzeꞌ
guꞌ dey nañ tub barc. Orzeꞌ bded dey lo
nisyudoo par nu cha dey par Capernaum.
Na ornu bi bet rel nap la, orzeꞌ gaal zi nigul
ruꞌña Jesuuz lo dey. 18 Laab or zeꞌ tonaꞌ la

fert bruꞌña tub bi ily, nunu tonaꞌ la ricy ñinu
rzup nguuly lo nisyudoo zeꞌ. 19Na ornu dzi
bi psaa dey barc zeꞌ lo nis nu rnii tub gaay o
shuupmiilymetr, orzeꞌbzaac dey Jesuuznu
rzam lo nis, nunu yagaab mi lo dey. Orzeꞌ
tonaꞌ la gudzibdey. 20Orzeꞌnamrabmidey:
―¡Ya̱ nu ndeꞌ! ¡Cueꞌ dzib der! ―nam.
21 Orzeꞌ de yu zeꞌ pshet ic dey nu chuꞌm

nañ barc zeꞌ. Orzeꞌ sij la bri dey gashtal
lugaar zeꞌ nu rsaap dey chay.

Dembecy ryub dey Jesuuz
22 Na ornu bzaꞌ yu tuubaꞌ dzi, orzeꞌ de

mbecy nubyeeñ tub laꞌ gaꞌdzu ruꞌnisyudoo
brugyiꞌ rnii too dey. Gud lagy dey nu za
ga de yu nu rsyaꞌ lo Jesuuz nañ tub zi barc
nu zu lugaar zeꞌ. Nunu gud lagy dey nu
de yu zeꞌ wancha nu dey Jesuuz. 23 Zeꞌ lat
zeꞌ bri reñaꞌ barc. Barc zeꞌ bruuñ gyedz
Tiberias. Briñ gaab ga lugaar zeꞌ nu bdow
dey gyishtily despuees ornu Shuaan na Je-
suuz briic mi gras ni Ñgyoozh. 24 Na ornu
de mbecy zigy zeꞌ bzaac dey nu sac Jesuuz
lugaar zeꞌ gal nu de yu nu rsyaꞌ lom, orzeꞌ
niꞌ ziꞌl de mbecy zeꞌ guꞌ dey nañ barc. Orzeꞌ
za dey za yub yum par Capernaum.

Jesuuznacmigyishtilynurbic gyelmbañ
nu rishli

25Na ornu bri dembecy zigy zeꞌ tub laꞌ gaꞌ
ruꞌ nisyudoo, orzeꞌ bdzeel dey Jesuuz. Orzeꞌ
na dey rab yum:
―Masht, ¿gul brir lugaar ii? ―na dey.
26Orzeꞌ na Jesuuz rabmi dey:
―Ya̱ rishli rne ̱e̱ lo der nu de ru ryub der

ya ̱ par nu nac nu brica ̱ nu bdowder nu byel
la nir. Walab par nu bet lag der cuen de
nusuriidz nu bicya̱. 27 Cueꞌ gyicy der riiñ
par de coz nu gow der gyishlombecy ii, gun
ndeꞌ wazu tuuñ ñi; sinu bicy der riiñ par
de coz nu gow der nu gyicy ñi nu cui mbañ
der tub la. Ndeꞌ coz nu gric ya̱, biñ nu byac
mbecy. Gun de nusuriidz nu ricya ̱, ndeꞌ tub
sey nu briic Ñgyoozh ne ̱ par nu gabe nu laab
ñi de riidz nu rne ̱e̱ ―nam.

28Orzeꞌ na dey rab yum:
―¿Canacoznu rlagyñinugyicyde̱ parnu

gyicy de ̱ coz nu rlagy Ñgyoozh? ―na dey.
29Orzeꞌ na gaꞌ Jesuuz rabmi dey:
―Coz nu rlagy Ñgyoozh nu gyicy der, ndeꞌ

nu gyicy cup der consuel lo ya̱, biñ nu bzuu
nezmi―na Jesuuz.

30Orzeꞌ na dey rab yu Jesuuz:
―¿La ñuu nusuriidz lyuur lo ̱ de̱ par nu

gzac de ̱, gun orzeꞌ gyicy cup de ̱ consuel lor?
¿La ñuu na coz nu gyicy ru? 31Gun de gyitoo
bel ni den bdow dey tub lo gyishtily nu la
maná. Ndeꞌ bruuñ gal gyibaa lat nu gusa
dey de lugaar ub zi, gal nu rniiñ lat riidz ni
Ñgyoozh: “Ñgyoozhbriicmi gyishtilynubruu
gyibaa gow dey”, rniiñ―na dey.

32Orzeꞌ na Jesuuz rabmi dey:

―Ya̱ rishli rne ̱e̱ lo der nu walab Moisees
briic yu gyishtily nu bruu gyibaa nu gow
dey, sinu Ñgyoozh, uza ̱, briic mi ñii. Zeꞌ na
Ñgyoozh, uza ̱, mi zeꞌ rbic mi gyishtily nu
rishli nu bruu gyibaa nu gow der. 33 Gun
gyishtily nu rbic Ñgyoozh zeꞌ, ndeꞌ gyishtily
nubruugyibaabetñigyishlombecy ii, nunu
rishli rbic ñi nu cui mbañ de mbecy gy-
ishlombecy ii―nam.

34Orzeꞌ na dey rab yum:
―Jesuuz, cuic rugyishtilynurniir zeꞌda ̱w

de ̱ de dzi la―na dey.
35Orzeꞌ na Jesuuz rabmi dey:
―Ya̱ naca̱ gyishtily nu rbic gyel mbañ zeꞌ.

Yunugyechaꞌ lo̱, yuzeꞌ rilawariibaꞌnugyan
yu nañ lardooy. Nunu de yu nu gyicy cup
consuel lo ̱ rilawariibaꞌnucuigydeynis nañ
lardooy. 36 Tees ya ̱ bi mne ̱e̱ lo der nu mas
rzac der ya ̱, tees wayicy cup der consuel lo̱.
37Dela de yu nu rbic Ñgyoozh ne ̱ yechaꞌ dey
lo ̱. Nunu de yu nu gyechaꞌ lo ̱ walo ̱o̱ chu ̱
dey. 38 Gun ya̱ walab nu bru ̱u̱ gyibaa par
nu yapa̱ nu gyicya̱ coz nu rlagy uba ̱, sinu
yapa ̱ nu gyicya̱ coz nu rlagy Ñgyoozh, uza ̱,
biñ nu bzuu nez ya̱. 39 Nunu biñ nu bzuu
nez ya̱ zeꞌ rlagy mi nu ni gyicya̱ nu cueꞌ
zaana ̱ nu duneꞌ ni tub la mbecy nu briic mi
ne ̱, sinu gyicya̱ nu gyabañ de mbecy nu bi
gut ornu laabndeꞌ la nu shuubdzi nudedni
gyishlombecy. 40Gun coz nu rlagy Ñgyoozh,
uza ̱, ndeꞌ nu dela mbecy nu cuꞌ lo ya̱, iꞌñ
mi, nunu gyicy cup dey consuel lo̱, orzeꞌ cui
mbañ dey tub la; nunu gyicya̱nu gyabañ de
mbecy nu bi gut ornu laab ndeꞌ la nu shuub
dzi nu ded ni gyishlombecy―nam.

41 Orzeꞌ la be de mbecy Israeel brugyiꞌ
rnii deet dey nu nac Jesuuz, par nu mniim:
“Ya̱ naca̱ gyishtily nu bruu gyibaa beta̱ gy-
ishlombecy ii”, nam. 42Nunu na gaꞌ dey:
―¿Awalab yu ii, yu nu nac iꞌñ See? De ub

na yuꞌ lo den uz yu, nunu yuꞌ lo den ñaay.
Güii la rnii gaꞌyna. Naynu gyibaa bruuybet
yu gyishlombecy ii―na dey.

43Orzeꞌ na gaꞌ Jesuuz rabmi dey:
―Cueꞌ nii deet der lat losaꞌr. 44 Ni tub

la mbecy wac gyechaꞌ dey lo̱ benu walab
Ñgyoozh uza ̱ biñ nu bzuu nez ya̱, rniim nañ
lardoo dey nu gyechaꞌy lo ̱. Nunu gyicya̱
nu gyabañ yu ornu shuub dzi nu ded ni
gyishlombecy. 45 Gun ca tub riidz lat de
riidz nu bzeeñ de yu nu mnii por cuen ni
Ñgyoozh. Orzeꞌ rniiñ: “Ñgyoozh rlyuum ni
dela mbecy”, rniiñ. Ndeꞌ nu dela de yu nu
rzuub gyidag de riidz ni Ñgyoozh uza ̱, nunu
rsyaꞌ dey lom, de yu zeꞌ gyechaꞌ dey lo̱.

46 ’Ndeꞌ nu walab nu ca na tub mbecy
bi bzaac yu Ñgyoozh uza̱; sinu tub zi la ya̱,
biñ nu bruu lom rzaca̱m. 47 Ya̱ rishli rne ̱e̱
lo der nu cyu ziꞌl yu nu gyicy cup consuel
lo ̱, yu zeꞌ bi guud nu cui mbañ yu tub la.

48Gun ya̱ naca ̱ gyishtily nu cuic gyel mbañ
ni mbecy. 49 De gyitoo bel ni de ru bdow
dey gyishtily nu la maná nu briic Ñgyoozh
lat nu gusa dey de lugaar ub zi, tees gut
dey. 50Tees gyishtily nu ya̱ rzata̱ lo der, ndeꞌ
gyishtily nu bruu gyibaa. Mbecy nu gow
gyishtily zeꞌ wat yu. 51 Ya̱ naca̱ gyishtily nu
cuic gyel mbañ: gyishtily nu bruu gyibaa.
De yu nu gow gyishtily zeꞌ, cui mbañ yu tub
la, nunu gyishtily nu ya̱ grica ̱ ni dey, ndeꞌ
laab cuerp ne ̱. Rica̱ ñii, gun orzeꞌ de mbecy
gyishlombecy gad nu cui mbañ dey―nam.

52Orzeꞌ la be de mbecy Israeel brugyiꞌ nu
ro zi dey riidz nu losaꞌy. Orzeꞌ na dey:
―¿Lac mod gyicyaꞌ yu ii par nu cuic yu

cuerp niy dow den? ―na dey.
53Orzeꞌ na Jesuuz rabmi dey:
―Ya̱ rishli rne ̱e̱ lo der benu wow der

cuerp ne ̱ ya̱, biñ nu byacmbecy, nunu benu
woꞌ der reña,̱ orzeꞌ wad nu cui mbañ der.
54Cyuziꞌlmbecynugowcuerpne̱ nunugoꞌy
reña,̱ yu zeꞌ bi guud nu cui mbañ yu tub la,
nunu gyicya̱ nu gyabañ yu ornu laab ndeꞌ
la nu shuub dzi nu ded ni gyishlombecy.
55 Gun cuerp ne ̱, ndeꞌ tub comid nu rishli
gaal. Zeꞌ reña,̱ ndeꞌ tub nis nu rishli gaal
nu goꞌ dey. 56 Gun de yu nu gow cuerp ne ̱
nunu goꞌy reña,̱ de yu zeꞌ cyiiñ du ̱ yu, nunu
de yu zeꞌ cyiiñ nuy ya̱. 57 Ñgyoozh uza ̱, biñ
nu bzuu nez ya̱, mbañ mi, nunu ya̱ mbaña̱
par nu nac mi zeꞌ. Ndeꞌ nu niꞌ ziꞌl mod de
yu nu gow cuerp ne ̱, cuimbañ yu nunac ya̱.
58Gyishtily nu ya ̱ rzata̱ lo der, ndeꞌ gyishtily
nu bruu gal gyibaa. Gyishtily nu rne̱e̱ ii, nii
wasaap ñi gyishtily nu la maná nu bdow de
gyitoobelni den. Masbdowdeydegyishtily
zeꞌ, tees gut dey. Zeꞌ de yu nu gow gyishtily
nu ya̱ rne ̱e̱, de yu zeꞌ cui mbañ dey tub la
―nam.

59De nii coz nu blyuu Jesuuz ni dembecy
nu byatublaazh nañ yuꞌ nu rsyaꞌ de mbecy
Israeel riidz ni Ñgyoozh Capernaum.

Riidz nu gyicy nu cui mbañmbecy tub la
60Na zigy de yu nu rsyaꞌ lom, ornu güeñ

dey de ndeꞌ, orzeꞌ na dey rab yu losaꞌy:
―De riidz nu mniim ii, dzi ga biigy. ¿Cyu

gagye nu gyeñ de nu nde? ―na dey.
61Na ornu gud lagy Jesuuz nañ lardoom

nu rnii deet dey nu nac ndeꞌ, orzeꞌ nam rab
mi dey:
―¿A nu nac de riidz nu mne ̱e̱ ii, ndeꞌ nu

wangyuꞌ lagy der? 62¿Zeꞌ la gyicyaꞌder benu
gzac ru nu ya̱, biñ nu byacmbecy, nu chupa̱
gyibaa, zeꞌ nu pcyiiña̱ nu loga? 63 Espiriit
Yon ni Ñgyoozh,mi zeꞌ gyicymi nu cuimbañ
dembecy gun dembecy gyishlombecy se la
la cyiiñ dey par nu gyicy dey nu cui mbañ
yu. Teesde riidznumne̱e̱ lo der ii, nii coznu
bruu lo Espiriit Yon ni Ñgyoozh. Nunumi zeꞌ
gyicy mi nu cui mbañ dey. 64Tees gabee yuꞌ

la bembecy lat der nuwagyicy cup consuel
lo̱―nam.
Gun Jesuuz nil bi gud lagy mi nese anzir

nu cuim dey nu ca na de yu nu wayicy cup
consuel lom, nunu bi gud lagyaꞌm ca na yu
nu guꞌm yaa mbecy rzi lagy. 65 Orzeꞌ na
gaꞌm:
―Ndeꞌ nu ya̱ bi mne̱e̱ lo der nu ni tub

la mbecy wac gyechaꞌ dey lo ̱, benu walab
Ñgyoozh niim nañ lardoo dey.

66 Par nu nac de riidz zeꞌ, zigy de yu nu
rsyaꞌ lom bya ich yu nunu wanchesa nu gaꞌ
deymi. 67Orzeꞌna Jesuuz rabmi de trocyup
yu nu rsyaꞌ lom:
―Zeꞌ de ru, ¿a niꞌ rlagy der ruu chur lo̱?

―nam.
68Orzeꞌ na Simo̱o ̱ Bed:
―Shuaan de ̱, ¿zeꞌ cyu lo cha̱ de ̱ beni? De

riidznu ru rniir, ndeꞌ riidznugyicyñinucui
mbañ de ̱ tub la. 69Nunu de ̱ ya̱ bi ricy cup de̱
consuel lor, nunu bi rad lagy de̱ nu ru nac
ru biñ yon nu bruu lo Ñgyoozh ―na Bed.

70Orzeꞌ na gaꞌ Jesuuz rabmi dey:
―¿Awalab nu pcui ̱ de trocyup de ru? Zeꞌ

lo trocyup der, tub yu nac yu tub mbecy ni
nuras―nam.

71 Lat nu mniim de riidz ii, orzeꞌ bzat mi
Judas, iꞌñ Simo ̱o ̱ Iscariote, gun mas Judas
nac yu tub de trocyup yu nu rsyaꞌ lom, tees
yu zeꞌ yu nu bguꞌ Jesuuz yaa mbecy nu rzi
lagy.

7
De bicy Jesuuz wagyicy cup dey consuel

lom
1Despuees ni de nu ndeꞌ, orzeꞌ gusam de

lugaar ni Galilea. Orzeꞌwangalagymi ñgyes
sam Judea, gun lugaar zeꞌ rded de yu zub
lo ni de mbecy Israeel ryub yum par nu cut
dey mi. 2 Na tiem zeꞌ bi yad shuub dzi nu
chuꞌ de mbecy Israeel tub saꞌ nu la saꞌ ni
ramad. 3Orzeꞌ na de bicy mi rab yum:
―Cueꞌ gyiyeeñ ru ii. Gush nez yaa par lo

de yu ni Judea, gun orzeꞌ de yu nu rsyaꞌ lor
zac dey de coz ily nu ricy ru. 4Gun ni tub la
mbecy wayicy yu coz ngach benu rlagy yu
nu nap cuꞌ lo mbecy yu. Como bi ricy ru de
coz ily, orzeꞌ rlagy ñinu lyuur de coz nu ricy
ru lo dela mbecy ni gyishlombecy―na dey.

5 Gun gashtal de bicy mi wangyicy cup
dey consuel lom. 6 Orzeꞌ na Jesuuz rab mi
dey:
―Gaal zi nigul shuub tiem ne ̱ nu chu ̱ꞌ

Jerusaleeng. Zeꞌ par de ru la ziꞌl tiem ndeꞌ
coz nu nap. 7 De mbecy ni gyishlombecy
wac gazi lagy dey lo de ru, tees lo ya̱ rzi lagy
dey, gun naal la ricya ̱ nu rabee nu de coz
nu ricy dey, ndeꞌ coz a ̱ꞌ nap. 8De ru yaa der
saꞌ, gun ya ̱waya̱ na, gun gaal zi nigul shuub
tiem ne ̱ nu gya̱―nam.

9 Ornu blazh mniim de riidz zeꞌ, orzeꞌ
byeeñ gamGalilea.

Jesuuz yam saꞌ ni ramad
10 Na despuees ornu bi gush nez de bicy

mi nu ya dey saꞌ zeꞌ, orzeꞌ gush nezaꞌ ub mi
yam. Nomaas walab nu suelt la yam, sinu
yam tubmod nu dze ga. 11Na dembecy zub
lo ni de mbecy Israeel byub dey mi lat saꞌ.
Orzeꞌ na dey rab yu losaꞌy:
―¿Ca rded yu zeꞌ na? ―na dey.
12Na latdembecyzigybrugyiꞌ rodeyriidz

dze ga nu rzat dey mi. Yuꞌ dey nay: “Yu
zeꞌ nac yu tub mbecy nap.” Tees yuꞌ gaꞌ dey
rniiy: “Yu zeꞌwalabmbecy nap nac yu, sinu
ricy yu nu radzambecy”, na dey.

13Nununi tub lambecywansat deymi ye
ga la nu nac nu rdzib dey lo de yu zub lo ni
dembecy Israeel.

14 Na ornu bi guzeel saꞌ, orzeꞌ guꞌ Je-
suuz loliꞌ ni yuꞌ nu driib zily de mbecy Is-
raeel Ñgyoozh. Orzeꞌ brugyiꞌ rlyuum ni dey.
15Orzeꞌ tonaꞌ la za nu ic de yu zub lo ni de
mbecy Israeel:
―¿Lac bicy yu ii nu gud lagy yu ni de coz

nu rniiy, gun wanchay scuel? ―na dey.
16Orzeꞌ na Jesuuz rabmi dey:
―Riidz nu rlyu ̱u̱, ndeꞌ walab riidz nu

bruu nañ shcab ni uba ̱, sinu ndeꞌ riidz nu
bruu lo Ñgyoozh, biñ nu bzuu nez ya̱. 17Cyu
ziꞌlmbecybenushet ic yunugyicyyucoznu
rlagy Ñgyoozh, orzeꞌ gad lagy yu benu riidz
nu rlyu ̱u̱, ndeꞌ bruuñ lo Ñgyoozh, o nu rlyu ̱u̱
riidz nu rlagy ub ziꞌl la ̱. 18Gun benu mbecy
nurnii nu shcabniubziꞌl, yu zeꞌni rniiy gun
rlagy yu nu gyabic mbecy gyel mbecy niy.
Zeꞌ yu nu ryub gyel mbecy par yu nu bzuu
nezyu, yu zeꞌ coznu rniiy, ndeꞌ coznu rishli,
nunu sac la gyel rguu nañ lardooy.

19 ’¿Awalabnu rishli nuMoisees bzeeñ yu
leey yaa der? Tees ni tub la derwagyicy yac
der niñ. Orzeꞌ ¿zeꞌ lagu ryub dermod nu cut
ru ya ̱? ―nam.

20 Orzeꞌ na la be de mbecy zigy zeꞌ rab
yum:
―¡Ru bicy ni nuras ru! ¿Zeꞌ cyu nu rlagy

cut ru zeꞌ beni? ―na dey.
21Orzeꞌ na gaꞌ Jesuuz rabmi dey:
―Dela de ru za nu ic der nu nac tub zi coz

nu bicya ̱ sab, dzi nu rzu lagymbecy Israeel.
22 Tees Moisees pcaay der nu caar beey sir-
cunsision cuerp ni de yu nguzh ni der. Mas
sab, dzi nu rzu lagy mbecy Israeel, rcaa der
beey ni sircunsision cuerp ni yu nguzh ni
der, como ndeꞌ coz nu pcaa Moisees der nu
gyicy ru. Tees ndeꞌ walab coz nu bzuub
Moisees gyiꞌñ, sinu ndeꞌ coz nu nil ricy de
gyitoo bel ni den. 23 Benu de ru rcaar beey
sircunsision cuerp ni yu nguzh ni der mas
sab, dzi nu rzu lagymbecy, par nu cueꞌ chuꞌ
falt ni der nu leey ni sircunsision nu bzeeñ
Moisees, orzeꞌ ¿lagu rzi lagy der lo̱ gyiꞌ nu

bicy yaca ̱ dutuub la cuerp ni tubmbecy rat,
sab, dzi nu rzu lagy mbecy Israeel? 24 Cueꞌ
nii too der la na tub coz tub nu rgüii ziꞌl der
looñ. Ornu nii too der la na tub coz, orzeꞌ
bicy der mod nu seꞌñ.

Jesuuz rniim ca ledzmi
25Na la be de mbecy nu yuꞌ Jerusaleeng,

orzeꞌ brugyiꞌ rgugyiꞌ dey lo losaꞌy:
―¿Zeꞌ a walab yu ii yu nu ryub dey mod

nu cut yu zeꞌ? 26 ¡Güii ñuu! Lo rgüii la mbecy
rniiy. Nunu ni tub la mbecy wagnii dey
nu yuꞌ falt niy. ¿Posib a walab nu rad lagy
de fushtiz nu rishli gaal nu yu re nac yu
Mesías? 27TeesornucyidMesías,orzeꞌni tub
la mbecy wad lagy dey ca gruum. Zeꞌ yu ii
rad lagy den ca ledz yu―na dey.

28Na tiemzeꞌ zu Jesuuz loliꞌni yuꞌnudriib
zily dembecy Ñgyoozh, nunu rlyuumni dey.
Orzeꞌ brugyiꞌ ye ga la rniim:
―¡Laab ni yuꞌ lo der ya̱, nunu rad lagy der

ca bru̱u̱! Tees walab nu yapa̱ nu nac nu
rlagy ub ziꞌl la ̱, tees biñ nu bzuu nez ya̱, mi
zeꞌ nac mi biñ nu ricy paa, nunu mi zeꞌ a̱ꞌ
yuꞌ lo der mi. 29 Tees ya ̱ yuꞌ lo̱m, gun ya ̱
bru ̱u̱ lom, nunumi zeꞌ bzuu nezmi ya̱ yapa̱
―nam.

30 Yuꞌmbecy ngulagy dey ñgya nu dey mi
pres, tees ni tub la dey wanshet yaay mi
gun nigul shuub tiem nu ni gyicy nu dey
mi. 31Tees zigymbecy bicy cup dey consuel
lom. Orzeꞌ na dey:
―Ornu cyid Mesías, ¿walab gaal gyicy zir

mi nusuriidz, gazeꞌ gal nu ricy yu ii? ―na
dey.

Dembecy fariseo bicy pee dey nu shet lag
yu Jesuuz pres

32Na ornu güeñ dembecy fariseo de riidz
nubeedembecydzeganunac Jesuuz, deyu
zeꞌ gal nu de yu zub lo ni de uz bzuu nez dey
la be de yu nu rña nañ yuꞌ ni Ñgyoozh nu cha
nu deymi pres. 33Orzeꞌ nam rabmi dey:
―Gabee chesa du ̱ de ru se la be dzi. Orzeꞌ

gru ̱u̱ lat der nu gya̱ lo biñ nubzuunez ya ̱nu
yapa ̱. 34 De ru yub der ya̱, tees wayada̱ꞌ ni
der, gun wac cha der lugaar zeꞌ nu ya̱ gya ̱.

35 Na de yu zub lo ni de mbecy Israeel
brugyiꞌ ro dey riidz nu losaꞌy. Orzeꞌ na dey:
―¿Zeꞌ ca cha gaꞌ yu ii nu wayadaꞌy ni

den? ¿Walab gaal chay lat de mbecy Israeel
nu rcyiiñ reñaꞌ nasyoong nu cha lyuuy ni
de mbecy nu walab mbecy Israeel? 36 ¿Lac
yaruu de riidz nu rniiy: “Yub der ya̱, tees
wayada̱ ni der, gun wac cha der lugaar zeꞌ
nu ya ̱ gya̱”, nay? ―na dey.

Nañlardoombecygyacñigalnunazeꞌnu
driib nis; nis zeꞌ, ndeꞌ nis ni gyel mbañ

37Laab ndeꞌ la dzi nu bded ni saꞌ zeꞌ; ndeꞌ
dzi nu ricy zir ñi presis. Orzeꞌ dzi zeꞌwes su
Jesuuz. Orzeꞌ ye la mniim:

―Benu canader rbigy runis nañ lardoor,
orzeꞌ da der lo̱. Ya̱ grica̱ nis goꞌ der. 38Ndeꞌ
gal nu rniiñ lat de riidz ni Ñgyoozh. Rniiñ
nu de yu nu gyicy cup consuel lo ̱, grib nis
nu cuic gyel mbañ nañ lardoo dey, rniiñ
―nam.

39Na nis nu bzat Jesuuz zeꞌ, ndeꞌ Espiriit
Yon ni Ñgyoozh, biñ nu cuic Ñgyoozh ni de
yu nu gyicy cup consuel lom, gun tiem
zeꞌ Ñgyoozh nigul cuic mi Espiriit Yon nim
ni mbecy, gun Jesuuz nigul cush cyam nu
gyam lo gyel lily nim.

Byac cyup nac dembecy
40 Na lat zeꞌ yuꞌ la be mbecy. Ornu güeñ

dey de riidz zeꞌ, orzeꞌ na dey:
―Segur la yu ii nac yu yu nu mnii por

cuen ni Ñgyoozh, yu nu ca lo cuen nu cyid
―na dey.

41Zeꞌ yuꞌ gaꞌ dey nay:
―Laab mi ii nac mi Mesías, biñ nu ca lo

cuen nu combañ de ub na―na dey.
Tees yuꞌ gaꞌ dey nay:
―Walab, gun Mesías walab Galilea ca lo

cuen nu gruum ―na dey―. 42 ¿A walab
nu rniiñ lat de riidz ni Ñgyoozh nu Mesías
gruum lat de nez rey Dabi, nunu gal mi
Beleeng, laab lugaar zeꞌ nu gul rey Dabi?
―na dey.

43Orzeꞌdembecybyacyupnacdeynunac
Jesuuz. 44 Yuꞌ dey ngulagy yu ñgya nuy mi
pres, tees ni tub lay wancuꞌ yaaymi.

45Orzeꞌ bish cya de yu nu rña nañ yuꞌ ni
Ñgyoozh nu yay lo de mbecy fariseo, gal nu
lo de uz zub lo. Orzeꞌ na de yu zeꞌ rab yu de
yu nu rña zeꞌ:
―¿Lagu wancyiid nu der Jesuuz? ―na

dey.
46Orzeꞌ na gaꞌ de yu nu rña zeꞌ:
―¡Rila wagrusu ni tub la mbecy nu gniiy

gal nu rnii yu zeꞌ! ―na de yu nu rña zeꞌ.
47 Orzeꞌ na gaꞌ de mbecy fariseo rab yu

dey:
―¿A niꞌ ziꞌl de ru bi bguu gaꞌy der?

48 Guncar ni tub la de fushtiz ni den, ni de
mbecy fariseo wacheña lagy dey nu nac yu
Mesías. 49 Tees de mbecy nu a̱ꞌ yuꞌ lo leey
nu bzeeñ Moisees, de yu zeꞌ cuic Ñgyoozh
cashtig ni dey―na dey.

50Zeꞌ ri tubmbecy fariseonu laNicodemo
lat dey. Yu zeꞌ yu nu gua güii Jesuuz anzir.
Orzeꞌ nay rab yu dey:

51―Gun lo leey nu bzeeñ Moisees ni den
rniiñ nu wac niin nu yuꞌ falt ni tub mbecy
anzirnugyeñnade coznu rniiy, nunuanzir
nu gad lagy na de coz nu bicy yu―nay.

52Orzeꞌ na gaꞌ dey rab yu Nicodemo:
―¿Walab gaal gazaꞌr nac ru mbecy

Galilea? Nap psyaꞌ lat de riidz ni Ñgyoozh,
gun orzeꞌ gad lagy ru nu rila waruu ni tub

yu nu rnii por cuen ni Ñgyoozh Galilea―na
dey.

53Orzeꞌ tub ga la mbecy ya dey yuꞌy.
8

Tub biñ mñaa nu byuꞌ bee nu reñaꞌ yu
gyeey

1 Tees Jesuuz pcam zam par too bicy ni
ya Oliva. 2 Na or nu bzaꞌ yu tuubaꞌ dzi,
orzeꞌ bish cyam yam loliꞌ ni yuꞌ nu driib
zily de mbecy Ñgyoozh. Orzeꞌ brugyiꞌ rdeꞌ
mbecy lom. Orzeꞌgusubminunubrugyiꞌnu
rlyuum ni dey.

3 Orzeꞌ de yu nu rlyuu leey nu bzeeñ
Moisees, gal nu deꞌ zir mbecy fariseo, gua
nu dey tub biñ mñaa lo Jesuuz par nu byuꞌ
beem nu yu gyeey nu walab ñgyeem. Orzeꞌ
bzu dey mi gazel de mbecy zeꞌ. 4 Orzeꞌ na
dey rab yu Jesuuz:
―Masht, biñ mñaa ii bdub dey mi lat nu

gucyaal la yuꞌ num yu gyeey, yu nu walab
ñgyeem. 5 Ornu Moisees bzeeñ yu leey ni
den, orzeꞌ nay nu rlagy ñi nu gow gyitaꞌ den
biñ mñaa nu na gal nu na mi ii gal gat lam.
Zeꞌ ru, ¿la ñuu niir? ―na dey.

6 Ni bicy dey par nu bzu dey tub caa ni
Jesuuz, gun orzeꞌ gad mod nu griib dey cyi
ic mi. Orzeꞌ Jesuuz gusab tiily mi. Orzeꞌ
brugyiꞌ rcaam lo yu numbiz mi. 7Lat nu zu
dey rgugyiꞌy lom, orzeꞌwes sum. Orzeꞌ nam
rabmi dey:
―Canade ru,mbecynuwangyicy coz cyi,

orzeꞌpshetder gyitaꞌbiñmñaa ii loga la―na
Jesuuz.

8 Orzeꞌ gusab tiilyaꞌm tuubaꞌ tir. Orzeꞌ
brugyiꞌ rcaa gaꞌm letr lo yu. 9Na ornu güeñ
dey riidz zeꞌ, orzeꞌ brugyiꞌ tub ga, tub ga dey
druu chuy. Brugyiꞌ druu chu de yu gush
loga la. Gazeꞌnubrugyiꞌdruu chude yu feñ.
Orzeꞌ se Jesuuz ziꞌl byeeñ mi nu biñ mñaa
nu gabee zum lugaar zeꞌ. 10 Orzeꞌ wes su
Jesuuz. Orzeꞌ nam rabmi biñmñaa zeꞌ:
―Biñ mñaa, ¿ca za de yu zeꞌ na? ¿A sac ni

tubaꞌ la mbecy nu niiy nu yuꞌ falt nir? ―na
Jesuuz.

11Orzeꞌ na biñmñaa zeꞌ rabmi Jesuuz:
―Sac ni se tubaꞌ la dem―na biñmñaa zeꞌ.
Orzeꞌ na gaꞌ Jesuuz:
―Niꞌ ya ̱wane̱e̱ nu yuꞌ falt nir. Na yaa yuꞌr,

nunu cueꞌ gaꞌ gyicy ru cyi―na Jesuuz.
Jesuuz rniim ca bruumnunu ca gyam

12Orzeꞌ na Jesuuz rabmi dembecy zeꞌ:
―Ya̱ naca̱ yaa nu rbic nu gyal shcab ni

de mbecy gyishlombecy. Yu nu cyid ca ich
ya̱, yu zeꞌ gad yaa zeꞌ niy nu gyicy ñi nu cui
mbañ yu. Nunu rila a̱ꞌ nac yu mbecy nu
wagad lagy de coz nu rlagy Ñgyoozh ―nam.

13Orzeꞌ na dembecy fariseo rab yum:
―Ru laab ub ziꞌl ru rzat ru ub ru, ndeꞌ nu

se la la cyiiñ de riidz nu rniir―na dey.
14Orzeꞌ na gaꞌ Jesuuz rabmi dey:

―Mas laab uba ̱ rzata ̱ uba ̱, tees riidz nu
rne ̱e̱ ndeꞌ riidz nu rishli. Gun rad lagya ̱
ca bru ̱u̱, nunu rad lagya̱ ca gya̱. Zeꞌ de ru
wagad lagy der ca bru ̱u̱, nunu ni wagad
lagy der ca gya̱. 15 De ru rnii too der ben
lac na tub mbecy mod nu ricy mbecy gy-
ishlombecy. Zeꞌ ya̱, a̱ꞌ nii to̱o ̱ ti yuꞌ falt ni
ni tub la mbecy. 16 Tees benu ya̱ nii to ̱o̱ nu
yuꞌ falt ni tub mbecy, orzeꞌ ndeꞌ coz rishli,
gun walab ub zi̱ gyicya̱ ñii, sinu nu Ñgyoozh
uza ̱, biñ nu bzuu nez ya̱, mi zeꞌ nac num ya ̱
ornugyicya̱dendeꞌ. 17Gunbi cañ lat leeynu
bzeeñ Moisees ni der nu rniiñ: “Benu cyup
mbecy tub ziꞌl riidz rnii dey, orzeꞌ ndeꞌ riidz
nu cyiiñ”, rniiñ. 18 Zeꞌ na, ya ̱ rne̱e̱ por cuen
ne ̱. Nunuuza ̱, biñnubzuunezya̱,mi zeꞌbiñ
cyup nu rnii por cuen ne̱―nam.

19Orzeꞌ na gaꞌ dey rab yu Jesuuz:
―¿Zeꞌ ca zu uz ru beni? ―na dey.
Orzeꞌ na gaꞌ Jesuuz rabmi dey:
―De ru a̱ꞌ yuꞌ lo der ya̱. Yegar uza ̱ chuꞌ lo

gaꞌdermi. Gun zeꞌbenu gyuꞌ lo der ya ̱, orzeꞌ
niꞌ ziꞌl gyuꞌ lo der uza ̱ ―nam.

20 De nii riidz nu mnii Jesuuz lat nu
rlyuum ni de mbecy zeꞌ nu zub yuꞌ nu driib
zily de mbecy Ñgyoozh. Laab lugaar zeꞌ nu
ca alcansi ni tiñ gun zeꞌ zum. Tees ni tub la
mbecywancuꞌ yaa deymi ñgya nuymi pres,
gun nigul shuub dzi nu ni gyicy nu deymi.

Jesuuz rniim nuwac gya dey ledzmi
21Orzeꞌ Jesuuz na gaꞌm rabmi dey:
―Ya̱ gru ̱u̱ lat der nu gya̱. Orzeꞌ de ru yub

der ya̱, tees de ru gat der lat nu gabee nac
der mbecy cyi. Nunu wac gya der zeꞌ nu ya ̱
gya̱―nam rabmi dey.

22 Orzeꞌ na gaꞌ de yu zub lo ni de mbecy
Israeel:
―¿Lac yaruu de riidz ii niy nu wac gyan

zeꞌ nu gyay? ¿Walab gaal nu cut yu ub yu?
―na dey.

23Orzeꞌ na gaꞌ Jesuuz rabmi dey:
―De ru nac ru ni gyishlombecy ii. Zeꞌ

ya ̱ naca̱ ni gyibaa, gun de ru ledz ru gy-
ishlombecy ii. Zeꞌ ya̱ walab ii ledza ̱. 24Ndeꞌ
nu ya̱ mne ̱e̱ lo der nu gat der lat nu gabee
nac dermbecy cyi. Gun gat der lat nu gabee
nac der mbecy cyi benu wacheña lagy der
nu ya̱ naca̱ biñ numne̱e̱ nu naca ̱.

25Orzeꞌ na dey rab yu Jesuuz:
―¿Zeꞌ ru, cyu nac ru beni? ―na dey.
Orzeꞌ na gaꞌm rabmi dey:
―Ya̱ bi mne ̱e̱ lo der nese nu loga la cyu

naca ̱. 26 Yuꞌ tonaꞌ la coz nu gac ne ̱e̱ nu nac
de ru, nunu yuꞌ tonaꞌ la cyi nu gac griiba ̱
ic der, tees tub lo ziꞌl riidz nu mnii biñ nu
bzuu nez ya̱, ndeꞌ gne ̱e̱ lo de ru, mbecy nu
yuꞌ gyishlombecy ii. Nunumi zeꞌ rniimriidz
nu rishli―na Jesuuz.

27 Lat de riidz nu mnii Jesuuz, bzat mi
Ñgyoozh uz mi, tees wangyet lag dey cuen.
28Orzeꞌ nam rabmi dey:

―Ornu caa der ya̱, biñ nu byac mbecy, lo
tub ya cruuz, orzeꞌ gad lagy der nu ya̱ naca ̱
biñ numne ̱e̱ nu naca ̱. Nunu niꞌ ziꞌl gad lagy
der nu walab nu rne ̱e̱ nu nac ub ziꞌl la ̱, sinu
rne ̱e̱ tub lo ziꞌl coz nu blyuu Ñgyoozh uza ̱ ne ̱
nugne ̱e̱. 29GunÑgyoozh,biñnubzuunezya̱,
nac numya̱. Mi zeꞌwansaanmi ya̱ nu chesa̱
ub zi̱ gun dub laa tiem ricya ̱ coz nu mi zeꞌ
yet lagymi.

30Ornumnii Jesuuz de riidz zeꞌ, orzeꞌ zigy
mbecy bicy cup dey consuel lom.

De yu nu “O” rnii coz ni Ñgyoozh gal nu de
yu nu “O” rnii ni de coz cyi

31Orzeꞌ na Jesuuz rab mi de yu zub lo ni
dembecy Israeel, de yu nu bicy cup consuel
lom:
―Benu de ru zaab gyicy paa la der nu de

riidz nu rne ̱e̱, orzeꞌ rishli gaal nac der yu
nu rsyaꞌ lo̱. 32 Orzeꞌ gad lagy der ca na nu
coz rishli. Orzeꞌ nu nac coz rishli zeꞌ gla der
―nam.

33Orzeꞌ na dey rab yu Jesuuz:
―De ̱ ya ̱ nac de̱ nez Abraham, nunu rila

nigul gac de̱ moz ni ni tub la mbecy. ¿Lac
yaruu gaꞌ ndeꞌ nu rniir nu gla ̱ de ̱? ―na dey.

34Orzeꞌ na gaꞌ Jesuuz rabmi dey:
―Ya̱ rishli rne ̱e̱ lodernudembecynuricy

coz cyi, yu zeꞌ nac yu moz ni de cyi. 35 Tub
moz nimbecy, a̱ꞌ nac yu famil nimbecy tees
yununac iꞌñmbecynacyu familniypar tub
la. 36 Benu ya ̱ iꞌñ Ñgyoozh gyicya̱ nu gla der
ni de cyi, orzeꞌ rishli gaal dulaa der lo cyi.
37 Rad lagya ̱ nu de ru nac ru nez Abraham,
tees rlagy der cut ru ya ̱, gun wayicy cuen
derde riidznurne̱e̱. 38Ya̱ rne̱e̱decoznurad
lagya ̱ lat nu gusa du ̱ Ñgyoozh uza ̱. Zeꞌ de ru
ricy der de coz nu blyuu uz der nir―nam.

39Orzeꞌ na dey rab yum:
―¡Abraham, yu zeꞌ nac yu uz de ̱! ―na dey.
Orzeꞌ na gaꞌ Jesuuz rabmi dey:
―Bi bicy na nu rishli gaal nu nac der iꞌñ

Abraham, orzeꞌ ñgyicy der gal nu bicy yu.
40 Tees ya̱ rne ̱e̱ de coz rishli lo der, de riidz
nugüeña̱niÑgyoozh, tees rlagyder cut ruya̱.
¡Abraham rila wangyicy yu ni tub la coz gal
nu rlagy de ru gyicy ru nur ya̱! 41De ru gal
gaa la ricy der nu uz ru―nam.
Orzeꞌ na dey rab yum:
―De ̱ ya ̱ a̱ꞌ nac de ̱ gyid lab. De̱ ya̱ ricy cup

de ̱ tub zi uz de̱. Mi zeꞌÑgyoozh ―na dey.
42Gazeꞌ nu na Jesuuz rabmi dey:
―Benu rishli gaal ñgyac der iꞌñ Ñgyoozh,

orzeꞌ nca der ya̱, gun ya ̱ lo Ñgyoozh bru ̱u̱
yapa ̱. Nunu walab nu yapa̱ nu nac coz nu
rlagy ub ziꞌl la ̱, sinu Ñgyoozh bzuu nezmi ya ̱
nu yapa̱. 43 ¿Lagu wagac gyet lag der cuen
de riidz nu rne̱e̱? Ndeꞌ gun walagy der nu
zuub gyidag der de riidz nu rne ̱e̱. 44Gun uz
der, ndeꞌ ub la nuras. Nunu de ru na der
gal nu na yu zeꞌ. Orzeꞌ rlagy der gyicy ru

coz nu gyicy ñi nu gyet lagy yu. Gun nuras
bicy yu nu gutmbecy nese nu loga la. Nunu
rila wagchay faboor ni coz rishli, gun rila
wagniiy nu rishli. Ornu rguuy, ni ricy yu
gun ni nay, gun nac yu mbecy rguu. Nunu
nac yu cyoong dembecy rguu. 45Tees como
ya̱ rne ̱e̱ de coz rishli lo der, ndeꞌnuwacheña
lagy der de riidz nu rne ̱e̱. 46 ¿Ca na de ru
gac gyicy ru nu gabe ca na cyi nu bicya ̱? Zeꞌ
benu ya̱ rne̱e̱ coz rishli, orzeꞌ ¿laguwacheña
lagy der de coz nu rne̱e̱? 47 Yu nu bi nac
mbecy ni Ñgyoozh, yu zeꞌ rzuub gyidag yu
riidz nim. Zeꞌ de ru par nu a̱ꞌ nac dermbecy
nim, ndeꞌ nu wacsuub gyidag der nim―na
Jesuuz.

Jesuuznil bi zumnese anzir nu gzuAbra-
ham

48Orzeꞌ na gaꞌ dembecy Israeel rab yum:
―¿Awalabnuricy cupde ̱ raso̱o ̱ornurne ̱e̱

de̱ nu nac ru mbecy Samaria, nunu bicy ni
nuras ru? ―na dey.

49Orzeꞌ na gaꞌ Jesuuz rabmi dey:
―Walab nu bicy ni nuras ya̱. Tees driib

zilya̱ Ñgyoozh uza ̱. Zeꞌ de ru rgüii naañ der
lo̱. 50Walab nu rlagya̱ nu gyabicmbecy gyel
mbecyne ̱, tees zu tubbiñnurlagynugyabic
mbecy gyel mbecy ne̱ ya̱, nunu mi zeꞌ zam
faboor ne̱. 51Ya̱ rishli rne ̱e̱ lo der nu cyu ziꞌl
mbecy nu zuub gyidag riidz nu rne ̱e̱, yu zeꞌ
rila wat yu―nam.

52Orzeꞌ na gaꞌ dembecy Israeel:
―Na gaal rishli rad lagy de ̱ nu bicy ni

nuras ru. Abraham gut yu, nunu de yu nu
mnii por cuen ni Ñgyoozh gutaꞌ dey. Zeꞌ
ru naꞌr nu cyu ziꞌl mbecy nu gzuub gyidag
de riidz nu rniir, de yu zeꞌ mniir nu wat
dey. 53 ¿A rsaꞌ lagy ru nu zily zir nac ru
gazeꞌ gyitoo bel ni den Abraham? Yu zeꞌ gut
yu. Nunu gutaꞌ de yu nu mnii por cuen ni
Ñgyoozh. ¿Orzeꞌ cyu rsaꞌ lagy ru nac ru beni?
―na dey.

54Orzeꞌ na gaꞌ Jesuuz rabmi dey:
―Benu griib zilya̱ uba ̱, orzeꞌ se la la sac

ndeꞌ. Tees biñ nu driib zilya̱, mi zeꞌ uza ̱, biñ
nu de ru rniir nu nac Ñgyoozh nir. 55 De ru
rila wancuꞌ lo der mi, tees ya̱ bi bduꞌ lo ̱m.
Bi bicy na nu ne ̱e̱ nuwantuꞌ lo̱m, orzeꞌ naca̱
tub mbecy rguu gal nu na de ru. Tees ya̱
rishli gaal bduꞌ lo̱m, nunu rzuub gyidaga ̱ de
riidznu rniim. 56Gyitoobel ni derAbraham
tonaꞌ la bet lagy yu, gun briish loy nu zac
yu dzi nu gruu zaca ̱ gyishlombecy ii, nunu
ornu bzaac yu dzi zeꞌ, orzeꞌ bet lagy yu
―nam.

57Orzeꞌ na gaꞌ dembecy Israeel rab yum:
―Ru, gaal zi nigul shuub ru cyaal gaynal

ñaꞌn, zeꞌnaꞌr nubi bzaac ru gyitooAbraham
―na dey.

58Orzeꞌ na gaꞌ Jesuuz rabmi dey:

―Ya̱ rishli rne ̱e̱ lo der nu ya ̱ nil bi zu̱
nese anzir nu gal Abraham gyishlombecy ii
―nam rabmi dey.

59 Orzeꞌ brugyiꞌ rteꞌ dey gyitaꞌ nu gow
gyitaꞌ dey mi gal gat lam. Tees wansac dey
ca gushmi. Orzeꞌ bruum loliꞌ ni yuꞌ nu driib
zily mbecy Ñgyoozh zam.

9
Jesuuz bicy napmi urlo tub lo caꞌ

1Lat nu za Jesuuz tub nez, orzeꞌ bzaac mi
tub mbecy lo caꞌ nu nil nay nese nu gul yu.
2Orzeꞌ na de yu nu rsyaꞌ lom:
―Masht, ¿ca na dey yuꞌ cyiy nu bicy ñi nu

byacaꞌ lo yu re nese ornu gul yu? ¿A nu nac
cyi ub yu uti nu nac cyi de mbel niy? ―na
dey.

3Orzeꞌ na gaꞌ Jesuuz rabmi dey:
―Ni walab nu nac cyi ub yu byacaꞌ loy,

nunu ni walab nu nac cyi de mbel niy, sinu
byacaꞌ loy par nu gabe nu la na riiñ nu ricy
Ñgyoozh nu nac yu re. 4Lat nu gabee cuic ñi
tiem, rlagy ñi nu gyicy den de coz nu rlagy
Ñgyoozh, biñ nu bzuu nez ya ̱, gun shuub
tiem nu wacaꞌ gyicy den coz nu rlagy mi.
5 Lat nu gabee rcyiiña̱ gyishlombecy ii, ya̱
na gal nu na tub yaa nu rbic nu gad lagy
de mbecy ni de coz rishli ni Ñgyoozh ―na
Jesuuz.

6Na ornu blazh mniim de riidz zeꞌ, orzeꞌ
pshu nis ruꞌm lo yu. Orzeꞌ bicy biñ mi ñuu
miꞌ yu. Orzeꞌ bdaab mi biñ zeꞌ ruꞌ iz lo caꞌ
zeꞌ. 7Orzeꞌ nam rabmi yu:
―Gua cyib ru ruꞌ iz ru ruꞌ zo ni Siloé

―nam rabmi yu.
(Benu shaal na riidz ni Siloé zeꞌ, orzeꞌ

yaruuñ: Bzuu nez.)
Orzeꞌ lo caꞌ zeꞌ gua tiib yu ruꞌ iz yu. Orzeꞌ

gush nez yu yay, nunu bi rzac yu. 8Orzeꞌ na
de mbecy nu yuꞌ nuy gaab ga gal nu de yu
nu rzac nu rgyiiñ yu gun, orzeꞌ na dey rab
yu losaꞌy:
―¿Awalabyu ii yunurzubnurgyiiñgun?

―na dey.
9Yuꞌ gaꞌ dey rniiy:
―Laab yu re ndeꞌ ―na dey.
Zeꞌ yuꞌ gaꞌ dey nay:
―Walab yu nde; nomaas nu rlyu nu niꞌ

ziꞌl nay gal nu na yu nu rgyiiñ gun zeꞌ ―na
dey.
Tees, orzeꞌ na yu nu guc lo caꞌ zeꞌ:
―Laab ya ̱ ndeꞌ ―nay.
10Orzeꞌ na gaꞌ dembecy zeꞌ:
―¿Zeꞌ lac guc nu rac rzac ru na? ―na dey.
11Orzeꞌ na gaꞌ yu nu guc lo caꞌ zeꞌ rab yu

dey:
―Tub mbecy nu la Jesuuz bzaay biñ.

Orzeꞌbdaabyuñruꞌ iza ̱. Orzeꞌnayrabyuya̱:
“Guacyib ru ruꞌ iz ru ruꞌ zoni Siloé”, nay rab
yu ya̱. Orzeꞌ gua̱ ruꞌ zo zeꞌ. Na cuanzir nu

blazh bdiba̱ ruꞌ iza̱, orzeꞌ brugyiꞌ rzaca ̱ ―na
yu nu guc lo caꞌ zeꞌ.

12Orzeꞌ na gaꞌ dey rab yuy:
―¿Zeꞌ ca zumbecy zeꞌ na? ―na dey.
Orzeꞌ na gaꞌ yu nu guc lo caꞌ zeꞌ:
―Wagad lagya̱ ca zay―nay.
Dembecy fariseo fert la rgugyiꞌy lo yu nu

guc lo caꞌ zeꞌ
13Orzeꞌ gua nu dey yu nu guc lo caꞌ zeꞌ lo

de mbecy fariseo. 14 Zeꞌ dzi nu bzaa Jesuuz
biñnubicy yacmimbecy lo caꞌ zeꞌ, ndeꞌ sab,
dzi nu rzu lagy mbecy Israeel. 15 Orzeꞌ de
mbecy fariseo bdugyiꞌ dey loy, ben lac mod
byanap ur loy. Orzeꞌ nay rab yu dey:
―Yu zeꞌ bdaab yu biñ ruꞌ iza̱. Orzeꞌ gua

tiba ̱ ñii. Orzeꞌ na rzaca ̱ ―nay.
16Orzeꞌ la be dembecy fariseo na dey:
―Yu nu bicy coz ii, yu zeꞌwalabmbecy ni

Ñgyoozh, gunwagyicy yac yu nu leey ni sab,
dzi nu rzu lagymbecy Israeel―nay.
Zeꞌ yuꞌ gaꞌ dey nay:
―Zeꞌ benu nac yu mbecy cyi, orzeꞌ ¿lac

mod gac gyicy yu de nusuriidz gal nu na nu
ndeꞌ? ―na dey.
Orzeꞌ byac cyup nac dey. 17 Orzeꞌ na gaꞌ

dey rab yu yu nu guc lo caꞌ zeꞌ:
―¿Lañuuniir parnunac yu zeꞌ, comobicy

nap yu urlor? ―na dey.
Orzeꞌ na gaꞌ yu nu guc lo caꞌ zeꞌ:
―Yu zeꞌ nac yu tub yu nu rnii por cuen ni

Ñgyoozh ―nay.
18 Tees de yu zub lo ni de mbecy Israeel

wancheña lagy dey nu guc yu mbecy lo caꞌ,
zeꞌ na rzac yu, gashtal bredz la dey dembel
niy. Orzeꞌ guña lagy dey nu yu zeꞌ guc yu lo
caꞌ. 19Na ornu bruꞌña de mbel ni lo caꞌ zeꞌ,
orzeꞌbdugyiꞌdembecy zeꞌ lo dey. Orzeꞌnay:
―¿A laab yu ii nac yu iꞌñ der? De ru rnii

der nu caꞌ loy ornu gul yu. Zeꞌ benu ni, ¿lac
guc? ¿Lagu nu rzac yu na? ―na dey.

20Orzeꞌ na dembel ni lo caꞌ zeꞌ:
―Rad lagy de ̱ nu yu ii nac yu iꞌñ de ̱, nunu

nese nu gul laay caꞌ loy. 21 Tees wagad lagy
de ̱ lac guc nu rzac yu. Ni wagad lagy de ̱ cyu
bicy nap urloy. Bdugyiꞌ der loy ben. Bi nu
ñaꞌn yu ii. Gac niiy por cuen ni ub yu ―na
dembel ni yu zeꞌ.

22Ni mnii de mbel niy par nu gudzib dey
lo de yu zub lo ni de mbecy Israeel, gun de
yu zeꞌ bi psaap dey riidz nu cyu ziꞌl mbecy
nu gniiy nu Jesuuz nac mi Mesías, orzeꞌ
wazaanaꞌ dey nu chuꞌy lat de mbecy ornu
rsyaꞌdey riidz ni Ñgyoozh. 23Ndeꞌnunimnii
de mbel niy, ornu na dey: “Bdugyiꞌ der loy.
Bi nu ñaꞌn yu ii”, na dey.

24Orzeꞌ de yu zub lo ni de mbecy Israeel
bredza̱ꞌdeyyunuguc lo caꞌ zeꞌ. Orzeꞌnadey
rab yuy:
―Mnii lo̱ de ̱ rishli gaal ni Ñgyoozh. De̱ ya ̱

rad lagy de̱ nu yu zeꞌ nac yu tub mbecy cyi
―na dey.

25Orzeꞌ na yu nu guc lo caꞌ zeꞌ rab yu dey:
―Wagad lagya̱ ti nac yu mbecy cyi o ti a̱ꞌ

nac yu. Tees tub coz nu rad lagya̱, ndeꞌ nu
guca ̱ lo caꞌ, tees na rzaca̱―nay.

26Orzeꞌ na gaꞌ dey rab yu yu nu guc lo caꞌ
zeꞌ:
―¿Lacmodbicy nuy ru? ¿Lac bicy yu ornu

bicy yac yu urlor? ―na dey.
27Orzeꞌ na gaꞌ yu nu guc lo caꞌ zeꞌ:
―Ya̱ bi mne ̱e̱ lo der, tees wangyicy cuen

derde riidznumne̱e̱. ¿Lagu rlagydernune ̱e̱
lor tuubaꞌ tir? ¿Walab gaal niꞌ de ru rlagy der
syaꞌr loy? ―na yu nu guc lo caꞌ zeꞌ.

28Orzeꞌ brugyiꞌ rsuriidz dey yu. Orzeꞌ na
dey:
―Ru nac ru tub yu nu rsyaꞌ lo mbecy zeꞌ.

Zeꞌ de ̱ ya̱ naca̱ yu nu rsyaꞌ lo gyitooMoisees.
29 De̱ ya̱ rad lagy de̱ nu Ñgyoozh mnii num
Moisees, teesmbecy zeꞌ, niwagad lagy de̱ ca
ledz yu―na dey.

30Orzeꞌ na gaꞌ yu nu guc lo caꞌ zeꞌ:
―¡Cha du ic na de coz nu rnii der! De

ru wagad lagy der ca bruuy, tees bicy yac
yu urlo ̱. 31 De ub na nap rad lagy den
nu Ñgyoozh wayicy cuen mi de coz nu rnii
de mbecy cyi; tees ricy cuen mi de mbecy
nu rca lagy lom gal nu de yu nu ricy coz
nu rlagy mi. 32 Gaal zi nu bzub gyiꞌ gy-
ishlombecy nigul gyeñ den nu gruu su tub
mbecy nu gyicy yac yu urlo tubmbecy lo caꞌ
nu nil nay nese ornu gul laay. 33 Zeꞌ benu
walab lo Ñgyoozh bruuy, orzeꞌwac ñgyicy yu
ni tub la coz―na yu nu guc lo caꞌ zeꞌ.

34Orzeꞌ na gaꞌ dey rab yuy:
―Runesenugul laarnilnac rumbecycyi.

Zeꞌna, ¿a rlagy ru rlyuur ne ̱ de ̱ ya̱? ―na dey.
Orzeꞌ pcyuu nu dey yu lugaar zeꞌ.
Dembecy nuwagad lagy nañ lardoo

35 Na ornu Jesuuz güeñ mi nu pcyuu nu
dey yu nu guc lo caꞌ zeꞌ, orzeꞌ byub mi yu.
Na ornu byad yu nim, orzeꞌ nam rabmi yu:
―¿A ricy cup ru consuel lo biñ nu byac

mbecy? ―nam.
36Orzeꞌ na yu nu guc lo caꞌ zeꞌ:
―Jesuuz,mnii lo̱ cyundeꞌ, gun orzeꞌ gyicy

cupa ̱ consuel loy―nay.
37Orzeꞌ na gaꞌ Jesuuz rabmi yu:
―Bi bzaac ru cyu ndeꞌ. Ndeꞌ ya̱, biñ nu

rnii nur na―nam.
38Orzeꞌ nay rab yu Jesuuz:
―Shuaana ̱, ya̱ gyicy cupa̱ consuel lor

―nay.
Orzeꞌ guzu tib yu lom.
39Orzeꞌ na Jesuuz rabmi yu:
―Ya̱ yapa̱ gyishlombecy ii par nu cui ̱ de

mbecy, gun orzeꞌ de lo caꞌ gad lagy dey. Zeꞌ
dembecy nu rzac gyacaꞌ lo dey―nam.

40 Orzeꞌ la be de mbecy fariseo nu yuꞌ
garee ga güeñ dey de riidz nu mniim. Orzeꞌ
na dey rab yum:

―¿Walab gaal gazaꞌ de ub na nac na lo caꞌ?
―na dey.

41Orzeꞌ na Jesuuz rabmi dey:
―Benu de ru nac der mbecy lo caꞌ, orzeꞌ

sac falt ni der, tees gun rnii der nu rzac ru,
ndeꞌ nu gabee yuꞌ falt ni der―nam.

10
Jesuuz nam gal nu na tub yu nu rña shily

1Orzeꞌ na Jesuuz:
―Tees ya ̱ rishli rne ̱e̱ nu de yu nu wayuꞌ

par gyeroꞌ ni chicyer ni shily, zeꞌ chuꞌy par
reñaꞌ lugaar ni chicyer, yu zeꞌ nac yu tub
gubaan, nunu nac yu mbecy a ̱ꞌ nap. 2 Tees
yu nu rzuꞌ par gyeroꞌ ni chicyer ni shily, yu
zeꞌ nac yu yu nu rña ma. 3 Gun yu nu ca
gyeroꞌ ni chicyer zeꞌ rshaal yu roꞌ zeꞌ ornu
ruꞌña yu nu rña de shily zeꞌ. Orzeꞌ shily zeꞌ
reñmanu zaab tiꞌy rniiy. Orzeꞌ rbedz yuma
tub ga la ma niy nu nu la ma. Orzeꞌ rbooy
ma nañ chicyer zeꞌ. 4Na ornu bi blazh bruu
dela ma, orzeꞌ yu nu rñama rzay par lo ma.
Orzeꞌ de shily zeꞌ za ca ma ich yu gun yuꞌ lo
ma tiꞌy ornu rniiy. 5 Tees de ma zeꞌ wacha
ca ma ich mbecy nu a̱ꞌ yuꞌ lo ma, sinu druu
chu ma loy, gun a̱ꞌ yuꞌ lo ma tiꞌy, gun nac yu
mbecy a̱ꞌ yuꞌ lo ma―nam.

6 Jesuuzmniimde riidz tiily zeꞌ lo dey, tees
wangyet lagy dey cuen lac yaruuñ.

Jesuuz nacmi biñ nu nap rña shily
7 Orzeꞌ ndeꞌ nu Jesuuz mnii gaꞌm tuubaꞌ

tir:
―Ya̱ rishli rne ̱e̱ lo der: ya ̱ na gal nu na

gyeroꞌ ni chicyer zeꞌ nu rzuꞌ de shily. 8Dela
de yu nu biid lo zir gazeꞌ ya̱, mas mnii dey
nu nac yu yu nu rña shily, guc dey gubaan,
nunu guc dey mbecy a̱ꞌ nap. Tees de shily
wangyicy cuenmadey. 9Ya̱ na gal na gyeroꞌ
ni chicyer zeꞌ. De yu nu chuꞌ gyeroꞌ zeꞌ, gruu
mbañ yu. De yu zeꞌ na dey gal nu na shily:
nu rzuꞌ ma nañ chicyer, nunu druu gaꞌ ma,
nunu rad gyizh nu rowma.

10 ’De gubaan ryiid yu par nu gyicy ziꞌl yu
gubaan, nunu par nu cut yu, nunu par nu
nit loy; tees ya̱ yapa̱ par nu grica ̱ gyel mbañ
ni der, nunu par nu gyicy cup zaꞌ la der ñii.

11 ’Ya̱nagalnuna tubbiñnunaprña shily.
Zeꞌ biñ nunap rña shily zeꞌ, shet icmi nu gat
mi nu nac de shily zeꞌ. 12 Benu tub moz nu
ryash ni nu rña de shily, zeꞌ ndeꞌ walab fis
niy, nunu shily zeꞌ walab niy ma, zeꞌ benu
zacyunuyad tub lob, orzeꞌzeeñgayde shily
zeꞌ. Gash yu carer gyay. Orzeꞌ lob zeꞌ shet
ruꞌma de shily zeꞌ, nunu tush lasma dema.
13 Orzeꞌ moz zeꞌ gruu chuy lo de shily zeꞌ,
gunnunac tiñziꞌl ricyyuriiñ,walabnurcay
dema.

14 ’Zeꞌ ya̱ naca̱ biñ nu nap rña de shily. Gal
nu ya ̱ yuꞌ lo̱ dema ne ̱, nunu yuꞌ lo gaꞌ dema
ya̱, 15niꞌ ziꞌl Ñgyoozhuza ̱yuꞌ lomya ̱, nununiꞌ
ziꞌl ya̱ yuꞌ lo ̱ Ñgyoozh uza ̱. Nunu ya̱ shet ica ̱

nu gata ̱ nu nac de shily ne ̱. 16Nunu yuꞌ gaꞌ
shily ne ̱: bañ nu sac lat tub nac de bañ nu
yuꞌ ii. Niꞌ de ma zeꞌ rlagy ñi nu cha te ̱ꞌ ma.
Orzeꞌ dema zeꞌ zuub gyidag dema ne̱ nunu
gyac se tub nac ziꞌl de ma. Orzeꞌ gyac se tub
ziꞌl ya̱ biñ nu rñama.

17 ’Ñgyoozh uza ̱ rcam ya̱ gun shet ica ̱ nu
gata ̱, gun orzeꞌ cush cya ̱ nu gyabañaꞌ tuubaꞌ
tir. 18Ni tub la mbecy wac cut yu ya̱, benu
wazaana̱. Tees ndeꞌ coz nu bruu nañ lardo ̱o̱
ub la̱ nu shet ica ̱ nu cut mbecy ya ̱. Ya̱ ricy
cupa̱ rishbeey nu zaana ̱ nu cut mbecy ya̱,
nunuricy cupa̱ꞌ rishbeeynugyabaña̱ tuubaꞌ
tir. Ndeꞌ riiñ nu bduꞌ Ñgyoozh uza ̱ ya̱a ̱ ―na
Jesuuz.

19 Orzeꞌ byac cyup nac de mbecy Israeel
tuubaꞌ tir nu nac de riidz nu mniim zeꞌ.
20Yuꞌ zigy mbecy nu rnii dey:
―Cueꞌ gyicy cuen der yu, gun bicy ni

nuras yu. Orzeꞌ guloc yu―na dey.
21Tees yuꞌ gaꞌmbecy nu rnii dey:
―Benu tub mbecy gyicy ni nuras yu, rila

wac niiy gal nu rnii yu ii. ¿Walab gaal gac
gyicy nap tub nuras urlo tub mbecy lo caꞌ?
―na dey.

De mbecy Israeel wangyicy cuen dey Je-
suuz

22 Na ornu pshuub tiem nu bri nu rag,
orzeꞌ guꞌ dey tub saꞌ Jerusaleeng par nu
gyicy dey nu gyezaꞌ lagymbecy tiemnu bzu
chu dey yuꞌ par nu griib zily dey Ñgyoozh.
23 Orzeꞌ rded Jesuuz tub lugaar ni yuꞌ zeꞌ
nu la coredoor ni Salomoong. 24 Orzeꞌ de
mbecy Israeel bri loꞌ la deymi. Orzeꞌ na dey
rab yum:
―Zeꞌ ¿la be ruꞌ tiem gyicy ru nu wad lagy

de ̱? Naal lamnii lo̱ de ̱ tub tir ziꞌl benu runac
ru Mesías, biñ nu ca lo cuen nu co mbañ de̱
ya̱―na dey.

25Orzeꞌ na Jesuuz rabmi dey:
―Ya̱ bi mne̱e̱ lo der, tees wancheña lagy

der. De coz nu mnii Ñgyoozh nu ricya ̱,
ndeꞌ rlyuuñ nu naca ̱ Mesías. 26 Tees de ru
wacheña lagy der de coz nu rne ̱e̱, gun a̱ꞌ nac
der shilyne ̱. 27De shilyne ̱ ryuꞌ loma ti̱ꞌornu
rne ̱e̱. Nunu ya̱ yuꞌ lo̱ de ma ne ̱. Nunu de
ma zeꞌ ryiid ca ma icha ̱. 28 Gyicya ̱ nu cui
mbañ de ma tub la, nunu rila wanit lo de
ma. Nunu se cyu la gac co za de ma ya ̱a̱.
29Ñgyoozh uza ̱, biñ nu briic dema ne̱, mi zeꞌ
zily zir nac mi par deꞌ zir mbecy. Nunu ni
tub la mbecy wac co dey ma yaam. 30Ya̱ nu
Ñgyoozh uza ̱ tub ziꞌl nu nac de̱―nam.

31Orzeꞌ dembecy zeꞌ pteꞌ gaꞌ dey gyitaꞌ nu
shet dey nim. 32Orzeꞌ nam rabmi dey:
―Bicya̱ zañde coznapnubruu loÑgyoozh

lo rgüii la der. ¿A nu nac ca na de coz zeꞌ
rgoow gyitaꞌ der ya ̱? ―nam.

33Orzeꞌ na gaꞌ dembecy rab yum:

―Walab nu rgoow gyitaꞌ de ̱ ru nu nac ca
na tub coz nap nu ricy ru, sinu rgoow gyitaꞌ
de ̱ ru nu nac nu mnii zir ni Ñgyoozh, gun
ru mbecy ziꞌl nac ru, tees ricy ru nu nac ru
Ñgyoozh ―na dey.

34Orzeꞌ na Jesuuz rabmi dey:
―Lat de riidz nu bzeeñ Ñgyoozh ni der,

Ñgyoozh nam rab mi de mbecy: “De ru nac
der de ñgyoozh”, nam. 35 Rad lagy den de
coz nu rnii riidz ni Ñgyoozh, nu rila wagruu
fals ñi. Ñgyoozh bloo lam de mbecy “De
ñgyoozh”: de yu nu bri riidz nim lo. 36 Zeꞌ
Ñgyoozh bzum ya̱, nunu bzuu nez mi ya ̱
yapa̱ gyishlombecy ii. Benuni, ¿lagu rnii der
nu ya ̱ rne ̱e̱ zi̱ ni Ñgyoozh nu nac nu mne ̱e̱
nu naca̱ iꞌñmi? 37Benu wagyicya̱ de coz nu
bruu lo Ñgyoozh, uza ̱, orzeꞌ cueꞌ cheña lagy
der de coz nu rne ̱e̱. 38 Tees benu ricya ̱ de
coz zeꞌ, mas wacheña lagy der ne ̱, tees guña
lagy der ni de coz nu ricya ̱, gun tub tir ziꞌl
gad lagy der nu ya̱ tub ziꞌl naca ̱ du ̱ Ñgyoozh,
uza ̱, nunuÑgyoozh,uza ̱, tub ziꞌl nacminuya ̱
―nam.

39Orzeꞌ tub tiraꞌngulagy deynguꞌ yaaymi
nu ñgya nu dey mi pres. Tees blam yaa dey
zam.

40Orzeꞌ Jesuuz bish cyam za gaꞌm tub laꞌ
gaꞌ ruꞌ gyoow Jordaang. Orzeꞌ pcyiiñ mi zeꞌ.
Zeꞌ lugaar nu gusa Waa briib nis yu mbecy
anzir. 41 Zigy mbecy bdeꞌ dey lom. Orzeꞌ na
dey:
―Waa wangyicy yu ni tub la nusuriidz,

tees dela coz numniiy nu nacmbecy ii, ndeꞌ
coz rishli―na dey.

42 Orzeꞌ zañ mbecy bicy cup dey consuel
lo Jesuuz lugaar zeꞌ.

11
Gut Lázaro

1 Bzu tub mbecy rat: yu nu la Lázaro. Yu
zeꞌ tub mbecy Betania, gyedz zeꞌ nu rcyiiñ
Li nu bily ñii Mart. 2 Laab Li zeꞌ, fiñ zeꞌ nu
pcoo asecy zguul gyiꞌ Shuaan den Jesuuz.
Orzeꞌ pcuiigy ñi gyiꞌmnu gyich ic ñi. Fiñ zeꞌ
zan Lázaro, yu nu gurat zeꞌ. 3Orzeꞌ rup laa
deñ nu bily ñii bzeed ñi tub raso̱o ̱ lo Jesuuz.
Orzeꞌ na raso̱o ̱ zeꞌ:
―Shuaan de ̱, amig nir riib rat ñi ―na

raso̱o ̱ zeꞌ.
4 Na ornu güeñ Jesuuz raso̱o ̱ zeꞌ, orzeꞌ

nam:
―Tees güii zeꞌwalab nu zaꞌ loñ yu tub tir

ziꞌl, sinu gush güii zeꞌ par nu gabe nu dzi lily
naÑgyoozh,nununiꞌziꞌl parnugabegyel lily
ne ̱ ya̱, iꞌñmi―nam.

5 Na Jesuuz tonaꞌ la guzañ lagy mi Mart,
gal nu bily ñii Li, gal nu Lázaro. 6 Tees ornu
bri raso̱o ̱ nu riib rat Lázaro, orzeꞌ byeeñ mi
se cyup dzi lugaar zeꞌ nu rcyiiñ mi zeꞌ. 7Na

ornu bded cyup dzi zeꞌ, orzeꞌ nam rabmi de
yu nu rsyaꞌ lom:
―Yaagaꞌder gyan Judea tuubaꞌ tir―nam.
8Orzeꞌ na de yu nu rsyaꞌ lom:
―Masht, ¿a walab nu sa ñuu, de mbecy

Israeel bicy pee dey ngoow gyitaꞌy ru gash-
tal ñgyat lar? ¿Walab gaal rlagy ru gya gaꞌr
tuubaꞌ tir? ―na dey.

9Orzeꞌ na Jesuuz:
―¿A walab rishli nu trocyup or ndeꞌ yuꞌ

yaanañ tubdzi? Benucana tubmbecy rded
yu zeꞌ nu yuꞌ yaa, orzeꞌ waglagy gyiꞌy, gun
rzac dey ya̱, biñ nu rbic yaa lo de mbecy
gyishlombecy ii. 10 Tees benu rded yu rel,
orzeꞌ rlagy gyiꞌy, gun sac yaa nu gzac yu.

11Orzeꞌ na gaꞌm:
―Lázaro, amig ni den, gush pcaal yu, tees

na cha ̱ gun cueeña̱ yu―nam.
12Orzeꞌ na gaꞌ de yu nu rsyaꞌ lom:
―Shuaan de̱, benu nas yu, ¿orzeꞌ yaruuñ

nu gruu nap yu shiñ? ―na dey.
13 Tees riidz ni Jesuuz yaruuñ nu gut

Lázaro, tees de yu nu rsyaꞌ lom guzii dey nu
mniim nu nas ziꞌl yu. 14Orzeꞌ Jesuuz naal la
mniim lo dey. Orzeꞌ nam:
―Gut Lázaro. 15 Tees nu nac de ru yet

lagya ̱ nu saca̱ loy, gun orzeꞌ gyicy cup der
consuel lo ̱. Yaa der chan lo cuerp na―nam.

16OrzeꞌTomaas, yunu rnii dey cuach, nay
rab yu deꞌ zir de yu nu rsyaꞌ lo Jesuuz:
―Yaa der cha dun masht nin, gun orzeꞌ

gat den tublaazh dunmi―nay.
Jesuuz nac mi biñ nu gyicy nu gyabañ

mbecy nunu cui mbañ dey
17Na ornu bri Jesuuz Betania, orzeꞌ briic

mbecy nu gad lagymi nu bi gut Lázaronunu
bi bzaꞌ tap dzi nu ri cuerp niy gyerbaa.
18 Betania, ndeꞌ tub chon miily metr nu zet
riñ nu Jerusaleeng. 19Nunu zigy de mbecy
Israeel za güii dey Mart nu Li nu cuic dey
consuel ni deñ nu nac nu gut zan ñi. 20Na
ornu güeñ Mart nu bi zaab riidz nu bi yeed
Jesuuz, orzeꞌ za cheel ñim. Tees Li byeeñ ñi
yuꞌ. 21Orzeꞌ naMart rab ñi Jesuuz:
―Shuaana ̱, bicy na nu zur ii, orzeꞌ cueꞌ

ñgyat zana ̱. 22 Tees rad lagya̱ nu mas na,
Ñgyoozh gyicy mi la ziꞌl coz nu cyiñ ru lom
―naañ.

23Orzeꞌ na gaꞌ Jesuuz rabmiMart:
―Zan ru gyabañ yu tuubaꞌ tir―nam.
24Orzeꞌ na gaꞌMart:
―Bi rad lagya ̱ nu gyabañ ñi ornu

gyabañ de añ ornu shuub dzi nu gyaꞌ lo
gyishlombecy ii―nañ.

25Orzeꞌ na gaꞌ Jesuuz rabmi ñii:
―Ya̱ naca ̱ biñ nu gyicy nu gyabañ de añ,

nunu naca̱ biñ nu gyicy nu cui mbañ de
mbecy. Orzeꞌ cyu ziꞌl mbecy nu gyicy cup
consuel lo ̱, mas gat yu, tees cui mbañ yu.
26Cyuziꞌlmbecynugabeembañ,benugyicy
cup yu consuel lo ̱, orzeꞌ yu zeꞌ rishli gaal

wataꞌy. ¿A rzeña lagy der de nu ndeꞌ Mart?
―nam.

27Orzeꞌ na gaꞌMart:
―Laab Shuaana̱, rzeña lagya̱ nu runac ru

Mesías, iꞌñÑgyoozh,biñnuca lo cuennucyid
gyishlombecy ii―nañ.

Biiñ Jesuuz ruꞌ baa ni Lázaro
28 Na ornu blazh mnii Mart de riidz zeꞌ,

orzeꞌ bish cyañ yaañ. Orzeꞌ dze ga bredz ñi
bily ñii Li. Orzeꞌ nañ:
―Masht bi yeed gaab mi nunu rbedz mi

ru nu char lom―naañ.
29Na ornu güeñ Li riidz zeꞌ, orzeꞌ lueg la

wes suñ zañ lo Jesuuz. 30 Zeꞌ Jesuuz gaal
zi nigul chuꞌm ruꞌ gyedz, sinu gabee zum
lugaar zeꞌ nu bdzeel mi Mart. 31 Na de
mbecy zeꞌnguaay yuꞌLi nu rbic dey consuel
niñ. Ornu bzaac dey nu dzach wes suñ zañ,
orzeꞌ za ca dey ich ñi, gun mnii too dey nu
zañ nu gun ñi ruꞌ baa ni zan ñi.

32 Na ornu bruꞌña Li lugaar zeꞌ nu zu
Jesuuz, orzeꞌ cuanzir nu bzaac ñim, orzeꞌ
bdugyiñ yee lañ yeñ gyiꞌm. Orzeꞌ nañ:
―Shuaan de ̱, bicy na nu zur ii, orzeꞌ cueꞌ

ñgyat zana ̱ ―nañ.
33Naornubzaac Jesuuznudzi ruunLi gal

nu de mbecy nu bruꞌña nuñ, orzeꞌ tonaꞌ la
shni guc añ nim nunu gyi la byash lagy mi.
34Orzeꞌ nam rabmi dey:
―¿Ca lugaar pcach der yu? ―nam.
Orzeꞌ na gaꞌ dey:
―Shuaan de̱, da güiir ―na dey.
35Orzeꞌ biiñ Jesuuz. 36Orzeꞌ na de mbecy

Israeel:
―¡Güii ñuu la! ¡Razañ lagy yu Lázaro! ―na

dey.
37Tees yuꞌ dembecy zeꞌ nay:
―Yu ii bicy yu nu rzac mbecy lo caꞌ. ¿A

walab nu ñgyac ñgyicy yu tub mod nu cueꞌ
ñgyat Lázaro? ―na dey.

Byabañ Lázaro
38 Orzeꞌ Jesuuz tonaꞌ la shni guc añ nim

tuubaꞌ tir. Orzeꞌ zam ruꞌ baa. Baa zeꞌ, ndeꞌ
tub blyuu. Nunu psoow dey ruꞌñ nu tub
gyitaꞌ ily. 39Orzeꞌ na Jesuuz:
―Byash der gyitaꞌ re―nam.
Orzeꞌ naMart, zan yu nu gut zeꞌ:
―Shuaan de ̱, dzi bi byafert tiꞌ gun bi rac

tap dzi nu pcach de̱ ñii ―nañ.
40Orzeꞌ na gaꞌ Jesuuz rabmi ñii:
―¿Awalab bimne ̱e̱ lor, benu gyicy cup ru

consuel lo̱, orzeꞌ gzac ru gyel lily niÑgyoozh?
―nam.

41Orzeꞌ byash dey gyitaꞌ zeꞌ. Orzeꞌ Jesuuz
bgüiim par baa. Orzeꞌ nam:
―Ñgyoozh uza ̱, ya̱ drica̱ gras nir gun güeñ

ru de coz nu mne̱e̱. 42Rad lagya̱ nu dub laa
tiem reñ ru de riidz nu rne ̱e̱, tees ya̱ ni rne ̱e̱
gunndeꞌ coznappardembecynuyuꞌ ii, gun

orzeꞌ cheña lagy dey nu ru bzuu nez ru ya̱
―nam.

43Na ornu blazhmniim de riidz zeꞌ, orzeꞌ
brish tim. Orzeꞌ nam:
―¡Bruu zeꞌ Lázaro! Da ii―nam.
44Orzeꞌ Lázaro bruuy, tees gabee nag yaay

nu gyiꞌy nu negy nu ptiish dey yu gal nu bay
numbish loy. Orzeꞌ na Jesuuz:
―Pshaagy der yu, gun orzeꞌ gac gyay

―nam.
De mbecy psaap dey riidz nu cut dey Je-

suuz
45Zigy dembecy nu guanuLi, ornu bzaac

deyde coznubicy Jesuuz, orzeꞌbicy cupdey
consuel lom. 46 Tees yuꞌ gaꞌmbecy bish cya
dey lo dembecy fariseo nu byoo dey rishloy
de coz nu bicy Jesuuz. 47 Orzeꞌ de mbecy
fariseo, nu de yu zub lo ni de uz, gal nu de
yu nu riib ic ni junt zub lo, orzeꞌ na dey:
―¿La ñuu coz gyicy den na? Gun mbecy

zeꞌ dzi guzañ nusuriidz ricy yu. 48 Benu
zaan den nu ni gyicy zir yu, orzeꞌ dela
mbecy gyicy cup dey consuel loy. Orzeꞌ cyid
de soldad Rom nu nit lo dey yuꞌ yon ni den
gal nu de ledz na―na dey.

49 Tees lat dey brusu tub yu nu la Caifás.
Yu zeꞌ yu nu riib ic de uz ñaꞌn zeꞌ. Orzeꞌ nay
rab yu dey:
―De ru rila wagad lagy der. 50Ni wagad

lagy der ca na nu nap zir par de ru. Nap
zir nu gat tub zi mbecy par lo dela mbecy
gazeꞌ nu nit lo dela losaꞌn: dembecy Israeel
―nay.

51 Tees Caifás walab nu mniiy riidz nu
bruu ic ub ziꞌl yu, sinu mniiy por cuen ni
Ñgyoozh ornumniiy nu Jesuuz gatmi par de
mbecy Israeel, como nac yu yu nu riib ic de
uz ñaꞌn zeꞌ. 52 Nunu walab nu nac mbecy
Israeel ziꞌl gut mi, sinu niꞌ ziꞌl gut mi par
nu nac dela mbecy ni Ñgyoozh nu yuꞌ dela
lugaar ni gyishlombecy, gun orzeꞌ gyac se
tub nac ziꞌl dey. 53 Gush ñi nese dzi zeꞌ nu
psaap dey riidz nu cut dey Jesuuz.

54Orzeꞌ Jesuuz wanchesa gaꞌm suelt la lat
de mbecy Israeel. Orzeꞌ bruum lo de yu ni
Judea zam tub lugaar ub zi ni tub gyedz nu
la Efraín. Orzeꞌ zeꞌ pcyiiñ mi nu de yu nu
rsyaꞌ lom.

55Na ornu se ñuu ga shuub dzi nu chuꞌ de
mbecy Israeel saꞌniPas, orzeꞌ zigydembecy
nu yuꞌ reñaꞌ gyedz ya dey par Jerusaleeng,
gun orzeꞌ gyicy dey coz nu gyicy nu gy-
acaacy dey par lo Ñgyoozh anzir nu chuꞌ
saꞌ zeꞌ. 56 Orzeꞌ brugyiꞌ rded dey ryub yu
Jesuuz, nunu rgugyiꞌ dey lo losaꞌy lugaar zeꞌ
nu driib zily dey Ñgyoozh. Orzeꞌ na dey:
―¿La ñuu rnii too der? ¿A cyid yu saꞌ o ti

wayid yu? ―na dey.
57 Orzeꞌ de yu zub lo ni de uz, gal nu de

mbecy fariseo, orzeꞌ mnii dey lo de mbecy
bencanadeyrad lagyyucazu Jesuuz. Orzeꞌ

rlagy ñi cha too dey rishlo dey gun orzeꞌ cha
nu deymi pres.

12
Tub biñ mñaa pcoom asecy zguul gyiꞌ Je-

suuz
1 Jesuuz guamBetania shuup ruꞌdzi anzir

nu chuꞌ saꞌ ni Pas. Betania zeꞌ nu pcyiiñ
Lázaro, yu nu bicy mi nu byabañ zeꞌ. 2Orzeꞌ
de mbecy nu yuꞌ zeꞌ bzu ye dey tub che nu
gow nuy mi. Zeꞌ Mart psaañ gyaꞌn. Nunu
gazaꞌ Lázaro riy lat de yu nu nguaa lo mez
nu gyicy che zeꞌ. 3Orzeꞌ Li bruꞌña nuñ chon
gaynal gram tub lo asecy zguul nu la nardo
nu tonaꞌ la ñgyup sac. Orzeꞌ pcooñ ndeꞌ gyiꞌ
Jesuuz. Orzeꞌpcuiigy ñi asecy zeꞌnugyich ic
ñi. Orzeꞌ bzu laa nu zguul dutuub la nañ yuꞌ
zeꞌ. 4 Zeꞌ zu Judas Iscariote, tub yu nu rsyaꞌ
lom. Laab yu zeꞌ yu nu bguꞌ Jesuuz yaa de
yu nu rzi lagy lom. 5Orzeꞌ nay:
―¿Lagu wansaꞌy asecy zguul re nu sac i

mbecyni chongaynal dzi? Gunorzeꞌgad tiñ
nu gric na ni dembecy zi―nay.

6 Tees Judas ni mniiy, gun nac yu gubaan
walab par nu nac nu rcay de mbecy zi.
Nunu bzuy riiñ nu ri yaay nerbid nu rguꞌ
dey tiñ ni dey. Nunu yuꞌ nu rboo dzey tiñ
zeꞌ par ub ziꞌl yu. 7Orzeꞌ na Jesuuz:
―Cueꞌ gyicy zeed ru fiñ ii, gun bi bzu lily

ñii asecy ii par nu duzu cuerp ne ̱ par ornu
shuub dzi nu cach dey ya ̱. 8Ya̱walab nu tuñ
cyiiña̱ lat der, tees de mbecy zi zaab yuꞌ la
dey lat der―nam.

Nu bzaꞌ lo dey nu cut yu Lázaro
9 Zigy de mbecy nu zu riiñ ni de mbecy

Israeel güeñdeynuzu JesuuzBetania. Orzeꞌ
gua dey zeꞌ walab tub lo ziꞌl nu za güii dey
mi sinu niꞌ ziꞌl par nu za güii dey Lázaro,
yu nu bicy mi nu byabañ zeꞌ. 10 Orzeꞌ de
yu zub lo ni de uz bzaꞌ lo dey nu niꞌ cut
dey Lázaro, 11 gun par nu nac yu zeꞌ zigy de
mbecy Israeel druu chu dey lo de uz par nu
ricy cup dey consuel lo Jesuuz.

Guꞌ Jesuuz ruꞌ gyedz Jerusaleeng
12Orzeꞌ tuubaꞌ dzi de mbecy zigy nu gua

saꞌ ni Pas güeñ dey nu bi yeed Jesuuz par
Jerusaleeng. 13 Orzeꞌ blag dey de yaa ya
gyiñ. Orzeꞌ za cheel dey mi. Nunu rbish ti
dey. Orzeꞌ na dey:
―¡Dzi ga zily nac Ñgyoozh! ¡Ñgyoozh nac

num ru, biñ nu bzuu nez mi! ¡Ñgyoozh nac
num ru, biñ nu nac rey ni de ub na, mbecy
Israeel! ―na dey.

14Orzeꞌ guud tub bur miꞌ ni Jesuuz. Orzeꞌ
byub mi ma gal nu rniiñ lat de riidz ni
Ñgyoozh. Rniiñ:
15Cueꞌ dzib der, mbecy nu yuꞌ gyedz Sión.
Güii der. Re yad rey ni der.
Riib mi tub burmiꞌ,
rniiñ.

16Tiemzeꞌde yunu rsyaꞌ lomwangyet lag
dey cuen de nu ndeꞌ. Tees ornu Jesuuz bish
cyam lo gyel lily nim, orzeꞌ byezaꞌ lagy dey
nu de riidz ni Ñgyoozh mniiñ nu ni zac mi
nunumniiñ nu ni gyicy numbecymi.

17 Na gazaꞌ de mbecy nu bzaac ornu Je-
suuz bredz mi Lázaro nu ruuy gyerbaa niy
nunu bicy mi nu byabañ yu, de yu zeꞌmnii
dey lo mbecy coz nu bzaac yu. 18 Ndeꞌ nu
zigy mbecy gua cheel dey mi, gun güeñ dey
nu bicy mi nusuriidz zeꞌ. 19 Orzeꞌ na de
mbecy fariseo rab dey losaꞌy:
―Na bi bzaac der nu rila wadaꞌ mod ni

den. Güii der. Dela mbecy za ca dey ich yu
―na dey.

La be mbecy griego rlagy dey go nuy Je-
suuz riidz

20Na lat de mbecy nu gua Jerusaleeng nu
briib zily dey Ñgyoozh lat saꞌ, lat de yu zeꞌ
ri la be mbecy griego. 21 Orzeꞌ de yu zeꞌ
bechaꞌ dey lo Lip. Yu zeꞌ nac yu tub mbecy
Betsaida, tub gyedz nu ri lo yu ni Galilea.
Orzeꞌ na dey rab yuy:
―De ̱ ya̱ rlagy de ̱ ne ̱e̱ du ̱ Jesuuz―na dey.
22Orzeꞌ Lip gua niiy lo Ndrees. Orzeꞌ rup

laa dey gua nii dey lo Jesuuz. 23Orzeꞌ nam
rabmi dey:
―Bi rshuub tiem nu ya̱, biñ nu byac

mbecy, gri ̱ lo gyel lily ne ̱. 24 Ya̱ rishli rne ̱e̱
lo der nu benu tub mbigy trig wayet lag ñi
lo yu nu nit loñ, orzeꞌ laab tub ziꞌl mbigy
nac ñii. Tees benu nit loñ, orzeꞌ cuic ñi zañ
cosech. 25Yunu rash shcab nu ricy ñi presis
nu cui mbañ gyishlombecy ii, yu zeꞌ gat yu.
Tees yu nu rash shcab nu a̱ꞌ ricy ñi presis
nu cui mbañ gyishlombecy ii, yu zeꞌ gad nu
cui mbañ yu tub la. 26 Gun benu ca na tub
mbecy rlagy yu nu gyicy yu gal nu rne̱e̱,
orzeꞌ rlagy ñi nu cyid cay icha̱. Orzeꞌ zeꞌ nu
ya ̱ zu ̱, laabaꞌ zeꞌ gzuy. Nunu Ñgyoozh, uza ̱,
gyicy mi nu gya gzuy.

Jesuuz rniim lo dey nu gatmi
27 ’¡Na deet rac nañ lardo̱o ̱! ¿Per la ñuu

coz ne ̱e̱? ¿A gne ̱e̱: “Uza ̱, bloo chu de coz nu
gzaca ̱ na”? ¡Tees laab par gyiꞌ ndeꞌ nu yapa̱
gyishlombecy ii! 28 Uza̱ bicy nu gyed gyel
mbecy nir―nam.
Orzeꞌ zaab tiꞌ nu mnii Ñgyoozh gashtal

gyibaa. Orzeꞌ nam:
―Bi bicya ̱ nu bruu zac gyel mbecy ne̱,

nunugyicya̱ nugruuzac zir ñipar lo―nam.
29Orzeꞌ dembecy zigy nu yuꞌ zeꞌ güeñ dey

nuzaab tiꞌ zeꞌ. Orzeꞌyuꞌdeynurniiynundeꞌ
guzii. Zeꞌ yuꞌ gaꞌ dey nu mniiy nu ndeꞌ tub
anc numnii nuy Jesuuz.

30Orzeꞌ Jesuuz nam rabmi dey:
―Walab nu nac ya̱ ndeꞌ nu zaab tiꞌ rnii

sinu par nu nac de ru. 31Na bi pshuub tiem
nu gyuꞌ bee nu dzi a̱ꞌ nap de mbecy nu yuꞌ
gyishlombecy ii. Nunu na Ñgyoozh gyicy mi

gan nuras, yu nu riib ic gyishlombecy ii.
32 Tees ornu caa dey ya̱ lo cruuz, orzeꞌ laab
ya̱ gyicya̱ nu gyechaꞌ dela mbecy lo ̱ ―nam.

33 Ni mod mniim par nu briic mi nu gad
lagy dey nu lac mod gat mi. 34 Orzeꞌ na de
mbecy zigy zeꞌ rab yum:
―De ub na rad lagy na nu lat de riidz ni

leey ni den rniiñ nu Mesías, biñ nu ca lo
cuen nu co mbañ mbecy, cui mbañ mi tub
la, rniiñ. Benu ni, orzeꞌ ¿lagu rniir nu ru, biñ
nu byac mbecy, caa dey ru lo cruuz, rniir?
Orzeꞌ ¿canabiñnubyacmbecynac ru beni?
―na dembecy zeꞌ.

35Orzeꞌ na gaꞌ Jesuuz rabmi dey:
―Ya̱, biñ nu rlyuu yaa, gabee chesa ̱ ru ̱ꞌ

sñuu la be dzi lat der. Orzeꞌ zaab za la der
lat nu gabee yuꞌ yaa gun orzeꞌ cueꞌ gyet cow
ni der. Gun de mbecy nu rded zeꞌ nu cow
wagad lagy dey ca par gash yu. 36Orzeꞌ bicy
cup der consuel lo ya̱, biñ nu rlyuu yaa, lat
nu gabee rdeda̱ lat der, gun orzeꞌ nac der
mbecy nu rded zeꞌ nu yuꞌ yaa―nam.
Na ornu blazh mniim de riidz zeꞌ, bruum

lat dey nunu guam pcach lom ni dey.
De mbecy wangyicy cup dey consuel lo

Jesuuz
37 Mas Jesuuz bicy mi zañ nusuriidz ily

lo dey, tees wangyicy cup dey consuel lom,
38 gun orzeꞌ byuꞌ niñ gal nu pcaa Isaías, yu
numnii por cuen ni Ñgyoozh. Orzeꞌ nay:
Ñgyoozh, ¿cyu guña lagy ni de riidz numne̱e̱?
Nunu¿Cyugacgyet lag cuendecoz ilynugac

gyicy ru?
na Isaías.
39Ndeꞌ nu wangac ñgyeña lagy dey, gun niꞌ
ziꞌl pcaa Isaías:
40Ñgyoozh nam: “Ya̱ psowa ̱ urlo dey.
Gun orzeꞌ cueꞌ gac zac dey nu urloy.
Nunu bicya̱ nu guton shcab ni dey.
Gun orzeꞌ cueꞌ gac gyet lag dey cuen,
nis cush cya dey lo ̱.
Orzeꞌ gyicy napa ̱ dey”, na Ñgyoozh.
41 De riidz ii mnii Isaías gun bzaac yu gyel
lily ni Jesuuz nunu laabmi zeꞌ bzat yu lat de
riidz nu bzeeñ yu.

42 Mas ni tees zigy de mbecy zub lo ni
de mbecy Israeel bicy cup dey consuel lo
Jesuuz. Tees wangyicy dey nu ñgyad lagy
de losaꞌy gun rdzib dey lo de mbecy fariseo
gun dzi ga cyuu nu dey yu nañ yuꞌ nu rsyaꞌ
dey riidz ni Ñgyoozh. 43Gun dzi zir yet lagy
deynugrib zilymbecydey gazeꞌnugrib zily
Ñgyoozh yu.

Jesuuz rniiñ nu lac na dembecy
44Orzeꞌ Jesuuz ye la mniim. Orzeꞌ nam:
―Cyu ziꞌl mbecy nu ricy cup consuel lo

ya̱, walab ti lo ya̱ ziꞌl ricy cup yu consuel,
sinu niꞌ ziꞌl ricy cup yu consuel lo Ñgyoozh,
uza ̱, biñ nu bzuu nez ya̱. 45 Nunu mbecy
nu rzac ya̱, niꞌ ziꞌl rad lagy yu la na biñ nu

bzuu nez ya ̱. 46Ya̱ yapa̱ gyishlombecy ii par
nu lyu ̱u̱ yaa, gun orzeꞌ dela mbecy nu gyicy
cup consuel lo̱, de yu zeꞌ wagyiyeeñ yu zeꞌ
nu cow. 47 Tees cyu ziꞌl mbecy nu gyeñ de
riidznurne ̱e̱, zeꞌwazuubgyidagyuñ,walab
ya̱ne ̱e̱ nuyuꞌ falt niy. Gunwalabnuyapa̱nu
ne ̱e̱ nu yuꞌ falt ni dembecyni gyishlombecy,
sinu yapa ̱ par nu gloo mbaña̱ dey. 48 Yu nu
walagy gac nu ya ̱, nunu yu nu wayicy cuen
de riidz nu rne̱e̱, de yu zeꞌ bi zu tub coz nu
gyicy ñi nu gyuꞌ bee nu yuꞌ falt ni dey. Gun
de riidz nu ya̱ mne ̱e̱, ndeꞌ gyicy ñi nu gyuꞌ
beenuyuꞌ falt ni dey ornu shuubdzi nu gyaꞌ
lo gyishlombecy. 49 Gun ya̱ walab nu rne̱e̱
por cuen ni uba ̱, sinu rne ̱e̱ de riidz nu mnii
Ñgyoozh, uza ̱, biñ nu bzuu nez ya ̱ nu gne ̱e̱,
nunugne̱e̱ñiimodnumniim lo ̱. 50Nunurad
lagya̱ nu de coz nu rnii Ñgyoozh, uza ̱, ndeꞌ
gyicy ñi nu cui mbañ mbecy tub la. Bi güeñ
der beni nu de coz numne̱e̱, mne ̱e̱ ñii lo der
gal nu pcaam ya̱ nu ne ̱e̱.

13
Jesuuz rgyiibmi gyiꞌ de yu nu rsyaꞌ lom

1 Anzir nu shuub dzi nu chuꞌ saꞌ ni Pas,
orzeꞌbi gud lagy Jesuuznubipshuubornim
nu ruum gyishlombecy nu gyam lo Ñgyoozh
uz mi. Nunu dub laa tiem pcam de mbecy
nu bicy cup consuel lom gyishlombecy ii.
Nunu ni laa bicy mi gashtal pshuub la dzi
nim.

2Na Jesuuz gusub mi nu gyicy mi che nu
deyunursyaꞌ lom. Orzeꞌnurasbibicyyunu
mnii too Judas Iscariote iꞌñ Simo ̱o ̱ nu cush
cyay ich mi. 3 Zeꞌ Jesuuz gud lagy mi nu
Ñgyoozh briic mi fers nim nu gac gyicy mi
dela coz. Nunu gud lagy mi nu lo Ñgyoozh
bruum. Nunu gud lagymi nu cush cyamnu
gyam lo Ñgyoozh. 4Orzeꞌ Jesuuzwes sum zeꞌ
nu zubmi ricymi che. Orzeꞌ bloom shabmi
nu riib par ich. Orzeꞌ gush mi tub negy nu
cuiigymi dey. Orzeꞌ brim ñii nañmi. 5Orzeꞌ
bduꞌm nis nañ tub casuel. Orzeꞌ brugyiꞌ nu
rgyiib mi gyiꞌ tub ga de yu nu rsyaꞌ lom,
nunupcuiigymi gyiꞌdeynunegynubri nañ
mi zeꞌ.

6 Na ornu bdugyi Bed nu cyib mi gyiꞌy,
orzeꞌ nay rab yum:
―Shuaan na, ¿walab gaal ru cyib ru gyi ̱ꞌ

ya̱? ―nay.
7Orzeꞌ na Jesuuz rabmi yu:
―Na na la wagyet lag ru cuen de coz nu

ricy du ̱ ru, tees par lo, orzeꞌ gyet lag ru cuen
―nam.

8Orzeꞌ na gaꞌ Bed:
―¡Mas lac ruꞌ ya̱ washet ica ̱ nu ru cyib ru

gyi̱ꞌ! ―nay.
Orzeꞌ nam rabmi yu:
―Zeꞌ benu wadiba ̱ gyiꞌr, orzeꞌwac gac ru

mbecy ne ̱ ―nam.
9Orzeꞌ na gaꞌ Simo ̱o̱ Bed:

―¡Zeꞌ benu ni, orzeꞌ cueꞌ nu gyiꞌ ziꞌla ̱ cyib
ru, sinu niꞌ ziꞌl ya ̱a̱ gal nu to̱o ̱! ―nay.

10Orzeꞌ na Jesuuz rabmi yu:
―Cyu ziꞌl mbecy nu bi blaagy, yu zeꞌ

walagy ñi nu cyib yu deꞌ zir lugaar ni cuerp
niy. No maas gyiꞌ ziꞌl yu rlagy ñi nu cyib yu,
gun dutuub la cuerp niy bi byacaacy ñi. Zeꞌ
de ru bi byacaacy der, tees walab dela der
―nam.

11 Jesuuz mniim nu walab dela dey bya-
caacy yu, gun bi gud lagymi nu ca na yu nu
cush cya ichmi.

12 Na ornu blazh nu bdiib mi gyiꞌ dey,
orzeꞌ bzu gaꞌm shab mi nu riib par ich zeꞌ.
Orzeꞌ bish cya gaꞌm nu gusub mi lo mez
tuubaꞌ tir. Orzeꞌ nam:
―De ru, ¿a bet lag der cuen coz nu bicy

du ̱ der ii na? 13 De ru rnii der nu ya ̱ naca ̱
moscuel nunu naca̱ Shuaan der. Nunu laab
ni gal nu de ru rniir nu naca ̱. 14 Tees como
ya ̱ naca ̱moscuel ni der, nunu naca ̱ Shuaan
der, se ya̱ bdiba ̱ gyiꞌ der, ndeꞌ nu niꞌ de ru
rlagy ñi nu cyib tub, cyib tub ziꞌl der gyiꞌ
losaꞌr. 15 Nii tub mod nu blyu ̱u̱ ni der, gun
orzeꞌ niꞌ ziꞌl mod gyicy nu der losaꞌr: gal nu
ya ̱ bicy du̱ de ru. 16 Ya̱ rishli rne ̱e̱ lo der, nu
ni tub la moz walab nu zily zir nac yu gazeꞌ
patro ̱o ̱ niy. Nunu ni tub la mbecy nu rza nu
raso̱o ̱ walab nu zily zir nac yu gazeꞌ yu nu
rzuunez yu. 17Na comobi gyet lag der cuen
de coz ii, orzeꞌ dzi ni der benu gyicy der gal
nu ya̱ mne̱e̱.

18 ’Walab nu rzata̱ dela de ru, gun rad
lagya̱ la na lardoo de mbecy nu bi pcui̱.
Tees rlagy ñi nu gyuꞌ niñ gal nu rniiñ lat de
riidz niÑgyoozh zeꞌnu rniiñ: “Tubmbecynu
bdow nu ya̱ gyishtily, mbecy zeꞌ cush cyay
icha ̱”, rniiñ. 19Ya̱ tiem ne ̱e̱ de riidz ii lo der,
anzir nu gac ñii, gun orzeꞌ ornu gac ñii, de
ru cheña lagy der nu ya̱ naca̱ biñ nu naca̱.
20Ya̱ rishli rne ̱e̱ lo der, benucana tubmbecy
cueez yu tub yu nu gzuu neza̱ nu gyiyeeñ
nuy yu, orzeꞌ niꞌ ziꞌl cueez yu ya̱ nu gyiyeeñ
du ̱ yu. Nunu cyu ziꞌl mbecy nu cueez ya ̱, niꞌ
ziꞌl cueez yu Ñgyoozh biñ nu bzuu nez ya ̱ nu
yapa̱―nam.

Jesuuzmniim nu Judas cush cyay ichmi
21Na ornu blazh mnii Jesuuz de riidz zeꞌ,

orzeꞌ tonaꞌ la deet guc nañ lardoom. Orzeꞌ
naal la mniim lo dey. Orzeꞌ nam:
―Ya̱ rishli ne ̱e̱ lo der nu lat de ru gruu tub

mbecy nu cush cya icha ̱ ―nam.
22 Orzeꞌ de yu nu rsyaꞌ lom, brugyiꞌ nu

rgüii tub, rgüii tub ziꞌl dey lo losaꞌy, gun wa-
gad lagy dey cyu rniim. 23Cuit Jesuuz gusub
ya ̱, tubyursyaꞌ lom,nugyicydu ̱mche. Laab
ya ̱ yu nu dzi razañ lagy mi. 24Orzeꞌ Simo ̱o ̱
Bedbriic yunugad lagya̱nurlagyyuniinuy
ya ̱. Orzeꞌ nay:
―Bdugyiꞌ lom ben ca na den rzat mi

―nay.

25 Orzeꞌ byagaab zira̱ lo Jesuuz. Orzeꞌ
mne ̱e̱:
―Shuaan de ̱, ¿cyu ndeꞌ? ―mne̱e̱.
26Orzeꞌ na Jesuuz:
―Ya̱ sala ̱ tub laꞌ gyishtily. Orzeꞌ yu nu

grica ̱ ñii ni zeꞌ orzeꞌ yu zeꞌ ndeꞌ ―nam.
Na ornu blazh mniim de riidz zeꞌ, orzeꞌ

psal mi tub laꞌ gyishtily. Orzeꞌ briic mi
ñii ni Judas, yu nu nac iꞌñ Simo ̱o ̱ Iscariote.
27 Nunu cuanzir gush Judas gyishtily zeꞌ,
orzeꞌ nuras gutib ic yu nañ lardooy. Orzeꞌ
na Jesuuz rabmi yu:
―Na bicy lal gua gyicy ru ca na coz nu

gyicy ru―nam.
28 Tees ni tub la de yu nu nguaa lo mez

zeꞌwangyet lag dey cuen lagu nu ni mniim
gugy mi Judas. 29 Gun Judas nac yu yu nu
riib ic nerbid tiñ. Orzeꞌ la be de yununguaa
zeꞌ mnii too dey nu Jesuuz mniim lo Judas
nu cha ziiy coz nu cyiiñ par saꞌ. O benu
walab ni, orzeꞌ nu cha leez yu la tub coz lat
dembecy zi, na dey.

30 Orzeꞌ laab gush la Judas gyishtily zeꞌ.
Orzeꞌ bruuy zay. Ndeꞌ tub or bi rel.

Jesuuz bzeeñ mi tub riiñ cub nu gyicy
mbecy nim

31Na despuees ornu bi bruu Judas nu zay,
orzeꞌ na Jesuuz:
―Na bi pshuub dzi ne ̱ ya ̱, biñ nu byac

mbecy, nu gabe nu dzi lily na ̱, nunu nu nac
ya ̱ gabe nu dzi lily na Ñgyoozh uza ̱. 32Nunu
benu gabe nu dzi lily na Ñgyoozh nu nac ya̱,
orzeꞌ niꞌ ziꞌl Ñgyoozh gyicy mi nu gabe gyel
lily ne ̱ ya̱, nunu bi gyicy gyiily lam ñii. 33De
ru, yu nu na gal nu na iꞌña,̱ walabaꞌ nu tuñ
tiem cyiiñ du ̱ der. De ru yub der ya̱, tees niꞌ
ziꞌl rne ̱e̱ lo der na gal nu mne̱e̱ lo de mbecy
Israeel: “Wac gya der zeꞌ nu ya̱ gya̱.” 34 Ya̱
gzeeña̱ tuubaꞌ riiñ cub nu gyicy der: nu ca
tub, ca tub ziꞌl der losaꞌr. Gal nu ya̱ rca̱ de
ru, niꞌ ziꞌl gyicy der nu ca tub, ca tub ziꞌl der
losaꞌr. 35Zeꞌ benu de ru ca tub, ca tub ziꞌl der
losaꞌr, orzeꞌ dela mbecy gad lagy dey nu de
ru nac der mbecy nu rsyaꞌ lo̱―nam.

Jesuuzmniim nu Bed cach ruꞌymi
36Orzeꞌ na Simo ̱o ̱ Bed rab yu Jesuuz:
―Shuaan de ̱, ¿zeꞌ ca char? ―nay.
Orzeꞌ na Jesuuz:
―Nana lawac cyid car icha ̱ zeꞌnu ya̱ gya̱.

Tees par lo gac cyid car icha ̱ ―nam.
37Orzeꞌ na Bed rab yum:
―Shuaande ̱, ¿laguwacyapca̱ ichruna la?

¡Ya̱ bi zu ̱ la ̱ ca na nu zu ̱, mas gata ̱ nu nac ru!
―nay.

38Orzeꞌ na gaꞌ Jesuuz rabmi yu:
―¿A rishli gaal bi zur nu gat ru par nu

nac ya̱? Ya̱ rishli rne ̱e̱ lor nu anzir nu cuedz
ngüel, orzeꞌ chon tir niir nu a ̱ꞌ yuꞌ lor ya ̱
―nam.

14
Jesuuznacmibiñnuglyuunezninparnu

gyan lo Ñgyoozh
1Orzeꞌ na gaꞌm rabmi dey:
―Cueꞌ zaan der nu gac deet nañ lardoor.

Bicy cup der consuel lo Ñgyoozh, nunu niꞌ
ziꞌl bicy cup der consuel lo ̱ ya̱. 2Gun lugaar
zeꞌnu rcyiiñÑgyoozhuza ̱, tonaꞌ la yuꞌ lugaar
parnu cyiiñmbecy. Zeꞌbenuwalabni, orzeꞌ
ya̱ bimne ̱e̱ lo der. Ndeꞌnu ya̱ gya̱ ga ̱. Gun zu
napa̱ lugaar nu cyiiñ der. 3Nunu despuees
ornu bi ya̱a ̱, nunu bi bzu napa̱ lugaar nu
cyiiñ der, orzeꞌ yapa̱ tuubaꞌ tir par nu gyadu ̱
der, gun orzeꞌ cyiiñ der laab lugaar zeꞌnuya̱
cyiiña.̱ 4De ru bi rad lagy der ca par gash ru
nez par nu gri der zeꞌ nu ya̱ gya̱―nam.

5Orzeꞌ na Tomaas rab yu Jesuuz:
―Shuaana̱, wagad lagy de ̱ ca gyar. Yegar

nu gad lagya̱ꞌ de ̱ ca par riib nez nu ya zeꞌ
―nay.

6Orzeꞌ na gaꞌ Jesuuz rabmi dey:
―Ya̱ naca̱ biñ nu rlyuu nez nu gyambecy

lo Ñgyoozh, nunu naca ̱ biñ nu rnii coz rishli
ni Ñgyoozh, nunu naca̱ biñ nu gyicy nu cui
mbañ de mbecy. Gun wac gri ni tub la
mbecy lo Ñgyoozh benu walab nu nac ya̱.
7Como de ru bi yuꞌ lo der ya̱, ndeꞌ nu niꞌ ziꞌl
bi yuꞌ lo derÑgyoozhuza ̱. Nununese na la bi
yuꞌ lo der mi. Nunu bi bzaac der mi―nam.

8Orzeꞌ na Lip rab yu Jesuuz:
―Shuaana̱, blyuu Ñgyoozh uz ru lo ̱ de̱.

Orzeꞌ bi guuc la―nay.
9Orzeꞌ na gaꞌ Jesuuz:
―Lip, gula be la tiem rded du ̱ de ru.

¿Walab gaal gabee a ̱ꞌ yuꞌ lor ya̱? Cyu ziꞌl
mbecynurzacya, yuzeꞌbibzaacyuÑgyoozh
uza ̱. ¿Lagu rniir nu lyu ̱u̱ Ñgyoozh uza ̱ lor?
10 ¿Awacheña lagy ru Lip nu ya̱ tub ziꞌl naca̱
nu Ñgyoozh uza ̱, nunu Ñgyoozh uza ̱ tub ziꞌl
nac mi num ya̱? ―nam rabmi Lip.
Orzeꞌ na gaꞌm:
―De riidz nu mne ̱e̱ lo der na, ndeꞌwalab

riidz nu bloo ic ya ̱ ziꞌl, sinu Ñgyoozh uza ̱, biñ
nu rcyiiñ nañ lardo ̱o̱, mi zeꞌ ricy mi de coz
ily nu rlagy mi. 11Guña lagy der nu ya̱ tub
ziꞌl naca ̱ nu Ñgyoozh uza ̱, nunu Ñgyoozh uza ̱
tub ziꞌl nac mi nu ya̱. Benu wacheña lagy
dernunacde riidz nu rne ̱e̱ ziꞌl la, orzeꞌ guña
lagy der mas ñuu nu nac de coz ily nu ricya̱.
12Ya̱ rishli rne ̱e̱ lo der nu cyu ziꞌl mbecy nu
gyicy cup consuel lo ̱, niꞌ ziꞌl gac gyicy yu de
coz ily nu ya̱ ricya ̱, nunu coz ilyaꞌ zir gac
gyicy yu, gun ya̱ gya ̱ lo Ñgyoozhuza ̱. 13Nunu
dela coznucyiñder lo ̱parnunacdermbecy
nu ricy cup consuel lo̱, orzeꞌ gyicya̱ ñii, gun
orzeꞌ gabe gyel lily niÑgyoozhuza ̱nunac ya̱,
iꞌñmi. 14Gyicya ̱ la ziꞌl coz nu cyiñ der lo̱ nu
nac nu ricy cup der consuel lo̱.

Jesuuz mniim nu zeed mi Espiriit Yon ni
Ñgyoozh nu gac num dey

15 ’Benu de ru rca der ya̱, orzeꞌ gzuub
gyidag der de coz nu rne̱e̱ nu gyicy der.
16Orzeꞌ ya ̱ ne ̱e̱ du ̱ Ñgyoozh uza ̱ nu gzeed mi
tuubaꞌ biñ nu glocyuub de ru. Nunu mi zeꞌ
cyiiñ num der tub la. 17Mi zeꞌ Espiriit Yon,
biñ nu glyuu de coz rishli ni Ñgyoozh. De
mbecy nu riib ic gyishlombecy wazaan dey
nu cuez mi loy. Gun wacsac dey mi. Nunu
a̱ꞌ yuꞌ lo deymi. Tees de ru yuꞌ lo dermi, gun
mi zeꞌ nac num de ru, nunu rcyiiñ mi nañ
lardoo der.

18 ’Ya̱ wazeeñ ga̱ de ru ub zir nu wad cyu
nu glocyuub der. Sinu yapa ̱ lo der tuubaꞌ
tir. 19 Nañ tub miꞌ ziꞌl tiem de mbecy ni
gyishlombecy wazacaꞌ dey ya ̱. Tees de ru
gzac der ya̱. Nunu par nu nac nu ya̱ cui
mbaña,̱ ndeꞌ nu de ru cui mbañ der. 20Ornu
shuub dzi nu ya ̱ yapa̱, orzeꞌ de ru gad lagy
ru nu ya̱ tub ziꞌl naca ̱ nu Ñgyoozh uza ̱, nunu
de ru nac nu der ya̱. Zeꞌ ya̱ nac du ̱ de ru.
21Cyu ziꞌl mbecy nu “O” nii ni de riidz nu ya̱
rne ̱e̱, nunugyicy yac yuniñ, yuzeꞌyunu rca
ya̱. Nunu cyu ziꞌl mbecy nu rca ya̱, Ñgyoozh
uza ̱ rca gaꞌm yu. Nunu niꞌ ya ̱ rca ̱ yu. Nunu
gyicya̱ nu gad lagy yu nu nac du̱ yu.

22Orzeꞌna Judas (reñaꞌ Judas,walab Judas
Iscariote):
―Shuaande ̱, ¿lagu gyicy runu gad lagy de̱

ya̱, zeꞌ wayicy ru nu gad lagy de mbecy ni
gyishlombecy?

23Orzeꞌ na gaꞌ Jesuuz:
―Cyu ziꞌl mbecy nu rca ya̱, yu zeꞌ ricy yac

yu nu de riidz nu rne ̱e̱. Nunu Ñgyoozh uza ̱
rcamyu. Nunuya̱ nuÑgyoozhuza ̱ cha̱ de̱ loy
nu cyiiñ du ̱ de ̱ yu. 24Cyu ziꞌlmbecy nuwaca
ya̱, de yu zeꞌ wagyicy yac yu nu de riidz nu
ya̱ rne ̱e̱. Tees de riidz ne ̱, ndeꞌ walab riidz
nu bruu ic ya̱ ziꞌl, sinu ndeꞌ riidz nu bruu lo
Ñgyoozh uza ̱, biñ nu bzuu nez ya̱ nu yapa̱.

25 ’Ya̱ rne ̱e̱ dela de riidz ii lo der lat nu
gabee zu ̱ lat der. 26 Tees Espiriit Yon, biñ
nu gzeed Ñgyoozh uza ̱ nu glocyuub de ru nu
nac ya̱, mi zeꞌ biñ nu lyuu ni der dela coz,
nunu gyicy mi nu gyezaꞌ lagy der dela riidz
numne̱e̱ lo der.

27 ’Ornu bi gya̱, orzeꞌ gzeeña̱ gyel ri zu
nañ lardoo der. Gyel ri zu ni ub la̱ grica ̱ ni
der, nunu walab nu grica ̱ ñii mod nu rbic
de mbecy ni gyishlombecy ii. Cueꞌ zaan der
nu gac deet nañ lardoor, nunu cueꞌ dzib der.
28De ru bi güeñder nu bimne̱e̱ nu gya̱. Tees
ya̱ yapa̱ cyiiñ du ̱ der tubaꞌ tir. Bi bicy na nu
de ru rca der ya̱, orzeꞌ cyit ni der ornu gad
lagy ru nu ya ̱ gya ̱ lo Ñgyoozh uza ̱, gunmi zeꞌ
gya zir zum gazeꞌ ya ̱. 29Ya̱ tiem rne ̱e̱ de coz
ii lo der, anzir nu gac ñii, gun orzeꞌ ornu gac
ñii, cheña lagy der de coz numne̱e̱.

30 ’Ya̱ watuuñ du ̱ꞌ zir der nu riidz ii, gun
bi yad nuras, yu nu riib ic gyishlombecy ii.
Tees yu zeꞌ se la la cyiiñ yu par ya ̱. 31 Tees
ni rlagy ñi nu gac, gun orzeꞌ gad lagy de
mbecy ni gyishlombecy nu ya̱ rca̱ Ñgyoozh
uza ̱ nunu gad lagy dey nu ricya ̱ de coz nu
mniim lo ̱.
Orzeꞌ nam:
―Wes su der yaa chan, gun gruun ii

―nam.

15
Jesuuz nacmi lyucy urbyay nu rishli

1Orzeꞌ na gaꞌ Jesuuz:
―Ya̱ naca̱ biñ nu na gal nu na lyucy ur-

byay nu rishli. Zeꞌ Ñgyoozh uza ̱ ricy mi
riiñ nu lyucy zeꞌ. 2 Nunu de ru na der gal
nu na yaa lyucy zeꞌ. Benu ca na tub yaa
lyucy zeꞌ wacuic ñi urbyay, orzeꞌ cyug mi
ñii. Nunu de yaañ nu rbic urbyay dugyug
loñ par nu gyanap zir ñi par nu cuic zir ñi
urbyay. 3Tees de rubi byanapdernunac de
riidz nu rne ̱e̱ lo der. 4Bicy der nu cyiiñ nur
ya ̱ gal nu ya̱ rcyiiñ du ̱ de ru. Gun tub yaa
lyucy urbyay, wabic ñi urbyay benu ub ziꞌl
ñi. Tees cuic ñi urbyay benu nash ñii cyong
lyucy zeꞌ. Niꞌ ziꞌl nu de ru, wac gyicy ru coz
nu rlagy Ñgyoozh benu walab nu rcyiiñ nu
der ya̱.

5 ’Ya̱ naca̱ biñ nu na gal nu na lyucy ur-
byay. Zeꞌ de ru nac der yaañ. Ornu tub
mbecy rcyiiñ nuy ya̱, nunu ornu ya ̱ rcyiiñ
du ̱ yu, orzeꞌ yu zeꞌ yu nu dzi ricy riiñ ni
Ñgyoozh. Gun benu walab nu nac ya̱, orzeꞌ
se la la gac gyicy der. 6 Cyu ziꞌl mbecy nu
nac reñ nu ya̱, yu zeꞌ gduneꞌy. Gzac yu gal
nu rzac tub yaa yag ornu rzi̱i ̱ñ. Orzeꞌ gyicy
tublaazh dey yaañ. Orzeꞌ ne ̱ꞌ dey ñi lo gyi.

7 ’Benu de ru gyicy der nu cyiiñ nur ya̱,
nunu benu riidz nu rne ̱e̱ ndeꞌ checañ ic der,
orzeꞌ la ziꞌl coz nu cyiñ der lo ̱, orzeꞌ gad ñi
ni der. 8Ñgyoozh uza ̱ gruu zac gyel lily nim
ornu de ru gyicy der zañ coz nu rlagy mi.
Nunu ni mod gazeꞌ nu rishli gyac der yu nu
rsyaꞌ lo ̱. 9Nunu ya̱ rca̱ de ru gal nu Ñgyoozh
uza ̱ rcam ya ̱. Cueꞌ dily lo der lo de coz nu
rlagya̱ nu nac nu rca ̱ de ru. 10 Benu gzuub
gyidag der de coz nu rne ̱e̱ nu gyicy ru, orzeꞌ
“O”nii der ni de coz nu rlagya̱ nu nac nu rca ̱
der. Gyicy der gal nu ricya ̱ gun ya̱ bzuub
gyidaga ̱ ni Ñgyoozh uza ̱, nunu “O” mne ̱e̱ ni
de coz nu rlagymi nu nac nu rcam ya̱.

11 ’Ni mne̱e̱ lo der, gun orzeꞌ gyet lagy der
gal nu yet lagya̱. Nunu bded ruꞌ gaꞌ la nu
gyet lagy der. 12Coz nu rne ̱e̱ lo der nu gyicy
ru ndeꞌnu ca tub, ca tub ziꞌl der losaꞌr gal nu
ya ̱ rca̱ de ru. 13Benu tub mbecy “O” niiy nu
gat yu nu nac amig niy, orzeꞌ yu zeꞌ rca zir
yu amig niy par deꞌ zirmodnu gac cay amig
zeꞌ. 14De ru nac der amig ne̱ benu gyicy der
de coz nu ya̱ rne̱e̱ nu gyicy der. 15Ya̱ wane ̱e̱

ga ̱ꞌnude rununacdermozne ̱, gun tubmoz
wagad lagy yu la na coz nu ricy patro ̱o ̱ niy.
Sinu ya ̱ rne̱e̱ nu de ru nac ru amig ne̱, gun
ya ̱ bi mne̱e̱ lo der dela coz nu mnii Ñgyoozh
uza ̱ lo̱. 16Deruwalabnupcuiderya̱, sinuya ̱
pcui ̱ de ru nunu bdu̱ꞌ riiñ yaa der nu gyicy
der gan zañ de coz nu rlagy Ñgyoozh, coz nu
wanit lo. Orzeꞌ Ñgyoozh, uza̱, cuic mi dela
coz nu cyiñ der lom nu nac ya̱. 17Orzeꞌ nii
coz nu rne ̱e̱ lo der nu gyicy ru: Nu ca tub, ca
tub ziꞌl der losaꞌr.

Dembecy ni gyishlombecy rzi lagy dey lo
Jesuuz gal nu lo de yu nu rsyaꞌ lom

18 ’Como de mbecy ni gyishlombecy gazi
lagy dey lo de ru, bicy der nu gad lagy ru nu
lo ya̱ guzi lagydey loga la. 19Bi bicynanude
ru ñgyac der mbecy ni gyishlombecy, orzeꞌ
dembecyni gyishlombecynca dey de ru gal
nu rca dey deꞌ zir losaꞌy. Tees ya ̱ pcui̱ de
ru lat dembecy ni gyishlombecy, nunu ndeꞌ
nu de mbecy ni gyishlombecy rzi lagy dey
lo der. Gun a̱ꞌ nacaꞌ der ni gyishlombecy.
20 Bicy der nu gyezaꞌ lagy ru nu ya ̱ mne ̱e̱
lo der: “Sac ni tub moz nu gya zir zuy par
patro ̱o ̱ niy”, mne ̱e̱ lo der. Como yuꞌ mbecy
nu bzab dey ich ya̱, ndeꞌ nu niꞌ ziꞌl gzab dey
ich de ru. Nunu como yuꞌmbecy nu bzuub
gyidag dey de riidz nu ya ̱mne ̱e̱, orzeꞌ gzuub
gyidagaꞌdeyni de riidznugnii de ru. 21Tees
gzab dey ich der nu nac ya̱, gun a̱ꞌ yuꞌ lo dey
Ñgyoozh, biñ nu bzuu nez ya̱.

22 ’Bicy na nu cueꞌ nu ya ̱ nyapa̱ nu nne̱e̱ lo
dey, orzeꞌ sac la falt ni dey nu nac nu zaab
dey ich den. Tees na wac nii dey nu sac falt
ni dey nu nac de coz nu ricy dey. 23 Cyu ziꞌl
mbecy nu rzi lagy lo ya̱, niꞌ ziꞌl rzi lagy yu lo
Ñgyoozh uza ̱. 24 Bicy na nu cueꞌ ñgyicya̱ zañ
nusuriidz lat dey, coz nu rila nigul gyicy ni
tub la mbecy, orzeꞌ sac la falt ni dey. Tees
na bi bzaac dey de coz nu bicya ̱ zeꞌ. Mas
ni tees rzi lagy dey lo̱ nunu rzi lagya̱ꞌ dey lo
Ñgyoozh, uza ̱. 25Tees ni mod rlagy ñi gac ñii
par nu gyuꞌ ni de riidz nu bi ca lat leey nu
bzeeñ Ñgyoozh ni dey. Zeꞌ rniiñ: “Rzi lagy
dey lo ̱mas sac la la gyiꞌ.”

26 ’Tees ya̱ zeeda̱ Espiriit Yon lo der, biñnu
glocyuub de ru. Mi zeꞌ biñ nu gnii de coz
rishli ni Ñgyoozh nunu mi zeꞌ biñ nu gruu
lom. Ornu cyid mi, mi zeꞌ gniim lo der cyu
naca ̱. 27Nunu niꞌ de ru gnii der cyu nac ya ̱
gunnac nuder ya̱ nese nu loga la nubrugyiꞌ
ricya ̱ riiñ ni Ñgyoozh.

16
1 ’Ya̱ bzata̱ de riidz ii lo der par nu cueꞌ

checa der nu gyicy cup ru consuel lo̱. 2Gun
wabicaꞌ dey lugaar nu gyatublaazh der nu
dey nañ yuꞌ nu rsyaꞌ dey riidz ni Ñgyoozh.
Nunu shuub dzi nu benu ca na tub mbecy
cut yu de ru, orzeꞌ rash yu shcab nu gyicy

yu ndeꞌ lo Ñgyoozh. 3Ni mod ricy dey gun a̱ꞌ
yuꞌ lo dey Ñgyoozh uza ̱ nunu niꞌ a̱ꞌ yuꞌ lo dey
ya̱. 4Tees ya̱ bzata̱ de riidz ii lo der gunorzeꞌ
ornu shuub dzi nu gac ñii, orzeꞌ gyezaꞌ lagy
der de riidz numne ̱e̱ lo der.

De coz nu gyicy Espiriit Yon ni Ñgyoozh
’Ya̱ walab nu mne̱e̱ de riidz ii lo der nese

nu loga la nu brugyiꞌ nu rsyaꞌ der lo̱, gun
nese tiem zeꞌ bi nac du ̱ ya̱ de ru. 5Tees na bi
gya̱ lo Ñgyoozh, biñ nu bzuu nez ya ̱. Tees ni
tub la der wacugyiꞌr lo̱ ca gya̱. 6Nomaas ca
nu ricy shni der ornumne̱e̱ de riidz ii lo der.
7Tees ya̱ rishli rne ̱e̱ lo der nu nap zir nu gya̱
par de ru, gun zeꞌ benu waya̱, orzeꞌ Espiriit
Yon, biñ nu glocyuub de ru, wayidmi lo der.
Tees benu gya̱, orzeꞌ ya̱ zuu neza ̱m cyid mi
lo der. 8 Ornu mi zeꞌ cyid mi, orzeꞌ naal la
cuicmi nu gad lagymbecynuyuꞌ cyiy, nunu
cuic mi nu gad lagy dey nu gac gyanap dey
lo Ñgyoozh, nunu cuic mi nu gad lagy dey
nu Ñgyoozh ri beem ni dela mbecy nu nac
cyi dey. 9 Cuic mi nu gad lagy dey nu yuꞌ
cyiy gunwagyicy cup dey consuel lo̱. 10Cuic
mi nu gad lagy dey nu gac gyanap dey gun
ya̱ gya̱ lo Ñgyoozh uza ̱, nunu wazacaꞌ der
ya̱. 11Nunu cuic mi nu gad lagy dey nu gri
beem ni de mbecy gun nuras, yu nu riib ic
gyishlombecy ii, bi mnii Ñgyoozh nu gyay lo
cashtig.

12 ’Yuꞌ ruꞌ zañ coz nu rlagya ̱ ne ̱e̱ lo der,
tees na na la ni wagyee gaꞌ der. 13Ornu cyid
Espiriit Yon ni Ñgyoozh, biñ nu rnii de coz
rishli, orzeꞌmi zeꞌ gyoomrishlo der dela coz
rishli ni Ñgyoozh. Walab nu gniim nu nac
shcab ni ub ziꞌl mi, sinu gniim de coz nu
gnii Ñgyoozh lom. Nunu cuic mi nu gad lagy
der ni de coz nu gac par lo. 14Mi zeꞌ gyicy
mi nu gyabic mbecy gyel mbecy ne ̱, gun de
riidz nu ya ̱ gne ̱e̱ lom, laabaꞌ ndeꞌ gniim lo
de ru. 15 Gun dela coz nu rad lagy Ñgyoozh
uza ̱, niꞌ ziꞌl ya̱ rad lagya̱ de coz zeꞌ. Ndeꞌ nu
ya̱mne ̱e̱ lo der nu de riidz nu ne ̱e̱ lo Espiriit
Yon, laabaꞌ ndeꞌ gniim lo de ru.

16 ’Nañ tubmiiñ ziꞌl, orzeꞌwazacaꞌ der ya̱.
Tees nañ tub miiñaꞌ ziꞌl, orzeꞌ gzacaꞌ der ya̱
―nam.

Mas gyicy shni dey tees gyanap zu lagy
dey

17 Orzeꞌ la be de yu nu rsyaꞌ lom bee nu
dey losaꞌy riidz. Orzeꞌ na dey:
―¿Lac yaruu de riidz zeꞌ nu nam nu nañ

tubmiiñ ziꞌl, orzeꞌwazacaꞌ denmi; tees nañ
tub miiñaꞌ ziꞌl, orzeꞌ bi gzacaꞌ den mi, gun
gyam lo Ñgyoozh, uz mi, nam? 18 ¿Lac yaruu
de riidz zeꞌ nu nañ tub miiñ? Rila wac gyet
lag na cuen de coz numniim―na dey.

19Orzeꞌ Jesuuz guud lagy mi nu rlagy dey
cugyiꞌy lom. Orzeꞌ nam rabmi dey:

―Ya̱ bi mne ̱e̱ lo der nu nañ tub miiñ ziꞌl
orzeꞌwazacder ya̱. Orzeꞌnañ tubmiiñaꞌ ziꞌl,
orzeꞌ bi gzacaꞌ der ya̱, mne̱e̱. ¿Awalab riidz
numne̱e̱ zeꞌ, rgugyiꞌder lo losaꞌr? 20Ya̱ rishli
rne ̱e̱ lo der nu de ru gun ru nunu gyicy shni
der. Zeꞌ de mbecy ni gyishlombecy cyit ni
dey. De ru gyicy shni der tees gruu gyel shni
zu lagy zeꞌni dernunugyet lagyder. 21Ornu
tubbiñmñaabi rac yenimnugaalmimdoo,
orzeꞌ ricy shnimgunbi pshuubornim. Tees
ornubibdednugulmdoonim, orzeꞌnit lagy
mi nu gutow nim gun cyit nim nu bri mdoo
lom gyishlombecy ii. 22 Niꞌ ziꞌl de ru. Ricy
shni derna. Tees ya̱ cush cya̱ nuyapgüii̱̱ der
par lo. Orzeꞌ gyel ni lardoo der nu gyet lagy
ru. Nunu ni tub la mbecy wacgyicy dey nu
checa der nu gyet lagy ru. 23Ornu shuubdzi
zeꞌ, orzeꞌwugyiꞌ gaꞌ der lo ̱.
’Ya̱ rishli rne ̱e̱ lo der nuÑgyoozh, uza ̱, cuic

mi la ziꞌl coz nu cyiñ der lom nu nac ya̱.
24 Nunu mas gal dzi na ni tub la coz nigul
cyiiñder lomnunacya̱. Bdiiñder lomnunu
gad ñini der gun orzeꞌ dub gal rii la lagy der
gyet lagy ru.

Jesuuz bicymi gan gyishlombecy
25 ’Ya̱ bi mne ̱e̱ lo der de coz ii mod ni riidz

tiily. Tees shuub dzi nu wane̱e̱ ga̱ꞌ lo der nu
riidz tiily, sinu naal la gne ̱e̱ lo der nu nac de
coz ni Ñgyoozh, uza ̱. 26 Ornu shuub dzi zeꞌ,
orzeꞌ wane̱e̱ lo der nu ya̱ diña̱ coz nu rlagy
der lom, sinuub lade ru cyiñder coz zeꞌ lom
nu nac ya̱, 27 gun ub la Ñgyoozh, uza ̱, rcam
der. Rcamder gun de ru rca gaꞌ der ya̱ nunu
guña lagy der nu ya̱ bru ̱u̱ lom. 28Ya̱ bru ̱u̱ lo
Ñgyoozh, uza ̱, yapa̱ gyishlombecy ii. Na ya̱
gru ̱u̱ gyishlombecy ii par nu gya̱ lo Ñgyoozh,
uza ̱ ―nam.

29Orzeꞌnagaꞌdeyunursyaꞌ lomrabyum:
―Na gaal naal la rniir. Walab nu riidz

tiily rniir. 30Na gaal gud lagy de̱ nu ru rad
lagy ru dela coz. Ni walagy ñi nu cugyiꞌ
mbecy lor par nu gad lagy ru la na coz nu
rlagy yu. Ndeꞌ gyicy ñi nu cheña lagy de ̱ nu
ru bruur lo Ñgyoozh ―na dey.

31Orzeꞌ na gaꞌ Jesuuz rabmi dey:
―¿A ndeꞌ nu gal na guña lagy der? 32Na

bi pshuub or, nunu na la ndeꞌ, ornu de ru
grush las der tub ga lar nu nez nir. Nunu
gzeeñ ga der ya̱ ub zi̱. Teeswalab ub zi gyiy-
eeña̱ gun Ñgyoozh, uza ̱, gac num ya̱. 33De la
riidz ii rne ̱e̱ lo der gun cheti ri añ ni der nu
nac nu tub ziꞌl nac der nu ya̱. Gyishlombecy
ii, de ru gzac zi der. Tees briic der baloor. Ya̱
bi bicya ̱ gan gyishlombecy―nam.

17
Jesuuz rnii num Ñgyoozh nu nac de yu nu

rsyaꞌ lom
1Na ornu blazh mnii Jesuuz dela de riidz

zeꞌ, orzeꞌ bgüiim par gyibaa. Orzeꞌ nam:

―Ñgyoozh, uza ̱, bi pshuub or ne̱ na. Bicy
nu gabe gyel lily ne ̱ ya ̱, iꞌñ ru, gun orzeꞌ ya ̱
gyicya̱ nu gabe gyel lily ni ru. 2Gun ru briic
ru rishbeey ne̱ nu gyub ica ̱delambecy. Gun
orzeꞌ gyicya̱ nu cuimbañdela de yunubriic
ru ne ̱ tub la. 3Nunu mod nu cui mbañ dey
tub la, ndeꞌ nu nac nu cuꞌ lo dey ru, biñ nu
tub zi la nac, Ñgyoozh rishli, nunu cuꞌ lo dey
ya ̱, Jesucrisht, biñ nu bzuu nez ru.

4 ’Ya̱ bicya ̱ nu gabe gyel lily nir gy-
ishlombecy ii. Na bi bzaꞌ lo ̱ de riiñ nu bduꞌr
ya ̱a̱. 5Ndeꞌ nu, Ñgyoozh, uza ̱, gyabicaꞌr gyel
lily ne ̱ ornu gri̱ lor, gyel lily nu bicy cupa̱ lor
nil nese anzir nu gzub gyiꞌ gyishlombecy.

6 ’De mbecy nu bloo sur lat de mbecy nu
yuꞌ gyishlombecy ii par nu cuic ru dey ne ̱,
de yu zeꞌbi brica ̱nugad lagy deynu cyunac
ru. Nil nacde yu zeꞌnir. Zeꞌnadeyu zeꞌbriic
ru ne̱. Nunu de yu zeꞌ bzuub gyidag dey de
riidz nu rniir, 7 nunu na bi gud lagy dey nu
dela coz nu briic ru ne ̱, ndeꞌ bruuñ lor. 8 Ya̱
bi mne̱e̱ lo dey de coz nu mniir lo ̱, nunu de
yuzeꞌ “O”mnii dey. Nunubi gud lagydeynu
rishli gaal lo ru bru ̱u̱. Nunu guña lagy dey
nu ru bzuu nez ru ya ̱.

9 ’Na ya̱ rdiña̱ lor nu nac dey. Walab nu
rdiña̱ lor nu nac dembecy ni gyishlombecy.
Tees rdiña̱ par de yu nu briic ru ne ̱, gun nac
dey nir. 10 Dela mbecy nu nac ne ̱, niꞌ nac
yu nir. Nunu de yu nu nac nir, niꞌ nac dey
ne ̱. Nunu nu nac de yu zeꞌ rabee de gyel lily
ne ̱. 11Ya̱wacyiiñ tuñaꞌ̱gyishlombecy ii. Tees
de yu zeꞌ gyiyeeñ yu gyishlombecy ii lat nu
ya ̱ yapa̱ cyiiñ du̱ ru. Ñgyoozh, uza ̱, biñ yon,
mña de yu nu briic ru ne ̱ nu mod fert nu
ricy cup ru, gun orzeꞌ rishli gaal tub ziꞌl gac
dey nu losaꞌy gal nu tub ziꞌl nac ya̱ nu ru.
12 Lat nu pcyiiñ du̱ dey gyishlombecy ii, ya ̱
mña̱ dey nu nac tub mod fert nu bruu lor.
Mña̱de yunubriic rune ̱. Nununi tub la dey
wantuneꞌy, sinu tub zi yununil bi ca lo cuen
nu duneꞌ. Gun orzeꞌ gyuꞌ niñ gal nu rniiñ lat
de riidz nir.

13 ’Na ya̱ bi yapa̱ lor. Tees ya̱ rne ̱e̱ de riidz
ii lor lat nu gabee rcyiiña̱ gyishlombecy ii,
gun orzeꞌ dub gal rii la lagy dey gyet lagy
yu gal nu ya̱ yet lagya̱. 14 Ya̱ bi brica ̱ nu
gad lagy dey de riidz nir. Tees de mbecy
ni gyishlombecy rzi lagy yu lo dey gun a̱ꞌ
zu dey shcab gal nu zu de mbecy nu yuꞌ
gyishlombecy ii shcab, como niꞌ ziꞌl ya ̱ a̱ꞌ
zu ̱ de shcab zeꞌ. 15 Walab nu rdiña̱ lor nu
cor dey lat de mbecy nu yuꞌ gyishlombecy
ii, sinu rdiña̱ lor nu ña nap ru dey nu cueꞌ
shiñ gyicy nu yu nu rnii dey nuras a̱ꞌ nap
dey. 16Gal nu ya̱ a̱ꞌ zu ̱ shcab nu zu dembecy
nu yuꞌ gyishlombecy ii, niꞌ ziꞌl de yu ii a̱ꞌ zu
gaꞌ dey shcab zeꞌ. 17Bzu chu dey par nu gzu
bichyununac ruziꞌl. Ni bicynunacde riidz
nu rishli. Gun de riidz nir, ndeꞌ coz rishli.
18Gal nu ru bzuu nez ru ya̱ lat de mbecy nu

yuꞌ gyishlombecy ii, niꞌ ziꞌl ya̱ gzuuneza̱ dey
chay lat dembecy zeꞌ. 19Nunuparnunacde
yu ii ricya ̱uba ̱par tubmbecynurzubichnu
nac ru ziꞌl, gun orzeꞌ niꞌ ziꞌl de yu ii gyac dey
mbecy nu rzu bich nu nac ru ziꞌl. Ni gyicy
dey nu nac de riidz rishli nir.

20 ’Ya̱ walab nu rdiña̱ lor par nu nac de yu
ii ziꞌl, sinu niꞌ ziꞌl rdiña̱ lor par nu nac de
yu nu gyicy cup consuel lo ̱ ornu gyeñ dey
de riidz nu nii de yu ii. 21 Ñgyoozh, uza ̱, ya ̱
rdiña̱ lor nu dela de yu ii, tub ziꞌl gac dey
nu losaꞌy. Niꞌ ziꞌl tub ziꞌl gac yu nu de ub
na gal nu ru tub ziꞌl nac ru nu ya̱ nunu ya ̱
tub ziꞌl naca ̱ du ̱ ru. Nunu tub nac ziꞌl dey
gac yu nu losaꞌy, gun orzeꞌ de mbecy nu yuꞌ
gyishlombecy cheña lagy dey nu ru bzuu
nez ru ya̱ yapa̱ gyishlombecy ii. 22Bicya̱ nu
gabe nu nac dey mbecy nu lily na gal nu ru
bicy ru nu gabe gyel lily ne ̱ ya̱, gun orzeꞌ tub
ziꞌl nac dey nu losaꞌy gal nu de ub na tub ziꞌl
nac naa. 23 Ya̱ tub ziꞌl naca̱ du ̱ dey, nunu ru
tub ziꞌl nac ru nur ya ̱, gun orzeꞌwayicy falt
par ni ñuumiiñ nu tub ziꞌl gac dey nu losaꞌy,
gun orzeꞌ de mbecy nu yuꞌ gyishlombecy ii
gad lagy dey nu ru bzuu nez ru ya ̱, nunu
tonaꞌ la rcar de yu ii gal nu rca gaꞌr ya̱.

24 ’Ñgyoozh, uza ̱, ru briic ru de yu ii ne̱,
nunuya ̱ rlagya̱nu cyiiñ dey zeꞌnuya ̱ cyiiña,̱
gun orzeꞌ gzac dey de gyel lily ne̱: gyel lily
nu briic ru ne ̱. Gun ru rcar ya̱ nese anzir
nu bzub gyiꞌ gyishlombecy. 25Ñgyoozh, uza ̱,
ru biñ nu dzi nap. De mbecy nu yuꞌ gy-
ishlombecy ii a̱ꞌ yuꞌ lo dey ru. Tees ya̱ yuꞌ
lo ̱ ru. Nunu niꞌ ziꞌl de yu ii rad lagy dey nu
ru bzuu nez ru ya̱ nu yapa̱ lat dey. 26 Ya̱ bi
brica ̱ nu gad lagy dey nu cyu nac ru, nunu
gric zira̱ nu gad lagy dey par lo, gun orzeꞌ
mod nu ru rcar ya̱, laabaꞌ mod zeꞌ ca dey
losaꞌy. Nunu laab ya̱ tub ziꞌl naca̱ du ̱ dey
―na Jesuuz rabmi Ñgyoozh.

18
Bdub dey Jesuuz

1 Na ornu bded nu mnii Jesuuz de riidz
zeꞌ, orzeꞌ bruum nu de yu nu rsyaꞌ lom
lugaar zeꞌ nunu zam tub laꞌ gaꞌ gyerlas nu
la Cedrón. Zeꞌ ri tub nac yag mni. Zeꞌ guꞌ
Jesuuz lat ñi nu de yu nu rsyaꞌ lom. 2 Na
Judas, yunubish cya ichmi, niꞌ yuꞌ loy lat de
yagmni zeꞌ, gun zañ tir byatublaazh Jesuuz
nu de yu nu rsyaꞌ lom lugaar zeꞌ. 3 Orzeꞌ
Judas bruꞌña nuy tub nac soldad Rom gal
nu cyup chon de mbecy nu rña nañ yuꞌ nu
driib zily de mbecy Israeel Ñgyoozh. De yu
zeꞌgüayparmandaarnideyuzub lonideuz
gal nudembecy fariseo. Orzeꞌdela de yu zeꞌ
zu tañ dey. Nuu dey candiil, nunu nuu gaꞌ
dey yag nu zub gyi lo. 4 Tees Jesuuz bi gud
lagymidela coznugzacmi. Orzeꞌbruumlat
de yu nu rsyaꞌ lom. Orzeꞌ nam rabmi dey:
―¿Cyu ryub der? ―nam.

5Orzeꞌ na dey rab yum:
―Tubmbecy Nazaret, yu nu la Jesuuz, yu

zeꞌ ryub de ̱ ―na dey.
Orzeꞌ na gaꞌ Jesuuz:
―Ya̱ nu ndeꞌ ―nam.
Orzeꞌ Judas, yu nu bish cya ich mi, gazaꞌy

zuy lat de yu zeꞌ. 6 Na ornu mnii Jesuuz:
“Ya̱ nu ndeꞌ”, nam, orzeꞌ dela dey bya ich yu
nunu wes saa la dey lo yu. 7 Orzeꞌ na gaꞌ
Jesuuz rabmi dey:
―¿Zeꞌ cyu gaal ryub der? ―nam.
Orzeꞌ na gaꞌ dey:
―Mbecy Nazaret. Yu nu la Jesuuz ―na

dey.
8Orzeꞌ na gaꞌm rabmi dey:
―Ya̱ bi mne ̱e̱ lo der nu ya̱ ndeꞌ. Zeꞌ benu

ya̱ ryub der, orzeꞌ bzaan der nu gya de yu ii
―nam.

9 Tees mniim de riidz zeꞌ par nu gyuꞌ
niñ gal nu mniim nu gac ñii ornu mniim:
“Ñgyoozh,uza ̱, ya̱wansaana ̱nduneꞌni tub la
de yu nu briic ru ne ̱”, nam. 10Orzeꞌ Simo̱o ̱
Bed nuuy tub mandzicy. Orzeꞌ bloo zay ñi
nunu pshiꞌñ yu gyidag bee tub moz ni uz
nu riib ic deꞌ zir de uz. Moz zeꞌ lay Malco.
11Orzeꞌ Jesuuz nam rabmi Bed:
―Dzach ru bri mandzicy zeꞌ seꞌñ. Taz nu

gzuub Ñgyoozh, uza ̱, ru̱ꞌ, ¿walab gaal wane̱e̱
“O” nu do̱ꞌ ñii? ―nam.

Gua nu de soldad Jesuuz lo Anás
12Orzeꞌ de soldad Rom zeꞌ gal nu de yu nu

riib ic dey gal nu de yu nu rña yuꞌ nu driib
zilymbecy Ñgyoozh, de yu zeꞌ pcyiig dey yaa
Jesuuz. Orzeꞌ za nu dey mi pres. 13Nu loga
la gua nu dey mi lo Anás. Gun Anás nac yu
uz gud Caifás, yu nu byub ic de uz ñaꞌn zeꞌ.
14Orzeꞌ laab Caifásnac yu yu nu byoo rishlo
de yu nu riib ic de mbecy Israeel. Mniiy nu
nap zir nu gat tub zimbecy gazeꞌnugat dela
dembecy.

Bedmniiy nu a ̱ꞌ yuꞌ loy Jesuuz
15Orzeꞌ Simo ̱o ̱Bed gal nu tuubaꞌ losaꞌy nu

rsyaꞌ lo Jesuuz gua ca dey ich mi. Zeꞌ yu nu
riib icdeuzzeꞌnapyuꞌ loy tuubaꞌyunursyaꞌ
lomzeꞌ. Orzeꞌ guꞌynu Jesuuz loliꞌni yuꞌniuz
nu riib ic zeꞌ. 16 Tees Bed byeeñ gay par ich
zeꞌ nu ca roꞌ. Orzeꞌ laab yu nu nap yuꞌ lo uz
zeꞌ bish cyay nu gua nii nuy fiñ mñaa nu zu
riiñ nu rshaal roꞌ zeꞌ. Nunu bicy yu nu guꞌ
Bed loliꞌ zeꞌ. 17Orzeꞌ na fiñ nu rshaal roꞌ zeꞌ
rab ñi Bed:
―¿A gazaꞌ ru nac ru tubmbecy nu rsyaꞌ lo

mi re? ―nañ.
Orzeꞌ na Bed rab yuñ:
―Walab―nay.
18Como dzi rag, orzeꞌ demoz gal nu de yu

nu rña zeꞌ pcuaa dey gyi. Orzeꞌ dub yub la
yuꞌ dey nu rbidz dey ñi. Orzeꞌ gazaꞌ Bed riy
lat de yu zeꞌ nu rbidz yu gyi zeꞌ.

Yu nu riib ic de uz zeꞌ rgugyiꞌy lo Jesuuz



San Juan 18:19 126 San Juan 19:4

19 Na yu nu riib ic de uz brugyiꞌ nu rgu-
gyiꞌy lo Jesuuz nu nac de yu nu rsyaꞌ lom gal
nu nu nac de coz nu blyuum ni de mbecy.
20Orzeꞌ Jesuuz nam rabmi yu:
―Ya̱ lo nu loo la mne ̱e̱ lat dela mbecy.

Dub laa tiem blyu̱u̱ ni de mbecy nañ de
yuꞌ nu rsyaꞌ mbecy riidz ni Ñgyoozh gal nu
nañ yuꞌ zeꞌ nu driib zily dey mi. Nunu zeꞌ
nu yatublaazh de mbecy, zeꞌ rlyu ̱u̱ ni dey.
Ya̱ ni tub la coz wanne ̱e̱ ngach. 21 ¿Orzeꞌ
lagu rgugyiꞌr lo̱? Bdugyiꞌ lo de mbecy nu
bzuub gyidag de coz nu mne̱e ̱, nunu de yu
zeꞌ gyooy rishlor ni de coz nu mne̱e̱. De yu
zeꞌ rad lagy dey de coz numne̱e̱ ―nam.

22Ornunimnii Jesuuz, orzeꞌ tubyunurña
zeꞌpshetyu tubyaanim. Orzeꞌnayrabyum:
―¿A ni na riidz nu rlagy ñi nu niir gab ru

yu nu riib ic de uz? ―nay.
23Orzeꞌ na Jesuuz rabmi yu:
―Benu shiñmne ̱e̱, orzeꞌmnii lo dembecy

nu yuꞌ ii la na coz numne ̱e̱. Zeꞌ benu laab ñi
gal numne ̱e̱, ¿orzeꞌ lagupshet rune ̱? ―nam.

24Orzeꞌ gal nag ziꞌl mi bzuu nez Anás mi
zam lo Caifás, yu nu riib ic de uz.

Bed pcach ruꞌy Jesuuz tuubaꞌ tir
25 Dub laa lat de ndeꞌ, laab zeꞌ gabee zu

Bed nu rbidz yu gyi. Orzeꞌ na dey rab yu
Bed:
―¿Awalab gazaꞌ ru nac ru tub yunu rsyaꞌ

lo mbecy re? ―na dey.
Orzeꞌ Bed pcach ruꞌy. Orzeꞌ nay:
―Walab ya̱ ndeꞌ ―nay.
26Na zeꞌ zu tub moz ni yu nu riib ic de uz

zeꞌ. Yu zeꞌ nac yu famil ni mbecy nu pshiꞌñ
Bed gyidag zeꞌ. Orzeꞌ nay rab yu Bed:
―Gazaꞌ ru bzaaca ̱ numbecy zeꞌ lat de yag

mni zeꞌ, ¿shiñ? ―nay.
27 Orzeꞌ Bed pcach ruꞌy mi tuubaꞌ tir.

Orzeꞌ laab or la zeꞌ bredz ngüel.
Jesuuz zum lo Pilato

28Naorbibzaꞌyu, orzeꞌbruudey loCaifás.
Orzeꞌ za nu dey Jesuuz par roꞌ riiñ ni yu
nu riib ic por cuen ni Rom. Zeꞌ de yu nu
riib ic lat dembecy Israeelwanchuꞌdeynañ
yuꞌ riiñ, gun walagy dey nu gabag yu par lo
Ñgyoozh, gun orzeꞌ gac gyicy dey che de coz
nurowdey lat saꞌniPas. 29OrzeꞌbruuPilato
gua niiy lo dey. Orzeꞌ nay:
―¿La cyi driib der ic mbecy ii? ―nay.
30Orzeꞌ na dey:
―De̱ ya̱ wayap du ̱ de ̱ yu lor benu walab

nu bicy yu coz cyi―na dey.
31Orzeꞌ na Pilato rab yu dey:
―Laab de ru yaa nu der yu nu gri bee der

niy gal nu rniiñ lo leey ni der―nay.
Orzeꞌ na gaꞌ dey:
―Tees par lo leey a̱ꞌ ricy cup de̱ rishbeey

nu gyicy de̱ nu gat ni tub lambecy―na dey.
32Ni guuc ñi par nu byuꞌ niñ gal nu mnii

Jesuuz ornumniim lac mod gat mi. 33Orzeꞌ
Pilato bish cyay guꞌy nañ yuꞌ riiñ tuubaꞌ tir.

Orzeꞌ bredz yu Jesuuz nu cugyiꞌy lom. Orzeꞌ
nay:
―¿A ru nac ru rey ni de mbecy Israeel?

―nay.
34Orzeꞌ na Jesuuz rabmi yu:
―¿Andeꞌ coznumnii tooub larnu cugyiꞌr

lo ̱? Uti ¿a bzat reñaꞌmbecy ya ̱ lor? ―nam.
35Orzeꞌ na Pilato:
―¿Walab gaal rnii toor nu ya ̱ naca̱ mbecy

Israeel? Laab de mbecy ledz ru nunu de uz
zub lo, de yu zeꞌ bguꞌ dey ru ya ̱a̱. Na niir la
coz bicy ru―nay.

36Orzeꞌ na gaꞌ Jesuuz:
―Ya̱ walab nu riib ica ̱ gal mod nu riib ic

de rey nu yuꞌ gyishlombecy ii. Gun benu ni,
orzeꞌ de mbecy ne ̱ chucoo dey par nu cueꞌ
guꞌ dey ya̱ yaa de mbecy Israeel. Tees ya ̱
walab nu riib ica ̱ gal mod nu ricy de rey nu
yuꞌ gyishlombecy ii―nam.

37Orzeꞌ na Pilato rab yum:
―¿A nac ru tub rey, beni? ―nay.
Orzeꞌ na Jesuuz:
―Laab ni gal nu ru mniir nu ya̱ naca̱ rey.

Gyiꞌ ndeꞌ nu yapa̱ gyishlombecy ii. Orzeꞌ ii
gula ̱, gun orzeꞌ rne ̱e̱ de coz rishli. Cyu ziꞌl
mbecy nu yet lagy de coz rishli, de yu zeꞌ
rzuub gyidag yu ne ̱ ya ̱ ―nam.

38Orzeꞌ na Pilato:
―¿Caꞌ zir na de coz rishli? ―nay.

Mbecy rbish ti dey nu gat Jesuuz
Na ornu blazh bdugyiꞌ Pilato lom, orzeꞌ

bruuy ich yuꞌ tuubaꞌ tir nu zay lo de mbecy
zigy. Orzeꞌ nay rab yu dey:
―Ya̱ wagyapa ̱ ni tub la cyi nu bicymbecy

ii ―nay―. 39 Tees de ru ricy cup ru tub
cushtom nu ya ̱ gla̱a ̱ tub pres lat saꞌ ni Pas.
¿Zeꞌ na a rlagy der nu gla ̱a̱ rey ni de ru,
mbecy Israeel? ―nay.

40 Orzeꞌ dela dey dub ruꞌ lay rbrish tiy.
Orzeꞌ na dey:
―¡Yu zeꞌ cueꞌ laar yu! ¡BlaaBarrabás! ―na

dey.
Zeꞌ Barrabás guc yu tub gubaan.

19
1 Orzeꞌ Pilato bicy yu mandaar lo de sol-

dad nu cha nu dey Jesuuz nunu bicy yu
mandaar nu gaaz dey mi. 2Orzeꞌ de soldad
ptel dey yaa ya gyech. Orzeꞌ bzaa dey tub
coron nu briy toom. Orzeꞌ bzuu dey mi tub
negy bizat. 3Orzeꞌ byagaab dey lom. Orzeꞌ
na dey:
―¡Shnu ru, rey ni de mbecy Israeel! ―na

dey.
Nunu brugyiꞌ rshet dey yalom.
4 Orzeꞌ bish cya Pilato lo de mbecy zigy

tuubaꞌ tir. Orzeꞌ nay rab yu dey:
―Güii der na, ya̱ yap du ̱ yu lo der na gun

orzeꞌ gad lagy der nu ya̱ wagyapa ̱ ni tub la
cyi nu bicy yu―nay.

5Orzeꞌ bruꞌña nu dey Jesuuz lo de mbecy
zigy. Gabee ri coron gyech zeꞌ toom nunu
gabee zum negy bizat zeꞌ. Orzeꞌ na gaꞌ
Pilato:
―¡Güii der, ii zumbecy ii! ―nay.
6Na ornu bzaac de yu zub lo ni de uz gal

nu de yu nu rña nañ yuꞌ nu driib zilymbecy
Ñgyoozh, orzeꞌ brugyiꞌ rbish ti dey. Orzeꞌ na
dey:
―¡Cut ruy lo cruuz! ¡Cut ruy lo cruuz! ―na

dey.
Orzeꞌ na gaꞌ Pilato rab yu dey:
―Laab de ru gua nu der yu nu caa der yu

lo cruuz. Zeꞌ ya ̱, ya̱ wagyapa̱ ni tub la cyi nu
bicy yu―nay.

7Orzeꞌ na gaꞌ dembecy zigy:
―De ̱ ya̱ ricy cup de̱ tub leey. Nunu por

leey la zeꞌ, yu zeꞌ rlagy ñi gat yu, gun bicy yu
ub yu nu nac yu iꞌñ Ñgyoozh ―na dey.

8 Na ornu güeñ Pilato riidz zeꞌ, orzeꞌ
gudzib zir yu. 9 Orzeꞌ bish cyay guꞌy nañ
yuꞌ riiñ tuubaꞌ tir. Orzeꞌ bdugyiꞌy lo Jesuuz.
Orzeꞌ nay rab yum:
―Zeꞌ ¿ca gaal ledz ru? ―nay.
Tees Jesuuzwannii lam. 10Orzeꞌ na Pilato

rab yum:
―Zeꞌ ¿a wanii gaal ru lo ̱ beni? ¿A wagad

lagy ru nu ya̱ ricy cupa̱ rishbeey nu ca ̱a̱ ru
lo cruuz? Nununiꞌ ziꞌl ricy cupa̱ rishbeeynu
gla ̱a̱ ru―nay.

11Orzeꞌ na Jesuuz rabmi yu:
―Ru rila a̱ꞌ ricy cup ru rishbeey nu la

gyicy nur ya̱ zeꞌ benu walab Ñgyoozh briic
mi ñii nir. Ndeꞌ nu cyi ily zir zaab yu nu bguꞌ
ya ̱ yaar gazeꞌ ru―nam.

12Neseor la zeꞌPilato byubyu tubmodnu
laay Jesuuz. Tees de mbecy zigy zeꞌ brish ti
nu zir dey yu. Orzeꞌ na dey:
―¡Zeꞌ benu yu zeꞌ glaar yu, orzeꞌ ru a̱ꞌ nac

nur César, yu nu riib ic de nasyoong! ¡Gun
cyu ziꞌl mbecy nu ricy yu nu nac yu rey, yu
zeꞌ zay contr ni César! ―na dey.

13 Ornu güeñ Pilato de riidz zeꞌ, orzeꞌ
mniiy nu cha nu dey Jesuuz ich yuꞌ riiñ zeꞌ.
Orzeꞌ gusub yu zeꞌ nu riib ic dey, tub lugaar
nu laGabata benunu riidz hebreo. Riidz zeꞌ
yaruuñ: Lugaar zeꞌ nu bduꞌ dey gyitaꞌ lo yu.
14 Ndeꞌ tub or widoo tub dzi anzir ni saꞌ ni
Pas. OrzeꞌnaPilato rabyudembecy Israeel:
―¡Ii zu rey ni der na! ―nay.
15Orzeꞌ brish ti dey:
―¡Biit yu! ¡Biit yu! ¡Cut ruy lo cruuz! ―na

dey.
Orzeꞌ na Pilato:
―¿Walab gaal rlagy der nu duta̱ rey ni der

lo cruuz? ―nay.
Orzeꞌ na de uz zub lo:
―¡De̱ ya̱ a̱ꞌ ricy cup de̱ renaꞌ rey sinu César

ziꞌl! ―na dey.
16OrzeꞌPilato bguꞌymi yaa dey par nu cut

deymi lo cruuz. Orzeꞌ za nu deymi.

Caa dey Jesuuz lo cruuz
17 Orzeꞌ bruu Jesuuz lugaar zeꞌ za num

cruuz nu cam lo. Orzeꞌ bruꞌñam tub lugaar
nu laGólgotabenunu riidz hebreo. Riidz zeꞌ
yaruuñ: Lugaar ni cyug too añ. 18 Zeꞌ pcaa
deymi lo cruuz gal nu cyupaꞌmbecy. Tubga
deycay tub laꞌgaꞌ cuitmi. 19OrzeꞌPilatobicy
yu mandaar nu zaa dey tub nac letr. Orzeꞌ
pcaa dey ñi too cruuz nim. Orzeꞌ letr zeꞌ
rniiñ: “Jesuuz, yunubruuNazaret, reynide
mbecy Israeel”, rniiñ. 20 Orzeꞌ zigy mbecy
Israeel psyaꞌ dey de riidz nu rnii de letr zeꞌ
gun lugaar zeꞌ nu pcaa dey mi lo cruuz zeꞌ
garee ga ruꞌ gyedz. Zeꞌ letr zeꞌ bzaa dey ñi
nu riidz hebreo, nu riidz lati ̱i ̱, gal nu riidz
griego. 21 Orzeꞌ de uz zub lo ni de mbecy
Israeel, bish cya dey nu gua niiy lo Pilato.
Orzeꞌ na dey:
―Cueꞌ ncaar “Rey ni de mbecy Israeel”,

sinu nap zir nu caar “Yu nu rnii nu nac rey
ni dembecy Israeel” ―na dey.

22Orzeꞌ na Pilato:
―Bi cañ ca nu nu cañ―nay.
23Despuees ornubi pcaade soldad Jesuuz

lo cruuz, orzeꞌ byash dey shab mi, nunu
orzeꞌ tap nac ñii bicy dey nu dugyi tub gay.
Orzeꞌ gush dey negy duñ nu ca yeñmi. Ndeꞌ
tub negy nu tub zily la zuñ gal yeñmi nu gal
yeñ gyiꞌ lam ornu bdugab ñi. Sac la zeꞌ nu
bdugyib niñ. 24 Orzeꞌ na de soldad rab yu
losaꞌy:
―Nap zir cueꞌ shaan ñi sinu loon suert ni

losaꞌn ben ca na den dugyin ñi ―na dey.
Ni guuc ñi par nu byuꞌ niñ gal nu rniiñ

lat de riidz ni Ñgyoozh: “Bleez dey shaba ̱
lat losaꞌy. Bloo dey suert ni losaꞌy ben ca
nay dugyiy negy duñ nu pcaa yeña”̱, rniiñ
lat riidz ni Ñgyoozh. De ndeꞌ coz nu bicy de
soldad.

25Na garee zeꞌ nu zu cruuz nu ca Jesuuz,
zeꞌ zu ñaam, gal nu bily ñaam, nu Li mñaa
Cleofas, gal nu Li biñ nu bruu Magadán.
26Orzeꞌ Jesuuz bzaacmi ñaamnu zumgaree
ganuya̱, tubyunursyaꞌ lom. Laabya ̱, yunu
dzi razañ lagymi. Orzeꞌ nam rabmi ñaam:
―Ña, yu nu zu zeꞌ, bicy yu par tub iꞌñ ru

―nam.
27 Orzeꞌ nam rab mi ya̱, yu nu rsyaꞌ lom

zeꞌ:
―Biñ nu zu zeꞌ, bicy mi par tub ñaar

―nam.
Orzeꞌ nese laab or la zeꞌ byasha̱ biñ mñaa

zeꞌ nu ya du ̱myu̱ꞌ.
Jesuuz gutmi

28Na despuees ni de nu ndeꞌ, orzeꞌ Jesuuz
bi gud lagymi nu bi bzaꞌ lom de riiñ nu biid
mi. Orzeꞌ par nu gyuꞌ niñ gal nu rniiñ lat de
riidz ni Ñgyoozh, orzeꞌ nam:
―Rbigya̱ nis―nam.
29 Orzeꞌ zeꞌ zu tub teg yuꞌ ñup zii nañ ñi.

Orzeꞌ psal dey tub coz nu chayoꞌ nis lo ñup

zeꞌ. Pcyiig dey ñi lo tub lo yag nu la hisopo.
Orzeꞌpcaadeyñi ruꞌm. 30Orzeꞌgoꞌmñup zeꞌ.
Orzeꞌ nam:
―Byaꞌ loñ―nam.
Orzeꞌ gusab tiily toom. Orzeꞌ gut mi.
Tub soldad mneꞌy yag too lyuch cuit Je-

suuz
31Ndeꞌ tub dzi anzir ni saꞌ ni Pas. Zeꞌ de

mbecy zub lo ni de mbecy Israeel walagy
dey ca añ lo cruuz dzi sab, dzi nu rzu lagy
mbecy, gun dzi zeꞌ, ndeꞌ tub dzi da. Orzeꞌ
gua nishbaa dey lo Pilato nu gyicy yu man-
daar lo soldadnu chadey cyicy yu gyiꞌde yu
nu taꞌ lo cruuz zeꞌ par nu gyel gyet de añ zeꞌ
lo cruuz. 32Orzeꞌ gua de soldad zeꞌ. Pcyicy
dey gyiꞌ yunubruꞌñadey lo loga la. Gazeꞌnu
pcyicyaꞌdey gyiꞌ yunu ca lo cruuz, cruuz nu
zu tub laꞌ gaꞌ cuit Jesuuz. 33Tees ornubruꞌña
dey lo Jesuuz, orzeꞌ bzaac dey nu bi gut mi.
Orzeꞌ ndeꞌ nuwancyicyaꞌ dey gyiꞌm.

34 Tees tub de soldad mneꞌy tub yag too
lyuch lat rit lyush mi. Orzeꞌ lueg la bruu
reñ nunu bruu nis. 35 Laab ya ̱, yu nu rnii
de coz nu guc ii, ndeꞌ coz nu bzaac urlo̱ la ̱.
Nunu rne̱e̱ coz rishli. Laab ya̱ rad lagya̱ nu
coz nu rne ̱e̱, ndeꞌ coz rishli. Ni mne̱e̱ gun
orzeꞌ niꞌ de ru cheña lagy der. 36Dela coz ii
ni guuc ñi par nu byuꞌ niñ gal nu rniiñ lat
de riidz ni Ñgyoozh zeꞌ nu rniiñ: “Ni tub rit
mi wacyicy dey”, rniiñ. 37 Zeꞌ tub seꞌ gaꞌ lat
riidz ni Ñgyoozh rniiñ: “Dembecy güii dey lo
biñ numneꞌ dey yag too lyuch nañ”, rniiñ.

Pcach dey Jesuuz
38 Despuees ni de nu ndeꞌ, orzeꞌ See, tub

yu nu bruu Arimatea, bdiiñ yu rishbeey lo
Pilato nu cha nuy cuerp ni Jesuuz. Zeꞌ yu
zeꞌ niꞌ nac yu tub yu nu rsyaꞌ lom. Tees dze
ga rsyaꞌy lom nu nac nu rdzib yu lo de yu
zub loni dembecy Israeel. OrzeꞌPilato briic
yu rishbeey. Orzeꞌ See gua nuy cuerp nim.
39 Orzeꞌ Nicodemo, yu nu gua bee riidz nu
Jesuuz nu loga la tub rel, yu zeꞌ bruꞌña nuy
tub nu rnii gal rup tii cyil coz zguul. Coz
zguul zeꞌ ndeꞌ tub lo bid nu la mirra guꞌ can
nu tub lo gyez ni yag nu la áloe. 40 Orzeꞌ
laab de yu zeꞌ gua nu dey cuerp ni Jesuuz.
Orzeꞌ ptiish dey cuerp zeꞌ negy. Lo negy zeꞌ
taꞌ de coz zguul. Bicy dey mod nu rlagy ñi
gal nu na cushtomni dembecy Israeel ornu
rcach dey añ. 41Gaab ga zeꞌ nu pcaa dey mi
lo cruuz, zeꞌ ri tub nac yag mni. Nunu lat
yag mni zeꞌ ca tub gyerbaa cub nu nigul cui
la añ. 42 Orzeꞌ zeꞌ bri dey cuerp ni Jesuuz,
gun gyerbaa zeꞌ garee ga cañ nunu sñuu ga
shuub dzi nu rzu lagy dembecy Israeel.

20
Jesuuz byabañmi

1Na noming, dzi loga ni sman, gabee caas
ruꞌ zu, gua Li nu bruu Magadán ruꞌ baa ni

Jesuuz. Orzeꞌbzaac ñinubi bdugyash gyitaꞌ
nu rsoow ruꞌ baa zeꞌ. 2 Orzeꞌ gush ñi carer
yaañ lo Simo ̱o ̱Bed, gal nu lo ya̱ tuubaꞌ yunu
rsyaꞌ lo Jesuuz, yu nu dzi razañ lagy mi zeꞌ.
Orzeꞌ nañ rab ñi de ̱:
―¡Bloo dem cuerp ni Shuaan den nañ

gyerbaa za nu dem! Na ¿cyu cuic raso̱o ̱ ca
bicy dem ñii? ―nañ.

3Orzeꞌ Bed gal nu ya̱ za de ̱ za güii̱̱ ruꞌ baa
zeꞌ. 4Orzeꞌ rup laa de̱ brush de ̱ carer za ̱, tees
ya ̱ bded lo ̱ lo Bed. Orzeꞌ bruꞌña̱ ruꞌ baa loga
la. 5Orzeꞌ bzaab tiilya ̱ nu bgüii̱̱ nañ gyerbaa
zeꞌ. Zeꞌ bzaaca ̱ se sab ziꞌl nim nguaañ. Tees
wanchu ̱ꞌ nañ gyerbaa zeꞌ. 6 Orzeꞌ par icha ̱
bruꞌña Simo̱o ̱ Bed. Orzeꞌ lueg la guꞌy nañ
gyerbaa zeꞌ. Nunu niꞌ ziꞌl bzaac yu sab zeꞌ
nguaañ. 7Nunubzaacaꞌynegynuptiish dey
too Jesuuz nguaa reñ ñi nu sab nim nunu
nap nach cyup ñi nguaañ. 8Orzeꞌ gazeꞌ nu
niꞌ ziꞌl guꞌ ga̱ꞌ ya̱; mas laab ya ̱ bruꞌña̱ loga
la ruꞌ gyerbaa zeꞌ. Orzeꞌ bzaaca̱ de nu ndeꞌ.
Orzeꞌ guña lagya ̱ nu byabañ mi. 9 Tees de ̱
ya ̱ gabee nigul gyet lag de ̱ cuen lac yaruu de
riidz ni Ñgyoozh nu rniiñ nu mi zeꞌ rlagy ñi
nu gyabañ mi. 10 Orzeꞌ bish cya de ̱ ya̱a̱ de ̱
par yuꞌ.

11Orzeꞌ Li zeꞌ gusuñ ruun ñi par ich roꞌ ni
gyerbaa zeꞌ. Lat nu ruun lañ zeꞌ, orzeꞌbzaab
tiily ñi bgüiiñ nañ gyerbaa zeꞌ. 12 Orzeꞌ
bzaac ñi cyup anc nañ gyerbaa zeꞌ. Zu dey
negy cacy. Zub dey zeꞌ nu gubish cuerp ni
Jesuuz. Tub yu zub yu zeꞌ nu gubish toom.
Zeꞌ tuubaꞌy zub yu par zeꞌ nu gubish gyiꞌm.
13Orzeꞌ de anc zeꞌ nay rab yu Li:
―Biñ mñaa, ¿la gyiꞌ, lagu ruun ru? ―na

dey.
Orzeꞌ na Li:
―Gun za nu mbecy Shuaana̱, nunu wa-

gad lagya̱ ca bicy demmi―nam.
14Na ornu blazh mniiñ de riidz zeꞌ, orzeꞌ

bish cyañ bgüiiñ par ich ñi. Orzeꞌ bzaac ñi
nu zu Jesuuz. Tees wangyuꞌ loñ ti laab mi.
15Orzeꞌ na Jesuuz rabmi ñii:
―Biñ mñaa, ¿la gyiꞌ, lagu ruun ru? ¿Cyu

ryub ru? ―nam.
Orzeꞌmnii tooñnundeꞌ tubmbecynuricy

riiñ lat de yamni nu nash zeꞌ. Orzeꞌ nañ:
―Zeꞌ benu ru gua nur cuerp nim, orzeꞌ

mnii lo ̱ ca bicy ru ñii, gun orzeꞌ ya̱ cha gyi ̱
cuerp zeꞌ ―nañ.

16Orzeꞌ na Jesuuz rabmi ñii:
―¡Li! ―nam.
Orzeꞌ bish cyañ bgüiiñ lom. Orzeꞌ mnii

nuñmi nu riidz hebreo:
―¡Rabuni! ―nañ.
Riidz zeꞌ, ndeꞌ yaruuñ moscuel. 17 Orzeꞌ

na Jesuuz rabmi ñii:
―Bzaan yaa ya ̱, gun gaal zi nigul gya̱ lo

Ñgyoozh uza ̱. Tees na yaa niir lo de bicya̱ nu
bi gya̱ ga̱ꞌ lo biñ nunac uza̱, gal nu uz der: lo

biñ nu nac Ñgyoozh ne ̱, gal nu Ñgyoozh ni de
ru―nam.

18Orzeꞌ Li nu bruu Magadán gush nez ñi
yaa tooñ rishlo de yu nu rsyaꞌ lom. Mniiñ
lo dey nu bzaac ñi Shuaan den. Nunu mnii
gaꞌñ lo dey de coz numniim looñ.

Jesuuz bruu zacmi lo de yu nu rsyaꞌ lom
19 Na ornu bi becheñ ni laab dzi loga ni

sman zeꞌ, orzeꞌ byatublaazh de yu nu rsyaꞌ
lom nañ tub yuꞌ. Nunu nicy psoow dey roꞌ
nu nac nu rdzib dey lo de yu zub lo ni de
mbecy Israeel. Orzeꞌ Jesuuz bruꞌñam gusum
lat dey. Orzeꞌ nam rabmi dey:
―¡Gyel ri zu briñ lat der! ―nam.
20 Ornu blazh mniim riidz zeꞌ, orzeꞌ

blyuum yaam lo dey nunu blyuu gaꞌm rit
lyush mi lo dey. Orzeꞌ tonaꞌ la bet lagy dey
nu bzaac dey Shuaan den. 21 Orzeꞌ na gaꞌ
Jesuuz rabmi dey tuubaꞌ tir:
―¡Gyel ri zu briñ lat der! Gal nu Ñgyoozh

uza ̱ bzuu nez mi ya̱ yapa̱ gyishlombecy ii,
ndeꞌ nu niꞌ ziꞌl ya̱ gzuu neza̱ der char lat de
mbecy nu yuꞌ gyishlombecy―nam.

22Orzeꞌ blaam lo dey. Orzeꞌ nam:
―Na rica ̱ Espiriit Yon ni Ñgyoozh nu gac

num der. 23 Benu de ru gyicy sulagy ru cyi
ca na tubmbecy, orzeꞌÑgyoozh gyicy sulagy
mi niy. Zeꞌ benu wayicy sulagy der ni dey,
orzeꞌ niꞌ Ñgyoozh wayicy sulagy mi ni de yu
zeꞌ ―nam.

Jesuuz blyuum zeꞌ nu guud güii nim lo
Tomaas

24 Na lo trocyup de yu nu rsyaꞌ lom, tub
yu ndeꞌ Tomaas, yu nu rnii dey cuach. Orzeꞌ
yu zeꞌ sac yu lat dey ornu bruꞌña Jesuuz.
25 Despuees, orzeꞌ deꞌ zir de losaꞌy nu rsyaꞌ
lom byoo dey rishloy coz nu bzaac dey.
Orzeꞌ na dey:
―Bi bzaac de̱ Shuaan den―na dey.
Tees Tomaas nay rab yu dey:
―Tees benu wazaca ̱ zeꞌ nu guud güii ni

yaam nu bzub bey nunu benuwaneꞌmbiza ̱
zeꞌ nu guud güii zeꞌ nim, nunu benu waneꞌ
ya ̱a̱ zeꞌnuguudgüiini rit lyushmi, orzeꞌ rila
wayeña̱ lagya̱ de riidz nu rnii der―nay.

26 Na ornu bzaꞌ shuñ dzi na, orzeꞌ by-
atublaazhaꞌ de yu nu rsyaꞌ lom laabaꞌ nañ
yuꞌ zeꞌ. Orzeꞌ gazaꞌTomaas riy lat dey. Nunu
ni ziꞌl noow nicy de roꞌ ni yuꞌ nu yuꞌ dey.
Orzeꞌ bruꞌña Jesuuz gusum lat dey. Orzeꞌ
nam:
―¡Gyel ri zu briñ lat der! ―nam.
27Orzeꞌ nam rabmi Tomaas:
―Tomaas, mneꞌ mbiz ru lo rya̱a̱ ii, nunu

güii la na ya̱a̱. Bzaab yaar lo̱ nunu mneꞌ
yaa ruꞌ rit lyusha ̱. Cueꞌ gac ru mbecy nu
wacheña lagy, sinu guc mbecy nu zeña lagy
―nam.

28Orzeꞌ na Tomaas rab yum:

―¡Ru nac ru Shuaana ̱ nunu nac ru
Ñgyoozh ne ̱! ―nay.

29Orzeꞌ na Jesuuz rabmi yu:
―¿A guña lagy ru na par nu bzaac lar ya̱?

Dzi ni de mbecy nu rzeña lagy sinu wacsac
lay―nam.

La gyiꞌ pcaaWaa de riidz ii
30 Jesuuz zañ tonaꞌ la nusuriidz bicymi lo

rgüii la de yu nu rsyaꞌ lom nunu de nu ndeꞌ
wanca gaꞌñ lo gyicy ii. 31Tees de nu nii pcañ
logyicy ii gunorzeꞌ cheña lagydernu Jesuuz
nac mi Mesías, biñ nu ca lo cuen nu cyid
co mbañ mbecy, nunu nac mi iꞌñ Ñgyoozh.
Nunu par nu nac nu gyicy cup der consuel
lom orzeꞌ cui mbañ der.

21
Jesuuz bruu zacmi lo gagy de yu nu rsyaꞌ

lom
1Na despuees ni de nu ndeꞌ, orzeꞌ bruꞌña

Jesuuz lo̱ de ̱ ya ̱ yu nu rsyaꞌ lom tuubaꞌ tir
ruꞌ nisyudoo ni Tiberias. Orzeꞌ i mod guc
ñii. 2 Orzeꞌ zeꞌ yuꞌ tublaazh la be de yu nu
rsyaꞌ lom. Zeꞌ zu Simo ̱o̱ Bed, nu Tomaas, yu
nu rnii dey cuach, gal nu Natanael, yu nu
bruu Caná, tub gyedz nu ri lo yu ni Galilea,
gal nu ya̱ nu bicya ̱ Santiag, de̱ ya ̱ nu nac iꞌñ
Zebedeo, gal nu se cyup mbecy nu rsyaꞌ lo
Jesuuz. 3Orzeꞌ na Simo̱o ̱ Bed rab yu deꞌ zir
de̱:
―Ya̱ cha ̱ guuz bel―nay.
Orzeꞌ na dey rab yu Bed:
―Niꞌ de ̱ ya̱ cha ̱ du ̱ ru―na dey.
Orzeꞌ brush nez de ̱ za ̱. Orzeꞌ guꞌ de ̱ nañ

tub barc. Gua la rel byub de ̱ bel tees ni tub
ma wangad ma. 4Na ornu bi brugyiꞌ nu bi
yadnu rzaꞌ yu, orzeꞌbruꞌña Jesuuz gusubmi
ruꞌ nisyudoo. Tees de ̱ ya̱, yu nu rsyaꞌ lom,
wangyuꞌ lo de ̱mi. 5Orzeꞌ nam rabmi de̱:
―Der yu feñ, ¿a wangad la bel ni der?

―nam.
Orzeꞌmne ̱e̱ de̱:
―Rila wangadma―mne ̱e̱ de ̱.
6Orzeꞌ na gaꞌ Jesuuz rabmi de ̱:
―Orzeꞌ mneꞌ der gyish zeꞌ par bee barc

gun orzeꞌ gadma ni der―nam.
Orzeꞌmneꞌde̱ gyish zeꞌ lonis, nunuparnu

tonaꞌ la zañbel guꞌmanañgyishne ̱de̱, orzeꞌ
niwagacaꞌnu loode ̱ñii lonisnucshupde ̱ñii
nañbarc. 7Orzeꞌya ̱, yunu rsyaꞌ lo Jesuuznu
dzi razañ lagymi zeꞌ, mne ̱e̱ lo Bed:
―¡Laab Jesuuz, biñ nu nac Shuaan den!

―Mne̱e̱.
Laab güeñ la Simo̱o ̱ Bed nu laab mi zeꞌ

Shuaan den, orzeꞌ bzuy shab yu gun a̱ꞌ zuy
shab yu. Orzeꞌ bet lay lo nis zay. 8Orzeꞌ deꞌ
zir de ̱ ya̱, losaꞌy, gal ri ziꞌl de ̱ nañ barc rgayu̱
tuñ la de ̱ gyish nu yuꞌ bel zeꞌ. A ̱ꞌ zet zaab
barc lo nis. Nu rnii tub gaynal gaal metr
nu zet nu zaab ñi lo nis. 9Na ornu bru ̱u̱ de ̱
nañ barc par lo yu bigy, orzeꞌ bzaac de̱ nu

bi nguaa gyi nunu riib tub bel loñ. Nunu
nguaa gaꞌ gyishtily. 10 Orzeꞌ na Jesuuz rab
mi de ̱:
―Da nu der la be bel, bañ nu sa bdub der

na―nam.
11 Orzeꞌ Simo ̱o ̱ Bed guꞌy nañ barc. Bduꞌ

yaay gyish nu yuꞌ de bel zeꞌ. Bgaꞌ yu tuñ lay
ñi za nuy ñi par ruꞌ nisyudoo. Dza la nañ ñi
yuꞌ du ub bel ily la. Yuꞌ tub gaynal nu ̱ zub
chon bel zeꞌ nac ma. Mas tonaꞌ la bel zañ
yuꞌnañgyish zeꞌ, teeswanshaañ. 12Orzeꞌna
Jesuuz rabmi de̱:
―Gyeed der gun gyicy ru siily―nam.
Tees ni tub la de̱ wanric de ̱ baloor nu

ndugyi ̱ꞌ de ̱ lom ben cyu nac mi, gun gud
lagy de̱ nu laabmi, ndeꞌ Shuaan de̱. 13Orzeꞌ
Jesuuz bechaꞌm lo de̱. Orzeꞌ bduꞌ yaam
gyishtily zeꞌ. Briic mi ne̱ de ̱. Orzeꞌ niꞌ ziꞌl
bicy num de bel zeꞌ.

14Orzeꞌ ndeꞌ tir chon nu bzaac de ̱ Jesuuz
despuees ornu bi byabañmi.

Jesuuz bee num Simo̱o ̱ Bed riidz
15Na ornu blazh bicy de̱ siily, Jesuuz nam

rabmi Bed:
―Simo ̱o̱, iꞌñ Jonás, ¿a rca zir ru ya̱, gazeꞌ

gal mod nu rca deꞌ zir de yu ii ya ̱? ―nam.
Orzeꞌ na Bed:
―Laab Shuaana ̱, ru rad lagy ru nu rca ̱ ru

―nay.
Orzeꞌ na gaꞌ Jesuuz:
―Orzeꞌ mña de mbecy nu nac shily ne̱

―nam.
16 Orzeꞌ mnii gaꞌm tir cyup la loy. Orzeꞌ

nam:
―Simo ̱o̱, iꞌñ Jonás, ¿a rca zir ru ya̱, gazeꞌ

gal mod nu rca deꞌ zir de yu ii ya ̱? ―nam.
Orzeꞌ na gaꞌ Bed rab yum:
―Laab Shuaana ̱, ru rad lagy ru nu rca ̱ ru

―nay.
Orzeꞌ na gaꞌ Jesuuz:
―Orzeꞌ mña de mbecy nu nac shily ne̱

―nam.
17Orzeꞌ na gaꞌm rabmi yu tir chon la:
―Simo ̱o̱, iꞌñ Jonás, ¿a rcar ya̱? ―nam.
Orzeꞌ tonaꞌ la bicy shni Bed gyiꞌ nu

bdugyiꞌm chon tir loy ornu nam: “¿A rcar
ya̱?” nam. Orzeꞌ nay rab yum:
―Shuaana ̱, ru rad lagy ru dela coz. Nunu

rad lagy ru nu ya̱ rca̱ ru―nay.
Orzeꞌ na gaꞌ Jesuuz.
―Mña de mbecy nu nac shily ne ̱. 18 Ya̱

rishli rne ̱e̱ lor nu lat nu gufeñ ru, bzur shab
ru nunu guar ca ziꞌl lugaar nu rlagy ru char.
Tees ornu gyaguush ru, orzeꞌ zaab yaar lo
tuubaꞌ mbecy. Orzeꞌ yu zeꞌ gzuuy ru shab
ru. Orzeꞌ yu zeꞌ cha nuy ru lugaar zeꞌ nu
walagy ru char―nam.

19 Na ornu mnii Jesuuz de riidz zeꞌ, ndeꞌ
par nu gyicy mi nu gabe lac mod gruu zac
gyel lily ni Ñgyoozh nu nac nu gat Bed. Orzeꞌ
na gaꞌm rabmi Bed:

―¡Da ca icha ̱! ―nam.
Yu nu dzi razañ lagy Jesuuz

20 Na ornu bish cya Bed bgüiiy par ich
yu, orzeꞌ bzaac yu ya̱, yu nu dzi razañ lagy
Jesuuz zeꞌ. Laab ya ̱ yu nu bzub cuit mi
ornu bicy de ̱ che du ̱m, nunu bdugyi̱ꞌ lom:
“Shuaana ̱, ¿ca na yu nu cush cya ich ru zeꞌ?”
21 Na ornu bzaac Bed ya̱, orzeꞌ bdugyiꞌy lo
Jesuuz. Orzeꞌ nay:
―Shuaan de ̱, se yu re, ¿la zac yu? ―nay.
22Orzeꞌ na Jesuuz rabmi yu:
―Zeꞌ benu ya̱ rlagya̱, orzeꞌ yu re gabee

mbañ yu ornu yapa̱ tuubaꞌ tir. Ru, ¿la nu
ricyñinir? Nomaasnudacaziꞌl icha ̱ ―nam.

23 Orzeꞌ bzu riidz lat dela de yu nu rsyaꞌ
lom nu ya̱ wata̱. Tees walab numnii Jesuuz
nu wata̱. Coz nu mniim ndeꞌ: “Zeꞌ benu
ya ̱ rlagya̱, orzeꞌ yu re gabee mbañ yu ornu
yapa̱ tuubaꞌ tir. Ru, ¿la nu ricy ñi nir?”,
mniim.

24Nunu laab ya̱, yu numnii de riidz ii. De
riidz ii pca̱a̱ lo gyicy; nunu rad lagy de ̱ nu
ndeꞌ coz rishli numne ̱e̱.

25 Jesuuz zañ zir coz bicy mi. Nunu benu
tub ga la de coz zeꞌ ncaañ lo gyicy, ya̱ rze ̱e̱
nuniwal gyishlombecynuchuꞌdegyicy zeꞌ,
benu nca delañ.

Hechos
De coz ily nu bicy de aposht

nu nac Espiriit Yon

Jesuuzmniim nu cuez dey Espiriit Yon ni
Ñgyoozh

1ShiTioj, gyicynupca ̱a̱ loga la, lo gyicy zeꞌ
pca ̱a̱ dela coz nu bicy Jesuuz gal nu de coz
nu blyuumnese nu bzuubmi gyiꞌ de riiñ nu
bicymi 2gal pshuub ladzi nugupmigyibaa.
Anzir nu gyam gyibaa, orzeꞌ nu nac Espiriit
Yon ni Ñgyoozh mniim lo de yu nu pcuim
nu gac aposht de coz nu gyicy dey. 3 Lat
cyuudzi despuees ornubi byabañminugut
mi, zañ tir bruu zac mi lo dey. Nu mod zeꞌ
briic mi nu gad lagy dey nu mbañ mi. Lat
nu bruu zac mi, orzeꞌ bzat mi gyel gubier
ni Ñgyoozh lo dey. 4 Ornu gabee rded nu
ruꞌm dey, orzeꞌ mniim lo dey nu cueꞌ ruuy
Jerusaleeng. Gazeꞌ nu nam rabmi dey:
―Cuez der gashtal cuic la Ñgyoozh biñ nu

bi mniim nu segur la cuic mi ni der. Ya̱ bi
mne ̱e̱ lo der nu ni gyicymi, gun 5Waa rishli
nu nis ziꞌl briib nis yu mbecy, tees na de
ru gal nu bgo nis too der ornu bzuꞌ nis ru
nu nis, niꞌ ziꞌl sñuu ga gyet Espiriit Yon ni
Ñgyoozh lat der nu cyiiñ num espiriit ni der
―nam.

Jesuuz gupmi gyibaa
6Na lat nu yuꞌ tublaazh dey nuy mi, orzeꞌ

bdugyiꞌ dey lom. Gazeꞌ nu na dey:
―Shuaan de ̱, ¿a na pshuub tiem nu gzu

nap ru lat de mbecy Israeel gal nu bzuuñ
gulas? ―na dey.

7Gazeꞌ nu na Jesuuz rabmi dey:
―Walab cuen ni de ru nu gad lagy ru ca

dzi o ca tiem nu gyicy Ñgyoozh de coz nu
bzeeñ mi nu gac cuen ni ub ziꞌl mi. 8 Tees
ornu Espiriit Yon nim gyet mi lat der, orzeꞌ
gyicy mi nu cyiiñ der nu gzat ru ya̱ lat de
mbecy nu yuꞌ Jerusaleeng, lat de mbecy nu
yuꞌ dutuub la lo yu ni Judea, lat de mbecy
nu yuꞌ dutuub la lo yu ni Samaria, nunu
dela lugaar nu byazet zir ni gyishlombecy
―nam.

9 Despuees ornu blazh mnii Jesuuz de
ndeꞌ, orzeꞌ lo rgüii la dey wes nañ mi yam
gyibaa. Byoowmi lat tub nac za yam. Orzeꞌ
wangacaꞌ zac dey mi. 10 Lat nu yuꞌ dey taꞌ
loy baa rgüiiy nu yam, orzeꞌ bruu zac cyup
mbecy shab caacy gusuy lo dey. 11Gazeꞌ nu
nay rab yu dey:
―DermbecyGalilea, ¿laguniyuꞌder rgüiir

baa? Laab Jesuuz bruum lat der yaam gy-
ibaa. Tees niꞌ ziꞌl mod gal nu bzaac der yam
niꞌ ziꞌl mod zac der ornu cyid mi tuubaꞌ tir
―na de anc zeꞌ.

Pcui dey Matías par nu gac yu losaꞌ
Aposht

12 Bicy nu la Bicy ni Ya Oliva, zeꞌ yuꞌ dey.
Bicy zeꞌ gaab ga byeeñ ñi nu Jerusaleeng,
tub la be metr nu ca lo cuen ni leey ni
dey nu rac rza mbecy sab dzi nu rzu lagy
mbecy Israeel. Gazeꞌ nu gush nez dey yay
par lat gyedz Jerusaleeng. 13 Ornu bri dey
lat gyedz, orzeꞌ gup dey gal shily cyup ni
yuꞌ zeꞌ, zeꞌ nu rzuꞌ dey. Zeꞌ ri Bed, Santiag,
Waa, Ndrees, Lip, Bartol, Mateo, Santiag iꞌñ
Alfeo, Simo ̱o ̱, yu nu nash leey Caneneo, nu
Judas, bicy Santiag. Dela de yu zeꞌ yuꞌy zeꞌ.
14 Nunu zaab rnii nu laa dey Ñgyoozh nu
tub ziꞌl shcab: gazaꞌ de biñ mñaa yuꞌm lat
zeꞌ, gazaꞌ Li ñaa Jesuuz, nunu gazaꞌ de bicy
Jesuuz.

15 Na ornu bded la be dzi, orzeꞌ by-
atublaazh dey. Byatublaazh nu rnii tub
gaynal zub gal de mbecy ni Crisht. Orzeꞌ
wes su Bed. Gazeꞌ nu nay rab yu dey:

16―Der bicy na, Espiriit Yon ni Ñgyoozh bi
mniim lo Dabi nu caay de coz nu bicy Judas,
yu nu blyuu Jesuuz lo de yu nu gua num
pres. Rlagy ñi gac ñii gal nu bi cañ. 17 Niꞌ
Judas guc yu tub losaꞌ de aposht. Gazaꞌy
bdugyiy riiñ, laab riiñ nu bdugyi de ̱ ya̱.
18Tees despuees nu bicy yu coz cyi nu bguꞌy
Jesuuz yaa de yu nu rzi lagy lom, orzeꞌ laab
nu tiñnubyashniyzeꞌwiiy tub lugaarzeꞌnu
biit yuubyu. Orzeꞌbet lagyu tub lugaargya.
Bzu tooy lo yu. Orzeꞌ briich ñi nañ yu. Orzeꞌ
bruuzadela coznuyuꞌnañyu. 19Orzeꞌornu
dela de mbecy nu yuꞌ Jerusaleeng gud lagy
dey coz nu guc lugaar zeꞌ, orzeꞌ bloo la dey
ñi Lugaar ni Reñ. Benu nu riidz dey, orzeꞌ
Acéldama lañ. 20 Gun Dabi bi pcaay coz nu
gac lugaar ni Judas lo libr ni Salmo, zeꞌ nu
mniiy:
Yuꞌygyacñigalnuna tub lugaarubzinu sac

la mbecy.
Orzeꞌwaruu sugaꞌ lambecynu cyiiñ yunañ

ñi,
nay. Orzeꞌ nay tuubaꞌ lugaar ni libr zeꞌ:
Orzeꞌ tuubaꞌ mbecy gyub ic yu riiñ nu

bdugyiy,
na Dabi.

21 ’Na lat na ii yuꞌ mbecy nu gusa nu de
ub na dub laa lat nu gusa dun Shuaan na
Jesuuz. 22Brugyiꞌ rdednudey de ubnanese
dzi nubriicWaanu zunismi, gashtal dzi nu
yaa lam gyibaa. Na rlagy ñi nu chuꞌ ca na
tub dey lat na par nu niiy nu bzaac den nu
byabañmi―na Bed.

23Orzeꞌ bloo su dey cyup mbecy. Tub yu
lay See, laab yu zeꞌ lay Barsabás, nunu laab
yu lay Jusht. Bloo su dey yu zeꞌ nu tuubaꞌ
mbecy nu la Matías. 24Gazeꞌ nu brugyiꞌ rnii
nu dey Ñgyoozh. Orzeꞌ na dey:
―Ñgyoozh, ru rad lagy ru la na lardoodela

mbecy. Na lo cyup de yu ii, blyuu lo ̱ de ̱ ca na

dey bi pcuiir 25par nu gac yu aposht. Chuꞌy
lo Judas. Gun Judas nu nac nu bicy yu coz a̱ꞌ
nap, orzeꞌ bzeeñ yu riiñ nu zuy par nu yay
lugaar zeꞌ nu byap yu gyay―na dey.

26 Gazeꞌ nu bloo dey suert ben ca na de
yu zeꞌ chuꞌy. OrzeꞌMatías bruu suert niy nu
chuꞌy lat de trotub aposht zeꞌ. Yu zeꞌ guꞌy
lugaar ni Judas.

2
Bet Espiriit Yon ni Ñgyoozh

1Ornupshuubdzi ni saꞌnu laPentecostés,
dela de mbecy ni Crisht yuꞌ dey tublaazh la
tub seꞌ ziꞌl. 2Orzeꞌ derepent la brugyiꞌ rzigy
baa. Gal rac nu yad tub bi ily ni rac. Nunu
dutuub la nañ yuꞌ zeꞌ nu nguaa dey bzigy.
3Orzeꞌ bruu zac gal nu na lyush gyi na bruu
zac. Gul ñii tub ga la dey. 4 Orzeꞌ dela dey
gutib ic zaꞌ la Espiriit Yon ni Ñgyoozh dey,
nunu brugyiꞌ rnii dey riidz reñaꞌ mbecy.
Dub gal lac na riidz nu briic Espiriit Yon ni
Ñgyoozh nu nii dey dub ni modmniiy.

5 Tiem zeꞌ zañ mbecy Israeel nu zu shcab
nu nac de coz ni Ñgyoozh yuꞌy Jerusaleeng.
Zañ lugaar ni gyishlombecy bruu dey.
6 Ornu bzigy zeꞌ, orzeꞌ tonaꞌ la mbecy zigy
byatublaazh yu. Nunu guton la dey yuꞌy,
gun tub ga la de mbecy ni Crisht zeꞌ brugyiꞌ
rniiy riidz de mbecy nu bdeꞌ zeꞌ. 7 Dela
mbecy bdzoꞌw laa dey, nunu za nu la ic dey.
Orzeꞌ nay:
―¡Güii ñuu! Zeꞌ ¿a walab mbecy Galilea

nac dela mbecy nu rnii ii? 8 Zeꞌ ¿lac guc nu
rac rnii dey de riidz guledz tub ga la den?
9Gun ii yuꞌ mbecy nu bruu zañ lugaar. Yuꞌ
mbecy nu bruu Partia, yu nu bruu Media,
yu nubruuElam, yunubruuMesopotamia,
yu nu bruu Judea, yu nu bruu Capadocia,
yu nu bruu Ponto, yu nu bruu Asia, 10 yu
nu bruu Frigia, yu nu bruu Panfilia, yu nu
bruu Egipto, yu nu bruu de lugaar ni Libia
nuyuꞌpar loCirene. Dela zeꞌbruudembecy
nu yuꞌ ii. Nunu gazaꞌ de mbecy nu bruu
Rom nu rcyiiñ laab ii. Yuꞌ de yu nu nac
mbecy Israeel nese nu gul laa dey, nunu yuꞌ
gaꞌ de yu nu byac mbecy Israeel. 11 Nunu
gazaꞌmbecy nu bruu Creta, mbecy nu bruu
Arabia. ¡Dela zeꞌ bruu tub nac ga den, tees
dela den reñ na coz ily ni Ñgyoozh nu riidz
na! ―na dey.

12Delambecybdzoꞌwlaadey, nunuguton
la dey yuꞌy. Se nu rgugyiꞌ ziꞌl dey lo losaꞌy
yuꞌy:
―Zeꞌ ¿lac yaruu de nu nii? ―rnii dey.
13 Tees yuꞌ gaꞌmbecy canu rgubdzaa dey.

Orzeꞌ nay:
―¡Ni ricy dey gun rzugy yu! ―na dey.

Bedmniiy lo dembecy zigy

14 Orzeꞌ wes su Bed nu deꞌ zir de trotub
aposht gazeꞌ nu brugyiꞌ ye la rniiy. Orzeꞌ
nay:
―De ru mbecy Israeel, gal nu dela de ru

mbecy nu yuꞌ gyedz Jerusaleeng, rlagy ñi
gad lagy der de coz nu rac ii, nunu nap
bzuub gyidag der de coz nu ne ̱e̱. 15 De
mbecy ii walab nu rzugy dey gal nu rnii too
de ru. Gyiib gaa zi or napor yuꞌnna. Walab i
or gzugymbecy. 16Sinuna ricy yacñi coznu
pcaa Joeel, yu nu mnii por cuen ni Ñgyoozh.
Ñgyoozh nam:
17Ornu bi yad lazh tiem,
ya ̱ rica ̱ Espiriit ne ̱ ni de lo la mbecy.
Orzeꞌ dela de yu nguzh ni dey,
gal nu dela de fiñ nguzh ni dey,
gnii dey por cuen ne ̱.
De yu feñ gyicya̱ nu deꞌ lo dey de coz nu gac.
Nunudeyubel latpcaaldey rica ̱nugad lagy

yu de coz nu gac.
18Laab tiem zeꞌ rica ̱ Espiriit Yon ne ̱ ni yu nu

ricy coz nu rne ̱e̱,
nunu rica ̱ꞌm ni de biñ mñaa nu ricy de coz

nu rne ̱e̱.
Orzeꞌ gnii dey por cuen ne̱.
19Ya̱ gyicya̱ zañ coz ily baa.
Zeꞌ lo yu gyicya̱ coz par nu gad lagy mbecy

la tiem.
Shu reñ; grib gyi; nunu grib dzeeñ nan.
20Gyet cow lo doo.
Zeꞌ lo beey gyet ña gal na reñ.
Dela ndeꞌ gac ñii anzir nu shuub dzi nu bi

pcui̱
par nu gyicy ya̱ gyel fushtiz ne̱.
Dzi zeꞌ tonaꞌ la dzi ily.
Nunu dzi zeꞌ tonaꞌ la cyit gac.
21Nunu dela mbecy nu nish baa lo̱ nu gloo

mbaña̱ dey,
de yu zeꞌ gruumbañ yu,
nam. Ni pcaa Joeel gulas.

22 ’De rumbecy Israeel, bzuub gyidag der
de coz nu ne ̱e̱ na. Ñgyoozh naal la briic mi
nu gad lagy der nu Jesuuz, biñ nu pcyiiñ
Nazaret, bduꞌ gyim riiñ ni Ñgyoozh nu nac
de coz ily nu bicy mi lat de ru. Ñgyoozh
bicy mi nu bicy Jesuuz zañ coz ily. Bicy mi
nusuriidz. Bicy mi zañ coz par nu gad lagy
der cyu nac mi. 23 Tees Ñgyoozh nil nese
gulasbimne̱ꞌ icmi, coznugyicymi. Nunubi
gud lagymi nu gyet lag mi yaa der. Orzeꞌ de
ru gua nu dermi pres. Gazeꞌ nu bicy der nu
dembecy nuwagyicy yac de leey niÑgyoozh
biit deymi lo cruuz. 24Tees Ñgyoozh bicymi
nu byabañ mi. Bloom mi lat de mbecy gut,
gun zeꞌ nu yuꞌ mbecy gut wac soow ñi lom.
25Gun Dabi laabmi bzat yu ornu pcaay:
Ya̱ rad lagya̱ nu zaab zu gala Ñgyoozh lo̱.
Zubmi par yaa be ̱e̱,
gun orzeꞌ mas lac ruꞌ wagyicy deet mbecy

nuy ya̱.
26Ndeꞌ nu tonaꞌ la gusu cyit lagya̱,

nunu mne ̱e̱ riidz nu rnii mbecy nu zu cyit
lagy.

Nunu drish lo ̱ lo Ñgyoozh nu nac cuerp ne ̱.
27 Gun ru wazaan ru nu gyiyeeñ lardo̱o ̱ lat

de mbecy gut.
Ni wazaan ru nu gadz cuerp ni mbecy yon

nir.
28 Ru mniir lo̱ mod nu gyicya̱ par nu cui

mbaña.̱
Ya̱ tonaꞌ la chesu cyit lagya̱, gun nac nur ya̱,
pcaa Dabi.

29 ’Derbicyna, naal la zade riidz ii. Gyitoo
bel ni den Dabi gut yu. Orzeꞌ pcach dey yu.
Nunu baa niy rzac den ñi mas gal dzi na.
30 Tees Dabi guc yu tub mbecy nu mnii por
cuen ni Ñgyoozh. Gud lagy yu nu Ñgyoozh
mniim nu waded la nu lat ca na tub nez
yu, ruu biñ nu pcuim nu gac Shuaan den
gal nu ub yu guc yu rey nu byub ic den.
31 Ndeꞌ nu Dabi gud lagy yu coz nu gyicy
Ñgyoozh. Mniiynubiñnupcuimnucombañ
de mbecy nim gat mi. Orzeꞌ gyabañ mi.
Mniiynu lardoomwayiyeeññi lugaarzeꞌnu
ryeeñ de mbecy gut, nunu mniiy nu cuerp
nim wadz ñi. 32 Mi zeꞌ laab Jesuuz. Bicy
Ñgyoozh nu byabañ mi, nunu de ̱ ya̱ bzaac
urlo ̱ la ̱ de ndeꞌ. 33 Na Ñgyoozh bicy mi nu
zub mi zeꞌ nu zub biñ zub lo zir par dela.
Zub mi par yaa beem. Orzeꞌ Ñgyoozh Uz mi
briic mi Espiriit Yon nim ni mi zeꞌ. Gal nu
mniim, ni bicy mi. Na dela coz nu rzac der
ii, nunudelacoznureñder ii, delaniibruuñ
gal lom. 34 Gun Dabi walab ub yu gup yu
gyibaa gal nu gup Jesuuz. Sinu ub laymniiy
ornu nay:
Ñgyoozh nam rabmi Shuaan na:
Bzub par yaa be ̱e̱, seꞌmbecy zub lo zir,
35 Lat nu gyicya̱ nu gyicy ru gan de losaꞌ

yuur,
nam, na Dabi.

36 ’Ndeꞌ nu dela mbecy Israeel rlagy ñi nu
gad lagy dey nu Jesuuz, biñ nu biit dey lo
cruuz, Ñgyoozh bicy mi nu nac mi Shuaan
den, nunu nac mi biñ nu bloo sum nu co
mbañ den―na Bed.

37Ornu güeñ de mbecy de riidz zeꞌ, orzeꞌ
tonaꞌ la bicy dey sentiir nañ lardooy. Gazeꞌ
nu na dey rab yu Bed nu deꞌ zir de aposht:
―Der bicy na, ¿la coz rlagy ñinu gyicy de ̱?

―na dey.
38Orzeꞌ na Bed rab yu dey:
―Mne ̱ꞌ der dela de cyi nu ricy ru, nunu

dela der bzu nis der par nu gabe nu nac der
mbecy ni Jesucrisht, gun orzeꞌ gyicy sulagy
Ñgyoozh de cyi der, nunu gazeꞌ nu cuic mi
Espiriit Yon nim ni der. 39 Gun Ñgyoozh bi
mniim nu segur la cuic mi Espiriit Yon nim
ni de ru nu ni de iꞌñ ru nu chuꞌ par lo, nu ni
deladembecynuyuꞌzet, deyunubiblosum
―na Bed.

40 Dela ndeꞌ mniiy, nunu zañ zir riidz
mniiy lo dey. Briic yu consef ni dey. Nunu
mniiy lac gyicy dey. Orzeꞌ i modmniiy:
―Bicy der nu glar ni cashtig nu cuic

Ñgyoozh ni dembecy a̱ꞌ nap nu yuꞌ na―nay.
41Orzeꞌ de yu nu “O” mnii ni de riidz nu

mnii Bed, dela dey bzu nis yu. Dzi zeꞌ chon
miily mbecy brugyiꞌ ricy cup yu consuel lo
Jesuuz, reñ de yu nu nil bi ricy cup con-
suel lom. 42 Orzeꞌ dela dey fert la zu dey
shcab nu nac de coz nu rlyuu de aposht.
Nunu yatublaazh dela dey nu ro nuy losaꞌy
riidz. Nunu yatublaazh dela dey ricy yu che
nu losaꞌy gal mod nu bzeeñ Crisht. Nunu
yatublaazhdeynii nuyÑgyoozh. Dendeꞌ coz
nu zaab bicy la dey.

Mod nu guꞌ dembecy loga la ni Crisht
43 Dela de mbecy za nu ic dey nu nac de

coz nu bicy de aposht, gun de aposht bicy
dey zañ coz ily. Nunu zañ nusuriidz bicy
dey. 44 Dela de yu nu ricy cup consuel lo
Crisht zeꞌ tonaꞌ la nap byap riidz ni dey nu
losaꞌy. Nunu dela dey rlew yu de coz nu
cyiiñ lat de losaꞌy. 45 Rut dey de coz nu yuꞌ
niy. Orzeꞌ rlew dey ñuu ga tiñ nu losaꞌy dub
gal lac tant nu cyiiñ ni tub gadey. 46Orzeꞌde
dzi la yatublaazh dey nañ yuꞌ nu driib zily
mbecy Ñgyoozh, nunu yatublaazhaꞌ dey yuꞌ
losaꞌy nu ricy dey che tublaazh gal mod nu
bzeeñ Crisht. Nap zu lagy dey. Nunu dub
gal ri lagy dey bicy yu de ndeꞌ. 47 Ryabic
dey gyel mbecy ni Ñgyoozh. Nunu dela reñaꞌ
mbecy, nap yuꞌ nuy dey. Nunu Ñgyoozh
tub dzi ga rcyaañ zir mi mbecy nu ricy cup
consuel lo Crisht.

3
Tubmbecy coj byac yu

1 Tub dzi Bed nu Waa rca dey zay par ic
tublaazh la. Za dey zeꞌ nu zub yuꞌ nu driib
zily mbecy Ñgyoozh. Bi yuꞌn tub gyiib chon
or gudze. Ndeꞌ or nu rnii numbecyÑgyoozh.
2Orzeꞌ tub mbecy nu nil coj la ornu gul, de
dzi la rzanumbecy yu. Rzuubdey yu gyeroꞌ
nu la Roꞌ Cyit Na. Laab roꞌ ni yuꞌ nu driib
zily dey Ñgyoozh. Rza nu dey mbecy coj zeꞌ
rzuub dey yu zeꞌ par nu rgyiiñ yu gun lo de
mbecy nu rzuꞌ nañ yuꞌ zeꞌ. 3Na ornu bzaac
yuBednuWaanu se nu chuꞌ ziꞌl dey nañ yuꞌ
zeꞌ, orzeꞌ bdiiñ yu gun lo dey. 4 Orzeꞌ rgüii
dey loy. Gazeꞌ nu na Bed rab yuy:
―Bgüii lo̱ de̱―nay.
5Orzeꞌmbecy coj zeꞌmbi la bgüiiy lo dey,

gun psaꞌ lagy yu nu la zi coz cuic dey niy.
6Tees Bed nay rab yuy:
―Rila sac tiñ ne ̱ nu rica ̱ nir, tees coz nu

ricy cupa ̱ gac rica ̱ nir. Nu rishbeey ni Jesu-
crisht, biñ nu pcyiiñ Nazaret, ya ̱ rne ̱e̱ du̱ ru
wes su nunu bza―nay.

7 Gazeꞌ nu bduꞌ yaa Bed yaa bee mbecy
coj zeꞌ pshes suy yu. Orzeꞌ lueg la byanap
lab yu, nunu byanap yeñ gyiꞌy. 8Orzeꞌ rzab
lay wes suy, nunu brugyiꞌ lay rzay. Gazeꞌ
nu guꞌ nuy dey nañ yuꞌ nu driib zily mbecy
Ñgyoozh. Rza lay, nunu yes nañ yu, nunu
brugyiꞌ ryabic yu gyel mbecy ni Ñgyoozh.
9Orzeꞌ dela dembecy zigy bzaac dey nu rac
rzay, nunu ryabic yu gyelmbecy niÑgyoozh.
10 Se nu za nu ziꞌl ic dey, nunu bdzoꞌw laa
dey nu nac coz nu guc nu yu zeꞌ, gun byuꞌ lo
dey yu nu laab yu nu rzub rgyiiñ gun gyeroꞌ
nu la Roꞌ Cyit Na ni yuꞌ nu driib zily mbecy
Ñgyoozh.

Coznumnii Bed ruꞌ coredoornu la “Core-
door ni Salomoong”

11 Zeꞌ mbecy nu guc coj zeꞌ waglaa gaꞌ la
yaay Bed nu Waa. Nunu dela de mbecy za
nu la ic dey. Nunu orzeꞌ lueg la byatublaazh
dey par ruꞌ tub coredoor ni yuꞌ nu driib zily
mbecy Ñgyoozh. Coredoor zeꞌ lañ Coredoor
ni Salomoong. 12 Ornu bzaac Bed de ndeꞌ,
orzeꞌ nay rab yu dela mbecy:
―Dermbecy Israeel, ¿lagu dzi za nu ic der

nu nac nii? ¿Lagu dzi rgüii der lo̱ de̱? Walab
nu dzi rcyiiñ de ub ziꞌl de̱, nunu walab nu
dzi nac du̱ de̱Ñgyoozh,walabndeꞌnu rac rza
mbecy ii. 13Ñgyoozh,biñnugucnude gyitoo
belniden,Abraham, Isaacnu Jacob, laabmi
zeꞌ ricy zily mi Iꞌñ mi Jesuuz tiem na. De ru
bguꞌ der mi yaa de mbecy nu riib ic. De ru
mnii zi der nimmas tiem nu ngulagy Pilato
nlaay mi. 14Mi zeꞌ biñ yon, biñ nu sac cyi,
tees de ru mneꞌ der mi. Lugaar nu nii der
nu ndulaa mi zeꞌ, ca tub yu nu rut mbecy
mnii der nu dulaay. 15Orzeꞌ biit der mi zeꞌ,
biñ nu rbic gyel mbañ. Tees Ñgyoozh bicy
mi nu byabañmi. 16Laab nu nac Jesuuz zeꞌ,
byanap gyiꞌmbecy ii, gun de ̱ ya ̱ ricy cup de̱
consuel lom. Nunu yu ii, yu nu nil rzac der,
nunu yuꞌ lo der yu. Nu nac nu ricy cup de̱
consuel lom, ndeꞌ nu byac nap lay lo rgüii la
dela der.

17 ’Der bicy na, ya̱ rad lagya̱ nu de ru gal
nu de yu nu riib ic ni der, ornu biit der
Jesuuz, rishli gaalwangyet lag napder cuen
coz nu bicy ru. 18Ni guc gun byuꞌ ni de coz
nu gulas bi mnii Ñgyoozh nu nac de yu nu
mnii por cuen nim. Mniim nu Mesías, biñ
nu ca lo cuen nu co mbañ mbecy rlagy ñi
nu zac zim. 19Ndeꞌ nu na mneꞌ der dela de
coz cyi nu ricy ru. “O”mnii der ni Ñgyoozh,
gun orzeꞌ cyib mi dela cyi der. Gun orzeꞌ
gyicymi nu cyid tiem nu gad nu zu lagy der
nañ lardoor como nac num der. 20 Nunu
zeed mi Jesuuz. Mi zeꞌ Mesías, biñ nu nil
nese gulas bi bloo sum par de ru. 21Mi zeꞌ
rlagy ñi cyiiñ mi gyibaa gal shuub la dzi nu
gzu nap Ñgyoozh dela coz gal nu bi mnii de
mbecy nu bloo sum nu mnii por cuen nim

gulas. 22Gun Moisees nay rab yu de gyitoo
bel ni den: “Ñgyoozh, Shuaan den, gzeed mi
tuubaꞌ mbecy nu nii por cuen nim gal nu
bzeedmi ya̱. Mbecy zeꞌ laab lat losaꞌ ziꞌl der
gruuy. Rlagy ñi zuub gyidag der dela coz nu
gniiy. 23 Cyu ziꞌl mbecy nu wazuub gyidag
ni mbecy nu nii por cuen nim zeꞌ, dela dey
zu chum yu, nunu nit lom yu”, na Moisees.

24 ’Deladeyunumnii por cuenniÑgyoozh,
gaal zi gush ñi nese Samueel, nu deꞌ zir dey,
dela de yu zeꞌ bi mnii dey coz nu rac tiem
na. 25 Yaa de ru gyiyeeñ dela gyel nap nu
mnii Ñgyoozh nu segur la cuic mi: de coz nu
mniim lo de yu numnii por cuen nimnu nii
dey. Nunu yaa de ru gyiyeeñ dela gyel nap
ni trat nu bicy Ñgyoozh num de gyitoo bel ni
den, ornu nam rab mi Abraham: “Nu nac
nez ru cyid gyel nap lat dela mbecy nu yuꞌ
gyishlombecy”, nam. 26Orzeꞌ ornu bicy mi
nu byabañ Iꞌñmi, nu loga la bzeedmimi zeꞌ
nucyidmi latde runugyicymicoznapnum
der. Ni bicymi gun orzeꞌ tub ga la der gruur
lo de coz cyi nu ricy ru―na Bed.

4
Bed nuWaa chay lo de yu lily

1Lat nu zu Bed nuWaa, rniiy lo dembecy
zigy, orzeꞌ bruꞌña de uz ni de mbecy Israeel,
nunu bruꞌña de yu nu rña yuꞌ nu driib zily
mbecy Ñgyoozh, nunu bruꞌña de mbecy sa-
duceo. 2 Pchaꞌ ic dey, gun blyuu Bed ni de
mbecy nu Jesuuz byabañ mi. Nunu ndeꞌ
cuicñinugad lagydembecynugyabañdela
mbecy gut. 3Orzeꞌ bduꞌ yaa dey Bed. Mneꞌ
dey yu nañ yuꞌ gyiib. Orzeꞌ gal zeꞌ byeeñ yu
gal tuubaꞌdzi, gunbi gudze. 4Zeꞌzigymbecy
nu güeñ de riidz nu mnii Bed, bicy cup dey
consuel lo Jesuuz. Orzeꞌ byañ dey. Nu rnii
tub gaaymiily dey byac yu orzeꞌ.

Dembecy zigymnii nu dey Ñgyoozh
5Orzeꞌ tuubaꞌdzi byatublaazhzigymbecy

zub lo ni de mbecy Israeel. Yuꞌ de yu nu
riib ic de mbecy Israeel. Yuꞌ gaꞌ de yu bel ni
dey. Yuꞌ de yu rlyuu leey ni mbecy Israeel.
6 Byatublaazh dey Jerusaleeng nu Anás, yu
nu riib ic de uz ni de mbecy Israeel, nu
Caifás, nu Waa, nu Alejandro, nu deꞌ zir de
yu nu nac famil ni yu nu riib ic de uz zeꞌ.
7Orzeꞌ bzuu nez dey mbecy nu cha tee dey
Bed nu Waa. Orzeꞌ bzuub dey yu lat dey.
Orzeꞌ na dey rab yuy:
―¿Lac guc nu rac ricy der nii?, o ¿cyu briic

rishbeey nu ni gyicy der? ―na dey.
8 Orzeꞌ Espiriit Yon ni Ñgyoozh riib ic zaꞌ

lam nañ lardoo Bed. Orzeꞌ nay rab yu dey:
―De ru, yu nu riib ic ledz na, gal nu de

ru yu bel, 9benu rgugyiꞌ der par nu nac coz
nap nu bicy de̱ nu mbecy coj zeꞌ, nunu par
nu gad lagy der lac mod byac yu, 10 orzeꞌ ya ̱
rica ̱ nu gad lagy de ru gal nu dela mbecy

Israeel nununac rishbeeyni Jesucrisht, biñ
nu pcyiiñ Nazaret, byac yu ii, nunu ndeꞌ nu
zuy lat dela der ii na la. Laab mi zeꞌ biñ
nu pcaa der lo cruuz. Tees Ñgyoozh bicy mi
nu byabañ mi. 11 Jesuuz nam gal nu na tub
gyitaꞌ. Zeꞌ de ru nar gal na biryu. Gyitaꞌ zeꞌ
mneꞌ der ñii, tees na byac ñi gyitaꞌ zub lo zir.
12Nu nac Jesucrisht ziꞌl gac ruu mbañ den,
gun Ñgyoozh wansat mi ni tubaꞌ la mbecy
gyishlombecy ii lo den nu combañ de ub na
―na Bed.

13Orzeꞌ dembecy nu zu riiñ zeꞌ tonaꞌ la za
nu ic yu, ornu bzaac dey nu wachib la Bed
nuWaamniiy, mas nac deymbecy cualcyer
la. A ̱ꞌ yuꞌ lo dey gyicy. Tees de mbecy nu zu
riiñ zeꞌ byuꞌ lo dey yu nu nac yu mbecy nu
gusanu Jesuuz. 14Teeswangacaꞌniideygun
bzaacdeymbecynubyaczeꞌ. ZuynuBednu
Waa. 15Orzeꞌ bzuu nez dey Bed nu Waa nu
ruudey lat dembecy zeꞌ. Orzeꞌbrugyiꞌ ronu
dey losaꞌy riidz. 16Orzeꞌ na dey:
―¿Lac gyicy tun dey? Dela mbecy nu

yuꞌ Jerusaleeng gad lagy dey nu bicy dey
nusuriidz zeꞌ nunu wac niin nu walab ni.
17 Tees par nu cueꞌ gad lagy zir mbecy de
riidz nu rnii dey, rlagy ñi nu gyicy den
mandaar lo deynubeena ziꞌl par lo rila cueꞌ
gaꞌ nii dey nu nac Jesuuz―na dey.

18OrzeꞌbredzdeyBednuWaa. Orzeꞌmnii
dey lo dey nu rila cueꞌ gaꞌ nii dey, nunu cueꞌ
lyuu dey nu nac Jesuuz. 19Orzeꞌ na Bed nu
Waa rab yu dey:
―Gushder shcabbencananunapzir par

lo Ñgyoozh: a nu zuub gyidag de ̱ ni de ru uti
nu zuubgyidagde ̱nim. 20Gunwac checa ̱de ̱
nu zat de̱ de coz nu bzaaca ̱, gal nu de riidz
nu güeña̱ ―na dey.

21Orzeꞌ fert zir mnii dey lo Bed nu loWaa
nu cueꞌ ni gyicy dey. Orzeꞌ blaa dey yu.
Wangad la mod numbic dey cashtig ni dey,
gun dela mbecy ryabic dey gyel mbecy ni
Ñgyoozh par nu nac de coz nu bzaac dey,
22 gun mbecy nu byac nu mod ni nusuriidz
zeꞌ, yu zeꞌ bded cyuu ñaꞌn yuꞌy.

23Cuanzir nu blaa dey Bed nuWaa, orzeꞌ
bish cya gaꞌ dey zay lo de losaꞌy. Orzeꞌ briic
dey nu gad lagy de yu zeꞌ de coz nu mnii de
uz ni de mbecy Israeel, gal nu de yu bel ni
dey. 24 Ornu güeñ dey ndeꞌ, orzeꞌ mnii nu
dey Ñgyoozh tublaazh la. Orzeꞌ na dey rab
yum:
―Shuaan de ̱, ru nac ru biñ nu psaꞌ lagy

baa nu gyishlombecy, nu nisyudoo, nu dela
coz. 25Rumniir ornuEspiriit Yonnir pcaam
gyitoo bel ne ̱de̱ Dabi, yunubicy dela coz nu
mniir, ornumniiy:
¿Lagu dzi guzi lagy de mbecy nu walab

mbecy Israeel?
¿Lagu bicy dey mod ton par nu gyicy yu gan

Ñgyoozh?

26De rey nu de yu nu zu riiñ bi bzu lily dey
nu chucooy nu Ñgyoozh.

Byatublaazh dey nu zay contr nim,
nunu zay contr ni biñ nu bloo sum,
na Dabi.

27 ’Gun laab Herodes nu Poncio Pilato
byatublaazh dey gyedz ii nuy de mbecy nu
walab mbecy Israeel, gal nu de mbecy Is-
raeel par nu cha dey contr ni Jesuuz. Je-
suuz nac mi biñ Yon nu bicy yac dela coz
nu ru mniir. Jesuuz nac mi Mesías, biñ
nu ca lo cuen nu co mbañ mbecy. 28 Tees
byatublaazh dey gun bicy yu dela coz nu bi
bloo ic ru nu gac. Ru bloo ic ru ndeꞌ, gun
ru ricy cup ru mod nu ni gyicy ru, nunu
ndeꞌ mod nu rlagy ru. 29Orzeꞌ ru, Ñgyoozh,
bduꞌ cuen ni nu rnii zi dey ne ̱ de ̱, nunu doo
baloor ne ̱ de̱ par nu wadzib la de̱ ne ̱e̱ de
riidz nu ruu lor. 30 Gun orzeꞌ gyicy ru nu
gzac delambecynudzi coz ily gyicy ru. Ricy
yac ru dembecy rat, nunu ricy ru nusuriidz
nu nac Jesuuz, biñ Yon nu bicy yac dela coz
numniir―na dey rab yu Ñgyoozh.

31Ornu blazh mnii nu dey Ñgyoozh, orzeꞌ
bicy mi nu briib duru lugaar zeꞌ nu by-
atublaazh dey zeꞌ. Orzeꞌ Espiriit Yon nim
gutib ic zaꞌ lam nañ lardoo tub ga la dey.
Orzeꞌbrugyiꞌnuwachib la dey rniiy de riidz
nu bruu lo Ñgyoozh.

32 Dela de mbecy nu bicy cup consuel lo
Crisht bicy dey tub ziꞌl shcab. Ni tub la
mbecy wangyicy yu nu de coz niy, ndeꞌ coz
par ub ziꞌl yu. Orzeꞌ dela coz nac ñii ni
delay. 33 Nunu fert la bzat de aposht nu
byabañ Crisht lo de mbecy. Nunu Ñgyoozh
briic mi de gyel nap ni dela dey. 34 Sac ni
tub mbecy lat dey nu ricy falt la coz niy. De
yu nu mbish yu ni, biit yu yu niy. Zeꞌ de yu
nu zub yuꞌ, biit yu yuꞌy. Orzeꞌ gua nu dey
tiñ nu guud niy. 35 Orzeꞌ bzeeñ dey ñi yaa
de aposht. Orzeꞌ bleez dey de tiñ zeꞌ ni de
mbecy dub gal lac ga lagy tub ga dey.

36Nimod bicy tubmbecy nu la See. Yu zeꞌ
nez Leví. Gul yu Chipre, tees de aposht bloo
la dey yu Bernabee. Riidz zeꞌ yaruuñ: Yu nu
rbic consuel. 37Mbish tub nac yu niy. Orzeꞌ
biit yu yu zeꞌ niy. Orzeꞌ gua zeeñ yu tiñ yaa
de aposht.

5
Cyi nu bicy Ananías nu Safira

1 Zeꞌ zu tub mbecy nu la Ananías. Mñaay
lam Safira. Orzeꞌ biit dey tub nac yu niy.
2 Pcaa chuy tub nac tiñ par ub yu. Orzeꞌ
bzeeñ yu deꞌ zir tiñ zeꞌ yaa de aposht. Nunu
gud lagy mñaay dela coz nu bicy yu. 3Orzeꞌ
na Bed rab yuy:
―Ananías, walab seꞌñ nu bzaan ru nu

nuras gyicy yu nu guur Espiriit Yon ni
Ñgyoozhornupcaa churñuu tiñ ni yunir par

ub ru. 4 Anzir nu cut ru yu zeꞌ, orzeꞌ nac
ñii coz nir. Na ornu biit ru ñii, niꞌ ziꞌl tiñ
nu guud nir zeꞌ nac ñii coz nir. Orzeꞌ ¿lagu
ni mnii toor nu bguur? Ru bguur Ñgyoozh.
Walabmbecy bguur―na Bed.

5 Orzeꞌ cuanzir nu güeñ Ananías de riidz
zeꞌ, orzeꞌ wes saa lay lo yu, nunu gut lay.
Orzeꞌ dela mbecy, ornu gud lagy dey nu gut
yu, dela dey gudzib yu. 6Orzeꞌwes su la be
yu feñ. Orzeꞌ ptiish dey yu negy. Orzeꞌ za nu
dey yu nu cach yuy.

7Na ornu bi bi bded nu bzaꞌ chon or, orzeꞌ
bruꞌña mñaay tees wangad lagy mi la guc.
8Orzeꞌ na Bed rab yum:
―Mnii ben ¿a rishli a ndeꞌ dela tiñ nu

guud ornu biit der yu nir? ―nay.
Orzeꞌ nam:
―Laab ndeꞌ dela tiñ nu guud―nam.
9Orzeꞌ na Bed rab yum:
―¿Lagu bicy der preb Espiriit Yon ni

Ñgyoozh nu ñgyeer? Bzuub gyidag rzigy gyiꞌ
de yu nu yeed nu gua cach ñgyeer. Bi yeed
dey roꞌ ii, nunu niꞌ ziꞌl cha nu dey ru―nay.

10Orzeꞌ lueg la wes saa gaꞌ lam garee la lo
Bed. Orzeꞌ gut lam. Orzeꞌ bruꞌña de yu feñ
zeꞌ. Bzaac dey numbishmi gut mi. Orzeꞌ za
nuꞌ ladeymi. Pcachdeymi laabcuitñgyeem.
11Orzeꞌdela dembecyni Crisht nudeꞌ zir de
mbecy, ornu güeñ dey nu ni guc, orzeꞌ tonaꞌ
la gudzib dey.

Nusuriidz ni de aposht
12Na orzeꞌ de aposht bicy dey zañ nusuri-

idz, nunu bicy dey zañ coz nu za nu ic
mbecy. Orzeꞌ dela mbecy nu ricy cup con-
suel lo Crisht byatublaazh dey tub lugaar
nu la Coredoor ni Salomoong. 13 Ni tub la
de mbecy nu a ̱ꞌ ricy cup consuel lo Crisht
walagy yu chuꞌy lat dey, tees dela mbecy
gyedz mnii nap yu ni dey. 14 Orzeꞌ dzi
zir ryañ de mbecy nu ricy cup consuel lo
Ñgyoozh: tant yu gyeey nunu tant biñ mñaa.
Orzeꞌ tonaꞌ la mbecy zigy byac. 15 Par nu
nac de coz nu bicy de aposht, orzeꞌ ndeꞌ nu
dembecy gua nu dey dembecy rat gyernez.
Orzeꞌ brish dey yu lo nuun nu lo daꞌ, gun
ornu ded Bed ben a wal mas ñuu sheñ yu
de mbecy rat zeꞌ. 16 Nunu tonaꞌ la bruꞌña
de mbecy zigy nu yuꞌ de gyedz nu ri gaab
ga Jerusaleeng. Gua nu dey de mbecy rat,
nunuguanudeydembecynubicyni nuras.
Nunu dela dey byac yu.

De aposht rzac ziy
17 Orzeꞌ gusaap lagy yu nu riib ic de uz

ni mbecy Israeel, gal nu de yu nu nac nuy,
de yu nu nac nu leey ni de mbecy saduceo.
Orzeꞌ bicy dey tub ziꞌl riidz nu shiñ gyicy
nu dey de aposht. 18 Orzeꞌ pshet yaa dey
de aposht. Gua nu dey yu yuꞌ gyiib. 19 Tees
laab rel zeꞌ bruꞌña tub anc ni Ñgyoozh. Orzeꞌ

pshaal yu roꞌni yuꞌgyiib zeꞌ. Orzeꞌblooydey
par ich yuꞌ. Orzeꞌ nay rab yu dey:

20 ―Gua der zeꞌ nu driib zily de mbecy
Ñgyoozh. Orzeꞌ shaal der lo de mbecy de
riidz nu rnii lac mod gyicy de mbecy ni
Crisht―nay.

21 Orzeꞌ de aposht bicy yac dey gal nu
mnii anc zeꞌ. Or bzaꞌ yu tuubaꞌ dzi, orzeꞌ
gua dey zeꞌ nu zub yuꞌ nu driib zily de
mbecy Ñgyoozh. Orzeꞌ brugyiꞌ rlyuu dey ni
dembecy.
Na yu nu riib ic de uz nu deꞌ zir losaꞌy

bredz dey de yu bel nu zu riiñ ni junt zub lo
nu gyatublaazh dey. Orzeꞌ bzeed dey raso ̱o ̱
lo de yu nu rña roꞌ gyiib zeꞌnu coy de aposht
nu cha nuy yu lo dey. 22Tees ornu bruꞌña de
yunu za nu raso ̱o ̱ roꞌ gyiib, orzeꞌwangyadaꞌ
de aposht ni dey. Orzeꞌ bish cya gaꞌ dey yay
lo dembecynuyuꞌ junt zeꞌ. Orzeꞌnay rab yu
dey:

23―Ornu bruꞌña de ̱ roꞌ gyiib, orzeꞌ noow
nicy lañ. Nunu yuꞌ de yu nu rña roꞌ zeꞌ. Tees
ornu pshaal de ̱ roꞌ, orzeꞌ bzaac de ̱ nu sacaꞌ
ni tubaꞌ la mbecy zeꞌ nañ ñi ―na dey.

24Na ornu güeñ yu nu riib ic de yu nu rña
yuꞌ zeꞌ, nunu ornu güeñ de uz zub lo, orzeꞌ
brugyiꞌ rash dey shcab nu la zi coz yad ñi
nu gac par lo. 25Gazeꞌ nu bruꞌña tubmbecy.
Orzeꞌ nay rab yu dey:
―Güii der, de mbecy nu mneꞌ der nañ

yuꞌ gyiib, yuꞌy loliꞌ ni yuꞌ nu driib zily den
Ñgyoozh. Rlyuu dey ni dembecy―nay.

26Orzeꞌ tub yu nu riib ic de mbecy nu rña
yuꞌ nu driib zilymbecy Ñgyoozh nu de yu nu
rña yuꞌ zeꞌ gua tee dey de aposht. Gua nu
dey yu lo de yu nu zu riiñ ni junt zeꞌ. Tees
walab por fers la gua nu dey yu, gun rdzib
dey lo de mbecy zigy nis shet dey gyitaꞌ too
dey. 27Orzeꞌ bicy dey nu guꞌ de aposht nañ
yuꞌ zeꞌ. Bzu dey yupar zeꞌnu taꞌ lo dembecy
nu yuꞌ junt zeꞌ. Orzeꞌ yu nu riib ic de uz nay
rab yu de aposht:

28―De̱ya̱ fertpca̱a ̱de̱dernucueꞌ lyuuder
ni de mbecy nu nac mbecy zeꞌ, tees ¡na güii
la bicy der! De ru ptush las der riidz, nunu
rlyuu der dutuub la Jerusaleeng. Nunu de
ru rlagy ru gyicy ru nu de ̱ ya̱ yuꞌ falt ne̱ nu
gut yu―na dey.

29Orzeꞌ na Bed nu deꞌ zir de aposht:
―Rlagy ñi nu zuub gyidag de̱ ni Ñgyoozh

walab ni mbecy. 30 Ñgyoozh, biñ nu briib
zily de gyitoo bel ni den, bicy mi nu byabañ
Jesuuz, biñ nu biit der ornu pcaa der mi
lo cruuz. 31 Orzeꞌ Ñgyoozh bicy zily mi mi
zeꞌ. Gusubmi par yaa bee Ñgyoozh. Byac mi
biñ nu riib ic, nunu biñ nu rboo mbañ de
mbecy, gun orzeꞌ gad mod nu neꞌ de mbecy
Israeel de coz cyi nu ricy yu. Nunu gyicy
sulagy Ñgyoozh de cyi nu ricy dey. 32 De̱ ya ̱
rne ̱e̱ de coz nu bzaac de ̱ lo de mbecy. Ni

ricy de̱ nu nac Espiriit Yon ni Ñgyoozh, biñ
nu briic Ñgyoozh ni de yu nu rzuub gyidag
nim―na dey.

33 Na ornu güeñ de yu nu yuꞌ junt zeꞌ de
riidz nu mnii de aposht, orzeꞌ tonaꞌ la guzi
lagy dey. Orzeꞌ ngulagy dey ñgyut yu de
aposht. 34Tees lat de mbecy zeꞌ ri tub yu nu
la Gamaliel. Guc yu mbecy fariseo. Guc yu
tub mbecy nu rlyuu leey ni Ñgyoozh. Nunu
dela mbecy pca lagy dey loy. Orzeꞌ yu zeꞌ
wes suy lat de mbecy nu yuꞌ junt zeꞌ. Orzeꞌ
pcaaydembecynuco chudeydeaposht tub
miiñ. 35 Orzeꞌ nay rab yu de mbecy nu yuꞌ
junt zeꞌ:
―De rumbecy Israeel, cuidad der nu nac

coznu rlagy ru gyicy nur dembecy ii. 36Rad
lagy der nu bi rac tiem bruu zac Teudas.
Mniiy nu nac yu tub mbecy lily. Nunu tub
tap gaynal mbecy gusa nu dey yu. Tees
biit mbecy yu, nunu brush las de yu nu
gusa nuy. Orzeꞌ guca de coz nu bicy yu.
37 Orzeꞌ despuees bruu zacaꞌ Judas, yu nu
gul Galilea. Tiem zeꞌ bruu ñaꞌn de mbecy.
Niꞌ yu zeꞌ gusa nu mbecy yu. Tees biitaꞌ
mbecy yu, nunu brush lasaꞌ de yu nu gusa
nuy. 38 Orzeꞌ niꞌ ziꞌl rac na. Orzeꞌ ya̱ rdo̱o ̱
rishlo der nu cueꞌ shiñ gyicy nu der de yu
ii. Blaa der dey, gun benu coz nu rboo ic ub
ziꞌl dey o benu coz nu ricy dey, ndeꞌ coz ni
mbecy ziꞌl, orzeꞌ nit loñ. 39 Tees benu ndeꞌ
coz nu bruu lo Ñgyoozh, orzeꞌ rila wac nit
lo der ñii. Cuidad der nis cha der contr ni
Ñgyoozh ―nay.
Orzeꞌ de mbecy nu yuꞌ junt zeꞌ bicy yac

dey nu consef ni Gamaliel. 40 Orzeꞌ bredz
dey de aposht. Gazeꞌnubgaaz dey yu. Gazeꞌ
nu pcaa dey yu nu rila cueꞌ gaꞌ nii dey nu
nac Jesuuz. Gazeꞌ nu blaa dey yu. 41 Orzeꞌ
bruu de aposht lo de mbecy nu guꞌ junt zeꞌ.
Orzeꞌ tonaꞌ la bet lagy dey, gun Ñgyoozh bicy
mi nu byap dey nu gzac ziy, nunu byap dey
nu bruu gyel mbecy ni dey nu nac Jesuuz.
42 Nunu de dzi la zaab rlyuu la dey ni de
mbecy zeꞌ nu zub yuꞌ nu driib zily dembecy
Ñgyoozh, galnunañyuꞌnimbecy, nunuzaab
rshaal la dey lo de mbecy de riidz nu sac
ni Jesuuz, biñ nu ca lo cuen nu co mbañ
mbecy.

6
De mbecy ni Crisht bloo su dey yu nu

locyuub de aposht
1Laab tiem zeꞌ, ornu bi ryañ zir dembecy

nu ricy cup consuel lo Crisht, orzeꞌ de
mbecy Israeel nu rnii griego nu de mbecy
Israeel nu rnii hebreo, riidz guledz, bdzaꞌ
dey ni losaꞌy. De mbecy nu rnii griego mnii
dey nuwagyicy paambecy ornu rgyeez dey
de coz nu gow byud nu yuꞌ lat dey. 2 Orzeꞌ
trocyup de aposht zeꞌ bredz dey de mbecy

nu ricy cup consuel lo Crisht. Orzeꞌ na dey
rab yu dey:
―Walab seꞌñ nu checa̱ de ̱ nu ne̱e̱ de riidz

ni Ñgyoozh par nu lyu̱u̱ de̱ ni der nu lac
mod gyicy nu der de coz nu gow de mbecy.
3 Orzeꞌ de ru bicy na, laab lat der bloo su
gagy yu gyeey, de yu nu rca lagy der lo.
Rlagy ñimbecy nu riib ic zaꞌ la Espiriit Yon
ni Ñgyoozhnañ lardoo, nunu rlagy ñimbecy
nu yuꞌ shcab ni. Orzeꞌ de ̱ ya̱ du ̱ꞌ de ̱ riiñ zeꞌ
yaa dey. 4 Zeꞌ de ̱ ya̱, dub laa tiem ne ̱e̱ du ̱
de̱ Ñgyoozh, nunu shaal de ̱ de riidz nim―na
dey.

5 Orzeꞌ dela mbecy bet lagy dey riidz nu
mnii de aposht zeꞌ. Orzeꞌ bloo su dey Shteb,
tub mbecy nu tonaꞌ la fert ricy cup consuel
lo Crisht. Nunu riib ic zaꞌ la Espiriit Yon
ni Ñgyoozh nañ lardooy. Gush lañ: Lip, nu
Proc, nu Nicanor, nu Timón, nu Parmenas,
nu Lyaa, tubmbecy nu gul Antioquía. De uz
yu walabmbecy Israeel, tees ub yu gush yu
leey ni mbecy Israeel. Dela yu zeꞌ bloo su
dey. 6 Orzeꞌ de mbecy gua nu dey yu lo de
aposht. Orzeꞌ de aposht briib yaay too tub
ga dey, nunu mnii nu dey Ñgyoozh nu nac
dey.

7 Orzeꞌ zaab drush las la de riidz ni
Ñgyoozh. Orzeꞌ tonaꞌ la byañ de mbecy
nu ricy cup consuel lo Crisht Jerusaleeng.
Gashtal zigy de uz ni de mbecy Israeel bicy
cup dey consuel lo Crisht.

Bduꞌ yaambecy Shteb
8Orzeꞌ yunu la Shteb zeꞌ, tonaꞌ la napbicy

nu Ñgyoozh yu nunu dzi rcyiiñ yu nu gyicy
yu coz nu rlagy mi. Bicy yu zañ nusuriidz,
nunu zañ coz nu za nu ic mbecy bicy yu.
9Tees yuꞌ la be mbecy nu gua contr niy. Yuꞌ
mbecy nu bruu lat de mbecy nu rza nañ
yuꞌ nu rsyaꞌ de mbecy riidz ni Ñgyoozh, yuꞌ
nu la Yuꞌ ni De Mbecy nu Bdulaa Yaa. Yuꞌ
mbecy nu bruu Cirene, yuꞌ mbecy nu bruu
Alejandría, yuꞌmbecy Cilicia. Yuꞌ gaꞌmbecy
nu bruu lo de yu nu la Asia. Orzeꞌ brugyiꞌ
ro zi dey riidz nu Shteb. 10Tees Espiriit Yon
ni Ñgyoozh pshaalmi shcab ni Shteb. Par nu
tonaꞌ la napmniiy,wangacaꞌ la nii dembecy
nu radzay. 11Orzeꞌ briish dey ni mbecy par
nu riib yu cyi fals ic Shteb. Orzeꞌ na de
mbecy zeꞌ:
―De̱ ya ̱ güeña̱ nu Shteb rniiy riidz nu za

contr ni Moisees, nu riidz nu za contr ni
Ñgyoozh ―na dey.

12 Ni mod pchaꞌ dey ic de mbecy. Pchaꞌ
dey ic de yu bel, nunu pchaꞌ dey ic de yu nu
rlyuu leeyniÑgyoozh. Orzeꞌguadey loShteb
pshet yaa dey yu. Gua nu dey yu lo de yu nu
yuꞌ junt zub lo zeꞌ. 13Gazeꞌ nu gua nu dey la
be dembecy nu briib cyi fals ic Shteb. Orzeꞌ
na dey:

―Mbecy ii zaab rnii lay riidz nu za contr
ni yuꞌ yon nu driib zily den Ñgyoozh, nunu
rniiy riidz nu za contr ni leey nu bzeeñ
Moisees. 14Gungüeñde ̱numniiynu Jesuuz,
tubmbecynupcyiiñNazaret, tily yuyuꞌyon
ni Ñgyoozh nin, nunu rchaay de cushtomnu
bzeeñMoisees ni de gyitoo bel―na dey.

15Orzeꞌ dela mbecy nu nguaa lat junt zeꞌ
bgüiidey lo Shteb. Orzeꞌbzaac deynu rgüiiy
gal nu rgüii tub anc.

7
1 Yu nu riib ic de uz ni de mbecy Israeel

nay rab yu Shteb:
―¿A laab rishli? ―nay.
2Orzeꞌ na Shteb rab yu dembecy zigy:
―De ru bicya̱ gal nu de ru uza ̱ bzuub

gyidag der ne ̱. Ñgyoozh, biñ nu zily zir nac,
bruu zac mi lo gyitoo bel nin Abraham, lat
nu pcyiiñ yu Mesopotamia, anzir nu chay
cyiiñ yu Harán. 3 Orzeꞌ nam rab mi yu:
“Bzeeñ famil nir, nunu bzeeñ ledz ru. Gua
lo yu nu ya̱ lyu ̱u̱ lor”, nam. 4 Orzeꞌ bruu
Abraham lo de yu ni Caldea. Zay cyiiñ yu
Harán. Naornugutuzyu, orzeꞌÑgyoozhbicy
mi nu yad yu de lugaar ii cyiiñ yu. Ledz na
ii pcyiiñ yu. 5 Tees Ñgyoozh wancuic mi ni
tub lugaar ganiy. Ni ñuu miiñ yu wancuic
mi niy. Tees mniim nu segur la cuic mi de
lugaar ii ganiy. Mniim nu segur la nu de
lugaar ii gac niy, nunu gac ni de nez yu par
lo, mas tiem zeꞌ sac iꞌñ yu. 6Nii coz nu mnii
Ñgyoozh lo Abraham: “De nez ru rcyiiñ yu
tub lugaar nuwalab ledz yu. Gac yumoz ni
mbecypor fers la. Dembecy lugaar zeꞌ tonaꞌ
la shiñ gyicy nu dey yu lat tap gaynal naꞌñ.
7Tees ya̱ rica ̱ cashtig ni de yu nu shiñ gyicy
zeꞌ. Gazeꞌnugruudenez ru lugaar zeꞌ, nunu
ca dey ya̱ ii”, nam. 8Orzeꞌ Ñgyoozh bicy mi
tub trat nu Abraham, nunumniim nu rlagy
ñi ca beey nu la sircunsision cuerp ni de yu
gyeey par nu gabe nu nac nuy trat zeꞌ. Orzeꞌ
gazeꞌnugul Isaac, iꞌñyu. Ornubzaꞌ shuñdzi
nu gul Isaac, orzeꞌ pcaay beey sircunsision
cuerp niy. Orzeꞌ despuees Isaac pcaay beey
sircunsision cuerp ni iꞌñ yu Jacob. Jacob
pcaaybeeysircunsisioncuerpni trocyup iꞌñ
yu: laab lodeyuzeꞌguch trocyupnacnezde
mbecy Israeel.

9 ’Tees de iꞌñ yu bicy saap lagy dey ich
bicy yu See. Orzeꞌ biit dey yu. Orzeꞌmbecy
wii dey yu. Byac yu moz por fers la ni tub
mbecy Egipto. Tees Ñgyoozh gusa num yu.
10NunuÑgyoozhbloonapmi yu lat dela gyel
deet nu bzac yu. Ornu bruꞌñay lo Faraón, yu
nu riib ic Egipto, orzeꞌ Ñgyoozh bicy mi nu
gud lagy Faraón nu nap yu, nunu yuꞌ shcab
niy. Orzeꞌ Faraón bduꞌy riiñ yaay nu gyub ic
yu lo dela yu ni Egipto, nunu gyub ic yu nañ
yuꞌy.

11 ’Nabiid cubiñ lo dela de yu ni Egipto nu
lo de yu ni Canaán. Tonaꞌ la bzac zi mbecy
nu nac cubiñ zeꞌ. Wangad coz nu gow de
gyitoo bel ni den. 12 Ornu Jacob güeñ yu
nu yuꞌ trig Egipto, bzuu nez yu de iꞌñ yu, de
yu nu nac gyitoo bel ni den, nu cha dey zeꞌ.
Ndeꞌ byaj loga la nu gya dey. 13 Byaj cyup
See mniiy lo de bicy yu cyu nac yu. Orzeꞌ
gud lagy Faraón cyu nez nac See. 14 Orzeꞌ
See bzeed yu raso̱o ̱ lo uz yu, nunu lo dela
famil niy. Mniiy nu cha dey gashtal Egipto.
Chon gal ruub gaay dey nac yu. 15 Orzeꞌ
Jacob guay Egipto. Zeꞌ gut yu nu dela too bel
ni den. 16Orzeꞌ despuees gua nu dey cuerp
ni See, gal nu cuerp ni Jacob par Siquem.
Pcach dey ñi nañ tub gyeeg ni blyuu nu wii
Abraham par la be pezh lo de nez Hamor.

17 ’Na or bi pshuub dzi nu gyicy yac
Ñgyoozh ni de riidz nu mniim lo Abraham,
orzeꞌ tonaꞌ la byañdenez na Egipto. 18Orzeꞌ
reñaꞌ mbecy gutib ic yu Egipto. Yu zeꞌ
wanchuꞌ loy See. 19Bguuy de nez den. Shiñ
bicy nuy dey. Pcaay de nez den por fers
la nu neꞌ dey de mdoo gyeey nu sa gul ni
dey, gun orzeꞌ gat yu. 20 Orzeꞌ tiem zeꞌ gul
Moisees. Tonaꞌ la bet lagy Ñgyoozh yu. Nañ
chon beey bguul dey yu yuꞌ uz yu. 21Ornu
bloo chu dey yu, orzeꞌ byash iꞌñ Faraón yu.
Bicy iꞌñ ñiy. Bguul ñiy gal iꞌñ lañ. 22Orzeꞌ de
mbecy blyuu dey ni Moisees dela shcab lily
ni de mbecy Egipto. Orzeꞌ Moisees byac yu
tubmbecynu tonaꞌ la lilyna. Coz ilybicyyu,
nunu coz ily mniiy.

23 ’Na ornu Moisees yuꞌy tub ñaꞌn cyuu,
orzeꞌmnii tooy nu cha güiiy la ricy de losaꞌy,
de mbecy Israeel. 24 Orzeꞌ bzaac yu nu
shiñ ricy tub mbecy Egipto nu tub losaꞌy.
Orzeꞌ pcay yu. Orzeꞌ bicy gal gay nu mbecy
Egipto zeꞌ. Orzeꞌ biit yuy. 25 Psaꞌ lagy yu
nu de losaꞌy ñgyet lag dey cuen nu Ñgyoozh
gyicy mi nu laab yu co nap yu de losaꞌy
yaa de mbecy Egipto. Tees wangyet lag dey
cuen. 26Na tuubaꞌdzi bzaacyunurucoo tub
mbecy Israeel laab nu losaꞌy. Bicy peey nu
ñgyicy yu nu ganap lagy dey lo losaꞌy. Orzeꞌ
nay rab yu dey: “¡Bzub gyidag der! De ru
bicy ru losaꞌr. ¿Lagu shiñ ricy nur losaꞌr?”
nay. 27 Orzeꞌ yu nu shiñ ricy nu losaꞌ zeꞌ
bzuub yaay Moisees par cuit yu. Orzeꞌ nay
rab yuy: “Se cyu la briib riiñ ic ru nu gyub ic
ru de ̱ ya ̱, nunu par nu gri beer ne̱ de ̱. 28 Zeꞌ
na, ¿a cutaꞌr ya̱ gal nu biit ru mbecy Egipto
zeꞌ naag?” nay.

29 ’Na ornu güeñ Moisees ndeꞌ na, orzeꞌ
bruu chuy Egipto. Orzeꞌ gua yat yu. Guay
pcyiiñ yu lo de yu nu la Madián. Zeꞌ
pchelaay. Orzeꞌ gul cyup iꞌñ gyeey yu. 30Na
ornu bzaꞌ cyuu ñaꞌn, orzeꞌ bruu zac tub anc
loy lat lyush gyi nu rcañ tub yag tub lugaar
ub zi gaab ga bicy Sinaí. 31 Tonaꞌ la za nu
ic yu par nu nac coz nu bzaac yu. Orzeꞌ

byagaab yu lo yag zeꞌ par nu zac nap zir
yuñ. Orzeꞌ güeñ yu nu rnii Ñgyoozh. 32Orzeꞌ
nam: “Ya̱ naca̱ Ñgyoozh ni de gyitoo bel
nir: Ñgyoozh ni Abraham, Ñgyoozh ni Isaac,
Ñgyoozh ni Jacob”, nam. Orzeꞌ gush bis yu
nu gudzib yu nu nac de coz nu bzaac yu.
Orzeꞌwancuicaꞌybaloornungüiiy lo yagzeꞌ.
33OrzeꞌnaÑgyoozh rabmi yu: “Bloo gyid lab
ru, gun zeꞌ nu zur zeꞌ, zeꞌ lugaar yon. 34 Ya̱
rzaca ̱ nu dzi rzac zi de mbecy ne̱ Egipto,
nunu reña̱ nu rzuub tiꞌ dey. Ndeꞌ nu ya̱ bi
beta ̱ na, par nu gloo mbaña̱ dey. Da, gun
ya ̱ zuu neza ̱ ru gyar par Egipto”, na Ñgyoozh
rabmiMoisees.

35 ’Moisees, bdiily lo dembecy Israeel loy.
Mnii dey: “Se cyu la bicy nu ru gyub ic ru
de ̱ ya̱, nunu ri beer ne ̱ de ̱”, mnii dey. Zeꞌ
Moisees Ñgyoozh bzuu nez mi yu nu gyub ic
yu dey, nunu par nu co nap yu dey. Ni bicy
minunac ancnubruu zac lat yagnupca gyi
zeꞌ. 36Orzeꞌ laabMoisees gua nuy dembecy
ornu bruu dey Egipto. Bicy yu nusuriidz,
nunu bicy yu coz nu za nu ic mbecy. Bicy
yu de ndeꞌ Egipto, gal nu ruꞌ nisyudoo ña,
gal nu de lugaar ub zi de nez nu gusa dey
cyuu ñaꞌn. 37 Laab Moisees mniiy gugy yu
dembecy Israeel: “Ñgyoozh gzuu nezmi tub
mbecy nu nii por cuen nim gal nu bzuu nez
mi ya̱. Mbecy zeꞌ gruuy lat nez de ru”, na
Moisees. 38 Moisees, yu zeꞌ yu nu gusa lat
de mbecy zigy, de mbecy Israeel, lugaar ub
zi. Gusa nuy de gyitoo bel ni den, nunu gusa
nuy anc, yu numnii loy too bicy Sinaí. Laab
yu gush yu riidz ni Ñgyoozh, riidz nu rnii lac
mod cyiiñ den. Orzeꞌ bzeeñ yuñ par de ub
na.

39 ’De gyitoo bel bdiily lo dey loy. Wan-
suub gyidag dey niy. Bzu chu dey yu, nunu
bicy pee dey mbish cya gaꞌy par Egipto.
40Ndeꞌnunadey rabyuAroong: “Bzaa la be
ñgyoozh nu cha gam par lo den, gun wagad
lagy den la bzac Moisees, yu nu bloo de ub
na Egipto”, na dey. 41 Gazeꞌ nu bzaa dey
tub nab mod nu na tub biser. Orzeꞌ biit dey
bañcyug. Pshu dey reñma looñ. Tonaꞌ la bet
lagy dey coz nu bzaa dey nu yaay. 42Orzeꞌ
Ñgyoozh bruum lat dey. Nunu bzaan mi nu
gyicy ñgyoozh dey de bel baa. Ndeꞌ coz nu bi
ca lo libr ni de mbecy nu mnii por cuen ni
Ñgyoozh. Orzeꞌ rniiñ:
Ñgyoozh nam:
De ru mbecy Israeel, walab lo ya̱ biit der

bañcyug
nu pshur reñ lat cyuu ñaꞌn nu gusa der de

lugaar ub zi.
43 Sinu biit der bañcyug nañ yuꞌ ni ñgyoozh

nu la Moloc,
tub ñgyoozh nu gusa nu der tiem zeꞌ.
Nunu biit der bañcyug lo nab bel baa,
tub ñgyoozh ni der nu la Refán.

De ndeꞌ nab nu bzaa der.
Bicy der ñii par ñgyoozh ni der.
Orzeꞌ ya ̱ zuu neza ̱ der gal lugaar nu zetaꞌ zir

par Babilonia,
nam, ni pcaa de mbecy nu mnii por cuen
nim.

44 ’De gyitoo bel ni den bicy cup dey tub
yuꞌ negy zeꞌ nu pca dey Ñgyoozh lat nu gusa
dey de lugaar ub zi. Yuꞌ zeꞌ byaañ mod nu
mnii Ñgyoozh lo Moisees. Mod nu bzaac yu,
ni mod bzaa dey ñi. 45 Ornu gusa nu dey
Josué, orzeꞌ za nu dey yuꞌnegy zeꞌ lugaar zeꞌ
nu bloo dey yu yaa reñaꞌ mbecy, de mbecy
nu bloo chu Ñgyoozh. Orzeꞌ lo de yu zeꞌ
byeeñ yuꞌ negy zeꞌ gal pshuub la tiem ni
Dabi. 46 Dabi bicy yu mod nu nap bicy
nu Ñgyoozh yu. Orzeꞌ bdiiñ yu rishbeey lo
Ñgyoozh nu zaay tub yuꞌ par ubmi, laab biñ
nu briib zily Jacob. 47 Tees Salomoong, yu
zeꞌ bzaay yuꞌ zeꞌ ni Ñgyoozh. 48 Tees mi zeꞌ,
biñ nu zily zir nac wac cyiiñ mi nañ yuꞌ nu
rzaa mbecy. Ndeꞌ nu ni mnii de yu nu mnii
por cuen nim ornu nay:
49Ñgyoozh nam:
“Gyibaa, zeꞌ nañ gal nu na tub yashily nu

zuba ̱ riib ica ̱ dela coz.
Zeꞌ gyishlombecy ii nañ gal nuna tub coznu

zub gyi̱ꞌ.
¿La na yuꞌ nu zaa der ne ̱?
¿Ca zu tub lugaar nu zu lagya̱?
50 ¿Awalab ya̱ bza ̱a̱ dela coz ii?”
mniim, na de yu numnii por cuen nim.

51 ’¡Dzi ga cyigy tooder! ¡Lardoodernañgal
nuna lardoo tubmbecynu a̱ꞌ yuꞌ loÑgyoozh!
Na der gal nu na tub mbecy go ̱ꞌ par lo de
riidz ni Ñgyoozh. De ru nar gal naꞌ ziꞌl de
gyitoo bel nir. Dub laa tiem ricy der coz nu
za contr ni Espiriit Yon ni Ñgyoozh. 52 Sac ni
tub mbecy nu mnii por cuen ni Ñgyoozh nu
wansheed zi de gyitoo bel ni der. Tees biit
deydelambecynumnii nucyidbiñYon, biñ
nu ricy yac dela coz nu rnii Ñgyoozh. Orzeꞌ
na de ru bish cya der ich biñ yon zeꞌ, nunu
biit der mi. 53 Laab de ru mbecy nu byeeñ
leey ni Ñgyoozh yaa, leey nu bzeeñ de anc,
tees wagyicy yac der niñ―na Shteb.

Biit dey Shteb
54Ornu dembecy nu yuꞌ junt zeꞌ güeñ dey

de riidz nu mnii Shteb, orzeꞌ tonaꞌ la guzi
lagy dey, nunu psiigy lay dey loy. 55 Tees
Espiriit Yon ni Ñgyoozh briib ic zaꞌ lam nañ
lardoo Shteb. Orzeꞌ bgüiiy par gyibaa, nunu
bzaac yu gyel lily ni Ñgyoozh, nunu bzaac yu
Jesuuz zum par yaa bee Ñgyoozh. 56 Orzeꞌ
nay:
―¡Güii der! Ya̱ rzaca̱ ryaal baa, nunu biñ

nu byac mbecy zum par yaa bee Ñgyoozh
―nay.

57 Orzeꞌ de mbecy psoow dey gyidag yu,
nunu brish ti dey. Orzeꞌ bgo la dey too
Shteb. 58 Orzeꞌ bruu nu dey yu lat gyedz.
Orzeꞌ bgoow gyitaꞌ dey yu par nu gat yu. De
mbecy numnii nu bzaac nu shiñ bicy Shteb
zeꞌ bzeeñ dey shab yu nu ña tub yu feñ nu la
Saulo.

59 Orzeꞌ de mbecy fert la yuꞌ dey rgoow
gyitaꞌy Shteb lat nu rnii nuy Ñgyoozh. Orzeꞌ
nay:
―Jesuuz, Shuaana ̱, byash espiriit ne̱

―nay.
60Orzeꞌ gusu tib yu. Gazeꞌ nu ye la mniiy.

Orzeꞌ nay:
―Shuaana ̱, cueꞌ cuic ru cashtig ni dey nu

nac coz nu ricy yu―nay.
Na ornumniiy ndeꞌ, orzeꞌ gut lay.

8
Bded zi mbecy ni Crisht

1NunuSaulobet lagyyunubiit deyShteb.
Laab dzi zeꞌ de mbecy nu ricy cup con-

suel lo Crisht Jerusaleeng brugyiꞌ nu tonaꞌ
la rzac zi dey. Orzeꞌ dela dey brush las yu
par dela lugaar ni Judea nu dela lugaar ni
Samaria. Nomaas de aposht ziꞌl wancyuu
dey Jerusaleeng. 2Tees la bembecynu tonaꞌ
la rca lagy lo Ñgyoozh, de yu zeꞌ pcach dey
Shteb, nunu tonaꞌ la bicy dey sentiir. 3 Tees
Saulo mbicy peey nu nit loy dela mbecy nu
ricy cup consuel lo Crisht. Gazaꞌ yuꞌ gazaꞌ
yuꞌ la rzuꞌy. Bgayu tuñ lay mñaa gyeey la de
yu nu ricy cup consuel lo Crisht par nu cha
nuy dey nañ yuꞌ gyiib.

Pshaal dey riidz ni Ñgyoozh Samaria
4Na de mbecy nu ricy cup consuel lo Cr-

isht brush las dey zay dela lugaar. Za shaal
dey riidz ni Crisht. 5 Orzeꞌ Lip guay gyedz
nu la Samaria. Lo de mbecy zeꞌ pshaal yu
riidz ni Crisht. 6 De mbecy zigy dzi nap
bicy cuen dey de riidz nu mnii Lip. Bzuub
gyidag dey riidz nu mniiy, nunu bzaac dey
de nusuriidz nu bicy yu. 7Nunu zigymbecy
nu bicy ni nuras byac yu. De nuras tonaꞌ
la rbish tiy. Orzeꞌ bruu chuy lo dey. Zañ
mbecy chi ̱, gal nu zañ mbecy coj byac yu.
8 Nunu de mbecy Samaria tonaꞌ la gucyit
lagy dey.

9Na laab gyedz zeꞌ rcyiiñ tubmbecy nu la
Simo ̱o̱. Bi rac tiem rguuydembecy Samaria
nu fis gyel tuꞌ niy. Mniiy nu tonaꞌ la mbecy
lily nac yu. 10Dela mbecy nu yuꞌ gyedz zeꞌ
dzi nap bicy cuen dey de riidz nu rniiy gush
lañ de yu shni gashtal de yu lily. Mnii dey:
―Simo ̱o̱ nacyubiñniÑgyoozhnudzi cyiiñ

nu gyicy coz ily―rnii dey.
11Tonaꞌ la bicy cuen dembecy yu gun dzi

gulas rguuy dey nu fis gyel tuꞌ niy. 12 Tees
ornu bicy cup de mbecy consuel lo de riidz
nap ni gyel gubier ni Ñgyoozh nunu de riidz

nap ni Jesucrisht, de riidz numnii Lip, orzeꞌ
bzu nis dey. Bzu nis de yu gyeey nunu bzu
nisaꞌ de biñ mñaa. 13Niꞌ Simo̱o ̱ bicy cup yu
consuel lo Crisht. Ornu bzu nis yu, orzeꞌ
gua cay ich Lip dela lugaar zeꞌ nu zay, nunu
tonaꞌ la gua nu ic yu ornu bzaac yu nu ricy
Lip nusuriidz, gal nu deꞌ zir de coz ily.

14 Na de aposht nu yuꞌ Jerusaleeng güeñ
dey nu dembecy Samaria gush dey de riidz
ni Ñgyoozh. Orzeꞌ bzuu nez dey Bed nuWaa
nu chay lo dey. 15Na ornu bruꞌña dey, mnii
nu dey Ñgyoozh nu nac de mbecy nu ricy
cup consuel lo Crisht. Bdiiñ dey lo Ñgyoozh
nu cuic mi Espiriit Yon nim ni dey, 16 gun
Espiriit Yon ni Ñgyoozh nigul gyicy nim ni
tub la dey. Nomaas nu bi bzu nis ziꞌl dey par
nu gabe nu nac yumbecy ni Crisht. 17Orzeꞌ
Bed nuWaa gul yaa dey dembecy zeꞌ, nunu
Ñgyoozh briic mi Espiriit Yon nim ni dey.

18Na Simo̱o ̱ bzaac yu nu Ñgyoozh briic mi
Espiriit Yon nim ni de mbecy ornu gul yaa
de aposht dey. Orzeꞌmniiy nu cuic yu tiñ ni
Bed nu niWaa. 19Orzeꞌ nay:
―Gyicy ru nu gac gyicy ya̱ ndeꞌ, gun orzeꞌ

cyu ziꞌl mbecy nu gal ya̱a ̱ Ñgyoozh cuic mi
Espiriit Yon nim niy―nay.

20Orzeꞌ na Bed rab yu Simo ̱o̱:
―¡Ru nu dela tiñ nir gyar gabily! Gun

ru rnii toor nu gac zir coz nu cuic Ñgyoozh.
21Riiñ nu ricy de̱ ya ̱ nii rila wac gyicy ru ñii,
gun a̱ꞌ nap lardoor par lo Ñgyoozh. 22Orzeꞌ
mneꞌ coz a̱ꞌ nap nu rlagy ru gyicy ru zeꞌ
nunu bdiiñ lo Ñgyoozh ben a gyicy sulagy
mi nir par nu nac coz nu psaꞌ lagy ru nañ
lardoor. 23 Gun ya̱ rad lagya̱ nu ru dza laa
nañ lardoor yuꞌ coz lya nunu coz cyi riib ic
ñi ru―nay.

24Orzeꞌ na Simo ̱o̱ rab yu Bed nuWaa:
―Bdiiñ loÑgyoozhne ̱nu cueꞌ gzaca̱ de coz

numniir zeꞌ ―nay.
25Na ornu Bed nuWaa pshaal dey de coz

nap nu bicy Jesuuz numdey, nunumnii dey
riidz ni Ñgyoozh, orzeꞌ bruu dey Samaria ya
dey par Jerusaleeng. Lat nu ya dey, zañ
tir pshaal dey de riidz nu sac nu bruu lo
Ñgyoozh de gyedz nu yuꞌ lo yu ni Samaria.

26 Orzeꞌ tub anc ni Ñgyoozh mniiy lo Lip.
Orzeꞌ nay:
―Bzu lily, nunu gua par yaa been ornu

güiin zeꞌ nu driib doo par zeꞌ nu riib nez nu
za par Gaza―nay.
Laab nez nu za zeꞌ rded ñi tub lugaar ub

zi. 27 Orzeꞌ Lip bzu lily yu. Orzeꞌ zay. Na
laab nez nu zay zeꞌ bdzeel yu tub mbecy
Etiopía. Yu zeꞌ nac yu mbecy capo ̱o̱. Tonaꞌ
la riiñ ily zuy. Nac yu tesorer ni biñ mñaa
nu nac rey ni de mbecy Etiopía. Yu zeꞌ guay
Jerusaleeng par nu riib zily yuÑgyoozh, tees
28 bi bish cyay yay par ledz yu. Zub yu nañ

caret niy rsyaꞌy libr ni Isaías, tub yu numnii
por cuen ni Ñgyoozh.

29Orzeꞌ na Espiriit Yon ni Ñgyoozh rab mi
Lip:
―Bechaꞌ lo caret re, nunu cueꞌ gyazet ru

looñ―nam.
30Orzeꞌ ornu bechaꞌ Lip lo caret zeꞌ, orzeꞌ

güeñ yu nu rlab mbecy zeꞌ riidz ni libr ni
Isaías, yunumnii por cuenniÑgyoozh. Orzeꞌ
nay rab yumbecy zeꞌ:
―¿A yet lag ru cuen de riidz nu rlab ru?

―nay.
31Orzeꞌ nambecy zeꞌ rab yu Lip:
―¿Lacgyicya ̱gyet laga ̱ cuen, zeꞌ sac cyuyu

nu shaal lo ̱? ―nay.
Orzeꞌ mniiy lo Lip nu chuꞌy nañ caret nu

gzub nuy yu. 32Na zeꞌ nu rlab yu lo riidz ni
Ñgyoozh zeꞌ rniiñ:
Mi zeꞌ nam gal na tub shily nu za nu dey lo

mbecy par nu cut yuma.
Mi zeꞌ nam gal nu tub shily nu wanii la ma

ornu rshiꞌñmbecy gyichma.
Ni tub riidz wanniim.
33Mbecy bicy gyidz deymi, nunuwangyicy

dey gyel fushtiz nuymi.
Ni tub la mbecy wac zat dey nezmi,
gun bzaꞌ lo dey lo yum, rniiñ.

34 Orzeꞌ mbecy nu zu riiñ zeꞌ nay rab yu
Lip:
―Mnii lo ̱ cyu mbecy rzat yu nu mnii por

cuen ni Ñgyoozh lat nu pcaay riidz ii. ¿A laab
ub yu rzat yu uti reñaꞌmbecy? ―nay.

35Orzeꞌ Lip brugyiꞌ rniiy. Gush yu nu loga
la zeꞌ nu blab mbecy zeꞌ lo libr ni Isaías.
Orzeꞌ mniiy dela riidz nap ni Crisht. 36 Na
latnuzaabzadeynez, bruꞌñadey tub lugaar
zeꞌ nu yuꞌ nis. Orzeꞌ na yu nu zu riiñ zeꞌ rab
yu Lip:
―Ii yuꞌ nis. ¿Awac zu nisa ̱? ―nay.
37Orzeꞌ na Lip rab yuy:
―Gac zu nis ru, benu ru ricy cup ru con-

suel lo Crisht nu dutuub la lardoor―nay.
Orzeꞌ nay rab yu Lip:
―Ya̱ zeña lagya̱ nu Jesucrisht nac mi Iꞌñ

Ñgyoozh ―nay.
38Orzeꞌ yu nu zu riiñ zeꞌmnii nuy mbecy

nu rsaa caret zeꞌ nu chesuy. Na orzeꞌ bruuy
nañ caret za nuy Lip tublaazh la par lo nis.
Orzeꞌ Lip briib nis yuy. 39 Na ornu bruuy
lo nis, orzeꞌ Espiriit Yon ni Ñgyoozh byash
mi Lip za num yu. Mbecy nu zu riiñ zeꞌ
wansaacaꞌy Lip tuubaꞌ tir, tees lat nu zaab
zay nez, tonaꞌ la zu cyit lagy yu. 40 Na Lip
gud lagy yu nu zuy tub gyedz nu la Azoto.
Orzeꞌ zay gazaꞌ gyedz la pshaal yu de riidz
nu sac nubruu loÑgyoozh gashtal bruꞌña lay
tub gyedz nu la Cesarea.

9
Saulo byac yumbecy ni Crisht

1 Laab tiem zeꞌ Saulo gabee mniiy nu cut
yu de mbecy nu ricy cup consuel lo Shuaan
den. Orzeꞌ guay lo mbecy nu riib ic de uz.
2 Lo yu zeꞌ blooy tub gyicy ni rishbeey nu
cha nuy lo dembecy nu rza nañ yuꞌnu rsyaꞌ
mbecy Israeel riidz ni Ñgyoozh, de yu nu yuꞌ
Damasco. Orzeꞌ nu gyicy zeꞌ ricy cup yu
rishbeey nu gya nuy de yu nu gush nez cub
ni Crisht par Jerusaleeng. Tant yu gyeey
nunu tant biñmñaa gya nuy.

3 Na nez nu zay, ornu birgaab Damasco,
orzeꞌ sij la bet tub yaa. Bruuñ gashtal baa
bet ñi dub yub la lo Saulo. 4Orzeꞌ wes saay
lo yu. Orzeꞌ güeñ yu nu zaab tiꞌ tub mbecy
rniim. Orzeꞌ nam rabmi yu:
―Saulo, Saulo, ¿lagu rsheed zir ya̱?

―nam.
5Orzeꞌ na Saulo:
―¿Cyu ru Shuaana̱? ―nay.
Orzeꞌ na gaꞌ biñ nu zaab tiꞌ nu rnii zeꞌ.
―Ya̱ naca̱ Jesuuz, biñ nu ru rsheed zir.

6Weshte. Guꞌ lat gyedz. Zeꞌ nii mbecy la coz
rlagy ñi nu gyicy ru―nam.

7 Orzeꞌ de yu nu za nuy wagnii la dey,
gun tonaꞌ la gudzib dey, gun güeñ dey nu
rnii mbecy, tees wansac yu ni tub la mbecy.
8 Orzeꞌ Saulo weshtey. Na ornu pshaal yu
urloy na, orzeꞌwangac zac yu ni tub la coz.
Orzeꞌ bduꞌ yaa dey yaay za nu dey yu par
Damasco. 9 Chon dzi wangac zac yu. Chon
dzi ndeꞌ rilawangoy gyit, nunu rilawangoꞌy
nis.

10 Zeꞌ Damasco zu tub mbecy nu ricy cup
consuel lo Crisht, yu nu la Ananías. Orzeꞌ
Shuaan den bruu zac mi loy. Orzeꞌ nam rab
mi yu:
―¡Ananías! ―nam.
Orzeꞌ na Ananías:
―Ii zu, Shuaana̱ ―nay.
11Orzeꞌ na Shuaan den rabmi yu:
―Wes su. Gua tub cay nu la Cay nu Li.

Orzeꞌ yuꞌ Judas zeꞌ cugyiꞌr tub mbecy nu
ledz Tarso, yu nu la Saulo. Zuy rnii nuy ya̱.
12Orzeꞌ mod ni pcaal bdeꞌ tub mbecy nu la
Ananías loy. Gal yaay yu gun orzeꞌ zac yu
tuubaꞌ tir―nam rabmi Ananías.

13Orzeꞌ Ananías nay rab yum:
―Zañ mbecy rniiy coz nu ricy yu zeꞌ lo̱.

Zañ coz a̱ꞌ nap bicy nuy dembecy nir nu yuꞌ
Jerusaleeng. 14 Orzeꞌ na briy Damasco nu
rishbeey nu bruu lo mbecy nu riib ic de uz
par nu gya nuy dela mbecy nu rzat ru pres
―na Ananías.

15Orzeꞌ na Shuaan den rabmi yu:
―Gua gun ya ̱ bloo su̱ yu nu gyicy yu riiñ

ne̱, nunu zat yu ya̱ lo de mbecy. Zat yu ya̱
lo de mbecy nu walabmbecy Israeel. Nunu
zat yu ya̱ lo de mbecy nu zu riiñ. Nunu zat
yu ya̱ lo dembecy Israeel. 16Laabub la ̱ lyu ̱u̱
loy dela coz nu gzac ziy nu nac ya ̱ ―nam.

17Orzeꞌ guaAnanías. Guꞌy nañ yuꞌ zeꞌ. Gul
yaay Saulo. Orzeꞌ nay rab yuy:

―Bicya̱ Saulo, Shuaan den Jesuuz, biñ nu
bruu zac lor nez nu yad ru, bzuu nez mi
ya̱ nu yapa̱ lor, gun orzeꞌ zac ru tuubaꞌ tir,
nunu gac rumbecy nu gyub ic zaꞌ la Espiriit
Yon ni Ñgyoozh nañ lardoo―nay.

18Orzeꞌ lueg la tub coz nu na gal na gyid
ich bel bruuñ urlo Saulo bet lag ñi. Orzeꞌ
brugyiꞌ rzac yu tuubaꞌ tir. Orzeꞌ wes suy,
nunu bzu nis yu. 19Na ornu bdoy gyit, orzeꞌ
guud fers niy. Orzeꞌ Saulo byeeñ yu la be dzi
nu de yunu ricy cup consuel lo Crisht, de yu
nu yuꞌ Damasco.

Saulo rshaal yu riidz ni Crisht Damasco
20 Orzeꞌ lueg la za Saulo yuꞌ zeꞌ nu rsyaꞌ

de mbecy Israeel riidz ni Ñgyoozh, nunu
brugyiꞌ nu rshaal yu de coz ni Crisht. Orzeꞌ
nay:
―Mi zeꞌ nacmi iꞌñ Ñgyoozh ―nay.
21Delambecy nu güeñ zeꞌ tonaꞌ la za nu ic

dey. Orzeꞌ na dey:
―¿Awalabyu iimbecynugusapshet zide

mbecy nu rzat Jesuuz Jerusaleeng? Nunu ¿a
walab nu yad yu ii par nu cha nuy dey pres,
nunu guꞌy dey yaa de yu zub lo ni uz? ―na
dey.

22 Tees niga niga byanap zir rshaal Saulo
de riidz ni Crisht. Tonaꞌ la nap blyuuy nu
Jesuuz nac mi Mesías, biñ nu ca lo cuen
nu co mbañ mbecy. Ni wangacaꞌ la nii de
mbecy Israeel nu yuꞌ Damasco nu radzay.

Briib dze Saulo
23 Ornu bzaꞌ la be dzi, byatublaazh de

mbecy Israeel, nunu psaap dey riidz nu cut
dey Saulo. 24 Tees mbecy mnii dey loy de
coz nu rlagy dey gyicy nuy yu. Dzi rel la
mña dey de roꞌ nu druu mbecy ruꞌ gyedz,
gun rlagy dey cut yuy. 25Orzeꞌ dembecy nu
ricy cup consuel lo Crisht bri dey yunañ tub
chicyiw ily. Pshet dey yu par ich loꞌni gyedz
zeꞌ rel. Ni mod briib dzey.

Ornu Saulo briy Jerusaleeng
26 Na ornu Saulo briy Jerusaleeng, bicy

peey nu ñgyac nuy de mbecy nu ricy cup
consuel lo Crisht, tees wancheña lagy dey
nu ricy cup yu consuel lom, nunu rdzib dela
dey loy. 27 Orzeꞌ Bernabee blocyuub yuy.
Gua nuy yu lo de aposht. Orzeꞌ pshaal yu
lo dey nu bzaac Saulo Shuaan den gyernez,
nunumniinumyu. MniiynuSaulowacchib
lay bzat yu Crisht lat de mbecy Damasco.
28 Orzeꞌ Saulo byeeñ nuy dey, nunu gusay
dutuub la lat gyedz Jerusaleeng. Wacchib
lay rzat yu Crisht lat de mbecy. 29 Orzeꞌ
bee nuy de mbecy Israeel riidz, de yu nu
rnii riidz griego. Nunu ptub su losaꞌ dey
nu riidz. Tees de mbecy zeꞌ mbicy pee dey
nu ñgyut dey yu. 30 Tees ornu gud lagy de
bicy na, orzeꞌ gua nu dey Saulo par Cesarea.
Orzeꞌ bzuu nez dey yu yay Tarso.

31Orzeꞌ dela de mbecy ni Crisht nu yuꞌ lo
de yu ni Judea, gal nu lo de yu ni Galilea,
gal nu lo de yu ni Samaria, bi yuꞌ gyel ri zu
lat dey, nunu byafert zir dey nañ lardooy.
Nunu Espiriit Yon ni Ñgyoozh blocyuub mi
dey nu byañ zir yu lat nu gusa dey nu pca
lagy dey lo Ñgyoozh.

Bed gusay Lida nu Jope
32 Zeꞌ Bed gusay lat de mbecy ni Crisht.

Guay lat de mbecy ni Crisht nu yuꞌ Lida.
33 Zeꞌ bdzeel yu tub mbecy nu la Eneas. Yu
zeꞌ tub mbecy chi̱. Bi bzaꞌ shuñ ñaꞌn nu
wagac gyeshtey. Orzeꞌ Bed nay rab yuy:

34 ―Eneas, Jesucrisht gyicy yac mi ru.
Weshte, nunu byash daꞌ nir―nay.
Orzeꞌ lueg la weshte Eneas. 35Orzeꞌ dela

mbecy nu yuꞌ Lida, nunu delambecy nu yuꞌ
lo de yu ni Sarón byac dey mbecy nu ricy
cup consuel lo Shuaan den ornu bzaac dey
nu byac yu zeꞌ.

36Na zu tub biñmñaa nu la Tabita nu ricy
cup consuel lo Crisht. Benu nu riidz griego,
orzeꞌ lam Dorcas. Rcyiiñ mi tub gyedz nu
la Jope. Dub laa lat nu bzu biñ mñaa zeꞌ
gyishlombecy, bicy mi coz nap. Blocyuub
mi de mbecy zi. 37Laab tiem zeꞌ gush güiim
gutmi. Orzeꞌ blaagy deymi. Gazeꞌ nu briish
dey mi nañ tub yuꞌ. Shily cyup nu zub gya
briishdeymi. 38NaJopegaabgariñnuLida.
Orzeꞌ ornu güeñ de yu nu ricy cup consuel
lo Crisht, de yu nu yuꞌ Jope nu ri Bed Lida,
orzeꞌ bzuu nez dey cyup mbecy nu cha nuy
raso̱o ̱ nu gyicy lal Bed chay lo dey.

39 Orzeꞌ Bed bzu lily yu za nuy dey. Na
ornu briy lugaar zeꞌ na, orzeꞌ gup nu dey
yu nañ yuꞌ cyup shily nu zub gya zeꞌ. Orzeꞌ
dela de byud bdeꞌ dem loy nu ruun dem.
Nunu blyuu dem dela yaag, nu dela negy
nu bzaa Dorcas ornu bzum gyishlombecy
loy. 40Orzeꞌ Bed bloo chuy dem par ich yuꞌ.
Orzeꞌ gusu tib yu mnii nuy Ñgyoozh. Orzeꞌ
bgüiiy lo biñ mñaa gut zeꞌ. Orzeꞌ nay rab
yum:
―¡Tabita,weshte! ―nay.
Orzeꞌ mi zeꞌ mbi bgüiim loy. Ornu bzaac

mi Bed, orzeꞌ weshtem. Gusub mi. 41Orzeꞌ
Bed bduꞌ yaay yaam blocyuub yum. Gazeꞌ
nu wes sum. Orzeꞌ bredz mbecy de yu nu
ricy cup consuel, gal nu de byud. Orzeꞌ
blyuuy mi lo dey nu mbañ mi. 42Orzeꞌ bzu
laa riidz ni de coz nu bicy yu dutuub la
gyedz Jope. Nunu zañ mbecy bicy cup dey
consuel lo Shuaan den. 43Orzeꞌ Bed byeeñ
yu Jope zañ dzi. Zeꞌ pcyiiñ nuy tub mbecy,
tub yu nu rcuugy gyid bañcyug, tub yu nu la
Simo ̱o ̱.

10
Bed nu Cornelio

1 Zu tub mbecy nu rcyiiñ Cesarea, yu nu
la Cornelio. Yu zeꞌ yu nu riib ic tub gaynal

soldad Rom. Byub ic yu tub nac soldad nu
la Mbecy Italia. 2 Yu zeꞌ tonaꞌ la pcaa ic yu
de coz ni Ñgyoozh. Pca lagy yu lom nu dela
famil niy. Zañ gun briic yu ni de mbecy
zi lat de mbecy Israeel, nunu zaab rnii nu
laay Ñgyoozh. 3Orzeꞌ tub dzi, tub gyiib chon
or gudze, bruu zac tub anc ni Ñgyoozh loy.
Orzeꞌ nay rab yuy:
―¡Cornelio! ―nay.
4Orzeꞌmbi la bgüiiCornelio lo anc zeꞌ gun

gudzib yu.
Orzeꞌ nay:
―¿La coz rac shuaana ̱? ―nay rab yu anc.
Orzeꞌ na anc rab yu Cornelio:
―Ñgyoozh mniim nu nap ornu güeñ mi

nu rnii nur mi, nunu ornu rzac mi de gun
nu rbic ru ni de mbecy zi. 5 Orzeꞌ na zuu
nez ru la be mbecy chay Jope nu cyid nuy
tub mbecy nu la Simo̱o ̱. Laab yu zeꞌ yu nu
la Bed. 6 Yu zeꞌ rcyiiñ yu nu tub mbecy
nu la laabaꞌ Simo ̱o ̱, tub yu nu rcuugy gyid
bañcyug. Rcyiiñ yu ruꞌ nisyudoo ―na anc
zeꞌ.

7Na ornu bruu chu anc lo Cornelio. Orzeꞌ
bredzCornelio cyupyunuricy riiñnañyuꞌy
nu tub soldad. Soldad zeꞌ tub yu nu dzi rcaa
ic de coz ni Ñgyoozh, nunu nac yumbecy nu
ricy ziꞌl coz nu rlagy Cornelio. 8Orzeꞌmniiy
lo dey de coz nu guc. Gazeꞌ nu bzuu nez yu
dey zay par Jope.

9Na tuubaꞌ dzi, lat nu de mbecy zeꞌ zaab
zay nez, sñuu ga ziꞌl ri dey Jope, orzeꞌ Bed
gup yu too yuꞌ tub or wi doo par nu nii nuy
Ñgyoozh. 10 Orzeꞌ brugyiꞌ ran yu. Rlagy yu
goy gyit. Na lat nu rduzu ye de coz nu goy,
Ñgyoozhbicyminubruuzac tubcoz loymod
ni pcaal. 11Bzaac yu nu byaal baa. Orzeꞌ bet
tub coz nu na gal nu na tub negy cuadrad
nag seꞌ tap la scyiñ niñ yet ñi par lo yu.
12 Orzeꞌ lo negy zeꞌ nguaa de lo la bañcyug
nu ricy cup tap gyiꞌ: gazaꞌ de lo la nez bily
nu de lo la chigyiñ. 13Orzeꞌ na Ñgyoozh rab
mi Bed:
―Bed, wes su. Biit de bañcyug zeꞌ gow ru

―nam.
14Orzeꞌ na Bed:
―CueꞌShuaana ̱. Ya̱ rilawada̱wdecozbag

nu rlyuu leey ni Moisees, nunu rila wada ̱w
coz nu a̱ꞌ yad ñi nu da ̱w―nay.

15 Orzeꞌ na gaꞌ Ñgyoozh rab mi yu tuubaꞌ
tir:
―Benu ya̱ Ñgyoozh bicy caacya ̱ la coz,

orzeꞌ cueꞌ niir nu ndeꞌ bag nañ―nam.
16 Chon tir guc de coz zeꞌ. Orzeꞌ lueg la

negy zeꞌ gupaꞌñ baa. 17 Orzeꞌ Bed gush yu
shcab nañ lardooy ben lac yaruu de coz nu
bruu zac loy. Laab or la zeꞌ byad yuꞌ ni
Simo ̱o ̱ ni de mbecy nu bzuu nez Cornelio.
Guchuꞌ dey roꞌ. 18 Orzeꞌ rbish ti dey nu
bdugyiꞌy ben a zu tub yu nu la Simo ̱o ̱, laab
yu zeꞌ yu nu la Bed, lo dembecy nu yuꞌ zeꞌ.

19NaBed gabee rash yu shcab par nu gyet
lag yu cuen lac yaruude coznubruuzac loy.
OrzeꞌEspiriit YonniÑgyoozhnamrabmi yu:
―Bzuub gyidag. Zu chon mbecy nu ryub

dey ru. 20Orzeꞌ na bzu lily laa. Bet la. Cueꞌ
gyicy cyup ic runu chanurdey, gunya̱ bzuu
neza̱ dey―nam.

21Orzeꞌ Bed bet yu. Zay lo de yu zeꞌ. Orzeꞌ
nay rab yu dey:
―Ya̱ yunuryubder zeꞌ. ¿La riñ yadder lo̱?

―nay.
22Gazeꞌ nu na dey:
―Cornelio, yu nu riib ic tub gaynal sol-

dad, bzuu nez yu de ̱ ya̱ yapa ̱. Yu zeꞌ tub
mbecy nap. Rca lagy yu lo Ñgyoozh. Nunu
dela de mbecy Israeel nap rnii dey niy. Tub
anc ni Ñgyoozh mniiy loy nu cuedz yu ru
charyuꞌy, gunorzeꞌgac gyeñyucoznurlagy
ru niir―na dey.

23 Orzeꞌ Bed mniiy nu chuꞌ dey nañ yuꞌ,
nunumniiy nu gyeche dey zeꞌ. Orzeꞌ tuubaꞌ
dzi bzu lily Bednu zanuydey, nunu la be de
bicy na nu yuꞌ Jope za nuy yu.

24 Orzeꞌ gal tuubaꞌ dzi bri dey Cesarea.
Zeꞌ blez Cornelio, nu de famil niy, nu de yu
nu tonaꞌ la amig niy. Tub nac laa de yu
zeꞌ bredz yu. 25 Na ornu Bed bruꞌñay roꞌ
Cornelio, orzeꞌ Cornelio za cheel yuy. Orzeꞌ
gusu tib yu loy nu driib zily yuy. 26Tees Bed
pshes suy yu. Orzeꞌ nay:
―Wes su gun niꞌ ya̱ naca ̱mbecy gal nu na

ru―nay.
27 Orzeꞌ Bed zaab ro lay riidz nu Corne-

lio lat nu ya dey nañ yuꞌ. Ornu guꞌy nañ
yuꞌ, orzeꞌ bzaac yu nu yuꞌ zigy mbecy nu
byatublaazh nañ yuꞌ zeꞌ. 28Orzeꞌ na Bed rab
yu dey:
―De ru nap rad lagy der nu leey ni de

mbecy Israeel wazaan ñi nu gac nu dey
mbecy nu walab mbecy Israeel. Nunu wac
nuchazaab lodey loy. TeesÑgyoozhblyuum
ne̱ nu cueꞌ ne̱e̱ lo ni tub mbecy nu nac yu
mbecy bduneꞌ o nu nac yu mbecy nu a ̱ꞌ yad
ñi nu cha zaab lo̱ lo. 29Orzeꞌ ornu bredz ru
ya̱, wanne ̱e̱deeta̱, sinu lueg la yapa̱. Tees na
rlagya̱ gad lagya̱ la gyiꞌ bredz ru ya ̱ ―nay.

30Orzeꞌ na Cornelio rab yu Bed:
―Gutapdzi ya̱ zu ̱ yu̱ꞌ. Orzeꞌ i la or pca̱ uba ̱

nu cueꞌ da ̱w gyit lat nu mne̱e̱ du ̱ Ñgyoozh.
Orzeꞌ bruu zac tub mbecy shab ryal lo̱.
31 Orzeꞌ nay rab yu ya̱: “Cornelio, Ñgyoozh
reñmi coz nu rniir lom, nunumniimnu dzi
nap ornu rzac mi de gun nu rbic ru ni de
mbecy zi. 32Ndeꞌnuna zuunez rumoz chay
Jope nu cha teey tub mbecy nu la Simo ̱o̱,
laab yu zeꞌ yu la Bed. Yu zeꞌ rcyiiñ yu yuꞌ tub
mbecy nu la laabaꞌ Simo ̱o̱, tub yu nu rcuugy
gyid bañcyug. Rcyiiñ yu ruꞌ nisyudoo”, na
anc zeꞌ. 33Orzeꞌ ya̱ lueg la bzuu neza ̱ dey nu
biid teey ru. Nunu nap ñuu bicy ru nu yad
ru. Nabyatublaazhde ̱ ii, nunuÑgyoozh zum

lat de ̱, nunu rlagy de ̱ gyeña̱dela coz nu pcaa
Shuaan den ru nu niir lo de̱―nay.

De riidz numnii Bed yuꞌ Cornelio
34Orzeꞌ brugyiꞌ rnii Bed. Orzeꞌ nay:
―Na gaal bet laga ̱ cuen nu rishli Ñgyoozh

tub ziꞌl mod ricy num dela mbecy. 35 Tees
Ñgyoozh gyashmimbecymas cyu ziꞌl nez yu
benuca lagydey lom, nunugyicydey coznu
seꞌñ. 36De ru rad lagy der nu Ñgyoozh bzeed
mi raso ̱o̱ ni de nezmbecy Israeel. Mniimnu
nu nac Jesucrisht, biñ nu nac Shuaan dela
mbecy, chuꞌ gyel ri zu nañ lardoo dey. 37De
ru rad lagy ru la coz guc dutuub la lugaar
nu yuꞌ de mbecy Israeel. Coz zeꞌ brugyiꞌñ
lo de yu ni Galilea, despuees nu briib nis
Waa de mbecy, nunu pshaal yu de riidz
ni Ñgyoozh. 38 De ru rad lagy ru de coz ni
Jesuuz, biñ nu pcyiiñ Nazaret. Rad lagy de
ru nu pcui Ñgyoozh mi, nunu briic Ñgyoozh
Espiriit Yon nim ni Jesuuz. Ñgyoozh bicy mi
nu cyiiñ mi nu gyicy mi coz ily dela lugaar
nu gusam. Bicy mi coz nap, nunu bicy yac
mi de mbecy nu bicy ras nu nuras. De ndeꞌ
bicymigunÑgyoozhnacnummi. 39Nunude̱
ya̱ rne ̱e̱ de ̱ nu bzaac de ̱ dela coz nu bicy mi
ledz mbecy Israeel, nunu dela coz nu bicy
mi Jerusaleeng. Pcaa dey mi lo cruuz. Ni
mod biit dey mi. 40 Tees ornu bzaꞌ dzi chon
nu gut mi, orzeꞌ Ñgyoozh bicy mi nu byabañ
mi, nunu bicy mi nu bruu zac mi lat de̱ ya̱.
41Walab dela mbecy bzaac dey mi, sinu de̱
ya̱ ziꞌl, yu nu bi pcui Ñgyoozh nu gne ̱e̱ de̱ lo
de mbecy de coz nu guc, de̱ ya ̱ bzaac de ̱m.
Bda̱w du̱ de ̱m gyit, nunu bdo̱ꞌ de ̱ nis du ̱m
despuees ornu byabañ mi. 42 Orzeꞌ pcaam
de ̱ ya ̱ nu shaal de ̱ de riidz nu sac nu bruu
lo Ñgyoozh lo de mbecy, nunu pcaam de ̱ ya̱
nu ne ̱e̱ de ̱ nu segur la mi zeꞌ nac mi biñ
nu bloo su Ñgyoozh par nu ri beem ni dela
mbecy mbañ, nunu par nu ri beem ni dela
mbecy nu bi gut. 43 Dela yu nu mnii por
cuen ni Ñgyoozh bi bzat dey mi. Mnii dey
nu dela mbecy, de yu nu gyicy cup consuel
lom, gyicy sulagyÑgyoozhde cyi nubicydey.
Par nu nac Jesucrisht gyicy sulagymi ni dey
―na Bed.

Espiriit Yon ni Ñgyoozh bicy nim de yu nu
walabmbecy Israeel

44Lat nu gabee rnii Bed de riidz zeꞌ, orzeꞌ
Espiriit Yon ni Ñgyoozh bicy nim tub ga la
de yu nu rzuub gyidag de riidz nu rniiy.
45 De mbecy Israeel nu ricy cup consuel lo
Crisht, de yu nu za nu Bed, tonaꞌ la za nu
ic dey ornu bzaac dey nu Espiriit Yon ni
Ñgyoozh niꞌ bicy nim de mbecy nu walab
mbecy Israeel. 46 Gud lagy dey nu bicy ni
Espiriit Yon ni Ñgyoozh dey, gun mnii dey
riidz reñaꞌ mbecy, nunu ryabic dey gyel
mbecy ni Ñgyoozh. 47Orzeꞌ na Bed:

―De mbecy nu yuꞌ ii byac ni Espiriit Yon
ni Ñgyoozh gal nu gucaꞌ ziꞌl nu de ub na.
Orzeꞌ ¿cyu gac ca ni dey nu cueꞌ zu nis dey?
―nay.

48 Orzeꞌ Bed pcaay mbecy nu griib nis
yu dey par nu gabe nu nac dey mbecy ni
Jesucrisht. Orzeꞌ de mbecy zeꞌ mnishbaa
dey lo Bed nu gyiyeeñ nuy dey la be dzi.

11
Bedpshaalyu lodembecyniCrishtnuyuꞌ

Jerusaleeng la guc
1Orzeꞌ de aposht nu deꞌ zir bicy na nu yuꞌ

lo yu ni Judea güeñ dey nu niꞌ yuꞌ mbecy
nu walab mbecy Israeel nu guña lagy dey
de riidz nu bruu lo Ñgyoozh. 2 Orzeꞌ ornu
bri Bed Jerusaleeng, de yu nu rlagy caa
beey sircunsision cuerp nimbecy nuwalab
mbecy Israeelmnii zi deyniy. 3Orzeꞌnadey
rab yuy:
―¿Lagu gua güiir de mbecy nu walab

mbecy Israeel? ¿Lagu bdow nur dey gyit?
―na dey.

4Orzeꞌ Bed pshaal yu dela coz nu guc gal
zeꞌ nu bzub la gyiꞌ de coz nu bzac yu. 5Orzeꞌ
nay:
―Ya̱ bri̱ Jope. Orzeꞌ lat nu mne ̱e̱ du ̱

Ñgyoozh, orzeꞌ bicy mi nu bdeꞌ tub coz lo̱.
Ya̱ bzaaca̱ nu yet tub coz nu na gal na negy
cuadrad ily. Zaꞌ tap la scyiñ niñ nag yet ñi.
Bruuñ baa bet ñi gashtal lo̱. 6 Orzeꞌ mbi la
bgüii̱̱ nañ ñi. Orzeꞌ bzaaca̱ de bañcyug nu
zub tap gyiꞌ. Bzaaca̱ de bañ gyish. Bzaaca ̱
de lo la mni bily. Nunu bzaaca̱ de chigyiñ.
7 Orzeꞌ güeña̱ nu mnii Ñgyoozh. Orzeꞌ nam
rab mi ya ̱: “Bed, wes su. Biit de ma zeꞌ gow
ru”, nam. 8OrzeꞌMne ̱e̱ lom: “Cueꞌ Shuaana ̱.
Rila wagda̱w de coz bag nu rlyuu leey ni
Moisees, nunu rila wagda̱w coz nu a̱ꞌ yad ñi
nuda ̱w”, rugya̱m. 9OrzeꞌÑgyoozhmnii gaꞌm
tuubaꞌ tir gal gyibaa. Orzeꞌ nam: “Benu ya̱,
Ñgyoozh,bicy caacya̱ la coz, orzeꞌ ru cueꞌniir
nu ndeꞌ coz bag”, nam. 10 Ni bicy mi chon
tir. Orzeꞌ despuees bish cya gaꞌ negy zeꞌ
gup ñi baa tuubaꞌ tir. 11Orzeꞌ lueg la bruꞌña
chon mbecy yuꞌ zeꞌ nu rcyiiña.̱ Mbecy nu
rcyiiñ gal Cesarea bzuunez yu dembecy zeꞌ
nu yad yub dey ya̱. 12 Orzeꞌ Espiriit Yon ni
Ñgyoozhmniim lo ̱ nu cueꞌ gyicy cyup ica ̱ nu
waya̱ du ̱ dey. Niꞌ shuup de bicy na nu yuꞌ
ii gua nu dey ya̱ par Cesarea. Orzeꞌ dela de ̱
gu ̱ꞌ nañ yuꞌ ni Cornelio. 13Mniiy nu bzaac
yu tub anc nañ yuꞌy. Orzeꞌ anc zeꞌ mniiy
loy: “Bzuu nez tubmbecy chay Jope cha tey
tub mbecy nu la Simo̱o ̱. Laab yu zeꞌ yu nu
la Bed. 14 Yu zeꞌ gniiy de riidz lor. Nu nac
riidz zeꞌ gruu mbañ ru nu dela famil nir”,
nay. 15 Orzeꞌ na ornu brugyiꞌ rne ̱e̱ lo dey,
orzeꞌ Espiriit Yon ni Ñgyoozh bicy nim dey
gal nu bicy mi nu de ub na nu loga. 16Orzeꞌ

byezaꞌ lagya ̱ tub coz nu mnii Shuaan den
ornu nam: “Waa briib nis yu de ru nu nis,
tees ya ̱ zeeda̱ Espiriit Yonnugyicynimder”,
nam. 17 Orzeꞌ benu Ñgyoozh rbic mi ni de
mbecy nu walab mbecy Israeel laabaꞌ coz
nu briic mi ni de ub na ornu bicy cup na
consuel lo Shuaan den, orzeꞌ ¿cyu guc ya̱ nu
ca ̱ ni Ñgyoozh nu cueꞌ ni gyicymi? ―na Bed.

18Naornu güeñdembecyndeꞌ, orzeꞌ guca
dey nu rnii ziy ni Bed, nunu byabic dey gyel
mbecy ni Ñgyoozh. Orzeꞌ na dey:
―Orzeꞌ beni niꞌ ziꞌl briic Ñgyoozh ni de

mbecy nu walab mbecy Israeel mod nu neꞌ
dey dela coz cyi nu ricy yu gun orzeꞌ cui
mbañ dey tub la―na dey.

Dembecy ni Crisht nu yuꞌAntioquía
19Dembecy nu ricy cup consuel lo Crisht

brush las dey ornu bzac ziy tiem nu gut
Shteb. Yuꞌy zay gashtal Fenicia. Yuꞌy zay
gashtal Chipre. Yuꞌ gaꞌy zay gashtal Antio-
quía. Pshaal dey de riidz nu bruu loÑgyoozh
lo de mbecy Israeel ziꞌl. 20 Zeꞌ la be mbecy
Chipre, nu la bembecyCirene, de yunu ricy
cup consuel lo Crisht, bri dey tub gyedz nu
la Antioquía. Zeꞌ pshaal dey de riidz nu sac
ni Shuaan den Jesuuz lo gazaꞌ de mbecy nu
walab mbecy Israeel. 21 Tonaꞌ la blocyuub
Ñgyoozh dey, nunu tonaꞌ la mbecy zigy bicy
cupdeyconsuel loShuaanden, nunugucnu
deymi.

22 Na ornu güeñ de mbecy nu ricy cup
consuel lo Crisht nu yuꞌ Jerusaleeng de coz
nu guc, orzeꞌ bzeed dey Bernabee gal An-
tioquía. 23Na ornu briy, orzeꞌ bzaac yu nu
tonaꞌ la nap bicy nu Ñgyoozh de mbecy zeꞌ.
Orzeꞌ tonaꞌ la bet lagy yu, nunu fert lamniiy
lo dey nu gyicy paay nu Shuaan den nu
dutuub la lardoo dey. 24 Na Bernabee nac
yumbecy nap. Espiriit Yon ni Ñgyoozh briib
ic zaꞌ lamnañ lardooy. Nunu fert la bicy cup
yu consuel lo Ñgyoozh. Orzeꞌ zigy mbecy zeꞌ
brugyiꞌ nu ricy cup dey consuel lo Shuaan
na.

25 Orzeꞌ Bernabee guay Tarso nu yub yu
Saulo. 26Na ornu byad yu na, orzeꞌ gua nuy
yu par Antioquía. Nañ tub ñaꞌn rup laa dey
byatublaazh yu nu de mbecy nu ricy cup
consuel lo Crisht nunu blyuu dey ni tub nac
mbecy zigy. Antioquía, zeꞌ bzub gyiꞌñ nu
rnii dey “Mbecy ni Crisht” de yu nu ricy cup
consuel lo Crisht.

27 Tiem zeꞌ bruu la be mbecy nu mnii
por cuen ni Ñgyoozh Jerusaleeng. Za dey
par Antioquía. 28 Tub mbecy nu la Agabo
wes suy lat de mbecy zigy. Orzeꞌ Espiriit
Yon ni Ñgyoozh blocyuubmi yu, nunumniiy
nu sñuu ga cyid tub cubiñ ily dutuub la
gyishlombecy. Cubiñ zeꞌ biid ñi, ornu Clau
byub ic yu de nasyoong. 29 Orzeꞌ dela de
mbecy ni Crisht mneꞌ ic dey nu zeed yu ñuu

tiñ nu locyuub yu de bicy yu nu yuꞌ lo de yu
ni Judea. Dub gal lac nu gagye tub ga dey,
dub ni bzeed dey. 30Orzeꞌ ni bicy dey. Orzeꞌ
bzuu nez dey Bernabee nu Saulo nu byazeñ
yu gun zeꞌ yaa de yu bel nu riib ic dembecy
ni Crisht nu yuꞌ lo de yu ni Judea.

12
Gut Santiag nunu guti Bed yuꞌ gyiib

1 Tiem zeꞌ Herodes, tub yu nu riib ic
de mbecy Israeel, brugyiꞌ rsheed ziy la be
mbecy ni Crisht. 2 Pcaay mbecy nu cut yu
Santiag bicy Waa, nu mandzicy. 3Na ornu
bzaac yu nu tonaꞌ la bet lagy mbecy Israeel
nu biit yu Santiag, orzeꞌ pshetaꞌ yaay Bed.
Ni guc tub saꞌ nu row dey gyishtily nu sac
lebadur. 4Na ornu bded nu bduꞌ yaay Bed,
mneꞌy yu nañ yuꞌ gyiib. Zeꞌ bguꞌ dey yu yaa
tap nac soldad. Tap ga soldad lo tub nac yu.
De yu zeꞌ mña dey yu. Herodes mnii tooy
nu cha nuy Bed lo de mbecy zigy, de mbecy
Israeel or ded saꞌ zeꞌ. 5 Orzeꞌ guti Bed yuꞌ
gyiib, tees dembecyni Crisht fert lamnii nu
dey Ñgyoozh nu nac yu.

Ñgyoozh bloomBed nañ yuꞌ gyiib
6 Tub dzi anzir nu co ic Herodes nu cha

nuy Bed lo de mbecy, na or guzeel rel, orzeꞌ
nas la Bed lat cyup soldad nu rñay zeꞌ. Nag
yu nu cyup caden. Nunu zu cyupaꞌ soldad
roꞌgyiib zeꞌ. 7Orzeꞌderepent labruuzac tub
anc ni Ñgyoozh lo Bed. Orzeꞌ dutuub la nañ
yuꞌ zeꞌ bzu yaa. Orzeꞌ gul yaa anc zeꞌ cuit yu.
Orzeꞌ brish yu yaa. Orzeꞌ nay rab yuy:
―¡Bicy lal! ¡Weshte! ―nay.
Orzeꞌ lueg la bet lag caden nunag yeñ yaa

Bed. 8Orzeꞌ na anc rab yuy:
―Bicy nicy sinch nir, nunu pcaa gyiꞌ gyid

lab ru―nay.
Orzeꞌ ni bicy Bed. Orzeꞌ na anc:
―Bzuu yeñ shab ru. Orzeꞌ cyid car icha ̱

―nay.
9Orzeꞌ za ca Bed ich yu. Orzeꞌ bruuy nañ

yuꞌ gyiib. Par wangad lagy yu ti coz nu
ricy anc zeꞌ ndeꞌ coz rishli. Psaꞌ lagy yu nu
Ñgyoozh ricy num yu mod ni pcaal. 10Orzeꞌ
bded dey lugaar loga la nu rña soldad. Niga
bdedaꞌ dey lugaar cyup. Niga byap dey tub
roꞌnubyaa nu gyiib. Roꞌ zeꞌ benu shaal nañ,
orzeꞌ gac ruun nañ yuꞌ gyiib chuꞌn lat cay.
Orzeꞌ roꞌ zeꞌ byaal ub lañ. Orzeꞌ bruu dey
nañ yuꞌ gyiib zeꞌ. Bza dey lat tub cay. Orzeꞌ
derepent la bzeeñ anc yu ub zi lay.

11Orzeꞌ gud lagy yu la coz guc. Orzeꞌmnii
tooy:
―Na gaal gud lagya̱ nu rishli Ñgyoozh

bzuu nez mi tub anc nu blooy ya̱ yaa
Herodes, nunu bloo chuy ya ̱ lo dela coz
nu ricy pee de mbecy Israeel gyicy nuy ya̱
―nay.

12 Na ornu gud lagy yu ndeꞌ, orzeꞌ zay
par yuꞌ Li, ñaa Waa, laab yu zeꞌ yu nu la
Marc. Zigy mbecy byatublaazh dey zeꞌ nu
rnii nu dey Ñgyoozh. 13 Orzeꞌ psiigy yu lo
yaroꞌ ni loliꞌ. Orzeꞌ tub fiñ feñ nu la Rode
bruuñ za güiiñ ben cyu ndeꞌ. 14 Tees ornu
güeñ ñi nu zaab tiꞌ Bed, orzeꞌ byuꞌ loñ nu
laab yu. Orzeꞌ par nu tantaꞌ la bet lagy ñi
wanshaalaꞌñroꞌ zeꞌ sinu carer la gushñi zañ
par lat de mbecy. Mniiñ nu zu Bed ich yuꞌ.
15Orzeꞌ na dey:
―¡Ru tubmbecy ton! ―na dey.
Tees bzu fert ñi nu laab rishli rniiñ. Orzeꞌ

naꞌ dey:
―Par walab yu ndeꞌ, sinu yu zeꞌ tub anc

nu nac nuy―na dey.
16 Lat nu za fiñ mñaa zeꞌ, orzeꞌ fert la ca

Bed rsiigy yu lo yaroꞌ ni loliꞌ zeꞌ. Orzeꞌ or
guchi pshaal dey roꞌ. Na ornu bzaac dey
Bed, tonaꞌ la za nu ic dey. 17 Orzeꞌ bicy
Bed yaay par nu checa dey nu ricy yu zu
redz. Orzeꞌ byooy rishlo dey lac bzac yu
ornu Ñgyoozh bloom yu nañ yuꞌ gyiib. Orzeꞌ
nay:
―Niir lo Santiag, gal nu lo deꞌ zir de bicy

na de coz nu guc zeꞌ ―nay.
Orzeꞌ bruuy zay tuubaꞌ lugaar.
18Na or bzaꞌ yu tuubaꞌ dzi, orzeꞌ tonaꞌ la

pcan shcab ni de soldad. Orzeꞌ na dey rab
yu losaꞌy:
―¿La bzac Bed? ―na dey.
19Orzeꞌ Herodes pcaay de mbecy nu yub

yu Bed par wangyad yu. Orzeꞌ bdugyiꞌy lo
de soldad nu rña zeꞌ. Orzeꞌ pcaay mbecy nu
cut yude soldad zeꞌ. Despuees ni denundeꞌ,
Herodesbruuy lodeyuni Judeazaycyiiñyu
Cesarea.

Gut Herodes
20OrzeꞌHerodes tonaꞌ la guzi lagy yu lo de

mbecy Tiro nu Sidón. Orzeꞌ tublaazh la gua
güii dey yu. Nu loga la bicy dey Blasto par
amig. Yu zeꞌ zuy riiñ nu riib ic yu nañ yuꞌ
ni Herodes. Orzeꞌmnishbaa dey lo Herodes
nu cueꞌ chucoo nuy dey, gun de coz nu row
dey druuñ de lugaar nu riib ic yu. 21Orzeꞌ
Herodes bzuy tub dzi nu nii nuy de mbecy
zigy. Dzi zeꞌbzuynegynu rzumbecynu riib
ic. Orzeꞌ gusub yu lo yashily, zeꞌ nu riib ic
yu. Orzeꞌ mniiy riidz lo de mbecy. 22Orzeꞌ
dembecy brish ti dey. Orzeꞌ na dey:
―¡Yu nu rnii nu de ub na, yu re walab

mbecy, sinu tub ñgyoozh! ―na dey.
23 Orzeꞌ tub anc ni Ñgyoozh lueg la pshet

yaayHerodes. Bicy yunu gush güiiy. Ni bicy
anc zeꞌ, gunwangyicy zily yuÑgyoozh. Orzeꞌ
bdow byaꞌy gut yu.

24 Niga niga güeñ zir mbecy de riidz ni
Ñgyoozh, nunu bicy cup zir dey consuel lo
Crisht.

25 Orzeꞌ blazh riiñ ni Bernabee nu Saulo
Jerusaleeng. Gazeꞌ nu bish cya gaꞌ dey zay

par Antioquía tuubaꞌ tir. Za nuy Waa. Laab
yu zeꞌ yu nu la Marc.

13
Bernabee nu Saulo brugyiꞌ ricy yu riiñ

1Lat de mbecy ni Crisht nu yuꞌ Antioquía
yuꞌ la bembecy nu rnii por cuen ni Ñgyoozh,
nunu yuꞌ gaꞌ la be mbecy nu rlyuu coz ni
Ñgyoozh. Tub yu lay Bernabee. Tuubaꞌy lay
Simo ̱o ̱, laab yu zeꞌ yu nu la Cas. Tuubaꞌy
lay Lucio, yu zeꞌmbecy Cirene. Tuubaꞌy lay
Manaén, yu nu tublaazh la bguul dey nu
Herodes, yu nu byub ic Galilea. Tuubaꞌy lay
Saulo. De yu zeꞌ zuy riiñ lat de mbecy ni
Crisht. 2Orzeꞌ tub dzi lat nu rzu bich dey nu
nac Shuaan den, nunu lat nu rca dey ni ub
yu nu cueꞌ gow yu gyit nu rzu bich dey nu
nacÑgyoozh, orzeꞌnaEspiriit YonniÑgyoozh
rabmi dey:
―Bloo reñ der Bernabee nu Saulo par nu

gyicy dey riiñ nu pcui̱ nu gyicy yu―nam.
3 Na ornu bded ni nu pca dey ni ub yu

nu cueꞌ goy gyit lat numnii nu dey Ñgyoozh,
orzeꞌ briib yaa dey too de yu zeꞌ. Orzeꞌ bzuu
nezdey yu zay lo riiñ nubriic Espiriit Yonni
Ñgyoozh nu gyicy yu.

Bernabee nu Saulo pshaal yu riidz ni
Ñgyoozh Chipre

4 Orzeꞌ Espiriit Yon ni Ñgyoozh bzuu nez
mi dey zay. Bruu dey Antioquía za dey par
Seleucia. Zeꞌ gush dey tub barc zay par
Chipre, tub nac yu nu ri lo nisyudoo. 5 Na
ornubri dey Salamina, tub gyedz nu ri lo yu
ni Chipre, orzeꞌ pshaal dey riidz ni Ñgyoozh
nañde yuꞌnu rsyaꞌdembecy Israeel riidz ni
Ñgyoozh. Waa za nuy dey par nu locyuub yu
dey.

6 Bded dey lo yu nu ri lo nisyudoo zeꞌ.
Orzeꞌ bri dey tub gyedz nu la Pafos. Zeꞌ
bdzeel dey tub tuꞌ nu la Barjesús. Yu zeꞌ
mbecy Israeel, nunu rniiy nu nac yu tub
mbecy nu rnii por cuen ni Ñgyoozh, tees
walab rishli. 7 Yu zeꞌ nac nuy Sergio Paulo.
Nunu Sergio Paulo, yu zeꞌ riib ic yu yu nu ri
lo nisyudoo zeꞌ. Nac yu mbecy nu tonaꞌ la
yuꞌ shcab ni. Orzeꞌ bredz yu Bernabee nu
Saulo nu cha dey loy gun rlagy yu gyeñ yu
riidz ni Ñgyoozh. 8 Zeꞌ tuꞌ zeꞌ tuubaꞌ nu lay
ndeꞌ Elimas. Orzeꞌ yu zeꞌ guay contr ni dey.
Orzeꞌ bduꞌy lagy yu nu riib ic lo de yu zeꞌ,
par nu cueꞌ gyicy cup yu consuel lo Crisht.
9 Orzeꞌ Espiriit Yon ni Ñgyoozh briib ic zaꞌ
lam nañ lardoo Saulo, laab yu zeꞌ yu nu la
Baly. 10 Orzeꞌ Baly mbi la bgüiiy lo tuꞌ zeꞌ.
Orzeꞌ nay:
―¡Mbecy rguu, mbecy rgubdzaa, ru nar

gal nu na nuras! Ru zar contr ni dela coz
nu seꞌñ, nunu rila wachecar nu rchaar dela
riidz rishli ni Ñgyoozh. 11 Orzeꞌ na Ñgyoozh



Hechos 13:12 147 Hechos 13:39

shet yaam ru. Na gyacaꞌ lor. Ru wazacaꞌr
yaa ni doo par la be tiem―nay.
Orzeꞌ lueg la bet dzeeñ urlo Elimas. Orzeꞌ

brugyiꞌ ryub yu canambecynu ganyuyaay
nu lyuuy nez niy. 12Orzeꞌ yu riib ic zeꞌ, ornu
bzaac yu de coz nu guc, orzeꞌ bicy cup yu
consuel lo Crisht. Tonaꞌ la za nu ic yununac
de riidz ni Shuaan den.

Bernabee nu Baly shaal yu de riidz ni
Crisht Antioquía ni Pisidia

13 Baly nu de losaꞌy bruuy Pafos, guꞌ dey
nañ tub barc zay. Za dey par Perge, tub
gyedz nu ri lo de yu nu la Panfilia. Tees
zeꞌ bruu Waa lat dey. Bish cyay yay par
Jerusaleeng. 14Orzeꞌ bruu Baly nu de losaꞌy
Perge. Zay par Antioquía, tub gyedz nu ri
lo tub nac yu nu la Pisidia. Orzeꞌ sab, dzi
nu rzu lagy mbecy Israeel, gua dey nañ yuꞌ
nu rsyaꞌ de mbecy Israeel riidz ni Ñgyoozh.
Orzeꞌ gusub dey. 15Na ornu blazh nu blab
mbecy tub nac riidz nu taꞌ lo leey ni Ñgyoozh
nu bzeeñ Moisees, gal nu tub nac riidz nu
bzeeñ de yu numnii por cuen nim, orzeꞌ yu
nu riib ic nañ yuꞌ zeꞌ bzeed yu raso̱o ̱ lo Baly,
gal nu lo de losaꞌy. Orzeꞌ nay:
―Bicy na, benu ricy cup ru tub consef,

orzeꞌ gac niir lo dembecy na la―nay.
16 Orzeꞌ Baly wes suy. Bicy yaay par nu

ri gua dey nu cueꞌ gyicy yu zu redz. Orzeꞌ
brugyiꞌ rniiy. Orzeꞌ nay:
―Bzuubgyidagde rumbecy Israeel nude

ru mbecy nu rca lagy lo Ñgyoozh. 17Ñgyoozh
ni de mbecy Israeel pcuim de gyitoo bel ni
den. Bicy mi nu byañ dey lat nu gabee
rcyiiñ dey gal nu rcyiiñ mbecy yad lugaar
nu la Egipto. Tonaꞌ la fert bicy num dey
ornu bloom dey Egipto. 18 Orzeꞌ nañ cyuu
ñaꞌn gugyeem lo dey lat nu shiñ bicy dey
tub lugaar ub zi. 19 Orzeꞌ mnit lom gagy
nac mbecy nu pcyiiñ lo de yu nu la Canaán,
nunu briic mi lugaar zeꞌ nu gani de mbecy
nim. 20Orzeꞌ nañ tap gaynal nu ñaꞌn, briic
mi mbecy nu gyub ic dey por cuen nim. De
yu zeꞌ byub ic yu gashtal pshuub la tiem ni
Samueel, yu numnii por cuen nim. 21Orzeꞌ
bdiiñ dey lom nu cuic mi tub mbecy nu gac
rey ni dey. Orzeꞌ Ñgyoozh briic mi Sauul,
iꞌñ yu nu la Cis, nez Benjamiing, par nu gac
rey ni dey nañ cyuu ñaꞌn. 22Orzeꞌ despuees
bloomSauul nunu bicymi nu byacDabi rey
ni dey. Ñgyoozh bzat mi Dabi ornu nam:
“Ya̱ bzaaca̱ nu mod nu na Dabi iꞌñ Isaí nañ
lardooy, ndeꞌ mod nu tonaꞌ la yet lagya̱.
Yu zeꞌ gyicy yu dela coz nu rlagya̱”, nam.
23 Ñgyoozh bicy mi nu Jesuuz, biñ nu bruu
lat famil ni Dabi, byacmi biñ nu combañde
mbecy Israeel. Gulasmnii Ñgyoozhnu segur
la ni gyicy mi. 24Anzir nu cyid Jesuuz, Waa
pshaal yu de coz ni Ñgyoozh lo de mbecy
Israeel. Mniiynuneꞌdeydela coz cyinuricy

yu, nunu zu nis dey. 25 Ornu sñuu ga lazh
de riiñ nu briic Ñgyoozh nu gyicyWaa, orzeꞌ
nay rab yudembecy: “Ya̱ a̱ꞌnaca ̱biñ nu rnii
too de ru nu naca ̱, tees ornu lazh de coz nu
ricya ̱, orzeꞌ cyid tuubaꞌ mbecy. Ni gyid lab
mi wangyapa̱ lo ̱o ̱”, nay.

26 ’DerbicynanunacnezAbraham, nunu
de rumbecynurca lagy loÑgyoozhnuyuꞌ lat
ii, par de ub na bzeed Ñgyoozh riidz nu lac
mod co mbañ mi den. 27 Tees de yu nu yuꞌ
Jerusaleeng nu de yu nu riib ic dey wangad
lagy dey cyu nac Jesuuz. Niꞌ ziꞌl wangyet
lag dey cuen de riidz nu bzeeñ dembecy nu
mnii por cuen ni Ñgyoozh, de riidz nu rlab
dey de sab la, dzi nu rzu lagymbecy Israeel,
nañ yuꞌ nu rsyaꞌ de mbecy Israeel riidz ni
Ñgyoozh. Ndeꞌ numnii dey nu gat mi par nu
byuꞌniñ gal nu pcaa de yu numnii por cuen
ni Ñgyoozh ornu mnii dey nu rlagy ñi gat
mi. 28Mas wangyap dey ni tub la falt nim
nu gyicy ñi nu gat mi, tees mnishbaa dey lo
Pilato nu gyicy yumandaar lo de mbecy nu
cut dey mi. 29Orzeꞌ bicy nu dey mi dela coz
nu bi cañ nu gyicy nu dey mi, gal nu rniiñ
lat de riidz ni Ñgyoozh. Gazeꞌ nu pshet dey
mi lo cruuz. Orzeꞌ pcach dey mi nañ tub
blyuu. 30 Tees Ñgyoozh bicy mi nu byabañ
mi. 31 Orzeꞌ zañ dzi bruu zac mi lo de yu
nu gusa numornu bruumGalilea guampar
Jerusaleeng. Na de yu zeꞌ mnii dey lo de
mbecy Israeel nu bzaac dey nu byabañmi.

32 ’Orzeꞌ de ̱ ya̱ yap ne ̱e̱ de ̱ lo de ru tub
riidz nu tonaꞌ la cyit na. Riidz zeꞌ, ndeꞌ coz
nu mnii Ñgyoozh lo de gyitoo bel ni den nu
segur la gyicy mi. 33 Coz zeꞌ bicy mi nu
byuꞌ niñ par de ub na, gun laab nez den de
gyitoo bel zeꞌ. Ni bicy mi ornu bicy mi nu
byabañ Jesuuz. Ni rniiñ lo salmo cyup ornu
Ñgyoozh nam: “Ru nac ru Iꞌña.̱ Dzi na ya̱
gyicya̱ nu cuimbañ ru”, nam. 34Niꞌ ziꞌl mnii
Ñgyoozh lat de riidz nim, ornu mniim nu
gyicy mi nu gyabañ Jesuuz, nunu wazaan
mi nu gadz cuerp nim. Orzeꞌ nam rab mi
biñ nu pcuim: “Ya̱ tonaꞌ la nap gyicy du ̱ ru
gal nu mne ̱e̱ lo Dabi nu segur la gyicya̱”,
nam. 35 Zeꞌ tuubaꞌ lugaar mnii yu nu mnii
por cuen nim rab yum: “Ru wazaan ru nu
gadz cuerp ni biñ Yon nir”, nay. 36Tees tiem
nupcyiiñDabi gyishlombecy, bicy yude coz
nu rlagy Ñgyoozh nu gyicy yu. Gazeꞌ nu gut
yu. Pcach dey yu lat de baa ni gyitoo bel
ni den. Orzeꞌ byayu cuerp niy. 37 Tees biñ
nu bicy Ñgyoozh nu byabañ,mi zeꞌwangadz
cuerp nim. 38Orzeꞌ na der bicy na, ya̱ rne ̱e̱
lo der coz nu rlagy ñi nu gad lagy der nu
Ñgyoozh gyicy sulagy mi ni mbecy nu nac
Jesuuz. 39Nunurlagyñigad lagydernudela
mbecy nu gyicy cup consuel lo Crisht gla
dey ni dela cyi. Zeꞌ leey nu bzeeñ Moisees
wancyiiñ ñi nu gyicy ñi nu la de mbecy ni

de cyi nu ricy yu. 40 Orzeꞌ bicy cuidad der
nis zac ru coz nu mnii de yu nu mnii por
cuen ni Ñgyoozh gulas, 41 ornu pcaa dey gal
nu Ñgyoozhmniim:
De rumbecy rgubdzaa, güii der.
Gua nu ic der, nunu gat der,
gun coz nu gyicya̱ tiem nu cyiiñ ru gy-

ishlombecy ii,
ndeꞌ tub coz nu rila wayeña lagy ru.
Mas shaal mbecy coz zeꞌ lo der, tees wayeña

lagy ru,
nam ―na Baly rab yu de mbecy nu nguaa
nañ yuꞌ zeꞌ.

42 Na lat nu bruu Baly nu Bernabee
nañ yuꞌ nu rsyaꞌ de mbecy Israeel riidz ni
Ñgyoozh, orzeꞌ de mbecy nu walab mbecy
Israeel nese nu gul yu mniiy nu cha gaꞌ dey
nañ yuꞌ zeꞌ tuubaꞌ sab, dzi nu zu lagy dey,
nunu nii zir dey de coz zeꞌ lat dey. 43 Na
ornu blaazh brush las de mbecy, orzeꞌ zañ
mbecy Israeel, nunu zañ mbecy nu gush
leey ni de mbecy Israeel guaca dey ich Baly
nu Bernabee. Orzeꞌ Baly briic yu consef ni
dey, nunumniiy nu zaab gash la dey de coz
nap nu rbic Ñgyoozh niy.

44Orzeꞌ tuubaꞌ sab, dzi nu rzu lagymbecy,
tonaꞌ lambecy zigybyatublaazhyu. Sñuu ga
ziꞌl mbecy ricy falt par nu lazh dela mbecy
gyedz zeꞌ. Byatublaazh dey par nu zuub
gyidagyude riidzni Shuaanden. 45Naornu
de mbecy Israeel bzaac dey de mbecy zigy
zeꞌ, orzeꞌ tonaꞌ la bicy saap lagy dey ich Baly
nu Bernabee. Orzeꞌ mnii dey riidz nu za
contrni riidznumniiBaly, nunugugyzi dey
yu. 46Orzeꞌ Baly nu Bernabee fert zir mnii
dey. Orzeꞌ na dey:
―Rlagy ñi nu nu loga la shaal de ̱ riidz ni

Ñgyoozh lo de ru. Tees como de ru rzu chu
der de riidz zeꞌ, nunu como de ru ricy der
ub ru par mbecy nu wangyap nu cui mbañ
tub la, orzeꞌ de ̱ ya̱ zaan de ̱ de ru. Na cha ̱ de̱
lat dembecynuwalabmbecy Israeel, 47gun
ni bicy Shuaan denmandaar ornu nam:
Ya̱ bicya ̱ nu nar gal nu na tub yaa
par nu zac de mbecy nu walab mbecy Is-

raeel.
Ya̱ gyicya̱ nu dela mbecy nu yuꞌ gal

nu blaazhaꞌ zir zeꞌ nu zet ni
gyishlombecy

cui mbañ dey nu nac ru,
nam―na dey.

48 Na ornu güeñ de mbecy nu walab
mbecy Israeel de riidz zeꞌ, orzeꞌ tonaꞌ la bet
lagydey, nunubicy zily dey riidzniÑgyoozh.
Nunu de yu nu bi pcui Ñgyoozh par nu cui
mbañyu tub la, brugyiꞌ ricy cupdey consuel
lom. 49Orzeꞌ brush las riidz ni Ñgyoozh par
dutuub la lugaar gaab ga ni Antioquía ni
Pisidia. 50 Tees de mbecy Israeel pchaꞌ dey
icdembecyzub logyedzzeꞌ, nunupchaꞌdey
ic de biñ mñaa lily nu walab mbecy Israeel,

de biñ mñaa nu driib zily Ñgyoozh. Orzeꞌ de
mbecy zeꞌ brugyiꞌ ricy dey nu rsheed zi dey
Baly nu Bernabee. Orzeꞌ pcyuu nu dey yu
lo de yu ni dey. 51 Orzeꞌ Baly nu Bernabee
bdib dey gyid lab yu par tub muesht nu
gabe nu wangash de mbecy gyedz zeꞌ dey.
Orzeꞌ bruu dey lugaar zeꞌ, zay tub gyedz nu
la Iconio. 52 Tees de mbecy Antioquía ni
Pisidia nu ricy cup consuel lo Crisht tonaꞌ la
zu cyit lagy dey, nunu riib ic zaꞌ la Espiriit
Yon ni Ñgyoozh nañ lardoo dey.

14
Baly nu Bernabee pshaal yu riidz ni

Ñgyoozh Iconio
1Na Iconio tublaazh la gua Baly nu Bern-

abee nañ yuꞌnu rsyaꞌdembecy Israeel riidz
ni Ñgyoozh. Tonaꞌ la nap mnii dey. Ndeꞌ nu
tonaꞌ la mbecy zigy bicy cup dey consuel
lo Crisht. Yuꞌ mbecy Israeel bicy cup yu
consuel lo Crisht, nunu yuꞌ gaꞌ mbecy nu
walab mbecy Israeel bicy cup yu consuel
lom. 2 Tees de mbecy Israeel nu wangyicy
cup consuel lo Crisht bicy dey nu pchaꞌ ic
mbecy nu walab mbecy Israeel, nunu bicy
dey nu bish cya dey ich de bicy na. 3 Tees
Baly nu Bernabee tuñ pcyiiñ dey lugaar zeꞌ.
Wanchib la dey pshaal yu riidz ni Shuaan
den. Mnii dey nu tonaꞌ la nap ricy num
mbecy, nunu mi zeꞌ bicy mi nu gud lagy de
mbecy nu de riidz nu rnii dey, ndeꞌ coz nu
laab ñi. De mbecy gud lagy dey nu riidz
zeꞌ rishli, gun Shuaan den briic mi mod nu
gyicy dey nusuriidz gal nu de coz nu ricy nu
za nu ic mbecy. 4 Orzeꞌ dela mbecy gyedz
zeꞌ byac cup shcab ni dey. Tub nac yu guc
nuy de mbecy Israeel, tub nacaꞌy guc nuy
Bernabee nu Baly. 5 Orzeꞌ de mbecy nu
walab mbecy Israeel, nu de mbecy Israeel,
nu de yu nu riib ic ni dey, laab de yu zeꞌ
mnii too dey nu shiñ gyicy nu dey Baly
nu Bernabee. Orzeꞌ mnii too dey nu goow
gyitaꞌy Baly nu Bernabee gashtal gat la dey.
6Na ornu gud lagy Baly nu Bernabee, orzeꞌ
bruu chu dey. Zay par lo de yu ni Listra
nu Derbe, cyup gyedz nu ri lo de yu nu la
Licaonia. 7 Zeꞌ pshaal dey de riidz nu sac ni
Jesuuz.

Baly nu Bernabee pshaal yu riidz ni
Ñgyoozh Listra

8 Listra zu tub mbecy coj. Yu zeꞌ zub ziꞌl
yu, gun gaal ziꞌl nu gul yu rila wagac zay.
9 Zeꞌ güeñ yu riidz nu rnii Baly. Orzeꞌ Baly
gud lagy yu nu ricy cup yu zeꞌ consuel lo
Crisht, nunundeꞌnu gac gyac yu. OrzeꞌBaly
mbi la bgüiiy loy. 10 Orzeꞌ ye la brish tiy.
Orzeꞌ nay:
―¡Wes su nunu li bzu! ―nay.
Orzeꞌ rzab lay wes suy. Nunu brugyiꞌ lay

rzay. 11 Na ornu de mbecy zigy bzaac dey



Hechos 14:12 149 Hechos 15:5

nu ni bicy Baly, orzeꞌ brugyiꞌ nu rbish ti dey.
Orzeꞌ na dey nu riidz yu, riidz Licaonia:
―¡De ñgyoozh gush dem mod nu na

mbecy, nunu bet dem gashtal lo la den ii!
―na dey.

12 Mnii dey nu Bernabee nac yu tub
ñgyoozh nu la Júpiter. Zeꞌ Baly mnii dey nu
nac yu tub ñgyoozh nu la Mercurio, gun yu
zeꞌ yu nu rnii. 13Orzeꞌ de uz nu zu riiñ nañ
yuꞌ ni ñgyoozh Júpiter, yuꞌ nu zub ruꞌ gyedz,
orzeꞌ uz zeꞌ gua nuy la be tor nu gyee. Yu zeꞌ
nu de mbecy ngulagy dey ñgyuut yu chigud
zeꞌ nu cuic dey tub gun lo Baly, gal nu lo
Bernabee. 14 Na ornu Baly nu Bernabee
güeñ dey de coz nu rlagy de yu zeꞌ nu gyicy
yu, orzeꞌ pshaa la dey shab yu, nunu gush
dey carer guꞌy lat de mbecy zigy zeꞌ. Orzeꞌ
brish ti dey.

15Orzeꞌ nay:
―Der mbecy, ¿lagu ni ricy der? De̱ ya̱ nac

de ̱ mbecy gal nu naꞌ ziꞌl de ru. Nunu de ̱
ya ̱ yap de ̱ ii par nu rica̱ nu gad lagy der nu
laa yaa der de coz nu rila wacyiiñ ii, nunu
“O” nii der ni Ñgyoozh mbañ, biñ nu psaꞌ
lagy gyibaa, nu gyishlombecy, nu nisyudoo,
nu dela coz nu yuꞌ de lugaar zeꞌ. 16 Gulas
Ñgyoozh bzaanmi nu gyicymbecy la ziꞌl coz
nu rlagy ub yu gyicy yu. 17Tees dub laa tiem
rlyuum cyu nac mi ornu ricy mi coz nap.
Ricy mi nu yet gyey, nunu rbic mi cosech.
Rbic mi coz nu gow der, nunu ricy mi nu zu
cyit lagy der―na dey.

18Mas nu de riidz zeꞌ, tees tonaꞌ la biigy
par nu cay ni dey nu cueꞌ cut dey de tor zeꞌ
par tub gun nu cha lo dey.

19Orzeꞌ la be mbecy Israeel bruu dey An-
tioquía ni Pisidia, nunu bruu gaꞌ dey Iconio.
Orzeꞌ za dey par Listra. Zeꞌ bduꞌ dey lagy de
mbecy zigy nu cha dey contr ni Baly. Orzeꞌ
dembecy pshet dey gyitaꞌBaly nu ñgyut dey
yu. Orzeꞌ bgayu tuñ la dey yu par ruꞌ gyedz,
gun psaꞌ lagy dey nu gut yu. 20 Tees ornu
de mbecy nu ricy cup consuel lo Crisht by-
atublaazh dey lo Baly, orzeꞌ weshtey. Orzeꞌ
guꞌ gaꞌy lat gyedz tuubaꞌ tir. Na tuubaꞌ dzi
Baly nu Bernabee bruu dey Listra za dey
par Derbe.

21 Orzeꞌ Baly nu Bernabee pshaal dey ri-
idz nu sac ni Crisht Derbe, nunu pshet gras
dey lardoo zañmbecy par nu gyicy cup dey
consuel lo Crisht. Orzeꞌ bish cya dey. Bruu
dey Derbe zaꞌy par Listra. Orzeꞌ bruu dey
Listra. Zay par Iconio. Orzeꞌ bruu dey
Iconio. Za dey par Antioquía ni Pisidia.
22Nez nu za dey, gua zaab lo dey de mbecy
ni Crisht nu yuꞌ de lugaar zeꞌ. Bicy dey nu
byafert dey nu nac de coz ni Crisht, nunu
mnii dey nu gyicy paa dey nu de riidz nim
nu bi güeñ dey. Blyuu dey ni dey. Orzeꞌ na
dey:

―Zañ coz deet rlagy ñi nu zac na par nu
chuꞌn lo gyel gubier ni Ñgyoozh ―na dey.

23Baly nu Bernabee bloo su dey yu bel ni
tubnacgadembecyniCrisht. Orzeꞌmniinu
dey Ñgyoozh, nunu pca dey ni ub yu nu cueꞌ
goy gyit. Orzeꞌ bzeeñ dey de yu bel zeꞌ yaa
Ñgyoozh, biñ nu ricy cup dey consuel lo, par
nu güiim dey.

BalynuBernabeecushcyadeyparAntio-
quía ni Siria

24 Na ornu bded dey lo de yu ni Pisidia,
orzeꞌ bruꞌña dey lo yu ni Panfilia. 25Orzeꞌ za
dey tub gyedz nu la Perge. Zeꞌ pshaal dey de
riidz ni Crisht. Orzeꞌ bruu dey Perge, za dey
par Atalia. 26 Zeꞌ gush dey tub barc. Orzeꞌ
za dey par Antioquía, zeꞌ nu bguꞌmbecy dey
yaa Ñgyoozh par nu locyuub mi dey nunu
par nu güiim dey lat nu gyicy yu riiñ nim,
riiñ zeꞌ nu bi bzaꞌ lo dey na.

27 Na ornu bruꞌña dey Antioquía, orzeꞌ
bicy tublaazh dey dembecy ni Crisht. Orzeꞌ
pshaal dey lo de mbecy zeꞌ dela coz nu bicy
nu Ñgyoozh dey. Pshaal dey nu lac mod bicy
Ñgyoozh par nu byaal nez nu cha dey lo de
mbecynuwalabmbecy Israeel, gunorzeꞌde
yu zeꞌ gac gyicy cup dey consuel lo Crisht.
28Orzeꞌ tuñ tiem byeeñ dey lugaar zeꞌ nu de
mbecy ni Crisht.

15
De mbecy ni Crisht yuꞌ tublaazh dey

Jerusaleeng
1 Orzeꞌ la be mbecy bruu dey lo de yu ni

Judea guayAntioquía. Orzeꞌblyuu dey ni de
bicy na. Orzeꞌ na dey:
―Wac ruu mbañ den benu waca beey

sircunsision cuerp ni den gal nu rniiñ lo
leey nu bzeeñMoisees―na dey.

2Orzeꞌ Baly nu Bernabee fert la mnii dey
nu walab ni. Orzeꞌ zi ga la bee nu dey
yu riidz. Orzeꞌ de mbecy mnii too dey nu
Baly nu Bernabee nu la be mbecy nu yuꞌ
Antioquía, de yu zeꞌ rlagy ñi cha dey par
Jerusaleeng par nu cha güii dey de aposht
nu de yu bel, gun orzeꞌ cugyiꞌ dey nu nac de
coz zeꞌ.

3Orzeꞌ dembecy ni Crisht zeꞌ bzuu nez yu
dey zay. Lat nu za dey lo yuni Fenicia gal nu
lo yu ni Samaria, orzeꞌ bdzeel dey dembecy
ni Crisht. Orzeꞌ byoo dey rishlo dey lacmod
guc. Orzeꞌmnii dey nu de mbecy nu walab
mbecy Israeel byac dey mbecy ni Ñgyoozh.
Ornu güeñ de mbecy nu yuꞌ lugaar zeꞌ ndeꞌ,
orzeꞌ tonaꞌ la bet lagy dey.

4 Na ornu bri dey Jerusaleeng, orzeꞌ de
mbecy ni Crisht, nu de aposht, nu de yu bel,
de yu zeꞌ gua nii nu dey yu ñgyoozh. Orzeꞌ
Baly nu Bernabee byoo dey rishlo dey nu
lac mod bicy nu Ñgyoozh dey. 5 Orzeꞌ la be
mbecy nu ricy cup consuel lo Crisht, yu nu

gunash leey ni de mbecy fariseo, orzeꞌ wes
su dey. Orzeꞌ na dey:
―Rlagy ñi caan de mbecy ni Crisht nu

walab mbecy Israeel nu caa dey beey sir-
cunsision cuerp ni dey, nunu rlagy ñi caan
dey nu gyicy yac yu nu leey nu bzeeñ Moi-
sees―na dey.

6 Orzeꞌ de aposht nu de yu bel by-
atublaazh dey par nu go dey riidz nu nac
de coz zeꞌ. 7 Na ornu blazh bee dey riidz,
orzeꞌwes su Bed. Orzeꞌ nay:
―Der bicy na, de ru rad lagy der nu tonaꞌ

la gulas pcui Ñgyoozh ya̱ lat de ru par nu
shaala ̱ de riidz ni Crisht lo de mbecy nu
walab mbecy Israeel, gun orzeꞌ gyeñ dey,
nunu gyicy cup dey consuel lom. 8Ñgyoozh,
biñ nu rad lagy la na lardoo mbecy, bicy
mi nu rad lagy den nu cyiiñ de mbecy nu
walab mbecy Israeel nu gac dey mbecy ni
Crisht. Ni bicy mi ornu briic mi Espiriit
Yon nim ni dey gal nu bicy nuꞌm de ub na.
9 Mod nu bicy num de ub na laab niꞌ ziꞌl
mod bicy num dey. Bicy sulagy mi de cyi
nu bicy dey, gun ricy cup dey consuel lo
Crisht. 10 Orzeꞌ na ¿lagu rlagy der gyicy ru
preb Ñgyoozh ornu ricy der nu deet rzac de
mbecynu ricy cup consuel lo Crisht? Coznu
rnii der nu gyicy dey, ndeꞌ coz nu wagyee
den, gal nu de gyitoo bel ni den wangagyee
dey. 11 Zeꞌ de ub na rzeña lagy den nu gruu
mbañ na nu nac faboor nu ricy nu Shuaan
den Jesuuz. Niꞌ ziꞌl de yu zeꞌ ―na Bed.

12Delambecy gucua ri dey ornu güeñ dey
nu rnii Baly nu Bernabee, ornu bzeed cuen
dey lodeydela coz ilynubicyÑgyoozh,nunu
dela nusuriidz nu bicy mi lat de mbecy nu
walabmbecy Israeel lat de riiñ nu bicy dey.
13 Na or blazh nu mnii Baly nu Bernabee,
orzeꞌ na Santiag rab yu dembecy:
―Bzuub gyidag der, bicy na. 14Simo ̱o ̱Bed

bi byoo gaꞌy rishlon mod nu bicy Ñgyoozh
num de mbecy nu walab mbecy Israeel
ornu nap bicy numdey tir loga la. Bloo sum
tub nac mbecy nu gac nim lat dey. 15Niꞌ ziꞌl
yaruu riidz nu pcaa de yu numnii por cuen
ni Ñgyoozh.
16Orzeꞌ na Ñgyoozh: Or lazh ndeꞌ,
orzeꞌ ya̱ cush cya̱ locyuuba ̱ de nez Dabi,
gunmnu nez Dabi,
tees ya̱ zu napa ̱ ñii.
17 Gun orzeꞌ dela deꞌ zir mbecy yub dey

Shuaan yu.
De lo lambecy nu ya ̱ pcui ̱nu gac ne ̱ yub dey

ya ̱.
18Ni naÑgyoozh, biñnubi gulas briic nu gad

lagy dembecy de ndeꞌ,
rniiñ.

19 ’Niꞌ ya ̱ rsaꞌ lagya̱ nu walagy ñi nu gyicy
deet den nu de mbecy nu walab mbecy Is-
raeel, deyunuyacmbecyniÑgyoozh. 20Tees
rlagy ñi caan tub gyicy zeed na lo dey. Rlagy

ñi niin lo dey nu cueꞌ gow dey de coz nu
a̱ꞌ yad ñi nu gow yu. Cueꞌ gow dey de gun
nu briic mbecy lo nab. Rlagy ñi niin nu
cueꞌ gal dey dembecy nuwanchelaay, nunu
cueꞌ gow dey bañcyug nu psi ̱i̱ mbecy yeñ,
nunu cueꞌ gow dey reñ. 21 Gun nese gulas
nu gashtal dzi na rlab mbecy leey nu bzeeñ
Moisees nañ de yuꞌ nu rsyaꞌ de losaꞌn riidz
ni Ñgyoozh. De sab la, dzi nu rzu lagymbecy,
rlab dey riidz nim, nunu dela gyedz rshaal
mbecy riidz zeꞌ nim―nay.

Gyicy nu bzeed de aposht lo de mbecy nu
walabmbecy Israeel

22 Orzeꞌ de aposht, nu de yu bel by-
atublaazh dey, nu dela mbecy ni Crisht.
Orzeꞌmnii too dey nu co su dey la bembecy
lat dey, par nu cha nu dey Baly nuBernabee
par Antioquía. Orzeꞌ bloo su dey Judas, laab
yu zeꞌ yu nu la Barsabás, nunu niꞌ ziꞌl bloo
su gaꞌ dey Silas. De yu zeꞌmbecy nu rca lagy
de bicy na lo. 23Orzeꞌ briic dey tub gyicy za
nu dey. Gyicy zeꞌ rniiñ:
“De̱ ya ̱, nu de aposht, nu de yu bel, nu de

bicy na, zeed de ̱ ñgyoozh ni de ru bicy na
nu walab nez de mbecy Israeel. Zeed de ̱
ñgyoozh ni de ru mbecy nu yuꞌ Antioquía,
nunu niꞌ ziꞌl ni de ru mbecy nu yuꞌ lo yu ni
Siria, nunu niꞌ ziꞌl ni de ru mbecy nu yuꞌ lo
de yu ni Cilicia. 24Bi güeñde ̱nu la bembecy
nubruu lat de ̱bruꞌñadey lat dernubicydey
nu rac deet nañ shcab ni der nu nac de coz
nu rnii dey. Tees de ̱ ya̱ wanne̱e̱ de̱ lo dey
nu ni gyicy yu. 25 Ndeꞌ nu na byatublaazh
de ̱, nunu bicy de ̱ tub ziꞌl shcab nu pcui ̱ de ̱
la be mbecy nu cyid tooy rishlo der. Orzeꞌ
bzuu nez de ̱ yu cyid yu lo der. Yad nu dey
Bernabee nu Baly, de yu nu dzi rca den.
26 De yu zeꞌ mas rlagy mbecy cut yu dey,
tees ricy paa dey nu coz nu rlagy Shuaan
den Jesucrisht. 27Orzeꞌ gzuu nez de ̱ Judas,
nu Silas nu cyid yu lo der, gun orzeꞌ nii dey
lo der par nu gyeñ gyidag la der dela coz
nu ca̱a ̱ de ̱ lo gyicy ii. 28 Gun Espiriit Yon
ni Ñgyoozh nu de ̱ ya̱ rze̱e̱ nu walagy ñi ca̱a ̱
de ̱ reñaꞌ coz nu gyicy der, sinu de coz nu
rlagy ñi gyicy der, de coz nu zat de̱ lo gyicy
ii. 29 Cueꞌ gow der coz nu rbic mbecy lo
nab. Cueꞌ gow der reñ, nunu cueꞌ gow der
bañcyug nu gut nu psi̱i ̱mbecy yeñ. Cueꞌ gal
der de mbecy nu wanchelaar. Tonaꞌ la nap
gyicy der benu cueꞌ la gyicy der de coz zeꞌ.
Bi nii gaꞌn.” Ni cañ lo gyicy zeꞌ.

30Orzeꞌ bzuu nez dey dembecy zeꞌ za dey
par Antioquía. Na ornu bri dey Antioquía,
orzeꞌ byatublaazh dela mbecy nu ricy cup
consuel lo Crisht. Orzeꞌ briic dey gyicy zeꞌ
nu syaꞌdey. 31Naornupsyaꞌdembecy gyicy
zeꞌ, orzeꞌ riidz nu taꞌ loñ bicy ñi nu tonaꞌ la
bet lagy dey. 32 Judas nu Silas, como nac
dey mbecy nu rnii por cuen ni Ñgyoozh, chi
ñuu mniiy lo de bicy na. Briic yu baloor ni

dey, nunu bicy fert yu dey nu nac de coz ni
Crisht. 33Na ornu bi rac la be tiemnu rcyiiñ
dey lugaar zeꞌ, orzeꞌ de bicy na mnii nu dey
yu ñgyoozh. Orzeꞌ bruu dey yay lo dembecy
nu bzuu nez yu. 34 Tees Silas mnii tooy nu
gyiyeeñ gay. 35Niꞌ Baly nu Bernabee byeeñ
dey Antioquía. Bicy dey riiñ tublaazh nu
zigy deꞌ zir mbecy. Blyuu dey ni de mbecy,
nunu pshaal dey riidz ni Shuaan den lo de
mbecy.

Baly blaꞌ losaꞌy nu Bernabee
36Despuees, or gules, orzeꞌ na Baly rab yu

Bernabee:
―Yaa chan cha güiin de bicy na nu yuꞌ

dela gyedz zeꞌ nu pshaal na de riidz ni
Shuaan na. Cha güiin la ricy dey―nay.

37 Tees Bernabee rlagy yu cha nuy Waa.
Laab yu zeꞌ yu nu la Marc. 38 Zeꞌ Baly psaꞌ
lagy yu nu a̱ꞌ nap nu cha nu Waa dey, gun
bzeen gay riiñ nu bicy dey ornu pcyiiñ dey
Panfilia, nunu wangyicyaꞌy riiñ nuy dey.
39Orzeꞌ bee zi dey riidz nu losaꞌy. Orzeꞌ bicy
zet lagy dey lo losaꞌy. OrzeꞌBernabee zanuy
Marc. Orzeꞌ gush dey tub barc nu za par
Chipre. 40Zeꞌ Baly bloo suy Silas par nu gac
losaꞌy. Orzeꞌ de mbecy bzeeñ dey Baly yaa
Ñgyoozh par nu locyuub mi yu, nunu güiim
yu. Orzeꞌ bruuy Antioquía zay. 41 Orzeꞌ
bded yu lo yu ni Siria, nunu bdedaꞌy lo yu
ni Cilicia. Lat nu gua zaab loy de mbecy ni
Crisht, orzeꞌbicy fert yudeynunac coznim.

16
Timoteo rded nuy Baly nu Silas

1Orzeꞌ Baly zay par Derbe nu Listra. Zeꞌ
bdzeel yu tub mbecy nu ricy cup consuel lo
Crisht nu la Timoteo. Yu zeꞌ iꞌñ tubbiñmñaa
Israeel. Zeꞌuz yunac yumbecy griego. Ñaay
laabmbecyni Crisht. 2Orzeꞌdela bicy nanu
yuꞌ Listra, nunu dela bicy na nu yuꞌ Iconio
nap mnii dey niy. 3 Baly rlagy yu cha nuy
Timoteo, ndeꞌ nu pcaay beey sircunsision
cuerp niy. Ni bicy Baly, gun dela mbecy
Israeel nu yuꞌ de lugaar zeꞌ gud lagy yu nu
uzTimoteonac yu tubmbecy griego. 4Orzeꞌ
lat nu gusa dey dela gyedz, blyuu dey ni de
mbecy gal nu mnii de aposht nu de yu bel
nu yuꞌ Jerusaleeng ornu byatublaazh dey.
5Orzeꞌ dela mbecy ni Crisht fert zir guc nu
deydecoznim, nunu tubdzi ga ryañzirdey.

Bdeꞌ tubmbecyMacedonia lo Baly
6 Espiriit Yon ni Ñgyoozh wansaan mi nu

shaal dey riidz ni Crisht lo de mbecy Asia,
ndeꞌ nu bded dey dub tuuñ la zeꞌ nu ñgyiid
ruꞌyuni FrigianuGalacia. 7Naornubri dey
ruꞌ bzaa niMisia, orzeꞌ bicy pee dey ñgyay lo
de yu nu la Bitinia. Tees Espiriit ni Jesuuz
wansaan mi nu ñgya dey lugaar zeꞌ. 8Orzeꞌ
bded nez ziꞌl dey lo yu ni Misia. Gazeꞌ nu
za dey par Troas. 9Na ornu bri dey Troas,

orzeꞌ rel bdeꞌ lo Baly. Bzaac yu tub mbecy
Macedonia mod ni pcaal. Orzeꞌmnishbaay
lo Baly. Orzeꞌ nay: “Cyid ru par Macedonia
nu locyuub ru de ̱ ya̱”, nay.

10Orzeꞌ cuanzir bzaacBalyndeꞌ, orzeꞌbzu
lily de ̱ nu cha ̱ de ̱ par Macedonia, gun mnii
to̱o ̱ de̱ nu Ñgyoozh bredz mi de ̱ ya̱ par nu
shaal de̱ de riidz nap ni Crisht lo de mbecy
nu yuꞌ zeꞌ.

Baly nu Silas zay Filipos
11 Orzeꞌ Troas brush de̱ tub barc. Za̱ de ̱

par lo tub nac yu nu ri lo nisyudoo nu la
Samotracia. Orzeꞌ bru̱u̱ de ̱ zeꞌ. Orzeꞌ tuubaꞌ
dzi bri̱ de ̱ tub gyedz nu la Neápolis. 12Orzeꞌ
bru̱u̱ de ̱ zeꞌ. Za ̱ de̱ gyedz nu la Filipos.
Filipos, ndeꞌ tub gyedz nu bzaa de mbecy
Rom, nunu ndeꞌ gyedz nu ricy ñi presis ni
de lugaar ni Macedonia zeꞌ. Orzeꞌ zeꞌ byeeñ
de̱ la be dzi. 13 Orzeꞌ sab, dzi nu rzu lagy
mbecy Israeel, orzeꞌ bru ̱u̱ de̱ par ruꞌ gyedz.
Za̱ de ̱ par ruꞌ gyoow, zeꞌ nu psaꞌ lagy de ̱ nu
gyatublaazh mbecy nu nii nu dey Ñgyoozh.
Orzeꞌ gucua ̱ de̱ zeꞌ rdo̱ de ̱ de riidz nu sac ni
Crisht nu de biñ mñaa nu byatublaazh zeꞌ.
14Zeꞌ tub biñ mñaa nu güeñ riidz nu rdo ̱ de̱,
mi zeꞌ lam Lidia. Mi zeꞌmbecy Tiatira nunu
ricy mi dalje ̱z nu rut mi negy bizat. Nac
mi tubmbecy nu rca Ñgyoozh, nunu Shuaan
den pshaalmi shcab nim par nu gyet lagmi
cuen de riidz numnii Baly. 15Orzeꞌ briib nis
dey mi, nunu briib nis dey dela famil nim.
Orzeꞌmnishbaam lo de ̱. Orzeꞌ nam:
―Yaa gyan cyiiñ der yu̱ꞌ benu rash der

shcab nu ya̱ rishli ricy cupa̱ consuel lo
Shuaan na―nam.
Orzeꞌ pcuugy mi lardo̱o ̱ de ̱ nu gya̱ de ̱

yuꞌm.
16 Orzeꞌ tub dzi ornu za ̱ de ̱ zeꞌ nu

ryatublaazh mbecy par nu rnii nu dey
Ñgyoozh, orzeꞌ bdzeel de ̱ tub fiñ feñ nu nac
moz por fers la ni mbecy. Tub nuras bicy
niy fiñ zeꞌ, nunu rbooñ cuen par nu nac
nuras zeꞌ. Tonaꞌ la sheñ tiñ rad ni patro ̱o ̱
ñiñ nu nac nu rbooñ cuen. 17 Tees biid cañ
ich de ̱ nu Baly, orzeꞌ brugyiꞌ ye la rbish tiñ.
Orzeꞌ nañ:
―¡Dembecy re ricymi coznu rnii Ñgyoozh

biñ nu zily zir nac! ¡Rbicmi nu gad lagy der
lac mod ruumbañ ru! ―naañ.

18 Zañ dzi ni bicy ñi gashtal ornu bdzaꞌ
Baly niñ. Orzeꞌ bish cyay bgüiiñ loñ. Orzeꞌ
nay rab yu nuras zeꞌ:
―Par nu nac rishbeey ni Jesucrisht, ya̱

rne̱e̱ lor nu ruu chur lo fiñ ii―nay.
Orzeꞌ lueg la bruu nuras zeꞌ.
19Naornudepatro ̱o̱ ni fiñ feñ zeꞌ gud lagy

dey nu wadaꞌ mod nu gyicy dey gan tiñ nu
nacñii, orzeꞌbduꞌyaadeyBalynuSilas. Gua
nudey yu lo de fushtiz loliꞌ zeꞌnu rguade yu
zu riiñ. 20Na ornu bruꞌña dey lo de fushtiz,
orzeꞌ na dey:

―De mbecy ii nac dey mbecy Israeel,
nunu ricy dey coz deet ledz na. 21Rlyuu dey
nu gyicy na coz nu cha contr ni leey. Como
deubnanacnambecyRom, ndeꞌnuwacnii
den nu nap de coz nu rnii dey. Ni wac gyicy
den gal nu rlagy dey―na dey.

22Orzeꞌ niꞌ dembecy zigy bish cya dey ich
dey. Orzeꞌ de fushtiz por fers la bloo dey
shab dey. Orzeꞌ pcaa dey mbecy nu gaaz
dey yu nu laspeed. 23Na despuees ornu dzi
bi bgaaz dey yu, orzeꞌ mneꞌ dey yu nañ yuꞌ
gyiib. Orzeꞌ pcaa dey de yu nu riib ic yuꞌ
gyiib zeꞌ nu nap gyicy segur yu dey. 24 Na
ornubi guꞌ riiñ zeꞌ yaa yunu riib ic zeꞌ, orzeꞌ
mneꞌy de yu zeꞌ gal zeꞌ nu gyi zir ni nañ yuꞌ
gyiib zeꞌ. Orzeꞌbriygyiꞌdeyuzeꞌnañgyeegy
nu zub gazel cyup ya gyibag. Gazeꞌ nu bicy
nicy dey ñi.

25 Orzeꞌ tub guzeel rel, Baly nu Silas rnii
nu dey Ñgyoozh, nunu rul dey lom. Nunu
reñ dela de pres. 26Orzeꞌ derepent la briib
tub duru ily. Orzeꞌ pcueñ yuꞌ gyiib gashtal
zeꞌ nu zu laa simient niñ. Orzeꞌ lueg la
byaal dela roꞌ, nunu bet lag dela caden nu
pcacuuñ dey de pres. 27Orzeꞌ yu nu riib ic
yuꞌ gyiib zeꞌ brish yu yaa. Na ornu bzaac
yu nu naal dela roꞌ ni yuꞌ gyiib, orzeꞌ psaꞌ
lagy yu nu briib dze dela pres. Orzeꞌ blooy
mandzicyniynañgyidyuꞌñ,nunubicypeey
nu ñgyuut yu ub yu. 28 Orzeꞌ brish ti Baly.
Gazeꞌ nu nay:
―¡Cueꞌ shiñ gyicy nur ub ru gun ii yu̱ꞌ dela

de ̱! ―nay.
29Orzeꞌ yu nu riib ic zeꞌ bredz yu mbecy

nu cha nuy gyi. Orzeꞌ carer la guꞌy nañ yuꞌ
zeꞌ. Nunu rash la bis yu nu tantaꞌ gudzib
yu. Orzeꞌwes saa lay yeñ gyiꞌ Baly nu Silas.
30Orzeꞌ blooy de yu zeꞌ lugaar zeꞌ. Gazeꞌ nu
nay rab yu dey:
―¿La ñuu coz rlagy ñi nu gyicya̱ par nu

ruumbaña?̱ ―nay.
31Orzeꞌ na Baly nu Silas:
―Bicy cup consuel lo Shuaan den, Jesucr-

isht. Orzeꞌ ruu mbañ ru nu dela famil nir
―na dey.

32 Orzeꞌ pshaal dey riidz ni Shuaan den
loynu lodelambecynurcyiiñ loy. 33Na laab
or zeꞌ yunu riib ic zeꞌ zanuydeynubdiib yu
zeꞌ nu guud güii ni dey. Orzeꞌ lueg la wi nis
yu nu dela famil niy. 34Orzeꞌ ya nuy Baly nu
Silas. Gup yu par nañ yuꞌy nuy dey. Zeꞌ briic
yu coz nu gow dey. Orzeꞌ mbecy nu riib ic
zeꞌ nu dela famil niy tonaꞌ la gucyit lagy dey
gun bi ricy cup dey consuel lo Crisht.

35Na tuubaꞌ dzi or napor, orzeꞌ de fushtiz
bzuu nez dey ayudant ni dey lo yu nu riib ic
zeꞌ. Orzeꞌ na dey rab yuy:
―Blaa dembecy zeꞌ ―na dey.
36 Orzeꞌ yu riib ic zeꞌ gua mniiy lo Baly.

Orzeꞌ nay:

―De fushtiz bzeed dey raso ̱o ̱ nu la ̱a̱ ru nu
Silas. Orzeꞌ na ruu der. Gac gya der dub
gusht la―nay.

37Orzeꞌ na Baly rab yu ayudant zeꞌ:
―Pshet dey yag ichde̱ lo rgüii la dembecy

zigy, nunu ii nigul ri bee dey de ̱. Nunu de ̱
ya ̱ nac de̱ mbecy Rom. Zeꞌ ii mneꞌ dey de̱ ya ̱
nañ yuꞌ gyiib. Orzeꞌ na rlagy dey coy de ̱ ya ̱
dze ga. Rilawac. Ub la de fushtiz rlagy ñinu
cyid dey coy de̱ ya ̱ ―nay.

38Na de ayudant gua niiy lo de fushtiz de
riidz nu mnii Baly. Na ornu güeñ de fushtiz
nu Baly nu Silas nac dey mbecy Rom, orzeꞌ
tonaꞌ la gudzib dey. 39 Orzeꞌ za dey lo Baly
nu lo Silas, nunu bdiiñ dey rishsulagy lo
dey. Orzeꞌ gua nu dey de yu zeꞌ par ich yuꞌ
gyiib nunu mnishbaa dey loy nu ruu dey
gyedz zeꞌ. 40Orzeꞌ Baly nu Silas bruuy nañ
yuꞌ gyiib zay par yuꞌ Lidia. Zeꞌ bdzeel dey
dela bicy na, nunu briic dey consuel ni de
yu zeꞌ. Orzeꞌ bruu dey yuꞌ Lidia za dey.

17
Baly nu Silas zay Tesalónica

1Nez nu za dey bded yu tub gyedz nu la
Anfípolis, nunu bded dey tuubaꞌ gyedz nu la
Apolonia. Orzeꞌ bruꞌña dey tub gyedz nu la
Tesalónica. Orzeꞌ zeꞌ zub tub yuꞌ zeꞌ nu rsyaꞌ
mbecy Israeel riidz ni Ñgyoozh. 2Orzeꞌ Baly
zay nañ yuꞌ zeꞌ como nil rzay. Orzeꞌ chon
sab, dzi nu rzu lagy mbecy Israeel, orzeꞌ
Baly bee nuy de mbecy riidz. Bzat yu de
riidz nu bzeeñ Ñgyoozh. 3 Orzeꞌ mniiy tub
mod par nu gyet gras lardoo de mbecy zeꞌ,
nunu pshaal yu lo dey nu Mesías, bin nu ca
lo cuen nu combañmbecy, rlagy ñi nu gzac
zim, nunu despuees ornu gatmi rlagy ñi nu
gyabañmi, nay. Orzeꞌ na gaꞌy rab yu dey:
―Laab Jesuuz, biñ nu ya̱ rzata ̱ lo der, laab

mi zeꞌnacmiMesías, biñ nu ca lo cuennu co
mbañmbecy―nay.

4Orzeꞌ guña lagy la bembecy riidz nu rnii
Baly, nunu guc nu dey Baly nu Silas. Niꞌ ziꞌl
guña lagy zigy mbecy griego, de yu nu rca
Ñgyoozh, nunu guña lagy zigy biñ mñaa zub
lo.

5 Na de mbecy Israeel gusaap lagy dey.
Orzeꞌ bicy tublaazh dey la be mbecy a̱ꞌ nap,
gal nu mbecy gur rded. Orzeꞌ bicy dey nu
pchaꞌ ic delambecy gyedz zeꞌ. Orzeꞌpor fers
la guꞌ dey nañ yuꞌ Jasón. Byub dey Baly nu
Silas nu chanudeyyu lo dembecy zigy. 6Na
ornu wangyad yu, orzeꞌ bgayu tuñ la dey
Jasón nu deꞌ zir de bicy na. Gua nu dey yu lo
de fushtiz gyedz zeꞌ. Orzeꞌ rbish ti dey. Orzeꞌ
nay:
―¡De yu ii ricy deet dey dutuub la lugaar!

¡Nayadaꞌdeygyedz ii nin! 7 ¡Nunu Jasónbriic
yu yuꞌ nu rcyiiñ dey! ¡De yu ii za dey contr
ni leey ni yu nu riib ic de nasyoong, gun rnii

dey nu zu tuubaꞌmbecy nu riib ic, tub yunu
la Jesuuz! ―na dey.

8Orzeꞌ nu riidz zeꞌ bicy dey nu pchaꞌ ic de
mbecy zigy, nunu bicy dey nu pchaꞌ ic de
fushtiz nu yuꞌ gyedz zeꞌ. 9 Orzeꞌ de fushtiz
pcaa dey Jasón nu deꞌ zir de mbecy zeꞌ nu
zeeñ dey ñuu tiñ par nu cueꞌ grib dze dey
gyedz zeꞌ. Gazeꞌ nu blaa dey yu.

Baly nu Silas zay Berea
10Na ornu bi becheñ, orzeꞌ lueg la de bicy

na bzuu nez dey Baly nu Silas zay Berea. Na
ornu bruꞌña dey Berea, orzeꞌ gua dey nañ
yuꞌ nu rsyaꞌmbecy Israeel riidz ni Ñgyoozh.
11 De mbecy Israeel nu yuꞌ Berea napaꞌ zir
ricy dey gazeꞌ de mbecy Tesalónica. Orzeꞌ
tonaꞌ la yet lagy dey de riidz nu rnii Baly
nu Silas. Nunu tub dzi ga psyaꞌ zir dey riidz
nu bzeeñ Ñgyoozh ben a rishli de coz nu rnii
Baly nu Silas. 12 Orzeꞌ zigy mbecy zeꞌ bicy
cup dey consuel lo Crisht gal nu zigymbecy
griego: tant biñ mñaa zub lo, nunu tant yu
gyeey. 13Tees ornu de mbecy Israeel nu yuꞌ
Tesalónica güeñ dey nu niꞌ ziꞌl Baly rshaal
yu riidz ni Ñgyoozh Berea, orzeꞌ za dey zeꞌ.
Orzeꞌ brugyiꞌ ricy dey nu rchaꞌ ic de mbecy
zigy. 14 Orzeꞌ lueg la de bicy na bzuu nez
dey Baly zay par ruꞌ nisyudoo. Zeꞌ Silas nu
Timoteo rup laa dey byeeñ yu Berea. 15De
mbecy nu za nu Baly, de yu zeꞌ za nu dey
yu gashtal Atenas. Gazeꞌ nu bish cya dey
zay par Berea tuubaꞌ tir. Za nu dey raso̱o ̱ nu
bzeed Baly lo Silas nu Timoteo. Baly mniiy
nu cha dey loy lueg lueg la.

Baly nu Silas pcyiiñ dey Atenas
16 Lat nu Baly blez yu Silas nu Timoteo

Atenas, tonaꞌ la deet guc nañ lardooy ornu
bzaac yu nu dzi zañ nab nguaa gyedz zeꞌ.
17Ndeꞌnubeey riidznudembecy Israeel nu
deꞌ zir mbecy nu driib zily Ñgyoozh nañ yuꞌ
zeꞌ nu rsyaꞌ dey riidz nu bzeeñmi. Nunu de
dzi la beey riidz nu cyu ziꞌl mbecy nu byap
yu lat yagyiꞌ. 18Orzeꞌ la be mbecy nu rsyaꞌ
leey nu la epicúreos nu la bembecy nu rsyaꞌ
gaꞌ leeynu la estoicosbrugyiꞌnuzi ronudey
Baly riidz. Orzeꞌ na dey:
―¿La coz rniimbecynudzi zaab ga ruꞌ re?

―na dey.
Orzeꞌ tub nacaꞌmbecy nay:
―Rlyu nu rzat yu ñgyoozh nu walab

ñgyoozh guledz―na dey.
Ni rnii dey, gun Baly rshaal yu riidz ni

Jesuuz, nunu rshaal yu riidz nu lac byabañ
mi despuees nu bi gut mi. 19 Orzeꞌ gua nu
dey yu tub lugaar nu la Areópago, zeꞌ nu
ryatublaazh tubnacmbecynuzuriiñ. Orzeꞌ
na dey:
―Rlagy de̱ gad lagya̱ de riidz cub nu

rlyuur. 20Ru rniir reñ ga la riidz lo de ̱, ndeꞌ
nu rlagy de ̱ gad lagya̱ lac yaruu de riidz zeꞌ
―na dey.

21Ni mnii dey gun dela mbecy Atenas nu
deꞌ zirmbecyyadnu rcyiiñAtenaswalagyaꞌ
dey gyicy yu reñaꞌ coz, sinu se nu niiy ziꞌl
deynunu senugyeñ ziꞌl dey cana la de riidz
cub.

22 Orzeꞌ Baly wes suy lat de mbecy nu
byatublaazh Areópago. Orzeꞌ nay:
―De ru mbecy Atenas, ya̱ rzaca̱ nu de

mod la dzi ca ic der Ñgyoozh. 23 Gun lat nu
rdeda̱ ledz der, bzaaca̱ de lugaar nu driib
zily der Ñgyoozh. Byapa̱ tub mez nu driib
zily der tub ñgyoozh. Lo mez zeꞌ ca letr.
Orzeꞌ zeꞌ rniiñ: “Ñgyoozhnu a̱ꞌyuꞌ lon”, rniiñ.
Ñgyoozh nu de ru driib zily ru, mas a̱ꞌ yuꞌ lo
der mi, mi zeꞌ biñ nu gzata̱ lo der na.

24 ’Ñgyoozh, biñ nupsaꞌ lagy gyishlombecy
nu dela coz nu yuꞌ gyishlombecy ii, mi zeꞌ
waccyiiñ mi nañ yuꞌ nu rzaa mbecy. 25 Niꞌ
mbecy wac gyicy dey ni tub la coz nu lo-
cyuub dey mi, como ub mi rbic mi gyel
mbañ ni dey, nunu rbic mi dela coz nu
galagy ñi ni dey.

26 ’Ñgyoozh psaꞌ lagy mi tub mbecy. Lo
nez yu zeꞌ bruu de lo la nez mbecy. Ñgyoozh
bicy mi nu yuꞌ dey dutuub la gyishlombecy.
Anzir nu saꞌ lagy mi dey, bi bloo ic mi gul
chuꞌ dey gyishlombecy, nunu bi bloo ic mi
ca lugaar chuꞌ dey. 27Ni bicy mi, gun orzeꞌ
yub deymi, gun dzi ga gyadmi ni dey lat nu
yub dey mi. Rishli Ñgyoozh a ̱ꞌ zet la zum lo
tub ga de ub na. 28Gun par nu nac Ñgyoozh,
mbañ den, nunu rcueñ den, nunu yuꞌ den
gyishlombecy ii. Gal nu mnii tub losaꞌ der
ornu pcaay riidz cyit. Orzeꞌ nay: “Niꞌ de ub
na nac naa iꞌñ mi”, nay. 29 Orzeꞌ como nac
naa iꞌñÑgyoozhwalagyñi saꞌ lagynanunam
gal nu na tub nab nu ryaa nu or o nu plat o
nu gyitaꞌ, tub nab nu bzaa mbecy nu shcab
ni ub ziꞌl yu. 30 Gulas Ñgyoozh se la la bicy
num de mbecy nu wangad lagy de coz zeꞌ.
Tees na rcaam delambecy nu yuꞌ dutuub la
lugaar nu neꞌ dey dela cyi nu ricy yu. 31Gun
Ñgyoozhbibzumtubdzinu li ri beemnidela
mbecynuyuꞌ gyishlombecy. Ni gyicymipar
nu nac tub biñ nu bi bloo sum. Nunu briic
mi nu gad lagy mbecy nu segur la ni gyicy
mi ornu bicymi nu byabañmi zeꞌ despuees
nu gut mi―na Baly.

32 Na ornu güeñ dey nu mnii Baly nu
byabañ tub mbecy gut, orzeꞌ yuꞌ mbecy nu
psuriidz dey yu. Yuꞌ gaꞌmbecy numniiy:
―De̱ ya̱ rlagya̱ gyeña̱ ornu zat ru de riidz

zeꞌ tuubaꞌ tir―na dey.
33 Orzeꞌ bruu Baly lat dey. Zay. 34 La

be mbecy guc nuy Baly, nunu bicy cup dey
consuel loCrisht. Dionisio, yu zeꞌ tubmbecy
nu bzu riiñ Areópago bicy cup yu consuel lo
Crisht. Nu tuubaꞌ mbecy nu bicy cup con-
suel lo Crisht, tub biñ mñaa nu la Dámaris.

Nunu zañ zir dey bicy cup yu consuel lo
Crisht.

18
Baly zay Corinto

1 Na despuees ni de nu ndeꞌ, bruu Baly
Atenas, zay tub gyedz nu la Corinto. 2 Zeꞌ
bdzeel yu tub mbecy Israeel nu la Aquila.
Yu zeꞌ tub mbecy Ponto, tees sa bruuy lo de
yu ni Italia nu mñaay, tub biñ mñaa nu la
Priscila. Bruuy Italia, gun Clau, yu nu riib ic
de nasyoong, pcaay dela mbecy Israeel nu
ruu dey tub gyedz ni Italia nu la Rom. Orzeꞌ
Baly gua güiiy dey. 3Orzeꞌ byeeñ nuy de yu
zeꞌ, nunu tublaazh la bicy dey riiñ, gun Baly
nac yu tub yu nu rzaa yuꞌ negy. Laabaꞌ ndeꞌ
dalje ̱z nu ricy Aquila nu mñaay. 4 De sab,
dzi nu rzu lagy de mbecy Israeel, rza Baly
nañ yuꞌ nu rsyaꞌ de mbecy Israeel riidz ni
Ñgyoozh, gun rlagy yu cuugy yu lardoo de
mbecy Israeel, nunu tant mbecy nu walab
mbecy Israeel.

5Na ornu bruu Silas nu TimoteoMacedo-
nia za dey par Corinto. OrzeꞌBalywangyicy
yu reñaꞌ riiñ. Se tub lo ziꞌl nu rshaal yu riidz
niCrisht. Naal lablyuuynidembecy Israeel
nu Jesuuz laab mi zeꞌ Mesías, biñ nu bloo
su Ñgyoozh. 6 Tees ornu gua dey contr niy,
nunu ornu shiñ mnii dey niy, orzeꞌ bdib yu
shab yu par nu gabe nu wangash dey riidz
zeꞌ. Orzeꞌ nay:
―Benu de ru duneꞌr, laab der yuꞌ falt nir.

Ya̱ sac falt ne ̱. Na par lo ya̱ cha ̱ lat dembecy
nuwalabmbecy Israeel―nay.

7Orzeꞌ bruuy nañ yuꞌ nu rsyaꞌ de mbecy
Israeel riidz ni Ñgyoozh zeꞌ, zay cyiiñ yu yuꞌ
tub mbecy nu la Ticio Justo, tub yu nu rca
Ñgyoozh. Yu zeꞌ rcyiiñ yu cuit yuꞌ nu rsyaꞌ
de mbecy Israeel riidz ni Ñgyoozh. 8 Tees
Crispo, yu nu riib ic nañ yuꞌ nu rsyaꞌmbecy
Israeel riidz ni Ñgyoozh, yu zeꞌ nu dela famil
niy bicy cup yu consuel lo Shuaan den.
Nunu zigy zir mbecy Corinto güeñ dey riidz
ni Crisht, nunu bicy cup dey consuel lom,
nunuwi nis dey.

9Na tub rel Shuaan den Jesuuz bruu zac
mi lo Baly mod ni pcaal. Orzeꞌ nam rab mi
yu:
―Cueꞌ dzib ru. Zaab nii lar riidz ne ̱. Cueꞌ

checar nuniir lo dembecy. 10Gunya̱ nac du̱
ru. Ni tub la mbecy wac shiñ gyicy nuy ru,
gun zigy de mbecy gyedz ii nac dey mbecy
ne ̱ ―nam.

11 Orzeꞌ byeeñ yu zeꞌ tub ñaꞌn nu. Orzeꞌ
blyuuy riidz ni Ñgyoozh ni dembecy.

12 Ornu Galión bdugyiy riiñ nu riib ic yu
por cuen ni gubier ni Acaya, de mbecy Is-
raeel byatublaazh dey nu cha dey contr ni
Baly. Orzeꞌ gua nu dey yu zeꞌ nu dri bee
Galión ni de mbecy. 13Orzeꞌ na dey rab yu
Galión:

―Yu ii rcuugy yu lardoo dembecy nu cay
Ñgyoozh tub mod nu za contr ni leey ―na
dey.

14 Na ornu Baly bicy peey niiy, orzeꞌ na
Galión rab yu dembecy Israeel:
―Benu bicy yu coz nu walab seꞌñ, o benu

bicy yu tub cyi ily nu tonaꞌ la shiñ, orzeꞌ
rlagy ñi gyicy cupa̱ pase̱z du ̱ de ru mbecy
Israeel. 15 Tees como rtub su der losaꞌr nu
lac yaruu de riidz, nunu rtub su der losaꞌr
nu nac ca na tub mbecy, nunu rtub su der
losaꞌr nu nac leey ni ub der, orzeꞌ laab de
ub ru rlagy ñi nu zaꞌ lo der gyel chaꞌ ic ni ub
ru. Ya̱ wari be ̱e̱ coz nu na gal nu na nii―na
Galión.

16Orzeꞌ pcyuu nuy dey par ich yuꞌ zeꞌ nu
dri beey ni mbecy. 17Orzeꞌ de mbecy pshet
yaa dey Sosht, yu nu riib ic nañ yuꞌ nu rsyaꞌ
mbecy Israeel riidz ni Ñgyoozh. Orzeꞌ bdi
deyyu laab roꞌ la zeꞌ. NunuGaliónwangyicy
cuen yu de coz nu bicy dey.

Baly bish cyay zay Antioquía
18 Na despuees ni de nu ndeꞌ, orzeꞌ Baly

byeeñ yu zañ ruꞌ dzi Corinto. Gazeꞌ nu
bruuy lat de bicy na za nuy Priscila nu
Aquila nañ tub barc par lo de yu nu la Siria.
Tub gyedz nu la Cencrea, anzir chuꞌy nañ
barc, orzeꞌbicyyu tub tratnuÑgyoozh. Orzeꞌ
bicyyagyyu tooyparnugabenusegur lagy-
icypaaynu trat zeꞌ. 19OrzeꞌbruꞌñadeyÉfeso.
Zeꞌ bzeeñ Baly Priscila nu Aquila. Orzeꞌ
guaynañyuꞌnu rsyaꞌdembecy Israeel riidz
ni Ñgyoozh. Orzeꞌ bee nuy de mbecy Israeel
riidz. 20 Orzeꞌ mnishbaa dey loy nu tuñ
tiem gyiyeeñ yu nuy dey teeswanshet ic yu.
21 Tees ornu bruuy lo dey, orzeꞌ nay rab yu
dey:
―Benu Ñgyoozh rlagy mi, ya̱ yap güii̱̱ der

tuubaꞌ tir―nay.
Orzeꞌ guꞌy nañ barc. Bruuy Éfeso zay.
22Orzeꞌ bruꞌñay Cesarea. Orzeꞌ bruu gaꞌy

zeꞌ yay par Jerusaleeng. Yay nu niiy ñgyoozh
nu de mbecy ni Crisht nu yuꞌ zeꞌ. Orzeꞌ
bruuy Jerusaleeng zay par Antioquía. 23Na
ornu pcyiiñ yu lugaar zeꞌ tub tiem, orzeꞌ
bruuy. Gusay lo de yu ni Galacia nu lo de
yu ni Frigia. Bicy yu nu byafert zir ricy cup
dembecy consuel lo Crisht.

Apolos pshaal yu riidz ni Crisht Éfeso
24Na tub mbecy Israeel nu la Apolos briy

Éfeso. Yu zeꞌ tub mbecy Alejandría. Tonaꞌ la
nap za riidz nu rniiy, nunu nap ñuu rad lagy
yu riidz ni Ñgyoozh. 25Nap blyuumbecy niy
de coz ni Shuaan den. Nunu fert la rniiy,
nunu nap rlyuuy de coz ni Jesuuz. Tees
par nu zu nis mbecy, tub zi la de coz nu
blyuuWaa, de ndeꞌ ziꞌl rad lagy yu. 26Orzeꞌ
brugyiꞌ nu wachib lay rniiy lat de mbecy
nañ yuꞌ nu rsyaꞌmbecy riidz ni Ñgyoozh. Na

ornuPriscila nuAquila güeñdeyde riidz nu
mniiy, orzeꞌ gua nu dey yu par yuꞌy. Zeꞌ nap
zir pshaal dey de coz ni Ñgyoozh loy. 27Orzeꞌ
Apolosmnii tooynuchaypar lo yuniAcaya.
Orzeꞌ de mbecy ni Crisht nu yuꞌ Éfeso blo-
cyuub dey yu, gun bzeed dey tub gyicy lo
de bicy na nu yuꞌ zeꞌ. Mniiy lo dey nu nap
gyicy nu deyApolos ornu griy. Na ornu briy
Acaya, tonaꞌ la nap blocyuub yu de yu nu
brugyiꞌ nu ricy cup consuel lo Crisht par nu
nac faboor ni Ñgyoozh. 28Lat de mbecy zigy
nap blyuuy nu dzi radza de riidz nu rnii de
mbecy Israeel. Orzeꞌ wangacaꞌ nii dey nu
walab ni. Bzat yu riidz nu bzeeñ Ñgyoozh,
ornu blyuuy ni dey nu Jesuuz, laab mi zeꞌ
Mesías,biñnuca lo cuennucombañmbecy.

19
Baly zay Éfeso

1 Lat nu ri Apolos Corinto, Baly gusay de
lugaar ni logyiꞌ. Orzeꞌ briy Éfeso. Zeꞌ byap
yu labembecynuricy cupconsuel loCrisht.
2Orzeꞌ nay rab yu dey:
―¿A guud Espiriit Yon ni Ñgyoozhni de ru,

ornu nu loga la nu bicy cup der consuel lo
Crisht? ―nay.
Orzeꞌ na dey:
―Ni wangyeñ de ̱ ti yuꞌ tub Espiriit Yon ni

Ñgyoozh ―na dey.
3Orzeꞌ na Baly:
―Benuni, orzeꞌ ¿lacyaruuñornubriibnis

dey de ru? ―nay.
Orzeꞌ na dey:
―Yaruuñ gal numnii Waa―na dey.
4Orzeꞌ na Baly:
―Waa briib nis yu de mbecy nu bi mneꞌ

de coz cyi, nunu mniiy lo de mbecy Israeel
nu gyicy cup dey consuel lo biñ nu cyid
despuees par lo ub yu. Mi zeꞌ lam Jesuuz
―nay.

5Ornugüeñdey riidz zeꞌ, orzeꞌbzunisdey
par nu gabe nu nac dey mbecy ni Shuaan
den, Jesuuz. 6Orzeꞌ Baly briib yaay too dey.
Orzeꞌ Espiriit Yon ni Ñgyoozh bicy nim dey.
Orzeꞌ mnii dey nu riidz reñaꞌ mbecy, nunu
mnii dey por cuen ni Ñgyoozh. 7Lo dela dey
tub trocyup yu gyeey nac yu.

8Lat chon beey gua Baly nañ yuꞌ nu rsyaꞌ
de mbecy Israeel riidz ni Ñgyoozh, wanchib
lay mniiy lo de mbecy. Bee nuy dey riidz,
nunu bicy yu nu bguugy lardoo dey nu nac
riidz ni gyel gubier ni Ñgyoozh. 9 Tees bruu
su la be mbecy zeꞌ nu bicy cyigy lardoo dey,
nunu wacheña lagy yu. Shiñ mnii dey ni
de coz ni Shuaan den lat de mbecy zigy.
Ndeꞌ nu Baly bruuy lat dey. Orzeꞌ za nuy de
mbecynu ricy cup consuel lo Crisht par nañ
tub yuꞌ scuel, nu la Yuꞌ Scuel ni Shi Tirano.
ZeꞌbeenuBalydembecyriidzdedzi la. 10Ni
bicyyunuydeynañcyupñaꞌn. Ndeꞌnugüeñ

delambecynuyuꞌ lo de yuniAsia de riidzni
Shuaanden: tantmbecy Israeel, tantmbecy
nuwalabmbecy Israeel.

11NunuÑgyoozh tonaꞌ lanusuriidz ilybicy
mi par nu nac Baly. 12Mas tub bay ni Baly
o tub shab yu nu rzuy rza nu dey lo de
mbecy rat. Orzeꞌ de mbecy rat zeꞌ ryac yu.
O benu nuras bicy ras nuy dey, orzeꞌ druu
chu nuras zeꞌ lo dey.

13Nayuꞌ la bembecy Israeel nu rded rboo
nuras. Orzeꞌ yu zeꞌ bicy peey mbooy nuras
nu nac rishbeey nu rbic Jesuuz. Orzeꞌ na
dey rab yu nuras:
―¡Par nu nac rishbeey ni Jesuuz, biñ nu

rzat Baly, rne̱e̱ de ̱ lor nu ruu chur lo mbecy
ii! ―na dey.

14Ni bicy gagy iꞌñ tubmbecy nu la Esceva.
Yu zeꞌ tub yu nu riib ic de uz. 15Tees ornu ni
gugy dey nuras, orzeꞌ na nuras rab yu dey:
―Ya̱ yuꞌ lo ̱ Jesuuz, nunu ya̱ yuꞌ lo̱ cyu nu

Baly. Zeꞌ de ru ¿cyu nac ru? ―nay.
16Orzeꞌmbecynubicyninuraszeꞌ tonaꞌ la

fert pshet yaay dey. Bicy yu gan dey. Orzeꞌ
bruu dey nañ yuꞌ zeꞌ carer. Guud güii dey,
nunu por fers la blooy dela shab dey. Gyid
yaagy la dey yay. 17 Dela de mbecy Éfeso
nudembecy Israeel gal numbecy nuwalab
mbecy Israeel, dela dey güeñ dey de coz nu
guc nunu tonaꞌ la gudzib dey. Orzeꞌ tonaꞌ la
briib zily mbecy Jesuuz.

18 Orzeꞌ zigy mbecy nu ricy cup consuel
lo Crisht bicy caacy yu de cyi nu bicy yu lat
de mbecy. 19Zigy de mbecy nu bicy tuꞌ losaꞌ
bicy tublaazh dey de libr ni tuꞌ ni dey, nunu
pcaa dey gyiñ lo rgüii la de mbecy zigy. Na
ornu bloo dey cuen ben la be sac de libr zeꞌ,
orzeꞌ pshuub ñi pres ni cyaal gaynal miily
tiñ plat. 20Nimod guc. Orzeꞌ bzu laa riidz ni
Ñgyoozh, nunu bicy ñi nu byanap dembecy.

21Na despuees nu bi guc de coz zeꞌ, orzeꞌ
Balymnii tooy nu ches say lo de yu niMace-
donia nu lo de yu ni Acaya. Na ornu lazh
chesayde lugaarzeꞌ, orzeꞌmnii tooynugyay
Jerusaleeng. Orzeꞌ nay:
―Lazh ndeꞌ rlagy ñi cha ̱ güii̱ ̱ gyedz Rom

―nay.
22 Na tub tiem, lat nu gabee riy lo yu ni

Asia se tub tiem, orzeꞌ bzuu nez yu Timoteo
nu Erasto nu cha ga dey parMacedonia. De
yu zeꞌ nil rlocyuub dey Baly. Orzeꞌ Baly
bzuu nez yu dey zay.

Pchaꞌ ic dembecy Éfeso
23Tiem zeꞌ tonaꞌ la deet guc par nu nac de

coz ni Shuaan den Éfeso. 24Zu tubmbecy nu
la Demetr. Yu zeꞌ tub yu nu ricy nap plat.
Bzaay nab ni yuꞌ nu driib zily mbecy tub
ñgyoozh nu la Diana. Orzeꞌ tonaꞌ la sheñ tiñ
rad ni dembecy nu rzaa de nab zeꞌ. 25Orzeꞌ
bicy tublaazhyudembecynu ricy laab losaꞌ
riiñ nu ricy ub yu. Orzeꞌ nay rab yu dey:

―De ru mbecy, de ru rad lagy der nu dzi
gusht rcyiiñ den par nu nac riiñ nu ricy na.
26Gunde ru rzacdernunureñderde coznu
rnii Baly. Rniiy nu ñgyoozh nu rzaa mbecy,
ndeꞌ rilawalabñgyoozh,nunubi bicy yu gan
nu pcuugy yu lardoo zañ mbecy nu laa yaa
dey de ñgyoozh zeꞌ: tant Éfeso gal nu dela
lugaar lo yu ni Asia. 27 Orzeꞌ dzi rishdzidz
walab tub lo ziꞌl nu nii zi mbecy ni de riiñ
nu ricy na, sinu niꞌ ziꞌl gyicy dey nu se la la
sac yuꞌ ni Diana, ñgyoozh lily ni den. Orzeꞌ
nit lo gyel lily nim. Nunu biñ re biñ nu driib
zily dela mbecy Asia, nunu dela mbecy nu
yuꞌ gyishlombecy―nay.

28Na ornu güeñ de mbecy zeꞌ de riidz zeꞌ,
orzeꞌ tonaꞌ la guzi lagy dey. Orzeꞌ brugyiꞌ
rbish ti dey. Orzeꞌ nay:
―¡Tonaꞌ la coz ily nac Diana ni de mbecy

Éfeso! ―na dey.
29Orzeꞌ dutuub la lat gyedz brush las nu

zu redz zeꞌ. Orzeꞌ de mbecy zigy bduꞌ yaa
dey Gayo nu Aristarco, cyup mbecy Mace-
donia nu rded nu Baly. Orzeꞌ za nu dey
yu carer par nañ yuꞌ nu ryatublaazh de
mbecy. 30Baly ngulagy yu chay lo dembecy
zigy tees de mbecy ni Crisht wansaan dey.
31 Nunu la be de fushtiz ni Asia, de yu nu
nac amig ni Baly, bzeed dey raso̱o ̱ loy nu
cueꞌ chuꞌy nañ yuꞌ nu ryatublaazh mbecy
zeꞌ. 32Zeꞌ tonaꞌ la zu redz guꞌ dembecy. Tub
mbecy rbish tiy tub coz. Zeꞌ tuubaꞌ mbecy
rbish tiy reñaꞌ coz. Orzeꞌ zigy zir de mbecy
nu wangad lagy dey lagu byatublaazh yu.
33 Yuꞌ mbecy nu briic yu fers ni Alejandro,
gun de mbecy Israeel mnii dey loy nu chay
cha niiy lo dela de mbecy. Orzeꞌ Alejandro
bicy yaay lo dey par nu cueꞌ gyicy dey zu
redz. Bicy peey niiy tub riidz par nu gabe
nu sac falt ni de mbecy Israeel lo de mbecy
zigy. 34 Tees de mbecy zigy byuꞌ lo dey yu
nu nac yu mbecy Israeel. Orzeꞌ tublaazh la
brish ti dey nañ cyup or. Orzeꞌ na dey:
―¡Tonaꞌ la coz ily nac Diana ni de mbecy

Éfeso! ―na dey.
35 Or guchi orzeꞌ scyerban ni gyedz zeꞌ

pcyaag yu ic dembecy zigy. Orzeꞌ nay:
―De rumbecy Éfeso, dela mbecy rad lagy

dey nu bdugyi gyedz Éfeso ii par nu ña dey
yuꞌ ni ñgyoozh lily, yuꞌ ni Diana, nunu par
nuñadeynabminubruugashtal gyibaabet
lag ñi. 36Nunu ni tub la mbecy wac niiy nu
de coznumne ̱e̱ndeꞌ tub coznuwalab rishli.
Orzeꞌ ndeꞌ nu rlagy ñi gyag ic der nunu cueꞌ
gur gyicy la der. 37 De ru biid nu der de
mbecy zeꞌ par ii mas wangyicy gubaan dey
la coz nu yuꞌ nañ de yuꞌ nu driib zily den
ñgyoozh nin. Ni wannii zi dey nim. 38 Benu
Demetr nu de yu nu ricy nuy riiñ rlagy dey
cuꞌy cyi ca na mbecy, orzeꞌ par ndeꞌ yuꞌ dzi
nu yuꞌde fushtiz par nu ri beeyni dembecy.
Lo de yu zeꞌ gad gyel fushtiz. 39 Tees benu

yuꞌ reñaꞌ coz nu rlagy der niir, orzeꞌ rlagy ñi
zaꞌ lo der ñii ii lat de junt nu cuꞌ de fushtiz.
40 Gun na rishdzidz nis nii mbecy nu bicy
den gyel yuu lat de ub na par nu nac de coz
nu guc dzi na. Wad la ruꞌn niin lagu ni guꞌ
deet na ii. Niꞌ wac shaal den lo mbecy lagu
ni rlagy na gyicy na―na scyerban ni gyedz
zeꞌ.

41 Orzeꞌ ornu bded nu ni mniiy lo de
mbecy, orzeꞌ ptush las yu dey yay.

20
Baly zayMacedonia

1 Na ornu guca de gyel deet zeꞌ, orzeꞌ
Baly bicy tublaazh yu de mbecy nu ricy
cup consuel lo Crisht. Orzeꞌ briic yu consef
ni dey. Orzeꞌ despuees mniiy ñgyoozh nuy
dey. Orzeꞌ bruuy zay par Macedonia. 2 Lat
nu zay de lo yu ni Macedonia, dzi briic yu
baloor ni de mbecy ni Crisht. Orzeꞌ briy
Grecia. 3 Zeꞌ pcyiiñ yu chon beey. Na ornu
bzu lily yu nu chay par Siria nañ tub barc,
orzeꞌ gud lagy yunudembecy Israeel psaap
dey riidz nu shiñ gyicy nu dey yu. Orzeꞌ
mnii tooy nu cush cyay, ded yu lo de yu ni
Macedonia tuubaꞌ tir. 4 Sópater, tub mbecy
Berea, gua nuy yu. Yu zeꞌ iꞌñ Pirro. Niꞌ
ziꞌl reñaꞌ mbecy gua nu dey yu. Gush lañ:
Aristarco, nu yu nu la Segundo, cyup de yu
zeꞌmbecyTesalónica,nuGayo, tubyuDerbe,
nu Timoteo, nu Tíquico nu Trófimo, cyup de
mbecy zeꞌ bruuy lo de yu ni Asia. 5Orzeꞌ de
mbecy zeꞌ za ga la dey par lo de ̱. Za dey tub
gyedz nu la Troas. Zeꞌ blez dey de ̱ ya̱. 6 Zeꞌ
de ̱ ya̱, ornu bded saꞌ nu row dey gyishtily
nu sac lebadur, orzeꞌ guꞌ de ̱ nañ barc. Orzeꞌ
bruude ̱Filipos za ̱de̱. Na ornubzaꞌ gaaydzi,
orzeꞌ bri̱ de ̱ Troas. Orzeꞌ byatublaazh de ̱ nu
losa̱ꞌ. Zeꞌ pcyiiñ de̱ tub sman.

Baly pcyiiñ yu Troas
7 Orzeꞌ dzi loga la ni sman byatublaazh

de ̱ nu losa ̱ꞌ nu da̱w de̱ gyit mod nu bzeeñ
Jesucrisht. Orzeꞌ Baly pshaal yu riidz ni
Crisht lo de mbecy. Zaab rnii lay lo dey
gashtal or guzeel rel, gun tuubaꞌ dzi gyay.
8 Orzeꞌ byatublaazh de ̱ nañ tub yuꞌ nu zub
gya ni tub yuꞌ chon shily. Zeꞌ rca gyi ni zañ
candiil. 9 Zeꞌ zub tub yu feñ nu la Eutico.
Zub yu ruꞌ bentan. Lat nu rnii Baly, orzeꞌ
tonaꞌ la byeed pcaal yu gashtal por f̱ii̱ gush
la pcaal yu, gun Baly dzi tuñ mniiy. Orzeꞌ
bruuy gal shily chon ni yuꞌ zeꞌ. Bet lag yu
gal lo yu la. Orzeꞌ pshes nañ dey yu gut lay.
10Orzeꞌ Baly bet yu par lo yu. Orzeꞌ gusaab
tiily yu. Bduꞌ yaay yu. Orzeꞌ nay:
―Cueꞌdzib der gun gabeembañyu―nay.
11Orzeꞌ gupaꞌy laab gal gya zeꞌ bdow nuy

dey gyit mod nu bzeeñ Jesuuz. Despuees
orzeꞌ chi bee nuy dey riidz gashtal briib la
doo. Gazeꞌ nu bruuy lo dey zay. 12Orzeꞌ ya

nu dey yu feñ zeꞌ par yuꞌy mbañ yu. Orzeꞌ
guud baloor ni dey.

Baly bruuy Troas zayMileto
13Orzeꞌ bzeeñ Baly de̱ ya̱. Gazeꞌ nu gu ̱ꞌ de ̱

nañ barc za̱ ga̱ de ̱ lo par Aso. Zeꞌ chuꞌ Baly
nañ barc. Ni mniiy nu gyicy de̱, gun rlagy
yu chay gyiꞌ lay par Aso. 14Na ornu bdzeel
de ̱ Baly Aso, orzeꞌ guꞌy nañ barc. Orzeꞌ za ̱
de ̱ par Mitilene. 15 Orzeꞌ zeꞌ bru ̱u̱ de̱ za ̱.
Orzeꞌ tuubaꞌ dzi bri ̱ de ̱ Quío. Gal tuubaꞌ dzi
bri ̱ de ̱ Samos. Zeꞌ bzu lagy de ̱ Troguilio.
Orzeꞌ tuubaꞌ dzi bri ̱ de ̱ Mileto. 16 Gun Baly
bduꞌ ic yu nu ded nez ziꞌl yu Éfeso, gun orzeꞌ
cueꞌ ganda ̱y yu lo yu ni Asia, gun gyeel riy
Jerusaleeng, gun dzi ga dugyi ruꞌy saꞌ ni
Pentecostés.

Baly rniiy lo de yu bel ni de mbecy ni
Crisht Éfeso

17 Orzeꞌ lat nu ri Baly Mileto, bzeed yu
raso̱o ̱ za nu mbecy par Éfeso. Mniiy nu cha
de yu bel ni dembecy ni Crisht nu cha cheel
dey yu. 18Na ornu bri dey, orzeꞌ nay rab yu
dey:
―De ru rad lagy der la coz bicya ̱ nese dzi

loga lanubri ̱de loyuniAsia. 19Dub laa tiem
nu pcyiiña̱ lat der bicya̱ coz numnii Shuaan
den lo ̱. Nunu rila wangyale̱ꞌ, sinu bicya ̱ riiñ
zeꞌ tiem nu deet rac. Nunu tiem zeꞌ tonaꞌ
la bicy shni ̱ par nu nac de coz a̱ꞌ nap nu
psaap de mbecy Israeel riidz nu ñgyicy nuy
ya ̱. 20Derurad lagydernuya̱ rilawancheca ̱
nu ne̱e̱ ni tub la coz nu rlagy ñi nu locyuuba ̱
der. Tees ya ̱ pshaala ̱ de riidz ni Crisht, nunu
blyu ̱u̱ ni der latdembecyzigygalnunañyuꞌ
ni der. 21 Blyu̱u̱ ni de mbecy Israeel, nunu
tant blyu ̱u̱ ni de mbecy nu walab mbecy
Israeel. Ya̱ mne ̱e̱ lo dela mbecy nu rlagy ñi
neꞌ dey de cyi nu ricy dey, nunu gyicy yu
coz nu rlagy Ñgyoozh. Nunu rlagy ñi gyicy
cup dey consuel lo Shuaan den, Jesucrisht.
22Orzeꞌ na cha ̱ par Jerusaleeng gal nu mnii
Espiriit Yon ni Ñgyoozh lo ̱ nu gyicya̱. Ni
wagad lagy ya̱ la coz zaca̱ re. 23 Tub zi la
coz rad lagy ya̱. Nu dela gyedz nu rdeda ̱
Espiriit Yon ni Ñgyoozh rniim lo ̱ nu gyet laga ̱
nañ yuꞌ gyiib, nunu zañ coz deet zaca ̱ de zeꞌ.
24 Tees ya̱ rnii to̱o ̱ nu se la la saca ̱ nu cyiiña̱
gyishlombecy ii, benu chi ga ndeꞌ gyicy ñi
nu shupa̱ laza ̱, nunu zaꞌ lo ̱ de riiñ nu briic
Shuaan den Jesucrisht nu gyicya̱. Riiñ zeꞌ
ndeꞌ nu shaala ̱ de riidz nu sac nu bruu lo
Ñgyoozh,deriidznurniiñnudzi coznapricy
nu Ñgyoozh de ub na.

25 ’Ya̱ gusa̱ mne ̱e̱ de riidz ni gyel gubier ni
Ñgyoozh lat der, nunu na rad lagya̱ nu rila
wazacaꞌ der ya̱. 26Ndeꞌ nu dzi na ya̱ ne ̱e̱ lo
der, benu yuꞌ mbecy bduneꞌ lat der, ya̱ sac
falt ne ̱. 27 Gun ya̱ mne̱e̱ lo der dela coz nu
bloo ic Ñgyoozh nu gyicy mi, nunu wancach
ru ̱ꞌni tub lañ. 28Bicy cuidadderub ru, nunu

bicy cuidad der nu de mbecy zigy nu bzeeñ
Ñgyoozh nu ña der. Ña der dela mbecy nu
ricycupconsuel loShuaanden, biñnubrish
cyi den nu nac nu pshum reñ mi. 29 Ya̱ rad
lagya̱ nu despuees ornu ru ̱u̱ lat der, cyid
mbecy a̱ꞌnap. Gyicy yunu laa yaa dembecy
ni Crisht de coz rishli. Na dey gal na lob dañ
nu nit lo ma shily. 30 Shuub dzi nu ruu la
be mbecy rguu lat der. Lyuu dey coz fals,
gun orzeꞌ dembecy ni Crisht cha cay ich yu.
31 Cuidad der, nunu cueꞌ nit lagy der nu dzi
rel la ya̱ blyu ̱u̱ ni dernunis lo ̱nañ chonñaꞌn
lat nu tonaꞌ la bzac zi̱.

32 ’Orzeꞌ der bicy na, ya ̱ zeeña̱ der yaa
Ñgyoozh nu ñam der. Nunu ya̱ drish lo̱ nu
de riidz nu rnii de coz ily nu ricy Ñgyoozh
locyuub ñi de ru, gun gyicy fert ñi der, nunu
gac cuic ñi dela coz nu bzu chum par dela
mbecy nu bi pcuim nu gac nim. 33 Ya̱ rila
wansaab lagya̱ ni tiñ ni mbecy, ni de shab
mbecy. 34 Gun de ru nap rad lagy der nu
ya̱ bicya̱ riiñ par nu gad coz nu rlagy ñi ne̱,
nunu coz nu rlagy ñi ni de yu nu gusa nu
ya̱. 35Dub laa tiem rlyu ̱u̱ ni der nu ni mod
rlagyñi gyicyden riiñ,nunu locyuubdende
mbecy nu ricy falt la coz ni. Byezaꞌ lagy der
de riidz ni Shuaan den Jesuuz ornu nam:
“Gacyit zir lagy mbecy ornu cuic yu coz ni
losaꞌy gazeꞌ ornu gash yu coz nu cuic losaꞌy
niy”, nam―na Baly.

36Na ornu blazh mnii Baly de ndeꞌ, orzeꞌ
gusu tib yu nuy dey. Mnii nuy Ñgyoozh nu
dela dey. 37Orzeꞌ dela mbecy biiñ yu, nunu
bduꞌ yaa dey yeñ Baly. Nunu bdow dey chit
lo Baly. 38 Tonaꞌ la bicy shni dey, gun mnii
Baly nu wazacaꞌ dey yu. Orzeꞌ za nu dey yu
gashtal lo la barc.

21
Baly zay Jerusaleeng

1 Ornu bzeeñ de̱ de bicy na, orzeꞌ gu ̱ꞌ de ̱
nañ barc. Orzeꞌ za ̱ de ̱ li laa tub lugaar nu la
Cos. Orzeꞌ tuubaꞌ dzi za ̱ de ̱ Rodas. Zeꞌ bru ̱u̱
de̱ za ̱ de ̱ Pátara. 2Pátara byap de ̱ tub barc nu
za par Fenicia. Gu ̱ꞌ de ̱ nañ barc zeꞌ za̱. 3 Za̱
de̱ zeꞌ nu rabee tub nac yu nu ri lo nisyudoo
nu la Chipre. Orzeꞌ zeꞌ briic de̱ welt bzeeñ
de̱ Chipre par yaa reg na. Orzeꞌ za ̱ de ̱ par
Siria. Orzeꞌ zeꞌ blez barc gyedz Tiro, gun
rlagy ñi gyet yuu zeꞌ. Orzeꞌ zeꞌ bet de ̱ par lo
yu. 4Orzeꞌ zeꞌ byap de ̱ la bembecy ni Crisht,
nunu pcyiiñ du̱ de ̱ yu tub sman. Orzeꞌ nu
nacEspiriit YonniÑgyoozhmnii nudeyBaly
nu cueꞌ chay par Jerusaleeng. 5 Tees ornu
blazh tub sman, bru̱u̱ de ̱ za ̱. Dela dey nu
mñaay nu de yu nguzh za nu dey de̱ ya̱ par
ruꞌ gyedz zeꞌ. Orzeꞌ zeꞌ bzu tib de̱ mne ̱e̱ du ̱
de̱ Ñgyoozh. 6Orzeꞌmne̱e̱ de ̱ ñgyoozh nu dey
nu bi gya̱ de ̱. Orzeꞌ gu̱ꞌ de̱ nañ barc. Zeꞌ de
mbecy zeꞌ bish cya dey yay par yuꞌy.

7 Orzeꞌ bru ̱u̱ de ̱ Tiro za ̱ de ̱. Orzeꞌ byaꞌ lo
byaj miꞌ zeꞌ Tolemaida. Orzeꞌ zeꞌ mne̱e̱ de̱
ñgyoozh nu de bicy na. Zeꞌ pcyiiñ du ̱ de ̱ yu
tub dzi. 8Na tuubaꞌ dzi bru ̱u̱ de ̱ zeꞌ za ̱ de̱ par
Cesarea. Orzeꞌ zeꞌ za ̱ de̱ yuꞌ tub mbecy nu
rshaal riidz ni Ñgyoozh, yu nu la Lip, nunu
pcyiiñ du ̱ de ̱ yu. Yu zeꞌ tub yu nu bruu lat
gagymbecy nu pcui dey Jerusaleeng par nu
locyuub dey de aposht. 9 Yu zeꞌ zu tap iꞌñ
yu, fiñ mñaa nu nigul gad ñgyee. Rnii deñ
de riidz nu rbic Ñgyoozh niñ. 10 Zeꞌ pcyiiñ
de ̱ la be dzi. Orzeꞌ bruꞌña Agabo, tub mbecy
nu rnii por cuen ni Ñgyoozh. Yu zeꞌ bruuy
gashtal Judea. 11Biid güiiy de̱ ya ̱. Orzeꞌ gush
yu sinch ni Baly, nunu pcyiig yu yaa ub yu,
nunu pcyiigaꞌy gyiꞌy nu sinch zeꞌ. Orzeꞌ nay
rab yu de̱:
―Espiriit Yon ni Ñgyoozh nam: “Ii mod

gyicy mbecy Israeel nu yuꞌ Jerusaleeng nu
shuaan sinch ii. Orzeꞌ guꞌ dey yu yaa de
mbecy nu walab mbecy Israeel”, nam ―na
Agabo.

12Na ornu güeñ de ̱ de riidz zeꞌ, orzeꞌ de ̱ ya̱
nu de mbecy Cesarea mnishba̱a̱ de̱ lo Baly
nu cueꞌ gyay Jerusaleeng. 13Tees orzeꞌ Baly
nay:
―¿Lagu dzi ruun der? Tonaꞌ la ricy der nu

ricy shni ̱. Ya̱ bi zu ̱ la ̱ cananuzu̱walab tub lo
ziꞌl nucyiigdeyya̱, sinuniꞌziꞌl bi zu ̱ la ̱parnu
gata ̱ Jerusaleeng nu nac Shuaan den Jesuuz
―nay.

14Wangac cuugy de ̱ lardooy. Orzeꞌ guca̱
de ̱ nu rne̱e̱ nu cueꞌ gyay. Orzeꞌmne ̱e̱ de̱:
―Gal nu rlagy Shuaan den Jesuuz, ni gac

―mne̱e̱ de ̱.
15 Na ornu blazh la be dzi, orzeꞌ bicy

nap de ̱ su ̱u̱. Orzeꞌ bru̱u̱ de ̱ zeꞌ ya̱a ̱ par
Jerusaleeng. 16Niꞌ la be de mbecy Cesarea
nu ricy cup consuel lo Crisht ya nuy de ̱ ya̱.
Zu tub mbecy Chipre nu la Mnasón. Yu zeꞌ
tonaꞌ la gulas bicy cup yu consuel lo Crisht.
Orzeꞌ lo yu zeꞌ bri ̱ de̱.

Baly cha güiiy Santiag
17Na ornu bri ̱ de ̱ Jerusaleeng, orzeꞌ tonaꞌ

la bet lagy de bicy na ornu bdzeel dey de̱ ya̱.
18Orzeꞌ na tuubaꞌ dzi Baly gua nuy de̱. Gua
güii̱̱ de ̱ Santiag, nunu niꞌ ziꞌl nguaa dela de
mbecy nu zu riiñ ni de yu bel lat de mbecy
ni Crisht zeꞌ. 19 Orzeꞌ Baly mniiy ñgyoozh
nuy dey, nunu pshaal yu lo dey dela coz
nu ricy Ñgyoozh num de mbecy nu walab
mbecy Israeel par nu nac riiñ nu ricy yu.
20 Na ornu güeñ dey ndeꞌ orzeꞌ byabic dey
gyel mbecy ni Ñgyoozh. Orzeꞌ na dey rab yu
Baly:
―Orzeꞌ na bicy na, ru gac cuꞌ cuen ru

nu yuꞌ bee miily mbecy Israeel nu ricy cup
consuel lo Crisht. Tonaꞌ la ricy zily dey leey
nubzeeñMoisees. 21Nagüeñdeynuru shiñ
na riidz nu rlyuur ni de mbecy Israeel nu

ricy cup consuel lo Crisht, de yu nu yuꞌ ledz
de mbecy nu walab mbecy Israeel. Güeñ
dey nu rlyuur nu rlagy ñi zaan dey leey nu
bzeeñ Moisees. Nunu mbecy rnii dey nu
rlyuur nu cueꞌ caa dey beey sircunsision
cuerp ni iꞌñ yu. Nunu güeñ dey nu rlyuur
nu cueꞌ gyicy paa dey nu de cushtom ni de
mbecy Israeel. 22 Segur la gyeñ dey nu ru
brir Jerusaleeng. Orzeꞌ ¿la coz rlagy ñi nu
gyicy den? 23 I mod gyicy ru ricy pe ̱e̱ de ̱. Zu
tapmbecy nu rlagy ñi gyicy yac dey nu riidz
numnii dey lo Ñgyoozh nu segur la gyicy yu.
24 Cha nur dey, nunu tublaazh la gyicy der
coz nu rnii leey par nu gyicy caacy mbecy
ub yu par lo Ñgyoozh. Orzeꞌ rlagy ñi cyish ru
gasht ni dey. Orzeꞌ despuees shiꞌñ dey gyich
tooy. Ni mod gad lagy de mbecy nu riidz
nu zaab zeꞌ ndeꞌ gyel rguu, gun niꞌ ru gyicy
paar nu leey nu bzeeñ Moisees. 25 Zeꞌ de
mbecy nu walab mbecy Israeel nu ricy cup
consuel lo Crisht, bi bzeed de̱ gyicy lo dey.
Mne ̱e̱ de ̱ lo dey nu cueꞌ sug ic dey nu nac
de coz zeꞌ. Nomaas walagy ñi nu gow dey
beel nu rcuaa mbecy lo nab, nunu walagy
ñi nu gow dey reñ, nunu ni walagy ñi nu
gow dey bañcyug nu bduzi̱i ̱ yeñ, nunu cueꞌ
gal deymbecy nuwanchelaay―na dey rab
dey Baly.

Baly zay pres
26Orzeꞌ tuubaꞌ dzi Baly gua nuy dembecy

zeꞌ, nunu bicy nuy dey mod nu rnii leey nu
bzeeñ Moisees par nu gyacaacy mbecy lo
Ñgyoozh. Gazeꞌ nu guꞌy loliꞌ ni yuꞌ nu driib
zilymbecy Israeel Ñgyoozh,nunubicy yunu
gud lagy dembecynu yuꞌ zeꞌ gul gyaꞌ lo tiem
nu gyacaacy dey. Tiem zeꞌ, orzeꞌ tub ga la
dey cuic yu gun lo Ñgyoozh.

27Naornubi rgaab lazh gagy dzi zeꞌ, orzeꞌ
la bembecy Israeel nu bruu lo de yu ni Asia
bzaac dey Baly loliꞌ ni yuꞌ nu driib zily de
mbecy Israeel Ñgyoozh. Orzeꞌ bicy dey nu
pchaꞌ ic de mbecy zigy. Orzeꞌ bduꞌ yaa dey
Baly. 28Orzeꞌ rbish ti dey. Gazeꞌ nu na dey:
―¡Dermbecy Israeel, blocyuub de ̱ ya̱! Yu

ii mbecy nu rded dela lugaar nu rlyuuy ni
de mbecy coz nu za contr ni mbecy Israeel,
nunu coz nu za contr ni leey nu bzeeñ Moi-
sees. Nunu coz zeꞌ zañ contr ni coz ni yuꞌ nu
driib zily den Ñgyoozh ii. Orzeꞌ yeed nuy la
be mbecy griego nañ yuꞌ nu driib zily den
Ñgyoozh. Na rnuy yuꞌ yon ni den ii―na dey.

29Ni mnii dey, gun bzaac dey nu rded nu
Baly tubmbecyÉfeso,yunu laTrófimo. Orzeꞌ
psaꞌ lagy dey nu Baly gya nuy yu zeꞌ par loliꞌ
ni yuꞌ nu driib zily dey Ñgyoozh.

30 Orzeꞌ dutuub la lat gyedz deet guc.
Orzeꞌ byatublaazh dey carer. Bduꞌ yaa dey
Baly. Por fers la za nu dey yu. Bruu nu
dey yu loliꞌ zeꞌ. Za nu dey yu lat cay. Rgayu
tuñ la dey yu. Nunu lueg la psoow dey roꞌ

nu rzuꞌ dey loliꞌ zeꞌ. 31 Orzeꞌ dela mbecy
zigy bicy pee dey nu ñgyut yu Baly. Orzeꞌ
bzeedmbecy raso̱o ̱ lo yunu riib ic de soldad
nu dutuub la lat gyedz Jerusaleeng yuꞌ deet
dey. 32Orzeꞌ yu nu riib ic zeꞌ lueg la gua nuy
de jef ni soldad, nunu gua nuy la be soldad.
Orzeꞌ tub miiñ ziꞌl bi bruꞌñay zeꞌ nu yuꞌ de
mbecy zigy zeꞌ. Na ornu de mbecy bzaac
dey yu nu riib ic zeꞌnu de soldad, orzeꞌ guca
dey nu rshet yu ni Baly. 33Orzeꞌ mbecy nu
riib ic zeꞌ guay lo Baly. Orzeꞌmniiy lombecy
nucyiigdeyyunucyupcadennuchanudey
yu pres. Orzeꞌ nay rab yumbecy:
―¿Cyu mbecy yu ii? ¿La coz bicy yu?

―nay.
34Yuꞌmbecy rbish tiy tub coz. Zeꞌ yuꞌ gaꞌy

rniiy reña coz. Yu nu riib ic zeꞌwangad lagy
lay la coz guc, gun tantaꞌ ricymbecy zu redz.
Orzeꞌ pcaay mbecy nu cha nu dey Baly zeꞌ
nu yuꞌ de soldad. 35Na ornu bruꞌña nu dey
yu gyiꞌ scaler nañ zeꞌnu rcyiiñ de soldad zeꞌ,
orzeꞌ rlagy ñi shup dey yu, gun tantaꞌ guloc
de mbecy zigy. 36 De mbecy zigy zaab dey
ich yu. Rbish ti dey. Orzeꞌ na dey:
―¡Biit yu! ―na dey.
Baly rcay ub yu

37Orzeꞌ ornu bicy pee dey ñgya nuy Baly
zeꞌ nu yuꞌ de soldad, orzeꞌ na Baly rab yu yu
nu riib ic zeꞌ:
―¿A gac ne ̱e̱ tub coz lor? ―nay.
Orzeꞌ na yu nu riib ic zeꞌ:
―¿A gac niir riidz griego? 38 Orzeꞌ ¿a

walab ru mbecy Egipto, yu nu bi rac tiem
ricy gyel yuu nu gubier, nunu gua nur tap
miily yu nu rutmbecy par tub lugaar ub zi?
―nay rab yu Baly.

39Orzeꞌ na gaꞌ Baly:
―Ya̱ naca̱ mbecy Israeel. Gula ̱ Tarso, tub

gyedz lily nu ri lo yu ni Cilicia. Nunu ya ̱
ricy cupa̱ dela rishbeey nu ca lo cuen ni de
mbecy gyedz zeꞌ. Orzeꞌ bicy faboor bzaan
ne ̱e̱ du ̱ dembecy zigy―nay.

40Orzeꞌ yu nu riib ic zeꞌ briic yu rishbeey
ni Balynuniiy. OrzeꞌBalywes suy lo escaler
zeꞌ. Bicy yaay lo dembecy zigy nu cueꞌ gyicy
dey zu redz. Na ornu guca nu zu redz, orzeꞌ
Baly mniiy lo dey nu riidz hebreo.

22
1Orzeꞌ nay rab yu dembecy zigy:
―Der bicya ̱ gal nu de ru yu bel, bzuub

gyidag der ornu ne̱e̱ lagu nu sac falt ne ̱
―nay.

2Na ornu güeñ dey nu mnii Baly nu riidz
hebreo, orzeꞌ guri zir dey. Orzeꞌ na gaꞌ Baly:

3 ―Ya̱ naca ̱ tub mbecy Israeel. Gula ̱ tub
gyedz ni Cilicia nu la Tarso, tees bguul dey
ya ̱ Jerusaleeng ii. Gamalielbyub icyudecoz
nu psya̱ꞌ, nunu blyuu dey ne̱ nu nap gyicy
pa ̱a̱ nu de leey nu bzeeñ Moisees. Ya̱ fert la
zaba ̱ nu rca ̱Ñgyoozh gal nu de ru rca der mi

ii dzi na. 4Ndeꞌnu gulas psheed zi̱ dembecy
nu gush nez cub ni Crisht gashtal bicya ̱ nu
gut dey. Pshet laga̱mñaa gyeey la pres. Mne̱ꞌ
dey yuꞌ gyiib. 5Orzeꞌ yu nu riib ic de uz nu
dela yunuzu riiñni yubelni dengacnii dey
nu ya ̱ rne ̱e̱ coz rishli. Briic dey tub gyicy ne ̱
nu cha̱ du ̱ lo de bicy na, mbecy Israeel nu
yuꞌ Damasco. Orzeꞌ zeꞌ za̱, gun orzeꞌ niꞌ duꞌ
ya̱a̱ dembecy nu nac num lugaar zeꞌnu yap
du̱deyprespar Jerusaleeng ii, gunorzeꞌgad
cashtig ni dey.

Baly rniiy lac mod byac yu mbecy ni Cr-
isht

6 ’Na nez nu za ̱ ornu bi rgaab ri̱ Damasco
tub or wi doo, sij la bet tub yaa ryal bruuñ
gashtal baa bet ñi dub yub la lo ̱. 7 Orzeꞌ
wes sa ̱a̱ la ̱ lo yu, nunu güeñ ya̱ nu zaab
tiꞌ mbecy. Orzeꞌ nam: “Saulo, Saulo, ¿lagu
rsheed zir ya̱?” nam. 8Orzeꞌ ya̱ mne ̱e̱: “¿Cyu
nac ru, Shuaana ̱?” mne ̱e̱. Orzeꞌ nam: “Ya̱
naca̱ Jesuuz, biñ nu pcyiiñ Nazaret, biñ nu
ru rsheed zir”, nam. 9 De yu nu za nu ya̱
bzaac dey yaa zeꞌ, nunu gudzib dey tees
wangyeñ dey coz nu mnii biñ nu mnii nu
ya̱ zeꞌ. 10 Orzeꞌ ya̱ mne̱e̱: “¿La coz rlagy ñi
gyicya̱ Shuaana̱?” mne̱e̱. Orzeꞌ Shuaan na
nam: “Weshte nunu guaDamasco. Orzeꞌ zeꞌ
nii mbecy lor dela coz nu rlagy ñi nu gyicy
ru”, nam. 11Ya̱ byacaꞌ lo ̱ par nu nac yaa ryal
zeꞌ. Orzeꞌde yunu zadu̱ bduꞌ yaadey ya̱a̱ za
nu dey ya ̱ par Damasco.

12 ’Zeꞌ rcyiiñ tub mbecy nu la Ananías. Yu
zeꞌ tub mbecy nu tonaꞌ la pcaa ic Ñgyoozh,
nunu dzi bicy paay nu leey nu bzeeñ Moi-
sees, nunu dela mbecy Israeel nu yuꞌ Dam-
asco nap mnii dey niy. 13 Orzeꞌ yu zeꞌ biid
güiiy ya̱. Na ornu bruꞌñay, orzeꞌ nay rab yu
ya̱: “Bicya̱ Saulo, na gac zac ru tuubaꞌ tir”,
nay. Orzeꞌ laab or la zeꞌ guc bzaaca̱ tuubaꞌ
tir, nunu bgüii̱ ̱ loy. 14 Orzeꞌ nay rab yu ya ̱:
“Ñgyoozh ni de gyitoo bel ni den pcuiim ru
par nu gad lagy ru coz nu rlagy mi, nunu
par nu zac ru biñ nu sac falt ni, nunu par nu
gyeñ ru de riidz nu ruu ruꞌ ub lam. 15 Gun
ru zat ru mi zeꞌ lo de lo la mbecy nu yuꞌ
gyishlombecy. Shaal ru lo dey dela coz nu
bzaac ru, nu dela coz nu güeñ ru. 16 Orzeꞌ
cueꞌ cuez ru. Weshte, nunu bzu nis, nunu
bicy cup consuel lo Shuaan den, gun orzeꞌ
gyecy dela cyi nu bicy ru”, nay.

Baly rniiynubdugyiy riiñ latdembecynu
walabmbecy Israeel

17 ’Orzeꞌ ya̱ bish cya̱ ga̱ꞌ yapa̱ Jerusaleeng.
Orzeꞌ lat nu rne ̱e̱ du ̱ Ñgyoozh nañ yuꞌ nu
driib zily den mi, orzeꞌ bdeꞌ lo̱. 18 Orzeꞌ
bzaaca̱ Shuaan na. Orzeꞌ nam rab mi ya ̱:
“Bicy lal. Dzach ru bruu Jerusaleeng, gun
dembecy ii wayeña lagy dey de coz nu rniir
nu nac ya ̱”, nam. 19 Orzeꞌ ya̱ mne̱e̱ lom nu
“Dembecy ii nap rad lagydeynuya ̱ gua ̱nañ

dela yuꞌ nu rsyaꞌ mbecy leey nir. Gua̱ bduꞌ
ya̱a̱ de yu nu ricy cup consuel lor. Gua du̱
dey nañ yuꞌ gyiib. Nunu bdi su̱ dey. 20Nunu
ornu biit dey Shteb, yu nu bzat ru lo de
mbecy, niꞌ ya ̱ ri̱ lat de yu zeꞌ, nunu bicy de̱
tub ziꞌl riidznudeyu zeꞌ. Nunuya̱mña̱ shab
de yu nu biit dey zeꞌ”, mne ̱e̱ lom. 21 Orzeꞌ
Shuaan den nam rab mi ya ̱: “Char, gun ya̱
zuu neza ̱ ru char zet lat dembecy nuwalab
mbecy Israeel”, nam―na Baly.

Bet lag Baly yaa yu nu riib ic de Soldad
22 Orzeꞌ bee ndeꞌ ziꞌl bzuub gyidag dey.

Gazeꞌ nu brugyiꞌ dub ruꞌ la dey rbish tiy.
Orzeꞌ na dey:
―¡Rlagy ñi nu gat yu! ¡Walab seꞌñ benu cui

mbañ yu! ―na dey.
23Orzeꞌ rbish ti dey, nunu rboo dey shab

yu brugyiꞌ rneꞌ dey ñi baa. Nunu rneꞌ gaꞌ
dey yu gyedz par baa, gun tonaꞌ la guzi lagy
dey. 24 Orzeꞌ yu nu riib ic de soldad pcaay
de soldad nu cha nuy Baly par nañ yuꞌ nu
rcyiiñ dey zeꞌ. Orzeꞌ mniiy lo de soldad nu
gaaz dey yu par nu gad lagy yu lagu rbish ti
de mbecy Israeel nu nac Baly. 25 Tees ornu
pcyiig dey Baly par nu gaaz yuy, orzeꞌ nay
rab yu jef ni soldad:
―Par lo leey, ¿a seꞌñ nu gaaz der tub

mbecynunashgyedzRombenunigul ri bee
dey niy? ―nay rab yu jef ni soldad zeꞌ.

26Naornu jefni soldadgüeñyundeꞌ, orzeꞌ
guay lo yu riib ic dey. Orzeꞌ nay rab yu yu
zeꞌ:
―Cuidad nu coz nu gyicy ru, gun mbecy

re nash yu Rom―nay.
27 Orzeꞌ yu riib ic zeꞌ guay lo Baly. Orzeꞌ

nay rab yuy:
―Mnii lo̱. ¿A laab nash ru Rom? ―nay.
Orzeꞌ na Baly:
―Laab―nay.
28Orzeꞌ nay rab yu Baly:
―Ya̱ sheñ tiñ brisha̱ par nu byaca̱ tub yu

nu nash Rom―nay.
Orzeꞌ na gaꞌ Baly:
―Tees ya̱ nasha ̱ Rom gaal zi nese nu gula ̱

―nay.
29 Orzeꞌ dela de mbecy nu bicy pee nu

ngaaz Baly lueg la bruu chu dey loy. Nunu
yu nu riib ic de soldad gudzib yu ornu gud
lagy yu nu Baly nash yu Rom, nunu gudzib
yu gyiꞌ nu pcacuuñ dey yu nu caden.

Baly chay lat junt zub lo ni de mbecy
Israeel

30Orzeꞌ yunu riib ic de soldad zeꞌ rlagy yu
gad lagy yuben la cyi driib dembecy Israeel
ic Baly. Orzeꞌ tuubaꞌ dzi, orzeꞌ pshaagy yu
caden nu pcyiig dey Baly. Orzeꞌ pcaay de uz
zub lo nu de yu nu zu riiñ ni junt zub lo nu
gyatublaazh dey. Orzeꞌ za nuy Baly bzuy yu
lo de yu zeꞌ.

23
1 Orzeꞌ Baly bgüiiy lo de yu nu zu riiñ ni

junt zub lo zeꞌ. Orzeꞌ nay rab yu dey:
―Der bicy na, dub laa lat nu zu ̱ gy-

ishlombecy, nunu mas gashtal dzi na ya ̱
wagat lo ̱ lo Ñgyoozh par nu nac de coz nu
bicya ̱ ―nay.

2Orzeꞌ Ananías, yu nu riib ic de uz, pcaay
de yu nu zu gaab ga lo Baly nu shet dey tub
yaa yaruꞌy. 3Orzeꞌ na Baly rab yuy:
―¡Mbecy rzuu lo, Ñgyoozh segur la shet

yaam ru! Ru zub ru zeꞌ dri beer ne̱ mod ni
leey, tees ru zar contr ni leey ornu mniir lo
mbecy nu shet yu ne̱―nay.

4Orzeꞌ yunu zu garee lo Baly nay rab yuy:
―Rurnii zir ni yunupcuiiÑgyoozhnuriib

ic de uz―nay.
5Orzeꞌ na gaꞌ Baly:
―Der bicy na, ya̱ wangad lagya̱ nu yu

zeꞌ nac yu yu nu riib ic de uz, gun riidz ni
Ñgyoozh rniiñ: “Cueꞌ nii zir ni yu nu riib ic
losaꞌr”, rniiñ―nay.

6Na ornu Baly bzaac yu nu lat junt zeꞌ yuꞌ
mbecy saduceo, nunuyuꞌ gaꞌmbecy fariseo,
orzeꞌ nay rab yu dey:
―Der bicy na, ya̱ mbecy fariseo, nunu iꞌñ

mbecy fariseo naca ̱. Nunu ii dri bee der ne ̱
gyiꞌnunacnudrish lo ̱nuornugat dembecy
gyabañaꞌ dey despuees―nay.

7 Cuanzir nu ni mniiy, orzeꞌ de mbecy
fariseo nu de mbecy saduceo brugyiꞌ zi ro
dey riidz nu de losaꞌy. Nunu byac cyup
nac de yu nu zu riiñ ni junt zeꞌ. 8 Gun de
mbecy saduceo rnii dey nu ornu gat mbecy
wayabañaꞌdey, nunu rnii dey nu sac de anc,
ni sac espiriit. Tees de mbecy fariseo rzeña
lagy dey nu yuꞌ anc, rzeña lagy dey nu yuꞌ
espiriit, nunu rzeña lagydeynugyabañaꞌde
mbecy. 9 Orzeꞌ brugyiꞌ rbish ti dey. Lat de
mbecy fariseo, yuꞌ gaꞌ la bembecy nu rlyuu
leey nu bzeeñ Moisees. Orzeꞌ wes su dey.
Orzeꞌ na dey:
―Mbecy ii rila wagyicy yu ni tub la coz

a̱ꞌ nap. Benu mnii tub espiriit loy o tub
anc mniiy loy, ndeꞌ walab nu zañ contr ni
Ñgyoozh ―na dey.

10Orzeꞌ brugyiꞌ tonaꞌ la fert zi ro dey riidz
nu losaꞌy. Orzeꞌ yu nu riib ic de soldad
gudzib yu nu ncad güii dey Baly. Orzeꞌ
pcaayde soldadnuchuꞌdey lat dembecy zeꞌ
nu co dey Baly por fers la, nunu cha nu dey
yu par zeꞌ nu rcyiiñ dey.

11 Orzeꞌ rel zeꞌ bruu sac Jesuuz lo Baly.
Orzeꞌ nam rabmi yu:
―Cueꞌ dzib ru, gun ru bzat ru ya ̱

Jerusaleeng ii nunu niꞌ ziꞌl rlagy ñi gyicy
ru Rom―nam.

Dembecy Israeel rnii too dey lacmod cut
dey Baly

12Orzeꞌ tuubaꞌ dzi de mbecy Israeel bicy
dey tub ziꞌl riidz ben lac mod cut dey Baly.

Mnii dey nu segur la nu wow la dey gyit,
nunu ni woꞌ la dey nis gashtal cut la dey
Baly. Nunu mnii dey nu Ñgyoozh shiñ gyicy
num dey benu wagyicy paa dey nu de coz
numniiy zeꞌ. 13Bded cyuumbecy nu psaap
dey riidz nu ni gyicy yu. 14Orzeꞌ gua dey lo
de uz zub lo nu lo de yu nu zu riiñ ni de yu
bel ni dembecy Israeel. Orzeꞌ na dey:
―De ̱ ya ̱mne̱e̱ de ̱ lo Ñgyoozh nu shiñ gyicy

num de̱ benu da ̱wde ̱ la ziꞌl coz anzir nu dut
de ̱Baly. 15Orzeꞌde ru nudeꞌ zirmbecy ni de
junt zub lo ii zeed der raso̱o ̱ lo yu nu riib ic
de soldad nu cyid nuy Baly lor ina. Gyicy ru
tub mod nu rlagy ñi nu cugyiꞌ zir ru lo Baly
par nu gad lagy nap zir ru la coz bicy yu.
Orzeꞌ de ̱ ya̱ bi zu lily de̱ nu dut de̱ yu anzir
nu ruꞌñay lor―na dey.

16Tees iꞌñ zanBaly güeñyununimnii dey
ni Baly. Orzeꞌ gua niiy lo Baly nañ yuꞌ nu
rcyiiñ de soldad. 17Orzeꞌ Baly bredz yu tub
jef ni soldad. Orzeꞌ nay rab yuy:
―Gua nu yu feñ ii lo yu nu riib ic der, gun

rlagy yu niiy tub riidz loy―nay.
18Orzeꞌ jef ni soldad gua nuy yu feñ zeꞌ lo

yu riib ic de soldad. Orzeꞌ nay rab yuy:
―Baly, yu nu ri pres, bredz yu ya̱. Mniiy

nu yap tu ̱ yu feñ ii lor, gun rlagy yu niiy tub
riidz lor―nay.

19Orzeꞌ yu nu riib ic zeꞌ bduꞌ yaay yaa yu
feñ zeꞌ gua nu reñ yuy. Na ornu bi zu reñ
dey lat mbecy. Orzeꞌ nay rab yuy:
―¿La coz rlagy ru niir lo̱? ―nay.
20Orzeꞌ yu feñ zeꞌ nay:
―De mbecy Israeel bicy dey tub ziꞌl riidz

nu nishbaa dey lor ina nu cha nur Shi Baly
lat junt zub lo. Gyicy dey tub mod nu rlagy
yu gad lagy nap zir yu nu nac de coz nu ricy
Shi Baly. 21Tees cueꞌ zuub gyidag ru ni dey,
gunbdedcyuumbecynusiiñdeyni ShiBaly
nez nu chay. Bi mnii dey lo Ñgyoozh nu shiñ
gyicy num dey benu gow dey la coz o benu
goꞌ dey la ziꞌl coz anzir nu cut dey Shi Baly.
Orzeꞌ na rbez dey ben la na riidz nu niir
―nay.

22Orzeꞌ yu riib ic zeꞌ nay:
―Cueꞌ la niir lo ni tub la mbecy nu ni

mniir lo̱―nay.
Orzeꞌ blaay yu feñ zeꞌ yay.
Cha nu dey Baly lo Feely

23Orzeꞌ yu nu riib ic zeꞌ bredz yu cyup jef
ni soldad. Orzeꞌ nay:
―Bzu lily der cyup gaynal soldad nu rgyit

nu mandzicy, nunu zu lily der setent de yu
nu ryub cuay, nunu zu lily der cyup gaynal
soldad nu rgyit nu yag too lyuch, nunu zu
lily der dey par nu chay Cesarea, tub gyiib
gaa or becheñ. 24Nunu zu lily der cuay nu
gyubBaly. Nunu gri nu ruubder yu lo Feely,
yu nu riib ic por cuen ni gubier―nay.

25Orzeꞌ yu riib ic de soldad zeꞌ pcaay tub
gyicy nu rniiñ:

26 “Ya̱ Clau Lisias zeeda ̱ gyicy ii lor, shi
Feely, yu lily nu riib ic por cuen ni gubier.
Shnu ru. 27 De mbecy Israeel bduꞌ yaa dey
mbecy nu zeeda ̱ lor ii, nunubicy pee dey nu
ñgyut dey yu. Mbecy briic yu nu gad lagya̱
nu nash yu Rom. Orzeꞌ gua ̱ du̱ soldad ne̱,
nunu blo̱o ̱mbañay̱. 28Ya̱ ngulagya ̱ nu ñgyad
lagya̱ la cyi driib dey ic yu. Orzeꞌ gua̱ du ̱ yu
lat junt zub lo ni de mbecy Israeel. 29Orzeꞌ
gud lagya̱ nu driib dey cyi ic yu nu nac leey
ni de ub ziꞌl dey. Par wangyicy yu coz nu
gyicy ñi nu cut dey yu. Nunu niꞌ wangyicy
yu coz nu gyicy ñi nu chay nañ yuꞌ gyiib.
30Naornumbecybriic yunugad lagya̱ nu la
be mbecy Israeel mnii too dey ben lac mod
cut dey yu, orzeꞌ ya̱mnii to̱o ̱ nu zuu neza ̱ yu
lor. Orzeꞌ ya̱ mne ̱e̱ lo de yu nu briib gyidza
tooynu cyidnii dey lor de coznu rnii deynu
ricy yu.” Ni pcaay lo gyicy zeꞌ.

31Orzeꞌ de soldad bicy yac dey de coz nu
mnii yu riib ic zeꞌ. Gua tee dey Baly, nunu
gua nu dey yu laab rel zeꞌ gashtal tub gyedz
nu laAntípatris. 32Orzeꞌ tuubaꞌdzi de soldad
nu rza gyiꞌbish cya dey yaypar zeꞌnu rcyiiñ
yu. Orzeꞌ byeeñ de soldad nu riib cuay zeꞌ.
Za nu dey Baly. 33Na ornu bri dey Cesarea,
orzeꞌ briic dey gyicy zeꞌ ni yu nu riib ic por
cuen ni gubier, nunu bzeeñ yu Baly yaay.
34 Orzeꞌ yu riib ic zeꞌ blab yu lo gyicy zeꞌ.
Orzeꞌ bdugyiꞌy lo Baly ben ca ledz yu. Na
ornu gud lagy yu nu ledz yu zeꞌ riñ lo de yu
ni Cilicia, 35orzeꞌ nay rab yu Baly:
―Ya̱ gzuub gyidaga̱ de coz nu niir ornu ri

de yu nu driib cyi ic ru―nay.
Orzeꞌ pcaay dembecy nu ña dey Baly nañ

yuꞌ ily nu bzaa Herodes.

24
Dembecy Israeel riib dey gyidza ic Baly

1Ornu blazh gaay dzi, Ananías, yu nu riib
ic de uz zay Cesarea. Za nuy la bembecy nu
zu riiñ ni yu bel ni de mbecy Israeel. Nunu
za nuy Tértulo, tub yu nu rneꞌ ic ni dembecy
lo gubier. Orzeꞌ gua dey lo Feely, yu nu riib
ic por cuen ni gubier. Orzeꞌ briib dey gyidza
ic Baly. 2 Orzeꞌ ornu bruꞌña nu dey Baly,
orzeꞌ Tértulo brugyiꞌ driib yu gyidza ic yu.
Orzeꞌ nay rab yu Feely:
―Shnu la ru Shi Feely, gun par nu nac

ru, ri zu ledz de ̱. Nunu gusht zir rcyiiñ
de̱ na gazeꞌ gulas. 3 Tonaꞌ la yet lagy de̱,
nunu rlagy de ̱ ric de̱ gras nir. 4 Ya̱ walagya ̱
nit lo sheñ tiem nir. Orzeꞌ na bicy pase̱z
bzuub gyidag de coz nu ne ̱e̱ de ̱ lor tubmiiñ.
5 Byap de̱ mbecy ii tonaꞌ la ricy deet yu nu
losaꞌy. Dutuub la gyishlombecy ricy cyup
laꞌy de mbecy Israeel, nunu riib ic yu tub
nacmbecynu lanazarenos. 6Nunubicypee
gaꞌy ñgyicy bag yu nañ yuꞌ nu driib zily de ̱
Ñgyoozh. Orzeꞌ bduꞌ ya̱a̱ de ̱ yu za ̱ du ̱ de ̱ yu
pres. Ngulagy de ̱ ri be ̱e̱ de ̱ niy gal mod nu

rnii leey ne ̱ de ̱. 7Tees orzeꞌ Lisias, yu nu riib
ic de soldad, pshet yaay de̱. Por fers la bloo
zay yu ya̱a̱ de ̱. 8Orzeꞌmniiy nu benu ca na
mbecy rlagy yu riib yu gyidza ic Baly, rlagy
ñinu cyid yu lo ru. Benu ru cugyiꞌr loy, orzeꞌ
gad lagy ru nu rishli dela cyi nu rne̱e ̱ de̱ ii
―nay.

9 Orzeꞌ dela mbecy Israeel nu yuꞌ lugaar
zeꞌ mnii dey nu ndeꞌ coz rishli. 10 Orzeꞌ
Feely, yu nu riib ic por cuen ni gubier, bicy
yaay par nu gad lagy Baly nu niiy. Orzeꞌ na
Baly:
―Ya̱ rad lagya̱ nu guzañ ñaꞌn ru dri beer

ni de mbecy ledza̱. Ndeꞌ nu yet lagya ̱ ne̱e̱
lor lagu nu sac falt ne ̱. 11 Orzeꞌ na benu
cugyiꞌr lo dembecy, bi rac trocyup zi dzi nu
bya̱a̱ Jerusaleeng par nu riib zilya̱ Ñgyoozh.
12De mbecy Israeel wansac dey nu ndoo zi̱
riidz nu losa̱ꞌ. Ni wansac dey nu ñgyicya̱ nu
nchaꞌ ic mbecy. Wansac dey nu ni ñgyicya̱
nañ yuꞌ nu driib zily de ̱ Ñgyoozh. Nunu ni
wansac dey nu ni ñgyicya̱ nañ yuꞌ nu rsya ̱ꞌ
de ̱ riidz nim. Ni wansac dey nu ni ñgyicya̱
ni tub la lugaar lat gyedz Jerusaleeng. 13De
mbecy ii wagac gyicy caacy dey ti coz rishli
de cyi nu driib dey ica̱ lor. 14 Tees ya ̱ gyicy
caacya̱ nu ya̱ rca̱ Ñgyoozh ni de gyitoo bel
ne ̱ de ̱ zeꞌmod nu rnii dey nu ndeꞌmod fals.
Tees ya ̱ zeña lagya̱ dela coz nu ca lo leey
nu bzeeñ Moisees. Nunu zeña lagya̱ dela
riidz nu pcaa de yu nu mnii por cuen ni
Ñgyoozh. 15 Ya̱ drish lo ̱ lo Ñgyoozh gal nu de
ub yu niꞌ rgyish loy lom. Ya̱ drish lo̱ nu dela
mbecy gyabañ dey: tant mbecy nap, nunu
tant mbecy a̱ꞌ nap. 16Ndeꞌ nu dub laa tiem
ryuba ̱modnu cueꞌ gyicya̱ coz nu gyicyñinu
gat lo ̱ lo Ñgyoozh. Nunu ryuba ̱ mod nu cueꞌ
gyicya̱ coz nu gyicy ñi nu gat lo ̱ lo mbecy.

17 ’Na ornu bzaꞌ la be ñaꞌn nu bru̱u̱
Jerusaleeng, orzeꞌ ya̱a̱ ga̱ꞌ par nu rica̱ tiñ ni
losa̱ꞌ, nunuparnurica ̱gunniÑgyoozh. 18Lat
nu bicya̱ ndeꞌ bzaac dey ya̱ loliꞌ ni yuꞌ nu
driib zily de ̱ Ñgyoozh. Saa la blazh nu bicy
yaca ̱ nu dela coz nu rnii leey nu rlagy ñi
gyicy mbecy par nu gyicy caacy dey ub yu.
Nunu wansac dey nu rded du ̱ mbecy zigy.
Ni wansac dey ya̱ lat de gyel deet. 19 Tees
zeꞌ yuꞌ la be mbecy Israeel nu bruu lo de
yu ni Asia. Nap zir benu cyid de yu zeꞌ lor
benu ricy cup dey gyidza nu rlagy yu riib
yu ica ̱. 20Obenuwancyiid dey, orzeꞌ cugyiꞌr
lo de mbecy ii la cyi byuꞌ be̱e̱ nu bicya ̱ ornu
gua̱ lat junt zub lo. 21Nomaas tub cozmne̱e̱
ornu zu ̱ lat dey: “Dzi na dri bee der ne̱ gyiꞌ
nu rzeña lagya̱ nu ornu gat de mbecy, orzeꞌ
despuees gyabañdey tuubaꞌ tir”, mne ̱e̱ ―na
Baly rab yu Feely.

22GazeꞌnuFeely comonap gud lagy yu de
coz ni nez cub ni Crisht, orzeꞌ bzeeñ naat yu
ni ndeꞌ. Orzeꞌ nay rab yu Baly:

―Ya̱ ri be ̱e̱ nir ornu ri Lisias, yu nu riib ic
de soldad―nay.

23 Orzeꞌ pcaay soldad nu riib ic nu ñay
Baly. Tees bzaan yu nu chesay, nunu zaan
yu nu cyid güii de amig niy yu, nunu zaan
yu nu zu bich dey nu nac yu.

24 Na ornu blazh la be dzi, orzeꞌ bruꞌña
gaꞌ Feely nu mñaay Drusila. Drusila nac mi
mbecy Israeel. Orzeꞌ bredz yu Baly nu zuub
gyidag yu riidz nu niiy. Orzeꞌ mniiy lac
yaruu nu gyicy cup den consuel lo Crisht.
25 Tees ornu mnii Baly nu rlagy ñi nu gyicy
na coz nu seꞌñ, nunu rlagy ñi nu nap gyub
ic na ub na, nunu ornu bzat yu dzi nu ri bee
Ñgyoozh ni dela mbecy, orzeꞌ gudzib Feely.
Orzeꞌ nay:
―Gua la ru na, tees ornu zu nata ̱, orzeꞌ

redza ̱ ru tuubaꞌ tir―nay.
26 Niꞌ ziꞌl Feely brish loy lo Baly nu cuic

yu tiñ par nu ruuy. Nunu ndeꞌ nu zañ tir
bredz yuy. Nunu bee nuy yu riidz. 27Ornu
bzaꞌ cyupñaꞌn, orzeꞌFeelybruuy riiñnuzuy
ni nu riib ic yu por cuen ni gubier. Orzeꞌ
bdugyi tuubaꞌ mbecy riiñ zeꞌ. Orzeꞌ guꞌ yu
nu la Porcio Festo. Orzeꞌ Feely rlagy yu
nu ganap lagy de mbecy Israeel loy. Orzeꞌ
bzeeñ yu Baly pres.

25
Baly chay lo Festo

1 Orzeꞌ Festo briy par nu chuꞌy riiñ nu
gyub ic yu por cuen ni gubier. Tees ornu
bi bzaꞌ chon dzi, orzeꞌ bruuy Cesarea zay
Jerusaleeng. 2 Zeꞌ de yu zub lo ni de uz nu
de yu zub lo ni de mbecy Israeel briib dey
gyidza ic Baly. Orzeꞌmnishbaa dey lo Festo
3 nu gyicy yu faboor nu caay de mbecy nu
cha nuy Baly par Jerusaleeng. Ni mnii dey
gun bloo ic dey lacmod cut dey Baly nez nu
chay. 4Orzeꞌ na Festo rab yu dey:
―Baly riy pres Cesarea. Ya̱ sñuu ga cha ̱

par Cesarea. 5Orzeꞌ de yu nu riib ic lat der
rlagy ñinu chanudey ya̱ par Cesarea. Orzeꞌ
re gac riib dey cyi ic yu, benu shiñ bicy yu
―nay.

6 Orzeꞌ Festo briy Jerusaleeng tub shuñ
dzi o tub tii dzi. Gazeꞌ nu bruuy zay par
Cesarea. Orzeꞌ tuubaꞌ dzi bi zub yu nañ yuꞌ
riiñ par nu ri beey ni de mbecy. Orzeꞌmnii
nuy de mbecy nu cyid nu dey Baly. 7Ornu
bruꞌña Baly, orzeꞌ dembecy Israeel nu bruu
Jerusaleeng bri loꞌ la dey yu. Orzeꞌ bru-
gyiꞌ driib dey zañ gyidza ic yu tees wangac
ñgyicy caacy dey ti ndeꞌ coz rishli. 8 Orzeꞌ
Baly pcay ub yu. Gazeꞌ nu nay:
―Ya̱ wangyicya̱ ni tub la coz nu za contr

ni leey ni de mbecy Israeel, ni coz nu za
contr ni yuꞌ nu driib zily de̱ Ñgyoozh, ni coz
nu za contr ni yu nu riib ic dela nasyoong
―nay.

9 Tees Festo rlagy yu gyicy yu coz nu gyet
lagy de mbecy Israeel. Orzeꞌ nay rab yu
Baly:
―¿A shet ic ru char par Jerusaleeng par

nu ri be̱e̱ nir nu nac de coz nu rnii dembecy
ii? ―nay.

10Orzeꞌ na Baly:
―Ya̱ zu̱ lo ru, yu nu zu riiñ por cuen ni yu

nu riib ic dela nasyoong. Ii rlagy ñi ri beer
ne ̱. Mas ru rad lagy ru nu se la la coz a̱ꞌ nap
bicy du ̱ dembecy Israeel. 11Benu ya̱ ñgyicya̱
coz nu za contr ni leey o benuñgyicya̱ coz nu
gyicy ñi nu rlagy ñi nu gata ̱, orzeꞌ ya̱ wane̱e̱
lor nu co mbañ ru ya ̱. Tees como de gyidza
nu driib dey ica ̱, ndeꞌwalab coz rishli, orzeꞌ
ni tub la mbecy wac guꞌ dey ya ̱ yaa dey. Ya̱
rdiña̱ nu ub la yu nu riib ic de nasyoong ri
beey ne ̱ ―nay.

12 Na ornu blazh bee nu Festo de yu nu
rbic consef riidz, orzeꞌ nay rab yu Baly:
―Rubdiiñ runuyunuriib ic denasyoong

nu ri beey nir. Orzeꞌ lo yu zeꞌ char―nay.
Baly chay lo rey Agripa

13Orzeꞌornublazh la bedzi reyAgripanu
Berenice za deyCesarea za güiiyFesto. 14Na
ornu bi rac la be dzi rcyiiñ dey zeꞌ, orzeꞌ
Festo mniiy loy de coz nu bzac Baly. Orzeꞌ
nay rab yuy:
―Ri tubmbecy ii, yu nu bzeeñ Feely pres.

15Ornu gua̱ Jerusaleeng, orzeꞌ de yu zub lo
ni de uz nu de yu bel ni de mbecy Israeel
briib dey cyi ic yu, nunumnii dey lo̱ nu ne ̱e̱
nu yuꞌ falt niy. 16 Orzeꞌ ya̱ mne̱e̱ lo dey nu
de ̱ ya̱ gal nu de mbecy nu riib ic por cuen
ni gubier Rom rila wagne̱e̱ de̱ nu yuꞌ falt ni
mbecy nu gyicy ñi nu gat yu anzir nu gac
lo nu lo niy nu de mbecy nu driib cyi ic
yu, gun orzeꞌ gad mod nu niiy lagu sac falt
niy nu nac de cyi nu driib dey ic yu. 17Na
ornu biid dey par ii, orzeꞌ wansaana ̱ nit lo
tiem. Orzeꞌ tuubaꞌ dzi bi zuba ̱ nañ yuꞌ riiñ.
Orzeꞌ pca ̱a̱ de mbecy nu cha tee dey Baly.
18 Ya̱ psaꞌ lagya ̱ nu de mbecy nu driib cyi ic
yu zañ coz a̱ꞌ nap nii dey nu bicy yu. Tees
walab ni. 19 Tub zi la coz nu mnii dey, ndeꞌ
nu ricy yu coz nu za contr ni mod nu driib
zily deyÑgyoozh,nunubzat dey tub yu nu la
Jesuuz. Gut yu tees Baly rniiy nu mbañ yu.
20Wangad lagya̱ lac gyicya̱ par nu gad lagya̱
de coz nu guc. Orzeꞌ mne ̱e̱ lo Baly nu ben
a washet ic yu gyay Jerusaleeng. Orzeꞌ zeꞌ
duri be ̱e̱ niy. 21 Tees orzeꞌ Baly bdiiñ yu nu
chay lo Augusto, yu nu riib ic de nasyoong,
nu ri beey niy. Orzeꞌ mne̱e̱ lo de mbecy nu
zeeñ dey yu pres gashtal ornu gad mod nu
zuu neza ̱ yu lo yu nu riib ic zeꞌ ―nay.

22Orzeꞌ na Agripa rab yu Festo:
―Niꞌ ya̱ rlagya̱ gyeña̱ coz nu niimbecy zeꞌ

―nay.
Orzeꞌ na Festo rab yu Agripa:
―Ina gyeñ ru de coz nu gniiy―nay.

23Orzeꞌ tuubaꞌ dzi rey Agripa nuBerenice
bruꞌña nuy de jef ni soldad nu de yu zub lo
ni gyedz zeꞌ. Na ornu guꞌ dey nañ yuꞌ zeꞌ,
orzeꞌ tonaꞌ la briib zily dey de yu zeꞌ. Orzeꞌ
Festo pcaay de mbecy nu cha tee dey Baly.
24Gazeꞌ nu na Festo:
―Rey Agripa gal nu de ru mbecy nu by-

atublaazh ii. Ii bi zu tubmbecy. Zigymbecy
Israeel driib dey cyi ic yu ii lo ̱: tant mbecy
nu yuꞌ Jerusaleeng, nunu tantmbecy nu yuꞌ
Cesarea ii. Zaab rbish ti la dey nu rlagy ñi
gat yu. 25Tees ya̱ rsaꞌ lagya̱ nu wangyicy yu
ni tub la coz nu gyicy ñi nu rlagy ñi nu gat
yu. Nunu como laab yu bdiiñ yu nu chay lo
Augusto nu ri beey niy, orzeꞌ ya ̱ bi mneꞌ ica ̱
nu zeeda̱ yu lo Augusto. 26 Tees ya ̱ wagad
lagya̱ la na falt niy nu ca ̱a̱ lo gyicy nu zeeda ̱
lo yu nu riib ic dela den. Ndeꞌ nu yap du ̱
yu lo der. Nunu ricy zir ñi presis lo ru, rey
Agripa, gun ornu lazh cugyiꞌr loy ben awad
la ñuu coz nu ca̱a̱ lo gyicy. 27Gun ya̱ rze ̱e̱ nu
dzi coz ton benu zuu neza ̱ tub pres lo yu nu
riib ic de nasyoong benu wagac ne̱e̱ de falt
nu yuꞌ niy―nay.

26
Baly rniiy lo Agripa lagu sac falt niy

1Orzeꞌ na Agripa rab yu Baly:
―Na gac niir lagu sac falt nir―nay.
Orzeꞌ Baly bicy yaay lo dey. Gazeꞌ nu

brugyiꞌ rniiy. Orzeꞌ nay:
2 ―Rey Agripa, ya̱ ricya ̱ uba ̱ par tub

mbecy nu tonaꞌ la cyit na dzi ni, gun gac ne ̱e̱
lor dzi na lagu sac falt ne ̱. Lo dela gyidza
nu driib de mbecy Israeel ica ̱, rila sac falt
ne̱ nu nac de coz zeꞌ. 3 Nunu yet zir lagya̱,
gun ru nap rad lagy ru dela cushtom ni de
mbecy Israeel, nununap rad lagy rudelanu
la gyiꞌ nu rtub su ̱ de̱ losa̱ꞌ. Ndeꞌ nu rne ̱e̱ lor
nubicypase ̱zzuubgyidagruderiidznune ̱e̱
lor―na Baly―.

Mod nu bzu Baly anzir nu gac yu mbecy
ni Crisht

4 ’Delambecy Israeel rad lagy dey lacmod
na ̱ lat nu pcyiiña̱ lat dey nese miiñ la ̱: tant
ledza̱, nunu tant Jerusaleeng. 5De yu ii rad
lagy dey, nunu benu rlagy dey, gac niiy nu
nese miiñ la ̱ bicya̱ mod ni mbecy fariseo.
Nunu de mbecy fariseo ta zir mod nu ricy
dey lo Ñgyoozh gazeꞌ deꞌ zir mbecy Israeel.
6Nunu na zu̱ ii rduri bee ne ̱ par nu nac nu
drish lo̱ lo de riidz nu mnii Ñgyoozh lo de
gyitoo bel ni den nu segur la gyicymi. Riidz
zeꞌ ndeꞌ nu gyicy Ñgyoozh nu gyabañ dela
mbecy nu bi gut. 7 Lo trocyup nac nez de ̱
drish lo ̱ de ̱ lo Ñgyoozh nu gzac de ̱ nu gyicy
yac mi de riidz nu mniim. Nunu ndeꞌ nu
rca̱ de ̱m, nunu ricy de ̱ coz nu rlagy mi dzi
rel la. Ndeꞌ nu ru rey Agripa par nu nac nu
laabaꞌ de coz zeꞌ drish lo̱ looñ, ndeꞌ nu de

mbecy Israeel driib dey gyidza ica ̱ na. 8De
rumbecy Israeel ¿laguwagac cheña lagy der
nu Ñgyoozh gyicy mi nu gyabañ dela mbecy
nu bi gut?

BalyrniiynupshedziydembecyniCrisht
9 ’Tees ya̱ laa niꞌ ziꞌl mnii to ̱o̱ anzir nu

rlagy ñi nu dzi gyicya̱ coz nu cha contr ni
Jesuuz, biñ nu pcyiiñ Nazaret. 10 Ni mod
bicya ̱ Jerusaleeng. De yu zub lo ni de uz
briic yu rishbeey ne ̱. Orzeꞌ pshet laga ̱ zigy
mbecy nu ricy cup consuel lo Crisht nañ yuꞌ
gyiib, nunu bicya ̱ tub ziꞌl riidz ornu mnii
mbecy nu gat dey. 11Zañ tir pca ̱a̱ mbecy nu
cuic yu cashtig ni de mbecy zeꞌ ben a walaa
yaa dey de coz nu ricy cup yu consuel lo. Ni
bicya ̱nañdela yuꞌnu rsyaꞌdembecy Israeel
riidz ni Ñgyoozh, gun tonaꞌ la guzi lagya ̱ lo
dey. Ndeꞌ nu gua̱ gashtal de gyedz nu yuꞌ lo
yunuwalabaꞌyuni dembecy Israeel parnu
sheed zi ̱ dembecy zeꞌ.

Baly rniiy tuubaꞌ tir ornu byac yu mbecy
ni Crisht

12 ’Par nu ni bicya ̱, ndeꞌ nu ya̱ gua̱ tub
gyedz nu la Damasco. De yu zub lo ni de
uz pcaay ya ̱ nu cha̱, nunu briic yu rishbeey
ne ̱. 13Orzeꞌ nez nu za ̱, tub orwi doo, bzaaca̱
tub yaa. Bruuñ gal baa. Bet ñi dub yub la lo̱
nu lo de yu nu za̱ du ̱. Tonaꞌ la ryal yaa zeꞌ.
Ryal zir ñi gazeꞌ yaa ni doo güidz. 14 Orzeꞌ
dela de ̱ wes sa ̱a̱ lo yu. Orzeꞌ güeñ ya̱ nu
zaab tiꞌ tub mbecy. Orzeꞌ nam rab mi ya̱
nu riidz hebreo: “Saulo, Saulo, ¿lagu rsheed
zir ya ̱? Laab ru shiñ ricy nur ub ru gal nu
ricy tor, ornu rloma too garoch, ornu rchiib
mbecyma”, nam. 15Orzeꞌ ya̱mne ̱e̱: “¿Cyu ru
Shuaana ̱?” mne ̱e̱. Orzeꞌ na Shuaana ̱ rab mi
ya̱: “Ya̱ Jesuuz, biñ nu ru rsheed zir. 16Orzeꞌ
weshte, nunu bzu gyiꞌr lo yu. Ya̱ bruu zaca̱
lor par nu du ̱ꞌ riiñ yaar nu gac ru moz ne ̱,
nunu par nu shaal ru lo de mbecy de coz
nu bzaac ru dzi na, nunu par nu shaal ru
lo mbecy de coz nu lyu ̱u̱ nir par lo. 17 Ya̱
wazaana̱ nu shiñ gyicy nu dembecy Israeel
ru, nunu wazaana ̱ nu shiñ gyicy nu mbecy
nu walab mbecy Israeel ru, de mbecy nu
zuu neza ̱ ru nu char lo zeꞌ. 18De yu zeꞌ nay
gal nu na mbecy lo caꞌ. Tees ru rlagy ñi
nu gyicy ru nu zac dey. Gun orzeꞌ ruu dey
zeꞌ nu cow. Cha dey zeꞌ nu yuꞌ yaa. Orzeꞌ
cueꞌ gyub ic nuras dey, sinu Ñgyoozh gyub ic
mi dey. Gun par nu nac nu gyicy cup dey
consuel lo ̱ ya̱, gyicy sulagy Ñgyoozh dela coz
cyi nu ricy dey. Nunu gyacaacy dey gal nu
byacaacyaꞌdeꞌ zirmbecynunacnu ricy cup
dey consuel lo ̱”, nam.

Baly ricy paay nu de coz nu rnii Jesuuz
19 ’Orzeꞌ na rey Agripa, ya̱ wangyicya̱ nu

wansuub gyidaga ̱ ni de coz nu güeña̱ nu
bruu gashtal gyibaa. 20 Sinu nu loga la
pshaala̱ de riidz nu bruu lo Ñgyoozh lo de

mbecyDamasco. Nigapshaala̱ deriidzzeꞌ lo
de mbecy nu yuꞌ Jerusaleeng. Niga pshaala ̱
ñii lo de mbecy nu yuꞌ dutuub la lo yu ni
de mbecy Israeel. Niꞌ ziꞌl pshaala̱ ñii lo de
mbecy nu walab mbecy Israeel. Ya̱ mne ̱e̱
lo dey nu rlagy ñi nu neꞌ dey dela coz cyi
nu ricy yu, nunu rlagy ñi nu gyicy dey coz
nu rlagy Ñgyoozh, nunu rlagy ñi nu gyicy
dey tub mod nu gabe nu bi mneꞌ dey dela
coz cyi nu ricy yu. 21 Orzeꞌ par nu nac de
nu ndeꞌ, orzeꞌ de mbecy Israeel bduꞌ yaa
dey ya̱ lat nu ri̱ loliꞌ ni yuꞌ nu driib zily
denÑgyoozh, nunu bicy pee dey ñgyut yu ya̱.
22 Tees Ñgyoozh zaab rlocyuub lam ya ̱. Ndeꞌ
nu dzi na zu ̱ ii, nunu rzata ̱ de coz nu guc zeꞌ
lo dela der: mas lo dembecy shni, mas lo de
mbecy lily. Ndeꞌ nu rne ̱e̱ lor laabaꞌ de coz
numnii de yu numnii por cuen ni Ñgyoozh.
Ni mnii Moisees nu de yu numnii por cuen
nim nu ni gac. 23Mnii dey nuMesías, biñ nu
ca lo cuen nu co mbañ mbecy, rlagy ñi nu
gzac zim, nunugacmi biñnugyabañ loga la
despuees ornu bi gut mi. Orzeꞌ de riidz nu
rnii mi zeꞌ nañ gal nu na tub yaa. Riidz zeꞌ
rniiñ lo dembecy Israeel nu gac gruumbañ
dey, nununiꞌ ziꞌl rniiñ lo dembecynuwalab
mbecy Israeel―na Baly.

24 Orzeꞌ lat nu rnii Baly nu lagu sac falt
niy, orzeꞌ brish ti la Festo. Orzeꞌ nay:
―¡Nu guton ru Baly, nu nac nu dzi rsyaꞌr

gyicy, ndeꞌ nu raton ru! ―nay.
25Orzeꞌ na gaꞌ Baly:
―Ya̱ walab nu gutona̱ Shi Festo. Riidz

nu rne ̱e̱, nii coz rishli nunu coz nu nap za.
26Nunu ii zu rey Agripa. Yu ii nap rad lagy
yu de coz zeꞌ. Ndeꞌ nu ya̱ wachiba ̱ rne̱e̱ loy,
nunu segur la rad lagya̱ nu bduꞌ cuen yu de
coz zeꞌ, gun de coz zeꞌ rila wangac ñi tub zeꞌ
nu ngach. 27 Rey Agripa, ¿a rzeña lagy ru
de riidz nu mnii de yu nu mnii por cuen ni
Ñgyoozh? Ya̱ rad lagya̱ nu ru rzeña lagy ru
―na Baly.

28Orzeꞌ na gaꞌ Agripa rab yu Baly:
―Ru rsaꞌ lagy ru nu gac cuugy ru lardo̱o ̱

nu gaca̱ mbecy ni Crisht nu nac riidz gyidz
zeꞌ ―na Agripa.

29Orzeꞌ naꞌ Baly:
―Mas rne ̱e̱ riidz gyidz o mas rne ̱e̱ riidz

nap tees ya ̱ rdiña̱ loÑgyoozhnuwalab ruziꞌl,
sinudeladembecynurzuubgyidagde riidz
nu rne̱e̱ dzi na, nu gzu dela der mod nu ya ̱
zu ̱, nomaas walagya̱ nu de ru cuir pres gal
nu ya̱ ri̱―na Baly.

30 Gazeꞌ nu wes su Agripa nu Festo nu
Berenice nu deꞌ zir de yu nu nguaa zeꞌ.
31Orzeꞌ bruu dey nañ yuꞌ zeꞌ. Orzeꞌ na dey
rab yu losaꞌy:
―Yu rewangyicy yuni tub la coznu gyicy

ñi nu gat yu o nu gyicy ñi nu chay nañ yuꞌ
gyiib―na dey.

32Orzeꞌ na Agripa rab yu Festo:

―Benu cueꞌ ñgyiiñ yu nu ri bee yu nu riib
ic de nasyoong niy, orzeꞌ ñgyac ndulaay i ga
la―nay.

27
Baly zay Rom

1 Na ornu mnii too Festo nu zeed yu de ̱
Italia nañ tub barc, orzeꞌ bguꞌ dey Baly nu
la be deꞌ zir pres yaa tub jef ni de soldad,
yu nu la Julio. Yu zeꞌ riib ic yu tub nac
soldad nu bloo la dey De Soldad ni Augusto.
2 Orzeꞌ gu ̱ꞌ de ̱ nañ tub barc ni tub mbecy
gyedz Adramitio. Barc zeꞌ bi zu lily ñii par
nu ruuñchañparde gyedzniAsianuyuꞌ ruꞌ
nisyudoo. Orzeꞌ bruu barc zeꞌ. Orzeꞌ za ̱ de̱.
Aristarco, tub mbecy Tesalónica, tub gyedz
nu ri lo yu ni Macedonia, yu zeꞌ za nuy de̱.
3Orzeꞌ na tuubaꞌ dzi bri ̱ de ̱ Sidón. Julio dzi
nap bicy nuy Baly. Bzaan yu nu cha güiiy de
amig niy, nunu bzaañ yu nu cuic de amig
niy dela coz nu cyiiñ niy. 4 Orzeꞌ bru̱u̱ de ̱
Sidón za ̱. Bzeeñ de̱ Chipre, tub nac yu nu
ri lo nisyudoo, par yaa reg na, gun tonaꞌ la
druu bi par zeꞌ nu za de̱. 5Orzeꞌ bded de̱ lo
nisyudoo ruꞌ yu ni Cilicia nu Panfilia. Orzeꞌ
bri ̱ de ̱Mira, tub gyedz nu ri lo de yuni Licia.

6Orzeꞌ lugaar zeꞌ jef ni soldad zeꞌ byap yu
tubbarcnidembecygyedzAlejandría. Barc
zeꞌ chañ par Italia. Orzeꞌ bguꞌy de ̱ nañ barc
zeꞌ. 7 Orzeꞌ guly za ̱ de ̱ nañ la be dzi. Orzeꞌ
dzi gyee bri ̱de ̱ lo nis nu ri gaab ga tub gyedz
nu la Gnido, gun gabee rzub bi par zeꞌ nu za ̱
de ̱. Orzeꞌ bded de̱ tub gyedz nu la Salmón.
Gazeꞌ nu bded de ̱ cuit Creta, tub nac yu nu
ri lo nisyudoo. 8 Bded de ̱ gaab ga lo yu zeꞌ,
nunu dzi gyee bded de ̱. Orzeꞌ bruꞌña de̱ tub
lugaar nu la Buenos Puertos. Zeꞌ gaab ga ri
tub gyedz nu la Lasea.

9Mnit lo zañ dzi. Orzeꞌ byarishdzidz nu
cha ̱ de̱ nañ barc, gun bi rgaab tiem nu ri
gyey. Orzeꞌ Baly byooy rishlo de mbecy.
10Orzeꞌ nay:
―Der mbecy, ya ̱ rze̱e̱ nu dzi rishdzidz za ̱

den na. Tonaꞌ la coz ily nit lo. Walab barc
ziꞌl, nunu walab yuu ziꞌl nit loñ, sinu gnit lo
gaꞌmbecy―nay.

11 Tees yu nu riib ic de soldad wansuub
gyidag yu ni Baly. Bzuub gyidag zir yu ni
yu nu riib ic barc zeꞌ, gal nu ni shuaan ñi.
12Nunu lugaar zeꞌ nu byeeñ barc zeꞌwalab
lugaar nap par tiem nu gri gyey. Ndeꞌ nu
sñuu ga ziꞌl gac dela mbecy rlagy yu ruuy
lugaar zeꞌ. Orzeꞌ cha dey ben a wariy tub
gyedz ni Creta nu la Fenice. Zeꞌ tub lugaar
nu dri barc, nunu druuñ. Nunu ornu rgüiin
par zeꞌ nu rza doo, orzeꞌ nis zeꞌ zub roꞌ niñ
par yaa been nu par yaa reg na. Orzeꞌ zeꞌ
gac cyiiñ de ̱ lascyey.

Dzi zu gyey
13Orzeꞌbrugyiꞌnuyagugydruubi par yaa

reg na ornu rgüiin par zeꞌ nu rza doo. Orzeꞌ

de mbecy psaꞌ lagy dey nu gyicy yu gan gal
modnumnii tooy. Gazeꞌnubruudey lugaar
zeꞌ, za dey gaab ga lo de yu ni Creta. 14Tees
ornu sa ziꞌl bruu dey zeꞌ zay, orzeꞌ brugyiꞌ
druu tub bi ily rdugyiñ par lo barc nu yu̱ꞌ de ̱
zeꞌ. Bi zeꞌ bloo la dey ñi Bi nu Druu Par Yaa
Reg Na Ornu Güiin Par Zeꞌ nu Rza Doo. 15Bi
zeꞌ tonaꞌ la bicy nuñ barc, nunu wangacaꞌ
saa dey barc zeꞌ par zeꞌ nu rdugyiñ. Orzeꞌ
blaa yaa dey ñi. Orzeꞌ za nu biñ. 16Orzeꞌ za ̱
de̱ cuit tub nac yu miꞌ nu ri lo nisyudoo nu
la Cauda. Za ̱ de ̱ tub lo nis zeꞌ nu beñ ricy
bi. Orzeꞌ zeꞌ gyee bzu nap de̱ barc miꞌ nu
zaab par ich zeꞌ. 17Despuees ornu bi pshup
de̱ barc miꞌ zeꞌ, orzeꞌ bguꞌ dey ñi nañ barc
ily. Gazeꞌ nu ptiish dey duu cacy nañ barc
par nu gyafert ñi. Orzeꞌ rdzib dey nu ches
ti ̱ barc lo tub nac yu uzh nu ri par iiñ nis
gaab ga lo yu ni Libia. Gazeꞌ nu pshet te
dey negy nu zaab too barc zeꞌ. Orzeꞌ bzaan
dey nu za nu biñ. 18Orzeꞌ tuubaꞌ dzi, como
ni ziꞌl dzi ricy bi, orzeꞌ brugyiꞌ rneꞌ dey de
yuu nu yuꞌ nañ barc zeꞌ lo nis. 19 Orzeꞌ dzi
chon de coz nu ricy nu barc riiñmneꞌ dey ñi
lo nis laab nu yaay. 20 Zañ dzi wansaca̱ꞌ de ̱
doo güidz, nunu niꞌ ziꞌl wansac de̱ bel baa.
Nunu ii zaab druu la bi ily. Orzeꞌ brugyiꞌ nu
wagrish lo ga̱ꞌ de̱ nu gruumbaña.̱

21 Orzeꞌ como dela mbecy bi guzañ dzi
wagowaꞌdeygyit, orzeꞌBalywes suy lat dey.
Gazeꞌ nu nay rab yu dey:
―Der mbecy, nap zir benu nzuub gyidag

derne̱, nunucueꞌndruun lo yuni Creta, gun
orzeꞌ cueꞌnnit lo de coz sheñ zeꞌ. 22Tees cueꞌ
dzib der, gun wat ni tub la den. Nomaas
barc ii nit loñ. 23Gun che bruu zac tub anc
ni Ñgyoozh lo ̱, biñ nunac nu ya̱, nunu biñ nu
ya̱ rca̱. 24Orzeꞌ nay rab yu ya̱: “Cueꞌ dzib ru
Baly. Rlagy ñi nu char lo mbecy nu riib ic
de nasyoong. Nunu par nu nac ru, wazaan
Ñgyoozh nu gat ni tubmbecy nu yuꞌ nur nañ
barc ii”, nay. 25Ndeꞌ nu cueꞌ dzib der, gun ya̱
ricy cupa̱ consuel lo Ñgyoozhnu gyicymi gal
nu mnii anc zeꞌ. 26Orzeꞌ gyet lag den lo tub
nac yu nu ri lo nisyudoo―na Baly.

27 Despuees ornu bzaꞌ trotap dzi nu dzi
ricy bi, na or bi rel, bi bri nuñ barc lo tub
nisyudoo nu la Nisyudoo Adriatico. Na or
guzeel relmnii too dey nu cyup ridz yagaab
dey lo tub nac yu nu ri lo nisyudoo. 28Gazeꞌ
nu pcaa dey tub coz ye lo tub duu cacy.
Orzeꞌmneꞌ dey ñi lo nis. Orzeꞌ gud lagy dey
nu yuꞌ tub gal rub tiiñ zu tub metr nu gyi ri
nis. Na ornu bzaañ sñuu miiñ, niꞌ ziꞌl bicy
dey. Orzeꞌ gud lagy dey nu yuꞌ gal rub gaay
zu cyup metr nu gyi. 29Na orzeꞌ gudzib dey
nis dugyi barc lo de gyitaꞌ nu yuꞌ par iiñ nis
zeꞌ. Orzeꞌ mneꞌ dey tap duu cacy nu ca coz
ye lo par ich barc, gun orzeꞌ chesab riñ lo
nis. Orzeꞌ brish lo dey nu dzach zaꞌ yu. 30De
yunu rsaabarcbicypeedeynundruuchuy.

Orzeꞌbrugyiꞌ rshet lagdeybarcmiꞌzeꞌ lonis.
Bicy pee dey nu ñgya nuy tub coz ye nu neꞌy
par lo barc zeꞌ. 31Orzeꞌna Baly rab yu yu nu
riib ic de soldad, nu deꞌ zir de soldad:
―Benu de yu nu rsaa barc re wabez dey

nañ barc, orzeꞌ wac ruu mbañ der ―na
Baly.

32 Orzeꞌ de soldad pshiꞌñ yu de duu cacy
nu nag barc miꞌ zeꞌ. Orzeꞌ bet lag ñi lo
nisyudoo.

33 Na ornu gabee cow ruꞌ, orzeꞌ Baly
mnishbaay lo dela mbecy nu gow dey ñuu
gyit. Gazeꞌ nu nay rab yu dey:
―Bi bzaꞌ trotap dzi nu yuꞌ der dzi rash ru

shcab, nunuwangow der gyit. 34Ndeꞌ nu ya̱
rnishba̱a ̱ lo dernugowruñuu. Gunndeꞌ coz
nu rlagy ñi par nu gagye der. Nunu wat ni
tub der, nununi tub gyich too derwaduneꞌñ
―nay.

35 Ornu blazh mnii Baly de coz zeꞌ, orzeꞌ
bduꞌ yaay tub gyishtily. Orzeꞌ briic yu gras
ni Ñgyoozh lat dela mbecy zeꞌ. Orzeꞌ blew
yu gyishtily zeꞌ. Gazeꞌ nu brugyiꞌ row yu.
36 Orzeꞌ dela mbecy guud baloor ni dey,
nunu bdowaꞌ dey ñuu gyit. 37 Yuꞌ cyup gay-
nal zub chon gal rub gaay zu tub mbecy nu
yuꞌnañbarczeꞌ. 38Naornubibdowgyeldey
na, orzeꞌmneꞌdeyde trig lonisyudooparnu
gyadzach barc zeꞌ.

Mnit lo barc
39Na ornu bzaꞌ yu, orzeꞌ bzaac dey lo yu

par wagyuꞌ lo gaꞌ dey ca lugaar ni yu zeꞌ.
Orzeꞌ bzaac dey tub nis nu ri reñ, tees ñgyiid
la ruꞌñ nu nisyudoo. Nunu ruꞌ nis zeꞌ ri tub
lacy she. Gazeꞌnumnii toodeybenugac cha
nu dey barc par zeꞌ nu ri lacy zeꞌ. 40 Gazeꞌ
nu pshiꞌñ dey duu cacy nu nag barc zeꞌ nu
coz ye zeꞌ. Orzeꞌ bzeeñ dey ñi lo nis. Nunu
pshaagy dey duu cacy nu nag yag nu rlyuu
ca na nez nu cha barc. Gazeꞌ nu pshes nañ
dey negy nu zaab too barc zeꞌ, gun orzeꞌ bi
saañ barc zeꞌ. Na orzeꞌ brugyiꞌ nu rza barc
par garee ga zeꞌ nu ri yu zeꞌ. 41 Tees orzeꞌ
bdugyiñ zeꞌ nu ri tub nac yu uzh nu ri par
iiñ nis. Orzeꞌ wes ti ̱ par loñ lat yu uzh zeꞌ.
Wangacaꞌ ruuñ. Nunu tonaꞌ la bicy nu nis
par ich ñi, gashtal brugyiꞌ rduzug lañ.

42 Orzeꞌ de soldad rlagy dey cut yu de
mbecy nu nac pres nis riib dze dey ornu
lazh nu cub dey nis nu riy gal lo yu bigy.
43 Tees yu nu riib ic de soldad rlagy yu co
mbañ yu Baly. Orzeꞌ wansaan yu nu ni
gyicy dey. Sinu bicy yu mandaar lo de
mbecyben canadeygac cubyunis, orzeꞌyu
zeꞌ gyet yu lonis loga la. Orzeꞌ cubyunis par
nu riy lo yu bigy. 44Orzeꞌ dela deꞌ zir mbecy
za ca dey ich yu. Yuꞌ dey zay lo tub yala. Yuꞌ
gaꞌyzay lo tub laꞌbarcblaꞌ. Nimodbruunap
de ̱. Bri ̱ de ̱la ̱ de ̱ lo yu bigy.

28
Baly zayMalta

1Na ornu bri̱ nap de ̱ lo yu, orzeꞌ gud lagy
de ̱ nu ndeꞌ tub nac yu nu ri lo nisyudoo nu
la Malta. 2 De mbecy nu guledz, de yu zeꞌ
tonaꞌ la nap bicy nu dey de ̱ ya̱. Bet gyey,
nunu dzi rag. Gazeꞌ nu pcuaa dey tub nac
gyi ily, nunu mnii dey nu cuidz de ̱ gyi zeꞌ.
3 Orzeꞌ Baly bicy tublaazh yu tub nac yag
wach. Orzeꞌ pcuaay ñi lo gyi zeꞌ. Par nu nac
nu dzi zig, orzeꞌ bruu tub bily lat yag zeꞌ nu
ricy pee ma cha ma. Orzeꞌ pshet la ruꞌ ma
yaa Baly. 4Na ornu bzaac de mbecy guledz
nu zaab gyi ̱ bily zeꞌ yaa Baly. Orzeꞌ na dey
rab yu losaꞌy:
―Rabeenuyu renac yu tubmbecynu rut

losaꞌ. Tees wasaan gyel fushtiz ni Ñgyoozh
nu cui mbañ yu mas bruu nap yu lo nisyu-
doo―na dey.

5 Tees Baly bdib yaay. Orzeꞌ pshet lag yu
bily zeꞌ lo gyi. Nunu se la la bzac yu. 6Dela
mbecyblez yunu chegyi Baly onuderepent
la gyes saay gat yu. Tees ornu bi guchi rbez
dey, nunu rgüii dey nu se la la bzac yu, orzeꞌ
reñaꞌmodmnii too dey. Gazeꞌ nu na dey:
―Yu re tub ñgyoozh ―na dey.
7 Gaab ga lugaar zeꞌ mbish yu ni tub

mbecy nu la Publio, yu zeꞌ riib ic yu yu nu
ri lo nisyudoo zeꞌ. Orzeꞌ bredz yu de ̱, nunu
nap bicy nuy de ̱ lat chon dzi nu pcyiiñ de ̱
loy. 8 Na uz Publio mbish yu nu rat yu.
Rcaañ zig niy, nunu druyuuy. Orzeꞌ Baly
gua güiiy yu. Na ornu blazh mnii nu Baly
Ñgyoozhnunacyu, orzeꞌbriibyaayyu. Orzeꞌ
byac yu. 9Na ornu bi bded ndeꞌ, orzeꞌ dela
mbecy rat nu yuꞌ lo yu nu ri lo nisyudoo zeꞌ
guay lo Baly. Orzeꞌ byac dey. 10Orzeꞌ briic
dey zañ coz gane ̱ de ̱. Nunu ornu gu ̱ꞌ de̱ nañ
tuubaꞌbarc, orzeꞌbriic deydela coznu cyiiñ
ne ̱ de ̱ nez nu cha ̱.

Baly bruuyMalta zay Rom
11 Na ornu blazh chon beey, orzeꞌ gu ̱ꞌ de ̱

nañ tub barc ni de mbecy Alejandría. Lo
barc zeꞌ ca cyup nab ñgyoozh nu la Cástor
nu Pólux. Barc zeꞌ byeeñ ñi Malta lascyey.
Gazeꞌ nu gu ̱ꞌ de̱ nañ ñi za ̱ de̱. 12Orzeꞌ bri̱ de ̱
tub gyedz nu ri ruꞌ nisyudoo nu la Siracusa.
Zeꞌ pcyiiñ de ̱ chon dzi. 13 Gazeꞌ nu bru ̱u̱
de ̱ zeꞌ. Za ̱ de ̱ tub ruꞌ yu la ni lugaar zeꞌ.
Orzeꞌ bruꞌña de̱ tub gyedz nu la Regio. Orzeꞌ
tuubaꞌ dzi brugyiꞌ nu druu bi par yaa been
ornu güiin zeꞌ nu driib doo. Orzeꞌ za ̱ de ̱. Na
ornubzaꞌ cyupdzi, orzeꞌbri̱de ̱ tub gyedznu
la Puteoli. 14Zeꞌbyapde ̱ la bembecy nu ricy
cup consuel lo Crisht. Deyuzeꞌbredzdeyde ̱
ya ̱ par nu cyiiñ du̱ de̱ yu tub shuñ dzi. Orzeꞌ
bru ̱u̱ de ̱ zeꞌ. Za ̱ de̱ par Rom. 15 De bicy na
nu yuꞌ Rom, ornu güeñ dey nu za ̱ de ̱, orzeꞌ
gua cheel dey de̱ ya ̱ gashtal tub lugaar nu la
Yagyiꞌ ni Apio, nu tuubaꞌ lugaar nu la Chon
Posad. Ornu Baly bzaac yu de yu zeꞌ, orzeꞌ

briic yu gras ni Ñgyoozh, nunu gud baloor
niy. 16Na ornu bri̱ de̱ Rom, orzeꞌ yu nu riib
ic de soldad zeꞌ bzeeñ yu de pres yaa tuubaꞌ
yu nu riib ic de yu nu rña laab pres. Tees
bzaan dey nu cyiiñ reñ Baly nu tub soldad
nu ñay yu.

Baly bzat yu Crisht Rom
17 Na ornu bi bzaꞌ chon dzi nu bri Baly

Rom, orzeꞌ bredz yu de yu zub lo ni de
mbecy Israeel, de yu nu yuꞌ Rom par nu
gyatublaazh dey. Na ornu bi byatublaazh
dey, orzeꞌ nay rab yu dey:
―Der bicy na, ya̱ walab nu shiñ bicy

du ̱ de losaꞌn, nunu niꞌ walab nu bicya̱ coz
nu za contr ni cushtom nu bzeeñ de gyi-
too bel ni den, tees pshet lag dey ya ̱ pres
Jerusaleeng. Orzeꞌ bguꞌ dey ya̱ yaa de
mbecy Rom. 18Orzeꞌ dembecy Rombdugyiꞌ
dey lo ̱ de coz nu guc, nunu ngulagy dey
nlaay ya̱, gun wancyuu caacy ni tub la cyi
nu briib dey to̱o ̱ par nu gyicy ñi nu gata ̱.
19 Tees de mbecy Israeel wangalagy dey nu
ndula ̱a̱. Ndeꞌ nu ya̱ wangac gyicya̱ reñaꞌ
mod. Orzeꞌ ya̱ bdiña̱ nu yu nu riib ic de
nasyoong gri beey ne̱. Ni bicya ̱ mas sac ni
tub la cyi fals nu riiba ̱ ic de losaꞌn. 20Ndeꞌ
nu ya̱ bredza̱ de ru par nu zaca ̱ der, nunu
par nu ne ̱e̱ du ̱ de ru. Tub zi la nu nac biñ nu
rgyish lo dembecy Israeel lo, par nu nacmi
zeꞌ, ndeꞌ nu ri ̱ pres―na Baly.

21Orzeꞌ na dey rab yuy:
―De mbecy Judea wancaa dey ni tub la

gyicy nu nzat dey ru lo ̱ de ̱. Niꞌ de bicy na
nu bruu Judea wannii dey ti bicy ru cyi.
22Rlagy de ̱ gyeña̱ de coz nu ru rnii toor, gun
bi rad lagy de ̱ nu dela lugaar rnii dey riidz
nu za contr ni leey cub zeꞌ ―na dey.

23Orzeꞌ bzu dey tub dzi nu gzuub gyidag
dey de coz nu nii Baly. Na ornu pshuub dzi
zeꞌ, orzeꞌ tonaꞌ la zigy mbecy byatublaazh
dey zeꞌ nu rcyiiñ Baly. Gaal ziꞌl brugyiꞌ rniiy
se or napor gashtal or bicheñ laa gabee rnii
ruꞌy de riidz ni gyel gubier ni Ñgyoozh. Bzat
yu de riidz nu bzeeñMoisees, nunu bzat yu
de riidz nu bzeeñ de yu numnii por cuen ni
Ñgyoozh par nu gyicy ñi nu cuugy yu lardoo
de mbecy nu cyu nac Jesuuz. 24 Par nu nac
de coz nu mniiy, orzeꞌ bguugy lardoo la be
mbecy tees deꞌ zir mbecy wancheña lagy
dey. 25Orzeꞌ wangyicy dey tub ziꞌl riidz nu
losaꞌy. Orzeꞌ brugyiꞌ rash nez dey druuy lo
Baly. Orzeꞌ na Baly:
―Nap mnii Espiriit Yon ni Ñgyoozh ornu

mniim lo Isaías, tub yu nu mnii por cuen ni
Ñgyoozh, ornumniiy lo de gyitoo bel ni den.
Isaías nay:
26Ñgyoozh nam:
“Gua niir lo dembecy ii.
De rumas nap gzuub gyidag der tees wayet

lag der cuen.
Mas nap güii der tees wazac der.

27Gun dembecy ii byacyigy tooy.
Nunu psoow dey gyidag yu.
Nunu psoow dey urloy,
gun orzeꞌwazac dey nu urloy,
nunuwagyeñ dey nu gyidag yu.
Ni wayet lag dey cuen nu shcab niy.
Nunu ni wachaa deymod nu gyicy yu,
gun orzeꞌ yub dey ya ̱.
Gun orzeꞌ ya ̱ gyicy napa ̱ dey”,
na Ñgyoozh,
na Isaías ―na Baly.

28Orzeꞌ na gaꞌy:
―Ya̱ rica̱ nu gad lagy der nu na Ñgyoozh

rlagyminune ̱e̱de ̱de riidz nu gyicy nu gruu
mbañ mbecy lo de mbecy nu walab mbecy
Israeel. Nunu de yu zeꞌ gzuub gyidag dey
niñ―na Baly.

29Ornu blazhmnii Baly de riidz zeꞌ, orzeꞌ
de mbecy zi ga la ro dey riidz nu losaꞌy.
Orzeꞌ ya dey.

30Orzeꞌ li laa cyup ñaꞌn pcyiiñ Baly lugaar
zeꞌ. Pcyiiñ yu nañ tub yuꞌ nu rgyish yu
gyiꞌ. Nunu nap bicy nuy de mbecy nu gua
güiiy. 31 Pshaal yu de riidz ni gyel gubier ni
Ñgyoozh lo dey, nunublyuuyni dey de cozni
Jesucrisht. Nunu rila wanca de mbecy niy
nu cueꞌ ni gyicy yu.

Romanos
Gyicy nu bzeed Baly lo de
mbecy ni Crisht nu yuꞌ Rom
Baly bzeed yu tub gyicy lo de mbecy ni

Crisht nu yuꞌ Rom
1 Ya̱ Baly, tub yu nu ricy de coz nu rnii

Jesucrisht. Ñgyoozhbzumya̱nunaca̱ aposht
nunupcuimya ̱parnu shaala ̱de riidznu sac
nim.

2Riidz nu sac zeꞌ, ndeꞌ tub coz nu tonaꞌ la
gulas mnii Ñgyoozh nu segur la gyicy mi. Ni
mniim lat de riidz nim nu bzeeñ de yu nu
mnii por cuennim. 3Riidz zeꞌ rniiñde cozni
Iꞌñ mi, Shuaan den Jesucrisht. Byac mi tub
mbecy gyishlombecy nu nac nu bruum lat
nez Dabi. 4Tees Espiriit Yon bicy mi nu gud
lagy dennumi zeꞌnacmi iꞌñÑgyoozhnunac
coz ily nu guc ornu byabañmi nu gut mi.

5Nunu nap bicy nu Ñgyoozh ya ̱ ornu bicy
mi nu Jesuuz bzum ya̱ nu gaca̱ aposht. Ni
bicy mi, gun orzeꞌ locyuuba ̱ de mbecy nu
yuꞌ gabiꞌ naañ la ni gyishlombecy nu gyicy
cup dey consuel lom, nunu zuub gyidag dey
nim, gun orzeꞌ ca lagy dey lom. 6 Gazaꞌ de
ru de mbecy Rom nu bzu Ñgyoozh nu gac ni
Crisht. 7Ndeꞌnuya̱ zeeda ̱gyicy ii lode ru, de
mbecy ni Crisht nu yuꞌ Rom. Ñgyoozh rcam
de ru, nunubzumder par nu gac dermbecy
nim.
Ñgyoozh Uz na nu Shuaan den Jesucrisht

gyicy dem faboor nu nap gyicy num der,
nunu gyicy mi nu cheti ri añ ni der.

Baly rlagy yu chagüiiydembecyni Crisht
nu yuꞌ Rom

8 Nu loga la, nu nac Jesucrisht ya̱ drica̱
gras ni Ñgyoozh nu nac dela der, gun de ga
la lugaar bi rnii de mbecy nu fert ricy cup
der consuel lo Crisht. 9Nudutuub la lardo̱o ̱,
ricya ̱ de coz nu rlagy Ñgyoozh ornu rshaala̱
riidz ni Iꞌñ mi, Jesuuz. Nunu mi zeꞌ rad
lagy mi nu rzata ̱ der lat nu rne̱e̱ du ̱m. 10De
tir la ornu rne̱e̱ du̱m, ya ̱ rdiña̱ lom nu cuic
mi tub mod nu yap güii̱̱ der, benu ndeꞌ coz
nu rlagy mi. 11 Rlagya ̱ yap güii̱̱ der par nu
locyuuba ̱ der nu de coz nu druu lo Espiriit
Yon ni Ñgyoozh, gun orzeꞌ gyafert zir der nu
nac de coz ni Crisht. 12Mod nu rne ̱e̱ ii, nii
nu locyuub na losaꞌn. Ya̱ locyuuba ̱ de ru nu
nacdecoznuricyCrishtnumya̱, nunuderu
locyuub der ya̱ nu nac de coz nu ricy Crisht
num de ru.

13 Der bicy na, ya ̱ rlagya̱ nu gad lagy der
nu zañ tir bicy pe ̱e̱ nu nyap güii̱ ̱ der, tees
mas gashtal dzi na wagad mod nu yapa̱.
Rlagya ̱ yapa̱, gun orzeꞌ zaꞌ lo̱ ñuu riiñ ni
Crisht lat de ru, gal nu bicya̱ lat deꞌ zir de
mbecy nuwalabmbecy Israeel. 14Ya̱ yad ñi

ne ̱ nu shaala ̱ riidz ni Crisht lo dela mbecy:
mas lo de yu lily, nunu mas lo de mbecy
riidz, mas lo de mbecy nu nap rad lagy,
nunu mas gal lo de yu nu wagad lagy, tees
yad ñi ne ̱ nu shaala ̱ riidz zeꞌ lo dey. 15Ndeꞌ
nu ric la añ ne ̱ nu shaala̱ de riidz nu sac ni
Crisht lo de ru, mbecy nu yuꞌ Rom.

16 Ya̱ wagat lo̱ nu nac de riidz nu sac ni
Crisht, gun nu nac de riidz zeꞌ Ñgyoozh co
mbañ mi de mbecy nu gyicy cup consuel
lom. Nu loga la co mbañ mi de mbecy
Israeel, tees niꞌ ziꞌl co mbañ mi de mbecy
nu walab mbecy Israeel. 17 Gun riidz zeꞌ
ricy ñinu gad lagy den lacmod ricy Ñgyoozh
par nu gyanap den lom. Tub zi la nu nac
nu gyicy cup den consuel lom, orzeꞌ gyanap
den par lom. Gun lat de riidz ni de yu nu
mnii por cuennimrniiñ: “Yunugyanappar
lo Ñgyoozh nu nac nu ricy cup yu consuel
lom, orzeꞌ yu zeꞌ cui mbañ yu”, rniiñ.

Delambecy yuꞌ falt niy par lo Ñgyoozh
18 Rabee nu gal gyibaa gruu cashtig nu

gzeed Ñgyoozh lat de mbecy nu ricy coz cyi,
nunu lat de mbecy nu ricy coz a̱ꞌ nap nu
losaꞌ, gun tonaꞌ la rzi lagy mi lo dey. De
mbecy a̱ꞌnap zeꞌ ricy dey nuwagac gad lagy
de mbecy de coz rishli nim nu nac de coz a̱ꞌ
nap nu ricy dey. 19Tees naal la rabee de coz
nu gac gad lagy deynim, gun laabmi pshaal
mi ñii lo dey. 20Gun de coz nim nu wac zac
dey, gac gad lagy dey ñi nu nac nu rzac dey
de coz nu psaꞌ lagymi. Gaal zi nese nu bzub
gyiꞌ gyishlombecy rad lagy dey nu mi zeꞌ
nac mi Ñgyoozh, nunu rad lagy dey nu rila
walazh fers nim. Rad lagy dey ndeꞌ nu nac
de coz nu psaꞌ lagymi. Ndeꞌ nu sac rishtoꞌ lo
ni dey. 21Gunmas rguꞌ lo dey mi, tees waca
lagy dey lomgal nu yad ñinu gyicy dey lom,
nunu ni wancuic dey gras nim. Lugaar nu
gyicy dey ndeꞌ, ca nu guton too dey, nunu
mnu shcab ni dey. Wangac nii too dey ca na
coz nu nap. 22Rnii dey nu nac yumbecy nu
yuꞌ lo, tees nac dey mbecy ton. 23Pchaa dey
gyel lily ni Ñgyoozh biñ nu rila wat. Orzeꞌ
brugyiꞌ driib zily dey tub nabmbecy nu gat.
Driib zilydeynabchigyiñ,driib zilydeynab
bily, driib zily dey nab de bañcyug tap gyiꞌ.
Dela ndeꞌ driib zily dey.

24Nu nac de ndeꞌ, orzeꞌ bzaan Ñgyoozh nu
ricy dey de lo la coz a̱ꞌ nap nu druu nañ
lardooy. Bzaanminu ricydeyde lo la coz toꞌ
lo nu losaꞌy. 25 Lugaar nu zuub gyidag dey
de riidz rishli nim ca coz rguu rzuub gyidag
dey. Driib zily dey de coz nu psaꞌ lagy mi,
nunu rzu bich dey nu nac de coz zeꞌ. Ni ricy
dey lugaar nu griib zily dey biñ nu psaꞌ lagy
dela coz. Rlagy ñi gyabic den gyel mbecy
nim par tub la. Laab ni gac ñii.

26 Par nu nac ndeꞌ, Ñgyoozh bzaan mi nu
de coz toꞌ lo nu druu nañ lardoo dey chetib

ic ñiy. Mas de biñ mñaa shiñ ricy dem.
Lugaar nu dzeel mi yu gyeey mod nu rlagy
ñi, ca nu losaꞌmñaa dem ral mi. 27Niꞌ ziꞌl de
yu gyeey. Guca dey nu rdzeel dey biñ mñaa
modnurlagyñi. Canu ric la añni deynugal
yu losaꞌ gyeey yu. Ricy dey coz toꞌ lo nu losaꞌ
gyeey yu. Ub la dey rnuy cuerp ni ub yu nu
nac de coz a̱ꞌnapnu ricy yu. Ndeꞌ cashtig nu
ricy cup dey.

28Orzeꞌ Ñgyoozh bzaan mi nu byashiñ na
shcab ni de mbecy, gun walagy dey caa ic
yu de riidz rishli nim. Ndeꞌ nu ricy dey de
coz nu a̱ꞌ yad ñi nu gyicy yu. 29 Dzi bded
ruꞌ gaꞌ ricy dey de lo la coz a̱ꞌ nap. Shiñ
ricy nu dey losaꞌy. Ye rzac dey lo coz ni
losaꞌy. Rzat zi dey losaꞌy. Rasaap lagy dey
nu nac losaꞌy. Rut dey losaꞌy. Deet rzuꞌ dey
nu losaꞌy. Rguu dey losaꞌy. Ricy ras dey nuy
losaꞌy. Ro dey rishcuen. 30 Rnii zi dey ni
losaꞌy. Wayet lagy dey Ñgyoozh. Nac dey
mbecy rnid ruꞌ. Nac dey mbecy leꞌ. Ricy
zily dey ub yu. Rboo ic dey lacmod gyicy yu
coz a ̱ꞌ nap. Wacsuub gyidag dey ni de mbel
niy. 31 A ̱ꞌ nap dey. Wagyicy yac dey nu de
riidz nu rniiy. Waca dey losaꞌy. Wagyag ic
dey lo losaꞌy. Wagashni lagy dey losaꞌy. Dela
ndeꞌ coz nu ricy dey. 32 Nap rad lagy dey
nu Ñgyoozh mniim nu cyu ziꞌl mbecy nu ni
gyicy, orzeꞌ yu zeꞌ yad ñi niy nu gat yu. Tees
walab tub lo ziꞌl nu zaab ricy la de ub yu de
coz zeꞌ, sinu shiñ zir ricy dey, gun gal yet la
lagy dey ornu ni ricy reñaꞌmbecy.

2
Ñgyoozh gri beem ni delambecy

1 Orzeꞌ ru mbecy nu rnii too nu yuꞌ falt
ni losaꞌ, sac rishtoꞌ lo nir. Orzeꞌ mas cyu
ziꞌl mbecy nu nac ru, sac rishtoꞌ lo nir, gun
ornu rniir nu yuꞌ falt ni de losaꞌr, orzeꞌ niꞌ
ziꞌl ricy ru coz nu ricy de losaꞌr, orzeꞌ rabee
nu niꞌ ziꞌl yuꞌ falt nir. 2 Rad lagy den nu
nap ricy Ñgyoozh ornu rniim nu yuꞌ falt ni
de mbecy nu ricy coz a̱ꞌ nap. 3 Tees ru, de
cyi nu driib ru too losaꞌr niꞌ ziꞌl ru ricy ru
ñii. ¿A rash ru shcab nu gac ruu chur lo
cashtig ni Ñgyoozh? 4Ruwagyicy ru graseer
ni Ñgyoozh nu dzi gugy nam. A ̱ꞌ tañ mi nu
nac de cyi nu ricy den, nunu dzi ricy cup
mi pase̱z ni den. Tees sac la graseer ru. ¿A
wagad lagy ru nuÑgyoozh dzi gugy nampar
nu locyuub mi ru nu neꞌr dela cyi nu ricy
ru? 5 Par ru, dzi ga cyigy lardoor. Dzi ga
zed lor. Ndeꞌ nu laab ru ricy ru nu dzi zir
gad cashtig nir ornu shuub dzi nu gruu zac
Ñgyoozh nu gri beem ni de mbecy mod nu
seꞌñ. 6 Gun Ñgyoozh cyish mi ni tub ga la
mbecy dub gal nu na coz nu bicy yu. 7 Yuꞌ
mbecy nu zaab ricy la dey coz nap. De yu
zeꞌ rlagy yu nu cuic Ñgyoozh gyel lily niy.
Rlagy dey gyac yu mbecy raso ̱o ̱. Rlagy dey

cyiiñ yu tub la. De mbecy zeꞌ cuic mi gyel
mbañ ni dey tub la. 8 Zeꞌ yuꞌ gaꞌ mbecy nu
walagy dey zuub gyidag yu ni Ñgyoozh. Rzu
chu dey de coz nu seꞌñ par nu ryub yu coz a̱ꞌ
nap. Ñgyoozh rzi lagy mi lo de yu zeꞌ, nunu
cuic mi cashtig ni dey. 9 Tonaꞌ la gzac zi de
mbecy nu shiñ ricy zeꞌ. Gzac deet dey. Nu
loga la shiñ gzac de mbecy Israeel nu shiñ
ricy, nunu niꞌ shiñ gzac de mbecy nu walab
mbecy Israeel. 10 Tees Ñgyoozh cuic mi gyel
lily ni de yu nu ricy coz nap, nunu gyicy mi
nu gac dey mbecy raso ̱o ̱, nunu cuic mi gyel
ri zu nañ lardoo dey. Nu loga la cuic mi ñii
ni de mbecy Israeel, nunu niꞌ ziꞌl cuic mi ñii
ni dembecy nuwalabmbecy Israeel.

11 Tub ziꞌl mod gri bee Ñgyoozh ni dela
mbecy. 12Dembecy nu a̱ꞌ yuꞌ lo leey ni Moi-
sees, ornu ricy dey cyi, orzeꞌ nit lo dey, mas
a̱ꞌ yuꞌ lo dey leey zeꞌ. Zeꞌ de mbecy nu yuꞌ
lo leey niMoisees, orzeꞌÑgyoozh gri beemni
dey laab mod nu rnii leey zeꞌ. 13Gun walab
nu gyanap mbecy par lo Ñgyoozh nu nac
nu gyeñ ziꞌl dey ornu rlab mbecy de riidz
ni leey, sinu Ñgyoozh gyicy mi nu gyanap
mbecy nu nac nu gyicy yac dey niñ. 14 De
mbecy nu walab mbecy Israeel, mas sac
leey zeꞌ lat dey tees nil ricy yac dey de coz
nurniiñ. Orzeꞌ ricydeynurabeenurad lagy
yu ca na coz nu seꞌñ, mas a̱ꞌ yuꞌ lo dey leey.
15De coz nu ricy dey, ndeꞌ rlyuuñ nu yuꞌ lo
dey leey zeꞌnañ lardooy. Niꞌ ziꞌl rabeenuyuꞌ
lodey leeynañ lardooy, gunyuꞌnurat lodey
nu nac coz a ̱ꞌ nap nu ricy yu. Nunu niꞌ ziꞌl
wagat lo dey ornu ricy yu coz nap. 16Orzeꞌ
nimod gac ornu shuubdzi nu gyicyÑgyoozh
nu gri bee Jesucrisht ni dela mbecy nu nac
de coz nu bicy dey. Mas ngach bicy dey de
coz a ̱ꞌ nap, tees gri beem ni dey nu nac coz
a̱ꞌ nap zeꞌ. Ni mod za de riidz nu sac nim nu
rshaala̱ lo der.

Dembecy Israeel nu leey niMoisees
17 Zeꞌ ru rniir nu nac ru mbecy Israeel.

Rgyish lor lo leey ni Moisees, nunu ricy leꞌr
nu nac nur Ñgyoozh. 18Rad lagy ru la na coz
nu rlagyÑgyoozh, nunu rad lagy ru la na coz
nap, nunu rad lagyaꞌr la na coz a̱ꞌ nap, gun
leey nim blyuuñ nir. 19 Rzu fert ru nu gac
lyuur ni de mbecy nu wagad lagy lac mod
gyicy. Orzeꞌ gac shaal ru lombecynuwagad
lagy de coz ti laab ni, o ti walab ni. 20 Gac
lyuur ni de mbecy nu sac shcab ni, nunu
gac lyuur ni de mbecy nu na shcab ni gal
nu na shcab ni yu nguzh. Gun leey ricy ñi
nu rad lagy ru dela coz, nunu ricy ñi nu rila
wagadzar nu de riidz nu rniir. 21 Rlyuur ni
mbecy, tees ¿laguni ub ruwaglyuur? Rshaal
ru lo mbecy nu cueꞌ gyicy yu gubaan tees
ub ru ricy ru gubaan. 22 Rniir lo de mbecy
nu cueꞌ gal dey losaꞌy nu wanchelaay, tees
ub ru ricy ru ñii. Rzi lagy ru lo nab, tees



Romanos 2:23 170 Romanos 3:22

ricy ru gubaan de coz nu nguaa nañ yuꞌ nu
driib zily mbecy nab. 23Ru ricy leꞌr nu ricy
cup ru leey ni Ñgyoozh, tees ricy ru nu waca
lagy mbecy lo Ñgyoozh ornu wagyicy yac ru
niñ. 24Ndeꞌ nu rniiñ lat de riidz ni Ñgyoozh:
“Deyunuwalabmbecy Israeel rnii zi deyni
Ñgyoozh nu nac de ru”, rniiñ.

25 Benu gyicy yac der ni leey zeꞌ, orzeꞌ
cyiiñ ñi nu ca beey sircunsision cuerp ni
der. Tees benu wagyicy yac der ni leey
zeꞌ, orzeꞌ se la la gyicy mas cueꞌ la caañ
der. 26 Orzeꞌ benu de mbecy nu walab
mbecy Israeel, de yu nu waca beey sircun-
sision cuerp ni, zeꞌ benu de yu zeꞌ gyicy
yac yu ni leey ni Ñgyoozh, orzeꞌ segur la
gyicy Ñgyoozh dey par mbecy nu ca beey
sircunsision cuerp ni. 27 Orzeꞌ de yu nu
sac beey sircunsision cuerp ni, tees ricy yac
dey ni leey zeꞌ, orzeꞌ de yu zeꞌ ricy dey nu
rabee nu yuꞌ falt ni de ru, gun mas ricy
cup der leey ni Ñgyoozh, nunu mas ca beey
sircunsision cuerp ni der, tees wagyicy yac
der niñ. 28 Gun mas tub uz mbecy nac
yu mbecy Israeel, walab ndeꞌ gyicy ñi nu
rishli nac yu mbecy Israeel. Niꞌ ziꞌl mas
ca beey sircunsision cuerp niy, tees walab
ndeꞌ gyicyñinugabenu rishli nac yumbecy
ni Ñgyoozh. 29 Sinu yu nu nac mbecy ni
Ñgyoozh nañ lardoo, yu zeꞌ rishli nac yu
mbecy Israeel. Mas waca beey sircunsision
cuerp niy, tees nañ lardooy rabee nu nac
yumbecy ni Ñgyoozh. Nunu ndeꞌ tub coz nu
druu lo Espiriit Yon nim,walab coz nu druu
lo leey nu ca lo gyicy. Yu zeꞌ, walab mbecy
ricy zily yuy, sinu Ñgyoozh ricy zily mi yu.

3
1Dzi ga grusu tubmbecy nu niiy: “¿La ñuu

cyiiñ ñi ni tub mbecy benu nac yu mbecy
Israeel? ¿La ñuu cyiiñ ñi niy benu ca bee
sircunsision cuerp niy?” niiy. 2 Ca ni gaal
cyiiññi, gunÑgyoozhbzeeñmi riidznimyaa
dembecy Israeel. Nunu ndeꞌ coz nu ricy zir
ñi presis. 3 Yuꞌ mbecy nu wangyicy paay,
tees se la la nu ndeꞌ. Par nu nac ndeꞌ, ¿a
wagyicy paa Ñgyoozh, rzii der? 4 Ñgyoozh
segur la ricy paam. Mas dela mbecy rguu
dey, tees mi zeꞌ segur la ricy yac mi gal nu
rniim, gun lat de riidz nim rniiñ:
Ñgyoozh, ru segur la gad lagy mbecy nu

rishli rniir.
Ornumbecy cugyiꞌy ben a rishli rniir,
segur la gruu nap ru,
rniiñ.

5 Tees dzi ga grusu tub mbecy nu niiy:
“Benu de ub na shiñ gyicy na, orzeꞌ nap
zir rad lagy mbecy nu Ñgyoozh nap ricy mi.
Orzeꞌ ¿a shiñ ricy mi ornu rbic mi cashtig
nin?” (Ya ̱ rne̱e̱ mod nu rnii cualcyer la
mbecy.) 6Rila a̱ꞌ shiñ ricymi. Benuwagyicy

mi coz nu seꞌñ, orzeꞌ ¿lacmod gri beemni de
mbecy nu yuꞌ gyishlombecy?

7 Beni orzeꞌ dzi ga grusu tub mbecy nu
niiy: “Benu ya̱ gu ̱u̱, orzeꞌ nap zir rabee gyel
lily ni Ñgyoozh, gunmi zeꞌ rishli rniim. Orzeꞌ
¿lagu gaal nu dzi rniim nu ya̱ naca̱ mbecy
cyi? 8 Dela den rlagy ñi nu gyicy na coz a̱ꞌ
nap, gun orzeꞌ gruu zac coz nap”, rnii dey.
Yuꞌmbecynu rnii ziyne ̱. Rnii deynunimod
za riidz nu rlyu ̱u̱. Ñgyoozh nap ricy mi ornu
rniim nu yuꞌ falt ni dey.

Delambecy yuꞌ cyi dey
9 Orzeꞌ ¿lac beni? ¿A nap zir nu nac de

ub nambecy Israeel gazeꞌ tub nacaꞌmbecy?
¡Walab! De ya̱ bi pshaala̱ lo der nu dembecy
Israeel gal nu de mbecy nu walab mbecy
Israeel, tub ziꞌl nu yuꞌ cyi dey. 10Ni rnii riidz
ni Ñgyoozh zeꞌ nu rniiñ:
¡ParÑgyoozh, sac ni tubmbecy nap!
¡Sac ni tub yu!
11 Sac mbecy nu yet lag cuen de coz ni

Ñgyoozh.
Ni sac yu nu ryub Ñgyoozh.
12Dela mbecy bruu chu dey lo Ñgyoozh.
Dela dey gudzay.
¡Rila sac yu nu ricy coz nap!
¡Sac ni tub yu!
13 Shiñ na ruꞌ dey.
De riidz nu driib gyeryeñ dey tonaꞌ la bag

nañ.
Nañ gal nu na tub gyerbaa nu naal ruꞌ.
Nu lyudz dey rguuy.
Du ub riidz dañ ziꞌl driib lo gyid ruꞌ dey.
Nañ gal nu na benen ni bily.
14Zaab rzaa la lagy dey ni losaꞌy.
Nunu zaab rnii la dey riidz a̱ꞌ nap.
15Dzach zu dey par nu cut yu losaꞌy.
16Dela zeꞌ nu rded dey,
rnu dey, nunu rzac deet dey.
17Wagad lagy dey lacmodpar nunap chesa

nu dey losaꞌy.
18Wagnii la too deynu ca lagy yu loÑgyoozh,
rniiñ lat de riidz nim.

19Na rad lagy den nu dela coz nu rnii leey
nu bzeeñ Moisees, ndeꞌ par de mbecy nu
riib ic leey zeꞌ, gun orzeꞌ checa de mbecy
nu rniiy lagu nu sac falt ni dey, nunu nu
nac leey zeꞌ nii Ñgyoozh nu yuꞌ falt ni dela
mbecy nu yuꞌ gyishlombecy. 20 Gun sac ni
tub mbecy nu gyanap yu par lo Ñgyoozh nu
nac nu gyicy yac yu ni leey zeꞌ, sinu leey zeꞌ
cyiiñ ñi par nu gad lagy dey nu yuꞌ cyiy.

¿Lacmod gyanapmbecy lo Ñgyoozh?
21Tees naÑgyoozh rbicmi nu gad lagy den

lac mod gyanap na lom, nunumod zeꞌ, ndeꞌ
walab nu nac nu ricy yac den ni ca na tub
leey. Tees de riidz ni leey, gal nu de riidz
ni de yu nu mnii por cuen ni Ñgyoozh rzat
ñi mod zeꞌ. 22 Ñgyoozh gyicy mi nu gyanap

den lom nu nac nu gyicy cup den consuel
lom. Ni gyicy num delambecy nu gyicy cup
consuel lom, gun dela mbecy tub ziꞌl mod
nu na dey. 23Gun dela mbecy bicy dey coz
cyi, nunu a̱ꞌ yad ñi ni dey nu zac yu lo gyel
lily nim. 24Tees leew la ricy mi faboor num
den nu gyanap na lom, nu nac Jesucrisht,
biñ nu briish cyi den. 25Ñgyoozh bzuu nez
mi Jesucrisht, gun nu nac nu pshu reñ mi,
orzeꞌ bicy sulagymi dela cyi den. Ni bicymi
par dela dennunacnu ricy cupden consuel
lom. Ñgyoozh bicy mi ndeꞌ par nu gabe nu
dzi seꞌñ ricy mi. Gulas Ñgyoozh bicy cup
mi pase ̱z numden, nunuwangyicy cuenmi
cyi nu bicy den. 26 Tees na zaꞌ lom dela cyi
mbecy, gun orzeꞌ gabe nu seꞌñ ricymi, nunu
rzu napmi dembecy nu ricy cup consuel lo
Jesuuz.

27 Orzeꞌ wad la mod nu gyicy lily mbecy
ub yu. Orzeꞌ ¿lagu? Ndeꞌ gun gyanap dey
par lo Ñgyoozh walab nu nac nu gyicy yac
dey coz nu rnii leey, sinu nu nac nu gyicy
cup dey consuel lo Jesuuz. 28Orzeꞌ ndeꞌ nu
rad lagy den nu de mbecy gyanap dey lo
Ñgyoozh tub lo ziꞌl nu nac nu gyicy cup dey
consuel lo Jesuuz, nunu walab par nu nac
nu gyicy yac dey nu de coz nu rnii leey.

29Ñgyoozh, ¿a nacmi Ñgyoozh ni dembecy
Israeel ziꞌl? ¿Awalab nu nacaꞌmÑgyoozh ni
de mbecy nu walab mbecy Israeel? Rishli
gaal nacmiÑgyoozhni delambecynuwalab
mbecy Israeel. 30Gun sac cyuꞌ zir, sinu tub
zi la Ñgyoozh. Nunu gyicy mi nu gyanap de
mbecynu ca beey sircunsision cuerpni lom
nu nac nu gyicy cup dey consuel lo Jesuuz.
Niꞌ ziꞌl dembecynuwancabeeyzeꞌ cuerpni,
gyanapaꞌ dey lom nu nac nu gyicy cup dey
consuel lom. 31Orzeꞌ beni, ¿a rlagy ñi nu neꞌ
den leey zeꞌ nu nac nu gyicy cup na consuel
lo Jesuuz? ¡Walab! Lugaar nu neꞌ den leey
zeꞌ, rlagy ñi nu nap zir gyicy dun ñii.

4
Mod nu bzac Abraham

1 Tees orzeꞌ ¿lac ñuu niin nu nac mod nu
bzac gyitoo bel ne̱ de ̱ Abraham? 2 Benu
ñgyanap yu par lo Ñgyoozh nu nac de coz nu
bicy ziꞌl yu, orzeꞌ ñgyac ñgyicy leꞌy. Tees par
lo Ñgyoozhwac gyicy leꞌy. 3Gal nu rnii riidz
ni Ñgyoozh: “Abraham bicy cup yu consuel
lo Ñgyoozh, nunu par nu nac ndeꞌ, Ñgyoozh
bicy mi yu par mbecy nu sac cyi”, rniiñ.
4Benu tubmbecy gyicy yu riiñ, orzeꞌ yad ñi
niy nu gyad iy. Iy, ndeꞌ walab nu leew la
gyabic dey ñi, sinu ndeꞌ coz nu gyicy yu gan.
5 Na yuꞌ mbecy nu ricy cup yu consuel lo
Ñgyoozh par nu gyanap yu lom, nunuwalab
nu rgyish loy lo de coz nu ricy yu. Yu zeꞌ
ricy cup yu consuel lo Jesuuz, biñ nu rnii nu

caacy mbecy mas yuꞌ cyiy. Ñgyoozh ricy mi
yu zeꞌ par mbecy nu sac cyi nu nac nu ricy
cup yu consuel lom. 6 Ndeꞌ yaruuñ gal nu
yaruu riidz ni Dabi ornu pcaay nu dzi ni de
mbecy benuÑgyoozh gyicymi yu parmbecy
cacy mas lac ziꞌl na coz nu bicy yu. 7 I mod
za riidz zeꞌ:
¡Dzi ni de mbecy benu gyicy sulagy Ñgyoozh

ni de cyi nu bicy yu!
¡Dzini dembecy benu soow sum lo de cyi nu

ricy yu!
8 ¡Dzi ni de mbecy benu wagriib cuen mi de

cyi nu ricy yu!,
rniiñ.

9 Dabi mniiy nu mas nac yu mbecy nu
ca beey sircunsision o mas nac yu mbecy
nu wanca beey sircunsision, tees dzi niy,
gun rniiñ nu Ñgyoozh bicy mi yu par mbecy
nu sac cyi nu nac nu bicy cup yu consuel
lom. Gal nu bi cañ: “Abraham bicy cup yu
consuel lo Ñgyoozh, nunu par nu nac ndeꞌ,
Ñgyoozh bicy mi yu par mbecy nu sac cyi”,
rniiñ. 10 ¿Tees gul bicy mi Abraham par
mbecy nu sac cyi? ¿A despuees uti anzir nu
pca beey sircunsision cuerp niy? Ndeꞌ bicy
Ñgyoozhanzir nu cabeey sircunsision cuerp
niy. 11 Despuees, pcaay beey sircunsision
cuerp niy par tub muesht par nu gabe nu
Ñgyoozh bicy mi yu par mbecy cacy nu nac
nu ricy cup yu consuel lom. Ni bicy mi
lat nu nigul ca beey sircunsision cuerp niy.
Orzeꞌ Abraham nay gal nu na uz de yu nu
ricy cup consuel lom,maswancaa dey beey
sircunsision cuerp niy. Nunu Ñgyoozh niꞌ
ziꞌl gyicy mi dey par mbecy cacy. 12 Niꞌ
Abrahamnay gal nu na uz de yu nu ca beey
sircunsision zeꞌ, benu walab tub lo ziꞌl nu
ca beey sircunsision cuerp ni dey, sinu niꞌ
ziꞌl ricy cup dey consuel lom gal nu bicy
cupa̱ꞌ gyitoo bel ne ̱ de ̱, Abraham consuel
lomanzir nu cabeey sircunsision cuerpniy.

Ñgyoozh gyicy yacmi gal numniimnunac
nu gyicy cup na consuel lom

13 Ñgyoozh mniim lo Abraham gal nu lo
de nez yu nu segur la zeeñ mi dutuub la
gyishlombecy yaa dey. Walab nu nac nu
ricy yac yuni leey, ndeꞌnunimniim, sinu ni
mniim, gunbicymi yu parmbecy nu sac cyi
nu nac nu bicy cup yu consuel lom. 14 Tees
benu gyiyeeñ dela coz tub ziꞌl yaa dembecy
nu ricy yac ni leey zeꞌ, orzeꞌ se la la sac ñi
benu tub mbecy ricy cup yu consuel lom.
Orzeꞌ se la la sacderiidznumniimzeꞌ. 15Par
nunac leey zeꞌ, Ñgyoozh cuicmi cashtigni de
mbecy. Tees benu sac leey, niꞌ sac cyi nu cha
contr niñ.

16 Orzeꞌ Ñgyoozh mniim riidz zeꞌ lo Abra-
hamnunacnubicy cupyuconsuel lom, gun
orzeꞌ de coz nu mniim zeꞌ leew la cuic mi
ñii ni de nez yu, nunu segur la cuic mi ñii

ni dey. Walab tub lo ziꞌl nu cuic mi ñii ni de
yu nu ricy yac ni leey zeꞌ, sinu cuicaꞌmñii ni
de yu nu ricy cup consuel lom gal nu bicy
cupaꞌ Abraham consuel lom. Yu zeꞌ, nac yu
uz dela den par lo Ñgyoozh, 17 gal nu rniiñ
lat de riidz nim: “Ya̱ gyicya̱ nu nar gal nu
na tub uz zañ nac mbecy, na Ñgyoozh rab
mi Abraham.” Ni rniiñ. Orzeꞌ Abraham nac
yu uz den par lo Ñgyoozh, biñ nu ricy cup
yu consuel lo. Nunu mi zeꞌ biñ nu gyicy nu
gyabañmbecy nu bi gut. Nunu ornu rniim,
orzeꞌ gruu zac coz nu sac de anzir.

18 Abraham bicy cup yu consuel lo
Ñgyoozh, nunu briish loy lo de riidz nu
mniim, mas rlyu nu wac gal nu mniim.
Orzeꞌnunacndeꞌbyac yuuz zañnacmbecy.
Gal numnii Ñgyoozh: “I la tant nez ru gyac”,
nam rab mi yu. 19 Tiem zeꞌ sac iꞌñ yu, nunu
bi yuꞌy tub gaynal ñaꞌn. Tees wanchecay
nu bicy cup yu consuel lom ornu gush yu
shcab nu cuerp niy bi zuu lañ nu gat ñi.
Nunu wanchecay nu bicy cup yu consuel
lom ornu gush yu shcab nu bi bded tiem
nu gaal Sara niy mdoo. 20 Wanchecay nu
bicy cup yu consuel lom, nunu ni wannii la
tooy nu Ñgyoozh wagyicy mi gal nu mniim,
sinu dzi zir bicy cup yu consuel lom, nunu
byabic yu gyelmbecy nim. 21Bguugy nap la
lardooy nu gac gyicy Ñgyoozh gal nu mniim
nu segur la gyicy mi. 22Ndeꞌ nu bicy mi yu
parmbecynu sac cyi parnunacnubicy cup
yu consuel lom.

23Nunu zeꞌ nu rniiñ, “Nu bicy mi yu par
mbecy nu sac cyi nu nac nu bicy cup yu
consuel lom”, ndeꞌ wancañ par Abraham
ziꞌl, 24 sinu niꞌ pcañ par de ub na, gun niꞌ ziꞌl
bicy mi de ub na par mbecy nu sac cyi nu
nac nu ricy cup den consuel lo Ñgyoozh, biñ
nu bicy nu byabañ Shuaan den Jesucrisht
ornu gut mi. 25Mi zeꞌ byuꞌm yaambecy par
nu cut deymi nu nac cyi den. Nunu byabañ
mi par nu gyicy mi nu gyanap den par lo
Ñgyoozh.

5
¿Lac mod yaruuñ nu byanap na lo

Ñgyoozh?
1Na como byanap den lo Ñgyoozh nu nac

nu ricy cup na consuel lom, ndeꞌ nu dub
gusht la yuꞌ den dun mi. Ni yuꞌ den dun
mi nu nac de coz nu bicy Shuaan den Jesu-
crisht. 2 Nu nac mi zeꞌ, ndeꞌ nu guud mod
nu nap ricy nu Ñgyoozh de ub na. Nunu
zaab ricy lam coz nap num de ub na. Orzeꞌ
tonaꞌ la yet lagy den nu nac nu drish lon
lo gyel lily nim nu cuic mi ni den. 3 Nunu
walabndeꞌ ziꞌl, sinuniꞌ ziꞌl yet lagydenornu
rzac deet den, gun rad lagy den nu nac nu
rzac deet na, orzeꞌ gac naambecy nu gagye.
4Nunu nu nac nu gagye den, orzeꞌ gac naa

mbecy nu gruu nap par lo Ñgyoozh. Nunu
nu nac nu gruu nap den, orzeꞌ grish lon nu
gyicy na gan. 5 Nunu wacshiꞌñ den baloor
nu nac nu drish lon nu gyicy na gan, gun
Ñgyoozh bicy mi nu gad lagy den nu tonaꞌ la
rcam de ub na nu nac Espiriit Yon nim, biñ
nu rbic mi ni den.

6Gun tiem nuwancyiiñ den nu loo mbañ
naaubna, orzeꞌCrisht gutmi. Ornupshuub
tiem nu bzu Ñgyoozh, gutmi par nu locyuub
mi de ub na, mas de ub na nac naa mbecy
cyi. 7 Par mbecy tonaꞌ la biigy nu shet ic
yu nu gat yu nu locyuub yu tub losaꞌy mas
mbecy zeꞌ nac yu mbecy cacy. Tees cyup
ridz yuꞌ mbecy grusuy nu shet ic yu nu gat
yu par nu locyuub yu losaꞌy gyiꞌ nu nac yu
zeꞌ mbecy nap. 8 Tees Ñgyoozh briic mi nu
gad lagy den nu tonaꞌ la rcam de ub na,
gun lat nu gabee nac naa mbecy cyi, Crisht
gut mi nu nac den. 9 Nu nac nu pshu reñ
mi, orzeꞌ byanap den lo Ñgyoozh. Benu ni,
orzeꞌ dzi zir gruu mbañ de ub na. 10 Gun
lat nu nac laa den losaꞌ yuu Ñgyoozh, lat la
zeꞌ byanap den dun mi nu nac nu gut Iꞌñ
mi Jesuuz. Benu ni bicy mi lat nu nac naa
losaꞌ yuum, orzeꞌ na nu bi byanap riidz ni
den dun mi, orzeꞌ segur zir nu gruu mbañ
den nu nac nu mbañ Iꞌñ mi Jesuuz. 11 Tees
walab tub lo ziꞌl ndeꞌ, sinu niꞌ Shuaan den
Jesucrisht ricymi nu zu cyit lagy dennunac
Ñgyoozh, gun bicymi nu byanap riidz ni den
nu Ñgyoozh.

Adaang nu Crisht
12Ornu tub mbecy nu la Adaang bicy yu

cyi, orzeꞌ guꞌ cyi gyishlombecy. Nunu nu
nac cyi zeꞌ brugyiꞌ nu rat mbecy. Ndeꞌ nu
dela mbecy rat dey, gun dela dey bicy yu
cyi. 13 De mbecy ni gyishlombecy nil bicy
dey cyi anzir nu zeeñ Moisees leey. Tees
lat nu sac leey Ñgyoozh wanriib cuen mi de
cyi nu bicy mbecy. 14Nese tiem ni Adaang
gashtal tiemniMoisees, delambecy gut dey
mas wangyicy yu cyi nu bicy Adaang ornu
bicy yu coz nu mnii Ñgyoozh nu cueꞌ gyicy
yu.
Adaang saap yu Crisht, biñ nu ca lo cuen

nucyid. 15Tees reñaꞌnayparmizeꞌ. Guncoz
nap nu leew la briic Ñgyoozh, ndeꞌ wasaap
ñi cyi nu bicy yu. Rishli zigy mbecy gut yu
nu nac cyi nu bicy tub zi mbecy. Tees coz
ily zir ricy Ñgyoozh ornu nap ricy num zigy
mbecy, nunu coz ilyaꞌ zir ricy mi ornu briic
mi coz nap ni dey nu nac tub zimbecy. Ndeꞌ
Jesucrisht. 16 Coz nu leew la briic Ñgyoozh
zeꞌ nu coz nu bicy Adaang zeꞌ, walab tub ziꞌl
nañ. Gun despuees ornu bicy Adaang coz
cyi tub tir, orzeꞌ Ñgyoozh mniim nu guꞌ falt
ni de mbecy. Orzeꞌ rlagy ñi nu cha dey lo
cashtig. Tees mas ricy mbecy cyi zañ tir,

tees Ñgyoozh mniim nu byanap dey lom nu
nac coz nu leew la briic mi zeꞌ. 17 Rishli nu
nac cyi nu bicy tub zi mbecy zeꞌ, ndeꞌ nu
bzub gyiꞌñ nu gat dela mbecy. Tees coz ily
zir bicy tuubaꞌmbecy. Mi zeꞌ Jesucrisht. Nu
nac mi zeꞌ Ñgyoozh ricy mi faboor ily num
dela mbecy, nunu nu nac mi zeꞌ ricy mi nu
leew la gyanap dey lom. Nunu de yu nu ni
ricy num, de yu zeꞌ gyicy yu gan cyiiñ yu tub
mod nap gyishlombecy ii.

18 Orzeꞌ nu nac cyi nu bicy tub mbecy
nu la Adaang, yad ñi nu cha dela mbecy
lo cashtig. Niꞌ ziꞌl nu nac coz seꞌñ nu bicy
tuubaꞌ mbecy, mi zeꞌ Jesucrisht, orzeꞌ bruu
dela mbecy nu ricy cup consuel lom lo
cashtig, nunu cui mbañ dey tub la. 19 Dela
mbecy byac dey mbecy cyi nu nac tub zi
Adaang, yu nu wansuub gyidag ni Ñgyoozh.
Orzeꞌ niꞌ ziꞌl mod, zigyaꞌ mbecy gyanap yu
lomnunac tuubaꞌmbecy nu bicy yac de coz
nu rniim. Mi zeꞌ Jesuuz.

20 Ñgyoozh briic mi leey ni Moisees, gun
orzeꞌ byañ zir de cyi nu ricy mbecy. Tees
ornu dzi zir bicy de mbecy cyi, orzeꞌ coz ily
zir bicy Ñgyoozh ornu bicy mi faboor num
dey. 21Ndeꞌnugalnu cyi dzi fert bicynuñde
mbecy, orzeꞌ niꞌ ziꞌl fert bicy Ñgyoozh num
dey. Gun cyi bicy ñi nu gat mbecy. Tees
Ñgyoozh bicy mi faboor num dey ornu bicy
minugyanapdey lom. Orzeꞌnunacndeꞌ cui
mbañ dey tub la. Ni bicy mi nu nac Shuaan
den Jesucrisht.

6
Par lo coz cyi na den gal nu nambecy gut

1 Orzeꞌ dzi ga gruu su tub mbecy nu niiy
nu zaab gyicy la den coz cyi par nu gad zir
mod nu nap gyicy Ñgyoozh num den, niiy.
2 ¡Rila walab ni! Par nu nac cyi, na den gal
nu na mbecy gut. Orzeꞌ cyi wayub icaꞌñ de
ub na. Orzeꞌ ¿walab gaal zaab gyicy la den
coz cyi? 3¿Gunawagad lagydernuornubzu
nis den par nu gac denmbecy ni Jesucrisht,
orzeꞌ niꞌ ziꞌl bzu nis den par nu gabe nu gut
den gal nu ubmi gutmi? 4Ndeꞌnu ornu bzu
nis den, orzeꞌ par Ñgyoozh ndeꞌ nañ gal nu
na nu pcach dey de ub na ornu pcach dey
Crisht. Na ornu gut mi, orzeꞌ byabañaꞌmnu
nac coz ily nu bicy Ñgyoozh,Uzmi. Orzeꞌ gal
nu mi zeꞌ byabañ mi, orzeꞌ niꞌ ziꞌl chuꞌ den
tubmod cub nu nac ndeꞌ.

5 Gun benu na den gal na tub mbecy gut
nu nac nu gut mi, orzeꞌ niꞌ ziꞌl na den gal na
tubmbecynubyabañnunacnubyabañmi.
6 Nunu rad lagy den nu bi byaꞌ lo mod nu
na den gulas nu nac nu gutmi lo cruuz, gun
orzeꞌ nit lo dela cyi nu byub ic den. Orzeꞌ
de cyi zeꞌ wagyubaꞌ ic ñi de ub na. 7 Gun
ornu tub mbecy gat yu, orzeꞌ wayicyaꞌ cyi
gan yu. 8Nunu benu na den gal na mbecy

gut nu nac nu gut Crisht, orzeꞌ niꞌ ziꞌl rad
lagy den nu segur la cyiiñ na dun mi. 9Rad
lagy den como byabañ Crisht ornu gut mi,
orzeꞌ ndeꞌ nu rila wataꞌm. Wazac mi lo gyel
gut tuubaꞌ tir. 10 Ornu gut mi, tub tir ziꞌl
bruum lo cyi. Na rcyiiñ mi par nu gyicy mi
de coz nu rlagy Ñgyoozh. 11 Orzeꞌ rlagy ñi
gyicy den ub na par tub mbecy nu bi bruu
chu lo cyi, tees cyiiñ den par nu gyicy na coz
nu rlagy Ñgyoozh. Ni gyicy den lat nu chesa
dun Crisht.

12 Orzeꞌ na cueꞌ gaꞌ shet ic der nu gyub
ic cyi cuerp nu gat ii ni der, gun benu shet
ic der, orzeꞌ gyicy der de cyi nu druu nañ
cuerp nir tuubaꞌ tir. 13Niꞌ ziꞌl cueꞌ shet ic der
nu gyicy ru cyi nu ni tub la lugaar ni cuerp
nir. Nunu cueꞌ shiñ gyicy der nu ca na tub
lugaar ni cuerp nir, sinu bguꞌ der ub ru yaa
Ñgyoozh gal nu yad ñi nu gyicy tub mbecy
nu bi byabañ ornu gut. Pshet ic der nu gyub
ic Ñgyoozh dutuub la cuerp nir par nu gyicy
mi coz nap num ñii. 14Orzeꞌ cyi wayubaꞌ ic
ñi de ru, gun walabaꞌ nu rcyiiñ der mod ni
mbecy nu ricy yac ni leey, sinu rcyiiñ der
mod ni mbecy nu ricy yac nu de faboor nu
ricy Ñgyoozh nu de ub na.

Gacdenmozni coznap; cueꞌgacdenmoz
ni cyi

15Orzeꞌ par nu nac nu rcyiiñ den nu nac
faboorniÑgyoozh lugaarnugyicyyacdenni
leey, orzeꞌ dzi ga grusu tub mbecy nu niiy:
“¿A gac gyicy den ñuu cyi?” niiy. ¡Rila wac!
16Rishli rad lagy der nu ornu shet ic der nu
gyicy ru riiñ nu rnii tubpatro ̱o̱ nir, orzeꞌnac
der moz niy, nunu rlagy ñi nu gyicy yac der
nu de riidz nu rniiy. Riidz ii yaruuñ nu gac
gyac der tub moz ni cyi. Tees benu ni, orzeꞌ
gat der. O nu gac gyac der tub moz nu ricy
paa nu Ñgyoozh. Benu ni, orzeꞌ chuꞌ der tub
mod nu seꞌñ. 17 Tees shnu la Ñgyoozh, gun
mas gulas guc der moz ni cyi, tees na rzuub
gyidag der nu dutuub la lardoor de riidz nu
bdulyuu nu byeeñ yaa der. 18 Bi bla der lo
de cyi. Orzeꞌ na gac der moz ni de coz nu
seꞌñ. 19 (Ya ̱ rne̱e̱ riidz ni cualcyer la mbecy,
gundecoz ii gyeegyet lagder cuennushcab
ni ub ziꞌl der.) Gulas pshet ic der nu gyub ic
coz bag, gal nu coz a̱ꞌnap de lugaar ni cuerp
ni der. Orzeꞌ na rlagy ñi nu shet ic der nu
gyub ic de coz nu seꞌñ de lugaar ni cuerp ni
der, gun orzeꞌ gyicy der se de coz nu rlagy
Ñgyoozh ziꞌl.

20 Lat nu guc der moz ni cyi, orzeꞌ
wangyub ic de coz nu seꞌñ der. 21 Tees ¿la
ñuu coz bicy der gan lat nu bicy der de coz
toꞌ lo zeꞌ? Se la la coz guud ni der, sinu tub zi
la nu gyicy ñi nu gat der. 22 Tees na bi bruu
der lo de coz cyi, nunu bi nac der moz ni
Ñgyoozh. Nunu i der nu rad, ndeꞌ nu nac der
mbecy nu rzu bich nu nac Ñgyoozh. Nunu

ornu gyaꞌ lo tiem ii, cui mbañ der tub la.
23 Gun i den nu gyabic coz cyi, ndeꞌ nu gat
na. Tees coz nu leew la rbic Ñgyoozh ni den,
ndeꞌ nu cui mbañ den tub la nu nac nu nac
denmbecy ni Shuaan na Jesucrisht.

7
Mod nu chuꞌ den, ndeꞌ gal nu rzuꞌ mbecy

numñaay
1Der bicy na, de ru rad lagy der lac mod

ricy leey. Leey, tub lo ziꞌl lat numbañmbecy
riib icñiy. 2Gyicypee lan tubbiñmñaa. Leey
rniiñ nu rlagy ñi nu gyicy paam nu ñgyeem
lat numbañ yu. Tees benu gat yu, orzeꞌ ded
la ni leeynu rniiñnu gyicy paamnuñgyeem.
3 Orzeꞌ benu zaan mi ñgyeem, zeꞌ gash mi
tuubaꞌ yu gyeey lat nu mbañ ñgyeem, orzeꞌ
leey zeꞌ rniiñ nu ricy mi cyi. Tees benu gat
ñgyeem, orzeꞌ gded la ni leey zeꞌ, nunu mas
gad tuuba̱ꞌñgyeem, teesndeꞌwalabnucyina
par lo leey.

4Der bicy na, ni mod rac nu de ub na. Par
lo leey bi byac den gal nu na tubmbecy gut,
gun par lo leey gut de ub na nu nac nu gut
Crisht, gun na bi nac na ni Crisht, biñ nu
byabañ, gun orzeꞌ gac gyicy den de coz nap
nu rlagy Ñgyoozh. 5Gun lat nu guꞌ den mod
nu rlagy ub ziꞌl den, orzeꞌ leey zeꞌ bicy ñi nu
dzi zir rlagy den nu gyicy na de coz cyi nu
druunañ lardoon, gunrniiñnucueꞌni gyicy
den. Nunu de coz cyi zeꞌ, de ndeꞌ coz nu ricy
ñi nu yad ñi ni den nu gat na. 6Na bi bruu
den lo leey zeꞌ. Par lo leey nu byub ic de ub
na gulas, bi byac den gal nu na mbecy gut.
Na walabaꞌ leey nu ca lo gyicy zeꞌ riib ic ñi
den, sinu na yuꞌ den tub mod cub nu rnii
Espiriit Yon ni Ñgyoozh.

Mod nu ricy leey nu de ub na
7 Dzi ga gruu su tub mbecy nu niiy nu a̱ꞌ

nap rnii leey ni Moisees. ¡Walab nu a̱ꞌ nap
rniiñ! Tees tub zi la nu nac leey zeꞌ rad
lagya̱ la coz nu cyi. Benu cueꞌ nii leey nu
walagy ñi gasaap lagy den de coz ni losaꞌn,
orzeꞌwagad lagya̱ ti cyi na nu rasaap lagya̱.
8Tees na nu nac leey zeꞌ, radmod nu rasaap
lagya̱ de lo la coz, gun leey zeꞌ ricy ñi nu
druu zac de lo la coz cyi nu druu nañ lardoo
den nu gyicy na. Gun benu sac leey, orzeꞌ
wagad lagya̱ la coz nu cyi. 9Gulas dub gusht
la pcyiiña,̱ gun wanchuꞌ lo̱ leey zeꞌ. Tees
pshuub dzi nu bet laga ̱ cuen leey zeꞌ. Orzeꞌ
bruu zac de cyi nu ricya ̱. Nunu ya ̱ shni
pcyiiña.̱ Ndeꞌ nañ gal na nu guta̱ nu nac
ñii. 10 Orzeꞌ leey nu gunasha̱ par nu gruu
mbaña,̱ ndeꞌ bicy ñi nu yad ñi ne ̱ nu gata ̱.
11Gunnunac leey zeꞌguudmodnugyicy cyi
ganya̱, gun lugaarnugruumbaña,̱ ca logyel
gut za nuñ ya̱.

12Orzeꞌ leey zeꞌ, ndeꞌ tub coz cacynudruu
lo Ñgyoozh. Nunu rniiñ coz cacy nu druu

lom. Rniiñ coz nu laab ñi. Rniiñ coz nap.
13 Orzeꞌ ¿a coz nap gyicy ñi nu gata ̱? ¡Rila
walab ndeꞌ gyicy ñinu gata̱! De cyi nu ricya ̱,
ndeꞌ gyicy ñi nu gata̱. Ricy ñi nu wangyicy
yaca ̱ ni leey nap zeꞌ. Ni ricy ñi par nu gabe
ca na de coz cyi zeꞌ. Nunu rabee nu dzi shiñ
na cyi nu nac de coz nu rnii leey zeꞌ.

Dzi deet rac nañ lardoon
14 Rad lagy den nu leey ni Moisees, ndeꞌ

bruuñ lo Espiriit Yon ni Ñgyoozh. Tees naca ̱
mbecy ziꞌl. Nununaca ̱mozni cyi. 15Wagyet
lagnapa ̱ cuendecoznuricya ̱, gunwagyicya ̱
de coznu rlagya̱ gyicya̱, sinu ricya ̱de coznu
rzi lagya̱ lo̱. 16Ornu ricya ̱de coznuwalagya ̱
gyicya̱, orzeꞌ rabee gal nu rnii leey, niꞌ ziꞌl
mod rlagy uba ̱, mas wagyicya ̱ gan. Ndeꞌ nu
rabeenu leeynacñii coznap. 17Orzeꞌde coz
zeꞌ walab nu ricy nap la ̱ ñii, sinu de cyi nu
yuꞌ nañ lardo ̱o̱ ricy ñi nu ricya ̱ ñii. 18Gun ya ̱
rad lagya̱ nu sac la coz nap nañ lardo̱o ̱. Mas
rlagya̱ gyicya̱ coz nap tees wacyiiña̱ gyicya̱
ñii. 19 Gun ya ̱ wagyicya̱ coz nap nu rlagya ̱
gyicya̱, sinu ricya ̱ coz a̱ꞌ nap nu walagya ̱
gyicya̱. 20 Tees benu ya̱ ricya ̱ coz a̱ꞌ nap nu
walagya ̱, orzeꞌwalab nu ricy nap la ñii, sinu
de cyi nu yuꞌ nañ lardo̱o ̱ ricy ñi nu ricya ̱ ñii.

21Orzeꞌ i mod nu ricya ̱: Ornu rlagya ̱ gyi-
cya ̱ coz nap, ca coz a̱ꞌnap ricya ̱. 22Gun tonaꞌ
la yet lagya̱ leey ni Ñgyoozh nañ shcab ne ̱.
23 Tees na rduꞌ cuena̱ nu de coz nu rlagya ̱
gyicya̱ nu cuerp ne ̱, ndeꞌ zañ contr ni de coz
nu rlagya̱ gyicya̱ nu shcab ne ̱. Nunu de coz
a̱ꞌ nap nu ricy cuerp ne̱, ndeꞌ ricy ñi gan ya̱.
Orzeꞌ ya̱ na gal nu na tub pres. Orzeꞌwagac
ruu chu ̱ lo mod nu ricy nu cyi cuerp ne ̱.

24 ¡Lashta ya̱! ¿Cyu gac co chu ya̱ lo cyi nu
yuꞌnañ cuerp ne ̱, de cyi nu ricy nu yad ñine ̱
nu gata ̱? 25 ¡Shnu la Ñgyoozh nu nac Shuaan
den Jesucrisht! Ni mod rdeda ̱: Nu ub la ̱, na
gac gyicya̱ de coz nu rnii leey ni Ñgyoozh nu
shcab ne ̱, tees nu cuerp ne̱, ricya ̱ de coz cyi.

8
Rlagyñigyicy namodnu rnii Espiriit Yon

ni Ñgyoozh
1 Ñgyoozh rila wanii gaꞌm nu yuꞌ falt ni

de mbecy nu nac nu Jesucrisht. 2 Gun ya ̱
bi naca̱ ni leey nu rniiñ nu riib ic Espiriit
Yon ni Ñgyoozh, nunu leey zeꞌ gyicy ñinu cui
mbaña̱ nu nac Jesucrisht. Orzeꞌ nu nac leey
zeꞌya̱bibruuchu̱ lo reñaꞌ leeynurniinuriib
ic cyi ya̱. Leey zeꞌ gyicy ñi nu gat na. 3Gun
yuꞌ coz nuwangac ñgyicy leey niMoisees nu
nac nuwangagyeembecy. TeesÑgyoozh guc
bicy mi de coz zeꞌ, gun bzuu nez mi Iꞌñ mi,
Jesuuz. Orzeꞌmi zeꞌ gushmi tubmod gal nu
na tub mbecy cyi. Ni bicy Ñgyoozh nu nac
cyi den, gun orzeꞌ zaꞌ lom de cyi nu yuꞌ nañ
lardoo dembecy. 4Ni bicymi, gun orzeꞌ gac
gyicy den de coz nap nu rnii leey zeꞌ, como

nac naambecy nu ricy coz nu rlagy Espiriit
Yon nim, nunuwalab nu nac naambecy nu
ricy coz nu rlagy ub ziꞌl.

5Dembecy nu ricy de coz nu rlagy ub ziꞌl,
de yu zeꞌ rzu bich dey nu nac coz ni mbecy
ziꞌl. Zeꞌde yunu ricy de coz nu rlagy Espiriit
Yonnim, rzubichdeynunacdecoznurlagy
Espiriit Yon ziꞌl nim. 6Benu zu bich den nu
nac de coz nu rlagy ub ziꞌl den, orzeꞌ gat
den. Tees benu zu bich den nu nac de coz ni
Espiriit nim, orzeꞌ cui mbañ den nunu chuꞌ
den nu gyel ri zu. 7 Benu zu bich den nu
nac coz ni mbecy ziꞌl, orzeꞌ gyac den losaꞌ
yuuÑgyoozh, gunwagyicy yac den leey nim.
Nunu mas rlagy den gyicy yac na niñ tees
wagac. 8Deyunudzi rzac lodecozniubziꞌl,
wagac gyicy dey nu gyedzuꞌ lagy Ñgyoozh.

9 Zeꞌ de ru benu Espiriit Yon ni Ñgyoozh
rcyiiñ mi nañ lardoo der, orzeꞌwagyicy der
mod nu rlagy ub ziꞌl ru, sinu ricy der mod
nu rlagy Espiriit Yon nim. Cyu ziꞌl mbecy
yu nu a̱ꞌ ricy cup Espiriit ni Crisht, yu zeꞌ
walabmbecyni Crisht. 10BenuCrisht rcyiiñ
mi nañ lardoo der, mas ca lo cuen nu gat
cuerp ni der nu nac cyi, tees espiriit ni
der mbañ ñii nu nac nu byanap der par
lo Ñgyoozh. 11 Benu Espiriit ni biñ nu bicy
nu byabañ Jesucrisht ornu gut mi rcyiiñ mi
nañ lardoo der, orzeꞌ laab Ñgyoozh, biñ nu
bicy nu byabañ Crisht ornu gutmi, gyicymi
nu cui mbañ cuerp nu gat ni der tuubaꞌ tir
nu nac Espiriit Yon nim, biñ nu rcyiiñ nañ
lardoo der.

12Orzeꞌderbicyna, yuꞌ tub coznu rlagyñi
nu gyicy den. Ndeꞌ walab nu gyicy den coz
nu rlagy ub ziꞌl na, sinu ndeꞌ coz nu rlagy
Espiriit Yon ni Ñgyoozh. 13 Gun benu gyicy
der coznu rlagyubziꞌl ru, orzeꞌ gat der. Tees
benuEspiriit Yon locyuubmidernu co chur
de coz cyi nu rlagy der gyicy ru, orzeꞌ cui
mbañ der.

14 Gun de yu nu riib ic Espiriit Yon ni
Ñgyoozh, de yu zeꞌ nac yu iꞌñÑgyoozh. 15Gun
Espiriit nu briicÑgyoozhni derwangyicymi
nu nac der tub moz par nu dzib der tuubaꞌ
tir, sinu bicy mi nu byac der iꞌñ Ñgyoozh.
Nunu ricy mi nu rnii der: “Ñgyoozh, uza ̱”,
rnii der mi. 16 Tub ziꞌl riidz rnii den nañ
lardoonnuEspiriit YonniÑgyoozh ornu rnii
den nu nac naa iꞌñ mi. 17 Nunu como nac
den iꞌñmi, orzeꞌ dela gyel nap numniim nu
segur la cuic mi ni de mbecy nim, dela ndeꞌ
gyiyeeñ ñi yaa den. Nunu gal nu rbic mi ni
Crisht, niꞌ ziꞌl cuicaꞌmni de ub na, como gal
nu bzac zi Crisht, ni ziꞌl rzac zi gaꞌ den nu
nac mi, gun orzeꞌ gal nu guud gyel lily nim,
niꞌ ziꞌl gad gyel lily ni den dunmi.

Gyel lily ni den nu gad par lo
18 Ya̱ drusha̱ shcab ni de coz nu rzac zi

den na wasaap ñi gyel lily nu lyuu Ñgyoozh

lo den par lo. 19 Gun dela coz nu psaꞌ lagy
Ñgyoozh ca looñ nez nu gyeel shuub tiemnu
gruu zac de mbecy nu nac Iꞌñ mi. 20 Gun
Ñgyoozh bicy mi nu dela coz zeꞌ, se la la sac
ñi. Walab nu ub de coz zeꞌ bicy ñi nu se la
la sac ñi, sinu ndeꞌ coz nu bicy Ñgyoozh lat
nu rbez mi 21 nu dza mod nu na de coz zeꞌ.
Mod nu na de coz zeꞌ na, ndeꞌ gyicy ñi nu nit
loñ. Zeꞌ despuees, orzeꞌ gash ñi tub mod nu
rila wadedaꞌ niñ. Orzeꞌ gash ñi mod nu na
de mbecy nu nac Iꞌñ Ñgyoozh, gun orzeꞌ gal
nu wanit lo gaꞌ den, niꞌ ziꞌl wanit lo de coz
zeꞌ. 22 Gun rad lagy den nu gashtal dzi na
shiñ rzacdela coznupsaꞌ lagyÑgyoozh. Rzac
ñi gal nu rzac tub biñ mñaa ornu rgaal mi
mdoo. 23Nunuwalab tub lo ziꞌl nu shiñ rzac
de coz nu psaꞌ lagy Ñgyoozh, sinu niꞌ de ub
na deet rzac den nañ lardoon mas ricy cup
den Espiriit Yon nim, biñ nu nac coz loga la
nu briic mi ni den. Tonaꞌ la deet rzac den
lat nu rlez naa par nu shuub dzi nu gyicy iꞌñ
mi den, nunu lat nu rlez naa par nu gyanap
cuerp nin. 24Ñgyoozh bi bloo mbañ mi den
nu nac nu drish lo den lom. Tees benu tub
mbecy bi bzaac loy lo de coz nu rgyish loy
lo, orzeꞌwalabaꞌ nu rgyish loy loñ. Ni tub la
mbecywacyish loy lo tub coz benu bi bzaac
loy loñ. 25 Tees benu drish lon lo de coz nu
nigul sac na lo, orzeꞌ nu pase̱z lez naañ.

26 Niꞌ Espiriit Yon ni Ñgyoozh locyuub mi
den nu nac nu wacyiiñ den. Gun wagad
lagy den lac mod nii dun Ñgyoozh gal mod
nu rlagy ñi. Tees laab Espiriit Yon nim
rnishbaam lompar cuenni deubna. Rnish-
baam tubmod nuwac gya nu riidz. 27Orzeꞌ
Ñgyoozh, biñ nu rad lagy de coz nu rlagy
mbecy nañ lardooy, rad lagy mi coz nu rnii
too Espiriit Yon nim, gun rnishbaa Espiriit
Yon nim lom por cuen ni de mbecy nu nac
nim. Rnishbaa Espiriit Yon nim gal mod nu
rlagymi.

28 Rad lagy den nu la ziꞌl coz nu rzac
mbecy, Ñgyoozh gyicy mi nu gyac ñi tub coz
nu nap par de yu zeꞌ benu rca dey mi. Ricy
mi nu gyac ñi coz nap benu bzum dey nu
gac yu nim gal nu rlagy mi. 29 De mbecy
nu nil nese anzir bi rad lagy Ñgyoozh nu
gac dey nim, de yu zeꞌ nese nu bzub la gyiꞌ
gyishlombecy bi pcuim dey nu gyac dey
gal nu na Iꞌñ mi, Jesuuz, gun orzeꞌ Jesuuz,
mi zeꞌ Iꞌñ logam nu cuim lat zañ bicy mi.
30 Nunu de mbecy nu pcuim nese nu bzub
gyiꞌ gyishlombecy, de yu zeꞌ bzum dey nu
gac nim. Nunu de yu nu bzum zeꞌ, bicy mi
nu byanap dey lom. De yu nu byanap zeꞌ,
de yu zeꞌ bicy mi nu gad de gyel lily nim ni
dey.

Ñgyoozh rcam de ub na nu nac Crisht
31Orzeꞌ ¿lac ñuu niin beni? Benu Ñgyoozh

zam faboor nin, orzeꞌ ¿cyu gac cha contr ni

den? 32Gun Ñgyoozh wantiily lom. Gashtal
Iꞌñ mi bzeed mi nu gut mi nu nac dela den.
Orzeꞌ segur la cuicmi dela coz ni den gal nu
Iꞌñ mi. 33Orzeꞌ ni tub la mbecy wac riib yu
cyi too mbecy nu bi pcuim, gun laab ub la
Ñgyoozh mniim nu sac falt ni dey. 34Ni tub
la mbecy wac niiy nu yuꞌ falt ni de mbecy
nu bi pcuim zeꞌ, gun Crisht gutmi, nunu coz
ilyaꞌ zir guc ornu byabañ mi. Nunu na zub
mi par yaa bee Ñgyoozh Uz mi rnishbaam
por cuen ni de ub na. 35Orzeꞌ ni tub la coz
wac gyicy ñi nu checa Crisht nu rcam de ub
na. Benu zac zi den, rcam de ub na. Benu
deet rzac den, rcam de ub na. Benu rshet zi
mbecy den, rcam den. Benu wagad nu don,
rcam den. Benu sac shab den, rcam den.
Benu yuꞌ den lo rishdzidz, rcam den. Benu
gat den, rca gaꞌm den. 36 Rad lagy den nu
rzac na lo dela coz zeꞌ, gun lat de riidz nim
rniiñ:
Nu nac ru, dub laa tiem yu̱ꞌ de̱ lo rishdzidz

nu gata ̱.
Ricy numbecy de ̱
gal nu ricy nu dey tub shily nu bi zu lily laa

ma nu gat ma,
rniiñ.

37Mas ni rzac den, tees ded ruꞌ gaꞌ la nu
gyicy den gan nu nac biñ nu rca de ub na.
38Gun ya̱ rad lagya̱ nu segur la ni tub la coz
wayicy ñi nu checa Ñgyoozh nu cam de ub
na. Benu bi guut na, cam de ub na. Lat nu
mbañ naa, rcam den. Ni de anc, ni de nuras
gurfeñ, ni de espiriit, dela yu zeꞌ wac gyicy
dey nu checam nu cam de ub na. Ni coz nu
yuꞌ na, ni coz nu yad par lo, wac gyicy ñi nu
checam nu cam den. 39Ni coz nu yuꞌ baa, ni
coz yuꞌ gyishlombecy ii, ni ni tub la coz nu
psaꞌ lagymi,wacgyicyñinuchecamnucam
de ub na. Rad lagy den nu rcamde ub na nu
nac de coz nu bzac Shuaan den Jesucrisht.

9
Ñgyoozh pcuim dembecy Israeel

1Na rne ̱e̱ lo der tub coz rishli: ya̱ wagu̱u̱
de ru, como naca̱ mbecy ni Crisht. Espiriit
Yon ni Ñgyoozh,mi zeꞌ riib ic mi nañ lardo̱o ̱,
nunu ya̱ rad lagya̱ nañ lardo ̱o̱ nu wagu ̱u̱.
2Ya̱ tonaꞌ la ricy shni. Dub laa tiem rac nañ
lardo̱o ̱ nu nac de losa̱ꞌ. 3 Gun ya̱ rsaꞌ lagya̱
nu nap zir benu zaa lagy Ñgyoozh ne ̱, nunu
nap zir benu glaꞌ losa̱ꞌ nu Crisht, benu ndeꞌ
gyicy ñi nu locyuub Ñgyoozh de bicya ̱, de yu
nu nac losa̱ꞌ. 4De yu zeꞌ nez mbecy Israeel.
Ñgyoozh bicy mi dey par iꞌñ mi. Nunu nash
dey gyel lily nim. De yu zeꞌ bicy mi trat
num dey. Yaa de yu zeꞌ, bzeeñ mi leey ni
Moisees. Lo de yu zeꞌ, mniim lac mod riib
zilymbecymi. Nunumniimnu segur la zañ
lo coznapgyicynumdey. 5Deyuzeꞌnacdey
nez de yu lily nu guꞌ gulas. Crisht gush mi

nez dey ornu byac mi mbecy gyishlombecy
ii, nunu mi zeꞌ Ñgyoozh, biñ nu riib ic dela
coz. Gyabic den gyel mbecy nim par tub la.
Laab ni gac ñii.

6 Tees Ñgyoozh waded la ricy yac mi de
riidz nu mniim nu segur la gyicy mi. Gun
walab dela mbecy Israeel nac yu mbecy
Israeel nu rishli. 7Nunu walab dela mbecy
nez Abraham nac yu iꞌñ Abraham nu rishli,
gun Ñgyoozh mniim lo Abraham: “De iꞌñ
Isaac, de yu zeꞌ nez ru”, nam. OrzeꞌÑgyoozh
wangyicymideꞌ zir iꞌñAbrahamparnez yu.
8Ndeꞌ yaruuñ nu ni tub la mbecy a̱ꞌ nac yu
iꞌñ Ñgyoozh nu nac nez ziꞌl yu, sinu de yu nu
byac iꞌñ Ñgyoozh nu nac de riidz nu mniim
nu segur la gyicy mi, dey yu zeꞌ ziꞌl gyicy
mi dey par iꞌñ mi nu rishli. 9 Gun ni mod
za riidz numnii Ñgyoozh lo Abraham. Orzeꞌ
nam: “Ornu shuub tiem, ya̱ yapa̱, gun orzeꞌ
gyicya̱ nu gaal Sara tub mdoo gyeey”, nam
rabmi Abraham.

10 Nunu walab ndeꞌ ziꞌl bicy mi, gun zu
cyup iꞌñ Rebeca tees tub ziꞌl uz dey. Uz de
yu zeꞌ, ndeꞌ gyitoo bel ni den Isaac. 11-13Tees
anzir nu gal dey, Ñgyoozhmniim lo Rebeca:
“Yu miꞌ, yu zeꞌ gyicy yu mandaar yu gush”,
nam. Ni mniim mas nigul gal dey, nunu
nigul gyicy dey ni tub la coz: ni coz nap, ni
coz a̱ꞌ nap. Niꞌ riidz ii gyap ñi tuubaꞌ riidz
niÑgyoozh, ornunam: “Ya̱ rca̱ Jacob, tees rzi
lagya̱ lo Esaú”, nam. OrzeꞌÑgyoozh gac cuim
ca na mbecy nu rlagy mi par nu gac nim.
Nunu ornu ni ricy mi, orzeꞌ ndeꞌ walab nu
nac nu la na tub coz nu ricy dey.

14Beni, dzi ga gruu su tub mbecy nu niiy
nu Ñgyoozhwagyicy mi de coz nu seꞌñ. ¡Rila
walab ni! 15GunÑgyoozhmniim loMoisees:
“Ya̱ nap gyicy du ̱ ca ziꞌl na yu nu rlagya ̱,
nunu gashni gaꞌ lagya̱ ca ziꞌl na mbecy nu
rlagya̱”, nam. 16 Orzeꞌ benu Ñgyoozh nap
ricy num tub mbecy, ndeꞌ walab nu nac
nu ni rlagy mbecy zeꞌ, nunu ni walab nu
nac nu dzi rboo loy, sinu nu nac nu rashni
lagy mi yu. 17 Gun riidz ni Ñgyoozh rzat
ñi rey Faraón. Orzeꞌ rniiñ: “Ya̱ bicya ̱ nu
nac ru rey ni de mbecy Egipto, gun orzeꞌ
gabe nu ya ̱ gac gyicya̱ de coz ily nu nac de
coz ily nu gyicy du ̱ ru, gun orzeꞌ riib zily
dela mbecy nu yuꞌ gyishlombecy ya̱”, nam.
18OrzeꞌÑgyoozh rashni lagymi ca nambecy
nu rlagy mi. Nunu niꞌ ziꞌl gac gyicy mi nu
gyacyigy lardoo ca nambecy nu galagymi.

19 Cyup ridz ruu su tub mbecy lat der nu
niiy: “Benu ni, ¿lagu griib Ñgyoozh cyi ic
mbecy?” niiy. “Mi zeꞌ se cyu la gac gyicy gan
mi, nunu se cyu la gac gyicy de coz benu ub
miwalagymi”, niiy. 20 ¡A̱mbecy! ¿Cyuguc ru
par nu niir lo Ñgyoozh lac mod rlagy ñi? Ru
nar gal nu na tub gyis. ¿A gac nii tub gyis lo
mbecy nu bzaañ: “¿Lagu ni mod bzaar ya̱?”

niiñ? 21 Tees mbecy nu rzaañ gac gyicy yu
lac ziꞌl mod nu galagy yu nu gyicy nuy biñ.
Gac zaay cyup gyis laab nu tub ziꞌl biñ. Zaay
tub gyis cyit na par nu gabish riiñ lañ par
tub gasht. Zeꞌ tuubaꞌñ zaay ñi par nu cyiiñ
ñi la ziꞌl tiem nu galagy yu.

22Gal nu ricy mbecy nu rzaa gyis, niꞌ ziꞌl
gac gyicy Ñgyoozh num mbecy. Rlagy mi
cuic mi nu gad lagy den la na cashtig nim,
gal nude coz ily nu gac gyicymi nunacmod
nu ricy num tub nac mbecy. Tonaꞌ la bicy
cup mi pase̱z ni dey, tees de yu zeꞌ bicy dey
nu guzi lagy mi loy, nunu yad ñi ni dey nu
nit loy. 23 Tees bicy cup mi pase̱z ni dey,
gun orzeꞌ gad lagy tub nacaꞌ de ub na nu dzi
coz ily gyel lily nim. Orzeꞌ nac naa mbecy
nu gushni lagy mi. Nunu nese gulas bi bzu
lily mi den par nu gzac na lo gyel lily nim.
24Gun de ub na nac naambecy nu bzumnu
gac nim. Nunu yuꞌ mbecy lat na nu nac yu
mbecy Israeel. Zeꞌ yuꞌ gaꞌ dey nu a̱ꞌ nac yu
mbecy Israeel. 25 Ni mod za tub riidz nim
lat de riidz nu bzeeñ Oseas. Zeꞌ rniiñ:
Ñgyoozh nam:
“Dembecy nuwalabmbecy ne ̱, de yu zeꞌ ya ̱

ne ̱e̱ nu nac deymbecy ne̱.
Nunu dembecy nuwanca̱, ya ̱ ne ̱e̱ lo dey nu

ya̱ rca ̱ dey, ne ̱e̱”, nam.
26Nunu laab lugaar zeꞌ numne ̱e̱, zeꞌ rniiñ:
“De ru walabmbecy ne ̱”, rniiñ,
orzeꞌ lugaar zeꞌ gnii dey:
“De ru iꞌñ Ñgyoozhmbañ”, gnii dey,
na Ñgyoozh, rniiñ. 27 Niꞌ lat de riidz nu
bzeeñ Isaías rzat ñi de mbecy Israeel. Zeꞌ
rniiñ: “Mas tonaꞌ la mbecy zigy de mbecy
Israeel, mas gal nu sheñ yu uzh nu nguaa
ruꞌ nisyudoo ni zigy dey, tees ñuu zi ziꞌl dey
gruu mbañ yu. 28 Gun Ñgyoozh dzach zaꞌ
lomde coznumniimnugac gyishlombecy”,
rniiñ. 29 Nii nañ gal nu na nu mnii Isaías
anzir, ornu nay:
Bicy na nuÑgyoozh, biñ nu rac ricy dela coz,
cueꞌ nzeeñmi la bembecy nez Israeel,
orzeꞌ ñgyac den gal nu naꞌ de mbecy nu guꞌ

gyedz Sodoma, nu de mbecy nu guꞌ
gyedz Gomorra,

na Isaías.
Dembecy Israeel nu de riidz ni Crisht

30Orzeꞌ ¿lac ñuu niin? Dembecy nuwalab
mbecy Israeel,maswanyubdeymodparnu
gyanap dey par lo Ñgyoozh, tees na byanap
dey lomnunacnu ricy cupdey consuel lom.
31 Zeꞌ de mbecy Israeel byub dey tub mod
nu gyanap yu lom nu nac nu ricy yac dey ni
leey, tees wangyicy dey gan. 32Wangyanap
dey lom, gunwanyub deymod nu rlagymi.
Mod zeꞌ, ndeꞌ nu gyicy cup dey consuel lom.
Tees byub dey tuubaꞌ mod nu gyanap yu
lom. Rlagy dey gyanap yu lom nu nac de
coz nu bicy de ub yu. Jesucrisht nam gal na

tub gyitaꞌ, nunu dembecy Israeel blagy gyiꞌ
dey too gyitaꞌ zeꞌ. 33Ni mod za tub riidz ni
Ñgyoozh ornu nam:
Gyedz Sión zeꞌ risha̱ tub gyitaꞌ nu glagy gyiꞌ

mbecy,
tub gyitaꞌ nu gyicy ñi nu gyesaa dey.
Yu nu gyicy cup consuel lo biñ nu nac gyitaꞌ

zeꞌ,
rila washiꞌñ yu baloor,
gunwalabnu leewbicy cup yu consuel lom,
rniiñ.

10
1Der bicy na, ric la añ ne ̱ nu gruu mbañ

de losa̱ꞌ. Nunu tonaꞌ la rdiña̱ lo Ñgyoozh ni
dey. 2 Ya̱ gac ne ̱e̱ tub coz nap nu ricy dey:
tonaꞌ la rboo lodeynunacÑgyoozh. Nomaas
nu wagad lagy nap dey de coz nu ricy yu.
3Wangyicy cuen dey mod nu rlagy Ñgyoozh
par nu gyanap mbecy lom, sinu ryub dey
tubmod nu rlagy ub ziꞌl yu. Ndeꞌ nuwagnii
la dey “O” nu mod nu rlagy Ñgyoozh. 4Gun
nu nac Crisht, bded ni mod nu rnii leey par
nu gyanap mbecy lom, gun orzeꞌ de yu nu
ricy cup consuel lom gyanap dey.

5 Tees riidz nu bzeeñ Moisees, ndeꞌ rniiñ
lac mod gyanap mbecy par lo Ñgyoozh nu
nac leey. Rniiñ nu benu tub mbecy ricy yac
zaꞌ lay ni leey, orzeꞌ cui mbañ yu. 6 Tees
i mod za riidz nu rnii lac mod gyanap
den lom nu nac nu gyicy cup den consuel:
“Cueꞌ nii toor, ¿cyu chup gyibaa?” rniiñ.
Gun walagy ñi gyicy mbecy nu gyet Crisht.
7 Nunu; rnii gaꞌñ: “Ni cueꞌ nii too der, ¿cyu
cha lat de mbecy gut?” rniiñ. Gun walagy
ñi nu gyicy mbecy nu gyabañ mi. 8Orzeꞌ ni
mod za riidz zeꞌ: “Riidz zeꞌ garee zuñ lo der.
Bi rzat ru ñii. Nunu bi ca ic ruñ.” Ndeꞌ riidz
nu rnii nu gyanap den nu nac nu gyicy cup
na consuel lom. Laab riidz zeꞌ rshaal de ̱ na.
9Benunu ruꞌr niir nu Jesuuz nacmi Shuaan
ru, nunubenunañ lardoor cheña lagy runu
Ñgyoozh bicy mi nu byabañ mi, orzeꞌ gruu
mbañ ru. 10 Gun nu nac nu gyicy cup den
consuel lo Crisht nañ lardoon, ndeꞌ gyicy ñi
nu gyanap den lo Ñgyoozh. Nunu nu nac nu
zat den Jesucrisht nu ruꞌn, ndeꞌ gyicy ñi nu
gruumbañ den.

11 Riidz ni Ñgyoozh rniiñ: “Cyu ziꞌl mbecy
nu ricy cup consuel lom, orzeꞌ rila washiꞌñ
yu baloor, gun walab nu leew bicy cup yu
consuel lom”, rniiñ. 12 Tub ziꞌl na dela
mbecy. Gal nu ricy num de mbecy Israeel
niꞌ ziꞌl ricy num de mbecy nu walab mbecy
Israeel. Laab tub ziꞌl mi zeꞌ Shuaan dela
dey, nunu nap ricy num dela mbecy nu
nishbaa lom. 13 I mod za riidz ni Ñgyoozh:
“Dela dembecy nu rnishbaa lo Shuaan den,
de yu zeꞌ gruu mbañ dey”, rniiñ. 14 Tees
¿lac mod nishbaa dey lom benu wagyicy
cup yu consuel lom? Nunu ¿lac mod gyicy

cup dey consuel lom benu wangyeñ dey de
riidz nim? Nunu ¿lacmod gyicy yu nu gyeñ
yu riidz nim benu washaal mbecy ñi loy?
15 Nunu ¿lac mod shaal dey riidz zeꞌ benu
wazuu nez dey cyu nu cha shaal ñi loy?
Gal nu rnii riidz ni Ñgyoozh: “Dzi ga nap
ornu ryiid de yu nu rshaal de riidz nap ni
Ñgyoozh”, rniiñ.

16 Tees walab dela mbecy “O” mnii dey
ni de riidz nap zeꞌ, gun i mod za riidz ni
Isaías. Orzeꞌ nay: “Shuaan de ̱, ¿ca ñuu na
mbecy guña lagy yu de riidz nir nu mne̱e̱?”
na Isaías rab yu Ñgyoozh. 17 Orzeꞌ ndeꞌ nu
ricy cup den consuel lo Crisht nunac nu reñ
na riidz nim. Nunu reñ na riidz nim nu nac
nu rshaal mbecy ñi lon.

18 Tees ya̱ rdugyi̱ꞌ tub coz: ¿a rishli
wangyeñ de mbecy de riidz zeꞌ? Segur la
güeñ dey ñi. Gun riidz ni Ñgyoozh rniiñ:
Bzu laa riidz nu mnii dey dutuub la gy-

ishlombecy.
Gashtal zeꞌ nu blaazhaꞌ zir nu zet ni gy-

ishlombecy
brush las riidz numnii dey,
na Ñgyoozh.

19 Orzeꞌ na rdugyi̱ꞌ tuubaꞌ tir: Tees ¿a
wangyet lag dembecy Israeel cuen nu de ri-
idz zeꞌ, ndeꞌ par dela mbecy? Laab Moisees
mniiy lac mod nu loga la. Ornu nay:
Ñgyoozh nam:
“Ya̱ gyicya̱ nu gyicy saap der ich tub nac

mbecy nuwancyuu lat dembecy ne ̱.
Ya̱ gyicya̱ nu gazi lagy der lo tub nacmbecy

nuwagad lagy”,
na Ñgyoozh,
na Moisees. 20Despuees naal la mnii Isaías
ornu pcaay:
Ñgyoozh nam:
“Dembecy nuwanyub ya̱, byap dey ya ̱.
Ya̱ bruu zaca̱ lo dembecy nuwancugyiꞌ ya ̱”,
nam.
Ni pcaa Isaías. 21 Zeꞌ par de mbecy Is-
raeel, Isaías pcaay: “Ñgyoozh nam: Ya̱ gua la
dzi bzaab ya̱a̱ lo tub mbecy wagyeñ, nunu
mbecy rnid ruꞌ, nam.” Nimod pcaa Isaías.

11
Dembecy Israeel nu gruumbañ

1Orzeꞌna rdugyi̱ꞌ ga̱ꞌ: ¿amneꞌÑgyoozh tub
nacdembecynubicynimzeꞌ? ¡Rilawalabni
bicy mi! Laab ya̱ naca̱ mbecy Israeel. Abra-
ham, yu zeꞌ gyitoo bel ne ̱. Neza̱ Benjamiing.
2Ñgyoozhwanneꞌm de mbecy Israeel, de yu
nu nil nese nu loga la gud lagy mi nu nac
yu nim. ¿Walab gaal wagad lagy der lac
yaruu riidz ni Ñgyoozh zeꞌ nu Elías bduꞌ cyiy
de mbecy Israeel lat nu mnii nuy Ñgyoozh?
3 Elías nay rab yu Ñgyoozh: “Shuaan de̱, bi
biit dey dela yu nu rnii por cuen nir, nunu
ptily dey de mez zeꞌ nu driib zily de mbecy

ru. Stub zi la ya ̱ byeeña,̱ nunu rlagyaꞌ dey
cut yu ya̱”, nay. 4 Orzeꞌ na Ñgyoozh rab mi
yu: “Ya̱ bi bloo su̱ gagy miily yu gyeey nu
griib zily dey ya̱. De yu zeꞌ wansu tib dey
nu nriib zily yu nab nu la Baal”, nam. 5Gal
nu bicy Ñgyoozh tiem ni Elías, niꞌ ziꞌl ricy mi
na. Ñgyoozh bicy mi faboor nu pcuim la be
de mbecy par nu gac nim. 6 Tees Ñgyoozh
pcuim de mbecy zeꞌ nu nac faboor nu bicy
num dey. Walab nu pcuim dey nu nac la na
de coz nu ricy dey. Gun benu ncuim dey nu
nac la na coz nu ricy dey, orzeꞌ ndeꞌ walab
tub faboor.

7 Orzeꞌ na ¿lac mod? De mbecy Israeel
wangyad dey tub mod nu gyanap yu par lo
Ñgyoozh, sinudeyunupcuiÑgyoozhziꞌl byap
dey ñi. Zeꞌ deꞌ zir dey bicy mi nu byacyigy
nañ lardooy. 8Ni mod rnii riidz ni Ñgyoozh:
“Ñgyoozh bicy mi nu byacyigy lardoo dey.
Bicy mi nu mas zub urlo dey tees wacsac
dey. Bicy mi nu mas zub gyidag yu, tees
wagyeñ dey. Ni na dey mas gashtal dzi na”,
rniiñ. 9 Niꞌ ziꞌl mnii Dabi lat de riidz ni
Ñgyoozh ornu nay:
Rlagy ñi gyet lag dey nañ caa ni de coz nu

row dey.
De coz zeꞌ gyicy ñi nu gadza dey.
Orzeꞌ cha dey lo cashtig.
10Rlagy ñi nu gyow urlo dey,
gun orzeꞌ cueꞌ zac dey.
Rlagy ñi dzong ich dey par tub la
nu nac nu dzi ye yuu nu ca ich yu,
na riidz numnii Dabi.

Gruu mbañ de mbecy nu walab mbecy
Israeel

11 Na rdugyi̱ꞌ ga̱ꞌ: ¿A bduneꞌ de mbecy
Israeel tub la nu nac nu gudza dey? ¡Rila
walab ni! Sinu nu nac nu wansuub gyidag
dey ni Ñgyoozh, ndeꞌ nu guud mod nu gruu
mbañ de mbecy nu walab mbecy Israeel,
gun orzeꞌ niꞌ de mbecy Israeel galagy dey
nu gruumbañ yu. 12Orzeꞌ nu nac nu gudza
dembecy Israeel, ndeꞌ nu guudmod nu nap
ricy nu Ñgyoozh dela mbecy. Nunu nu nac
nuwangyicy dembecy Israeel zeꞌ gan, orzeꞌ
nap bicy num de mbecy nu walab mbecy
Israeel. ¡Benuni, orzeꞌ dzi zir nap gyicy num
dembecy Israeel ornu cush cya gaꞌ dey lom
tuubaꞌ tir!

13 Na ricy cupa̱ tub riidz nu rlagya ̱ ne ̱e̱
lo de ru, mbecy nu walab mbecy Israeel.
Como Ñgyoozh bzum ya ̱ nu yapa̱ gyicya̱ riiñ
lat der, ya̱ ricy zilya ̱ riiñ nu ricya ̱, 14 gun
orzeꞌ dzi ga galagy de losa̱ꞌ nu gyicy dey gal
nu ricy de ru, gun orzeꞌ gruu mbañ la be
dey. 15 Gun ornu mneꞌ Ñgyoozh dey, orzeꞌ
guud mod nu gyanap deꞌ zir mbecy nu yuꞌ
gyishlombecy lom. Orzeꞌ ornu cush cya gaꞌ
dey lom, orzeꞌgzacdeygalnuzac tubmbecy
gut ornu gyabañ yu. 16 Como de gyitoo bel

ni de mbecy Israeel guc dey mbecy nu pcui
Ñgyoozh nu gac nim, orzeꞌ niꞌ ziꞌl de mbecy
Israeel nacdeymbecynupcuiÑgyoozh. Gun
benunapnagyishtilynubruuni cub loga la,
orzeꞌ niꞌ ziꞌl nap na deꞌ zir gyishtily nu gruu
ni deꞌ zir cub zeꞌ. Nunu benu nap na lyu tub
yag, orzeꞌ niꞌ ziꞌl nap na de yaañ.

17De mbecy Israeel na dey gal nu na tub
yag mni nu la ya oliva. Tees yuꞌ la be de
yaa yagmni zeꞌ nu guch ñii. Orzeꞌ lugaar zeꞌ
nu guch niñ zeꞌ, zeꞌ pcyiid dey yaa tubaꞌ yag
gyish. Orzeꞌ de ru, mbecy nu walab mbecy
Israeel, na der gal nu na yag gyish zeꞌ. Orzeꞌ
na ral der dela gyel nap nu rbic Ñgyoozh ni
de mbecy nim. 18 Tees cueꞌ nii too der nu
nap zir der gazeꞌ dembecy nu guc gal nu na
yaayagnuguch zeꞌ. Benu rashder shcabnu
nap zir der, orzeꞌ cueꞌ nit lagy der nu walab
yaañ rbic ñi fers ni lyuñ, sinu lyuñ rbic ñi
fers ni de yaañ.

19 Tees dzi ga grusu tub mbecy nu niiy:
“Laab ni, tees guch de yaa yag zeꞌ par nu
gad lugaar nu cyiid dey de ub na”, niiy.
20 Laab ni gal nu niiy. Guch de yaañ zeꞌ
par nu nac nu wangyicy cup dey consuel lo
Ñgyoozh. Tees de ru nicy nash der cyong yag
zeꞌ nu nac nu ricy cup ziꞌl der consuel lom.
Orzeꞌ cueꞌ gyicy leꞌ der, sinu gudzib der nis
wagyicy ru gan. 21 Gun benu Ñgyoozh bloo
chum de mbecy Israeel, de yu nu na gal nu
na yaa yag mni zeꞌ, orzeꞌ ¿a rnii too der nu
wabo chum de ru? 22 Orzeꞌ bduꞌ cuen der
nu Ñgyoozh dzi napmi, nunu dzi ta nam. Ta
nam par de mbecy nu shiñ ricy. Tees nap
mi par de ru, benu zaab gyicy paa la der
nu de gyel nap nim. Benu wayicy der ndeꞌ,
orzeꞌ shes mi de ru ich cyoong yag mni zeꞌ.
23 Zeꞌ benu de mbecy Israeel, cush cya dey
nu gyicy cup yu consuel, orzeꞌÑgyoozh cyiid
cubaꞌm dey ich cyoong yag zeꞌ, gun mi zeꞌ
gac cyiid mi dey tuubaꞌ tir. 24 Gun de ru,
mbecy nu walab mbecy Israeel, na der gal
nu na yaa tub yag gyish zeꞌ. Pshiꞌñ dey yaa
yag zeꞌ. Orzeꞌ pcyiid dey ñi nu tub mod nu
dzi biigynu tubyagmninu la yaoliva. ¡Benu
gac gyicy mi ni mod nu de ru, orzeꞌ a ̱ꞌ biigy
zir cyiid mi ñii tuubaꞌ tir, laab yaa ya oliva
nu nac yagmni zeꞌ ich laab cyong ñi!

Ñgyoozh combañmi dembecy Israeel
25 Der bicya ̱, rlagya̱ nu gad lagy der tub

coz nu wangad lagy mbecy gulas, gun orzeꞌ
cueꞌ gash der shcab nu nac der mbecy nu
dzi rad lagy. Coz zeꞌ, ndeꞌ nu yuꞌ mbecy
Israeel nu bicy cyigy too dey. Walab nu bicy
cyig too dey par tub la, tees bicy cyig too
dey gashtal ornu lazh nu chuꞌ dela mbecy
nu walab mbecy Israeel lat de mbecy ni
Ñgyoozh, de yu nu bi ca lo cuen nu chuꞌ.
26Ornu ded ni de nu ndeꞌ, orzeꞌ dela mbecy

Israeel gruumbañdey gal nu rnii de riidz ni
Ñgyoozh. Ñgyoozh nam:
Biñnu rboombañmbecy,mi zeꞌ gruumSión
nunu co chum dela cyi nu ricy mbecy nu

bruu lat de nez Jacob.
27Orzeꞌ ya ̱ zaꞌ lo ̱ trat nu bicy du ̱ dey
ornu lo ̱o̱ chu dela cyi nu ricy dey,
nam.

28 Na de mbecy Israeel za dey contr ni
de riidz ni Crisht nu nac de ru, mbecy nu
walab mbecy Israeel. Byac dey losaꞌ yuu
Ñgyoozh, gun orzeꞌ gadmod nu de ru gac nu
der mi. Tees mi zeꞌ gabee rcam dey, gun
pcuim de gyitoo bel ni dey, Abraham, Isaac,
nu Jacob. 29Gun rila wayashaꞌmde coz nap
nu cuic mi ni mbecy, nunu ni wabo chum
de mbecy nu bi pcuim nu gac nim. 30 Zeꞌ
de ru gulas wansuub gyidag der nim. Tees
na Ñgyoozh gushni lagy mi der nu nac nu
wacsuub gyidag dembecy Israeel nim. 31Ni
ziꞌl wacsuub gyidag deymas gashtal dzi na,
gun orzeꞌ gal nu gushni lagy Ñgyoozh de ru,
orzeꞌ niꞌ ziꞌl gashni lagy mi dey zeꞌ. 32 Gun
Ñgyoozh ricy mi dela mbecy par mbecy nu
wacsuub gyidag nim, gun orzeꞌ gashni lagy
mi dela dey nu tub ziꞌl mod.

33 ¡Dzi ga coz ily gyel nap ni Ñgyoozh! ¡Nap
tonaꞌ la rad lagymi! ¡Nunu tonaꞌ la yuꞌ shcab
nim! Se cyu la gac shaal lagununi rniim. Se
cyu la gac nii lagu ni ricy mi. 34Gal nu rnii
riidz nim:
Ni tub la mbecy wac gyet lag yu cuen de

shcab ni Ñgyoozh.
Ni tub la mbecy wac cuic yu consef nim.
35Ni tub la mbecy wac cuic yu coz nu com,
coz nu rlagy ñi nu gyabicaꞌmni dey,
rniiñ. 36Gundela coz druuñ loÑgyoozh. Psaꞌ
lagy mi delañ, nunu delañ, nac ñii coz nim.
Rlagy ñi nu gyabic den gyel mbecy nim par
tub la. Laab ni gac ñii.

12
Modnurlagyñinuchuꞌdenpar loÑgyoozh

1 Ndeꞌ nu der bicy na, como Ñgyoozh dzi
nap ricy num den, ya̱ rnishba̱a̱ lo der nu
gyicy der ub ru par tub gun mbañ nu rbic
der ni Ñgyoozh, par tub gun nu zu chu par
tub lo ziꞌl riiñ ni Ñgyoozh, par tub gun nu dzi
gyet lagy mi, gun ndeꞌ mod rishli nu rlagy
ñi griib zily den Ñgyoozh. 2Nunu cueꞌ gyicy
der mod nu ricy cualcyer la mbecy nu yuꞌ
gyishlombecy, sinu gush der tub shcab cub,
gun orzeꞌ gac der tubmbecy nu reñaꞌna par
modnunader gulas. Gunorzeꞌ gad lagy der
de coz nu rlagy Ñgyoozh. Gad lagy der la na
de coz nap. Gad lagy der la na coz nu rlagy
mi. Gad lagy der la na coz nu sac falt ni.

3ComoÑgyoozhnapbicynumya̱ nubzum
ya̱ riiñ ii, orzeꞌ na ne ̱e̱ tub coz lo dela der.
Cueꞌ gyicy der ub ru par tub mbecy nu gya

zir zu par mod nu na der, sinu tub ga la
der rlagy ñi gash ru schab mod ni mbecy
raso̱o ̱ ben lac na ub der. Dub gal lac ricy nu
Ñgyoozh tub ga la der dub ni rlagy ñi gash
der shcab ben lac na der. 4 Gun tub cuerp
ni mbecy ricy cup ñi zañ lugaar niñ, nunu
tub ga la lugaar rcyiiñ ñi par reñ ga la riiñ.
5 Niꞌ ziꞌl de ub na. Mas zigy den yuꞌn, tees
nac den tub ziꞌl cuerp nu nac Crisht. Orzeꞌ
na den gal nu na de reñ ga la lugaar ni laab
tub ziꞌl cuerp zeꞌ.

6 Dub gal lac rlagy Ñgyoozh, dub ni ricy
mi nu cyiiñ tub ga la den nu gyicy na reñ
ga la riiñ nim. Orzeꞌ rlagy ñi nap gyicy den
riiñ zeꞌ. Benu Ñgyoozh gyicy mi nu cyiiñ tub
den nu shaal na riidz nu druu lom, orzeꞌ niꞌ
ziꞌl rlagy ñi nu gyicy den, dub gal lac mod
nu ricy num den. 7 Benu Ñgyoozh gyicy mi
nu cyiiñ tub den nu gyicy na coz nu rlagy
reñaꞌmbecy, orzeꞌ rlagyñinunapgyicynañ.
OrzeꞌbenuÑgyoozh gyicymi nu cyiiñ tuubaꞌ
den nu lyuun ni losaꞌn, orzeꞌ rlagy ñi nu ni
gyicy na. 8 Benu Ñgyoozh gyicy mi nu cyiiñ
tuubaꞌ den nu gric na baloor ni losaꞌn, orzeꞌ
ni gyicy na. Cyu ziꞌl mbecy nu rbic coz ni
losaꞌ, rlagy ñi nu cueꞌ nu ziy coz nu cuic yu
ni losaꞌy. Yu nu riib ic losaꞌ rlagy ñi numod
nap gyub ic yuy. De yu nu nap ricy nu losaꞌ,
rlagy ñi nu dub gusht la gyicy yuñ.

Mod nu yad ñi nu gyicymbecy ni Crisht
9Rlagy ñi nu rishli ca der losaꞌr. Guzi lagy

der lo de coz a̱ꞌ nap. Bzu fert der nu nac
de coz nap. 10 Pca tub pca tub ziꞌl der losaꞌr
comonac yubicy der nunac Crisht. Bzu der
altant par nu ca lagy der lo losaꞌr.

11 Cueꞌ gazed der, sinu bloo lo der nu
dutuub la lardoor lat nu gyicy der de coz nu
rlagy Shuaan den.

12Gucyit lagy der nu nac nu rgyish lo der
lo Ñgyoozh. Bicy cup der pase̱z ornu deet
rzac der. Nunu dub laa tiem bdiiñ der lo
Ñgyoozh.

13 Ornu galagy ñi la coz ni de mbecy ni
Crisht, orzeꞌ briic der ñii ni dey, nunu nap
bicy nu der de yu nu ryiid yuꞌr.

14Bdiiñ der lo Ñgyoozh nu nap gyicy num
de mbecy nu rshet zi de ru. Bdiiñ der lom
nunap gyicy numdey. Cueꞌ ca nu shiñ gyicy
num dey.

15Ornu tubmbecy racyit lagy yu, orzeꞌ niꞌ
ziꞌl de ru gucyitaꞌ lagy der. Nunu ornu ricy
shni dey, orzeꞌ niꞌ ziꞌl bicy shni gaꞌ der.

16 Nap guꞌ der nu losaꞌr. Cueꞌ gac der
mbecy leꞌ. Nunu pshet ic der nu chesa nur
de mbecy shni. Cueꞌ nii too der nu dzi yuꞌ
shcab ni der.

17 Benu tub mbecy shiñ ricy nuy de ru,
orzeꞌ cueꞌ gyicy gal ga der ñii. Byub der
tub mod nu gyicy ru coz nu nap par dela
mbecy. 18Bicy der ca na la coz nu gac gyicy

ru par nu nap chuꞌ der nu de losaꞌr. 19 Rila
cueꞌ gyicy gal ga der ornu mbecy shiñ ricy
nuy der, sinu zaan der nu Ñgyoozh cuic mi
cashtig ni dey. Gun lat de riidz nim rniiñ:
“Ñgyoozh nam: ndeꞌ cuen ne ̱ ya̱ nu grica ̱
cashtig. Ya̱ naca̱ biñ nu gyabic i mbecy nu
shiñ ricy, nam.” Ni rniiñ. 20Lugaar nu gyicy
gal gaa der, orzeꞌ i mod rniiñ nu gyicy der:
“Benu losaꞌ yuur ran yu, orzeꞌ briic coz nu
goy. Benu rbigy yu nis, orzeꞌ briic nis goꞌy,
gun ornu ni gyicy ru, orzeꞌ gyicy ru nu gat
loy”, rniiñ. 21 Cueꞌ zaan der nu gyicy coz a̱ꞌ
nap gan der, sinu bicy der coz nap. Orzeꞌ
gyicy der gan, cueꞌ gyicy der coz a̱ꞌ nap.

13
Rlagy ñi nu zuub gyidag na ni de fushtiz

1Dela mbecy rlagy ñi nu zuub gyidag dey
ni de fushtiz. Gun dela riiñ nu zu fushtiz,
ndeꞌ coz nu psaꞌ lagy Ñgyoozh, nunu de yu
nu zu riiñ zeꞌ, Ñgyoozh bzum dey. 2Ndeꞌ nu
de mbecy nu rza contr ni de fushtiz, yu zeꞌ
rzay contr ni tub coz nu bzu Ñgyoozh, nunu
mbecy nu rza contr zeꞌ, cha dey lo cashtig.
3Gun de fushtizwalab nu nguaa dey par nu
chiib yu dembecy nu nap ricy, sinu nguaay
par nu chiib yu de yu nu shiñ ricy. Benu
walagy der nu chiib de fushtiz ru, orzeꞌ nap
bicy der. Gun orzeꞌ gyet lagy dey. 4 Gun
fushtiz, Ñgyoozh bzum dey par nu gyicy yu
coz nap nuy de ru. Tees benu shiñ gyicy der,
orzeꞌ rlagy ñi nu dzib der lo dey. Gun segur
la ricy cup dey rishbeey nu cuic yu cashtig
ni der. De yu zeꞌ zuy riiñ ni Ñgyoozh par nu
cuic yu cashtigmod nu rlagy ñi ni dembecy
nu shiñ ricy. 5 Ndeꞌ nu rlagy ñi nu zuub
gyidag der ni de fushtiz. Walab tub lo ziꞌl nu
zuub gyidag der ni dey par nu ruu chu der
lo cashtigniÑgyoozh, sinu zuubgyidagaꞌder
ni dey par nu cueꞌ gat lo der. 6Gyiꞌ ndeꞌ nu
rgyish der tiñ cuenni dey, gun zu dey riiñ ni
Ñgyoozh ornu ricy dey gyel fushtiz niy.

Mod nu gyicy dun losaꞌn
7Orzeꞌbicynuder tubga lambecydubgal

mod nu rlagy ñi. Benu cyiñmbecy tiñ lo der
por cuen ni fushtiz, orzeꞌ briic der ñii. Benu
tuubaꞌmbecy rbooy cuen yagyiꞌ lo der, orzeꞌ
briishderñii. Dembecynuyadñinu ca lagy
der lo, pca lagy der loy. De mbecy nu yad ñi
nu gyicy zily der, bicy zily der yu.

8Cueꞌ gzab der tiñ ni ni tub lambecy. Tub
zi coz gac zab der ni de mbecy: coz zeꞌ ndeꞌ
nu ca tub ca tub ziꞌl der losaꞌr, gun mbecy
nu rca losaꞌ, yu zeꞌ ricy yac yu dela coz nu
rnii leey ni Ñgyoozh. 9 Leey zeꞌ rniiñ: “Cueꞌ
gal der mbecy nu wanchelaar. Cueꞌ cut der
losaꞌr. Cueꞌ gyicy der gubaan. Cueꞌ gyicy
saap lagy der de coz ni losaꞌr”, rniiñ. Dela
de coz zeꞌ, gal nu deꞌ zir coz nu rnii laab leey
zeꞌ, ndeꞌ coz nu yaruu stub zi riidz. Riidz

zeꞌ ndeꞌ rniiñ nu pca der losaꞌr gal nu rcar
ub ru. 10 Cyu ziꞌl mbecy nu rca losaꞌ, rila
wagyicy yu shiñ nu losaꞌy. Orzeꞌ benu ca
den losaꞌn, orzeꞌ ricy yac zaꞌ la dennide leey
ni Ñgyoozh.

11Ni rlagy ñi nu gyicy der, gun bi rad lagy
der la tiem yuꞌ den. Rlagy ñi nu gyicy den
gal nu ricy tub mbecy nu rgyish yaa nu zu
lily yu par tuubaꞌdzi, gundzi nu gruumbañ
den bi yad gaab zir ñi na gazeꞌ nese tiem nu
loga la nu brugyiꞌ nu ricy cup den consuel
lo Ñgyoozh. 12 Bi yad rlazh rel. Sñuu ga ziꞌl
zaꞌ yu. Rlagy ñi nu glaa yaa den de coz
nu ricy na zeꞌ nu cow, nunu gyicy den tub
mod nu ricy mbecy nu rded zeꞌ nu yuꞌ yaa.
13 Rlagy ñi gyicy den mod nu laab ñi gal nu
ricy mbecy nu rded or widoo. Walagy ñi
nu cha den zeꞌ nu yuꞌ gyel cyit. Walagy ñi
nu gzugy den. Walagy ñi nu gal den mbecy
nu wanchelaan. Walagy ñi zu den tub mod
nu a ̱ꞌ cyit rabee. Walagy ñi gyicy deet den
nu losaꞌn. Walagy ñi gyicy saap lagy den.
14Walagy ñi gyicy den dela ndeꞌ, sinu rlagy
ñi nu fert gac du den Shuaan na Jesucrisht.
Nunu rlagy ñi nu cueꞌ gric den lugaar nu
gyicy na de coz a̱ꞌ nap nu yuꞌ nañ lardoon.

14
Cueꞌnii der ti yuꞌ falt ni de bicy der nunac

Crisht
1 Benu tub mbecy wagad lagy nap yu de

coz ni Crisht, orzeꞌ “O” mnii der nu chuꞌy
lat der. Cueꞌ zi go nu der yu riidz nu nac
de coz nu rnii tooy. 2 Gun yuꞌ mbecy, rnii
tooy nu gac gow mbecy la ziꞌl coz. Zeꞌ yuꞌ
gaꞌ mbecy, yu nu wagad lagy nap, rnii tooy
nu tub lo ziꞌl coz gac goy, ndeꞌ coz nu rbic ya
mniziꞌl. 3Mbecynurowlaziꞌl coz,walagyñi
nu güii naañ yu lo mbecy nu wagow. Zeꞌ de
mbecy nuwagow, walagy ñi nu nii ziy ni de
yu nu row, gun Ñgyoozh shet ic mi nu chuꞌ
de yu zeꞌ lom. 4 ¿Cyu guc ru par nu niir nu
yuꞌ falt nimoz ni reñaꞌmbecy? Ndeꞌ cuen ni
patro ̱o ̱niy nu gniiy ti gruunapmozniy onu
waruu nap yu. Nunu segur la gruu nap yu,
gun Ñgyoozh cyiiñ mi nu locyuubmi dey nu
gruu nap yu.

5Na yuꞌ mbecy nu ricy zily zir dey ca na
tub dzi gazeꞌ deꞌ zir dzi. Zeꞌ yuꞌ gaꞌ mbecy
nu rnii too dey nu tub ziꞌl na dela dzi. Tub
ga lambecy rlagyñinunapgad lagy yumod
nu ricy ub yu. 6Mbecy nu ricy zily tub dzi,
ni mod ricy yu par nu rca lagy yu lo Shuaan
den. Yu nu row la ziꞌl coz, yu zeꞌ laabaꞌ nu
rca lagy yu lom, gun rbic yu grasnimnunac
de coz nu row yu. Mbecy nu walagy gow
de coz zeꞌ, ni ricy yu par nu rca lagy yu lo
Ñgyoozh, nunu niꞌ rbic yu gras nim.

7 Gun sac ni tub la mbecy lat den nu cui
mbañ yu nu nac de nu ndeꞌ, gun ndeꞌ coz nu
rlagy ub ziꞌl dey. Nunu sac ni tub mbecy lat

den nu gat yu nu nac de nu ndeꞌ, gun ndeꞌ
coz nu rlagy laab ubaꞌ ziꞌl dey. 8 Benu cui
mbañ den, orzeꞌ ndeꞌ par nu gyicy den coz
nu rlagy Ñgyoozh. Nunu benu gat den, orzeꞌ
gat na gun ndeꞌ coz nu rlagy mi. Orzeꞌmas
mbañ den o nu gat den, tees nac naa nim.
9 Gun Crisht gut mi. Orzeꞌ byabañ mi, gun
orzeꞌmi zeꞌ nac mi Shuaan dembecy mbañ
nunu nacmi Shuaan dembecy nu bi gut.

10 Orzeꞌ a̱ꞌ nap benu nii der nu yuꞌ falt
ni de bicy ru. Nunu niꞌ a̱ꞌ nap benu güii
naañ der lo dey. Gun dela den rlagy ñi nu
gyechaꞌn lo Ñgyoozh par nu gri beemni den.
11 Gun riidz ni Ñgyoozh rniiñ: “Shuaan den
nam, segur la ya̱ naca ̱ biñ nu mbañ. Orzeꞌ
dela mbecy zu tib dey lo̱, nunu dela mbecy
gnii deynuya̱ naca̱Ñgyoozh,nam”, rnii riidz
nim. 12Orzeꞌ dela den rlagy ñi nu zeed cuen
na lo Ñgyoozh dela coz nu bicy na.

Cueꞌ gyicy der nu gyaꞌ ich bicy der
13Ndeꞌ nu na rlagy ñi nu cueꞌ nii den nu

yuꞌ falt ni losaꞌn, sinu rlagy ñi nu gzu fert
den nu cueꞌ gyicy den ni tub la coz nu gyicy
ñi nu gyaꞌ ich de bicy na, ni cueꞌ gyicy den
ni tub la coz nu gyicy ñi nu gyicy de bicy
na coz cyi. 14 Ya̱ rad lagya ̱ nu sac la coz nu
row mbecy nu nil nac ñii coz nu a̱ꞌ caacy.
Bguugy nap la lardo̱o ̱ nu caacy dela coz
nu row mbecy, gun ya̱ nac du̱ Shuaan na
Jesuuz. Tees benu tub mbecy rnii tooy nu
a̱ꞌ caacy la coz, orzeꞌ par yu zeꞌ ziꞌl a̱ꞌ caacy
ñi. 15 Orzeꞌ benu de ru shiꞌñ der baloor ni
de bicy ru, orzeꞌwagyicy dermod nimbecy
nu rca losaꞌ, gun niꞌ par de yu zeꞌ gut Crisht.
Orzeꞌ cueꞌ zaan der nu gnuy nu nac de coz
nu row der. 16 Orzeꞌ cueꞌ cuic der lugaar
nu gzat zi mbecy de coz nu nap par de ru.
17Gun asunt ni gyel gubier ni Ñgyoozh, ndeꞌ
walab nu rzat ñide coz nudowden o coz nu
doꞌn, sinu asunt ni gyel gubier nim, ndeꞌ nu
rlagyñinugyicyden coznu laabñi. Rlagyñi
nunap chuꞌ dennu de losaꞌn. Rlagy ñinu zu
cyit lagy den nu nac Espiriit Yon ni Ñgyoozh.
18Gun cyu ziꞌl mbecy nu ni mod ricy de coz
gal nu rlagyCrisht, yu zeꞌ ricy yumodnuyet
lagy Ñgyoozh. Nunu ricy yu nu nap rnii de
losaꞌy niy.

19Orzeꞌ rlagy ñi nu dub laa tiem yub den
mod nu nap chuꞌ dun losaꞌn, nunu rlagy ñi
nuyubdenmodnugyafert zirdeynunacde
coz ni Crisht. 20Cueꞌ gnu der de riiñ nu ricy
Ñgyoozh lat losaꞌr nu nac coz nu row der,
gun la ziꞌl coz nu gowmbecy caacy ñi. Orzeꞌ
gac gowder, tees a ̱ꞌnapnu gowderñii, benu
gyicy ñinu gyicy de losaꞌr coz cyi. 21Modnu
rlagy ñi, ndeꞌ nu cueꞌ gow der beel, ni cueꞌ
goꞌ der ñup ni urbyay, ni cueꞌ gyicy der ni
tub la coz benu ndeꞌ gyicy ñi nu gnu bicy
ru. (Cueꞌ zaan der nu gyicy cyi gan yu. Ni
cueꞌ zaan der nu gyaꞌ ich yu nu nac coz nu

gyicy der.) 22 Mas rad lagy der nu par lo
Ñgyoozh gac gyicy der mod zeꞌ, tees cueꞌ nii
der lo losaꞌr. ¡Gun dzi ni mbecy benu rad
lagy yu nu sac falt niy nu nac coz nu ricy
yu! 23Tees benu tubmbecywagad lagy yu ti
nap uti a̱ꞌ nap nu gow yu tub coz, o nu goꞌy,
orzeꞌ Ñgyoozh niim nu yuꞌ falt niy ornu goy
ñi nunu ornu goꞌy ñi, gun wagad lagy yu ti
gyicy yu coz nu wayet lagy Ñgyoozh. La ziꞌl
coz nu gyicy den, benu rnii toon nu cyup
ridz ndeꞌ coz nu walagy Ñgyoozh, orzeꞌ ndeꞌ
cyi na.

15
Bicy der coz nu gyet lagy losaꞌr; cueꞌ nu

gyicy der nu coz nu gyet lagy ub ziꞌl der
1 Orzeꞌ de ub na, mbecy nu rad lagy nap

de coz ni Crisht, rlagy ñi nu locyuub den
losaꞌn ornu wagad lagy nap dey. Walagy ñi
gyicy den coz nu rlagy ub ziꞌl na, 2 sinu tub
ga la den rlagy ñi gyicy na coz nu gyet lagy
losaꞌn. Rlagy ñi gyicy den coz nu nap par
de yu zeꞌ, gun orzeꞌ gyafert dey nu nac de
coz ni Crisht. 3 Gun mas Crisht wangyicy
mi coz nu rlagy ub ziꞌl mi, sinu bicy mi nu
byuꞌ niñ gal nu rniiñ lat de riidz ni Ñgyoozh
zeꞌ nu rniiñ: “De riidz numnii zi mbecy nir,
ndeꞌbgoñ to̱o ̱ ya̱, naMesías rabmiÑgyoozh”,
rniiñ. 4 Tees dela riidz nu byeeñ gulas lat
de riidz ni Ñgyoozh, byeeñ ñi par nu lyuuñ
ni den, gun orzeꞌ riidz zeꞌ gyicy ñi nu gagye
den, nunu cuic ñi baloor ni den. Nunu nu
nac ndeꞌ grish lo den nu ruu nap na. 5Nunu
Ñgyoozh,biñnugyicynugagyen, biñnu rbic
baloor ni den, mi zeꞌ locyuub mi de ru nu
gyicy der tub ziꞌl shcab nu losaꞌr. Locyuub
mi der nu gyicy der gal nu bicy Jesucrisht.
6 Gun orzeꞌ nu tub ziꞌl shcab, nunu tub ziꞌl
tiem gyabic den gyel mbecy ni Ñgyoozh, Uz
Shuaan den Jesucrisht.

Dembecynuwalabmbecy Israeel reñdey
riidz ni Ñgyoozh

7Orzeꞌ pshet ic der nu chuꞌmbecy lat der
gal nu Jesucrisht pshet ic mi nu chuꞌ den
lom. Ni bicy mi par nu gabe nu Ñgyoozh
dzi lily nam. 8 Gun riidz nu rne ̱e̱, ndeꞌ nu
Crisht byacmi tubbiñnu rzubichnunacde
mbecy Israeel, gun orzeꞌ zaꞌ lom dela riidz
nu mniim lo de gyitoo bel ni dey nu segur
la gyicy mi. Orzeꞌ rabee nu Ñgyoozh ricy
yac mi ni de riidz nu rniim. 9 Niꞌ ziꞌl biid
mi, gun orzeꞌ de mbecy nu walab mbecy
Israeel gyabic dey gyel mbecy nim nu nac
nu gushni lagy mi dey, gal nu rnii tub nac
riidz nim:
Ndeꞌ nu ya ̱ gyabica ̱ gyel mbecy ni Ñgyoozh
lat de mbecy nuwalabmbecy Israeel,
nunu ya̱ dula ̱ lor,
rniiñ. 10Tub nacaꞌ riidz ni Ñgyoozh rniiñ:

De rumbecy nuwalabmbecy Israeel,
gucyit lagy der nu dembecy ni Ñgyoozh,
rniiñ. 11Tub nacaꞌ riidz ni Ñgyoozh rniiñ:
De rumbecy nuwalabmbecy Israeel,
byabic der gyel mbecy ni Ñgyoozh.
Dela de ru mbecy mnii der nu dzi zily nac

mi,
rniiñ. 12Niꞌ lat de riidz nubzeeñ Isaías rniiñ:
Cyid tubmbecy nez Isaí.
Mi zeꞌ gruu zacmi
par nu gyub ic mi de mbecy nu walab

mbecy Israeel.
Orzeꞌ dela mbecy zeꞌ cyish lo dey lom,
rniiñ.

13 Ñgyoozh, biñ nu drish lo den lo, gyicy
mi nu gacyit lagy der, nunu cuic mi gyel
ri zu nañ lardoo der nu nac nu ricy cup
der consuel lom, gun orzeꞌ Espiriit Yon nim
gyicy mi nu fert zir cyish lo der lom.

14Der bicy na, ya̱ rad lagya̱ nu de ru ricy
zaꞌ la der de coz nap, nunu rad lagya̱ nu nap
rad lagy der de cozni Crisht, nunu rad lagya ̱
nu cyiiñ der nu lyuur ni de losaꞌr. 15 Tees
yuꞌ la be riidz nu pca̱a̱ lo gyicy ii nu fert
zañ, gun orzeꞌ cueꞌ nit lagy der ñii. Ni bicya ̱
nu nac nu Ñgyoozh nap bicy num ya ̱ ornu
bzum ya̱ riiñ ii. 16 Zeꞌ riiñ zeꞌ, ndeꞌ nu ricya ̱
de riiñ ni Jesucrisht lat de mbecy nu walab
mbecy Israeel. Ndeꞌ nu ya̱ na gal na tub uz
nu zu riiñ lugaarnudriib zilymbecy Israeel
Ñgyoozh. Orzeꞌ rshaala̱ de riidz nu sac ni
Crisht lo dembecy nuwalabmbecy Israeel,
gun orzeꞌ gyac dey gal nuna tub gunnu rbic
dey lo Ñgyoozh. Na dey gal nu na tub gun nu
“O”niimgashmi, gal na tubgunnubloo chu
Espiriit Yon nu gac ni Ñgyoozh.

17Como nac du ̱ Jesucrisht, orzeꞌ yet lagya ̱
nu nac de riiñ ni Ñgyoozh nu ricya ̱. 18 Gun
ya ̱ ricy cuidada ̱ de riidz nu rne ̱e̱. Tub lo ziꞌl
coz nu bicy Crisht nu nac ya̱, ndeꞌ rzata̱ lo
de ru. Bicy mi nu rzuub gyidag de mbecy
nu walab mbecy Israeel ni Ñgyoozh nu nac
de riidz nu mne̱e̱, nunu nu nac de coz nu
bicya ̱. 19 Bzuub gyidag dey nim nu nac
nu bzaac dey de nusuriidz nu bicy mi. De
nusuriidz zeꞌ, ndeꞌ par nu gad lagy dey nu
laab mi, nunu par nu cha nu ic dey. Nunu
bzuub gyidag dey nim ornu bzaac dey de
coz ily nu bicy Espiriit Yon nim. Orzeꞌ nese
Jerusaleeng, gashtal dela lo yu ni Iliria ya ̱
pshaala ̱dela riidz nu sac ni Crisht. 20Coz nu
rlagya̱, ndeꞌ nu shaala ̱ riidz nim de lugaar
nu nigul gyeñ mbecy de riidz zeꞌ, gun orzeꞌ
cueꞌ cha ̱ nu gyicya̱ riiñ ni Crisht zeꞌ nu bi
bzuub reñaꞌmbecy gyiꞌ riiñ nim. 21 Sinu gal
nu rnii riidz nim, ni mod rlagya̱:
De yu nu nigul dunii la riidz nim lo,
orzeꞌ de yu zeꞌ gad lagy dey.
De yu nu nigul gyeñ la riidz nim,
de yu zeꞌ gyet lagy dey cuen,
rniiñ.

Baly rlagy yu chay Rom
22 Nu nac ndeꞌ, orzeꞌ wangad la mod nu

nyap güii̱̱ der mas zañ tir ngulagya ̱ nu nyap
güii̱ ̱ der. 23 Tees na bi byaꞌ lo riiñ nu ricya ̱
lugaar ii. Nunu nil bi rac ñaꞌn rlagya̱ yap
güii̱ ̱ der. 24Ndeꞌ nu drish lo ̱ nu gac yap güii̱ ̱
derneznudeda ̱nucha̱ parEspaña. Naornu
bi bdo ñuun riidz, nunu bi bicy ñuun gusht,
orzeꞌya ̱drish lo̱ nu locyuubderya̱ nude coz
nu galagy ñi ne̱ nez nu cha̱. 25 Tees na gya̱
tub riiñ Jerusaleeng. Gya ̱ du̱ tub gun ni de
mbecy ni Crisht nu yuꞌ zeꞌ. 26Gun dembecy
ni Crisht nu yuꞌ lo yu ni Macedonia, gal nu
de mbecy ni Crisht nu yuꞌ lo yu ni Acaya,
de yu zeꞌ mnii too dey nu zeed yu tub gun
par nu locyuub dey de mbecy zi nu yuꞌ lat
de mbecy ni Crisht Jerusaleeng. 27Mnii too
deynunapbenuni gyicy yu, nunu laabndeꞌ
coz nu yad ñi nu gyicy dey, gun de mbecy
Israeel blocyuub dey de mbecy nu walab
mbecy Israeel nu nac de coz ni Crisht. Orzeꞌ
de mbecy nu walab mbecy Israeel rlagy ñi
nu locyuub dey de mbecy Israeel nu de coz
nu galagy ñi ni dey. 28Na ornu bi zaꞌ lo ̱ꞌ riiñ
zeꞌ, nunu gyabica̱ de gun zeꞌ yaa dey, orzeꞌ
cha ̱ España. Nez deda ̱, orzeꞌ zaab lo̱ der.
29 Ornu yapa̱, orzeꞌ rad lagya̱ nu Ñgyoozh
ricy zaꞌ lam coz nap numden nu nac Crisht.

30Der bicy na, ya̱ rnishba ̱a̱ lo der nu nac
Shuaan den Jesucrisht, nunu rnishba ̱a̱ lo
der nu nac Espiriit Yon ni Ñgyoozh biñ nu
rlocyuub den nu caan losaꞌn. Rnishba ̱a̱ lo
der nu co lo der tublaazh nu ya̱ ornu cyiñ
der lo Ñgyoozh ne ̱. 31 Cyiñ der lo Ñgyoozh
nu cueꞌ zaan mi nu shiñ gyicy nu de mbecy
Judea ya ̱, de yu nu wagyicy cup consuel
lo Crisht. Nunu cyiñ der lo Ñgyoozh nu de
mbecy ni Crisht nu yuꞌ Jerusaleeng nu gyet
lagy dey riiñ nu cha̱ loy. 32 Gun orzeꞌ benu
Ñgyoozh rlagymi, orzeꞌ tonaꞌ la zu cyit lagya̱
ornuyapa̱ lo der, nunugyagñuu lagya̱ lat nu
cyiiña̱ lat der. 33Ñgyoozh, biñ nu ricy nu zu
cyit lagy na,mi zeꞌnac numder. Laab ni gac
ñii.

16
Baly rzeed yu Ñgyoozh ni dembecy Rom

1 Ya̱ gyicya̱ nu cuꞌ lo der zan den Febe nu
cyu nac mi. Mi zeꞌ tub biñ nu zu riiñ lat
de mbecy ni Crisht nu yuꞌ Cencrea. 2 Nap
bicy nu der mi nu nac Shuaan den. Bicy
nu der mi gal nu yad ñi nu gyicy du den de
bicy na nu nac Crisht. Nunu locyuub dermi
nu la ziꞌl coz nu galagy ñi nim, gun mi zeꞌ
blocyuub mi zañ mbecy. Mas ya ̱ blocyuub
mi.

3 Ya̱ zeeda ̱ ñgyoozh ni Priscila nu ñgyeem
Aquila. De yu zeꞌ bicy nuy ya̱ riiñ ni Jesu-
crisht. 4 Wangyicy cuen la dey mas ñgyat
yu. Orzeꞌ guꞌ la dey lo rishdzidz nu nac
nu bloo mbañ dey ya ̱. Ya̱ drica ̱ gras ni

dey, nunu niꞌ de mbecy ni Crisht nu walab
mbecy Israeel rbic dey gras ni dey. 5Nunu
niꞌ zeeda ̱ ñgyoozh ni de mbecy ni Crisht nu
yatublaazh nañ yuꞌni dey. Ya̱ zeeda̱ ñgyoozh
ni amig ne ̱ Epeneto. Yu zeꞌmbecy loga la nu
bicy cup consuel lo Crisht lo yu ni Asia. 6Ya̱
zeeda̱ ñgyoozh ni Li, biñ nu fert ricy riiñ lat
der. 7Ya̱ zeeda̱ ñgyoozh ni de losa̱ꞌAndrónico
nu Junias. De yu zeꞌ losa̱ꞌ nu bri du̱ nañ yuꞌ
gyiib tublaazh la. Mas de aposht nap yuꞌ lo
dey yu. Nunu bicy cup dey consuel lo Crisht
anzir nu gyicy cup ya̱ consuel lom.

8 Ya̱ zeeda ̱ꞌ ñgyoozh ni Ampliato. Yu zeꞌ
amig ne̱ nu dzi rca nu nac Shuaan den. 9Ya
zeeda̱ꞌ ñgyoozh ni Urbano. Yu zeꞌ losaꞌn nu
ricy na riiñ ni Jesucrisht. Zeeda̱ꞌ ñgyoozh
ni amig ne ̱ Estaquis. 10 Zeeda̱ꞌ ñgyoozh ni
Apeles. De mbecy bicy dey preb yu ben
a ricy paay nu Crisht, nunu bruu nap yu.
Ya̱ zeeda̱ꞌ ñgyoozh ni de famil ni Aristóbulo.
11Ya̱ zeeda ̱ꞌñgyoozhni losa̱ꞌHerodión. Nunu
zeeda̱ꞌ ñgyoozh ni de famil ni Narcis nu ricy
cup consuel lo Crisht. 12 Ya̱ zeeda̱ꞌ ñgyoozh
ni Trifena nu Trifosa. De mi zeꞌ rboo lom
lat riiñ ni Shuaan den. Nunu zeeda̱ꞌ ñgyoozh
ni zan den nu nac Crisht Pérsida. Niꞌ ziꞌl
mi zeꞌ tonaꞌ la bloo lom lat riiñ ni Shuaan
den. 13 Zeeda̱ꞌ ñgyoozh ni Rufo. Yu zeꞌ tub
mbecy ni Crisht nu dzi raso̱o ̱. Nunu zeeda̱ꞌ
ñgyoozh ni ñaay. Mi zeꞌ nam gal na tub ñaa̱̱.
14Nunu zeedaꞌ ñgyoozh ni Asíncrito. Zeeda̱ꞌ
ñgyoozh ni Flegonte. Zeedaꞌ ñgyoozh ni Her-
mes. Zeeda̱ꞌ ñgyoozh ni Patrobas. Zeeda̱ꞌ
ñgyoozh ni Hermas. Nunu zeeda̱ꞌ ñgyoozh ni
de bicy na nu rded nu de yu zeꞌ. 15 Zeeda̱ꞌ
ñgyoozh ni Filólogo. Zeeda̱ꞌ ñgyoozh ni Julia.
Zeeda̱ꞌ ñgyoozh ni Nereo. Zeeda ̱ꞌ ñgyoozh ni
zan yu Olimpas. Nunu zeeda̱ꞌ ñgyoozh ni
dela bicy na nu nac Crisht nu rded nu de yu
zeꞌ.

16Tub ga la der nap nii nu der losaꞌr. Dela
mbecyniCrishtnuyuꞌ reñaꞌ lugaar zeeddey
ñgyoozh ni der.

17Der bicy na, ya̱ rnishba̱a̱ lo der nu gyicy
cuidad der nis cyiid mbecy nu gyicy yu nu
tub su der losaꞌr, nis cyiid de yu nu gyicy nu
can shcab ni der nu nac de coz ni Crisht. De
yu zeꞌ rza dey contr ni de riidz nu bdulyuu
ni der. Bruu chu der lo de yu zeꞌ. 18Gun de
yu zeꞌwagyicy dey coz nu rlagy Shuaan den
Jesucrisht, sinu coz nu rlagy ub ziꞌl dey ricy
yu. Tonaꞌ la nap za riidz nu rnii dey, nunu
ryabic dey gyel mbecy ni mbecy, gun orzeꞌ
rguu dey de mbecy nu dzi ton na. 19 Dela
mbecy rad lagy dey nu tonaꞌ la nap rzuub
gyidag der ni Crisht, ndeꞌnuya̱ dzi yet lagya̱
nu nac de ru. Ya̱ rlagya̱ nu gyicy cup der
shcabparnugyicyder coznap, tees cueꞌpar
nu gyicy der coz a̱ꞌ nap. 20 Benu ni, orzeꞌ
Ñgyoozh, biñ nu gyicy nu cheti ri añ ni der,
mi zeꞌ sñuu ga cyich ñgyeꞌm nuras. Gabish
yu yeñ gyiꞌ der.

Shuaan den Jesucrisht nap gyicy num
der.

21 Timoteo zeed yu ñgyoozh ni der. Yu zeꞌ
losa̱ꞌ nu bicy du ̱ riiñ. Niꞌ ziꞌl de losa̱ꞌ Lucio,
Jasón, Sosípater, de yu zeꞌ zeed dey ñgyoozh
ni der.

22Ya̱, Tercio, yu nupcaa lo gyicy ii de riidz
numnii Baly, zeeda̱ꞌ ñgyoozh ni de ru nu nac
Shuaan den.

23 Gayo, yu nu briic yuꞌ nu cyiiña,̱ yu zeꞌ
zeedaꞌy ñgyoozh ni der. Nañ yuꞌ yu zeꞌ ry-
atublaazh dembecy ni Crisht. Erasto, yu nu
nac tesorer ni gyedz, yu zeꞌ zeedaꞌy ñgyoozh
ni der. Nunubicy na Cuarto zeedaꞌyñgyoozh
ni der.

24 Shuaan na Jesucrisht nap gyicy num
der. Laab ni gac ñii.

Baly ricy zily yu Ñgyoozh
25 Orzeꞌ rlagy ñi gyabic den gyel mbecy

ni Ñgyoozh, gun mi zeꞌ gac cuic mi fers
ni den nu nac de riidz nu sac nim, nu
rshaala ̱ lo der. Riidz zeꞌ rniiñ coz ni Je-
sucrisht, nunu saap ñi de riidz nu wangad
lagy mbecy gulas tees rshaal ñi coz nu psaꞌ
lagy Ñgyoozh nese anzir nu bzub gyiꞌ gy-
ishlombecy. 26 Tees gal na rad lagy den nu
ndeꞌ nac ñii de riidz ni de yu nu mnii por
cuen ni Ñgyoozh. Na rad lagy de lo la mbecy
de riidz zeꞌnunacnuni bimniiÑgyoozh,biñ
nu zu tub la, gun orzeꞌ gac gyicy yac dey niñ
nunu gyicy cup dey consuel lo Crisht.

27 ¡Tub zi la Ñgyoozh,mi zeꞌ laab mi, nunu
tub zi la mi zeꞌ rad lagy mi dela coz! ¡Mi zeꞌ
ziꞌl rlagy ñi nu gyabic den gyel mbecy nim
tub la nu nac Jesucrisht! Laab ni gac ñii.

1 Corintios
Gyicy loga nu bzeed Baly lo de

mbecy ni Crisht nu yuꞌ
Corinto

Baly bzeed yu gyicy lo dembecy ni Crisht
nu yuꞌ gyedz nu la Corinto

1Ya̱ Baly, yunubzuÑgyoozhnugac aposht
ni Jesucrisht par nu cha ̱ tush lasa ̱ de ri-
idz nim. Ni bicy num ya̱ gun ndeꞌ coz nu
bruu gal nañ lardoom. De̱ ya̱ nu biicy na
Sosht tublaazh la 2 zeed de ̱ gyicy ii lo der
bicy na nu ricy cup consuel lo Crisht, de ru
mbecy nu yuꞌ gyedz Corinto. De ru nac der
mbecy ni Ñgyoozh nu nac nu rded nu der
Jesucrisht, nunu Ñgyoozh bzum der nu gac
ru nim tublaazh la nu de mbecy nu rcyiiñ
dela lugaar, de yu nu rnishbaa lo Shuaan
den Jesucrisht. Jesucrisht, mi zeꞌ Shuaan de
ub na, nunu laabaꞌmi zeꞌ Shuaan de yu zeꞌ.
3Ñgyoozh,Uz den, nu Shuaan den Jesucrisht
gyicy mi faboor num der nunu gyicy mi nu
cheti ri añ ni der.

Ñgyoozh nap ricy num der nu nac Crisht
4 Dub laa tiem drica̱ gras ni Ñgyoozh par

nu nac de ru, gun bicy mi faboor num der
nu nac Jesucrisht. 5 Par nu nac nu nac nu
der Crisht, Ñgyoozh tonaꞌ la nap bicy num
der. Ndeꞌ nu nap za de riidz nu rnii der,
nunu nap yet lag der cuen de coz rishli.
6 Dela coz nu mne̱e̱ lo der nu gyicy Crisht,
dela ndeꞌ bi bicy mi ñii num der. 7 Gun
orzeꞌ rila wayicy falt ni tub la coz nu gac
gyicy Ñgyoozh numder lat nu cuez der ornu
gruu zac Shuaan den Jesucrisht tuubaꞌ tir.
8 Nunu mi zeꞌ locyuub mi nu gagye der
gashtal shuub la dzi zeꞌ, gun orzeꞌ ni tub la
mbecywac riibdey cyi tooder ornucyidmi.
9Segur la ni gyicyÑgyoozh, gun dub laa tiem
ricy yac mi dela coz nu rniim. Nunu ub mi
bzum der nu gac nur Iꞌñ mi Jesucrisht, biñ
nu nac Shuaan den.

Bdulew dembecy ni Crisht
10 Ya̱ rnishba̱a̱ lo der, bicy na, nu nac

Shuaan den Jesucrisht, nu gnii der tub ziꞌl
riidz gun orzeꞌ cueꞌ gyac zañ nac der nu
losaꞌr, sinu guc tub nac ziꞌl mbecy. Bicy
der tub ziꞌl shcab, nunu bicy der tub ziꞌl
riidz. 11Ni rne ̱e̱, der bicy na, gun yuꞌ la be
mbecy lat de famil ni Cloé, mniiy lo̱ nu yuꞌ
mbecy nu rnii deet dey nu losaꞌy. 12 Coz
nu rne ̱e̱, ndeꞌ nu reñ ga la riidz rnii tub ga
der. Yuꞌ mbecy lat der nu rniiy: “Ya̱ nac
du ̱ Baly”, rniiy. Yuꞌ gaꞌy rniiy: “Ya̱ nac du ̱
Apolos”, rniiy. Zeꞌ tub nacaꞌy rniiy: “Ya̱ nac
du ̱ Bed”, rniiy. Zeꞌ tub nacaꞌy rniiy: “Ya̱ nac
du ̱ Crisht”, rniiy. 13 ¿Walab gaal yuꞌ zañ laꞌ

Crisht? ¿Walab gaal ya ̱, Baly, guta̱ lo cruuz
par nu nac der? ¿Walab gaal bzu nis der par
nu gabeder nunac rumbecyne̱ ya̱? 14 ¡Drica̱
gras ni Ñgyoozh nu wanriib nisa ̱ ni tub la
der! Nomaas Crispo nu Gayo, de yu zeꞌ ziꞌl
briib nisa ̱, 15 gun nis gruu su tub mbecy lat
der nu gniiy nu bzu nis yu par nu gabe nu
nac nuy ya̱. 16Niꞌ de famil ni Estéfanas briib
nisa ̱ꞌ dey, tees wagyezaꞌ lagya̱ ti briib nisa ̱
deꞌ zir mbecy. 17Gun Crisht wansuu nez mi
ya̱ par nu riib nisa ̱mbecy, sinu bzuu nezmi
ya̱ par nu shaala ̱ de riidz nu sac nim. Nunu
ornu rne̱e̱ de riidz zeꞌ, walab nu nac shcab
lily ni mbecy rne̱e̱ ñii, gun benu ya̱ ni ne̱e̱,
orzeꞌ dzi ga wayicy cuen mbecy coz nu ricy
zir ñi presis. Coz zeꞌ, ndeꞌ nu gut Crisht lo
cruuz.

Rila wac chuꞌ lo mbecy Ñgyoozh nu nac
shcab ni ub ziꞌl yu

18 Gun de mbecy nu gduneꞌ, de yu zeꞌ
rzii dey nu de riidz nu rnii nu gut Crisht lo
cruuz, ndeꞌ riidz ton. Tees par de ub na,
como gruumbañ den, orzeꞌnunac riidz zeꞌ,
Ñgyoozh tonaꞌ la coz ily ricymi. 19Gun lat de
riidz ni Ñgyoozh, lat zeꞌ rniim:
Ya̱ nit lo̱ shcab lily ni dembecy lily,
nunu zu chu̱ shcab ni de yu nu yet lag cuen,

nam.
20Orzeꞌ de mbecy nu yuꞌ shcab ni, wayet

lag dey cuen coz ni Ñgyoozh nu nac shcab
niy. Nunu yu nu dzi yuꞌ lo leey wagad lagy
dey coz ni Ñgyoozh nu nac nu dzi yuꞌ lo dey.
Nunu mbecy nu dzi riidz ruꞌ nu nac coz
ni gyishlombecy ii, mas nap rnii dey tees
wagad lagy dey de coz ni Ñgyoozh nu nac
nu dzi rnii dey. 21 Gun Ñgyoozh, nu nac nu
yuꞌ shcab nim, bicy mi nu rila wac chuꞌ lo
de mbecy mi nu nac shcab lily ni de ub ziꞌl
dey. Sinu ricy mi nu gruu mbañ mbecy nu
ricy cup consuel lom par nu nac de riidz nu
rshaal na nim, mas mbecy rzii dey nu riidz
zeꞌ, ndeꞌ riidz ton.

22 Riidz nim, ndeꞌ riidz ton par de mbecy
Israeel, gun rlagy dey tub nusuriidz par nu
gabe nu ndeꞌ riidz ni Ñgyoozh. Nunu ndeꞌ
riidz ton par de mbecy griego, gun rlagy
dey tub shcab lily. 23 Zeꞌ de ub na rshaal
na de coz nu bzac Crisht lo cruuz. De riidz
nu rshaal den zeꞌ, ndeꞌ ricy ñi nu walagy
de mbecy Israeel gyicy cup dey consuel lo
Crisht, nunu de mbecy griego rnii dey nu
ndeꞌ riidz ton ziꞌl. 24 Tees par de ub na
mas nac naa mbecy Israeel, o a̱ꞌ nac naa
mbecy Israeel, tees par de ub na, mbecy nu
bzu Ñgyoozh nu gac nim, de riidz zeꞌ rzat ñi
Crisht. Nunu par nu nacmi, ndeꞌ nu dzi coz
ily ricy nu Ñgyoozh den. Nunu nu nac mi
rabee nu tonaꞌ la lily na shcab ni Ñgyoozh.
25Gun mod nu bicy Ñgyoozh, par de mbecy
rzii dey nu ndeꞌ tub mod ton, tees mod nu

bicy mi nap zir bicy mi par dela de mbecy
nu ricy cup shcab lily. Nunumasmbecy rzii
dey nu a ̱ꞌ fert mi nu nac coz nu bicymi, tees
fert zir mi par dela mbecy. 26 Na, der bicy
na, bicydernugyezaꞌ lagy rumodnunader
nu lo ga ornu bzu Ñgyoozh der nu gac der
nim. Par de mbecy nu yuꞌ gyishlombecy ii,
sac zigy mbecy nu yuꞌ shcab lily ni lat der.
Sac zigy mbecy nu gac gyicy coz ily lat der.
Nunu sac zigy mbecy nu bruu lat de famil
zub lo zir lat der. 27Gun mbecy ricy dey de
ru par mbecy ton, tees Ñgyoozh bicy mi nu
gyicy der nu gat lo de mbecy nu ricy cup
shcab lily. Nunu mbecy ricy dey de ru par
mbecy gyidz. Tees Ñgyoozh bicy mi nu de
ru gyicy der nu gat lo de mbecy lily. 28 De
ru nac ru mbecy shni. Rzii mbecy nu se la
la sac der. Tees Ñgyoozh pcuim der par nu
gyicy ru nu gabe nu de coz nu rzii dembecy
lily nu dzi sac, ndeꞌ se la la sac ñi. 29 Ndeꞌ
nuparÑgyoozhni tub lambecywac gyicy leꞌ
dey lom. 30Tees laabÑgyoozhbicyminunac
nu der Jesucrisht, nunu nu nac Jesucrisht
yuꞌ shcab ni den. Par nu nac mi, byanap
den par lo Ñgyoozh. Nunu nu nac mi yuꞌ
den nu gyel cacy, nunu bruu chu den lo coz
cyi. 31 Ndeꞌ nu rniiñ lat de riidz nu bzeeñ
Ñgyoozh: “Benu mbecy rlagy dey gyabic yu
gyelmbecy, orzeꞌ rlagyñinugyabic dey gyel
mbecy ni Ñgyoozh”, rniiñ.

2
De riidz nu rnii nu gut Crisht lo cruuz

1 Der bicy na, ornu byap shaala ̱ de riidz
nu rishli ni Ñgyoozh lat der, walab nu riidz
biigy mne̱e̱ ñii. Nunu ni walab nu bicya ̱ ñii
nu nac schab lily ni uba ̱. 2Gun lat nu gusa̱
lat der, bicya ̱nuwangad lagya̱ deꞌ zir de coz,
nomaasnugut Jesucrisht lo cruuznunacde
ub na, ndeꞌ ziꞌl gud lagya̱. 3Nunu ornu bri ̱
lat der, ya̱ guze̱e̱ nu wacyiiña̱ guze ̱e̱. Gush
la bisa ̱, nunu tonaꞌ la gudziba ̱. 4 Ornu ya̱
pshaala̱ riidz ni Ñgyoozh lo der, nunu ornu
blyu ̱u̱ ni der, walab nu riidz ni mbecy lily
pcuugya̱ lardoo der, sinu bguugy lardoo der
nu nac coz nu bicy Espiriit Yon ni Ñgyoozh,
nunu nu nac de coz ily nu bicy Ñgyoozh lat
der. 5 Gun orzeꞌ consuel nu ricy cup der lo
Ñgyoozh ndeꞌ par nu nac nu dzi coz ily ricy
mi, ndeꞌ nu ricy cup der consuel lom, walab
par nu nac shcab ni mbecy lily.

Ñgyoozh rlocyuub mi de ub na nu gyet lag
na cuen nu nac Espiriit Yon nim

6 Tees ya ̱ niꞌ ziꞌl rne ̱e̱ riidz lily par de
mbecy nu bi rad lagy nap de coz ni Crisht.
Tees riidz zeꞌ, ndeꞌ walab riidz lily ni de
mbecynuyuꞌ gyishlombecyna. Niwalab ri-
idz lily ni dembecy nu riib ic gyishlombecy
ii, de yunubi ca lo cuennunit lo. 7Decoznu

rzata ̱ lo der, ndeꞌ coz lily nu bruu loÑgyoozh.
Coz zeꞌ wancuic Ñgyoozh nu ñgyad lagy de
mbecy gulas tees gal na briicmi nu gad lagy
den. Nunu ndeꞌ psaꞌ lagy Ñgyoozh nil nese
anzir nu gzub gyiꞌ gyishlombecy gun orzeꞌ
zac den lo gyel lily nu ca lo cuen nu gad nin.
8Ni tub la dembecy nu riib ic gyishlombecy
iiwangyet lag dey cuen de coz zeꞌ, gun benu
ñgyet lag dey cuen, orzeꞌwacaa dey Shuaan
den lo cruuz, biñ nu tonaꞌ la zily nac. 9Tees
lat de riidz nu bzeeñ Ñgyoozh rniiñ:
Ñgyoozh bi bzu lily mi tub coz par de yu nu

rcam.
Coz zeꞌ, ndeꞌ tub coz nu rila nigul zac ur lo la

mbecy,
nunu rila nigul gyeñ gyidag la dey,
nunu ni wagnii too dey nu nac ñii,
rniiñ. 10 De coz zeꞌ Ñgyoozh bicy mi nu
rad lagy de ub na nu nac Espiriit Yon nim.
Espiriit Yon nim gyet lag mi cuen dela coz,
mas de coz biigy ni Ñgyoozh.

11 Zeꞌ par de mbecy, nomaas espiriit nu
ri nañ lardoo ub ziꞌl dey rad lagy ñi de coz
nu yuꞌ nañ lardooy. Niꞌ ziꞌl Ñgyoozh. Espiriit
Yon ni ub ziꞌl mi rad lagy mi de coz nu yuꞌ
nañ lardoom. 12 Zeꞌ de ub na a ̱ꞌ ricy cup na
espiriit nu rzu bich nu nac gyishlombecy ii,
sinu de ub na ricy cup na Espiriit Yon nu
bruu lo Ñgyoozh. Gun orzeꞌ gad lagy den
de coz nu cuic leew lam nin. 13 De coz zeꞌ
rne ̱e̱ lo der nu riidz nu blyuu Espiriit Yon ni
Ñgyoozh ne̱. Ni mod rshaal de̱ de coz rishli
ni Ñgyoozh lo de mbecy nu ricy cup Espiriit
Yon nim. Walab nu rshaal de ̱ ñii nu riidz nu
bloo ic de ̱.

14 De mbecy nu a̱ꞌ riib ic Espiriit Yon ni
Ñgyoozh, wagnii dey “O” ornu rbic mi de
coz nim ni dey, gun par de yu zeꞌ, ndeꞌ coz
ton ziꞌl. Nunu ni wac gyet lag dey cuen de
coz zeꞌ, gun de coz zeꞌ rlagy ñi nu Espiriit
Yon ni Ñgyoozh locyuub mi den, par nu gad
lagy na ben a ndeꞌ coz nap nim. 15 Tees
mbecy nu riib ic Espiriit Yon ni Ñgyoozh, yu
zeꞌ nap yet lag yu cuen dela coz. Zeꞌ deꞌ zir
mbecy wagyet lag dey cuen de coz nu ricy
yu. 16Riidz nu bzeeñ Ñgyoozh rniiñ:
Ni tub la mbecy wagad lagy dey la coz rnii

too Ñgyoozh, Shuaan den.
Nunu ni tub la mbecy wac glyuuy nim,
rniiñ. Tees de ub na ricy cup den shcab ni
Crisht.

3
Balynude losaꞌynuricy yu riiñniÑgyoozh

1Der bicy na, ya̱ wangac ne ̱e̱ lo der gal nu
rne ̱e̱ lo de mbecy nu riib ic Espiriit Yon ni
Ñgyoozh, sinu mne ̱e̱ lo der gal nu rdunii lo
dembecynurzubichnunaccoznurlagyub
ziꞌl. Gun par de coz ni Crisht, na der gal nu
na tub mdoo, gun wagad lagy nap der. 2 Ya̱

blyu ̱u̱ de coz a ̱ꞌ biigy ni der gal nu ricy biñ
mñaa ornu rgaagy mi mdoo nim. Gal nu na
mdoomiiñ nuwacyiiñ yu gow yu gyit, ni na
de runuwacyiiñdernugyeñ rude cozbiigy
ni Crisht. Mas nawagac ne ̱e̱ de coz biigy zeꞌ
lo der. 3 Gun gabee rzu bich der nu nac de
coz nu rlagy ub ziꞌl der. Ornu ricy der gyel
saap lagy, ro zi der riidz nu losaꞌr. Wagyap
riidz ni der. Orzeꞌ rabee nu rzu bich der nu
nac coz nu rlagy ub ziꞌl der. Ricy der gal nu
ricy cualcyer la mbecy. 4Gun ornu tub der
rniir: “Ya̱ nac du ̱ Baly”, rnii der. Zeꞌ tuubaꞌ
der rniir: “Ya̱ nac du̱ Apolos”, rnii der. Orzeꞌ
rabee nu ricy der gal nu ricy cualcyer la
mbecy, walab gal nu rlagy Ñgyoozh.

5 Tees ¿cyu nac ya̱, Baly? Nunu ¿cyu nac
Apolos? De̱ ya̱ nac de ̱ yu nu ricy de coz nu
rlagy Ñgyoozh. Nunu par nu nac de ̱ ya ̱, ndeꞌ
nu ricy cup der consuel lo Shuaan den. Tub
ga la de ̱ ya̱ nu riiñ nu ricy de ̱, riiñ nu bzeeñ
mi ya̱a̱ de ̱. 6 Ornu ya̱ mne ̱e̱ cyu nac Crisht
lo der, orzeꞌ ndeꞌ nañ gal na numnuuza̱ tub
mbigy nañ lardoo der. Zeꞌ Apolos bdiily yu
ya mni zeꞌ ornu blyuuy ni der zañ zir coz
ni Crisht. Tees Ñgyoozh, mi zeꞌ biñ nu ricy
nu raly ñi ornu ricy nap mi nañ lardoo der.
7Walab dzi coz ily nac yu nu rnuuz ñi, nunu
niꞌ walab dzi coz ily nac yu nu rgyiily ñi.
Tees Ñgyoozh zily zir nac mi, gunmi zeꞌ ricy
mi nu raly ñi. 8 Yu nu rnuuz ñi, gal nu yu
nu rgyiily ñi, tub ziꞌl nac dey, nunu Ñgyoozh
gyabic mi i dey dub gal lac na riiñ nu ricy
tub ga la dey. 9 Gun de̱ ya ̱ tublaazh la ricy
de ̱ riiñ nim nu losa̱ꞌ. Zeꞌ de ru na der gal na
yu nim, zeꞌ nu ricy de ̱ riiñ. O na der gal na
tub yuꞌ nu rzaam. 10Nu nac faboor nu bicy
nu Ñgyoozh ya̱, bicya ̱ gal nu ricy tub biryu.
Ñgyoozh bicy mi nu bzu̱ simient ni yuꞌ zeꞌ,
gun ya̱ bzata̱ Crisht lo der loga la. Zeꞌ tuubaꞌ
mbecy rshup yu yuꞌ lo simient nu bi zu zeꞌ.
Tees tub ga la den rlagy ñi nu nu cuidad
shupden yuꞌ zeꞌ. 11Gunni tub lambecywac
gzuy reñaꞌ simient ni yuꞌ nu bi zu zeꞌ, gun
simient zeꞌ bi bzu Ñgyoozh ñi, nunu simient
zeꞌ, ndeꞌ ub la Jesucrisht. 12 De ub na gac
shup na yuꞌ zeꞌ nu zañ lo coz. Mbecy nu
tonaꞌ la nap na riiñ ricy, yu zeꞌ nay gal nu
na tub mbecy nu shup yuꞌ nu or. Yuꞌ gaꞌy
nay gal nu na tub mbecy nu rshup yuꞌ nu
plat. Yuꞌ gaꞌy nay gal nu na tub mbecy nu
rshup yuꞌ nu gyitaꞌ nu dzi sac. Zeꞌ yuꞌ gaꞌ
mbecybeñnapnariiñnuricyyu. Yuzeꞌnay
gal nu na mbecy nu rshup yuꞌ nu yag. Yuꞌ
gaꞌy nay gal nu na tubmbecy nu rzaa yuꞌnu
gyizh. Yuꞌ gaꞌy nay gal nu na tub mbecy nu
rguꞌ loꞌ yuꞌ nu yagyi. 13Ornu shuub dzi nu
gri bee Jesucrisht ni dela mbecy, orzeꞌ gyuꞌ
bee la na riiñ nu ricy tub ga la mbecy. Gun
Jesucrisht gyicymi preb dela riiñ nubicy de
mbecy, gal nu ricy gyi nu rzaay ñi tub la coz.
Orzeꞌgabe lana riiñnubicy tubga lambecy,

ben a gagyeñ nu wayic ñi lo gyi. 14Benu de
coz nu pshup mbecy lo simient zeꞌwayic ñi
lo gyi zeꞌ, orzeꞌ gyad iy. 15 Tees benu de coz
nu pshupmbecy lo simient zeꞌ chic ñi lo gyi
zeꞌ, orzeꞌ leew la bicy yu riiñ. Nit lo dela riiñ
nu bicy yu, mas ub yu gruu mbañ yu. Tees
nay gal na tubmbecy nu ruu chu lo gyi.

16 ¿Walab gaal wagad lagy der nu nac der
yuꞌwedz ni Ñgyoozh, nunu Espiriit Yon nim
rcyiiñ mi lat der? 17 Benu tub mbecy gnuy
yuꞌwedzzeꞌ, orzeꞌÑgyoozhgnumyu, gunyuꞌ
wedz nim ndeꞌ tub coz yon, nunu yuꞌ wedz
zeꞌ nim, ndeꞌ de ru.

18 Rlagy ñi nu cueꞌ gaꞌ guu der ub ru.
Benu ca na tub mbecy tonaꞌ la yuꞌ shcab
niy nu nac de coz nu yuꞌ gyishlombecy ii,
orzeꞌ rlagy ñi nu cueꞌ gyicy leꞌy, sinu gyicy
yu ub yu par tub mbecy nu wagad lagy
la, gun orzeꞌ gac yu tub mbecy nu rishli
yuꞌ shcab ni. 19 Gun shcab nu rzii mbecy
nu tonaꞌ la shcab lily, ndeꞌ shcab ton par
Ñgyoozh. Gun bi cañ lat de riidz nu bzeeñ
mi zeꞌ. Orzeꞌ rniiñ: “Dembecy nu yuꞌ shcab
ni dunu dey par nu nac de coz nu rboo ic
dey”, rniiñ. 20Tub seꞌ gaꞌ lat de riidz zeꞌ nim
rniiñ: “Shuaan den rad lagy mi nu se la la
cyiiñ de coz nu rnii too dembecy nu dzi yuꞌ
shcab ni”, rniiñ. 21Ndeꞌ nu ni tub la mbecy
walagy ñi nu gyicy dey gyel leꞌ niy nu nac
ca na mbecy, gun dela coz ndeꞌ par de ru.
22Ñgyoozh bzeed mi ya̱, Baly, nu Apolos, nu
Bedparnu locyuubde̱ der. Nunubicyminu
dela coz nu yuꞌ gyishlombecy ii ndeꞌ par de
ru. Briic mi gyel mbañ ni der, nunu niꞌ ziꞌl
bicy mi nu nap par de ru mas gat der. Bicy
mi nu de coz nu yuꞌ na ndeꞌ nap par de ru,
nunu tub tantaꞌ de coz nu chuꞌ par lo. Dela
coz zeꞌ bicymi ñii nu nap par de ru. 23Nunu
de ru nac der ni Crisht. Zeꞌ Crisht nac mi ni
Ñgyoozh.

4
Riiñ ni de aposht

1 De ru rlagy ñi nu gyicy der de ̱ ya̱ par
mbecy nu ricy de coz nu rlagy Crisht. Rlagy
ñi nu gyicy der de̱ ya ̱ par mbecy nu bdugyi
riiñ nu shaal de ̱ de riidz nu gal na rbic
Ñgyoozh nu gad lagy de mbecy. 2 Tub coz
rlagy ñi nu gyicy yu zu riiñ. Rlagy ñi nu
gyicy paay nu patro ̱o ̱ niy. 3 Zeꞌ ya̱ wagyicy
cuena̱ mas rsaꞌ lagy der lo̱ ti nap ricya ̱. Niꞌ
ziꞌl wagyicy cuena̱ la ziꞌl coz nu rsaꞌ lagy
mbecy lo ̱. Mas ya̱, wagyicy cupa̱ consuel lo
shcab ni uba ̱. 4Ya̱ rze ̱e̱ nu se la la coz bicya ̱
rze̱e̱, tees walab nu nac ndeꞌ gruu caacya̱,
gun Shuaan den, mi zeꞌ gniim ti yuꞌ falt ne̱.
5 Orzeꞌ ndeꞌ nu walagy ñi nu gnii der ti yuꞌ
falt ni losaꞌr, lat nu lez den gashtal shuub la
dzi nu cyid Shuaan den tuubaꞌ tir. Orzeꞌmi
zeꞌ gyicy caacymi de coz nu ricymbecy dze
ga. Nunu shaal mi de coz nu rnii too mbecy

nañ lardooy. Orzeꞌ Ñgyoozh gyabic mi gyel
mbecy ni tub ga la dey gal nu yad ñi.

6Der bicy na, ya ̱ rne ̱e̱ dela coz ii lo der par
nu locyuuba ̱ der. Ya̱ bzata̱ Apolos nu uba ̱
par nu gad lagy der lacmod gyicy nur losaꞌr.
Tub ziꞌl mod nu gyicy nu der dey. Gal mod
nu rnii de riidz ni Ñgyoozh, ni mod rlagy ñi.
Ni tub la derwalagy ñi nu cui dermbecy nu
ricy riiñ ni Ñgyoozh. Cueꞌ gyicy zily der tub
yu. Zeꞌ tuubaꞌy gyicy gyidz der yu. 7 ¿Cyu
bicy nu byalily zir der par lo deꞌ zir mbecy?
Wagad lagy der ni tub la coz. Nomaas rad
lagy der de coz nu briic Ñgyoozh nu gad lagy
der. Orzeꞌ benu rad lagy der coz nu briic
Ñgyoozh ziꞌl, orzeꞌ ¿lagu dzi ricy der gyel leꞌ
nir gal nu ricy mbecy nu ricy cup coz nu
walab coz nu guud leew la?

8Cherzii dernubi ricycupgyel laderdela
coz ni Crisht nu rlagy ñi ni der, rziir. De ru
na der gal nu nambecy guaniꞌñ, rziir. Nunu
byac der gal nu na rey, rzii der, mas de̱ ya ̱ se
laꞌ la sac de ̱. Dzi ga nap benu gyac der rey,
gun orzeꞌ de ̱ ya̱ gyacaꞌ de ̱ rey tublaazh la nu
de ru. 9 Ya̱ rze ̱e̱ nu Ñgyoozh bicy mi nu rlyu
nude ̱ya̱nudeꞌzirdeaposhtnublaazh lagal
ich la zabde ̱. Rabeede̱ gal nu rabee tubpres
nu bi zuu la nu gat lo rgüii la delambecy nu
yuꞌ gyishlombecy: tant de anc nunu tant de
mbecy. 10 De mbecy rzii dey nu de̱ ya̱ nac
de ̱ mbecy ton par nu nac Crisht. Zeꞌ de ru
rzii dey nu dzi lily na shcab ni der par de
coz ni Crisht. De̱ ya̱ wacyiiñ de ̱, tees de ru
dzi cyiiñ der rzii dey. Dembecy rca lagy dey
lo de ru, tees lo de ̱ ya̱ waca lagy dey. 11Mas
gashtal dzi na yuꞌ tiem nu ran de ̱, nunu yuꞌ
tiem nu rbigy de ̱ nis, nunu yuꞌ tiem ni shab
de ̱ wagad. Yuꞌ tiem nu shiñ ricy nu mbecy
de ̱ ya̱. Nunu yuꞌ tiem nuwagad yuꞌ cyiiñ de ̱.
12Nunu tonaꞌ la fert ricy de ̱ riiñ nu ya ̱a̱ de̱
par nu gad nu da ̱w de̱. Ornu mbecy rzaa
lagy dey ne ̱ de ̱, orzeꞌ rdiñ de ̱ lo Ñgyoozh nu
nap gyicy num dey. Ornumbecy rsheed ziy
de ̱, orzeꞌ ragye̱e̱ la ̱ de ̱ lo dey. 13Ornumbecy
rnii ziy ne̱ de̱, orzeꞌ nap la rne ̱e̱ du̱ de̱ yu.
Par lo dembecy na de ̱ gal nu na toop. Nunu
gashtal dzi na, na de ̱ gal nu na toop. Na de̱
gal nunadenu guꞌbidnuyuꞌ gyishlombecy.

14Ya̱ zeeda ̱ gyicy ii lo derwalab nu gyicya̱
nu gat lo der, sinu par nu do ̱o̱ rishlo der,
como de ru na der gal nu na tub iꞌñ ya̱ nu
dzi rca ̱. 15 Gun mas tii miily mbecy yuꞌy
nu rlyuuy de coz ni Crisht ni der, tees tub
zi uz der zu, gun ya̱ byaca ̱ uz der nu nac
Jesucrisht, gun laab ya̱ byapa̱ mne̱e̱ lo der
de riidz nu sac nim. 16Ndeꞌ nu rnishba̱a̱ lo
der nu gyicy der gal nu ricy ya̱.

17Nunundeꞌnuzuuneza ̱Timoteo cyid yu
lo der. Yu zeꞌnay gal na tub iꞌñ ya̱, gun bicya̱
nu fert zir ricy cup yu consuel lo Shuaan
den. Nunu tonaꞌ la rca̱ yu. Nunu tonaꞌ la
la ricy paay. Yu zeꞌ gyicy yu nu gyezaꞌ lagy

der lac mod rlagy ñi nu chuꞌ de mbecy nu
ricy cup consuel lo Crisht. Niiy de coz nu
rlyu ̱u̱ lat de mbecy ni Crisht dela lugaar zeꞌ
nu rdeda ̱. 18Gun yuꞌmbecy lat der nu tonaꞌ
la byaleꞌy. Rsaꞌ lagy dey nu rila wayap güii̱ ̱
der. 19Tees benu Shuaan den rlagymi, orzeꞌ
ya ̱ yap gyiily la ̱ nu yap güii̱ ̱ ga̱ꞌ der. Gazeꞌ nu
gad lagya ̱ lañuu coz rac ricydembecy leꞌ zeꞌ.
Walab tub lo ziꞌl de coz nu rnii dey. 20Gun
lat de mbecy nu riib ic Ñgyoozh, walab nu
riidz ziꞌl rnii dey, sinu coz ily ricy dey nu
nacmi. 21Ornu yap güii̱̱ der, ¿cana coz rlagy
der? ¿A rlagy der nu rica ̱ cashtig ni der, uti
rlagy der nu ca̱ der, nunu nap gyicy du ̱ der?

5
Mod nu gyicy mbecy ni Crisht benu shiñ

ricy tub yu
1 Ya̱ güeña̱ nu lat de ru, zu tub mbecy nu

gush yu ñaa naan yu. Yu zeꞌ tonaꞌ la cyi ily
bicy yu. Mas de mbecy nu a̱ꞌ yuꞌ lo Ñgyoozh
wagyicy yu cyi zeꞌ. 2Orzeꞌ ¿lagu gaal nu dzi
ricy der gyel leꞌ nir? Lugaar nu gyicy leꞌ
der, nap zir nu gyicy shni der, nunu rlagy
ñi co dermbecy nu bicy cyi zeꞌ lat der. 3Mas
ya ̱ saca̱ lat der tees ya̱ ca ica ̱ der. Nunu nu
nacrishbeeynubriic Shuaanden Jesuuzne ̱,
ndeꞌnuya̱mnii to̱o ̱nu lacmodrlagyñigyicy
nu der mbecy nu bicy cyi zeꞌ. Mas ya̱ saca ̱
lat der tees ya̱ ne ̱e̱ lo der. Orzeꞌ ndeꞌ nañ gal
na nu zu ̱ lat der. 4 Lat nu yuꞌ tublaazh der,
ya ̱ ca ica ̱ der, nunu Shuaan den Jesucrisht
locyuub mi der. 5 Orzeꞌ mbecy nu bicy cyi
zeꞌ, bguꞌ der yu yaa nuras, gun orzeꞌ chay
lo cashtig, tees gruu mbañ yu ornu cyid
Shuaan den Jesuuz tuubaꞌ tir.

6 Walagy ñi nu gyicy leꞌ der. Mbish tub
riidz nu rnii mbecy: coz cyi nañ gal nu na
lebadur. Orzeꞌ nu nac ñuumiiñ lebadur gy-
icy ñi nu gyafert dela cub gyishtily. 7 Rlagy
ñinu co der lebadur zeꞌ lat ru. Gun orzeꞌ sac
la coz cyi lat der. Gun orzeꞌ na der gal nu na
cub gyishtily nu du ub la nu sac la lebadur
zeꞌ lat der. Nunu rad lagya̱ nu caacy der,
gun Jesucrisht bi gutmiparnunacdeubna.
Par de ub na, mi zeꞌ nam gal nu na shily nu
rshu reñ lat saꞌ ni Pas. 8Nunu de ub na nan
gal nambecy nu yuꞌ saꞌ zeꞌ. Ndeꞌ nu rlagy ñi
chuꞌ den nu gyel cacy, nunu gyicy den coz
nu seꞌñ. Gun ndeꞌ nañ gal nu na gyishtily
nu sac lebadur zeꞌ. Walagy ñi nu shiñ gyicy
den nunu walagy ñi nu gyicy den coz cyi
gal nu bicy den gulas. Gun ndeꞌ nañ gal nu
na gyishtily nu yuꞌ lebadur. Nunu wac gow
mbecy gyishtily nu yuꞌ lebadur zeꞌ lat nu yuꞌ
dey saꞌ ni Pas.

9 Lo tuubaꞌ gyicy nu bzeeda̱ lo der zeꞌ,
pca̱a ̱ nu cueꞌ gac nu der de mbecy nu ral
losaꞌ nu wanchelaa. 10De mbecy nu walab
mbecy ni Ñgyoozh, mas ral dey losaꞌy nu
wanchelaay, mas nac dey mbecy saap lagy,

nunu mas nac dey gubaan, mas nac dey
mbecy nu driib zily nab, tees wane̱e̱ nu
rlagy ñi nu gruu der lat dey, gun benu ni
gyicy der, orzeꞌ rlagy ñi nu ruu der gy-
ishlombecy ii. 11 Tees coz nu rlagya̱ ne ̱e̱ lo
der, ndeꞌ nu cueꞌ gac nu der ni tub la de
mbecy nu rnii nu nac yu bicy der, zeꞌ ii ricy
deyde cyi zeꞌ. Ral dey losaꞌynuwanchelaay.
Rasaap lagy dey coz ni losaꞌy. Driib zily dey
nab. Rzat zi dey losaꞌy. Nac dey mbecy
rzugy. Ricy dey gubaan. Cueꞌ gac nu der ni
tub la de mbecy zeꞌ. De mbecy zeꞌ ni cueꞌ
gow nu der yu gyit. 12-13 Gun ndeꞌ walab
cuen ne ̱ ya̱ nu gri be ̱e̱ ni de yu nu walab
mbecy ni Crisht. Sinu Ñgyoozh gri beem ni
de mbecy zeꞌ. Tees de mbecy nu nac ni
Crisht, rlagy ñi nu gri bee der ni dey. Orzeꞌ
rlagy ñi nu co der mbecy nu bicy cyi zeꞌ lat
der.

6
Mod nu gri bee dey ni bicy yu benu shiñ

ricy yu
1Ornu ca nambecy nu yuꞌ lat der rziiy nu

shiñbicybicyyunuyyu, orzeꞌ rilawalagyñi
chay lo mbecy nu walab mbecy ni Ñgyoozh
par nu gri beey ni dey, sinu rlagy ñi chay
lo deꞌ zir mbecy ni Ñgyoozh. 2 ¿Walab gaal
wagad lagy der nu de mbecy ni Ñgyoozh gri
bee dey ni delambecy gyishlombecy? Benu
gri bee der ni dela mbecy, orzeꞌ segur la
cyiiñ der nu gri beer de coz deet miꞌ nu yuꞌ
lat der. 3 ¿Walab gaal wagad lagy der nu gri
bee denni de anc? ¡Zeꞌ yegar ñuude coz deet
nu rac lat nu rcyiiñ den gyishlombecy ii na!
4Orzeꞌ benu cyid coz deet lat der, ¿lagu cha
nuder gyel chaꞌ ic zeꞌ lo dembecy nuwacha
lat de mbecy ni Crisht? 5Ya̱ ni rne ̱e̱ gun par
nu gat lo der. ¿Walab gaal warusuu la mas
ñuu tub mbecy nu yuꞌ shcab ni lat der nu
cyiiñ yu zaꞌ loy de coz deet nu rac lat de bicy
na? 6Nap zir duri bee ni dey lat de mbecy
ni Crisht, gazeꞌ nu cha dey lo de fushtiz nu
walabmbecy ni Ñgyoozh nu gri beey ni dey.

7Benu ca na der char lo de fushtiz nu nac
tub gyel chaꞌ ic ni bicy ru, orzeꞌ wayicy ru
gan gal nu rlagy ñi nu gyicy tub mbecy ni
Crisht. Nap zir zaan la der nu shiñ gyicy nu
mbecy der. Nap zir nu gyicy gubaan dey coz
ni der gazeꞌnugyicy der tubmodnuwalagy
ñi gyicy mbecy ni Crisht. 8 Lugaar nu nap
gyicyder, canu shiñ ricynuder losaꞌr. ¡Nunu
ricy gubaan der coz ni laab losaꞌr mas nac
yu bicy ru nu nac Crisht!

9 ¿Walab gaal wagad lagy der nu dembecy
a ̱ꞌ nap rila wazac dey lo gyel gubier ni
Ñgyoozh? Cueꞌ guu der ub ru. Neñ der nu
de mbecy nu ral biñ mñaa nu walab mñaa,
de mbecy nu driib zily nab, de mbecy nu
ral losaꞌ nu wanchelaa, de yu gyeey nu ricy
losaꞌ gyeey par mod ni biñ mñaa o niꞌ ziꞌl

tub biñmñaa nu losaꞌm, 10dembecy nu ricy
gubaan, de mbecy nu rasaap lagy de coz ni
losaꞌ, de mbecy rzugy, de mbecy nu rzat zi
losaꞌ, de mbecy nu rboo coz ni losaꞌ, dela
de mbecy zeꞌ wazac dey lo gyel gubier ni
Ñgyoozh. 11Guꞌmbecy lat der nu ni nay guc
yu. Tees na bi byecy dela cyi nu bicy der.
Bi byac der mbecy cacy, nunu byanap der
par lo Ñgyoozh. Dela ndeꞌ ni bzac der nu
nac Jesucrisht, nunu nu nac de coz nu bicy
Espiriit Yon ni Ñgyoozh.

Cueꞌ gyicy ras numbecy cuerp niy
12 Yuꞌmbecy rniiy: “Gac gyicya̱ la ziꞌl coz

nu rlagya̱”, rnii dey. Nunu ndeꞌ rishli, tees
walab delañ nap nu gyicy nañ. Mas gac
gyicya̱ la ziꞌl coz tees ya̱ rila wazaana̱ nu
gyub ic ni tub la coz ya̱. 13 Yuꞌ mbecy nu
rnii dey nu gac gow dey gun: “Coz nu rdow
den, ndeꞌ par nu chuꞌñ nañ den, nunu nañ
den ndeꞌ par nu chuꞌ de coz nu rdon”, rnii
dey. Nunu ndeꞌ rishli, tees shuub tiem nu
zaꞌ lo Ñgyoozh rup laañ. Tees walab rishli
nu cuerp ni mbecy, ndeꞌ cyiiñ ni par nu gal
ziꞌl dey losaꞌy nu wanchelaay. Sinu cuerp
ni mbecy, ndeꞌ cyiiñ ñi par nu gyicy ñi de
coz nu rlagy Shuaan den. Zeꞌ Shuaan den,
mi zeꞌ rlagy ñi nu gyub ic mi cuerp ni den,
gun orzeꞌ gac gyicy den de coz nu rlagy mi.
14Nunu gal nu Ñgyoozh bicy mi nu byabañ
Shuaan den ornu gut mi, niꞌ ziꞌl gyicymi nu
gyabañ de ub na ornu gat den nunac coz ily
nu ricy mi.

15 ¿Walab gaal wagad lagy der nu tub ga
la der na der gal nu na tub laꞌ cuerp ni
Crisht? ¿Orzeꞌ lac gyicya̱? ¿Walab gaal lo̱o ̱ tub
laꞌ cuerp ni Crisht; orzeꞌ cheela̱ñ nu cuerp
ni biñ mñaa che̱ꞌ? Rila wac. 16 ¿Walab gaal
wagad lagy der nu benu tub mbecy gal yu
tub biñ mñaa che̱ꞌ, orzeꞌ yac dey se tub ziꞌl
cuerp? Gun lat de riidz nu bzeeñ Ñgyoozh
rniiñ: “Lo cyup mbecy yac dey se tub ziꞌl
cuerp”, rniiñ. 17 Tees benu tub mbecy nac
nuyShuaanden, orzeꞌ tub ziꞌl nac yunuymi
par lo Ñgyoozh.

18Bruu chu der lo cyi nu ral mbecy losaꞌy
nu wanchelaay. Dela cyi nu ricy mbecy a̱ꞌ
shiñ gyicy nuy cuerp niy. Tees mbecy nu
ral losaꞌ nu wanchelaa, yu zeꞌ shiñ ricy nuy
cuerp niy. 19 ¿Walab gaal wagad lagy der
nu cuerp ni der, ndeꞌ yuꞌ wedz ni Espiriit
Yon nu briic Ñgyoozh ni der, nunu Espiriit
Yon nim rcyiiñ mi nañ cuerp ni der? Gun
cuerp ni der, ndeꞌwalab coz par ub ziꞌl der,
sinu cuerp zeꞌ, ndeꞌ coz ni Ñgyoozh. 20 Gun
Ñgyoozh tonaꞌ la ñgyup briib mi der. Orzeꞌ
rlagy ñi nu griib zily der mi nu cuerp nir.

7
Consef ni nu chelaambecy

1 Na rlagya̱ tush cya ̱ de riidz nu bdugyiꞌ
der lo̱ lo gyicy nu bzeed der. Benu tub yu
gyeey wachelaay, orzeꞌ nap. 2 Tees como
tonaꞌ layuꞌmbecynuricyyucyinu losaꞌynu
wanchalaay, orzeꞌ nap zir benu gad mñaa
dey. Nunu nap zir benu de biñ mñaa gad
ñgyee dem. 3De yu gyeey rlagy ñi nu gyicy
paay nu nac nesedaa ni mñaay, nunu de
biñ mñaa rlagy ñi nu gyicy paam nu nac
nesedaa ni ñgyeem. 4 Cuerp ni biñ mñaa,
ndeꞌ walab cuerp ni ub ziꞌl mi sinu niꞌ ndeꞌ
cuerp ni ñgyeem. Cuerp ni yu gyeey, ndeꞌ
walab cuerp ni ub ziꞌl yu, sinu niꞌ ziꞌl ndeꞌ
cuerp ni mñaay. 5 Rlagy ñi nu cueꞌ dily lo
deynunacnesedaanuricy cupdey lo losaꞌy.
Nomaas benu rup laa dey shet ic yu, orzeꞌ
gac zeeñ nat dey niñ par nu cuic ñi tiem nu
nii nu dey Ñgyoozh. Ornu ded nu nii nu dey
Ñgyoozh, orzeꞌ gyatublaazhaꞌ dey nu losaꞌy.
Orzeꞌ cueꞌ cuic dey lugaar nu gyicy nuras
gan dey par nu nac nuwagagyee dey.

6 Ya̱ mne̱e̱ nu nap zir benu tub mbecy zu
mñaay, nunu nap zir benu tub biñ mñaa zu
ñgyeem, tees walab nu ricya ̱ mandaar nu
ni gyicy der, sinu rne ̱e̱ nu ndeꞌ nap benu
ni gyicy der. 7 Par ya ̱, nap zir benu de
mbecy gyicydey gal nubicy ya ̱nu sacmñaa̱̱.
Tees yuꞌmbecynuwagyeeybenu sacmñaay.
Orzeꞌ tub ga la mbecy nu tub ga la coz nu
rbic Ñgyoozh niy. Tub mbecy rbic mi tub lo
coz niy. Zeꞌ tuubaꞌy rbic mi reñaꞌ loñ niy.

8 Na rne ̱e̱ lo de mbecy solter nu nigul
chelaa, nunu rne̱e ̱ lo de byud nu nap zir nu
chesa dey ub ziy gal nu ya̱ rdeda ̱. 9 Tees
benu wagyee dey, orzeꞌ nap zir nu chelaa
dey. Nap zir nu chelaa dey, gazeꞌ nu nu shiñ
nii too dey lo losaꞌy.

10Na ne ̱e̱ lo de mbecy nu bi pchelaa. Nii
walab ya ̱ rca ̱a̱ der nu gyicy ru, sinu nii
coz nu rnii Shuaan den nu gyicy der. De
biñ mñaa walagy ñi nu zaan dem ñgyeem.
11Tees benu bzaan dem ñgyeem, orzeꞌ rlagy
ñi chesa la dem ub zim, o nu gyashaꞌ dem
ñgyeem. Nunu de yu gyeey walagy ñi nu
zaan deymñaay.

12 Lo dela deꞌ zir de mbecy rne ̱e̱ de riidz
ni ub ziꞌla ̱, walab riidz ni Shuaan den. Benu
tubbicynanunacmbecyniCrisht zumñaay
nu walab mbecy ni Crisht, zeꞌ rshet ic mi
rcyiiñnumyu, orzeꞌwalagyñinuzaanyum.
13Nunu benu tub biñmñaa nu nac ni Crisht
pchelaam tub yu gyeey nu walab mbecy ni
Crisht, zeꞌ rshet ic yu nu rcyiiñ nuymi, orzeꞌ
walagy ñi nu zaan mi yu. 14 Gun Ñgyoozh
gyicy mi yu gyeey zeꞌ, par mbecy nim nu
nac nu rcyiiñ nuy mñaay, biñ nu ricy cup
consuel lo Crisht,mas ub yuwagyicy cup yu
consuel lom. Zeꞌ biñ mñaa nu wagyicy cup
consuel lo Crisht, Ñgyoozh gyicy mim par
mbecynimnunacnurcyiiñnumñgyeem,yu
nu ricy cup consuel lo Crisht. Benuwalabni

orzeꞌ de yu ngush ni dey na dey gal na yu
nguzh ni de mbecy nu a̱ꞌ ricy cup consuel
lo Crisht. Tees na Ñgyoozh ricy mi de yu
nguzh ni dey par mbecy nim. 15 Tees benu
tubmbecynuwagyicy cup consuel lo Crisht
rlagy yu gzaan yu losaꞌy nu nac mbecy nu
ricy cup consuel lo Crisht, orzeꞌ gzaan la
der nu ni gyicy yu. Orzeꞌ de yu nu ricy
cup consuel lo Crisht zeꞌ, yu zeꞌ bdulaay nu
losaꞌy. Gun Ñgyoozh bzum der par nu nap
chuꞌr nu de losaꞌr. 16 Gun de ru biñ mñaa
nu ricy cup consuel lo Crishtwagad lagyder
ti gyicy der nu gruu mbañ ñgyeer. Nunu de
ru yu gyeey nu ricy cup consuel lo Crisht
wagad lagy der ti gyicy ru nu gruu mbañ
mñaar.

17Tub ga la der chuꞌr numod nu psaꞌ lagy
Ñgyoozh der ornumniim nañ lardoo der nu
gac ru mbecy ni Crisht. Nunu ya̱ rlyu ̱u̱ de
ndeꞌ lat dela dembecy ni Crisht. 18Benu tub
mbecy nu ca beey nu la sircunsision cuerp
niy, zeꞌÑgyoozh niim loy nu gac yumbecy ni
Crisht, orzeꞌ gyiyeeñ la beey zeꞌ cuerp niy.
Benu tub mbecy sac beey sircunsision zeꞌ,
zeꞌ benu Ñgyoozh niim loy nu gac yu mbecy
ni Crisht, orzeꞌ walagy ñi nu ca beey zeꞌ
cuerpniy. 19Mas cabeey sircunsision cuerp
ni dey o wacaañ tees ndeꞌ se la la cyiiñ ñi.
Coz nu cyiiñ, ndeꞌ nu gyicy yac mbecy de
coz nu rnii Ñgyoozh. 20Dela mbecy chuꞌ dey
gal mod nu zuy ornu mnii Ñgyoozh nu gac
yu mbecy ni Crisht. 21 Benu guc der moz
ni mbecy por fers la ornu mnii Ñgyoozh nu
gac der mbecy ni Crisht, orzeꞌ cueꞌ dzi csug
ic der. Tees benu gad mod nu gruu der lo
patro ̱o ̱ nir, orzeꞌ gla der. 22 Benu Ñgyoozh
niim lo tubmbecynunacmozpor fers la nu
gac yumbecy ni Crisht, orzeꞌ par lo Ñgyoozh
yu zeꞌ nac yu mbecy bdulaa. Niꞌ ziꞌl benu
Ñgyoozh niim lo tub mbecy nu sac patro ̱o ̱ ni
nu gac yu mbecy ni Crisht, orzeꞌ yu zeꞌ nac
yu moz por fers la ni Crisht. 23Gun Ñgyoozh
ñgyup briibmi der. Orzeꞌ cueꞌ zu bich der nu
nac coz nu rlagymbecy. Lugaar ni ndeꞌ, nap
zir bzu bich der nu nac de coz ni Ñgyoozh.
24 Ndeꞌ nu der bicy na, bzu der lo Ñgyoozh
gal mod nu zu der ornu mniim nu gyac der
mbecy ni Crisht.

25Napardembecynunigul chelaa,walab
nu pcaa Shuaan den ya̱ nu ni ne ̱e̱, tees ya ̱
ne ̱e̱ lo der coz nu rnii to̱o ̱. Nunu ya̱ tub
mbecy nu ricy cup Shuaan den consuel lo
par nu nac nu rashni lagy mi ya ̱. 26 Como
tonaꞌ la yuꞌ gyel deet tiem na, ndeꞌ nu rsaꞌ
lagya̱ nu nap zir nu cueꞌ chelaa dey. 27Benu
zumñaa der, cueꞌ zaan losaꞌ der. Nunu benu
sac mñaa der, orzeꞌ cueꞌ zu bich der nu gad
mñaar. 28 Tees benu chelaa der, ndeꞌ walab
nu cyi na. Nunu benu fiñ feñ chelaañ, ndeꞌ
niꞌ ziꞌl walab nu cyi na. Tees de mbecy nu

rchelaa rzuꞌ gyel deet ni dey gyishlombecy
ii. Ndeꞌ nu rlagya̱ lo ̱o ̱ chu̱ der lo de gyel deet
zeꞌ.

29 Der bicy na, coz nu rlagya̱ ne ̱e̱ lo der,
ndeꞌ nii: na sñuu ga shuub dzi nu cyid
Shuaan den. Orzeꞌ de mbecy nu zu mñaa
rlagy ñi nu nap gyicy dey nu de coz ni
Ñgyoozh gal nu ricy de yu nu sacmñaa. 30De
mbecy nu ricy sentiir, rlagy ñi nu cueꞌ checa
riiñ ni Ñgyoozh nu nac nu ricy dey sentiir.
Niꞌ ziꞌl de mbecy nu dzi yet lagy rlagy ñi nu
cueꞌ checa riiñ nim nu nac nu yet lagy dey.
Nunu de mbecy nu rzii la coz rlagy ñi nu
gyicy dey ñi par coz nu walab coz ni de ub
yu. 31De mbecy nu ricy dalje ̱z nu de coz ni
gyishlombecy ii, rlagyñinu cueꞌ zubichdey
nu nac ñii, gun orzeꞌ cueꞌ nu checa riiñ ni
Ñgyoozh, gun mod nu na gyishlombecy nu
yuꞌn ii walabaꞌ nu zu tuuñ ñi.

32 Rlagya̱ nu rila wasug ic der. De mbecy
nu sac mñaa rzu bich dey nu nac de coz
nu rlagy Shuaan den, gun rlagy dey gyicy
yu coz nu gyet lagy mi. 33 Tees mbecy yu
nu zu mñaa rzu bich dey nu nac de coz ni
gyishlombecy, gun rlagy dey gyicy yu coz
nu gyet lagy mñaay. 34Orzeꞌ cyup coz rlagy
dey gyicy yu. Nunu niꞌ ziꞌl de biñ mñaa nu
zu ñgyee reñaꞌ nam par de biñ nu sac ñgyee.
Biñ nu sac ñgyee rzu bich mi nu nac de coz
nu rlagy Shuaan den. Gun rlagy mi gyicy
mi de coz nu rlagy Shuaan den, nunu zum
shcab ni coz nu rlagy Shuaan den. Tees de
biñ nu zu ñgyee rzu bichmi nu nac de coz ni
gyishlombecy, gun rlagymi gyicymi coz nu
gyet lagy ñgyeem.

35 De riidz ii rne ̱e̱ lo der gun rlagya̱ nu
locyuuba ̱ der. Walab nu rlagya̱ ca ̱ ni der
nu cueꞌ gyicy der ca na tub mod nu mne̱e̱,
sinu rlagya̱nu gyicy dermodnu ricymbecy
raso̱o ̱. Gyicy der coz nu rlagy Shuaan den
nu dutuub la lardoo der.

36 Tees benu tub mbecy rziiy nu rlagy ñi
cuic yu iꞌñ yu chelaañ gun bi nu ñaꞌn ñi,
nunu benu ndeꞌ coz nu rlagy ñi rlyu, orzeꞌ
rlagy ñi nu gyicy yu mod nu rlagy ñi. Gac
chelaañ, nunu ndeꞌ walab nu cyi na. 37 Zeꞌ
benu tuubaꞌ mbecy rzu fert yu nu walagy
yu chelaa iꞌñ yu, nunu benu dub gusht la
niñ ricy yu, walab por fers la, orzeꞌ napaꞌ
ricy yu. 38 Yu nu rbic iꞌñ chelaa, yu zeꞌ nap
ricy yu. Tees yu nuwacuic iꞌñ chelaa, yu zeꞌ
napaꞌ zir ricy yu.

39Tub biñ mñaa bi byid mi nu ñgyeem par
lo leey lat nu mbañ yu, tees benu gat yu,
orzeꞌ zu nat laam. Gac chelaam nu cyu ziꞌl
nu rlagy mi. Cyer nu mbecy ni Crisht ziꞌl.
40Tees gusht zir gzum benu gyiyeeñ lam ub
zim rze ̱e̱. Ndeꞌ coz nu rnii to̱o ̱, nunu rsaꞌ
lagya ̱nuEspiriit YonniÑgyoozh riib icmi ya ̱
ornu rne ̱e̱ de riidz ii.

8

Beel nu gua lo nab
1 Na rlagya̱ ne̱e̱ lo der ni de beel nu rza

nu dey lo nab. Dela den neñ na nu rishli
rad lagy na la na coz nu rlagy ñi. Orzeꞌ nu
nac nu rad lagy den ndeꞌ, orzeꞌ yaleꞌn. Tees
benu caan losaꞌn, orzeꞌ ndeꞌ coz nu cyiiñ
nin. 2Benu ca nambecy rziiy nu rad lagy yu
ca na tub coz, zeꞌ gabee wagad lagy nap yu
gal nu rlagy ñi nu gad lagy yu. 3 Tees benu
tub mbecy rcay Ñgyoozh, orzeꞌ Ñgyoozh yuꞌ
lom yu.

4 Orzeꞌ ni nu dow den beel nu rza nu
dey lo nab zeꞌ: neñ den nu ndeꞌ tub coz
nu rila a ̱ꞌ sac, gun rishli nab se la la sac
ñi gyishlombecy ii, nunu rad lagy den nu
sacaꞌ zir Ñgyoozh, sinu tub zim zum. 5 Gun
mas gyibaa nunu mas lo yu ii yuꞌ tonaꞌ la
coz nu rnii mbecy ñgyoozh. Orzeꞌ par shcab
ni de mbecy, yuꞌ tonaꞌ la ñgyoozh, nunu yuꞌ
tonaꞌ la shuaan dey. 6 Tees par de ub na,
sacaꞌ zir Ñgyoozh, sinu tub zi Ñgyoozh uz den
zum. Mi zeꞌ psaꞌ lagy mi dela coz. Nunu
de ub na yuꞌn par nu gyicy na coz nu rlagy
mi zeꞌ. Nunu niꞌ ziꞌl zu tub zi Shuaan den,
Jesucrisht. Par nu nac mi zeꞌ, ndeꞌ nu yuꞌ
dela coz gyishlombecy, nunu gashtal de ub
na yuꞌn par nu nacmi zeꞌ.

7Teeswalab delambecyni Crisht neñdey
nu se la la gyicy nab. Gun yuꞌ mbecy nu bi
gubeenurcaynab. Orzeꞌornurowdeybeel,
rnii too dey nu nac nu guañ lo nab, ndeꞌ nu
dzi sug ic dey nu nac ñii, gun rnii too dey
nu shiñ bicy dey, par nu wagad lagy nap
dey. 8 Tees rishli de coz nu dow den walab
ndeꞌ gyicy ñi nu ganap lagy Ñgyoozh lo den.
Walab nu nac den mbecy nap par nu nac
coz nu dow na. Nunu ni walab nu nac den
mbecy a ̱ꞌ nap par nu nac de coz nu wadow
na. 9Nomaas rlagy ñi nu gyicy cuidad der
nis gyicy der nu gnu de mbecy nu a ̱ꞌ fert
ricy cup consuel lo Jesuuz nu nac nu rad
lagy der nu gac gow der beel zeꞌ. 10Benu ru,
tubmbecy nu rad lagy de coz zeꞌ, zeꞌ zub ru
row ruñii lugaar nu rgyiiñ dembecy lo nab,
orzeꞌ gzac tuubaꞌ bicy na nu a ̱ꞌ fert ricy cup
consuel nu ni ricy ru. Orzeꞌ niꞌ ziꞌl nii tooy
nu ni gyicy yumaswalab coz nap, rnii tooy.
11Orzeꞌparnunacnu ricy runudzi rad lagy
ru, orzeꞌ gyicy ru nu duneꞌ tub bicy ru nu a̱ꞌ
fert ricy cup consuel. Nununiꞌ ziꞌl nunac yu
zeꞌ gut Crisht. 12 Benu ru shiñ ricy nur tub
bicy ru nu a̱ꞌ fert ricy cup consuel lo Crisht,
ornu rlyuur niy nu gyicy yu coz nu rnii tooy
nu ndeꞌ coz nu walab seꞌñ, orzeꞌ niꞌ ziꞌl shiñ
ricy nur Crisht. 13 Gun zeꞌ benu nu nac nu
da ̱wbeel gyicyñinugnubicya̱, orzeꞌnapzir
nu wada̱w la ñii, gun cueꞌ nu gyicya̱ nu gnu
bicya̱.

9
De coz nu yad ñi nu gyicy de aposht

1 Walab mbecy ricy dey mandaar ya̱.
Ya̱ naca ̱ tub aposht, tub yu nu bzuu nez
Ñgyoozh. Nunu ya̱ bzaac urlo ̱ la ̱ Shuaan den
Jesuuz. Nunu ¿awalab de ru nac dermbecy
nim nu nac riiñ nu ricya ̱ nim? 2 Mas yuꞌ
mbecy nu wagyicy yu ya̱ par aposht, tees
par de ru segur la naca ̱ aposht, gun par nu
nac ya̱, byac dermbecyni Shuaanden. Ndeꞌ
nu rabee nu ya ̱ naca̱ aposht.

3 Ornu de mbecy rnii zi dey ne̱, orzeꞌ ni
mod rca ̱ uba̱: 4 ¿Walab gaal walab seꞌñ nu
cuic der coz nu da ̱w gal nu de coz nu do ̱ꞌ?
5 ¿Walab gaal walab seꞌñ nu gyicya̱ gal nu
ricy deꞌ zir de aposht, gal nu Bed, nu de bicy
Shuaan den? Gun de yu zeꞌ zu mñaa dey,
nunu rded nu deymñaay lat nu ricy dey riiñ
ni Ñgyoozh. 6 ¿Uti rsaꞌ lagy der nu ya̱ nu
Bernabee a̱ꞌ yad ñi nu checa ̱ de ̱ nu gyicy de̱
riiñ ne ̱ par nu gad nu da ̱w de ̱ lat nu shaal
de ̱ de riidz ni Ñgyoozh? 7Gun de soldad yad
ñi ni dey nu gyash gyiꞌ de gasht nu ricy yu.
Nunu de yu nu rnuuz lyucy urbyay yad ñi
ni dey nu gow yu urbyay niñ. Nunu de yu
nu rña shily yadaꞌñ ni dey nu shi ̱i̱y ma goꞌy
lech ni ma. 8Cueꞌ nii too der nu ndeꞌ coz nu
ya̱ ziꞌl rne ̱e̱, gun niꞌ ziꞌl rniiñ lo leey nu pcaa
Ñgyoozh nu bzeeñ Moisees. 9Gun lo leey nu
bzeeñ Moisees rniiñ: “Cueꞌ zuur gyish ruꞌ
toor ornu rza ma lo trig nu cyich ma ñii”,
rniiñ. Rabee nu Ñgyoozh wacsu bich mi nu
nac de tor ziꞌl, 10 sinu nii tub riidz nu rlyuuñ
ni den nu lac mod gyicy na nu losaꞌn. Gun
leey ii pcañ par nu gyicy ñi nu cyiiñ gusht
den. Gun dembecy nu rlaꞌ yu, nu dembecy
nu rgyich trig, rup laa dey rgyish lo dey nu
gad ñuu cosech niy. 11Orzeꞌ de̱ ya̱ mnuuz de̱
ñuu coz ni Ñgyoozh lat der. ¿Awaruu nap ñi
rzii derbenucyishdermasñuu i ̱de ̱? 12Benu
reñaꞌ mbecy rgyish loy nu cyish der iy, zeꞌ
yegar de̱ ya̱ ricy zir ñi presis nu cyish der i̱
de ̱.
De̱ ya̱ mas ndeꞌ coz seꞌñ nu cyish der i ̱ de ̱,

tees wanne ̱e̱ de ̱ lo der nu ñgyish der i̱. Sinu
gugye ̱e̱ de ̱ zañ lo coz par nu cueꞌ ñgyicy zeed
de ̱ der lat nu pshaal de̱ riidz ni Crisht. 13De
ru rad lagydernudembecynu ricy riiñnañ
yuꞌnurcadembecy IsraeelÑgyoozh,nañyuꞌ
zeꞌ druu de coz nu row dey. De mbecy nu
ricy riiñ lomez yonniÑgyoozh lo liꞌni yuꞌ zeꞌ
nu rshu dey reñ bañcyug, de mbecy zeꞌ yad
ñi ni dey nu gow yu de beel bañcyug nu rbic
dey gun lugaar zeꞌ. 14Niꞌ ziꞌl mod, bicy pee
Ñgyoozh par dembecy nu rshaal de riidz nu
sac nim. Nu nac de riiñ zeꞌ nim, cuic mbecy
nu gow dey. 15 Mas ndeꞌ coz nu seꞌñ, tees
ya̱ rila wanne̱e̱ lo der nu ni gyicy nu der ya̱.
Nunumas nawalab nu zeeda ̱ gyicy ii lo der
par nu ca ̱a̱ der nu ni gyicy nur ya ̱. ¡Nap zir

nu gata ̱ gyel ran, gazeꞌ nu grusu tub mbecy
nu coy gusht nu ricy cupa̱!

16 Gun par ya̱, ornu rshaala̱ riidz nu sac
ni Crisht, ndeꞌ walab coz nu gyicy le̱ꞌ, gun
ndeꞌ coz nu rlagy ñi par nu gyicy pa ̱a̱ nu
Ñgyoozh. Gun ¡dzi ga cua̱a̱ benu washaala ̱
riidz nu sac nim gal nu rlagy ñi! 17 Benu
dub gal rii la lagya̱ nu gyicya̱ ñii, orzeꞌ gyad
i ̱. Tees como ndeꞌ walab coz nu rnii to̱o ̱ ya ̱
ziꞌl, sinuÑgyoozh bzeeñmi riiñ zeꞌ ya̱a̱, orzeꞌ
ndeꞌ nu ya ̱wagrish lo ̱ nu gyad i̱. 18Orzeꞌ ¿la
ñuu coz gad ne ̱ nu nac de riiñ zeꞌ? Coz nu
gad ne ̱, ndeꞌ nu shaala ̱ riidz nu sac ni Crisht
leew la. Mas yad ñi nu cuic mbecy nu da̱w
nu nac nu rshaala ̱ de riidz nu sac nim, tees
ya ̱wadiña̱ coz nu yad ñi nu gad ne̱.

19 Gun ni tub la mbecy wac gyicy dey
mandaar ya ̱, tees ricya ̱ nu naca̱ tub mbecy
nu ricy de riiñ nu rlagy dela mbecy, gun dzi
ga cuugya̱ lardoo zigy zir mbecy nu gyicy
cup yu consuel lo Crisht. 20Lat nu rdeda̱ lat
dembecy Israeel, orzeꞌ ricya ̱modnu ricy de
mbecy Israeel, gun orzeꞌ gadmod nu guugy
lardoo dey. Lat nu rdeda ̱ lat de mbecy nu
riib ic leey nu bzeeñ Moisees, niꞌ ziꞌl ricya ̱
uba ̱parmbecynu riib ic leey zeꞌ,maswalab
leey zeꞌ riib ic ñi ya ̱, gun dzi ga gyicya̱ gan
guugy lardoo dey. 21De mbecy nu a̱ꞌ riib ic
leeynubzeeñMoisees, niꞌ ziꞌl na yaca ̱ gal nu
na de mbecy zeꞌ, gun dzi ga guugy lardoo
dey nu gyac yu mbecy ni Crisht. Ni ricya ̱
mas segur la ricy yaca̱ nu de coz nu rlagy
Ñgyoozh, gun leey ni Crisht bi riib ic ñi ya̱.
22Lat nu rdeda ̱ lat dembecy nu ta ricy, orzeꞌ
niꞌ ziꞌl yaca ̱ꞌ gal nu nambecy nu ta ricy, gun
dzi ga gyicya̱ gan nu cuugya̱ lardoo dey. Gal
nu na dela dembecy zeꞌ, niꞌ ziꞌl na yaca ̱, ben
a wadmod nu cuugya̱ lardoo la be dey, gun
orzeꞌ gruu mbañ dey. 23 Ricya ̱ dela coz zeꞌ
par nu nac riidz nu sac ni Crisht, gun orzeꞌ
gyicy Ñgyoozh coz nap num ya̱ nu nac de
riidz zeꞌ.

24 De ru bi neñ der ornu tub nac mbecy
rash dey carer, dela dey rboo loy. Tees tub
zi lay drusuy nu ricy yu gan. Niꞌ ziꞌl mod
bicy der nu de coz ni Crisht, gun orzeꞌ gyicy
der gan. 25Dela de mbecy nu rgyit, rzu lily
dey par nu cyit yu. Ricy paa dey nu dela
mod nu rlagy ñi ben a wayicy dey gan iy.
I dey zeꞌ, ndeꞌ tub rued nu ryaa nu lyag ni
tub lo gyee lagyis. Ndeꞌ tub coz nu wagyee
les. Tees de ub na gyicy na coz ni Crisht
par nu gyicy na gan tub in nu rila waded ni.
26Walab nuwagad lagya̱ ca par rusha̱ ornu
drusha ̱ carer, sinu drusha̱ carer par zeꞌ nu
gyad i ̱. Ya̱ na gal na tub mbecy nu rgyit nu
zig. Gun ornu zeeda̱ zig walab lo bi la zeeda ̱
ñii, sinu zeeda ̱ñ chañ tubmodparnu gyicya̱
gan gyad i ̱. 27Rcuugya ̱ cuerp ne ̱, nunu rca̱a ̱
ñii por fers la nu gyicy ñi coz nu rlagya ̱. Gun

nis nit lo̱ i̱ despuees ornu bi blyu̱u̱ ni reñaꞌ
mbecy.

10
Cueꞌ griib zilymbecy nab

1 Der bicy na, rlagya̱ nu gyezaꞌ lagy der
de coz nu bzac de gyitoo bel ne̱ de ̱. Ñgyoozh
gusa num dey lat tub nac za, nunu dela
dey bded nap yu lo nisyudoo ña. 2 Orzeꞌ
nu nac nu gusa dey lat za zeꞌ, nunu bded
dey lo nisyudoo zeꞌ, orzeꞌ byac dey mbecy
nu bzuub gyidag ni Moisees, gal nu byacaꞌ
de ub na mbecy nu zuub gyidag ni Jesuuz
ornu bzu nis den. 3 Dela dey bdow yu coz
nu bruu lo Ñgyoozh. 4 Nunu goꞌ dey nis nu
briicÑgyoozh ornuMoisees pshet yu yangay
ich gyitaꞌ. Tees walab Moisees bicy yu nu
bruu nis zeꞌ lo gyitaꞌ, sinu Crisht bicy mi nu
bruuñ, gun mi zeꞌ gusa num dey. 5Mas ni,
tees zigy dey wangyet lagy Ñgyoozhmod nu
bicy dey. Orzeꞌ ndeꞌ nu gut dey lugaar ub zi
zeꞌ nu gusa dey zeꞌ.

6 De coz nu guc zeꞌ, ndeꞌ cyiiñ ñi par nu
lyuuñ ni de ub na nu cueꞌ galagy na gyicy
na coz cyi gal nu bicy de gyitoo bel ne̱ de̱.
7 Nunu cueꞌ griib zily den nab gal nu bicy
la be de mbecy lat de yu zeꞌ. Gun lat riidz
nu bzeeñ Ñgyoozh rniiñ: “De mbecy gucua
dey row yu gyit. Gazeꞌ nu wes su dey nu
rulgyiꞌy lonab”, rniiñ. 8Nunucueꞌgyicyden
cyi nu losaꞌn nu wanchelaan gal nu bicy la
be mbecy lat de yu zeꞌ. Orzeꞌ nañ tub dzi
ziꞌl gut gal zu chon miily de yu nu bicy de
cyi zeꞌ. 9Nunu cueꞌ gyicy den preb Ñgyoozh,
Shuaanna, gal nu bicy la be de gyitoo bel ne ̱
de ̱. Orzeꞌ gut dey nu nac nu bducuaꞌ bily yu.
10Ni cueꞌ nii zi den ni Ñgyoozh gal nu bicy la
be de gyitoo bel ne ̱ de ̱. Orzeꞌ tub anc nu la
Anc nu Rbic Cashtig ni Ñgyoozh biit yu dey.

11 Dela coz nu bzac de gyitoo bel ne ̱ de ̱
gulas, ndeꞌ par nu gad lagy mbecy nu gyicy
cuidad dey ub yu. Nunu dela ndeꞌ pcañ lat
de riidz nu bzeeñ Ñgyoozh par nu gad lagy
den lac mod chuꞌn tiem na. Nunu na sñuu
ga shuub dzi nu gyaꞌ lo dela coz. 12 Orzeꞌ
ndeꞌnudembecynu rzii nudzi fert ricy cup
consuel lo Crisht, rlagy ñi nu gyicy cuidad
dey ub yu nis gyicy cyi gan dey. 13 Dela de
coz deet nu rzac den, ndeꞌ coz nu rzac deꞌ
zir dembecy. Tees Ñgyoozh ricy paam nu de
ub na. Orzeꞌ mi zeꞌ wazaan mi nu gzac zi
denni de coz gashtalwagagyee gaꞌ la dende
coz ily nu yad, sinu tiem nu gzac deet den,
orzeꞌ Ñgyoozh locyuub mi de ub na nu gad
tubmod nu gyicy den gan.

14Orzeꞌderbicya̱ nudzi rca ̱, rila cueꞌ griib
zily der nab. 15 Ya̱ rne̱e̱ lo der gal nu rne ̱e̱
lo de mbecy nu yet lag cuen. Orzeꞌ gush
der shcab ni de coz nu rne ̱e̱ ben a rishli.
16 Despuees ornu dric den gras ni Ñgyoozh,

orzeꞌ rdoꞌn ñup ni urbyay mod nu bzeeñ
Jesucrisht. Orzeꞌ ral den gyel nap ni nu
pshu reñ mi lo cruuz. Nunu ornu rdow
den gyishtily mod nu bzeeñ mi, orzeꞌ ral
den gyel nap ni cuerp nim. 17Mas zigy den
nac naa, tees dela den rdow na laab tub ziꞌl
gyishtily zeꞌ. Orzeꞌ lo dela den tub zin nac
naa.

18Güii der la ricy de mbecy Israeel. Row
dey de gun nu rbic mbecy lo Ñgyoozh. Nunu
ornu ni ricy dey, orzeꞌ ral dey gyel nap nu
druu lo gun zeꞌ. 19Walab nu rne ̱e̱ nu nab,
ndeꞌ coz nu cyiiñ. Nunu walab nu rne̱e̱ nu
beel nu gua lo nab, ndeꞌ cyiiñ ñi. 20 Sinu
rlagya̱ ne ̱e̱ nu de gun nu rbic mbecy lo nab,
ndeꞌ walab lo Ñgyoozh rbic dey ñi sinu lo
nuras. Nunuya̱walagya ̱galdercoznudruu
lo nuras. 21Wac gal der gyel nap nu druu lo
Shuaan den ornu row der gyishtily mod nu
bzeeñmi, benu laab tiemzeꞌgalaꞌdercoznu
druu lo nuras. Nunu wac gal der gyel nap
ornu roꞌ der ñup ni urbyay mod nu bzeeñ
mi, benu laab tiem zeꞌ galaꞌ der coz nu druu
lo nuras.

22 ¿Uti rlagy der gyicy den nu gasaap lagy
Shuaan den? ¿Uti rzii der nu fert zir de ub
na gazeꞌ ubmi?

Rlagy ñi chuꞌ de mbecy ni Crisht mod nu
gabe nu nap

23 Yuꞌmbecy rniiy: “Gac gyicya̱ la ziꞌl coz
nu yad ica ̱”, rniiy. Rishli rniiy tees walab
dela coz cyiiñ ñi ni den. Gac gyicy den la
ziꞌl coz tees walab dela coz locyuub ñi nu
gyanapden. 24Rlagyñiyubdenmodnunap
zir par deꞌ zir mbecy. Cueꞌmod nu nap par
ub ziꞌl den.

25 Gac gow der la ziꞌl coz nu rut mbecy
zeꞌ nu rsaꞌy de beel. Nunu walagy ñi nu
cugyiꞌder lo dembecynu rut beel zeꞌparnu
rdzib der nu gad beel nu gua lo nab. 26Gun
gyishlombecy, gal nudela coz nu yuꞌ lo yu ii,
dela ndeꞌ coz ni Ñgyoozh.

27 Benu tub mbecy nu walab mbecy ni
Crisht cuedz yu der nu gow nu der yu gyit,
zeꞌ benu shet ic der gow nur yu, orzeꞌ gow
laa der la ziꞌl coz nu gzuy lo der. Walagy
ñi nu cugyiꞌ der loy nu nac nu rdzib der nu
gow ru coz nu gua lo nab. 28 Tees benu tub
mbecy niiy lo der: “Nii beel nu gua lo nab”,
niiy, orzeꞌ cueꞌ gowderñii, gun cueꞌnugyicy
rasnuderyu, nunucueꞌnugyicydernugnu
shcab niy. 29Walab de ru gnu shcab nir, gun
de ru rad lagy ru nu beel nu gua lo nab se la
la gyicyñi. Sinugnu shcabnimbecy zeꞌ, gun
yu zeꞌwagad lagy yu.
Tees yuꞌmbecy rniiy: “¿Lagununacnudzi

ta ricy reñaꞌmbecy wac gyicya̱ la ziꞌl coz nu
yad ica ̱? 30¿Lagu rnii zimbecy ne ̱ ornu rda ̱w
la coz, zeꞌ benu drica̱ gras ni Ñgyoozh nu nac
ñii?” rnii dey. 31 La ziꞌl coz nu gyicy der, nu
gowderonugoꞌdero la ziꞌl coznugyicyder,

bicy der mod nu gyabic mbecy gyel mbecy
niÑgyoozh. 32Cueꞌ cuic dermodnu chuꞌ gyel
deet lat ni tub la mbecy: ni lat de mbecy
Israeel, ni lat de mbecy nu walab mbecy
Israeel, ni lat dembecyniCrisht. 33Niꞌ ziꞌl ya̱
ricya ̱ tub mod nu gyedzuꞌ lagy dela mbecy.
A ̱ꞌ yuba ̱ mod nu gyedzuꞌ lagy ub ziꞌla ̱, sinu
ryuba ̱ mod nu nap par nu gyedzuꞌ lagy deꞌ
zir mbecy, ben a wayicy cup dey consuel lo
Crisht. Orzeꞌ gruumbañ dey.

11
1Bicy dermodnu ya̱ ricya ̱, gal nu ya̱ ricya ̱

mod nu ricy Crisht.
Mod nu zu biñmñaa lat dembecy zigy

2 Der bicy na, ya̱ rne̱e̱ lo der nu tonaꞌ la
nap ricy der, gun dub laa tiem ca ic der
ya̱, nunu ricy paa der nu de leey nu yuꞌ
lat dela mbecy ni Crisht nu blyu̱u̱ ni der.
3 Tees rlagya̱ gad lagy der nu Crisht riib ic
mi dela yu gyeey, nunu de yu gyeey riib
ic dey mñaay, gal nu Ñgyoozh riib ic mi Cr-
isht. 4 Orzeꞌ benu tub yu gyeey washet yu
shimbely yu ornu rnii nuy Ñgyoozh lat de
mbecy zigy o ornu rshaal yu riidz nim lat
dembecy zigy, orzeꞌ shiñ ricy nuy Crisht nu
waca lagy yu lom. 5 Zeꞌ de biñ mñaa, ornu
rnii num Ñgyoozh lat de mbecy zigy o ornu
rshaal dem riidz nim, benu a ̱ꞌ noow toom,
orzeꞌ shiñ ricy num ñgyeem. Gun gal gaa la
biñ mñaa nu a̱ꞌ noow too nu biñ mñaa nu
rshiꞌñ yagy too. 6 Benu biñ mñaa walagy
mi nu soowmi toom, orzeꞌ shiꞌñmi gyich ic
mi. Como ndeꞌ coz toꞌ lo nu shiꞌñ mi gyich
ic mi o nu shiꞌñ yagy mi toom, orzeꞌ nap zir
nu soow mi toom. 7De yu gyeey walagy ñi
nu soow dey tooy, gun gal nu na Ñgyoozh,
ni na dey, nunu yu gyeey, yu zeꞌ rlyu nu
gyel lily ni Ñgyoozh. Zeꞌ biñ mñaa, mi zeꞌ
rlyu nu gyel lily ni yu gyeey. 8Gun Ñgyoozh,
ornu psaꞌ lagy mi yu gyeey, walab nu biñ
mñaa psaꞌ lagy mi yu. Sinu ornu psaꞌ lagy
mi biñ mñaa, nu yu gyeey psaꞌ lagy mi biñ
mñaa zeꞌ. 9NunuÑgyoozhwansaꞌ lagymi yu
gyeey par nu nac biñ mñaa, sinu psaꞌ lagy
mi biñ mñaa par nu nac yu gyeey. 10 Ndeꞌ
nu de biñmñaa rlagy ñi nu soow dem toom:
par nu gabe nu ñgyeem riib ic yum. Nunu
rlagy ñi nu soow dem toom par ornu zac de
anc. 11 Tees par mod nu psaꞌ lagy Ñgyoozh,
yugyeey sac yugyishlombecy ii benuwalab
nu nac biñ mñaa. Nunu niꞌ ziꞌl biñ mñaa sac
mi gyishlombecy ii benu walab nu nac yu
gyeey. 12Gun rishli Ñgyoozh psaꞌ lagymi biñ
mñaa nu nac yu gyeey, tees rishli yu gyeey
ral yu nu nac biñ mñaa. Tees delañ nac ñii
coz nu bruu lo Ñgyoozh.

13 Gush der shcab ben a seꞌñ nu a̱ꞌ noow
too de biñ mñaa ornu rnii num Ñgyoozh lat
de mbecy zigy. 14 ¿A walab nil bi rad lagy

la den nu shiñ na benu tuñ gyich too de yu
gyeey? 15Tees par de biñmñaa, ndeꞌ tub coz
nu cyit na nu tuñ gyich too dem, gun taꞌñ
par nu soow ñi toom. 16 Tees benu ca na
mbecy rlagy yu tub suy riidz nu nac de coz
numne ̱e̱, orzeꞌ rlagy ñinu gad lagy yunude ̱
ya ̱ gal nu deꞌ zir de mbecy ni Crisht a̱ꞌ ricy
cup den reñaꞌ cushtom.

Nu gow dey gyishtily mod nu bzeeñ Je-
suuz

17 Tees de coz nu ne ̱e̱ lo der na, nii walab
nu ne ̱e̱ nu nap ricy der. Gun ornu ry-
atublaazh der, lugaar nu nap gyicy der ca
nu shiñ ricy der. 18Nu loga la, mnii dey lo ̱
nuornu yatublaazhder, reñ ga la shcab ricy
cup tub nac ga der. Nunu rzeña lagya̱ ñuu ga
nu coz rishli de ndeꞌ. 19 ¡Segur la yuꞌ mbecy
lat der nu rtub su dey losaꞌy, gun orzeꞌ gabe
nu ca na der rishli ricy paar! 20 Nu nac
nu reñ ga la na shcab zu tub nac ga der,
ornu ryatublaazhder, orzeꞌndeꞌwalabmod
nu bzeeñ Shuaan den nu gow der gyishtily.
21 Gun ornu ryap or nu row der gyit, tub
ga la der row ru nir. Yuꞌ mbecy ran yu,
comowagad sheñnu gowyu. Zeꞌ yuꞌ gaꞌdey
gashtal rzugy lay ricy ñi. 22 ¿Walab gaal sac
yuꞌ der, zeꞌ nu row der gyit nunu zeꞌ nu roꞌ
der nis? ¿Uti rlagy der gyicy ras nur de bicy
ru nu nac Ñgyoozh, nunu rlagy der gyicy ru
nu gat lo de mbecy zi nu sac ni? ¿La coz ne ̱e̱
ni der na? ¿A ne ̱e̱ nu dzi nap ricy der? ¡Ndeꞌ
gaal rila wane ̱e̱ ga̱ꞌ ni der nu nac nu ni ricy
der!

Lacmod gowdey gyishtilymod nu bzeeñ
Jesuuz

23 Gun Shuaan den mniim lo ̱ de coz nu
blyu ̱u̱ ni der. Coz zeꞌ, ndeꞌ Shuaan den Je-
suuz, laabrelnubishcya Judas ichmi, pshet
yaam tub gyishtily. 24Orzeꞌ briic mi gras ni
Ñgyoozh. Gazeꞌ nu blew mi ñii. Orzeꞌ nam:
“Nii cuerp ne ̱ nu rica ̱ nu gat par nu gruu
mbañ der. I mod gyicy der par nu gyezaꞌ
lagy der ya̱”, nam. 25 Na ornu blazh bicy
num dey che zeꞌ, orzeꞌ niꞌ ziꞌl mod, pshet
yaam tub bas ñup urbyay. Orzeꞌ nam: “Nii
tub trat cub nu gyicy Ñgyoozh nu de mbecy
nu nac nu shu reña.̱ De tir la ornu goꞌ der
ñup ii, orzeꞌ ni gyicy der par nu gyezaꞌ lagy
der ya̱”, nam. 26Ni bicy der gashtal shuub
la dzi nu cyid Shuaan den tuubaꞌ tir. Ornu
gowder gyishtily zeꞌ, nunu ornu goꞌ der ñup
zeꞌ, orzeꞌ gyezaꞌ lagy der nu gut mi lo cruuz
par nu nac de ru.

27 Ndeꞌ nu, benu ca na mbecy gow yu
gyishtily mod nu walab seꞌñ, ornu gow yu
mod nu bzeeñ Shuaan den, o nu goꞌy ñup
urbyay nu niꞌwalabmod nu seꞌñ, ornu goꞌy
mod nu bzeeñ mi, orzeꞌ ndeꞌ cyi na; gun
wanca lagy yu lo cuerp nim, ni wanca lagy
yu lo reñ mi. 28Orzeꞌ tub ga la mbecy rlagy

ñi nu gash dey shcab ben lac mod na dey.
Gazeꞌnu gowdey gyishtily zeꞌ, nunu goꞌ dey
ñup zeꞌ. 29 Gun benu wayicy cuen dey lac
gyicy nuy cuerp ni Shuaan den ornu gow
deygyishtily, nunuornugoꞌdeyñupmodnu
bzeeñ mi, orzeꞌ Ñgyoozh cuic mi cashtig ni
dey. 30Ndeꞌ nu yuꞌ mbecy rat lat der, nunu
ndeꞌ nu yuꞌ mbecy a̱ꞌ fert lat der, nunu yuꞌ
dey bi gut yu. 31 Tees benu rush den shcab
ben lac mbecy nan, orzeꞌ wabic Ñgyoozh
cashtig ni den. 32 Tees ornu dri bee Shuaan
den nin, orzeꞌ rbic mi cashtig ni den par nu
gyanap na, gun orzeꞌwaniim nu yuꞌ cyi den
ornu laab ndeꞌ la gri beem ni de mbecy ni
gyishlombecy.

33 Orzeꞌ der bicy na, ornu gyatublaazh
der nu gow ru mod nu bzeeñ Shuaan den,
orzeꞌ cuez losaꞌderparnugowder tublaazh
la. 34 Benu yuꞌ mbecy ran yu, rlagy ñi gow
laay gyit yuꞌy anzir nu gyatublaazh der, gun
orzeꞌ wabic Ñgyoozh cashtig niy par nu nac
mod nu yatublaazh der. Zeꞌ deꞌ zir asunt, ya ̱
ne ̱e̱ lac mod gyicy der ornu yapa̱.

12
ModnuricyEspiriit YonniÑgyoozhnu tub

gambecy ni Crisht
1 Der bicy na, ya ̱ do̱o ̱ rishlo der nu lac

na coz nu rbic Espiriit Yon ni tub ga la der.
Walagya̱ nu gac der mbecy nuwagad lagy.

2De ru rad lagy der nu anzir nu gyicy cup
der consuel lo Crisht, mas lac ruu tees dzi
radza der nu nac de nab gop nu wagac nii.
3Tees nawagadza gaꞌ der, benu rad lagy der
nu ni tub lambecywac nii dey riidz nu rbic
Espiriit Yon benu zaa lagy dey ni Jesuuz,
nunu ni tub la mbecy wac niiy: “Jesuuz nac
mi Shuaan na”, niiy, benu walab lo Espiriit
Yon druu de riidz zeꞌ.

4 Reñ ga la mod cyiiñ tub ga la mbecy
nu gyicy yu, tees laab tub ziꞌl Espiriit Yon
ricy mi ñii. 5 Reñ ga la mod ricy tub ga
mbecy ornu ricy yu coz nu rlagy Ñgyoozh,
tees laab tub ziꞌl Shuaan den Jesucrisht riib
ic mi delañ. 6 Zañ lo mod ricy Ñgyoozh num
tub ga lambecy, tees laab tub ziꞌl mi ricymi
delañ. 7Ñgyoozh bicymi nu locyuub Espiriit
Yon nim tub ga la mbecy, gun orzeꞌ locyuub
yu dela losaꞌy. 8 Espiriit Yon rbic mi shcab
ni tubmbecy par nu cuic yu consef ni losaꞌy.
Zeꞌ tuubaꞌmbecy, laab mi zeꞌ rbic mi shcab
niy par nu shaal yu de riidz ni Ñgyoozh nu
dzi nap rad lagy yu. 9 Tuubaꞌ mbecy, laab
mi zeꞌ ricy mi nu tonaꞌ la nap ricy cup yu
consuel lo Crisht. Zeꞌ tuubaꞌmbecy, laab ub
lam ricy mi nu cyiiñ yu gyicy yac yu mbecy
rat. 10 Zeꞌ tuubaꞌy ricy mi nu cyiiñ yu gyicy
yunusuriidz. Zeꞌ tuubaꞌyricyminucyiiñyu
nu shaal yu riidz nu druu lo Ñgyoozh lo de
mbecy. Zeꞌ tuubaꞌy ricy mi nu cyiiñ yu nu

gad lagy yu ti coz ni nuras, ti coz ni Espiriit
Yon. Tuubaꞌy ricy mi nu gac niiy nu riidz
nu rnii reñaꞌmbecy. Zeꞌ tuubaꞌy ricy mi nu
cyiiñ yu shaal yu riidz zeꞌ. 11 Tees laab tub
ziꞌl Espiriit Yon ricymi dela ndeꞌ. Ricymi nu
cyiiñ tub ga lo mbecy nu gyicy yu reñ ga la
mod gal nu ubmi rlagymi.

Tub zily la nac dela lugaar ni cuerp
12 Gun de mbecy ni Crisht na dey gal nu

na tub zi cuerp nu ricy cup zañ lugaar. Mas
ricy cup ñi zañ lugaar niñ tees nac ñii tub
zi cuerp. 13 Niꞌ ziꞌl mod na de ub na. Lat
den yuꞌmbecy Israeel. Nunu yuꞌmbecy nu
walab mbecy Israeel. Yuꞌ gaꞌmbecy nu nac
yu moz ni losaꞌy por fers la. Yuꞌ gaꞌ mbecy
nu nac yu patro̱o ̱ ni dey. Tees Espiriit Yon
bicymi nu byac dela den stub zi cuerp ornu
wi nis den. Nunu Ñgyoozh bzeed mi tub zi
Espiriit Yon nu nac num den.

14Gun tub cuerpwalab tub ziꞌl lugaar ricy
cup ñi sinu zañ lugaar ricy cup ñi. 15 Benu
tub gyiꞌn niiñ: “Ya̱ a ̱ꞌ naca ̱ ni cuerp, gun
walab yaa naca ̱”, niiñ. Mas ni niiñ tees nac
ñii tub lugaar ni cuerp. 16 Nunu benu tub
gyidag na niiñ: “Ya̱ a̱ꞌ naca̱ ni cuerp, gun
walab urlo naca̱”, niiñ. Mas ni niiñ tees nac
ñii tub lugaar ni cuerp. 17 Benu tub cuerp
nac ñii du ub urlo ziꞌl, orzeꞌ ¿lac mod par
nu gyeñ na? Nunu benu tub cuerp nin du
ub gyidag ziꞌl nac ñii, orzeꞌ ¿lacmod par nu
chuꞌ gyidiꞌñ na? 18Tees na den gal nu na de
lugaar ni cuerp. Nunu gal nu bzu Ñgyoozh
de zañ lugaar ni cuerp, ni ziꞌl bicy mi nu
gyicy tub ga la de ub na mod nu rlagy mi.
19Benu dela den tub ziꞌl lugaar ni cuerp nac
naa, orzeꞌ wacyiiñ cuerp nin. 20 Tees cuerp
ni den rishli, ricy cup ñi zañ lugaar niñ, tees
tub zi cuerp nac ñii.

21 Orzeꞌ tub urlon wac niiñ gab ñii yaan:
“Ruse la la cyiiñ rune̱”, niiñ. Nunutoonwac
niiñ gab ñii gyiꞌn: “Ru se la la cyiiñ ru ne ̱”,
niiñ. 22Tees demod la, dela lugaar ni cuerp
ni den nu rlyu nu walab lugaar nu ricy ñi
presis, de lugaar zeꞌ dzi zir cyiiñ ñi ni den.
23De lugaar nu a̱ꞌ ricy ñi presis, ndeꞌ tonaꞌ la
cuidad ricy dun ñi, nunu de lugaar ngach ni
cuerp nu cuidadaꞌ zir ricy dun ñi. 24 Zeꞌ de
lugaar nu rabee, walagy ñi nu cuidad gyicy
nudenñi. Ñgyoozhbicyminudela lugaarnu
a̱ꞌ ricy ñi presis ni cuerp ni den, ndeꞌ dzi zir
cuidad ricy den nu lugaar zeꞌ. 25Gun orzeꞌ
cueꞌ nu laꞌ losaꞌ de lugaar zeꞌ. Sinu delañ
gzuñ altant nu nac de losaꞌñ. 26Benu rzac zi
tub lugaar ni cuerp ni den, orzeꞌ gur zu lagy
dutuub la cuerp ni den. Benu tub lugaar ni
cuerp ni den nap rzac ñi, orzeꞌniꞌ ziꞌl nap zu
lagy dela lugaar ni cuerp ni den.

27 Na dela den na den gal nu na cuerp
ni Crisht, nunu tub ga la den nac naa tub
ga lugaar ni cuerp nim. 28 Lat de mbecy
ni Crisht, Ñgyoozh bzum tub ga la dey nu

lugaar niy. Nu loga la yuꞌ mbecy nu zuy
riiñ nu nac yu aposht. Nu cyup yuꞌ mbecy
zuy riiñ nu nac yu yu nu rnii riidz nu druu
lo Ñgyoozh. Nu chon yuꞌ mbecy zuy riiñ
nu rlyuuy de coz ni Crisht. Orzeꞌ despuees
yuꞌ mbecy zuy riiñ nu ricy yu nusuriidz.
Nunu yuꞌ gaꞌmbecy nu ricy guñaa. Orzeꞌ yuꞌ
gaꞌ mbecy nu rlocyuub losaꞌ. Orzeꞌ yuꞌ gaꞌ
mbecy nu riib ic de riiñ nu ricy mbecy lat
der. Orzeꞌ yuꞌ gaꞌ mbecy nu rnii nu riidz
reñaꞌ mbecy. 29 Walab dela mbecy nac yu
aposht. Walab dela dey nac yu mbecy nu
rnii de riidz nu druu lo Ñgyoozh. Walab dela
dey ricy yu nusuriidz. 30 Walab dela dey
ricy yu guñaanunacEspiriit YonniÑgyoozh.
Walab dela dey rniiy nu riidz reñaꞌ mbecy.
Walab dela dey gac shaal yu de riidz zeꞌ.
31 Bicy der nu gad tub riiñ nu ricy ñi presis
nu gac der. Teesmod nu nap zir par dela deꞌ
zir ñi, ndeꞌ riidz nu ne ̱e̱ lo der na.

13
Nu cambecy losaꞌy

1 Mas Espiriit Yon ni Ñgyoozh shaal mi
shcab ne ̱ nu ne ̱e̱ riidz reñ ga la de mbecy,
nunu mas shaal mi shcab ne ̱ nu ne ̱e̱ riidz
de anc, tees de riidz nu ne ̱e̱ zeꞌ se la la sac
ñi benu waca ̱ losa ̱ꞌ. De riidz nu ne̱e̱ nañ gal
nu na tub nu rzigy gyid o tub nu rzigy plati.
2Mas cyiiña̱ shaala ̱ riidz nudruu loÑgyoozh,
mas rad lagya̱ dela coz, mas gyet laga ̱ cuen
dela coz biigy ni Ñgyoozh, mas tonaꞌ la ricy
cupa̱ consuel lo Ñgyoozh, gashtal gac gyicya̱
nu cha̱a̱ seꞌ tub bicy, tees benu waca ̱ losa̱ꞌ,
orzeꞌ se la la saca̱. 3Mas rica ̱ dela coz ne̱ ni
de mbecy zi, nunu mas zaana ̱ caa dey gyi
cuerp ne̱ par nu nac Crisht, se la la cyiiña̱
benuwaca̱ losa̱ꞌ.

4Benu rca den losaꞌn, orzeꞌ gyicy cup den
pase̱z dun dey, nunu nap gyicy dun dey.
Benu rca den losaꞌn, orzeꞌ rila wayicy saap
lagy den ich yu, ni wayabic den gyel mbecy
ni de ub na. Ni a̱ꞌ nac den mbecy leꞌ. 5Benu
rca den losaꞌn, orzeꞌwayicy ñgya den loy; ni
wazu fert dennunac coz nu rlagy ub ziꞌl na;
ni wachaꞌ ic den. Benu rca den losaꞌn, orzeꞌ
ni wayezaꞌ lagy den loy ornu shiñ ricy nuy
ub na. 6 Benu rca den losaꞌn, orzeꞌ wagyet
lagy den ornu shiñ ricy nu mbecy dey, sinu
gyet lagy den ornu gyicy de mbecy mod nu
seꞌñ. 7 Benu rca den losaꞌn, orzeꞌ gagye la
den la ziꞌl mod nu nay. Segur la gyicy cup
den consuel loy, nunu rishlo den loy nu
gyicy yu gan, nunu gyicy cup den pase̱z niy.

8Nu rca den losaꞌn, rila wayecañ. Shuub
dzi nu walagyaꞌñ nu shaal den riidz ni
Ñgyoozh; ni walagyaꞌñ nu gyicy mi nu nii
den riidz reñaꞌ mbecy, ni walagyaꞌñ nu gy-
icy mi nu gad lagy den lac yaruu de coz.
9Gun Ñgyoozh ricy mi nu ñuu ga ziꞌl yet lag

den cuen, nunu ricy mi nu ñuu ga zi rcyiiñ
den nu shaal na riidz nu druu lom. 10 Tees
ornu shuub dzi nu gyanap den, ornu cyid
Crisht tuubaꞌ tir, orzeꞌ nap zir gad lagy den
dela coz.

11 Ornu gumiiña,̱ mne ̱e̱ mod nu rnii yu
nguzhmiꞌ, nunu guze̱e̱ gal nu rzii yu nguzh
miꞌ, nunu brusha̱ shcab gal nu rash yu
nguzh miꞌ shcab. Tees na bi guusha̱. Orzeꞌ
walagyaꞌñ nu gyicya̱ mod nu ricy yu nguzh
miꞌ. 12Na wagyet lag nap den cuen de coz
ni Ñgyoozh. Rad lagy den gal nu rabee lo tub
guannudzeeñdzeeñziꞌl rabee loñ. Teespar
lo se mbi la gabe dela coz, gun lo nu loo la
zac den mi. Orzeꞌ gad lagy den gal nu rad
lagy Ñgyoozh de coz nu yuꞌ nañ lardoon.

13 Tiem zeꞌ chon coz nu ni ziꞌl gyicy den:
nu gyicy cup den consuel lo Ñgyoozh, nunu
rishlo den lom, nunu ca den losaꞌn. Tees coz
nu ricy zir ñi presis lo chon coz zeꞌ, ndeꞌ nu
ca den losaꞌn.

14
De yu nu rnii riidz reñaꞌmbecy

1 Bicy der nu car losaꞌr. Bdiiñ der lo
Ñgyoozh nu gyicy mi nu cyiiñ der nu gyicy
ru riiñ nim nunu ricy zir ñi presis nu cyiñ
der riiñnugacgnii derderiidznudruu lom.
2 Gun de mbecy nu rnii riidz reñaꞌ mbecy,
walab lombecyrniiyñi, sinu loÑgyoozh,gun
de mbecy rila wagyet lag dey cuen de riidz
nu rniiy. De riidz nu rnii de mbecy zeꞌ, ndeꞌ
rniiy ñi por nu nac Espiriit Yon ni Ñgyoozh,
tees dela riidz nu rniiy zeꞌ, ndeꞌ riidz nu
wagyeñdey. 3Tees dembecynu rshaal riidz
nu druu lo Ñgyoozh laab nu riidz yu, de yu
zeꞌ, rniiy ñi lo dela mbecy par nu locyuub
yu dey, nunu rbic yu baloor ni dey, nunu
rbic yu consuel ni dey. 4 Zeꞌ de mbecy nu
rnii riidz reñaꞌmbecy, de mbecy zeꞌ laab ub
ziꞌl yurlocyuubyu. Teesdembecynurshaal
riidz nu druu lo Ñgyoozh, de yu zeꞌ rlocyuub
yu dela dembecy ni Crisht.

5 Yet lagya̱ benu dela der niir nu riidz
reñaꞌ mbecy, tees gyet zir lagya̱ benu dela
der cyiiñ ru nu shaal ru riidz nu druu lo
Ñgyoozh. Gun dzi zir sac de mbecy nu rnii
riidz nu druu lo Ñgyoozh gazeꞌ de mbecy nu
rnii riidz reñaꞌmbecy. Nomaas benu grusu
tubmbecynu shaal de riidz reñaꞌmbecy zeꞌ,
gazeꞌ nu sac ñi, gun orzeꞌ locyuub yu dela
mbecy ni Crisht. 6 Ndeꞌ nu der bicy na, ¿la
cyiiña̱ yapa̱ lo der benu ne ̱e̱ nu riidz reñaꞌ
mbecy? Orzeꞌ se la la cyiiña.̱ Tees benu
shaala ̱ lo der tub riidz nu briic Ñgyoozh nu
ne ̱e̱, o benune ̱e̱ lo der tub coz nu rlagy ñinu
gad lagy der, o benu shaala ̱ lo der tub riidz
nu druu lo Ñgyoozh, o benu lyu ̱u̱ ni der tub
coz ni Ñgyoozh, benu ni gyicya̱, orzeꞌ cyiiña̱
ni der.

7 ¿A wacuꞌ cuen der de gyiib ni musiic?
Tubbdzi o tubarpa,maswalabnumbaññii,
tees benua ̱ꞌnap rsiigydeyñi, orzeꞌwad lagy
den ladi rbooñ, gun a̱ꞌnap rsiigydeyñi. 8Niꞌ
ziꞌl ornu rzuꞌ gyel yuu. Benumbecy nu rlaa
trompet a̱ꞌ nap rlaay ñi, orzeꞌ wazu lily de
soldadparnu chucooy. 9Niꞌ ziꞌlmodwagyet
lag mbecy cuen de coz nu gnii de ru, benu
nii der nu riidz reñaꞌmbecy. Orzeꞌ ndeꞌ nañ
gal nu na nu lo bi la gnii der ñii. 10 Zañ lo
riidz yuꞌñ gyishlombecy, nunu segur la yuꞌ
mbecy nu gyet lag yu cuen tub lo ga de riidz
zeꞌ. 11Benu ya̱ wagyet laga ̱ cuen de riidz nu
rnii tub mbecy, orzeꞌ mbecy zeꞌ nay gal nu
na tub mbecy nu walab losa̱ꞌ, nunu ya̱ na
gal nu na tub mbecy nu walab losaꞌ yu zeꞌ.
12 Como rlagy der cyiiñ ru nu gyicy ru riiñ
nu rbic Espiriit Yon ni Ñgyoozh, ndeꞌ nu ricy
zir ñi presis nu gyicy der fers nu gyicy ru
riiñ par nu locyuub ru dembecy ni Crisht.

13 Orzeꞌ de yu nu rnii riidz reñaꞌ mbecy,
rlagy ñi nu cyiñ dey lo Ñgyoozh nu gy-
icy mi nu cyiiñ dey shaal yu de riidz zeꞌ.
14Gunbenuya̱ne ̱e̱du̱Ñgyoozhnuriidz reñaꞌ
mbecy, orzeꞌ ne ̱e̱ du ̱mnañ lardo̱o ̱ ziꞌla ̱. Tees
shcab ne ̱wagad lagy ñi la coz rne̱e̱. 15Orzeꞌ
¿la coz gyicya̱? Ornu rne̱e̱ du ̱ Ñgyoozh, rne ̱e̱
coz nu druu nañ lardo̱o ̱, tees niꞌ ziꞌl rne ̱e̱ de
coz nu yet laga ̱ cuen. Ornu rdula̱, rdula̱ nu
dutuub la lardo̱o ̱, tees niꞌ ziꞌl rdula ̱ de coz
nu yet laga ̱ cuen. 16 Ornu rbic der gras ni
Ñgyoozhnu riidz reñaꞌmbecy, orzeꞌ ¿lacmod
nii deꞌ zirdembecy: “Laabni”, nii dey? Zeꞌ ii
wangyet lag dey cuen coz nu rnii der. 17Mas
tonaꞌ la cyit za de riidz nu rnii der, tees rila
walocyuub ñi deꞌ zir losaꞌ der. 18 Ya̱ drica ̱
gras ni Ñgyoozh, gun ya̱ dzi zir rne̱e̱ nu riidz
reñaꞌmbecy gazeꞌ deꞌ zir de ru. 19Tees lat de
mbecy ni Crisht, yet zir lagya̱ nu lyu ̱u̱ gaay
zi riidz nu gyet lag dey cuen gazeꞌ nu ne ̱e̱ tii
miily riidz reñaꞌ mbecy nu wagyet lag dey
cuen.

20 Der bicy na, cueꞌ gash der shcab mod
nu rash de yu nguzh miꞌ. Bicy der mod nu
ricy de yu nguzh miꞌ nu wagyicy yu coz a̱ꞌ
nap. Tees ornu gash der shcab, bicy der
mod nu ricymbecy gush. 21Gun lat de riidz
nu bzeeñ Ñgyoozh mniim lac gyicy num de
mbecy Israeel. Orzeꞌ nam: “Gne̱e̱ lo de
mbecy Israeel nunacmbecynu rnii reñaꞌ ri-
idz, nunununac dembecynuwalabmbecy
guledz. Tees mas ni gyicya̱ par wazuub
gyidag dey ne ̱”, nam. 22Gal nu bicy mi tiem
zeꞌ, niꞌ ziꞌl ricy mi na, gun ornu cuic mi
reñaꞌ riidz nu nii tub gambecy, ndeꞌ cyiiñ ñi
par nu gad lagy de mbecy nu wagyicy cup
consuel lom cyu nac mi. Walab nu cuic mi
ñii par de mbecy nu bi ricy cup consuel. Zeꞌ
benu Ñgyoozh gyicy mi nu cyiiñ tub mbecy
shaal yu riidz nu druu lom, orzeꞌ ndeꞌ cyiiñ
ñi par dembecy nu bi ricy cup consuel lom.

Walab par mbecy nu wagyicy cup consuel.
23 Orzeꞌ lat nu yatublaazh de ru, mbecy
ni Crisht, benu dela der checuar niir riidz
reñaꞌ mbecy, nunu benu lat la zeꞌ chuꞌ tub
mbecy lat der, tub yu nu walab mbecy ni
Crisht o tubyunu a̱ꞌnacnuder, orzeꞌniiynu
raton der. 24Tees benu dela der niir riidz nu
druu lo Ñgyoozh, orzeꞌ ornu chuꞌ tub mbecy
nu a̱ꞌ nac nu der o chuꞌ tubmbecy nuwalab
mbecy ni Crisht lat der, orzeꞌ de riidz nu
rnii der zeꞌ, orzeꞌ ndeꞌ lyuuñ niy nu nac yu
mbecy cyi. Nunu de riidz zeꞌ lyuuñ loy nu
nac yu mbecy nu yuꞌ falt ni nu nac nu gyet
lag yu cuen dela coz nu rnii der. 25De riidz
zeꞌ gyicy caacy ñi de coz ngach nu rnii tooy.
Orzeꞌ gzu tib yu, nunu griib zily yu Ñgyoozh.
Orzeꞌ niiy nu rishli gaal zu Ñgyoozh lat der.

Mod nu gyicy de mbecy ni Crisht ornu
gyatublaazh yu

26Der bicy na, orzeꞌ i mod bicy der: ornu
gyatublaazh der, tub ga la der ricy cup ru
tub coz nu rlagy ru gul ru. Zeꞌ tuubaꞌ der
lyuur ni de losaꞌr. Zeꞌ tuubaꞌ mbecy briic
Ñgyoozh tub riidz nu niiy lo der. Zeꞌ tuubaꞌ
mbecy rlagy yu niiy nu reñaꞌ riidz. Zeꞌ tu-
ubaꞌy rlagyyunushaal yu lacyaruude riidz
zeꞌ. Tees dela coz zeꞌbicy der nu tubmodnu
locyuub ñi dela dembecy zigy. 27Benu la be
mbecy rlagy yu nu niiy riidz reñaꞌ mbecy,
orzeꞌ cyup ziꞌl mbecy o chon dey gac niiy.
Cueꞌ nu zigyaꞌ zir dey. Nunu bee lo dey
niiy. Zeꞌ tuubaꞌ mbecy rlagy ñi nu shaal yu
de riidz nu rnii dey zeꞌ. 28 Benu sac cyu
nu shaal riidz zeꞌ, orzeꞌmbecy nu rnii reñaꞌ
riidz zeꞌ rlagy ñi nu checay nu niiy lat de
mbecy zigy. Orzeꞌ nañ lardoo ziꞌl yu gac
niiy riidz zeꞌ lo Ñgyoozh. 29 Cyup mbecy o
chon yu gac niiy riidz nu druu lo Ñgyoozh.
Orzeꞌ deꞌ zir mbecy ri ziꞌl gua dey gash yu
shcabbena laabni galnu rniiy. 30Teesbenu
Ñgyoozh cuic mi riidz nu nii tuubaꞌ mbecy,
orzeꞌ mbecy nu rshaal riidz ni Ñgyoozh zeꞌ
checay nu rniiy. 31 Dela der gac nii der
riidz nu cuic Ñgyoozh nu nii der, tees bee
lo der niir, gun orzeꞌ gac dela mbecy zigy,
nunu gad baloor ni dey. 32 De mbecy nu
rnii riidz nu druu lo Ñgyoozh gac gyub ic
dey de riidz nu druu nañ lardooy. 33 Gun
Ñgyoozhwansaꞌ lagymi nu pshees chuꞌ den,
sinu Ñgyoozh psaꞌ lagymi nu gyicy denmod
nu seꞌñ.
Bicy der gal nu ricy dela deꞌ zir de mbecy

ni Crisht lat nu yatublaazh dey. 34 De
biñ mñaa wac nii dem ornu yatublaazh de
mbecy ni Crisht, gun ndeꞌ coz nu rlagy ñi.
Nunu wac gyub ic dem lat de mbecy zigy
gal nu rnii leey ni dembecy Israeel. 35Benu
rlagy mi gad lagy mi tub coz, orzeꞌ rlagy ñi
cugyiꞌm lo ñgyeem ornu grim yuꞌm, gun a̱ꞌ

nap benu tub biñ mñaa gniim lat de mbecy
zigy, zeꞌ nu rzat dey Crisht.

36 Rlagy ñi gad lagy der nu de riidz ni
Ñgyoozhwalab lat de rubzub gyiꞌñ;niwalab
lode ruziꞌl briñ. 37Benu tubmbecy rnii tooy
nu cyiiñ yu shaal yu riidz ni Ñgyoozh o benu
rnii tooy nu Espiriit Yon ni Ñgyoozh locyuub
mi yu nu niiy, orzeꞌ rlagy ñi gad lagy yu nu
Ñgyoozh bicy mi mandaar lo̱ nu ni ne ̱e̱ de
riidz ii lo der. 38Benu ca nambecywacheña
lagy yudendeꞌ, orzeꞌ cueꞌ gyicy cuender yu.

39 Der bicy na, orzeꞌ bicy der nu gniir de
riidz nu druu lo Ñgyoozh, tees cueꞌ ca der ni
de mbecy nu niiy nu reñaꞌ riidz. 40Dela coz
nu gyicy der bicy der ñiimod nu seꞌñ, nunu
mod nu rlagy ñi.

15
Ornu byabañ Crisht

1Nader bicy na, gyicya̱ nu gyezaꞌ lagy der
de riidz nu sac ni Crisht nu pshaala̱ lo der.
Riidz zeꞌ bi gush der ñii, nunu ndeꞌ riib ic ñi
der na. 2Niꞌ par nu nac de riidz nu pshaala̱
zeꞌ, gruu mbañ der, benu gyicy yac der nur
ñii, benu walab nu nu ruꞌ ziꞌl der gyicy cup
ru consuel loñ. Gun benu nu ruꞌ ziꞌl der
gyicy cup ru consuel loñ, orzeꞌ leew la gyicy
cup ru consuel loñ.

3 Ya̱ brica ̱ nu gad lagy der de coz nu gud
lagya̱, de coz nu ricy zir ñi presis par deꞌ zir
de coz. NdeꞌnugutCrisht parnunac cyi den
gal nu rnii de riidz ni Ñgyoozh. 4Orzeꞌ pcach
deymi. Orzeꞌdzi chonbyabañmigalnurnii
de riidz ni Ñgyoozh. 5 Orzeꞌ bruu sac mi lo
Bed. Orzeꞌ bruu sacaꞌm lo de trocyupaꞌ de
aposht. 6Orzeꞌdespueesbruusacaꞌmlozigy
zir de bicy na lat nu yuꞌ tublaazh dey. Bded
gaay gaynal dey nac yu yuꞌy. Nunu zigy dey
gabee yuꞌmbañ yu na, nomaas la be ziꞌl dey
bi gut yu. 7 Despuees orzeꞌ bruu sac mi lo
Santiag. Gazeꞌ nu bruu sacmi lo dela deꞌ zir
aposht.

8 Ornu laab ndeꞌ la nu blazh zeꞌ, orzeꞌ
bruu sac mi lo ya̱. Ya̱ bzaca ̱ gal nu rzac tub
mdoo nu gul anzir nu shuub tiem ni ornu
bzaaca̱m. 9 Gun ya̱ gash zir zu ̱ par lo deꞌ
zir de aposht. Ni wangyapa̱ nu nii dey ya̱
aposht, gunya̱ psheed zi̱ dembecyni Crisht.
10Tees nu nac nu Ñgyoozh nap bicy num ya̱,
nac la ̱a̱ ca na nu naca̱. Nunuwalab nu leew
lanapbicynumya̱, gunya̱ ricy zira ̱ riiñnim
gazeꞌ deꞌ zir de aposht. Tees walab nu bicya̱
de riiñ zeꞌub zi̱, sinuÑgyoozhbicymi faboor
num ya̱ nu blocyuub mi ya̱ nu gyicya̱ ñii.
11Tees a ̱ꞌ ricy ñipresis nu cyu bicy zir riiñ: ti
ya̱ o deꞌ zir de yu zeꞌ, gun tub ziꞌl riidz rne̱e̱
de ̱ lo der, nunu lo de riidz zeꞌ ricy cup der
consuel.

Ornu gyabañ dembecy nu bi gut

12 Tees como de ̱ ya̱ rshaal de ̱ lo der nu
Crisht byabañ mi, orzeꞌ ¿lagu yuꞌ ruꞌ la be
mbecy lat der nu rnii dey nu wayabañ de
mbecy nu bi gut? 13 Tees benu wayabañ de
mbecynubi gut, orzeꞌniꞌCrishtwangyabañ
mi. 14Nunu benu cueꞌ ñgyabañ Crisht, orzeꞌ
de riidz nu rshaal de ̱ lo der se la la sac
ñi, nunu se la la sac ñi nu gyicy cup den
consuel lom. 15 Benu ni, orzeꞌ de ̱ ya ̱ nu
bgu ̱u̱ de ̱, gunmne̱e̱de ̱nuÑgyoozhbicyminu
byabañCrisht. Teesbenurishlinuwayabañ
de mbecy nu bi gut, orzeꞌ walab rishli bicy
Ñgyoozh nu byabañ Crisht. 16 Gun benu
wayabañdembecynubi gut, orzeꞌniꞌCrisht
wacñgyabañmi. 17BenucueꞌñgyabañCrisht,
orzeꞌ se la la sac ñi nu gyicy cup der consuel
lom, nunu benu ni, orzeꞌ nigul gyicy sulagy
Ñgyoozh de cyi der. 18Benu ni, niꞌ de mbecy
nu bi gut, de yu nu bicy cup consuel lo
Crisht,mnit lo dey. 19Benu lat nuyuꞌ ziꞌl den
gyishlombecy iina, drish loden loCrisht, zeꞌ
wayabañaꞌden, orzeꞌ cuaa zir deubnagazeꞌ
deꞌ zir dembecy.

20 Tees rishli Crisht byabañ mi ornu gut
mi. Mi zeꞌ biñ nu byabañ loga la par lo deꞌ
zirdembecynugyabañpar lo. 21Gungalnu
rat den nu nac tub zi mbecy, niꞌ ziꞌl gyabañ
den nu nac tuubaꞌ zi mbecy. 22 Gun dela
mbecy rat dey gyiꞌ nu nac dey nez Adaang.
Orzeꞌ niꞌ ziꞌl mod gyabañ dey gyiꞌ nu nac
nu dey Crisht. 23 Tub ga la mbecy gyabañ
yu ornu shuup tiem niy. Nu loga la byabañ
Crisht. Orzeꞌ despuees gyabañ dembecy nu
nac nim, ornu cyid mi tuubaꞌ tir. 24 Orzeꞌ
shuub dzi nu gyaꞌ lo dela coz. Orzeꞌ Crisht
gyicy mi gan dela losaꞌ yuum, nunu guꞌm
gyel gubier nim yaa Ñgyoozh, Uz mi. 25Gun
Crisht rlagy ñi nu gyub ic mi gashtal gyicy
lam gan dela losaꞌ yuum. 26Orzeꞌ laab ndeꞌ
la gyicy mi gan nu checa nu gat mbecy.
27Gun Ñgyoozh bicy mi nu Crisht gyub ic mi
dela coz. Nomaas rabee nu walab nu gyub
icmi Ñgyoozh. 28Tees ornu Crisht gyub icmi
dela coz, orzeꞌ “O” niim nu gyub ic Uz mim,
biñ nu bicy nu gyub icmi delambecy. Orzeꞌ
Ñgyoozh gyub ic mi dela coz.

29 Yuꞌ mbecy nu rzu nis dey nu nac de
mbecy nu bi gut. ¿Lagu ni ricy dey benu
wayabañaꞌ de añ? 30 Zeꞌ par de ̱ ya̱, ¿lagu de
or la yu̱ꞌ de ̱ lo rishdzidz nu gat de̱? 31 Segur
la rishli, der bicy na, de dzi la rdeda̱ lo
rishdzidz nu gata ̱. Tees yet lagya̱ nu nac
der como nac der mbecy ni Shuaan den
Jesucrisht. 32 Orzeꞌ se la la pcyiiñ nu ptub
su ̱de ̱dembecy Éfeso, dembecynuna gal nu
nabañdañ, benuwayabañdenornu gat na.
Benu ni, orzeꞌ nap zir gyicy la den gusht gal
nu rnii de mbecy ornu rniiy: “¡Dow na, doꞌn
gun dzi ga gat na ina!”, rnii dey.

33 Cueꞌ zaan der nu guu mbecy ru. “Benu
mbecy a̱ꞌ nap chesa nuy mbecy nap, orzeꞌ

gyicy yu nu gnu mbecy nap”, rnii dey.
34 Orzeꞌ pchaa der mod nu gyicy ru, nunu
cueꞌ gaꞌ gyicy der coz cyi. Gun yuꞌmbecy lat
der nu a̱ꞌ yuꞌ lo deyÑgyoozh. Ndeꞌ nu ni rne ̱e̱
de riidz ii lo der par nu gat lo der.

Lacmod gyabañ dembecy gut
35Che chii la canambecy cugyiꞌy: “¿Nu lac

mod gyabañ de mbecy nu bi gut? ¿Nu lac
na cuerp ni dey?” nii dey. 36 ¡Ndeꞌ tub coz
ton nu nii dey! Benu nuuz der tub mbigy
tub ya mni, warib ñi benu wanit lo mbigy
nu bdunuuz zeꞌ. 37Coz nu nuuz der zeꞌ, ndeꞌ
walab ub la ya mni, sinu ndeꞌmbigy ziꞌl ñi:
tubmbigy trig o la ziꞌl reñaꞌ lombigy. 38Tees
Ñgyoozh gyicy mi nu galy ya mni zeꞌ, nunu
gyicy mi nu gyac mbigy zeꞌ gal nu na nu ub
mi rlagy mi. Tub lo ga de mbigy zeꞌ ricy
mi nu reñ ga la nu nañ gac ñii. 39 Nunu
walab tub ziꞌl nu na beel mbecy nu de beel
bañcyug. Reñ na beel mbecy, nunu reñ na
beel bañcyug. Reñ na beel chigyiñ nunu
reñaꞌ na beel bel gyoow. 40Niꞌ de coz nu taꞌ
baa, reñaꞌ nañ par de coz nu yuꞌ lo yu ii. De
coz cyitnanu taꞌbaareñaꞌ rabeeñpardecoz
cyit nanuyuꞌ lo yu ii. 41Cyit rabeedoogüidz.
Beey cyitaꞌ rabee ma. Tees reñaꞌ rabee ma
par doo güidz. Bel baa reñaꞌ rabee ma. Mas
de bel baa, reñ ga la rabee tub ga ma lat de
losaꞌma.

42Niꞌ ziꞌl mod gac ornu gyabañ de mbecy
nu bi gut. Ornu rdugach cuerp ni mbecy,
orzeꞌ gyayuñ. Tees ornu gyabañ ñi orzeꞌ
wataꞌñ. 43 Ornu rdugach dey, orzeꞌ shni
na dey; tees ornu gyabañ dey, orzeꞌ tonaꞌ
la gyafert dey. 44 Ornu rdugach dey, orzeꞌ
cuerp ni dey nac ñii coz ni gyishlombecy ii;
tees ornu gyabañ dey, orzeꞌ cuerp ni dey
gyac ñi coz ni gyibaa. Yuꞌ cuerp nac ñii ni
gyishlombecy ii, nunu yuꞌ gaꞌ cuerp nu nac
ñii ni gyibaa.

45Gun lat de riidz nu bzeeñÑgyoozh rniiñ:
“Adaang, yu nu bzuub gyiꞌñ nu rachmbecy,
yu zeꞌ byac yu tub mbecy mbañ. Zeꞌ Crisht,
biñ nu bzuub gyiꞌñ nu gyabañ mbecy, mi
zeꞌ nac mi tub mbecy nu wat nu rbic gyel
mbañ”, rniiñ. 46 Nu loga la Ñgyoozh briic
mi cuerp ni gyishlombecy ii ni den. Orzeꞌ
despuees cuic mi cuerp ni mbecy gyibaa ni
den. 47Nu loga la, Adaang psaꞌ lagy Ñgyoozh
yu nu yu. Tees nu cyup Crisht bruum gy-
ibaa. 48Delambecy ni gyishlombecy na dey
gal nu na Adaang, yu nu byaa nu yu, tees de
mbecynunacnuCrisht nadey gal nunabiñ
nu bruu gyibaa. 49Orzeꞌ na, na den gal nu
na mbecy nu byaa nu yu, tees par lo gyac
den gal nu na Crisht, biñ nu bruu gyibaa.

50 Der bicy na, ya̱ rne ̱e̱ ni cuerp gyidz ii
ni den, cuerp ni beel nu ni rit, nii rila wac
chuꞌñ lo gyel gubier ni Ñgyoozh. Niꞌ cuerp
gyidz ii ni denwacyiiñ ñi par nu gagyeñ tub

la. 51Rlagya̱ gad lagy der tub coz nu wagad
lagy la de mbecy. Walab dela den gat na.
52 Tees nañ tub miiñ ziꞌl dela den dza nu
nan. Tub lat nu shet ziꞌl gyid iz na, ornu
dulaa trompet, orzeꞌ dela de añ gyabañ dey,
nunu rila wataꞌ dey. Nunu dza nu na dela
den. 53 Gun cuerp nu gat ni den ii rlagy ñi
nu dzañ. Gyac ñi tub cuerp nu rila wataꞌ.
54Orzeꞌ ornu cuerp ni den nu gat ii gyac ñi
cuerp nu rila wataꞌ, orzeꞌ gyuꞌ ni de riidz nu
bzeeñ Ñgyoozh, zeꞌ nu rniiñ: “Bi bicy mbecy
gan. Rila wataꞌ dey”, rniiñ. 55 Orzeꞌ gyel
gut rila wayicyaꞌñ gan dey. Rila wayicyaꞌñ
nu zac zi gaꞌ dey nu gat yu. 56 Gat den
nu nac de coz cyi nu bicy den. Nunu bicy
den cyi comowangyicy den gal nu rnii leey
nu bzeeñ Ñgyoozh. 57 Tees gric den gras ni
Ñgyoozh, gun bicy mi nu gyicy den gan nu
nac de coz nu bicy Shuaan den Jesucrisht.

58Na der bicy na, bzu fert der nu nac de
coz ni Crisht, nunu bicy paa der nim. Bloo
lo der nu de riiñ nu ricy ru ni Ñgyoozh, gun
bi neñ der nu la ziꞌl coz ni Ñgyoozh nu ricy
der walab nu leew la ricy der ñii.

16
Mod nu rbic dey tiñ ni dembecy ni Crisht

1 Na par ornu teꞌ der de tiñ nu glocyuub
der de mbecy ni Ñgyoozh nu yuꞌ lo de yu nu
la Judea, rlagy ñi gyicy der mod nu mne̱e̱
lo tub nac ga de mbecy ni Crisht nu yuꞌ lo
de yu ni Galacia. 2 Tub noming ga rlagy ñi
nu co reñ der ñuu tiñ. Dub gal lac ricy der
gan dub ni cuic der. Orzeꞌ cuꞌ choow der
ñii, gun orzeꞌ ornu yapa̱, walagy ñi dudeꞌ de
tiñ zeꞌ. 3 Ornu yapa̱, orzeꞌ zeeda ̱ de mbecy
nu bi pcui der zeꞌ, nu cha nu dey de tiñ zeꞌ
par Jerusaleeng, nunu cha nu dey tub gyicy
ni rishbeey nu zeeda ̱ lo de bicy na nu yuꞌ
lugaar zeꞌ. 4Benu galagy ñi nu cha ̱, orzeꞌ niꞌ
ziꞌl ya ̱ cha̱ du ̱ dey.

Baly rlagy yu cha güiiy dey
5 Nez nu yapa ̱, rlagy ñi nu deda̱ lo de

mbecy nu yuꞌ Macedonia. Orzeꞌ niga deda̱
par lo de ru. 6 Rlagya ̱ gyiyeeñ du ̱ der tub
tiem, ben a wac cyiiña̱ lat der dub laa lat
lascyey. Orzeꞌ gac locyuub der ya ̱ nu de
coz nu galagy ñi ne ̱ ornu cha̱ tuubaꞌ lugaar.
7 Walab nu rlagy ziꞌl ya̱ nu zaca ̱ der nez
nu deda̱, sinu rlagya̱ nu les cyiiña̱ lat der
benu zaan Shuaan den. 8 Tees gyiyeeña̱
Éfeso ii gashtal shuub la dzi nu chuꞌ saꞌ ni
Pentecostés. 9 Gun mas yuꞌ zigy mbecy nu
zay contr ni Shuaan den, tees na tiem niñ
par nu gyicya ̱ gan de riiñ ily nim Éfeso ii.

10Benu gri Timoteo lo der, orzeꞌ gyicy der
nu nap zu lagy yu, gun yu zeꞌ ricy yu riiñ
ni Shuaan den gal nu ricy ya ̱. 11 Cueꞌ gyicy
gyidz der yu, sinu rlagy ñi nu locyuub der
yu nu de coz nu galagy ñi niy par ornu chay

tuubaꞌ lugaar, gun orzeꞌ cush cyay cyidaꞌy
lo̱. Gun ya ̱ rishlo ̱ yu nu cyid yu nu deꞌ zir de
bicy na.

12 Zeꞌ Apolos, ya̱ mnishba̱a̱ loy nu cyid
güiiy der gal nu deꞌ zir de bicy na. Na la
walagy yu cyid yu. Tees ornu gad mod niy
orzeꞌ cyid yu.

13 Bicy cuidad der ub ru ni de coz a̱ꞌ nap.
Nunu ni cueꞌ gyaꞌ ich der nu nac de coz ni
Crisht. Cueꞌ dzib der. Bzu fert der. 14Nunu
dela coz nu gyicy der, bicy der ñiipar nunac
nu rca der losaꞌr.

15 Der bicy na, de ru rad lagy der nu par
deꞌ zir de mbecy nu yuꞌ lo yu ni Acaya,
Estéfanas nu de famil niy, de yu zeꞌ byac
dey mbecy ni Crisht nu loga la, nunu de yu
zeꞌ byuꞌy lo de riiñ par nu locyuub dey de
mbecy ni Crisht. 16 Der bicy na, rlagya̱ nu
gyicy yac der nu de coz nu rnii de yu zeꞌ,
nunu de coz nu rnii de mbecy nu na gal nu
na de yu zeꞌ. Nunu bicy yac der nu cyu ziꞌl
mbecy nu ricy nu dey riiñ. 17 Tonaꞌ la yet
lagya̱ nu biid Estéfanas, nu Nat, nu Acaico.
De yu zeꞌ blocyuub dey ya̱ lugaar ni de ru,
gun sac der ii. 18Gal nu bicy dey nu bet lagy
de ru, niꞌ ziꞌl bicy dey nu bet lagya ̱. Cyu ziꞌl
mbecy nu ni na gal nu na de yu zeꞌ rlagy ñi
nu griib zily der yu.

19 Dela de mbecy ni Ñgyoozh nu yuꞌ lo yu
ni Asia, bzeed dey ñgyoozh ni der. Aquila nu
Priscila gal nu dela de mbecy ni Crisht nu
ryatublaazh nañ yuꞌ dey bzeed dey ñgyoozh
ni der como niꞌ nac der mbecy ni Crisht.
20Deladebicynanuyuꞌ ii bzeeddeyñgyoozh
ni der. Dela der nap nii nu der losaꞌr par nu
gabe nu nac der losaꞌ bicy ru.

21 Ya̱ Baly, ca̱a ̱ de riidz ii nu ya̱a̱ nu zeeda̱
ñgyoozh ni der.

22 Benu tub mbecy wacay Shuaan den
Jesucrisht, orzeꞌ bi gul yu duu. ¡Shuaan de ̱,
da!

23 Shuaan den, Jesucrisht, nap gyicy num
der. 24Nunu bi neñ der nu ya̱ rca̱ der nu nac
Jesucrisht.

2 Corintios
Gyicy cyup nu bzeed Baly lo
dembecy ni Crisht nu yuꞌ

Corinto

Baly zeed yu gyicy lo de mbecy ni Crisht
nu yuꞌ Corinto

1Ya̱ Baly, yunubzuÑgyoozhnugac aposht
ni Jesucrisht. Ni bicy mi, gun ndeꞌ coz nu
rlagy mi. Ya̱ nu biicy na Timoteo zeed de ̱
gyicy ii lo dembecy ni Ñgyoozh nu yuꞌ gyedz
Corinto nunu lo dela de mbecy ni Ñgyoozh
nu yuꞌ lo de yu ni Acaya. 2Ñgyoozh Uz na nu
Shuaan den Jesucrisht gyicy dem faboor nu
napgyicynumderu, nunugyicyminucheti
ri añ ni der.

Bzac zi Baly
3Orzeꞌ gyabic den gyel mbecy ni Ñgyoozh,

Uz Shuaan den Jesucrisht. Mi zeꞌ Uz na, biñ
nu gushni lagy de ub na. Mi zeꞌ Ñgyoozh nu
rbic consuel ni den. 4Dela lat tiem nu deet
rzac na, orzeꞌ Ñgyoozh rbic mi consuel nin.
Orzeꞌnunac consuel zeꞌ cyiiñdennugricna
consuel ni mbecy nu rzac de lo la coz deet.
Gun laabaꞌconsuelnubriicminiden, laabaꞌ
ndeꞌ gric na ni dembecy. 5Gun gal nu Crisht
bzac zim, niꞌ ziꞌl zac zi gaꞌ den nu nac mi.
Tees niꞌ ziꞌl Ñgyoozh cuic zir mi consuel ni
dennunacCrisht. 6Gunbenude ̱ya̱ zacdeet
de ̱, ndeꞌ cyiiñ ñipar de ru, gunorzeꞌÑgyoozh
cuic mi consuel ni der, nunu co mbañ mi
der. Como Ñgyoozh rbic mi consuel ne ̱ de ̱
ya ̱, niꞌ ziꞌl cuicmi consuel ni de ru. Locyuub
mi der nu gagyer nu pase ̱z ornu gzac deet
der gal nu bzac de ̱ ya̱. 7 Orzeꞌ de̱ ya̱ tonaꞌ
la drish lo̱ de̱ lo der nu wayaꞌ ich der, gun
nap rad lagyde ̱nugal nubzacdeet de̱ ya̱, niꞌ
rzac deetaꞌ de ru. Orzeꞌ niꞌ ziꞌl gal nu briic
Ñgyoozh consuel ni de̱ ya̱, niꞌ ziꞌl cuicaꞌm
consuel ni de ru.

8Nader bicy na, rlagy de ̱ gyicya̱nu gyezaꞌ
lagy der de coz deet nu bzaac de̱ lat nu gusa ̱
de ̱ lo de yu ni Asia. Par nu tonaꞌ la coz ily
bzac de ̱, orzeꞌ blazh consuel ne ̱ de ̱ par nu
cyiiña̱ gyishlombecy ii. 9Guze̱e̱ de̱ nu na ̱ gal
nu na tub pres nu bi zuu la nu gat. Orzeꞌ ni
bzac de̱ par nu gad lagy de̱ nu cueꞌ gyicy cup
de ̱ consuel lo uba ̱, sinu gyicy cup de ̱ consuel
lo Ñgyoozh, biñ nu gyicy nu gyabañ mbecy.
10Ñgyoozhbibloomde ̱ya̱ lo tub rishdzidz ily
nu rlyu nu bi gat la de ̱, nunu co napaꞌm de ̱
ya ̱ par lo. Orzeꞌ gyicy cupaꞌ de ̱ consuel lom
nu co napaꞌm ya̱, 11benu de ru locyuub der
de ̱ya ̱nucyiñder loÑgyoozhnunacde ̱. Orzeꞌ
benu zigymbecy rnii nudeyÑgyoozhnunac
de ̱ ya̱, orzeꞌ niꞌ ziꞌl zigy mbecy rbic dey gras
nim nu nac nu nap bicy num de̱.

Baly wangac chay Corinto
12Yuꞌ tub coznu ricyñinu tonaꞌ la yet lagy

de̱. Coz zeꞌ, ndeꞌ nu rad lagy de̱ nañ lardo̱o ̱
nu nap bicy du ̱ de ̱ de ru gal nu dela deꞌ zir
mbecy. Bicy du ̱ de ̱ der nu gyel cacy. Nunu
naal la rabee coznubicydu̱ de ru. Walabnu
bicy du ̱ de ru tub mod nu bruu nañ shcab
ni uba ̱, sinu bicy de ̱ tub mod nu bruu lo
Ñgyoozh. Gun Ñgyoozh bicy mi faboor nu
blocyuubmi de̱ nuni bicya ̱. 13Orzeꞌ lo gyicy
nu rzeed de ̱ lo der rca ̱a̱ de̱ tub lo ziꞌl riidz
nu gac syaꞌ der nunu nap gyet lag der cuen.
Nunu drish lo ̱ de̱ nu par lo nap gad lagy
der 14 ornu shuub dzi nu cyid Shuaan den
Jesuuz, gal nu gyet lagy de ̱ ya ̱ nu nac de ru,
orzeꞌ niꞌ ziꞌl gyet lagyaꞌ de ru nu nac de ̱ ya̱.
Ndeꞌ tub coz nu gad lagy der ñuu ga zi tiem
na.

15 Nu nac nu ya̱ rad lagya̱ nu de coz zeꞌ
ndeꞌ segur la, ndeꞌ nu ya̱ bicy pe ̱e̱ nyapa̱ lo
der loga la, gunorzeꞌ cyup tir yapa̱ locyuuba ̱
der. 16Gun ya ̱ bicy pe̱e̱ nyap güii̱̱ de ru loga
la nez nu ñgyaa̱̱ Macedonia. Na or mbish
cya̱, nyap güii̱ ̱ ga̱ꞌ de ru tuubaꞌ tir. Ni bicy
pe̱e̱, gun orzeꞌ de ru gac locyuub der ya̱ nu
gad coz nu cyiiñ ne̱ ni byaj nu cha ̱ Judea.
17Ornu mne̱e̱ nu ni gyicya̱, ¿a mnii too der
nu ya ̱ bicy cyup ica ̱? ¿Uti mnii too der nu
ornu ya ̱ rloo ica ̱ ben lac gyicya̱, orzeꞌ ryuba ̱
tubmod rguu? ¿A rne ̱e̱ de ̱ nu “Bi yap la de̱”,
zeꞌ laab tiem zeꞌ rne ̱e̱ ga̱ꞌ de ̱ nu “Wayapa̱?”
18 Ñgyoozh rad lagy mi nu wagne̱e̱ de ̱ nu
“Bi yap de ̱”, orzeꞌ laab tiem zeꞌ rne ̱e̱ ga̱ de ̱
nu “Wayapa ̱.” De̱ ya̱ a̱ꞌ ne ̱e̱ de ̱ rup laa coz
zeꞌ nañ tub tiem ziꞌl. 19 Gun Jesucrisht, Iꞌñ
Ñgyoozh, biñ nu rzat Silvano, nu Timoteo,
nu ya̱, mi zeꞌ a̱ꞌ nac mi tub biñ nu ricy cyup
ic, sinu dub laa tiem ricy mi coz nu rnii
Ñgyoozh. 20 Gun Crisht bicy yac mi ni dela
riidz nap numnii Ñgyoozh nu segur la gyicy
mi. Ndeꞌ nu ornu ryabic den gyel mbecy ni
Ñgyoozh nu nac Crisht, orzeꞌ rnii den: “Laab
ni gac ñii.” 21Orzeꞌ laab Ñgyoozh bicy mi nu
gad lagy de ̱ ya̱, gal nu de ru nañ lardoo den
nu nac num den, nunu laab Ñgyoozh bloo
sum den nu gac naa nim. 22 Orzeꞌ briic mi
Espiriit Yon nim ni den. Mi zeꞌ nam gal nu
na tubseyparnugabenunacnaanim. Briic
mi mi zeꞌ ni den nu loga la par nu gabe nu
cuic mi de coz ni den par lo.

23GunÑgyoozhneñminuwancha̱ Corinto
gal numnii to ̱o̱ gun ya̱ rze ̱e̱ nu a ̱ꞌ nap par de
ru benu ñgyaa̱̱. 24Walab nu rlagy de ̱ nu por
fers la cheña lagy der de coz nu gne ̱e̱, gunde
rubi rzu fert dernunacdecozniCrisht. Coz
nu rlagy de̱, ndeꞌ nu gyicya̱ riiñ tublaazh la
nu de ru, gun orzeꞌ zu cyit lagy der nu nac
de riiñ nu gyicy den.

2
1Ndeꞌ nu ya̱ bduꞌ ica ̱ nu wayap güii̱ ̱ de ru

nis gyicya̱ nu gyicy shni der. 2 Gun benu
ya̱ gyicya̱ nu gyicy shni der, orzeꞌ ¿ca grusu
mbecy nu gyicy yu nu gyet lagya̱? Gun ¿a
walab de ru ndeꞌ? Como laab de ru mbecy
nu gyicy shni nu nac coz nu gyicya̱. 3Ndeꞌ
nunimodpca ̱a̱ lo gyicy nu zeeda ̱ lo der, gun
cueꞌnugyicydernugyicy shni ̱ornuyapa̱ lat
der. Gun de ru lagy ñi nu gyicy der nu gyet
lagya̱. Gun ya̱ rad lagya̱ nu segur la gal nu
ya̱ gyet lagya̱, niꞌ ziꞌl gyetaꞌ lagy de ru. 4Tees
ornu pca̱a̱ gyicy ii nu zeeda̱ lo der, tonaꞌ la
guc deet nañ lardo̱o ̱, nunu gashtal nis urlo̱
pca̱a̱ ñii. Tees pca̱a̱ ñii walab par nu gyicya̱
nu gyicy shni der, sinu par nu drica̱ nu gad
lagy der nu ya̱ tonaꞌ la rca̱ de ru.

Nu gyicy sulagy dey losaꞌy
5 Benu ca na tub mbecy bicy yu nu bicy

shni losaꞌy, walab ya̱ ziꞌl bicy yu nu bicy
shni ̱, sinu bicy yu nu bicy shni dela de ru
ñuu ga. “Ñuu ga” rne̱e̱par nu cueꞌ gyicy zilya̱
de coz zeꞌ. 6Orzeꞌ lo dela de ru bded cyaal
der briic der cashtig nimbecy zeꞌ. Orzeꞌbeñ
beeni ziꞌl. 7Orzeꞌna rlagyñinugyicy sulagy
der niy, nunu cuic der baloor niy, gun orzeꞌ
cueꞌ gaꞌ gyicy shniy. Gun nis laa yaay de coz
ni Crisht. 8 Ndeꞌ nu ya ̱ rnishba ̱a̱ lo der nu
cuic der nu gad lagy yu nu rca der yu tuubaꞌ
tir. 9 Gun anzir bzeeda̱ gyicy zeꞌ lo der nu
nac de coz zeꞌ, par nu gyicya̱ preb der ben
a wazuub gyidag der de riidz nu ne ̱e̱. 10Na
ornude rugyicy sulagydernimbecynunac
coznubicy yu, orzeꞌniꞌ ya̱ gyicy sulagya ̱niy.
Nunu benu yuꞌ cyi nu gyicy sulagya̱, orzeꞌ
gyicy sulagya̱ ñii nu nac de ru par lo Crisht,
11gun orzeꞌ nuras wagyicy yu gan de ub na,
gun bi neñ na la namay nu ricy cup yu.

Guc deet nañ lardoo Baly gyedz Troas
12 Na ornu bri ̱ gyedz nu la Troas par nu

shaala ̱ de riidz ni Crisht lo de mbecy nu
yuꞌ gyedz zeꞌ, orzeꞌ Shuaan den tonaꞌ la
blocyuub mi ya̱ nu guud tub mod nu bicya̱
riiñnim. 13Tees rilawanganap lagya̱ parnu
wancheela̱ biicy na Tito. Ndeꞌ nu mne̱e̱ du̱
dey ñgyoozh. Orzeꞌ bru̱u̱ lugaar zeꞌ gua̱ par
lo de yu ni Macedonia.

Gyicy den gan nu nac Crisht
14Gric den gras niÑgyoozh, gun ricymi nu

gyicy den gan nu nac Crisht. Orzeꞌ de ub na
dric na nu gad lagy de mbecy de coz nim.
De coz zeꞌ nañ gal nu na tub coz zguul nu
tush las den. 15Nunu laab de ub na na den
gal nu na tub dzeeñ zguul ni yaal nu rbic
Crisht par lo Ñgyoozh. Orzeꞌ nu zguul tiꞌ zeꞌ
zaab tiꞌñ lat de mbecy nu gruu mbañ, gal
nu lat de mbecy nu nit lo. 16 Par de mbecy
nu duneꞌ, tiꞌ zguul zeꞌ gyicy ñi nu gad lagy
yu nu gat yu. Zeꞌ par de yu nu gruu mbañ,
nu zguul zeꞌ gyicy ñi nu gad lagy dey nu cui
mbañ yu. Orzeꞌ ¿ca na mbecy nu cyiiñ yu
gyicy yu riiñ ni Ñgyoozh? 17 De̱ ya̱ cyiiñ de ̱,

gunwagyicydu ̱de ̱de riidzniÑgyoozhgalnu
ricy de mbecy nu ricy dalje ̱z nu la coz, gun
yuꞌ zigy mbecy nu ni ricy yu. De̱ ya̱, lugaar
nu ni gyicy de ̱, lo la Ñgyoozh li rshaal de ̱ de
riidz nim. Gun mi zeꞌ bzuu nez mi de ̱ ya̱,
nunude ̱ ya̱ nac du ̱de ̱Crisht nunumi zeꞌnac
num de ̱ ya̱.

3
Trat cub nu ricy Ñgyoozh numbecy

1 Ornu ni rne ̱e̱ de ̱, ¿a rlyu nu tuubaꞌ tir
brugyiꞌ nu ryabic de ̱ gyel mbecy ni uba ̱?
¿Walab gaal rlagy ñi nu rlyu ̱u̱ de ̱ tub gyicy
lo der nu rniiñ cyu nac de ̱, gal nu ricy la
be mbecy? ¿O walab gaal rlagy ñi nu cuic
der gyicy nu rnii cyu nac de ̱ nu lyu̱u ̱ lo reñaꞌ
mbecy? 2Walagy ñi nu ni, gun de ru na der
gal nu na tub gyicy nu rniiñ cyu nac de̱ ya̱.
De ru na der gal nu na tub gyicy nu bi ca
nañ lardo̱o ̱ de̱. Orzeꞌ dela mbecy gac gad
lagy dey coz nu rnii gyicy zeꞌ, nunu gac syaꞌ
dey ñi. 3Nunu rabee nu laab Crisht pcaam
lo gyicy zeꞌ, nunu bzeed mi ñii nu nac de ̱
ya ̱. Nunuwancaam lo gyicy zeꞌ nu tint, sinu
pcaam looñ nu nac Espiriit Yon ni Ñgyoozh,
tubbiñnumbañ. Nunuwancañ lo tubgyitaꞌ
she, sinu gyicy zeꞌ cañ nañ lardoombecy.

4Orzeꞌ segur la rad lagyde ̱denundeꞌ, gun
ricy cupde̱ consuel loÑgyoozhnunacCrisht.
5 Gun walab nu nil cyiiñ de̱ nu gyicya̱ la
coz, sinubenugac gyicyde ̱ñii, orzeꞌÑgyoozh
bicy mi nu gac gyicy de ̱ ñii. 6Mi zeꞌ bicy mi
nu cyiiñ de̱ gyicya̱ de riiñ ni tub trat cub.
Ndeꞌwalab trat nu ca lo gyicy. Sinu ndeꞌ trat
nu bruu lo Espiriit Yon ni Ñgyoozh. Gun trat
ni leey nu ca lo gyicy, ndeꞌ rniiñ nu rlagy ñi
nu gat den. Tees Espiriit Yon ni Ñgyoozh rbic
mi gyel mbañ ni den.

7 Leey ni Moisees pcañ nu letr lo gyitaꞌ.
Nunu bruu zac gyel lily ni Ñgyoozh, ornu
briic mi ñii. Orzeꞌ de mbecy Israeel wan-
gagyeedeynungüiiy loMoiseesparnu tonaꞌ
la byaryal loy, mas nu ryal zeꞌ byagash yaa
niñ. Tees benu rabee gyel lily ni Ñgyoozh
ornu bruu zac leey nu rniiñ nu rlagy ñi nu
gat na, 8 ¡dzi zir rabee gyel lily nimnunacnu
gusu tub trat cub nu riib ic Espiriit Yon nim!
9 Gun benu rabee gyel lily nim ornu bruu
zac leey nu rñii nu rlagy ñi nu gat na, ¡orzeꞌ
dzi zir nap rabee gyel lily nim nu nac tub
trat nu rniiñ lac mod gyanap mbecy lom!
10Gun gyel lily ni Ñgyoozhnu bruu zac gulas
wasaap ñi gyel lily nim nu rabee tiem na.
11 Benu bruu zac gyel lily ni Ñgyoozh ornu
biid leey ni Moisees, tub leey nu bi bded ni,
orzeꞌ dzi zir nap rabee gyel lily nim na nu
nacnu zu tub trat cub, tub trat nu zupar tub
la.

12Par nu nac nu drish lo̱ de ̱ lo trat cub zeꞌ,
wacchib la de̱ rne ̱e̱. 13 Wagyicy de ̱ gal nu

bicy Moisees. Gun yu zeꞌ psoow yu loy par
nu cueꞌ zac dembecy Israeel nu gyu nu ryal
nu ca loy. 14 Tees gal nu byoow lo Moisees,
niꞌziꞌl byoownañshcabnidembecy Israeel.
Nunu mas gashtal dzi na noow nañ shcab
ni dey lat nu rsyaꞌ dey de gyicy ni trat gush.
Gun tub zi la nu “O” nii mbecy ni Crisht,
orzeꞌ gyal nañ shcab niy. 15 Mas gashtal
dzi na noow nañ shcab ni dey ornu rsyaꞌ
dey de riidz ni Moisees. 16 Tees ornu tub
mbecy “O” niiy ni Crisht, orzeꞌ gyal nañ
shcab niy. 17 Gun Shuaan den, Jesucrisht,
mi zeꞌ nac mi Espiriit ni Ñgyoozh. Nunu zeꞌ
nu rcyiiñ Espiriit ni Shuaan den Jesucrisht,
zeꞌ sac reñaꞌ shuaan den. 18 Ndeꞌ nu dela
den sacaꞌ negy nu rsoow lon. Na den gal nu
na tub guan nu rlyuu gyel lily ni Shuaan na
Jesucrisht. Nunu gac den gal nu na ub mi.
Orzeꞌ tub dzi ga rabee zir gyel lily nim loon.
De ndeꞌ coz nu ricy Shuaan den Jesucrisht,
biñ nu nac Espiriit ni Ñgyoozh.

4
1Ndeꞌ nu de̱ ya̱ wanshiꞌñ de ̱ baloor. Gun

Ñgyoozh bduꞌm riiñ nim ya̱a̱ de ̱ nu nac nu
gushni lagy mi de ̱. 2Ndeꞌ nu rzu chu̱ de̱ de
coz toꞌ lo nu ricy de̱ ngach. Nunu wachesa ̱
de ̱nugyel rguu. Niwagne ̱e̱de ̱nude riidz ni
Ñgyoozh ndeꞌ walab coz rishli, sinu rne̱e̱ de ̱
du uub la mod nu rishli. Nunu nu mod zeꞌ
gric de ̱ nu gad lagy de mbecy nañ lardooy
nu nap ricy de̱ par lo Ñgyoozh. 3 Nunu
benu noow rshaal de̱ de riidz nu rbic gyel
mbañ rlyu, orzeꞌnoowzañpardembecynu
duneꞌ ziꞌl. 4 Gun nuras, yu nu nac ñgyoozh
ni gyishlombecy ii, bicy yu nu byoow nañ
shcab de mbecy nu wagyicy cup consuel,
gun orzeꞌ cueꞌ gyet lag dey cuen de riidz nu
sac nim, de riidz nu rzat gyel lily ni Crisht.
Nunu mi zeꞌ rbic mi nu gad lagy den la na
Ñgyoozh, nu nac mod nu na ub mi. 5 Ornu
rshaal de ̱ de riidz ni Ñgyoozh,walab nu rzat
de ̱ uba ̱, sinu rne̱e ̱ de ̱ nu Jesucrisht nac mi
Shuaan den. Nunu rne̱e̱ de ̱ nu de ̱ ya̱ naca ̱
mbecy nu ricy coz nu rlagy ñi ni de ru nu
nac Jesuuz. Ndeꞌ ziꞌl riiñ nu ricy de ̱. 6Nunu
laabÑgyoozh, biñ nu psaꞌ lagy yaa lugaar zeꞌ
nu cow, mi zeꞌ bzeed mi yaa nañ lardo̱o ̱ de̱,
gun orzeꞌ gad lagy de ̱ la na gyel lily nim nu
gruu lo Jesucrisht.

Mod nu rcyiiñmbecy nu ricy cup consuel
lo Crisht

7 Tees gyel nap ni Ñgyoozh nu ricy cup de ̱
nañ cuerp ne ̱, ndeꞌ nañ gal nu na tub gyel
nap nu bduꞌ choow mbecy nañ tub gyis yu,
gun orzeꞌ gabe nu tonaꞌ la coz ily druu lo
Ñgyoozh. Walab nu druuñ lo de ̱ ya ̱. 8 Mas
cyaꞌ la rzacde̱ cozdeet, teeswalabnunit loñ
de ̱. Yuꞌ nu dzi drush de̱ shcab, tees waglazh
la consuel ne̱ de ̱. 9 Yuꞌ tiem nu rzab mbecy

ich de ̱, tees Ñgyoozh wacsaan yaam de ̱. Yuꞌ
nu shiñ ricy numbecy de ̱, tees wagnit lo ̱ de̱.
10Ca ziꞌl lugaar nu rded de ̱, dub laa tiem zu ̱
de̱ lo rishdzidz nu gat de ̱ gal nu bzac Jesuuz,
gun orzeꞌ rabee nu Jesuuz mbañ mi nu nac
de̱ ya ̱. 11Gun lat nu gabee mbañ de ̱ ya̱, dub
laa tiem rded de ̱ lo rishdzidz nu gat de̱ nu
nac Jesuuz, gunorzeꞌnunacde ̱ya̱mbecynu
ca lo cuennugat, rabeenu Jesuuz zum. 12Ni
mod rded de ̱ ya̱ lo rishdzidz nu gata ̱. Zeꞌ de
ru gad nu cui mbañ der.

13Nunu rshaal de ̱ de riidz ni Ñgyoozh, gun
ricy cup de ̱ consuel lom, gal nu rniiñ lat
de riidz nim. Orzeꞌ rniiñ: “Ya̱ bicy cupa̱
consuel, nunu nu nac ndeꞌ mne̱e̱”, rniiñ.
14 Gun rad lagy de ̱ nu Ñgyoozh, biñ nu bicy
nu byabañ Shuaan den Jesuuz, niꞌ ziꞌl gyicy
mi nu gyabañ de̱ ya̱ nu Jesuuz. Nunu gyicy
mi nu tublaazh la gyecha ̱ꞌ de ̱ gal nu de ru
lom. 15Orzeꞌdela coznu rzacde ̱, ndeꞌparde
ru, gunorzeꞌdub gal nunap ricy nuÑgyoozh
mbecy, orzeꞌ niꞌ yuꞌ mbecy nu cuic yu gras
nim, gun orzeꞌ rabee nu dzi zily nacmi.

16 Ndeꞌ nu washiꞌñ de ̱ baloor. Gun mas
cuerp ne ̱ de ̱ dzach ded niñ, tees tub dzi ga
gyafert zir de ̱ nañ lardo̱o ̱. 17 Coz nu rzac
zi̱ de̱ gyishlombecy ii na, nii walab coz nu
dzi biigy. Nunu dzach ded niñ. Tees nu nac
nu rzac zi̱ de ̱, ndeꞌ nu gad gyel lily ne̱ de ̱ nu
rila walazh. Nunu gyel lily nu gad ne ̱ de̱,
ndeꞌ tonaꞌ la coz ily par de coz nu rzac zi̱ de̱.
18Gun wagyicy cuen de ̱ de coz nu rzac urlo
de̱ gyishlombecy ii, sinu ca lo ̱ de ̱ lo de coz
nu wacsaca ̱. Gun coz nu rzac de̱, ndeꞌ coz
nu ded ni. Tees coz nu wasac de ̱, ndeꞌ coz
nu gzu tub la.

5
1 Gun cuerp ni de ub na gyishlombecy ii

nañ gal nu na tub yuꞌ negy. Wazu tuuñ ñi.
Orzeꞌ dudily ñi. Tees rad lagy na nu benu
nit lo yuꞌ negy zeꞌ, orzeꞌ se la la ndeꞌ, gun
Ñgyoozh bi bzu lily mi tuubaꞌ yuꞌ gyibaa nu
wanit lo nu cuic mi ni den. Nunu yuꞌ zeꞌ
walab nu yaambecy byaañ. 2Ndeꞌnu lat nu
rcyiiñ na nañ yuꞌnegy zeꞌ, orzeꞌ ric la añ nin
nu gad yuꞌ nu zub gyibaa, zeꞌ nu cyiiñ den
nañ ñi. 3Gun yuꞌ nu zub gyibaa, ndeꞌ cuerp
nu cuic Ñgyoozh ni den par lo. Ndeꞌ nañ
gal nu na tub negy nu gzun, gun orzeꞌ cueꞌ
nu gyid yaagy la den chesan nu nac nu sac
cuerp ni den. 4 Lat nu rcyiiñ den nu cuerp
nin gyishlombecy ii, orzeꞌ gyi la ryeed añ ni
den nu deet rac nañ lardoon. Orzeꞌ walab
nu rlagy den nu chesan nu sac cuerp nin,
sinu rlagy den nu gzun tuubaꞌ cuerp nu gad
ni den gyibaa, gun orzeꞌ gad gyel mbañ ni
cuerp nu gat ni den. Orzeꞌ ndeꞌ rila wataꞌñ.
5Ñgyoozhnacmibiñnubzu lily deubnapar
de nu ndeꞌ. Nunu briic mi Espiriit Yon nim
ni den par nu gabe nu gad de nu ndeꞌ nin.

6Ndeꞌ nu dub laa tiem rzu fert den. Gun
rad lagydennu latnurcyiiñnanañcuerpni
gyishlombecy ii, orzeꞌ walab nu rcyiiñ den
lo Shuaan na. 7Ndeꞌ walab coz nu zac den
na na la, sinu ndeꞌ gad lagy den nu nac nu
zeña lagy na de riidz nim. 8Ndeꞌ nu na rzu
fert den, nunu yet zir lagy den benu gat na,
gun orzeꞌ gruun nañ cuerp ii. Orzeꞌ gyan
cyiiñ dun Shuaan na Jesuuz. 9Ndeꞌ nu dub
laa tiem rzu bich den nu nac coz nu yet lagy
Shuaan na. Ni gyicy den mas gabee rcyiiñ
den nañ cuerp nin, o mas nu sacaꞌn. 10Gun
dela den rlagy ñi gyechaꞌn lo Crisht par nu
gri beem ni den, gun orzeꞌ tub ga la den gad
coz nu yad ñi nu gad nin dub gal nu na coz
nubicyden lat nupcyiiñdennañ cuerpnin:
benu bicy den coz nap o coz a̱ꞌ nap.

Riidz ni gyel ri zu
11Orzeꞌ como rad lagy de ̱ nu rca lagya̱ lo

Shuaan na, ndeꞌ nu ricy pe ̱e̱ de̱ nu rcuugya̱
nañ lardoo de mbecy. Ñgyoozh nap yuꞌ lom
de ̱ ya̱, nunu drish lo̱ de ̱ nu niꞌ ziꞌl de ru nap
yuꞌ lo der de ̱ ya ̱. 12Walab nu ryabic de ̱ gyel
mbecy ne ̱ de ̱ tuubaꞌ tir, sinu dric de̱ lugaar
nu gyet lagy der nu nac de̱, gun orzeꞌ gad
mod nu tush cya der riidz nu rnii de mbecy
nu rcui. Gun de yu zeꞌ rgüiiy la na losaꞌy par
ich yu, par wagyicy cuen la dey la nay nañ
lardooy. 13Tees benu de̱ ya ̱ naca̱mbecy ton,
ndeꞌ par Ñgyoozh. Nunu benu walab, orzeꞌ
ndeꞌ par de ru. 14Orzeꞌ la ziꞌl coz nu ricy de ̱,
ndeꞌ nu nac nu Crisht rcamde ̱ ya ̱. Gun na bi
gud lagy de̱ nu tub zi Crisht gutmi lugaar ni
delambecy. Orzeꞌ ndeꞌ nañ gal nu na nu gut
dela mbecy. 15Nunu Crisht gut mi par dela
mbecy, gun orzeꞌ dembecy nu gabeembañ,
cueꞌ gaꞌ cyiiñ dey par nu nac coz nu rlagy
ub yu, sinu cyiiñ dey par Crisht, biñ nu gut
nunu biñ nu byabañ nu nac dey. 16Ndeꞌ nu
warushden shcabben la na tubmbecymod
ni gyishlombecy ii. Mas gulas mnii too den
nu nac Crisht mod ni gyishlombecy, tees na
walabaꞌ nu ni mod ricy den. 17 Gun benu
tubmbecy nac nuy Crisht, orzeꞌ byac yu tub
mbecy cub. Orzeꞌ delamod nu nay gulas, bi
bdedniñ. Modnunayna, ndeꞌ tubmod cub.

18 Dela ndeꞌ coz nu bicy Ñgyoozh. Coz nu
bicy mi zeꞌ bicy ñi nu byanap riidz ni den
dun mi nu nac Crisht. Nunu bduꞌm riiñ
yaa dennu locyuubnadembecy nu gyanap
riidz ni dey nuymi. 19Mod nu rne ̱e̱, ndeꞌ nu
Ñgyoozh ricyminugyanapriidznidembecy
gyishlombecy nuy mi nu nac Crisht. Mi zeꞌ
wariib cuenaꞌm de cyi nu ricy dey. Nunu
bduꞌm riiñ yaa den nu shaala̱ de riidz zeꞌ
nim lo dembecy. 20Orzeꞌ de ̱ ya ̱ naca ̱mbecy
nu bzuu nez Crisht nu cha̱ por cuen nim.
Nañ gal nu na nu Ñgyoozh rniim lo der nu
nac de̱ ya̱. Ndeꞌ nu rnishba̱a̱ de̱ lo der nu
gyanap riidz nir nur mi zeꞌ. 21 Gun Crisht
rila wangyicymi ni tub cyi. Tees par nu nac

de ub na, Ñgyoozh bicy mim par tub mbecy
cyi. Gun orzeꞌ nu nac mi zeꞌ, gyacaacy den
lo Ñgyoozh.

6
1 Orzeꞌ como tublaazh la ricy den riiñ ni

Ñgyoozh, de ̱ ya̱ rnishba̱a̱ de̱ lo der nu cueꞌ
zaan der nu leew la nap gyicy nu Ñgyoozh
der. 2Gun lat de riidz nim nam:
Tiem nu rlagy ñi zuub gyidaga ̱ ni der.
Nunu dzi nu gruu mbañ der, ya̱ locyuuba ̱

der,
nam.
Na na la, tiemnu bzatmi zeꞌ. ¡Dzi na la dzi

nu gruumbañ der zeꞌ!
3 Wagyicy de ̱ ni tub la coz nu gyicy ñi

nu gadza mbecy, gun orzeꞌ cueꞌ nu gnii zi
mbecy ni riiñ nu ricy de ̱, 4 sinu gyicy de ̱ tub
mod par nu gabe nu nac de ̱ mbecy nu ricy
coz nu rlagy Ñgyoozh. Gun ornu rzac zi̱ de ̱,
nu pase̱z ragye̱e̱ de ̱. Ornu ricy falt la coz
ne ̱ de̱, orzeꞌ ragye̱e̱ de ̱. Ornu deet rac, orzeꞌ
niꞌ ziꞌl ragye̱e̱ de ̱. 5 Ornu rgaaz dey de̱ ya̱,
orzeꞌ ragye̱e̱ de ̱. Ornu yet lag de̱ nañ yuꞌ
gyiib, orzeꞌ ragye̱e̱ de ̱. Ornu ryach mbecy,
orzeꞌ ragye̱e̱ de̱. Ornu fers ricy de̱ riiñ, orzeꞌ
ragye̱e̱ de ̱. Ornu rach pcaal de ̱, orzeꞌ ragye ̱e̱
de ̱. Ornu ran de ̱, orzeꞌ ragye̱e̱ de ̱. 6 Ricy
de ̱ nu gabe nu nac de ̱ mbecy nu ricy coz
nu rlagy Ñgyoozh nu nac de coz nu ricy de ̱.
Rded de̱ nu gyel cacy. Nap yet lag de ̱ cuen
de coz rishli ni Ñgyoozh. Ricy cup de̱ pase ̱z
nu losa̱ꞌ. Yet lagy de ̱ losa̱ꞌ. Nac du̱ de ̱ Espiriit
Yon ni Ñgyoozh. Nunu rishli rca ̱ de̱ losa̱ꞌ.
7Rshaal de̱ de riidz rishli ni Ñgyoozh. Nunu
Ñgyoozh coz ily ricy mi nu nac de̱ ya̱. Nu
nac nu byanap de ̱ par lo Ñgyoozh, cyiiñ de ̱
nu chuco̱o ̱ nu de losaꞌ yuum. Gac shet ya̱a ̱
de ̱ yu. Nunu gac ca ̱ de ̱ uba ̱. 8Yuꞌ nu rca lagy
mbecy lo de ̱. Zeꞌ yuꞌ gaꞌ nu rgüii tañ dey lo
de ̱. Yuꞌ nu nap rnii dey nu nac de ̱. Zeꞌ yuꞌ
gaꞌ nu shiñ rnii dey nu nac de ̱. Ricy dey de ̱
ya ̱ par mbecy rguu, mas rne ̱e̱ de̱ coz rishli.
9Mas nap yuꞌ lo dey de ̱ ya̱, tees ricy dey de ̱
ya ̱ par mbecy nu a̱ꞌ yuꞌ lo dey. Mas bi yuꞌ de ̱
nu gata ̱, tees gabee mbañ de ̱. Mas rbic dey
cashtig ne ̱ de ̱, tees wacut dey de ̱ ya ̱. 10Rlyu
nu ricy shni de ̱, tees dub laa tiem nap zu
lagyde ̱. Rlyunu gyel zi zu ̱de̱, tees ricy de ̱nu
yaguaniꞌñ zig mbecy nu nac coz ni Ñgyoozh.
Rlyu nu sacaꞌ la coz ne ̱ de ̱, tees ricy cup de ̱
dela coz nu ricy ñi presis.

11 Orzeꞌ de ru bicy na nu yuꞌ Corinto, de ̱
ya ̱ naal la mne ̱e̱ lo der. Pshaal de ̱ dela coz
nu yuꞌ nañ lardo̱o ̱ lo der. 12Rila wagyicy zet
lagy de̱ lo der, sinu de ru ricy zet lagy der lo ̱
de ̱ ya ̱. 13Orzeꞌ ya̱ rne ̱e̱ lo der gal nu rnii tub
mbecy nuy iꞌñ yu. “O” nii der ne ̱ de ̱ ya̱, gal
nu de ̱ ya̱ “O” ne ̱e̱ de̱ ni de ru.

Cuerp ni mbecy, ndeꞌ tub yuꞌ mbañ nu
rcyiiñ Ñgyoozh

14 Cueꞌ gyicy losaꞌ der mbecy nu wayicy
cup consuel lo Crisht. Gun mbecy nu nap
ricy, wac gac losaꞌy mbecy nu shiñ ricy.
Nunu tub zeꞌ nu yuꞌ yaa wac gac losaꞌñ zeꞌ
nu cow. 15 Gun Crisht walab tub ziꞌl shcab
ricy cup mi nu nuras. Niꞌ ziꞌl de mbecy nu
ricy cup consuel lomreñaꞌna shcab ricy cup
yu par mbecy nu a̱ꞌ ricy cup consuel lom.
16Nunu yuꞌwedz ni Ñgyoozhwangyap ñi nu
gyicy cup ñi nab. Gun de ub na nac naa yuꞌ
wedz ni Ñgyoozh, biñ nu rbic gyelmbañ. Gal
nu ubmimniim:
Ya̱ zu ̱ lat dey, nunu chesa ̱ du ̱ dey.
Ya̱ naca̱ Ñgyoozh ni dey.
Nunu de yu zeꞌ gac deymbecy ne̱.
17Orzeꞌ bruu der lat mbecy cyi,
nunu bruu chu der lat dey,
na Ñgyoozh, Shuaan den.
Cueꞌ gyicy cuen der cushtom ni mbecy cyi.
Orzeꞌ ya shet ica ̱ nu gyechaꞌ der lo ̱.
18Nunu ya̱ gaca ̱ uz der.
Zeꞌ de ru gac der iꞌñ gyeeya̱
nu iꞌñ fiñmñaa̱̱.
Ni na Ñgyoozh Shuaan den, biñ nu gac gyicy
dela coz.

7
1 Orzeꞌ der bicy na, como Ñgyoozh bi

mniim zañ riidz nu segur la gyicy mi, ndeꞌ
nu rlagy ñi nu chuꞌ den nu gyel cacy. Rlagy
ñi nu ruu chu den lo de coz nu gyicy ñi
nu gabag cuerp nin nunu tant espiriit nin.
Nunu rlagy ñi nu zu chu den ub na par nu
gyicy na coz nu rlagy Ñgyoozh ziꞌl nu nac nu
rca lagy den lom.

Baly ricy cup yu consuel lo dembecyCor-
into

2 ¡“O” mnii der ne̱ de̱ nañ lardoor! Gun
rila wangyicy de ̱ coz a̱ꞌ nap nu ni tub la
mbecy. Ni wangyicy de ̱ nu gat lo ni tub
la mbecy. Ni wanguu de̱ ni tub la mbecy.
3Walab nu ni rne ̱e̱ lo der nu riiba ̱ cyi ic der.
Gun tonaꞌ la rca̱ de̱ ru. Ndeꞌnu rlagya̱ cyiiña̱
tublaazh nu de ru, nunu ornu gat de ru,
orzeꞌ niꞌ ziꞌl rlagya̱ gata ̱ tublaazh nu de ru.
4 Ya̱ tonaꞌ la ricy cupa̱ consuel lo der, nunu
yet lagya̱ nu nac der. Lat dela gyel deet nu
rzac de ̱, ya ̱ ricy cupa ̱baloornunudubgal rii
la lagya ̱ yet lagya ̱.

5Nese lat nu bri ̱ de ̱ lo de yu niMacedonia,
rila wangad nu zu lagy de ̱, sinu dela lugaar
nu gua̱ de ̱ yuꞌ gyel deet. Yuꞌ rucoo numbecy
de ̱ ya̱ dela zeꞌ nu rdeda ̱. Orzeꞌ yuꞌ rdzib
de ̱ nañ lardo̱o ̱. 6 Tees Ñgyoozh, biñ nu rbic
baloor ni mbecy nu a̱ꞌ ricy cup baloor, mi
zeꞌ briic mi baloor ne ̱ de ̱ nu nac nu biid Tito
lo de ̱. 7 Nunu walab nu briic de ̱ baloor nu
nac nu bri ziꞌl yu lo̱ de ̱, sinu niꞌ ziꞌl nu nac
de coz nu mniiy lo̱. Mniiy nu tonaꞌ la briic

der baloor niy. Nunu mniiy lo ̱ nu tonaꞌ la
rlagy der nu zac ru de ̱ ya̱. Nunu mniiy nu
ricy shni der nu nac de ̱, nunu rsug ic der nu
nac de̱. Nunu nu nac de nu ndeꞌ yet zir lagy
de̱ na.

8 Mas gyicy nu bzeeda̱ lo der bicy ñi nu
bicy shni der, tees ya̱ yet lagya̱ nu bzeeda̱
ñii lo der. Gun ya̱ anzir wangyet lagya̱ nu
bzeeda̱ ñii lo der, tees na yet lagya̱. Wangyet
lagya̱, gun gud lagya ̱ nu bicy shni der. Tees
tub miiñ ziꞌl bicy shni der. 9 Tees na dzi
yet lagya̱. Walab nu yet lagya̱ nu bicya̱ nu
bicy shni der, sinu yet lagya ̱, gun mneꞌ der
dela cyir ornu bicy shni der. Gun de ru
bicy shnir gal mod nu rlagy Ñgyoozh. Ndeꞌ
nu walab nu shiñ bicy du ̱ de̱ der. 10 Gun
benu tub mbecy gyicy shniy gal mod nu
rlagy Ñgyoozh, orzeꞌ ndeꞌ ricy ñi nu dzamod
nu gyicy yu. Nunu ndeꞌ gyicy ñi nu gruu
mbañ yu. Orzeꞌwalagy ñi nu gyicy shni zir
yu. Tees benumbecy gyicy shniy, tees benu
walab gal mod nu rlagy Ñgyoozh, orzeꞌ ndeꞌ
gyicy ñi nu gat yu par lo Ñgyoozh. 11 ¡Tees
de ru bicy shnir gal mod nu rlagy Ñgyoozh!
Orzeꞌ na güii la guc. Nu nac nu bicy shni
der nap gush der shcab nu nac asunt zeꞌ.
Nunu bzu fert der nu mnii der nu sac falt
nir. Bicy ñi nu pchaꞌ ic der. Nunu bicy ñi
nu gudzib der. Orzeꞌ despuees ngulagy der
nzac ru ya̱. Nunu ndeꞌ bicy ñi nu briic der
cashtig nimbecy nu shiñ bicy zeꞌ. Nunac de
nu ndeꞌ bicy ñi nu rabee nu rila sac falt ni
der nu nac asunt zeꞌ. 12Orzeꞌ ornu bzeeda̱
gyicy zeꞌ lo der, ndeꞌ walab par nu nac yu
nu shiñ bicy, ni walab par nu nac de yu nu
gutow ni. Sinu bzeeda̱ gyicy zeꞌ lo der par
nu gyicya̱ nu gabe par lo Ñgyoozh nu dzi rzu
bich der nu nac de ̱ ya̱. 13Nu nac ndeꞌ guud
baloor ne ̱ de̱.
Nunu walab nu briic ziꞌl ñi baloor ne ̱ de ̱

ya̱, sinu niꞌ ziꞌl bet lagy de̱ nu nac nu bzaac
de̱ nu niꞌ ziꞌl Tito bet lagy yu, gun dela der
bicy ru nu guti ri añ niy. 14Gun ya̱ byabica̱
gyel mbecy ni der lo Tito. Nunu de ru
wangyicydernugruugyelmbecyne ̱ya̱. Gal
nu rishli rne̱e̱ de ̱ lo der, niꞌ ziꞌl rishli rne ̱e̱
de̱ lo Tito ornu byabica̱ gyel mbecy ni der.
15Nunu yu zeꞌ dzi zir rcay de ru, ornu yezaꞌ
lagy yu nu dela der rzuub gyidag ru niy,
nunu nap bicy nu der yu ornu biid yu lor.
16 ¡Orzeꞌ tonaꞌ la yet lagya̱ nu gac gyicy cup
zaꞌ la ̱ consuel lo der!

8
Wansi la dey briic yu gun

1 Na der bicy na, rlagya̱ nu gad lagy der
la coz guc lat de mbecy ni Crisht nu yuꞌ de
gyedz ni Macedonia nu nac nu Ñgyoozh nap
bicy num dey. 2Mas tonaꞌ la deet bzac dey
nunac depreb, tees tonaꞌ la nap zu lagy dey.
Nunumas tonaꞌ la gyel zi zu dey, tees wansi

laa dey briic yu gun. Bicy dey gal nu ricy
mbecyguaniꞌñ. 3Ya̱ rishli rne ̱e̱ lodernudub
gal rii la lagydeybriic yucana lanugac cuic
yu. Nunu sheñ zir briic dey par nu tantaꞌ
bloo lo dey. 4 Nunu tonaꞌ la mnishbaa dey
lo de̱ nu grica ̱ rishbeey nu locyuub dey deꞌ
zir yu nu rbic gun ni de mbecy ni Ñgyoozh.
5 Nap zir bicy dey par mod nu brish lo̱ lo
dey. Nu loga la briic dey ub yu par nu gyicy
yu de coz nu rlagy Shuaan den Jesuuz. Nu
cyup briic dey ub yu par nu gyicy yu de coz
nu rlagy de̱ ya̱. Ni bicy dey gun ndeꞌ coz nu
rlagyÑgyoozh. 6Ndeꞌnubdu ̱ꞌde̱ riiñ yaaTito
nu teꞌy gun zeꞌ lat de ru, gun nu rbic der nu
nac nu dzi rcar losaꞌr, como laab Tito, yu zeꞌ
yu nu bzuub gyiꞌ riiñ zeꞌ. 7 Gun de ru nap
ricy der nu dela coz nu ricy ru. Nap ricy
cup der consuel lo Crisht. Nap rshaal der de
riidz nim. Nap rad lagy der de coz nim. Dub
gal rii la lagy der ricy ru riiñ nim. Nununap
rca der de̱ ya̱. Orzeꞌ niꞌ ziꞌl rlagy ñi nu nap
gyicy der riiñ ni gun zeꞌ nu nac nu rca der
losaꞌr.

8 Walab nu ricya ̱ mandaar lo der nu ni
gyicy ru. Nomaas nu ya̱ rlagya̱ rlyu ̱u̱ ni der
demod nap nu ricy deꞌ zir mbecy, gun orzeꞌ
rica ̱ tub mod nu gyicy der nu gabe nu rishli
rca der losaꞌr. 9 Gun de ru rad lagy der de
coz nap nu bicy Shuaan den Jesucrisht. Mi
zeꞌ guaniꞌñmi nunac de coz ni Ñgyoozh, tees
byac mi mbecy zi nu nac de ru. Gun nu nac
nubyacmimbecy zi, orzeꞌde rubyaguaniꞌñ
der nu nac de coz ni Ñgyoozh.

10Orzeꞌ na rica ̱ consef ni der nu nac gun
zeꞌ. Ñaꞌn bded de ru mbecy loga la nu pteꞌ
de gun zeꞌ. Tees walab nu tub lo ziꞌl nu de
ru nac der mbecy loga nu briic, sinu niꞌ ziꞌl
nu dub gusht la briic der ñii. 11Orzeꞌna bzaꞌ
lo der riiñ nu bzuub der gyiꞌ zeꞌ dub gal nu
gac ni der. Nunu dub gusht la bzaꞌ lo der ñii
gal nu bicy der nu loga la ornumnii too der
nu gyicy ruñ. 12Gun benu tub mbecy rishli
gaal rlagy yu cuic yu tub gun, orzeꞌ Ñgyoozh
“O”niimgyashmiñiidubgal nu gac cuic yu.
Gun Ñgyoozh rniim nu cuic der coz nu yuꞌ
nir, walab nu rniim nu cuic der de coz nu
sac nir.

13 Walab nu rlagya̱ nu nu zac zi der par
nu cuic der coz nu cyiiñ ni reñaꞌ mbecy.
14 Sinu rlagya̱ nu gal gaa la chuꞌ nu der deꞌ
zir mbecy. Na na la ricy cup der coz nu ricy
falt ni dey. Orzeꞌ gac locyuub der dey. Zeꞌ
ornu ruu su tuubaꞌ tir, orzeꞌ de yu zeꞌ gyicy
cup dey coz nu gyicy falt ni de ru. Orzeꞌ gac
locyuub dey de ru. Orzeꞌ benu locyuub der
losaꞌr, orzeꞌ tub ziꞌl mod zu der nu de yu zeꞌ.
15Gun i mod za de riidz ni Ñgyoozh:
Mbecy nu pteꞌ sheñ,wanrusub sheñ niy.
Nunu mbecy nu pteꞌ ñumiiñ, wangyicy falt

ñi niy.
Ni rniiñ lat de riidz ni Ñgyoozh.

Tito zay Corinto
16Ya̱ drica̱ gras ni Ñgyoozh, gun bicymi nu

ca ic Tito de ru gal nu ya̱ ca ica ̱ der. 17Gun
walab nu tub lo ziꞌl nu bet lagy yu ornu bdu̱ꞌ
riiñ yaay nu cyid güiiy de ru, sinu niꞌ ziꞌl bi
bruu lardooy nu cha güiiy der, como nil ca
ic yu de ru.

18 Nunu gzuu nez de̱ Tito tublaazh la nu
tub mbecy nu nap yuꞌ lo dela mbecy ni
Crisht nunac de riiñ nubicy yunuptush las
yu de riidz nu sac ni Crisht. 19Nunu yu zeꞌ
tub mbecy nu pcui dela de mbecy ni Crisht
nuchanuyde ̱ya̱byaj ornuchazeeña̱degun
zeꞌ. Gun orzeꞌ nu nac ndeꞌ ca lagy mbecy lo
Shuaan den Jesuuz, nunu gabe nu yet lagy
den nu rlocyuub na losaꞌn. 20De ̱ ya̱ rlagy de ̱
yub de̱ tub mod nu cueꞌ nii zi mbecy ne ̱ de ̱
nunacmodnu rte ̱ꞌ de̱ de gun zañ zeꞌ. 21Gun
ryub de̱ mod nu nap, walab tub lo ziꞌl par
lo Shuaan na Jesuuz, sinu niꞌ ziꞌl par lo de
mbecy.

22Nunu tublaazh la zuu neza ̱ de yu zeꞌ nu
tuubaꞌ bicy na nu nac Crisht. Bicy de ̱ preb
yu zañ tir, nunu zañ mod bicy yu nu rabee
nu nac yu mbecy nu zu fert. Nunu fert zir
zuynunacnu tonaꞌ la ricy cup yu consuel lo
der. 23 Zeꞌ benu grusu tub mbecy nu cugyiꞌ
Tito, ben cyu nac yu, orzeꞌ mnii loy nu yu
zeꞌ losa ̱ꞌ. Ricy nuy ya̱ riiñ ornu ricy de ̱ coz
nu cyiiñ par de ru. Zeꞌ benu grusu tuubaꞌy
nu cugyiꞌ cyu nac deꞌ zir de bicy na zeꞌ, orzeꞌ
mnii lo dey nu de yu zeꞌmbecy nu bzuu nez
de mbecy ni Crisht. Nunu ca lagy mbecy lo
Crisht nu nac de yu zeꞌ. 24 Orzeꞌ gyicy der
tub mod nu gad lagy de mbecy ni Crisht nu
rishli rca der de yu zeꞌ. Orzeꞌ gad lagy dey
nu nap ricy de̱ ornu driib zily de ̱ de ru.

9
Rteꞌ dey tiñ par de bicy yu nu nac Crisht

1Walagy ñi nu zeeda̱ gyicy lo der nu nac
gun nu rteꞌ der nu cuic ru ni de bicy na nu
nac Crisht, 2 gun ya̱ rad lagya̱ nu rlagy der
locyuub ru dey. Gun ya ̱ byabica̱ gyel mbecy
ni der lo de mbecy Macedonia. Mne ̱e̱ nu de
ru, mbecy Acaya, bi mnii der nu locyuub ru
nese ñaꞌn bded. Orzeꞌ nu nac nu dzi nap
bicy der, briic der fers ni zigy de mbecy
Macedonia, gun orzeꞌ niꞌ ziꞌl gyicy dey yu
zeꞌ. 3Orzeꞌna ya̱ zuu neza̱ de bicy na nu nac
Crisht ii, gun orzeꞌ cueꞌ nu leew la gyabica ̱
gyel mbecy ni der. Gun orzeꞌ zu lily der gal
nu mne̱e̱ lor. 4 Gun dzi ga cyid de mbecy
Macedonia nu de̱ ya̱ ornu yapa̱ lo der. Orzeꞌ
benu zac dey nu a ̱ꞌ zu lily der, orzeꞌ mas de ̱
ya ̱ tonaꞌ la gat lo ̱ de ̱, gun dzi bicy cup de ̱
consuel lo der. Zeꞌ yegar de ru dzi zir gat lo
der. 5Ndeꞌ nu ya̱ mnii to ̱o̱ nu nap zir nu ne ̱e̱
lo de bicy na nu nac Crisht nu cyid ga dey
lo, gun orzeꞌ locyuub dey de ru nu laazh der
nu teꞌr gunnumniir nu cuic ru. Gunorzeꞌbi

yuꞌ lily ñii ni der. Nañ gal nu na tub gun nu
dub gusht la cuic der, walab nu rzi der cuic
ru.

6 Pcaa ic der de riidz ii: Mbecy nu
rnuuz cozmiiñmbigy, orzeꞌ cozmiiñaꞌ rteꞌy.
Mbecy nu rnuuz sheñ mbigy, sheñaꞌ rteꞌy.
7 Tub ga la mbecy rlagy ñi nu cuic yu ca na
nu gruu nañ lardooy. Nunu cueꞌ gzi dey nu
cuic yu. Ni cueꞌ por fers la cuic yu. Gun
Ñgyoozh yet lagy mi mbecy nu dub gal rii la
lagyyu rbic yunim. 8NunuÑgyoozh gac cuic
zaꞌ lamde lo la coz nap nimni der, gun orzeꞌ
dub laa tiem gad coz nu cyiiñ ni der, nunu
grusubaꞌ lañ par nu gyicy nu der ñii de lo la
riiñ nap. 9Gun lat de riidz ni Ñgyoozh rniiñ:
Mbecy nap dub gal rii la lagy yu rbic yu ni

mbecy zi.
Nunu riiñ nap nu ricy yu, ndeꞌ gzuñ tub la,
rniiñ. 10Ñgyoozh rbicmi dembigy nu rnuuz
mbecy. Nunu rbic mi coz nu gow dey. Orzeꞌ
nade runader gal nunambecynu rnuuz la
coz nu nac gun nu rbic ru. Ñgyoozh cuic mi
de mbigy nu galagy ñi nu nuuz der. Nunu
gyicymi nu galy ñi ni der. Nunu cuic mi tub
cosech sheñ ni der nu nac nu sheñ tiñ cuic
der nim. 11Ñgyoozh cuic mi sheñ ni der, gun
orzeꞌ gad mod nu cuic der sheñ de tir la nu
cuic der. Gun orzeꞌ zigymbecy cuic dey gras
niÑgyoozhnunacgunnuzeedderya̱a̱ de̱ ya̱.
12 Gun ornu zeed der gun lo de bicy na nu
nac Crisht, walab tub lo ziꞌl nu cuic ru coz
nu cyiiñ ni mbecy nu ricy falt ñi ni, sinu niꞌ
ziꞌl gyicy der nu zigy mbecy cuic yu gras ni
Ñgyoozh nu nac gun nu zeed der. 13Orzeꞌ de
yuzeꞌgyabicdeygyelmbecyniÑgyoozh, gun
de coz nap nu gyicy der gyicy ñi nu gabe nu
de ru rzuub gyidag der ni de riidz nu sac ni
Crisht. Orzeꞌ niꞌ ziꞌl de yu zeꞌ ca lagy dey lo
Ñgyoozh nu nac de tiñ sheñ nu briic der ni
dey gal nu ni dela mbecy. 14 Orzeꞌ tonaꞌ la
gyet lagy de yu zeꞌnii nudeyÑgyoozhnunac
de ru, gun mi zeꞌ tonaꞌ la nap bicy num der.
15 ¡Orzeꞌ rlagy ñi nu gric den gras ni Ñgyoozh!
¡Ni wacaꞌ la niin nu tantaꞌ coz ily rbic mi ni
den!

10
Riiñ nu bduꞌÑgyoozh yaa Baly

1 Ya̱ Baly. Yuꞌ mbecy nu rniiy nu ornu zu ̱
lat dey, orzeꞌ naca̱ mbecy gyidz. Zeꞌ ornu
saca ̱ lat dey, orzeꞌ dzi balienta̱, rnii dey.
Orzeꞌ ya ̱ do ̱o̱ rishlo der, nu nac nu Crisht
dzi gugy nam nunu dzi nap mi, 2 orzeꞌ cueꞌ
gyicy dernugyicya̱ gyel balient ne ̱ornuyap
güii̱ ̱ der. Gun ni gyicy du ̱ la be mbecy nu
rnii nu ricya ̱ riiñ nu nac shcab ni mbecy
ziꞌl, rnii dey. 3Rishli gaal nac de ̱mbecy ziꞌl.
Tees wachuco ̱o ̱ de ̱ gal nu rucoo mbecy ni
gyishlombecy ii ornu rza ̱ de ̱ contr ni nuras.
4 Gun de su̱u̱ de ̱ nu rza du ̱ gyel yuu, ndeꞌ

walab coz ni gyishlombecy ii, sinu ndeꞌ de
coz ni Ñgyoozh. Nunu cyiiñ ñi par nu tiily ñi
de lugaar nu rsoow de losaꞌ yu̱u ̱ de ̱. Orzeꞌ
ni mod gyicy de ̱ par nu nit lo de cyi fals nu
driib mbecy ica ̱. 5 Nunu gyicy de ̱ nu nit lo
la ziꞌl coz nu rsoow lo de coz rishli nu rad
lagy de̱ ni Ñgyoozh. Orzeꞌ ricy de ̱ tubmodnu
zuub gyidag de̱ ni Crisht nu dela shcab nu
drush de ̱. 6Bi zu ̱ la ̱ de̱ nu rica ̱ cashtig ni dela
mbecy nuwacsuub gyidag ni Crisht ornu bi
byanap la rzuub gyidag der nim.

7De ru nu rgüii ziꞌl der lo tubmbecy, orzeꞌ
rnii too der la nay. Orzeꞌ benu tub mbecy
rad lagy yunu rishli nac yumbecyni Crisht,
orzeꞌ niꞌ ziꞌl rlagy ñi nu gad lagy yu nu de ̱ ya̱
naca̱ mbecy ni Crisht. 8Mas ya ̱ gyabica̱ gyel
mbecy ni uba ̱ nu nac riiñ nu bduꞌ Shuaan
den Jesucrisht ya ̱a̱, tees rila wagat lo̱. Gun
mi zeꞌ bduꞌm riiñ zeꞌ ya̱a̱ par nu gyicya̱ nu
gyafert zir gyicy cupder consuel lom,walab
par nu gyicya̱ nu nit lo der. 9 Walab nu
rlagya̱nu rlyunu rchiiba ̱de rununac gyicy
nu bzeeda̱ lo der. 10 Yuꞌ mbecy nu rnii dey
nu dzi fert za de riidz nu bzeeda̱ lo der. Tees
rnii dey nu ornu zu ̱ lat dey, orzeꞌwacabee ti
lily na̱. Nunu de riidz nu rne ̱e̱ se la la sac ñi,
rnii dey. 11Tees dembecy nu ni rnii rlagy ñi
nugad lagydeygal nu rne̱e̱de ̱ lo de gyicynu
rzeeda̱ lo dey ornu saca̱ lat dey, orzeꞌ niꞌ ziꞌl
gyicy de̱ ornu yapa̱ lat dey.

12De ̱ya̱walabnurne ̱e̱ nugal gaal la zu ̱nu
dembecynuryabic gyelmbecyniubziꞌl zeꞌ.
Ni wasaap de̱ uba ̱ gal nu na de mbecy zeꞌ.
Tees de yu zeꞌ ricy ton dey ornu rgüii dey nu
la na ub yu nu nac shcab ni ub ziꞌl yu, nunu
ornu rsaap dey ub yu nu de losaꞌy. 13Walab
nu ricy zily de ̱ uba ̱ tub mod nu walab seꞌñ.
Tees ricy zily de ̱ uba̱ nu nac riiñ nu bduꞌ
Ñgyoozh ya̱a̱ de ̱. Nu nac ndeꞌ ziꞌl ricy zily de ̱
uba ̱. Nunu bduꞌm riiñ ya̱a̱ de ̱ nu gyicya̱ riiñ
mas gashtal lat de rumbecy Corinto. 14Ndeꞌ
nuwalab nu bicy de̱ tubmod nuwalab seꞌñ
ornu byap de ̱ nu loga la lat de ru nu pshaal
de̱ de riidz ni Crisht. Gun bduꞌm riiñ yaa de ̱
nu gyicya ̱ riiñ zeꞌ lat de ru. 15Nunuwagyicy
le̱ꞌ de̱ nu nac riiñ nu ricy reñaꞌ mbecy, gun
benuni ñgyicyde ̱, orzeꞌ ruu chu̱ de ̱ lo riiñ nu
bduꞌÑgyoozh ya̱a̱. Lugaar nu ñgyicy de̱ ndeꞌ,
orzeꞌ drish lo̱ de̱ nu gad zir riiñ nu gyicy
de̱ lat de ru dub gal nu yafert zir ricy cup
der consuel lom. Tees dub laa tiem riiñ nu
bduꞌ ziꞌl Ñgyoozh yaa de ̱, ndeꞌ ziꞌl riiñ nu ricy
de̱. 16Niꞌ ziꞌl drish lo ̱ de ̱ nu gad zir riiñ nu
gyicyde ̱nuchashaalde̱de riidznucuicgyel
mbañ de lugaar nu zet zir gazeꞌ de zeꞌ nu
yuꞌ de ru, gun orzeꞌ cueꞌ nu gyicy de ̱ riiñ zeꞌ
nu ricy reñaꞌ mbecy riiñ, gun orzeꞌ cueꞌ nu
gyicy le ̱ꞌ de ̱ nu nac riiñ nu bicy reñaꞌmbecy.

17 Orzeꞌ benu ca na tub mbecy rlagy yu
riib zily yu tub coz, orzeꞌ rlagy ñi riib zily yu
Ñgyoozh, Shuaan den. 18 Gun benu mbecy

riib zily yu ub yu, orzeꞌ wacyiiñ ñi. Tees
benu Ñgyoozh riib zily mi yu, orzeꞌ gazeꞌ nu
cyiiñ ñi.

11
Mbecy fals nu ricy riiñ ni Ñgyoozh

1 ¡Dzi ga nap benu gyicy cup der pase̱z ne̱
nu nac coz ton nu ricya ̱! 2 Ya̱ dzi drusha̱
shcab nu nac de ru. Tees Ñgyoozh bicy mi
nu ni gyicya̱. Orzeꞌ de ru nar gal nu na tub
fiñ feñ. Zeꞌ ya ̱ na ̱ gal nu na de uz der. Ya̱ bi
brica̱ rishnii nu chelaa der tub zi yu gyeey.
Mi zeꞌ Crisht. Orzeꞌ ya ̱ rlagya ̱ rica ̱ der gal
nu na tub fiñ feñ yon nu sac la falt ni nu
chelaa der Crisht. 3 Tees ya̱ rdziba̱ nu gzac
dergalnubzacEva. Orzeꞌbily zeꞌ, nunacnu
dzi lily na ma par nu guu ma, bicy ma gan
bguu ma Eva. Orzeꞌ rdziba ̱ nu niꞌ ziꞌl gyicy
nuras nu gadza shcab ni de ru. Orzeꞌ checa
der nu rcar Crisht nu rishli gal nu mod nu
rlagy ñi. 4Gun de ru dub gal rii la lagy der
“O” rniir ni cyu ziꞌl mbecy nu ryiid nu rzat
reñaꞌ Jesuuz, walab Jesuuz biñ nu rzat de̱
ya̱. Nunu dub gal rii la lagy der “O” rniir
ni tuubaꞌ espiriit nu walab Espiriit Yon ni
Ñgyoozh biñ nu guud ni der nu nac de ̱ ya̱.
Nunu “O” rnii derni tuubaꞌ riidznurniiñ lac
mod gruu mbañmbecy zeꞌwalab gal nu na
de riidz nu pshaal de ̱ ya̱. 5 Tees ya ̱ rze ̱e̱ nu
walab ich zab de ̱ par de aposht lily nu za ca
der ich zeꞌ. 6Mas a̱ꞌ cyit za riidznu rne̱e̱, tees
yuꞌ shcab ne ̱. De mod la bicy de̱ nu gad lagy
der nu yuꞌ shcab ne ̱ dub laa tiem nu nac de
coz nu bicy de ̱ lat der.

7 Ya̱ wanlo̱o ̱ i ̱ ornu pshaala̱ de riidz nu
sac ni Ñgyoozh lat der, sinu bicya ̱ gyel gyidz
ne ̱, gun orzeꞌ ya ̱ bicy lilya̱ de ru. ¿A shiñ
bicya ̱ rzii der? 8 Ya̱ blo̱o ̱ tiñ lo reñaꞌ mbecy
ni Crisht par nu gad mod nu gyicya̱ riiñ ni
Ñgyoozh lat de ru. Ndeꞌnañgalnunanubicy
gubaana ̱ ñii par nu locyuuba̱ de ru. 9 Lat
nu gusa̱ lat der, orzeꞌ wantiña̱ tiñ lo ni tub
la der ornu ñgyalagy ñi. Tees de bicy na nu
nac Crisht nu yuꞌ gashtal Macedonia briic
dey de coz nu ricy falt ne ̱. Orzeꞌ ya̱ bicya ̱ tub
mod nu cueꞌ nu gyicy der gasht nu nac ya̱.
Nunu zaab gyicy la ̱mod zeꞌ par lo. 10Gal nu
rad lagya̱ de coz ni Crisht, orzeꞌ rishli gaal
washet ica̱ nu soow ni tub la mbecy Acaya
ru ̱ꞌ nu nac coz numne̱e̱ zeꞌ. 11 ¿Lagu ni rne̱e̱?
¿A ndeꞌ gun ya̱ walab nu rca̱ de ru? ¡Walab!
Ñgyoozh rad lagymi nu rca ̱ de ru.

12Orzeꞌya ̱ zaabgyicy la̱ de coznubi ricya ̱,
gun orzeꞌ cueꞌ nu grica̱ mod ni de mbecy
zeꞌ nu gnii dey nu gal gaa la zuy nu de̱ ya̱.
13Tees de yu zeꞌ a̱ꞌ nac dey aposht nu rishli,
sinu nac dey aposht fals. Nac dey mbecy
rguu. Nu ricy ziꞌl dey nu nac yu aposht ni
Crisht. 14 Tees cueꞌ cha du ic den nu nac
ndeꞌ, gun gazaꞌ nuras ricy yu nu nac yu anc
nu rlyuu yaa. 15Orzeꞌ ndeꞌwalab la coz ily,

benu demoz ni nuras gyicyaꞌ dey nu nac yu
mbecy nu ricy mod nu seꞌñ. ¡Tees ornu lazh
shup dey laz yu, orzeꞌ gyad i dey gal nu yad
ñi!

Baly bzac ziy
16 Ne̱e̱ lo der tuubaꞌ tir: ni tub la mbecy

cueꞌ nii too dey nu naca̱ mbecy ton. Tees
benu de ru ni rnii too der, orzeꞌ bzaan la der
nu ne̱e̱ gal nu rnii mbecy ton, gun orzeꞌ ya ̱
gyicy zilya̱ uba ̱ gal nu ricy de yu zeꞌ. 17Riidz
nu rne ̱e̱ na, walab nu rne ̱e̱ ñii por mandaar
ni Shuaan den, Jesuuz, sinu ornu driib zilya ̱
uba ̱, orzeꞌ rne̱e̱ mod nu rnii mbecy ton.
18 Tees como yuꞌ zigy mbecy nu ricy zily yu
ub yu nu nac mod ni mbecy gyishlombecy
ii, orzeꞌ niꞌ ziꞌl ya̱ gyicy zilya̱ uba ̱. 19 De ru
rzii der nu nac dermbecy siñ too, orzeꞌ ndeꞌ
nu bicy cup der pase̱z nu tub mbecy ton.
20Ricy cup der pase ̱z nu mbecy, benu gyicy
yu de ru parmoz niy. Ricy cup der pase̱z nu
mbecy, benu gyicy yu gan de ru. Ricy cup
der pase ̱z nu mbecy benu guuy de ru. Ricy
cup der pase̱z numbecy benu gyicy ñgyay lo
der. Ricy cup der pase ̱z numbecymas cyich
la yaay ya lo der. 21 Ya̱ rat lo ̱ nu ne ̱e̱ lo der,
¡tees a ̱ꞌ ricy cup de ̱ baloor nu ni gyicy de ̱ gal
nu ricy de yu zeꞌ!
Tees benu ca na tubmbecy cuic yu baloor

nu riib zily yu ub yu, orzeꞌ niꞌ ziꞌl ya̱ rica ̱
baloor nu gyicy zilya̱ uba̱, nomaas na rne ̱e̱
mod nu rnii mbecy ton. 22 De yu zeꞌ, ¿a
nac dey mbecy hebreo? Niꞌ ziꞌl ya̱ naca ̱
mbecy hebreo. De yu zeꞌ, ¿a nac dey mbecy
Israeel? Niꞌ ziꞌl ya̱ naca ̱ mbecy Israeel. De
yu zeꞌ, ¿a nac dey nez Abraham? Niꞌ ziꞌl
ya ̱ naca̱ nez Abraham. 23 ¿A ricy dey coz
nu rnii Crisht? Ya̱ dzi zir ricya ̱ de coz nu
rniim, mas rlyu nu naca ̱mbecy ton ornu ni
rne ̱e̱. Ya̱ fert zir bicya ̱ riiñ ni Crisht gazeꞌ
de yu zeꞌ. Zañ zir tir mneꞌ mbecy ya ̱ nañ
yuꞌ gyiib. Zañ zir tir bgaaz dey ya ̱ nu cuart.
Nunu zañ zir tir nu bi zu la ̱ lo rishdzidz
nu ñgyata.̱ 24 Gaay poras de mbecy Israeel
pshet dey cuart icha ̱. Gal rub tiiñ zu tap
yaa pshet dey icha ̱ tub ga poras lo gaay tir
zeꞌ. 25 Chon poras de mbecy bgaaz dey ya ̱
nu yag. Zeꞌ tub tir bgoow gyitaꞌ dey ya ̱ nu
bicy pee dey nu ñgyut yu ya̱. Chon tir ri̱ nañ
barc ornuwes tiñ lo nis. Se nu ñgyat ziꞌla ̱ nu
nac nis. Tub tir bzaba ̱ lo nisyudoo tub dzi
nu tub rel. 26 Lo zañ byaj nu gusa ̱ zaab zu ̱
la ̱ lo rishdzidz nu nac gyoow ily. Zaab zu ̱
la ̱ lo rishdzidz nu nac gubaan. Zaab zu ̱ la ̱
lo rishdzidz nu nac de losa ̱ꞌ mbecy Israeel.
Zaab zu ̱ la ̱ lo rishdzidz nu nac mbecy nu
walab mbecy Israeel. Bzu ̱ la ̱ lo rishdzidz
lat gyedz. Nunu bzu ̱ la ̱ lo rishdzidz ngush.
Bzu lo lo rishdzidz lo nisyudoo. Bzu̱ la ̱ lo
rishdzidz nu nac amig fals ne ̱. 27 Tonaꞌ la
fers bicya ̱ riiñ. Yuꞌ gashtal gut ziñ la ̱. Zañ tir
guch pcaala̱. Yuꞌ nu byana̱. Yuꞌ nu wangad

nis do ̱ꞌ. Zañ tir wangad coz nu da ̱w. Yuꞌ nu
guzilya ̱. Yuꞌ nu bicy falt shaba ̱.

28 Yuꞌ zañ coz nu wansata ̱ lo der. Tees de
dzi la deet rac nañ lardo ̱o̱ nu nac nu rsug
ica ̱ nu nac dela mbecy ni Crisht. 29 Benu
tub mbecy rat yu, orzeꞌ niꞌ ziꞌl nañ gal nu
na nu rat ya̱. Benu cyi gyicy ni gan tub
mbecy, orzeꞌ dzi rac nañ lardo ̱o̱. 30 Tees
benu rlagy ñi nu gyicy zilya̱ uba ̱, orzeꞌ nap
zir nu zata ̱ de coz nu gyicy ñi nu gabe nu
naca ̱mbecy wacyiiñ. 31Ñgyoozh, Uz Shuaan
den Jesucrisht, rlagy ñi nu gyabic den gyel
mbecy nim dub laa tiem. Mi zeꞌ rad lagy mi
nu ya̱ rishli rne ̱e̱. 32 Orzeꞌ tub tiem lat nu
pcyiiña̱ gyedz Damasco, orzeꞌ yu nu riib ic
por cuen ni rey Aretas mniiy lo de mbecy
nu ña dey dela roꞌ ni loꞌ nu zu dub yub la ruꞌ
gyedz zeꞌ, gun orzeꞌ cub dey ya̱ nu cha nuy
ya ̱ pres. 33Tees bruu su la be mbecy gua nu
dey ya̱ zeꞌ nu ca tub bentan ni loꞌ zeꞌ. Orzeꞌ
zeꞌ bloo dey ya̱ par ich. Nañ tub chicyiw
pshet dey ya̱ tub laꞌ gaꞌ ich loꞌ ni gyedz zeꞌ.
Orzeꞌ ni mod briib dze̱ lo yu nu riib ic zeꞌ.

12
Coz nu bdeꞌ lo Baly

1Se la la coz gyicy na gan benu riib zily na
ub na. Mas ni, tees rlagy ñi nu ne̱e̱ de coz
nu bicy Shuaan den Jesuuz nu mnii pcaala̱
gal nu de coz nu bicy mi nu bdeꞌ lo̱. 2 Ya̱
yuꞌ lo ̱ tub mbecy ni Crisht nu bi bzaꞌ trotap
ñaꞌn byay gal gyibaa. Wagad lagya ̱ ti ni gaal
guc ñi, o ti pcaal ziꞌl bicy ñi nu bdeꞌ loy. Tub
zi la Ñgyoozh rad lagy mi. 3 Wagad lagya̱
ti nu cuerp la niy byay uti espiriit ziꞌl niy
byañ. Ndeꞌ wagad lagya̱. Nomaas tub zi la
Ñgyoozh rad lagy mi. 4 Tees yu zeꞌ byay gal
gyibaa. Orzeꞌ güeñ yu coz nu wac gyañ nu
riidz. Niwad rishbeey nu gniimbecy de coz
zeꞌ. 5Orzeꞌ ya ̱ gac riib zilya̱ yu zeꞌ. Tees ya ̱
wariib zilya̱ uba ̱. Nomaas ya̱ ne ̱e̱ de coz nu
gyicy ñi nu gabe nu wacyiiña.̱ 6Nunu benu
riib zilya̱ uba ̱, orzeꞌwalab nu ricy tona ̱, gun
ya ̱ rishli rne ̱e̱. Par ya ̱wayicy zilya̱ uba ̱, gun
orzeꞌ cueꞌ nu nii too mbecy nu ya̱ gya zir zu ̱
gazeꞌmod nu bzac yu zeꞌ nu zu̱ gal nu mod
nu reñ dey nu rne ̱e̱.

7 Tees par nu tonaꞌ la coz ily bzaca ̱, ndeꞌ
nu Ñgyoozh briic mi tub güii ne ̱ par nu cueꞌ
gyale ̱ꞌ. Güii zeꞌ, ndeꞌ nañ gal na tub gyech
nu ri nañ cuerp ne̱. Ndeꞌ nañ gal na tub
coz nu ricy nuras par nu ricy ras yu nuy ya̱.
8Orzeꞌ chon tir bdiña̱ lo Shuaan den Jesuuz
nu com güii nu ricy cupa̱ zeꞌ. 9 Orzeꞌ nam
rab mi ya̱: “Ya̱ nap ricy du ̱ ru. Orzeꞌ beñ
nu ndeꞌ. Gun nap zir rabee nu ya ̱ dzi ferta ̱
nu nac nu ru wacyiiñ ru”, nam. Ndeꞌ nu
yet zir lagya̱ nu naca̱ mbecy wacyiiñ, gun
orzeꞌ gabe nu Crisht dzi fert mi nu nac ya̱.
10Ndeꞌ nu yet lagya̱ nu nac nuwacyiiña.̱ Yet
lagya ̱ benu gab zi mbecy ya ̱. Yet lagya̱ benu

wagaddecozcyiiñne ̱. Yet lagya̱benushet zi
mbecy ya̱. Yet lagya̱ benu deet zaca̱ nu nac
Crisht. Gun ornu ya̱ dzi zir wacyiiña,̱ orzeꞌ
naca̱ mbecy nu fert zir.

Baly rsug ic yu nu nac dembecy Corinto
11 Ya̱ bicya ̱ gal nu ricy mbecy ton ornu

bicy zilya ̱ uba ̱, tees de ru bicy ru nu bicya ̱
ñii. Gun de ru yad ñi ni der nu gyicy zily
ru ya ̱. Gun walab nu sac zir de aposht lily
nu za ca der ich zeꞌ gazeꞌ ya̱, mas ya̱ se la la
saca̱. 12 Gun ya̱ nu pase̱z bicya̱ riiñ lat der.
Orzeꞌ bicya ̱ coz ily. Nunu bicya ̱ nusuriidz.
Nunu bicya̱ coz nu cha nu ic mbecy. Orzeꞌ
de nu ndeꞌ ricy ñi nu rabee nu rishli naca̱
tub aposht. 13Orzeꞌ bicy sulagy der ne ̱ benu
a̱ꞌ nap bicy du ̱ de ru. Gun de ru gash zir zu
der gazeꞌ deꞌ zir mbecy ni Crisht nu nac tub
zi coz. Coz zeꞌ, ndeꞌ nuwantiña̱ coz nu cyiiñ
ne̱ lo der. Orzeꞌ bicy sulagy der ne̱.

14 Na bi zu lilya̱ nu yap güii̱ ̱ de ru byaj
chon. Nunu niꞌ ziꞌl wadiña̱ coz nu cyiiñ ne ̱
lo der. Gun coz nu rlagya̱, ndeꞌ ub la de ru.
Walagya̱ coz nu yuꞌ ni der. Gun yu nguzh
wacuic dey coz cyiiñ ni dembel niy, sinu de
mbel, yu zeꞌ rbic yu de coz nu cyiiñ ni iꞌñ yu.
15Ya̱ “O”ne ̱e̱ laazha ̱dela coznuyuꞌne ̱, nunu
mas gashtal glaazha ̱ uba ̱ par nu locyuuba ̱
deru. Rlyunuornuya̱dzi zir rca ̱deru, orzeꞌ
de ru dzi zir waca der ya ̱.

16Orzeꞌ ya̱ walab nu byub la ̱ too der. Mas
ni, tees yuꞌ mbecy nu rniiy nu bgu̱u ̱ de ru
par nu gyicya̱ gan der. 17 ¿Walab gaal nu
bgu̱u̱ de ru nu nac tubmbecy nu bzuu neza ̱
nu biid yu lo der? 18 Mnishba ̱a̱ lo Tito nu
cyid güiiy de ru. Nunu bzuu neza̱ tuubaꞌ
bicy na nu nac Crisht zeꞌ nu cyid nu dey yu.
¿Walab gaal bguu Tito de ru? ¿Walab gaal rup
la ̱a̱ nu Tito ricy de ̱ tub ziꞌl mod, nunu zu ̱ de ̱
tub ziꞌl shcab?

19 Cyup riidz de ru rnii too der nu de ̱ ya̱
zaab ryuub la de ̱ mod par nu gabe nu sac
falt ne ̱. Tees walab ni, sinu rne ̱e̱ de ̱ de coz
nu rlagy Crisht par lo Ñgyoozh. Nunu de ru
bicy de ̱ nu dzi rca̱, dela coz nu ricy de̱ ricy
de̱ ñii par nu locyuuba̱ de ru. 20 Ya̱ rdziba ̱
ornu yap güii̱̱ der, orzeꞌ zaca ̱ der nu reñaꞌ
mod ricy der gazeꞌ mod nu rlagya ̱. Rdziba̱
nu zac der ya̱ nu reñaꞌ mod na ̱ gazeꞌ mod
nu rlagy de ru. Rdziba̱ nu zaca̱ nu deet yuꞌ
der nu losaꞌr. Zaca ̱ nu rasaap lagy der. Zaca ̱
nu rchaꞌ ic der. Zaca ̱ nu bigy lagy der. Zaca ̱
nu rnii der rishcuen. Zaca ̱ nu rnii zi der
ni losaꞌr. Zaca ̱ nu nac der mbecy leꞌ. Zaca ̱
nu wagyicy der gal mod nu rlagy ñi. Niꞌ
ziꞌl rdziba ̱. 21 Rdziba̱ ornu yapa̱ tuubaꞌ tir,
orzeꞌ Ñgyoozh gyicy mi nu gat lo ̱ nu nac de
ru. Nunu gyicya̱ sentiir nu nac dembecy nu
bicy coz cyi, zeꞌ wanneꞌ dey cyi nu bicy yu.
Gul dey biñ mñaa nu wanchelaay. Bicy dey
de cyi ni biñmñaa.

13
Laab ndeꞌ la blazh raso̱o ̱ ni Baly

1Na tir chon nu yap güii der. Orzeꞌ benu
tub mbecy riib yu cyi too losaꞌy, orzeꞌ rlagy
ñi cyup o chon teshtig. 2Na rne ̱e̱ ga̱ꞌ lo de yu
nu bicy cyi gulas gal nu lo deꞌ zir mbecy, gal
numne ̱e̱ byaj cyupnubyapgüii̱ ̱deru. Nunu
rne ̱e̱ ga̱ꞌnu gyicy cuidad der, gun benu yapa̱
tuubaꞌ tir, orzeꞌ segur lawazaana ̱ded ligaañ
ni dey, 3 gun de ru rlagy der nu lyu ̱u̱ ni der
nu ya ̱ ne ̱e̱ por cuen ni Crisht. Gun Crisht
walab nu a ̱ꞌ fert ricy num der, sinu ricy mi
nu nap rabee nu dzi fert mi nu nac coz nu
ricy num de ru. 4 Gun mas a ̱ꞌ fert mi ornu
biit mbecy mi lo cruuz, tees mbañ mi nu
nac nu dzi fert Ñgyoozh. Orzeꞌ niꞌ ziꞌl de ̱ ya̱
a̱ꞌ ferta ̱, tees lat nu nac de̱ mbecy nim, gac
gyicy de̱ de coz nu rlagy ñi ni de ru nu nac
nu Ñgyoozh dzi fert mi.

5 Orzeꞌ bgüii der lac na ub ru, gun orzeꞌ
gad lagy der ben a rzu fert der nu nac de
coz ni Crisht. Orzeꞌ bicy der preb ub ru. ¿A
wagad lagy der nu Jesucrisht cyiiñ mi nañ
lardooder? ¡Benuwagad lagyderndeꞌ, orzeꞌ
wangyicy der gan preb zeꞌ! 6Tees drish lo̱ lo
der nu yad lo orzeꞌ gad lagy der nu walab
nu wangyicy de ̱ gan nu nac coz ni Crisht.
7Orzeꞌ de ̱ ya̱ diñ de ̱ lo Ñgyoozh nu cueꞌ gyicy
der ni tub la coz a ̱ꞌ nap. Walab ti gun ni
rne ̱e̱ de̱ parnugabenubicya ̱gannunacriiñ
ni Crisht, sinu ni rne ̱e̱ de ̱ gun orzeꞌ de coz
nap ziꞌl, ndeꞌ gyicy der. Wagyicy ñi presis ti
gabe nu bicy de̱ gan. 8Gun de̱ ya ̱ rila wacha ̱
contr ni coz rishli, sinu tub lo ziꞌl nu rza̱ de̱
faboor ni coz rishli. 9 Ndeꞌ nu yet lagy de̱
ornu wacyiiña.̱ Niꞌ ziꞌl yetaꞌ lagy de̱ ornu
de ru dzi fert der. Orzeꞌ zaab rne ̱e̱ du ̱ la ̱ de̱
Ñgyoozh nu nac de ru gun orzeꞌ gyanap der.
10 Ya̱ pca̱a̱ gyicy ii anzir nu yap güii̱̱ de ru,
gun ornu yapa̱ lo der, orzeꞌwalagy ñi nu dzi
fert gyicy du ̱ der ornu gyicya̱ riiñ ni Shuaan
den Jesuuz. Gunmizeꞌbduꞌmriiñ zeꞌya̱a̱ nu
locyuuba ̱ de ru nu gal shcab ni der. Walab
nu bduꞌm riiñ ya ̱a̱ de ̱ par nu nit lo ̱ de ru.

11Na der bicy na, ya̱ rlagya̱ nu dub gusht
la cyiiñ der. Bloo lo der nu gac der mbecy
gal nu rlagy Ñgyoozh. Bzuub gyidag der ni
de consuel nu drica ̱ ni der. Bicy der tub ziꞌl
shcab. Nunu guꞌ der nu gyel ri zu. Orzeꞌ
Ñgyoozh, biñ nu rca de mbecy, nunu biñ nu
zeed gyel ri zu lat dey, mi zeꞌ gac num de
ru. 12Mnii der ñgyoozh nu losaꞌr gal mod nu
rlagy ñi. 13 Dela de mbecy ni Ñgyoozh zeed
dey ñgyoozh ni der.

14Orzeꞌ Shuaan na Jesucrisht gyicy mi fa-
boornunapgyicynumderu. NunuÑgyoozh
rcam der. Nunu Espiriit Yon nim gac num
de ru.

Gálatas
Gyicy nu bzeed Baly lo de
mbecy ni Crisht nu yuꞌ

Galacia

Baly bzeed yu ñgyoozh ni de mbecy ni Cr-
isht nu yuꞌ lo yu nu la Galacia

1Ya̱Baly tubaposht, tubyunurded riiñni
Jesucrisht. Riiñ nu bdugyi ̱, ndeꞌ walab coz
nu bruu lo de mbecy, nunu walab riiñ nu
briibmbecy ica ̱, sinu Jesucrisht nu Ñgyoozh,
uz na, briib mi ñii ica ̱. Nunu Ñgyoozh, uz
den bicy mi nu byabañ Jesucrisht. 2 Ya̱ nu
de bicy na nu yuꞌ ii zeed de ̱ ñgyoozh ni dela
mbecy ni Crisht nu yuꞌ de gyedz nu yuꞌ lo de
yu nu la Galacia.

3OrzeꞌÑgyoozh, uz den, nunu Shuaan den
Jesucrisht gyicy dem faboor nu nap gyicy
num de ru, nunu gyicy mi nu cheti ri añ ni
der. 4 Jesucrisht pshet ic mi nu gut mi par
nu cyish mi cyi den. Ni bicy mi, gun orzeꞌ
locyuubmi den lat nu rded na lat dembecy
shiñ ricy nu yuꞌ gyishlombecy ii. Ni bicy
mi gun ndeꞌ coz nu rlagy Ñgyoozh, uz den.
5 Rlagy ñi gyabic na gyel mbecy nim tub la.
¡Laab ni gac ñii!

Benu mbecy ricy cup yu consuel nu reñaꞌ
mod nu ruu mbañ yu, orzeꞌ nac yu mbecy
bdune ̱ꞌ

6 Ya̱ tonaꞌ la za du ica ̱ nu wangac tuñ la
bi rlaa yaa der Ñgyoozh, biñ nu pcui de ub
na nu gac nimnu nac faboor nu bicy Crisht.
Rlaa yaa der Ñgyoozh par nu ricy cup der
consuel lo reñaꞌ riidz nu rniiñ nu reñaꞌmod
ruu mbañ naa. 7 Rishli walab nu yuꞌ reñaꞌ
riidz nu rniiñ lac mod gruu mbañ mbecy,
tees yuꞌ la be mbecy nu rcan yu shcab ni
der, nunu rlagy yu chaay de riidz nu sac
ni Crisht. 8 Tees mas de̱ ya̱, o mas tub anc
nu ruu gal gyibaa shaal yu tub riidz nu za
contr ni riidz nu pshaal de̱ lo der, orzeꞌ yu
zeꞌbyanduuy. 9Gal nubimne̱e̱ lo der, laabaꞌ
ndeꞌ ne ̱e̱ ga̱ꞌ na. Benu ca na mbecy shaal yu
tub riidz nu za contr ni de riidz nu sac ni
Jesucrisht, de riidz nu ricy cup der consuel
lo zeꞌ, orzeꞌ yu zeꞌ byanduuy.

10Ya̱wagne̱e̱de coznuyet ziꞌl lagymbecy,
sinu rne̱e̱ de coz nu yet lagy Ñgyoozh. Walab
nu ricya ̱ nu gyet lagy mbecy ya̱, gun benu
ni gyicya̱ par nu gyet lagy mbecy ya̱, orzeꞌ
wagyicy yaca̱ nu demandaar nu rnii Crisht.

Lacmod guc nu byac Baly aposht
11 Ya̱ rlagya̱ rica ̱ nu gad lagy der bicy na,

nu de riidz ni Jesuuz nu rshaala ̱, ndeꞌwalab
coz nu bloo ic mbecy. 12Ni walab lo mbecy
blo ̱o̱ ñii. Ni walab mbecy blyuuy ne ̱. Sinu
Jesucrisht bicy mi nu gud lagya̱ ñii.

13 Gun de ru bi güeñ der mod nu bicya ̱
gulas, lat nu pca lagya̱ lo cushtom ni de
mbecy Israeel. Ya̱ fert la bzaba̱ nu psheed
zi̱ de mbecy ni Crisht. Nunumnii to̱o ̱ nu nit
lo̱ dey. 14 Ya̱ bicy pa ̱a̱ zira ̱ nu de cushtom
ni de mbecy Israeel gazeꞌ deꞌ zir de losa̱ꞌ
mbecy Israeel, de losa̱ꞌ nu tub ziꞌl ñaꞌn de̱,
gun ya̱ tonaꞌ la bicy zilya̱ de cushtom ni
de gyitoo bel ne̱. 15 Tees Ñgyoozh nil bloo
sum ya ̱ nu gaca̱ nim nese anzir nu gala ̱ ni
ñaa. Orzeꞌ bicy mi tub faboor ily briib mi
riiñ nim ica ̱. Nunu bet lagy mi 16 nu bicy
mi nu guꞌ lo ̱ iꞌñ mi, Jesuuz, gun orzeꞌ ya̱
gac shaala̱ riidz ni Jesuuz lat de mbecy nu
walabmbecy Israeel. Ornu bicy mi ndeꞌ, ya̱
wansaapa ̱ riidz nu ni tub la mbecy. 17 Ni
wancha̱ Jerusaleeng nu ñgya̱ güii̱̱ deꞌ zir de
yunubinac aposht anzir nuya̱ gaca ̱aposht.
Sinu lueg la gua̱ gal Arabia. Orzeꞌ bru ̱u̱
Arabia, gazeꞌ nu bish cya ̱ za ̱ par Damasco.

18Gal bzaꞌ chon ñaꞌn, gazeꞌ nu bru ̱u̱ Dam-
asco ya̱a̱ par Jerusaleeng nu duꞌ lo ̱ Bed.
Orzeꞌ pcyiiñ du ̱ yu tiiñ dzi. 19Tees wansaca̱
deꞌ zir de aposht. Nomaas Santiag bicy
Shuaan den, yu zeꞌ ziꞌl bzaaca ̱. 20 Ñgyoozh
rad lagy mi nu de coz nu ca ̱a̱ lo gyicy ii, nii
coz rishli.

21 Despuees gazeꞌ nu bru̱u̱ Jerusaleeng.
Gua ̱ de lugaar ni Siria nunu gua̱ de lugaar
ni Cilicia. 22Nunu dembecy ni Crisht, de yu
nu yuꞌ Judea, gabee nigul chuꞌ lo dey ya̱ nu
zac la dey lo̱. 23Nomaas reñ ziꞌl dey nu zaab
riidz nu rnii mbecy: “Yu nu bzab ich den
gulas, na bi rded yu rshaal yu riidz nu ricy
cup den consuel lo, riidz nu ngulagy yu nu
nnit loy gulas”, rnii mbecy. 24Orzeꞌ ryabicy
dey gyel mbecy ni Ñgyoozh nu nac ya ̱.

2
Deꞌ zir de aposht bicy losaꞌ dey Baly

1Ornu bzaꞌ trotap ñaꞌn, orzeꞌ bya̱a̱ tuubaꞌ
tir Jerusaleeng nu Bernabee. Nunu gazaꞌ
Tito bya du ̱ yu. 2 Bya̱a̱ gun Ñgyoozh bicy mi
nu gud lagya̱ nu rlagy ñi nu gya ̱. Orzeꞌ ornu
bri̱ Jerusaleeng, byatublaazha̱ nu de yu zub
lo ziꞌl. Orzeꞌ wangac chuꞌ reñaꞌ mbecy.
Mne̱e̱ de riidz nu sac ni Crisht nu rshaala ̱
lat dembecy nuwalabmbecy Israeel lo dey.
Mne̱e̱ lo dey, gun dzi ga leew la bicya ̱ de
riiñ nu bi bicya̱, gal nu de riiñ nu gal na
ricya ̱. 3 Tito, losa ̱ꞌ nu rded du̱, mas nac yu
tub mbecy griego, tees wannii dey nu ca
beey sircunsision cuerp niy par nu gabe nu
nac yu mbecy ni Ñgyoozh. 4 Ni a̱ꞌ nii la too
dey ti ca beey zeꞌ cuerp niy benu cueꞌ nu
bruꞌña la be bicy na nu rnii coz fals. De yu
zeꞌ dze ga guꞌ dey lat de̱. Guꞌ dey par nu siiñ
yu ne̱ de ̱, gun rlagy dey gad lagy yu lacmod
ricy de ̱ gyiꞌ nu nac de ̱ mbecy ni Jesucrisht.
Nunu rlagy dey gad lagy yu ben a ricy pa ̱a̱
de̱ nu de leey ni de mbecy Israeel. Nunu

guꞌ dey par nu yub dey mod nu gyicy de̱ de
coz nu rnii de leey zeꞌ. 5 Mas lac ruꞌ, tees
wanguugy lardo̱o ̱ de ̱ par ni ñuu miiñ la nu
ñgyicy de̱ de coz nu rlagy dey, gun orzeꞌ de
riidz rishli ni Crisht wadza lañ lat der.

6 Nunu de mbecy zub lo, wancyaañ dey
de coz nu lyu̱u̱, nunu dela mbecy rad lagy
dey nu nac yu mbecy zub lo. (Mas nac
dey mbecy zub lo, par ya̱ se la la ndeꞌ,
gun Ñgyoozh wagüiim mod nu na mbecy.)
7 Lugaar nu ñcyaañ dey de coz nu rlyu ̱u̱, ca
nu mnii dey nu rabee nu Ñgyoozh bzum ya̱
nu gyicya̱ riiñ nu shaala̱ de riidz nu sac ni
Crisht lat dembecynuwalabmbecy Israeel,
gal nu bzu gaꞌm Bed nu ricy yu riiñ nu
rshaal yu riidz nu sac ni Crisht lat dembecy
Israeel. 8Gun laab zirÑgyoozhnap ricy num
de mbecy Israeel nu nac Bed, nunu laab mi
nap ricy num de mbecy nu walab mbecy
Israeel nu nac ya ̱.

9 Orzeꞌ Santiag, nu Bed, nu Waa, de yu
nu rnii mbecy nu nac yu zub lo, de yu zeꞌ
gud lagy dey nu Ñgyoozh bicy mi faboor nu
nap bicy num ya̱. Orzeꞌ bicy losaꞌ dey ya̱ nu
Bernabee. Mnii dey nu de ̱ ya̱ cha shaala ̱ de
riidz nu sac ni Crisht zeꞌnu yuꞌ dembecy nu
walab mbecy Israeel. Zeꞌ de ub yu shaal yu
de riidz nu sac ni Crisht zeꞌ nu yuꞌ dembecy
Israeel. 10Nomaas nu mnii dey nu ca ga ic
de ̱nu locyuuba ̱dembecy zi. Nunu ya̱ niꞌ ziꞌl
zu ̱ shcab nu nac ndeꞌ.

Baly pshuu nuy Bed Antioquía
11 Tees ornu Bed guay gyedz nu la Antio-

quía, orzeꞌ pshuu du ̱ yu lo lay, gun yuꞌ falt
niy. 12 Gun anzir nu ruꞌña la be de mbecy
nu rsyaꞌ lo Santiag, orzeꞌ Bed bdow yu gyit
tublaazh la nu de mbecy nu walab mbecy
Israeel. Teesornubruꞌñadembecyzeꞌ, orzeꞌ
bicy zet lagy yu. Orzeꞌ bruu chuy lat dey,
gun gudzib yu lo de mbecy nu rnii nu dela
mbecy ni Crisht rlagy ñi nu gyicy yac dey ni
de leey ni de mbecy Israeel. 13 Orzeꞌ gazaꞌ
de mbecy Israeel nu nac mbecy ni Crisht
bzuu lo dey gal nu bicy Bed. Orzeꞌ bicy zet
lagy dey bruu chuy lat de mbecy nu walab
mbecy Israeel, nunu gazaꞌ Bernabee bruu
chuy lat dey. 14 Tees ornu bzaca ̱ de mod
nu ricy dey nu wasaap ñi de riidz rishli ni
Crisht, orzeꞌ mne ̱e̱ lo Bed lat dela mbecy
zigy: “Ru, mas nac ru mbecy Israeel, tees
rcyiiñ ru mod nu rcyiiñ mbecy nu walab
mbecy Israeel. Benu ni, ¿walab gaal gac caar
de mbecy nu walab mbecy Israeel nu gyicy
dey mod nu ricy de mbecy Israeel?” rugya̱
yu.

De mbecy Israeel gal nu de mbecy nu
walab mbecy Israeel gruu mbañ dey nu nac
nu gyicy cup ziꞌl dey consuel lo Crisht

15De̱ ya̱ nac de ̱mbecy Israeel nese nu gul
la ̱a̱ de ̱. Walabnubru ̱u̱ de ̱ lat reñaꞌmbecy, de

mbecy nu ricy cyi. 16Tees neñ den nu ni tub
la mbecy wayanap dey lo Ñgyoozh nu nac
nu ricy yac dey ni leey nu bzeeñ Moisees,
sinu tub lo ziꞌl nu gyanapdey lomnunac nu
gyicy cup ziꞌl dey consuel lo Jesucrisht. Niꞌ
de ̱ ya̱ ricy cup de̱ consuel lo Jesucrisht, gun
orzeꞌ gyanap de ̱ lo Ñgyoozh nu nac nu ricy
cup de ̱ consuel lo Crisht. Walab nu nac nu
gyicy yac de ̱ ni de leey zeꞌ. Walab ndeꞌ gyicy
ñi nu gyanap den lo Ñgyoozh. Gun ni tub la
mbecy wac gyanap yu lom nu nac nu ricy
yac yu ni de leey zeꞌ.

17 Nunu benu gyicy cup den consuel lo
Crisht par nu gyanap na lo Ñgyoozh, zeꞌ de-
spuees nii too den nu wangyanap na lom,
gun wagyicy yac den ni leey ni de mbecy
Israeel, orzeꞌ ¿walab gaal Crisht ricy zir mi
nu nac den mbecy cyi? ¡Mas lac ruꞌ tees
walabni! 18Zeꞌbenuya ̱ lyu ̱u̱nidembecynu
rlagyñinugyicy yacdeyni leeyni dembecy
Israeel, zeꞌ ii ya̱ bi bzu chu̱ leey zeꞌ, orzeꞌ ya ̱
naca ̱ mbecy cyi. 19Gun lat nu psya̱ꞌ leey ni
Ñgyoozh, orzeꞌ bet laga ̱ cuen nu wac grish
lo ̱ looñ par nu gyanapa ̱. Ndeꞌ nu na ya ̱ na ̱
gal nu na mbecy gut par lo leey zeꞌ. 20Orzeꞌ
ndeꞌ nu walabaꞌ nu rcyiiña̱ gal nu pcyiiña̱
gulas, sinu rcyiiña̱ gal mod nu rlagy Crisht.
Na nu zu ̱ gyishlombecy ii, se coz nu rlagy
ziꞌl ñi nu gyicy mbecy nu ricy cup consuel
lo iꞌñ Ñgyoozh, se ndeꞌ ziꞌl coz nu ricya ̱. Gun
iꞌñ mi pcam ya̱, nunu pshet ic mi nu gut mi
nu nac gazaꞌ ya̱. 21Ndeꞌ nu ya̱ wazuub ya̱a ̱
de faboor nu bicy Ñgyoozh nu gut Crisht lo
cruuz, gun bi bicy na numbecy ñgyanap dey
lo Ñgyoozh nu nac leey nu bzeeñ Moisees,
orzeꞌ leew ziꞌl nu gut Crisht.

3
¿La na coz gyicy ñi nu gruumbañ den?

1 ¡A̱ der mbecy Gálatas, dzi ga mbecy ton
nac der! ¿Cyubicy tuꞌde ruparnu cueꞌ gyicy
yac der ni de riidz rishli? Naal la pshaal
de ̱ lat der de coz nu guc ornu gut Jesucrisht
lo cruuz. 2 Rlagy ñi nu nii der tub coz nu
dugyi̱ꞌ lor: ¿Lac mod guud Espiriit Yon ni
Ñgyoozh ni der? ¿A guud mi nu nac nu bicy
yac der nu leey nu bzeeñ Moisees, o ti par
nu nac nu güeñ der de riidz ni Jesucrisht,
nunu bicy cup der consuel loñ? 3 ¿Laguꞌ dzi
ga ton na de ru? Ornu nu loga brugyiꞌ ricy
der coz nu rlagy Ñgyoozh. Nu nac Espiriit
Yon nim bicy der ñii. Zeꞌ na ¿a rlagy der nu
zaꞌ lor coz nu rlagy mi nu shcab ni ub ziꞌl
der? 4 ¿A se la la pcyiiñ ñi nu bzac zi der nu
nac Jesucrisht? ¡Mas lac ruꞌ, tees walab ni,
gun ndeꞌ segur la pcyiiñ ñi ni der! 5 Ornu
Ñgyoozh briic mi Espiriit Yon nim ni der,
nunu ornu bicy mi nusuriidz lat der, ¿lagu
ni bicy mi? Walab nu nac nu ricy paa der
nu leey nu bzeeñ Moisees, ndeꞌ nu ni bicy

mi, sinu par nu nac nu bzuub gyidag der
ni de riidz ni Jesucrisht, nunu bicy cup der
consuel loñ.

6 Zeꞌ Abraham bicy cup yu consuel lo
Ñgyoozh. Nu nac ndeꞌ, ndeꞌ nu Ñgyoozh
bicy mi yu par tub mbecy nap. 7 Ndeꞌ nu
dela de ru rlagy ñi nu gad lagy der nu dela
de mbecy nu ricy cup consuel lo Ñgyoozh,
rishli nac dey nez Abraham. 8 De riidz nu
bzeeñÑgyoozh rniiñnupar lo,Ñgyoozhgyicy
mi nu de mbecy nu walab mbecy Israeel
gyanap dey lom par nu nac nu gyicy cup
dey consuel lom. Ndeꞌ nu Ñgyoozh nam rab
mi Abraham lat de riidz zeꞌ nim: “Ya̱ nap
gyicy du ̱ de lo lambecy nu nac nu gyicy cup
dey consuel lo ̱ gal nu ricy cupaꞌ ru consuel
lo ̱”, nam. 9 Ndeꞌ nu Ñgyoozh nap ricy num
de mbecy nu ricy cup consuel lom, gal nu
bicyminuAbraham, yunubicycupconsuel
lom.

Ñgyoozh bicy mi tub trat nu Abraham
nunundeꞌ ricyzirñipresispar leeyniMoisees

10Dembecy nu rgyish lo lo leey nu bzeeñ
Moisees par nu gruu mbañ yu, de yu zeꞌ
byanduuy, gun lat de riidz ni Ñgyoozh rniiñ:
“Cyu ziꞌl mbecy nu wagyicy yac nu dela coz
nu taꞌ lo libr ni leey, de yu zeꞌ byanduuy”,
rniiñ. 11Orzeꞌ na naal la rabee nu, ni tub la
mbecy rilawac gyanapyu loÑgyoozhnunac
nu gyicy yac yu nu leey nu bzeeñ Moisees.
Gun lat de riidz ni Ñgyoozh rniiñ: “Dembecy
nu byanap lo Ñgyoozh nu nac nu ricy cup
dey consuel lom, orzeꞌnunacndeꞌ cuimbañ
dey”, rniiñ. 12 Tees benu gyicy yac den nu
leey nu bzeeñ Moisees par nu ruu mbañ
naa, orzeꞌ reñaꞌmod gyicy den par mod nu
gyicy cup na consuel lo Ñgyoozh. Gun lat de
riidz nu bzeeñMoisees rniiñ: “Dembecy nu
gyicy yac nu dela coz nu rnii leey zeꞌ, de yu
zeꞌ cui mbañ dey par nu nac ñii”, rniiñ.

13 Zeꞌ na Crisht bicy mi nu a̱ꞌ nac den
mbecy byanduu nu nac leey nu bzeeñ Moi-
sees. Ni bicy mi ornu pshet ic mi nu gal mi
duu par nu guud mod nu locyuub mi de ub
na. Jesucrisht byanduum, gun lat de riidz
nu bzeeñ Ñgyoozh rniiñ: “Yu nu gat nu ca lo
tub yag, yu zeꞌ byanduuy”, rniiñ. Zeꞌ Jesuuz
pcam lo cruuz. Orzeꞌ ndeꞌ nu byanduum.
14 Ni bzac mi gun orzeꞌ dela coz nu mnii
Ñgyoozh nu cuic mi ni Abraham niꞌ ziꞌl cuic
mi ni de mbecy nu walab mbecy Israeel.
Cuic mi ñii nu nac Jesucrisht. Nunu par nu
nac nu ni bzac mi, ndeꞌ nu Ñgyoozh briic mi
Espiriit Yon nim ni de ub na par nu nac nu
ricy cupden consuel lom. Ndeꞌ tub coznubi
mniim nu segur la gyicy mi.

Baly pshaal yu lo de mbecy lac yaruu de
coz nu bi mniiy

15Der bicy na, ya̱ shaal la ̱ lo der lac yaruu
de riidz nu bi mne ̱e̱. Mne̱e̱ lo der mod nu
ricymbecy nu losaꞌy. Benu tubmbecy gyicy
yu tub trat nu losaꞌy, na despuees ornu bi
bzu nap dey trat zeꞌ, orzeꞌ wac zuub zir yu
riidz lo de coz nu bi mniiy. Nunu ni wac
gyaꞌ ich yu gal nu bi mniiy. Sinu rlagy ñi
nu gyicy yac yu gal nu mniiy loga. 16 Na
Ñgyoozhbimniimnusegur lanapgyicynum
Abraham nu nez yu. De riidz ni Ñgyoozh
wagniiñ: “De nez yu”, gun ndeꞌ yaruuñ nu
zigy de nez yu, sinu rniiñ: “Nez yu”, rniiñ.
Nez yu zeꞌ, ndeꞌ Crisht. 17Orzeꞌ na ya ̱ shaal
la ̱ lo der lac yaruu de coz nu bi mne ̱e̱ zeꞌ.
Leey ni Moisees bruu zac ñi tap gaynal zub
gal rup tii ñaꞌn despuees ornu bicy Ñgyoozh
trat nu Abraham. Tees Ñgyoozh bicy mi tub
trat num Abraham. Orzeꞌ leey ni Moisees
wac gyub ic ñi trat nu bi bzunapÑgyoozhnu
Abraham. Wac gyicy ñi nu wayicy Ñgyoozh
gal nu mniim nu gyicy mi. 18Benu mbic mi
gyel napnimni dennunac leey, orzeꞌwalab
nu cuic mi ñii nu nac de riidz nu mniim
nu segur la gyicy mi. Tees Ñgyoozh leew la
briicmi gyel napnimniAbrahamnunacnu
bicy cup yu consuel lo de riidz numniimnu
segur la gyicy mi. Ndeꞌ nu rad lagy den nu
wad ñi nu nac leey zeꞌ.

19 Orzeꞌ ¿la cyiiñ leey nu bzeeñ Moisees?
Ñgyoozh briic mi ñii despuees par nu gad
lagy na ornu mbecy ricy yu cyi. Ñgyoozh
rlagy mi nu zuñ gashtal ornu shuub la tiem
nu gruu zac biñ nu nac nez Abraham. Mi
zeꞌ biñ nu bzat Ñgyoozh lat de riidz zeꞌ. Leey
nu bzeeñMoisees, Ñgyoozh briicmi ñii ni de
anc. Orzeꞌ de anc zeꞌ briic yuñ ni Moisees.
Gazeꞌ nu Moisees briic yuñ ni de mbecy.
20Tees ornu Ñgyoozhmniim lo Abraham nu
segur la nap gyicy num yu, ni walab anc
mniiy nunu ni walab mbecy mniiy, sinu ub
la Ñgyoozhmniim de nu ndeꞌ.

Leey niMoisees, ¿la cyiiñ ñi?
21 ¿Lac yaruu de riidz nu ya̱ bimne̱e̱ lo der

zeꞌ? ¿A yaruuñ nu leey niMoisees zañ contr
ni de riidznumniiÑgyoozhnu segur la gyicy
mi? ¡Walabni! GunÑgyoozhwancuicmi leey
zeꞌ ni Moisees par nu gyicy ñi nu cui mbañ
de mbecy tub la. Gun bi bicy na nu mbic
mi ñii par nu cui mbañ mbecy tub la, orzeꞌ
cyiiñ ñi par nu gyicy ñi nu gyanap mbecy
lo Ñgyoozh. 22 Tees Ñgyoozh bicy mi reñaꞌ
mod par nu gac gyanapmbecy nuymi. Gun
lat de riidz ni Ñgyoozh rniiñ: “Cyi riib ic ñi
dela mbecy.” Gun orzeꞌ de mbecy nu gyicy
cup consuel lo Crisht, de yu zeꞌ nap gyicy
nu Ñgyoozh dey gal nu bi mniim nu segur la
gyicy mi.

23Anzir nu shuub tiem nu gyicy cup den
consuel lo Crisht, orzeꞌ na den gal nu na

de mbecy nu yuꞌ pres par nu nac leey ni
Moisees. Nimodpcyiiñ den gashtal Ñgyoozh
briic mi nu gad lagy den lac mod gyicy cup
na consuel lom. 24Ndeꞌ nu leey ni Moisees
nañ gal nu na tub moscuel nu rlyuuñ ni de
ub na nu lac mod gyicy den gashtal ornu
pshuub la tiem nu biid Crisht, gun orzeꞌ
gyanap den lo Ñgyoozh nu nac nu gyicy cup
den consuel lo Crisht. 25Na como bi pshuub
tiemnugyicycupdenconsuel loCrisht, ndeꞌ
nu leey ni Moisees walabaꞌñ nu riib ic ñi de
ub na.

26Ndeꞌnuna dela de ru nac ru iꞌñÑgyoozh
nunacnu ricy cupder consuel lo Jesucrisht.
27 De ru bzu nis der par nu gabe nu bi nac
der mbecy ni Crisht. Ndeꞌ nu na de ru bi zu
der gal mod nu ub mi zum. 28Orzeꞌ na tub
ziꞌl na dembecy Israeel nudembecy griego.
Nunu tub ziꞌl na de yu nu nac moz por fers
la nu de mbecy nu sac patro ̱o ̱ ni. Nunu tub
ziꞌl na de yu gyeey nu de biñ mñaa. Ndeꞌ nu
dela den, tub ziꞌl nac naa par lo Jesucrisht.
29Benu nac den ni Crisht, orzeꞌ nac den nez
Abraham. Nunu Ñgyoozh nap gyicy num de
ub na gal nu bi mneꞌ ic mi nu segur la gyicy
mi.

4
1 De coz nu rlagya̱ ne̱e̱, ndeꞌ de nu nii:

Benu tub mbecy gat yu, nunu zeeñ yu gyel
nap niy yaa iꞌñ yu lat numiiñ yu, mas rishli
gaal nac yu shuaan dela gyel nap zeꞌ, tees
gyicy nu dey yu gal nu ricy nu dey moz
por fers la. 2 Lat nu miiñ yu, yuꞌ mbecy nu
rña dey yu nguzh zeꞌ, nunu yuꞌ gaꞌ mbecy
nu ryub ic yu de coz nu ricy cup yu nguzh
zeꞌ. Ni gyicy dey gashtal shuub la dzi gal
nu mnii gyitoo uz yu. 3 Niꞌ ziꞌl mod rac nu
de ub na. Gulas de coz nu blyuu mbecy ni
gyishlombecy ii, ndeꞌ ziꞌl byub icñideubna.
4Tees ornu pshuub tiemnuÑgyoozhmniim,
orzeꞌ bzuu nez mi Iꞌñ mi biid mi. Gul mi
ni tub biñ mñaa, nunu pcyiiñ mi lat leey nu
bzeeñMoisees. 5Biid mi bicy mi nu bla den
ni leey nu pcyiiñ den lat zeꞌ gulas, gun orzeꞌ
Ñgyoozh bicy iꞌñmi de ub na.

6 Par nu gabe nu nac den iꞌñ mi, orzeꞌ
bzeed mi Espiriit Yon ni Iꞌñ mi nu cyiiñ mi
nañ lardooden. Espiriit zeꞌ rniim: “Ñgyoozh,
Uza̱”, rniim. 7Orzeꞌ na a̱ꞌ nacaꞌ denmoz por
fers ni leey zeꞌ, sinu na nac den iꞌñ Ñgyoozh.
Na como bi nac na iꞌñmi, orzeꞌ cuic mi dela
gyel nap nim ni den.

Baly dzi zuy shcab nu nac de mbecy ni
Crisht

8 Gulas wangad lagy der cyu Ñgyoozh.
Orzeꞌ bicy yac der dela coz nu rlagy de
ñgyoozh nu walab ñgyoozh nu rishli. 9 Tees
na bi yuꞌ lo der Ñgyoozh. O nap zir nu ne̱e̱
nu Ñgyoozh yuꞌ lom de ru. Orzeꞌ na ¿lagu
rlagy der gash ru leey nuwacyiiñ zeꞌ par nu

gyub ic ñi de ru tuubaꞌ tir? 10De ru, yuꞌ dzi
gabee ricy zily der ñii. Nunu yuꞌ gaꞌ beey nu
ricy zily der. Yuꞌ tiem nu niꞌ ricy zily der.
Nunu niꞌ ziꞌl yuꞌ gaꞌ ñaꞌn nu ricy zily der ñii.
11 ¡Ya̱ tonaꞌ la rdziba ̱ nu leew la bicya̱ riiñ ni
Ñgyoozh lat der!

12Der bicy na, ya̱ rnishbaa lo der nu gyicy
der gal nu ya̱ ricya ̱. Niꞌ ricya ̱ uba ̱ parmbecy
nu na gal nu na de ru. De ru rila walab
nu shiñ bicy nur ya̱. 13 De ru rad lagy der
nu tir loga la nu pshaala̱ riidz ni Crisht lat
der, orzeꞌ guudmod nu gyicya̱ ñii nu nac nu
gurata̱ tub güii tiem zeꞌ. 14Mas güiñ lagy der
güii nu gurata̱, tees wansu chu der ya̱, nunu
wangüii naañ der lo ̱, sinu “O” mnii der nu
cyiiña̱ lat der. Gal nu rnii der lo tub anc ni
Ñgyoozh ni mnii der lo ̱. Mnii der lo̱ gal nu
rnii der lo ub la Jesucrisht. 15 De ru tonaꞌ
la bet lagy der. Zeꞌ na, ¿la coz bzac der? Ya̱
gac ne̱e̱ tub coz par nu gyabica ̱ gyel mbecy
ni der. Bi bicy na nu ñgyac,mas gashtal urlo
dermboor numbic ru ne ̱. 16Zeꞌ na ¿a byaca ̱
losaꞌ yuu der nu nac nu rne ̱e̱ de coz rishli?

17Deꞌ zir dembecy zeꞌdzi zu dey shcabnu
nac de ru. Par walab nu rishli rlagy dey nu
gruu nap der, sinu coz nu rlagy dey, ndeꞌ nu
gyareñde runude ̱ ya̱, gunorzeꞌniꞌde yu zeꞌ
rlagydeynude ru gzuder shcabnunacdey.
18Na ndeꞌ tub coz nap nu gzu den shcab nu
nac de losaꞌn benu rishli rlagy den nu gruu
nap dey. Tees napaꞌ benu ni gyicy dembecy
zeꞌ dub laa tiem, cueꞌ ornu zu ̱ ziꞌla ̱ lat der.
19De ru yu feñ ne ̱, tuubaꞌ tir ya ̱ rzaca ̱ gal nu
rzac tubbiñmñaaornugaalmimdoo. Tonaꞌ
la rzac deeta ̱. Gashtal gyac la der gal nu na
Crisht, orzeꞌ checa ̱ nu rzac deeta̱. 20 ¡Bi guc
nu gac bi zu ̱ lat der na na la, orzeꞌ gac ne ̱e̱ lo
der! ¡Nawagad lagya̱ ca na coz nu nii to ̱o̱ nu
nac de ru!

Mod nu blyuu riidz ni Agar nu Sara
21 Zeꞌ de ru, mbecy nu rlagy gyub ic leey

zeꞌ, ya̱ rlagya̱ dugyi̱ꞌ tub coz lo der: ¿walab
gaal wagad lagy der de coz nu rnii leey zeꞌ?
22Rniiñ nu zu cyup iꞌñAbraham. Tub yu gul
yu ni tub biñ mñaa nu nac moz por fers la
niy. Zeꞌ tuubaꞌy gul yu ni mñaa gaal yu, tub
biñ mñaa nu a̱ꞌ nac moz por fers la. 23Mod
nu gul iꞌñ moz por fers la zeꞌ, mod zeꞌ ral
cualcyer la mbecy gyishlombecy ii. Zeꞌ iꞌñ
biñmñaanu a̱ꞌnacmoz zeꞌ, yu zeꞌ gul yu par
nu nac nu Ñgyoozh mniim nu segur la cuic
mi tub iꞌñ Abraham yu gyeey. 24 Riidz zeꞌ
cyiiñ ñi par nu gad lagy na lac gyicy na. Lo
cyup de biñmñaa zeꞌ, ndeꞌ cyup trat nu bicy
Ñgyoozh num de ub na. Biñ nu nac moz por
fers la zeꞌ, mi zeꞌ lam Agar. Mi zeꞌ yaruum
trat nu guud bicy Sinaí. De mbecy nu ricy
cup trat zeꞌ, de yu zeꞌ nac yu moz por fers
la. 25Agar yaruum bicy Sinaí nu zub lugaar
nu la Arabia. Niꞌ ziꞌl mi zeꞌ yaruum mbecy
gyedz Jerusaleeng gal mod nu yuꞌ dey na.

Dembecy nu yuꞌ gyedz zeꞌ nac deymoz por
fers lanide leeyzeꞌ. 26Zeꞌbiñmñaanua ̱ꞌnac
moz zeꞌ, mi zeꞌ nu la Sara. Mi zeꞌ yaruum
gyedz Jerusaleeng, zeꞌ nu riib ic Ñgyoozh,
nunude ubnanac dun trat nu yaruuñ Sara.
27 Gun Ñgyoozh mniim tub riidz nu sñuu ga
saap ñi de nu ndeꞌ ornu nam:
Bet lagy ru biñmñaa nuwagac gaal mdoo.
Brish ti la nu nac nu dzi yet lagy ru,
ru biñ nu rila wangad lagy lac rac ni güii ni

mdoo.
Gun biñmñaa nu byeeñ ub zi,
dzi zir chuꞌ iꞌñ mi gazeꞌ biñ mñaa nu zu

ñgyee.
28 Na de ru bicy na, de ru nar gal nu

na Isaac, iꞌñ biñ mñaa nu a̱ꞌ nac moz, gun
nac der iꞌñ Ñgyoozh par nu nac de riidz nu
mniim nu segur la gyicy mi. 29Gulas yu nu
gul mod ni cualcyer la mbecy zeꞌ bicy ras
nuyyunubicyEspiriit niÑgyoozhnugul. Niꞌ
ziꞌl rac tiem na. 30Tees ¿lac rniiñ lat de riidz
niÑgyoozh? Orzeꞌ rniiñ: “Cyuunurbiñmñaa
nu nac moz por fers la zeꞌ nu iꞌñ lam. Gun
iꞌñmi zeꞌwac gyash yu de gyel nap ni uz yu,
sinu iꞌñ biñ mñaa nu a̱ꞌ nac moz zeꞌ, yu zeꞌ
gyash yu de gyel nap ni uz yu”, rniiñ lat de
riidz ni Ñgyoozh. 31Orzeꞌ der bicy na, de ub
na a̱ꞌnacnaa iꞌñmozpor fers la zeꞌ, sinunac
naa iꞌñ biñmñaa nu a̱ꞌ nacmoz zeꞌ.

5
Walagyñi gyicy yac dembecy nu leey par

nu gyanap yu lo Ñgyoozh
1 Crisht bicy mi nu wayubaꞌ ic leey zeꞌ de

ub na. Orzeꞌ nap bicy yac der nu de coz nu
bicymi, nunucueꞌ shet icdernugyub ic leey
zeꞌ der tuubaꞌ tir.

2 Bzuub gyidag der ne ̱ ya̱, Baly, gun ne ̱e̱
de riidz ii lo der: Benu zaan der nu caa
mbecy beey sircunsision cuerp ni der, orzeꞌ
par de ru se laꞌ la cyiiñ Crisht. 3 Ya̱ ne ̱e̱ lo
der tuubaꞌ tir: Benucanambecy zaanyunu
caa dey beey sircunsision cuerp niy, orzeꞌ
yu zeꞌ rlagy ñi nu gyicy yac yu nu dela leey
niMoiseesparnugyanapyu loÑgyoozh. 4De
ru mbecy nu rnii too nu gyanap lo Ñgyoozh
nu nac leey zeꞌ, de ru bi bruu chu der lo
Crisht. Ñgyoozh wayicy mi faboor num der.
5 Zeꞌ de ub na, par nu nac Espiriit Yon ni
Ñgyoozh nunu par nu nac nu ricy cup den
consuel lo Crisht, ndeꞌ nu drish lo den lo
Ñgyoozh nu gyanap den lom. 6 Gun benu
nac du den Crisht, se la la cyiiñ nu ca beey
sircunsision cuerp ni den, nunu niꞌ ziꞌl se
la la cyiiñ ñi mas sac beey sircunsision zeꞌ
cuerpniden. Coznucyiiñ,ndeꞌnugyicycup
den consuel lo Crisht. Nunupar nunac ndeꞌ
rca den Ñgyoozh, nunu rcaa gaꞌ den losaꞌn.

7 De ru tonaꞌ la nap bicy der. Na, ¿cyu
bicy nu guca der nu ricy yac ru nu de coz

rishli? 8Walab ni bicy Ñgyoozh, biñ nu bzu
der par nu gac ru mbecy nim. 9Benu ri tub
mbecy nu radza lat der, orzeꞌ yu zeꞌ nay gal
nuna lebadur. Gal nu lebadur rbic ñi fers ni
dela cub gyishtily, niꞌ ziꞌl ricy yu zeꞌ nu rnu
dela de ru. 10 Tees ya̱, ricy cupa̱ consuel lo
Shuaan den Jesuuz. Ndeꞌ nu ya̱ rnii to ̱o̱ nu
de ru rila washaꞌ der reñaꞌ shcab, nunu de
mbecy nu ricy deet lat der, de yu zeꞌÑgyoozh
cuicmi cashtig ni dey. Ni gyicy num yumas
cyurmbecy nac yu.

11 Yuꞌ mbecy rnii dey nu ya̱ rlyu ̱u̱ nu ca
beey sircunsision cuerp ni mbecy. Benu ni
ricya ̱, orzeꞌ ¿lagu rshet zi dey ya̱, beni? Benu
ni bicya ̱, orzeꞌ wazi lagy de mbecy lo̱ ornu
rshaala̱ de riidz ni de coz nu bzac Crisht lo
cruuz. 12Tees par de mbecy nu ricy deet lat
dernunac leeyni sircunsision, napzirbenu
gyicy capo ̱o̱ dey ub yu tub tir ziꞌl.

13Der bicy na, Ñgyoozhbloo sumde rupar
nu gac dermbecy nuwayubaꞌ ic de leey zeꞌ.
Orzeꞌ cueꞌ cuic der lugaar ni ub ru nu gyicy
der de gusht a̱ꞌ nap, par nu nac nu bi bla
der ni de leey zeꞌ. Sinu de mod la par nu
nac nu rca der losaꞌr, orzeꞌ bicy der coz nu
galagy deꞌ zir dey. 14Gun benu ricy yac der
nu tub zi riidz, orzeꞌ ricy yac der dela coz nu
ca lo leey zeꞌ. Riidz zeꞌ, ndeꞌ: “Pca der losaꞌr
gal nu rcar ub ru”, rniiñ. 15 Tees benu de
ru gyicy der gal nu ricy bañcyug dañ, cucuaꞌ
der nunu gow der losaꞌr, orzeꞌ gnu der de
losaꞌr.

Rlagy ñi zaan den nu gyub ic Espiriit Yon
ni Ñgyoozh den

16Coz nu rne ̱e̱ ndeꞌ nu bzaan der nu gyub
ic Espiriit Yon ni Ñgyoozh der nunu cueꞌ shet
ic der nu gyicy ru de gusht a̱ꞌ nap. 17 Gun
de gusht a ̱ꞌ nap zeꞌ zañ contr ni coz nu rlagy
Espiriit Yon ni Ñgyoozh, nunu coz nu rlagy
Espiriit Yon nim za gaꞌñ contr ni de gusht
a̱ꞌ nap zeꞌ. Lo cyup de coz zeꞌ zañ contr ni
losaꞌñ. Nunu ndeꞌ nu wagac gyicy der coz
nu rlagy ub der. 18 Tees benu Espiriit Yon
ni Ñgyoozh riib ic mi de ru, orzeꞌ leey zeꞌ
walabaꞌñ riib ic ñi der.

19Naal la gad lagy na la na coz nu druu lo
de gusht a̱ꞌ nap zeꞌ. Druu nu ral dey losaꞌy
nuwanchelaay, ricy dey coz a̱ꞌ nap, ricy dey
coz nu walab seꞌñ. 20 Nunu driib zily dey
nab. Ricy tuꞌ dey losaꞌy. Rzi lagy dey lo
losaꞌy. Ricy dey nu deet rzuꞌ losaꞌy. Ricy
saap dey ich losaꞌy. Nac dey mbecy dzaꞌ ic.
Zu dey shcab nu ded loy lo losaꞌy. Ricy dey
nu yacyup nac de mbecy nu losaꞌy. 21 Nac
deymbecy lagy saap. Nac deymbecy rzugy.
Row shaad dey de coz nu a̱ꞌ yadaꞌñ nu gow
dey. Benude coz a̱ꞌnap zeꞌ gyub ic ñimbecy,
orzeꞌ dela ndeꞌ ricy dey, nunu yuꞌ zir coz nu
na gal nu na de ndeꞌ ricy dey. Na ya̱ rdo̱o ̱
rishlo der nu gyicy cuidad der ub ru, gal nu
bi mne̱e̱ lo der anzir. Dela dembecy nu ricy

de coz zeꞌ rila wazac dey lo gyel gubier ni
Ñgyoozh.

22 Zeꞌ benu Espiriit ni Ñgyoozh riib ic mi
mbecy, orzeꞌ rca dey losaꞌy. Zu cyit lagy
dey. Yuꞌ gyel ri zu nañ lardoo dey. Nac dey
mbecy pase̱z. Nunu nap ricy nu dey losaꞌy.
Nacdeymbecynap. Ricyyacdeynude riidz
nu rniiy. 23 Nunu wagyicy lily dey ub yu.
Nunu nap riib ic dey ub yu. Dela de nu ndeꞌ
ricymbecy benuEspiriit YonniÑgyoozh riib
ic mi dey. Nunu sac ni tub la leey nu chañ
contr ni de coz zeꞌ. 24Dembecy nu bi nac ni
Jesucrisht, orzeꞌndeꞌnañgal nunanubi gut
dey lo cruuz nu Crisht. Orzeꞌwalabaꞌ de coz
a̱ꞌnapzeꞌ riib icñidey. Niwagyubaꞌ ic de coz
nu rlagy ub ziꞌl dey nañ lardooy. 25Como de
ubna cuimbañnapar nunac de coz nu ricy
Espiriit YonniÑgyoozh,orzeꞌ rlagyñinushet
ic na nu gyub ic mi den.

26 Walagy ñi nu gac den mbecy leꞌ. Ni
walagy ñi nu caa yuu den losaꞌn. Ni walagy
ñi nu gazaap lagy den nu nac losaꞌn.

6
Blocyuub der losaꞌr

1 Der bicy na, benu gyuꞌ bee nu bicy tub
mbecy cyi, orzeꞌ dembecy nu riib ic Espiriit
Yon rlagy ñi nu gyicy nap dey yu. Tees rlagy
ñi nu gugy nii nu dey yu. Orzeꞌ rlagy ñi nu
gyicy cuidad dey ub yu nis niꞌ ziꞌl gyicy coz
cyi gan dey. 2Blocyuub der losaꞌr ornu rzac
deet dey. Benu ni gyicy der, orzeꞌ ricy yac
der nu leey ni Crisht.

3Benu tubmbecy rnii tooy nu lily nay, zeꞌ
walab nu lily nay, orzeꞌ laab ub yu rguuy ub
yu. 4Tub ga lambecy rlagy ñi nu nii too dey
ben a nap ricy ub yu. Orzeꞌ benu nap ricy
ub yu, orzeꞌ gac gyet lagy yu nu nac de coz
nu ricy yu. Nunuwalagy ñi nu cuꞌ cuen dey
ti laab ni ricy losaꞌy. 5Gun tub ga la mbecy
gac cuen niy nu de coz nu ricy ub yu.

6De yu nu rsyaꞌ de riidz ni Crisht rlagy ñi
nu locyuub dey yu nu rlyuu lat yu nu de lo
la gyel nap nu ricy cup yu.

7 Rila cueꞌ guu der ub ru, gun rila wac
gyicy ras nu mbecy Ñgyoozh. Na den gal nu
na tub mbecy nu rnuuz. Laab coz nu nuuz
den, laabaꞌ nu ndeꞌ teꞌn. 8 Benu nuuz den
coz a̱ꞌnapnu druu lo de gusht a ̱ꞌnapnu ricy
cup den, orzeꞌ teꞌ gaꞌ den laabaꞌ coz a̱ꞌ nap.
Coz nu teꞌn zeꞌ, ndeꞌ nu gat na. Tees benu
nuuz na coz nap, coz nu druu lo Espiriit Yon
niÑgyoozh, orzeꞌ teꞌn coz nap. Coz nu teꞌden
zeꞌ, ndeꞌ nu cui mbañ den tub la. 9Ndeꞌ nu
cueꞌ gazed den nu gyicy na coz nap. Gun
benuwayeca den nu gyicy na coz nap, orzeꞌ
shuub tiem nu gyad i den. 10Orzeꞌ dub gal
ornu gad mod ni den, orzeꞌ rlagy ñi nu nap
gyicy du den dela mbecy. Tees ricy zir ñi
presis nunap gyicy dundebicy na, de yunu
ricy cup consuel lo Crisht.

Baly rnii nuy dey ñgyoozh
11 ¡Güii der na tonaꞌ la letr ily rca̱a̱ nu ya̱a ̱

la ̱! 12 De mbecy nu rcaa de ru por fers la
nu gyicy yac der nu leey ni sircunsision, de
yu zeꞌ ni ricy dey gun par nu nac nu rlagy
ziꞌl dey ganap lagy mbecy loy. Nunu ni
mod ricy dey gun walagy dey nu sheed zi
de mbecy yu nu nac de coz nu bzac Crisht
lo cruuz. 13 Tees niꞌ de mbecy nu ricy yac
nu leey ni sircunsision, de yu zeꞌ wagyicy
yac dey nu dela coz nu rnii leey ni Moisees.
Tees rlagy dey nude ru ca beey sircunsision
zeꞌ cuerp ni der par nu gyicy zily dey ub
yu nu nac nu de ru nu ricy yac der de
riidz nu rnii dey. 14 Zeꞌ ya̱, wagyicy zilya ̱
ni tub la coz sinu de coz nu bzac Shuaan
den Jesucrisht lo cruuz, gun par ya̱ nu nac
de coz nu bzac mi lo cruuz, se laꞌ la sac
gyishlombecy ii. Niꞌ ya̱ se la saca̱ par de
mbecy nu yuꞌ gyishlombecy ii. 15Wagyicy
ñi presis nu ca beey sircunsision cuerp ni
mbecy, nunu ni wagyicy ñi presis mas sac
beey zeꞌ. Coz nu ricy zir ñi presis, ndeꞌ nu
byacub den lo Ñgyoozh. 16De yu nu “O” nii
ni de riidz ii, Ñgyoozh gyicymi nu cheti ri añ
ni dey, nunu gashni lagy mi dey. Ni gyicy
numdey nu dela deꞌ zirmbecy nu rishli nac
nim.

17Bee na ziꞌl par lo ni tubaꞌ la mbecy cueꞌ
gyicy dey nu gzac deeta̱, gun cuerp ne̱ bi
taꞌ de lac. Ndeꞌ tub muesht par nu gad lagy
der nu ya ̱ tub yu nu ricy yac ni de riidz ni
Shuaan den Jesuuz.

18Der bicy na, Shuaan den Jesucrisht gy-
icy mi faboor nu nap gyicy num dela der.
¡Laab ni gac ñii!

Efesios
Gyicy nu bzeed Baly lo de
mbecy ni Crisht nu yuꞌ Éfeso
Baly zeed yu ñgyoozh lo dembecy Éfeso

1 Ya̱ Baly, tub yu nu nac aposht ni Jesucr-
isht, gunndeꞌ coznurlagyÑgyoozh. Ya̱ zeeda ̱
gyicy ii lo de ru mbecy ni Ñgyoozh nu yuꞌ
gyedz Éfeso, de mbecy nu ricy cup consuel
lo Jesucrisht. 2Ñgyoozh, Uz den, nu Shuaan
den Jesucrisht gyicymi faboor nu nap gyicy
num de ru, nunu gyicy mi nu cheti ri añ ni
der.

Ñgyoozh nap ricy num den nu nac Crisht
3 Rlagy ñi nu gyabic den gyel mbecy ni

Ñgyoozh, biñ nu nac uz Shuaan den Jesu-
crisht, gun mi zeꞌ nap ricy num den nu
nac Crisht, gun rbic mi de lo la coz gyibaa
nu druu lo Espiriit Yon nim ni den. 4 Gun
nil nese anzir nu gzub gyiꞌ gyishlombecy,
Ñgyoozh pcuim de ub na nu cyiiñ dunmi nu
nacCrisht, gunorzeꞌpar lomgacnaambecy
nu sac falt ni. Nu nac nu rcam de ub na,
5 ndeꞌ nu bi ca lo cuen nu gyicy iꞌñ mi de
ub na nu nac Jesucrisht. Ni gyicy mi gun
ndeꞌ coz nu yet lagy mi nunu coz nu rlagy
mi. 6 Par nu nac ndeꞌ, orzeꞌ gyabic den gyel
mbecy ni Ñgyoozh dub laa tiem, gun tonaꞌ
la cyit ricy num de ub na. Ndeꞌ tub faboor
nu leew la ricy num den nu nac Iꞌñ mi nu
dzi rcam. 7Nu nac nu Ñgyoozh tonaꞌ la rcam
de ub na, ndeꞌ nu bicy mi nu pshu reñ Iꞌñ
mi Jesucrisht, gun orzeꞌ gla den ni de coz
cyi. Orzeꞌ bicy sulagymi de cyi nu bicy den.
8 Ñgyoozh rca zaꞌ lam de ub na. Briic mi
shcabni den, nunu rlocyuubmideubnanu
gyet lag na cuen de coz nim. 9 Briic mi nu
gad lagy den tub coz nuwangad lagymbecy
gulas. Coz zeꞌ, ndeꞌ riiñ nu bzaꞌ lom nu nac
Crisht. Ndeꞌ riiñ nu bloo ic ub mi. 10 Riiñ
nu bloo ic mi zeꞌ, ndeꞌ bzaꞌ lom ñii tiem niñ.
Ndeꞌ nu ricy mi nu riib ic Crisht gazaꞌ dela
coz nu psaꞌ lagy mi. Tant de coz gyibaa, gal
nu de coz gyishlombecy ii riib ic mi ñii.

11 Ñgyoozh nil nese anzir bi pcuim de ub
na par nu gyiyeeñ de gyel nap nim yaan nu
nac Crisht gal nu bloo ic ub mi, gun ndeꞌ
coz nu rlagy mi. 12 Orzeꞌ de ̱ ya̱ nac de ̱ de
mbecy nubrish lo lo Crisht loga. Orzeꞌ gyicy
de ̱ nu gyed gyel mbecy nim nu nac nu dzi
lily nam. 13Niꞌ ziꞌl de ru, ornu güeñ der de
riidz nu rishli, de riidz nap nu rnii lac mod
gruu mbañ den, orzeꞌ bicy cup der consuel
lo Crisht, nunuÑgyoozh bicymi nu rabee nu
nac der mbecy nim ornu briic mi Espiriit
Yon nim ni der, gal nu mniim nu segur la
gyicy mi. 14Briic mi Espiriit Yon nim ni den

par nu gabe nu segur la gyiyeeñ gyel nap
nim yaa den ornu gyaꞌ lo nu gruu de ub na,
mbecy nim, lo de coz cyi. Orzeꞌ rlagy ñi nu
gyabic den gyel mbecy nim nu nac nu dzi
lily nam.

Baly rgyiiñ yu loÑgyoozhnucuicmi shcab
ni de yu nu ricy cup consuel lom

15Ndeꞌnu, como rad lagya ̱nu ricy cupder
consuel lo Shuaan den Jesuuz, nunu como
dzi rca der de mbecy ni Ñgyoozh, 16 ndeꞌ nu
wacheca̱ nu drica̱ gras ni Ñgyoozh nu nac de
ru, nunu ryezaꞌ lagya̱ der lat nu rne̱e̱ du ̱m.
17Ñgyoozh ni Shuaan den Jesucrisht, mi zeꞌ
tonaꞌ la lily nam. Orzeꞌ ya̱ rnishba̱a̱ lom
nu gyicy mi nu locyuub Espiriit Yon nim de
ru nu gyet lag der cuen de coz nim, nunu
shaalmi shcab ni der, gun orzeꞌ nap zir chuꞌ
lo der mi. 18 Rdiña̱ lom nu shaal mi nañ
shcab ni der, gun orzeꞌ gad lagy der de coz
nu rgyish lo der lo. De ru mbecy nu mniim
lo nu gac nim. Orzeꞌ gad lagy der nu tonaꞌ
la coz ily gyel nap nim nu zeeñ mi yaa de
ru, mbecy nim. 19 Nunu gad lagy der nu
bded ruꞌ gaꞌ la coz ily gyicy nu Ñgyoozh de
ub na, mbecy nu ricy cup consuel lo Crisht.
Gun coz ily nu ricy num de ub na, ndeꞌ nañ
gal nu na coz ily 20 nu bicy mi ornu bicy
mi nu byabañ Jesucrisht despuees ornu gut
mi, nunu ndeꞌ nañ gal nu na coz nu bicy mi
ornubzuubmi Jesuuzpar yaabeemgyibaa.
21Ñgyoozh bicy mi nu gya zir zum par dela
mbecy nu ricy coz ily, par dela mbecy nu
riib ic, pardela fushtiz, pardelapatro ̱o̱. Gya
zir zum par dela mbecy nu zu riiñ: tant
gyishlombecy ii, gal nu gyishlombecy nu
yad par lo. 22 Ñgyoozh bicy mi nu riib ic
Crisht dela coz, nunu bduꞌm riiñ yaam nu
chetib ic mi dela mbecy nim. 23 Gun de
mbecy ni Crisht na dey gal nuna cuerpnim.
Nunu nañ lardoo dey rcyiiñ mi, biñ nu zu
dela lugaar.

2
Nu nac faboor ni Ñgyoozh, ndeꞌ nu gruu

mbañ den
1Anzir de ru na der gal nu na mbecy gut

nunacde cyi galnudecoz a̱ꞌnapnuricyder.
2Zaab ricy laderde cyi zeꞌ lat nubicyder gal
nu ricy cyu ziꞌl mbecy nu yuꞌ gyishlombecy
ii, nunu lat nu bicy der coz nu rlagy nuras,
yunu riib ic de yu a̱ꞌnapnu rded lo bi, yunu
rbic baloor ni dembecy nuwacsuub gyidag
ni Ñgyoozh. 3Gazaꞌ de ub na guꞌ den mod ni
de yu zeꞌ tub tiem par ich. Bicy den coz nu
rlagy ub ziꞌl na. “O” mnii den ni de coz cyi
nu druu nañ lardoon, nu de coz a ̱ꞌ nap nu
druu nañ shcab ni den. Ndeꞌ nu yad ñi nu
cuicÑgyoozh cashtig ilyni dengal nu cuicmi
ni deꞌ zir de mbecy. 4 Tees Ñgyoozh nac mi
tub biñ nu tonaꞌ la rashni lagy nunu tonaꞌ la

rcaa lagy mi de ub na. 5Gulas de ub na na
den gal nu na mbecy gut nu nac de cyi nu
bicy na. Tees tiem zeꞌ gal nu bicy Ñgyoozh
nu byabañ Crisht, niꞌ ziꞌl bicymi nu byabañ
de ub na. Nu nac faboor nu ricy nu Ñgyoozh
de ub na, ndeꞌ nu gruu mbañ den. 6 Orzeꞌ
Ñgyoozh gyicymi nu gyabañden tublaazh la
nu Crisht, gun orzeꞌ gzub dunmi gyibaa. Ni
gyicy num der nu nac Jesucrisht. 7Ni bicy
mi gun orzeꞌ par lo gad lagy den nu tonaꞌ
la coz ily de faboor nim. Rad lagy na ndeꞌ
nu nac nu pcam de ub na nu nac Jesucrisht.
8Gun Ñgyoozh bicy mi tub faboor num den
nu bloo mbañ mi den nu nac nu ricy cup
den consuel lo Crisht. Walab nu ni bicy mi
nu nac de coz nu de ub na bicy na, sinu ndeꞌ
tub coz nu leew la bicy nuÑgyoozh de ub na.
9Walab nu nac de coz nap nu ricy den, ndeꞌ
nu gruu mbañ naa. Ndeꞌ nu walagy ñi nu
gyicy zily mbecy ub yu. 10Gun de ub na nac
naa mbecy nu psaꞌ lagy Ñgyoozh. Bicy cub
mi den nu nac Jesucrisht, gun orzeꞌ gyicy
den de coz nap nu bzu yem gulas nu gyicy
den.

Gyel ri zu nu ricy cup den nu nac Crisht
11 Ndeꞌ nu bicy der nu gyezaꞌ lagy ru nu

gulas a̱ꞌ nac der mbecy ni Ñgyoozh. Guc
der mbecy nu walab mbecy Israeel nu nac
gyitoo bel ni der. De mbecy nu ca beey
sircunsision cuerp nimnii dey nu de ru nac
der mbecy nu sac beey sircunsision cuerp
ni. Tees coz nu rzat dey, ndeꞌ coz nu ricy
dey nu cuerp ni ub ziꞌl yu. 12 Orzeꞌ bicy
der nu gyezaꞌ lagy ru nu tiem zeꞌ a̱ꞌ nac der
mbecy ni Crisht. A ̱ꞌ nac der mbecy guledz
Israeel. Nunu trat nu bicy Ñgyoozh nu de
mbecy Israeel, ndeꞌwalab par de ru. Lat nu
guꞌ der gyishlombecy ii, ni wangad lagy der
cyu nac mi, nunu ni wancyish lo der nu cui
mbañ ru. 13Orzeꞌ ndeꞌ nu anzir nañ gal nu
na nu zet zu der lo Ñgyoozh. Tees na nu nac
Jesucrisht, nu nac nu pshu reñ mi, ndeꞌ nu
byagaab der lo Ñgyoozh. 14 Gun Crisht bicy
mi nu byanap yuꞌ den nu losaꞌn. Bicy mi nu
dembecy Israeel, gal nudembecynuwalab
mbecy Israeel byac se tub nac ziꞌl den. Ptily
mi bzaa nu bzu gazel den. 15 Orzeꞌ Crisht
bicy mi nu byaꞌ lo de coz nu rnii leey ni de
mbecy Israeel. Gun lo cyup nac mbecy bicy
mi nu byac se tub nac ziꞌl mbecy cub nu nac
ub mi. Ni mod bicy mi par nu chuꞌ gyel ri
zu lat de mbecy. 16Nu nac nu gut Crisht lo
cruuz, ndeꞌnubzaꞌ lomdegyel chaꞌ ic nuyuꞌ
lat rupnac lambecy. Nunununacnugutmi
lo cruuz, ndeꞌ nu lo cyup nacmbecy byac se
tub nac ziꞌl yu, nunu bicy mi nu byanap yuꞌ
dey nu Ñgyoozh.

17Orzeꞌ Crisht biid num de riidz ni gyel ri
zu lo dela mbecy: tant lo de ru nu na der
gal nu nambecy nu zet zu lo Ñgyoozh, gal nu

lo de mbecy Israeel nu na gal nu na mbecy
nu yuꞌ gaab lom. 18 Gun Espiriit Yon nim
rbic mi nez nu gya rup nac la den par lo
Ñgyoozh nu nac Crisht. 19 Ndeꞌ nu de ru a̱ꞌ
nacaꞌ der mbecy yad, ni a̱ꞌ nacaꞌ der mbecy
nuwalabmbecyguledz, sinunacdermbecy
gyibaa nu deꞌ zir de mbecy ni Ñgyoozh. Bi
nac der famil nim. 20De ru na der gal nu na
tub yuꞌ nu zub too tub simient. Zeꞌ simient
zeꞌ, ndeꞌ de aposht gal nu de yu numnii por
cuen ni Ñgyoozh. Nunu Jesucrisht nam gal
nu na gyitaꞌ ni simient nu ricy zir ñi presis
zeꞌ. 21 Mi zeꞌ biñ nu nac cyuub dutuub la
cuerp ni yuꞌ zeꞌ. Bicy mi nu dela lugaar ni
yuꞌ zeꞌ nash ñii losaꞌñ. Orzeꞌ zaab rzup lañ
gashtal gyac lañ tub yuꞌ yon nim. 22Bicy mi
nugazaꞌde runash losaꞌderparnugyacder
tubyuꞌnurcyiiñÑgyoozhnunacEspiriit Yon
nim.

3
Baly bicy yu riiñ ni Crisht lat dembecynu

walabmbecy Israeel
1Nu nac nu ndeꞌ, ya̱ Baly, ri̱ pres nu nac

Jesucrisht. Ri ̱ pres nu nac nu blocyuuba̱ de
rumbecy nuwalabmbecy Israeel. 2Tees de
ru segur la bi neñ der nu Ñgyoozh dzi nap
mi. Ndeꞌ nu bduꞌm riiñ ya̱a̱, gun nu ndeꞌ
coz nu cyiiñ par de ru. 3 Ñgyoozh briic mi
nu gad lagya̱ de coz nu bloo ic mi nu gyicy
mi. De ndeꞌ coz nu wangad lagy de mbecy
gulas. Ya̱ bi pca̱a̱ ñumiꞌ de riidz nu brica̱ nu
gad lagy der. 4 Na ornu syaꞌ der ñii, orzeꞌ
gad lagyderde coznuya ̱ rad lagya̱ ni Crisht.
Ndeꞌ de coz nu wangad lagy mbecy gulas.
5Ñgyoozh wancuic mi nu gad lagy ni tub la
mbecy de coz zeꞌ gulas, tees na Espiriit Yon
nim briic mi nu gad lagy de aposht nim gal
nudeyunumnii por cuennim. 6Zeꞌde riidz
nu wangad lagy mbecy zeꞌ, ndeꞌ nu nac de
riidz nu sac ni Crisht, coz nu cuic Ñgyoozh ni
de mbecy Israeel, laabaꞌ ndeꞌ cuic mi ni de
mbecy nu walab mbecy Israeel. Orzeꞌ gac
dey gal nu na tub ziꞌl cuerp. Nunu de coz
numniiÑgyoozhnu segur la gyicymi nunac
Jesucrisht, orzeꞌ de coz zeꞌ gazaꞌ de mbecy
nuwalabmbecy Israeel dugyiy ñi.

7Ñgyoozh bduꞌm riiñ ya̱a̱ nu gyicya̱ riiñ ni
de riidz zeꞌ mas rila wangyapa̱ nu ni gyicy
num ya ̱. Mi zeꞌ bduꞌm ñii ya̱a ̱ nu nac nu dzi
coz ily ricy mi. 8 Ya̱ naca̱ mbecy nu gash
zir zu par de mbecy nu blaazhaꞌ zir gash
zu nu yuꞌ lat de mbecy ni Ñgyoozh. Mas ni,
tees Ñgyoozh nap bicy num ya ̱ ornu bduꞌm
riiñ ya̱a̱ nu shaala ̱ de riidz nu blaazhaꞌ la
ñgyup sac ni Crisht lat de mbecy nu walab
mbecy Israeel. 9 Bduꞌm de riiñ zeꞌ ya̱a̱ nu
gyicya̱ nu gad lagy dela mbecy ca na de coz
nu bloo ic Ñgyoozh nu gyicy mi. Nese gulas
tonaꞌ la wangad lagy de mbecy de coz nu

bloo ic Ñgyoozh zeꞌ. Nunu laab mi psaꞌ lagy
mi dela coz. 10 Ni bicy mi, gun orzeꞌ dela
mbecynuriib ic gyibaagad lagydey lanade
lo la shcab nim nu nac de mbecy ni Crisht.
11Ñgyoozh, ni bicymi ñii, gun ndeꞌ coz nu nil
rlagymi nu gyicymi nese nu bzub gyiꞌ tiem.
Orzeꞌ briib mi ñii ic Shuaan den Jesucrisht
nu gyicy mi ñii. 12 Orzeꞌ nu nac Crisht rila
wadzib lagy den nu gyechaꞌn lo Ñgyoozh.
Nunu wadzib den nu gyechaꞌn lom nu nac
consuel nu ricy cup na lom. 13 Ndeꞌ nu ya ̱
rnishba ̱a̱ lo der nu cueꞌ shiꞌñ der baloor nu
nac nu rzac zi̱ nu nac de ru, gun de nu rzac
zi ̱ ii, nii coz nap par de ru.

Crisht rcam dembecy
14Nu nac de nu ndeꞌ, orzeꞌ ya̱ rzu tiba ̱ lo

Ñgyoozh Uz den. 15Orzeꞌ lo Ñgyoozh bruu nu
la dela de mbecy nim: de yu nu yuꞌ gyibaa,
gal nu de mbecy nu yuꞌ gyishlombecy ii.
16 Ya̱ diña̱ lo Ñgyoozh, Uz den, nu cuic mi
faboor cyit na nim ni der, faboor lily nu
gruu lat zañ de faboor cyit na nu ricy cup
mi. Nunu faboor nu cuic mi zeꞌ, ndeꞌ nu
gyicy mi nu cyiiñ der, nunu cuic mi fers ni
der nañ lardoor nu nac Espiriit Yon nim.
17 Nunu diña̱ lom nu Crisht cyiiñ mi nañ
lardoo der nu nac nu ricy cup der consuel
lom. Orzeꞌde ru zaab fert zir caderÑgyoozh.
18Gun orzeꞌ gad lagy delambecy ni Ñgyoozh
nu tonaꞌ la coz ily rca Crisht dey. Gyel rca
nim, ndeꞌ nañ gal nu na tub coz nu blaazhaꞌ
la she, nu blaazhaꞌ la tuñ, nu blaazhaꞌ la gyi,
nu blaazhaꞌ la gya. 19Rdiña̱ lom nu gad lagy
der nu rcamde ru. Tees par denundeꞌ tonaꞌ
la coz ily, ndeꞌ nu wagagyee shcab ni der
nu gad lagy ru. Rlagy ñi nu gad lagy der nu
rcam de ru, gun orzeꞌ gyicy cup zaꞌ la der
Ñgyoozh.

20Orzeꞌna rlagy ñi gyabic den gyelmbecy
ni Ñgyoozh. Mi zeꞌ biñ nu gac gyicy coz
ilyaꞌ zir gazeꞌ de coz nu rdiñ na lom, nunu
coz ily zir ricy mi gazeꞌ de coz nu rnii too
den. Gyicy mi ñii nu nac de mod nu ricy
mi nañ lardoo den. 21 ¡Orzeꞌ dela mbecy ni
Crisht rlagy ñi nu gyabic dey gyel mbecy ni
Ñgyoozh nu nac Jesucrisht tub la, nunu dub
laa tiem! ¡Laab ni gac ñii!

4
Tub ziꞌl nac den nu nac Espiriit Yon ni

Ñgyoozh
1 Ndeꞌ nu ya ̱, tub mbecy nu ri pres nu

nac Shuaan den Jesuuz, rnishba ̱a̱ lo der nu
chesa der gal mod nu rlagy ñi nu chesa
mbecy nu bzu Ñgyoozh nu gac nim, gun
ni bicy mi num der. 2 Guc der mbecy nu
ricy gyel gyidz ni. Guc der mbecy gugy na.
Nunu guc der mbecy pase̱z. Gugyee tub,
gugyee tub ziꞌl der lo losaꞌr nu nac nu rcar
yu. 3 Bloo lo der nu dub laa tiem tub ziꞌl

gac der nu losaꞌr. Gun ndeꞌ coz nu druu lo
Espiriit YonniÑgyoozh,nunumi zeꞌ locyuub
mi der nu nap chuꞌr nu de losaꞌr. Orzeꞌ nu
ndeꞌ gyicy ñi nu tub ziꞌl nac der nu losaꞌr.
4 Gun dela mbecy ni Crisht nac dey se tub
ziꞌl cuerp. Nunu zu tub zi Espiriit Yon ni
Ñgyoozh. Nunu Ñgyoozh bzum de ub na nu
gac naa nim, gun orzeꞌ tub ziꞌl mod nu grish
lon lo de coz nu yad par lo. 5 Zu tub zi
Shuaan den Jesuuz, nunu tub zi mod nu
gyicy cup den consuel lom, nunu tuubaꞌ zi
mod nu gzu nis na. 6 Zu tub zi Ñgyoozh,
Uz dela de ub na. Nunu riib ic mi dela
den. Nunu ricymi riiñ nimnunac dela den.
Nunu rcyiiñ mi nañ lardoo dela den.

7 Tub ga la den guud riiñ nu cyiiñ den nu
gyicynadubgalmodnurlagyCrishtnucuic
mi. 8Ndeꞌ nu lat de riidz ni Ñgyoozh rniiñ:
Ornu gup mi gyibaa, orzeꞌ ya num de losaꞌ

yuum pres.
Nunu leew la briic mi coz ni dembecy nim.
Ni rniiñ lat de riidz ni Ñgyoozh.

9 ¿Lac yaruu riidz nu gup mi zeꞌ? Ndeꞌ
yaruuñ nu bet mi gyishlombecy ii loga la.
10 Laab biñ nu bet gyishlombecy ii, laabaꞌ
mi zeꞌ gup mi gashtal zeꞌ nu blaazhaꞌ zir
nu gya ni de baa, gun orzeꞌ dutuub la zum.
11Nunu laabmi zeꞌ bicymi nu la be dey gac
yu aposht. Zeꞌ la be gaꞌ dey gac yu yu nu nii
por cuen ni Ñgyoozh. Zeꞌ la be gaꞌ dey gac yu
yu nu shaal de riidz nu sac nim. Zeꞌ yuꞌ gaꞌ
deynugac yuyunuñadembecynim. Nunu
laab de yu zeꞌ nac yu yu nu rlyuu ni mbecy
nim. 12Ni mod bzu lily mi de mbecy nu nac
nim, par nu gyicy dey riiñ nim, gun orzeꞌ
gyicy dey nu gyafert zir de mbecy ni Crisht,
de yu nu nac cuerp nim. 13 Gun orzeꞌ gyac
den mbecy nu gyicy cup consuel lo laab niꞌ
ziꞌl coz, nunu gac denmbecy nu gzu tub ziꞌl
shcab nu nac Jesuuz, Iꞌñ Ñgyoozh. Ni mod
orzeꞌ gac denmbecy nu bi gul shcab ni. Gun
orzeꞌ gac den tub nac mbecy nu gal gaa la
na nu Crisht. 14 Gun cueꞌ nu gac naa gal
nu na yu nguzh, gun de yu nguzh a̱ꞌ biigy
la dza shcab ni dey. Nunu na dey gal nu
na doob nu rneꞌ bi par re par ii la. “O” rnii
dey ni la ziꞌl riidz rguu nu rnii de mbecy a̱ꞌ
nap. De mbecy a̱ꞌ nap zeꞌ ricy dey nu radza
mbecy nu nac de gyel rguu nu rboo ic dey.
15Tees nap zir nu gnii den nu riidz nu rishli
nu gabe nu dzi rca den losaꞌn, gun orzeꞌ gal
shcab ni den gashtal gyac lan mbecy nu na
gal nu na Crisht. Orzeꞌ mi zeꞌ nam gal nu
na too cuerp. Zeꞌ de mbecy nim na dey gal
nu na deꞌ zir lugaar ni cuerp zeꞌ. 16Orzeꞌ nu
nac Crisht dela lugaar ni cuerp zeꞌ nap nash
losaꞌñ. Napnashñiidela lugaar zeꞌnuñgyiid
ñi nu losaꞌñ. Nunu ornu tub ga la lugaar ni
cuerp nap ricy ñi riiñ, orzeꞌ dutuub la cuerp
galy ñi nunu gyanap ñi nu nac nu dembecy
rca tub rca tub ziꞌl dey losaꞌy.

Mod cub nu cyiiñ den nu nac Crisht
17 Orzeꞌ nii tub coz nu ne̱e̱ lo der. Nii

tub riiñ nu du̱ꞌ yaa der nu nac Shuaan den
Jesuuz: nu cueꞌ gaꞌ chesa der gal nu rded
de mbecy nu a̱ꞌ yuꞌ lo Ñgyoozh. Gun de yu
zeꞌ rded yu ca na la nu rnii shcab ton ni
dey. 18Byoow nañ shcab ni dey. Reñaꞌmod
rcyiiñ dey parmod nu druu lo Ñgyoozh, gun
shtee dey nu nac nu gut shcab niy. 19 Bicy
cyig too dey, nunu gutib ic bis dey. Nunu
ric la añ ni dey nu gyicy yu de lo la coz
a̱ꞌ nap. 20 Tees de ru walab ni mod psyaꞌ
der lo Crisht par nu chesar. 21 Sinu de ru
rishli güeñ der de riidz nu zaab nu nac mi.
Nunude rupsyaꞌder lomcanade coz rishli.
22 Rlagy ñi nu neꞌ der de mod nu bicy ru
nu gusar gulas. Gun gulas guc der mbecy
bdunu nu nac de coz a̱ꞌ nap nu dzi bzaab
lagy der lo. De nu ndeꞌ bguuñ de ru gulas.
23 Tees na, de ru rlagy ñi nu gyicy cup ru
tub shcab cub, nunu rlagy ñi nu gyicy cub
der nañ lardoor. 24 Orzeꞌ rlagy ñi gyac der
tub mbecy cub, dub gal mod nu psaꞌ lagy
Ñgyoozh. Orzeꞌ rabee nu ni na der nu nac nu
ricy ru mod nu seꞌñ,mod nu rlagy Ñgyoozh.
Ricy der mod nu rishli.

25Orzeꞌ ndeꞌ nu na cueꞌ gaꞌ guu der losaꞌr,
sinu tubga laderniir riidznu rishli lo losaꞌr,
gun dela den nac naa reñ ga la lugaar ni tub
ziꞌl cuerp.

26 Benu chaꞌ ic der, orzeꞌ cueꞌ shet ic der
nu gyicy ñi nu gyicy ru cyi. Cueꞌ chaꞌ ic der
dub laa dzi. 27Cueꞌ cuic der lugaar ni nuras.

28 De yu nu ricy gubaan, rlagy ñi nu
checay ni fis zeꞌ. Orzeꞌ rlagy ñi gyicy yu
riiñ. Gyicy yu riiñ nap nu shic yu, gun orzeꞌ
rusub ñuu tiñ nu cuic yu ni yu nu ricy falt ñi
ni.

29Cueꞌ grib riidz a̱ꞌ nap ruꞌ der, sinu du ub
riidz nap la nii der. Nii der riidz nu locyuub
ñi mbecy. Nii der gal mod nu rlagy ñi. Nii
derde riidznugyicyñi coznapnudembecy
nu zuub gyidag. 30 Cueꞌ gyicy der nu gyicy
shni Espiriit Yon ni Ñgyoozh. Gun nu nac nu
ricy cup der Espiriit Yon zeꞌ gabe nu nac der
mbecyniÑgyoozhgashtal ornushuubdzinu
wagyubaꞌ ic cyi der.

31 Bloo der dela bis nu guti nañ lardoor.
Blaa yaa der nu rgyiiñ lagy ru lo de coz nu
ricy ru nañ lardoor. Cueꞌ gazi lagy der. Cueꞌ
cush ti der nu gyel rzi lagy. Ni cueꞌ gab zi
der losaꞌr. Ni cueꞌ gyicy der ni tub la coz
a̱ꞌ nap. 32 Guc der mbecy gugy na, mbecy
pase̱z nu losaꞌ. Nunu bicy sulagy tub, bicy
sulagy tub ziꞌl der ni losaꞌr, gal nu Ñgyoozh
bicy sulagyaꞌmni de ru nu nac Crisht.

5
Mod nu rlagy ñi nu rcyiiñ de mbecy nu

nac iꞌñÑgyoozh

1 De ru rlagy ñi gyicy der gal nu ricy
Ñgyoozh como nac der iꞌñ mi nu dzi rcam.
2Bicy der gal nu ricy mbecy nu dzi rca losaꞌ
gal nu bicy Crisht numde ub na. Gun Crisht
rcam de ub na nunu pshet ic mi nu guc mi
gun nu nac den. Orzeꞌ coz nu bicy mi, ndeꞌ
nañ gal nu na tub coz zguul par lo Ñgyoozh.

3 Orzeꞌ de ru, como nac der mbecy ni
Ñgyoozh, orzeꞌ rila cueꞌ cuic der mod ni
mbecy nu griib dey gyidza too der. Cueꞌ
nii dey nu ca na tub der ral ru losaꞌr nu
wanchelaar, gun cueꞌ nu riib dey ni tub la
cyi bag nu ni na too der. Nunu cueꞌ nu nii
dey nu ca na tub der ye rzac ru lo la coz.
4 Cueꞌ nii der riidz bag, ni riidz ton, ni de
riidz nu gat loon niin. Gun de nu ndeꞌ riidz
nu a̱ꞌ yad ñi nu nii den. Nap zir nu niin de
riidz nu gric na gras ni Ñgyoozh. 5 Tees bi
rad lagy der nu cyu ziꞌl mbecy nu ral losaꞌ
nu wanchelaa, o cyu ziꞌl mbecy nu ricy ca
na tub cyi bag nu ni na, o cyu ziꞌl mbecy nu
yerzac lodecoz, (gunndeꞌ tubziꞌl nañnunu
driib zily dey nab), orzeꞌ ni tub la de yu zeꞌ
wac zac dey lo gyel gubier ni Crisht gal nu
Ñgyoozh. 6 Cueꞌ zaan der nu guu mbecy ru
nu de riidzwacyiiñ, gun tub zi la par nu nac
nundeꞌ, Ñgyoozh cuicmi cashtignidembecy
nuwacsuubgyidagnim. 7Orzeꞌ rila cueꞌ gac
nu der mbecy nu ni ricy zeꞌ.

8 De ru gulas na der gal nu na mbecy nu
yuꞌ zeꞌ nu cow. Tees na na der gal nu na
mbecy nu yuꞌ zeꞌ nu yuꞌ yaa par nu nac nu
nac nu der Shuaan den Jesuuz. Orzeꞌ bicy
der galmodnuyadñinugyicymbecynuyuꞌ
zeꞌ nu yuꞌ yaa. 9Gun zeꞌ nu yuꞌ yaa, zeꞌ druu
de lo la coz nap, de lo la coz nu seꞌñ,nunude
lo la coz rishli. 10Orzeꞌ bicy der nu gad lagy
ru la na coznugyet lagy Shuaanden Jesuuz.
11 Rila cueꞌ gash der mod ni de coz wacyiiñ
nu gyicy der gal nu ricy dembecy nu yuꞌ zeꞌ
nu cow. Nap zir nu gyicy der nu gruu zac de
coz zeꞌ zeꞌ nu yuꞌ yaa, gun orzeꞌ gabe nu de
ndeꞌwalab coznap. 12Gungashtal gat lo lan
ornu gniin de coz nu ricy dey ngach. 13Tees
ornu de coz zeꞌ gruu zac ñi zeꞌ nu yuꞌ yaa,
orzeꞌnaal la gabe la nañ. 14Gun yaa gyicy ñi
nu gabe dub gal la na dela coz. Ndeꞌ nu rnii
dey:
De rumbecy nu bi gut briish yaa.
Bruu der lat de añ.
Orzeꞌ Crisht lyuum yaa lor,
rnii dey.

15 Orzeꞌ ndeꞌ nu bzu der cuidad lac mod
chesar. Cueꞌ gyicy der gal nu ricy mbecy
ton nuwagad lagy, sinu bicy der gal nu ricy
mbecy nu yuꞌ shcab ni. 16 Orzeꞌ cueꞌ zaan
der nu nit lo tiem, sinu ornu gad mod bicy
der riiñ ni Crisht, gun tiem nu yuꞌn na, nii
tub tiem nu tonaꞌ la shiñ ricymbecy. 17Cueꞌ
gac der mbecy ton. Sinu byub der mod nu
gad lagy ru ca na de coz nu rlagy Shuaan

den Jesuuz. 18Cueꞌ gzugyder, gunndeꞌ gyicy
ñi nu gnu der. Lugaar nu gyicy der ndeꞌ,
orzeꞌ nap zir pshet ic der nu gyub ic zaꞌ la
Espiriit Yon ni Ñgyoozh nañ lardoor. 19Ornu
nii nu der de losaꞌr, orzeꞌ zat der de riidz
nim, gal nu de cant nim, nunu gul der de
riidz nu druu lo Espiriit Yon nim. Orzeꞌ biil
der, nunu byabic der gyel mbecy ni Shuaan
den Jesuuz nu dutuub la lardoor. 20Dub laa
tiembriic der gras ni ÑgyoozhUzdennunac
dela coz, gun nac naambecy ni Shuaan den
Jesucrisht.

Modnugyicy dembecy ni Crisht nu famil
niy

21“O”mnii derni losaꞌr nunacnu rca lagy
der lo Crisht.

22De rubiñmñaa rlagyñinu “O”nii der ni
ñgyeergalnuricydernuShuaanden Jesuuz.
23Gun de yu gyeey riib ic yu de ru biñmñaa
nu nac mñaay gal nu Crisht riib ic mi dela
mbecy nim. Niꞌ ziꞌl Crisht nac mi biñ nu
rboo mbañ de mbecy nim, de yu nu nac
cuerp nim. 24Gun gal nu dembecy nim “O”
rnii dey nim, orzeꞌ niꞌ ziꞌl de ru biñmñaa nu
zu ñgyee rlagy ñi nu “O” nii der nu nac dela
coz nu nii ñgyeer.

25 Na de ru yu gyeey, pca der mñaar gal
nu Crisht pcam de mbecy nim, nunu pshet
ic mi nu gut mi nu nac dey. 26 Ni bicy mi,
gun orzeꞌ zu chum dey nu gac yu mbecy
nim. Bdiib mi cyi dey nu nac de riidz nim
gal nu nu nac nis nu winis dey. 27Gun ornu
gyash mi dey, orzeꞌ bi byac dey mbecy lily
na, mbecy nu sac ni tub la falt ni. Orzeꞌ gac
dey mbecy nu bzu chum nu gac nim. Nunu
gac deymbecy nu sac cyi. 28Orzeꞌ gal nu de
yu gyeey rashni lagy dey cuerp niy. Orzeꞌ
niꞌ ziꞌl mod rlagy ñi nu ca dey mñaay. Yu nu
rca mñaa, orzeꞌ niꞌ ziꞌl rcay ub yu. 29Gun ni
tub la mbecy wagazi lagy yu lo cuerp niy,
sinu rgoow yuñ nunu ricy cuidad yuñ, gal
nu ricy Crisht nu de mbecy nim. 30 Gun
de mbecy nim nay gal nu na cuerp ni ub
mi. Nunu de ub na nac naa tub ga lugaar
ni cuerp zeꞌ nim. 31 “Ndeꞌ nu de yu gyeey
zeeñ yu uz yu nunu zeeñ yu ñaay par nu
gyatublaazh yu nu mñaay. Orzeꞌ lo rup laa
dey yac yu se tub zi mbecy.” 32 Orzeꞌ ndeꞌ
tub riidz ilynuwagac gyet lagnapdembecy
cuen. Tees ya ̱ rzata̱ Crisht nu dembecy nim
ornu rne ̱e̱ ndeꞌ. 33Mas lac ruꞌ, tees tub ga la
der rlagy ñi nu ca der mñaar gal nu rcar ub
ru. Nunu de ru biñmñaa rlagy ñi nu ca lagy
der lo ñgyeer.

6
1 De ru yu feñ, bzuub gyidag der ni de

mbel nir par nu nac der mbecy ni Shuaan
den Jesuuz, gun ndeꞌmod nu rlagy ñi. 2Gun
coz loga la numnii Ñgyoozh nu gyicy na par
nu gyiyeeñ nap na, ndeꞌ nu: “Pca lagy der

lo uz ru, nunu pca lagy der lo ñaar, 3 gun
orzeꞌ nap zu lagy der nunu tuñ tiem cyiiñ
der gyishlombecy ii”, na Ñgyoozh.

4De rumbecy gush, cueꞌ gyicy der nu chaꞌ
ic de iꞌñ ru. Nap zir nu nap guul der de yu
nguzh nir. Pshuu nu der yu, nunu blyuu
derni deydubgalmodnu rlagy Shuaanden
Jesuuz.

5 De ru mbecy nu nac moz por fers la,
bzuub gyidag der ni mbecy nu nac patro ̱o ̱
nir gyishlombecy ii. Ni bicy der lat nu rca
lagy ru loy, nunu lat nu rdzib lagy ru. Nunu
bicy der ñii nu dutuub la lardoor gal mod
nu ricy der de coz ni Crisht. 6 Bicy der ñii,
tees walab tub lo ziꞌl ornu zu ziꞌl yu rgüiiy
lo der, par nu gyet lagy yu coz nu ricy ru,
sinu nu dutuub la lardoo der bicy de coz nu
rlagy Ñgyoozh, como nac der mbecy nu ricy
coz nu rnii Crisht. 7 Orzeꞌ nap zu lagy der
bicy der de riiñ zeꞌ. Bicy der ñii par riiñ ni
Shuaan den Jesuuz. Cueꞌ gyicy der ñii par
riiñnimbecy ziꞌl. 8Tees bi neñdernu tub ga
la mbecy, mas nac yu mbecy nu zu patro ̱o ̱
ni, o mas nac yu mbecy nu sac patro ̱o ̱ ni,
tees Shuaan den Jesuuz gyabicmi i dey dub
gal nu na coz nap nu bicy yu.

9 Na de ru mbecy nu nac patro ̱o ̱, niꞌ ziꞌl
nap bicy nu der de mbecy nu nac moz ni
der. Nunu cueꞌ chiib ru dey. Bicy der nu
gyezaꞌ lagy runuShuaanden Jesuuz, biñnu
zub gyibaa, riib ic mi rup nac la der, nunu
mi zeꞌ walab nu reñ ga la mod gyicy mi nu
tub gambecy.

De suun nu briic Espiriit Yon ni Ñgyoozh
par nu chucoon

10 Na der bicy na, bicy der nu gac ru
mbecy fert nu nac nu rcyiiñ nu der Shuaan
den Jesuuz, gun mi zeꞌ cuic mi fers ily nu
ricy cup mi ni der. 11 Bzu lily der nu dela
suur nu cuic Ñgyoozh nu chucoo der, gun
orzeꞌ gzu fert der ornu nuras chay contr ni
der nu gyel rguu niy. 12 Gun walab nu yuꞌ
den nu chan contr ni mbecy nu nac losaꞌ
mbecy na, sinu nu chan contr ni de nuras a̱ꞌ
napnurded lobi. Deyuzeꞌ ricy yumandaar
nunu riib ic yu gyishlombecy cow ii. 13Ndeꞌ
nugushderdela suudañrunurbicÑgyoozh,
gun orzeꞌ gagye der ornu shuub tiem nu dzi
coz ily gzac der. Na ornu lazh gzu lily der
dela suu dañ ru, orzeꞌ gzu fert zir der.

14 I mod bicy der par nu gzu fert ru. Mnii
derde riidznurishli, gunnundeꞌnañgalnu
na sinch nu ri nañ der. Nunu cueꞌ gyicy der
cyi, gun orzeꞌ na der gal nu na mbecy nu ca
tub gyiib lyush par nu soow ñiy. 15 Bzu lily
der nu cha shaal ru riidz nu sac ni Crisht, de
riidznugyicynunapchuꞌdunÑgyoozh. Gun
benu ni, orzeꞌ na der gal nu na tub mbecy
nu ca gyiꞌ gyidlab. 16 Zeꞌ tuubaꞌ coz, ndeꞌ
bicy cup der consuel lo Crisht, gun orzeꞌ na
der gal nu nambecy nu zu yaa tub gyiib she

par nu soow yu dutuub la cuerp niy. Gun,
ornu zeed nuras boo too der, orzeꞌ gyuñ nu
nac gyiib zeꞌ. 17Briish lo der nu gruu mbañ
ru, gun orzeꞌ na der gal nu na tub mbecy
nu zub cyug too. Zeꞌ riidz ni Ñgyoozh, ndeꞌ
nañ gal nu na mandzicy. Ndeꞌ coz nu rbic
Espiriit Yon ni Ñgyoozh ni der. 18Nunu cueꞌ
checa der nu nii nur Ñgyoozh. Mnishbaa
der lom, nunu bdiiñ der lom dub laa tiem
dub gal mod nu rnii Espiriit Yon nim nañ
lardoo der. Bzu der altant. Nunu cueꞌ shiꞌñ
der baloor. Orzeꞌ mnii nu der Ñgyoozh par
nu nac dela mbecy nim. 19 Nunu niꞌ ziꞌl
bdiiñ der lo Ñgyoozh nu nac ya̱, gun orzeꞌ
cuicmide riidznu rlagyñinune ̱e̱, gunorzeꞌ
ya̱ wadzib la ̱ nu ne ̱e̱ ñii, gun orzeꞌ ya̱ grica̱
nu gad lagy de mbecy ni de riidz nu sac ni
Crisht, de riidz nu wangad lagy de mbecy
gulas. 20 Orzeꞌ Ñgyoozh bzuu nez mi ya̱ nu
cha shaala ̱ de riidz zeꞌ por cuen nim. Nunu
par nu nac nu ricya ̱ ndeꞌ, ndeꞌ nu ri̱ pres
na. Orzeꞌ bdiiñ der loÑgyoozh, gun orzeꞌ rila
wadzib la ne ̱e̱ de riidz zeꞌ.

Baly nii nuy dey ñgyoozh
21OrzeꞌbicynaTíquiconudzi rcaan, yuzeꞌ

cyid nuy raso̱o ̱ ne ̱ lo der, gal nu de riidz ni
de coz nu ricya ̱. Yu zeꞌ nac yu tubmbecy nu
tonaꞌ la ricy paa nu de riiñ ni Shuaan den
Jesuuz. 22 Ndeꞌ nu ya̱ zuu neza ̱ yu nu cyid
yu lo der, gun gniiy lac mod rzac de ̱. Orzeꞌ
ni mod cuic yu baloor ni der.

23OrzeꞌÑgyoozhUzdengalnuShuaanden
Jesucrisht gyicy mi nu cheti ri añ ni dela de
bicy na, nunu gyicy mi nu ca den losaꞌn lat
nu ricy cup den consuel lom. 24Nunu nap
gyicy nu dem dela mbecy nu rca Shuaan
den Jesucrisht tubmod nu rila wayeca.

Filipenses
Gyicy nu bzeed Baly lo de

mbecy ni Crisht nu yuꞌ Filipos
Gyicy nu bzeed Baly lo de mbecy nu yuꞌ

gyedz nu la Filipos
1Ya̱ BalynuTimoteo ricy de ̱ coznu rnii Je-

sucrisht. Na zeed de ̱ ñgyoozh ni dela mbecy
ni Jesucrisht nu yuꞌ gyedz Filipos. Nunu
zeed de ̱ ñgyoozh ni de yu bel nu riib ic lat
de mbecy nim, nunu zeed de̱ ñgyoozh ni
de ayudant ni dey. 2 Ñgyoozh Uz den, nu
Shuaan den Jesucrisht gyicy mi faboor nu
nap gyicy num de ru. Gyicy mi nu cheti ri
añ ni der.

Baly bdiiñ yu lo Ñgyoozh ni de mbecy ni
Crisht

3 De tir la ornu yezaꞌ lagya̱ de ru, orzeꞌ
drica ̱ gras ni Ñgyoozh. 4 Nunu la ziꞌl tiem
nu rdiña̱ lo Ñgyoozh ni der, dub gal ri lagya̱
rdiña̱ lom, 5 gun de ru bicy nu der ya ̱ riiñ
tublaazh la par nu ptush las den de riidz nu
sac ni Jesucrisht lat de mbecy. Ni bicy nur
ya ̱ nese dzi nu bri ̱ lo der nu loga la nunu niꞌ
ziꞌl ricy dermas gashtal dzi na. 6Nunu ya̱ bi
neña̱nuÑgyoozh, biñ nu bzuub gyiꞌ riiñ nañ
lardoo der, mi zeꞌ zaꞌ lom ñii ornu shuub dzi
nu cyid Jesucrisht tuubaꞌ tir. 7 Nunu ricy
cupa ̱ raso ̱o̱ nu ni rnii to̱o ̱, gun ya̱ tonaꞌ la
razañ lagya̱ der. Gun Ñgyoozh bicy num den
faboor lat nu ri ̱ yuꞌ gyiib, o ornu rza ̱ lo de
mbecy nu riib ic. Gun faboor zeꞌ, ndeꞌ nu
gzu ferta̱ nu nac de riidz nu sac ni Jesuuz,
nunu drica̱ nu gad lagy de mbecy nu ndeꞌ
coz rishli. 8 Ñgyoozh rad lagy mi nu ya̱ ric
la añ ne̱ nu rlagya̱ zaca̱ der, gun ya̱ razañ
lagya ̱ der gal nu razañ lagy Jesucrisht de ru.
9Ya̱ rdiña̱ lo Ñgyoozh nu tub dzi ga ca zir der
losaꞌr. Lat nu ricy der ndeꞌ, ya ̱ diña̱ lom nu
shaal zir mi shcab ni der nu gad lagy der ca
na coz nu seꞌñnu gyicy der. 10Gunorzeꞌdub
laa tiemgac cui der cana coznunap zir, gun
orzeꞌ gac der mbecy nu caacy lardoo, nunu
gac der mbecy nu sac falt ni ornu shuub
dzi nu cyid Crisht. 11 Gun ornu shuub dzi
zeꞌ, Jesucrisht bi byaꞌ lo nu bicy mi nu byac
der mbecy nu bicy coz nu seꞌñ, gun orzeꞌ ca
lagymbecy loÑgyoozhnunu gyabic dey gyel
mbecy nim.

ParBaly benucuimbañyu, orzeꞌgyicy yu
coz nu rlagy Crisht ziꞌl

12 Ya̱ rlagya ̱ nu gad lagy der bicy na, nu
de coz nu bzaca ̱ ndeꞌ rishli gaal blocyuub
ñi nu bzu de riidz nu sac ni Jesuuz. 13 Zeꞌ
na dela de soldad nu yuꞌ roꞌ riiñ nu dela deꞌ
zir mbecy rad lagy dey nu ya̱ ri ̱ yuꞌ gyiib nu
nac Crisht. 14NunuShuaanden Jesuuz briic

mi baloor ni zigy de bicy na ornu bzaac dey
coz nu guc lat nu ri ̱ nañ yuꞌ gyiib. Ndeꞌ nu
wacchib la dey rshaal yu riidz nu bruu lo
Ñgyoozh.

15Rishli yuꞌ la bembecynu rshaal yu riidz
ni Crisht, gun rasaap lagy dey ni riiñ nu
ricya ̱. Nunu rlagy dey ded loy lo ̱. Zeꞌ yuꞌ
gaꞌmbecy rniiy riidz ni Crisht, gun rlagy yu
gyicy yu coz nu seꞌñ. 16-17Mbecy nu bzata̱
loga la zeꞌ, yu zeꞌ rnii dey riidz ni Ñgyoozh
par nu ricy dey ub yu nu nac yu mbecy nu
ricy ñi presis. Walab nu dub gal ri lagy dey
rniiy. Rzii dey nu gyicy yu nu deet gac nañ
lardo̱o ̱ lat nu ri̱ yuꞌ gyiib. Zeꞌ yuꞌ gaꞌmbecy
rnii dey riidz ni Crisht nu nac nu rca dey
mbecy. Rad lagy dey nu Ñgyoozh pcaam ya̱
nu gzu ferta̱ nu gyicya̱ riiñ nu nac riidz nu
sac ni Jesucrisht. 18 Lac ziꞌl mod nu rnii too
dey nu ricy yu, tees par ya̱ se la la ndeꞌ. Mas
nu dub gal ri lagy dey o nu walab dub gal ri
lagy dey ricy yu, tees rnii dey riidz ni Crisht.
Ndeꞌ ricy ñi nu tonaꞌ la yet lagya ̱.
Nunu yetaꞌ lagya̱ 19 Gun ya ̱ rad lagya̱ nu

gruu napa ̱. Ni gac gun de ru rgyiiñ der lo
Ñgyoozh ne̱ nunu gun Espiriit Yon ni Jesu-
crisht rlocyuub mi ya̱. 20 Coz nu drish lo̱,
ndeꞌ nu cueꞌ zaan Ñgyoozh nu gyicya̱ coz nu
gyicy ñi nu gat lo ̱. Tees wacchib la ̱ rne ̱e̱
riidz nu sac ni Crisht. Ni mod na par dub
laa tiem ricya ̱ coz nu gyicy ñi nu ca lagy
mbecy lom. Ca lagymbecy lommasnugruu
mbaña̱ o nu cut dey ya ̱. Lac ziꞌl. 21 Gun
par ya̱, benu cui mbaña,̱ orzeꞌ gyicya̱ coz
nu rlagy Crisht ziꞌl. Zeꞌ benu gata ̱, orzeꞌ
napaꞌ zir. 22 Benu gzu zira̱ gyishlombecy
ii, orzeꞌ gac gyicy zira̱ coz nap par Crisht.
Ndeꞌ nu wagad lagya̱ ca nañ rlagya ̱. 23Pcan
laa shcab ne ̱. Wagad lagya ̱ ca na nu nap
zir. Ya̱ rlagya̱ gata̱, gun orzeꞌ gya ̱ cyiiñ du ̱
Crisht. Ni mod nap zir par ya̱. 24 Tees ricy
zir ñi presis nu cyiiña̱ gyishlombecy ii par
nu locyuuba̱de ru. 25Nabibguugy lardo̱o ̱ni
decozzeꞌ, ndeꞌnuya̱ rsaꞌ lagya̱nugzu ̱ señuu
la be tiem gyishlombecy ii, gun orzeꞌ cyiiña̱
lat dela der, gun orzeꞌ gac locyuuba̱ de ru
nu nap zir gyicy cup der consuel lo Crisht,
nunu gyet lagy zir der nu nac de coz nu ricy
cup der consuel lo. 26Gun ornu yapa̱ lo der
tuubaꞌ tir, orzeꞌ gyabic zir der gyelmbecy ni
Jesucrisht nu nac ya̱.

27 Bzu der cuidad. Nu seꞌñ guꞌ der gal nu
rlagy ñi nu chuꞌ mbecy nu rzeña lagy ni de
riidz nu sac ni Crisht. Gun orzeꞌ mas yap
güii̱ ̱ der omas saca̱ lat der, tees rlagya ̱ gyeña̱
nu ricy der tub ziꞌl shcab. Nunu rlagya ̱
gyeña̱ nu gal gaa la rzu fert zir der ni de coz
nu rzeña lagy den, de coz nu rnii de riidz
nu sac ni Jesuuz. 28 Nunu rlagya ̱ gyeña̱ nu
wacchib der lo de mbecy nu rzi lagy lo der,
gun ndeꞌ gyicy ñi nu gabe nu de mbecy nu
rzi lagy zeꞌ nit lo dey. Nunu laab ndeꞌ ricy

ñi nu gabe nu de ru gruu mbañ der. Nunu
ndeꞌ coz nu gyicy Ñgyoozh. 29 Ñgyoozh bicy
mi faboor num de ru walab tub lo ziꞌl nu
gyicy cup der consuel lo Crisht, sinu niꞌ ziꞌl
nu gzac zi gaꞌ der nu nac mi. 30De ru nu ya̱
tublaazh la rza den contr de mbecy nu rzi
lagy lon. Bi bzaac der lac mod bicya̱. Nunu
mas na reñ der lac mod na de coz nu ricya ̱
lat nu rza ̱ contr ni dey.

2
Crisht bicy mi gyel gyidz nim; orzeꞌ byac

mi biñ nu gya zir zu
1Como Crisht rbic mi baloor ni der, como

ricy cup der consuel lom nu nac nu rcam
der, como Espiriit Yon ni Ñgyoozh nac num
der, como razañ lagy der losaꞌr, nunu como
rashni lagy der mbecy, 2 orzeꞌ ndeꞌ nu bicy
der nu bet lagy gyel la ̱. Gun ya̱ yet lagya̱
benu nap yuꞌ nu der losaꞌr. Nunu yet lagya̱
benu rca der losaꞌr. Nunu yet lagya ̱ benu
gyicy der tub ziꞌl shcab. Nunu yet lagya̱
benu cueꞌ nu reñ ga la mod rlagy tub ga la
der nañ lardoor, sinu tub ziꞌlmod rlagy dela
der. 3Orzeꞌ cueꞌ gyicy der coz par ub ziꞌl ru.
Ni cueꞌgyicyder cozparnugyicyder gyel leꞌ
nir, sinu gyicy der gyel gyidz nir. Mnii too
der nu lily zir na losaꞌr gazeꞌ ub ru. 4Cueꞌ zu
bich der nu nac ub ziꞌl ru, sinu bzu bichaꞌ
der nu nac losaꞌr. 5 Laab shcab nu bicy cup
Jesucrisht, laabaꞌ shcab zeꞌ bicy cup de ru.
6Gun Jesucrisht, mas gal naꞌ ziꞌl Ñgyoozh Uz
mi nam, tees pshet ic mi bzu chummod nu
nam gyibaa. Mod nu nam nu gal gaa la nac
minuÑgyoozh. 7Teesbzeeñmimodnunam.
Ornu gul mi, gushmimod nu na tubmbecy
nu ricy yac de mandaar nu ricy Ñgyoozh. Ni
bicy mi ornu byac mi mbecy. 8 Ornu byac
mi mbecy, bicy mi gyel gyidz nim. Pshet
ic mi nu biit mbecy mi, gun bicy yac mi ni
Ñgyoozh. Mod toꞌ lo gut mi. Gal lo cruuz
gut mi, gal nu rat mbecy a̱ꞌ nap. 9 Par nu
bicymi gyel gyidznim, ndeꞌnubicyÑgyoozh
nu byac mi biñ nu gya zir zu, nunu Ñgyoozh
bicy mi nu sac zir mi par dela mbecy. 10Ni
bicy Ñgyoozh, gun orzeꞌ dela mbecy gzu tib
dey nu ca lagy yu lo Jesuuz. Dela anc nu yuꞌ
gyibaa, dela mbecy nu yuꞌ gyishlombecy,
delambecy nu bi gut, dela nuras, dela de yu
zeꞌ gzu tib dey lom. 11Ni bicy Ñgyoozh, gun
orzeꞌ dela mbecy nii dey nu Jesucrisht nac
mi Shuaan den. Ornu gyicy dey de nu ndeꞌ,
orzeꞌ ca lagymbecy lo Ñgyoozh Uz na.

Dembecy ni Crisht na dey gal na tub yaa
lat dembecy nuwagyicy yac ni Ñgyoozh

12Der bicya ̱nudzi rca ̱, gal nu bicy yac der
ni de riidz nu mne̱e̱ lat nu pcyiiña̱ lat der,
na nu zet ri̱, fert zir bicy yac der ni riidz
nu rne ̱e̱ lo der. Bicy der de coz nu yad ñi

nu gyicy ru par nu nac der mbecy nu bloo
mbañÑgyoozh. Nunu gudzib der nis wayicy
ru gan. 13De ru gac gyicy ru ndeꞌ, gun laab
Ñgyoozh gyicy mi nu galagy der nu gyicy ru
coz nu yet lagy mi, nunu gyicy mi nu gac
gyicy der ñii.

14Dela coz nu gyicy der, cueꞌ nii deet der
nu nac ñii, nunu bicy der ñii nu dutuub la
lardoor. 15 Ni gyicy der, gun orzeꞌ de ru,
mbecy nu nac iꞌñ Ñgyoozh, gac der mbecy
caacy lardoo. Gac der mbecy nu sac falt
ni lat de mbecy mnu nu de mbecy gubag.
Gabe der lat de mbecy zeꞌ gal nu rabee yaa
ni de bel baa rel. Ni gabe der 16 lat nu
cha nu der de riidz nu cuic gyel mbañ, gun
ornu cyid Crisht tuubaꞌ tir, orzeꞌ ya̱ tonaꞌ
la gyet lagya̱ nu nac coz nu bicy der, gun
orzeꞌ gabenuwansu leewa̱ gyishlombecy ii,
nunu wangyicy leewa̱ riiñ nim. 17De ru na
der gal nu na tub gun nu rbic der ni Crisht
nu nac nu ricy cup der consuel lom. Ndeꞌ
nu benu cut dey ya̱ nu nac nu ricy ya̱ riiñ ni
Ñgyoozh nu rlocyuuba̱ der, ndeꞌ nañ gal na
nu rica ̱ tub gun ni Ñgyoozh tublaazh la nu
gun ni de ru. Ndeꞌ nu yet lagya̱, nunu gyet
lagy du ̱ de ru nu nac de coz nu yet lagy der.
18Niꞌderugyet lagydernuya ̱. Gyet lagyden
tublaazh la.

Dela deꞌ zir mbecy nu nac ub ziꞌl dey zuy
shcab

19Benu Shuaan den Jesucrisht cuic mi lu-
gaar, ya̱ rlagya̱ nu zuu nez gyiilya ̱ Timoteo
cyid yu lo der, gun ornu cush cyay, orzeꞌ
gad baloor ne̱ ornu gyeña̱ la ricy der. 20 Sac
cyuꞌ zir mbecy nu rcyiiñ du ̱ ii nu zuy shcab
gal nu ya̱ zu ̱ shcab nu nac de ru. Nomaas
Timoteo ni mod zuy shcab nu nac de ru.
Nunu tub zi la yu zeꞌ rishli ca ic yu der.
21Gun dela deꞌ zir mbecy nu nac ub ziꞌl dey
zuy shcab. Wacsu dey shcab nu nac de coz
nu rlagy Jesucrisht. 22Tees de ru bi rad lagy
der nu Timoteo nac yu mbecy nu ricy paa.
De ru rad lagy der nu bicy yu riiñ nu ya̱ gal
nu ricy tub yu nguzh nu uz yu ornu pshaal
de ̱ de riidz nu sac ni Jesucrisht. 23Ndeꞌ nu
ya ̱ rlagya̱ zeeda̱ yu nu cyid yu lo der ornu
bi byuꞌ bee la na coz nu gyicy nu dey ya̱.
24Nunudrish lo̱nuShuaanden Jesuuzgyicy
mi nu niꞌ ya ̱ yap gyiilya ̱ lo der.

25 Ya̱ rnii to̱o ̱ nu rlagy ñi nu zeeda̱ biicy
na Epafrodito nu cyid yu lo der na. Yu ii
bicynuyya̱ riiñniÑgyoozh,nunubzu fert yu
nuy ya ̱ lo de mbecy nu rzi lagy lom. Nunu
blocyuub yu ya̱ gal nu mnii too der ornu
bzeed der yu nu biid yu lo̱. 26 Ya̱ gzuu neza ̱
yu, gun ric la añniynu rlagy yu gzac yudela
der. Nunu deet guc añ niy, gun güeñ der nu
gurat yu. 27Nigurat yu, nunusñuumiiñ labi
gut yu. Tees wangat yu, gun Ñgyoozh gushni
lagy mi yu. Nunu walab ub ziꞌl yu gushni

lagy Ñgyoozh, sinu niꞌ ziꞌl gazaꞌ ya̱ gushni
lagymi, gunorzeꞌ cueꞌnu shni gaꞌ zir gyicya̱.
28Ndeꞌ nu rlala ̱ nu zuu neza ̱ yu nu cyid yu
lo der, gun orzeꞌ gyet lagy der ornu gzac der
yu tuubaꞌ tir. Orzeꞌ gyabeñ ñuu gyicy shni̱.
29 Gyet lagy der nunu nap gyicy nu der yu
ornu griy, gal nu yad ñi nu gyicy nu der de
bicy ru nu ricy cup consuel lo Shuaan den
Jesucrisht. Pca lagy der lo cyu ziꞌl mbecy nu
na gal nu na yu ii, 30 gun se nu ñgyat ziꞌl yu
par nu dzi fert bicy yu riiñ ni Crisht. Bzu lay
ub yu lo rishdzidz, nu nac nu blocyuub yu
ya ̱ por cuen ni de ru ni de coz nu wangac
gyicy der.

3
Mbecy nu gyicy cup consuel lo Crisht, yu

zeꞌ yu nu cyib Ñgyoozh cyi
1Ndeꞌnuderubicyna, bet lagydernunac

nur Jesucrisht.
Ya̱ wagazeeda̱ ne ̱e̱ lo der tuubaꞌ tir laabaꞌ

de coz nu bi mne ̱e̱, nunu de coz nu mne ̱e̱
locyuub ñi der nu cueꞌ gyicy dzambecy der.
2 Cuidad der nu de mbecy nu na gal nu na
che ̱ꞌ, de yunu rlyuude coz fals, de yunu rnu
cuerp ni ornu rcaay beey sircunsision par
nu gabe nu nac yumbecy ni Ñgyoozh. 3Tees
de ub na na den gal nu na mbecy nu rishli
ca beey sircunsision, gundeubna rishli nac
naa ni Ñgyoozh. Nac naa nim, gun Espiriit
Yon nim rlocyuub mi uub na nu caan mi.
Nac naa nim, gun Jesucrisht ricy mi nu yet
lagy na. Nac naa nim, gun wagyicy cup
na consuel lo ub ziꞌl na par nu gruu mbañ
naa. 4 Gun bi bicy na nu gac gyicy cup na
consuel lo ub ziꞌl na par nu gruu mbañ na,
orzeꞌ niꞌ ya̱ gac gyicy cupa ̱ consuel lo uba ̱.
Benu ca ziꞌl nambecy rnii tooy nu gac gyicy
cup yu consuel lo ub ziꞌl yu, nunundeꞌ gyicy
ñi nu gruu mbañ yu, orzeꞌ ya ̱ ricy cup zira ̱
raso̱o ̱ nu ni gyicy cupa̱ consuel lo uba ̱, benu
gyicya̱. 5 Gun pcaa dey beey sircunsision
cuerp ne̱ ornu bzaꞌ shuñ dzi nu gula ̱. Naca ̱
nez mbecy Israeel. Famil ne ̱ bruuy lat nez
Benjamiing. Ya̱ naca̱ mbecy Israeel, nunu
de mbel ne ̱ nac yu mbecy Israeel. Ya̱ guca ̱
mbecy fariseo, gun tonaꞌ la bicy pa ̱a̱ nu dela
leey ni de mbecy Israeel. 6 Ya̱ tonaꞌ la bzu
ferta ̱ nu de mod nu rzeña lagy de mbecy
Israeel, gashtal psheed zi̱ de mbecy nu ricy
cup consuel lo Jesucrisht. Ya̱ tonaꞌ la seꞌñ
bicya ̱ nu leey ni de mbecy Israeel, nunu
warusu ni tub la mbecy nu riib yu cyi ica ̱.
Ndeꞌ nu ricy cup zira̱ raso ̱o̱ nu gyicy cupa̱
consuel lo uba ̱, bi bicy na nu ni ñgyicya.̱
7 Tees na rad lagya̱ nu dela coz nu guze ̱e̱
nu dzi sac zeꞌ, dela ndeꞌwacyiiñ ñi, gun dzi
zir sac Crisht par de nu ndeꞌ. 8Nunu walab
de ndeꞌ ziꞌl coz nu a̱ꞌ sac, sinu niꞌ dela coz
nu bicya̱ a̱ꞌ sac ñi, gun dzi zir sac ñi nu yuꞌ
lo ̱ Shuaan den Jesucrisht. Par nu nac mi

bduneꞌ dela coz ne ̱. Nunu ya ̱ ricya ̱nude coz
zeꞌ nañ gal nu na toop, gun orzeꞌ gyicya̱ gan
gaca̱ ni Crisht. 9Nunu ya ̱ nac du̱m. Gazeꞌ nu
Ñgyoozh gyicy mi ya̱ par mbecy nu sac cyi.
Walab nu nac nu ricy pa̱a ̱ nu leey nim, ndeꞌ
nu gyicy mi ya par mbecy nu sac cyi, sinu
nu ricy cupa̱ consuel lo Crisht. Gun Ñgyoozh
bimniimnu bi ricymi dembecy parmbecy
nu sac cyi nu nac nu gyicy cup dey consuel
lo Crisht. 10Coz nu rlagya̱, ndeꞌ nu nap chuꞌ
lo̱ Crisht. Rlagya̱ nu gyicy nuÑgyoozh ya̱ coz
ily gal nu bicy num Jesuuz ornu bicy mi nu
byabañmi. Rlagya ̱ nu gzac zi̱ gal nu bzac zi
Crisht, nunu gaca̱ gal nu na tub mbecy nu
gut ornu gut mi. 11Gun ya ̱ drish lo̱ nu gazaꞌ
ya̱ gyabaña̱ ornu gyabañ dembecy gut.

Ricy Baly fers, gun orzeꞌ gyicy yu gan iy
nu gyabic Ñgyoozh

12Walab nu bi bicya ̱ gan nu bi byaca ̱ gal
mod nu rlagya̱ nu gaca ̱. Walab nu sac falt
ne̱. Tees rloo lo̱ nu gyaca ̱ gal mod nu rlagy
Crisht nu gaca̱ ornu pcuim ya ̱ nu gaca ̱ nim.
13Der bicy na, ya ̱walab nu rne ̱e̱ nu bi bicya ̱
gan. Ya̱ wagyicy cuena̱ꞌ de coz nu bded
par ich, sinu rloo lo̱ nu gyicya̱ gan par lo.
14 Ricya ̱ tub fers nu shupa̱ laza ̱, gun orzeꞌ
gyicya̱ gan i̱ nu cuic Ñgyoozh ni den nu nac
Jesucrisht. Gun par ndeꞌ blosum de ub na.

15 Dela mbecy nu byafert nu de coz ni
Ñgyoozh rlagyñinii too deynunac de coz zeꞌ
gal nu rnii to ̱o̱ ya ̱. Benu tubmbecy reñaꞌ rnii
tooy par ya̱, tees ca ni gaal lyuu Ñgyoozh loy
ca na coz nu rishli. 16Tees de ub na rlagy ñi
nu seꞌñ gyicy na nude coz nu bi gud lagy na.

17 Der bicy na, bicy der gal nu ricy ya̱,
nunu ca ic der de yu nu ricy gal nu bicy de ̱
nu de yu nu gusa nu ya̱. 18 Gun zañ tir bi
mne̱e̱ lo der, nununanunis urlo ̱ rne ̱e̱ lo der,
nu tonaꞌ la yuꞌmbecy nu zay contr ni de coz
nu bzac Crisht lo cruuz. 19 De yu zeꞌ nit lo
dey gabily. Dembecy zeꞌ de gyel bizh nac ñii
ñgyoozh ni dey, nunu ornu ricy dey coz toꞌ
lo, lugaar nu gat lo dey ca nu ricy dey gyel
leꞌ niy. De yu zeꞌ coz ni gyishlombecy ziꞌl ii
zu dey shcab. 20 Tees de ub na wagyicy na
gal nu ricy de yu zeꞌ, gun de ub na gyibaa,
ndeꞌ ledz na. Nunu rlez den biñ nu ruu
gyibaa cyid mi nu co mbañmi de ub na. Mi
zeꞌ Shuaan den Jesucrisht. 21Mi zeꞌ chaam
cuerpgyidz ii ni den. Gyicyminugyacñigal
nu na cuerp lily ni ub mi. Nunu ni gyicy mi
nu nac nu gac gyicy mi coz ily, nunu laabaꞌ
nu nac nu dzi cyiiñ mi nu gyicy mi coz ily,
ndeꞌ nu chetib ic mi dela coz.

4
Dub laa tiem bet lagy der nu nac nu der

Shuaan den Jesuuz
1 Der bicy na, ya ̱ rca̱ de ru. Nu gusht ne ̱

guc nu gac na na la zaca̱ der. De ru ricy der

nu dzi nap zu lagya ̱. Nu nac de ru rabee nu
nap bruu riiñ nu ricya ̱. Ya̱ rlagya ̱ nu zaab
gzu fert la der como de ru bi nac nu der
Shuaan den Jesuuz.

2Ya̱ rnishba ̱a̱ lo de ru, Bod nu Síntique, nu
gyicy der se tub ziꞌl shcab. Chuꞌ der gal nu
rzuꞌ mbecy nu bily mi nu nac Shuaan den
Jesuuz.

3Zeꞌ ru losa̱ꞌnu tonaꞌ la ricy paa, losaꞌnnu
bicynariiñniÑgyoozh tublaazh la, ya̱ rlagya̱
nu locyuub ru de biñmñaa zeꞌ nu gyicy nap
dem riidz nu losaꞌm. De biñ mñaa zeꞌ fert
bicy dem riiñ nu ya̱ par nu shaal de̱ de riidz
nu sac ni Jesuuz. Bicy de̱ riiñ zeꞌ tublaazh la
nuClement gal nudeꞌ zirmbecynubicy riiñ
nu ya̱. Dela de yu zeꞌ bi taꞌ nu la dey lo libr
ni Ñgyoozh, libr zeꞌ nu taꞌ nu la dembecy nu
ca lo cuen nu cui mbañ.

4Dub laa tiem zaab bet la lagy der gyiꞌ nu
nac nu der Shuaan den Jesuuz. Nunu cush
cya ̱ꞌ ga ̱ꞌ nu ne̱e̱ lo der tuubaꞌ tir bet lagy der.
5Bicydernugad lagydelambecynunacder
mbecy nu nap ri lardoo. Pcaa ic der nu sñuu
ga shuub dzi nu cyid Shuaan den Jesuuz.

6Cueꞌ sug ic der nu nac ni tub la coz, sinu
ornu deet rac nañ lardoo der, orzeꞌmnii nu
der Ñgyoozh. Orzeꞌ bdiiñ der coz nu rlagy
ru lom. Nunu briic der gras nim. 7 Orzeꞌ
Ñgyoozh gyicymi nu cheti ri añ ni der. Nunu
de mbecy rila wagyet lag dey cuen lagu nu
gac cheti ri añ ni der. Ndeꞌ gyicy ñi nu
wacdeet nañ lardooder nunuwacdeet nañ
shcab ni der nu nac nu der Jesucrisht.

Bzu der shcab nu nac coz nap
8De ru bicy na nu dzi rca̱, laab nii la riidz

nu ne ̱e̱ lo der. Mnii too der nu nac la ziꞌl coz
nap, nunu nu nac la ziꞌl coz nu gyicy ñi nu
gyed gyel mbecy. Gush der shcab nu nac la
ziꞌl coz nu seꞌñ. Gushder shcabnunac la ziꞌl
coz nu sac falt ni. Gush der shcab nu nac la
ziꞌl coz cyit na. Gush der shcab nu nac la ziꞌl
coz nu lily na. Orzeꞌ gush der shcab nu nac
la ziꞌl coznap, galnudecoznugyicynugyed
gyel mbecy.

9 Bicy der dela coz nu ya ̱ blyu ̱u̱ ni der
gal nu de riiñ nu bdu ̱ꞌ yaa der. Bicy der
dub gal mod nu güeñ der de riidz nu mne ̱e̱,
nunudub gal namodnubzaac der ni de coz
nu bicya ̱. Benu gyicy der dela ndeꞌ, orzeꞌ
Ñgyoozh, biñ nu ricy nu rzeti ri añ ni der, gac
num de ru.

Dembecy Filipos bzeed yu gun par Baly
10Ya̱ tonaꞌ la yet lagya̱ nu nac Shuaan den

Jesuuz, gun rabee nu bi byezaꞌ gaꞌ lagy der
ya̱ tuubaꞌ tir. Walab nu rne̱e̱ nu rishli mnit
lagy der ya ̱, sinu rne ̱e̱ nu wangad mod ni
der nu locyuub ru ya̱. 11Walab nu ni rne̱e̱
par nu nac nu ricy falt la coz ne ̱, gun ya̱ bi
gube ̱e̱ lac mod gaca̱ mbecy nu nap zu lagy
mas lac ziꞌl mod nu rdeda̱. 12 Bi neña̱ ornu

wagad sheñ. Nunu bi neña̱ ornu rad sheñ.
Lac ziꞌl mod nu rcyiiña,̱ bi gube̱e̱ lac gaca ̱
mbecy nu nap zu lagy. Ya̱ bi gube ̱e̱ lac gaca ̱
mbecy nu nap zu lagy ornu dza naña,̱ lac
gaca ̱ mbecy nu nap zu lagy ornu rana̱, lac
gaca ̱mbecy nu nap zu lagy ornu yuꞌ sheñ la
coz ne ̱, lac gaca ̱mbecy nu nap zu lagy ornu
sac ñi ne̱. 13 Ya̱ gac gagye̱ la ziꞌl coz nu cyid
nu nac Crisht nu rbic mi fers ne ̱. 14 Tees de
ru tonaꞌ lanapbicynuderya̱ ornublocyuub
der ya̱ lat nu bzac zi̱.

15 De ru, mbecy Filipos, de ru bi neñ der
nu lat nu pshaala̱ riidz ni Ñgyoozh nu loga la
ornu bru̱u̱ lo de yu ni Macedonia, wancyuu
su ni tub mbecy numbic yu tiñ nu cyiiñ ne ̱,
sinu de ru ziꞌl briic ru. Ni bicy nu der ya ̱ nu
nac nu niꞌ ya̱ blocyuuba ̱ de ru nu nac de coz
ni Ñgyoozh. 16Mas lat nu pcyiiña̱ Tesalónica,
gyedz nu ri lo yu ni Macedonia, ti la be la
tir bzeed der tiñ par nu blocyuub der ya̱.
17Walab par nu rnii to̱o ̱ nu gad gun ne ̱, ndeꞌ
nu ni rne ̱e̱, sinu nu rlagya̱ nu gyicy der gan
sheñ zir coz nap par lo Ñgyoozh. 18 Ya̱ bi
ricy cupa ̱ dela coz nu rlagy ñi, nunu gashtal
drusubaꞌ lañ ne̱. Guud dela coz nu cyiiñ ne ̱,
gun Epafrodito bri nuy de coz nu bzeed der.
Decoznubzeeddernañgalnunacozzguul,
tub gun nu “O” mnii Ñgyoozh nu byash mi,
nunu bet lagy mi. 19 Ñgyoozh cuic zaꞌ lam
dela coznu ricy falt ni der nunacnu tonaꞌ la
coz ily de coz cyit nanu ricy cupmi. Ni gyicy
mi num de ru nu nac Jesucrisht. 20 ¡Orzeꞌ
rlagy ñi gyabic den gyel mbecy ni Ñgyoozh,
Uz den, tub la! ¡Laab ni gac ñii!

Laab ndeꞌ la ñgyoozh nu zeed Baly
21Gabder dembecy niÑgyoozh shnuy por

cuenne ̱, de yu nunac nu Jesucrisht. De bicy
nanu rcyiiñ nu ya̱ ii zeed deyñgyoozhni der.
22Nununiꞌ ziꞌl dembecy ni Ñgyoozhnu yuꞌ ii
zeed dey ñgyoozh ni der. Nunu nu loga la de
yunuzu riiñ yuꞌ reyCésar,deyuzeꞌ zeeddey
ñgyoozh ni der.

23 Shuaan den Jesucrisht gyicy mi faboor
nu nap gyicy num dela der.

Colosenses
Gyicy nu bzeed Baly lo de
mbecy ni Crisht nu yuꞌ

Colosas
1 Ya̱ Baly naca̱ aposht ni Jesucrisht, gun

ndeꞌ coz nu rlagy Ñgyoozh. Ya̱ nu biicy na
Timoteo tublaazh la zeed de̱ gyicy ii lo der,
2 lode rumbecyniÑgyoozhnuyuꞌColosas, lo
de rubicy nanu ricy paanude cozni Crisht.
Ñgyoozh Uz den gyicy mi faboor nu nap

gyicy num der, nunu gyicymi nu cheti ri añ
ni der.

Baly rnii nuy Ñgyoozh nu nac de mbecy
Colosas

3 Dub laa tiem ornu rne ̱e̱ du ̱ de ̱ Ñgyoozh,
Uz Shuaan den Jesucrisht, nu nac de ru,
orzeꞌ dric de ̱ gras nim. 4 Gun bi gud lagy
de ̱nu fert ricy cup der consuel lo Jesucrisht,
nunudzi rcaderdela losaꞌrnunacmbecyni
Ñgyoozh. 5Nu nac nu rgyish lo der lo de coz
nu bi yuꞌ choow nir gyibaa, ndeꞌ nu dzi rca
der losaꞌr. De rubibzuubgyidagderde riidz
ni de coz nu rgyish lo der lo zeꞌ lat nu güeñ
derde riidznu rishli, de riidznapnu rnii lac
mod gruu mbañ de mbecy. 6Orzeꞌ de riidz
nu bdunii lo der zeꞌ, zaab za lañ dela lugaar
ni gyishlombecy, nunu ricy ñi mod nu nap
nu dembecy, laab niꞌ ziꞌl gal nu guc lat de ru
neseornugüeñdernu rnii dembecynunap
ricyÑgyoozhnumdennunu gud lagy der nu
rishli gal numnii dey. 7Dendeꞌ coznublyuu
Epafras ni der, yu nu dzi razañ lagya̱ zeꞌ. Yu
zeꞌ yunu ricy riiñ lat de ru lugaarne ̱ ya ̱. Nac
yu tub yu nu ricy riiñ ni Jesucrisht lat der,
nunu tonaꞌ la ricy paay. 8Nunu laab yu zeꞌ
mniiy lo ̱ de ̱ nu Espiriit Yon ni Ñgyoozh bicy
mi nu tonaꞌ la rca der losaꞌr, nay.

9Ndeꞌ nu nese dzi nu güeñ de̱ de nu ndeꞌ,
orzeꞌ zaab rne ̱e̱ du ̱ la ̱ de̱ Ñgyoozh nu nac der,
nunu rdiñ de ̱ lom nu nap gyet lag der cuen
ni de coz nu rlagy mi, nunu rdiñ de̱ lom
nu cuic mi de lo la shcab nap nu druu lo
Espiriit Yonnimni der. 10Gunbenuni, orzeꞌ
gac cyiiñ der gal mod nu rlagy Shuaan den
Jesuuz, nunu dub laa tiem gyicy der de coz
nugyet lagymi. Nunu zañ coznap gyicy der
nu nac mod nu rcyiiñ der. Nunu cugyiꞌ nu
nap zir cuꞌ lo der Ñgyoozh. 11Nunu rdiñ de ̱
lom nu gyicy fert mi der nu nac nu dzi lily
nam ornu ricy mi de coz ily. Orzeꞌ de ru nu
pase ̱z fert la ragyee der mas deet rac. 12Bet
lagy der, nunu briic der gras ni Ñgyoozh, Uz
den, gunmi zeꞌ bi bzu lilymi de ru nu gyash
yaa der ca na coz nu ca lo cuen nu gad ni
de mbecy nu nac num lugaar zeꞌ nu yuꞌ yaa
nim. 13GunÑgyoozh bi bloo napmi de ubna
lugaar zeꞌ nu cow, zeꞌ nu riib ic nuras. Orzeꞌ

ya num de ub na par lugaar zeꞌ nu riib ic
Iꞌñmi nu dzi rcam. 14Nu nac Iꞌñmi zeꞌ bloo
mbañmideubna, nunubicy sulagymidela
cyi den.

Nap yuꞌ du den Ñgyoozh nu nac nu gut
Jesucrisht

15 Ñgyoozh wac zac nam, tees gal nu na
Ñgyoozh niꞌ ziꞌl na Crisht, biñ nu gac zac na.
Orzeꞌmi zeꞌ Iꞌñ logam, biñ nu gya zir zu par
dela coz nu psaꞌ lagy Ñgyoozh. 16Par nu nac
Iꞌñmi zeꞌpsaꞌ lagymidela coznuyuꞌ gyibaa,
gal nudela coznuyuꞌ gyishlombecy ii. Laab
nu nac Iꞌñmi psaꞌ lagy mi de coz nu gac zac
na, gal nu de coz nu wac zac na. Gazaꞌ de
anc nu riib ic, gal nu de anc fert, par nu nac
mi zeꞌ Ñgyoozh psaꞌ lagy mi dela de yu zeꞌ.
Orzeꞌ Ñgyoozh psaꞌ lagy mi dela coz nu nac
Iꞌñmi, nunupsaꞌ lagymi dela coz par Iꞌñmi.
17Crisht nil zumnese anzir nugruuzacdela
coz, nunu par nu nac mi zeꞌ, dela coz yuꞌñ
gal mod nu rlagy ñi. 18Delambecy ni Crisht
nadeygalnuna tubcuerp. ZeꞌCrishtnacmi
too cuerp zeꞌ. Laabmi zeꞌ zum nese nu loga
la. Nunu laabmi byabañmi nu loga la ornu
gut mi, gun orzeꞌ gya zir zum par dela coz.
19 Gal nu na Ñgyoozh niꞌ ziꞌl na Jesucrisht,
gun ndeꞌ coz nu rlagymi. 20Gun par nu nac
Crisht, Ñgyoozh rlagy mi zu nap mi dela coz
nu psaꞌ lagymi, de coz nu yuꞌ gyishlombecy
ii, gal nudecoznuyuꞌgyibaa. Gunorzeꞌnap
yuꞌ num dela coz par nu nac nu pshu reñ
Jesuuz ornu pcam lo cruuz.

21 Gulas de ru walab mbecy ni Ñgyoozh
nac der, sinu guc der losaꞌ yuum nañ lar-
door par nu nac de coz a̱ꞌ nap nu bicy der.
22 Tees na laab Ñgyoozh bicy mi nu nap yuꞌ
nu der mi nu nac mod nu bzac Crisht ornu
gut cuerp nim. Ni bicy mi, gun orzeꞌ gad
mod nu gyechaꞌ der lom. Byac der mbecy
nu bi zu chu par nu gac nim. Byac der
mbecy cacy, mbecy nu sac falt ni. 23 Tees
par nu ni ricy Ñgyoozh num de ru, orzeꞌ
rlagy ñi nu gzu fert der nu nac de coz nu
bi ricy cup der consuel lo. Orzeꞌ cueꞌ glaa
yaa der de coz nu rgyish lo der lo, de coz
nu guud ni der ornu güeñ ru de riidz nu sac
ni Jesucrisht. De ndeꞌ riidz nu rdunii lo de
mbecy dutuub la gyishlombecy. Nunu gaza ̱ꞌ
ya̱ Baly rlocyuuba̱ nu rshaala ̱ de riidz zeꞌ.

Balybdugyiy riiñnu locyuubyudembecy
ni Crisht

24 Na ya ̱ yet lagya̱ nu rzac zi̱ nu nac de
ru, gun nil bi ca lo cuen nu tonaꞌ la gzac zi
de mbecy. Na ya̱ rzac zi̱ nu cuerp la ne̱ gal
nu bzac zi Crisht, gun orzeꞌ gaza ̱ꞌ locyuuba ̱
nu shuub laz ni de nu rzac zi de mbecy ni
Crisht. Ya̱ rzac zi̱ nu nac dembecy ni Crisht,
de yu nu bi nac cuerp nim. 25Orzeꞌ Ñgyoozh
bicy mi nu gyicya̱ riiñ ni dela mbecy nim.

Bduꞌm riiñ zeꞌ ya ̱a̱ nu locyuuba̱ de ru. Zeꞌ
riiñ zeꞌ, ndeꞌnu rshaala̱ dela riidz nim. 26Ya̱
rshaal nap la ̱ de riidz nu rila wangad lagy
de mbecy gulas. Tees na Ñgyoozh rbic mi
nu gad lagy dela mbecy nim ni de riidz zeꞌ.
27OrzeꞌÑgyoozh rlagymi cuicminugad lagy
dembecy tub coz ngach nim nu tonaꞌ la coz
nap, nunu tonaꞌ la cyit. Coz ngach zeꞌ, ndeꞌ
par dela mbecy mas yu nu walab mbecy
Israeel. Coz ngach zeꞌ, ndeꞌ Crisht, biñ nu
rcyiiñ nañ lardoo de ru. Orzeꞌ nu nacmi zeꞌ
segur la gzac der lo de coz cyit na nu gad ni
der par lo.

28De̱ ya ̱ rzat de ̱ Crisht, nunu rshu ̱u̱ du ̱ de̱
dela mbecy, nunu rlyu̱u̱ ni dey nu de shcab
lily nu ricy cup de ̱. Orzeꞌ gu ̱ꞌ de ̱ dembecy ni
Crishtnubi gul shcabniyaaÑgyoozh. 29Ndeꞌ
nu ricya ̱ riiñ, nunu tonaꞌ la rloo lo ̱ nu dela
fers ne ̱. Rac ricya ̱ ñii gun Crisht rbic mi fers
ne ̱.

2
1 Rlagya̱ nu gad lagy der nu tonaꞌ la rloo

lo̱ nu ricya ̱ riiñ ni de ru, gal nu ni de mbecy
Laodicea, nunu niꞌ ziꞌl ni dembecy nu nigul
zaca̱ lo nu loo la. 2 Tonaꞌ la rloo lo̱ par nu
grica ̱ baloor ni dela der nañ lardoor, gun
orzeꞌ dub laa tiem zaab ca zir der losaꞌr, gun
orzeꞌ nap gad lagy der de coz rishli. Gun
orzeꞌ cyiiñ ñi ni der par nu nap gad lagy der
de coz rishli. Orzeꞌ gad lagy der de coz nu
wansaan Ñgyoozh nu ñgyad lagy de mbecy
gulas. Coz zeꞌ, ndeꞌ Crisht. 3 Crisht nam gal
nu na tub gyiñ nu yuꞌ choow gyel nap ni
Ñgyoozh, gunnunacmi zeꞌ gad lagydendela
shcab lily ni Ñgyoozh. 4 De nu nii drica̱ nu
gad lagy der, gun orzeꞌ cueꞌ nu guu ni tub la
mbecy de ru nu de riidz nu dzi leꞌ za. 5Mas
ya̱ saca̱ lat der, tees ca ica ̱ de ru. Ya̱ yet lagya̱
ornu gud lagya̱ nu yuꞌ der gal mod nu rlagy
ñi, nunu yet lagya̱ nu nac nu fert ricy cup
der consuel lo Crisht.

Cyiiñ na tubmod cub nu nac Crisht
6Orzeꞌ comode ru “O”mnii der ni Shuaan

den Jesucrisht, ndeꞌ nu rlagy ñi nu cyiiñ
der gal mod nu rcyiiñ de mbecy nim.
7 Jesucrisht nam gal nu na tub nac yu. Orzeꞌ
pshet lyu der lo yu zeꞌ, nunu zuub der yuꞌr
laab lo yu zeꞌ, gunorzeꞌ gyafert zir gyicy cup
der consuel lom, gun ndeꞌ coz nu bdulyuu
ni der. Nunu dub laa tiem cuic der gras ni
Ñgyoozh.

8 Bzu der cuidad. Cueꞌ zaan der nu guu
de mbecy ru nu nac de riidz fals nu rboo ic
mbecy ziꞌl. De riidz ni dembecy zeꞌwalab lo
Crisht bruuñ, sinu de nu ndeꞌ coz nu bzeeñ
de gyitoo bel ni dey, nunu laab nu ndeꞌ riidz
ni nuras, yu nu riib ic gyishlombecy ii.

9Galmod nu naÑgyoozh, niꞌ ziꞌl na Jesucr-
isht lat nu gusam gyishlombecy ii. 10Orzeꞌ

de ru ricy cup zaꞌ la der Ñgyoozh, par nu nac
nu nac nu der Crisht. Mi zeꞌ riib ic mi dela
mbecy nu riib ic, gal nu de espiriit. 11Nunu
niꞌ ziꞌl par nunacnunacnuder Crisht, orzeꞌ
ndeꞌ nañ gal nu na nu pca beey sircunsision
cuerp ni der. Ndeꞌwalabmbecy pcaay beey
zeꞌ cuerp ni der, sinu ub la Crisht pcaam
beey zeꞌ cuerp ni der. Beey nu pcaa mi
zeꞌ, ndeꞌ yaruuñ nu bi bla der ni de coz
cyi nañ lardoor. 12 Gun ornu rzu nis der,
orzeꞌnañgalnunanu tublaazh labgachder
nu Crisht. Nunu niꞌ ziꞌl laab ornu bzu nis
der zeꞌ, orzeꞌ nañ gal nu na nu tublaazh la
byabañ nu der mi nu nac nu bicy cup der
consuel lo Ñgyoozh, biñ nu bicy nu byabañ
Crisht. Mi zeꞌ rac ricy mi coz ily tonaꞌ la.
13 Gulas de ru na der gal nu na mbecy gut
par Ñgyoozh nu nac de cyi nu bicy der, nunu
nu nac nu sac beey sircunsision cuerp ni
der. Tees na Ñgyoozh bicy mi nu tublaazh la
byabañ der nu Crisht. Ni bicy mi ornu bicy
sulagy mi dela cyi nu bicy der. 14 Ñgyoozh
mnit lom dela diꞌñ na nu ca lo cuen ni den
nu za contr nin, nunumnit lom dela coz nu
ca lo cuen nu rish na nu nac diꞌñ zeꞌ. Ornu
bzaꞌ lom de diꞌñ zeꞌ, orzeꞌ nañ gal nu na nu
pcaam ñii lo cruuz. 15 Par nu nac Crisht,
Ñgyoozhbicymigandenurasnuriib ic. Ndeꞌ
nañ gal nu na nu bloom gyel mbecy ni dey
ornu gua num dey pres nez lo rgüii dela de
mbecy.

Briish lo der lo de coz nu yuꞌ gyibaa
16 Ndeꞌ nu cueꞌ shet ic der nu nii zi de

mbecy ni der nu nac de coz nu row der, gal
nu de coz nu roꞌr. Ni cueꞌ shet ic der nu nii
zi mbecy nir nu nac cushtom ni de saꞌ miꞌ
ni dey, gal nu saꞌ nu rzuꞌ dey ornu sa rca
beeymiꞌ, gal nu ni de dzi nu rzu lagymbecy.
17 Dela de coz ii nañ gal nu na sheñ ziꞌl de
coz nu yad par lo. Zeꞌ Jesucrisht, mi zeꞌ laab
tub ziꞌl mi. 18 Yuꞌ mbecy nu rniiy nu rlagy
ñi nu riib zily dey de anc. Nunu rnii dey nu
Ñgyoozh bicy mi nu bdeꞌ loy. Ricy yu nu nac
yu mbecy shni. Zeꞌ rishli nac dey mbecy leꞌ
nu nac nu ricy cup dey shcab ni mbecy ziꞌl.
Nunu waca bee la la gyiꞌ ricy leꞌ dey. Cueꞌ
shet ic der nu nii de mbecy zeꞌ nu yuꞌ falt ni
der nu nac de coz zeꞌ. 19De yu zeꞌ a̱ꞌ nac nu
dey Crisht, biñ nu nac too tub cuerp. Nunu
mi zeꞌ ricymi nu raly dutuub la cuerp zeꞌnu
nac nu rgoowmi ñii, nunu rzuub mi tub ga
lañ nu lugaar niñ. Orzeꞌ raly ñi dub galmod
nu rlagy Ñgyoozh.

20 De ru gut der ornu gut Crisht. Ndeꞌ
nu na walabaꞌ nuras, yu nu riib ic gy-
ishlombecy ii, riib ic yu de ru. Benu ni,
orzeꞌ ¿lagu gabee rcyiiñ der gal nu rcyiiñ de
mbecy ni gyishlombecy ii? ¿Lagu gabee “O”
rnii der ni de leeymiꞌ zeꞌ? 21Gal nuna de nu
nii: Cueꞌ gan ru de coz zeꞌ. Zeꞌ tuubaꞌñ: Cueꞌ

gow ru de nu ndeꞌ. Zeꞌ tuubaꞌñ: Cueꞌ gal ru
de nu ndeꞌ. Ni rnii de leey zeꞌ. 22Tees de coz
nurzatde leeyzeꞌnacñii coznudedni, ornu
bi bicy nu mbecy ñii riiñ. Nunu de leey zeꞌ
guud ñi nu nac shcab ni mbecy ziꞌl. 23Rishli
de mbecy nu bloo ic de leey miꞌ zeꞌ, rlyu nu
siñ toodey, teeswalab rishli. De leey zeꞌ ricy
ñi tub mod nu dzi ta par nu gyicy de mbecy
par lo Ñgyoozh. Rniiñ nu gyicy gyidz mbecy
ub yu. Rniiñ nu dzi ta gyicy nuy cuerp niy.
Mas ni rnii de leey miꞌ zeꞌ, tees rila wacyiiñ
ñi nu soow ñi lo de cyi nu yuꞌ nañ lardoo
den.

3
1 De ru na der gal nu na mbecy nu bi

byabañ tublaazh la nu Crisht. Ndeꞌ nu bicy
der nu cuigy lagy ru lo de coz nu yuꞌ gyibaa,
zeꞌ nu rcyiiñ Crisht, par yaa bee Ñgyoozh.
2Bzu der shcab nu nac de coz nu yuꞌ gyibaa.
Cueꞌ caa ic der nu nac de coz nu yuꞌ gy-
ishlombecy ii. 3Gun de ru na der gal nu na
mbecy nu bi gut, tees na rcyiiñ der tubmod
ngachnuCrisht, tubmodnurilawagad lagy
mbecy. Ndeꞌ coz nu rlagy Ñgyoozh. 4Mod nu
rishli nu rcyiiñ der gyishlombecy ii, ndeꞌnu
gyicy der de coz nu rlagy Crisht. Ornu mi
zeꞌ gruu zac mi tuubaꞌ tir, orzeꞌ niꞌ ziꞌl de ru
gruu zacaꞌ der nur mi. Orzeꞌ dugyi der gyel
lily nim.

Mod gush gal numod cub
5Namnit lo der dela shcab a̱ꞌnapnudruu

gyishlombecy ii, de coz nu yuꞌ nañ lardoo
der. Ni tub la der cueꞌ gal ru biñ mñaa nu
walab mñaar. Cueꞌ gyicy der de coz shiñ na
zeꞌ. Ni cueꞌ shiñ nii too der lo biñ mñaa. Ni
cueꞌ galagy der lo de coz nu a̱ꞌ yad ñi nu
gad nir. Ni cueꞌ ye gzac der lo de coz. Gun
nu ye rzac mbecy lo de coz, de ndeꞌ gal gaa
la nañ nu nu driib zily mbecy nab. 6 Gun
Ñgyoozh cuic mi tub cashtig ily ni de mbecy
nu wacsuub gyidag nim nu nac nu ricy dey
de coz zeꞌ. 7 Ni mod bicy de ru anzir nu
gad lagy der gulas. 8Tees na bzaan der dela
de coz zeꞌ. Orzeꞌ cueꞌ chaꞌ ic der nu losaꞌr.
Nunu cueꞌ gazi lagy der. Cueꞌ nii too der nu
shiñ gyicy nur losaꞌr. Nunu cueꞌ gab zi der
losaꞌr. Nunu cueꞌ go der riidz bag. 9 Cueꞌ
nu guu tub, guu tub ziꞌl der losaꞌr, gun mod
nu na der gulas walabaꞌ ni na der na. Nunu
wagyicyaꞌ der de coz nu bicy ru gulas. 10Zeꞌ
par mod nu na der na, nu bi byac der tub
mbecy cub. Ñgyoozh, biñ nu psaꞌ lagy de ru,
zaab ricy nap lam der par nu gyac ru gal nu
naꞌ ub mi, gun orzeꞌ nap chuꞌ lor mi. 11Rila
wagyicyñipresisnunacnaambecygriegoo
nu nac naambecy Israeel. Nunuwagyicy ñi
presis nu ca beey sircunsision cuerp ni den
owacaañ, onunacnaambecy yad, o nunac
naa mbecy nu waca bee ca bruu, o nu nac
naamoz por fers la, o nu gac nambecy nu a̱ꞌ

nacmozpor fers la. Coznu ricy zir ñipresis,
ndeꞌ nu Crisht rcyiiñ mi nañ lardoo der.

12 Ñgyoozh rcam de ru. Nunu pcuim der
par nu gac der mbecy nim. Pcyiiñ der tub
mod nu gabe nu rashni lagy der losaꞌr. Nap
bicy nu der losaꞌr. Cueꞌ gac der mbecy leꞌ.
Guc der mbecy gugy na. Guc der mbecy
pase̱z. 13 Bicy cup tub bicy cup tub ziꞌl der
pase̱z ni losaꞌr. Benu ca na tub der ricy cup
rugyel chaꞌ ic nu losaꞌr, orzeꞌbicy sulagyder
niy. Bicy sulagy der ni losaꞌr, gal nu Shuaan
den Jesuuz bicy sulagy mi ni de ru. 14Rlagy
ñi se tub coz nu gyicy der. Ndeꞌ nu ca der
losaꞌr. Benu ni gyicy der, orzeꞌ tub ziꞌl nac
der nu losaꞌr gal nu rlagy ñi. 15 Crisht gyicy
minucheti ri añnidernunacnundeꞌ. Orzeꞌ
gad lagyder canade coznu laabñi. Ñgyoozh
pcuimde ru par nu gac der se tub ziꞌl cuerp,
gunorzeꞌ gadnucheti ri añni der. Nunuguc
der mbecy nu ricy graseer.

16 Orzeꞌ dub laa tiem ca gaa la ic der de
riidz ni Crisht, nunu blyuu der ni losaꞌr.
Nunu pshuu nu tub pshuu nu tub ziꞌl der
losaꞌr. Nunu guc der mbecy nu siñ too ornu
gyicy der de coz zeꞌ. Nunu dub gal rii la
lagy der briic gras ni Ñgyoozh. Nunu biil der
de riidz nim, gal nu de cant, gal nu de riidz
nu druu lo Espiriit Yon nim. 17Dela coz nu
gyicy der, gal nu de coz nu nii der, bicy der
ñii gal nu ricymbecy ni Shuaan den Jesuuz.
OrzeꞌbriicdergrasniÑgyoozhUzdenparnu
nac Shuaan den Jesuuz.

ModnugyicydembecyniCrishtnu losaꞌy
18 De biñ mñaa, rlagy ñi nu “O” niim ni

ñgyeem, gun ndeꞌ mod nu rlagy ñi nu gyicy
de biñ nu ricy cup consuel lo Shuaan den
Jesuuz. 19Zeꞌ de yu gyeey rlagy ñi nu ca dey
mñaay. Cueꞌ gur gyicy la der numñaar.

20De ru mbecy feñ, bzuub gyidag der de
coz nu rnii de uz ru, gun de coz zeꞌ gyet lagy
Shuaan den Jesuuz. 21 Zeꞌ de ru yu bel, cueꞌ
gyicy der nu chaꞌ ic de yu feñ nir, gun orzeꞌ
cueꞌ nu shiꞌñ dey baloor.

22 De ru mbecy nu nac moz por fers la,
bzuub gyidag der ni mbecy nu nac patro ̱o ̱
nir gyishlombecy ii. Cueꞌ gyicy der nu dzi
nap ricy ru ornu zu ziꞌl yu rgüiiy lo der, par
nu gyet lagy yu coz nu ricy ru or zeꞌ ziꞌl, sinu
bicy der ñii nu dutuub la lardoor nu nac nu
rca lagy der lo Shuaan den Jesuuz. 23La ziꞌl
coz nu gyicy der, bicy der ñii nu dutuub la
lardoor. Orzeꞌ ndeꞌ nañ gal nu na nu rir lo
riiñ ni Shuaan den Jesuuz. Cueꞌ gyicy der
ñii par riiñ ni mbecy. 24 Na bi neñ der nu
Shuaan den Jesuuz gyabic mi i der, de coz
nu bzu lily mi par de mbecy nim. Gun de
ru ricy ru riiñ ni Crisht, gun mi zeꞌ gaal nu
rishli nac mi Shuaan den. 25Tees de mbecy
nu shiñ ricy, gyad i dey nu nac de coz a̱ꞌ nap
nu ricy yu, gun Ñgyoozh walab nu reñ ga la
mod gyicy mi nu tub ga dembecy.

4
1 Na de ru patro̱o ̱, bicy der mod nu seꞌñ

nu de mbecy nu nac moz por fers la ni der.
Bicydernugyezaꞌ lagy rununiꞌde ru zu tub
patro ̱o ̱ nir gyibaa.

2 Nunu zaab mnii nu laa der Ñgyoozh.
Zaab zu laa der altant nu cuic ru gras nim
lat nu rnii nu der mi. 3 Nunu niꞌ ziꞌl bdiiñ
der lom par nu nac de̱ ya̱, gun orzeꞌ cuic mi
mod nu shaal de ̱ de riidz ni Crisht, de riidz
nu wangad lagy de mbecy gulas. Gun par
nu nac de riidz zeꞌ ri̱ pres. 4Orzeꞌ bdiiñ der
lom, gun cuic mi mod nu naal la ne ̱e̱ lo de
mbecy gal mod nu rlagy ñi nu gyicya̱.

5Bicy der tub mod nu raso̱o ̱ nu de mbecy
nuwagyicy cup consuel lo Crisht. Cueꞌ zaan
dernunit lo tiemornugadmodnugyicyder
riiñ ni Crisht. 6 Dub laa tiem, ornu go der
riidz nu de mbecy, orzeꞌmnii der riidz nap,
gal nu riidz nu gyet lagy dey. Nunu rlagy ñi
nu gad lagy der lac mod tush cyar riidz lo
tub gambecy.

Baly rnii nuy dey ñgyoozh
7Bicy den Tíquico, yu nu dzi rcaan, guc yu

tub yu nu bicy paa ornu blocyuub yu de ub
na, nunu ricy yu riiñ ni Shuaan den Jesuuz
nu ya̱. Yu zeꞌ cyid nuy raso ̱o̱ ne ̱ lo der. 8Ndeꞌ
nu ya̱ zuu neza̱ yu cyid yu lo der. Orzeꞌ
niiy lo der lac yu̱ꞌ de ̱ par ii. Orzeꞌ cuic yu
baloor ni der. 9Laab nu Tíquico cyid bicy na
Onésimo, yunudzi ricy paa. Yu zeꞌ laab losaꞌ
de ru. De yu zeꞌ gyooy rishlo der dela coz nu
rac par ii.

10Aristarco, losa̱ꞌnu ri ̱nañ yuꞌ gyiib, zeed
yu ñgyoozh ni der. Niꞌ ziꞌl Marc zeedaꞌy
ñgyoozh ni der. Yu zeꞌ bicy cueñ Bernabee.
De ru bi bri tub gyicy lo der nu rzat ñiMarc.
Benu cyid güiiy de ru, orzeꞌ nap bicy nu der
yu. 11 Niꞌ ziꞌl Jesuuz, yu nu rnii dey Jusht,
zeed yu ñgyoozh ni der. Nomaas de yu ii ziꞌl
yu nu yuꞌ lat de mbecy Israeel nu ricy cup
consuel lo Crisht nu yuꞌ du̱ ii. De yu ii ziꞌl
ricy du ̱ riiñ ni gyel gubier ni Ñgyoozh. De yu
ii nac dey tub consuel ily ne ̱. 12 Epafras niꞌ
ziꞌl zeed yu ñgyoozh ni der, nunu nac yu tub
yunuricy riiñni Jesucrisht. Yu zeꞌ laab losaꞌ
de ru. Dub laa tiem rnishbaay lo Ñgyoozh
par nunac de ru ornu rnii nuymi, gun orzeꞌ
gyafert der, nunu gac nap la der, gal nu na
mbecy nu gul shcab ni. Gac der mbecy nu
wagyicy cyup ic, nunugyicydergalnurlagy
mi. 13Ya̱Balynaca ̱ teshtignidela coznuricy
Epafras. Tonaꞌ la rzu bich yu nu nac de ru
gal nu de mbecy nu yuꞌ Laodicea, gal nu de
mbecy nu yuꞌ Hierápolis. 14 Luc, yu nu nac
doctoor, yu nu dzi rca den, zeed yu ñgyoozh
ni der. Niꞌ ziꞌl Demas.

15 Gab der de bicy na nu yuꞌ Laodicea
shnu dey. Gab der Ninfa shnuñ gal nu de
mbecy ni Crisht nu ryatublaazh yuꞌñ. 16Na
ornu lazh lab der lo gyicy ii, orzeꞌ gzeed der

ñii chañ lat dembecy ni Crisht nu yuꞌ gyedz
Laodicea. Gun orzeꞌ niꞌ ziꞌl de yu zeꞌ lab dey
loñ. Zeꞌ na niꞌ ziꞌl de ru labaꞌ der lo gyicy nu
gruugyedzzeꞌ. 17Niider loArquiponi raso ̱o ̱
nu zeeda ̱ ii: nu ca ic yu nu gyicy yu de riiñ
nu bduꞌ Shuaan den Jesuuz yaay.

18Ya̱ Baly ca̱a̱ de riidz ii nu ya̱a̱ nu letr ne ̱
nu zeeda ̱ ñgyoozh ni der: Ca ic der nu ya̱ ri ̱
nañ yuꞌ gyiib. Ñgyoozh gyicy mi faboor nu
nap gyicy num der.

1 Tesalonicenses
Gyicy loga nu bzeed Baly lo de

mbecy ni Crisht nu yuꞌ
Tesalónica

Baly zeed yu ñgyoozh ni de mbecy
Tesalónica

1 Ya̱ Baly, gal nu Silvano, gal nu Timoteo
zeed de ̱ gyicy ii lo der bicy na nu nac Crisht
nu yuꞌ gyedz Tesalónica, de ru mbecy ni
Ñgyoozh, Uz den, gal nu Shuaan den Jesucr-
isht.
Ñgyoozh gyicy mi faboor nu nap gyicy

num de ru, nunu gyicy mi nu cheti ri añ ni
der.

2Dub laa tiem dric de ̱ gras ni Ñgyoozh nu
nac dela der, nunu rzat de ̱ de ru lat nu rne ̱e̱
du ̱ de ̱ Ñgyoozh. 3 Nunu lat nu rne̱e̱ du ̱ de ̱
Ñgyoozh Uz den, ryezaꞌ lagy de̱ de coz nu
ricy der nunac nu ricy cup der consuel lom,
gal nu de riiñ nu ricy der nu nac nu dzi rca
dermi, gal nu lacmod ragyee der ornu rzac
zir nu nac nu rgyish lo der lo Shuaan den
Jesucrisht. 4 Der bicy na, Ñgyoozh rcam de
ru, nunu rad lagy den nu bi pcuim der nu
gac nim. 5 Tees ornu pshaal de ̱ de riidz nu
sac ni Crisht lat der, walab riidz ziꞌl mne ̱e̱
de ̱, sinu bicy de̱ nu gad lagy der de coz ily
nu ricy Espiriit YonniÑgyoozh,nunubric de ̱
nu gad lagy der nu zeña lagy nap la de ̱ nu
de riidz zeꞌ, ndeꞌ coz rishli. De ru nap rad
lagydermodnugusa ̱de̱ lat der. Byubde̱ tub
mod nu nap par de ru.

6 Zeꞌ de ru bicy der gal mod nu bicy de ̱ ya ̱
nunu gal mod ni Shuaan den Jesuuz. Nunu
Espiriit Yon ni Ñgyoozh bicy mi nu tonaꞌ la
bet lagy der ornu pshet ic der ni de riidz zeꞌ
mas tonaꞌ la bzac zi der nu nac ñii. 7 Ndeꞌ
nu briic der nu gad lagy dela mbecy nu
ricy cup consuel lo Crisht nu yuꞌ lo de yu
ni Macedonia, gal nu de yu nu yuꞌ lo yu ni
Acaya nu lac mod gyicy dey. Briic der nu
gad lagy dey nu lac mod gyicy dey nu nac
mod nu bicy de ru. 8 Walab tub lo ziꞌl nu
brush las de riidz ni Shuaan den Jesucrisht
lo de yu ni Macedonia nu Acaya, nu nac de
ru, sinu niꞌ dela lugaar zaab riidz nu lac
mod ricy cup der consuel lo Crisht. Ndeꞌ nu
walagyaꞌñ nu gne̱e̱ de ̱ ni tub la riidz. 9Dela
mbecy zeꞌ rnii dey nudzi nap bicy nuder de ̱
ya ̱ ornu bri ̱ de ̱ lat der. Nunu rnii dey nu bi
guca der nu driib zily ru nab. Orzeꞌ brugyiꞌ
nu ricy der de coz nu rlagy biñ nu rishli nac
Ñgyoozh, biñ nu mbañ. 10 Nunu niꞌ rnii gaꞌ
dey nu rbez der Jesuuz, Iꞌñ Ñgyoozh, biñ nu
bicy mi nu byabañ. Rbez der mi gal ornu
ruum gyibaa cyid mi tuubaꞌ tir. Mi zeꞌ biñ
nu combañ de ub na lo cashtig ni Ñgyoozh.

2
Baly bicy yu riiñ ni Ñgyoozh Tesalónica

1 Der bicy na, de ru rad lagy der nu
wangyap leew de̱ lat der. 2 Rad lagy der nu
anzir nu yap de̱ lat der, orzeꞌ bri̱ de ̱ Filipos.
Orzeꞌ zeꞌ gugy zi dey de ̱ ya ̱, nunu shiñ bicy
nu dey de̱ ya̱. Tees Ñgyoozh blocyuub mi
de̱ nu wanchib la de̱ pshaal la ̱ de riidz nu
sac ni Crisht lo der, mas zigy mbecy guay
contr ne ̱ de̱. 3Gun walab nu rshaal de̱ riidz
ni Ñgyoozh nu nac de ̱ mbecy nu radza. Ni
walab nu rshaal de ̱ riidz nim par nu gad
mod nu gyicy de̱ gan losa̱ꞌ. Ni walab nu
rshaal de ̱ riidz nim par nu gad mod nu gu ̱u̱
de̱ losa̱ꞌ. 4Orzeꞌ lugaar nu ni gyicy de ̱, ca nu
bicy Ñgyoozh de ̱ par mbecy nu cyiiñ. Orzeꞌ
bduꞌm riiñ ya̱a̱ de ̱ nu shaala̱ riidz nu sac
nim. Orzeꞌ ni mod rshaal de̱ de riidz zeꞌ.
Walab nu gyicy de̱ mod nu gyet lagymbecy,
sinu gyicy de ̱mod nu gyet lagy Ñgyoozh, biñ
nu rad lagy la na lardoo dela den. 5Nap rad
lagy der nu walab nu mne ̱e̱ de ̱ riidz nu cyit
ziꞌl za lo der. Ni walab numne ̱e̱ de ̱ riidz par
nu soowñi lo gyel ye rzacne ̱de̱. Ñgyoozh rad
lagyminundeꞌ rishli. 6Rilawanyubde ̱mod
parnugyicy zily ni tub lambecyde̱ ya̱: ni de
ru, ni reñaꞌmbecy. 7Mas yad ñi nu ne ̱e̱ de̱ lo
dernugyabic der gyelmbecyne ̱de ̱, gunnac
de̱ aposht ni Crisht, tees guc de̱ mbecy gugy
na du ̱ der. Bicy du ̱ de ru gal nu ricy tub biñ
mñaa nu de yu nguzh miꞌ nim. 8 Par nu nac
nu dzi rca ̱ de ̱ de ru, bi bzu lily de ̱walab tub
lo ziꞌl nu shaal de ̱de riidznudzi sacnubruu
lo Ñgyoozh, sinu niꞌ bzu lily de ̱ nu gyicya̱ la
ziꞌl coz nu rlagy ñi par nu glocyuub de ̱ de
ru nu nac nu tonaꞌ la rca̱ de ̱ der. 9Der bicy
na, segur la yezaꞌ lagy der nu dzi fert bicy
de̱ riiñ par nu gad coz nu da̱w de ̱. Dzi rel la
bicy de̱ riiñ par nu cueꞌñgyicy zeed de̱ ni tub
la der lat nu rshaal de̱ de riidz nap nu bruu
lo Ñgyoozh lat der.

10 De ru, nu Ñgyoozh rad lagy der nu de
mod nu bicy du ̱ de ru, mbecy nu ricy cup
consuel lo Crisht, ndeꞌ tub mod nu nap, tub
mod nu laab ñi, tubmod nu sac falt ni. 11De
ru rad lagy der nu bicy du̱ der gal nu ricy
tubmbecy nu iꞌñ yu. 12Bric de ̱baloor ni der.
Bric de ̱ consuel ni der. De ̱ ya̱ zaab rne̱e̱ la ̱ lo
der nu chesar gal nu rlagy Ñgyoozh, biñ nu
blo su de ru par nu gzac der lo gyel gubier
nim, gal nu gyel lily nim.

13Nu nac de ndeꞌ, zaab dric la ̱ de̱ gras ni
Ñgyoozh, gun ornu güeñ der de riidz nim nu
byap shaal de̱ lat der, orzeꞌ “O” mnii der.
Bicy der ñii par riidz ni Ñgyoozh,walab riidz
nimbecyziꞌl, gun laab rishli riidzniÑgyoozh
nac ñii. Gun Ñgyoozh ricy mi coz nap nañ
lardoo de ru, mbecy nu ricy cup consuel
lom.

14 Der bicy na, laabaꞌ coz nu bzac de ru
laabaꞌ coz zeꞌ nu bzac de mbecy ni Ñgyoozh
nu yuꞌ lo de yu ni Judea, de yu nu nac ni
Jesucrisht. Pshet zi de mbecy Israeel de yu
zeꞌ, laabaꞌ gal nu pshet zi de losaꞌr de ru.
15 De mbecy Israeel biit dey de yu nu mnii
por cuen ni Ñgyoozh gulas, nunu biitaꞌ dey
Shuaan den Jesucrisht, nunu pcyuu nu dey
de ̱ ya̱. De yu zeꞌ, wagyedzuꞌ lagy Ñgyoozh
lo dey, nunu za dey contr ni dela mbecy.
16 Tees ornu rlagy de ̱ ne ̱e̱ lo de mbecy nu
walab mbecy Israeel, par nu niꞌ gruumbañ
dey, bicy pee dey nu ncay ne ̱ de ̱ nu cueꞌ ni
ñgyicy de̱. Orzeꞌ ni mod bicy dey nu psaꞌ la
dey suuy nu nac cyi. Orzeꞌ na Ñgyoozh bi
bzeedmi cashtig nim too dey.

Baly ngu lagy yu ñgya güiiy de mbecy
Tesalónica

17 Der bicy na, ornu blaꞌ losaꞌ den tub
tiem, mas wansac de̱ de ru, tees nañ lardo ̱o̱
de ̱ rniiñ nu yuꞌ der, nunu tonaꞌ la bloo lo ̱ de̱
nu yuba ̱ mod nu gzaca̱ de ru lo nu loo la.
18De̱ ya̱ ngulagya ̱ nyapa̱ lo der. Nunu ub la
ya̱, Baly, bicy pe ̱e̱ nyapa̱ lo der zañ tir. Tees
nuraswansaan yu. 19Gun ¿cyu ñuu gyicy nu
yet lagy de̱? ¿Cyu ñuu gyicy nu nap zu lagy
de ̱ benu walab de ru ornu cyid Shuaan den
Jesucrisht tuubaꞌ tir? 20Gun laab nu nac de
ru nap zu lagy de̱, nunu yet lagy de ̱.

3
1Na ornu wangagye̱e̱ de ̱ nu ricy la añ ne̱

nu gzaca̱ der, orzeꞌ mnii to̱o ̱ de ̱ nu gyiyeeñ
ga̱ de ̱ ub zi̱ gyedz Atenas. 2Orzeꞌ bzuu neza̱
biicy na Timoteo nu cyid yu lo der. Yu zeꞌ
tubyunuricy riiñniÑgyoozhornurshaal yu
de riidz nap ni Crisht. Bzuu nez de̱ yu zeꞌnu
cyid güiiy der, gun locyuub yu de ru nu fert
zir gyicy cup ru consuel lo Crisht, nunu cuic
yu baloor ni der nu nac mi. 3Gun orzeꞌ cueꞌ
checa ni tub la der nu ricy cup ru consuel
lo Crisht nu nac nu rzac zi der zeꞌ. Tees laab
de ru rad lagydernu rlagyñinugzacdende
coz zeꞌ. 4Gun lat nu gabee rcyiiñ de ̱ lat der,
tiem bi mne ̱e̱ de̱ lo der nu gzac zir, nunu de
ru gud lagy der nu gal nu mne ̱e̱, ni guuc ñi.
5Ndeꞌnuornuya̱wangagye ̱e̱ ga̱ꞌ, orzeꞌbzuu
neza ̱ Timoteo nu biid yu lo der, gun orzeꞌ
cugyiꞌy loderbenanapricy cupder consuel
loCrisht. Gunya̱ gudziba ̱nisyubnurasmod
nu shiñ gyicy nuy de ru. Gun benu ni, orzeꞌ
leew la bicy de̱ riiñ ni Ñgyoozh lat der.

6Na Timoteo bi briy nu bruuy lo der. Bri
nuy de raso ̱o̱ nap nu ricy cup der consuel lo
Crisht, nunurcader losaꞌr. Mniiynudub laa
tiemnap ca ic der nunac de ̱ ya̱. Nunumniiy
nu gal nu de ̱ ya̱ rlagy de ̱ nu gzaca̱ de ru, niꞌ
ziꞌl de ru rlagy der nu gzac der de ̱ ya̱. 7Ndeꞌ
nu der bicy na, de ru briic der baloor ne̱ de̱
lat nu deet bzac de̱, nunu bzac zi̱ de̱. Briic
der baloor ne̱ de̱ nu nac nu dzi fert ricy cup

der consuel lo Crisht. 8Nunu nu nac nu fert
ricy cup der consuel lo Shuaan den Jesuuz,
ndeꞌ nu yet lagy de ̱ yu̱ꞌ gyishlombecy ii.

9Na tonaꞌ la dric de̱ grasniÑgyoozhnunac
de ru, nunudric de̱ gras nim, gun ricymi nu
tonaꞌ la yet lagy de ̱ nu nac der. 10Dzi rel la
rdiñ de̱ lom nu zaan mi nu yap güii̱̱ de̱ der
lo nu loo la. Orzeꞌ gric de ̱ la ziꞌl coz nu gabee
ricy falt ni der par nu gyafert zir gyicy cup
der consuel lo Crisht.

11 Rlagy de ̱ nu Ñgyoozh Uz den, gal nu
Shuaanden Jesuuz locyuubmi de̱ ya̱ nu gad
tub mod nu yap güii̱̱ der. 12 Nunu rlagy de ̱
nugyicyShuaanden Jesuuznudzi zir cader
losaꞌr gal nu dela deꞌ zir dembecy. Rlagy de ̱
nu ca der losaꞌr gal nu de̱ ya̱ rca ̱ de ̱ de ru.
13Rlagy de ̱ nu gyicy fertmi der nañ lardoor,
nunu rlagyde̱ nu gac dermbecy cacy, gal nu
mbecy nu sac falt ni par lo Ñgyoozh, Uz den,
ornu cyid Shuaan den Jesucrisht tuubaꞌ tir
nu dela mbecy nu nac nim. ¡Laab ni gac ñii!

4
Mod nu rlagy Ñgyoozh nu chesambecy

1Naderbicyna, comode ̱ya̱ nacde ̱mbecy
nu rnii por cuen ni Shuaan den Jesuuz,
rnishba ̱a̱ de̱ lo der, nunu du ̱ꞌ de ̱ riiñ yaa
der nu zaab chesa lar mod nu blyu̱u ̱ de̱ ni
der, tub mod nu ganap lagy Ñgyoozh, gal nu
bi ricy der na. 2 De ru bi rad lagy der de
coz nu mnii Shuaan den Jesuuz nu blyu ̱u̱
de ̱ ni der. 3 Ñgyoozh rlagy mi nu chesa
der mod ni mbecy nu sac falt ni. Nunu
rlagy mi nu cueꞌ gal ni tub la der mbecy nu
wanchelaar. 4 Tub ga la der rlagy ñi nu gad
lagy der lacmod gyicy nurmñaar. Gyicy nur
ñii tub mod nu nap par lo Ñgyoozh, gal nu
mod nu seꞌñ. 5 Cueꞌ nu nii toor nu gyicy ru
tub mod nu a̱ꞌ yad ñi nu gyicy ru nur ñii,
gal nu ricy de mbecy nu a ̱ꞌ yuꞌ lo Ñgyoozh.
6 Orzeꞌ ni tub la mbecy walagy ñi gyicy
ras nuy bicy yu nu nac Crisht. Ni walagy
ñi nu gyicy yu gan losaꞌy nu nac asunt ni
biñ mñaa. De̱ ya ̱ bi bdo̱o ̱ de ̱ rishlo der nu
Ñgyoozh cuic mi cashtig ni de mbecy nu ni
ricy. 7 Gun Ñgyoozh wansum de ub na nu
gac naa mbecy nu ral losaꞌ nu wanchelaa,
sinu bzum de ub na nu gac naambecy cacy.
8Orzeꞌ cyu ziꞌl mbecy nuwashet ic nu gyicy
gal nu rdunii ii, yu zeꞌ walab nu wacshet ic
yu de coz nu rnii mbecy ziꞌl, sinu washet ic
yunugyicyyudecoznurniiÑgyoozh,biñnu
rbic Espiriit Yon nim ni den.

9Walagy ñi zeeda ̱ gyicy lo der par nu gad
lagy der nu car de bicy rununac Crisht, gun
laab Ñgyoozh bi blyuum ni der nu ca tub ca
tub ziꞌl der losaꞌr. 10Tees ni bicy der nu dela
de bicy na nu yuꞌ lo de yu ni Macedonia.
Ndeꞌnuderbicyna, de ̱ya̱ rnishba̱a̱ de ̱ lo der
nu tubdzi gapcazirder losaꞌr. 11Bicydernu

nap chuꞌr nu losaꞌr. Nunu cueꞌneꞌ ruꞌ der lat
asunt ni mbecy. Nunu zaab bicy la der riiñ
nu gad nu gow der. De ndeꞌ riiñ nu bduꞌ de ̱
yaa der anzir. 12Ni mod bicy der, gun orzeꞌ
ca lagy de mbecy nu walab mbecy ni Crisht
lo der, nunu orzeꞌwayicy falt ni tub la coz ni
der.

Cyid Jesucrisht tuubaꞌ tir
13 Der bicy na, walagy de ̱ nu gac der

mbecy nu shtee la nu nac coz nu gzac de
mbecy nu bi gut, gun orzeꞌ cueꞌ nu gyicy
shni der gal nu ricy dembecy nuwacyish lo
nu gyabañ. 14Gun de ub na rzeña lagy den
nu Jesuuz gut mi, nunu byabañ mi. Nunu
ndeꞌ nu Ñgyoozh gyicy mi nu cyid Jesuuz
tuubaꞌ tir. Cyid num de yu nu bi gut nu bicy
cup consuel lom.

15Na ne ̱e̱ lo der gal nu blyuu Shuaan den
Jesuuz ne ̱ de̱. De mbecy nu yuꞌ lat den nu
gabeembañornu shuubdzi nu cyid Shuaan
den Jesuuz tuubaꞌ tir, waya ga dey lo par
de yu nu bi gut. 16 Gun gzab tiꞌ nu rbish ti,
nunu gnii anc zub lo, nunu dulaa trompet
ni Ñgyoozh. Orzeꞌ laab Shuaan den Jesuuz
gruum gal gyibaa gyet gash mi. Orzeꞌ nu
loga la de mbecy nu bicy cup consuel lo
Crisht gyabañ dey. 17Orzeꞌ despuees de yu
nu gabee mbañ gyes nañ dey lo bi tublaazh
la nu de yu nu byabañ zeꞌ. Gya dey lat za.
Gun orzeꞌ dzeel den Shuaan na Jesuuz baa.
Orzeꞌ cyiiñ du den mi tub la. 18 Orzeꞌ briic
der baloor ni losaꞌr nu nac de riidz ii.

5
1Der bicy na, walagy ñi zeeda̱ tub gyicy lo

der nu nac nu la dzi o la or gac de coz zeꞌ,
2 gun de ru nap rad lagy der nu dzi nu cyid
Shuaan den Jesuuz tuubaꞌ tir cyid ñi gal nu
ryiid tub gubaan rel. 3Ornu gnii de mbecy:
“Sac la gyeldeet. Ri zu”, orzeꞌ sij la ruꞌñagyel
zi lo dey. Sij la gzac dey gal nu rzac tub biñ
mñaa ornu bi gaal mi mdoo. Wadaꞌ la mod
nu ruu chu dey loñ.

4Derbicyna, de ruwalabnunader gal nu
na de mbecy nu rded zeꞌ nu cow, nunu dzi
nu cyid Shuaan den tuubaꞌ tir, ndeꞌ wac ñi
nu largut la der gal ricy tub gubaan. 5Dela
de ru na der gal nu na mbecy nu rded zeꞌ
nu yuꞌ yaa. Na der gal nu na mbecy nu
rded orwidoo. Walab nu na der gal nu na
mbecy nu rded rel o zeꞌ nu cow. 6 Ndeꞌ nu
walagy ñi nu gac den gal nu na de mbecy
nu nas, gal nu ricy deꞌ zir mbecy, sinu rlagy
ñi nu zu ga lagy den, nunu gzu den altant.
7 De mbecy nu raas, raas dey rel. Nunu de
mbecy rzugy, rel rzugy dey. 8De ub na nac
naa mbecy nu rded or widoo. Orzeꞌ rlagy
ñi nu gzu den altant. Gun benu gyicy cup
der consuel loÑgyoozhnunacnu rcadermi,
orzeꞌ ndeꞌ nañ gal nu na tub cyug nu rsoow
too der, gun cueꞌ nu gad güii too der. 9Gun

Ñgyoozhwansumdenparnu chan lo cashtig
nim, sinu bzum den par nu gruumbañ naa
nu nac Shuaan den Jesucrisht. 10 Jesucrisht
gut mi par nu nac de ub na, gun orzeꞌ mas
cui mbañ na, o mas gat na, tees gyan cyiiñ
dunmi. 11Ndeꞌ nu briic der baloor ni losaꞌr,
nunu blocyuub losaꞌ der nu gyafert yu gal
nu bi ricy der na.

Baly rlocyuub yu dembecy
12Der bicy na, de̱ ya̱ rnishba̱a̱ de ̱ lo der nu

ca lagy der lo de yu nu ricy riiñ ni Crisht lat
der, de yu nu riib ic, de yu nu rshuu nu de
ru. 13 Rlagy ñi ca lagy der loy, nunu ca der
yu nu nac de riiñ nu ricy dey. Nap guꞌ nu
der losaꞌr.

14 Der bicy na, de̱ ya̱ rnishba ̱a̱ de ̱ lo der
nu niir lo de mbecy sed nu cueꞌ gazed dey.
Briic der baloor ni de mbecy dzidz. Nunu
blocyuub der de mbecy shni. Bicy cup der
pase̱z nu dela mbecy.

15 Rila cueꞌ gyicy gal ga der. Sinu dub laa
tiem bloo lo der nu nap gyicy nu der losaꞌr,
nu dela dembecy.

16Dub laa tiembicy der nu zu cyit lagy ru.
17 Zaab mnii nu la der Ñgyoozh. 18 Briic der
gras ni Ñgyoozh mas la ziꞌl coz nu rzac der,
gun ndeꞌ coz nu rlagy mi nu gyicy der gyiꞌ
nu nac der mbecy ni Crisht.

19 Cueꞌ gyicy der nu checa Espiriit Yon ni
Ñgyoozh nu gyicy mi riiñ lat der. 20 Nunu
cueꞌ gyicy zet lagy der lo de riidz ni Ñgyoozh
nu rshaal dey lat der. 21Gush der shcab nu
nac ñii ben a rishli. Orzeꞌ “O”mnii der ni de
riidz nap, 22 tees bzu chu der de lo la de coz
a̱ꞌ nap zeꞌ.

23 Orzeꞌ Ñgyoozh, biñ nu rbic gyel ri zu
nañ lardoon, gyicy mi nu de mod la gac
der mbecy cacy, nunu gyicy mi nu dela
lugaar ni der sac falt niñ ornu cyid Shuaan
den Jesucrisht tuubaꞌ tir: gazaꞌ espiriit ni
der, gal nu lardoo der, gal nu cuerp ni der.
Delañ sac falt niñ. 24Orzeꞌ segur la ni gyicy
Ñgyoozh,biñnubzudernugacnim, gundub
laa tiemmi zeꞌ ricy paam.

Baly rnii nuy dey ñgyoozh
25Der bicy na, niꞌ ziꞌl bdiiñ der lo Ñgyoozh

nu nac de ̱ ya̱.
26Dela dermnii ñgyoozhnu rishnap nu de

bicy ru nu nac Crisht.
27 Ya̱ rnishba̱a ̱ lo der por cuen ni Shuaan

den Jesucrisht nu lab der lo gyicy ii lo dela
de bicy na.

28 Shuaan den Jesucrisht gyicy mi faboor
nu nap gyicy num der.

2 Tesalonicenses
Gyicy cyup nu bzeed Baly lo
dembecy ni Crisht nu yuꞌ

Tesalónica
Baly zeed yu ñgyoozh ni de mbecy

Tesalónica
1 Ya̱ Baly, nu Silvano, gal nu Timoteo

tublaazh la zeed de ̱ gyicy ii lo de ru bicy na
nu nac Crisht nu yuꞌ gyedz Tesalónica. De
rumbecy ni Ñgyoozh,Uz den, gal nu Shuaan
den Jesucrisht.

2Ñgyoozh Uz den nunu Shuaan den Jesu-
crisht gyicymi faboor nu nap gyicy num de
ru, nunu gyicy mi nu cheti ri añ ni der.

Ñgyoozh gri beem ni de mbecy cyi ornu
cyid Crisht tuubaꞌ tir

3 Der bicy na, rlagy ñi nu dub laa tiem
gric de ̱ gras ni Ñgyoozh nu nac de ru gal nu
yad ñi, gun tub dzi ga zaab gyicy cup zir der
consuel lo Crisht, nunu zaab ca zir der de
losaꞌr. 4Ndeꞌ nu de ̱ ya̱ ryabica ̱ gyelmbecy ni
der ornu rdo̱ riidz nu dembecy ni Crisht nu
yuꞌ gal reñaꞌ lugaar. Ryabic de ̱ gyel mbecy
ni der nu nac nu rzu fert der, nunu nu nac
nu ricy cupder consuel lo Crisht lat nu rshet
zi mbecy de ru nunu lat nu rzac deet der.
5 Nu nac de nu ndeꞌ, rabee nu Ñgyoozh dzi
seꞌñricymiornuri beemnidelambecy, gun
orzeꞌ niim nu yad ñi ni der nu chuꞌr lat de
mbecy nu riib ic mi, gun de ru rzac zi der
nu nac nu riib ic mi der naa la.

6 Gun Ñgyoozh dzi seꞌñ ricy mi. Ndeꞌ nu
gyicy mi nu gzac zi de mbecy nu rshet zi de
ru, 7 nunu gyicy mi nu nap chesu nap lagy
de ru, de mbecy nu rzac deet. Niꞌ ziꞌl gyicy
num de ̱ ya̱. Ndeꞌ gyicy mi ornu shuub dzi
nu gruu zac Shuaan den Jesuuz. Gruum gal
gyibaa lat lyush gyi nu cyid mi. Nunu cyid
mi lat de anc nu dzi rcyiiñ nim. 8Orzeꞌ cyid
mi par nu cuic mi cashtig ni de mbecy nu a̱ꞌ
yuꞌ lo Ñgyoozh, gal nu ni de yu nu wacsuub
gyidagde riidznu sacni Shuaanden Jesuuz.
9 Zeꞌ cashtig nu cuic mi zeꞌ, ndeꞌ nu shiñ
gzac dey tub la. Orzeꞌ chuꞌ dey reñaꞌ lugaar.
Wayuꞌ dey zeꞌ nu rcyiiñ Shuaan den Jesuuz.
Ni wayuꞌ dey zeꞌ nu yuꞌ gyel lily nim. Ni
wayuꞌ dey zeꞌ nu ricy mi coz ily. 10 Cuic mi
cashtig ni dey ornu cyidmi gal dzi nu blosu
Ñgyoozh. Gun orzeꞌ dela mbecy ni Crisht
gyabic dey gyel mbecy nim, nunu cha nu ic
dey nu dzi zily nacmi. Niꞌ ziꞌl gyicy gazaꞌ de
ru, dembecy nu guña lagy de riidz numne̱e̱
de ̱.

11 Ndeꞌ nu zaab rdiñ la ̱ de ̱ lo biñ nu nac
Ñgyoozh ni den nu gyicy mi nu gyap der nu
gac rumbecy nu blosum nu gruumbañ. Mi
zeꞌ gyicy mi nu gac zaꞌ lo der dela coz nap

nu rlagy ru gyicy ru, gal nu de coz nu gyicy
der nu nac nu ricy cup ru consuel lo Crisht.
Ni gyicy mi nu nac nu dzi fert mi. 12 Ni
mod rne ̱e̱ du ̱ de ̱ Ñgyoozh, gun orzeꞌ gyabic
mbecy gyel mbecy nim nu nac de ru, nunu
gyabicaꞌ dey gyel mbecy ni der nu nac mi
zeꞌ. Ni gyicy dey dub gal nu na faboor nu
ricy Ñgyoozh gal nu Shuaan den Jesucrisht
num de ru.

2
Ornu cyid Crisht tuubaꞌ tir

1Na ne ̱e̱ lo der bicy na ni de riidz nu cyid
Shuaanden Jesuuz tuubaꞌ tir, gal nude riidz
ni nu gyatublaazh den dun mi. Rnishba ̱a ̱
de ̱ lo der nu 2 cueꞌ gzaan der nu can mbecy
shcab ni der. Ni cueꞌ zaan der nu chiib dey
de ru nu nac nu rnii dey nu bi biid Shuaan
den Jesucrisht. Dzi ga ni nii tub mbecy nu
rnii por cuen ni Ñgyoozh. O dzi ga ni mod za
riidzni tubmbecynurshaal riidznim. Odzi
ga niimbecy lo der nu gyicy nu bzeed de ̱ nu
ni rniiñ. 3Tees cueꞌ zaan der nu guu mbecy
runi tub lamod. Gunanzirnushuubdzi zeꞌ,
orzeꞌ nid ruꞌ mbecy lo Ñgyoozh, nunu gruu
zac tubmbecy nu cha contr nim. Mbecy zeꞌ
bi ca lo cuen nu nit loy. 4 Yu zeꞌ chay contr
ni dela coz nu gyicy mbecy par ñgyoozh.
Dela coz nu driib zilymbecy chay contr niñ.
Nunu gashtal nañ yuꞌ nu driib zily mbecy
Ñgyoozh zeꞌ chesub yu. Gyicy yu nu nac yu
ñgyoozh.

5 ¿A wagyezaꞌ lagy der nu ya̱ bi bzata ̱
mbecy zeꞌ lo der lat nu pcyiiña̱ lat der? 6Na
de ru bi rad lagy der nu cyu ricy nu gabee
nigul cyuu zac yu zeꞌ. Tees ornu shuub tiem
niy, gazeꞌ nu gruu zac yu. 7Orzeꞌmas bi yuꞌ
zañmbecy nu bi ricy coz a̱ꞌ nap, tees biñ nu
ricy nu gabee nigul gruu zac mbecy a̱ꞌ nap
zeꞌ,mi zeꞌzaabricy lamriiñnucueꞌgruuzac
yu gashtal co la Ñgyoozh mi gyishlombecy.
8 Orzeꞌ dzi zeꞌ gruu zac yu. Na ornu cyid
Shuaan den Jesuuz tuubaꞌ tir, orzeꞌ cut mi
yu nu nac bi nu griib ruꞌm. Nit lom yu
ornu cyid mi tuubaꞌ tir nu gyel lily nim.
9 Tees lat nu chesay gyishlombecy ii, orzeꞌ
nuras locyuub yu mbecy zeꞌ nu chay contr
ni Ñgyoozh. Gyicy nuras nu cyiiñ mbecy zeꞌ
nu gyicy yu coz ily. Gyicy yu de lo la nusuri-
idz fals, gal nu de coz nu cha nu ic mbecy.
10Nunu de lo la mod guuy de mbecy nu bi
ca lo cuennunit lo, gunde yu zeꞌwangalagy
dey niiy “O” ni de coz rishli. Ni wangalagy
dey nu ca dey ñi. Gun benu ñgyicy dey ndeꞌ,
orzeꞌ gruu mbañ dey. 11 Ndeꞌ nu Ñgyoozh
zaan mi nu gadza dey, gun orzeꞌ cheña lagy
dey ni de coz rguu. 12Ndeꞌ nu Ñgyoozh niim
nu yuꞌ falt ni dembecy nuwancheña lagy ni
de coz rishli, de yunubet zir lagy coz a ̱ꞌnap.

Ñgyoozh bi pcuimdembecy nu gruumbañ

13 Der bicy na, dub laa tiem rlagy ñi nu
gric de ̱ gras ni Ñgyoozh nu nac de ru mbecy
nu razañ lagy Shuaan den Jesuuz. Gun
Ñgyoozhpcuimde runesenu loga lanugruu
mbañ der. Orzeꞌ Espiriit Yon nim bicy mi
ñii, ornu bicy mi nu byac der mbecy nu bi
zu chu par Ñgyoozh. Ni mod na der byac ru
nu nac nu ricy cup der consuel lo de riidz
rishli nim. 14 Gun Ñgyoozh blo sum de ru
nu ni gzac der, nunu ni bzac der nu nac de
riidz nu sac nim nu pshaal de ̱ lat der. Nunu
blosum der par nu zac lor de gyel lily ni
Shuaan den Jesucrisht.

15 Ndeꞌ nu na, der bicy na, bzu fert der
nu nac de riidz rishli nu blyu̱u̱ ni der, nunu
cueꞌ laa yaa der ñii. De ndeꞌmne ̱e̱ de ̱ lat nu
rcyiiña̱ lat der, nunu gal nu mne̱e̱ lo gyicy
nu bzeeda̱ lo der. 16 Orzeꞌ ub la Shuaan
den Jesucrisht gal nu Ñgyoozh Uz den cuic
mi consuel ni der. Gun mi zeꞌ nac mi biñ
nu rca de ub na. Nunu nu nac faboor nim,
orzeꞌ cuic mi tub consuel nu rila walazh ni
den. Nunu mi zeꞌ gyicy mi nu grish lon nu
gruu nap na. 17Orzeꞌ de mi zeꞌ cuic zaꞌ lam
consuel ni der. Nunu gyicy dem nu gyafert
der, gun orzeꞌ dela coz nu gyicy der gal nu
de coz nu gniir, nap gruuñ ni der.

3
Cyiñ der lo Ñgyoozh nu nac de ̱ ya ̱

1Zeꞌ laab nii la stub coz nu ne ̱e̱ lo der bicy
na, ndeꞌ nu cyiñ der lo Ñgyoozh nu nac de ̱
ya ̱. Cyiñ der lomnudzach grush las de riidz
ni Shuaanden Jesuuzdela lugaarnunucyiñ
der lom nu ca lagy de mbecy loñ gal nu guc
lat de ru. 2Niꞌ ziꞌl cyiñ der lom nu cueꞌ zaan
mi nu shiñ gyicy nu de mbecy a̱ꞌ nap de̱ ya̱.
Gunwalab delambecy ricy cup dey consuel
lo de riidz ni Shuaan na. 3Tees Shuaan den
Jesucrisht, mi zeꞌ nac mi biñ nu ricy paa.
Nunu mi zeꞌ cuic mi fers ni der. Nunu co
chumder lo nuras a̱ꞌnap. 4Nunumi zeꞌ ricy
mi nu gyicy cup de̱ consuel lo der, gun rad
lagy de̱ nu ricy der de coz numne ̱e̱ de ̱, nunu
segur la zaab gyicy la der ñii par lo.

5 Na Shuaan den Jesuuz locyuub mi der
nu ca der dembecy, gal nu rca Ñgyoozh den,
nunu cuic mi fers ni der par nu gagye der
ornu gzac zir.

Rlagy ñi gyicy den riiñ
6Der bicy na, ya̱ rne ̱e̱ lo der nu nac rish-

beey ni Shuaan den Jesucrisht nu gruu chu
der lo ca ziꞌl na bicy na nu walagy gyicy
riiñ, gal nu lo de yu nu wagyicy gal nu rnii
de riidz nu blyu̱u̱ de ̱ ni der. 7 De ru nap
rad lagy der nu rlagy ñi gyicy der gal nu
bicy de̱. Walab nu wangyicy de ̱ riiñ lat nu
pcyiiñ de ̱ lat der. 8 Nunu wanta ̱w leew de ̱
gyit, sinu brish de ̱ gyiꞌñ. Lugaar nu gazed
de ̱, ca nu bloo lo ̱ de ̱ nu bicy de̱ riiñ dzi rel

la, gun wangalagy de̱ nu riiba̱ de nu ndeꞌ
ic der. 9 Yad ñi nu diñ de̱ nu da ̱w lo der.
Tees wantiñ de ̱ gun rlagy de ̱ nu gyicya̱ tub
mod nap par nu zac der, gun orzeꞌ gyicy
der gal nu bicy de ̱ ya̱. 10 Lat nu pcyiiñ de ̱
lat der, i mod mne̱e̱ de ̱ lo der: “Mbecy nu
washet ic nu gyicy riiñ, orzeꞌ yu zeꞌ cueꞌ goy
gyit.” 11 Bi neñ de̱ nu yuꞌ la be mbecy lat
der nu wagyicy yu riiñ. Se la la coz ricy
dey. Nomaas nu rneꞌ ziꞌl ruꞌ dey lat asunt ni
mbecy. 12Orzeꞌ nu nac rishbeey ni Shuaan
den Jesucrisht, ya̱ rne ̱e̱ lodembecyzeꞌnunu
rdu̱ꞌ riiñ yaa dey nu cueꞌ nid ruꞌ dey, sinu
gyicy dey riiñ par nu gad coz nu gow dey.

13Der bicy na, cueꞌ gazed der nu gyicy der
de coz nap. 14Benu ca na tubmbecywalagy
yu zuub gyidag yu de riidz nu rne ̱e̱ lo der lo
gyicy ii, orzeꞌ bduꞌ cuen der yu, nunu cueꞌ
gac nu der yu. Gun orzeꞌ gat loy. 15Tees cueꞌ
gyicy ruy par losaꞌ yuur, sinu byoo rishloy
gal nu ricy nur bicy ru.

16 Orzeꞌ Shuaan den Jesuuz, biñ nu rbic
gyel ri zu, zeed mi gyel ri zu lat der dub laa
tiem nunu dela mod. Mi zeꞌ gac num dela
der.

17Ya̱ Baly, zeeda ̱ ñgyoozh ni der nu letr nu
rca̱a̱ nu ya̱a̱. Ni mod rca̱a̱ nu la ̱ lo dela gyicy
nu rzeeda̱ lombecy. Nimod rca̱a̱. 18Shuaan
den Jesucrisht gyicymi faboor nu nap gyicy
num dela der.

1 Timoteo
Gyicy loga nu bzeed Baly lo

Timoteo
Gyicy loga nu bzeed Baly lo Timoteo

1Ya̱ Baly naca̱ tub aposht, tub yu nu rded
riiñ ni Jesucrisht. Ya̱ byaca ̱ aposht, gun ni
bicy Ñgyoozh, biñ nu co mbañ de ub na.
Nunu niꞌ ziꞌl Jesucrisht, biñ nu drish lo den
lo, mi zeꞌ bicy mi nu byaca̱ aposht. 2 Orzeꞌ
Timoteo, ya̱ ca ̱a̱ gyicy ii nu zeeda ̱ ñii lor. Ru
nar gal nu na yu feñ ne̱ nu nac nu ya̱ bicya̱
nu fert zir ricy cup ru consuel lo Crisht.
OrzeꞌÑgyoozhUzdennuShuaanden Jesu-

crisht gyicymi faboor nu nap gyicy num ru,
nunu gashni lagy mi ru, nunu gyicy mi nu
cheti ri añ nir.

Bicy cuidaddernudembecynu rlyuu coz
fals

3 Lat nu pcyiiñ na Éfeso, ornu bi zu ̱ la ̱ nu
cha̱ par Macedonia, orzeꞌ mne ̱e̱ lor nu ricy
ñi presis nu gyiyeeñ ru Éfeso, gun orzeꞌ gac
niir lo ca na de mbecy nu cueꞌ lyuu dey de
coz fals. 4Mnii lo deynu laa yaayde riidznu
bloo icmbecyziꞌl zeꞌ, galnude lishtnu taꞌnu
ladegyitoobelni dey. Gundenundeꞌ, tub lo
ziꞌl nu ricy ñi nu ro zi mbecy riidz nu losaꞌy.
De coz zeꞌwalocyuub ñinu “O”niimbecy ni
de coz nu rlagyÑgyoozhnunac nu gyicy cup
dey consuel lo Crisht.

5 Rlagy ñi nu gyicy dey gal nu rne ̱e̱, gun
orzeꞌ ca tub ca tub ziꞌl dey losaꞌy. Rlagy ñi
ca dey losaꞌy gal nu ricy mbecy nu caacy
lardoo, gal nu ricy mbecy nu sac nu gat lo
nu nac coz nu ricy yu, gal nu ricy mbecy
nu ricy cup consuel lo Jesuuz nu dutuub la
lardoo. 6 Ndeꞌ nu la be mbecy gudza dey
nez nu rlagy ñi nu chay. Orzeꞌ ndeꞌ nu nac
nu riidz ton ziꞌl ro dey. 7 Rlagy dey gac yu
mbecy nu rlyuu leey nubzeeñMoisees, tees
niubdeywagyet lagyucuendecoznurniiy.
Nunude riidz nu fert la zu deynu rshaal yu,
niꞌwagyet lag yu cuen.

8Rad lagydennu leeyniMoisees, ndeꞌ coz
nap benu gyicy duñ ñi gal mod nu rlagy ñi.
9 Rlagy ñi gad lagy den nu Ñgyoozh briic mi
leey walab par nu chañ contr ni mbecy nu
sac falt ni, sinu par nu chañ contr ni mbecy
nu yuꞌ falt ni, par de mbecy nu wagyicy yac
coz nu rnii leey, par de mbecy nu wacsuub
gyidag ni Ñgyoozh, par de mbecy nu shiñ
ricy, par de mbecy cyi, par de mbecy nu
waca lagy loÑgyoozh,pardembecynuwaca
Ñgyoozh, par de mbecy nu rut uz, par de
mbecynu rut ñaa,pardembecynu rut losaꞌ,
10 par de mbecy nu ral losaꞌ nu wanchelaa,
par de mbecy nu ricy losaꞌ gyeey par biñ
mñaa, par de biñ mñaa nu ricy losaꞌ mñaa

par yu gyeey, par de yu nu rut losaꞌ nu tiñ,
par de mbecy rguu, par de mbecy nu rnii
cyoozh, orzeꞌ despuees rguuy. Par dela de
mbecy nuni ricy zeꞌ, za leey zeꞌ contr ni dey.
Nunude riidz niÑgyoozh rniiñ nu yuꞌ coz nu
wac gyicy na. Benu mbecy gyicy yu de coz
zeꞌ, orzeꞌ za gaꞌ leey contr niy. 11Dela de coz
ni leey nu rne ̱e̱ ii bruuñ lo de riidz nap ni
Jesucrisht. Nunu dela riidz nap zeꞌ, Ñgyoozh
Yon bicy mi nu rad lagy na. Nunu riiñ nu
briicmi nu gyicya̱, ndeꞌnu tush lasa ̱de riidz
nap zeꞌ.

Baly briic yu gras ni Ñgyoozh nu nac nu
gushni lagymi yu

12 Ya̱ tonaꞌ la drica̱ gras ni Shuaan den
Jesucrisht, gun bicy mi ya̱ par mbecy nu
ricy paa, nunu ndeꞌ nu bduꞌm riiñ nim ya̱a̱.
Nunu laab ub mi locyuub mi ya̱ nu gyicya̱
riiñ zeꞌ. 13 Ni bicy num ya ̱ mas shiñ bicya ̱
gulas. Mne̱e̱ riidz nu gua contr nim. Psheed
zi̱ de mbecy nim. Nunu mne ̱e̱ zi nim. Tees
gushni lagy mi ya̱, gun gyel ton ziꞌl bicya ̱
ndeꞌ, nunu tiemzeꞌnigul gyicy cupa̱ consuel
lom. 14Orzeꞌ Shuaan den Jesucrisht bicy mi
tub faboor ily num ya̱ nu dzi nap bicy num
ya ̱. Orzeꞌ ndeꞌ nu na bi ricy cupa ̱ consuel lo
Jesucrisht, nunu rca ̱m. Ni ricya ̱ nu nac nu
nac du̱ Jesucrisht.

15 De riidz nu rne ̱e̱ na, nii coz nu segur
la, nunu delambecy rlagy ñi cheña lagy dey
niñ. Riidz zeꞌ, ndeꞌ nu Jesucrisht biid mi
gyishlombecy ii, gun orzeꞌ co mbañ mi de
mbecy cyi. Orzeꞌ lo dela de mbecy cyi, ya ̱
naca ̱ mbecy cyi gaꞌ zir. 16 Ndeꞌ nu Ñgyoozh
gushni lagy mi ya̱, gun orzeꞌ gac lyuu Jesu-
crisht ni de mbecy nu tonaꞌ la ricy cup mi
pase ̱znumdey. Gunmasya̱ naca̱ tubmbecy
cyi zub lo zir, tees nu nac ya̱, orzeꞌ syaꞌ deꞌ
zir de mbecy nu bi ca lo cuen nu gyicy cup
consuel lom. Orzeꞌ cui mbañ dey tub la.
17Orzeꞌ rlagy ñinu ca lagy den lo biñ nu riib
ic, nunu rlagy ñi nu gyabic den gyel mbecy
nim tub la. Mi zeꞌ biñ nu mbañ tub la. Mi
zeꞌ biñ nu wacsac na. Tub zi lam nac mi
Ñgyoozh nu rishli. ¡Laab ni gac ñii!

18Timoteo, ru nar gal nu na tub yu feñ ne ̱.
Orzeꞌ ya ̱ rdu̱ꞌ riiñ ii yaar laabaꞌ gal nu mnii
deyunumniiporcuenniÑgyoozhnunacru.
Gun orzeꞌ fert la char contr ni de mbecy nu
rlyuu coz fals. 19Orzeꞌ lat nu gyicy ru de coz
zeꞌ, niꞌ ziꞌl bicy cup consuel lo Jesuuz. Nunu
tub lo ziꞌl de coz nu rad lagy ru nu seꞌñ, de
ndeꞌ bicy, gun yuꞌ la be mbecy nu bicy lay
coz a ̱ꞌ nap nu mnii too dey. Orzeꞌ nu mnu
dey consuel nu bicy cup yu. 20 Lat de yu
zeꞌ bruu Himeneo nu Alejandro. De yu zeꞌ
bi bgu ̱ꞌ dey yaa nuras nu gyicy ras nuy dey,
gun orzeꞌ syaꞌ dey nu cueꞌnii dey riidz nu za
contr ni Ñgyoozh.

2
Lacmod nii numbecy Ñgyoozh

1Nu loga la rne ̱e̱ lo de mbecy ni Crisht nu
ricy ñi presis nu zaab cyiñ la dey dela coz
nu cyiiñ ni mbecy lo Ñgyoozh. Nunu ricy ñi
presis nu nii nu dey mi. Ricy ñi presis nu
cyiñ dey lom par dela mbecy. Nunu ricy ñi
presis nu cuic dey gras nim. 2Cyiñ dey lom
nu nac de mbecy nu riib ic. Nunu cyiñ dey
lomnunacdelade fushtiz. Cyiñdey lomtub
mod nu locyuub ñi dela mbecy. Gun orzeꞌ
gusht cyiiñ den, nunu chuꞌn nu gyel ri zu
lat nu gyicy na coz nu rlagy Ñgyoozh, gal nu
coz nu seꞌñ. 3 Rlagy ñi nu cyiñ ru lom nu
nac dela mbecy, gun ndeꞌ coz nap nu gyicy
ru, nunu ndeꞌ coz nu gyicy ñi nu gyet lagy
Ñgyoozh, biñ nu combañ de ub na. 4Gunmi
zeꞌ rlagymi nu ruumbañ delambecy, nunu
rlagyaꞌm nu dela mbecy gad lagy dey riidz
nu rishli nim. 5 Gun zu tub zi Ñgyoozh par
dela mbecy. Nunu zu tub zi biñ nu mneꞌ ic
ni de mbecy lo Ñgyoozh. Biñ nu mneꞌ ic zeꞌ,
mi zeꞌ Jesucrisht. Nunu laab ub mi nac mi
mbecy. 6 Gun Jesucrisht pshet ic mi nu gut
mi par nu briish mi cyi dela mbecy. Ornu
pshuub tiem nu gut mi, orzeꞌ ndeꞌ blyuuñ
lo de mbecy nu Ñgyoozh rlagy mi nu gruu
mbañ dela mbecy. 7 Ndeꞌ nu ya ̱ bdugyi ̱
nu naca ̱ tub aposht, nunu naca̱ tub yu nu
rshaal laab de riidz zeꞌ. Nunu bduꞌm riiñ
ya ̱a̱ nu lyu̱u ̱ lat delambecy nuwalabmbecy
Israeel de riidz rishli ni Ñgyoozh. Nunu ya ̱
rishli rne̱e̱, walab nu rgu ̱u̱.

8Ndeꞌ nu ya̱ rlagya̱ nu de yu gyeey nu yuꞌ
dela lugaar shes nañ dey yaay ornu nii nu
dey Ñgyoozh. Nunu yaay nu shes nañ yu zeꞌ,
ndeꞌ rlagy ñi nu yaa mbecy nu wayicy cyi.
Rlagy ñi nu gac yu mbecy nu wagazi lagy.
Rlagy ñi gac yumbecy nuwagnii deet.

9Zeꞌ de biñmñaa rlagy ñi numod nap gzu
demshabmi. Rlagyñigzudemnegynu a̱ꞌ leꞌ
byaa, nunu rlagy ñi nu raso̱o ̱ gzu dem shab
mi. Ornu gzu cyudz dem, orzeꞌ rlagy ñi nu
cueꞌ leꞌ gyicy nap dem gyich toom. Rlagy
ñi nu cueꞌ nu dzi dii dem ub mi nu or, nu
urndub nu dzi sac, o nu negy nu dzi ñgyup
sac. 10Walabndeꞌmodnugyicy demnu cyit
nam, sinu coz nap nu gyicy dem, ndeꞌ gyicy
ñi nu cyit nam. Ndeꞌ mod nu rlagy ñi par
biñ mñaa nu nac ni Ñgyoozh. 11Orzeꞌ de biñ
mñaa rlagy ñi nu gzuub gyidag demde riidz
nu rdulyuu lat de mbecy ni Crisht. Rlagy
ñi nu “O” nii dem nañ lardoom, tees cueꞌ la
grib riidz ruꞌm. 12 Ya̱ warica̱ rishbeey nu
lyuu biñ mñaa lat mbecy zigy. Nunu warica̱
rishbeey nu gyub ic dem lat de yu gyeey.
Sinu rlagya̱ nu ri gzub dem. Cueꞌ gniim.
13 Gun Adaang, yu zeꞌ psaꞌ lagy Ñgyoozh yu
loga la. Gazeꞌ nu despuees psaꞌ lagy mi Eva.
14Nunu walab Adaang bguu nuras yu, sinu

Eva. Na ornu bi bguu nurasmi na, orzeꞌ bet
lag mi lo cyi. 15 Tees na de biñ mñaa gruu
napmi, ornugaalmimdoo, benuzaabgyicy
cup lam consuel lo Ñgyoozh, nunu zaab caa
lam de mbecy, nunu zaab gyicy lam coz nu
gyedzuꞌ lagy Ñgyoozh, nunu gac demmbecy
raso ̱o̱.

3
De yununac yu bel lat dembecy ni Crisht

1 Mbish tub riidz nu rlagy ñi nu cheña
lagy mbecy. Riidz zeꞌ, ndeꞌ “Benu ca na tub
mbecy rlagy yu gac yu yu bel lat de mbecy
ni Crisht, orzeꞌ tonaꞌ la riiñ nap rlagy yu
gac yu.” Ndeꞌ riidz nu rlagy ñi nu cheña
lagy mbecy. 2 Ndeꞌ nu na, par nu cyiiñ yu
nu gac yu yu bel, orzeꞌ rlagy ñi nu cyiiñ yu
tubmod nu cueꞌ la griib mbecy gyidza tooy.
Rlagyñi gac yumbecynu ricypaanu tub ziꞌl
biñ nu nac mñaay. Rlagy ñi gac yu mbecy
nu zu cuidad nu nac ub. Rlagy ñi nu gac
yu mbecy nu nap rash shcab. Rlagy ñi nu
gac yu mbecy raso ̱o̱. Rlagy ñi nu nap nii
nuy mbecy nu rza yuꞌy. Rlagy ñi nu gac yu
mbecy nu nap na shcab ni par nu lyuuy ni
losaꞌy. 3 Cueꞌ gac yu mbecy rzugy. Cueꞌ gac
yu mbecy dzech na. Sinu rlagy ñi nu gac
yu mbecy nu nap ri lardoo. Rlagy ñi nu
gac yu mbecy gugy na. Cueꞌ gac yu mbecy
nu ye rzac lo tiñ. 4 Nunu rlagy ñi gac yu
mbecy nu nap riib ic lat de famil ni. Rlagy
ñi nu de iꞌñ yu gac yu mbecy nu rca lagy
lo de mbecy nunu gac dey mbecy nu rzuub
gyidag. 5Gun benu tub mbecy wagac gyub
ic yu lat de famil niy, orzeꞌniꞌ ziꞌl wac ñanap
yu de mbecy ni Crisht. 6 Yu nu gac yu bel
wacmbecy nu sa brugyiꞌ ricy cup consuel lo
Jesuuz, gun nis gyaleꞌy. Gun benu ni gyicy
yu, orzeꞌ gnii Ñgyoozhnu cyi nu gyicy yu zañ
contr nim gal nu bicyaꞌ ziꞌl nuras. 7 Tuubaꞌ
coz rlagy ñi nu cueꞌ gzab riidz nu nac yu
mbecy a̱ꞌ nap lat dembecy nuwalabmbecy
ni Crisht, gun orzeꞌ cueꞌnu gruu gyelmbecy
niy. Orzeꞌ cueꞌ gyicy nuras gan yu.

De yu nu zu ayudant lat de mbecy ni Cr-
isht

8 Niꞌ ziꞌl de yu nu gzu ayudant lat de
mbecy ni Crisht rlagy ñi nu gac dey mbecy
nu rca lagy losaꞌ lo. Rlagy ñi gac yu mbecy
nu rnii nu dutuub la lardoo. Cueꞌ gac yu
mbecy rzugy. Cueꞌ gac yumbecy nu ye rzac
lo tiñ. 9 Rlagy ñi nu dutuub la lardoo dey
gyicy cup yu consuel lo de riidz nu gal na
briic Ñgyoozh nu gad lagy den. Nunu rlagy
ñi nu cyiiñ yu tub mod nu cueꞌ gat loy nu
nac de coz nu ricy yu. 10 Rlagy ñi gac preb
dey. Orzeꞌ despuees, benuwayuꞌ falt ni dey,
orzeꞌ gazeꞌ nu cyiiñ dey nu gac yu ayudant.

11 Niꞌ ziꞌl mñaa dey rlagy ñi nu gac dem
mbecy nu rca lagy losaꞌ lo. Nunu cueꞌ gac
dem mbecy nu rnii rishcuen. Rlagy ñi nu

gac dem mbecy nu zu cuidad nu nac ub.
Nunu rlagy ñi gyicy paa demnu dela coz nu
gyicy mi. 12 De ayudant rlagy ñi nu gyicy
paay nu tub ziꞌl biñ nu nac mñaay. Nunu
rlagy ñi nu nap gyub ic yu de iꞌñ yu, nu deꞌ
zir mbecy nu yuꞌ yuꞌy. 13 Benu de ayudant
nap gyub ic dey riiñ nu bdugyiy, orzeꞌ ca
lagy mbecy lo dey. Orzeꞌwadzib lagy la dey
nu shaal yu de riidz nu ricy cup yu consuel
lo, de riidz nu rnii coz ni Jesucrisht.

De riidz ni Ñgyoozh nu gal na rad lagy
mbecy

14Naya ̱drish lo̱ nu gac yap güii̱̱ gyiilya ̱ ru,
tees na ca̱a̱ gyicy ii zeeda ̱ lor, 15gun zeꞌ benu
wac yap gyiilya̱, bi neñ ru lac mod gyicy
de mbecy ni Ñgyoozh nu de losaꞌy, gun de
mbecy zeꞌ nac dey mbecy ni Ñgyoozhmbañ.
De yu zeꞌ yu nu ricy cup consuel lo Crisht,
nunude yu zeꞌ gzu fert dey nude riidz rishli
nim. 16 Rishli gaal dzi coz ily de riidz nim
nu gal na briicmi nu gad lagy den. Riidz zeꞌ,
ndeꞌ nu:
Crisht gushmi cuerp ni mbecy,
nunu bruu zacmi gyishlombecy ii.
OrzeꞌEspiriit YonniÑgyoozhbicyminubyuꞌ

bee
nu nacmi biñ nu sac ni tub la falt ni.
De anc bzaac deymi.
Orzeꞌ brush las riidz nu rnii de coz nu bicy

mi
lat zañ nacmbecy.
Orzeꞌ bicy cupmbecy consuel lom
zañ lugaar ni gyishlombecy.
Nunu despuees ni de nu ndeꞌ,
pshupaꞌÑgyoozhmi gyibaa.
De ndeꞌde riidz nu gal tiemnabriic Ñgyoozh
nu gad lagy den.

4
De yu nu laa yaa de coz ni Crisht

1TeesEspiriit YonniÑgyoozhnaal la rniim
nu ornu bi yad shuub dzi ni gyishlombecy,
yuꞌ mbecy nu wayicy cupaꞌ dey consuel lo
riidznuricy cupdeubnaconsuel lona, sinu
gzuub gyidag dey ni de riidz nu gruu lo de
nuras nu rguumbecy, nunu gzuub gyidagaꞌ
dey ni de riidz fals nu rlyuu de nuras. 2Ni
gyicy dey ornu gzuub gyidag yu coz nu gnii
de mbecy rzuu lo, gal nu de mbecy rguu.
De mbecy a̱ꞌ nap zeꞌ mnu shcab ni dey nu
nac coz nu ricy yu. Orzeꞌ na wagat lo gaꞌ
dey mas shiñ ricy yu. 3 De mbecy zeꞌ zañ
coz a̱ꞌ nap lyuu dey. Ca dey ni de mbecy nu
cueꞌ gadmñaa dey. Nunu yuꞌ coz nuwazaan
dey nu gow mbecy. De ndeꞌ coz fals. De
coz nu don zeꞌ, ndeꞌ nac ñii coz nu psaꞌ lagy
Ñgyoozh par nu gow de mbecy nu ricy cup
consuel lo Crisht, de mbecy nu rad lagy de
riidz rishli. Nunudeyuzeꞌ rbicdeygrasnim
ornu row dey ñi. 4Gun dela coz nu psaꞌ lagy

Ñgyoozh nu dow na, caacy ñi. Walagy ñi zu
chumbecy ni tub la de coz zeꞌ benu gric ziꞌl
den gras ni Ñgyoozh ornu grush nañ. 5Dela
coz nu dow na caacy ñi, gun Ñgyoozh rniim
nu caacy ñi. Nunu caacy ñi gun rnii nu den
mi nu nac ñii.

Moz nu ricy paa ni Jesucrisht
6 Timoteo, zeꞌ benu ru lyuur de coz ii ni

de bicy na, nunu benu gyafert ru nu nac de
riidz nu zeña lagy dela den, de riidz rishli
nu ricy yac ru ni, orzeꞌ benu ni gyicy ru,
orzeꞌ ru nac ru tubmozni Jesucrisht nu ricy
paa. 7Orzeꞌ cueꞌ gyicy cuen ru de riidz ton
nu walab lo Ñgyoozh bruu. Psyaꞌ de coz nu
gyicy zir ñi nu gyicy ru de coz nu bi ca lo
cuen nu ricy mbecy ni Ñgyoozh. 8 Mbecy
ñumiiñzi gyicyyuganbenugyicyyuriiñpar
nu gyafert cuerp niy. Tees benu gyicy yu de
coz nu ca lo cuen nu ricy de mbecy par lo
Ñgyoozh, orzeꞌ coz ily gyicy yugan, gunbenu
ni gyicy yu, orzeꞌ gruunapyu gyishlombecy
ii, nunu gruu nap yu zeꞌ nu cyiiñ yu par
lo. 9 Dela ndeꞌ coz rishli, nunu dela mbecy
rlagy ñi nu cheña lagy dey niñ. 10 Ndeꞌ nu
nu nac ndeꞌ fert ricy den riiñ ni Ñgyoozh.
Nunu rzaan la den mas shiñ ricy nu mbecy
de ub na, gun drish lo den lo Ñgyoozhmbañ.
Gun Ñgyoozh nac ni biñ nu rboo mbañ dela
mbecy. Co mbañ mi de mbecy nu ricy cup
consuel lo Crisht.

11Orzeꞌ de coz ii caar de mbecy nu gyicy
yuñ, nunu lyuur ni dey nu ni gyicy yu.
12 Cueꞌ zaan ru nu gyicy gyidz mbecy ru nu
gabee nac ru mbecy feñ, sinu nap zir benu
rlyuur ni de mbecy ni Crisht nu lac mod
gyicy dey nu nac mod nu ricy ub ru. Mnii
riidznap. Bzu tubmodnunap. Pcade losaꞌr.
Bicy cup consuel lo Crisht. Nunu ru guc
mbecy nu sac falt ni. Benu ni gyicy ru, orzeꞌ
lyuur ni dey lac mod gyicy yu. 13Orzeꞌ blab
de riidz ni Ñgyoozh nu dutuub la lardoor
zeꞌ nu yuꞌ tublaazh de mbecy ni Crisht gal
yap la ̱. Pshaal lo dey lac yaruu de riidz zeꞌ,
nunu blyuu ni dey. 14Cueꞌ gac ru mbecy nu
wagyicy cuen riiñ nu bduꞌ Ñgyoozh yaar. Ni
bicy mi ornu mnii mbecy por cuen nim nu
nac ru, nunu ornude yubel nu zu riiñ lat de
mbecy ni Crisht briib yaa dey toor.

15 Bicy de coz zeꞌ nu dutuub la lardoor.
Gun orzeꞌ gzac dela mbecy nu zaab ricy lar
gan nu nap ricy ru riiñ ni Ñgyoozh.

16 Bzu cuidad nu de coz nu ricy ru, nunu
bzu cuidad nu de coz nu rlyuur. Fert la bzu
nudelañ. Benuni gyicy ru, orzeꞌ gruumbañ
ru, nunu niꞌ ziꞌl gyicy ru nu gruumbañaꞌ de
mbecy nu zuub gyidag de coz nu niir.

5
Lacmod chuꞌ dembecy ni Crisht

1 Cueꞌ gab zir de mbecy gush, sinu benu
gyicy dey coz nu walab seꞌñ, orzeꞌ pshuu
nu dey gal nu rshuu nur uz ru. Zeꞌ de yu
feñ, benu gyicy dey coz nuwalab seꞌñ, orzeꞌ
pshuu nu dey gal nu rshuu nur tub bicy ru.
2 Zeꞌ de biñ mñaa gush, benu gyicy dem coz
nu walab seꞌñ, orzeꞌ pshuu nu dem gal nu
rshuu nur ñaar. Zeꞌ de fiñ feñ, benu gyicy
deñ coz nu walab seꞌñ, orzeꞌ pshuu nu deñ
gal nu rshuu nur zan ru. Nunu cueꞌ shiñ nii
toor.

3De mbecy ni Crisht rlagy ñi nu locyuub
yu de byud benu nu rishli sac cyu nu lo-
cyuub dem. 4Benu tub byud zu iꞌñ mi, o zu
yag mi, orzeꞌ yu zeꞌ rlagy ñi nu gad lagy yu
nu locyuub yum loga la. Como mi zeꞌ nac
mi famil niy. Orzeꞌ ni mod gyabic yu coz nu
zaab yu ni dembel niy nu nac nu bguul dey
yu. Gun ndeꞌ coz nu yet lagy Ñgyoozh. 5Biñ
mñaa nu rishli gaal nac byud, de biñ mñaa
nu rishli byeeñ ub zi, mi zeꞌ cueꞌ checam nu
cyish lom lo Ñgyoozh, nunu dzi rel la cyiñ
mi lo Ñgyoozh. Nunu dzi rel la cueꞌ checam
nu nii num Ñgyoozh. 6 Zeꞌ byud nu zu par
nu gyicy ziꞌl mi coz nu gusht nim, mas zum
gyishlombecy ii, se la la cyiiñmi ni Ñgyoozh.
Nam gal nu na tub mbecy gut. 7 Pcaa de
mbecy ni Crisht nu ni mod gyicy nu dey
de byud, gun orzeꞌ warusu mbecy nu griib
gyidza too de mbecy ni Crisht. 8 Benu tub
mbecywabic yu de coz cyiiñ ni de famil niy,
benuwabic yu coz cyiiñ ni dembecy nu yuꞌ
nañyuꞌy, orzeꞌwagyicy yac yuni de riidz nu
rzeña lagy yu. Orzeꞌyuzeꞌ a̱ꞌnapzir yugazeꞌ
dembecy nuwagyicy cup consuel lo Crisht.

9Zaan ru nu caa dey nu la de byud lo lisht
ni de biñ mñaa nu ricy riiñ nu de mbecy ni
Crisht benu bi pshuubmi gayon ñaꞌn, nunu
benu bicy yac mi nu tub zi ñgyeem nu bzu.
10Nunu rlagy ñi nu nap neñ mbecy de coz
nap nu ricy mi: nu nap rguul mi de iꞌñ mi,
nu nap rnii num de mbecy nu rza yuꞌm, nu
a ̱ꞌ leꞌm, sinu rzu bich mi nu nac de mbecy
ni Crisht, nu rlocyuubmi dembecy nu rzac
zi. Orzeꞌ benu fert bicy mi de lo la riiñ nap,
orzeꞌ zaan ru nu caa dey nu lam lo lisht zeꞌ.

11 Tees de byud nu nigul shuub gayon
ñaꞌn, cueꞌ zaan ru nu caa dey nu lam lo lisht
zeꞌ, gun ornu nii too dem nu gad tuubaꞌ
ñgyeem, orzeꞌ galagy mi nu chelaam tuubaꞌ
tir. Orzeꞌ gla yaam riiñ ni Crisht. 12Orzeꞌ yuꞌ
falt nim, gun wangyicy yac mi nu de riidz
nu mniim lo Crisht nu gyicy mi. 13 Nunu
tuubaꞌ coz, yuꞌ nu gyac dem mbecy nu sac
riiñ gyicy. Orzeꞌ chesam gazaꞌ yuꞌ mbecy
la. Nunu walab tub lo ziꞌl nu sac riiñ gyicy
dem, sinu cugyiꞌ nii dem rishcuen. Cugyiꞌ
nu neꞌ ruꞌ dem lat asunt ni reñaꞌ mbecy.
Orzeꞌ nii dem coz nu walab seꞌñ. 14Ndeꞌ nu
ya ̱ rlagya̱nuchelaadebyud feñ. Orzeꞌ cyich
mi famil, nunu nap gyub ic mi de riiñ nañ

yuꞌ. Orzeꞌ rila cueꞌ cuic dem lugaar nu nii
zi de mbecy nu rzi lagy lo den nu nac naa
mbecy ni Crisht. 15Ni rne̱e̱ lor, gun yuꞌ la be
byud nu bi bruu chu dem lo de coz ni Crisht
par nu ricy dem coz nu rlagy nuras.

16Benu zu tub byud lat de famil ni tub biñ
mñaanu ricy cup consuel lo Crisht, orzeꞌbiñ
mñaa zeꞌ rlagy ñi gyash mi byud zeꞌ goow
mim lugaar nu goow deꞌ zir de mbecy ni
Crisht mi, gun orzeꞌ de mbecy ni Crisht gac
gyash yu de byud nu rishli ub zi, rishli sac
famil ni.

17 Rlagy ñi nu ca zir lagy de mbecy lo yu
belnunapriib ic latdembecyniCrisht gazeꞌ
deꞌ zir mbecy. Nunu ricy zir ñi presis benu
yu zeꞌ yu nu rshaal riidz ni Ñgyoozh nunu
rlyuuy ni de mbecy. 18Gun riidz ni Ñgyoozh
rniiñ: “Cueꞌ car coz nu gow tor lat nu ricy
ma riiñ”, rniiñ. Nunu rniiñ: “Yu nu ricy riiñ
yad ñi nu gyad iy”, rniiñ.

19 Cueꞌ gyicy cuen ru de cyi nu driib
mbecy ic de yu bel benu wanrusu cyup o
chon teshtig nu bzaac yu nu shiñ bicy yu.
20 Ornu gyubee nu tub yu bel yuꞌ falt niy,
orzeꞌ shuu nur yu lo rgüii la dela de mbecy
ni Crisht ornu yuꞌ tublaazh dey, gun orzeꞌ
deꞌ zir mbecy dzib dey nu gyicy yu cyi.
21 Ñgyoozh Uz na, nu Jesucrisht, nu de anc
zub lo rzac dem ornu ya̱ ricya ̱mandaar lor
nu gyicy yac ru nu de coz numne̱e̱. Ni gyicy
rumas cyu ziꞌlmbecynac yu. Cueꞌnu reñ ga
mod gyicy nur tub gambecy.

22Cueꞌ glal ru nu griib yaar too mbecy nu
gyicy runu gac yu yubel. Gunbenuni gyicy
ru, ndeꞌ cuen ni ru benu gyicy yu cyi. Cueꞌ
gyac rumbecy nu yuꞌ falt zeꞌ ni.

23 Timoteo, ru cyaꞌ rac nañ ru, nunu cyaꞌ
rat ru. Orzeꞌcueꞌgoꞌrnis ziꞌl, sinurlagyñinu
goꞌrñuumiꞌñupniurbyay, gunorzeꞌ gyicyñi
guñaa nuñ ru. 24Rlagy ñi nu gyicy cuidad ru
anzir nu riib ru riiñ ic yu bel, gun waric na
raso ̱o̱ la mbecy nay. Yuꞌ mbecy lo nu loo la
ricy yu cyi. Orzeꞌ rabee lac ricy yu anzir nu
gyicy der preb yu. Zeꞌ yuꞌ gaꞌ mbecy ngach
ricy dey coz cyi. Orzeꞌ waca bee de cyi nu
bicy yu, sinu gal despuees gazeꞌnu gruu zac
ñi. 25Orzeꞌ niꞌ ziꞌl mod yuꞌ mbecy nu lo nu
loo la ricy yu coz nap. Orzeꞌ rabee lac ricy
dey. Nunu yuꞌ gaꞌ mbecy ngach ricy yu coz
nap. Tees niꞌ de coz nap nu ricy yu wagyeñ
ñi ngach.

6
1 Dela moz nu byac ni mbecy por fers la

rlagy ñi nu gyicy dey patro ̱o ̱ niy par mbecy
nu yad ñi ni nu ca lagy yu lo nu dutuub
la lardooy, gun orzeꞌ cueꞌ nii zi mbecy ni
Ñgyoozh nunu cueꞌ nii dey nu coz a̱ꞌ nap de
coz nu rlyuu den. 2 Zeꞌ benu patro ̱o ̱ ni moz
zeꞌ nac yu mbecy nu ricy cup consuel lo
Jesuuz, orzeꞌ cueꞌ checa moz zeꞌ nu ca lagy

yu loy, gun patro ̱o ̱ zeꞌ nac yu bicy yu nu
nac Crisht. Lugaar nu checay nu ca lagy yu
loy, rlagy ñi nu gyicy paa zir yu nu patro ̱o̱
niy. Gun ricy cup patro ̱o ̱ zeꞌ consuel lo
Jesucrisht, nunu Ñgyoozh rcam yu.

Coz nu rishli sac
Orzeꞌ blyuu de coz zeꞌ ni de mbecy, nunu

niir lo dey nu ricy ñi presis nu ni gyicy yu.
3Benu ca nambecy lyuuy coz nu walab coz
nu rlyuu de ̱, o benu riidz nu lyuuy wasaap
ñi riidz ni Shuaan den Jesucrisht, de riidz
nu rlyuu de ̱, o benu riidz nu lyuuy wasaap
ñi riidz nu rnii lac mod gyicy den de coz
nu rlagy Ñgyoozh, 4 orzeꞌ yu zeꞌ nac yu tub
mbecy leꞌ. Yu zeꞌ rila wagyet lag yu cuen.
Yu zeꞌ rlagy yu nu go ziꞌl yu riidz nu rila
wagyicy ñi presis. Nunu rlagy yu tub suy
losaꞌy nu riidz. Orzeꞌ tub lo ziꞌl coz a̱ꞌ nap
ricy reñaꞌ mbecy nu nac de ndeꞌ. Rasaap
lagy dey nu nac losaꞌy. Rnii deet dey nu
losaꞌy. Rnii dey rishcuen. Driib dey gyidza
too losaꞌy. Ricy dey malis lo losaꞌy. 5 Zaab
rnii deet la dey, gun wagash nap dey shcab,
nunu wagad lagy nap dey de coz nu rishli.
Ndeꞌ nu rzii dey nu de coz ni Ñgyoozh nu
ricy yu, ndeꞌ par nu gyicy ziꞌl yu gan gyel
nap rziiy. 6 Ornu mbecy gyicy yu coz ni
Ñgyoozh, nunu zu laay conform ca na la nu
gad, orzeꞌ rishli yu zeꞌ yu nu tonaꞌ la coz
sheñ gyicy gan. 7Ornu briin gyishlombecy
ii, se la la coz bri dun. Nunu ornu ruun
gyishlombecy, niꞌ ziꞌl ni tub la coz wac gya
dun. 8Tees benu yuꞌ coz nu don, nunu benu
ricy cup den shab na, orzeꞌ de nu ndeꞌ gyicy
lan ñi nu coz nu beñ. 9Tees yuꞌmbecy rlagy
yu gyaguaniꞌñ yu. Ndeꞌ nu rziñ lañ nañ
lardooy nu rlagy yu gyicy yu coz a̱ꞌ nap par
nu gyicy yu gan tiñ. Orzeꞌ yet lag yu nañ caa
ni de coz a̱ꞌ nap zeꞌ. Ye rzac dey lo zañ coz
nu gyicy da ̱y nu de ub yu. Orzeꞌ ndeꞌ gyicy
ñi nu gnu mbecy zeꞌ, nunu duneꞌy. 10 Gun
benu tub mbecy ye rzac yu lo tiñ, orzeꞌ bi
gush yu nez nu gyicy yu cyi. Ndeꞌ nu la be
mbecy bi bruu chu dey lo de riidz nu ricy
cup den consuel lo. Orzeꞌ ndeꞌ nu laab ub
la dey ricy yu nu tonaꞌ la rzac ziy.

Nu co lo Timoteo gun gyicy yu gan
11Zeꞌ ru Timoteo, ru nac rumbecy nu ricy

coz nu rlagy Ñgyoozh. Orzeꞌ cueꞌ gyicy ru
de coz zeꞌ. Bicy nu coz nu ricy ru, ndeꞌ coz
nu seꞌñ. Nunu bicy nu cyiiñ ru gal mod nu
rlagy Ñgyoozh. Nunu bicy nu gyicy cup ru
consuel lo Jesuuz. Nunu bicy nu car cyu
ziꞌl mbecy. Nunu bicy nu gagyer ornu deet
rac. Nunu bicy nu gac ru mbecy gugy na.
12Ornu shet yaar riiñ ni Ñgyoozh, orzeꞌ fert
la bloo lo, gun orzeꞌ gyicy ru gan nu cui
mbañ ru tub la. Ni gyicy ru gun nac ru
mbecy nu ricy cup consuel lo Jesuuz, gun
Ñgyoozhpcuim runu cuimbañ ru, nunupar

nu gad nu cui mbañ ru, mnii lat zigymbecy
nu ru ricy cup ru consuel lo Jesuuz. 13 Lo
rgüii la Ñgyoozh, biñ nu rbic gyel mbañ ni
dela coz nu yuꞌ gyishlombecy, nunu lo rgüii
la Jesucrisht, biñ nu mnii cyu nac lo Poncio
Pilato, ndeꞌ nu ya̱ rne̱e̱ lor 14nu gyicy yac ru
dela coz zeꞌ. Gun cueꞌnugad lugaarnu griib
mbecy gyidza ic ru. Ni bicy gal shuub la
dzi nu cyid Shuaan den Jesucrisht. 15Orzeꞌ
Ñgyoozh gyicy mi nu cyid mi ornu shuub
tiem. Mi zeꞌ nac mi Biñ yon. Mi zeꞌ nil ricy
cup mi rishbeey nu gyicy mi la ziꞌl coz nu
rlagy mi. Mi zeꞌ riib ic mi dela mbecy nu
riib ic. Nunu nac mi Shuaan dela yu nu nac
shuaan. 16 Tub zi la mi zeꞌ nil zum tub la.
Nunu tub zi la mi zeꞌ gac gyicy mi nu cyiiñ
mbecy tub la. Rcyiiñ mi zeꞌ nu yuꞌ yaa ni
gyel lily nim, zeꞌ nu rila wac gyechaꞌmbecy.
Sac ni tub la mbecy nu bi bzaac yum, nunu
ni tub la mbecy wac zac yum. ¡Rlagy ñi ca
lagymbecy lom, nunurlagyñinugyub icmi
dela mbecy tub la! ¡Laab ni gac ñii!

17 Tees de mbecy nu ricy cup gyel nap
gyishlombecy ii, mnii lo dey nu cueꞌ gyicy
ñgyay. Nunumnii lo dey nu cueꞌ cyish loy lo
gyel napniy. Gunwagad lagyyu lac gaal tuñ
tiem gyicy cup yu gyel nap zeꞌ. Sinu mnii
lo dey nu cyish loy lo Ñgyoozh. Gun Ñgyoozh
cuic zaꞌ lam dela coz ni den, gun orzeꞌ gyicy
den gusht dun ñi. 18Mnii lo dey nu gyicy yu
zañ coz nap. Gun benu ni gyicy dey, orzeꞌ
na dey gal nu na mbecy guaniꞌñ nu nac coz
nu ricy yu. Orzeꞌ mnii lo dey nu cyaañ yu
de coz nap nu gyicy yu. Mnii lo dey nu gzu
dey altant par nu locyuub yu losaꞌy, nunu
mnii lo dey nu cueꞌ ziy cuic yu coz ni losaꞌy.
19Benuni gyicydey, orzeꞌÑgyoozh gyabicmi
ñii ni dey par lo. Nunu benu ni gyicy dey,
orzeꞌ tub la cyiiñ nudeyÑgyoozh galmodnu
rlagy ñi.

Laab ndeꞌ la riiñ nu bduꞌ Baly yaa Timo-
teo

20 Timoteo, bicy cuidad nu riiñ nu gutib
ic ru. Nunu cueꞌ zuub gyidag ru de riidz
wacyiiñ nu za contr ni Ñgyoozh, de riidz nu
ricy zily dza la mbecy. 21 Yuꞌ mbecy nu
rzeña lagy dey de riidzwacyiiñ zeꞌ. Orzeꞌnu
nac ndeꞌ gudza dey nu de coz ni Crisht.
Ñgyoozh gyicy mi faboor nu nap gyicy

num der.

2 Timoteo
Gyicy cyup nu bzeed Baly lo

Timoteo
1 Ya̱ Baly tub aposht ni Jesucrisht nu nac

nu ndeꞌ coz nu rlagy Ñgyoozh. Orzeꞌ mi
zeꞌ bzuu nez mi ya ̱ nu cha shaala ̱ riidz nu
mniim nu cuic mi nu cui mbañ den nu nac
nu nac du den Jesucrisht. 2 Orzeꞌ ya ̱ pca ̱a̱
gyicy ii nu zeeda ̱ ñii lo ru, Timoteo. Ru nar
gal na tub yu feñ ne ̱ nu dzi rca̱.
Orzeꞌ Ñgyoozh Uz den gal nu Shuaan den

Jesucrisht gyicy mi faboor nu nap gyicy
num ru. Nunu gashni lagy mi ru. Nunu
gyicy mi nu cheti ri añ nir.

Co lor nu nac riiñ nu briic Ñgyoozh nu
gyicy ru

3Cyaꞌ yezaꞌ lagya̱ ru ornu rne ̱e̱du ̱Ñgyoozh
or napor nu or gyeche. Orzeꞌ ya̱ drica̱ gras
ni mi zeꞌ, biñ nu ricya ̱ riiñ ni gal nu bicy de
gyitoo bel ne ̱. Nunu ya̱ rad lagya̱ nu mod
nu ricya ̱, ndeꞌ mod nu seꞌñ. 4 Zaab yezaꞌ la
lagya ̱ nu biiñ ru tiem nu blaꞌ losaꞌn. Nunu
rlagya̱yapgüii̱̱ ru, gunorzeꞌded ruꞌ gaꞌ la nu
gyet lagya̱. 5Gun ya ̱ yezaꞌ lagya̱ nu ru rishli
gaal ricy cup ru consuel lo Crisht. Nu loga la
shus ru Loida bicy cupmi consuel lo Crisht.
Nununiꞌ ziꞌl ñaarEunice ricy cupmi consuel
lom. Nunuya ̱ rad lagya̱nu segur laniꞌ ziꞌl na
consuel ricy cup ru.

6Ndeꞌ nu ya̱ ne̱e̱ lor nu co lor nu nac riiñ
nu briic Ñgyoozh nu gyicy ru ornu briib ya ̱a̱
toor. 7 Gac gyicy ru ñii gun Ñgyoozh briic
mi Espiriit Yon nim ni den. Nunu mi zeꞌ
wagyicy mi nu dzib den, sinu bicy mi nu
cyiiñ na nu gyicy na riiñ nim, nunu bicy mi
nu caanÑgyoozh gal nu de losaꞌn, nunu bicy
mi nu gac gyicy na mandaar ub na. 8Orzeꞌ
cueꞌ gat lor ornu zat ru Shuaan na Jesuuz lo
mbecy. Nunu niꞌ ziꞌl cueꞌ gat lor nu nac ya̱,
gun ya̱ ri̱ pres nu nac mi zeꞌ. Tees nap zir
nu shet ic ru nu zac zir nu deꞌ zir mbecy ni
Crisht nu nac de riidz nu sac nim. Gagyer
de nu ndeꞌ nu nac fers nu rbic Ñgyoozh nir.
9 Orzeꞌ Ñgyoozh bi bloo mbañ mi de ub na,
nunu bloo sum den nu chuꞌn mod nu seꞌñ.
Walab nu nac coz nu ricy de ub na, ndeꞌ nu
ni bicy mi, sinu bicy mi ñii par nu ndeꞌ coz
nu rlagy ub mi, nunu par nu nac faboor nu
bicy num den nu nac Jesucrisht. Orzeꞌ nese
anzir nu gzub gyiꞌ gyishlombecy, bi psaꞌ
lagyminuni gyicymi. 10Orzeꞌnabiblyuum
faboor zeꞌ lo den lat nu biid Jesucrisht, biñ
nu bloombañ de ub na. Orzeꞌmi zeꞌ bicymi
nu a̱ꞌ riibaꞌ ic gyel gut de ub na. Nunu nu
nac de riidz nu sac nim bicy mi nu gad lagy
den nu cyiiñ na lo Ñgyoozh nu tub cuerp nu
wataꞌ.

11OrzeꞌÑgyoozh bduꞌmriiñ ya ̱a̱ nu shaala ̱
de riidz nu sac nimzeꞌ, nunubriibmi riiñ ni
aposht, gal nu riiñ ni moscuel ica ̱ nu rlyu ̱u̱
de riidz zeꞌ. 12Nunu par nu nac ndeꞌ rzac zi̱
nu ri ̱ pres. Tees rilawagat lo̱ nu nac de riidz
ni Crisht zeꞌ, gun ya̱ bi rad lagya̱ cyu biñ nu
ricy cupa̱ consuel lo. Nunu ya̱ rad lagya̱ nu
segur la cyiiñ mi nu ñam riiñ nu bduꞌm ya̱a̱
zeꞌ gashtal shuub ladzi nu cyidmi tuubaꞌ tir.

13 Pshaal laab de riidz rishli nu güeñ ru
nu pshaala̱. Nunu lat nu gyicy ru ñii bicy
cup consuel lo Crisht, nunu car Ñgyoozh, gal
nu de losaꞌr nu bi nac nu Jesucrisht. 14Bicy
cuidad de riidz nap nu bduꞌ Ñgyoozh yaar.
Nunu Espiriit Yon nim, biñ nu rcyiiñ nañ
lardoo den, mi zeꞌ locyuub mi ru nu gac
gyicy ru de ndeꞌ.

15 Ru bi rad lagy ru nu dela mbecy nu
bruu lo de yu ni Asia blaa yaa dey ya̱.
Gazaꞌ Figelo nu Hermógenes blaa yaay ya̱.
16 Tees Ñgyoozh nap gyicy num de famil ni
Onesíforo, gun yu zeꞌ zañ tir bicy yunu guud
baloor ne ̱. Nunu wangat loy nu nac ya̱ mas
ri̱ pres. 17 Lugaar nu gat loy, laab bri lay
Rom, orzeꞌ rila wanchecay nu byub yu ya̱
gashtal byad la ̱ niy. 18 Orzeꞌ Shuaan den
Jesuuz nap gyicy numyuornu shuubdzi nu
gri beem ni de mbecy. Ru nap rad lagy ru
lac gaal tant nu blocyuub yu de ub na gyedz
Éfeso.

2
Tub soldad nu ricy paa ni Jesuuz

1 Orzeꞌ ru, yu feñ ne ̱, “O” mnii nu cuic
Ñgyoozh fers nir nu nac faboor nu bi bicy
mi num ru nu nac Jesucrisht. 2 Orzeꞌ de
riidz nu bi güeñ ru nu pshaala ̱ lat zigy de
mbecy, bguꞌ de nu ndeꞌ yaa mbecy nu ricy
paa, mbecy nu rabee nu cyiiñ nu lyuu ni
losaꞌ.

3Rlagyñinugagyernuzac zir gal nude ̱ya̱
rzac zi̱ gal nu ricy tub soldad nu ricy paa ni
Jesucrisht. 4Gun ni tub la mbecy, lat nu nac
yu soldad, wagneꞌ ic yu lat reñaꞌ asunt, gun
rlagyñinugyicy yunuganap lagyde soldad
nu gya zir zu par ub yu. 5Orzeꞌ niꞌ ziꞌl mod
ricy de yu nu rgyit. Wayicy dey gan iy benu
wayit yu gal mod nu rlagy ñi. 6 Rlagy ñi nu
fert gyicy ru riiñ gal nu ricy mbecy nu ricy
riiñ ngush, gun yu zeꞌ yad ñi niy nu gyash
yaay coz nu gow yu lo cosech loga. 7 Gush
ñuu shcab nu nac de coz nu rne ̱e̱ ii. Orzeꞌ
Shuaan den Jesuuz gyicy mi nu gyet lag ru
cuen delañ.

8Bicy nu gyezaꞌ lagy ru Jesucrisht. Mi zeꞌ
byabañmi ornu gutmi. Nunumi zeꞌ bruum
lat nez reyDabi. Dendeꞌ riidz nu sacnimnu
rshaala̱ lo de mbecy. 9Nunu par nu nac de
riidz zeꞌ, ndeꞌnu ya̱ rzac zi ̱. Mas gashtal nañ
yuꞌ gyiib la ri̱ gal nu rbi tubmbecy a̱ꞌnap. Ya̱
ri noowa ̱, tees riidz ni Ñgyoozh a ̱ꞌ ri noow ñi.

Suelt la rded ñi. 10Ndeꞌ nu ya̱ ragye̱e̱ lo dela
coznurzaca̱, gunndeꞌ coznappardembecy
nu pcui Ñgyoozh nu gac nim, gun orzeꞌ niꞌ
de yu zeꞌ gruu mbañ dey nu nac Jesucrisht,
nunu cyiiñ nu dey mi tub la lugaar cyit zu,
zeꞌ nu rcyiiñ mi.

11Nii tub riidz nu segur la rishli:
Como ornu gut mi, orzeꞌ ndeꞌ nañ gal nu na

nu gutaꞌ de ub na par nu nac de coz
nu bicy den gulas.

Orzeꞌ na rcyiiñ den dunmi tublaazh la.
12 Nunu como gagye den nu zac zin, orzeꞌ

ndeꞌnu gadnu gyub ic dendunmi zeꞌ
nu gyub ic mi par lo.

Benu nii den nu walabmbecy nim nac naa,
orzeꞌniꞌ ziꞌl mi zeꞌniimnu de ub na a̱ꞌ
nac naambecy nim.

13 Mas de ub na wagyicy paan, tees mi zeꞌ
zaab ricy paa lam, gun wac cham
contr ni mod nu na ubmi.

Dela ndeꞌ riidz nu segur la rishli.

Moz nu ricy paa ni Crisht
14 Bicy nu gyezaꞌ lagy mbecy de riidz zeꞌ.

Nunu bduꞌ riiñ yaa dey nu cueꞌ tub su dey
losaꞌy nu nac reñ ga la riidz nu rnii tub ga
dey. Orzeꞌ ndeꞌ gyicy cuidad dey ñi par lo
Ñgyoozh. Gunbenunid ruꞌdey lo losaꞌy, ndeꞌ
se la la cyiiñ ñi. Tub zi la coz nu gyicy nu
rnid ruꞌ dey, ndeꞌ par nu gnu ziꞌl dey de
mbecy nu rzuub gyidag. 15Bicy ca na la coz
nu gac gyicy ru par nu ganap lagy Ñgyoozh
lor ornu gyar lom. Bicy gal nu ricy tub moz
nu wat lo nu nac riiñ nu bicy yu. Blyuu de
riidz rishli ni Crisht ni de mbecy gal mod
nu rlagy ñi. 16Bruu chu lo de riidz wacyiiñ,
riidz nu wayet lagy Ñgyoozh, gun de mbecy
nu nimod ro riidz dzi zir gnu dey ub yu par
lo coz ni Ñgyoozh. 17 Orzeꞌ de coz nu rlyuu
dey ni mbecy gyicy ñi gal nu ricy tub güii
ily nu de mbecy zeꞌ. Himeneo nu Fileto nac
yu mbecy nu ni bicy nu reñaꞌ mbecy. 18De
yu zeꞌ gudza dey lo de riidz rishli ni Crisht,
gun rnii dey nu bi bded tiem nu gyabañ de
mbecy nu bi gut. Orzeꞌ nu nac ndeꞌ ricy dey
nu rcan shcab ni la be mbecy nu nac de coz
ni Crisht. 19 Tees de riidz rishli ni Ñgyoozh,
ndeꞌ nañ gal nu na simient ni tub yuꞌ nu
tonaꞌ la fert zu. Zeꞌ lo simient zeꞌ ca de riidz
ii: “Shuaan den yuꞌ lom ca nambecy nu nac
nim.” Zeꞌ tuubaꞌ riidz zeꞌ rniiñ: “Delambecy
nu rnii nu Jesuuz nacmi Shuaan yu, dela de
yu zeꞌ rlagy ñi nu gruu chu dey lo de cyi.” Ni
rnii riidz nu ca lo gyitaꞌ ni simient zeꞌ.

20 Nañ yuꞌ ni tub yu lily, orzeꞌ zeꞌ nguaa
coz nu byaa nu or nu plat. Tees walab ndeꞌ
ziꞌl, sinuniꞌ ziꞌl nguaa coznubyaanuyagnu
yu biigy. Yuꞌ coz nu rcyiiñ rabee zi tiem. Zeꞌ
yuꞌ gaꞌñ rcyiiñ ñi la ziꞌl tiem. 21Orzeꞌ benu
tubmbecy gruu chuy lo cyi, orzeꞌ yu zeꞌ nay
galna tubcoznucyiiñnugyicycoznap. Nay

gal na tub coz nu zu chu par riiñ ni Ñgyoozh
ziꞌl. Orzeꞌmizeꞌgac gyicymi riiñnapnunac
yu.

22 Cueꞌ shet ic ru nu gyicy ru de coz nu
yuꞌ nañ lardoo yu feñ, sinu pcyiiñ tub mod
nu seꞌñ, nunu bicy cup consuel lo Jesuuz,
nunupcaÑgyoozh gal nude losaꞌr, nununap
pcyiiñ nu de losaꞌr. Dela de mbecy nu bi
byacaacy nañ lardoo, rgyiiñ dey lo Shuaan
den Jesuuz nu locyuub mi dey nu ni gyicy
yu. 23 Cueꞌ gyicy cuen ru de riidz ton nu se
la la cyiiñ nu ro mbecy. Nunu ru rad lagy
ru nu de riidz zeꞌ ricy ñi nu ro zi dey riidz
nu losaꞌy. 24Nunu de mbecy nu nac moz ni
Shuaanna Jesucrisht, yu zeꞌwalagyñinugo
zi dey riidz nu losaꞌy, sinu rlagy ñi nu nap
chuꞌ nuy dela mbecy. Rlagy ñi nu cyiiñ yu
par nu nap lyuuy ni de mbecy. Nunu rlagy
ñi nu gyicy cup yu pase̱z ni dey. 25 Nunu
rlagy ñi nu gyicy nap yu de mbecy rnid ruꞌ
nu mod raso ̱o ̱, nunu cyish loy nu Ñgyoozh
gyicyminu cush cyambecy rnid ruꞌ zeꞌ lom.
Orzeꞌ gad lagy dey de coz rishli nim. 26Gun
orzeꞌ cyish dey yaa nunu gla dey ni caa nu
rzu nuras. Gun na dey gal nu na pres ni
nuras, par nu gyicy nuy dey ca na la nu yad
ic yu.

3
Lac mod na de mbecy ornu bi yad lazh

tiem
1 Niꞌ ziꞌl rlagy ñi nu gad lagy ru nu ornu

bi yad lazh tiem, orzeꞌ deet gac. 2 Tiem zeꞌ
de mbecy zeꞌ gac yumbecy bigy lagy. Nunu
gyet lagy dey tiñ. Nunu leꞌ dey. Nunu ñgya
dey. Nii zi dey ni Ñgyoozh. Wazuub gyidag
dey ni de mbel niy. Gac dey mbecy nu sac
graseer. Waca lagy yu lo de coz ni Ñgyoozh.
3 Ni waca dey mbecy, ni washni lagy dey
mbecy. Gnii dey rishcuen. Wac gyicy dey
mandaar ub yu ornu galagy yu gyicy yu de
coz a̱ꞌ nap nu rnii tooy. Nunu gyet lagy dey
nu shiñ gyicy nuy losaꞌy. Gazi lagy dey lo
dela coz nap. 4 Cush cya dey ich losaꞌy. Gac
dey mbecy balient. Tonaꞌ la gyañgya dey.
Nunu yub dey coz nu rlagy ub ziꞌl yu lugaar
nu yub dey coz ni Ñgyoozh. 5Gyicy dey tub
modnu dzi nap ricy dey par lo Ñgyoozh, tees
washet ic dey nu gyicy nap Ñgyoozh yu.
Rila cueꞌ gyatublaazh ru nu de mbecy nu

ni na zeꞌ. 6Gun lat de yu zeꞌ yuꞌ la be mbecy
nu rza yuꞌ reñaꞌ mbecy. Orzeꞌ ricy dey gan
rguuy de biñ mñaa nu sac shcab ni, de biñ
nu dzi rzu shcab nu nac cyi. De mi zeꞌ dzi
rlagy mi gyicy mi de lo la cyi. 7De biñ mñaa
zeꞌ dub laa tiem rsyaꞌm de riidz ni mbecy,
tees rilawagyet lagdemcuendecozrishlini
Ñgyoozh. 8Orzeꞌgalnu Janesnu Jambresgua
dey contr ni Moisees, orzeꞌ niꞌ ziꞌl de mbecy
nu rzuꞌ ngach zeꞌ rza dey contr ni de coz

rishli ni Ñgyoozh. De yu zeꞌ nac yu mbecy
nu mnu shcab ni. Nunu ricy cup dey tub
consuel nu wacyiiñ. 9 Tees wayicy dey gan
zigymbecy, gun delambecy rad lagy dey nu
coz ton ziꞌl ricy de yu zeꞌ, laabaꞌ gal nu gud
lagymbecy nu nac cyup de yu nu gua contr
ni Moisees gulas.

Laab ndeꞌ la riiñ nu bduꞌ Baly yaa Timo-
teo

10Ruzaab reñ lar raso̱o ̱ni de coznu ricya ̱.
Rad lagy ru de riidz nu rlyu ̱u̱. Rad lagy ru
lacmod rcyiiña.̱ Nunu rad lagy ru de coz nu
bduꞌ ica ̱ nu gyicya̱. Rad lagy ru nu ricy cupa̱
consuel lo Crisht. Rad lagy ru nu ricy cupa̱
pase ̱z ni de mbecy. Nunu rad lagy ru nu
rca ̱ de mbecy. Nunu rad lagy ru nu ragye̱e̱
11ornu rzabmbecy icha ̱ gal nu ornu rzac zi̱.
Ru rad lagy ru dela coz nu bzaca ̱ Antioquía,
nu Iconio, gal nu Listra. Nunu rad lagy
ru lac bzac zi̱ ornu bzab mbecy icha ̱. Tees
Shuaan den Jesuuz bloo napmi ya̱ yaa dela
dey. 12Nunu rishli gaal delambecy nu rlagy
gyicy dela coz nu rlagy Ñgyoozh nu nac nu
nac nuy Jesucrisht ziꞌl, orzeꞌ de yu zeꞌ segur
la zac zi deynunacmbecy. 13Tees dembecy
a ̱ꞌ nap gal nu de mbecy rguu, de yu zeꞌ tub
dzi ga ya a ̱ꞌ nap zir dey. Rded dey rguuy.
Nunu rguu gaꞌ nuras dey.

14Zeꞌ ru, bzu fert nu dela coz nu bi guc ru.
Bi gud lagy ru nu de ndeꞌ coz rishli. Gun ru
bi rad lagy runu cyublyuunir. 15Ca ic runu
nese miiñ lar bi rad lagy ru de riidz nap ni
Ñgyoozh. Riidz zeꞌ, ndeꞌ cyiiñ ñinu guꞌ liñ ru,
nunu gyicy ñi nu gruu mbañ ru nu nac nu
ricy cup ru consuel lo Jesucrisht. 16Ñgyoozh
byub ic mi nañ shcab ni mbecy ornu pcaa
dey dela riidz nim. Nunu de riidz zeꞌ, ndeꞌ
cyiiñ ñi par nu lyuuñ ni de mbecy, nunu
shuu nuñ dey, nunu guꞌ liñ dey, nunu cuic
ñi nu gad lagy dey nu cyiiñ yu gal mod nu
rlagy ñi. 17 Gun orzeꞌ de mbecy ni Ñgyoozh
de lo lamod nap cyiiñ dey nu gyicy yu. Gun
orzeꞌ bi bzu lily dey nu gyicy yu de lo la coz
nap.

4
1 Lo Ñgyoozh nu lo Jesucrisht, ya ̱ duꞌ riiñ

yaar nu shaal ru de riidz nim. Nunu Jesucr-
isht cyidmi tuubaꞌ tir nu gacmi rey, gun gri
beem ni de mbecy mbañ gal nu de mbecy
nu bi gut. Orzeꞌ lo de mi zeꞌ ya̱ nap tonaꞌ
la rdu ̱ꞌ riiñ yaar nu 2 shaal ru de riidz nim.
La ziꞌl tiem nu gad mod pshaal de riidz zeꞌ
nim. Mas rlyu nuwadmod, tees ru bicy lañ.
Pcuugy lardoo dey. Nunu pshuu nu dey.
Nunu briic baloor ni dey. Nuu blyuu ni dey.
Dela de ndeꞌ bicy nu pase̱z. 3 Gun shuub
tiem nu de mbecy wazuub gyidagaꞌ dey ni
de riidz ni Ñgyoozh nu rdulyuu. Lugaar nu
zuub gyidag dey ni de riidz nim, ca nu yub
dey zañ moscuel nu lyuuy ni dey de coz nu

rlagy ub ziꞌl dey gyeñ yu. 4Orzeꞌ de yu zeꞌ zu
chuyde riidz rishli par nu gzuub gyidagdey
nide lo la rishtoo. 5Tees rudub laa tiembicy
cuidad par nu cuir ca na coz nu gyicy ru.
Gugyee ornu rzac zir. Bzu shcab ni se tub
lo ziꞌl nu shaal ru de riidz nu sac ni Crisht.
Nap bicy paa nu de riiñ nu bi ricy ru.

6 Ya̱ bi zu ̱ la ̱ nu gata̱. Gaca̱ gal nu na tub
gunnu cha loÑgyoozh, gun sñuu ga shuubor
nu gata ̱. 7Ya̱ na gal nu na tub soldad nu nap
gucoo lat gyel yuu. Nunuya ̱nagalnuna tub
yu nu gush carer. Zeꞌ na bi bri̱ gal zeꞌ nu ca
lo cuen nu gri ̱. Gun ya ̱ bicy pa̱a ̱ nu Jesuuz.
8Orzeꞌna bi ri lily tub i̱ nu yadñinu gyadne ̱
nu nac nu bicy pa ̱a̱. Shuaan den Jesuuz, biñ
nu gri bee ni mbecy, mi zeꞌ gyabic mi ñii ne ̱
ornu shuub dzi nu cyid mi tuubaꞌ tir. Nunu
walabne̱ya̱ ziꞌl gyabicmi, sinuniꞌziꞌl gyabic
mi ni dela mbecy nu se nu ca ziꞌl lo nez nim
nu cyidmi tuubaꞌ tir nu nac nu rcaymi.

Riidz par Timoteo ziꞌl
9 Bicy tub fers nu cyid güiir ya ̱ lueg la

benu gac nir. 10 Gun Demas, yu nu dzi
rca de coz nu yuꞌ gyishlombecy ii, yu zeꞌ bi
blaayaayya̱, nunuzaypargyedzTesalónica.
Crescente zaypar lodeyuniGalacia. ZeꞌTit,
yu zeꞌ zay lo de yu ni Dalmacia. 11Se Luc ziꞌl
byeeñnuy ya̱. Yub ruMarc cyid nur yu, gun
yu zeꞌ cyiiñ yu nu locyuub yu ya̱ nu nac de
riiñni Jesuuz. 12Ya̱ bzuuneza ̱Tíquiconuzay
Éfeso. 13Ornucyid ru, orzeꞌ cyidnur chacyet
ne̱ nu bzeeña̱ Troas yuꞌ Carpo. Nunu niꞌ ziꞌl
cyid nur de libr ne̱. Nunu ricy zir ñi presis
nu cyid nur gyicy pergamino nu taꞌ riidz lo
zeꞌ.

14 Alejandro, yu nu nac birgyiib, tonaꞌ la
shiñ bicy nuy ya̱. Shuaan den Jesuuz cyish
mi niy dub gal na coz nu bicy nuy ya̱. 15Ru
bzu cuidad nu nac yu zeꞌ, gun tonaꞌ la zay
contr ni de riidz nu rshaal den.

16 Tir loga la nu gua̱ lo de fushtiz, ni tub
lambecywanlocyuub dey ya ̱. Dela dey blaa
yaay ya̱. Ya̱ drish lo ̱ lo Ñgyoozh nu cueꞌ gyicy
cuen mi de coz nu bicy dey. 17 Tees Shuaan
den Jesuuz blocyuub mi ya ̱, nunu briic mi
fers ne ̱, gun orzeꞌ guud mod nu shaala̱ de
riidz nu sac ni Jesuuz, nunu bicya̱ nu güeñ
de mbecy nu a̱ꞌ yuꞌ lo Ñgyoozh de riidz zeꞌ.
Ndeꞌ nañ gal nu na nu Shuaan den Jesuuz
bloonapmiya̱ ruꞌbiidz. 18Ndeꞌnurad lagya̱
nuconapmiya ̱nunacdela coza ̱ꞌnap, nunu
gya num ya̱ par lugaar zeꞌ nu riib ic mi.
¡Rlagy ñi nu gyabic den gyel mbecy nim

dub laa tiem! ¡Laab ni gac ñii!
Laab ndeꞌ la ñgyoozh nu zeed Baly

19 Ya̱ zeeda̱ ñgyoozh ni Prisca gal nu ni
Aquila, gal nu de famil ni Onesíforo. 20 Zeꞌ
Erasto, yu zeꞌ byeeñ yu Corinto. Zeꞌ Trófimo,
yu zeꞌ bzeeña̱ yu Mileto, gun rat yu. 21 Bicy

tub fers nu grir anzir nu gyap tiem rag. Eu-
bulo, gal nu Pudente, nu Lino, nu Claudia,
gal nu dela de bicy na nu yuꞌ ii zeed dey
ñgyoozh nir.

22 Orzeꞌ Shuaan den Jesucrisht gac num
ru. Nunu Ñgyoozh gyicy mi faboor nu nap
gyicy num dela der.

Tito
Gyicy nu bzeed Baly lo Tit

Baly zeed yu ñgyoozh ni Tit
1 Ya̱ Baly tub yu nu ricy coz nu rlagy

Ñgyoozh. Nunu naca ̱ aposht ni Jesucrisht.
Mi zeꞌ bzuu nez mi ya̱ nu cha̱ lat de mbecy
nu blosu Ñgyoozh, gun orzeꞌ locyuuba ̱ dey
nu fert gyicy cup yu consuel lom, nunu gad
lagy dey de coz rishli nu ricy den nu nac
Ñgyoozh. 2Ni ricydennunacnudrish lonnu
gadnucuimbañden tub la. Ñgyoozhbimneꞌ
ic mi nu cui mbañ den nese anzir nu gzub
gyiꞌ gyishlombecy. Nunu mi zeꞌ waguum.
3 Nunu na la, tiem niñ, bi briic mi nu gad
lagy den ni de riidz nim. Ni bicy Ñgyoozh,
biñ nu combañ de ub na, nu nac de riidz nu
bduꞌm ya ̱a̱ nu shaala ̱ lat de mbecy. 4 Orzeꞌ
ya ̱ ca ̱a̱ gyicy ii nu zeeda̱ lo ru Tit. Ru nac
ru tub yu feñ ne ̱ nu rishli nu nac de coz
ni Crisht, de coz nu rup laan ricy cup na
consuel lo.
Orzeꞌ Ñgyoozh Uz den nu Jesucrisht, biñ

nu co mbañ de ub na, gyicy dem faboor nu
nap gyicy num ru, nunu gyicy dem nu cheti
ri añ nir.

Riiñ nu ricy Tit Creta
5 Ornu ya̱ bzeeña̱ ru lo tub nac yu nu

la Creta nu ri lo nisyudoo, orzeꞌ ni bicya̱,
gun orzeꞌ gzu nap ru de coz nu ricy falt nu
duzu nap, nunu orzeꞌ tub ga la gyedz co
sur mbecy nu gac yu yu bel lat de mbecy ni
Crisht dub gal mod nu ya̱ mne̱e̱ lor. 6Orzeꞌ
yunugacyubel rlagyñinucyiiñyu tubmod
nu cueꞌ la griib mbecy cyi tooy. Nunu rlagy
ñi gac yu mbecy nu ricy paa nu tub ziꞌl biñ
nu nac mñaay. Nunu niꞌ ziꞌl de iꞌñ yu rlagy
ñi nu gac yu mbecy nu ricy cup consuel lo
Crisht. Nunu cueꞌ nu nii mbecy nu iꞌñ yu
nac yu mbecy gurfeñ o mbecy nu rnid ruꞌ.
7 Orzeꞌ yu bel nu riib ic lat de mbecy ni
Crisht, rlagy ñinu gac deymbecy nu sac falt
ni, como de yu zeꞌ zuy riiñ ni Ñgyoozh. Cueꞌ
nu gac dey mbecy cyigy too. Ni cueꞌ nu gac
dey mbecy dzaꞌ ic. Ni cueꞌ gac dey mbecy
rzugy. Ni cueꞌ gac deymbecy balient. Nunu
ni cueꞌ nu dzi ye gzac dey lo tiñ. 8 Lugaar
nu ni na dey gac yu, orzeꞌ rlagy ñi nu nap
nii nu dey mbecy ornu cyid yu yuꞌy. Nunu
rlagy ñi nu gyet lagy dey de coz nap. Nunu
gac dey mbecy nu nap na shcab ni. Nunu
gac dey mbecy nap. Nunu gac dey mbecy
nu zu parÑgyoozh ziꞌl. Nunu rlagy ñinunap
gyicy yumandaar ub yu. 9Orzeꞌ rlagy ñi nu
gzu fert yu nu nac de riidz rishli ni Ñgyoozh
nu bdulyuu niy, gun orzeꞌ niꞌ ziꞌl gac cuic
yu baloor ni losaꞌy nu nac de riidz zeꞌ, nunu

gac cuugy yu lardoo de mbecy nu rnii reñaꞌ
raso ̱o̱.

10Gun yuꞌ zigy mbecy nu zay contr ni de
riidz ni Ñgyoozh. Gun laab lat dey yuꞌmbecy
nu rzu fert yunu cabeey sircunsision cuerp
ni dembecy ni Crisht. De yu zeꞌ riidz ton ziꞌl
rnii dey, nunu rguudey losaꞌy. 11Rlagyñinu
soow den ruꞌ de mbecy zeꞌ, gun ricy dey nu
rcan shcab ni dub yuꞌ la mbecy. Rlyuu dey
coz nu a̱ꞌ yad ñi niy nu lyuuy nu nac nu ye
rzac dey lo de coz nu rbic mbecy niy.

12Bzu tubmbecy nu bicy yu numniiy por
cuen ni Ñgyoozh. Nunu laab mbecy Creta
nac yu. Orzeꞌ yu zeꞌ bzat yu de losaꞌy. Orzeꞌ
nay: “De mbecy Creta dub laa tiem rguu
dey. Na dey gal nu na bañ gyish. Row
shaad dey. Nunu nac dey mbecy zed”, nay.
13 Nunu laab ni gal nu mnii yu zeꞌ. Ndeꞌ
nu fert pshuu nu dey. Gun orzeꞌ gyanap
consuel nu ricy cup dey lo Crisht. 14 Gun
orzeꞌ cueꞌ gaꞌ nu gyicy cuen dey de rishtoo
nu bloo ic de mbecy Israeel. Ni cueꞌ gyicy
cuen dey mandaar nu ricy de mbecy nu
bruu chu lo de coz rishli ni Ñgyoozh.

15 Gun benu ca na mbecy nap na shcab
niy, orzeꞌ dela coz nu ricy yu, ndeꞌ coz cacy
par lo Ñgyoozh. Tees de mbecy nu wayicy
cup consuel lo Crisht nunu benu a̱ꞌ nap na
shcab ni dey, orzeꞌ par de yu zeꞌ sacaꞌ coz
nap par lo Ñgyoozh. Gashtal shcab nu ricy
cupdey gubagñi. Nunuwagat lo deynunac
coz a ̱ꞌ nap nu ricy yu. 16Rnii dey nu yuꞌ loy
Ñgyoozh, tees nu nac coz nu ricy dey rabee
nu walab rishli. Nac dey mbecy rzi lagy.
Nunu nac dey mbecy nu wacsuub gyidag.
Rila wacyiiñ dey nu gyicy yu ni tub la coz
nap.

2
Dembecy rlagyñigyicy yudubgalnu rnii

de riidz nu sac ni Ñgyoozh
1Orzeꞌ dub laa tiem lyuur ni dembecy nu

gyicy yu dub galmod nu rnii de riidz nu sac
falt ni Ñgyoozh, de riidz nu rlyuu mbecy nu
nac de coz ni Crisht. 2Orzeꞌde yu gush rlagy
ñinugacdeymbecynuca lagydeꞌzirmbecy
lo. Rlagy ñi nu gac dey mbecy nu nap na
shcab ni. Rlagy ñi nu nap gzu dey shcab nu
nac de coz ni Crisht. Rlagy ñi nu nu rishli
gaal ca dey de losaꞌy. Rlagy ñi nu gagye dey
ornu rzac ziy. 3Niꞌ ziꞌl mod par de biñ gush.
Rlagy ñi nu gyicy dem gal mod nu yad ñi nu
gyicy de biñ mñaa nu rca lagy lo Ñgyoozh.
Cueꞌ gac dem biñ mñaa nu ro rishcuen. Ni
cueꞌ gzugy dem. Rlagy ñi lyuu dem ni de fiñ
feñ nu nac de mod nap nu ricy de ub mi.
4 Nunu lyuu gaꞌm ni de fiñ feñ nu ca deñ
ñgyeeñ gal nu de iꞌñ ñi. 5 Lyuu gaꞌm nu nap
gyub ic deñ ub ñi, nunu gac deñ mbecy nu
sac falt ni. Niꞌ ziꞌl lyuumni deñnu gyicy paa

deñnude riiñ nu yuꞌnañ yuꞌ. Lyuumni deñ
nu gac ñiimbecy gugy na. Lyuumni deñ nu
“O” niiñ ni ñgyeeñ. Gun benu ni gyicy deñ,
orzeꞌ wad mod nu nii zi ni tub la mbecy ni
de riidz ni Ñgyoozh.

6Na niꞌ ziꞌl byoo rishlo de yu feñ nu nap
gyicy yu mandaar ub yu. 7 Nunu dub laa
tiem ru lyuur ni dey nu gyicy dey dela mod
nap. Lyuur ni dey nu nac mod nu ricy ru.
Ornu lyuur ni dey, orzeꞌ nu tub ziꞌl lardoor
bicy ñi. Cueꞌ nu cyup lardoor gyicy ruñ.
Nunu cueꞌ niir riidz shiꞌ lo dey, 8 sinu niir
numod nu raso ̱o̱, gun orzeꞌ ni tub la mbecy
waniiy nu ru walab riidz nap rniir, gun
orzeꞌ cyu ziꞌlmbecynu za contr ni den gat lo
dey par nu nac nuwadmod nu nii dey riidz
a̱ꞌ nap nu nac de ub na.

9Bduꞌ riiñ yaa de yununacmoznu gzuub
gyidag dey ni patro ̱o̱ niy nu nac dela man-
daar nu ricy yu loy. Gyicy yu tub mod nu
gyet lagy patro ̱o ̱ niy. Nunu cueꞌ tush cyay
riidz loy. 10 Nunu cueꞌ gyicy gubaan yu la
coz niy, sinu rlagy ñi nu gyicy yu tub mod
nu gabe nu tonaꞌ la nac yu mbecy nap, gun
orzeꞌ dela mbecy zac dey nu dzi cyit na de
riidz niÑgyoozh, biñnubloombañdeubna.
Laab de ndeꞌ de riidz nu rlyuu den.

11TeesÑgyoozhbi briicminu gad lagyden
la na faboor nu gyicy num de mbecy. Nu
nac faboor zeꞌ gad mod nu gruu mbañ dela
mbecy. 12 De riidz ni faboor ni Ñgyoozh zeꞌ
rlyuuñ ni den nu rlagy ñi nu laa yaa den
de coz a̱ꞌ nap, gal nu de gusht a ̱ꞌ nap nu
yuꞌ gyishlombecy ii. Orzeꞌ lat nu rcyiiñ den
gyishlombecy ii rlagy ñi nu nap gyicy den
mandaar ub na. Nunu rlagy ñi nu gyicy den
de coz nu seꞌñ. Nunu rlagy ñi nu zu den
shcab nu nac coz ni Ñgyoozh. 13Orzeꞌ lat nu
rcyiiñ den gyishlombecy ii, grish lo den nu
shuub tiemnu gyuꞌniñ gal numnii Ñgyoozh.
Ni gac ñii ornu cyid Jesucrisht tuubaꞌ tir nu
gyel lily nim. Mi zeꞌ nac mi Ñgyoozh ni den
gal nu biñ nu co mbañ den. 14Mi zeꞌ pshet
ic mi gut mi par nu briish mi cyi den, gun
orzeꞌ bicy mi nu bruu chu den lo de cyi nu
ricy na. Nunu bicy mi nu byacaacy nap lan
loÑgyoozh, gunorzeꞌ gacnambecynim. Gac
nambecy nu ric la añ ni lo de coz nap.

15 De nu nii rlagy ñi nu lyuur ni mbecy.
Cuic ru baloor ni dey. Nunu shuu nur dey
gal nu ricymbecynu ricy cup rishbeey. Cueꞌ
shet ic ru nu nii mbecy nu ru wacyiiñ ru.

3
Coz nu rlagy ñi nu gyicymbecy ni Crisht

1 Bicy nu gyezaꞌ lagy de mbecy ni Crisht
nu “O” nii dey ni de gubier gal nu ni de
fushtiz. Rlagyñinugacdeymbecynurzuub
gyidag. Nunu zaab zu la dey altant nu gyicy
yu coz nap. 2 Rlagy ñi nu cueꞌ shiñ nii dey

nu nac ni tub la mbecy. Rlagy ñi nu cueꞌ go
zi dey riidz nu losaꞌy. Rlagy ñi nu gac dey
mbecy gugy na. Rlagy ñi nu gac dey mbecy
nu nap nii nu dela losaꞌ.

3Gun gulas niꞌ ziꞌl de ub na guc nambecy
nu sac shcab ni. Guc nambecy nuwacsuub
gyidag ni Ñgyoozh. Nañ gal nu na nu bduneꞌ
den. Orzeꞌ de lo la coz nu gusht ni den, ndeꞌ
byub ic ñi de ub na. Gusa den lat de coz a̱ꞌ
nap. Gusaap lagydennunac losaꞌn. Rzi lagy
mbecy lo den, nunu rzi lagy den lo mbecy.
4 Tees ornu Ñgyoozh, biñ nu bloo mbañ de
ub na, briic mi nu gad lagy den nu dzi nap
ricy num den, nunu dzi rcam den, 5 orzeꞌ
bloo mbañ mi den. Ni bicy mi, tees walab
nu nac nu dzi nap bicy den, sinu nu nac
nu gushni lagy mi den. Ornu bzu nis den,
ndeꞌ nañ gal nu na nu gul naa tuubaꞌ tir,
gun byac na mbecy cub. Byac den mbecy
cub nu nac nu rcyiiñ Espiriit Yon nim nañ
lardoo den. 6 Briic mi Espiriit Yon nim nu
nac Jesucrisht, biñ nu bloo mbañ de ub na.
GunorzeꞌEspiriit Yonnimnap tonaꞌ la gyicy
num den. 7 Gun orzeꞌ gyanap den lom nu
nac faboor nim. Orzeꞌ gad nu cui mbañ den
dub gal mod nu drish lon.

8 Dela ndeꞌ coz rishli. Ndeꞌ nu rlagya ̱ nu
gzu fert ru nur ñii, gun orzeꞌ de yu nu ricy
cup consuel lo Ñgyoozh gzu fert yu nu gyicy
yu de coz nap. De riidz ii nac ñii riidz nap,
nunu cyiiñ ñi par dela mbecy. 9Tees ru cueꞌ
shet ic ru nu gor riidz ton nu mbecy. Cueꞌ
gor riidz nu cyu nez tub ga mbecy. Cueꞌ
chucoo der. Nunu cueꞌ go zi der riidz nu nac
de asunt ni leey nu bzeeñ Moisees. De ndeꞌ
nac ñii coz nu rila wacyiiñ. Nunu se la la
cyiiñ ñi ni den.

10Zeꞌbenu canambecy ricy yunuyacyup
nacdembecyniCrisht,masbi pshuunuryu
tub tir o cyup tir, zeꞌ benu wagyicy cuen yu
de coz nu rniir, orzeꞌ cor yu lat de mbecy ni
Crisht. 11Rlagy ñi nu gad lagy ru nu mbecy
zeꞌ a̱ꞌ nap na shcab niy. Laab de cyi nu ricy
yu ricy ñi nu rabee nu yuꞌ falt niy.

Riidz par Tit ziꞌl
12Ya̱ zuu neza ̱Artemas nu Tíquico nu cyid

dey lor. Na ornu gri dey na, orzeꞌ gyicy ru
tub fers nu cyid ru gyedz Nicópolis nu cyid
güiir ya̱. Gun ya ̱ bi bduꞌ ica ̱ nu cyiiña̱ gyedz
zeꞌ lat tiem rag. 13 Ru, locyuub ru Zenas nu
Apolos, cyup de yu nu rneꞌ ic lo de fushtiz,
nu ca na la nesedaa ni dey, gun orzeꞌ zaab
za la byaj ni dey nu cueꞌ gyicy falt ni tub la
cozni dey. 14Nununiꞌ ziꞌl de losaꞌn, de yunu
nacmbecy ni Crisht, rlagy ñi nu gyicy yu nu
gad lagyyu lacmodgyicyyude lo la coznap,
nunu rlagy ñi nu locyuub yu de mbecy nu
ricy falt coz ni, gun orzeꞌ cueꞌ nu cyiiñ leew
dey gyishlombecy ii.

Laab ndeꞌ la ñgyoozh nu zeed Baly

15Na dela de mbecy nu yuꞌ zeꞌ nu rcyiiña̱
ii, dela dey zeed yu ñgyoozhnir. Orzeꞌ gab ru
de mbecy shnuy, de mbecy nu rca de ub na
nu nac nu ricy cup dey consuel lo Crisht.
Orzeꞌ Ñgyoozh gyicy mi faboor nu nap

gyicy num dela de ru.

Filemón
Gyicy nu bzeed Baly loMoong

Baly zeed yu ñgyoozh niMoong
1 Ya̱ Baly ri ̱ pres nu nac Jesucrisht. Orzeꞌ

na ca̱a̱ gyicy ii tublaazh la nu biicy na Tim-
oteo nu zeeda̱ lo ru Moong. Ru losa̱ꞌ de ̱ nu
tonaꞌ la rca̱. Nunu tub ziꞌl riiñ ni Crisht ricy
den. 2 Orzeꞌ zeeda̱ gyicy ii lo ru, gal nu lo
dela dembecy ni Crisht nu yatublaazh yuꞌr,
gal nu lo zandenApia, gal nu loArquipo. Yu
zeꞌnay gal nu na tub soldad ni Crisht nu nac
losa̱ꞌ nu rded du ̱ tublaazh.

3OrzeꞌÑgyoozhUz den gal nu Shuaan den
Jesucrisht gyicy dem faboor nu nap gyicy
num ru, nunu gyicy dem nu cheti ri añ nir.

Moongricycupyuconsuel loCrishtnunu
dzi rcay losaꞌy

4Dub laa tiem drica ̱ gras ni Ñgyoozh ornu
yezaꞌ lagya̱ ru lat nu rne ̱e̱ du̱m, 5 gun ya ̱ bi
güeña̱ nu zaab riidz nu tonaꞌ la rcar dela
mbecy nim nunu dzi ricy cup ru consuel lo
Shuaan den Jesuuz. 6 Nunu rdiña̱ lom nu
ornu cuic ru nu gad lagy mbecy nu la na
consuel ricy cup ru, orzeꞌ ndeꞌ gyicy ñi nu
nap zir gyet lag dey cuen ni dela coz nap
nu ricy nu Ñgyoozh de ub na nu nac Crisht.
7Ya̱ dzi yet lagya̱ nunu guti ye lagya̱ nu nac
nu dzi rcar losaꞌr. Orzeꞌ shnu lar, bicy na,
gunbicy runu guti ye lagy de yunu ricy cup
consuel lom.

Baly rgyiiñ yu rishsulagy nu nac Onésimo
loMoong

8Orzeꞌ como ya̱ naca̱ tub aposht ni Crisht,
orzeꞌ ricy cupa̱ rishbeeynugyicya̱mandaar
lor nu gyicy ru ca na coz nu rlagy ñi. 9 Tees
yet zir lagya̱ nishba ̱a̱ lor nu ni gyicy ru nu
nac nu rca den losaꞌn. Ya̱ Baly. Nunu bi
gubela ̱. Nunu ri pres nu nac Jesucrisht.
10Orzeꞌna ya ̱ diña̱ tub faboor lor par nu nac
Onésimo. Yu zeꞌ bi byac yu gal nu na tub yu
feñ ne ̱nunac de coz ni Ñgyoozh lat nu ri ̱nañ
yuꞌ gyiib ii.

11Gulas, yu zeꞌ se la la pcyiiñ yu nir, tees
na rcyiiñ yu par ru nunu rcyiiñ yu par ya̱.
12 Ya̱ zuu neza ̱ yu nu gyed yu lor tuubaꞌ tir.
Orzeꞌ bicy nuy gal nu ricy nur ya̱. 13 Ya̱
ngulagya ̱ nu ñgyiyeeñ yu lo̱ ii, gun orzeꞌ
ñgyicy yu riiñ ne̱ lugaar ni ru lat nu ri ̱ nañ
yuꞌ gyiib nu nac de riidz nu sac ni Crisht.
14 Tees ya̱ wangalagya̱ ñgyicya̱ ni tub la coz
benu walab nu nac rishbeey nir. Gun ornu
gyicy ru faboor nur ya̱, orzeꞌ cueꞌ gyicy ru
ñiipor fers la, sinu gyicy ru ñiinudub gal rii
la lagy ru. 15 Cyup ridz Onésimo bruu chuy
lor par la be tiem, gun orzeꞌ na cyiiñ yu lor
tub la. 16Na walabaꞌ nu cyiiñ yu lor nu nac
yumoz por fers la, sinu na gya zir zuy gazeꞌ

tub moz por fers la. Nac yu tub bicy ru nu
dzi rcar nu nac Crisht. Ya̱ tonaꞌ la rca̱ yu.
Tees runap zir rcar yuna, gunnawalab tub
lo ziꞌl nu nac yu moz nir, sinu niꞌ ziꞌl nac yu
bicy ru nu nac Shuaan den Jesuuz.

17 Ndeꞌ nu beni, benu ru ricy ru ya̱ par
bicy ru nu nac Crisht, orzeꞌ nap nii nur yu
ornu griy lor gal nu nap nii nur ub la ya ̱
ornu yapa ̱ lor. 18 Zeꞌ benu yu zeꞌ bicy yu la
na tub coz nuy ru, o benu zaab yu nir, orzeꞌ
ya ̱ grisha ̱ ñii nir. 19Ya̱ Baly ca̱a̱ lo gyicy ii nu
letr yaa: Ya̱ grisha̱ ñii nir. ¡Mas ñgyicya̱ nu
gyezaꞌ lagy ru nu yuꞌ diꞌñ ru gyiꞌ lardoor lo̱!
20Orzeꞌ laab ru, bicy na, bicy tub faboor nu
ya ̱ nu nac nu ricy cup na consuel lo Shuaan
den Jesuuz. Orzeꞌ bicy na nu nac Crisht,
briic consuel nañ lardo̱o ̱.

21Ya̱ zeeda̱ gyicy ii lor, gunya ̱ rad lagya̱ nu
gzuub gyidag ru ne ̱. Nunu neña̱ nu sheñ zir
gyicy ru gazeꞌ coz nu diña̱ lor. 22Niꞌ ziꞌl ne ̱e̱
lor nu zu yer tub lugaar zeꞌ nu cyiiña,̱ gun
ya ̱drish lo̱ loÑgyoozhnugyicymi gal nu rnii
der ornu rgyiiñ ru lom. Orzeꞌ cuicmi lugaar
nu yap güii̱̱ der.

Laab ndeꞌ la ñgyoozh nu zeed Baly
23 Epafras, losa̱ꞌ nu ri nañ yuꞌ gyiib nu

nac Jesucrisht, yu zeꞌ zeed yu ñgyoozh nir.
24 Nunu niꞌ ziꞌl Marc, nu Aristarco, nu De-
mas, nu Luc, de yu nu rlocyuub ya̱ nu nac
de riiñ ni Crisht, de yu zeꞌ zeed yu ñgyoozh
nir.

25 Orzeꞌ Shuaan den Jesucrisht gyicy mi
faboor nu nap gyicy num der.

Hebreos
Gyicy nu gua lo dembecy

Israeel
Ñgyoozh rniim lo den nu nac Iꞌñmi

1 Gulas mnii Ñgyoozh lo de gyitoo bel nu
nac de yu nu mnii por cuen nim. Nunu zañ
tir, nunu zañ mod mniim lo dey. 2 Tees lat
tiem nu yuꞌ den na, orzeꞌ rniim lo den nu
nac Iꞌñ mi. Nunu nu nac Iꞌñ mi psaꞌ lagy
mi gyishlombecy. Nunu bzummi zeꞌ par nu
gyiyeeñ dela coz yaam. 3 Lo Iꞌñ mi zeꞌ gabe
gyel lily nim, nunu gal nu na Ñgyoozh Uzmi
niꞌ ziꞌl nam. Nunu laab Iꞌñmi zeꞌ ricy mi nu
ni mod yuꞌ dela coz. Ni ricy mi nu riidz nim
nu dzi rcyiiñ. Na ornu blazh bdiibmi cyi de
mbecy, orzeꞌ gusubmi zeꞌ nu zubmbecy nu
gya zir zu par yaa bee Ñgyoozh gyibaa.

IꞌñÑgyoozh zily zir nacmi gazeꞌ de anc
4 Orzeꞌ Iꞌñ mi zeꞌ nac mi tub biñ nu zily

zir nac gazeꞌ de anc, nunu Ñgyoozh briic mi
tub nu lamnu gya zir sac gazeꞌ de nu la anc.
5Gun Ñgyoozh rila wanniim lo ni tub la anc
gal numniim lo Iꞌñmi ornu nam:
Ru Iꞌña.̱
Dzi na ya̱ ne ̱e̱ nu ru nac ru biñ nu nac Iꞌña,̱
nam. Niꞌ ziꞌl Ñgyoozh wansat mi ni tub anc
mod nu bzat mi Iꞌñmi ornu nam:
Ya̱ naca̱ Uzmi,
nunumi zeꞌ nacmi Iꞌña,̱
nam. 6Ornu Ñgyoozh bzuu nez mi Iꞌñmi nu
gul loga nim nu biidmi gyishlombecy, orzeꞌ
nam:
Dela anc rlagy ñi nu riib zily deymi,
nam. 7Zeꞌ par de anc, i modmniim:
Ya̱ bicya ̱ nu anc ne ̱ nay gal nu na bi.
Nac deymoz ne̱ nu na gal nu na lyush gyi,
nam. 8Tees lo Iꞌñmimniim:
Ñgyoozh, ru nac ru biñ nu gyub ic tub la.
Ru gyub ic rumod nu seꞌñ.
9Ru yet lagy ru nu ricy ru de coz nu laab ñi,
nunu wayet lagy ru nu gyicy ru de coz a̱ꞌ

nap.
Ndeꞌ nu ya̱, Ñgyoozh nir, pcui̱ ru,
nunubicya ̱nuzucyit zir lagy rugazeꞌdeꞌ zir

mbecy,
nam. 10Niꞌ ziꞌl Ñgyoozh bzat mi Iꞌñ mi ornu
de yu nu mnii por cuen nim mnii dey lo Iꞌñ
mi:
Shuaan de̱, ornu ru bzuub ru gyiꞌ gy-

ishlombecy,
ru psaꞌ lagy ru ñii.
Nunu laab nu yaar psaꞌ lagy ru gyibaa.
11Tees de nu ndeꞌ nit loñ,
tees ru ni ziꞌl zur.
De nu ndeꞌ gyaguush ñi gal nu ricy tub shab

mbecy.
12Orzeꞌ cuꞌ choow ru ñii,

nunu zur tuubaꞌ shab cub ru.
Tees ru ni ziꞌl nar tub la.
Orzeꞌ rila waded ni tiem nir,
na dey. 13Ñgyoozh rila wanniim lo ni tub la
anc gal numniim lo Iꞌñmi ornu nam:
Bzub par yaa be ̱e̱ gashtal gyicy la ̱nu gyub ic

ru de losaꞌ yuur.
Rila wanniim ni mod lo ni tub la anc.

14 Orzeꞌ de anc, yu zeꞌ nac yu espiriit nu
ricy yac nu de coz nu rnii Ñgyoozh. Nunu
Ñgyoozh rzuu nezmi dey par nu locyuub yu
dembecy nu gruumbañ.

2
Rlagy ñi gyicy cuidad den nu de riidz nu

rnii lac gruumbañ den
1 Ndeꞌ nu rlagy ñi nu nap caa ic den de

riidz nu bi reñ na gun nis ruu chu den loñ.
2 Gun de riidz nu bzeeñ de anc zeꞌ, bi rad
lagy den nu ndeꞌ coz rishli. Nunu cyu ziꞌl
mbecy nu wangyicy yac ni de riidz zeꞌ, o
cyu ziꞌl mbecy nu wansuub gyidag ni riidz
zeꞌ, orzeꞌ za dey lo cashtig gal nu rlagy ñi.
3 Benu ni, orzeꞌ ¿lac mod gruu chu den lo
cashtig benu wayicy cuen den de riidz nu
rniiñ nu lac ñuumod gruu mbañ naa? Gun
riidz zeꞌ tonaꞌ la ricy ñi presis. Gun laab
Shuaandennu loga lapshaalmide riidz zeꞌ.
Orzeꞌ despuees de mbecy nu gueñ de riidz
zeꞌ briic dey nu gad lagy den nu de riidz zeꞌ,
nu ndeꞌ coz rishli. 4Niꞌ ziꞌl Ñgyoozh bicy mi
nu gad lagy den nu laab ndeꞌ coz rishli. Ni
bicy mi nu nac nu briic mi muesht, nu nac
nu bicy mi de coz par nu cha nu ic mbecy,
nunu nu nac nu bicy mi zañ lo nusuriidz.
Nunu niꞌ ziꞌl bicy mi ornu bicy mi nu bicy
Espiriit Yonnimnucyiiñ tub ga lambecynu
gyicyyu tubga riiñnim. NibicyEspiriit nim
dub gal nu rlagy ubmi.

Jesucrisht gushmimod ni de bicymi
5Gun Ñgyoozhwangyicy mi nu gyub ic de

anc gyishlombecy tiem nu yad par lo. Ndeꞌ
gyishlombecy nu rzat den na. 6 Sinu ricy
mi gal nu rniiñ lat ca na tub riidz nim ornu
rniiñ:
Ñgyoozh, ¿la yad ñi ni de mbecy nu gyicy

cuen ru dey?
Nunu ¿La yadñini deynugzur shcabnunac

yu?
7Ru bicy ru nu gash zir zu dey gazeꞌ de anc

par ñuumiiñ tiem.
Tees bicy ru nu lily na dey.
Bicy ru nu byaraso̱o̱ dey.
8Bicy ru nu riib ic yu dela coz,
rniiñ.
Nazeꞌnurniiñnubicyminuriib icmbecy

dela coz, orzeꞌwancam ni dey nu wac gyub
ic yu ca na de coz. Tees na nigul zac den
nu riib ic mbecy dela coz. 9 Zeꞌ Jesuuz, rad
lagy mi nu ñuumiiñ zi tiem bzu Ñgyoozhmi

tub mod nu gash zir par mod nu na de anc,
gun orzeꞌ nu nac faboor nu bicy nu Ñgyoozh
den, ndeꞌ nu gut Jesuuz nu nac dela mbecy.
Nunu na Ñgyoozh bicy mi mi zeꞌ par tub biñ
nu ricy cup gyel lily, nunu tubbiñnu ca lagy
mbecy lo nu nacmod nu gut mi.

10 Ñgyoozh tonaꞌ la zily nac mi. Dela coz
yuꞌñ nu nac mi. Nunu bicy mi nu ni mod
zuñ. Orzeꞌ Ñgyoozh rlagy mi nu dela iꞌñ mi
gzac dey lo gyel lily nim. Ndeꞌ nu na bi bzaꞌ
lom riiñ nu biid Jesuuz, biñ nu rboo mbañ
de mbecy nu nac nu bzac zim. 11 Gun de
mbecy nu bi byacaacy, gal nu biñ nu ricy
caacy mbecy, tub ziꞌl Uz dey nuy mi. Ndeꞌ
nu Jesuuz wagat lom ornu rniim lo dey:
“Bicya ̱”, rniim. 12 Ndeꞌ nu lat de riidz ni
Ñgyoozh rniiñ ornu nam:
Ñgyoozh, ya̱ rzata̱ ru lo de bicya ̱.
Lat de mbecy nu yuꞌ tublaazh rdula̱ nu

ryabica ̱ gyel mbecy nir,
nam. 13Tuubaꞌ tir nam:
Ñgyoozh, lo ru ricy cupa̱ consuel,
nam. Tuubaꞌ tir mniim:
Ii zu̱ du ̱ de iꞌña̱ nu briic Ñgyoozh ne ̱,
mniim.

14 Como de mbecy nu nac iꞌñ mi zeꞌ nac
dey gur mbecy la, orzeꞌ niꞌ Jesuuz gush mi
mod nu na dey, gun orzeꞌ nu nac nu gut mi,
bicy mi nu wacyiiñ nuras, yu nu ricy nu rat
mbecy. 15 Gun orzeꞌ bicy mi nu wadzibaꞌ
de mbecy nu gat yu. 16 Gun rishli biid mi,
tees walab par nu locyuub mi de anc, sinu
par nu locyuub mi de mbecy nu nac nez
Abraham. 17 Ndeꞌ nu gush mi tub mod nu
gal gaa la nam nu de bicy mi. Gun orzeꞌ
byac mi uz nu chuꞌ lo Ñgyoozh par cuen ni
dembecy. Ornu rzuꞌm lo Ñgyoozh, orzeꞌ ricy
paam, nunu rashni lagy mi de mbecy, gun
bi briish mi cyi dey. 18Nunu como laab mi
bzac zim, nunu guc preb mi, ndeꞌ nu cyiiñ
mi nu locyuubmi dembecy nu rzac preb.

3
Zily zir nac Jesuuz gazeꞌMoisees

1Ndeꞌ nu der bicy na, de ru mbecy nu bi
bzu chuÑgyoozhnugacnim, gushder shcab
nu nac Jesucrisht. Mi zeꞌ biñ nu bzuu nez
Ñgyoozh, nunu mi zeꞌ uz nu rzuꞌ lom por
cuen ni de ub na dub gal mod nu rnii de
riidz nu ricy cup den consuel lo. 2 Jesuuz
bicy paam nu Ñgyoozh, biñ nu bicy nu zum
riiñ zeꞌ. Bicy paam gal nu bicy paa Moisees
nu nac riiñ nu bicy yu nañ yuꞌ wedz ni
Ñgyoozh. 3Yad ñi ni Jesuuz nu dzi zir ca lagy
mbecy lom gazeꞌ Moisees, gun zily zir nac
mbecy nu rzaa tub yuꞌ gazeꞌ ub la yuꞌ nu
ryaa zeꞌ. 4 Na dela yuꞌ rlagy ñi tub mbecy
nu zaay ñi. Tees Ñgyoozh psaꞌ lagy mi dela
coz. 5 Na Moisees, yu zeꞌ tub moz nu bicy
paa nañ yuꞌ ni Ñgyoozh. Bzat yu de coz nu

gniim par lo. 6 Tees Crisht, como nac mi Iꞌñ
Ñgyoozh, orzeꞌmi zeꞌ ricy paam ornu riib ic
mi nañ yuꞌ nim. Zeꞌ de ub na na den gal nu
na yuꞌ zeꞌnimbenu gzu fert den, nunubenu
zu cyit lagy den nu nac de coz nu drish lon
lo.

Ñgyoozh rbicmi nu zu lagy dembecy nim
7Ndeꞌ nu rlagy ñi nu gyicy cuidad den gal

nu rnii Espiriit Yon ni Ñgyoozh lat de riidz
nim. Ñgyoozh nam:
Dzi na, benu gyeñ der de riidz nu rne̱e̱,
8Orzeꞌ cueꞌ gyicy cyigy lardoo der
gal nu bicy dembecy nu bish cya ̱ icha ̱,
de yu nubicy preb ya̱ lat nu gusa dey lugaar

ub zi.
9Lugaarzeꞌbicydegyitoobelniderprebya̱.
Ni bicy dey mas bzaac dey de coz nu bicya ̱

lat cyuu ñaꞌn.
10Ndeꞌ nu ya̱ guzi lagya̱ lo de mbecy nu guꞌ

tiem zeꞌ.
Ya̱ mne̱e̱ nu dub laa tiem radza dey.
Nunuwangalagy dey ñgyet lag yu cuenmod

nu ya ̱ rlagya̱.
11Ndeꞌ nu ya̱ guzi lagya̱,
nunu ya̱ mne̱e ̱ lo dey nu rila wazac dey lo

gyel rzu lagy nu grica ̱,
nam, rniiñ lat riidz nim.

12 Orzeꞌ der bicy na, bicy cuidad der nis
gac der mbecy a̱ꞌ nap, nis gac der mbecy
nu wagyicy cup consuel, gun orzeꞌ nu nac
ndeꞌ, dzi ga gruu chu der lo Ñgyoozh mbañ.
13 Lugaar nu gyicy der ndeꞌ, orzeꞌ tub ga la
der briic der baloor ni losaꞌr de dzi la lat
nu gabee gad tiem, gun orzeꞌ ni tub la der
wadzar nu nac de coz cyi, nunu wayacyigy
lardoo der. 14 Gun Crisht nac num den
benu wayecan nu gyicy cup den consuel
lomgashtal gat lan, benugyicy cupden con-
suel lom gal nu bicy den nu loga la. 15Ndeꞌ
nu rnii riidz ni Ñgyoozh ornu nam:
Dzi na, benu reñ der riidz nu rne̱e̱,
orzeꞌ cueꞌ gyicy cyigy lardoo der
gal nu bicy dembecy nu bish cya icha ̱,
nam, rniiñ. 16 ¿Cyu de mbecy nu güeñ de
riidz numnii Ñgyoozh zeꞌ, na despuees orzeꞌ
bishcyadey ichmi? ¿Awalabndeꞌdembecy
nu bloo Moisees lo de yu ni Egipto? 17 ¿Cyu
lo guzi lagy Ñgyoozh lat de cyuu ñaꞌn zeꞌ? ¿A
walab lo dembecy nu bicy coz cyi, de yu nu
gut lugaar ub zi zeꞌ? 18OrnuÑgyoozhmniim
nu rila wazac dey lo gyel rzu lagy nu cuic
mi, ¿cyu nu rzat mi zeꞌ? ¿A walab de yu zeꞌ
dembecy nuwansuub gyidag nim? 19Orzeꞌ
rad lagy dennuwansac dembecy zeꞌ lo gyel
rzu lagy nu rbicmi nu nac nuwangyicy cup
dey consuel lom.

4
1NaÑgyoozh gabee ricy yacmi de riidz nu

mniim zeꞌ. Riidz zeꞌ, ndeꞌ nu gac zac den lo

gyel rzu lagynim. Tees rlagyñi gyicy cuidad
den, gun nis ruu su tub mbecy lat den nu
wayicy yu gan nuwazac yu loñ. 2Gun niꞌ de
ub na bi reñ den de riidz nu sac nim gal nu
güeñaꞌ de yu zeꞌ. Par de yu zeꞌ se la la pcyiiñ
ñini deymas güeñdey ñi, gunmas güeñdey
ñi, tees wancheña lagy dey niñ. 3 Tees de
ub na nu nac nu rzeña lagy den, orzeꞌ gzac
na lo gyel rzu lagy nim. Orzeꞌ gac ñii gal nu
mniim:
Ya̱ guzi lagya̱ lo dey,
nunu mne̱e̱ nu rila wazac dey lo gyel rzu

lagy nu rica ̱,
nam. Ni mniim mas bi rad gyel rzu lagy
nim ni dey, gun Ñgyoozh nese nu bzub gyiꞌ
gyishlombecy bi bzaꞌ lom riiñ nu bicy mi.
4Gun lat cana tubnacriidznimrniiñnunac
sab dzi nu rzu lagymbecy:
Dzi gagy Ñgyoozh bzu lagymi,
gun bzaꞌ lom dela riiñ nim,
rniiñ. 5Mas bi rad ñi, tees wansac dey loñ,
gun lat de riidz nim rniim: Ñgyoozh nam:
Rila wazac dey lo gyel rzu lagy nu rica ̱,
nam. 6 Tees gabee ricy falt ruꞌ nu gzac
mbecy lo gyel rzu lagy nim. De mbecy nu
güeñ loga la de riidz nim wansac dey loñ,
gunwansuubgyidagdeynim. 7Nunacndeꞌ,
orzeꞌÑgyoozhbzum tuubaꞌ tiemnubloo lam
Dzi Na. Na ornu bi bzaꞌ zañ ñaꞌn nu gut de
mbecy zeꞌ, orzeꞌ bzat mi tiem zeꞌ lat de riidz
ni Dabi. Orzeꞌ nam:
Benu dzi na reñ der riidz nu rne ̱e̱,
orzeꞌ cueꞌ gyicy cyigy lardoo der,
nam, na de riidz nim. 8Benu Josué ñgya nuy
de mbecy Israeel lo gyel rzu lagy nim, orzeꞌ
wazataꞌm tuubaꞌ tiem zeꞌ. 9Ndeꞌ nu rad ruꞌ
gyel rzu lagy nim ni de mbecy nim. 10Gun
dembecy nu zac lo gyel rzu lagy nim, de yu
zeꞌ gzu lagy dey ni de riiñ nu ricy yu gal nu
Ñgyoozh bzu lagy mi ni de riiñ nu bicy mi.
11Ndeꞌ nu rlagy ñi nu gyicy den tub fers nu
zac den lo gyel rzu lagy nim. Walagy ñi nu
zuub yaan de riidz numniim gal nu bicy de
mbecy zeꞌ, gun benuni, orzeꞌniꞌwayicy den
gan.

12 Gun riidz ni Ñgyoozh, ndeꞌ tub coz nu
zaab cyiiñ la. Ndeꞌ tub coznudzi coz ily ricy.
Dzi zir nap ricy ñi par tubmandzicy nu rup
chu laꞌ la ruꞌ riꞌñ. Nu nac riidz zeꞌ nap rzac
den gashtal nañ lardoon. Lo riidz zeꞌ naal
la rniiñ de coz nu yuꞌ nañ shcab nin. Nunu
naal la rniiñ de coz nu rlagy den gyicy na
nañ lardoon. 13Ni tub la cozwac cach loñ lo
Ñgyoozh. Dela coz naal la rad lagy mi, nunu
lo mi zeꞌ dela mbecy rlagy ñi nu zeed cuen
dey.

Jesuuz zum riiñ ni den lo Ñgyoozh
14Na zu tub biñ lily, biñ nu nac uz nu zu

riiñ ni den. Mi zeꞌ Jesuuz, IꞌñÑgyoozh. Mi zeꞌ
rzam lo Ñgyoozh por cuen ni de ub na. Ndeꞌ

nu rlagy ñi nu gzu fert den nu nac de riidz
ni Crisht nu guña lagy na. 15Gun biñ nu zu
riiñ ni den zeꞌ, mi zeꞌ gac gashni lagy mi de
ub na nu nac nu wacyiiñ den, gun niꞌ guc
de lo la preb mi gal nu rzac de ub na na la.
Nomaasmi zeꞌ rilawangyicymi cyi. 16Orzeꞌ
na dub gusht la, walagy ñi nu dzib lagy den
gyechaꞌnzeꞌnuzubÑgyoozhbiñnu riib ic de
ub na. Mi zeꞌ gashni lagy mi den, nunu nap
gyicy num den, nunu locyuub mi de ub na
tiem nu galagy ñi.

5
1 Zu tub riiñ. Ndeꞌ tub riiñ nu rzuꞌ tub uz

lo Ñgyoozh por cuen ni mbecy. Uz nu rdugyi
riiñ zeꞌ druuy laab lat mbecy ziꞌl. Orzeꞌ rac
yu uz nu rbic de lo la gun lo Ñgyoozh nu nac
de cyi mbecy. 2 Zeꞌ uz nu rdugyi riiñ zeꞌ niꞌ
wacyiiñ yu. Ndeꞌ nu ricy cup yu pase ̱z nu
de mbecy nu wagad lagy, gal nu de mbecy
nu radza. 3 Nunu gyiꞌ nu nac yu mbecy
waccyiiñ, ndeꞌ nu walab tub lo ziꞌl nu rbic
yu gun nu nac cyi ub yu, sinu niꞌ ziꞌl rbicaꞌy
gun nu nac cyi dela mbecy.

4Na ni tub la mbecy wac gzuy ub yu riiñ
zeꞌ, sinu Ñgyoozh zum yu gal nu bzuu gaꞌm
Aroong. 5Niꞌ ziꞌl Crisht wansum ub mi riiñ
zeꞌ, sinu Ñgyoozh bzummi gal nu nam:
Ru Iꞌña.̱
Dzi na ya ̱ ne̱e̱ nu ru biñ nu nac Iꞌña,̱
nam. 6Tuubaꞌ lugaar lat de riidz nim nam:
Ru dugyir riiñ nu zu uz.
Orzeꞌ cyid ru lo ̱ por cuen ni dembecy tub la.
Nunu ya̱ zu ̱ ru laabaꞌ riiñ nu bzu̱

Melquisedec,
nam. 7 Lat nu gusa Crisht gyishlombecy
ii, orzeꞌ fert la brish ti num Ñgyoozh nunu
shni mnii nummi, gun mi zeꞌ biñ nu gac co
mbañ ub mi, gun orzeꞌ cueꞌ nu gat mi. Tees
gun “O” mniim ni Ñgyoozh, ndeꞌ nu bzuub
gyidag Ñgyoozh riidz nu mniim. 8 Crisht,
mas nacmi Iꞌñ Ñgyoozh, tees byacmimbecy
nu bzuub gyidag nu nac nu bzac zim. 9Na
ornu byaꞌ lo riiñ nu biidmi gyishlombecy ii,
orzeꞌ byac mi biñ nu rboo mbañ de mbecy
nu rzuub gyidag. 10 Orzeꞌ Ñgyoozh bzum
Crisht riiñ nu zu uz nu rzuꞌ lom por cuen
ni de mbecy. Ndeꞌ nu laab riiñ nu bzum
Melquisedec, laabaꞌ riiñ zeꞌ bzum Crisht.

Nu gyaꞌ ichmbecy lo de coz ni Crisht
11 Yuꞌ zañ riidz nu rlagy ñi ne ̱e̱ de̱ nu nac

de coz zeꞌ. Tees dzi biigy par nu shaal de ̱ lo
der, gundzi gyee gyet lag der cuen. 12Bi bicy
na nu ñgyac der, bi nac der moscuel na, tees
gabee rlagyñinudulyuuni der tuubaꞌ tir de
riidz nu bi bdulyuu ni der nu loga la nu nac
Ñgyoozh, gun tantaꞌ nuwaccyiiñ der. Na der
gal nu na tub mbecy nu roꞌ lech lugaar nu
gow der coz cyigy. 13 Cyu ziꞌl mbecy nu roꞌ
gaub lechziꞌl, yuzeꞌnaygalnuna tubmdoo.

Yu zeꞌ wagyet lag yu cuen la na de coz nap
nu gyicy den. 14 Zeꞌ de coz cyigy, ndeꞌ par
nu gow de mbecy gush. De yu zeꞌ rad lagy
yu ca na coz nap, gun bi gubeey nu rcuiy la
na coz nap, nunu la na de coz a̱ꞌ nap.

6
1Ndeꞌ nu rlagy ñi nu ded lo den lo de riidz

a̱ꞌ biigy ni Crisht, nunu rlagy ñi nu gac den
mbecynugul shcabni. Walagyñinugnii gaꞌ
den de riidz nu bi bdulyuu nese nu loga la.
Ni cueꞌ gaꞌ nii den nu rlagy ñi nu neꞌmbecy
de cyi nu ricy yu, de cyi nu gyicy nu gat yu.
Ni cueꞌ gaꞌ nii den nu rlagy ñi nu gyicy cup
mbecy consuel lo Ñgyoozh. 2Ni cueꞌ gaꞌ lyuu
dennunac nu zunismbecy. Ni cueꞌ gaꞌ lyuu
den nu nac nu riib yaa mbecy too losaꞌy. Ni
cueꞌ gaꞌ lyuu den nu gyabañ de mbecy nu
bi gut. Ni cueꞌ gaꞌ lyuu den ni nu gri bee
Ñgyoozh ni de mbecy. Dela ndeꞌ nac ñii coz
a̱ꞌ biigy ni Crisht. 3Rlagy ñi nu ded lon lo de
coz zeꞌ. BenuÑgyoozh zaanmi, orzeꞌni gyicy
den. 4-6 Gun yuꞌ mbecy nu bi gulas bet lag
dey cuen de coz ni Crisht. Bi gud lagy dey la
na de coz ni Ñgyoozh. Bi yuꞌ lo dey Espiriit
Yon nim. Bi gud lagy dey de coz nap nu rnii
riidznim. Bzaacdeynuricymide coz ily gal
nu gyicy mi de tiem nu yad par lo. Mbecy
zeꞌ, benu gruu chu dey lo de coz ni Crisht,
orzeꞌ rila wacaꞌ gyanap shcab ni dey par nu
gac deymbecy nim tuubaꞌ tir. Gun ndeꞌ nañ
gal nu na nu rcaa dey Crisht, Iꞌñ Ñgyoozh, lo
cruuz tuubaꞌ tir. Orzeꞌ ricy dey nu toꞌ lo zum
lo dela mbecy tuubaꞌ tir. 7De mbecy zeꞌ na
dey gal nu na yu nu rzayoꞌ nis gyey ornu
yet tub poras gyey loñ. Benu yu zeꞌ cuic ñi
tub cosech nu cyiiñ ni dembecy nu ricy riiñ
loñ, orzeꞌ Ñgyoozh nap gyicy num ñii. 8 Tees
benu yu zeꞌ cuic ñi gyish nu gyech, orzeꞌ se
la la cyiiñ ñi. Orzeꞌ Ñgyoozh zaa lagy mi niñ.
Nunu ornu gyaꞌ lo tiem, orzeꞌ ca gyiñ.

Nuzu fert dennunac riidz nudrish lon lo
9 Der bicy na nu dzi rca̱ de ̱, mas ni mod

rne ̱e̱ du ̱ de̱ de ru, tees rad lagy de ̱ nu segur
la gzac der lo de coz ily nu gadnir nunac nu
gruumbañ der. 10Gun Ñgyoozh ricymimod
nu seꞌñ. Wanit lagy mi de riiñ nim nu bicy
der nunac nu rcarmi ornublocyuubder de
bicy ru nu nac Crisht. Nunu mas na gabee
rlocyuub der dey. 11 Coz nu rlagy de̱, ndeꞌ
nu tub ga la de ru zaab co lo zir der gashtal
gyaꞌ lo la tiem. Gun orzeꞌ dela coz nu rgyish
lo der lo gac ñii. 12Walagy de ̱ nu gyac der
mbecy zed, sinu rlagyde ̱nugyicyder gal nu
ricy dembecy nu ricy cup consuel. Bicy der
gal nu ricy dembecy nu bicy cup pase̱z, gun
nu nac nu ni ricy dey, orzeꞌ dela coz numnii
Ñgyoozhnu cuicmi ni dey, dela ndeꞌ gyiyeeñ
ñi yaa dey.

13OrnuÑgyoozhmniim lo Abraham, orzeꞌ
bzatmi ubmi par nu gabe nu segur la gyicy
mi gal nu mniim. Como sacaꞌ zir mbecy nu
zily zir nac gazeꞌ ub mi, orzeꞌ bzat mi ub
mi. 14 Orzeꞌ nam: “Ya̱ ne̱e̱ lor nu segur la
nap gyicy du̱ ru, nunu segur la gyicya̱ nu
gyañ de nez ru nu chuꞌ par lo”, nam rab
mi Abraham. 15Orzeꞌ Abraham bicy cup yu
pase ̱z. Orzeꞌ Ñgyoozh bicy mi gal nu mniim.
16Nabenu tubmbecy rniiynu segur la gyicy
yu tub coz, orzeꞌ zat yu tub mbecy nu zily
zir nac gazeꞌ ub yu. Ndeꞌ nu benu tub su
dey losaꞌy nu riidz, orzeꞌ rzat deymbecy zeꞌ.
Orzeꞌ gyaꞌ loñ ni dey. 17 Ndeꞌ nu Ñgyoozh
rlagy mi nu naal la gad lagy de mbecy nu
mniim nu nap gyicy num de mbecy zeꞌ,
nunu rila wadza mod nu rlagy mi gyicy mi
numdey. Ndeꞌnubzatmiubmiparnugabe
nu segur la gyicy mi gal nu mniim. 18Orzeꞌ
Ñgyoozhbicymicyupcoz. Mniimnunigyicy
mi. Nunu bzat mi ub mi par nu gabe nu ni
gyicymi. De ndeꞌ coz nu rilawac dza. Nunu
Ñgyoozh waguum. Ni bicy mi, gun orzeꞌ de
ub na, mbecy nu cha lom par nu ñam den,
de ub na gric na baloor par nu gzu fert den
nu nac de riidz nu drish lo den lo. 19Nunu
de riidz nu drish lo den lo zeꞌ, ndeꞌ nañ gal
nu na tub gyiib ye ni barc par nu cueꞌ guul
bi barc par re par ii la. Orzeꞌ ndeꞌ ricy ñi nu
rzu fert dennañ lardoon. Riidz zeꞌ, ndeꞌ ricy
ñi nu gac chuꞌ den lo Ñgyoozh. Ndeꞌ nañ gal
nu na nu gac ded den roꞌ negy nu zaab nañ
yuꞌ nu driib zily de mbecy Israeel Ñgyoozh.
Orzeꞌ chuꞌ den nañ yuꞌ yon zir par deꞌ zir
lugaar. 20 Jesuuz bi ya gam par lugaar yon
zeꞌ por cuen ni den. Mi zeꞌ byacmi uz nu zu
riiñ loÑgyoozhpor cuenni deubna. Ndeꞌnu
laabaꞌ riiñ nu bzu Melquisedec, laabaꞌ riiñ
zeꞌ bdugyim. Na riiñ zeꞌ ricy mi tub la.

7
Ñgyoozh bzum Jesuuz laabaꞌ riiñ nu bzu

Melquisedec
1Na Melquisedec, yu zeꞌ rey ni tub gyedz

nu la Salem. Nunu yu zeꞌ tub uz nu zu
riiñ lo Ñgyoozh, biñ nu zily zir nac. Na
Abraham guay tub gyel yuu. Biit yu de rey
nu riib ic. Orzeꞌ bish cyay yay. Na nez
nu yay, orzeꞌ Melquisedec gua cheel yuy.
Orzeꞌ Melquisedec bdiiñ yu lo Ñgyoozh nu
nap gyicy numyu. 2OrzeꞌAbrahambriic yu
tub ga coz lo tii de coznubicy yu gan lat gyel
yuu zeꞌ ni Melquisedec. Riidz Melquisedec,
riidz zeꞌ yaruuñ: Rey nu sac cyi. Ni yaruuñ.
Nunuriib ic yu tubgyedznu laSalem. Como
riidz Salem, ndeꞌ yaruuñ: Gyel ri zu, ndeꞌnu
niꞌ nac yu: Rey nu rbic gyel ri zu. 3Rlyu nu
sac uzMelquisedec. Nunu sac ñaay. Rlyu nu
sac la de gyitoo bel niy. Rlyu nu sac tiem nu
gul yu. Rlyu nu sac la tiem nu gut yu. Nay

gal nu na IꞌñÑgyoozh, gun zaab zu lay riiñ lo
Ñgyoozh rlyu.

4 Orzeꞌ na gad lagy der nu dzi zily nac
Melquisedec. Mas gashtal Abraham, gyitoo
bel ni den, briic yu tub ga coz lo tii de coz
nu guud niy lat gyel yuu zeꞌ nu ganiy. 5De
uz nu zu riiñ loÑgyoozhni dembecy Israeel,
de uz zeꞌ nac dey nez Leví. Orzeꞌ por leey
la rgyiiñ dey tub ga de coz lo tii de coz lo
de mbecy Israeel. Rteꞌ dey de coz zeꞌ lat
losaꞌy, mas niꞌ ub yu nac yu nez Abraham.
6 Zeꞌ Melquisedec mas walab nez Leví guc
yu, tees gush yu tub ga coz lo tii de coz
ni Abraham. Nunu bdiiñ yu lo Ñgyoozh nu
nap gyicy num yu. Nunu Abraham guc yu
mbecy nu mnii Ñgyoozh lo nu segur la nap
gyicy num. 7 Segur la yu nu cyiñ lo Ñgyoozh
nu nap gyicy num losaꞌ, yu zeꞌ zily zir nac
yu gazeꞌ losaꞌy nu zac lo gyel nap zeꞌ. 8Tees
lat de ub na, de mbecy nu rgyiiñ tub ga coz
lo tii coz, de yu zeꞌ nac dey mbecy nu gat.
Zeꞌ Melquisedec, riidz ni Ñgyoozh rniiñ nu
yu zeꞌ nay gal nu na tub mbecy mbañ. 9De
ndeꞌ yaruuñ nu ornu briic Abraham tub ga
coz lo tii de coz, orzeꞌ niꞌ ziꞌl bicy Leví, gal
nu de nez yu, mas de yu zeꞌ rgyiiñ dey tub
nac ga tiñ lo tii nac ñii ni de mbecy Israeel.
10Ni yaruuñ mas Leví nigul gal yu ornu ni
bicy Abraham. Gun nañ cuerp ni Abraham
bi ri mbigy yu nu byac Leví. Ri mbigy zeꞌ
nañ cuerp niy ornu bdzeel yuMelquisedec.
Orzeꞌ niꞌ Leví briic yu tiñ niMelquisedec lat
nu riy nañ cuerp ni Abraham.

11 Ñgyoozh briic mi leey ni de mbecy Is-
raeel nu nac de nez Leví, de uz nu zu riiñ
lom. Benu riiñ nu zu de nez Leví, benu
ndeꞌ beñ par nu gyanap mbecy lo Ñgyoozh,
orzeꞌwalagy ñi nu ndruu sac tuubaꞌmbecy
nudugyi laabaꞌ riiñnubdugyiMelquisedec,
tub yu nu dugyi riiñ nu reñaꞌ na par riiñ nu
bdugyiAroong. 12Gunornu rdzamodnuzu
uz riiñ lo Ñgyoozh, orzeꞌ niꞌ ziꞌl rlagy ñi nu
dza gaꞌ leey. 13 Nunu Shuaan den, biñ nu
rzat riidz ni Ñgyoozh ii, mi zeꞌ reñaꞌ nez mi,
walab nez Leví. Nunu lat nez mi zeꞌ nigul
gruu sac ni tub uz nu gzu riiñ lo Ñgyoozh.
14Gundelambecyrad lagydeynumizeꞌnac
mi nez Judá. Nunu Moisees wansat yu nez
Judá ornumniiy ca nambecy gac yu riiñ nu
gac yu uz.

15Orzeꞌ naal la rad lagy den nu bdzamod
nu ricyÑgyoozh, gunbruu zac tubmbecy nu
zu riiñ ni uz, tub mbecy nu na gal nu na
Melquisedec. 16 Mi zeꞌ walab nu zum riiñ
zeꞌnunac tub leeynu rniiñ cananezmbecy
rlagyñinugzuy riiñ zeꞌ, sinubyacmi biñnu
zu riiñ zeꞌ nu nac nu ricy cup mi tub mod
par nu cyiiñ mi tub la. 17Gun lat de riidz ni
Ñgyoozh zeꞌ rniiñ, ornu nam:

Ru dugyir riiñ nu zu uz nu cyid ru lo̱ por
cuen ni dembecy tub la.

Nunu ya̱ zu ̱ ru laabaꞌ riiñ nu bzu̱
Melquisedec,

rniiñ. 18 Orzeꞌ mod ni Leví byaꞌ loñ, bded
niñ, gun wancyiiñ ñi. 19Gun leey nu bzeeñ
Moiseeswangac ñgyicyñinuñgyanapmbecy
par lo Ñgyoozh. Ndeꞌ nu na drish lo den lo
tub coz nu nap zir. Nu nac ndeꞌ gac gyechaꞌ
den lo Ñgyoozh.

20 Nunu ornu Ñgyoozh mniim nu dugyi
Jesucrisht riiñ zeꞌ, orzeꞌ bzat mi ub mi par
nu gabe nu segur la gyicy mi ñii. 21 Ornu
deꞌ zir mbecy bdugyi dey riiñ lom, orzeꞌ
Ñgyoozhwansatmi ubmi. TeesÑgyoozhbzat
mi ub mi, ornu bdugyi Jesuuz riiñ zeꞌ. Ni
rnii de riidz nim:
Shuaan denmniim,
nunu bzatmi ubmi par nu gabe nu segur la

gac ñii.
Nunu rila wadza shcab nim.
Orzeꞌ nam:
“Ru dugyir riiñ nu gac ru uz nu chuꞌ lo ̱ por

cuen ni dembecy par tub la”, nam,
rniiñ. 22Ndeꞌ nu Jesuuz ricy mi nu rad lagy
den nu trat nu ricy Ñgyoozh nu de ub na, nu
ndeꞌ segur la. Ndeꞌ trat nap zir gazeꞌ trat nu
bicy mi num dembecy nu loga la.

23Nunu tuubaꞌ coz. Dela deꞌ zir uz nu zu
riiñ lo Ñgyoozh, zigy dey nac yu, gun zaab
rat la dey. Orzeꞌ tub gay wagac zu tuñ yu
riiñ. 24 Tees Jesuuz mbañ mi tub la. Nunu
waruum riiñ nu zum par nu chuꞌ tuubaꞌ
mbecy lom. 25Ndeꞌnuna, gal nupardub laa
tiemgac combañmidembecynugyechaꞌ lo
Ñgyoozh nu nac mi. Ni ricy mi, gun zum tub
la par nu rnishbaam lo Ñgyoozh nu nac de
mbecy.

26Orzeꞌ Jesuuz, mi zeꞌ zum riiñ lo Ñgyoozh
dub galmodnu galagy ñini den. Nacmi biñ
Yon. Sac la falt nim. Ni sac cyim. Mi zeꞌ tub
biñ nu a̱ꞌ nac nu dembecy shiñ ricy. Gya zir
zum gazeꞌ deꞌ zir mbecy gyibaa. 27Wagyicy
mi gal nu ricy deꞌ zir de uz nu rza lo Ñgyoozh
por cuen ni de mbecy. Gun de yu zeꞌ de dzi
la rlagy ñi cuic dey gun lo Ñgyoozh. Nu loga
la cuic dey gun par de cyi ub yu. Despuees
gazeꞌ nu cuic dey gun par cyi de mbecy.
Zeꞌ Jesuuz tub tir ziꞌl briic mi gun par dela
mbecy ornu briic mi ub mi. 28 Yuꞌ uz nu zu
riiñ nu rzuꞌ dey lo Ñgyoozh por cuen ni de
mbecy dub gal mod nu rnii leey ni Moisees.
Teesdeyuzeꞌnacdeymbecywancyiiñ. Tees
despuees ornubiid leey niMoisees, Ñgyoozh
bzumIꞌñminugacmiuznuchuꞌ lom. Nunu
bzatmiubmiornubzumIꞌñmi. Orzeꞌna Iꞌñ
mi byacmi biñ nu ricy riiñ nu briic Ñgyoozh
nim tub la.

8
Jesuuz zum gyibaa nu locyuub mi de ub

na
1 Na coz nu ricy zir ñi presis nu nii den,

ndeꞌ nu zu tub uz nu rzuꞌ lo Ñgyoozh por
cuen ni de ub na. Nunu mi zeꞌ nam gal nu
bi mne ̱e̱. Na zub mi par yaa bee Ñgyoozh
gyibaa. 2Zum riiñ nañ tub yuꞌ yon nu rishli,
tub yuꞌ nu wansaa mbecy nu yaay, sinu coz
nu bzaa Ñgyoozh.

3Na dela uz nu zu riiñ zeꞌ bdugyi dey riiñ
zeꞌ par nu cuic yu gun lo Ñgyoozh, nunu par
nu cut dey bañcyug nu shuy reñ ma lom.
Ndeꞌnu niꞌ ziꞌl rlagy ñinu Jesucrisht cuicmi
gun lo Ñgyoozh. 4Benu gyishlombecy ñcyiiñ
mi, orzeꞌ wac gyicy mi riiñ zeꞌ, como par
ndeꞌ bi yuꞌ de uz nu rbic gun loÑgyoozhmod
nu rnii leey ni Moisees. 5Ornu rzu dey riiñ
zeꞌ, orzeꞌ rboo nab dey coz nu rac gyibaa.
Ricy dey de coz zeꞌ gyishlombecy ii gal nu
na tub sheñ zi de coz rishli nu rac gyibaa.
Rad lagy den nu nab ziꞌl ndeꞌ ricy dey, gun
ornuMoisees bi zuu lay nu zaay yuꞌ yon zeꞌ,
orzeꞌ Ñgyoozh nam rab mi yu: “Bzu cuidad
ornu gzaar ñii. Gal mod nu na nab ñii nu
bzaac ru ornu blyu ̱u̱ lor too bicy zeꞌ, ni na
gzaar”, nam. 6ZeꞌCrisht zumtub riiñnugya
zir zu par riiñ nu zudeꞌ zir uz. Niꞌ ziꞌl trat nu
bloomnu rniiñ nu lac gyicy nuÑgyoozhden,
ndeꞌ tub trat nu nap zir par trat gush ni leey,
gun riidz ni trat cub, riidz nu mnii Ñgyoozh
nu segur la gyicy mi, ndeꞌ riidz nu nap zir
gazeꞌ riidz ni trat gush.

7Benu cueꞌ ñgyuꞌ falt ni trat nu loga la nu
bicy nu Ñgyoozh de mbecy, orzeꞌ walagy ñi
tuubaꞌ trat. 8Tees Ñgyoozh byapmi falt ni de
mbecy nim. Orzeꞌmniim:
Shuaan den nam: Shuub dzi nu
zu ̱ tub trat cub lat dembecy Israeel nu lat de

mbecy Judá.
9 Reñaꞌ mod nañ par trat nu bicy du̱ de

gyitoo bel ni dey
tiemnublo̱o ̱dey lo yuni Egipto ornuya̱a ̱du̱

dey.
Tees wangyicy yac dey trat ne ̱.
Orzeꞌ ya ̱ blaa ya̱a̱ dey,
na Shuaan der. 10Orzeꞌ na gaꞌm:
Mod nu za trat nu gyicy du̱ de mbecy Is-

raeel:
Ornu shuub dzi zeꞌ, ya̱ gyicya̱ nu caa ic dey

de riidz nu rne ̱e̱.
Gyicya ̱ nu gad lagy dey ñi.
Ya̱ naca ̱Ñgyoozh ni dey,
nunu de yu zeꞌ gac deymbecy ne̱.
11 Ni tub la mbecy walagy ñi nu lyuuy ni

losaꞌy.
Ni walagy ñi nu lyuuy ni bicy yu nu niiy:
“Rlagy ñi nu chuꞌ lor Shuaan den”, niiy,
gun dela mbecy chuꞌ lo dey ya̱.

Dela mbecy shni, nunu gashtal dela mbecy
lily,

se tub ruꞌ la chuꞌ lo dey ya̱.
12 Nunu ya̱ gyicy sulagya ̱ dela cyi nu bicy

dey.
Nunu rila wayezaꞌ gaꞌ lagya̱ ñii,
nam. 13Ornubzatmi tub trat cub, orzeꞌbicy
mi nu trat loga zeꞌpar tub trat nu bi bdedni.
Nunu benu bi guush ñi, benu bi bded niñ,
orzeꞌ sñuu ga nit loñ.

9
Mod nu zu de uz riiñ lo Ñgyoozh gy-

ishlombecy nunu mod nu zu Crisht riiñ zeꞌ
gyibaa

1Nu nac trat loga la, yuꞌmod nu briib zily
mbecy Ñgyoozh. Nunu bzub tub yuꞌ negy
gyishlombecy ii. Zeꞌ briib zily dey mi. 2 Yuꞌ
zeꞌ ricy cup ñi cyup cuart. Cuart loga la,
ndeꞌ bloo la dey ñi Lugaar Yon. Zeꞌ zub tub
candeler ily nu tubmez. Zeꞌ nguaa gyishtily
nu bzu chu dey par Ñgyoozh. 3 Na par ich
tub roꞌ negy ca tuubaꞌ cuart. Orzeꞌ cuart zeꞌ
bloo la dey ñi Zeꞌ nu Blazhaꞌ Zir Lugaar Yon.
4 Zeꞌ zu tub mez or par nu zaay dey yaal.
Nunu zeꞌ zub gyiñni trat nubicy nuÑgyoozh
dey. Gyiñ zeꞌ briily dey or dutuub lañ. Nañ
gyiñ zeꞌ ri tub casit or. Zeꞌ nañ ñi yuꞌmaná,
coz nu bdow dey lat nu gusay lugaar ub zi.
Nunu laab nañ gyiñ zeꞌ ri yanga Aroong nu
briib iꞌñ ich zeꞌ. Nunu laab nañ gyiñ zeꞌ ri
cyup gyitaꞌ nu pca leey ni Ñgyoozh. 5 Zeꞌ par
too gyiñ zeꞌ zub cyup nab ni tub lo mbecy
nu yuꞌ gyibaa nu la Querubines. Nab zeꞌ,
ndeꞌ muesht ni gyel lily ni Ñgyoozh. Nunu
ptiily loweꞌñ par nu soow ñi lugaar zeꞌ nu
ricy sulagy Ñgyoozh cyi mbecy. Tees na wac
shaal de ̱ lac zu dela coz zeꞌ.

6 Na ornu bi zu lily de coz zeꞌ, orzeꞌ de
uz nu zu riiñ lo Ñgyoozh zaab za la dey nañ
cuart loga zeꞌpar nu zaꞌ lo dey riiñ nubi cay.
7Tees tubzi lauznurzuꞌ loÑgyoozhpor cuen
ni de mbecy, tub zi la yu zeꞌ gac chuꞌy nañ
cuart cyup zeꞌ. Nunu yu zeꞌ tub tir zi gac
chuꞌy nañ cuart zeꞌ nañ tub ñaꞌn. Rza nuy
reñ nu rbic yu lo Ñgyoozh nu nac de cyiy, gal
nu nu nac de cyi mbecy. 8 Na Espiriit Yon
ni Ñgyoozh rbic mi nu gad lagy den nu lat
nu gabee zu uz riiñ nañ cuart loga zeꞌ, orzeꞌ
wac chuꞌ mbecy nañ cuart cyup zeꞌ, zeꞌ nu
blazhaꞌ zir lugaar yon. 9 Mod nu ricy dey
nañ yuꞌ zeꞌ, ndeꞌ ricy ñi nu yet lag den cuen
modnu racnudeubna. Orzeꞌ yaruuñnude
gun nu rbic mbecy lo Ñgyoozh tiem zeꞌ, gal
nu de bañcyug nu rut dey lom, de ndeꞌ wac
gyicy nap ñi lardoo mbecy, gun gabee wac
chuꞌ dey nañ cuart cyup zeꞌ. 10De uz zeꞌ tub
lo ziꞌl cuen ni dey ni de coz row mbecy ziꞌl,
gal nu ni de coz nu roꞌ ziꞌl dey. Cuen ni dey
nu lac mod gyicy caacy yu de coz. Nunu de

riiñ nu ricy de yu zeꞌ, ndeꞌ tub lo ziꞌl nu cyiiñ
ñi gal tiem nu bruu zac tub mod cub. Orzeꞌ
gyaꞌ lo de coz nu ricy de uz zeꞌ.

11Tees na Crisht bi biidmi. Byacmi uz nu
rzuꞌ lo Ñgyoozh por cuen ni den. Ricy mi de
coznapnu rzac denna. Yuꞌnu zumriiñ nañ
zeꞌ, ndeꞌ coz nap zir, nunu coz nu cyiiñ zir
gazeꞌ yuꞌnubzudeuz riiñ nañ zeꞌ. Nunuyuꞌ
zeꞌ, walab mbecy bzaay ñi. Ndeꞌ walab coz
ni gyishlombecy ii. 12Ornu Crisht guꞌmnañ
cuart nu blazhaꞌ zir yon zeꞌ, orzeꞌ wancha
num reñ chiib, ni reñ biser par nu cuic mi
lo Ñgyoozh, sinu reñ ub lam gua num. Orzeꞌ
guꞌm tub tir ziꞌl nu nac dela mbecy, nunu
bicyminu gac gruumbañden tub la. 13Gun
gyishlombecy ii rbic dey reñ chiib, nunu
rbic dey reñ tor, nunu rtush las dey diꞌñ
terner too de mbecy nu a̱ꞌ caacy, gun orzeꞌ
gyicy caacy dey yu. 14Benu ni, orzeꞌ ¡dzi zir
coz ily ricy reñ Crisht! Gun nu nac Espiriit
nu zu tub la, orzeꞌ Crisht briic mi ub mi par
tub gun nu rila sac falt ni. Nunu nu nac reñ
mi, orzeꞌ gyicy mi nu wat den lo Ñgyoozh nu
nac de coz toꞌ lo nu bicy den, de coz nu gyicy
nuyadñinugatden, gunorzeꞌgyicydencoz
nu rlagy Ñgyoozhmbañ.

15 Ndeꞌ nu Crisht nac mi biñ nu bzu trat
cub. Nu nac nu gut mi, orzeꞌ guud mod par
nu gyicy sulagy Ñgyoozh de cyi nu bicy de
mbecy nu byub ic trat loga zeꞌ. Nunu gut
mi, gunorzeꞌdembecynubzumnugacnim
zeeñ mi gyel nap nu rila waded ni yaa dey,
gal numnii Ñgyoozh nu segur la gyicy mi.

16 Na benu tub mbecy gyicy yu tub trat
nu rniiñ lac mod gyicy nu dey de coz nu yuꞌ
niy ornu gat yu, orzeꞌ rlagy ñi cuic de famil
niy nu gad lagy dembecy nu bi gut yu anzir
nu gyicy dey gal nu rniiñ lo trat zeꞌ. 17 Tees
wagyicy dey gal nu rniiñ lo trat zeꞌ lat nu
gabeembañ yu nu bzu trat zeꞌ. Sinu ornu bi
gut yu, orzeꞌgyicydeygalnurniiñ lo trat zeꞌ.
18 Ndeꞌ nu trat nu bicy Ñgyoozh nu loga la,
bzu nap dey ñi nu nac nu pshu reñ. 19Gun
Moisees blab yu dela coz nu mnii leey zeꞌ
lat de mbecy zigy. Gazeꞌ nu gush yu tub nac
gyich ña shily, nunu gush yu tub yaa yag nu
la hisopo. Orzeꞌ psal yu ndeꞌ lo reñ chiib, nu
lo reñ biser nu guꞌ can nu nis. Orzeꞌ pcooy
ndeꞌ lo gyicy ni leey, nunu pcooy ñi lat de
mbecy zigy. 20Orzeꞌnay rabyudey: “Nii reñ
nu gyicy nu chesu nap trat ni Ñgyoozh, trat
nu bzum nu gyicy yac der”, nay. 21 Niꞌ ziꞌl
mod pcooMoisees reñ ich yuꞌ yon zeꞌ, nunu
pcoo gaꞌy reñ zeꞌ lo de yuu nu nguaa nañ
ñi. 22Gun par lo leey sñuu ga la gac dela coz
yacaacy ñi nu nac reñ. Nunu Ñgyoozh rila
wayicy sulagy mi ni de mbecy benu washu
reñ.

Coz nu bzac Crisht, ndeꞌ tub gun nu briic
mi ni Ñgyoozh par nu zaꞌ lom cyi dembecy

23De coz zeꞌ, ndeꞌ nab de coz gyibaa. Tees
nimod rlagy ñi gyacaacy ñi. Nade coz rishli
nu yuꞌ gyibaa dzi zir gun ily rlagy ñi niñ.
24 Gun Crisht wanchuꞌm nañ tub yuꞌ yon
nu bzaa mbecy. Yuꞌ yon nu bzaa mbecy
zeꞌ, ndeꞌ tub nab de coz rishli gyibaa. Tees
Crisht ub la gyibaa guꞌm. Zeꞌ zum loÑgyoozh
por cuen ni de ub na. 25 Na uz nu zu riiñ
lo Ñgyoozh por cuen ni de mbecy Israeel, yu
zeꞌ rzuꞌy nañ cuart zeꞌ nu blazhaꞌ zir lugaar
yon. Tub ñaꞌn ga rzuꞌ nuy reñ bañcyug zeꞌ.
Tees Crisht wancuic mi ub mi par tub gun
lo Ñgyoozh nu zañ tir gal nu bicy de yu zeꞌ.
26Gun benu ni, orzeꞌ rlagy ñi nu zañ tir gat
minesenubzub gyiꞌ gyishlombecy. Tees na,
ornu sñuu ga gyaꞌ lo tiem, orzeꞌ bruu sac mi
tub tir ziꞌl par dela mbecy. Briic mi ub mi
par tub gun lo Ñgyoozh par nu zaꞌ lom cyi
de mbecy. 27Na dela mbecy rlagy ñi nu gat
dey tub tir ziꞌl, nunu despuees orzeꞌ gri bee
Ñgyoozh ni dey. 28Nunu niꞌ Crisht tub tir ziꞌl
briic mi ub mi par tub gun lo Ñgyoozh par
nu bzaꞌ lom cyi zigy mbecy. Orzeꞌ despuees
gruu zac mi tuubaꞌ tir, nunu ndeꞌ walabaꞌ
nu zaꞌ lom cyi de mbecy, sinu par nu co
mbañmi dembecy nu rbez nu cyidmi.

10
1 Gun leey ni Moisees nañ gal nu na tub

sheñ de coz rishli. Coz zeꞌ, ndeꞌ de coz nap
nu cyid par lo. Tees leey zeꞌ, ndeꞌ walab
ub lañ, sinu sheñ ziꞌl ñi. Nunu nu nac leey
zeꞌ, de ñaꞌn la rbic dey de gun lo Ñgyoozh.
Tees rila wac gyicy nap leey zeꞌ de mbecy
nu gyechaꞌ lom nu nac gun nu rniiñ nu cuic
dey, 2gunbenuñgyecy cyi dembecynudriib
zily Ñgyoozh nu nac gun zeꞌ, orzeꞌwat lo dey
nu nac ñii. Nunu checa dey nu cuic yu gun.
3 Tees de gun zeꞌ ricy ñi nu de ñaꞌn la yezaꞌ
lagy de mbecy de cyiy. 4Gun reñ tor nu reñ
chiib rila wac zaꞌ loñ cyi mbecy.

5 Ndeꞌ nu ornu Crisht biid mi gy-
ishlombecy ii, orzeꞌ nam rabmi Ñgyoozh:
Ruwalagy ru nu cut mbecy bañcyug lor.
Ni walagy ru nu cuic dey gun lor,
sinu bzu lily ru cuerp ne ̱.
6Ni wagyuꞌ lagy ru nu rbic mbecy gun par

nu gyaꞌ lo cyi dey.
7Orzeꞌ ya̱ mne̱e̱ lom: “Ñgyoozh, ii zu̱ par nu

gyicya̱ gal nu rlagy ru.
Ii zu ̱ par nu gyicya̱ gal nu bi cañ lo gyicy nir

nu gyicya̱”, mne̱e̱,
na Jesuuz. 8 Nu loga la mniim nu Ñgyoozh
walagy mi de gun nu rbic mbecy. Walagy
mi de bañcyug nu rbic dey lom. Walagy mi
de bañcyug nu rcaa dey gyi par nu gyaꞌ lo
cyi dey. Ni wagyedzuꞌ lagy mi de nu ndeꞌ.
Ni mniim mas rbic dey dela gun zeꞌ gal nu
rnii leey. 9Orzeꞌnigamnii Crisht lo Ñgyoozh:
“Ñgyoozh, ii zu ̱ par nu gyicya̱ gal nu rlagy

ru”, nam. Orzeꞌ Ñgyoozh bzu chum mod nu
briic dey gungulas. Orzeꞌbzunapmi tuubaꞌ
mod cub. Mod zeꞌ, ndeꞌ mod ni gun ornu
briic Jesuuz ub mi. 10 Como Jesucrisht bicy
migalnurlagyÑgyoozh,orzeꞌbyaꞌ lodela cyi
den nu nac nu tub tir ziꞌl briicmi cuerp nim
par tub gun lo Ñgyoozh.

11Nadelauznuzu riiñ loÑgyoozhdedzi la
zu dey lom, nunu zaab rbic la dey laab laab
ziꞌl gun zeꞌ lo Ñgyoozh. Tees gun zeꞌ rila wac
zaꞌ loñ de cyi. 12 Zeꞌ Crisht tub zi gun briic
mi par cyi den. Nunu gun zeꞌ cyiiñ ñi tub
la. Gazeꞌ nu gusub mi par yaa bee Ñgyoozh.
13 Zeꞌ zub mi na nu rbez mi gashtal ornu
gyicy Ñgyoozh nu gyub ic mi de losaꞌ yuum.
14 Nu nac tub zi gun bzu nap mi de mbecy
tub la, de yu nu bi byaꞌ lo dela cyi. 15Nunu
Espiriit Yon ni Ñgyoozh rbic mi nu gad lagy
den laab niꞌ ziꞌl coz. Nu loga la nam:
16 Shuaan der nam:
Nimodza trat nu gyicy du ̱dembecy Israeel.
Ornu shuub dzi zeꞌ, ya̱ gyicya̱ nu caa ic dey

de riidz nu rne ̱e̱.
Gyicya ̱ nu gad lagy dey ñi nañ lardooy, na

Shuaan
der, na Espiriit Yon ni Ñgyoozh.

17Orzeꞌ gazeꞌ nu nam:
Orzeꞌwayezaꞌ gaꞌ lagya̱ de cyi dey.
Wayezaꞌ gaꞌ lagya̱ nu shiñ bicy dey,
nam. 18Orzeꞌ ornu Ñgyoozh gyicy sulagy mi
de cyi mbecy, orzeꞌ walagyaꞌñ gun par nu
zaꞌ loñ de cyi dey.

Rlagy ñi gyechaꞌ den lo Ñgyoozh
19Ndeꞌ nu der bicy na, na gac nu wadzib

lagy la den nu chan zeꞌnu yon zir par deꞌ zir
lugaar nu nac nu pshuu reñ Jesuuz. 20 Mi
zeꞌ bicy mi nu gad tub mod par nu ded den
roꞌ negy zeꞌ nu chuꞌ den lo nu loo la gal lo
Ñgyoozh. Mod zeꞌ, ndeꞌ tub mod cub. Ndeꞌ
tubmod nu rbic gyel mbañ nu nac cuerp ni
Jesuuz. 21 Gun Jesuuz nac mi tub uz lily ni
den. Mi zeꞌ zum riiñ nu riib ic mi nañ yuꞌ
ni Ñgyoozh. 22Orzeꞌ rlagy ñi nu gyechaꞌ den
lo Ñgyoozh, nunu gac den tub mbecy nu sac
gyel rguu nañ lardoo. Nunu ornu gyechaꞌ
den lom, orzeꞌ gyicy cup na consuel lom.
Tees bicy caacy mi lardoo den, gun orzeꞌ
wat lo den nu nac cyin. Nunu bicy caacy
mi cuerp ni den nu nis cacy nu bzu nis den.
23 Orzeꞌ rlagy ñi nu gzu fert den nu nac de
coz ni Crisht nu rzeña lagy den. Rlagy ñi
nu cueꞌ nu gyicy cyup ic den, gun Ñgyoozh
segur la gyicy yac mi de coz nu mniim nu
gyicy mi. 24 Tub ga la den rlagy ñi nu rush
den shcab nu nac losaꞌn ben awad tubmod
nu locyuub na dey par nu ca zir yu losaꞌy,
nunu par nu locyuub na dey nu gyicy yu de
coz nap. 25 Nunu walagy ñi nu checa den
nu gyatublaazh na gal nu ricy la be mbecy.
Lugaar nu checa den, rlagy ñi nu gric zir

den baloor ni losaꞌn. Nunu briic zir der
baloor ni dey como rad lagy der nu bi rgaab
shuub dzi nu cyid Shuaan den.

26Gun sac reñaꞌ gun par nu zaꞌ loñ cyi den
benu zaab gyicy nap la den cyi despuees
ornu bi guꞌ lo den de coz rishli. 27Gun benu
ni gyicy den, orzeꞌ se tub zi la mod nu gac,
ndeꞌ nu dzib den nu gzac den lo cashtig ily
ni Ñgyoozh, nunu gzac den lo gyi ily nu nit
lo de losaꞌ yuum. 28Na benu tub mbecy zay
contr ni leey ni Moisees, nunu benu yuꞌ tub
cyup chon teshtig nu rniiy nu bzaac yu nu
ni bicy yu, orzeꞌ washni lagy dey yu, sinu
nii dey nu gat yu. 29 Benu ni, orzeꞌ dzi zir
cashtig ily gad ni mbecy nu rzuub yaa Iꞌñ
Ñgyoozh. Dzi zir cashtig ily gad ni mbecy nu
rgüii naañ lo reñ mi, reñ nu bzu nap trat
nu bicy nu byacaacy yu. Dzi zir cashtig ily
gad ni mbecy nu rnii zi ni Espiriit Yon ni
Ñgyoozh, biñ nunap ricy nude ubna. 30Gun
rad lagy den nu Shuaan den nam: “Ndeꞌ
cuen ne ̱ ya̱ nu rica ̱ cashtig. Ya̱ naca̱ biñ nu
gyabic i yu nu shiñ ricy”, nam. Nunu rniiñ
tuubaꞌ seꞌ nu nam: “Shuaan der ri beem ni
de mbecy nim”, nam. 31 ¡Dzi ga coz ily nu
gyet lag den yaa Ñgyoozhmbañ!

32Orzeꞌpcaa icdermodnubzacdergulas.
Na bi gud lagy der de coz ni Ñgyoozh, orzeꞌ
gugyee der nu gzac zir zañ lo coz. 33 Yuꞌ
mbecy lat der nu lo rgüii la zigymbecymnii
zi mbecy ni dey, nunu shiñ bicy nu dey yu.
Yuꞌ gaꞌmbecy lat der nu nac nuy de mbecy
nu ni mod bzac zi zeꞌ. 34 Orzeꞌ gushni lagy
derdeyunuri pres. Nunuornurboombecy
suu der, orzeꞌ gugyee der, nunu gucyit lagy
der, gun rad lagy der nu gyibaa yuꞌ coz nap
zir ni der, coz nu rila waded ni. 35Orzeꞌ cueꞌ
gac der mbecy dzidz, gun orzeꞌ gyad tub i
der nu tonaꞌ la coz ily nunacnu ricy cupder
baloor. 36 Rlagy ñi nu gagye der, gun orzeꞌ
gyicy der gal nu rlagy Ñgyoozh, nunu gyash
yaa der de coz numniimnu segur la cuicmi
ni der. 37Gun de riidz nim rniiñ:
Se ñuu zi zi tiem
par nu cyid biñ nu rlagy ñi nu cyid.
Wayicy gul lagymi.
38OrzeꞌÑgyoozh nam:
Tees de yu nu byanap lo ̱
cui mbañ dey nu nac nu ricy cup dey con-

suel lo̱.
Tees benu ca nay gyaꞌ ich yu,
orzeꞌwadzeel reñay̱, na Ñgyoozh,
rniiñ. 39 Par de ub na a̱ꞌ nac den mbecy
nu gyaꞌ ich. Ni a̱ꞌ nac den mbecy nu cha lo
cashtig. Sinu nac den mbecy nu ricy cup
consuel lom, mbecy nu gruumbañ.

11
Nu gyicy cup na consuel

1Nu gyicy cup den consuel, ndeꞌ laab niꞌ
ziꞌl nu gad lagy den nu segur la gzac na de
coz nu drish lon. Nunu nu gyicy cup den
consuel, ndeꞌ laab niꞌ ziꞌl nu gzu fert den nu
nac de coz nu wacsac na. 2 De gyitoo bel
ni den nu guꞌ gulas, de yu zeꞌ byedzuꞌ lagy
Ñgyoozh de coz nu bicy dey nu nac nu bicy
cup yu consuel lom. 3 Nu nac nu ricy cup
den consuel lom, orzeꞌ rad lagy den nu psaꞌ
lagy mi de lo la coz nu yuꞌ gyishlombecy nu
riidz nu rnii ziꞌl mi. Psaꞌ lagy mi de coz nu
rzac den, tees byaañ nu coz nuwansac den.

4NaAbeel, nu nac nu bicy cup yu consuel
lom, briic yu tub gun nim nu nap zir gazeꞌ
gun nu briic Caiing. Nunu nu nac ndeꞌ,
Ñgyoozhbicymiyupar tubmbecynusac falt
ni. Nunu gush mi gun zeꞌ niy. Nunu nu nac
nubicy cup yu consuel lom, gabee rlyuuyni
denmas bi gut yu.

5Na Enoc, nu nac nu bicy cup yu consuel
lo Ñgyoozh, orzeꞌ Ñgyoozh byash mi yu, gun
orzeꞌ cueꞌ nu ñgyat yu. Orzeꞌwangyad yu ca
zay, gun Ñgyoozh ya num yu. Tees riidz ni
Ñgyoozh rniiñ nu anzir nu gya numyu, orzeꞌ
bicy yu nu byedzuꞌ lagy mi loy. 6 Tees ni
tub la mbecy wac gyicy yu nu gyedzuꞌ lagy
Ñgyoozh loy, benu wagyicy cup yu consuel
lom. Gun cyu ziꞌl mbecy nu rlagy gyechaꞌ
lo Ñgyoozh, orzeꞌ rlagy ñi nu cheña lagy yu
nu zum, nunu rlagy ñi nu cheña lagy yu nu
benu yub yum, orzeꞌ gyabic mi iy.

7NaNoé,nunacnubicy cup yu consuel lo
Ñgyoozh, ornumniim loynu gyicy cuidad yu
de coz nu yad par lo, de coz nu nigul sac yu.
Orzeꞌ bzuub gyidag yu nim. Orzeꞌ bzaay tub
barc. Nañ barc zeꞌ bruu mbañ yu nu dela
famil niy. Nunu ni mod blyuuy nu yuꞌ falt
ni dela mbecy nu yuꞌ gyishlombecy. Nunu
Ñgyoozhbicymi yupar tubmbecynu sac cyi
nu nac nu bicy cup yu consuel lom.

8 Na Abraham, nu nac nu bicy cup yu
consuel lom, bicy yac yu nim ornu mniim
nu ruuy ledz yu. Guay tub lugaar nu mnii
Ñgyoozh nu segur la cuic mi niy. Bruuy ledz
yu mas wangad lagy yu ca par chay. 9 Nu
nac nu bicy cup yu consuel lom, pcyiiñ yu
lugaar nu mnii Ñgyoozh nu segur la cuic mi
niy. Pcyiiñ yu lugaar zeꞌ mod nu rcyiiñ
mbecy nu walab mbecy guledz. Pcyiiñ yu
nañ yuꞌ negy gal nu pcyiiñ Isaac, nu Jacob,
nu de yu nu mnii gaꞌ Ñgyoozh nu cuic mi
laab lugaar zeꞌ niy. 10Gun Abraham blez yu
tub gyedz nu bloo ic Ñgyoozh, tub gyedz nu
bzaam, tub gyedz nu rila waded ni.

11Na Sara, nu nac nu bicy cupmi consuel
loÑgyoozh,orzeꞌ guudmodnuguꞌ iꞌñmimas
tonaꞌ la guush mi. Bi bded tiem nu gaal mi
mdoo, tees bguul mi tub mdoo, gun guña
lagy mi nu Ñgyoozh gyicy mi gal nu mniim.
12 Ndeꞌ nu mas Abraham bi zuy nu gat yu,

tees ni mod guud zañ nez yu. Zañ dey. Gal
nu zañde bel baani zañ dey. Gal nu sheñ yu
uzh nu nguaa ruꞌ nisyudoo niꞌ ziꞌl zigy dey
byac yu. Wacaꞌ la lab na dey.

13 Dela mbecy zeꞌ gut dey, nunu wansac
dey lo de coz nu mnii Ñgyoozh nu segur la
cuic mi. Tees como bicy cup dey consuel
lom, orzeꞌ gud lagy dey nu par lo gyuꞌ ni
riidz nim, nunu bet lagy dey. Nunu naal
la mnii dey nu a ̱ꞌ nac dey mbecy guledz
gyishlombecy ii, sinu nac yu mbecy zu nez.
14Gun de yu nu ni rnii, de yu zeꞌ naal la rbic
deynugad lagydennurdeddeyryubyu tub
lugaarnugac ledzyu. 15Wangashdeyshcab
nu nac lugaar zeꞌ nu bruu dey. Gun benu
ñgyashdey shcab, orzeꞌñgyacmbish cya dey.
16 Tees rlagy dey tub lugaar nap zir par nu
gac ledz yu. Rlagydey tub lugaar gyibaapar
nu gac ledz yu. Ndeꞌ nu Ñgyoozhwagat lom
ornu rnii dey: “RuÑgyoozhne ̱”, rnii dey, gun
mi zeꞌ bzu lily mi tub gyedz nu gac ni dey.

17 Tiem nu bicy Ñgyoozh preb Abraham,
pshet ic yunu cuic yu iꞌñyupar tub gun lom
nu nac nu bicy cup yu consuel lom. Bzu lily
yu par nu cuic yu tub gun lom, mas mniim
loynusegur laornumniim: 18“Nunac Isaac
chechuꞌ de nez ru”, nam. 19 Abraham bicy
yu Ñgyoozh par tub biñ nu gyicy nu gyabañ
dembecy, mas bi gut yu. Nunu ndeꞌ nañ gal
nu na nu Ñgyoozh ñgyabic mi Isaac ni uz yu
ornu ñgyat yu.

20 Nu nac nu bicy cup Isaac consuel lo
Ñgyoozh, mniiy lo Jacob nu lo Esaú nu lac
gyicy nu Ñgyoozh dey par lo.

21Nu nac nu bicy cup Jacob consuel lom,
mniiy lac gyicy num de iꞌñ See. Ni bicy yu
ornu bi rgaab gat yu. Nunu briib zily yum
lat nu bzaab tiily yu lo yangay.

22 Nu nac nu bicy cup See consuel lom,
ornu sñuu ga gat yu, bzat yu tiem nu gruu
dembecy Israeel lo yu ni Egipto. Nu nac nu
bicy cup yu consuel lom, bzeeñ yu tub riidz
niy lo de losaꞌy. Orzeꞌmniiy lo dey lac gyicy
nu dey rit yu.

23Nu nac nu bicy cup de uz Moisees con-
suel lom, orzeꞌ pcach dey yu nañ tub chon
beey despuees ornu gul yu. Gun bzaac dey
nu yalagy nay nunu wanchib dey lo rey
Faraón. Wansuub gyidag dey ni de riidz niy,
numniiy nu cut dey demdoo gyeey.

24 Nu nac nu bicy cup Moisees consuel
lom, ornu bi guush yu, wansaan yu nu nii
mbecy nu nac yu iꞌñ fiñ feñ ni rey Faraón.
25Guziiy nu nap zir nu zac zi nuy dembecy
ni Ñgyoozh, gazeꞌ nu gyicy yu gusht nu nac
coz cyi par ñuu zi zi tiem. 26 Mnii tooy
nu benu mbecy güii naañ dey loy nu nac
Mesías, biñ nu cyid par lo, orzeꞌ dzi zir sac
ñi gazeꞌ dela gyel nap ni Egipto, gun pcaa ic
yu iy nu gyabic Ñgyoozh par lo. 27 Nu nac

nu bicy cup yu consuel lom, bruuy Egipto.
Wanchib yu ornu guzi lagy rey Faraón. Sinu
bzu fert yu nu nac coz nu bicy yu. Bicy yu
gal nu ricy tub mbecy nu gzac lo Ñgyoozh,
biñ nu wacsac na. 28Nu nac nu bicy cup yu
consuel lom, bzu yey saꞌ ni Pas, nunu pcaay
dembecy nu taꞌy reñ lo yaroꞌ, gun orzeꞌ anc
nu cut de mbecy zeꞌwut yu de mdoo gyeey
loga ni dembecy Israeel.

29 Nu nac nu bicy cup de mbecy Israeel
consuel lom, orzeꞌ bded dey lo nisyudoo ña
lo yu wach. Orzeꞌ de mbecy Egipto bicy pee
gaꞌ dey nu ni ñgyicy yu. Orzeꞌ de yu zeꞌ gut
dey lo nis.

30 Nu nac nu bicy cup de mbecy Israeel
consuel lo Ñgyoozh, orzeꞌ ornu blazh bicy
dey marchaar gagy dzi dub yub la ich loꞌ
nu rsoow ruꞌ gyedz Jericó, orzeꞌwes saa lañ.
31Nu nac nu bicy cup tub biñ congal nu la
Rahab consuel lo Ñgyoozh, orzeꞌwancut dey
mi ornu biit dey deꞌ zir mbecy wangyeñ,
gun Rahab bredz mi de yu nu gua tuꞌ cuen
por cuen ni de mbecy Israeel nu cha dey
yuꞌm.

32Walagy ñi nu ne ̱e̱ zira̱. Sac tiem par nu
zata ̱ Gedeón, par nu zata ̱ Barac, par nu zata̱
Sansón, par nu zata̱ Jefté, par nu zata ̱ Dabi,
par nu zata ̱ Samueel, par nu zata̱ de yu nu
mnii por cuen ni Ñgyoozh. Sac tiem nu zata̱
de yu zeꞌ lor. 33Tees nu nac nu bicy cup dey
consuel lo Ñgyoozh, guꞌ dey gyel yuu, nunu
bicy dey gan bee nasyoong la. Bicy dey gyel
fushtiz gal nu rlagy ñi. Ñgyoozh briic mi de
coz nu mniim nu segur la cuic mi ni dey.
Psoow dey ruꞌ biidz. 34Psu dey gyi ily. Bruu
chu dey lo mbecy nu ngulagy nu ñgyut dey
numandzicy. De yu nu gugyidz byafert dey.
Nunu lily na dey lo gyel yuu. Bicy dey gan
bee nac gaa la soldad nu nac losaꞌ yuuy.
35Nu nac nu bicy cup de biñ mñaa consuel
lo Ñgyoozh, orzeꞌ byabañ famil nim ornu gut
yu.
Yuꞌ gaꞌ dey nu pshet zi mbecy yu gal gut

lay. Wanshet ic dey nu laa mbecy yu, gun
orzeꞌ ornu gyabañ yu, orzeꞌ cyiiñ yu tub
mod nu nap zir. 36 Yuꞌ nu mnii zi mbecy
ni dey. Yuꞌ nu bgaaz mbecy dey nu cuart.
Yuꞌ nu pca cuuñmbecy dey nu caden, nunu
pshet lag dey yu nañ yuꞌ gyiib. 37 Yuꞌ nu
bgoow gyitaꞌ dey yu. Yuꞌ nu bicy cyup laꞌ
mbecy dey nu sier. Yuꞌnubiitmbecy dey nu
mandzicy. Yuꞌ nu gusa dey nu shab yu nu
byaa nu gyid shily o nu gyid chiib. Yuꞌ nu
nac dey mbecy zi. Yuꞌ nu psheed zi mbecy
dey. Yuꞌ nu bicy ras numbecy dey. 38A ̱ꞌ yad
ñi ni cualcyer la mbecy gyishlombecy ii nu
chesa de mbecy nap zeꞌ lat dey. Tees gusa
dey gal gusa de mbecy zu nez. Gusa dey
lugaar ub zi, nunu gusa dey too bicy. Pcyiiñ
dey gyeegynubduuñdey lo yu, nunupcyiiñ
dey nañ blyuu.

39De yu zeꞌ, mas byedzuꞌ lagy Ñgyoozh lo
dey nu nac nu bicy cup dey consuel lom,
tees wansac dey lo coz nu mniim nu segur
la gyicy mi. 40 Gun Ñgyoozh bloo ic mi tub
mod nu nap zir par de ub na. Mod zeꞌ, ndeꞌ
nu gyicy napmi dey nu de ub na.

12
Ca gaa la ic den Jesucrisht

1Ndeꞌ nu como tonaꞌ la mbecy zigy blyuu
dey ni den de coz nu bzac dey nunac Crisht,
orzeꞌndeꞌnu rlagyñi zu chudendela coznu
ricy ñi nu wagac gyicy paa den, nunu rlagy
ñi loo chu den dela cyi nu ricy mandaar de
ub na. Rlagy ñi nu loo lo den gal nu rboo lo
dembecy ornu rash dey carer. 2Rlagy ñi nu
cagaa la ic den Jesuuz. Mi zeꞌblyuumniden
lac mod gyicy na nu nac de coz nu bicy mi.
Nunu bicy yac zaꞌ lam nu de coz nu rlagy
Ñgyoozh. Gut mi lo cruuz. Wangyicy cuen
lam ti toꞌ lo gut mi, gun rad lagymi nu ornu
lazh zac zim, orzeꞌ chesu cyit lagy mi. Orzeꞌ
gusub mi par yaa bee Ñgyoozh zeꞌ nu riib ic
mi.

3 Orzeꞌ gush der shcab nu nac de coz nu
bzac mi. Tonaꞌ la guzi lagy de mbecy cyi
lom, tees gugyeem. Orzeꞌ ndeꞌ nu gush der
shcab nu nac mi, gun orzeꞌ cueꞌ nu gatsiñ
der, nunu cueꞌ shiꞌñ der baloor. 4Gun lat nu
za der contr ni de cyi nu ricy mbecy, nigul
coo lo der gashtal gat lar. 5 ¿Amnit lagy der
consef nu briic Ñgyoozh ni der como iꞌñ mi
nac der? De riidz zeꞌ rniiñ:
OrzeꞌÑgyoozh nam:
Iꞌña,̱ cueꞌnii toodernu se la la sac cashtig nu

rbic Shuaan der nir ornu rshuu num
der.

Ni cueꞌ shiꞌñ der baloor ornu rdzaꞌmni der.
6Gun benu Shuaan ru rcam tubmbecy,
orzeꞌ rshuu num yu.
Nunu cuic mi cashtig ni de mbecy nu gyash

mi par nu gyac dey iꞌñmi, nam,
rniiñ. 7Orzeꞌ gugyee der ornu rzac zir, gun
Ñgyoozh gyicy num der gal nu ricy num tub
iꞌñ mi, gun sac la tub yu nguzh nu washuu
nu uz yuy. 8 Benu washuu num der gal nu
ricy num dela iꞌñ mi, orzeꞌ walab iꞌñ nap
mi nac der, sinu iꞌñ gyish ziꞌl nac der. 9 Na
de uz den nu yuꞌ gyishlombecy ii, de yu zeꞌ
rbic yu cashtig ni den, nunu rca lagy den
loy. Orzeꞌ dzi zir ricy ñi presis nu “O” nii der
ni uz na nu zub gyibaa, gun orzeꞌ cui mbañ
den. 10 Na de uz na nu yuꞌ gyishlombecy
ii, rbic dey cashtig ni den dub gal lac rnii
too dey nu nap par ñuu zi ziꞌl tiem. Tees
Ñgyoozh, ornu rshuu num den, ndeꞌ tub coz
nap par de ub na, gun orzeꞌ gac den mbecy
cacy gal nu caacy ub mi. 11 Tiem nu rzac
den lo cashtig zeꞌ, shni rzac den rziin, nunu
walab nu yet lagy den. Tees despuees orzeꞌ
de yunupshuunumzeꞌ gyad i dey. I dey zeꞌ,

ndeꞌ nu cyiiñ dey nu gyel ri zu, nunu cyiiñ
deymod nu rlagy ñi.

Nez nu li byub der char
12Orzeꞌ de coz ni Crisht, ndeꞌ nañ gal nu

na tub coz nu psuun ñi der. Orzeꞌ yaa gutsiñ
der, briic der fers niñ. Nunu tib gut siñ der
briic der fersniñ. 13Nununeznu li byubder
char, gun orzeꞌ gyiꞌr nu byatis zeꞌ gyanap ñi
lugaar nu gyatis zir ñi.

14Bicy dernunap chuꞌdernu losaꞌr, nunu
bicy der nu chuꞌ der nu gyel cacy, gun ni
tub la mbecy wazac yu lo Ñgyoozh benu a̱ꞌ
nac yu mbecy cacy. 15 Bicy cuidad der nis
ruu su tub mbecy lat der nu wazac yu lo de
coz nap nu leew la ricy nu Ñgyoozh de ub
na. Nunu bicy cuidad der nis gyac der gal
nu na tub gyish lya. Ornu lazh galy ñi, orzeꞌ
gyicy ñi da ̱y nu zañ mbecy nu benen niñ.
16Bicy cuidaddernuni tub la der cueꞌ gal ru
mbecy nu wanchelaar. Nunu bicy cuidad
der nu ni tub la der cueꞌ zat naañ der coz
nu druu lo Ñgyoozh. Gun Esaú ni bicy yu.
Biit yu dela coz nu yad ñi nu gad niy nu nac
yu iꞌñ loga par tub zi comid. 17 Orzeꞌ rad
lagy der nu despuees ngulagy yu nu nii uz
yu nu nap gyicy nu Ñgyoozh yu, tees bzuub
yaauz yu rishniiy, gunmas biiñ lay nubyub
yumodnuñgyicynapyu coznubicy yu, tees
wangadaꞌmod.

18 Na de ru wangyicy der gal nu bicy de
mbecy Israeel ornu bechaꞌ dey bicy Sinaí.
Bechaꞌ dey lo tub coz nu guc bzaac dey.
Bechaꞌ dey bicy Sinaí, zeꞌ nu rca gyi ily,
nunu zeꞌ nu cow, lugaar shni, zeꞌ nu druu
bi ily. 19 Bechaꞌ dey zeꞌ nu rdulaa trompet.
Bechaꞌ dey zeꞌ nu zaab tiꞌÑgyoozh nu rniim.
Bechaꞌ dey lugaar zeꞌ. Orzeꞌ ornu de mbecy
zigy güeñ dey nu rnii Ñgyoozh, orzeꞌmnish-
baa dey lom nu cueꞌ gaꞌ niim. 20 Gun wan-
gagyee dey ornu güeñ dey nu rniim ornu
nam: “Mas gal tub bañcyug, benu zuub gyiꞌ
ma too bicy ii, orzeꞌ rlagy ñi goow gyitaꞌ dey
ma gal gat la ma o rlagy ñi nu cut dey ma
nu yag too lyuch”, nam. 21 Tantaꞌ nu coz ily
bzaac dey. Mas Moisees nay: “Rash la bisa ̱
tantaꞌ nu rdziba ̱”, nay.

22Zeꞌ na de ru bechaꞌ der bicy Sión, gyedz
ni Ñgyoozh mbañ, gyedz Jerusaleeng nu ri
gyibaa. Bechaꞌ der zeꞌ nu yuꞌ anc zigy tonaꞌ
la. 23 Bechaꞌ der zeꞌ nu yuꞌ tublaazh de iꞌñ
Ñgyoozh, de yu nu ca nu la gyibaa. Bechaꞌ
der loÑgyoozh, biñ nu gri bee ni delambecy.
Bechaꞌ der lo de espiriit ni de mbecy nap
nu guꞌ gulas, de yu nu byanap lo Ñgyoozh.
24 Bechaꞌ der lo Jesuuz, biñ nu bzu tub trat
cub. Bechaꞌ der lo reñmi, reñ nu bicy caacy
de ub na. Reñ Abeel mniiñ nu rlagy ñi
cashtig, tees reñ Jesuuz nap zir rniiñ.

25 Orzeꞌ bicy cuidad der nu cueꞌ zuub
yaa der rishnii biñ nu rnii nu den. Gun

de yu nu bzuub yaa riidz nu mnii Ñgyoozh
gyishlombecy ii ornumniim lo deynu gyicy
cuidad dey, de yu zeꞌ wangac ndruu dey lo
cashtig. Benu ni, orzeꞌ segur la wac ruu
chu den lo cashtig, benu zuub yaa den biñ
nu gashtal gyibaa rnii nu gyicy cuidad den.
26Tiem zeꞌ ornumniim, bicymi nu pcueñ la
gyishlombecy ii, tees na rniim loon: “Stub
tir ya̱ cueña̱ gyishlombecy, nunu niꞌ ziꞌl
cueña̱ gyibaa”, nam. 27 Ornu mniim “Stub
tir”, orzeꞌ naal la rabee nu de coz nu psaꞌ
lagy mi, cueñ mi ñii. Orzeꞌ co chum de
coz nu rcueñ, gun orzeꞌ de coz nu wacueñ,
gyiyeeñ ñi. 28Tees gyel gubier ni Ñgyoozhnu
rbicmi ni den, ndeꞌ coz nuwacueñ. Ndeꞌ nu
gyicydengraseerniÑgyoozh,nunugriib zily
denmi tubmod nu gyedzuꞌ lagymi. Ca lagy
den lom, nunu dzib na lom. 29Gun Ñgyoozh,
biñ nu nac du den, mi zeꞌ nam gal nu na tub
gyi nu rnit lo.

13
Lacmod gyicy na coz nu rlagy Ñgyoozh

1Rlagy ñi tub ga la der zaab ca zir der de
bicy ru nu nac Crisht. 2Cueꞌ nit lagy der nu
nii nur de mbecy nu walab mbecy guledz
nunu cha nu der yu yuꞌr. Yuꞌmbecy ornu ni
bicy deymaswangad lagy dey cyu, teesmas
anc briic dey yuꞌ chuꞌy. 3 Ca ic der de yu nu
yuꞌ nañ yuꞌ gyiib. Bicy der nu ri gaꞌ der nañ
yuꞌ gyiib nur dey. Ca ic der de yu nu rzac
zi, gun niꞌ de ru ricy cup der tub cuerp nu
rzaczi. 4Delambecyrlagyñinuca lagyyu lo
compromis nu ricy yu ornu rchelaay. Nunu
rlagy ñi gyicy paa de mbecy nu rchelaa zeꞌ
nu losaꞌy, gun Ñgyoozh cuic mi cashtig ni de
mbecy nu ral losaꞌ nuwanchelaa.

5Cueꞌ ca der tiñ. Nunu gush der shcab nu
beñ ca na la nu ricy cup der. Gun Ñgyoozh
nam: “Ya̱ rila wazeeña̱ ru, nunu rila waza-
ana̱ ru”, nam. 6Orzeꞌwadzib la den gac niin
tub riidz. Ndeꞌ
Shuaan den,
mi zeꞌ biñ nu locyuub ya̱.
Orzeꞌ rila wadziba̱,
gun se la la coz gac gyicy numbecy ya̱
rniiñ. 7Pcaa ic derde yunubyub ic ru gulas,
de yunupshaal riidzniÑgyoozh lo der. Gush
der shcab nu nac de coz nap nu guc par
nu nac nu pcyiiñ dey gyishlombecy, nunu
gushdermodnu gusa dey ornu gusa nudey
Crisht. 8 Jesucrisht laab mi naag, nunu laab
mi na, nunu laab mi par tub la. 9Orzeꞌ cueꞌ
ruu chu der lo de coz nu laab ñi nu nac zañ
lo riidznugareñ zanu rlyuumbecy. Nap zir
nu zu fert den nañ lardoon. Ni gyicy den nu
nac faboor nu leew la ricy Ñgyoozh, walab
nu nac nu gyicy den tubmod nu ta na nu de
coz nu don. De yu nu ricy mod nu ta zeꞌ rila
wanruu nap dey nu nac ñii.

10De uz nu zu riiñ nañ yuꞌ negy nu briib
zily de mbecy Israeel Ñgyoozh rila sac rish-
beeynudugyi deydegyelnapnuradnunac
gun ni de ub na nu gua lo Ñgyoozh. 11 Tees
uz nu rza lo Ñgyoozh por cuen ni de mbecy
Israeel, yu zeꞌ rza nuy reñ bañcyug lugaar
zeꞌ nu yon zir par deꞌ zir lugaar. Gun orzeꞌ
cuic yu reñ zeꞌ par nu cyib ñi de cyi de
mbecy. Tees cuerp ni bañcyug zeꞌ rcaa dey
gyiñ gal zet ruꞌ gyedz. 12Ndeꞌ nu niꞌ Jesuuz
gut mi zet ruꞌ gyedz. Gut mi par nu cyib mi
cyi mbecy nu nac reñ mi. 13Orzeꞌ gal nu mi
zeꞌ gut mi zet ruꞌ gyedz, niꞌ rlagy ñi ruu chu
den lo mod nu ricy deꞌ zir mbecy. Gun gal
numi zeꞌ bruu gyelmbecy nim ornu gutmi,
orzeꞌ niꞌ ziꞌl de ub na shet ic na nu gruu gyel
mbecy nin nu nac mi. 14Gun gyishlombecy
ii sac tubgyedznuchuꞌden tub la, sinu ryub
den tub gyedz nu gruu zac par lo. 15 Ndeꞌ
nu rlagy ñi nu dub laa tiem gyabic den gyel
mbecy ni Ñgyoozh nu nac Jesucrisht. Ndeꞌ
gun nu rlagy ñi gric den nim. Gun zeꞌ dric
den nim nu ruꞌ den ornu rzat nam. 16 Cueꞌ
nit lagy der nu nap gyicy ru. Nunu tub ga la
derblocyuubder losaꞌr, gunndeꞌ tub gunnu
gyedzuꞌ lagy Ñgyoozh.

17Bzuub gyidag der ni de yunu riib ic der,
nunu “O” nii der ni de riidz nu rnii dey, gun
dey zeꞌ rña dey de ru. Nunu rad lagy der nu
de yu zeꞌ zeed cuen dey lo Ñgyoozh nu nac
coz nu ricy yu. Bicy der nu dub gusht la
gyicy dey riiñ nim. Cueꞌ nu shni gyicy dey
riiñ nim, gun benu ni, orzeꞌ wac locyuub
dey de ru.

18 Zaab cyiñ la der lo Ñgyoozh nu nac ya̱.
Gun segur la de ub na wat lo den nu nac de
coz nu ricy na, gun dub laa tiem rlagy den
gyicy na mod nap. 19 Nunu ya̱ rnishba ̱a̱ lo
der nu fert cyiñ der lo Ñgyoozh ne̱, gun orzeꞌ
yap gyiilya ̱ lo der.

Nu rgyiiñ yu lo Ñgyoozh nu nac dey
20Orzeꞌ Shuaanden Jesuuz nacmi biñ lily

nu rña de mbecy nu nac shily nim nu nac
reñ mi nu bzu nap trat ni Ñgyoozh nu rila
waded ni. Orzeꞌ Ñgyoozh, biñ nu rbic gyel ri
zu,mi zeꞌbicyminubyabañ Jesuuz. 21Orzeꞌ
mi zeꞌ cuic mi la ziꞌl coz nu galagy ñi ni der
parnugyicydergalnurlagymi. Nunugyicy
minugyicyderdecoznugyedzuꞌ lagyminu
nac Jesucrisht. ¡Mi zeꞌ ricy cup mi gyel lily
tub la! ¡Laab ni gac ñii!

22Derbicyna, ya ̱ rnishba ̱a̱ lo dernupase ̱z
zuub gyidag der de consef nu rica ̱ ni der,
gun gyicy nu pca̱a̱ ii, nii tub gyicy miꞌ. 23Ya̱
rlagya̱ nu gad lagy der nu bicy na Timoteo,
bi bruuy nañ yuꞌ gyiib. Benu cyid gyiily yu,
orzeꞌ yap du ̱ yu ornu yap güii̱̱ de ru.

24 Ya̱ zeeda̱ ñgyoozh ni de yu nu riib ic lat
der, nunu zeeda ̱ ñgyoozh ni dela mbecy ni
Ñgyoozh. Dembecy Italia zeedaꞌdeyñgyoozh

ni der. 25 Ñgyoozh gyicy mi faboor nu nap
gyicy num dela der.

Santiago
Gyicy nu bzeed Santiag lo de

mbecy Israeel
1 Ya̱ Santiag, tub yu nu ricy coz nu rnii

Ñgyoozh nunu coz nu rnii Shuaan den Je-
sucrisht. Shnu ̱ de ru, de trocyup nac nez
de mbecy Israeel nu brush las dutuub la
gyishlombecy.

Shcab nu druu lo Ñgyoozh
2 De ru bicya ̱, gush der shcab nu dzi ga

nap ornu gzac der lo de lo la preb, 3gun rad
lagy der nu ornu gyicy der gan de preb zeꞌ
nu nac nu ricy cup der consuel lo Ñgyoozh,
orzeꞌ gac der mbecy nu gagye. 4Bicy der nu
gagyer, gun orzeꞌ gyanap zaꞌ la der. Nunu
orzeꞌgacdermbecynubi gul shcabni, nunu
gac der mbecy nu wagyicy falt ni tub la coz
ni.

5 Na benu ca na der sac shcab nir, orzeꞌ
rlagy ñi nu cyiñ der ñii lo Ñgyoozh. Orzeꞌmi
zeꞌ cuicmi shcabni der, gunÑgyoozh cuic zaꞌ
lam shcab ni mbecy, nunu ni wayicy tañmi
ornu ni cuic mi. 6Ornu cyiñ der lom, orzeꞌ
rlagy ñinu gyicy cup der consuel lom, nunu
rilawalagyñinunii toodernudzi gawayicy
mi gal nu nii der. Mbecy nu ni nii too, yu
zeꞌ nay gal nu na nguuly ni nisyudoo. Bi rza
nuñ ñi par re par ii la. 7 Yu nu ni na, cueꞌ
la saꞌ lagy yu nu gad coz nu gruu lo Ñgyoozh
niy. 8Gun na la rnii tooy tub coz. Ina reñaꞌ
coz bi rnii gaꞌ tooy. Orzeꞌ a̱ꞌ fert yu nu de coz
nu ricy yu.

9 Na de bicy na nu shni yuꞌ, rlagy ñi
nu gyet lagy yu ornu ricy zily Ñgyoozh yu.
10 Nunu de bicy na nu guaniꞌñ, rlagy ñi nu
gyet lagy yu ornu Ñgyoozh niim loy nu se
la la sac yu. Gun yu guaniꞌñ nay gal nu
na tub gyee ni gyish, gun wagagyee tuñ ñi.
11Gun ornu driib doo, orzeꞌ yet nu zig, orzeꞌ
rawach gyish zeꞌ. Orzeꞌ rlag gyee niñ. Orzeꞌ
nit lo nu cyit nañ. Niꞌ ziꞌl yu guaniꞌñ ded niy
lat nu rded yu dalje ̱z niy.

Zumbecy shcab ti gyicy yu coz cyi
12 Dzi ni de mbecy nu ragyee ornu rac

preb yu, gun ornu gyicy yu gan de preb zeꞌ,
orzeꞌ Ñgyoozh gyabic mi iy. Iy zeꞌ, ndeꞌ nu
cui mbañ dey nuy mi tub la. Ndeꞌ tub i dey
nu mniim nu segur la cuic mi ni dey benu
rca deymi. 13Benu ca nambecy nii tooy nu
gyicy yu coz cyi, orzeꞌ cueꞌniiy nu: “Ñgyoozh
bicy mi nu ni rnii to̱o ̱”, niiy. Gun Ñgyoozh
rila wagnii toom ti gyicy mi cyi. Nunu ni
wagyicy mi nu nii too mbecy nu gyicy dey
cyi. 14 Sinu de coz a̱ꞌ nap nu yuꞌ nañ lardoo
mbecy ricy ñi nu rlagy yu shiñ gyicy yu.
Ndeꞌ nu rnii too dey nu gyicy yu cyi. 15Na

ornu cuic dey lugaar nu shiñ gnii tooy, orzeꞌ
ndeꞌ gyicy ñi nu ricy dey cyi. Nunu ornu bi
gubee dey nu ricy yu cyi zeꞌ, orzeꞌndeꞌ gyicy
ñi nuwazacaꞌ dey lo Ñgyoozh, nunu gat dey.

16 Der bicy ya̱, cueꞌ zaan der nu gadzar.
17Dela coz nap nunu dela coz nu sac falt ni
nu bi rad ni den, druuñ gal gyibaa. Druuñ
gashtal lo la Ñgyoozh,Uz na, biñ nu psaꞌ lagy
dela gyinu taꞌbaa. Mi zeꞌ rilawadzanunam
ni ñu miiñ la. 18 Briic mi gyel mbañ ni den
nu nac riidz rishli nim, gun ndeꞌ coz nu ub
mi rlagy mi. Nunu orzeꞌ na den gal nu na
cosech nu pteꞌm loga la lo dela coz nu psaꞌ
lagymi.

Mod nu chuꞌmbecy ni Ñgyoozh
19Ndeꞌ nu na der bicy na, pcaa ic der de

coz nu rne ̱e̱ lor. Tub ga la der rlagy ñi nu zu
der altant parnuzuubgyidagderni de riidz
nu rdunii. Tees guly gzu der par nu niir,
nunugulyaꞌ gzuderparnu chaꞌ ic ru. 20Gun
gyel chaꞌ ic ni mbecy rila wayicy ñi coz nu
gyedzuꞌ lagy Ñgyoozh. 21Ndeꞌ nu bzaan der
dela coz bag, nunubzaander dela cyi nudzi
bded ruꞌ gaꞌ la ricy der. Nunu “O” mnii der
ni de riidz nu bzeeñ Ñgyoozh nañ lardoor.
Riidz zeꞌ cyiiñ ñi gyicy ñi nu gruumbañ der.

22 Cueꞌ nu zuub gyidag ziꞌl der riidz nim,
sinu niꞌ ziꞌl rlagy ñi nu gyicy yac der niñ.
Gun benu nu zuub gyidag ziꞌl der ñii, orzeꞌ
laab ub ziꞌl der rguur ub ru. 23Gun cyu ziꞌl
mbecy nu rzuub gyidag ziꞌl de riidz zeꞌ, zeꞌ
wagyicy yac yu niñ gal nu rniiñ, orzeꞌ yu
zeꞌ nay gal nu na tub mbecy nu rgüii lo nu
tub guan. 24 Na ornu lazh güiiy loy la nay,
orzeꞌ nez za ziꞌl yu bi mniitaꞌ lagy yu la nay.
25 Tees yuꞌ mbecy nu wagnit lagy yu de coz
nu reñ yu. Sinu nap zir rguꞌ cuen yu de leey
ni Ñgyoozh nu sac falt niñ, de leey nu gyicy
nu gruu chuy lo cyi. Nap rsyaꞌy leey zeꞌ,
nunu ricy yac yu niñ. Orzeꞌ Ñgyoozh gyicy
mi nu gruu nap de coz nu ricy mbecy zeꞌ.

26 Benu tub mbecy rash yu shcab nu ricy
yac yu de coz nu rlagy Ñgyoozh, tees wagac
gyub ic yu de coz nu rniiy, yu zeꞌ rguuy laab
ub yu. Nunu se la la sac ñi niy mas ricy
yu coz nu rlagy Ñgyoozh. 27 Par Ñgyoozh, Uz
den, i mod rlagymi gyicymbecy benu rlagy
yu mod nu seꞌñ nunu mod nu rishli: orzeꞌ
rlagy ñi nu locyuub dey de yu nguzh zi nu
sac uz. Nunu rlagy ñi nu locyuub dey de
byud ornu deet rzac mi. Nunu rlagy ñi nu
cueꞌ shet ic dey nu gabag yu ni de cyi nu yuꞌ
gyishlombecy ii.

2
Tub ziꞌl mod gyicy nu der delambecy

1Der bicya̱, como ricy cup der consuel lo
Shuaan den Jesucrisht, biñ nu dzi lily na,
walagy ñi nu reñ ga lamod gyicy nu der tub
ga mbecy dub gal nu na dey. 2 Gyicy pee

lan lat nu yuꞌ tublaazh der ruꞌña tub mbecy
guaniꞌñ gal nu tubmbecy zi. Mbecy guaniꞌñ
zeꞌ ri tub biꞌ or yaay nunu cyit na shab yu.
Zeꞌ mbecy zi zeꞌ cuiñ shab yu. 3 Orzeꞌ nap
ricy nu der yu nu nap na shab zeꞌ. Orzeꞌ nii
der gab ruy: “Ii bzub tub lugaar nap”, niir.
Zeꞌ orzeꞌ nii gaꞌr gab ru mbecy zi zeꞌ: “Bzu
la ñuu zeꞌ ga, o bzub la mas ñuu lo yu la ii”,
nii der. 4 Benu ni gyicy der, orzeꞌ reñ ga la
mod ricy nu der tub ga losaꞌr, nunu nu nac
nu shiñ rnii too der, orzeꞌ rcui dermbecy nu
rnii nur.

5Der bicy na, bzuub gyidag der. Ñgyoozh
bicy mi nu de mbecy nu gyel zi zu gy-
ishlombecy ii, de yu zeꞌ guaniꞌñ dey nu nac
nu dzi ricy cup dey consuel lom, nunu gyicy
mi nu chuꞌ dey lat de mbecy nu riib ic mi,
gunndeꞌ gyel napnumniimnu segur la cuic
mi ni dela mbecy benu ca dey mi. 6 Tees
de ru rboor gyel mbecy ni de mbecy zi. ¿A
walab nu de mbecy guaniꞌñ, de yu zeꞌ ricy
yu nu deet rzac ru? ¿A walab de yu zeꞌ rza
nu dey de ru lo de fushtiz? 7 ¿Awalab de yu
zeꞌ yu nu rnii zi ni Jesucrisht, biñ nu rzat zi
mbecy ornu rzat zi dey de ru?

8Benugyicy yac der gal nu rnii leey zub lo
ni Ñgyoozh, zeꞌ nu rniiñ: “Pca der losaꞌr gal
nu rcar ub ru”, rniiñ, benu ni ricy der, orzeꞌ
nap. 9 Tees benu reñ ga la mod gyicy nu
dermbecy dub gal nunay, orzeꞌ ricy der cyi,
nunu yuꞌ falt ni der par lo leey ni Ñgyoozh.
10Gun benu tub mbecy rzuub gyidag yu ni
dela coz nu rnii leey, zeꞌ grusu tub coz nu
wazuub gyidag yu, orzeꞌ yu zeꞌ yuꞌ falt niy
nu dela leey. 11 Gun Ñgyoozh rniim: “Cueꞌ
gal rumbecy nu wanchelaar”, rniim. Nunu
laab mi rniim: “Cueꞌ cut ru losaꞌr”, rniim.
Orzeꞌ benu tub mbecy nu wagal losaꞌ nu
wanchelaa, zeꞌ cut yu losaꞌy, orzeꞌ yu zeꞌnac
yu tub yu nu yuꞌ falt ni par lo leey. 12Orzeꞌ
bicy cuidaddernude coznugyicy ru, gal nu
de coznunii der, gunÑgyoozh ri beemni der
modnu rnii leey nu bicy nu bruu chu den lo
de cyi. 13Teesbenudembecywagashni lagy
dey losaꞌy, orzeꞌ niꞌ Ñgyoozhwashni lagy mi
dey ornu gri beemniy. Tees de yu nu rashni
lagy losaꞌ gruu nap dey tiem nu gri beem ni
dey.

De coz nu ricymbecy ndeꞌ gyicy ñi nu gad
lagy na ti ricy cup yu consuel

14 Der bicy na, ¿la ñuu cyiiñ ñi benu tub
mbecy rniiy nu ricy cup yu consuel lo Cr-
isht, zeꞌ wagyicy yu ni tub la coz nap? ¿A
gac gruu mbañ yu nu nac nu ricy cup yu
consuel lom benu ni mod ricy yu? Rila wac
gruu mbañ yu. 15 Gyicy pee lan grusu tub
bicy na o tub zan na nu sac shab dey o nu
sac coz nu gow dey. 16 Benu nii der: “Gua
na, nunu Ñgyoozh gac num ru; pchaꞌ lagy ru
na, nunu bdow nap”, nii der, orzeꞌ ¿la cyiiñ

ñi? Benu wabic der de coz nu galagy ñi ni
dey par nu zu nap lagy yu, orzeꞌ ndeꞌ se la la
cyiiñ ñi. 17Orzeꞌ benu consuel ziꞌl gyicy cup
na loCrishtparwacabee ti nap ricyna, orzeꞌ
consuel nu ricy cup na lom zeꞌ, ndeꞌ nañ gal
nu na tub coz gut.

18 Tees cyup ridz grusu mbecy lat der nu
niiy: “Ru ricy cup ru consuel. Zeꞌ ya ̱ ricya ̱
coz nap”, niiy. Orzeꞌ ru rila wac gyicy ru
nu cheña lagya̱ nu ricy cup ru consuel lo
Ñgyoozh benu se la la coz nap ricy ru. Tees
ya ̱ gac gyicya̱ nu cheña lagy ru nu ricy cupa ̱
consuel lom nu nac de coz nap nu ricya ̱.
19 ¿A zeña lagy ru nu zu tub zi Ñgyoozh? Dzi
ganapbenuni zeña lagy ru, teesniꞌdenuras
zeña lagy dey nu zu tub zi Ñgyoozh. Nunu
rash la bis dey nu tantaꞌ rdzib yu. 20 ¡Mbecy
ton! ¿A rlagy der lyu ̱u̱ nir nu benu ricy cup
der consuel lom, parwacabee ti nap ricy ru,
orzeꞌ se la la cyiiñ ñi nu ricy cup ru consuel
lom? 21Ñgyoozh bicymi Abrahamgyitoo bel
ni den par tubmbecynapnunac de coz nap
nu bicy yu ornu pshet ic yu nu cut yu iꞌñ yu
Isaacpar tubgun lomezni gunnim. 22Orzeꞌ
Abraham cyup coz nu bicy yu. Bicy cup yu
consuel lom, nunu bicy yu coz nu rlagy mi.
Nunu rabee nu rishli bicy cup yu consuel
lom nu nac de coz nu bicy yu. 23Orzeꞌ guc
ñi gal nu rnii riidz ni Ñgyoozh zeꞌ nu rniiñ:
“Abraham bicy cup yu consuel lo Ñgyoozh,
nunu nu nac ndeꞌ Ñgyoozh bicy mi yu par
tub mbecy nap”, rniiñ. Ndeꞌ nu rnii dey,
“Abraham, yu zeꞌ nac yu amig ni Ñgyoozh”,
rnii dey.

24 Orzeꞌ rad lagy den nu mbecy gyanap
dey lo Ñgyoozh nu nac de coz nap nu ricy
yu, walab tub lo ziꞌl nu nac nu gyicy cup
yu consuel lom. 25Niꞌ ziꞌl mod bzac tub biñ
congal nu la Rahab. Byanap mi lo Ñgyoozh
nu nac de coz nu bicy mi ornu briic mi yuꞌ
nu guꞌ dembecy Israeel, nunu blocyuubmi
dey ornu briicmi reñaꞌ nez nu briib dey dze
ga. 26Orzeꞌ benu tub cuerp sac espiriit niñ,
orzeꞌndeꞌ tub cuerp gut. Niꞌ ziꞌl nu gyicy cup
den consuel lo Crisht, ndeꞌnañgal nuna tub
coz gut benuwacabee ti coz nap ricy den.

3
Lyudzmbecy

1Der bicy na,walagyñinudzi zañder gac
ru moscuel, gun bi rad lagy der nu ya̱ nu
de moscuel ta zir gyicy nu Ñgyoozh de ̱ ornu
gri beem ne̱ de̱. 2 Dela den zañ tir radzan.
Benu tub mbecy wagadzay nu nac de riidz
nu rniiy, orzeꞌ yu zeꞌ sac la falt niy. Gac gyub
ic yudutuub la cuerpniy. 3Gyicy pee lan gal
tub cuay, ornu zuun fren ruꞌma. Orzeꞌ nap
gyeñ ma. Orzeꞌ gac lyuun ni ma ca ziꞌl zeꞌ
nu galagy na cha dun ma. 4O gyicy pee lan
gal nu ricy tub barc. Coz ily nac ñii, nunu

bi ily rzuub yaañ ñi. Tees nu nac tub timo̱o ̱
miꞌ, orzeꞌ yu nu rsaañ gac cha nuy ñi ca ziꞌl
zeꞌ nu galagy yu. 5Niꞌ ziꞌl rzac de ub na nu
lyuudz na. Ndeꞌ tub lugaar miꞌ ni cuerp ni
den, tees tonaꞌ la coz ily gac gyicy ñi. Gush
der shcab nu nac tub gyi miꞌ. Gac caañ gyi
tub la ngush ily tonaꞌ la. 6Lyudz na nañ gal
nu na gyi. Tonaꞌ la coz a̱ꞌ nap nac ñii nu ricy
cup cuerp ni den. Gnuuñ dutuub la cuerp
ni den. Nunu gashtal gabily rad baloor niñ.
Dzi coz ily ricy nuñden dub laa lat numbañ
naa: nese lat nu gumiiñ na gashtal gat lan.
7 Mbecy bi ricy dey gan de lo la bañcyug.
Bi ricy dey gan bañ gyish. Bi ricy dey gan
chigyiñ. Bi ricy dey gan de bañcyug nu rgaꞌ
nañ lo yu. Nunu bi ricy dey gan bel nu yuꞌ
lo nis. 8Tees rila wagyicy dey gan lyudz yu.
Ndeꞌ nañ gal nu na tub coz a̱ꞌ nap nu dza
laa nañ ñi yuꞌ benen par nu cut ñi. 9 Nu
lyudz den ryabic na gyel mbecy ni Ñgyoozh,
Uz den. Nunu laab nu lyuudz na rzaa lagy
na ni losaꞌn, de yu nu psaꞌ lagy Ñgyoozh nu
na gal nu na ubmi. 10Nunu laab nu ruꞌ den
ryabic na gyelmbecyniÑgyoozh. Nunu laab
nuruꞌdenrzaa lagynani losaꞌn. Rup laa coz
zeꞌ druuñ laab tub ziꞌl ruꞌn. Ndeꞌ rila walab
seꞌñ der bicy na. 11 Rila sac tub lugaar nu
driib nis nu tub seꞌ ziꞌl grib cyup lo nis: laab
zeꞌnu grib nis ish, nunu laab zeꞌ grib nis lya.
12Der bicy na, tub yalas wac cuic ñi uugy ni
ya oliva. Nunu tub lyucy urbyaywac cuic ñi
uugy ni yalas. Niꞌ ziꞌl tub zo, zeꞌnu yuꞌnis riꞌ
wac cuic ñi nis ish.

Shcab nu druu lo Ñgyoozh
13¿A ruusu tubmbecy latdernuyuꞌ shcab

niy nunu siñ tooy? Orzeꞌ rlagy ñi nu gyicy
yu nu gabey nu ni nay nu nac de coz nap
nu ricy yu. Orzeꞌ gyicy yu gal nu ricy tub
mbecy shni. 14Tees benu zaan der nu cheti
gyel saap lagy nañ lardoor, nunu benu nu
nac ub ziꞌl der zu bich ru, orzeꞌ walagy ñi
gyicy der nu nac ru tub mbecy nu dzi yuꞌ
shcab ni. Orzeꞌ za der contr ni de coz rishli.
15Gun shcab zeꞌ, ndeꞌwalab shcab nu druu
loÑgyoozh, sinu ndeꞌ shcab ni gyishlombecy
ziꞌl ii. Ndeꞌ shcab nu yuꞌ nañ lardoo mbecy,
nunu shcab nu druu lo nuras. 16 Gun zeꞌ
nu rasaap lagymbecy, nunu zeꞌ nu rzu bich
mbecy nu nac ub ziꞌl yu, lugaar zeꞌ yuꞌ coz
deet. Nunu de lo la coz a ̱ꞌ nap rac zeꞌ. 17 Zeꞌ
de yu nu ricy cup shcab nu druu lo Ñgyoozh
nu loga la rzuꞌ dey nu gyel cacy. Niga gac yu
mbecy nu rzuꞌ nu gyel ri zu. Nunu gac yu
mbecy gugy na. Nunu gac yumbecy nu “O”
rnii nudeꞌ zir losaꞌnunap rnii. Nunurashni
lagy dey losaꞌy. Nunu ricy dey coz nap. A ̱ꞌ
nac dey mbecy nu rcui losaꞌ. Nunu a̱ꞌ nac
deymbecynu ricy cyup ic. 18Nunude yunu
ricy rishnap nu losaꞌ, yu zeꞌ ricy yu nu rzuꞌ
gyel ri zu lat dey. Orzeꞌ ndeꞌ ricy ñi nu rzuꞌ
deymod nu rlagy Ñgyoozh.

4
Coz ni gyishlombecy

1 ¿Ca druu de gyel yuu, gal nu de gyel deet
nu yuꞌ lat der? Druuñ lat de coz a̱ꞌ nap nu
ricy gyel yuu nañ lardoo der. 2Rlagy der nu
gad la coz nir, tees wagad ñi ni der. Orzeꞌ
rzu lily der nu cut ru losaꞌr. Rzaab lagy der
la coz, tees wagad ñi ni der. Orzeꞌ rucoo
der, nunu rtub su losaꞌ der. Wagad coz nu
rlagy der, gun wacyiiñ der ñii lo Ñgyoozh.
3 Nunu mas rgyiiñ der ñii lo Ñgyoozh, tees
wagyicy mi gal nu rnii der lom, gun rgyiiñ
ton der. Rgyiiñ der coz nu yet ziꞌl lagy der.
4 ¡A̱mbecy wagyicy paa! ¿Awagad lagy der
nu benu yet lagy ru de coz a ̱ꞌ nap nu ricy
mbecy ni gyishlombecy, orzeꞌ yac losaꞌ yuu
der Ñgyoozh? Cyu ziꞌl mbecy nu rlagy gac
amig ni de coz ni gyishlombecy, yac losaꞌ
yuuy Ñgyoozh. 5 ¿Walab gaal rnii too der nu
se la la sac riidz ni Ñgyoozh zeꞌ nu rniiñ:
“Ñgyoozh tonaꞌ la rcam espiriit nu brim nañ
lardoo den, nunu se par ub ziꞌl mi rlagy mi
ñii”, rniiñ? 6Tees Ñgyoozh faboor ily zir ricy
num de ub na gal nu rniiñ lat de riidz nim:
“Ñgyoozh zamcontrni dembecy leꞌ, tees ricy
mi faboor num de yu nu ricy gyel gyidz ni”,
rniiñ. 7Orzeꞌ “O” mnii der ni Ñgyoozh. Gua
der contr ni nuras, gun orzeꞌ ruu chuy lo
der. 8 Bechaꞌ der lo Ñgyoozh. Orzeꞌ Ñgyoozh
gyechaꞌ gaꞌm lo der. Gal nu ricy der ornu
rgyiib ru yaar, ni bdiib der de coz cyi nu ricy
ru, de ru mbecy cyi. ¡Bicy der nu gyacaacy
lardoor, de ru mbecy nu ricy cyup ic! 9 ¡Bicy
shni der! ¡Bzu der rishsulagy! ¡Biiñ der!
¡Lugaar nu gyigy der, orzeꞌ biiñ der! ¡Lugaar
nu yet lagy der, bicy shni der! 10 Bicy gyidz
der ub ru lo Ñgyoozh, gun orzeꞌ gyicy mi nu
gyac der mbecy nu gya zu.

Cueꞌ nii der ti yuꞌ falt ni bicy ru
11Der bicy na, tub ga la der walagy ñi nu

nii zi derni losaꞌr. Nunuwalagyñinunii der
nu yuꞌ falt niy. Yu nu rnii zi ni bicy o yu nu
rnii nu yuꞌ falt ni bicy, orzeꞌ yu zeꞌ rnii ziy ni
leey ni Ñgyoozh, nunu rniiy nu yuꞌ falt niñ,
gun wacsuub gyidag yu niñ. Benu rniiy nu
yuꞌ falt ni leey, orzeꞌ yu zeꞌwalab tub yu nu
rzuub gyidag niñ, sinu tub yu nu rnii nu yuꞌ
falt niñ. 12Tees tub zi Ñgyoozh briic mi leey,
nunu tub zi lam gac niim nu yuꞌ falt ni den.
Tub zi lam gac combañmi, nunu tub zi lam
gacnit lom. Zeꞌde ru, ¿cyu guc rupar nuniir
nu yuꞌ falt ni losaꞌr?

Wagad lagymbecy la coz zac yu ina
13 Na bzuub gyidag der ne ̱, de ru mbecy

nu rnii: “Dzi na o ina chan ca na gyedz. Zeꞌ
cyiiñ den tub ñaꞌn. Gyicy den dalje̱z. Gyicy
den gan tiñ”, rnii der. 14 Tees wagad lagy
der la coz zac ru ina. De ru na der gal nu na
za nu taꞌ baa. Nañ tub miiñ ziꞌl gruu zac ñi

nunu nañ tub miiñaꞌ ziꞌl bi mniit ñi. 15 Coz
nu rlagy ñi nu nii der, orzeꞌ i niir: “Benu
Shuaan den rlagy mi, orzeꞌ cui mbañ na.
Orzeꞌ gyicy na nii o nde”, nii der. 16 Tees na
ricy der gyel leꞌ nir, nunu rnii der nu dzi coz
ily ricy ru. Ndeꞌ rila a ̱ꞌ nap nu ni mod rnii
der. 17Mbecy nu rad lagy nu gyicy coz nap,
zeꞌwagyicy yu, yu zeꞌ ricy yu cyi.

5
De mbecy guaniꞌñ rlagy ñi gyicy cuidad

dey ub yu
1 ¡Na de ru mbecy guaniꞌñ bzuub gyidag

der ne ̱! ¡De ru gun der, nunu cush ti der nu
nac de gyel zi nu gzac der! 2 De gyel nap
ni der bi rtop ñi, nunu de shab der bi row
bigyich ñi. 3 De or gal nu de plat ni der bi
driib guul ñi. Nunu guul zeꞌ, ndeꞌ tub teshtig
nu shiñ ricy der. Ndeꞌ tub coz nu nit loñ
der gal nu ricy gyi nu tub la coz. Na ornu
bi rlazh tiem, orzeꞌ cyaañ der gyel nap nir.
4Nununiwangyabic der i de yunubicy riiñ
nir, de yu nu rteꞌ cosech ni der. Nunu ndeꞌ
zañ contr ni der. Nunu Shuaan na, biñ nu
riib ic de anc zigy, reñmi ornude yunubicy
riiñ ni der zeꞌ rguꞌ cyiy de ru lomnunac riiñ
nu bicy dey nir. 5 Gyishlombecy ii tonaꞌ la
zu baa der nunu ricy der gusht nir. Nunu
bicy reꞌñ der ub ru gal nu ricy reꞌñ dey tub
chigud nu cut yu. 6Rnii der nu yuꞌ falt ni de
mbecy nu sac falt ni, nunu rut der dey. Ii se
la la coz bicy dey ornu gut yu.

Dembecy rlagy ñi gyicy cup yu pase ̱z
7Ndeꞌ nu der bicy na, bicy cup der pase ̱z

gashtal cyid la Shuaan na. Bduꞌ cuen der
mod nu ricy mbecy nu rnuuz la coz. Nu
pase̱z rbez yu nu teꞌy cosech nu dzi sac. Nu
loga la rbez yu nu pase ̱z nu gri gyey loga.
Niga rbezaꞌy nu gri gyey cyup. 8 Orzeꞌ ni
rlagy ñi nu gyicy cup der pase ̱z. Cueꞌ shiꞌñ
der baloor, gunbi shuubdzi nu cyid Shuaan
den tuubaꞌ tir.

9Derbicyna, tubga laderwalagyñinunii
deet ru nu nac de losaꞌr, gun orzeꞌ Ñgyoozh
waniim ti yuꞌ falt ni der. Tees Ñgyoozh, biñ
nu gri bee ni mbecy, bi yad shuub dzi nu
ruꞌñam.

10Der bicy na, pcaa ic der de yu nu psaa
raso̱o ̱ ni Shuaan den, de yu nu mnii por
cuen nim gulas, gun orzeꞌ gad lagy der lac
modgyicy ru. Benu rlagyder gad lagy ru lac
mod gagyer ornu gzac zir, orzeꞌ bduꞌ cuen
der lac mod gugyee dey ornu bzac ziy. 11De
rurad lagydernudeubnaricynadembecy
nu ragyee ornu rzac zi par tubmbecynudzi
ni. Bi rad lagydernu Job gugyeey ornubzac
ziy. Rad lagy der lac mod bicy nu Ñgyoozh
yu. Nunu rad lagy der nu Shuaan den dzi
gushni lagymi yu. Nunu nap bicy num yu.

12 Der bicy na, mod nu ricy zir ñi presis,
benu nii der tub coz lo losaꞌr, cueꞌ zat der

ni tub la coz par nu gabe nu rishli gal nu
rnii der. Cueꞌ zat der gyibaa. Ni cueꞌ zat
der gyishlombecy. Ni cueꞌ zat der ni tub la
coz. Tees benu laab ni rlagy der niir, orzeꞌ
laab ni niir. Nunu benu walab ni rlagy der
niir, orzeꞌ walab ni niir. Gun orzeꞌ Ñgyoozh
waniim ti yuꞌ falt ni der.

13 ¿A yuꞌmbecy lat der nu dzi rzac zi dey?
Orzeꞌ rlagy ñi nu cyiñ yu lo Ñgyoozh. ¿A yuꞌ
mbecy lat dernuzucyit lagyyu? Orzeꞌ rlagy
ñi nu gul yu nunu gyabicy yu gyel mbecy
nim. 14 ¿A yuꞌ mbecy rat lat der? Orzeꞌ
rlagy ñi nu cuedz dey de yu bel nu zu riiñ
lat de mbecy ni Crisht. Orzeꞌ cyiñ dey lo
Ñgyoozh nu nac yu rat zeꞌ. Nunu coo dey
asecy tooy. Orzeꞌ nii dey lo Shuaan den nu
gyicy yac mi yu. 15 Orzeꞌ nu nac nu gyicy
cup dey consuel lo Ñgyoozh lat nu cyiñ yu
lom, orzeꞌ yu rat zeꞌ gyac yu. Nunu Ñgyoozh
gyicy yac mi yu. Nunu gyicy sulagy mi de
cyiy. 16 Orzeꞌ tub ga la der bicy caacy der
cyir lo losaꞌr. Nunu tub ga la der bdiiñ der lo
Ñgyoozhni losaꞌr. Nunuornu tubmbecynap
cyiñ yu lo Ñgyoozh nu dutuub la lardooy,
orzeꞌ tonaꞌ la coz ily gyicy ñi. 17 Elías, tub
yu nu mnii por cuen ni Ñgyoozh, guc yu tub
mbecy gal nu na de ub na. Na ornu bdiiñ yu
loÑgyoozhnudutuub la lardooynucueꞌgyet
gyey, orzeꞌ gyey wangyet ñi lugaar zeꞌ chon
ñaꞌn nu. 18 Na despuees ornu bdiiñaꞌy lo
Ñgyoozh, orzeꞌ brugyiꞌ gaꞌ nu yet gyey, nunu
yu briic ñi cosech.

19 Der bicy na, benu rusu tub mbecy lat
der nu ruu chuy lo de coz rishli, nunu benu
tuubaꞌ mbecy gyicy yu nu cush cya gaꞌy lo
coz rishli, 20 orzeꞌ bi neñ der nu cyu ziꞌl
mbecy nu gyicy yu numbecy cyi zaan yu de
coz a̱ꞌ nap nu ricy yu, nunu orzeꞌ cush cyay
lo Ñgyoozh, orzeꞌ yu nu ni bicy zeꞌ gyicy yu
nu gruumbañmbecy cyi zeꞌ, nunu gyicy yu
nu gyicy sulagy Ñgyoozh dela cyiy.

1 San Pedro
Gyicy loga nu bzeed Bed lo de
mbecy Israeel nu brushlas

Bed zeed yu ñgyoozh ni dembecy Israeel
1 Ya̱ Bed, tub aposht ni Jesucrisht, zeeda ̱

gyicy ii lo de ru mbecy Israeel nu bruu ledz
nu za cyiiñ reñaꞌ gyedz. Rcyiiñ der lo de yu
ni Ponto, gal nu lo yu ni Galacia, gal nu lo
de yu ni Capadocia, gal nu lo de yu ni Asia,
gal nu lo de yu ni Bitinia. Dela lugaar zeꞌ yuꞌ
der. 2De ru nac der mbecy nu pcui Ñgyoozh
gulas, gun ndeꞌ coz nu rlagy ub mi. Espiriit
Yon nimbzu chumder par nu gzuub gyidag
der ni Jesucrisht, nunu bicymi nu byecy cyi
der nu nac reñ Jesucrisht.
Ñgyoozh gyicy mi faboor nu ded ruꞌ gaꞌ la

napgyicynumderu, nunugyicyminucheti
ri añ ni der.

Gad nu grish lo den
3 Gyabic den gyel mbecy ni Ñgyoozh Uz

Shuaan den Jesucrisht, gun par nu nac nu
tonaꞌ la rashni lagy mi de ub na, ndeꞌ nu
bicy mi nu byac den mbecy cub nu nac nu
byabañ Jesucrisht, nunu ndeꞌ gyicy ñi nu
rishli gad nu grish lo den. 4Ndeꞌ nu grish lo
den nu cuic mi gyel nap nu bduꞌ choow mi
gyibaa par de ub na, de coz nuwac nit lo, ni
watop ñi, ni waziñ. 5Ñgyoozh zaab ic mi der
nu nac nu rac ricy mi coz ily nu nac nu ricy
cup der consuel lom. Ni gyicy mi, gun orzeꞌ
gad nu gruu mbañ der gal nu psaꞌ lagy mi.
Nunu laab Ñgyoozh gyicy mi nu yet lag der
cuen lac mod co mbañ mi der ornu bi yad
nu gyaꞌ lo tiem.

6 Par nu nac ndeꞌ, orzeꞌ tonaꞌ la gyet lagy
der. Nomaas tub tiem zi galagy ñi nu gyicy
shni der nu nac nu gzac der zañ lo coz deet.
7Consuel nu ricy cup der lo Crisht, ndeꞌ nañ
gal nu na or. Na or zeꞌ chañ lo gyi, mas
nit lo lañ, gun orzeꞌ gabe ben a rishli nac
ñii or nap. Niꞌ ziꞌl ornu gzac deet der, orzeꞌ
gabe ben a rishli ricy cup der consuel lo
Crisht. Nunu consuel zeꞌ sac zir ñi gazeꞌ or.
Benu gabee ricy cup der consuel lo Crisht
ornu ded ni nu gzac deet der, orzeꞌ Ñgyoozh
gyabic mi gyel mbecy ni der, nunu gyicy mi
nu gyac der mbecy nu lily na, nunu griib
zily mi de ru. Ni gyicy der ornu gruu zac
Jesucrisht tuubaꞌ tir.

8 De ru rca der Jesucrisht mas nigul zac
der mi. Nunu ricy cup der consuel lommas
wac zac der mi na. Orzeꞌ gucyit lagy der
tub mod nu tonaꞌ la coz ily. Tub mod nu
druu gal gyibaa. Ni wagacaꞌ cuic der raso̱o ̱
de riidz ni de coz nu rzac ru. 9Gun par nu
nac nu guud nu bruu mbañ der, orzeꞌ ndeꞌ
nu ricy cup der consuel lom.

10 Orzeꞌ gulas de yu nu mnii por cuen ni
Ñgyoozh nap tonaꞌ la psyaꞌ dey nu byub yu
de zeꞌ nu rniiñ ni de riidz nu gruu mbañ
de mbecy. Nunu bzat dey de coz nu gyicy
Ñgyoozh faboor numde ru nu cuicmi ni der.
11OrzeꞌEspiriit ni Crisht bicyminugud lagy
de yu zeꞌ de coz nu gzac zim, gal nu de gyel
lily nim nu gruu zac despuees. Ndeꞌ tonaꞌ la
gulas gud lagy dey. Nunu bicy pee dey nu
ñgyad lagy yu cyu mbecy ndeꞌ. Nunu bicy
pee dey nu ñgyad lagy yu la tiem gac de coz
nu mnii Espiriit ni Crisht, biñ nu bicy cup
dey nañ lardooy tiem zeꞌ. 12 Tees Ñgyoozh
bicy mi nu guud lagy dey riidz nu mniiy.
Ndeꞌ walab par de ub yu, sinu ndeꞌ par de
ub na. De riidz zeꞌ, ndeꞌ riidz nu güeñ der
ornumnii de yu nu rshaal de riidz nu sac ni
Crisht nunac Espiriit Yonni Ñgyoozh, biñ nu
bruu gal gyibaa. ¡Nunu mas gashtal de anc
ngulagy dey nu ñgyet lag yu cuen lac yaruu
de riidz zeꞌ!

Ñgyoozhbzumdeubnanuchesantubmod
nap

13 Ndeꞌ nu bzu der altant, nunu byub ic
der ub ru tub mod nu nap. Brish lo nap
la der lo de coz nap nu cuic Ñgyoozh ni der
ornu gruu zac Jesucrisht tuubaꞌ tir. 14 Bicy
der gal nu rlagyñi comonac der iꞌñÑgyoozh.
Nunu bzuub gyidag der nim. Nunu cueꞌ
gyicy der de coz a ̱ꞌnapnudruunañ lardoor,
gal nu bicy der anzir nu chuꞌ lo der mi.
15Lugaarnugyicyderdecoz a̱ꞌnapzeꞌ, orzeꞌ
bicy der mod nu nap par lo Ñgyoozh. Gun
Ñgyoozh, biñ nu bzu de ru nu gac nim,mi zeꞌ
nac mi biñ yon. 16Ñgyoozh nam lat de riidz
nim: “Guc der mbecy nu wagyicy cyi, gun
ya̱ wagyicya ̱ cyi”, nam.

17Ñgyoozh gri beem ni tub ga la de mbecy
dub gal nu na coz nu ricy dey, nunu walab
nu reñ ga la mod gyicy mi num tub ga
mbecy. Como de ru “Uza ̱”, rnii der lo
Ñgyoozh, ndeꞌ nu rlagy ñi nu ca lagy der lom
dub laa tiem lat nu yuꞌ der gyishlombecy
ii. 18 Ñgyoozh bi bloo nap mi de ru lat de
mod wancyiiñ nu pcyiiñ der gulas, de mod
nu bzeeñ de gyitoo bel ni der. Na de ru
nap rad lagy der la be la yuꞌ lo mod nu bloo
mbañmi der. Walab nu coz nu ded ni briish
mi. Ni walab nu briish mi nu or. Ni walab
nu briish mi nu plat. 19 Sinu briish mi nu
reñ Crisht nu dzi sac. Mi zeꞌ guc mi gun lo
Ñgyoozh. Guc mi gal nu na tub shily nu rila
sac falt ni. 20 Crisht nil bi ca lo cuen nim
nu ni zac mi nese anzir nu saꞌ lagy Ñgyoozh
gyishlombecy. Tees na nu bi yad lazh tiem
bruu zac mi par nu locyuub mi de ru. 21Zeꞌ
na nu nac Crisht, de ru ricy cup der consuel
lo Ñgyoozh, biñ nu bicy nu byabañmi. Nunu
briicmi gyel lily nimni Iꞌñmi. Ndeꞌnude ru

ricy cupder consuel loÑgyoozh,nunurgyish
lo der lom.

22 Zeꞌ na ornu de ru bzuub gyidag der de
riidz nu rishli ni Crisht, orzeꞌ byecy dela cyi
der. Gun orzeꞌ rishli gaal ca tub ca tub ziꞌl
der losaꞌr nu dutuub la lardoor, gal nu dela
fers ni der. 23 Tees de ru na der gal nu na
mbecy nu bi gul tuubaꞌ tir. Na walabaꞌ nu
gul der nu nac mbecy nu yuꞌ gyishlombecy
ii, de yu nu ca lo cuen nu gat, sinu gul der
nu nac de riidz ni Ñgyoozh. Riidz zeꞌ nim
gyicy ñi nu cuimbañmbecy, nunu gzuñ par
dub laa tiem. 24Gun lat de riidz ni Ñgyoozh
rniim:
Dela mbecy na dey gal nu na gyish.
Zeꞌ gyel lily ni dey, ndeꞌ nañ gal nu na gyee

ni gyish.
Gyish zeꞌ, ndeꞌ chawach ñi.
Zeꞌ gyee, ndeꞌ glag ñi.
25Teesde riidzni Shuaanden, ndeꞌgzuñpar

tub la.
Ni rnii de riidz ni Ñgyoozh. De riidz nu rzat
ñi zeꞌ, ndeꞌ riidz nu sac ni Crisht nu rshaal
de ̱ lo de ru.

2
1Ndeꞌ nu blaa yaa der de lo la coz a̱ꞌ nap

nu ricy der. Rila cueꞌ guu der. Nunu cueꞌ gac
der mbecy rzuu lo. Nunu cueꞌ gasaap lagy
der. Nunu rila cueꞌ gzat zi der losaꞌr. 2 Guc
der gal nu na mdoo nu sa gul. Bicy der nu
cuigy ru lech du ub nu cyiiñ par espiriit ni
der, gun orzeꞌ nu nac ndeꞌ gal shcab ni der
par nu gruu mbañ ru. 3 Gun rishli gaal de
ru bi gud lagy nap la der nuÑgyoozh Shuaan
den dzi napmi.

Crisht nam gal na gyitaꞌ nu rbic gyel
mbañ

4 Ndeꞌ nu bechaꞌ der lo Shuaan den Je-
suuz, gunmi zeꞌ namgal nu na tub gyitaꞌ nu
mbañ. Orzeꞌ dembecy guzii dey nuwacyiiñ
gyitaꞌ zeꞌ. Orzeꞌ mneꞌ dey ñii. Tees par
Ñgyoozh, ndeꞌ tub gyitaꞌ nu bducui. Nunu
nac ñii gyitaꞌ nu dzi sac. 5Orzeꞌ ni mod bicy
der nu gac ru gal nu na gyitaꞌ zeꞌ. Orzeꞌ
Espiriit Yon nim gash mi de ru par nu shup
mi yuꞌ wedz nim. Orzeꞌ nañ yuꞌ wedz zeꞌ
gac der uz par nu gyicy der riiñ ni ub ziꞌl
mi. Orzeꞌ nu nac Jesucrisht cuic der gun lo
Ñgyoozh, de gun nu rnii Espiriit Yon nim nu
cuic der. Ndeꞌ gunnugyedzuꞌ lagymi. 6Ndeꞌ
nu niꞌ ziꞌl rniiñ lat de riidz ni Ñgyoozh:
Ya̱ grisha ̱ tub gyitaꞌ Sión gyedz ni Ñgyoozh.
Ndeꞌ nac ñii tub gyitaꞌ nu ricy zir ñi presis.
Ndeꞌ tubgyitaꞌnuya ̱pcui ̱nugacñiigyitaꞌnu

dzi sac.
Cyu ziꞌl mbecy nu gyicy cup consuel lo biñ

nu nac gyitaꞌ zeꞌ,
orzeꞌ dembecy zeꞌwaruu toꞌ loy,
na Ñgyoozh lat de riidz nim.

7 Par de ru mbecy nu ricy cup consuel lo
biñnunacgyitaꞌ zeꞌ, orzeꞌmizeꞌ tonaꞌ la ricy
ñi presis par de ru, tees par de mbecy nu
wagyicy cup consuel lom, orzeꞌ gyuꞌ niñ gal
nu rniiñ lat de riidz nim. Orzeꞌ rniiñ:
Gyitaꞌ numneꞌ biryu,
ndeꞌ byac ñi gyitaꞌ nu ricy zir ñi presis,
rniiñ.

8Zeꞌ tuubaꞌ lugaar rniiñ:
Ndeꞌ tub gyitaꞌ nu gyicy ñi nu glagy gyiꞌ

mbecy.
Nunu gyicy ñi nu gyes saa dey,
rniiñ lat de riidz ni Ñgyoozh. De mbecy zeꞌ
glagy gyiꞌ dey nu nac nuwacsuub gyidag yu
ni riidz nim. Ndeꞌ tub coz nu bi ca lo cuen
nu ni gzac dey.

9Zeꞌ de ru nac dermbecy nu pcui Ñgyoozh
nu gac famil nim. Nac der uz nu zu riiñ lo
Ñgyoozh, biñ nu nac rey ni den. Nac der tub
nac mbecy nu nac ni Ñgyoozh. Nac der de
mbecy zeꞌ, gun orzeꞌ gzat der de coz ily nu
ricy mi. Mi zeꞌ biñ nu pcui de ru par nu
gruu der zeꞌ nu cow, gun orzeꞌ chuꞌ der zeꞌ
nu yuꞌ yaa nu tonaꞌ la cyit zu. 10De ru a̱ꞌ nac
der mbecy ni Ñgyoozh gulas. Zeꞌ na nac der
mbecy nim. Gulas wangashni lagy Ñgyoozh
de ru. Tees na rashni lagymi der.

Yuꞌngyishlombecyparnugyicynacoznu
rlagy Ñgyoozh

11 Ya̱ rnishbaa lo der bicy na nu dzi rca̱,
bicy der gal nu ricymbecy nuwalabmbecy
guledz. Cueꞌ shet ic der nu gyicy ru de coz
a̱ꞌ nap nu druu nañ shcab nir, gun de coz zeꞌ
zañ contr ni espiriit nir. 12Nap bicy der lat
dembecynu a̱ꞌ yuꞌ loÑgyoozh, gunorzeꞌmas
griib dey cyi fals too der nu nii dey nu nac
der mbecy shiñ ricy, tees ornu gad lagy dey
de coznapnu ricy der. Orzeꞌ gyabic dey gyel
mbecy nim ornu cyidmi tuubaꞌ tir.

13Orzeꞌ par nunac Shuaan den Jesucrisht
“O” mnii der ni dela mbecy nu nac fushtiz
gyishlombecy ii. Gazaꞌ yu nu riib ic de
nasyoong, “O” mnii der nu zuub gyidag ru
niy, gun yu zeꞌ zuy riiñ ily par deꞌ zir dey.
14 Niꞌ ziꞌl “O” mnii der ni yu nu riib ic por
cuen ni gubier, gun yu zeꞌ bdugyiy riiñ par
nu cuic yu cashtig ni dembecy nu shiñ ricy,
nunu par nu gyabic yu gyel mbecy ni de
mbecy nu nap ricy. 15 Gun Ñgyoozh rlagy
mi nu nap gyicy der, gun orzeꞌ dembecy nu
wagad lagy, gal nu dembecy ton, wad la ruꞌ
dey nu niiy nu chay contr ni der.

16Bicy der gal mod nu ricy mbecy nu riib
ic ub. Mas riib ic derub ru, tees cueꞌ cuic der
lugaar ni ub ru nu gyicy ru coz a̱ꞌ nap. Sinu
bicy der tub mod nu nap zir par nu nac der
mbecy nu ricy coz nu rlagy Ñgyoozh. 17Bicy
der mod nu rabee nu rca lagy der lo dela
mbecy. Pca der de bicy ru nu nac Crisht.



1 San Pedro 2:18 267 1 San Pedro 3:16

Nununappca lagyder loÑgyoozh. Nunupca
lagy der lo yu nu riib ic de nasyoong.

Rlagy ñi nu gagyen nu gzac zin gal nu
gugyee Crisht

18De ru moz nu ricy riiñ ni mbecy, rlagy
ñi nu “O” nii der ni patro ̱o ̱ nir nu rca lagy
der loy. Cueꞌ nu tub lo ziꞌl nu nap gyicy der
nu de yu nu nap ricy, gal nu nu de yu nu
gugy na, sinu niꞌ ziꞌl gyicy der nu de mbecy
a ̱ꞌ nap. 19 Gun ndeꞌ tub coz nap ornu tub
mbecy ragyeey nu rzac ziy ornu sac falt niy
nu nac nu rad lagy yu nu ndeꞌ coz nu rlagy
Ñgyoozh. 20Tees benu cuic dey cashtig ni der
nu nac nu shiñ ricy ru, orzeꞌ se la la cyiiñ
ñi mas gagye der nu pase̱z. Zeꞌ benu zac zi
dernunacde coznapnu ricy ru, nunubenu
gagyer looñnupase̱z, orzeꞌndeꞌ coznappar
lo Ñgyoozh. 21Gun Ñgyoozh bzum de ru par
nu gagye der lat de tiem nu gzac zir, gun
Crisht bzac zimnu nac de ru. Nunu blyuum
ni der lac mod gyicy ru, gun orzeꞌ gyicy der
gal nu bicy mi. 22Crisht wangyicy mi ni tub
la cyi. Niwanguumni tub lambecy. 23Ornu
gugy zi mbecymi, orzeꞌ rila wanniim ni tub
riidz. Ni wantush cyam riidz nu tañ za lo
dey ornu pted zi dey mi, sinu bduꞌmñii yaa
Ñgyoozh, biñ nu ri bee mod nu seꞌñ. 24 Laab
ub la Crisht, lat nu pcam lo cruuz nu cuerp
la nim, orzeꞌ za num dela cyi den, gun orzeꞌ
de ub na nan gal nu na mbecy gut par lo de
cyi. Orzeꞌ cyiiñ den gyishlombecy par nu
gyicy na de coz nu seꞌñ. Crisht gud güiim,
gun orzeꞌ de ru gruu nap der. 25Gun de ru
gusa der gal nu gusa shily bduneꞌ. Tees na
bi bish cya der brir lo Crisht, gun orzeꞌ mi
zeꞌñam de ru gal nu rña tubmbecy shily niy,
nunu ca laa lom lo den.

3
Mod nu rlagy ñi nu gyicy de mbecy nu zu

losaꞌ
1Na de ru biñmñaa, niꞌ ziꞌl rlagy ñi nu “O”

nii der ni ñgyeer, gun benu nac yu mbecy
nu wagyicy cup consuel lo de riidz nu sac
ni Crisht, orzeꞌ ornu gzac yu demod nap nu
ricy der, orzeꞌ dzi ga guugy lardooy. Orzeꞌ
gyicy cup yu consuel. Orzeꞌ ni walagy ñi nu
niir ni tub la riidz, 2 gun ornu gzac yu nu
nap ricy der, nunu ca lagy der lo Ñgyoozh,
orzeꞌ guugy lardooy. 3 Nunu cueꞌ cyish lo
der lo coz nu rabee par ich nu gyacyit nar.
Ni walagy ñi nu ti lacaꞌ la gyicy nu der gyich
toor. Ni walagy ñi nu zaab der bec or de
lugaar ni cuerp nir. Ni walagy ñi nu zu der
negy nu dzi ñgyup sac. 4 Nap zir nu bicy
der nu nac rumbecy cyit na nu nacmod nu
na nañ lardoo der. Na benu gugy na der,
nunu benu rag ziꞌl zu lagy der nañ lardoor,
orzeꞌ ndeꞌ nañ gal nu na bec cyit na nu rila
waded ni. Nunu ndeꞌ tub coz nu tonaꞌ la
sac par lo Ñgyoozh. 5 Ni mod bicy de biñ

mñaa ni Ñgyoozh nu guꞌ gulas par nu bicy
mi nu nap rabeem. De mi zeꞌ bicy cup mi
consuel lo Ñgyoozh, nunu bicy paa dem nu
ñgyeem. 6 Ni mod bicy Sara. Bzuub gyidag
mi ni ñgyeem, Abraham. Orzeꞌ rniim rabmi
yu “ShiAbraham”, rniim. Orzeꞌnade runac
der mbecy nu rsyaꞌ lo Sara benu nap ricy
der, nunu benuwacchib lagy la der lo ni tub
la coz.

7Na de ru yu gyeey, pcyiiñ nu der mñaar
tub mod nu raso̱o ̱, nunu pca lagy der lom,
como ta zir na de biñmñaa gazeꞌ de ru. Gun
niꞌ de mi zeꞌ cuic Ñgyoozh nu cui mbañ mi
gal nu cuic mi nu cui mbañ de ru. Ni mod
bicy der, gun orzeꞌ gad mod nu nii nu der
Ñgyoozh gal nu rlagy ñi.

Nu nac coz nap nu ricy mbecy, orzeꞌ rzac
ziy

8 Laab nii la de riidz nu ne ̱e̱ lo der. Rlagy
ñinunapchuꞌdeladernu losaꞌr. Nunurlagy
ñi nu gyicy der tub ziꞌl shcab. Nunu pca der
de losaꞌr gal nu rlagy ñi nu gyicy de mbecy
nudebicy yu. Nunugucdermbecy gugyna.
Nunu bicy shni der ub ru. 9 Cueꞌ shiñ gyicy
nu der mbecy nu shiñ ricy nu de ru. Ornu
rab zi mbecy der cueꞌ gab zir yu. Lugaar
nu gyicy gal gar, orzeꞌ nap zir nu nap bicy
nuy, gunÑgyoozhbloo sumde ru par nunap
gyicy numder. 10Gun lat de riidz ni Ñgyoozh
rniiñ:
Benu ca na mbecy yet lagy yu nu cyiiñ yu

gyishlombecy ii,
nunu benu rlagy yu nu gusht cyiiñ yu,
orzeꞌ rlagy ñi nu cueꞌ shiñ niiy,
nunu cueꞌ niiy riidz rguu.
11Bruu chu der lo de coz a̱ꞌ nap.
Orzeꞌ bicy der coz nap.
Byub der tub mod nu nap nu chuꞌ nur de

losaꞌr.
Orzeꞌ ndeꞌ zaab bicy la der ñii.
12 Gun Shuaan den rñam de mbecy nu nap

ricy.
Nunu rzuub gyidagmi ornu rnii nu deymi.
Tees zam contr ni dembecy nu shiñ ricy.
Ni Rniiñ lat de riidz ni Ñgyoozh.

13 ¿A grusu mbecy nu shiñ gyicy nuy de
ru, zeꞌ benu de ru dub laa tiem co lo der
nu gyicy ru coz nap? 14 Tees mas rzac zi
der nu nac nu ricy ru coz nap, orzeꞌ ¡dzi nu
der! Nunu cueꞌ dzib der lo ni tub la mbecy.
Nunu cueꞌ sug ic der. 15 Sinu pca lagy der lo
Crisht, gun mi zeꞌ nac mi Shuaan der. Dub
laa tiembzu der altant nu tush cya der riidz
nu cugyiꞌ mbecy lo der nu nac consuel nu
ricy cup der nañ lardoor. 16 Tees ornu tush
cyar riidz zeꞌ, orzeꞌ cueꞌ nii der riidz nu tañ
za lo dey, nunu pca lagy der lo dey. Dub laa
tiem bicy der coz nap, gun orzeꞌ cueꞌ gat lo
der. Gun orzeꞌ de mbecy nu nii zi ni der nu
nac de coz nap nu ricy ru nu nac ru mbecy

ni Crisht, orzeꞌ de yu zeꞌ gat lo dey nu nac de
riidz a̱ꞌ nap nu rnii dey.

17 Gun nap zir nu gzac zi der nu nac de
coz nap nu ricy ru benu ndeꞌ coz nu rlagy
Ñgyoozh, gazeꞌ nu gzac zi der nu nac de coz
a̱ꞌ nap nu ricy der. 18Gun Crisht gut mi tub
tir ziꞌl par tub la nu nac dela cyi den. Mi zeꞌ
sac cyim. Tees gut mi par de ub na, mbecy
nu yuꞌ cyi, gun orzeꞌ guudmod nu gya num
de ub na lo Ñgyoozh. Mbecy bicy dey nu gut
mi, tees Espiriit nim bicy mi nu byabañ mi.
19ZeꞌEspiriit nimblocyuubmiubminugua
shaal mi riidz ni Ñgyoozh lo de espiriit nu
yuꞌ pres. 20 De espiriit zeꞌ guc ñi espiriit ni
de mbecy nu guꞌ gulas tiem nu pcyiiñ Noé.
Ñgyoozh tonaꞌ la pase̱z mi gugyeem lo dey
lat nu bzaa Noé barc. Tees Ñgyoozh bicy mi
nu bruu nap la be dey nu nac nis zeꞌ. Orzeꞌ
tub shuñ dey bruu nap yu. 21 Nis zeꞌ, ndeꞌ
mueshtninisnugzunisde ru tiemna. Orzeꞌ
nu nac nis zeꞌ, orzeꞌ Ñgyoozh co mbañmi de
ru. Ornu gzunis den, ndeꞌwalab nu yaruuñ
nugyecybidnu taꞌ cuerpniden, sinunugzu
nisna, ndeꞌyaruuñnugdiñna loÑgyoozhnu
gyicy caacy mi nañ lardoon, nunu Ñgyoozh
co mbañ mi de ub na nu nac nu byabañ
Jesucrisht. 22 Jesucrisht, biñ nu gup gyibaa,
nunu zubmi par yaa bee Ñgyoozh, riib ic mi
de anc, gal nu deꞌ zir espiriit nu riib ic de
espiriit nu dzi rcyiiñ.

4
Bicy der riiñ dub gal na mod nu ricy

Ñgyoozh num der
1 Orzeꞌ como Crisht bzac zim nu cuerp

nim, orzeꞌ niꞌ ziꞌl de ru bzu der tub shcab
nu gzac zi der benu galagy ñi, gun cyu ziꞌl
mbecy nu rzac zi, yu zeꞌ bi bruu chuy lo cyi.
2 Zeꞌ par lo na, rlagy ñi nu cyiiñ der mod
nu rlagy Ñgyoozh. Cueꞌ gal mod nu rlagy de
ub ru. 3Gun bi guzañ tiem nu de ru niꞌ ziꞌl
bicy der laab de coz nu ricy de mbecy nu a̱ꞌ
yuꞌ lo Ñgyoozh. Lat nu gusa der gulas, orzeꞌ
bicy der de lo la coz nu druu nañ lardoor.
Nunu bgyiiñ lagy der lo de coz a̱ꞌ nap. Nunu
bzugy shaad der gal zeꞌ wagacaꞌ la. Nunu
bicy der saꞌ a̱ꞌ nap. Nunu goꞌ der gashtal
wancuicaꞌ la der raso̱o ̱. Nunu briib zily der
nab a̱ꞌ nap. 4 Na ornu de mbecy nu a̱ꞌ yuꞌ
lo Ñgyoozh rzac dey nu wachesa nu der dey
ornu ricy dey de coz a̱ꞌ nap zeꞌ, orzeꞌ rza nu
ic dey nunu rnii ziy ni der. 5 Tees niꞌ de yu
zeꞌ rlagy ñi nu zeed cuen dey de coz nu ricy
yu lo Ñgyoozh, biñ nu bi zu lily nu gri bee
ni de mbecy nu bi gut, gal nu de mbecy nu
gabee mbañ. 6 Tees Crisht gua shaal mi de
riidz nu sac nim lat dembecy nu bi gut, gun
orzeꞌ Espiriit Yon nim gyicymi nu cuimbañ
dey gal nuÑgyoozhmbañmi. Nomaas lat nu

pcyiiñ dey gyishlombecynu cuerpniy, orzeꞌ
Ñgyoozh briic mi cashtig ni dey gal nu ricy
num deꞌ zir dembecy.

7 Bi yad gaab tiem nu gyaꞌ lo dela de coz.
Ndeꞌnudela de ru bzuder altant, nunubicy
dermandaar ub ru, gun orzeꞌ gac nii nu der
Ñgyoozh. 8 Coz nu ricy zir ñi presis, ndeꞌ
nu tonaꞌ la ca der losaꞌr, gun benu rca der
losaꞌr, orzeꞌ gyicy sulagy der dela cyi zañ nu
ricy yu. 9 Dela der, ornu ryiid mbecy yuꞌr,
orzeꞌ bguꞌ dey nañ yuꞌ, nunu nap bicy nu
der yu. Nunu cueꞌ nid ruꞌ der ornu ni gyicy
ru. 10Orzeꞌ tub ga la der bicy paa nu riiñ nu
briic Ñgyoozh nu cyiiñ der nu gyicy ru. Tub
ga la der bicy riiñ nu guud lo Ñgyoozh par
nu locyuub der deꞌ zir de losaꞌr. 11Ornu tub
mbecy rniiy lat dembecy zigy, orzeꞌ rlagy ñi
shaal yu riidz ni Ñgyoozh. Benu tub mbecy
rlagy yu nu locyuub yu losaꞌy, orzeꞌ rlagy
ñi nu gyicy yuñ nu dela fers niy nu rbic
Ñgyoozh. Dela coz nu gyicy der bicy der ñii
par nu gyed gyel mbecy ni Ñgyoozh nu nac
Jesucrisht. Mi zeꞌ tonaꞌ la lilynam,nununac
mi biñ nu gac gyicy dela coz tub la. ¡Laab ni
gac ñii!

Mbecy ni Crisht rzac zi dey
12De ru bicy na nu dzi rca ̱, cueꞌ cha nu ic

der ornu gzac ru lo de preb nu dzi gatow.
Nunu cueꞌ nii too der nu ndeꞌ tub gyel zi nu
a̱ꞌ zac mbecy. 13 Lugaar nu cha nu ic der,
orzeꞌ bet lagy der, gun gal nu bzac zi Crisht,
niꞌ ziꞌl zac zi gaꞌ de ru, gun orzeꞌ tonaꞌ la gyet
lagy der ornu gruu zac Crisht tuubaꞌ tir nu
gyel lily nim. 14Dzi ni der benu tub mbecy
gab ziy der par nu nac Crisht. Gun orzeꞌ
Espiriit Yon ni Ñgyoozh, biñ nu dzi lily na,
zaab rded nu laam de ru. 15 Orzeꞌ cueꞌ nu
gzac zi ni tub ladernunacdermbecynu rut
losaꞌ, o nu nac der mbecy nu ricy gubaan, o
nu nac der mbecy nu ricy cyi, o nu nac der
mbecy nu rneꞌ ruꞌ lat asunt ni losaꞌ. 16 Zeꞌ
benu rzac zi der gyiꞌ nu nac der mbecy ni
Crisht, orzeꞌ cueꞌ gat lo der, sinu byabic der
gyel mbecy ni Ñgyoozh par nu rnii dey nu
nac der mbecy ni Crisht.

17Bi yad shuub tiemnuÑgyoozh gri beem.
Orzeꞌ nu loga la gri beem ni de mbecy nim.
Orzeꞌ dzi zir fert gri beem ni de mbecy nu
wansuub gyidag de riidz nim. 18Orzeꞌ benu
dzi fers gruumbañ de mbecy nap, orzeꞌ dzi
gaꞌ zir fert gyicy num de mbecy a̱ꞌ nap gal
nu de mbecy cyi. 19 Orzeꞌ niꞌ ziꞌl mod par
de mbecy nu rzac zi, gun ndeꞌ coz nu rlagy
Ñgyoozh. Orzeꞌ de yu zeꞌ rlagy ñi nu zaab
gyicy la dey de coz nap. Nunu guꞌ dey ub yu
yaa Ñgyoozh, biñ nu psaꞌ lagy dey. Nunu nac
mi biñ nu ricy paa.

5
Consef nu rbic Bed

1Ya̱Bednaca̱ tubyunuzuriiñni yubel lat
dembecyni Crisht, nununaca̱ tub teshtig ni
de coznubzac zi Crisht, nunugazaꞌdeubna
gad gyel lily nin ornu gruu zacmi tuubaꞌ tir.
Ndeꞌ nu na ya̱ grica ̱ tub consef ni de mbecy
nu zu riiñ ni yu bel lat der. 2Nap mña der
de mbecy nu nac shily ni Ñgyoozh, gun ndeꞌ
riiñ nu bduꞌm yaa der. Nunu bicy der ñii
nu dutuub la lardoor gal nu rlagymi. Nunu
cueꞌ gyicy der ñii por fers la. Nunu ni cueꞌ
gyicy der ñii par nu nac tiñ. Bicy der ñii
gal nu ricy tub mbecy ornu dzi yet lagy yu
nu shet yaay tub riiñ. 3 Cueꞌ dzi gyicy der
mandaar de mbecy nu rñar zeꞌ, sinu blyuu
ni dey nu nac mod nu ricy de ub ru. 4Gun
ornu gruu zac Jesuuz, biñ nu gya zir zu par
deꞌ zir de mbecy nu rña shily zeꞌ, orzeꞌ gyad
tub i der nu tonaꞌ la coz ily. I der zeꞌ, ndeꞌ
rila wayagash baloor niñ.

5Nade ru yu feñ, rlagy ñinu “O”nii der ni
de yubel. Orzeꞌ tub ga la der bicy der nu gac
ru mbecy shni. Orzeꞌ “O”mnii tub ga la der
ni losaꞌr. Gun rniiñ lat de riidz ni Ñgyoozh:
Ñgyoozh zam contr ni dembecy leꞌ,
tees ricy mi faboor num de mbecy nu ricy

gyel gyidz ni,
rniiñ lat de riidz ni Ñgyoozh. 6Orzeꞌ bicy der
gyel gyidz nir lo Ñgyoozh, biñ nu tonaꞌ la fert
rña de ub na, gun orzeꞌ gyicy mi nu gac der
mbecy lily tiemnugalagyñi. 7Orzeꞌbguꞌder
dela gyel rsug ic nir yaa Ñgyoozh, gunmi zeꞌ
zum altant nu nac de ru.

8Ndeꞌ nu bzu der altant nunu zu ga lagy
der, gun nuras nac yu losaꞌ yuu der. Orzeꞌ
yu zeꞌ ricy yu gal nu ricy biidz ornu rshuu
ma nu ryub ma cyu nu gow ma. 9 Fert bicy
cup der consuel lo Crisht. Orzeꞌ gua der
contr ni nuras. Nunu bi neñ der nu dutuub
la gyishlombecy rzac zi de bicy ru nu nac
Crisht laabaꞌ de coz nu rzac de ru. 10 Na
ornu bi bzaꞌ la be tiem nu bzac zi der, orzeꞌ
gzu nap Ñgyoozh de ru. Orzeꞌ gyicy mi nu
wayagash consuel ni der. Nunu gyicy fert
mi nañ shacab ni der. Nunu gyicy mi nu
wadza der. LaabÑgyoozh, nu nac nu tonaꞌ la
rcamdeubna, orzeꞌblosumdennugadgyel
lily nimni den. Ndeꞌ gyel lily nu rilawalazh.
Gad ñi ni den par nu nac dun Jesucrisht.
11Laab Ñgyoozh nacmi biñ nu gac gyicy coz
ily tonaꞌ la tub la. ¡Laab ni gac ñii!

BedrzeedyuñgyoozhnidembecyniCrisht
12 Silvano nac yu tub bicy na nu tonaꞌ la

ricy paa. Orzeꞌ yu zeꞌ blocyuub yu ya ̱ nu
ca ̱a̱ la be de riidz miꞌ nu gzeeda ̱ lo der par
nu grica ̱ consef ni der, nunu par nu grica ̱
nu gad lagy der nu de coz nap nu ricy nu
Ñgyoozh de ru, ndeꞌ gyicy ñi nu gad lagy der

nu rcam der. Orzeꞌ zaab bicy paa la der nu
nac nu rcam de ru.

13 De mbecy ni Crisht nu yuꞌ gyedz Rom,
de yu nu pcui Ñgyoozh gal nu pcui gaꞌm de
ru, de yu zeꞌ zeed dey ñgyoozh ni der. Nunu
niꞌ ziꞌl Marc, yu nu na gal nu na tub iꞌña,̱ yu
zeꞌ zeed yu ñgyoozhni der. 14Nununapmnii
nu der losaꞌr galmod nu rlagy ñi ornu dzeel
ru dey.
Orzeꞌ Ñgyoozh gyicy mi nu cheti ri añ ni

dela de rumbecy ni Crisht.

2 San Pedro
Gyicy cyup nu bzeed Bed lo de

mbecy Israeel

Bed zeed yu ñgyoozh ni dembecy ni Crisht
1Ya̱ Simo̱o ̱ Bed naca̱ tub aposht ni Jesucr-

isht nunu ricya ̱ de coz nu rlagy mi. Orzeꞌ
ya̱ ca̱a ̱ gyicy ii nu zeeda ̱ ñii lo der. Bi byac
dermbecy nu ricy cup consuel nu na gal nu
na consuel nu ricy cup ya ̱. Nunu consuel zeꞌ
tonaꞌ la sac ñi. Niꞌ ziꞌl na consuel nu ricy cup
de ru nu nac nu Jesucrisht ricy mi mod nu
seꞌñ. Mi zeꞌnacmiÑgyoozhni den, nununac
mi biñ nu combañ de ub na.

2Orzeꞌ Ñgyoozh gyicy mi faboor num der,
nunu bded ruꞌ gaꞌ la nap gyicy num der.
Nunu gyicymi nu cheti ri añ ni der. Ni gyicy
num der nu nac nu yuꞌ lor mi, nunu nu nac
nu yuꞌ lo der Shuaan den Jesuuz.

La nambecy ni Crisht
3 Orzeꞌ Ñgyoozh, nu nac nu dzi rcyiiñ mi,

briic mi dela coz nu galagy ñi ni den par nu
cyiiñ na gal mod nu rlagy ñi, nunu par nu
gyicy na de coz nu bi ca lo cuen nu gyicy na
lom. Ni bicy mi nu nac nu yuꞌ lon mi. Nunu
laabmiblosumdeubnanugyacdenmbecy
lily na gal nu lily naꞌ ubmi, nunu blosumde
ub na nu gyac den mbecy nap gal nu napaꞌ
ub mi. 4Nu nac ndeꞌ, orzeꞌ Ñgyoozh rbic mi
dela coz nu bi mniim nu segur la cuic mi ni
den. Nunu de coz zeꞌ, ndeꞌ tonaꞌ la coz ily,
nunu tonaꞌ la coz nu dzi sac. Gun par nu
nac de nu ndeꞌ, orzeꞌ de ru gyac der gal nu
na Ñgyoozh. Orzeꞌ de ru wanur gal nu rnu
de mbecy nu yuꞌ gyishlombecy ii nu nac de
shcab shiñ na nu ricy cup dey. 5 Ndeꞌ nu
rlagy ñi nu gyicy der tub fers nu cueꞌ nu tub
lo ziꞌl nu gyicy cup der consuel lo Jesuuz,
sinu niꞌ ziꞌl rlagy ñi nu gyicy der coz nap.
Nunucueꞌnu tub lo ziꞌl nugyicyder coznap,
sinu niꞌ ziꞌl bicy der nu gad lagy ru ca na coz
nu rlagy Ñgyoozh. 6Nunu cueꞌ nu tub lo ziꞌl
nu gad lagy der ca na coz nu rlagy Ñgyoozh,
sinuniꞌ ziꞌl rlagyñinunapgyub ic derub ru.
Nunu cueꞌ nu tub lo ziꞌl nu nap gyub ic der
ub ru, sinu niꞌ ziꞌl rlagy ñi nu pase̱z gagye
der ca na la coz nu yad. Nunu cueꞌ nu tub lo
ziꞌl nu pase ̱z gagye der, sinu niꞌ ziꞌl rlagy ñi
nu gyicy der dela coz nu ca lo cuen nu gyicy
der par lo Ñgyoozh. 7Nunu cueꞌ nu tub lo ziꞌl
nu gyicy der de coz nu ca lo cuen nu gyicy
der par lo Ñgyoozh, sinu niꞌ ziꞌl rlagy ñi nu
gazañ lagy der losaꞌr. Nunu cueꞌ nu tub lo
ziꞌl nugazañ lagyder losaꞌr, sinuniꞌ ziꞌl rlagy
ñi nu ca der dey.

8Benu de ru zaab ricy lar de coz zeꞌ, orzeꞌ
cyiiñ der nim lat nu rded ru gyishlombecy
ii, nunuwalabnu leewlabduꞌ loderShuaan

den Jesucrisht. 9 Tees de mbecy nu wayicy
de coz zeꞌ, de yu zeꞌ na dey gal nu na lo caꞌ,
o na dey gal nu na mbecy nu wacsac nap.
Mnit lagy dey nu bi byecy de cyi nu bicy yu
gulas. 10Ndeꞌ nu de ru, bicy na, bloo lo der
nu gyicy ru nu gabe nu rishli gaal Ñgyoozh
blosum der nunu pcuim der nu gac ru nim.
Benu ni gyicy der, orzeꞌ rila walaa yaar de
coz nim. 11 Nunu benu ni gyicy der, orzeꞌ
ndeꞌnañ gal nunanu gyal roꞌni nez nu chuꞌ
der zeꞌ nu riib ic Shuaan den Jesucrisht, biñ
nu combañ de ub na, tub la.

12Ndeꞌ nu ya ̱ zaab rne̱e̱ la ̱ nu gyezaꞌ lagy
der dela ndeꞌ, mas bi rad lagy der, bzu fert
der nu nac de riidz rishli nu bdulyuu ni
der. 13 Orzeꞌ lat nu ya̱ mbaña,̱ orzeꞌ ya̱ rnii
to̱o ̱ nu rlagy ñi nu do̱o ̱ rishlo der nu nac de
consef nu mne̱e̱ zeꞌ. 14 Orzeꞌ Shuaan den
Jesucrisht bi briic mi nu gad lagya̱ nu sñuu
ga ru ̱u̱ gyishlombecy ii. 15Ndeꞌ nu ya̱ gyicya̱
ca na la coz nu gac gyicya̱ par nu gyezaꞌ lagy
der de coz zeꞌ despuees ornu bi guta ̱.

Dembecy nu bzaac gyel lily ni Crisht
16 Ornu blyu ̱u̱ de̱ ni der nu Shuaan den

Jesucrisht dzi coz ily ricy mi, gal nu de riidz
nu rzat nu cyid mi tuubaꞌ tir, walab nu
blyu ̱u̱ ni der nu rishtoo nu bloo ic ziꞌl de ̱.
Gun bzaac urlo ̱ la ̱ de̱ Shuaan den Jesucrisht
nu gyel lily nim. 17 Bzaac de ̱ ornu Ñgyoozh
Uz den byabic mi gyel mbecy nim, nunu
ornu bicy Ñgyoozh nu rabee nu dzi lily na
laab mi zeꞌ. Ni bicy Ñgyoozh ornu bzab tiꞌm
numniim tubmod nu tonaꞌ la cyit na. Orzeꞌ
nam: “Mi ii Iꞌña̱ nu tonaꞌ la rca ̱. Nunu tonaꞌ
la yet lagya̱”, nam. 18 Ub la de ̱ güeña̱ de
riidz nu mniim zeꞌ. Nunu gashtal gyibaa la
bruuñ. Lat zeꞌ yu̱ꞌ de ̱ nu Shuaan den Jesuuz
too bicy zeꞌ nu bruu zac gyel lily ni Ñgyoozh.

19 Orzeꞌ nu nac de coz nu bzaac de ̱, ricy
ñi nu rabee nu rishli de riidz nu bzeeñ de
yu nu mnii por cuen ni Ñgyoozh. Nunu nap
ricy der benu ricy cuen der ñii. Gun de
riidz zeꞌ nañ gal nu na tub yaa gyi gyegy nu
rbic yaa zeꞌ nu cow. Orzeꞌ bicy cuen der de
riidz zeꞌ gashtal zaꞌ yu la ornu cyid Jesuuz
tuubaꞌ tir, biñ nu na gal nu na bel rzaꞌ yu.
Orzeꞌmizeꞌ cuicminugad lagyderdela coz.
20 Tees coz nu ricy zir ñi presis, ndeꞌ nu caa
ic der de riidz ii: Ni tub la mbecy a̱ꞌ ricy cup
yu rishbeey nu niiy lac yaruu de riidz nu
bzeeñ de yu numnii por cuen ni Ñgyoozhnu
shcab ni ub ziꞌl yu. 21 Gun ni tub la yu nu
bzeeñ riidz ni Ñgyoozh wanseeñ dey ni tub
la riidz nu bruu nañ lardoo ub ziꞌl dey, sinu
de yu zeꞌ guc dey mbecy nu mnii por cuen
ni Ñgyoozh. Orzeꞌ Espiriit Yon nim byub ic
mi nañ lardoo dey.

2
Dembecy nu rlyuu coz rguu

1Tees niꞌ ziꞌl guꞌmbecynumnii fals de coz
ni Ñgyoozh lat dembecy Israeel, nununiꞌ ziꞌl
chuꞌmbecynuglyuucoz fals lat de ru. Deyu
zeꞌ ngach lyuu dey de coz fals nu gruu nañ
shcab ni ub ziꞌl dey. Orzeꞌ ndeꞌ gyicy ñi nu
gnu de mbecy. Orzeꞌ ni mod gyicy dey par
nu gabe nu a̱ꞌ nac deymbecy ni Shuaan den
Jesuuz, biñ nu briish cyi dey. Orzeꞌ nu nac
nu ndeꞌ dzi dzach cha dey lo cashtig. 2Orzeꞌ
zigy mbecy gyicy dey de coz nu ricy de yu
zeꞌ. Ricy cup dey de lo la bis. Nunu nu nac
de yu zeꞌ shiñ rnii mbecy ni de coz rishli nu
ricydembecyniCrisht. 3Nunacnudzi zaab
dey ich tiñ, ndeꞌ nu ricy dey gan de ru nu
nac de coz fals nu rlyuu dey ni der. Orzeꞌ bi
gulas tonaꞌ la Ñgyoozh bi mniim nu cha dey
lo cashtig, nunu tonaꞌ la bi rac tiem bi ca lo
cuen nu nit lo dey.

4 Gun Ñgyoozh wangyicy sulagy mi ni de
anc ornu bicy dey cyi, sinu pshet lagmi dey
gabily. Orzeꞌ bzeeñ mi dey tub zeꞌ nu cow.
Nañ gal nu na nu cacuñ dey par nu bi yuꞌ
choow dey gashtal ornu shuub dzi nu gri
beem ni dey. 5 Niꞌ ziꞌl Ñgyoozh wangyicy
sulagy mi ni de mbecy nu guꞌ gulas, sinu
pshet mi gyey too de mbecy a̱ꞌ nap zeꞌ. No-
maas Noé ziꞌl bloo nap mi yu, gal nu se
gagy mbecy, gun yu zeꞌ mniiy lo de mbecy
nu chuꞌ dey tub mod nu nap. 6 Orzeꞌ niꞌ
ziꞌl Ñgyoozhmniim nu cuic mi cashtig ni de
mbecy Sodoma gal nu de mbecy Gomorra
nu nit lo dey. Orzeꞌ pca gyi de gyedz zeꞌ gal
byadiꞌñ lañ, gun ndeꞌ cuic ñi nu gad lagy de
mbecy a̱ꞌnap nu chuꞌ par lo nu gyicy cuidad
dey ub yu. 7Tees Lot guc yu tubmbecy nap.
Orzeꞌ tonaꞌ la deet guc nañ lardooy nu nac
de bis bag nu bicy cup de mbecy a̱ꞌ nap zeꞌ.
Ndeꞌ nu Ñgyoozh bicy mi nu bruu nap yu ni
cashtig ily zeꞌ.

8Orzeꞌ yu zeꞌmbecy nap nu pcyiiñ lat de
mbecya ̱ꞌnapzeꞌ. Orzeꞌbzac ziynañ lardooy
ornu bzaac yu nunu güeñ yu de coz a̱ꞌ nap
nu bicy de yu zeꞌ de dzi la. Bzac ziy nañ
lardooy par nu nac dembecy a̱ꞌ nap. 9Orzeꞌ
Ñgyoozh Shuaan den rad lagy mi lac mod co
nap mi de mbecy nu ricy mod nu rlagy ub
mi lat nu rzac deet dey. Nunu rad lagy mi
lacmod gyicymi par nu cueꞌ gruu dembecy
a ̱ꞌ nap lo cashtig gashtal shuub la dzi nu gri
beemni dey. 10Nunu cuicmi cashtig ni dela
mbecy nu shet ic nu gyicy la ziꞌl coz a ̱ꞌ nap
nu rgyiiñ lagy yu lo, gal nu dela mbecy nu
walagy zuubgyidagnim. Nacdeymbecynu
ricy cyigy ic. Nac deymbecy nuwacha lagy.
Ni wacchib dey nu nii ziy ni de anc nu yuꞌ
gyibaa. 11 Tees de anc ni Ñgyoozh, mas fert
zir dey nunu ruub zir dey par de mbecy a̱ꞌ
nap zeꞌ, tees par lo Shuaan den Jesuuz, rila
wagnii deynuyuꞌ falt ni dembecya ̱ꞌnapzeꞌ.

12 De mbecy a̱ꞌ nap zeꞌ na dey gal nu na
bañ gyish. Sac la shcab ni ma, sinu ricy ma

coznudruunañ lardooziꞌlma. Bruuzacma
gyishlombecy tub lo ziꞌl par nu cub mbecy
ma, nunucut deyma. Orzeꞌdembecy a̱ꞌnap
zeꞌ rnii zi dey ni coz nuwagyet lag dey cuen.
Orzeꞌ de yu zeꞌ nit loy laabaꞌ gal mod nu nit
lo de bañ gyish zeꞌ. 13 Rzac zi dey nu nac
nu ricy dey nu rzac zi reñaꞌ mbecy. De yu
zeꞌ rzu bich dey nu nac de gusht nu ricy dey
tiem na ziꞌl. ¡Tonaꞌ la toꞌ lo ornu yatublaazh
deynude ru lat saꞌnider, gun lat zeꞌ ricydey
gusht niy nu rguuy de ru!

14Wac la zac dey tub biñ mñaa, orzeꞌ lueg
la shiñ rnii too dey lom. Nunu wacheca la
dey nu ricy yu cyi. Ricy dey ganmbecy nu a̱ꞌ
fert ricy cup consuel lo Crisht. Bi gubee nañ
lardoo dey nu ye rzac yu lo la coz. Nac dey
mbecy byanduu. 15 Gudza dey. Wangyicy
dey coz nu rlagy Ñgyoozh, gun bruu chu
dey nez rishli nim. Ricy dey gal nu bicy
Balaam, iꞌñ Beor. Yu zeꞌ bicy yu coz a̱ꞌ nap
par nu gyicy yu gan tiñ. 16 Tees tub bur,
maswagacniima, teesmniimariidznurnii
mbecy. Orzeꞌmnii ma nu yuꞌ falt niy. Orzeꞌ
wansaan ma nu gyicy yu coz ton nu mnii
tooy nu gyicy yu.

17 De mbecy nu rlyuu coz a̱ꞌ nap zeꞌ na
dey gal nu na tub zo wach nu sac nis nañ.
Na dey gal nu na za nu taꞌ baa, lugaar nu
cuic ñi gyey, canu za nu biñ. Ñgyoozh bi
mniim nu chuꞌ dey zeꞌ nu blaazhaꞌ zir cow
par tub la. 18 Gya ga la rnii dey riidz leꞌ,
riidz nu wacyiiñ. Orzeꞌ de yu zeꞌ ricy dey
gan de mbecy nu sa druu chu lat de mbecy
nu gudza. Ricy dey gan de mbecy zeꞌ nu
nac nu rsaap dey lagy yu. 19Rnii dey nu sac
patro ̱o̱ ni de mbecy zeꞌ. Orzeꞌ gac gyicy de
mbecy zeꞌ la ziꞌl coz nu rlagy yu. Zeꞌ ub la
dey zu patro ̱o ̱ niy, gun de cyi nu ricy nu rnu
dey, ndeꞌ nac ñii patro ̱o ̱ ni dey. Gun dela
coz nu zetib ic nañ lardoo mbecy, ndeꞌ yac
ñii patro ̱o̱ ni dey. 20 Benu mbecy bi bicy yu
gan gucay nu ricy yu de coz cyi nu riib ic de
mbecy nu yuꞌ gyishlombecy ii nu nac nu guꞌ
loy Shuaan den Jesucrisht, biñ nu co mbañ
de ub na, zeꞌ benu cush cyay nu gyicy yu
cyi zeꞌ tuubaꞌ tir, nunu benu cyi zeꞌ chetib ic
ñi nañ lardooy, orzeꞌ shiñ zir na nañ lardoo
dey gyac gazeꞌ gal nu na dey nu loga. 21Na
ornu bi gud lagy dey lac mod gyanap dey lo
Ñgyoozh, zeꞌ benu laa yaa dey de riidz nim
nu mnii mbecy lo dey, orzeꞌ nap zir benu
cueꞌ la ñgyad lagy dey. 22 Tees nu nac de yu
zeꞌ, orzeꞌ byuꞌ niñ gal nu rnii tub nac riidz
nu rishli nu nil rnii mbecy. Orzeꞌ rnii dey:
“Che ̱ꞌ rabma coz nu rowma. Gazeꞌ nu cush
cya gaꞌ ma gow ma ñii tuubaꞌ tir. Zeꞌ cuch
gus nu sa blaagy lo nis cacy, orzeꞌ cush cya
gaꞌ ma nu dudub ma lo biñ tuubaꞌ tir”, rnii
dey.

3

Ornu Jesuuz cyidmi tuubaꞌ tir
1 Orzeꞌ der bicy na nu dzi rca̱, nii gyicy

cyup nu zeeda ̱ lor. Orzeꞌ lo ruplaa gyicy
zeꞌ rlagya̱ gyicya̱ nu nap gash der shcab nu
nac de consef nu drica ̱ ni der. 2Bicy der nu
gyezaꞌ lagy ru ni de coz nu mnii de yu nu
mnii por cuen ni Ñgyoozh gulas, gal nu ni
de coz nu mnii Shuaan den Jesuuz, biñ nu
co mbañ de ub na, nu gyicy den, de coz nu
blyuu de aposht nim ni der.

3 Nu loga la rlagy ñi caa ic der tub coz
nu ne ̱e̱ ii: ornu bi yad shuub dzi nu ded
ni gyishlombecy, orzeꞌ gruu zac mbecy nu
gyicy ca na la coz a̱ꞌ nap nu yuꞌ nañ lardooy
lat nu rcyiiñ yu gyishlombecy ii. Nunu de
yu zeꞌ gubdzaa dey de ru. 4 Orzeꞌ nii dey:
“Beni, ¿la zi coz rac? ¿Lagu wacyiid Crisht
gal nu mniim nu cyid mi tuubaꞌ tir? Na
bi blazh de gyitoo bel ni den gut yu. Zeꞌ
dela coz ni gyishlombecy ni ziꞌl zuñ gaal zi
nese nu bzub gyiꞌñ.” Ni mod gnii de mbecy
rgubdzaa zeꞌ. 5 Orzeꞌ de mbecy zeꞌ ricy go ̱ꞌ
la dey ub yu nu walagy yu gad lagy yu nu
tonaꞌ la gulas psaꞌ lagy Ñgyoozh baa nu nac
riidz nim. Nunu lugaar zeꞌ nu yuꞌ nis, laab
zeꞌ psaꞌ lagy mi yu wach. Nunu nu nis psaꞌ
lagy mi ñii. 6Nunu niꞌ ziꞌl despuees Ñgyoozh
mnit lom gyishlombecy nu nac nis gyey nu
bet tiem ni Noé. 7 Zeꞌ baa nu gyishlombecy
nuzuna, bi zuu lañnuchañ lo gyi laabaꞌpar
nu nac riidz ni Ñgyoozh. Orzeꞌ de mbecy a̱ꞌ
nap cha dey lo gyi zeꞌ ornu shuub dzi nu ri
beeÑgyoozhni dembecy. Dzi zeꞌniimnuyuꞌ
falt ni dey. Orzeꞌ rlagy ñi cha dey lo cashtig.

8Tees der bicy na nu dzi rca̱, cueꞌ nit lagy
der nu par Ñgyoozh, biñ nu nac Shuaan den,
par mi zeꞌ tub dzi, ndeꞌ nañ gal nu na tub
miily ñaꞌn par de ub na. Zeꞌ tub miily ñaꞌn,
ndeꞌ tubdzi zi parmi zeꞌ. 9Walabnudzi ricy
gul lagymi nu gyicymi de coz numniim nu
gyicymi, gal nu rnii too la bembecy, sinumi
zeꞌdzi pase̱zmi nude ru. Gunmi zeꞌwalagy
mi nu nit lo ni tub mbecy, sinu rlagy mi nu
neꞌ dela mbecy de cyi nu ricy yu.

10 Tees shuub dzi nu cyid Shuaan den
Jesuuz tuubaꞌ tir, tub tiem nu rila wagad
lagy na, gal nu druꞌña tub gubaan. Orzeꞌ nu
tub nu zu redz ily, orzeꞌ nit baa. Orzeꞌ nit lo
dela coz nu taꞌ baa nu nac gyi. Orzeꞌ ca gyi
gyishlombecy gal nu dela coz nu yuꞌ loñ.

11Orzeꞌbenunimodnit lo dela coz, ricyñi
presis nu chuꞌder galmodnu rlagyÑgyoozh,
nunu rlagy ñi nu gyicy der gal mod nu yad
ñi nu ricy de mbecy nim. 12 Orzeꞌ blez der
gal ornu shuub dzi nu cyid Jesuuz, biñ nu
nac Ñgyoozh ni den. Nunu gyicy der ca na
la coz nu gac gyicy ru par nu dzach shuub
tiem zeꞌ. Orzeꞌ tiem zeꞌ nit lo baa nu nac gyi.
Nunu dela coz nu taꞌ baa gzun ñi nu nac gyi
zeꞌ. 13Tees de ub na rlez naa gal or gruu zac
tub baa cub nu tub gyishlombecy cub, dub

gal mod nu mnii Ñgyoozh. Orzeꞌ lugaar zeꞌ
chuꞌ dela mbecy nap, de yu nu ricy gal mod
nu rlagy ñi.

14 Ndeꞌ nu der bicy na nu dzi rca̱, lat nu
rbezderde coz zeꞌ, orzeꞌbicyderdela coz ca
na la nu gac nir, gun ornu Ñgyoozh gyap mi
der, orzeꞌ lat zeꞌ nap yuꞌ nu der losaꞌr, nunu
sac ni tub la falt ni der. 15 Rlagy ñi nu gad
lagydernuÑgyoozh,biñnunacShuaanden,
dzi pase ̱z mi num den par nu gad mod nu
gruu mbañ den. Orzeꞌ bicy na Baly, yu nu
dzi rca den, niꞌ ziꞌl bi bzeed yu gyicy lo der
nu rniiñ laabaꞌ de riidz ii. Pcaay lo gyicy zeꞌ
dub gal nu na shcab nu briic Ñgyoozh niy.
16Lo tub ga la gyicy nu pcaaymniiy de riidz
ii. Mas yuꞌ lugaar lo de gyicy zeꞌ, zeꞌnu taꞌde
riidz nu dzi biigy par nu gyet lag na cuen.
Orzeꞌ de mbecy nu a̱ꞌ nap na shcab ni gal
nu de mbecy a̱ꞌ fert pcan dey de riidz nu
pcaa Baly, gal nu ricy dey nu reñaꞌ riidz ni
Ñgyoozh. Orzeꞌ nu nac ndeꞌ nit lo dey.

17Ndeꞌ nu der bicy na nu dzi rca̱, como de
ru bi gud lagy ru de coz zeꞌ anzir nu gac ñii,
ndeꞌ nu bicy cuidad der ub ru nis gruu chur
lo Crisht nu nac de riidz rguu nu nii mbecy
a̱ꞌnap lo der. Gun orzeꞌ cueꞌnu checa der nu
gzu fert ru nu nac de coz ni Crisht, 18 sinu
nap zir bduꞌ lo der Shuaan den Jesucrisht,
biñ nu co mbañ de ub na, nunu zaab gyicy
zir mi faboor nu nap gyicy num der.
¡Rlagy ñi nu gyabic den gyel mbecy nim

par dub laa tiem! ¡Laab ni gac ñii!

1 San Juan
Gyicy loga nu bzeedWaa lo de

mbecy ni Crisht

Biñ nu la riidz ni Ñgyoozh
1 Ca ̱a̱ de ̱ lo gyicy nu zeed de ̱ lo de ru de

riidz ni biñ nu bi zu nil nese anzir nu gzub
gyiꞌ gyishlombecy. De̱ ya̱ güeñ de̱ riidz nu
mniim. Nunu bzaac urlo̱ la ̱ de̱m. Gun bgüii̱ ̱
de ̱ lom, nunu gul ya̱a̱ de̱m. Mi zeꞌ nac mi
biñ nu la riidz ni Ñgyoozh, biñ nu rbic gyel
mbañ. 2 Orzeꞌ bruu zac biñ nu rbic gyel
mbañ zeꞌ lat de̱ ya̱. Nunu bzac de ̱m, nunu
ne ̱e̱ de̱ lo der cyu nac biñ nu rbic gyel mbañ
nu rila walazh. Mi zeꞌ biñ nu nil gulas nac
nu Ñgyoozh, Uz den. Tees Ñgyoozh, Uz na,
bicy mi nu bruu zac mi lo de ̱ ya̱. 3 Orzeꞌ
shaal de̱ lo der de riidz nu güeñ de̱, gal nu
de coz nu bzaac de ̱, gun orzeꞌ gac nu der de ̱
ya ̱. Orzeꞌ de ub na gac du denÑgyoozhUz na
gal nu Iꞌñ mi Jesucrisht. 4 Orzeꞌ rca ̱a̱ de ̱ de
riidz ii, gun orzeꞌ gyet lagy de ̱ gashtal zeꞌ nu
wagacaꞌ la.

Ñgyoozh nacmi biñ nu rbic yaa
5Nii riidz nu güeñ de̱ nu mnii Jesucrisht

lo ̱de ̱. Nunu shaal de ̱ñii lo der: Ñgyoozhnam
gal nu na zeꞌ yuꞌ yaa, gun dzi yon mi. Par
lo Ñgyoozh sac la cyi. 6 Benu niin nu nac
dun mi, zeꞌ laab tiem zeꞌ rded na ricy na
cyi, orzeꞌ rguun, nunu wagyicy den gal nu
rlagyÑgyoozh. 7Teesbenu rdednazeꞌnuyuꞌ
yaa gal nu Ñgyoozh zum zeꞌ nu yuꞌ yaa, orzeꞌ
nac du den losaꞌn. Nunu nu nac reñ Iꞌñ mi,
Jesucrisht, gyecy dela cyi den.

8 Benu niin nu sac cyin, orzeꞌ rguun laab
ub na, nunu wacsaan den nu chetib ic coz
rishli nañ lardoon. 9Zeꞌ benu shuub ruꞌ den
de cyi nu ricy na, orzeꞌ mi zeꞌ ricy paam,
nunu ricymi coz nu seꞌñ. Orzeꞌ gyicy sulagy
midela cyiden, nunucyibmidela cozcyinu
ricy den. 10 Benu nii den nu sac cyin, orzeꞌ
ricy na nu Ñgyoozh nac mi tub biñ rguu,
nunuwacsaannanu chetib ic riidznimnañ
lardoon.

2
Crisht nac mi biñ nu neꞌ ic ni den lo

Ñgyoozh
1 Der yu feñ, ya̱ ca ̱a̱ de coz ii lo gyicy nu

zeedde ̱ lor, gunorzeꞌ cueꞌ gyicyder cyi. Tees
benu tub mbecy gyicy yu cyi, orzeꞌ zu tub
biñ nu neꞌ ic ni den lo Ñgyoozh, Uz den. Mi
zeꞌ Jesucrisht. Nunu mi zeꞌ ricy mi coz nu
seꞌñ. 2 Jesucrisht guc mi tub gun nu gua lo
Ñgyoozh, gun orzeꞌ gyicy sulagy mi de cyi
den: nunu walab tub lo ziꞌl de cyi de ub na,

sinuniꞌ ziꞌl de cyi dembecynuyuꞌdutuub la
gyishlombecy.

3 Benu gyicy yac den de riidz nu rnii
Ñgyoozh, orzeꞌ rad lagy den nu segur la yuꞌ
lon mi. 4 Tees benu tub mbecy rniiy: “Ya̱
yuꞌ lo̱ Ñgyoozh”, rniiy, zeꞌ benu wagyicy yu
gal nu rniim, orzeꞌ yu zeꞌ nac yu tub mbecy
rguu, nunu wacsaan yu chetib ic coz rishli
nañ lardooy. 5Zeꞌmbecynu ricy yacde riidz
nim, yu zeꞌ rca zaꞌ lay mi. Nunu ndeꞌ mod
nu gad lagy na nu tub ziꞌl nac naa dun mi.
6Mbecy nu rnii nu rcyiiñ nu Ñgyoozh, yu zeꞌ
rlagy ñi nu chesay gal nu gusa Jesucrisht.

Crisht briic mi tub riidz cub nu gyicy
mbecy

7 Der bicy na, riidz nu rca̱a̱ lo gyicy nu
gyicy der, ndeꞌnu ca tub ca tub ziꞌl der losaꞌr.
Walab nu sa güeñ der ñii, sinu ndeꞌ riidz nu
bi gushdernesenubzubgyiꞌnuricy cupder
consuel lo Crisht. 8Masni, tees riidz nu rca ̱a̱
ii, nii tub riidz cub nu rnii coz rishli nu nac
Crisht nu coz rishli nu nac de ub na. Gun na
bi rded tiem nu chuꞌ den zeꞌ nu cow, nunu
Jesucrisht bi rlyuum yaa nu rishli lo den.

9Benu tub mbecy rniiy nu rded yu zeꞌ nu
yuꞌ yaa nu rbic Crisht, zeꞌ gabee rzi lagy yu
lo bicy yu, orzeꞌ yu zeꞌ gabee rded yu zeꞌ nu
cow. 10 Yu nu rca bicy, yu zeꞌ rded yu zeꞌ
nu yuꞌ yaa nu rbic Crisht. Ni tub la coz wac
gyicy ñi nu gadzay. 11 Tees yu nu rzi lagy lo
bicy, yu zeꞌ rcyiiñ yu nunu rded yu zeꞌ nu
cow. Yu zeꞌ wagad lagy yu ni ca par chay,
gun zeꞌ nu cow zeꞌ ricy ñi nuwacsac yu.

12Ya̱ zeeda ̱ gyicy ii lo de ru yu nguzh, gun
Ñgyoozh bi bicy sulagy mi de cyir nu nac
Jesucrisht. 13 Ya̱ zeeda̱ gyicy ii lo de ru yu
bel, gun de runap yuꞌ lorÑgyoozh, biñ nunil
zu nese anzir nu gzub gyiꞌ gyishlombecy. Ya̱
zeeda̱ gyicy ii lo de ru yu feñ, gunbi bicy der
gan nuras.

14Ya̱ zeeda ̱ gyicy ii lo de ru yu nguzh, gun
bi yuꞌ lo der Ñgyoozh Uz den. Ya̱ zeeda ̱ gyicy
ii lo de ru yu bel, gun de ru nap yuꞌ lor
Ñgyoozh, biñ nu nil zu nese anzir nu gzub
gyiꞌ gyishlombecy. Ya̱ zeeda ̱ gyicy ii lo de
ru yu feñ, gun fert der nu nac de coz ni
Crisht, nunu “O” mnii der nu gutib ic riidz
ni Ñgyoozh nañ lardoo der, nunu bi bicy der
gan nuras.

15 Cueꞌ ca der gyishlombecy ii, ni de coz
nuyuꞌ gyishlombecy, gunbenu canambecy
cay gyishlombecy, orzeꞌ wacay Ñgyoozh Uz
na. 16 Gun de coz nu druu gyishlombecy
ii, ndeꞌ coz a̱ꞌ nap. Druu nu rlagy dey shiñ
gyicy yu. Druu nu ye rzac dey lo de gyel
nap. Druu nu leꞌ dey. Dela coz zeꞌ walab
lo Ñgyoozh Uz den druuñ, sinu druuñ gy-
ishlombecy. 17 Tees ded ni gyishlombecy
nunu ded ni de coz a ̱ꞌ nap nu rlagy mbecy

nu gyicy yu, tees yu nu ricy gal nu rlagy
Ñgyoozh, yu zeꞌ cui mbañ yu tub la.

Dembecy nu rza contr ni Crisht
18Der yu feñ, na yuꞌ den tiem nu bi rlazh

gyishlombecy ii. Nunubi güeñdernubi yad
tub mbecy nu zay contr ni Crisht. Tees mas
na bi guzañmbecy bi biid yu nu guay contr
ni Crisht. Ndeꞌ nu rad lagy den nu bi yuꞌn
tiem nu bi rlazh gyishlombecy ii. 19Tees de
mbecy nu za contr ni Crisht zeꞌ bruu dey
laab lat den. Tees rishli wangac nu dey den.
Gun benu ñgyac nu dey den, orzeꞌ waruu
dey lat na. Tees nu nac nu bruu dey lat den,
orzeꞌ rad lagy den nu ni tub la dey wangac
nuy de ub na.

20 Crisht briic mi Espiriit Yon ni Ñgyoozh
ni der. Orzeꞌ dela der rad lagy der de riidz
rishli. 21 Ya̱ walab nu zeeda̱ gyicy ii lo der
par nu wagad lagy der de riidz rishli ni
Crisht, sinu par nu bi rad lagy der ñii. Nunu
de ru rad lagy der nu rila wacyuu gyel rguu
lat de riidz rishli. 22 Orzeꞌ ¿cyu nu mbecy
rguu zeꞌ? Yu zeꞌ yu nu rnii nu Jesucrisht, mi
zeꞌwalab Mesías, biñ nu ca lo cuen nu cyid,
rniiy. Nunu laab yu zeꞌ yu nu za contr ni
Crisht. Yu zeꞌ rdiily loy lo Ñgyoozh, Uz den,
nu lo Iꞌñ mi Jesuuz. 23 Cyu ziꞌl yu nu rdiily
lo lo Jesucrisht, Iꞌñ Ñgyoozh, niꞌ ziꞌl rdiily loy
lo ÑgyoozhUz na. Tees cyu ziꞌl mbecy nu “O”
rnii ni Crisht, Iꞌñ Ñgyoozh, yu zeꞌ niꞌ ziꞌl yuꞌ
loy Ñgyoozh.

24 Bicy der nu caa ic ru de riidz nu güeñ
der nese nu loga la. Gun benu ni gyicy der,
orzeꞌ rcyiiñ der nu Crisht, IꞌñÑgyoozh, nunu
rcyiiñ der nu Uz mi. 25 Nunu coz nu mnii
Ñgyoozh nu segur la cuic mi ni den, ndeꞌ nu
cui mbañ den tub la.

26 Ya̱ ca ̱a̱ de riidz ii nu zeeda ̱ lo der, de
riidz nu rnii nu cyu de mbecy nu rlagy guu
de ru. 27 Tees de ru bi ricy cup der Espiriit
Yon nu briic Crisht ni der. Orzeꞌ walagy ñi
ni tub la mbecy nu lyuuy ni der. Gun laab
mi lyuum ni der dela coz. Nunu de coz nu
lyuum zeꞌ, ndeꞌ coz rishli, walab coz rguu.
Orzeꞌ rlagy ñi nu cyiiñ nu der Crisht dub gal
mod nu lyuu Espiriit Yon ni der.

28Nade ru yu feñ, rlagy ñinu cyiiñ nu der
Crisht, gun orzeꞌ cuic der baloor ornu gruu
zac mi tuubaꞌ tir. Gun orzeꞌ cueꞌ nu gat lo
den lat nu zu den lom ornu cyid mi. 29 De
ru bi rad lagy der nu Jesucrisht dzi nap mi.
Orzeꞌ niꞌ ziꞌl rlagy ñi nu gad lagy der nu dela
mbecy nu ricy gal nu rlagy Ñgyoozh, de yu
zeꞌ nac yu iꞌñmi.

3
Dembecy nu nac iꞌñÑgyoozh

1Mnii ñuu too der nu tonaꞌ la rca Ñgyoozh
Uz na de ub na. Par nu tonaꞌ la rcam de ub
na, ndeꞌ nu rniim nu nac naa iꞌñ mi, rniim.

Nunu rishli gaal nac naa iꞌñ mi. Ndeꞌ nu de
mbecy nu yuꞌ gyishlombecy ii wagad lagy
dey cyu nac naa, como niꞌ ziꞌl wangad lagy
dey cyu Ñgyoozh. 2 Orzeꞌ de ru bicy na nu
dzi rca̱, bi nac den iꞌñ Ñgyoozh. Mas gaal zi
gabee wagad lagy nap den lac mod na den
gyac na par lo, tees rad lagy den nu ornu
Jesuuz gruu zacmi tuubaꞌ tir, orzeꞌ gzac den
gal nu na la ub mi, gun orzeꞌ gyac den gal
nu na gaal mi. 3Gun dela mbecy nu ni mod
rgyish lo lom, ricy dey nu cueꞌ chuꞌ falt niy
gal nu Jesucrisht sac falt nim.

4Teesdelambecynu ricy cyi, de yu zeꞌ zay
contr ni coz nu rlagy Ñgyoozh. Gun cyi, ndeꞌ
la ziꞌl coz nu walagy Ñgyoozh. 5 De ru rad
lagy der nu Jesucrisht biidmi gyishlombecy
ii par nu cyib mi de cyi nu ricy cup mbecy.
Nunumi zeꞌ rila a̱ꞌnacmimbecy cyi. 6Orzeꞌ
dela mbecy nu rcyiiñ nu Crisht, de yu zeꞌ
wagyicy dey cyi. Tees dela dembecynu ricy
cyi wagad lagy dey la nam. Ni wagad lagy
dey cyu nac mi. 7 De ru, yu feñ ne ̱, cueꞌ
zaan ru nu guu ni tub la mbecy der, gun de
mbecy nu zaab ricy la de coz nu seꞌñ, de yu
zeꞌ nac dey mbecy nap gal nu mi zeꞌ nac mi
biñ nu dzi nap. 8 Tees de mbecy nu zaab
ricy la cyi, de yu zeꞌ nac yu mbecy ni nuras.
Gun nuras ricy yu cyi nese nu bzub la gyiꞌ
gyishlombecy. Gun par nu nac ndeꞌ ziꞌl biid
Jesuuz, Iꞌñ Ñgyoozh, par nu nit lom dela coz
nu ricy nuras.

9Ni tub lambecynunac iꞌñÑgyoozhwalab
nu zaab ricy lay cyi, gun Ñgyoozh rcyiiñ mi
nañ lardoo dey. Nunu wagyicy dey cyi, gun
nac dey iꞌñ mi. 10 Bi rabee ca na mbecy nu
nac yu iꞌñ Ñgyoozh, nunu bi rabee gaꞌ ca na
mbecy nu nac iꞌñ nuras, gun cyu ziꞌl mbecy
nu wagyicy coz nap o nu wacay de bicy yu,
yu zeꞌ a̱ꞌ nac yu ni Ñgyoozh.

Ca den losaꞌn
11Nii de riidz nu bi güeñ der nese nu loga

la: Nu rlagy ñi nu ca tub ca tub ziꞌl den
losaꞌn. 12 Cueꞌ gac naa gal nu na Caiing. Yu
zeꞌ tub mbecy ni nuras. Biit yu bicy yu. ¿La
gyiꞌ biit yu bicy yu? Gyiꞌ nu shiñ ricy ub yu.
Zeꞌ bicy yu, Abeel, yu zeꞌ nap bicy yu.

13Der bicy na, cueꞌ cha nu ic der benu de
mbecy ni gyishlombecy rzi lagy yu lo der.
14De ub na bi bded lon lo lugaar zeꞌ nu yuꞌ
de mbecy gut. Nunu bi guud nu cui mbañ
den tub la. Rad lagy den nu cui mbañ na nu
nac nu rca den losaꞌn. Orzeꞌmbecy nuwaca
losaꞌ nay gal nu na mbecy nu bi gut. 15Dela
mbecy nu rzi lagy lo losaꞌ, de yu zeꞌ gal gaa
la nay nu dembecy nu rut losaꞌ. Nunu de ru
rad lagy der nu ni tub la mbecy nu rut losaꞌ
a̱ꞌ nac yu mbecy nu cyiiñ nu Ñgyoozh tub la.
16Bi rad lagy den lac namodnu caan losaꞌn,
gun Jesucrisht pshet ic mi gut mi nu nac de
ub na. Orzeꞌ niꞌ ziꞌl mod, de ub na rlagy ñi

nu shet ic namas gat na nu nac losaꞌn. 17Zeꞌ
benu tubmbecy yuꞌ la coz niy, zeꞌ zac yu tub
losaꞌy nu ricy falt ñi niy, zeꞌ wabic yu niy,
orzeꞌ mbecy, yu nu wabic zeꞌ, wacay losaꞌy
nañ lardooy galmodnu rlagyÑgyoozh. 18De
ru yu feñ ne̱, cueꞌ nu niin nu caan losaꞌn
nu ruꞌ ziꞌl na, sinu gyicy na tub mod par nu
gabe nu rishli rcaan losaꞌn.

Wadzib la den gyechaꞌn lo Ñgyoozh
19 Ni mod rad lagy den nu rishli zan

faboor ni Ñgyoozh, nunu wat lo den ornu
gyechaꞌn lom. 20 Tees benu rnii toon nu
yuꞌ cyi nañ lardoon, Ñgyoozh zily zir nac mi
par lardoon. Mi zeꞌ rad lagy mi dela coz.
21Derbicya ̱nudzi rca ̱, benu rad lagydennu
sac cyi nañ lardoon, orzeꞌwadzib la den nu
gyechaꞌn lo Ñgyoozh. 22Nunu mi zeꞌ cuic mi
dela coz nu diñ na lom, gun ricy yac den ni
dela riidz nim. Nunu ricy den coz nu yedzuꞌ
lagymi. 23Nunude riidz numniimnu gyicy
den zeꞌ, ndeꞌ nu gyicy cup den consuel lo
Iꞌñ mi, Jesucrisht, nunu ca tub ca tub ziꞌl
den losaꞌn, gal nu mi zeꞌmniim nu ni gyicy
den. 24 De mbecy nu rzuub gyidag ni de
riidz nim, de yu zeꞌ rcyiiñ nu dey mi, nunu
mi zeꞌ rcyiiñ numdey. Nunununac de ndeꞌ,
rad lagy den numi zeꞌ rcyiiñ num de ub na.
Rad lagy den par nu nac Espiriit Yon nim,
biñ nu briic mi ni den.

4
YunuricycupEspiriit niÑgyoozh,nunuyu

nu ricy cup espiriit nu za contr ni Crisht
1De ru bicy na nu dzi rca ̱, cueꞌ cheña lagy

der ni de mbecy ornu ricy dey nu rniiy por
cuen ni Ñgyoozh, sinu bicy der preb dey ben
a laab Espiriit Yon ni Ñgyoozh rcyiiñ mi nañ
lardoo dey, uti walab. Gun gyishlombecy ii
bzu laambecy rguunu ricynu rnii por cuen
ni Ñgyoozh. 2 Nii tub mod nu gac gad lagy
der nu ca nambecy nu ricy cup Espiriit Yon
ni Ñgyoozh nañ lardoo: dela mbecy nu driib
cuen nu Jesucrisht biid mi gyishlombecy
byacmimbecy nu rishli, orzeꞌdela de yu zeꞌ
ricy cup yu Espiriit Yon ni Ñgyoozh. 3 Zeꞌ de
mbecy nuwagriib cuen de coz zeꞌ, de yu zeꞌ
a ̱ꞌ ricy cup dey Espiriit Yon ni Ñgyoozh, sinu
deyuzeꞌ ricy cupdey tubespiriit nuzacontr
ni Crisht. De ru bi reñ der nu bi ca lo cuen
nu cyid espiriit a̱ꞌ nap zeꞌ. Nunu mas na la
bi rded espiriit zeꞌ gyishlombecy ii.

4 De ru yu feñ ne ̱, de ru bi nac der ni
Ñgyoozh. Nunu de ru bi bicy der gan de
mbecy rguu zeꞌ. Gun biñ nu rcyiiñ nañ lar-
doo der,mi zeꞌ fert zirmi gazeꞌnuras nu riib
ic nañ lardoo de mbecy ni gyishlombecy
ii. 5 De mbecy rguu zeꞌ nac dey ni gy-
ishlombecy ii. Ndeꞌ nu rnii dey de riidz nu
druu gyishlombecy ii. Nunu dela de mbecy
nu yuꞌ gyishlombecy ii rzuub gyidag dey de

riidz zeꞌ. 6 Zeꞌ de ub na nac naa mbecy ni
Ñgyoozh. Orzeꞌdembecynubiyuꞌ loÑgyoozh
rzuub gyidag dey de riidz nu rniin. Tees de
mbecy nu walab mbecy ni Ñgyoozh, de yu
zeꞌ wacsuub gyidag yu ni de riidz nu rniin.
Orzeꞌ nu nac de nu ndeꞌ rad lagy den ca na
mbecy nu ricy cup Espiriit Yon ni Ñgyoozh,
biñ nu rnii de coz rishli, nunu rad lagy den
ca na dembecy nu ricy cup nuras nu rguu.

Ñgyoozh, biñ nu rcambecy
7 De ru bicy na nu dzi rca̱, rlagy ñi nu

ca tub ca tub ziꞌl den losaꞌn. Gun nu caan
losaꞌn, ndeꞌ coz nu bruu lo Ñgyoozh. Dela
mbecy nu rca losaꞌ nac yu iꞌñÑgyoozh, nunu
bi yuꞌ loy mi. 8 Zeꞌ de mbecy nu waca losaꞌ,
de yu zeꞌ a ̱ꞌ yuꞌ loy Ñgyoozh, gun Ñgyoozh
nac mi biñ nu rca mbecy. 9 Ñgyoozh briic
mi nu gad lagy den nu rcam de ub na nu
nac nu bzuu nez mi Iꞌñ mi nu tub zi la zu
nim nu biid mi gyishlombecy ii, gun orzeꞌ
gad nu cui mbañ den nu nac Iꞌñ mi zeꞌ. 10 I
mod rshaal ñi lacmod rcaÑgyoozhde ubna:
walab tideubnapcaanmi, sinumizeꞌpcam
deubna. Ndeꞌnugashtal bzuunezmi Iꞌñmi
nu biidmi gyishlombecy par nu gacmi gun,
gun orzeꞌÑgyoozh gyicy sulagymi cyi den.

11 De ru bicy na nu dzi rca ̱, zeꞌ benu ni
mod rcaÑgyoozhdeubna, orzeꞌniꞌ ziꞌl de ub
na ca tub ca tub ziꞌl den losaꞌn. 12Gunni tub
lambecy nigul zac yuÑgyoozh. Tees benu ca
tub ca tub ziꞌl den losaꞌn, orzeꞌ Ñgyoozh nac
num de ub na, nunu rabee de coz nu ricy
mi nañ lardoo den nu nac nu rcam de ub
na. 13 Yuꞌ tub mod par nu gad lagy den nu
nac dun Ñgyoozh nunu Ñgyoozh nac num de
ub na. Rad lagy der de ndeꞌ nu nac nu briic
mi Espiriit Yon nim ni den. 14 Nunu de̱ ya̱
laa bzaac de ̱ nu Ñgyoozh Uz na bzeed mi Iꞌñ
mi biid mi par nu co mbañmi de mbecy nu
yuꞌ gyishlombecy ii. De ndeꞌ riidz nu rshaal
den. 15Orzeꞌ cyu ziꞌlmbecynudriib cuenyu
nu Jesuuz nac mi Iꞌñ Ñgyoozh, orzeꞌ Ñgyoozh
nac num yu, nunu yu zeꞌ nac nuymi.

16 Ni mod gud lagy na nu Ñgyoozh rcam
de ub na nunu guña lagy na niñ. Ñgyoozh
nac mi biñ nu rca mbecy. Ndeꞌ nu de
mbecy nu zaab rca la losaꞌ, de yu zeꞌ nac
nu deyÑgyoozh, nunuÑgyoozhnac numdey.
17 Orzeꞌ ni mod gyac den mbecy nu ca zaꞌ
la Ñgyoozh, gun orzeꞌ ornu shuub dzi nu gri
beem ni de mbecy ni gyishlombecy, orzeꞌ
de ub na wadzibaꞌn, gun de ub na rded na
gyishlombecy ii galmod nu gusa Jesucrisht.
18 Gun de mbecy nu rca de ub na, de yu
zeꞌ wadzib na loy. Ndeꞌ nu, como Ñgyoozh
tonaꞌ rcam de ub na, orzeꞌ sacaꞌ la mod nu
dzib den lom. Gun dzib den nu nac cashtig.
Ndeꞌ nu benu ca na mbecy rdzib yu, orzeꞌ

ndeꞌ gun wacabee riiñ nu bicy Ñgyoozh nañ
lardooy nu nac nu rcam yu.

19De ub na rcaan mi, gun mi zeꞌ pcam de
ub na nu loga la. 20 Benu ca na tub mbecy
rniiy: “Ya̱ rca̱ Ñgyoozh”, rniiy, zeꞌ laab tiem
zeꞌ rzi lagy yu lo losaꞌy, orzeꞌ yu zeꞌ nac
yu tub mbecy rguu. Gun benu ca na tub
mbecy wacay losaꞌy, tub mbecy nu rzac yu,
zeꞌ yegar nu caa gaꞌy Ñgyoozh, biñ nuwagac
zac yu. 21 Jesucrisht mniim lo den nu gyicy
nade coz ii: mbecynu rcaÑgyoozh, yu zeꞌniꞌ
ziꞌl rcay losaꞌy.

5
Gyicy den gan de cyi nu yuꞌ gyishlombecy

1Dela mbecy nu zeña lagy nu Jesuuz nac
mi Mesías, biñ nu ca lo cuen nu cyid, de yu
zeꞌ nac yu iꞌñ Ñgyoozh. Nunu de yu nu rca
Ñgyoozh Uz den, orzeꞌ niꞌ ziꞌl rca gaꞌ dey de
yu nu nac iꞌñ mi. 2 Ornu rca den Ñgyoozh,
nunu ricy den de coz nu rniim, orzeꞌ rad
lagy den nu niꞌ ziꞌl rcaan de mbecy nu nac
iꞌñ mi. 3 Nu caan Ñgyoozh, ndeꞌ yaruuñ nu
ricy den de coz nu rniim. Nunu de coz nu
rniim, ndeꞌ walab nu dzi biigy, 4 gun dela
mbecynunac iꞌñÑgyoozh ricydeygandecyi
nuyuꞌgyishlombecy ii. Nunununacnuricy
cup den consuel lo Crisht, ndeꞌ nu ricy den
gan de cyi zeꞌ. 5De mbecy nu zeña lagy nu
Jesuuz nacmi IꞌñÑgyoozh, de yu zeꞌ ricy dey
gan de cyi nu yuꞌ gyishlombecy ii.

Nu nac Jesuuz gad nu cui mbañ na
6 Tiem nu biid Jesucrisht, orzeꞌ wi nis mi

nunu pshu reñ mi. Walab tub lo ziꞌl nu wi
nis mi, sinu wi nis mi nunu pshu reñ mi.
Nunu laab Espiriit Yon ni Ñgyoozh nac mi
teshtig ni de ndeꞌ. Nunu mi zeꞌ nac mi biñ
nu rnii nu rishli. 7Orzeꞌ yuꞌ chon coznu ricy
ñi nu gad lagy den nu Jesuuz laab mi nac
mi Mesías: 8 nu loga la ndeꞌ Espiriit Yon ni
Ñgyoozh, nu cyup ndeꞌ ornuwi nismi, zeꞌnu
chon, ndeꞌ ornu pshu reñmi. Nunu lo chon
de coz zeꞌ tub ziꞌl mod nu rniiñ.

9“O” rnii dennide riidznide coznubzaac
mbecy. Tees sac zir de riidz ni de coz nu
rad lagy Ñgyoozh, gun de riidz zeꞌ, ndeꞌ de
coz nu rnii Ñgyoozh nu nac Iꞌñ mi Jesuuz.
10 Cyu ziꞌl mbecy nu ricy cup consuel lo
Jesuuz, Iꞌñ Ñgyoozh, orzeꞌ bi yuꞌ de riidz nu
mnii Ñgyoozh zeꞌ nañ lardooy. Zeꞌ cyu ziꞌl
mbecy nu wagyicy cup consuel lo Jesuuz,
yu zeꞌ ricy yu Ñgyoozh nu nac mi biñ rguu,
gunwancheña lagy yu ni de riidz numniim
nu nac Iꞌñ mi. 11 Zeꞌ de riidz zeꞌ rniiñ nu
Ñgyoozh bicymi nu gac cuimbañ den tub la.
Zeꞌ nu cui mbañ den, ndeꞌ gad ñi nu nac Iꞌñ
mi. 12Orzeꞌ de mbecy nu nac nu Jesuuz, Iꞌñ
Ñgyoozh, de yu zeꞌ bi guud nu cui mbañ yu.

Tees dembecy nu a̱ꞌ nac numi zeꞌ, de yu zeꞌ
wad nu cui mbañ dey.

Laab ndeꞌ la riidz numniiWaa
13Ya̱ zeeda̱ gyicy ii lo de rumbecy nu ricy

cup consuel lo Jesuuz, Iꞌñ Ñgyoozh, par nu
gad lagydernubi guudnucuimbañder tub
la.

14 Ricy cup den consuel lo Ñgyoozh, gun
rad lagy den nu ornu rdiñ na la coz lom,
orzeꞌ rzuub gyidag mi ni den benu ndeꞌ coz
nu rlagy mi. 15Nunu como bi rad lagy den
nu Ñgyoozh rzuub gyidag mi nin ornu rnii
dun mi, orzeꞌ niꞌ ziꞌl rad lagy den nu bi ricy
cup den de coz nu bdiñ na lom.

16 Orzeꞌ benu ca na tub der zac ru ca na
tub losaꞌr nu ricy yu cyi, zeꞌ walab cyi nu
gyicy ñi nu gat yu, orzeꞌ rlagy ñi nu cyiñ ru
lo Ñgyoozh ni mbecy nu ricy cyi zeꞌ. Orzeꞌ
Ñgyoozh gyicymi nu cuimbañ yu, benundeꞌ
walab tub cyi nu gyicy ñi nu gat yu. Gun yuꞌ
cyi nu gyicy ñi nu gatmbecy. Tees walab nu
rne ̱e̱ nu cyiñ der lo Ñgyoozh nu nac cyi zeꞌ.
17 Dela coz a̱ꞌ nap nu ricy mbecy laab ndeꞌ
cyi. Tees yuꞌ cyi nuwalab nu gyicy ñi nu gat
mbecy.

18Rad lagy den nu benumbecy nac yu iꞌñ
Ñgyoozh, orzeꞌ de yu zeꞌ wayicy dey coz cyi.
Gun Jesuuz, Iꞌñ Ñgyoozh, rñam dey. Orzeꞌ
nuras wac gyicy ras nuy de yu zeꞌ. 19Niꞌ ziꞌl
rad lagy den nu nac naa mbecy ni Ñgyoozh.
Nunu rad lagy den nu nuras riib ic yu du-
tuub la gyishlombecy ii. 20 Nunu niꞌ ziꞌl
rad lagy den nu Jesuuz, Iꞌñ Ñgyoozh, bi biid
mi gyishlombecy ii, nunu briic mi shcab ni
den par nu gad lagy na cyu nac Ñgyoozh nu
rishli. Nunu bi nac du den Ñgyoozh, biñ nu
rishli, gal nu Iꞌñmi Jesucrisht. Mi zeꞌ nacmi
Ñgyoozh nu rishli. Nunu mi zeꞌ biñ nu gyicy
nu cui mbañ mbecy tub la. 21De ru yu feñ
ne ̱, cuidad der nu de coz nu ricy mbecy par
ñgyoozh, tees walab ñgyoozh rishli.

2 San Juan
Gyicy cyup nu bzeedWaa lo

dembecy ni Crisht

Rlagy ñi gad lagy na de coz rishli, nunu
rlagy ñi nu caan losaꞌn

1Ya̱, tub yu bel nu zu riiñ ni Crisht, zeeda ̱
gyicy ii lo ru tub biñ mñaa nu pcui Ñgyoozh
nu gac nim gal nu lo de iꞌñ ru. Ya̱ rishli rca ̱
de ru, nunu walab ya̱ ziꞌl, sinu niꞌ ziꞌl dela
mbecy nu rad lagy de coz rishli, rca dey de
ru. 2Ya̱ rca̱ de ru nu nac nu rad lagya̱ de coz
rishliniCrishtnañ lardo̱o ̱ tiemnagalnupar
tub la.

3OrzeꞌÑgyoozhUzdennunu Jesucrisht Iꞌñ
mi gyicy dem faboor nu nap gyicy num der,
nunu gashni lagy mi de ru, nunu gyicy mi
nu cheti ri añ ni der. Ni gyicy num den nu
nac nu rad lagy na de coz rishli ni Crisht,
nunu nu nac nu rca den losaꞌn.

4 Ya̱ tonaꞌ la bet lagya̱ ornu bdzeela ̱ la be
de iꞌñ ru. Nunu bzaaca̱ nu rded dey galmod
nu rlagy ñi gal nu mnii Ñgyoozh uz den nu
gyicy na. 5Orzeꞌ na ya̱ rnishba̱a̱ lor zan na,
nu rlagy ñi nu ca tub ca tub ziꞌl den losaꞌn.
De riidznu ca̱a̱ lo gyicy ii, niiwalab tubmod
cubnune̱e̱nugyicy ru, sinu laabniimodnu
bi güeñ der nese nu loga la. 6 Benu ca den
Ñgyoozh, orzeꞌ ricy nade coznu rniim. Orzeꞌ
de riidz nu güeñ der numniim nese nu loga
la, ndeꞌ nu ca tub ca tub ziꞌl den losaꞌn.

Dembecy rguu
7 Tees gyishlombecy ii tonaꞌ la zigy de

mbecy rguu chesa dey. Wagnii dey nu Je-
sucrisht biid mi gyishlombecy ii nu rishli
byac mi mbecy. De mbecy nu ni ricy zeꞌ, yu
zeꞌ nac yu mbecy rguu, nunu zay contr ni
Crisht. 8 Bzu der cuidad nis nit lo de ir nu
gyad nunac de riiñ nu bicy ru, sinu gyad zaꞌ
la i der.

9 Cyu ziꞌl mbecy nu rlagy ded lo par lo de
coznublyuuCrisht, yu zeꞌa ̱ꞌyuꞌ loyÑgyoozh.
Tees mbecy nu tub lo ziꞌl coz blyuu Crisht
caa ic yu, de yu zeꞌ nac nuy Ñgyoozh Uz den
gal nu Iꞌñ mi Jesuuz. 10 Benu tub mbecy
cyid yu lat der, zeꞌ walab nu rlyuuy coz nu
blyuu Crisht, orzeꞌ cueꞌ niir nu chuꞌy nañ
yuꞌ. Ni cueꞌ nii nur yu ñgyoozh. 11 Gun cyu
ziꞌl mbecy nu nii nuy mbecy zeꞌ ñgyoozh,
orzeꞌ gal gaa la nay nu mbecy nu shiñ ricy
zeꞌ.

Laab nii la riidz niWaa
12 Yuꞌ zañ coz nu rlagya̱ ne ̱e̱ lo der, tees

walagya ̱ ne ̱e̱ lo der lo gyicy. Ya̱ drish lo̱ nu
gadmod nu yap güii̱ ̱ der. Orzeꞌ ne ̱e̱ du ̱ de ru
lo nu loo la, gun orzeꞌ nu blaazhaꞌ zir gyet
lagy den.

13 Niꞌ ziꞌl de iꞌñ bily ru, de yu nu pcui
Ñgyoozh nu gac nim, de yu zeꞌ zeed dey
ñgyoozh ni der.

3 San Juan
Gyicy chon nu bzeedwaa lo

dembecy ni Crisht

Waa byabic yu gyel mbecy ni Gayo
1Ya̱, tub yu bel nu zu riiñ ni Crisht, zeeda̱

gyicy ii lo ru Gayo, tub amig ne ̱ nu dzi rca ̱.
Ya̱ rca ̱ ru tubmod nu rishli.

2 Ru, bicya̱ nu dzi rca̱, ya ̱ diña̱ lo Ñgyoozh
nu dub laa tiem gzac ru lo coz nap, nunu
cyiiñ ruub cuerp nir. Gun bi rad lagya̱ nu
nap zu lagy ru nañ lardoor. 3 Tonaꞌ la bet
lagya̱ ornu bri la be bicy na, gun byoo dey
rishlo̱ nu ru dzi fert ricy paar nu de riidz
rishli ni Ñgyoozh. 4Warusu ni tuubaꞌ la coz
nu gyicy ñi nu gyet lagya̱ gal nu yet lagya̱
ornu rad lagya̱ nu dembecy nuna gal nu na
iꞌña̱ rdeddeydubgalmodnurnii de riidznu
rishli ni Ñgyoozh.

5 Ru, bicya ̱ nu dzi rca ̱, ru dzi bicy paar
ornu rzu bich ru nu nac deꞌ zir de bicy na
nu nac Crisht nunu yegar ornu rzu bich ru
nu nac de mbecy nu druu reñaꞌ gyedz ornu
dri dey lor. 6 De yu zeꞌ, ornu biid dey lat
de mbecy ni Crisht nu yuꞌ par ii, orzeꞌmnii
dey lat dela de yu zeꞌ nu dzi nap bicy ru nur
dey nu nac nu rcar dey. Orzeꞌ por faboor
locyuubñuur dey ni de coz nu cyiiñ par byaj
ni deydub galmodnugyedzuꞌ lagyÑgyoozh.
7Ornu de yu zeꞌ gush nez dey zay nu gyicy
yu riiñ ni Jesucrisht, rila wanshet ic dey nu
nlocyuub dembecy nu a̱ꞌ yuꞌ lo Ñgyoozh dey.
8Ndeꞌnurlagyñinunapgyicydundeyornu
ded yu yuꞌn, gun orzeꞌ locyuub na dey ornu
tush las yu de riidz rishli ni Crisht.

Diótrefes nu Demetr
9 Ya̱ bzeeda̱ tub gyicy lo de mbecy ni

Crisht, tees Diótrefes wangyicy cuen yu de
riidznumne ̱e̱, gundzi gusht niynugyicy yu
mandaar. 10 Ndeꞌ nu ornu yapa̱, orzeꞌ rica ̱
nu gad lagy der de mod nu ricy yu. Yu zeꞌ
rded yu nu rniiy rishcuen. Nunu rniiy riidz
fals nu za contr ni de ub na. Nunu yu zeꞌ
wazuy conformnude coznubi ricy yu, sinu
rlagy zir yu gyicy yu. Orzeꞌwacshet ic yu nu
chuꞌ de bicy na nañ yuꞌy ornu dri dey loy.
Nunu benu ca nambecy rlagy yu nu cuic yu
yuꞌy chuꞌ de yu zeꞌ, orzeꞌ wazaan Diótrefes
nu ni gyicy nuy laab de yu zeꞌ. Zeꞌ benu ca
na tubmbecycuicyuyuꞌ chuꞌdeyuzeꞌ, orzeꞌ
Diótrefes cyuu nuymbecy nu cuic yuꞌ zeꞌ lat
de mbecy ni Crisht.

11Ru, bicya ̱nudzi rca ̱, cueꞌ syaꞌr lodemod
a̱ꞌ nap nu ricymbecy, sinu syaꞌr demod nap
nu ricydey. Gunmbecynu ricymodnap, yu
zeꞌ nac yu ni Ñgyoozh. Zeꞌ de mbecy nu ricy
mod a̱ꞌ nap, yu zeꞌ a̱ꞌ yuꞌ loy Ñgyoozh.

12 Orzeꞌ dela mbecy rnii dey nu Demetr
nac yu mbecy nap. Yu zeꞌ ricy yu mod nu
rlagy ñi, nunu nu nac ndeꞌ rabee nu nac yu
mbecy nap. Nunu niꞌ ziꞌl de̱ ya̱ nap rne ̱e̱ de ̱
niy. Ru rad lagy ru nu rne ̱e̱ de̱ coz rishli.

Riidz nu blazh niWaa
13 Yuꞌ zañ coz nu rlagya̱ ne̱e̱ lor, tees

walagya ̱ ca ̱a̱ ñii lo gyicy, 14 gun drish lo̱ nu
gyiily la yap güii̱̱ de ru, nunu ne̱e̱ du ̱ de ru lo
nu loo la.

15Ñgyoozh gyicymi nu cheti ri añ nir. Dela
de amig ni den zeed dey ñgyoozh nir. Tub ga
la amig nin gab ruy shnuy.

San Judas
Gyicy nu bzeed Judas lo de

mbecy ni Crisht

Judas zeed yu ñgyoozh ni de mbecy ni Cr-
isht

1Ya̱ Judas, bicya ̱ Santiag, naca̱ tub mbecy
nu ricy coz nu rlagy Jesucrisht. Orzeꞌ ya ̱
zeeda ̱ gyicy ii lo de ru mbecy nu dzi razañ
lagy Ñgyoozh, Uz den. Ñgyoozh blosum de ru
nu gac nim. Nunu Jesucrisht rñam der nu
cueꞌ shiñ zac ru.

2Ñgyoozhgyicyminusheñcoznapzacder
nu nac nu rashni lagymi der, nunu gyicymi
nu cheti ri añ ni der, nunu rcam de ru.

Dembecy nu rlyuu coz fals
3De ru, bicya̱ nu dzi rca̱, ya ̱ dzi rlagya̱ nu

zeeda ̱ tub gyicy lo der nu rne ̱e̱ lac yaruu nu
gruu mbañ den: tant de ru, gal nu ya ̱. Tees
na rad lagya̱ nu ricy zir ñi presis nu zeeda ̱
gyicy ii lo der par nu nishba̱a ̱ lo der nu gzu
fert der nu nac de riidz ni Crisht nu bzeeñ
Ñgyoozh yaambecy par tub tir ziꞌl. 4Gun yuꞌ
la be mbecy nu dzi bi rac tiem ca lo cuen
nu nit lo dey. Orzeꞌ de yu zeꞌ dze ga guꞌ dey
lat de ru nu nac nu bguu dey der. Nac dey
mbecy nu za contr ni Ñgyoozh. Par nu nac
nu Ñgyoozh ricy mi faboor nu nap ricy num
den, orzeꞌ ndeꞌ nu rzii dey nu gac gyicy yu
mas coz toꞌ lo, nunu se la la gac, rzii dey.
Nunu rzu chu dey Shuaan den Jesucrisht,
biñ nu riib ic de ub na.

5Mas de ru bi rad lagy der, tees rlagya̱ nu
gyezaꞌ lagy der nu Ñgyoozh bloom dembecy
nim Egipto nu ya num dey par Israeel. Na
ornu bi bloom dey, orzeꞌmnit lom de yu nu
wangyicy cup consuel lom. 6 Nunu de anc
nu wancuez lo riiñ nu briic Ñgyoozh, sinu
bruu dey seꞌy, orzeꞌ Ñgyoozh bri noow mi
dey tub lugaar zeꞌ nu cow, tub lugaar zeꞌ nu
rila wala dey. Orzeꞌ zeꞌ cuez dey par ornu
shuub dzi nu gri bee Ñgyoozh ni delambecy.
7Nunu niꞌ ziꞌl gzac de anc zeꞌ gal nu bzac de
mbecy SodomanuGomorra, cyup gyedz nu
ri tublaazh ga la. De yu zeꞌ pshet ic dey nu
ricy yu de cyi bag nu a̱ꞌ yad ñi nu gyicy dey
nu losaꞌy, nunu pshet ic dey nu gyicy yu cyi
nu zañ contr nimodnupsaꞌ lagyÑgyoozhnu
gyicy yu. Ndeꞌ nu bzac zi dey nu gyi nu rila
wayu. Ndeꞌ tubmod nu ryoo Ñgyoozh rishlo
dela mbecy, gun orzeꞌ gyicy cuidad dey.

8 Tees niꞌ ziꞌl mod ricy de mbecy rguu nu
guꞌ dze ga lat der zeꞌ. Pcaal rniiñ lo dey nu
lac mod gyicy yu. Orzeꞌ ricy dey cyi nu ricy
ñi nu rabag cuerp ni dey. Nunu rzuub yaa
dey de riidz nu rnii Shuaan den Jesuuz nu
gyicy na. Nunu rab zi dey de anc fert. 9Mas

Miguel, tub anc zub lo, ornu gush losaꞌy
nuras nu riidz gyiꞌ cuerp ni Moisees, orzeꞌ
wangash lagy yu niiy nu riidz a̱ꞌ nap nu gab
yu nuras, sinu mniiy: “Shuaan de ̱ niim nu
yuꞌ falt nir”, nay rab yu nuras. 10 Tees de
mbecy zeꞌ rnii zi dey ni de coz nu wagad
lagy yu. Ricy dey gal nu ricy bañcyug nu sac
shcab ni. La ziꞌl na coz nu rnii too dey ricy
yu. Ndeꞌ nu nit lo dey.

11 ¡Dzi ga cuaa de mbecy zeꞌ! Gun za ca
dey ich coz nu bicy Caiing. Orzeꞌ nu nac
tiñ gudza dey gal nu gudza Balaam. Nunu
gat dey gal nu gut Coré ornu guay contr ni
Ñgyoozh. 12Ornu tublaazh la rowder gyit nu
nac nu rca der losaꞌr, orzeꞌ de yu zeꞌ na dey
gal nu na tub coz a̱ꞌ nap nu ri lat der. Lat zeꞌ
row dey nunu roꞌy. Nap la zu lagy dey rded
yu. Nunu waca bee ti rca lagy dey lo reñaꞌ
mbecy. Na dey gal nu na yu nu rña shily,
tees laab ub ziꞌl dey ricy cuidad yu ub yu.
Na dey gal nu na za nu taꞌ baa nu a̱ꞌ ricy cup
nis. Za nu dza la biñ. Na dey gal nu na yag
nu wacuic uugy tiem ni. Na dey gal nu na
yag nu gut la par nu bruu lyuñ gal lyu lañ.
13Na dey gal nu na de nguuly ni nis nu fert
rded lo nisyudoo. Orzeꞌ de coz toꞌ lo nu ricy
dey, ndeꞌ nañ gal nu na bdziñ nu rzeeñ de
nguuly ruꞌ nisyudoo. Na dey gal nu na bel
baa nu gudza ma nez nu rded ma. Ndeꞌ nu
Ñgyoozhmniimnuchesadey zeꞌnublaazhaꞌ
zir cow tub la.

14 Niꞌ ziꞌl Enoc, yu nu bruu zac gashtal
ornubzaꞌ gagynacnezAdaang, yu zeꞌniꞌ ziꞌl
mniiy por cuen ni Ñgyoozh. Orzeꞌ bzat yu de
mbecy zeꞌ. Orzeꞌ nay: “Ya̱ bzaaca̱ nu bi yad
Shuaan den. Bi yad num be miily la de anc
nim. 15Orzeꞌ gri beem ni dela mbecy. Nunu
niim lo dela mbecy nu shiñ ricy nu cha dey
lo cashtig nu nac dela coz a ̱ꞌ nap nu bicy yu
gyiꞌ nu nac deymbecy a̱ꞌ nap. Nunu cha dey
lo cashtig nunacde riidz a̱ꞌnapnumnii dey,
como nac dey mbecy cyi. Mnii dey de riidz
nu gua contr ni Ñgyoozh”, nay. 16De mbecy
zeꞌ nac dey mbecy nu rnid ruꞌ lo Ñgyoozh.
Nunu nac dey mbecy nu rnii zi nim. Tub lo
ziꞌl nu ryubdeymodnu cha cadey ich gusht
ni ub yu. Nunu driib zily dey ub yu. Nunu
driib zily yu losaꞌy par nu gadmod nu gyicy
losaꞌy gal mod nu rlagy ub yu.

Judas bduꞌy riiñ yaa dembecy ni Crisht
17 Tees na de ru bicy na nu dzi rca ̱, ca ga

ic der de riidz nu mnii de aposht ni Shuaan
den Jesucrisht. 18De yu zeꞌmnii dey: “Ornu
bi yad lazh tiem, orzeꞌ gruuzacmbecy rgub-
dzaa. Orzeꞌdeyuzeꞌzaabgyicy ladeydecoz
nu rlagy ub ziꞌl yu”, na de aposht. 19De yu
zeꞌ gyicy yu nu gyacyup nac mbecy. Gyicy
dey de coz nu rlagy ub ziꞌl yu. Nunu a̱ꞌ ricy
cup dey Espiriit Yon ni Ñgyoozh.

20 Tees de ru, bicy na nu dzi rca̱, bzu
fert der nu consuel nu ricy cup ru, como
ndeꞌ consuel nu bruu lo Ñgyoozh. Mnii nu
der Ñgyoozh dub gal mod nu rnii Espiriit
Yon nim nañ lardoo der. 21 Pcyiiñ der gy-
ishlombecy ii galmodnu rlagyÑgyoozh, gun
orzeꞌ nap gyicy num de ru nu nac nu rcam
der. Blez der ornu shuubdzi nu Shuaanden
Jesucrisht gyicy mi nu cui mbañ den tub la.
Ni gyicy mi par nu rashni lagymi de ub na.

22Gushni lagy der de mbecy nu ricy cyup
ic. 23Gacgyicydernugruumbañ labedeyu
zeꞌ. Ndeꞌ nañ gal nu na nu cor dey lo lyush
gyi. Nunu gushni gaꞌ lagy der deꞌ zir dey.
Nomaas nu bicy cuidad der ub ru nu nac de
yu zeꞌ. Nunu güiñ lagy der lo de cyi nu ricy
dey.

Laab ndeꞌ la gyel mbecy nu ryabic Judas
ni Ñgyoozh

24-25OrzeꞌÑgyoozh, biñ nu tub zi la zu, biñ
nu co mbañ de ub na, mi zeꞌ cyiiñ mi nu
ñam de ru, gun orzeꞌ cueꞌ gyet lag der lo cyi.
Nunu cyiiñ mi nu guꞌm de ru zeꞌ nu rcyiiñ
mi nu gyel lily nim. Nunu lat zeꞌ gac der
mbecynu sac falt ni. Nunu tonaꞌ la gyet lagy
der. Orzeꞌmi zeꞌ nac mi biñ lily. Nac mi biñ
nu gya zir zu. Gac gyicy mi dela coz. Nunu
gyub ic mi dela mbecy. Gyabic den gyel
mbecy nim nu nac Shuaan den Jesucrisht
nese gulas, nu na la, gal nu tub la. ¡Laab ni
gac ñii!

Apocalipsis
De riidz nu briic Jesucrisht nu
gad lagyWaa lat nu bdeꞌ loy
De riidz nu rbic Jesucrisht nu gad lagy

mbecy
1De riidz ii rshaal ñi de coz nu rnii Jesu-

crisht. Ñgyoozh bicymi nu Jesucrisht pshaal
mi ñii lo de mbecy nu ricy de coz nu rlagy
mi par nu gad lagy dey ni de coz nu sñuu ga
gac. Briicminugad lagydeynunacnubzuu
nez mi anc nim biid yu lo ya ̱, Waa, tub yu
nu ricy coz nu rlagy mi. 2 Orzeꞌ pca̱a̱ dela
coz nu rishli nu bzaaca̱, nunu naca̱ teshtig
ni de riidz ni Ñgyoozh. Naca ̱ tub yu nu rzat
Jesucrisht lo dembecy.

3Dzinidembecynursyaꞌderiidznubruu
lo Ñgyoozh ii. Nunu dzi ni de mbecy nu reñ
ñi gal nu de yu nu rzuub gyidag ni de riidz
nu bi ca ii, gun bi yad shuub tiem nu gac ñii.

Waa zeed yu gyicy lo gagy nac mbecy ni
Crisht

4 Ya̱ Waa. Ya̱ gzeeda̱ gyicy ii lo gagy nac
mbecy ni Crisht nu yuꞌ lat de gyedz ni Asia.
Orzeꞌ Ñgyoozh, Shuaan den, gal nu Jesucr-
isht, gal nu Espiriit Yon nim gyicy dem fa-
boornunap gyicynumder, nunugyicy dem
nu cheti ri añ ni der. Laab Ñgyoozh nac mi
biñ nu nac na, nunu nac mi biñ nu guc par
ich, nunu nac mi biñ nu cyid par lo. Na
Espiriit Yon nim nacmi biñ nu nash numbr
gagy, nunu nac mi biñ nu zu lugaar zeꞌ nu
riib ic mi. 5Na Jesucrisht nacmi biñ nu ricy
paa nu de riidz nu rniim. Nunu nac mi biñ
nubyabañnu loga la ornugutmi. Nunuriib
ic mi dela gubier nu riib ic gyishlombecy ii.
Orzeꞌdemi zeꞌ gyicymi faboornumderu,

nunu gyicy dem nu cheti ri añ ni der.
Na Crisht tonaꞌ la rcam de ub na, nunu

bicy mi nu bla den ni de coz ily nu ricy nu
cyi den nu nac nu pshu reñmi. 6Bicymi nu
gyub ic den dun mi. Bicy mi nu nac naa uz
par nu zu biich na nu nac Uzmi, biñ nu nac
Ñgyoozhnim. ¡Yadñinimnudugyimgyel lily
nim nunu yad ñi nu dugyim nu nac mi biñ
nu gac gyicy dela coz dub laa tiem! ¡Laab ni
gac ñii!
7Crisht yadmi lat za baa.
Orzeꞌ dela mbecy zac deymi.
Gashtal de yu nu bicy nu gut mi,
nunu de lo la nez mbecy nu yuꞌ gy-

ishlombecy gyicy dey sentiir,
nunu gun dey nu nacmi.
¡Laab ni gac ñii!

8Orzeꞌ na Ñgyoozh Shuaan den: “Ya̱ naca ̱
A, nunu naca̱ zeta. Nunu naca̱ biñ nu nil zu
nese nu loga. Nunu naca̱ biñ nu nil zu ornu
gyaꞌ loñ.” Ni na Ñgyoozh, biñ nu nac na, biñ

nu guc par ich, nunu biñ nu cyid par lo. Mi
zeꞌ biñ nu gac gyicy dela coz.

Waa bzaac yu Crisht nu gyel lily nim
9Ya̱Waa bicy de ru. Gyub ic den tublaazh

la zeꞌ nu gyub ic Ñgyoozh. Nunu tublaazh la
zac zin nu nac Crisht. Nunu Ñgyoozh cuic
mi fers ni den nu gagyen. Dela ndeꞌ ricy
Ñgyoozh nu nac Crisht. Ya̱ ri̱ pres lo tub nac
yu nu ri gazel nisyudoo nu la Patmos. Ri ̱
pres nu nac nu pshaala̱ de riidz ni Ñgyoozh,
nunu nu nac nu bzata̱ Jesucrisht lo dela
mbecy. 10 Orzeꞌ tub dzi noming, dzi ni
Shuaan den, orzeꞌ byub ic Espiriit Yon ni
Ñgyoozh ya̱. Orzeꞌ par icha ̱ güeña̱ nu zaab tiꞌ
mbecy. Ye rniiy gal nu zaab tiꞌ tub trompet.
11Orzeꞌ nay:
―Pcaa lo tub cuader de coz nu rzac ru.

Orzeꞌzeedruñii logagynacmbecyniCrisht.
Zeedruñii lodembecyniCrishtnuyuꞌÉfeso,
gal nu lo dembecy nu yuꞌ Esmirna, nu lo de
mbecy nu yuꞌ Pérgamo, nu lo de mbecy nu
yuꞌ Tiatira, nu lo dembecy nu yuꞌ Sardis, nu
lo de mbecy nu yuꞌ Filadelfia, gal nu lo de
mbecy nu yuꞌLaodicea. Lo de yu zeꞌ zeed ru
ñii ―nambecy nu zaab tiꞌ rnii zeꞌ.

12Orzeꞌbish cya̱ bgüii̱ ̱par icha ̱ zeꞌnuzaab
tiꞌmbecynurnii nuya̱ zeꞌ. Naornubish cya̱,
orzeꞌ bzaaca̱ gagy candeler or. 13 Nunu lat
de gagy candeler zeꞌ zu tub mbecy nu rlyu
nu nac yu mbecy nu yuꞌ gyishlombecy. Mi
zeꞌ zum tub nertub zily duñ. Zaab ñi gal
yeñ gyiꞌ lam. Nunu ri tub sinch lyushmi nu
byaañ nu or. 14 Nunu gyich toom cacy iily
lañ. Caacy ñi gal nu caacy gyey. Nunu rabee
urlom gal nu rabee lyush gyi. 15Nunu ryal
gyiꞌm gal nu ryal gyiib cach nu ryanap nañ
yo. Nunu tiꞌm rzigy ñi gal nu rzigy zeꞌ nu
yet nis. 16 Zeꞌ nu yaa beem zu yaam gagy
bel baa. Zeꞌ ruꞌm briib tub coz nu na gal nu
na mandzicy nu rup dzu laꞌ la ruꞌ riꞌñ. Zeꞌ
lom ryal ñi gal nu ryal doo güidz ornu tonaꞌ
la nap rzu yaa.

17 Ornu bzaaca ̱m, orzeꞌ wes sa̱a ̱ la ̱ yeñ
gyiꞌm. Gugyita̱ gal nu zegyit tub mbecy gut.
Orzeꞌ briib mi yaa beem icha ̱. Orzeꞌ nam:
―Cueꞌ dzib ru. Ya̱ naca̱ biñ nu nil zu nese

nu loga la, nunu naca ̱ biñ nu nil zu ornu
gyaꞌ loñ. 18Nunu naca ̱ biñ mbañ. Guta̱ tees
na cui mbaña̱ tub la. Nunu ya ̱ ricy cupa̱
rishbeey nu shaala̱ nez nu ya par zeꞌ nu yuꞌ
mbecy nu bi gut. 19 Pcaa lo gyicy dela coz
nu rzac ru. Pcaa dela coz nu rac na gal nu
dela coz nu gac par lo. 20Lo gagy bel baa nu
rzac ru nu zu yaa be ̱e̱, gal nu gagy candeler
ii, de nii yaruuñ tub coz nu wagad lagy la
mbecy. Na do ̱o̱ rishlor lac yaruuñ. De gagy
bel baa zeꞌ, ndeꞌ yaruuñ gagy anc ni de gagy
nac de mbecy ne̱. Zeꞌ gagy candeler or zeꞌ,
ndeꞌ yaruuñ laabaꞌ de gagy nacmbecy ne ̱.

2
Jesucrisht zeedmi raso̱o ̱ lo dembecy nim

nu yuꞌ Éfeso
1 ’Pcaa lo gyicy de riidz nu rne ̱e̱ par nu

gad lagy anc ni de mbecy ne̱ nu yuꞌ Éfeso.
Orzeꞌ i mod pcaa nam: “Biñ nu zu yaa gagy
bel baa par yaa bee, biñ nu rded lat de gagy
nac de candeler or zeꞌ, 2mi zeꞌ gniim lor: Ya̱
rad lagya̱ dela coz nu ricy der. Rad lagya̱
nu rboo lo der nu nac riiñ ne ̱, nunu rad
lagya̱ nu ragyeederornudeet racnunacya̱.
Nunurad lagya̱nuwacsaandernuchesanu
mbecy a̱ꞌ nap ru. Sinu de ru bicy ru preb de
yu nu rnii nu nac aposht, tees walab rishli
nac dey, nunu byuꞌ bee nu nac dey mbecy
rguu. 3 Gugyee der nu tonaꞌ la bzac zir nu
nac ya̱, nunu wangazeed der lo de coz ne ̱.
4 Tees ya̱ ricy cupa̱ tub gyel chaꞌ ic nu nac
ru. Ndeꞌ nu waca gaꞌr ya̱ gal nu pcar ya̱
nu loga. 5 Orzeꞌ bicy der nu gyezaꞌ lagy ru
nu gulas dzi gya zu der nu nac de coz ne ̱.
Zeꞌ na byagash der. Orzeꞌ mneꞌ der de cyi
nu ricy ru, nunu bicy der gal nu bicy ru nu
loga. Benu waneꞌ der cyi nu ricy ru, orzeꞌ
ya̱ yapa̱ lo der. Orzeꞌ lo chu ̱ candeler nir
lugaar niñ. 6 Tees tub coz nu zañ faboor
ni der. Ndeꞌ nu rzi lagy der lo de coz nu
ricy mbecy Nicolaítas gal nu niꞌ ya ̱ rzi lagya̱
looñ. 7 ¡Dembecy nu zub gyidag rlagy ñi nu
gzuub gyidag dey coz nu rnii Espiriit Yon
ni Ñgyoozh lo de mbecy ne̱! De mbecy nu
gyicy gan, de yu zeꞌ grica ̱ rishbeey ni dey nu
gowyuuugynu taꞌni yag nu rbic gyelmbañ
nu zub tuubaꞌ lugaar cyit zu ni Ñgyoozh”
―nam―.

Jesucrisht zeedmi raso̱o ̱ lo dembecy nim
nu yuꞌ Esmirna

8 ’Pcaa lo gyicy de riidz nu rne ̱e̱ par nu
gad lagyancni dembecyne̱ nuyuꞌEsmirna.
Orzeꞌ i pcaanam: “Biñnunil zunesenu loga
la, biñ nu nil zu ornu gyaꞌ loñ, biñ nu gut,
nunu byabañ mi, mi zeꞌ rniim, orzeꞌ nam:
9 Rad lagya̱ nu tonaꞌ la bzac zi der par nu
nac ya ̱, nunu rad lagya̱ nu tonaꞌ la gyel zi zu
der. Tees rishli, tonaꞌ la guaniꞌñ der nu nac
de coz ni Ñgyoozh. Rad lagya̱ nu de mbecy
nu rnii nu nac mbecy Israeel rnii zi dey ni
der. Rnii dey nu nac yu mbecy Israeel tees
walab rishli, sinu bruu dey lat de mbecy ni
nuras. 10 Cueꞌ dzib der nu nac de coz nu
gzac zir. Orzeꞌ nuras gyicy yu nu gyet lag
la be der nañ yuꞌ gyiib par nu gac preb der
ben a ruu cyigy der. Orzeꞌ gzac zi der la
be ziꞌl tiem. Orzeꞌ bicy paa der gashtal gat
lar, gun orzeꞌ gyicya̱ nu gyicy der gan gyel
mbañ. 11 ¡De mbecy nu zub gyidag rlagy
ñi nu gzuub gyidag dey ni de coz nu rnii
Espiriit Yon ni Ñgyoozh lo de mbecy ne ̱! De
mbecynugyicygan, se la la cozzacdeyornu
gat dembecy tir cyup” ―nam―.

Jesucrisht zeedmi raso̱o ̱ lo dembecy nim
nu yuꞌ Pérgamo

12 ’Pcaa lo gyicy de riidz nu rne ̱e̱ par nu
gad lagy anc ni dembecy ne ̱nu yuꞌ Pérgamo.
Orzeꞌ i pcaa nam: “De riidz ii, nii riidz ni
biñ nu nuu mandzicy nu rup chu laꞌ la ruꞌ
riꞌñ. 13 Rad lagya ̱ ca lugaar rcyiiñ der. De
ru rcyiiñ der zeꞌ nu riib ic nuras. Mas ni,
tees ricy paa der ne ̱. Nunu wacheca der
nu ricy cup ru consuel lo ̱ mas lat de dzi nu
biit mbecy Antipas, yu nu bicy paa nu rzat
ya ̱. Biit dey yu ledz der, zeꞌ nu rcyiiñ nuras.
14Tees ya̱ ricy cupa̱ la be gyel chaꞌ ic nu nac
der. Lat de ru yuꞌ la be mbecy nu walagy
yu laa yaay de coz nu blyuu Balaam, yu
nu briic consef ni Balac par nu gad lagy yu
lac mod gyicy yu par nu gyicy yu nu gyicy
mbecy Israeel coz cyi. Blyuuyni deynugow
yu de coz nu gua lo nab, nunu blyuuy ni
dey nu gal dey losaꞌy nu wanchelaay. 15Ni
ziꞌl yuꞌ tub nacaꞌ mbecy lat der nu walagy
dey laa yaay de coz nu rlyuu de mbecy
Nicolaítas. 16Ndeꞌ nu na mneꞌ der de cyi nu
ricy ru. Gun benu waneꞌ der cyi nu ricy ru,
orzeꞌ yap gyiilya ̱ lo der. Orzeꞌ chuco̱o ̱ du ̱ der
nu mandzicy nu grib ru ̱ꞌ. 17 ¡De mbecy nu
zub gyidag, rlagy ñi nu gzuub gyidag dey
de coz nu rnii Espiriit Yon ni Ñgyoozh lo de
mbecy ne̱! Orzeꞌ de yu nu gyicy gan grica ̱
tub lo gyit niÑgyoozhnuringachnu lamaná
gow dey. Nunu niꞌ ziꞌl grica̱ tub gyitaꞌ cacy
ni dey. Orzeꞌ ca tub nu la cub dey loñ. Ndeꞌ
se cyu la rad lagy, sinu tub zi la yu nu gad ñi
ni” ―nam―.

Jesucrisht zeedmi raso̱o ̱ lo dembecy nim
nu yuꞌ Tiatira

18 ’Pcaa tuubaꞌ tir lo gyicy de riidz nu rne ̱e̱
par nu gad lagy anc ni de mbecy ne ̱ nu yuꞌ
Tiatira. Orzeꞌ i pcaa nam: “Nii de riidz nu
rnii Iꞌñ Ñgyoozh, biñ nu na urlo gal nu na
lyush gyi. Zeꞌ gyiꞌmnañ gal nu na gyiib cach
nu ryanap nañ yo. 19Rad lagya̱ dela coz nu
ricy der. Rad lagya̱ nu dzi rca der losaꞌr. Rad
lagya̱ nu ricy cup ru consuel lo̱. Rad lagya ̱
nu dzi ricy der riiñ ne̱. Rad lagya̱ nu ragyee
der ornu deet rac. Nunu rad lagya̱ nu fert
zir ricy der ñii na gazeꞌ nu loga. 20 Tees ya ̱
ricy cupa ̱ tub gyel chaꞌ ic nu nac der. De
ru dzi ricy cup der pase ̱z ni biñ mñaa nu la
Jezabel. Mi zeꞌ ricy mi nu rniim por cuen ni
Ñgyoozh, tees rlyuum coz rguu ni de mbecy
nu ricy de riiñ ne̱. Rlyuumni dey nu gal dey
losaꞌy nu wanchelaay. Nunu rlyuum ni dey
nu gow yu de coz nu gua gun lo nab. 21 Ya̱
brica ̱ tiem nim par nu chaammod nu gyicy
mi, tees mi zeꞌwangalagy mi. Ni walagy mi
laa yaam nu ral mi mbecy nu wanchelaam.
22Orzeꞌ ya̱ rica̱ güii nim par nu cham lo daꞌ.
Nunu ya̱ gyicya̱ nu tonaꞌ la zac zi de yu nu
nac num benu waneꞌ dey cyi nu ricy yu gal
nu ricy mi zeꞌ. 23Nunu gyicya̱ nu gat de Iꞌñ



Apocalipsis 2:24 283 Apocalipsis 3:18

mi. Orzeꞌ gad lagydelambecyne ̱nuya̱ naca ̱
biñ nu rad lagy dela coz nu yuꞌ nañ lardoo
mbecy, gal nu nañ shcab ni dey. Orzeꞌ ya ̱
gyabica ̱ i tub ga la der dub gal nu na coz nu
bicy ru. 24Zeꞌ na de rumbecy nu yuꞌ Tiatira
nuwacsuub gyidag de coz nu rlyuum, de ru
mbecy nu nigul gad lagy nap de coz ngach
ni nuras, ya̱ wane̱e̱ lo der nu gyicy ru zañ
zir coz. 25 Nomaas nu rne̱e̱ lo der nu gzu
fert ru nu de coz nu bi ricy cup ru gashtal
shuub la dzi nu yapa̱ tuubaꞌ tir. 26 De yu
nu ricy gan, gal nu de yu nu ricy coz nu
rlagya̱ gal gat la dey, orzeꞌ rica ̱ rishbeey ni
dey nu gyub ic yu zañ nac mbecy 27 gal nu
briic Ñgyoozh rishbeey ne ̱ ya̱. Gun Ñgyoozh
nil bzat mi ya̱ ornu nam: Mi zeꞌ gyub ic mi
de lo la nac nez mbecy nu tub yangam nu
byaa nu gyiib. Orzeꞌ glaꞌm dey nu yangam
zeꞌ. Nguzh nguzh la dey gyicy mi gal nu
ricy dey ornu rlaꞌy tub gyis, nam. 28Nunu
Ñgyoozh cuic mi ya ̱, biñ nu nac bel rzaꞌ yu,
ni dey. 29 ¡Dembecy nu zub gyidag, rlagy ñi
nugzuub gyidag yuni de coznu rnii Espiriit
Yon ni Ñgyoozh lo dembecy ne̱!” ―nam―.

3
Jesuuz zeedmi raso̱o ̱ lo dembecy nim nu

yu Sardis
1 ’Pcaa lo gyicy de riidz nu rne ̱e̱ par nu

gad lagy anc ni de mbecy ne ̱ nu yuꞌ Sardis:
“Nii de riidz ni biñ nu ricy cup Espiriit Yon
ni Ñgyoozh, biñ nu nash numbr gagy, gal nu
gagy de bel baa zeꞌ. Ya̱ rad lagya̱ dela coz nu
ricy der. Rad lagya̱ nu bi gut der, mas zaab
riidz nu mbañ ru. 2 Brish der yaa, gun na
der gal nu na mbecy nu nas. Orzeꞌ bzu nap
derde coznapnubicy ru, de coznubi zuu la
nu nit lo, gun ya̱ rad lagya̱ nu yuꞌ falt ni der
par lo biñ nu nac Ñgyoozh ne ̱ nu nac de coz
nu ricy ru. 3Orzeꞌ bicy der nu gyezaꞌ lagy ru
de riidz nu bi güeñ ru, de riidz nu bi pshet ic
der ni. Bzuub gyidag der ñii, nunumneꞌ der
de cyi nu ricy ru. Zeꞌ benu wayish der yaa,
orzeꞌ ya̱ yapa̱ lo der gal nu ryiid tub gubaan.
Tiem nu a ̱ꞌ saꞌ la lagy der, orzeꞌ gruꞌña̱ lor.
4 Zeꞌ yuꞌ la be mbecy lat de ru mbecy Sardis
nuwacsaanyunugabag shabyununac cyi.
Orzeꞌ de mbecy zeꞌ gzu dey shab cacy yu.
Orzeꞌ chesa nu dey ya ̱, gun yad ñi ni dey.
5Dembecy nu gyicy gan, orzeꞌ gzu dey shab
cacy yu. Orzeꞌ ya̱ rila wadiba̱ nu la dey lo
lisht nu ri nañ libr nu taꞌ nu la dembecy nu
cui mbañ, sinu ya ̱ du̱ꞌ lo̱ dey lo Ñgyoozh Uza ̱
gal nu lo de anc nim. 6 ¡De mbecy nu zub
gyidag, rlagy ñi nu gzuub gyidag yu de coz
nu rnii Espiriit Yon ni Ñgyoozh lo de mbecy
ne ̱!”

Jesucrisht zeedmi raso̱o ̱ lo dembecy nim
nu yuꞌ Filadelfia

7 ’Pcaa lo gyicyde riidznu rne ̱e̱parnugad
lagy anc ni de mbecy ne ̱ nu yuꞌ Filadelfia:
“Nii de riidz ni biñ yon, ni biñ nu ricy paa.
Nii de riidz ni biñ nu ricy cup rishbeey nu
bruu lat de riidz nu mnii Ñgyoozh lo Dabi.
Ricy cup mi rishbeey nu shaal mi nez, nez
nu rila wac soow mbecy. Nunu ornu soow
mi nez zeꞌ, orzeꞌ ni tub la mbecy wac shaal
yu. 8 Rad lagya̱ dela coz nu ricy der. ¡Güii!
Ya̱ pshaala ̱ tub nez par de ru nu ni tub la
mbecy wac soow yu. Rad lagya ̱ nu a̱ꞌ fert
der. Mas ni na der, tees bicy paar nu de riidz
nu mne̱e̱, nunu wancyuu der lo̱. 9Orzeꞌ de
mbecy nu druu lat de mbecy ni nuras, de
yu nu rnii nu nacmbecy Israeel, tees walab
rishli nac dey, gun rguu dey, orzeꞌ gyicya̱ nu
cyid dey lor. Orzeꞌ zu tib dey lo der, gun
orzeꞌ gad lagy dey nu ya̱ rca̱ ru. 10De ru bicy
paa der nu de riidz nu mne ̱e̱ lor. Riidz zeꞌ,
ndeꞌ bicy der nu gagyer. Ndeꞌ nu ya ̱ zaab ica ̱
de ru ornu shuub dzi nu zac zi dela mbecy
nu yuꞌ gyishlombecy, gun dzi zeꞌ gyicya̱
preb dela mbecy nu yuꞌ gyishlombecy. 11Bi
yap gyiilya ̱. Cueꞌ laa yaa der coz nu bi ricy
cup ru, gun orzeꞌ ni tub la mbecy wac coy
ir. 12 Dela de yu nu gyicy gan, gyicya̱ nu
gac dey yabi ni yuꞌ ni Ñgyoozh ne ̱. Nunu rila
waruu gaꞌ dey lugaar zeꞌ. Orzeꞌ ya̱ ca̱a ̱ nu
la Ñgyoozh ne ̱ lo cuerp ni dey. Nunu ca ̱a̱ ga̱ꞌ
nu la gyedz nim, Jerusaleeng cub nu gruu
gyibaa zeꞌ nu zubmi. Ca ̱a̱ ñii laabaꞌ lo cuerp
nidey. Nunuca ̱a̱ ga̱ꞌnu la cuba̱ laab lo cuerp
ni dey. 13 ¡Dembecy nu zub gyidag, rlagy ñi
nugzuubgyidagdeyde riidznu rnii Espiriit
Yon ni Ñgyoozh lo dembecy ne̱!”

Jesucrisht zeedmi raso̱o ̱ lo dembecy nim
nu yuꞌ Laodicea

14 ’Pcaa lo gyicy de riidz nu rne ̱e̱ par
nu gad lagy anc ni de mbecy ne ̱ nu yuꞌ
Laodicea. “Nii de riidz ni biñ nu nac nu
rishli, ni biñ nu ricy paa nu de coz nu rnii.
Nunu rishli rniim. Nunu Ñgyoozh psaꞌ lagy
mi dela coz nu nac mi. 15 Rad lagya̱ dela
coz nu ricy der. Neña̱ nu walab nu dzi rca
der ya ̱, nunu walab nu waca der ya̱. Gyet
zir lagya̱ benu dzi ca der ya ̱, o gyet zir lagya̱
benu wacaa la der ya̱. 16 Tees como beñ ziꞌl
rca der ya̱, walabnudzi rca der ya̱, niwalab
nu dzi waca der ya̱, ndeꞌ nu ya̱ gaba̱ der.
17Orzeꞌ rnii der nu nac ru guaniꞌñ, nunu bi
gup der, nuwagyicy falt ni tub la coz nir. Zeꞌ
wagad lagy der nu nac ru mbecy nu se la la
sac. Nac ru mbecy shni. Nac ru mbecy zi.
Nac ru lo caꞌ. Nac ru mbecy yagy. Ni mod
na der par de coz ne̱ ya̱. 18 Laab ni ndeꞌ nu
rdo̱o ̱ rishlor nu gyicy der gal nu rlagy ñi par
nu gad gyel nap ne ̱ ya̱ ni der, nunu par nu
gad gyel nap nu na gal nu na or nu byanap
nañ yo, gun orzeꞌ rishli gaal gyaguaniꞌñ der.
Orzeꞌ gad shab cacy der nu soow ñi cuerp
yagy ni der, gun orzeꞌ cueꞌ nu toꞌ lo chesa

der. Orzeꞌ gad cuaan nu cab der urlor par
nu gac zac ru. 19 Gun de mbecy nu rca ̱,
rshuu du ̱ dey, nunu ricy napa ̱ dey. Orzeꞌ
bloo lo der, nunu mneꞌ der dela cyi nu ricy
ru. 20 Ya̱ ca̱ gyeroꞌ nir nu rne ̱e̱ du ̱ ru. Zeꞌ
benu cyu ziꞌl mbecy gyeñ yu nu rne̱e̱, orzeꞌ
shaal yu roꞌ niy nu chu ̱ꞌ nañ yuꞌy. Orzeꞌ da ̱w
du ̱ yu tublaazh la. 21 Orzeꞌ de yu nu gyicy
gan, orzeꞌ ya̱ grica̱ rishbeey nu gzub nuy ya̱
lugaar zeꞌ nu riib ica ̱, niꞌ ziꞌl gal nu ya̱ bicya̱
gan, nunu guud cuit Uza̱ gusuba ̱ lugaar zeꞌ
nu riib ic mi. 22 ¡De mbecy nu zub gyidag,
rlagy ñi nu gzuub gyidag yu ni de coz nu
rnii Espiriit Yon ni Ñgyoozh lo dembecy ne ̱!”
―na Jesucrisht.

4
Gashtal gyibaa griib zily mbecy Ñgyoozh

1 Na despuees ni de nu ndeꞌ, orzeꞌ bgüii̱ ̱.
Orzeꞌ bzaaca̱ tub roꞌ gashtal gyibaa. Naal ñi.
Nunu güeña̱ nu zaab tiꞌ mbecy, laab yu nu
mnii nu ya ̱ loga. Tiꞌ nu rnii zeꞌ zaab tiꞌñ gal
nu zaab tiꞌ tub trompet. Orzeꞌ nay:
―Gup gashtal ii. Orzeꞌ lyu ̱u̱ lor dela coz

nu gac despuees ni de nu ndeꞌ ―nay.
2 Laab or la zeꞌ, orzeꞌ gutib ic Espiriit Yon

ni Ñgyoozh ya̱. Orzeꞌ bzaaca̱ tub yashily zeꞌ
nu riib ic mbecy gashtal gyibaa la. Zeꞌ zub
tub mbecy loñ. 3 Orzeꞌ mbecy nu zub lo
yashily zeꞌ rabeey gal nu rabee tub gyitaꞌnu
ryaal gyi lo o gal nu rabee tub gyitaꞌ coloor
gyee reñ. Nunu dub yub la zeꞌ nu zu yashily
zeꞌ zu tub shelcuit nu na gal nu na tub gyitaꞌ
caꞌ nu ryaal gyi lo. 4 Orzeꞌ laab zeꞌ nu zu
yashily zeꞌ dub yub la par loñ, zu gaꞌ gal
zu tap yashily zeꞌ nu riib icaꞌ mbecy. Zeꞌ lo
gal zu tap yashily zeꞌ, zub gal zu tap yu bel.
Orzeꞌ dela dey zuy negy cacy iily la, nunu ri
coron or too dey. 5 Zeꞌ nu nguaa de yashily
zeꞌ rzu gyi ni guzii. Orzeꞌ zaab tiꞌ guzii, nunu
pang la yet ñi. Orzeꞌ par lo yashily zeꞌ zu
gagy candiil rca gyi loñ. Orzeꞌ gagy candiil
zeꞌ, ndeꞌ muesht ni Espiriit Yon ni Ñgyoozh,
biñ nu nash numbr gagy. 6Nunu laabaꞌ par
lo yashily zeꞌ ri tub coz nu na gal nu na tub
nac nis ily, nu rabee gal nu rabee guan nu
rdugyi yaa lo.
Orzeꞌ laab gazel zeꞌ nu zu yashily zeꞌ, dub

yub la cuit ñi zu tap mbecy mbañ nu psaꞌ
lagy Ñgyoozh. De yu zeꞌ taꞌ urlo dey dutuub
la cuerp niy. Gal nu taꞌñ par lo dey niꞌ ziꞌl
taꞌñ par ich yu. 7Orzeꞌ yu loga la nay gal nu
na tub biidz. Zeꞌ yu cyup nay gal nu na tor.
Zeꞌ yu chon rabee loy gal nu rabee lombecy.
Zeꞌ yu tap nay gal nu na tub psi ornu rded
ma lo bi. 8Lo tap dembecy zeꞌ tub ga la dey
zub shuup ga loweꞌy. Nunu dutuub la cuerp
ni dey taꞌ urloy. Dzi rel la wacheca dey nu
rniiy:
Ñgyoozh, biñ nu nac Shuaan de̱,
biñ nu gac gyicy dela coz,

mi zeꞌ tonaꞌ la yonmi.
Mi zeꞌ biñ nu nil nac gulas,
nunu biñ nu nac na,
nunu laabmi biñ nu cyid par lo,
rnii dey.

9 Orzeꞌ de tap anc zeꞌ ryabic dey gyel
mbecy ni Ñgyoozh, biñ nu zub lo yashily,
nunu zum tub la. Orzeꞌ briib zily dey mi,
nunu briic dey gras nim. 10Na laab mnii la
dey ndeꞌ, orzeꞌ de gal zu tap yu bel zeꞌ wes
saa tiily la dey lo biñ nu zub lo yashily zeꞌ.
Nunu pca deymi zeꞌ, biñ nu zu tub la. Orzeꞌ
briib dey coron niy zeꞌ nu zu yashily nu riib
ic mi. Orzeꞌ na dey:
11 Shuaan de̱, Ñgyoozh ne ̱ de ̱,
ru yad ñi nir nu gyabic de ̱ gyel mbecy nir,
nunu yad ñi nir nu ca lagy de ̱ lor,
nunu yad ñi nir nu gac gyicy ru dela coz,
gun dela coz yuꞌñ par nu ndeꞌ coz nu ru

rlagy ru.
Nunu par nu nac nu ndeꞌ coz nu ru rlagy ru,

ndeꞌ nu psaꞌ lagy ru ñii,
na dey.

5
Gyicy nu ndudub gal nu Biñ nu nac Shily

1Orzeꞌbzaaca̱mbecynuzub lo yashily zeꞌ
nuum tub gyicy nu ndudub nu yaa beem.
Rup chu laꞌ la lo gyicy zeꞌ taꞌ letr. Orzeꞌ gagy
seꞌ nag nañ ñi nu duu iily. Tub ga seꞌ nu nag
de duu iily zeꞌ, zeꞌ zub tub ga sey nu byaa nu
biñ. 2Orzeꞌ bzaaca̱ tub anc nu dzi fert. Ye la
rbish tiy nu rgugyiꞌy:
―¿Canambecynu cyiiñ yu sug yu sey zeꞌ?

Orzeꞌ tiily yu lo gyicy zeꞌ ―na anc zeꞌ.
3Tees wancyuu su ni tub la mbecy nu yuꞌ

gyibaa, ni mbecy nu yuꞌ gyishlombecy ii, ni
mbecy nu yuꞌ lat de mbecy gut nu ñcyiiñ yu
shaal yu loñ, ni nu güiiy loñ. 4 Orzeꞌ tonaꞌ
la bduna ̱, gun wangad ni tub la mbecy nu
ñcyiiñ yu shaal yu lo gyicy zeꞌ, ni nu ngüiiy
loñ. 5Orzeꞌ na tub de yu bel zeꞌ rab yu ya̱:
―Cueꞌ gun ru, gun biidz, biñ nu bruu lat

nez de mbecy Judá, biñ nu bruu cyong nez
gyitoo rey Dabi, mi zeꞌ bi bicy mi gan, nunu
cyiiñmi sugmi gagy sey zeꞌ. Orzeꞌ tiilymi lo
gyicy zeꞌ ―na tub de yu bel zeꞌ.

6 Orzeꞌ gazel zeꞌ nu zu yashily zeꞌ, laab
zeꞌ nu zu tap de mbecy mbañ zeꞌ, gal nu
de yu bel zeꞌ. Orzeꞌ zeꞌ bzaaca̱ tub Shily.
Rlyu nu ma zeꞌ bi gua ma guc ma gun. Zub
gagy nguaz ma, gal nu gagy urlo ma. Ndeꞌ
yaruuñ Espiriit Yon ni Ñgyoozh, biñ nu nash
numbrgagy. Mi zeꞌbiñnubzuunezÑgyoozh
nu cham dutuub la gyishlombecy. 7 Orzeꞌ
biñ nu nac Shily zeꞌ guam lo biñ nu zub lo
yashily zeꞌ. Orzeꞌ gush mi gyicy nu ndudub
nu zu yaa bee biñ nu zub lo yashily zeꞌ. 8Na
laab bduꞌ yaa lam gyicy zeꞌ, orzeꞌ de tap
mbecy mbañ nu zu zeꞌ, nu de gal zu tap yu
bel zeꞌ, dela dey gusu tib yu lo biñ nu nac

Shily zeꞌ. Orzeꞌ lo dela dey tub ga lay nuuy
tub ga been nu la arpa. Nunu niꞌ dela dey
nuuy tub ga bas or nu yuꞌ yaal nañ. Orzeꞌ
yaal zeꞌ, ndeꞌ yaruuñ ornu rnii nu dembecy
Ñgyoozh,deyunubi nacnim. 9Orzeꞌbiil dey
tub cant cub. Orzeꞌ rul dey:
Ru nac ru biñ nu cyiiñ nu gash gyicy nu

ndudub.
Orzeꞌ sug ru de sey niñ.
Gun ru gut ru guc ru gun nu gua lo Ñgyoozh.
Nunu pshu reñ ru.
Gunorzeꞌwiir dembecypar nu cuic runim.
Wiir de lo la nezmbecy,
gal nu de lo lambecy nu rnii reñ gal la riidz,
gal nu dembecy nu yuꞌ dela gyedz,
gal nu dembecy nu yuꞌ dela lugaar.
10 De yu zeꞌ, bicy ru nu byac dey tub nac

mbecy nu gyub ic Ñgyoozh.
Nunu bicy ru nu byac dey uz par nu gac dey

riiñ ni mi zeꞌ.
Nunu de yu zeꞌ gyub ic yu gyishlombecy.
Ni mod za de riidz nu biil dey.

11 Gazeꞌ nu bgüii̱ ̱ nunu güeña̱ nu zaab tiꞌ
zigy tonaꞌ la anc nu yuꞌ dub yub la zeꞌ nu zu
yashily zeꞌ, gal nu de tap mbecy mbañ zeꞌ,
gal nu dela de yu bel zeꞌ. Zeꞌ yuꞌ bee miyo̱o ̱
la dey nac yu yuꞌy. 12Orzeꞌ ye la rbish ti dey.
Orzeꞌ na dey:
Biñ nu na gal nu na Shily nu gua gun lo

Ñgyoozh,
mi zeꞌ yad ñi nim nu gyub ic mi dela coz,
nunu yad ñi nim nu gyuꞌ dela gyel nap

yaam,
nunu yad ñi nim nu gad lagymi dela coz,
nunu yad ñi nim nu nacmi biñ nu fert,
nunu yad ñi nim nu ca lagymbecy lom,
nunu gyabic dey gyel mbecy nim,
nunu griib zily deymi,
na dey.

13 Orzeꞌ niꞌ ziꞌl güeña̱ nu rnii dela coz nu
psaꞌ lagyÑgyoozh: dela coz nuyuꞌ gyibaa, nu
de coz nu yuꞌ gyishlombecy ii, nunu de coz
nu bi gut, gal nu de coz nu yuꞌ lo nisyudoo.
Orzeꞌ na dela ndeꞌ:
Gyabic den gyel mbecy ni biñ nu riib ic lo

yashily,
ni biñ nu nac Shily.
Nunu ca lagy den lom,
nunu grib zily denmi,
nunu mi zeꞌ gyub ic mi dela coz dub laa

tiem,
na de coz zeꞌ.

14Orzeꞌ zaꞌ tap la de mbecy mbañ zeꞌ rnii
dey:
―¡Laab ni gac ñii! ―nay.
Zeꞌ de gal zu tap de yu bel zeꞌ gusu tib dey.

Orzeꞌ briib zily deymi.

6
Ornu duzug de gagy sey zeꞌ

1 Gazeꞌ nu bzaaca̱ biñ nu nac Shily zeꞌ
psug mi tub sey lo gagy ñii. Orzeꞌ lo tap
mbecymbañ zeꞌ güeña̱nu rnii tub yu gal nu
rnii guzii. Orzeꞌ nay:
―¡Da! ―nay.
2Orzeꞌ bgüii̱ ̱. Orzeꞌ bzaaca̱ tub cuay cacy

zu ma. Zeꞌ yu nu riib cuay zeꞌ zu yaay tub
guaz. Nunuguud tub coronnu ri tooy. Orzeꞌ
gush nez yu zay nu gyicy yu gyel yuu, nunu
gyicy yu gan.

3 Na ornu biñ nu nac Shily zeꞌ psug mi
sey cyup, orzeꞌ güeña̱nu rniimbecy cyupnu
bruu lo tapmbecymbañ zeꞌ. Orzeꞌ nay:
―¡Da! ―nay.
4 Orzeꞌ bruu zac tuubaꞌ cuay coloor ña.

Zeꞌ yu nu riib ma zeꞌ, yu zeꞌ guud rishbeey
niy nu coy gyel ri zu gyishlombecy, nunu
gyicyyunucutmbecy losaꞌy. Orzeꞌguud tub
mandzicy ily niy.

5Na ornu biñ nu nac Shily zeꞌ psugmi sey
chon, orzeꞌ güeña̱ nu rnii mbecy chon nu
bruu lo de tapmbecymbañ zeꞌ. Orzeꞌ nay:
―¡Da! ―nay.
Orzeꞌ bgüii̱ ̱, nunu bzaaca ̱ tub cuay cas zu

ma. Zeꞌ yu nu riib ma zu yaay tub igat
beey. 6Orzeꞌ güeña̱ nu zaab tiꞌ rnii lat de tap
mbecymbañ zeꞌ. Orzeꞌ riidz zeꞌ rniiñ:
―Nomaas tub cyil zi trig, ndeꞌ imbecy tub

dzi. Zeꞌ chon cyil mbigy sebada, ndeꞌ laabaꞌ
i dey par tub dzi. Tees cueꞌ gan ru asecy. Niꞌ
ziꞌl ñup urbyay cueꞌ gan ru ñii ―rniiñ.

7Na ornu biñ nu nac Shily zeꞌ psugmi sey
tap zeꞌ, orzeꞌ güeña̱ nu rnii mbecy tap nu
mbañ zeꞌ. Orzeꞌ nay:
―¡Da! ―nay.
8 Orzeꞌ bgüii̱̱, nunu bzaaca̱ tub cuay

mñush. Orzeꞌ yu nu riib cuay zeꞌ, yu zeꞌ
lay Gyel Gut. Nunu ich yu zeꞌ zaab tuubaꞌ
mbecy nu yaruuñ lugaar zeꞌ nu yuꞌ de añ.
Orzeꞌ de yu zeꞌ guud rishbeey niy nu cut yu
tub nac mbecy lo tap nac yu. Ni mod gyicy
dey dutuub la gyishlombecy. Gyicy dey nu
gat mbecy nu mandzicy. Gyicy dey nu gat
mbecy nu gyel yuu. Gyicy dey nu gatmbecy
nu cubiñ. Gyicy dey nu gat mbecy nu güii.
Nunu niꞌ ziꞌl gyicy dey nu cut de bañ gyish
dembecy.

9Na ornu biñ nu nac Shily zeꞌ psugmi sey
gay, orzeꞌ par nañ mez ni cuug bzaaca̱ nu
yuꞌdembecynugut yuyaadembecynunac
nu bzu fert dey nu nac de riidz ni Ñgyoozh,
nunu nu nac nu bicy paa dey nu bzat dey
Ñgyoozh. 10Orzeꞌ de yu zeꞌ ye la rniiy. Orzeꞌ
nay:
―Ñgyoozh yon nu gya zir zu par dela

mbecy, biñnu ricypaa, ¿gul shuubdzi nugri
beer ni dela mbecy nu yuꞌ gyishlombecy?
Orzeꞌ gyabic ru i dembecynubiit de ̱ya̱―na
dey.

11Orzeꞌ tub ga la dey guud tub negy cacy
duñ zuy. Orzeꞌ bdunii nu gyicy cup dey

pase̱z se tub tiem miꞌ ziꞌl, gashtal gzaꞌ la
numbrni dembecy nu ricy riiñ ni Crisht, de
yunu ca lo cuennu gat galmodnu gut de yu
nu bi gut zeꞌ.

12 Na ornu psug biñ nu nac Shily zeꞌ sey
shup, orzeꞌ bzaaca̱ nu briib tub duru ily.
Orzeꞌ bet cow lo doo güidz gal nu na negy
nu rzu mbecy ornu rat famil niy. Zeꞌ beey
byaña lo ma gal nu na reñ. 13 Zeꞌ de bel
baa bet lag ma lo yu gal nu yet lag de urlas
caꞌ ornu fert druu tub bi ily. 14 Orzeꞌ mnit
baa gal nu rzac tub lyag gyicy ornu rtub
mbecy ñi. Orzeꞌ dela bicy nu dela yu nu ri
lo nisyudoo, delañ bruu chuñ seꞌñ. 15Orzeꞌ
de rey ni gyishlombecy gua cach lo dey nañ
de gyitaꞌ blyuu gal nu de lat gyitaꞌ ily ni de
logyiꞌ. Tublaazh la za dey nu de mbecy nu
zu riiñ, gal nu dembecy nu riib ic de soldad,
gal nu de mbecy guaniꞌñ, gal nu de mbecy
nu dzi cyiiñ, gal nu de mbecy nu byac moz
por fers la, gal nu de mbecy nu a̱ꞌ nac moz
por fers la. 16Orzeꞌ na dey rab yu de gyitaꞌ
ily zeꞌ, gal nu de bicy ily:
―¡Bet lag to̱o ̱ de̱ par nu cach ru de̱ ya̱, gun

cueꞌ nu gzac de ̱ lo biñ nu zub lo yashily re,
nunu cueꞌ nu gzac de ̱ lo cashtig nu cuic biñ
nu nac Shily re! 17 Gun bi pshuub dzi nu
blaazhaꞌ zir dzi ily, dzi nu cuic mi cashtig.
Orzeꞌ ¿cyu gac gagye loñ? ―na dey.

7
De yu nu zub sey cyuga

1 Despuees ni de nu ndeꞌ, orzeꞌ bzaaca̱
tap anc zu tub gay zaꞌ tap la scyiñ ni gy-
ishlombecy. Orzeꞌdeyuzeꞌbicydeynucuez
zaꞌ tap la bi ni gyishlombecy, gun orzeꞌ cueꞌ
nugruuñ lonisyudoo, ni lo yu. Ni loni tub la
yag waruuñ. 2Orzeꞌ bzaaca̱ tub anc yad yu
par zeꞌ nu driib doo. Yu zeꞌ nuuy tub gyiib
nunac seyniÑgyoozhmbañ. Orzeꞌanczeꞌye
la brish ti nuy de tap anc zeꞌ, como bi guud
rishbeey ni dey nu ted ziy lo yu gal nu lo
nisyudoo. 3Orzeꞌ nay rab yu dey:
―¡Cueꞌ ted zir lo yu, ni lo nisyudoo, ni lat

de yag, gashtal gzuub la ̱ de̱ sey cyuga de
mbecy nu ricy coz nu rlagy Ñgyoozh! ―nay.

4 Orzeꞌ güeña̱ nu rnii tub mbecy nu la
be la tant mbecy de yu nu gzub sey cyuga
zeꞌ. Orzeꞌ ndeꞌ tub gaynal zub cyuu zub
tap miily dey. De yu zeꞌ bruuy lat dela
nez mbecy Israeel. 5Orzeꞌ trocyup miily de
mbecy Israeel nu bruu lat nez Judá, de yu
zeꞌ bzub sey cyuga dey. Zeꞌ trocyupaꞌ miily
de yu nu bruu lat nez Rubén. Zeꞌ trocyupaꞌ
miily de yu nu bruu lat nez Gad. 6 Zeꞌ
trocyupaꞌ miily de yu nu bruu lat nez Aser.
Zeꞌ trocyupaꞌ miily de yu nu bruu lat nez
Neftalí. Zeꞌ trocyupaꞌmiilydeyunubruu lat
nez Manasés. 7Zeꞌ trocyupaꞌmiily de yu nu
bruu lat nez Simeón. Zeꞌ trocyupaꞌmiily de
yu nu bruu lat nez Leví. Zeꞌ trocyupaꞌmiily

de yu nu bruu lat nez Isacar. 8Zeꞌ trocyupaꞌ
miily de yu nu bruu lat nez Zabulón. Zeꞌ
trocyupaꞌ miily de yu nu bruu lat nez See.
Zeꞌ trocyupaꞌ miily de yu nu bruu lat nez
Benjamiing.

Tub nacmbecy zigy nu zu negy cacy
9Despueesnidenundeꞌ, orzeꞌbgüii̱̱, nunu

bzaaca̱ nu yuꞌ tub nac mbecy zigy tonaꞌ la.
Par nu tantaꞌ zigy dey, niwagacaꞌdulab dey.
Orzeꞌ de yu zeꞌ bruuy lat de lo la nacmbecy.
Bruu dey lat de lo la nez mbecy. Bruu dey
lat dembecynurnii de lo la riidz. Nunumas
gashtal lat dela mbecy bruu dey. Orzeꞌ bzu
dey par lo yashily zeꞌ, nunu par lo biñ nu
nac Shily zeꞌ. Zu dey negy cacy duñ, nunu
zu yaa dey yaa yagyiñ. 10Orzeꞌ ye la rbish ti
dey. Orzeꞌ na dey:
¡Ñgyoozh, biñ nu zub lo yashily zeꞌ, nac mi

biñ nu rboombañ dembecy!
¡Niꞌ ziꞌl biñ nu nac Shily nac mi biñ nu rboo

mbañ dembecy!
11 Orzeꞌ dela de anc yuꞌy dub yub la zeꞌ nu
zu yashily zeꞌ, gal nu zeꞌ nu yuꞌ de yu bel
zeꞌ, gal nu zeꞌnu yuꞌ tap dembecymbañ zeꞌ.
Orzeꞌwes saa tiily dey gal lo yu la par zeꞌ nu
zu yashily zeꞌ. Orzeꞌ briib zily dey Ñgyoozh.
12Orzeꞌ na dey:
¡Laab ni gac ñii!
YadñiniÑgyoozhni dennu gyed gyelmbecy

nim.
Yad ñi nim nu dugyim gyel lily.
Yad ñi nim nu gad lagymi dela coz.
Yad ñi nim nu gyash mi de gras nu gric den

nim.
Yad ñi nim nu ca lagy den lom.
Yad ñi nim nu gac gyicy mi dela coz.
Yad ñi nim nu nacmi biñ fert.
Dela nu ndeꞌ yad ñi ni Ñgyoozh ni den dub

laa tiem par lo.
¡Laab ni gac ñii!,
na dey.

13Orzeꞌ tubdeyubel zeꞌbdugyiꞌy lo̱. Orzeꞌ
nay:
―¿Cyumbecy, de yu nu zu negy cacy duñ?

¿Nunu ca bruu dey? ―nay.
14Orzeꞌ ya̱ mne ̱e̱ loy:
―Ru rad lagy ru ca bruu dey―mne̱e̱.
Orzeꞌ nay rab yu ya̱:
―De yu re yu nu bruu lugaar zeꞌ nu tonaꞌ

la deet guc. De yu re yu nu gu shab, nunu
bicy caacy dey ñi lo reñ biñ nu nac Shily.
15Ndeꞌnuyuꞌdey zeꞌnu zu yashily nu riib ic

Ñgyoozh.
Dzi rel la ricy dey coz nu rlagy mi nañ yuꞌ

nim.
Orzeꞌ biñ nu zub lo yashily zeꞌ rsoowmi too

dey
par nu cueꞌ nu shiñ gzac yu,
gun yuꞌ dey zeꞌ nu zum.
16Zeꞌwazac zi gaꞌ dey nu gyan yu.
Ni nis wabigyaꞌ dey.

Ni ba wachuu gaꞌñ cuerp ni dey.
Ni nu zig wayicy seedaꞌñ dey.
17Gunbiñ nunac Shily nu zu gazel zeꞌnu zu

yashily zeꞌ,
mi zeꞌ gñam dey gal nu rñambecy Shily niy.
Orzeꞌ cha num dey zeꞌ nu driib nis, nis nu

rbic gyel mbañ.
Orzeꞌ Ñgyoozh cuiigy mi dela nis nu druu

urlo dey
―nay.

8
Sey gagy

1Na ornu biñ nu nac Shily zeꞌ psugmi sey
gagy zeꞌ, se ri zu la byac gyibaa tub cyaal
or. 2Orzeꞌ gazeꞌ nu bzaaca ̱ gagy anc zuy lo
Ñgyoozh. Orzeꞌ guud gagy trompet ni dey.
3 Orzeꞌ gazeꞌ nu bruu zac tub anc yad nuy
tub psiꞌñ yaal or. Orzeꞌ ingaab yaal guud
niy. Orzeꞌ guanuyñi lo cuugnu zaay yuñ lat
nu rnii nu dela mbecy Ñgyoozh. Rzaay yuñ
lo cuug or nu zu par lo yashily, zeꞌ nu riib
ic Ñgyoozh. 4Orzeꞌ dzeeñ yaal zeꞌ bruuñ yaa
anc nu zu loÑgyoozh, orzeꞌwes nañ ñi lat nu
rnii nu dembecymi. 5Orzeꞌ gazeꞌnu anc zeꞌ
bduꞌ yaay psiꞌñ yaal or zeꞌ. Gazeꞌnu gush yu
boo nu bruu lo cuug, bduꞌy ñi nañ psiꞌñ yaal
zeꞌ. Gazeꞌ nu pshet lag yuñ lo yu. Gazeꞌ nu
mnii guzii. Nunu guc zu redz. Nunu bzu gyi
ni guzii. Nunu briib duru.

De trompet
6 Orzeꞌ de gagy anc nu zu yaa gagy

trompet zeꞌ bzuub ruꞌ dey trompet niy nu
bzu lily yu nu laay ñi.

7 Gazeꞌ nu anc loga blaay trompet niy.
Orzeꞌ bet gyey gye, nu gyi, nu reñ. Guꞌ can
ñii ornu beet ñi lo yu. Orzeꞌ lo dela lugaar
ni gyishlombecy, wic tub ga nac lugaar niñ.
Zeꞌ byeeñ cyup nac lugaar nu wanchic. Lo
dela yag nu nash gyishlombecy, wic tub nac
ñii. Orzeꞌbyeeñ se cyupnacñii. Orzeꞌ lo dela
gyish,wic tubnacñii. Zeꞌbyeeñcyupnacñii.

8 Gazeꞌ nu anc cyup blaay trompet niy.
Orzeꞌ bet lag tub coz nu rca gyi. Nañ gal nu
na tub bicy ily. Bet lag ñi lo nisyudoo. Orzeꞌ
lo dela nis nu yuꞌ gyishlombecy, tub nac ñii
byacñi reñ. Zeꞌ cyupnacaꞌñwangyacñi reñ.
9 Orzeꞌ lo dela bañcyug nu yuꞌ lo nisyudoo,
gut tub nac ma. Zeꞌ byeeñ cyup nac ma.
Nunu lo dela barc, mnit lo tub nac ñii. Zeꞌ
byeeñ se cyup nac ñii.

10 Orzeꞌ gazeꞌ nu blaa gaꞌ anc chon
trompet niy. Orzeꞌ bet lag tub bel baa ily.
Rca gyi ma gal nu na tub yaa gyi gyegy.
Bruu ma gal baa. Orzeꞌ lo dela gyoow
ni gyishlombecy, bet lag ma lo tub nac
ñii. Zeꞌ wangyet lag ma lo cyup nac ñii.
Orzeꞌ lo dela lugaar zeꞌ nu driib nis, bet
lag ma lo tub nac ñii. Zeꞌ wangyet lag ma
lo cyup nac ñii. 11 Orzeꞌ nu la bel baa zeꞌ,

ndeꞌ Bel Baa Lya. Orzeꞌ lo dela nis nu yuꞌ
gyishlombecy, tub nac ñii byalyañ. Zeꞌ cyup
nac ñii wangyalyañ. Orzeꞌ zigy mbecy gut
yu nu nac nu goꞌy nis zeꞌ, gun byalyañ.

12 Orzeꞌ gazeꞌ nu anc tap blaay trompet
niy. Orzeꞌ lo dela lugaar ni doo, bet cow tub
nac ñii. Zeꞌ cyup nac ñii wangyet cow ñi.
Nunu lodela lugaarni beey, bet cow tubnac
ñii. Zeꞌ cyupnacñiiwangyet cowñi. Nunu lo
delabel nu taꞌbaabet cow lo tubnacma. Zeꞌ
cyup nac ma wangyet cow lo ma. Orzeꞌ lo
trocyup or ni tub dzi, bet cow tap or. Nunu
lo trocyup or ni tub rel, bet cowaꞌ tap or.

13 Orzeꞌ bgüii̱ ̱ baa. Bzaaca ̱ tub psi. Gya
zaabma lo bi. Orzeꞌ güeña̱nu ye lamniima.
Orzeꞌ nama:
―¡Lashta de mbecy nu rcyiiñ lo yu ornu

glaa se chon de anc trompet niy! ―na psi
zeꞌ.

9
1 Orzeꞌ gazeꞌ nu anc gay blaay trompet

niy. Orzeꞌ bzaaca̱ tub mbecy nu na gal nu
na bel baa. Orzeꞌ bruuy baa bet lag yu lo
yu. Orzeꞌ yu zeꞌ guud ya gyiib ni gyerye ily
nu rnii dey gabily niy. 2 Orzeꞌ pshaal yu
roꞌ ni gabily. Orzeꞌ ruꞌ gabily zeꞌ bruu tub
dzeeñ ily gal nu druuñ ruꞌ tub yo ily. Orzeꞌ
dzeeñ zeꞌ psoow ñi lo ba ni doo, gal nu lo
bi, nunu wacabee napaꞌ la gyishlombecy.
3Orzeꞌ gushagy bruudema lat dzeeñ zeꞌbet
ma lo yu. Orzeꞌma zeꞌ cyiiñma nu gyicyma
gal nu ricy gune. 4 Orzeꞌ ma zeꞌ gua raso̱o ̱
lo ma nu cueꞌ gyicy ma da ̱y nu de gyish, ni
cueꞌ gyicy ma da ̱y nu de yag, ni cueꞌ gyicy
ma da̱y nu ni tub la coz caꞌ. Sinu tub zi la
mod nu gyicy ma, ndeꞌ nu shiñ gyicy numa
mbecy nu sac sey ni Ñgyoozh cyuga. 5Orzeꞌ
de gushagy zeꞌwangad rishbeey nu cut ma
dembecy zeꞌ. Nomaas guud rishbeey ni ma
nu shet zi ziꞌl ma mbecy gaay beey. Nunu
gyicy ma nu gac ni mbecy gal nu rac nu
rgod gune. 6 Orzeꞌ lat gaay beey zeꞌ, orzeꞌ
de mbecy yub yu tub mod nu gat yu. Tees
wayap dey ñi. Nunu mas galagy dey nu gat
yu, tees rila wadmod nu gat dey.

7 Orzeꞌ de gushagy zeꞌ rabee ma gal nu
rabee cuay ornu bi zu lily ma par gyel yuu.
Too ma zub tub coz nu na gal nu na coron
or. Nunu loma nañ gal nu na lombecy. 8Zeꞌ
gyich too ma nañ gal nu na gyich too biñ
mñaa. Zeꞌ lay ma nañ gal nu na lay biidz.
9Orzeꞌ lyush ma noow ñi nu tub coz nu na
gal nu na gyiib. Nunu loweꞌma rzigy ñi gal
nu rzigy zañ caret ornu rca yu cuay ornu
rash ma carer nu rshet yaa dey losaꞌ yuuy.
10 Zub ne de ma. Nañ gal nu na ne gune.
Nunu zub ngooch ma looñ. Nunu nu nac
ne ma, cyiiñ ma nu shet zi ma mbecy lat
gaay beey zeꞌ. 11 Orzeꞌ zu tub mbecy nu
riib ic gushagy zeꞌ. Yu zeꞌ nac yu anc ni
gabily. Orzeꞌ yu zeꞌ lay Abadón benu nu

riidz hebreo. Zeꞌ benu nu riidz griego, orzeꞌ
lay Apolión. Ndeꞌ yaruuñ yu nu rnit lo.

12 Orzeꞌ bded tir loga la nu shiñ guc. Zeꞌ
ricy falt ruꞌ se cyup tir nu shiñ gac.

13Orzeꞌ gazeꞌ nu anc shup blaay trompet
niy. Orzeꞌ güeña̱ nu zaab tiꞌ nu rnii par de
tub ga scyiñ ni cuug or nu zu lo Ñgyoozh.
14 Orzeꞌ riidz zeꞌ rniiñ lo anc shup nu ricy
cup trompet zeꞌ:
―Glaarde tapancnunagruꞌgyoowilynu

la gyoow Eufrates―rniiñ.
15Orzeꞌ nimod bdulaa de tap anc zeꞌ, gun

orzeꞌ lo dela mbecy nu yuꞌ gyishlombecy,
cut dey tub nac yu. Orzeꞌ gyiyeeñ se cyup
nac yu. Gun de yu zeꞌ bi yuꞌ lily laa dey par
or na, nu dzi na, nu beey na, nu ñaꞌn na.
16Orzeꞌ yuꞌ cyup gaynalmiyo̱o ̱ de soldad nu
riib cuay.

17Orzeꞌ pcaal mniiñ lo̱ nu bzaaca̱ de cuay
zeꞌ gal nu de yu nu zub ich ma. De yu zeꞌ
bi ca tub cyug nu rsoow ñi lyush yu. Zeꞌ
cyug zeꞌ, ndeꞌ nañ gal nu na gyi, nunu caꞌ
la rgüiiñ, nunu caach rgüiiñ. Nunu cuay zeꞌ
na too ma gal nu na too biidz. Nunu ruꞌma
driib lyush gyi, gal nu dzeeñ, gal nu asufre.
18Orzeꞌ lo dela mbecy nu yuꞌ gyishlombecy,
gut tub nac yu nu nac chon coz nu driib ruꞌ
ma zeꞌ. Orzeꞌ byeeñ se cyup nac yu. Chon
coz zeꞌ, ndeꞌ gyi, nu dzeeñ,nu asufre. 19Gun
de cuay zeꞌ cyiiñma nu nac ruꞌma nunu nu
nac nema. Orzeꞌ nema nañ gal na bily. Zub
tooma. Orzeꞌ nu tooma shet zi mambecy.

20Tees deꞌ zirmbecy nuwangat nunac de
cozdañzeꞌwanchecadeynugyicyyude coz
a̱ꞌ nap nu ricy yu, ni wancheca dey nu rcay
de nuras a̱ꞌ nap, nu de nab nu byaa nu or,
nu de nab plat, nu de nab nu byaa nu gyiib
cach, nu de nab nu byaa nu gyitaꞌ, nu de
nab nu byaa nu yag. Wancheca dey nu rcay
nab nu wacsac, ni wagyeñ, ni wacsa. 21Ni
wanneꞌ dey cyi nu ricy yu. Cyi zeꞌ, ndeꞌ nu
rut dey losaꞌy, nunu ricy dey gyel tuꞌ, nunu
ricydey cyinural yumbecynuwanchelaay,
nunu ricy dey gubaan. Dela cyi zeꞌ wanneꞌ
dey ñi.

10
Tub anc nu nash gyicymiiñ

1 Orzeꞌ gazeꞌ nu bzaaca̱ tuubaꞌ anc fert.
Orzeꞌ bruuy gyibaa bet yu. Orzeꞌ za baa
rsoow ñi cuerp niy. Zeꞌ tooy riib shelcuit.
Zeꞌ ya loy briic ñi yaa gal nu na yaa ni doo
güidz. Zeꞌ gyiꞌy rabeeñ gal nu rabee tub yabi
gyi. 2 Orzeꞌ zu yaay tub gyicy miꞌ. Orzeꞌ bi
ndiily loñ. Orzeꞌ bzu gyiꞌ beey lo nisyudoo.
Zeꞌ gyiꞌ reg yu bzuy ñi lo yu wach. 3 Orzeꞌ
ye tonaꞌ la brish tiy gal nu rbish ti biidz. Na
ornu brish tiy na, orzeꞌ mnii guzii gagy seꞌ.
4Na ornu mnii guzii gagy seꞌ na, orzeꞌ bicy
pe ̱e̱ nu nca̱a̱ lo gyicy. Orzeꞌ güeña̱nu zaab tiꞌ
gal gyibaa. Orzeꞌ nam:

―Riidz nu mnii guzii gagy seꞌ zeꞌ, cuꞌ
choow ru ñii nañ lardoor. Cueꞌ caar ñii lo
gyicy―nam.

5Gazeꞌ nu bzaaca̱ anc nu zu gyiꞌ lo nisyu-
doogalnu loyuwach, orzeꞌyuzeꞌpshesnañ
yaa beey par baa. 6 Orzeꞌ bzat yu Ñgyoozh
par nu gabe nu segur la gac gal nu mniiy.
Ñgyoozh rcyiiñ mi tub la. Mi zeꞌ psaꞌ lagy mi
baa, nu gyishlombecy, nunisyudoo, nu dela
coz. Orzeꞌ anc zeꞌ bzat yumi zeꞌ. Orzeꞌ nay:
―Walagy ñi nu tuñ lez naa na. 7 Tees

ornu anc gagy zeꞌ cugyiꞌ nu laay trompet
niy, orzeꞌÑgyoozh gzaꞌ lom coz nu rnii toom
nu gyicy mi. Coz zeꞌ, ndeꞌ wangad lagy de
mbecy. Tees pshaal mi ñii lo de moz nim, lo
de yu numnii por cuen nim―nay.

8 Orzeꞌ güeña̱ nu zaab tiꞌ nu rnii tub tiraꞌ
laabaꞌ gal gyibaa. Orzeꞌ nam:
―Guana, nunugushgyicymiꞌnubindiily

lo nu zu yaa anc nu zu gyiꞌ lo nisyudoo gal
nu lo yu wach―nam.

9 Orzeꞌ gua̱ lo anc zeꞌ. Orzeꞌ bdiña̱ gyicy
miꞌ zeꞌ loy. Orzeꞌ yu zeꞌ nay rab yu ya̱:
―Gush ñi gow ru. Ornu gow ru ñii, orzeꞌ

ish ñi gal nu ish dziñ. Tees ornu chetiñ nañ
ru, orzeꞌ gyalyañ―na anc zeꞌ.

10 Orzeꞌ brusha̱ gyicy miꞌ nu zu yaa anc
zeꞌ. Orzeꞌ bda̱w ñii. Orzeꞌ ish row ñi gal
nu ish dziñ. Tees ornu gutiñ naña,̱ orzeꞌ
byalyañ.

11Orzeꞌ dembecymniiy lo ̱:
―Orzeꞌna tub tiraꞌ rlagy ñinu shaal ru de

riidz nu druu lo Ñgyoozh nu rniiñ lac na de
coz nu gzac zañ nac nasyoong, gal nu zañ
nac nez dembecy, gal nu zañ lo riidz, gal nu
zañ rey―na dey rab yu ya̱.

11
Cyup teshtig ni Ñgyoozh

1Orzeꞌ guud tub ya beey ne ̱ nañ gal nu na
tub yagyi. Orzeꞌ na dey rab yu ya̱:
―Wes su. Orzeꞌ tush peer yuꞌ wedz ni

Ñgyoozh. Nunu tushpeer lo cuug. Nunuglab
ru de mbecy nu driib zily Ñgyoozh nañ yuꞌ
zeꞌ. 2 Tees cueꞌ tush peer loliꞌ nu riib par
ich yuꞌ, gun Ñgyoozh bzaan mi gyuꞌñ yaa de
mbecy nuwalabmbecy Israeel. Orzeꞌ de yu
zeꞌ zub gyiꞌ dey too gyedz ni Ñgyoozh cyuu
zub cyup beey. 3 Orzeꞌ ya̱ zuu neza̱ cyup
teshtig ne ̱ nu cha nii dey por cuen ne̱ nañ
trocyup gaynal zub gayon dzi. Zeꞌ de yu zeꞌ
zu dey negy nu byaa nu duu gyedz.

4 ’Orzeꞌ cyup de teshtig zeꞌ nac yu cyup
ya oliva, nunu nac dey cyup candeler nu zu
lo Ñgyoozh Shuaan den, biñ nu nac Ñgyoozh
ni gyishlombecy. 5 Benu ca na tub mbecy
galagy yu shiñ gyicy nuy dey, orzeꞌ grib gyi
ruꞌ dey nu gnit lo mbecy zeꞌ. Orzeꞌ ni mod
gat cyu ziꞌl mbecy nu galagy nu shiñ gyicy
nu de yu zeꞌ. 6 Orzeꞌ de yu zeꞌ ricy cup yu

rishbeey nu soow yu baa nu cueꞌ gyet gyey
lat nu shaal dey riidz ni Ñgyoozh. Niꞌ ziꞌl
ricy cupdey rishbeey par nu gyicy yununis
gyac ñi reñ. Nunu ricy cup dey rishbeey nu
gyicy yu nu gzac zi de mbecy gyishlombecy
nu de lo la mod nunu la ziꞌl be tir nu galagy
dey. 7 Na ornu gyaꞌ lo nu nii dey por cuen
ni Ñgyoozh, orzeꞌ tub bañcyug dañ nu gruu
gabily, ma zeꞌ chucoo nu ma dey. Orzeꞌ
gyicy ma gan cut ma dey. 8 Orzeꞌ cuerp ni
dey gabish ñi lat cay ni gyedz ily, zeꞌ nu pca
Shuaan den Jesuuz lo cruuz. Orzeꞌ gyedz
zeꞌ lañ Sodoma, nunu lañ Egipto, benu nu
riidz tiily. 9 Orzeꞌ mbecy nu gruu dutuub
la gyishlombecy, güii dey cuerp ni de yu
zeꞌ par chon dzi nu. Mbecy nu gruu dela
gyedz,mbecynugruu latde lo lanez,mbecy
nu rnii de lo la riidz, mbecy nu gruu dela
nasyoong, dela dey güiiy lo cuerp ni de yu
zeꞌ. Ni wazaan dey nu cachmbecy de cuerp
zeꞌ.

10 ’Orzeꞌ de mbecy nu yuꞌ gyishlombecy
gyet lagy dey nu nac cyupmbecy nu gut zeꞌ.
Par nu tantaꞌ yet lagy dey, orzeꞌ cuic dey
coz ni losaꞌy leew la. Gun cyup de mbecy
nu mnii por cuen ni Ñgyoozh zeꞌ bicy dey
nu bzac zi de mbecy nu yuꞌ gyishlombecy.
11Tees ornu gzaꞌ chon dzi nu, orzeꞌ Ñgyoozh
gyicy mi nu gyabañ dey. Orzeꞌ gyeshte dey.
Orzeꞌ dela mbecy tonaꞌ la dzib dey. 12Gazeꞌ
nu gyeñ de yu nu byabañ zeꞌ nu zaab tiꞌ nu
rnii gashtal gyibaa. Orzeꞌ nam:
―¡Gup der gal ii! ―nam.
Orzeꞌ chup dey gyibaa lat za, nunu de

losaꞌ yuu dey gzac yu. 13Orzeꞌ laab or la zeꞌ
griib tub duru ily. Orzeꞌ lo dela lugaar ni
gyedzzeꞌ, nit lo tubnac lugaarniñ. Zeꞌwanit
lo se gaa nac lugaar zeꞌ. Nunu nit lo gagy
miily mbecy nu nac duru zeꞌ. Orzeꞌ deꞌ zir
de mbecy tonaꞌ la dzib dey. Orzeꞌ cugyiꞌ nu
griib zily dey Ñgyoozh, biñ nu zub gyibaa.

14Orzeꞌ bi bzaꞌ cyup tir nu shiñ rac. Sñuu
ga bi cyid tir chon.

Trompet gagy
15Orzeꞌ gazeꞌ nu anc gagy blaay trompet

niy. Orzeꞌ ye la zaab tiꞌ nu rnii gal gyibaa.
Orzeꞌ nam:
Na bi bri gyel gubier ni Ñgyoozh, Shuaan

den, gal nu Jesuuz, Mesías nim.
Orzeꞌ demi zeꞌ gyub ic mi tub la.

16 Gazeꞌ nu gal zu tap de yu bel nu zub
par lo nu lo nu yashily zeꞌnu riib ic Ñgyoozh,
gusab tiily dey lo yu. Orzeꞌ briib zily dey
Ñgyoozh. 17Orzeꞌ na dey:
Gric de ̱ gras nir, Ñgyoozh, Shuaan de ̱.
Ru biñ nu gac gyicy dela coz.
Ru guc ru par ich, nunu ru nac ru na.
Na cugyiꞌ nu gyub ic ru gyishlombecy.
18 Orzeꞌ de mbecy nu walab mbecy Israeel

tonaꞌ la rzi lagy dey,

gun na bi pshuub dzi nu cuic ru cashtig ni
dey.

Nunu niꞌ ziꞌl pshuub dzi nu ri beer ni de
mbecy gut.

Nunu pshuubaꞌ dzi nu gyabic ru i de moz
nir, de yu numnii por cuen nir,

gal nu ni de yu nu bzu chu nu gac nir, nunu
ni de yu nu pca lagy lor.

Orzeꞌ gyabic ru i dey mas nac yu yu lily o
mas nac yu yu gyidz.

Nunu na bi pshuub dzi nu nit lor de mbecy
nu rnit lo gyishlombecy ii,

na gal zu tap de yu bel ni mbecy Israeel.
19 Orzeꞌ byaal roꞌ wedz ni Ñgyoozh gal

gyibaa. Orzeꞌnañyuꞌwedzzeꞌbruuzacgyiñ
nu ri choow trat nim. Gazeꞌ nu bzu gyi ni
guzii, nunu guc zu redz, nunu mnii guzii,
nunubriib duru, nunu tonaꞌ la bet gyey gye.

12
Biñmñaa nu low dañ

1 Orzeꞌ gazeꞌ nu bruu zac tub muesht ily
gyibaa. Ndeꞌ tub biñmñaa. Shabmi nu zum
nañ gal nu na doo güidz. Zeꞌ gyiꞌmca tub coz
nu na gal nu na beey. Orzeꞌ toom zub tub
coron nu ricy cup trocyup bel baa. 2 Orzeꞌ
mi zeꞌ se nu gaal ziꞌl mi mdoo. Orzeꞌ rbish
tim nu rac nim nu gaal mi mdoo.

3Orzeꞌ bruu zacaꞌ tuubaꞌ muesht gyibaa.
Ndeꞌ tub low dañ. Tonaꞌ la zilyma. Nunu ña
coloor ma. Ma zeꞌ zub gagy too ma. Nunu
zub tii nguaz ma. Nunu ri tub ga la coron
tub ga too ma. 4Orzeꞌ lo dela bel nu taꞌ baa
ptel ne ma tub nac ma. Orzeꞌ byeeñ cyup
nac de bel zeꞌ. Orzeꞌ pshet lag ma de ma zeꞌ
lo yu. Orzeꞌ low zeꞌ gusu ma lo biñ mñaa
nu sñuu ga gal mdoo zeꞌ, gun orzeꞌ gow ma
mdoo cuanzir nu gal mi. 5 Orzeꞌ biñ mñaa
zeꞌ bgaal mi tub mdoo gyeey. Orzeꞌ mdoo
zeꞌ, mi zeꞌ gyub ic mi de lo la mbecy nu tub
garot gyiib. Gazeꞌ nu byash mbecy mdoo
zeꞌ. Orzeꞌ gua nu dey mi lo Ñgyoozh, zeꞌ nu
riib ic mi. 6 Orzeꞌ biñ mñaa zeꞌ bruu chum
carer zam tub lugaar ub zi. Zam tub lugaar
nu bi bzu lily Ñgyoozh. Gun zeꞌ gad coz nu
cyiiñ nim trocyup gaynal zub gayon dzi.

7 Gazeꞌ nu brugyiꞌ tub gyel yuu gyibaa.
OrzeꞌMiguel nu de anc niy gua dey contr ni
low dañ zeꞌ gal nu de anc ni ma zeꞌ. 8 Tees
wangagyee low dañ zeꞌ. Orzeꞌ wangadaꞌ
lugaar nuñcyiiñmanude anc nima gyibaa.
9 Orzeꞌ pcyuu nu dey ma. Orzeꞌ laab low
dañ zeꞌ, ma zeꞌ bily nu nil zu nese gulas. Ma
zeꞌ bañ nu rnii dey nuras, bañ nu rguu dela
mbecy gyishlombecy. Orzeꞌ pshet lag dey
ma nu dela anc ni ma lo yu ii.

10 Orzeꞌ ye la zaab tiꞌ nu rnii gal gyibaa.
Orzeꞌ na:
―Na bi pshuub dzi nu co mbañ Ñgyoozh

mbecy. Pshuub dzi nu gyicy mi coz ily,
nunu pshuub dzi nu gyub ic mi gal nu ricy



Apocalipsis 12:11 290 Apocalipsis 13:18

rey. Nunu shuub dzi nu gyub icaꞌ Mesías
nim. Gun bi pcyuu nu dey yu nu driib
gyidza too de losaꞌ den. Yu zeꞌ zuy dzi rel
la lo Ñgyoozh nu driib yu gyidza too dey.
11 Tees de losaꞌn bicy dey gan yu zeꞌ nu nac
reñ biñ nu nac Shily nu gua gun lo Ñgyoozh
nunu nu nac de riidz rishli nu mnii dey. De
yu zeꞌ wanchib dey nu gat yu, sinu “O la”
mnii dey mas gat yu. 12 Orzeꞌ gucyit lagy
de mbecy nu yuꞌ gyibaa. Tees cuaa de ru
mbecy nu yuꞌ lo yu gal nu lo nisyudoo. Gun
nurasbi bet yu lat der. Nunu tonaꞌ la rzi lagy
yu, gun bi rad lagy yu nu wazu tuñ yu―na
gal gyibaa.

13 Na ornu gud lagy low dañ zeꞌ nu bi
pshet lagdeyma lo yu, orzeꞌbrugyiꞌnuzaab
ma ich biñ mñaa nu bgaal mdoo gyeey zeꞌ.
14 Orzeꞌ guud cyup loweꞌ ily ni psi ni biñ
mñaa zeꞌ, gun orzeꞌ gyes nañ mi cham tub
lugaar ub zi. Orzeꞌ byazet mi lo bily zeꞌ.
Orzeꞌ zeꞌ gad dela coz nu cyiiñ nim chon
ñaꞌn nu. 15Orzeꞌ bily zeꞌ blooma nis ruꞌma,
gun orzeꞌ byac ñi tub gyoownu cha nuñ biñ
mñaa zeꞌ. 16 Tees yu blocyuub ñi biñ mñaa
zeꞌ. Orzeꞌ byaal loñ. Goꞌñ nis nu bruu ruꞌ
low dañ zeꞌ. 17 Orzeꞌ tonaꞌ la guzi lagy ma
lo biñ mñaa zeꞌ. Orzeꞌ gush nez ma za ma
nu chucoo nu ma deꞌ zir nez mi nu bruu
zac despuees, gal nu dela mbecy nu rzuub
gyidag de riidz nu mnii Ñgyoozh, laab de
yu nu ricy paa nu de riidz rishli nu rshaal
mbecy nu nac Jesucrisht.

13
1 Orzeꞌ low dañ zeꞌ, ma zeꞌ gusu ma ruꞌ

nisyudoo.
Cyup bañ dañ

Orzeꞌ bzaaca̱ tub bañ dañ bruu ma lo
nisyudoo yad ma. Orzeꞌma zeꞌ ricy cup ma
gagy too ma. Nunu ricy cup ma tii nguaz
ma. Orzeꞌ lo tub ga nguaz ma ri tub ga
coron. Nunu laab de too ma zeꞌ taꞌ de nu la
nu za contr ni Ñgyoozh. 2Orzeꞌ bañ dañ nu
bzaaca̱ zeꞌ rabee ma gal nu rabee tub biidz.
Zeꞌ gyiꞌ ma gal nu na gyiꞌ os nañ. Nunu ruꞌ
ma gal nu na ruꞌ bishtoo na. Orzeꞌ low dañ
zeꞌ bicy ma nu gac gyicy bañ dañ zeꞌ la ziꞌl
coz nu cyiiñmanugyicyma. Nunubriicma
yashily nu riib ic ma, ni bañ dañ zeꞌ. Nunu
briic ma rishbeey nu gyub ic ma zeꞌ. 3Orzeꞌ
lo gagy too bañ dañ zeꞌ, rlyu nu gud güiiñ,
tub lo güii nu gyicy ñi nu gatma. Tees zeꞌ nu
gud güii zeꞌ ni ma mnit. Orzeꞌ dela mbecy
nu yuꞌ gyishlombecy za nu ic dey. Orzeꞌ za
ca dey ich bañ dañ zeꞌ. 4Orzeꞌ dela mbecy
briib zily dey low dañ zeꞌ, gun ma zeꞌ briic
ma rishbeey ni bañ dañ zeꞌ nu gyub ic ma.
Nununiꞌ ziꞌl briib zily deybañdañzeꞌ. Orzeꞌ
na dey:
―¿Cyu ñuu lily na gal nu na bañ dañ ii?

¿Cyu gagye nu chucoo numa re? ―na dey.

5Orzeꞌ low dañ zeꞌ bzaan ma nu rnii bañ
dañ zeꞌ riidz leꞌ gal nu riidz nu za contr
ni Ñgyoozh. Nunu briic ma rishbeey nu
gyub ic ma cyuu zub cyup beey. 6 Orzeꞌ
ni bicy ma. Mnii ma riidz nu za contr ni
Ñgyoozh. Mnii zi ma ni Ñgyoozh, nunu mnii
zi ma ni yuꞌ wedz nim, nunu mnii zi ma ni
de anc nu yuꞌ gyibaa. 7 Nunu niꞌ ziꞌl low
zeꞌ bzaan ma nu gyicy ma gyel yuu nu de
mbecy ni Ñgyoozh gashtal gyicy la ma gan.
Orzeꞌbriicaꞌmarishbeeynugyub icmadela
nez mbecy, de mbecy nu yuꞌ dela gyedz, de
mbecy nu rnii de lo la riidz, nunu dembecy
ni dela nasyoong. 8 Orzeꞌ dela mbecy nu
yuꞌ gyishlombecy briib zily dey bañ dañ zeꞌ.
Nomaas nil nese anzir nu saꞌ lagy Ñgyoozh
gyishlombecy, bi ca nu la de mbecy lo libr
ni mbecy nu gruu mbañ. Orzeꞌ de yu zeꞌ
wanriib zily dey ma. De yu zeꞌ yu nu ca nu
la lo libr nu ricy cup biñ nu nac Shily nu gut
zeꞌ, de yu zeꞌwanriib zily deyma.

9 Orzeꞌ benu mbecy zub gyidag yu, orzeꞌ
rlagy ñi nu zuub gyidag yu. 10 Zeꞌ benu tub
mbecy ca lo cuen niy nu chay pres, orzeꞌ
segur la chay. Zeꞌ de yu nu ca lo cuen nu gat
numandzicy, segur la gat dey numandzicy.
Ndeꞌ nu de mbecy ni Ñgyoozh rlagy ñi nu
gyicy cup dey pase̱z nunu rlagy ñi nu gyicy
cup dey consuel lom.

11 Orzeꞌ gazeꞌ nu bzaaca̱ tuubaꞌ bañ dañ.
Briib ma lo yu yad ma. Orzeꞌ ma zeꞌ zub
cyup nguaz ma. Nañ gal nu na nguaz
shily. Orzeꞌ mnii ma gal nu rnii low dañ
zeꞌ. 12Orzeꞌ bañ dañ cyup zeꞌ bicyma riiñ ni
bañ dañ loga la zeꞌ. Gun laabaꞌ rishbeey nu
ricy cup bañ loga zeꞌ nu gyub ic ma mbecy,
niꞌ ziꞌl laabaꞌ rishbeey zeꞌ ricy cup bañ cyup
zeꞌ. Orzeꞌ bicy ma nu briib zily dela mbecy
nu yuꞌ gyishlombecy bañ loga zeꞌ, bañcyug
nu guud güii nu rlyu nu gat la. Zeꞌ mnit
ni ma. 13 Niꞌ ziꞌl bañ cyup zeꞌ bicy ma zañ
nusuriidz. Lo rgüii la de mbecy bicy ma nu
bruu gyi gal baa bet ñi lo yu. 14Orzeꞌ guud
rishbeey nu gyicy ma nusuriidz laab zeꞌ nu
zubañ loga la zeꞌ. Orzeꞌnunacnusuriidznu
bicyma zeꞌ, orzeꞌ bicyma gan bguumadela
mbecy nu yuꞌ gyishlombecy. Orzeꞌ laab ma
mnii ma lo dela mbecy nu zaa dey tub nab
bañ loga zeꞌ, bañ nu gud güii nu mandzicy
zeꞌ, tees gabee mbañ ma. 15Orzeꞌ bañ cyup
zeꞌ guud mod ni ma nu gyicy ma nu cui
mbañ nab bañ loga zeꞌ, gun orzeꞌ nab zeꞌ
gniiñ, nunu gyicy ñi nu gat de mbecy, de yu
nuwariib zily ñi. 16Orzeꞌma zeꞌ bicyma nu
delambecy ca beey cyugay gal nu yaa beey.
Mas yu gyidz, mas yu lily, mas yu guaniꞌñ,
mas mbecy zi, mas moz, o mas patro ̱o ̱, tees
dela dey ca beey dey. 17Ni tub lambecywac
ziy, ni wac cut yu coz niy benu sac beey zeꞌ
cuerp niy. Zeꞌ beey zeꞌ, ndeꞌ nu la bañ dañ
zeꞌ, o numbr nu yaruuñ nu la ma. 18Orzeꞌ

rlagy ñi mbecy nu siñ too par nu gyet lag
yu cuen de nu nii. Gun yu nu gyet lag cuen
gac gyicy yu nu gyet lag yu cuen lac yaruu
numbr ni bañ dañ zeꞌ. Gun numbr zeꞌ, ndeꞌ
yaruuñ nu la tub mbecy. Nunu numbr zeꞌ,
ndeꞌ shuup gaynal zub gayon zub shuup.

14
Tubgaynal zub cyuu zub tapmiilymbecy

rul dey
1Gazeꞌ nu bgüii̱ ̱. Orzeꞌ bzaaca̱ biñ nu nac

Shily zum too tub bicy nu la Sión. Orzeꞌ yuꞌ
tub gaynal zub cyuu zub tap miily mbecy
yuꞌ dey nuy mi. Orzeꞌ cyuga de yu zeꞌ bi
ca nu lam gal nu nu la Ñgyoozh. 2 Gazeꞌ nu
güeña̱nu zaab tiꞌ rnii gal gyibaa. Orzeꞌ rzigy
gal nu rzigy zeꞌ nu yet sheñ nis. Nunu rzigy
gal nu rnii guzii. Zaab tiꞌ zeꞌ gal nu zaab tiꞌ
nu rshet dey lo zañ beeñ nu la arpa. 3Orzeꞌ
tubgaynal zubcyuuzub tapmiilymbecyzeꞌ
rul dey yuꞌy zeꞌ nu zu yashily zeꞌ nu riib ic
Ñgyoozh, nu lo de tap mbecy mbañ zeꞌ, gal
nu lo de yu bel zeꞌ. Orzeꞌ ni tub la mbecy
wagac dey cant zeꞌ. Nomaas tub gaynal zub
cyuu zub tapmiilymbecy zeꞌ, de yunubruu
mbañ lat de mbecy gyishlombecy, de yu zeꞌ
guc yu cant zeꞌ. 4Orzeꞌ de yu zeꞌ mbecy nu
wangalbiñmñaa. Nacdeymbecyyon. Orzeꞌ
zacadey ichbiñnunacShily zeꞌ caziꞌl zeꞌnu
cham. Orzeꞌ bruu mbañ dey lat de mbecy
gyishlombecy, nunu nac deymbecy loga nu
byash Ñgyoozh, gal nu biñ nu nac Shily zeꞌ.
5Nunu rila wanguu dey. Nunu sac la falt ni
dey.

De chon anc
6Gazeꞌ nu bzaaca̱ tub anc nu gya tonaꞌ la

zaab yu baa. Orzeꞌ yu zeꞌ rded nuy riidz
nu rila walazh nu rnii lac mod gruu mbañ
mbecy. Orzeꞌ pshaal yu riidz zeꞌ lo dela
mbecy gyishlombecy. Gush lañ mbecy nu
bruu dela nasyoong, mbecy nu bruu de lo
la nez, mbecy nu rnii de lo la riidz, mbecy
nu bruu de ga la gyedz. Lo de yu zeꞌ pshaal
anc zeꞌ de riidz zeꞌ. 7Orzeꞌ ye lamniiy. Orzeꞌ
nay:
―Pca lagy der lo Ñgyoozh nunu byabic

der gyel mbecy nim. Gun na bi pshuub or
nu gri beem ni de mbecy. Orzeꞌ briib zily
der mi zeꞌ, biñ nu psaꞌ lagy gyibaa, gal nu
gyishlombecy, gal nu nisyudoo, gal nu dela
zeꞌ nu driib nis―nay.

8 Orzeꞌ yad tuubaꞌ anc. Yu zeꞌ anc cyup.
Orzeꞌ gua cay ich anc loga zeꞌ. Orzeꞌ ye la
mniiy. Orzeꞌ nay:
―Byagash zu gyedz Babilonia, tub gyedz

nu dzi gya bzu, gun gyedz zeꞌ, ndeꞌ nañ gal
nu na tub biñmñaanu bicy nu rzugymbecy
dela gyedz nu ñup nim. Zeꞌ ñup zeꞌ, ndeꞌ
yaruuñ gyel che ̱ꞌ nim―nay.

9Gazeꞌ nu yad tuubaꞌ anc. Yu zeꞌ yu chon.
Orzeꞌ yu zeꞌ gua cay ich yu cyup zeꞌ. Orzeꞌ ye
la mniiy. Orzeꞌ nay:
―Orzeꞌ cyu ziꞌl mbecy nu griib zily bañ

dañ zeꞌ nu nab ma, nunu cyu ziꞌl mbecy nu
ricy cup beey ni ma cyugay o yaay, 10 orzeꞌ
yu zeꞌ gzuub ruꞌy taz ñup nu cuic Ñgyoozh.
Zeꞌ ñup zeꞌ, ndeꞌ cashtig nu cuic gyel lam ni
dey. Ndeꞌ yuꞌñ nañ taz nu gzuub ruꞌ dey.
Orzeꞌ dela de mbecy nu zuub ruꞌ taz zeꞌ,
gzac zi dey nu gyi gal nu asufre lo la de anc
ni Ñgyoozh. Nunu lo biñ nu nac Shily zeꞌ
wayeca lañ nu zac zi dey. 11 Orzeꞌ dzeeñ
nu grib lo gyi nu gzac zi de yu zeꞌ, gyes
nañ ñi tub la. Nunu wadaꞌ nu gyag lagy de
mbecy nu griib zily bañ dañ zeꞌ nu nab ma.
Wadaꞌ nu gyag lagy de yu nu ca beey nu
yaruuñ nu la ma. 12Orzeꞌ dela de mbecy ni
Ñgyoozh rlagy ñi nu gyicy cup dey pase̱z. De
yu nu rzuub gyidag nim, de yu nu ricy paa
ni Jesuuz, dela dey rlagy ñinu gyicy cup dey
pase̱z―nay.

13Orzeꞌ gazeꞌ nu güeña̱ nu zaab tiꞌ nu rnii
gal gyibaa. Orzeꞌ rniiñ:
―Pcaa nu nii: “Dzi ni de mbecy benu nac

yumbecy ni Ñgyoozh ornu gat yu par lo.” Ni
pcaa.
Gazeꞌ nu mnii Espiriit Yon ni Ñgyoozh.

Orzeꞌ nam:
―Laab, gun gad nu zu lagy dey, nunu gya

nu dey gyel nap ni de coz nu bicy yu―nam.
Cosech ni gyishlombecy

14 Orzeꞌ gazeꞌ nu bgüii̱ ̱ par baa. Orzeꞌ
bzaaca̱ tub za cacy. Orzeꞌ too za zeꞌ zu
Jesuuz. Rabeem gal nu rabee tub yu gyeey.
Zeꞌ toomri tub coronor. Zuyaamtubos riꞌñ.
15Gazeꞌ nu bruu tuubaꞌ anc nañ yuꞌwedz ni
Ñgyoozh. Orzeꞌ ye lamnii nuy Jesuuz, biñ nu
zu too za zeꞌ. Orzeꞌ nay:
―Bicy riiñ nu os nir. Pteꞌ cosech, gun

bi guc niñ. Cosech ni gyishlombecy ii bi
pshuub dzi niñ―nay.

16Orzeꞌ Jesuuz, biñ nu zu too za zeꞌ bduꞌ
ted mi os nim lo yu. Orzeꞌ pteꞌm cosech nu
yuꞌ gyishlombecy ii.

17Gazeꞌ nu bruu tuubaꞌ anc nañ yuꞌwedz
ni Ñgyoozh nu zub gyibaa. Nunu niꞌ ziꞌl yu
zeꞌ zu yaay tub os riꞌñ. 18Gazeꞌ nu bruu tub
anc lo cuug, yu nu riib ic gyi. Orzeꞌ ye la
mniiy ornu bredz yu anc nu zu yaa os riꞌñ
zeꞌ. Orzeꞌ nay:
―Bicy riiñ nu os nir. Orzeꞌ pcyug de

ic urbyay nu zaab dela zeꞌ nu nash gy-
ishlombecy, gun na bi guuñ―nay.

19Gazeꞌ nu anc zeꞌ bduꞌ ted yu os niy lo yu
nu shiꞌñ yu de urbyay. Gazeꞌnu pshet lag yu
urbyay zeꞌ nañ tub zo nu dushi ̱i̱ñ. Orzeꞌ zo
zeꞌ, ndeꞌ yaruuñ cashtig ni Ñgyoozh. 20Orzeꞌ
zet ruꞌ gyedz bdushi ̱i̱ urbyay zeꞌ nañ zo zeꞌ.
Orzeꞌ bruu reñ nañ zo zeꞌ. Orzeꞌ byac ñi

tub gyoow. Yuꞌ chon gaynal miily metr nu
tuñ nu yaañ. Zeꞌ nu gyi nu ri reñ zeꞌ, ndeꞌ
pshuub ñi gal fren la ni cuay.

15
De anc nu briic gagy cashtig: laab ndeꞌ la

cashtig blazh
1 Orzeꞌ gazeꞌ nu bzaaca̱ tub muesht baa.

Coz ily tonaꞌ la guc, nunu tonaꞌ la za du ica ̱.
Orzeꞌ zu gagy anc. Nunu zu gagyaꞌ cashtig.
Laab ndeꞌ la cashtig blazh, gun laab ndeꞌ la
nu blazh pchaꞌ ic Ñgyoozh.

2Gazeꞌ nu bzaaca̱ tub coz nu rlyu nu nac
ñii nisyudoo guan guꞌ can ñii nu gyi. Nunu
bzaaca̱ nu ruꞌ nisyudoo zeꞌ yuꞌ dembecy nu
bicy gan. Wanriib zily dey bañ dañ zeꞌ. Ni
wanriib zily dey nab ma. Ni wanca numbr
ni ma cyuga dey. Numbr zeꞌ, ndeꞌ yaruuñ
nu la ma. Nunu zu yaa dey tub lo beeñ nu
la arpa nu briic Ñgyoozh ni dey. 3 Orzeꞌ de
yu zeꞌ biil dey cant niMoisees, yu nu bicy de
coz nu mnii Ñgyoozh. Nunu biil dey cant ni
biñ nu nac Shily zeꞌ. Orzeꞌ rul dey:
Ñgyoozh Shuaan de ̱, biñ nu gac gyicy dela

coz,
tonaꞌ la coz ily ricy through.
Za du la ic de ̱ nu nac ñii.
Ru nac ru rey ni dela nasyoong.
Delamodnu ricy ru ricy ru tubmodnu seꞌñ,
nunu ricy ru tubmod nu rishli.
4 Shuaan de̱, dela mbecy rdzib dey lor.
Dela mbecy gyabic dey gyel mbecy nir.
Tub zi la ru nac ru biñ yon.
Orzeꞌmbecy nu gruu dela gyedz gruꞌña dey

lor nu griib zily dey ru,
gun orzeꞌ delambecy zac dey de coz nap nu

ricy ru.
Ni mod biil de mbecy zeꞌ.

5 Na ornu blazh de nu ndeꞌ, orzeꞌ bgüii̱ ̱.
Orzeꞌ bzaaca̱ nu byaal lugaar yon ni yuꞌ
wedzniÑgyoozh, laab lugaar zeꞌnuri choow
trat nubicyminudembecy. 6Orzeꞌ zeꞌbruu
gagy anc, yad nu dey gagy cashtig. Orzeꞌ
de anc zeꞌ zu dey tub negy cacy nu la lino.
Tonaꞌ la ryal ñi. Zeꞌ ri sinch or lyush yu.
7Orzeꞌ brusu tub mbecy laab lat tap mbecy
mbañ nu psaꞌ lagy Ñgyoozh zeꞌ. Orzeꞌ briic
yu gagy gyaꞌn ni de anc zeꞌ. Zeꞌ nañ gyaꞌn
zeꞌ yuꞌ cashtig ily ni Ñgyoozh, biñ nu rcyiiñ
tub la. 8Lugaar yonni yuꞌwedz, dza laa nañ
ñi yuꞌ dzeeñ nu bruu lo gyel lily ni Ñgyoozh,
gal nu lo fers nim. Orzeꞌ ni tub la mbecy
wangac chuꞌy nañ yuꞌ zeꞌ gashtal byaꞌ lo la
gagy cashtig nu za nu gagy anc zeꞌ.

16
Taz ni cashtig ni Ñgyoozh

1 Orzeꞌ gazeꞌ nu güeña̱ nu zaab tiꞌ mbecy
rniiy lo gagy de anc zeꞌ. Mniiy gal nañ

lugaar yon ni yuꞌ wedz ni Ñgyoozh. Orzeꞌ
nay:
―Gua der gua shur nis nu yuꞌ nañ gagy

taz ni cashtig ni Ñgyoozh dutuub la gy-
ishlombecy―nay.

2Gazeꞌ nu anc loga la gua shuy nis nu yuꞌ
nañ taz niy. Orzeꞌ briib gyedz shiñ na cuerp
ni de mbecy nu ca beey ni bañ dañ zeꞌ, de
yu nu briib zily nab ma. Orzeꞌ tonaꞌ la rac
cuerp ni dey.

3Orzeꞌ gazeꞌ nu anc cyup gua shuy nis nu
yuꞌ nañ taz niy lo nisyudoo. Orzeꞌ nis zeꞌ
byacñi reñgalnunareñmbecynubiit losaꞌ.
Orzeꞌ dela bañcyug nu yuꞌ lo nisyudoo gut
ma.

4 Gazeꞌ nu anc chon gua shuy nis nu yuꞌ
nañ taz niy lo de gyoow, gal nu de zeꞌ nu
driib nis. Orzeꞌdenis zeꞌbyac ñi reñ. 5Gazeꞌ
nu güeña̱ nu rnii anc nu riib ic de nis. Orzeꞌ
nay:
―Ñgyoozh, ru nac ru biñ Yon. Nac ru

biñ nu guc gulas, nunu nac ru biñ nu nac
na. Orzeꞌ de cashtig nu bzeed ru, ndeꞌ seꞌñ.
6 Gun de mbecy gyishlombecy bicy dey nu
pshu reñ de mbecy nir, gal nu reñ de yu nu
mnii por cuen nir. Ndeꞌ nu na, ru, briic ru
reñ goꞌ dey. ¡Ndeꞌ cashtig nu yad ñi nu gad
ni dey! ―nay.

7Orzeꞌ gazeꞌ nu güeña̱ nu zaab tiꞌ rnii gal
lo cuug. Orzeꞌna: ―Ñgyoozh, Shuaande ̱, biñ
nu gac gyicy dela coz, de cashtig nu cuic ru,
ndeꞌ laab ñi, nunu ndeꞌ coz nu seꞌñ―nay.

8 Orzeꞌ gazeꞌ nu anc tap gua shuy nis nu
yuꞌ nañ taz niy lo doo güidz. Orzeꞌ briic ñi
fers ni doo, gun orzeꞌ ba pchuuñ de mbecy.
9Orzeꞌ dela mbecy tonaꞌ la bdzuu dey. Tees
wanneꞌ dey de cyi nu ricy yu. Ni wangyabic
dey gyel mbecy ni Ñgyoozh. Sinu brugyiꞌ nu
rnii zi dey nim, gunmi zeꞌ biñ nu riib ic dela
cashtig zeꞌ.

10 Orzeꞌ anc gay gua shuy nis nu yuꞌ nañ
taz niy lo yashily zeꞌ nu riib ic bañ dañ zeꞌ.
Orzeꞌ bet cow dela lugaar nu riib ic ma.
Orzeꞌdembecybducuaꞌdey lyudzyuparnu
tonaꞌ la shiñ rzac dey. 11Tees wancheca dey
nu shiñ ricy yu, sinumnii zi dey ni Ñgyoozh,
biñ nu zub gyibaa, nu nac de lugaar zeꞌ nu
dzi rac ni dey gal nu nu nac de gyedz nu taꞌ
cuerp ni dey.

12Gazeꞌ nu anc shup gua shuy nis nu yuꞌ
nañ taz niy lo tub gyoow ily nu la gyoow
Eufrates. Orzeꞌ bigy ñi, gun orzeꞌ gad tub
nez par nu ded de rey nu gruu gashtal zeꞌ
nu driib doo.

13 Orzeꞌ bzaaca̱ chon nuras. Na dey gal
nu na bigy. Orzeꞌ bruu dey ruꞌ low dañ zeꞌ,
gal nu ruꞌ bañ dañ zeꞌ, gal nu ruꞌ mbecy
fals nu rnii por cuen ni Ñgyoozh. 14 Orzeꞌ
de yu zeꞌ nac yu espiriit ni nuras nu ricy
nusuriidz. Orzeꞌ de nuras zeꞌ gush nez yu

zay lo de rey ni gyishlombecy, gun orzeꞌ gy-
icy tublaazh yu de rey zeꞌ, gun orzeꞌ chucoo
dey nu Ñgyoozh, biñ nu gac gyicy dela coz,
ornu shuub dzi nu chuꞌm gyel yuu. 15Orzeꞌ
nam:
―Bzuub gyidag der. Ya̱ sij la ruꞌña̱ gal nu

ryiid tub gubaan. Dzi ni mbecy nu zu ga
lagynunudzi nimbecynu ricy cuidad shab,
gun orzeꞌ cueꞌ nu yagy yu chesay nu gzac
mbecy nu toꞌ lo nay―nam.

16Orzeꞌ de nuras zeꞌ bicy tublaazh dey de
rey zeꞌ tub lugaar nu laArmagedónbenunu
riidz hebreo.

17 Orzeꞌ gazeꞌ nu anc gagy gua shuy nis
nu yuꞌ nañ taz niy lo bi. Orzeꞌ ye la mnii
mbecy gal lo yashily nu zubnañ yuꞌwedzni
Ñgyoozh gyibaa, lo yashily zeꞌ nu riib ic mi.
Orzeꞌ nay:
―¡Bi byaꞌ loñ! ―nay.
18Gazeꞌ nu bzu gyi ni guzii. Nunu guc zu

redz. Nunu mnii guzii. Nunu briib duru.
Nununesenupsaꞌ lagyÑgyoozhmbecynigul
griib duru ily gal nu briib ñi na. Tonaꞌ la coz
ily bicy ñi. 19Orzeꞌ gyedz lily byac chon laꞌñ.
Nunu de gyedz nu yuꞌ dela nasyoong mnit
loñ. Orzeꞌ Ñgyoozh byezaꞌ lagy mi gyedz
Babilonia. Orzeꞌ bzuubmi taz ñup ruꞌñ. Ñup
zeꞌ, ndeꞌ cashtig nim. 20 Orzeꞌ mnit dela
yu nu yuꞌ lo nisyudoo. Nunu mnit dela de
bicy. 21 Orzeꞌ bruu gyey gye baa bet ñi too
de mbecy. Tonaꞌ la zily ñi. Yuꞌñmas gashtal
cyuu cyil tub gañ. Orzeꞌmnii zi dembecy ni
Ñgyoozh nu nac cashtig ni gyey gye zeꞌ, gun
ndeꞌ tonaꞌ la cashtig ily.

17
Biñ congal zub lo

1Orzeꞌ gazeꞌ nu brusu tub anc lat gagy de
yu nu nuu taz zeꞌ. Orzeꞌ biid niiy lo ̱. Orzeꞌ
nay:
―Da, gun lyu ̱u̱ lor cashtig nu gad ni biñ

congal zub lo. Biñ congal zeꞌ, ndeꞌ tub gyedz
nu ri garee ruꞌ nis sheñ. 2De rey nu yuꞌ gy-
ishlombecybicydey gyel che ̱ꞌnuymi. Nunu
dela mbecy nu yuꞌ gyishlombecy rzugy dey
nu ñup nim. Zeꞌ ñup nim, ndeꞌ yaruuñ gyel
che ̱ꞌ ―na anc zeꞌ.

3 Gazeꞌ nu mnii pcaal lo̱ nu nac Espiriit
Yon ni Ñgyoozh nu gua nu anc zeꞌ ya̱ tub
lugaar ub zi. Orzeꞌ bzaaca̱ tub biñmñaa riib
mi ich tub bañcyug dañ, tub bañ coloor ña.
Orzeꞌ dutuub la ichma taꞌ riidz a ̱ꞌ nap, riidz
nu za contr ni Ñgyoozh. Nunu zub gagy too
ma. Nunu zub tii nguaz ma. 4 Zeꞌ biñ mñaa
zeꞌ zum negy bizat. Nunu zu gaꞌm negy ña.
Nunu dutuub la cuerp nim bdudii nu or, nu
gyitaꞌ nu dzi ñgyup sac, nu urndub nu dzi
ñgyup sac. Zeꞌ zu yaam tub taz or. Dza laa
nañ ñi yuꞌ coz bag nu coz a̱ꞌ nap nu bruu
lo gyel che̱ꞌ nim. 5 Zeꞌ cyugam ca tub nu la.

Tiily cañ. Orzeꞌ nu la zeꞌ, ndeꞌ Babilonia. Mi
zeꞌ tub gyedz nu gya zu, tub gyedz nu nac
ñaa dela biñ congal gal nu dela coz a̱ꞌ nap
nu yuꞌ gyishlombecy. Ndeꞌ nu lam. 6Orzeꞌ
bzaaca̱ biñ mñaa zeꞌ rzugy mi nu nac nu
goꞌm reñ de mbecy ni Ñgyoozh, gal nu reñ
de mbecy nu gut nu nac Jesuuz. Na ornu
bzaaca̱ ndeꞌ, tonaꞌ la za du ica ̱.

7Orzeꞌ na anc zeꞌ rab yu ya ̱:
―¿Lagu dzi za nu ic ru? Ya̱ ne̱e̱ lor lac

yaruu biñmñaa re gal nu lac yaruu bañ dañ
nu riib mi ich zeꞌ, bañ nu zub gagy too gal
nu tii nguaz. 8Bañ dañ nu bzaac ru, ma zeꞌ
gulas mbañma, tees na sacaꞌma. Tees sñuu
ga grib ma gabily. Orzeꞌ gazeꞌ nu cha ma
gat ma tub tir ziꞌl. Na yuꞌ mbecy nu sac nu
la dey lo libr, zeꞌ nu taꞌ nu la de mbecy nu
gruu mbañ nese anzir nu saꞌ lagy Ñgyoozh
gyishlombecy. Orzeꞌ de yu zeꞌ güii dey lo
bañ dañ zeꞌ. Orzeꞌ tonaꞌ la cha nu ic dey.
Gulas ma zeꞌ mbañ ma. Na sacaꞌ ma. Tees
gruu zacma tuubaꞌ tir.

9 ’Nii tub coz nu rlagy ñi nu grush na
shcab. Gagy too ma, ndeꞌ yaruuñ gagy bicy,
zeꞌ nu zub biñ mñaa zeꞌ. Nunu yaruu gaꞌñ
lo gagy too ma, ndeꞌ gagy rey. 10 Orzeꞌ lo
gagy de rey zeꞌ, gaay dey bi gut yu. Zeꞌ tub
yu gabee riib ic yu. Zeꞌ tuubaꞌy gabee nigul
cyiid yu. Na ornu cyid yu, wacyiiñ yu tuñ.
11 Zeꞌ bañ dañ, bañ nu gulas mbañ zeꞌ, zeꞌ
na sacaꞌ ma, laab ma zeꞌ nac ma rey shuñ
mas bruuma laab lo gagy rey zeꞌ. Tees orzeꞌ
despuees, orzeꞌ gat ma tub tir ziꞌl.

12 ’Na lo tii nguaz ma, ndeꞌ yaruuñ tii rey.
De yu zeꞌ nigul zub gyiꞌ nu gyub ic yu. Tees
gad rishbeey ni dey nu gyub ic yu tub or
ziꞌl tublaazh la nu bañ dañ zeꞌ. 13Orzeꞌ tub
ziꞌl shcab bicy dey zaꞌ tii lay. Orzeꞌ fers nu
ricy cupdey, nu rishbeeynu ricy cupdeynu
gyub ic yu, de nu ndeꞌ cuic dey ni bañ dañ
zeꞌ. 14Orzeꞌdereyzeꞌ chucooynubiñnunac
Shily zeꞌ. Tees biñ nu nac Shily zeꞌ gyicy mi
gan de rey zeꞌ. Nunu de yu nu bi bzu chu
Ñgyoozh, de yu nu ricy paa nim nac nu dey
mi. Gunmi zeꞌ nac mi Shuaan de yu nu nac
shuaan, nununacmi reynideyununac rey
―na anc zeꞌ.

15Orzeꞌ na gaꞌ anc zeꞌ:
―Nis nu bzaac ru zeꞌ nu bzu biñ mñaa

lo zeꞌ, ndeꞌ yaruuñ mbecy dela nasyoong,
mbecy dela gyedz, mbecy de lo la nez,
mbecy nu rnii de lo la riidz. 16 Orzeꞌ de
mbecy nu nac tii nguaz zeꞌ, gal nu bañ dañ
zeꞌ gazi lagy dey lo biñ congal zeꞌ. Orzeꞌ
co dey dela coz nu ricy cup mi. Orzeꞌ gyid
yaagy lam chesum. Orzeꞌ gow dey beel mi,
nunu chuu dey mi nu gyi. 17 Gun Ñgyoozh
bicy mi nu mnii too dey nu gyicy yu coz nu
rlagy mi. Ndeꞌ nu bicy dey tub ziꞌl shcab,
nunu briic dey rishbeey nu gyub ic bañ dañ
zeꞌ. Ni bicy dey gal gyuꞌ la niñ gal nu mnii

Ñgyoozh. 18Orzeꞌ biñ mñaa nu bzaac ru zeꞌ,
mi zeꞌ yaruum gyedz ily nu riib ic dela rey
ni gyishlombecy―na anc zeꞌ.

18
Gyagash zu gyedz Babilonia

1Na ornu bded ni de nu ndeꞌ na, gazeꞌ nu
bzaaca̱ tuubaꞌancbruuygyibaabet yu. Ricy
cup yu rishbeey nu gyicy yu zañ coz. Zeꞌ
par nu tonaꞌ la ryal rabee, orzeꞌ bzu la yaa
dutuub la gyishlombecy. 2Orzeꞌ ye la brish
tiy. Orzeꞌ nay:
―Gyedz Babilonia gulas dzi gya bzuñ. Zeꞌ

na byagash zuñ. Na zigy nuras guchuꞌy lu-
gaar zeꞌ. Byac ñi teez chigyiñ a ̱ꞌnap, chigyiñ
nu gyiñ lagy na lo. 3 Gyedz zeꞌ, ndeꞌ nañ
gal nu na tub biñ mñaa. Orzeꞌ dela mbecy
rzugy dey nu nac ñup nim. Orzeꞌ ñup zeꞌ,
ndeꞌ yaruuñ bis ni gyel che ̱ꞌ. Nunu de rey
nu yuꞌ gyishlombecy bicy dey gyel che̱ꞌ nu
biñ mñaa zeꞌ. Nunu de yu nu ricy dalje ̱z
byaguaniꞌñ dey nu nac nu bicy shaadmi de
gusht a̱ꞌ nap nim.

4 Orzeꞌ güeña̱ nu zaab tiꞌ tuubaꞌ mbecy
rniiy gal gyibaa. Orzeꞌ nam:
―De ru mbecy ne ̱, bruu der lo biñ mñaa

nu nac gyedz zeꞌ, gun orzeꞌ cueꞌ nu gyicy
der de cyi nu ricy mi, nunu cueꞌ nu zac der
lo cashtig nu dugyim. 5Gun bi byañ cyi nu
ricy mi gashtal gyibaa bi pshuub ñi. Nunu
Ñgyoozh ca ic mi de coz a̱ꞌ nap nu ricy biñ
mñaa zeꞌ. 6 Orzeꞌ gyicy nu der mi dub gal
mod nu bicy num de ru. Nunu de coz nu
bicy num mbecy, ndeꞌ cyup tant gyabic der
nim. Cuic der cyup tant ñup nu fert zir
goꞌm gazeꞌ ñup nu briic mi goꞌ der. 7 Gyicy
der nu gzac zim, nunu gyicy shnim dub gal
mod nu bicy leꞌm, nunu dub gal mod nu
bicy mi gusht. Gun rniim nañ lardoom: “Ii
zuba ̱ na gal nu na tub rey. Ya̱ walab byud
naca̱. Nunu rilawayicya̱ sentiir”, rniimnañ
lardoom. 8 Nu nac nu ni rniim, orzeꞌ dela
cashtig nu yad goñ toomnañ tub dzi ziꞌl. Zeꞌ
cashtig nu gad nim, ndeꞌ nu gat mi, nu gzac
zim, nunu nu gyan mi. Nunu ca gyim, gun
Ñgyoozh Shuaan den, biñ nu gri bee nim,mi
zeꞌ tonaꞌ la fert mi. ―Ni mnii riidz nu zaab
tiꞌ gal gyibaa.

9Orzeꞌ de rey nu yuꞌ gyishlombecy, de yu
nu bicy gyel che̱ꞌ nu biñ mñaa zeꞌ, de yu nu
bicy gusht nu mi zeꞌ, orzeꞌ de yu zeꞌ tonaꞌ la
gundeynunu tonaꞌ la gyicy dey sentiir ornu
zac dey nu grib dzeeñ nu ca gyim. 10Orzeꞌ
zet chechuꞌ dey nu dzib yu lo cashtig nu
dugyim. Orzeꞌ nii dey gab yum:
―¡Dzi ga coz ily! ¡Lashta ru, gyedz Babilo-

nia! Ru tub gyedz nu dzi gya bzu. Nunu
tonaꞌ la fert ru. Tees nañ tub or ziꞌl, orzeꞌ
bruꞌña cashtig lor―nii dey.

11 Orzeꞌ niꞌ ziꞌl de mbecy nu bicy dalje ̱z
gyishlombecy ii gun dey, nunu gyicy dey

sentiir nu nac mi. Wadaꞌ cyu nu gzi suu
dey. 12 Wasaꞌyaꞌ or ni dey. Wasaꞌyaꞌ plat
ni dey. Wasaꞌyaꞌ gyiib nu ñgyup sac ni dey.
Wasaꞌyaꞌurndubnudzi ñgyup sac. Wasaꞌyaꞌ
negy lino. Wasaꞌyaꞌnegy sed. Wasaꞌyaꞌnegy
ña, nu negy bizat. Wasaꞌyaꞌ yala nu zguul
tiꞌ. Wasaꞌyaꞌ coz nu byaa nu lay grambesht.
Wasaꞌyaꞌ yala ñgyup. Wasaꞌyaꞌ gyiib cach.
Wasaꞌyaꞌ gyiib cacy. Wasaꞌyaꞌ gyitaꞌmármol.
13 Wasaꞌyaꞌ canel, ni coz zguul, ni yaal,
ni mirra, ni nis zguul. Wasaꞌyaꞌ ñup.
Wasaꞌyaꞌ asecy. Wasaꞌyaꞌ arin. Wasaꞌyaꞌ
trig. Wasaꞌyaꞌ chigud, ni shily, ni cuay.
Wasaꞌyaꞌ caret ni ma. Wasaꞌyaꞌ moz por
fers la. Ni Wasaꞌyaꞌ mbecy. Orzeꞌ dela ndeꞌ
Wasaꞌyaꞌ ni de yu nu ricy dalje̱z zeꞌ. 14Gazeꞌ
nu nii de mbecy nu ricy dalje ̱z gab yu biñ
mñaa zeꞌ:
―Dela coznungulagydernugadnir, dela

ndeꞌ mnit loñ. Nunu mnit lo gaꞌ dela gyel
nap nir, gal nu de coz nu cyit na nir ―na
dey.

15Orzeꞌ dembecy nu ricy dalje ̱z, de yu nu
byaguaniꞌñnunac riiñnubicydey lat gyedz
zeꞌ, de yu zeꞌ zet guchuꞌ dey nu rdzib yu lo
cashtig nu guud nim. Nunu ruun dey nunu
ricy dey sentiir. 16Orzeꞌ na dey:
―¡Dzi ga coz ily! ¡Lashta gyedz lily re!

Gulas nañ gal nu na tub biñ mñaa nu bzu
negy cyit na. Bzum negy lino. Nunu bzum
negy coloor bizat nu coloor ña. Nunu bdiim
ub mi nu or, nu gyitaꞌ nu dzi ñgyup sac, nu
urndub nu dzi ñgyup sac. 17Tees nañ tub or
ziꞌl mnit lo dela gyel nap nim―na dey.
Orzeꞌ zet guchuꞌ gaꞌ de yu nu riib ic nañ

barc, gal nu de yu nu rded nañ ñi, gal nu
de yu nu ricy riiñ nañ barc zeꞌ, gal nu dela
deꞌ zir mbecy nu ricy gan tiñ lo nisyudoo.
18 Orzeꞌ gzac dey nu grib dzeeñ nu ca gyi
gyedz zeꞌ. Orzeꞌ cush ti dey. Orzeꞌ nii dey:
―Warusuu gaꞌ tuubaꞌ gyedz nu na gal nu

na gyedz lily ii―nii dey.
19Orzeꞌ coo dey yu gyedz tooy par nu nac

nu gyicy dey sentiir. Orzeꞌ gun dey nu gyicy
yu sentiir. Orzeꞌ nii dey:
―¡Dzi ga coz ily! ¡Lashta gyedz lily re! Nu

nac gyel napni gyedz re, delambecynu ricy
cup barc nu zaab lo nisyudoo byaguaniꞌñ
dey. Tees nañ tub or ziꞌl mnit lo delañ―na
dey.

20Orzeꞌ gucyit lagy de rumbecynuyuꞌ gy-
ibaa. Nunu gucyitaꞌ lagy der aposht, gal nu
de ru mbecy nu mnii por cuen ni Ñgyoozh,
galnuderumbecynim, gunÑgyoozhbibriic
mi cashtig ni biñ mñaa zeꞌ. Ñgyoozh bicy mi
mod nu seꞌñ nu biñ mñaa zeꞌ nu nac de coz
nu bicy nu biñmñaa zeꞌ de ru.

21Gazeꞌ nu tub anc fert pshes nañ yu tub
gyitaꞌnuna gal nu na tub gyitaꞌ gyech ily nu
rdugu. Gazeꞌnubzaan yuñ zañ lo nisyudoo.
Orzeꞌ nay:

―I mod nu byagash zu gyedz Babilo-
nia, tub gyedz nu dzi gya bzu. Orzeꞌ rila
wansacaꞌmbecy ñi tuubaꞌ tir. 22Ni wayeñaꞌ
dey di ni musiic ni arpa, ni ni bdzi, ni ni
trompet lat gyedz zeꞌ tuubaꞌ tir. Niꞌ ziꞌl
wayicyaꞌ mbecy dalje ̱z lat gyedz zeꞌ. Ni
wazigyaꞌmolin lat gyedz zeꞌ. 23Niwacaa gaꞌ
gyi ni candiil lat gyedz zeꞌ. Ni a̱ꞌ zaab tiꞌ gaꞌ
la nu rnii nob gyeey nu nob mñaa. Gulas
de mbecy nu bicy dalje̱z lat gyedz zeꞌ lily
zir na dey gazeꞌ deꞌ zir mbecy nu ricy dalje ̱z
gyishlombecy. Nunu gyedz zeꞌ bguuñ dela
mbecy gyishlombecy nu nac de coz tuꞌ nu
ricy ñi ―na anc zeꞌ.

24 Gun gyedz zeꞌ, zeꞌ gyad reñ dela de yu
nu mnii por cuen ni Ñgyoozh, nunu reñ de
mbecy nim. Gyad reñ dela mbecy nu gut
gyishlombecy nu nac Ñgyoozh.

19
1Ornublazh denundeꞌ, orzeꞌ güeña̱nu ye

zaab tiꞌ tub nacmbecy zigy rniiy gal gyibaa.
Orzeꞌ na dey:
¡Rlagy ñi gyabic den gyel mbecy ni Ñgyoozh!
Mi zeꞌ nacmi biñ nu rboombañ.
Nacmi biñ lily,
nunu nacmi biñ fert,
2Gunmi zeꞌ ri beem numod nu seꞌñ,
nunu ri beem numod nu rishli.
Orzeꞌbimniimnu cha biñ congal nu dzi gya

bzu zeꞌ lo cashtig,
biñ congal nu mnu dela mbecy nu yuꞌ gy-

ishlombecy nu nac gyel che ̱ꞌ nim.
Orzeꞌ Ñgyoozh briic mi cashtig ni biñ congal

zeꞌ
nu nac nu bicy mi nu gut de yu nu ricy coz

numniim.
3 Gazeꞌ nu brugyiꞌ rnii gaꞌ dey. Orzeꞌ na

dey:
―¡Rlagy ñi gyabic den gyel mbecy ni

Ñgyoozh! Orzeꞌ dzeeñ nu driib nu pca gyi
gyedz nu gya bzu zeꞌ rila wayecañ nu grib
ñi ―na dembecy zigy.

4Orzeꞌ de gal zu tap yu bel, gal nu tapaꞌ de
mbecy mbañ zeꞌ gusab tiily dey gal lo yu la.
Orzeꞌ brugyiꞌ driib zily dey Ñgyoozh, biñ nu
zub lo yashily lugaar zeꞌ nu riib ic mi. Orzeꞌ
na dey:
―¡Laab ni gac ñii! ¡Rlagy ñi nu gyabic den

gyel mbecy ni Ñgyoozh! ―na dey.
5Orzeꞌ güeña̱nuzaab tiꞌ rnii gashtal zeꞌnu

riib ic Ñgyoozh. Orzeꞌ rniiñ:
Gyabic der gyel mbecy ni Ñgyoozh nin,
de rumbecy nu ricy coz nu rniim,
gal nu de rumbecy nu rca lagy lom.
Gyabic der gyel mbecy nim, tant de mbecy

gush tant dembecy feñ,
rniiñ.

Fandang ni biñ nu nac Shily

6 Gazeꞌ nu güeña̱ nu zaab tiꞌ gal nu zaab
tiꞌ tub nac mbecy zigy ornu rniiy. Güeña̱ nu
rzigy gal nu rzigy zeꞌnu yet nis ily. Rzigy gal
nu rac nu yet guzii. Gazeꞌ nu güeña̱ nu rnii
mbecy. Orzeꞌ nay:
Rlagy ñi nu gyabic den gyel mbecy ni

Ñgyoozh.
Gun Ñgyoozh Shuaan den, biñ nu gac gyicy

dela coz, mi zeꞌ nacmi rey.
7Orzeꞌ rlagy ñi nu gyet lagy na nunu zu cyit

lagy na.
Nunu rlagy ñi nu gyabic den gyel mbecy

nim nu dzi lily nam.
Gun bi pshuub dzi nu chelaa biñ nu nac

Shily.
Nunu biñmñaa nu chelaam bi zu lily mi.
8 Nunu bi guud negy nu bya nu lino nu

gzum.
Ndeꞌ negy cacy, nunu ryal rabee loñ.
Gun negy zeꞌ yaruuñ de coz nap nu ricy de

mbecy ni Ñgyoozh,
na dey.

9Orzeꞌmnii tub anc lo̱. Orzeꞌ nay:
―Pcaa coz nu ya̱ ne̱e̱: “Dzi nimbecy benu

bredz dey yu chay lo fandang ni biñ nu nac
Shily” ―nay.
Orzeꞌ gazeꞌ nu na gaꞌy:
―De nii riidz rishli ni Ñgyoozh ―nay.
10Orzeꞌ ya̱ bzu tiba ̱ yeñ gyiꞌ anc zeꞌnu riib

zilya̱ yu. Orzeꞌ yu zeꞌ nay:
―Cueꞌ ni gyicy ru lo̱. Gun ya ̱ naca ̱ losaꞌr

nunac rumozniÑgyoozhnudeꞌ zir de losaꞌr,
deyunuricypaanuderiidznumnii Jesuuz,
sinu briib zily Ñgyoozh ―na anc zeꞌ rab yu
ya̱.
Gun de riidz nu mnii Jesuuz, laab ndeꞌ

riidz nu briic Espiriit Yon ni de mbecy nu
mnii por cuen ni Ñgyoozh.

Mbecy nu riib cuay cacy
11 Gazeꞌ nu bzaaca̱ gyibaa nu byaal ñi.

Orzeꞌ bruu zac tub cuay cacy. Ich cuay zeꞌ
riib tub mbecy nu la Biñ nu Ricy Paa nunu
Biñ nu Rishli Rnii. Gunmi zeꞌ riib icmimod
nu seꞌñ. Nunu zuubmi gyiꞌ gyel yuumodnu
seꞌñ. 12Orzeꞌ urlom ryal ñi gal nu ryal lyush
gyi. Nunu toom ri zañ coron. Ca tub nu la
ich mi. Nunu ni tub la mbecy wagad lagy
yu lac rniiñ. Tub zi la ub mi rad lagy mi.
13Nunu dutuub la negy nu zum taꞌ reñ mi.
Orzeꞌ mi zeꞌ lam Riidz ni Ñgyoozh. 14 Orzeꞌ
ich mi zeꞌ yad ca de soldad nu yuꞌ gyibaa.
Negy nu zu dey, ndeꞌ negy lino cacy. Nunu
laabaꞌ cuay cacy riib dey. 15Orzeꞌ ruꞌmbriib
tub mandzicy riꞌñ. Orzeꞌ nu mandzicy zeꞌ
gyicymi ganmbecy ni dela nasyoong. Orzeꞌ
dzi ta gyub ic mi dey. Orzeꞌ gal nu rshi ̱i̱
mbecy urbyay, ni mod gri beem ni mbecy.
Orzeꞌ gyicy mi nu goꞌ dey ñup nu yuꞌ nañ
taz zeꞌ. Ñup zeꞌ, ndeꞌ yaruuñ cashtig nu cuic
Ñgyoozh, biñ nu gac gyicy dela coz. Cuic mi



Apocalipsis 19:16 296 Apocalipsis 21:2

ñii par nu tantaꞌ rzi lagymi. 16Orzeꞌ lo negy
nu zum gal nu lo cuiigy mi taꞌ letr nu rniiñ:
“Biñnunac reynideyununac reynunubiñ
nu nac Shuaan de yu nu nac shuaan”, rniiñ.

17 Gazeꞌ nu bzaaca̱ tub anc nu zu lo doo
güidz. Orzeꞌ ye la rbish tiy. Orzeꞌ nay rab yu
de chigyiñ nu zaab lo bi:
―¡Da der, gyatublaazh ru nu gow der coz

ilynucuicÑgyoozh, 18gunorzeꞌgowderbeel
de rey, gow der beel de jeneraal, gow der
beel de soldad balient, gow der beel cuay,
gow der beel yu nu riib ma, gow der beel
delambecy,masmbecy nu sac shuaan,mas
yu nu zu shuaan, mas yu feñ o yu gush!
―nay.

19 Gazeꞌ nu bzaaca̱ bañ dañ, gal nu de
rey nu yuꞌ gyishlombecy, gal nu de soldad
ni dey bi yuꞌ tublaazh dey nu chucooy nu
biñ nu riib cuay zeꞌ gal nu de soldad nim.
20Orzeꞌ bdub dey bañ dañ zeꞌ, gal numbecy
fals nu mnii por cuen ni Ñgyoozh zeꞌ, yu nu
bicy nusuriidz lo rgüii la bañ dañ zeꞌ. Nu
nac nusuriidz nu bicy yu zeꞌ, orzeꞌ bguuy
de yu nu pca beey ni bañ dañ zeꞌ, de yu nu
briib zily nab ma. Orzeꞌ gua nu dey de yu
zeꞌ pres. Orzeꞌ pshet lag dey bañ dañ zeꞌ, gal
nu mbecy fals nu mnii por cuen ni Ñgyoozh
zeꞌ gyel nu rca gyi nu asufre. 21 Orzeꞌ dela
soldad ni dey gut yu nu nac mandzicy nu
driib ruꞌ biñ nu riib cuay zeꞌ. Orzeꞌ de
chigyiñ bdow gyel la ma beel dey.

20
Tubmiily ñaꞌn

1 Orzeꞌ bzaaca̱ tub anc bet yu nu bruuy
gyibaa. Orzeꞌ yu zeꞌ zu yaay ya gyiib ni
gabily. Nunu nuu gaꞌy tub caden ily. 2Orzeꞌ
anc zeꞌ bicy yu gan low dañ zeꞌ. Laab ma
zeꞌ nac ma bily nu nil zu nese gulas. Nunu
nac ma nuras. Nunu nac ma nushow. Orzeꞌ
ma zeꞌ pcyiig yu ma nu caden par tub miily
ñaꞌn. 3Orzeꞌ pshet lag yu ma gyerye ily nu
rnii dey gabily. Orzeꞌ psoow nicy yu roꞌ niñ.
Orzeꞌ pcaay tub beey loñ. Gun orzeꞌ cueꞌ gaꞌ
nu gad mod nu guu ma de mbecy nu yuꞌ de
lo la nasyoong gashtal zaꞌ la tub miily ñaꞌn.
Na ornu lazh tub miily ñaꞌn zeꞌ, orzeꞌ rlagy
ñi nu dulaama par ñuu zi ziꞌl tiem.

4 Orzeꞌ bzaaca̱ de yashily zeꞌ nu gyub ic
mbecy. Nunu bzaaca̱ dembecy nu zub lo de
yashily zeꞌ. Orzeꞌ Ñgyoozh briic mi rishbeey
nu gri bee dey ni losaꞌy. Orzeꞌ niꞌ ziꞌl bzaaca̱
de espiriit ni de yu nu pcyug mbecy too
nu nac nu bzat dey Crisht nunu nu nac nu
pshaal dey riidz ni Ñgyoozh. Orzeꞌ de yu zeꞌ
wanriib zily dey ni bañ dañ zeꞌ ni nab ma.
Ni wanca beey ni ma cyuga dey, ni yaa dey.
Orzeꞌ de yu zeꞌ byabañ dey. Orzeꞌ byub ic
dey tublaazh la nu Crisht par tubmiily ñaꞌn.
5 Deꞌ zir de mbecy gut wangyabañ dey gal
bzaꞌ la tub miily ñaꞌn zeꞌ. Ndeꞌ tir loga la

nu gyabañ mbecy. 6 ¡Dzi ni de mbecy benu
gazaꞌy gyabañ yu tir loga la! ¡De yu zeꞌ nac
yu mbecy ni Ñgyoozh! Sacaꞌmod nu gat dey
tuubaꞌ tir. Orzeꞌ de yu zeꞌ gac dey uz nu gzu
riiñ lo Ñgyoozh gal nu lo Crisht. Nunu gyub
ic dey tublaazh numi zeꞌ tubmiily ñaꞌn.

Gyicymi gan nuras
7Naornuzaꞌ tubmiilyñaꞌnna, orzeꞌdulaa

nuras gruuy nañ gyerye zeꞌ. 8 Orzeꞌ yu
zeꞌ cha guuy de mbecy nu yuꞌ dela nasy-
oong nu yuꞌ dutuub la gyishlombecy. Cha
guuy nasyoong Gog nu Magog. Orzeꞌ gyicy
tublaazh yu dey par gyel yuu. Zigy dey gac
yu gal nunguaayuuzh ruꞌnisyudoo. 9Orzeꞌ
rush las dey dutuub la gyishlombecy. Orzeꞌ
ri loꞌ dey lugaar zeꞌ nu gyeche de mbecy
ni Ñgyoozh. Nunu ri loꞌ gaꞌ dey gyedz nu
dzi rcam. Orzeꞌ gruu gyi gal gyibaa gyet ñi.
Orzeꞌ ndeꞌ nit loñ dey. Orzeꞌ gyaꞌ lo dey.
10 Orzeꞌ nuras, yu nu bguu de yu zeꞌ, orzeꞌ
shet lag dey yu lo tub gyel ni gyi nu asufre.
Orzeꞌ bañ dañ zeꞌ gal nu mbecy fals nu rnii
por cuen ni Ñgyoozh zeꞌ, de yu zeꞌ bi bet lag
dey gyel zeꞌ anzir. Orzeꞌ lugaar zeꞌ gzac zi
dey dzi rel la par tub la.

Ñgyoozh ri beem nimbecy
11 Gazeꞌ nu bzaaca ̱ tub yashily. Zily nac

ñii. Nunu caacy ñi. Nunu bzaaca̱ biñ nu
zub lo yashily zeꞌ. Lat nu zub mi lugaar
zeꞌ orzeꞌ mnit gyishlombecy, nunu mnitaꞌ
gyibaa. Orzeꞌ wacabee la ca zañ. 12 Orzeꞌ
bzaaca̱ dela mbecy nu bi gut nu zu par lo
zeꞌ nu zu yashily zeꞌ. De yu lily, nu de yu
gyidz, dela dey zuy par lo yashily zeꞌ. Gazeꞌ
nu byaal lo de libr. Orzeꞌ niꞌ ziꞌl byaal lo libr
nu taꞌ nu la de mbecy nu cui mbañ. Orzeꞌ
de mbecy nu bi gut duri bee ni dey dub gal
mod nu bicy dey gal nu bi cañ lo de libr zeꞌ.
13 Gazeꞌ nu dela añ nu ri lo nisyudoo bruu
zacaꞌ dey, nunu dela añ nu yuꞌ lugaar zeꞌ
nu yuꞌy bruu zacaꞌ dey. Orzeꞌ tub ga la dey
duri bee niy dub gal nu na coz nu bicy dey.
14 Orzeꞌ lugaar zeꞌ nu cha mbecy ornu gat
yu, lugaar zeꞌ bet lag ñi lo gyel ni gyi zeꞌ.
Gyel ni gyi zeꞌ, ndeꞌ lugaarnu rnii deynugat
mbecy nu cyupaꞌ. 15Orzeꞌ cyu ziꞌl mbecy nu
sac nu la lo libr nu taꞌ nu la dembecy nu cui
mbañ, orzeꞌ de yu zeꞌ gyet lag yu lo gyel ni
gyi zeꞌ.

21
Gyibaa cub gal nu gyishlombecy cub

1 Orzeꞌ gazeꞌ nu bzaaca̱ gyibaa cub nu
gyishlombecy cub. Orzeꞌ mnit gyibaa nu
psaꞌ lagy Ñgyoozh nu loga la, nunu mnitaꞌ
gyishlombecy nu psaꞌ lagy mi nu loga la.
Nunu sacaꞌ nisyudoo. 2Orzeꞌ bzaaca̱ gyedz
ni Ñgyoozh. Gyedz zeꞌ lañ Jerusaleeng cub.
Orzeꞌ bzaaca̱ ñii bruuñ lo Ñgyoozh gyibaa
bet ñi. Bi zu lily ñii gal nu zu lily tub nob

mñaa nu chelaam ñgyeem. 3Orzeꞌ güeña̱ nu
ye la zaab tiꞌ rnii. Tiꞌ zeꞌ bruuñ zeꞌ nu riib ic
Ñgyoozh. Orzeꞌ nay:
―Na Ñgyoozh bi rcyiiñ mi lat de mbecy.

Nunu cyiiñ num dey par lo. Nunu de yu zeꞌ
gac dey mbecy nim. Nunu laab Ñgyoozh gac
num dey. Nunu mi zeꞌ gac mi Ñgyoozh ni
dey. 4Orzeꞌmi zeꞌ cyibmi nis urlo dey. Orzeꞌ
de yu zeꞌ rila wataꞌy, ni wayicy shni gaꞌ dey,
niwunaꞌ dey, niwagatowaꞌni dey. Gundela
coz nu guꞌ gulas bi bded niñ―nay.

5Orzeꞌ biñ nu riib ic lo yashily zeꞌ nam:
―Na gyicy cuba̱ dela coz―nam.
Orzeꞌ na gaꞌm rabmi ya ̱:
―Pcaa de riidz ii, gun nii riidz rishli, riidz

nu gac gyicy cup ru consuel lo―nam.
6Orzeꞌmnii gaꞌm lo̱. Orzeꞌ nam:
―Bi byaꞌ loñ. Ya̱ naca ̱ A, nunu naca̱ zeta.

Naca ̱ biñ nu nil zu nese nu loga la. Nunu
naca ̱ biñ nu nil zu ornu gyaꞌ loñ. Orzeꞌ benu
ca na mbecy rbigy yu nis, orzeꞌ ya ̱ leew la
rica ̱ nis goꞌy. Rica̱ nis nu druu zeꞌ nu driib
nis nu cuic gyel mbañ goꞌy. 7Cyu ziꞌl mbecy
nu gyicy gan, orzeꞌ rica ̱ de nis zeꞌ goꞌy. Orzeꞌ
ya ̱ gaca ̱ Ñgyoozh ni dey, nunu de yu zeꞌ gac
yu iꞌña.̱ 8 Tees deꞌ zir mbecy dugyi dey nu
chay reñaꞌ seꞌ. De mbecy dzidz, de mbecy
nu wacheña lagy, de mbecy nu shiñ ricy, de
mbecy nu rut losaꞌ, de mbecy nu ricy gyel
che ̱ꞌ, dembecy nu ricy fis gyel tuꞌ, dembecy
nu driib zily nab, dela de yu nu rguu, dela
de yu zeꞌ dugyi dey nu chay lo gyel nu rca
gyi nu asufre. Ndeꞌ nu gat dey nu cyupaꞌ.

Jerusaleeng cub
9 Orzeꞌ gagy anc zu yaay gagy taz ni

cashtig. Laabndeꞌ la cashtig nublazh. Orzeꞌ
lat deyuzeꞌbruu tubyubiidyu lo̱. Orzeꞌnay
rab yu ya̱:
―Da. Orzeꞌ lyu ̱u̱ nob lor. Mi zeꞌ biñ nu gac

mñaa biñ nu nac Shily―nay.
10Orzeꞌ pcaalmniiñ lo ̱nunac Espiriit Yon

ni Ñgyoozh. Orzeꞌ mniiñ nu gua nu tub anc
ya ̱ too tub bicy nu gya. Orzeꞌ blyuuy gyedz
Jerusaleeng lo ̱. Ndeꞌ gyedz ni Ñgyoozh nu
bruu gal lom gyibaa bet ñi. 11 Orzeꞌ gyedz
zeꞌ tonaꞌ la cyit zu. Ryal rabeeñ nu nac gyel
lily niÑgyoozh. Ryal rabeeñ gal nu rabee tub
gyitaꞌ nu dzi gya sac, gal nu rabee gyitaꞌ nu
la jaspe. Orzeꞌ rabee loñ gal nu rabee tub
gyitaꞌ nu rdugyi yaa lo. 12Zu tub loꞌ gya dub
yub la ruꞌ gyedz zeꞌ. Orzeꞌ loꞌ zeꞌ ricy cup ñi
trocyup roꞌ. Zeꞌ yuꞌ trocyup anc. Tub gay
riib ic yu tub ga roꞌ. Orzeꞌ lo de ya roꞌ zeꞌ ca
nu la de trocyup nac nez de mbecy Israeel.
13Orzeꞌ tub laꞌ ga cuit ñi ca chon roꞌ. Par zeꞌ
nu driib doo ca chon roꞌ. Na ornu güiin par
zeꞌ nu rza doo, ca gaꞌ chon roꞌ. Na par yaa
reg na ca gaꞌ chon roꞌ. Na par yaa been, ca
gaꞌ chon roꞌ. Orzeꞌ tub laꞌ ga cuit ñi ca chon
roꞌ. 14Orzeꞌ loꞌ zeꞌ zub ñi too trocyup gyitaꞌ

ily. Zeꞌ lo de gyitaꞌ zeꞌ ca nu la de trocyup
aposht ni biñ nu nac Shily.

15Orzeꞌ anc nu mnii lo ̱ nuuy tub ya beey
or par nu tush peey gyedz zeꞌ, nu roꞌ niñ,
gal nu loꞌ niñ. 16 Orzeꞌ gyedz zeꞌ cuadrad
riñ. Nu she nu nu tuñ tub ziꞌl nañ. Orzeꞌ
anc zeꞌ ptush peey gyedz zeꞌ nu ya beey
niy. Orzeꞌ ndeꞌ yuꞌñ cyup miily zub cyup
gaynal kilometros nu tuñ. Ndeꞌ nu tuñ ñi.
Nu tuñ, nu gyañ, nu nu sheñ tub ziꞌl beey
yuꞌñ. 17Orzeꞌ anc zeꞌ brugyiꞌ nu rtush peey
loꞌ niñ. Orzeꞌ ndeꞌ gayon zub gaay metr nu
gya, dub gal nu na ya beey nu bicy nuy riiñ.
Nunuyabeeyzeꞌ ricyñimodnuricyyabeey
ni cualcyer la mbecy.

18 Orzeꞌ loꞌ zeꞌ byaañ nu tub lo gyitaꞌ nu
la jaspe. Nunu gyedz zeꞌ byaañ nu du ub
or la. Nunu rabeeñ gal nu rabee guan nu
nap byecy lo. 19 Orzeꞌ de simient ni loꞌ zeꞌ,
ndeꞌ bdudiiñ nu gyitaꞌ nu dzi gya sac. Orzeꞌ
gyitaꞌ loga la ni simient zeꞌ, ndeꞌ tub gyitaꞌ
nu la jaspe. Zeꞌ gyitaꞌ cyup, ndeꞌ tub gyitaꞌ
nu la zafiro. Zeꞌ gyitaꞌ chon, ndeꞌ tub gyitaꞌ
nu la ágata. Zeꞌ gyitaꞌ tap, ndeꞌ tub gyitaꞌ nu
la esmeralda. 20 Zeꞌ gyitaꞌ gay, ndeꞌ nu la
ónice. Zeꞌ gyitaꞌ shup, ndeꞌ tub gyitaꞌ nu la
cornalina. Zeꞌ gyitaꞌ gagy, ndeꞌ tub gyitaꞌ nu
la crisólito. Zeꞌ gyitaꞌ shuñ, ndeꞌ tub gyitaꞌ
nu la berilo. Zeꞌ gyitaꞌ ga, ndeꞌ tub gyitaꞌ
nu la topacio. Zeꞌ gyitaꞌ ti, ndeꞌ tub gyitaꞌ
nu la crisoprasa. Zeꞌ gyitaꞌ trotub, ndeꞌ tub
gyitaꞌ nu la jacinto. Zeꞌ gyitaꞌ trocyup, ndeꞌ
tub gyitaꞌ nu la amatista. 21Orzeꞌ lo trocyup
roꞌ zeꞌ, orzeꞌ tub ga roꞌ byaañ nu tub urndub
nu dzi ñgyup sac. Orzeꞌ de cay nu nguaa lat
gyedz zeꞌ, byaañ nu ga ub or la. Rabeeñ gal
nu rabee guan nu nap byecy lo. Ni rabeeñ.

22Naya ̱wansaca ̱ni tubyuꞌwedz lat gyedz
zeꞌ. GunÑgyoozh Shuaan den, biñ nu gac gy-
icy dela coz, nunubiñnunac Shily, demi zeꞌ
nacmi yuꞌwedz ni gyedz zeꞌ. 23Orzeꞌ gyedz
zeꞌwalagy ñi yaa ni doo ni yaa ni beey, gun
gyel lily ni Ñgyoozh, ndeꞌ rbic ñi yaa. Nunu
biñ nu nac Shily zeꞌ, mi zeꞌ nam gal nu na
candiil ni gyedz zeꞌ. 24Orzeꞌ dela mbecy nu
yuꞌ gyishlombecy chesa dey nu nac yaa ni
gyedz zeꞌ. Nunude reynuyuꞌ gyishlombecy
cha zeeñ dey gyel nap niy gyedz zeꞌ. 25Orzeꞌ
de roꞌ zeꞌ naal ñi dub dzii la. Ni wasoowaꞌ
dey ñi gun sacaꞌ rel. 26 Orzeꞌ cha zeeñ de
mbecy nu yuꞌ gyishlombecy dela gyel nap
niynudela coz cyit naniy gyedz zeꞌ. 27Orzeꞌ
ni tub coz a̱ꞌ nap wac chuꞌñ lat gyedz zeꞌ. Ni
mbecy nu shiñ ricy, ni mbecy nu rguu wac
chuꞌy lat gyedz zeꞌ. Tub zi la de yu nu bi ca
nu la lo libr ni biñ nu nac Shily, lo libr nu taꞌ
nu la de mbecy nu gruu mbañ, tub zi la de
yu zeꞌ gac chuꞌy gyedz zeꞌ.

22
1Gazeꞌnu anc zeꞌ blyuuy tub gyoowni nis



Apocalipsis 22:2 298 Apocalipsis 22:21

nu rbic gyel mbañ lo ̱. Ryal ñi gal nu ryal
tub gyitaꞌ nu rdugyi yaa lo. Orzeꞌ gyoow zeꞌ
bruuñ gal lugaar zeꞌ nu riib ic Ñgyoozh gal
nubiñnunac Shily. 2Orzeꞌndeꞌdedñi gazel
nez zub lo ni gyedz zeꞌ. Orzeꞌ rup chu laꞌ gaꞌ
la ruꞌ gyoowzeꞌnash yagnu rbic gyelmbañ.
Orzeꞌ trocyup tir rbic ñi uugy nañ tub ñaꞌn:
tub ga tir tub ga beey. Nunu lyag niñ cyiiñ
ñi par nu gyicy ñi guñaa nuñ de lo la mbecy.
3Orzeꞌ ni tub la coz nu bzaa lagy Ñgyoozh ni
sac ñi lat gyedz zeꞌ. Orzeꞌ lat gyedz zeꞌ zu
yashily zeꞌ nu riib ic Ñgyoozh gal nu biñ nu
nac Shily. Orzeꞌ de yu nu ricy coz nu rlagy
Ñgyoozh driib zily dey mi lugaar zeꞌ. 4Lo nu
loo la rzac dey mi, nunu ca nu lam cyuga
dey. 5 Nunu lugaar zeꞌ sacaꞌ rel. Nunu de
mbecy nu yuꞌ zeꞌwalagyaꞌñ gyi ni candiil ni
dey. Ni walagyaꞌñ ba ni dey. Gun Ñgyoozh
Shuaan den rbic mi yaa lat dey. Nunu de
mbecy zeꞌ gyub ic dey tub la.

Sñuu ga cyid Jesucrisht
6Gazeꞌ nu na anc zeꞌ rab yu ya̱:
―De riidz ii, nii coz rishli, nunu gac gyicy

cup ru consuel loñ. Orzeꞌ laab Ñgyoozh, biñ
nu rbic Espiriit nim ni de yu nu rnii por
cuen nim, mi zeꞌ bzuu nez mi anc nim nu
chay lo de yunu ricy coznu rniim, gunorzeꞌ
cuic yu nu gad lagy dey la na coz nu sñuu ga
gac.

7 ’Orzeꞌ na Jesuuz: “¡Ya̱ yap gyiilya ̱! ¡Dzi ni
de mbecy, yu nu gyicy yac ni de riidz nu bi
ca lo gyicy ii!” nam―na anc zeꞌ.

8Orzeꞌ laab ya̱, Waa, bzaaca̱ nunu güeña̱
de coz ii. Na ornu blazh bzaaca ̱ nunu güeña̱
de coz ii, orzeꞌ gusab tiilya ̱ yeñ gyiꞌ anc, yu
nu blyuu de coz zeꞌ lo ̱. Ni bicya ̱ par nu riib
zilya̱ yu. 9Orzeꞌ nay rab yu ya̱:
―¡Cueꞌ ni gyicy ru lo ya̱! Gun ru nu ya̱ nac

naa losaꞌnnu ricy na de coz nu rnii Ñgyoozh,
nununac naambecy nu ricy yac de riidz nu
bi ca lo gyicy ii. Dela den tub ziꞌl nac naa.
Orzeꞌ driib zily den Ñgyoozh ―na anc zeꞌ―.

10 ’Orzeꞌ cueꞌ cach ruꞌr de riidz ni Ñgyoozh
nu bi ca lo gyicy ii, gun sñuu ga shuub tiem
nu gyuꞌ niñ. 11Orzeꞌ cyu ziꞌl mbecy a̱ꞌ nap,
orzeꞌ zaab ricy lay coz a̱ꞌ nap. Orzeꞌ cyu ziꞌl
mbecy cyi, orzeꞌ zaab ricy lay coz cyi. Orzeꞌ
cyu ziꞌl mbecy nap zaab ricy lay coz nap.

Nunu cyu ziꞌl mbecy ni Ñgyoozh, zaab ricy
paa lay nuymi.

12Gazeꞌ nu na Jesuuz:
―¡Ya̱ yap gyiilya ̱! Nunu yap du̱ i de

mbecy. Orzeꞌ gyabica ̱ ñii ni de mbecy dub
gal nuna coznubicy dey. 13Ya̱ naca̱ A, nunu
naca ̱ zeta. Nunu naca ̱ biñ nu nil zu nese nu
loga. Nunu naca ̱ biñ nu nil zu ornu gyaꞌ loñ.
Nunu naca ̱ biñ nu bzuub gyiꞌñ. Nunu naca ̱
biñ nu zaꞌ loñ―na Jesuuz.

14Dzi ni de mbecy, benu racaacy yu shab
yu, gun orzeꞌ ricy cup dey rishbeey nu gow
yuuugyniyagnurbicgyelmbañ. Nunuricy
cupaꞌ dey rishbeey nu chuꞌy roꞌni gyedz zeꞌ.
15Orzeꞌ zet ruꞌ gyedz chuꞌ de mbecy a ̱ꞌ nap.
Yuꞌ de mbecy nu ricy fis ni gyel tuꞌ. Yuꞌ de
mbecy nu ricy gyel che̱ꞌ. Yuꞌ de mbecy nu
rut losaꞌ. Yuꞌdembecynudriib zily nab. Yuꞌ
de mbecy rguu. Rguu dey nu nac mod nu
ricy yu. Nunu rguu dey nu nac coz nu rniiy.
Dela de yu zeꞌ yuꞌ dey par ich gyedz zeꞌ.

16Orzeꞌ na Jesuuz:
―Ya̱, Jesuuz, bzuu neza̱ anc ne ̱ nu chay lo

dembecyne ̱, gun orzeꞌ shaal yu de coz zeꞌ lo
dey. Orzeꞌ ya̱ naca̱ nez rey Dabi. Ya̱ naca ̱ bel
rzaꞌ yu nu dzi rbic yaa―na Jesuuz.

17Orzeꞌ Espiriit Yon ni Ñgyoozh gal nu nob
ni biñ nu nac Shily mnii dey. Orzeꞌ na dey:
―¡Da! ―na dey.
Orzeꞌ dembecy nu bzuub gyidag riidz zeꞌ

rnii gaꞌ dey:
―¡Da! ―rnii dey.
Orzeꞌ ca na de mbecy nu rbigy nis, benu

rlagy yu, gac cyid yu goꞌy nis nu rbic gyel
mbañ. Nunu leew la gad ñi.

18Orzeꞌya̱,Waa, do ̱o ̱ rishlodelambecynu
zuub gyidag de riidz ni Ñgyoozh nu bi ca lo
gyicy ii. Benu ca na mbecy gzuub yu riidz
lo de riidz nu bi ca lo gyicy ii, orzeꞌ niꞌ ziꞌl
Ñgyoozh cuic mi cashtig nu bi ca lo gyicy ii
ni dey. 19Nunubenu ca nambecy shet naañ
yu riidz ni Ñgyoozh nu bi ca lo gyicy ii, orzeꞌ
Ñgyoozh com uugy nu dugyiy ni yag nu rbic
gyelmbañ, nunu co gaꞌmyaay lugaar zeꞌ nu
dugyiy lat gyedz nim. De coz zeꞌ bi cañ lo
gyicy ii.

20Orzeꞌ biñ numnii dela coz zeꞌ nam:
―Laab ni. ¡Ya̱ bi yap gyiilya̱! ―nam.
Laab ni gac ñii. ¡Shuaan na Jesuuz, da!
21 Orzeꞌ Shuaan den Jesuuz nap gyicy

num dela dembecy nim.

